
Xu̱ju̱n xi kitsꞌínkjihi ̱nda̱ postru̱ Pablo̱ xu̱ta̱ niṉku̱ Filipo̱ .  .  .  .  .  .  .  398

Xu̱ju̱n xi tjun kitsꞌínkjihi ̱nda̱ postru̱ Pablo̱ xu̱ta̱ niṉku̱ Tesaloniḵa̱.   .  412

Xu̱ju̱n xi tjun kitsꞌínkjihi ̱nda̱ postru̱ Pablo̱ Timoteo̱ .  .  .  .  .  .  .  .  .  422
Xu̱ju̱n xi ma joho xi kitsꞌínkjihi ̱nda̱ postru̱ Pablo̱ Timoteo̱    .  .  .  .  .  430
Xu̱ju̱n xi kitsꞌínkjihi ̱nda̱ postru̱ Pablo̱ Tito.̱   .  .  .  .  .  .  .  .  .  .  .  .  .  436
Xu̱ju̱n xi kitsꞌínkjihi ̱nda̱ postru̱ Pablo̱ Filemon.  .  .  .  .  .  .  .  .  .  .  .  440
Xu̱ju̱n xi kinꞌekjíhi ̱xu̱ta̱ xi ntje ̱Hebreo̱ tjeẖeṉ ra̱.   .  .  .  .  .  .  .  .  .  .  442

Nga tjuhu̱n ni én griego̱ kamantúhu Éheṉ Ntia̱̱ná 
xi Nuevo Testamento̱ chubaha̱ nga stila̱. Ndaha tsa 
xí jahá mje tjíhiṉ jo mii ̱nú nga kamantú, tu̱nga 
tu̱ nkú tínꞌekꞌatiyahá nga kjꞌa̱í kjꞌa̱í én tínꞌekjꞌa. 
Santaha ndꞌa̱i ̱ja tsꞌati nku mihi ̱masen én ja kinꞌekjꞌa 
Nuevo Testamento̱ nga kinꞌekꞌatiya. Nis̱tjin ndꞌa̱i ̱
milloo̱n ní xu̱ta̱ ja ma tsꞌínya Éheṉ Ntia̱̱ná a̱tꞌaha̱ ja 
kinꞌekꞌatiyaha̱.

Kjꞌa̱í tsꞌín bꞌaha̱ xinkjín énná. Najmi bꞌa̱ tsꞌín 
bꞌaha̱ xi nkúhu én griego̱ ko̱ tsa stilo̱. Nkꞌie nga kjꞌa̱í 
én nꞌekꞌatiyaá, ta̱ maha̱ énná tsuya sisin ni xi títsu 
én xuꞌbo̱. 

Én griego̱ tsitjuhu ni xi tjítꞌa kui xu̱ju̱iṉ. Ta̱ 
kinꞌeya ya nkjin tíkjá Biblia̱ xi stiḻa̱ tínchja̱ tu̱ xi 
kitsjániy̱áha. Nkꞌie nga kinꞌekꞌatiya kui xu̱ju̱iṉ, 
kichuba xi nkúhu tsa én maha̱ já xi kitsꞌínntu xu̱ju̱iṉ 
nga tjuhu̱n ni. Kui nga najmi bꞌa̱ tsꞌín yꞌaha̱ra̱ xinkjín 
éeṉ xi nkúhu én griego̱ ko̱ tsa stilo̱.

El Nuevo Testamento fue escrito en el idioma griego, 
pero a través de casi dos mil años se ha traducido en 
más de mil quinientos idiomas. El resultado ha sido que 
millones de personas que pertenecen a miles de pueblos 
pueden leerlo en su propio idioma. 

La gramática y la estructura que presenta el idioma 
mazateco son muy distintos a los del griego y a los del 
español. Sin embargo, el mazateco posee abundantes 
formas gramaticales que expresa a fondo el signifi cado 
del griego.

En el proceso de traducción se usó el griego como 
base principal, así mismo se consultaron varias versio-
nes de las sagradas Escrituras en español. Siempre se 
buscó presentar a cada escritor como si fuera un nativo 
hablante del mazateco. Esto signifi ca entonces que no 
se tradujo palabra por palabra, sino más bien idea por 
idea.

Kui xuꞌbi ̱ntje ̱xi yꞌaha̱ ra̱ Jesucristo̱
(Lc. 3:23-38)

1  E̱i ̱tjítꞌa ntjeẖe ̱Jesucristo̱. Ntjeẖe ̱David nibaha̱ ra̱ ko̱ ntjeẖe ̱
Abraham nibaha̱ ra̱.

2 Abraham kama na̱ꞌmihi ̱Isaac. Isaac kama na̱ꞌmihi ̱Jacob. Jacob 
kama na̱ꞌmihi ̱Juda̱ ko̱ já ntsꞌe.̱ 3 Juda̱ kama na̱ꞌmihi ̱Fares̱ ko̱ Zera̱, ko̱ 
Tamar kama na̱aha̱. Fares̱ kama na̱ꞌmihi ̱Esrom. Esrom kama na̱ꞌmihi ̱
Aram. 4 Aram kama na̱ꞌmihi ̱Aminadab. Aminadab kama na̱ꞌmihi ̱
Naason. Naason kama na̱ꞌmihi ̱Salmon. 5 Salmon kama na̱ꞌmihi ̱
Booz, ko̱ Rahab kama na̱aha̱. Booz kama na̱ꞌmihi ̱Obed, ko̱ Rut kama 
na̱aha̱. Obed kama na̱ꞌmihi ̱Isai. 6 Isai kama na̱ꞌmihi ̱nda̱ rei ̱David. 
David kama na̱ꞌmihi ̱Salomon, ko̱ chju̱úhu̱n Urias kama na̱aha̱.

7 Salomon kama na̱ꞌmihi ̱Roboam. Roboam kama na̱ꞌmihi ̱Abias. 
Abias kama na̱ꞌmihi ̱Asa. 8 Asa kama na̱ꞌmihi ̱Josafat. Josafat kama 
na̱ꞌmihi ̱Joram. Joram kama na̱ꞌmihi ̱Uzia̱s. 9 Uzia̱s kama na̱ꞌmihi ̱
Jotam. Jotam kama na̱ꞌmihi ̱Acaz. Acaz kama na̱ꞌmihi ̱Ezekia̱s. 
10 Ezekia̱s kama na̱ꞌmihi ̱Manases. Manases kama na̱ꞌmihi ̱Amon. 
Amon kama na̱ꞌmihi ̱Josia̱s. 11 Josia̱s kama na̱ꞌmihi ̱Jeconia̱s ko̱ já 
ntsꞌe.̱ Kui xi tjíntu nis̱tjin nga ngjinijé xu̱ta̱ Israel Babilonia̱̱.

12 A̱skaha̱n nkꞌie nga ja ngjinijé xu̱ta̱ Israel Babilonia̱̱, Jeconia̱s kama 
na̱ꞌmihi ̱Salatiel. Salatiel kama na̱ꞌmihi ̱Zorobabel. 13 Zorobabel kama 
na̱ꞌmihi ̱Abiud. Abiud kama na̱ꞌmihi ̱Eliakim. Eliakim kama na̱ꞌmihi ̱Azor. 
14 Azor kama na̱ꞌmihi ̱Sadoc. Sadoc kama na̱ꞌmihi ̱Akim. Akim kama 
na̱ꞌmihi ̱Eliud. 15 Eliud kama na̱ꞌmihi ̱Eleazar. Eleazar kama na̱ꞌmihi ̱
Matan. Matan kama na̱ꞌmihi ̱Jacob. 16 Jacob kama na̱ꞌmihi ̱Kuse. Kuse xi 
xꞌiẖiṉ Maria̱, ko̱ Maria̱ xi na̱aha̱ Jesu. Jesu xi ꞌmihi ̱Cristo.̱

17 Bꞌa̱ tsꞌín jꞌaha te ñju tíkjá ntje ̱chá xi nibaha̱ ra̱ Abraham santaha 
David. A̱skahan ta̱ te ñjuhú tíkjá ntje ̱chá jꞌa ngáha santa nkúhu nga ngjinijé 
xu̱ta̱ Israel Babilonia̱̱. Ko̱ a̱skahan nkꞌie nga ja ngjinijé xu̱ta̱ Israel Babilonia̱̱, 
ta̱ te ñjuhú tíkjá ntje ̱chá jꞌa ngáha santa nkúhu nga jꞌai tsin xi Cristo.̱ a

Xu̱ju̱n xi yꞌétꞌa Mateo̱
én nda tsuhu̱ Jesucristo̱

 

 
a 1:17 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín kikꞌinyaha̱ Jose nga Jesucristo̱ tsín
(Lc. 2:1-7)

18 Bꞌi ̱kama nga tsín Jesucristo̱. Maria̱ xi kama na̱aha̱ Jesu, kui xi 
ja tjíndako̱ho̱ nga ku̱ix̱anko̱ Kuse. Tu̱nga kintehe ̱ní nga kꞌúéntuko̱ 
xinkjín, tu̱ ntíhí kikꞌa Maria̱, ntí xi kitsjáha̱ Espiriṯu̱ Santo̱. 19 Ko̱ Kuse 
xi ka̱ma xꞌiẖiṉ, kui xi nku nda̱ xi je tjíya anim̱a̱ha̱ ko̱ najmi mjehe ̱nga 
kꞌu̱échjitꞌain Maria̱. Kui nga kama mjehe ̱ra̱ nga jyukjꞌi kꞌu̱éjñaha.

20 Tu̱nga a̱skahán ni nga ja kitsꞌínnkjinkꞌun Kuse ni xuꞌbi,̱ nku 
ntítsjehe ̱Ntia̱̱ná tsakúchjihi ̱yjoho̱ nga nijñá ján ko̱ bꞌa̱ kitsúhu̱:

—Ji Kuse xi ntjeẖe ̱David, najmi tu̱ binkjuin nga nꞌeḵjáín saha̱ ri ̱
Maria̱ xi ja tjíndako̱hi nga ku̱iṉchjunko̱hi. A̱tꞌaha̱ ntí xi yꞌa Espiriṯu̱ 
Santo̱ kitsjáha̱. 21 Nku ntíxꞌiṉ tsíhin ko̱ Jesu tꞌetꞌaihi ̱ntíu̱, a̱tꞌaha̱ kui xi 
tsꞌií̱n nda̱íhi ̱ngatitsuhu̱n xu̱ta̱ xi tsꞌe ̱nga tsꞌií̱nkꞌanki.

22 Bꞌa̱ kama ngayjee ̱ni xuꞌbi ̱tu̱ xi tsitjusuhun én xi kitsú Ntia̱̱ná 
nga kitsꞌínkinchja̱ nda̱ profeta̱:

 23 Ta̱kjín xu̱nkúu̱ kꞌu̱a̱ nku ntí.
Nku ntíxꞌiṉ tsíhiṉ ko̱ Emanuel kꞌúín ntíu̱.

Kui jꞌáín xi tsuhu̱ ra̱: Ntia̱̱ná tíjñajinná.
24 Nkꞌie nga jꞌáha̱ Kuse nga kikꞌa̱i ̱chiṉihi,̱ a̱sꞌa̱i kitsꞌín xi nkú nga kitsúhu̱ 

ntítsjehe ̱Ntia̱̱ná. Kitsꞌínkjáíhiṉ nga Maria̱ ka̱ma chju̱úhún. 25 Tu̱nga najmi 
kitsꞌínkoẖó santa nkúhu nga kitsin ntíu̱, ko̱ kitsjá jꞌáíhiṉ nga Jesu kꞌúín.

Bꞌi ̱tsꞌín jꞌaisehe ̱já nkjinkꞌuu̱n ntí Jesu

2  Belen kitsin Jesu, nanki xi tíjñajihiṉ a̱nte Judea̱, nis̱tjin nga tjíhiṉ 
xá nda̱ rei ̱Herode.̱ Kui nis̱tjiu̱n jꞌai nanki Jerusalen já nkjinkꞌun xi 

nibaha xi má tjuhu tsꞌíu̱ 2 ko ̱bꞌa̱ iṉcha kitsú nga kingjásjaiya:
—¿Má tíjña nda̱ reiẖi ̱xu̱ta̱ xi ntje ̱judio̱ tjeẖeṉ ra̱ xi ja kitsiu̱n? 

A̱tꞌaha̱ santaha ján a̱nteni ̱má xi tjeẖen tju tsꞌíu̱, kiyai ̱niñu xi tsꞌe ̱ko̱ 
kjúái ̱nꞌetsjoiẖi ̱ntíu̱.

3 Nkꞌie nga kintꞌé nda̱ rei ̱Herode ̱ni xuꞌbi,̱ tu̱ ni xí kisꞌenta̱há ra̱ ko̱ 
ta̱ kisꞌenta̱ha̱ ra̱ ngayjee ̱xu̱ta̱ nanki Jerusalen. 4 A̱sꞌa̱i kinchja̱ ñjaha̱ 
nda̱ rei ̱ngatentee ̱já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱. 
Kingjásjaiyaha̱ má xi tjeẖen tsín xi Cristo.̱ 5 Bꞌa̱ iṉcha kitsú jóo̱:

—Xi tjeẖen Belen, nanki xi tíjñajihiṉ a̱nte Judea̱. A̱tꞌaha̱ bꞌa̱ tsꞌín 
yꞌétꞌa éheṉ Ntia̱̱ná nda̱ profeta̱:

  6 Máha Belen, nanki xi tíjñajihiṉ a̱nte xi tsꞌe ̱xu̱ta̱ Juda̱,
najmi kui xi ꞌyún ic̱hí sa a̱jihiṉ já tjíxáha̱ xu̱ta̱ Juda̱.
A̱tꞌaha̱ yo̱ stjújin nku nda̱ tjíxá
kui xi kúnnta xu̱ta̱ tsꞌa̱n xi xu̱ta̱ Israel.

7 A̱sꞌa̱i Herode ̱kinchja̱ ꞌmaha̱ já nkjinkꞌuu̱n ko̱ kingjásjaiya 
chꞌichꞌihiṉ mí nis̱tjihin kama chji niñuu̱. 8 Nga ja kama, a̱sꞌa̱i kitsꞌínkji 
nanki Belen nga bꞌa̱ kitsúhu̱ jóo̱:

 Xu̱ju̱n xi yꞌétꞌa Mateo̱ 1 , 2 

—Tankíún ko̱ cha̱sjaiya sisiun ntíu̱. Nkꞌie nga sa̱kúsjainu̱u, tꞌinya 
ngáhanú tu̱ xi ko̱ an kfín tsꞌintsjoho̱ ra̱.

9 Nkꞌie nga ja tsasínñju já nkjinkꞌuu̱n én xi kitsú nda̱ rei,̱ iṉcha 
kitsꞌín ngáha niy̱á. Ko̱ niñu xi kikie a̱ntehe ̱má xi tjeẖen tju tsꞌíu̱, 
tu̱ nku tjeṉ títjuhún ra̱ santa nkúhu nga tsichu sasinꞌyún má kjijña 
ntíu̱. 10 Nkꞌie nga kikie ngáha jóo̱ niñuu̱, tu̱ ni xí tsjohó kamaha̱. 
11 Iṉcha jasꞌen niꞌyoo̱ ko̱ kikie ntíu̱ ko̱ Maria̱ xi na̱aha̱ maha. 
Tsinchakúnchꞌintꞌaha̱ ntíu̱ nga kitsꞌíntsjoho̱. A̱sꞌa̱i kikjexꞌá kaxa̱ha̱ ko̱ 
kitsjáha̱ ntíu̱ ni xi iṉcha yꞌa. Kitsjáha̱ to̱onsine, ko̱ ni xi sinjne ̱xi ꞌmi 
incienso,̱ ko̱ ni xi sinjne ̱xi ꞌmi mirra̱.

12 A̱sꞌa̱i kikꞌóya ngáha já nkjinkꞌuu̱n a̱ntehe.̱ Kjꞌa̱í niy̱á iṉcha jakjꞌá, 
a̱tꞌaha̱ kikꞌinya títjuhu̱n nga niñjá ján nga najmi ta̱ tjíhin nga kjꞌu̱a̱ha 
má tíjña Herode.̱

Xi cháha̱ Jesu bꞌi ̱tsꞌín ngjikoẖo ̱a̱nte Egipto̱
13 A̱skahan nga ja ngji já nkjinkꞌuu̱n, nku ntítsjehe ̱Ntia̱̱ná 

tsakúchjihi ̱yjoho̱ Kuse nga nijñá ján ko̱ bꞌi ̱kitsúhu̱:
—Tis̱íntjei̱ṉ, chjúbéí ntíu̱ ko̱ na̱aha̱. A̱nte Egipto̱ tiy̱úko̱i.̱ Yo̱ tiṉchin 

santa nkúhu nga xínya kixi ̱ngáhara. A̱tꞌaha̱ Herode ̱ku̱a̱ngisjai ntíu̱ 
tu̱ xi tsꞌií̱nkꞌiehen.

14 A̱sꞌa̱i tsisintjeṉ Kuse, jakjꞌá ntíu̱ ko̱ na̱aha̱ ntíu̱ ko̱ tsitjuko̱ jyún 
nga ngji Egipto.̱ 15 Yo̱ yꞌejña santa nkúhu nga kꞌien Herode.̱ Bꞌa̱ kama 
tu̱ xi tsitjusuhun éheṉ Ntia̱̱ná xi kitsꞌínkinchja̱ha̱ nda̱ profeta̱: “Egipto̱ 
kinchjaha̱ ra̱ Ntína̱.”

Bꞌi ̱tsꞌín kitsꞌínkꞌien Herode ̱ntí xiu̱̱
16 Nkꞌie nga kamankjihiṉ Herode ̱nga najmi kitsꞌíntjusun já 

nkjinkꞌuu̱n ni xi kitsúhu̱, tu̱ xí kjahán kamaha̱. Kitsjá kju̱a̱ nga 
nꞌeḵꞌien ngatentee ̱ntíxꞌiṉ xi tjín Belen ko̱ xi tjín a̱ndai na̱ntio̱̱. 
Kitsꞌínkꞌien ngatentee ̱xi tjíhiṉ santaha jo nú, a̱tꞌaha̱ kikꞌaxki ̱nis̱tjin xi 
kitsú já nkjinkꞌuu̱n nga kikie niñuu̱.

17 Bꞌa̱ tsꞌín tsitjusuhun éheṉ Ntia̱̱ná xi yꞌétꞌa nda̱ profeta̱ Jeremia̱:
 18 Kinuꞌyá nanki Rama nku nta̱,

tjín xi tíkjintáya ko̱ tu̱ xí uhún tíbehe.̱
Kui xi Rakel xi tíkjintátꞌa ntíhi.̱
Najmi ta̱ mjehe ̱ra̱ nꞌeḵꞌíéjyu a̱tꞌaha̱ ja kꞌien ntíhi.̱

Xi cháha̱ Jesu bꞌi ̱tsꞌín ngjikoẖo ̱nanki Nazaret
19 A̱skahan nga kꞌien Herode,̱ nkꞌie nga tíjña sa Kuse Egipto̱, nku 

ntítsjehe ̱Ntia̱̱ná tsakúchjihi ̱yjoho̱ nga nijñá ján ko̱ bꞌi ̱kitsúhu̱:
20 —Tis̱íntjei̱ṉ, chjúbéí ntíu̱ ko̱ na̱aha̱. Tꞌinko̱ ngáhani má tjíntu 

xu̱ta̱ xi ntje ̱Israel tjeẖeṉ ra̱. A̱tꞌaha̱ ja jesun já xi mjehe ̱tsꞌií̱nkꞌien 
ntíu̱.

21 A̱sꞌa̱i tsisintjeṉ Kuse, jakjꞌá ntíu̱ ko̱ na̱aha̱ ntíu̱ ko̱ niba ngáha má 
tjíntu xu̱ta̱ Israel. 22 Kitsankjún nga ngju̱a̱i ̱a̱nte Judea̱ a̱tꞌaha̱ kintꞌé én 
nga Arkelao̱ tíbatéxuma yo̱ a̱ntehe ̱Herode ̱xi kama na̱ꞌmihi.̱ Tu̱nga 
kikꞌa̱i ̱chiṉi títjuhún ra̱ xi má nga kikꞌinyaha̱ nga a̱nte Galilea̱ ngju̱a̱i.̱

23 A̱sꞌa̱i ngjikꞌiejña nanki xi ꞌmi Nazaret. Bꞌa̱ kama tu̱ xi tsitjusuhun éheṉ 
Ntia̱̱ná xi kinchja̱ já profeta̱, nga nku nda̱ xi nibáha Nazaret kꞌúín Jesu.

Bꞌi ̱tsꞌín yꞌénij̱mí Jua Bautista̱
(Mr. 1:1-8; Lc. 3:1-9, 15-17; Jn. 1:19-28)

3  Kui nis̱tjin ján jꞌaikꞌíénij̱mí Jua Bautista̱ a̱nte kixi xi tjín a̱nte 
Judea̱. 2 Bꞌi ̱kitsú nga yꞌénij̱mí:

—Tankínchjꞌa̱ha̱ ru̱u anim̱a̱nu̱u, a̱tꞌaha̱ ja ꞌyún tiña tíjñanu̱u 
Ntia̱̱ná nga tíbatéxumanu̱u ndꞌa̱i.̱

3 Jua kinchja̱nij̱míyaha nda̱ profeta̱ Isaia̱ nkꞌie nga bꞌi ̱tsꞌín yꞌétꞌa:
Tínuꞌyá nta̱ha̱ nku nda̱ xi tíkjintáya a̱nte kixiu̱:
“Tꞌendo niy̱áha̱ Ntia̱̱ná. Tjen na̱xu̱u niy̱áha̱.”

4 Nkꞌie nga yꞌejña Jua, najyun xi kamandako̱ho ntsja̱ha̱ chu̱ 
camello̱ bja ko̱ nku tja̱ba̱xín bꞌékjá. Chju̱ba̱ ko̱ ntsjényá kjine. 5 Tsitju 
xu̱ta̱ nanki Jerusalen ko̱ ngayjee ̱xu̱ta̱ xi tjín a̱nte Judea̱ ko̱ a̱ndai 
ntáje ̱Jordan nga jꞌaisehe ̱Jua. 6 Iṉcha kisaténtájin ntáje ̱Jordan nkꞌie 
nga kitsꞌínkie yjoho̱ nga tjíhiṉ ngatitsun.

7 Nkꞌie nga kikie Jua nga nkjin já fariseo̱ ko̱ já saduseo̱ tíiṉcha fꞌai 
nga mjehe ̱nga sa̱téntá, a̱sꞌa̱i bꞌi ̱kitsúhu̱:

—¡Já chꞌonkꞌun xi bꞌa̱ kꞌun! ¿Yá xi bꞌa̱ kitsúnu̱u nga ku̱iy̱úhu̱u 
kju̱a̱kjaha̱n Ntia̱̱ná xi ja tjeṉ tiña? 8 Tu̱ sahá nꞌo̱o ni xi ku̱a̱kúchji nga 
ja tsankinchjꞌaha̱ ru̱u anim̱a̱nu̱u. 9 Najmi tu̱ yjonu̱u chꞌana̱cho̱ho̱o: 
“Ntjeẖe ̱Abraham ñá”, tsa ku̱ix̱íún. A̱tꞌaha̱ an bꞌa̱ tíxinnu̱u nga 
santaha kui ndjio̱̱i ̱Ntia̱̱ná ka̱ma tsꞌií̱n ma ntjeẖe ̱Abraham. 10 Ja tíjña 
nda icho̱ ndꞌa̱i ̱nga ku̱a̱te kja̱ma̱ha̱ yóo̱. Kui nga ngayjee ̱yá xi najmi 
nda tu xi tsjáha, kui xi stísun ko̱ chja̱nikjꞌajin a̱jin ndꞌíu̱.

11 ’An ntánijua tíbatentáko̱hoṉu̱u tu̱ xi ku̱a̱kínchjꞌa̱ha̱ ru̱u 
anim̱a̱nu̱u. Tu̱nga xi nibáha a̱skahan nga an ꞌyún nkꞌa tjeṉ sa, xi 
ndaha̱chí najmi tsuhuna tsa kfínkoẖo̱ ntéhe.̱ Kui xi Espiriṯu̱ Santo̱ 
ko̱ ndꞌí ku̱a̱téntáko̱hoṉu̱u. 12 Kui xi nkú joyaha nda̱ xi tsꞌín chuhu̱n 
tuniṉ̃u̱. Ja kjiya ntsja yá xi tsꞌín chunko̱ho̱ ra̱ tuniṉ̃u̱hu̱, tu̱ xi tsꞌií̱nkjꞌa 
tꞌaxíhin tuniṉ̃u̱ ko̱ xin tsꞌií̱nkjꞌa tja̱ba̱ha̱. A̱sꞌa̱i kjꞌu̱átjo tuniṉ̃u̱ niꞌya 
njiẖi ̱ko̱ kꞌu̱éti tja̱ba̱ha̱ a̱jin ndꞌí xi najmi ta̱ ka̱maha̱ ra̱ ku̱a̱yáyaha.

Bꞌi ̱tsꞌín kisaténtá Jesu
(Mr. 1:9-11; Lc. 3:21-22)

13 A̱sꞌa̱i tsitju Jesu a̱nte Galilea̱. Ntáje ̱Jordan jꞌaisehe ̱Jua tu̱ xi 
ku̱a̱téntáha̱ ra̱. 14 Tu̱nga najmi títsꞌín yuhú Jua nga tjuhun. Bꞌi ̱kitsúhu̱ 
Jesu:

—Ji ní xi tjíhin nga ku̱a̱tentání. ¿Nkú tjíhiṉ ra̱ nga an tínibásehení 
nga kuatentáhara?

15 Tu̱nga bꞌiẖí kitsú Jesu:
—Nꞌe ̱yi ndꞌa̱i,̱ a̱tꞌaha̱ nda tjín nga nꞌeṯjusaán ngatentee ̱ni xi 

mjehe ̱Ntia̱̱ná.
A̱sꞌa̱i kitsꞌín yu Jua. 16 Nkꞌie nga ja kisaténtá Jesu, a̱sꞌa̱i tsitjujin 

ntánijuo̱ ko̱ tu̱ tsixꞌáhá nkꞌa ján ko̱ kikie Jesu Espiriṯu̱hu̱ Ntia̱̱ná xi nkú 
joyaha nku chu̱tuju nga nibajennehe.̱ 17 A̱sꞌa̱i kinuꞌyá nkꞌa ján nku nta̱ 
xi bꞌa̱ kitsú:

—Kui xuꞌbi ̱xi Ntína̱. ꞌYún tjona. Tsjo ṉkjún mana Ntína̱.

Bꞌi ̱tsꞌín kitsꞌín ngana̱ha̱ Jesu nda̱nindoo̱
(Mr. 1:12-13; Lc. 4:1-13)

4  A̱sꞌa̱i Espiriṯu̱ Santo̱ ngjiko̱ tꞌaxíhiṉ Jesu a̱nte kixiu̱ tu̱ xi 
kjútꞌayákꞌuhu̱n ra̱ nda̱nindoo̱. 2 Yo̱ yꞌejña kjintíá yachán nis̱tjin 

ko̱ yachán nis̱tjeṉ. A̱skahan kama bjoho.̱ 3 A̱sꞌa̱i nda̱nindoo̱ jꞌai 
kjutꞌayákꞌuhu̱n nga bꞌi ̱kitsúhu̱:

—Tsa kju̱axi ̱nga ji xi Ntíhi ̱Ntia̱̱ná, bꞌa̱ tꞌihiṉ ndjio̱̱i ̱nga niṉku̱a̱n 
katuma.

4 Bꞌi ̱kitsú Jesu:
—Bꞌi ̱títsu xu̱ju̱n éheṉ Ntia̱̱ná: “Najmi nku tutu niṉku̱o̱n xi tsꞌín 

nga bꞌentu tíkꞌun xu̱ta̱. Ko̱ ní ngayjee ̱éheṉ Ntia̱̱ná machjéheṉ xu̱ta̱.”
5 A̱sꞌa̱i nda̱nindoo̱ ngjiko̱ Jesu nanki Jerusalen. Kitsꞌín sꞌesun má 

ꞌyún nkꞌaha̱ niṉku̱ 6 ko̱ bꞌa̱ kitsúhu̱:
—Tsa kju̱axi ̱nga ji xi Ntíhi ̱Ntia̱̱ná, chja̱nikjꞌanki yjohi.̱ A̱tꞌaha̱ bꞌa̱ 

títsu xu̱ju̱n éheṉ Ntia̱̱ná:
Ntia̱̱ná kꞌu̱éxá ntítsjehe ̱xi má nga kúhin.
Kjésíntjeṉya ntsjahi
tu̱ xi ndaha nku ndjio̱̱ najmi sa̱ténkihi tsu̱kui.

7 A̱sꞌa̱i bꞌi ̱kitsú Jesu:
—Ko̱ bꞌi ̱ta̱ tsꞌín tjítꞌa éheṉ Ntia̱̱ná: “Najmi tu̱ ji chjutꞌayákꞌuin 

Ntia̱̱ná, kui xi Ntia̱̱hi ̱maha.”
8 A̱sꞌa̱i tu̱ sa nkuhú a̱sunntu tjeṉki ̱xi ꞌyún nkꞌa ngjiko̱ ngáha 

nda̱nindoo̱. Yo̱ tsakúyjehe ̱má batéxuma já rei ̱xi tjín a̱sunntee ̱ko̱ 
kju̱a̱chánka xi tjíhiṉ nga nkúnkú 9 ko̱ bꞌa̱ kitsúhu̱:

—Tsꞌinkjasꞌehen ngatentee ̱ni xuꞌbi ̱tsa ku̱is̱iṉkúnchꞌintꞌaní nga 
cha̱nkjúnní.

10 Bꞌi ̱kitsú Jesu:
—Tꞌin tꞌaxínní, Satana. A̱tꞌaha̱ bꞌa̱ tsꞌín tjítꞌa éheṉ Ntia̱̱ná: 

“Cha̱nkjúín Ntia̱̱ná, kui xi Ntia̱̱hi ̱maha ko̱ nkuhú kui 
ku̱iṉúꞌyáꞌéíhiṉ.”

11 A̱sꞌa̱i ngji tꞌaxín nda̱nindoo̱ nga yꞌéjña suba Jesu, ko̱ iṉcha jꞌai 
ntítsjehe ̱Ntia̱̱ná nga jꞌaisinko̱ho.̱

 Xu̱ju̱n xi yꞌétꞌa Mateo̱ 3 , 4 

Bꞌi ̱tsꞌín kikꞌatutsꞌiẖiṉ xáha̱ Jesu
(Mr. 1:14-15; Lc. 4:14-15)

12 Nkꞌie nga kintꞌé én Jesu nga kjiyaꞌyún Jua, ngji a̱nte Galilea̱. 
13 Tsitju nanki Nazaret nga ngjikꞌiejña Capernaum, nanki xi tíjña 
a̱ndai ntáchakꞌuu̱n xi tjeẖen má nga yꞌentu xu̱ta̱ xi yꞌaha̱ ra̱ ntje ̱chá 
Zabulon ko̱ xi yꞌaha̱ ra̱ ntje ̱chá Neftali. 14 Bꞌa̱ kama tu̱ xi tsitjusuhun 
éheṉ Ntia̱̱ná xi yꞌétꞌa nda̱ profeta̱ Isaia̱ nga bꞌi ̱kitsú:

 15 A̱ntehe ̱xu̱ta̱ xi yꞌaha̱ ra̱ Zabulon
ko̱ a̱ntehe ̱xu̱ta̱ xi yꞌaha̱ ra̱ Neftali,
a̱nte xi tiña maha̱ a̱ndai ntáchakꞌuu̱n,
ngabantá ntáje ̱Jordan,
Galilea̱ má nga ta̱ tjíntu xu̱ta̱ xi najmi ntje ̱Israel yꞌaha̱ ra̱.

 16 Xi tjíntu má jyuu̱n ja kikie nku ndꞌí chánka.
Xi tjíntu má tjeṉ nkꞌíéheṉ ngabayoo̱ ja kitsjeheṉ nku ndꞌí.

17 Kui nis̱tjiu̱n kikꞌatutsꞌiẖiṉ Jesu nga yꞌénij̱mí. Bꞌi ̱kitsú nga 
kinchja̱ko̱ xu̱ta̱:

—Tankínchjꞌa̱ha̱ ru̱u anim̱a̱nu̱u, a̱tꞌaha̱ ja ꞌyún tiña tíjñanu̱u 
Ntia̱̱ná nga tíbatéxumanu̱u ndꞌa̱i.̱

Bꞌi ̱tsꞌín kinchja̱ha̱ Jesu já niꞌyakuyá xi tjuhu̱n
(Mr. 1:16-20; Lc. 5:1-11)

18 Nkꞌie nga tsúꞌba Jesu a̱ndai ntáchakꞌun Galilea̱, kikie jo já xi 
ntsꞌe ̱maha xinkjín. Kui xi Simon xi ta̱ ꞌmi Pedro̱ ko̱ Andre. Tíiṉcha 
kjaníkjꞌa na̱ꞌya tjio̱̱ho̱ a̱jin ntóo̱, a̱tꞌaha̱ tjio̱̱ iṉcha tsuba jóo̱. Bꞌi ̱kitsú 
Jesu:

19 —Jun já, tsjénnkinú. An tsꞌian nga xu̱ta̱ nu̱bo̱o.
20 Ta̱ kuihi chu̱bo̱ yꞌéntu jóo̱ na̱ꞌyaha̱ ko̱ kitsjennkíhi ̱Jesu. 21 A̱sꞌa̱i 

ngjindju sa ko̱ yo̱ kikie jo já xi ta̱ ntsꞌe ̱maha xinkjín. Kui xi Santiago̱ 
ko̱ Jua xi jáha̱ Zebedeo̱. Tjíntuyáko̱ tsutsuhu̱ na̱ꞌmihi ̱nga tíiṉcha 
bꞌénda na̱ꞌyaha̱. A̱sꞌa̱i kinchja̱ha̱ Jesu jóo̱. 22 Ta̱ kuihi chu̱bo̱ yꞌéntu jóo̱ 
tsutsuu̱ ko̱ na̱ꞌmihi ̱nga kitsjennkíhi ̱Jesu.

Bꞌi ̱tsꞌín kama ñjakúnehe ̱xu̱ta̱ Jesu
(Lc. 6:17-19)

23 Kikjatsúꞌba Jesu ngayjee ̱a̱nte xi tjín Galilea̱. Tsakúya a̱ya 
niꞌya sinagoga̱ xi tjín yo̱ ko̱ yꞌénij̱mí én nda tsuhu̱ Ntia̱̱ná nga Ntia̱̱ná 
xi batéxuma. Kitsꞌínnkihi ̱tu̱ mí chꞌihín ni xi kꞌuhu̱n xu̱ta̱. 24 A̱sꞌa̱i 
ngayjee ̱a̱nte xi tjín a̱nte Siria̱̱ kichubanij̱míyaha Jesu. Jꞌaichꞌáha̱ 
ngatentee ̱xu̱ta̱ un xi tjín yo̱, xi tíneya yjoho̱ nga nkjin tíkjá chꞌin xi 
kꞌuhu̱n, xi un tíbehe,̱ xi tjíntujíhiṉ jánindoo̱, xi tjíhiṉ chꞌin bꞌatsé, ko̱ 
xi najmi ma fi. Kitsꞌínnkihi ̱Jesu ngatentee ̱xu̱ta̱ uu̱n. 25 Kitsjennkíhi ̱
Jesu nkjin ṉkjún xu̱ta̱ xi nibaha a̱nte xi tjín Galilea̱ ko̱ Decapo̱li,̱ xi 

 Xu̱ju̱n xi yꞌétꞌa Mateo̱ 4 

nibaha nanki Jerusalen ko̱ a̱nte xi tjín Judea̱ ko̱ xi tjín ngabantá ntáje ̱
Jordan.

Bꞌi ̱tsꞌín kitsúya Jesu yá xu̱ta̱ha xi nda tjín tsꞌe ̱
nginku̱n Ntia̱̱ná

(Lc. 6:20-23)

5  Nkꞌie nga kikie Jesu nga tíma ñjakú ṉkjún xu̱ta̱, a̱sꞌa̱i ngjinji nku 
a̱sunntu tjeṉki ̱ko̱ yo̱ yꞌejña. Yo̱ kama ñjatꞌáha̱ xu̱ta̱ niꞌyakuyáha̱, 

2 ko̱ bꞌi ̱kitsú Jesu nga tsakúyaha̱:
3 —Á bꞌa̱ nda tjíhin tsꞌe ̱xu̱ta̱ xi najmi tjíhiṉ ra̱ kju̱a̱nchiṉá xi tíma 

ꞌyún kꞌun, a̱tꞌaha̱ kui xi tjíntujín má batéxuma Ntia̱̱ná.
4 ’Á bꞌa̱ nda tjíhin tsꞌe ̱xu̱ta̱ xi tíkjintáha, a̱tꞌaha̱ kui xi nꞌeḵꞌíéjyu.
5 ’Á bꞌa̱ nda tjíhin tsꞌe ̱xu̱ta̱ xi nim̱a̱kju̱a̱ha, a̱tꞌaha̱ kui xi 

tsꞌií̱nkjáíhiṉ nga ka̱ma tsꞌe ̱tꞌanankiu̱.
6 ’Á bꞌa̱ nda tjíhin tsꞌe ̱xu̱ta̱ xi mangimjehe ̱ra̱ nga na̱xu̱ ka̱maha, 

a̱tꞌaha̱ kui xi na̱xu̱ ka̱ma.
7 ’Á bꞌa̱ nda tjíhin tsꞌe ̱xu̱ta̱ xi ma nim̱a̱ha̱ ra̱ xu̱ta̱, a̱tꞌaha̱ kui xi 

cha̱se ̱nim̱a̱ha̱.
8 ’Á bꞌa̱ nda tjíhin tsꞌe ̱xu̱ta̱ xi je tjíyaha anim̱a̱ha̱, a̱tꞌaha̱ kui xi 

sku̱e ̱Ntia̱̱ná.
9 ’Á bꞌa̱ nda tjíhin tsꞌe ̱xu̱ta̱ xi tsjáha kju̱a̱jyu má nga tjín kju̱a̱chán, 

a̱tꞌaha̱ kui xi kꞌúín ntíhi ̱Ntia̱̱ná.
10 ’Á bꞌa̱ nda tjíhin tsꞌe ̱xu̱ta̱ xi tínꞌe unchaha nkꞌie nga na̱xu̱ tsꞌín, 

a̱tꞌaha̱ kui xi tjíntujín má batéxuma Ntia̱̱ná.
11 ’Á bꞌa̱ nda tjíhin tsꞌa̱jun nkꞌie nga chꞌon ku̱iṯsu̱nu̱u xu̱ta̱ ko̱ nga 

tsjénnki unkienu̱u ko̱ nga nkjin tíkjá én tsankꞌá chꞌon tsu ku̱iṯsu̱nu̱u 
tu̱ nga̱tꞌana̱. 12 Tsjo katumanu̱u ko̱ ꞌyún tsjo katꞌenu̱u, a̱tꞌaha̱ ꞌyún 
chánka chjí xi nꞌeḵjáín ngáha̱ ru̱u ndjio̱̱jmi ján. A̱tꞌaha̱ bꞌa̱ ta̱ kinꞌehe ̱
já profeta̱ xi tjun kisꞌe nga jun.

Bꞌi ̱tsꞌín tsakúyaha̱ Jesu já niꞌyakuyáha̱
xá xi tjíhiṉ jóo̱ a̱sunntei ̱

(Mr. 9:50; Lc. 14:34-35)

13 ’Jun xi nkú joyaha na̱xa̱ha̱ a̱sunntee.̱ Tu̱nga tsa ndyja̱ 
ngaꞌyúhu̱n na̱xo̱, ¿nkú tsꞌín ka̱ma ntia ngáha? Nku ni xi najmi 
chumi ni chjíhi ̱ra̱ ka̱ma. Tu̱ ngju̱a̱iy̱ahá sa na̱tsin ján ko̱ ku̱a̱siṉnehe ̱
xu̱ta̱.

14 ’Jun xi nkú joyaha ndꞌíhi ̱a̱sunntee.̱ Nku nanki xi tíjñasun nku 
a̱sunntu tjeṉki ̱najmi ma sꞌejña ꞌma. 15 Nkꞌie nga ndꞌí bꞌéti xu̱ta̱, 
najmi kinte kaxa̱ bꞌéjñanki. Tu̱ sa ní bꞌéjña nkꞌa tu̱ xi tsꞌín ndzjeheṉ 
ra̱ ndꞌíu̱ ngatentee ̱xu̱ta̱ xi tjíntu a̱yoo̱. 16 Bꞌa̱ tsꞌín katsꞌín ndzjen 
ndꞌínu̱u nginku̱n xu̱ta̱, tu̱ xi sku̱eẖe xu̱ta̱ ni xi nda tínꞌo ko̱ tsꞌií̱ntsjoho̱ 
Na̱ꞌminu̱u xi tíjña ndjio̱̱jmi ján.

 Xu̱ju̱n xi yꞌétꞌa Mateo̱ 4 , 5 

Bꞌi ̱tsꞌín kinchja̱nij̱míyaha Jesu 
kju̱a̱téxumaha̱ Ntia̱̱ná

17 ’Najmi tu̱ bꞌa̱ tsꞌín nꞌenkjíntakꞌun tsa an jái ̱tsꞌinndyja 
kju̱a̱téxumoo̱ ko̱ ni xi tsakúya já profeta̱. Najmi jái ̱tsꞌinndyja niu̱. Jái ̱
tsꞌintjusan níná niu̱. 18 A̱tꞌaha̱ kju̱axi ̱ni xi tíxinnu̱u. Ndaha nku ntu 
xi tjítꞌa kju̱a̱téxumoo̱ ndaha̱chí najmi ndyja̱jihiṉsén nkꞌie nga tíjña sa 
nkꞌa ján ko̱ tꞌanankiu̱. Ku̱iṯjusunyje ní.

19 ’Kui bꞌa̱ maha, tsa tjín xi najmi tsꞌií̱nchjí ndaha tsa tu̱ nku 
kju̱a̱téxuma ic̱hí xi tjítꞌa kju̱a̱téxumoo̱, ko̱ tsa bꞌa̱ tsꞌín ku̱a̱kúyaha̱ xu̱ta̱ 
xi kjꞌa̱í, kui xi ꞌyún ic̱hí ka̱ma ngáha má batéxuma Ntia̱̱ná. Tu̱nga tsa 
tjín xi tsꞌií̱n xi nkú títsu kju̱a̱téxumoo̱, ko̱ tsa bꞌa̱ tsꞌín ku̱a̱kúyaha̱ xu̱ta̱ 
xi kjꞌa̱í, kui xi chánka ka̱ma ngáha má batéxuma Ntia̱̱ná. 20 A̱tꞌaha̱ an 
bꞌa̱ tíxinnu̱u. Tjíhin nga ꞌyún na̱xu̱ nꞌeṯjusun so jun ni xi mjehe ̱Ntia̱̱ná 
nga já chjiṉeꞌ̱éheṉ kju̱a̱téxumoo̱ ko̱ já fariseo.̱ Tsa najmi bꞌa̱ nꞌo̱o, 
ndaha̱chí najmi ku̱iṉtsu̱ba̱jiun má batéxuma Ntia̱̱ná.

Bꞌi ̱tsꞌín tsakúya Jesu nga cha̱nkjáán xinkiá̱
(Lc. 12:57-59)

21 ’Ja kinuꞌyó nga bꞌa̱ kikꞌihiṉ xu̱ta̱ xi kisꞌe nis̱tjin nkꞌie: “Najmi 
tu̱ nꞌekꞌiein. Tsa tjín xi tsꞌií̱nkꞌien anim̱a̱, kui xi tjíhin nga nꞌe ̱kju̱a̱ha̱ 
ra̱.” 22 Tu̱nga an bꞌa̱ tíxinnu̱u nga tu̱ yáhá ni xi tsꞌií̱nkjanko̱ nda̱ ntsꞌe,̱ 
kui xi tjíhin nga nꞌe ̱kju̱a̱ha̱ ra̱. Tu̱ yáhá ni xi bꞌa̱ ku̱iṯsu̱hu̱ nda̱ ntsꞌe:̱ 
“Á bꞌa̱ nkjún tsꞌín stjeẖenni”, kui xi nꞌe ̱kju̱a̱ha̱ nginku̱n já tjíxóo̱. Ko̱ 
tu̱ yáhá ni xi bꞌa̱ ku̱iṯsu̱hu̱ nda̱ ntsꞌe:̱ “Á bꞌa̱ ꞌyún chiṉihini ji”, kui xi 
tjeẖeṉ ra̱ ndꞌíhi ̱nga̱kꞌie̱ṉ.

23 ’Kui bꞌa̱ maha, tsa tíꞌba̱iẖini chjeẖi ̱a̱sun na̱chan chje ̱ko̱ tsa yo̱ 
kjꞌu̱a̱ítsjein nga tinchun chánko̱i ̱nda̱ ntsꞌei, 24 tu̱ sahá tꞌejñai chjeẖi ̱
a̱nkjín na̱chan chje ̱ko̱ tꞌin chu̱bako̱ nda mahi tjun nda̱ ntsꞌei. A̱sꞌa̱i 
nibákꞌa̱i ̱ngáhani chjeẖi.̱

25 ’Kiṯsa̱ tꞌendakoi̱ ̱xi tífitéjénehi nkꞌie nga tjeṉko̱ sai a̱ya niy̱óo̱, 
tu̱ xi najmi tsꞌií̱nkjasꞌeheṉ ra̱ ji nda̱ jue. A̱tꞌaha̱ tsa tsꞌií̱nkjasꞌehin 
nginku̱n nda̱ jue, a̱sꞌa̱i nda̱ jue tsꞌií̱nkjasꞌen ngáha ri a̱ya ntsja nda̱ xi 
kunnta nu̱ba̱yóo̱ ko̱ kui xi ngju̱áyaꞌyíhin. 26 Kju̱axi ̱ni xi tíxihin. Najmi 
ku̱iṯjui yo̱ santa nkúhu nga kꞌúéchjíyjei to̱on xi tjeẖin.

Bꞌi ̱tsꞌín tsakúya Jesu nga cha̱nkjáán kju̱a̱bixooṉ
27 ’Ja kinuꞌyó nga bꞌa̱ kikꞌihiṉ xu̱ta̱ nis̱tjin nkꞌie: “Najmi tu̱ biyunéí 

kju̱a̱bixahiṉ.” 28 Tu̱nga an bꞌa̱ tíxinnu̱u nga tu̱ yáhá ni xi ku̱a̱seẖe ̱
nku ta̱chju̱ún nga ngju̱ásihiṉ, kui xi a̱jin anim̱a̱ha̱ ja kuakangane 
kju̱a̱bixaha̱n.

29 ’Kui nga tsa tunkuin kixi ̱xi títsꞌínkijnejihin ri jé, tu̱ sahá nꞌes̱jei 
ko̱ kjin chja̱niyai. A̱tꞌaha̱ tu̱ sahá nda tjín nga̱tꞌa tsꞌi ̱tsa ndyja̱tꞌa nku 

tíkjá yjonintehi,̱ tu̱ xi bꞌa̱ tsꞌín najmi chja̱nikjꞌajihin nga̱kꞌie̱ṉ ngayjee ̱
yjonintehi.̱ 30 Ko̱ tsa ntsa̱i ̱kixi ̱xi títsꞌínkijnejihin jé, tu̱ sahá tic̱hákjáí 
ko̱ kjin chja̱niyai. A̱tꞌaha̱ tu̱ sahá nda tjín nga̱tꞌa tsꞌi ̱tsa ndyja̱tꞌa nku 
tíkjá yjonintehi,̱ tu̱ xi bꞌa̱ tsꞌín najmi chja̱nikjꞌajihin nga̱kꞌie̱ṉ ngayjee ̱
yjonintehi.̱

Bꞌi ̱tsꞌín kinchja̱nij̱míyaha Jesu kju̱a̱bixooṉ
(Mt. 19:9; Mr. 10:11-12; Lc. 16:18)

31 ’Bꞌa̱ ta̱ kikꞌin yaha̱ xu̱ta̱ nis̱tjin nkꞌie: “Nda̱ xi kꞌu̱éjña 
chju̱úhu̱n, kui xi tjíhin nga tsjáha̱ nku xu̱ju̱n xi má nga ja kitsꞌínkje 
kju̱a̱bixaha̱n.” 32 Tu̱nga an bꞌa̱ tíxinnu̱u. Tsa nku nda̱ kꞌu̱éjña 
chju̱úhu̱n, tsa chju̱úhu̱n najmi kikꞌatꞌaha̱, kui ndo̱ títsꞌín nga chju̱úhu̱n 
tíbangane kju̱a̱bixooṉ. Ko̱ tsa kjꞌa̱í nda̱ ku̱ix̱anko̱ ngáha ta̱chju̱ún xi 
yꞌéjñaha̱ xꞌiẖiṉ, kui ndo̱ xi ta̱ tíbangane ni xi ꞌmihi ̱kju̱a̱bixan.

Bꞌi ̱tsꞌín tsakúya Jesu nga nkjún 
nga “kate Ntia̱̱ná” ku̱ix̱íaán

33 ’Ja kinuꞌyó nga bꞌa̱ kikꞌihiṉ xu̱ta̱ xi kisꞌe nis̱tjin nkꞌie: “Najmi 
tu̱: Kate Ntia̱̱ná, bixín tsankꞌáí. Tu̱ sahá nꞌeṯjusuin ni xi tínꞌekiei 
Ntia̱̱ná.” 34 Tu̱nga ahán bꞌa̱ tíxinnu̱u. Ndaha̱chí najmi tu̱ “kate Ntia̱̱ná” 
bixíún. Najmi tu̱ ndjio̱̱jmi ján nungijiun ni xi ku̱ix̱íún, a̱tꞌaha̱ yo̱ tíjña 
Ntia̱̱ná nga batéxuma. 35 Ta̱ ndaha najmi tu̱ tꞌanankiu̱ nungijiun ni 
xi ku̱ix̱íún, a̱tꞌaha̱ Ntia̱̱ná batéxumaha̱. Ta̱ ndaha najmi tu̱ nanki 
Jerusalen nungijiun ni xi ku̱ix̱íún, a̱tꞌaha̱ kui xi nankihi ̱Nda̱ Rei ̱
kꞌaku̱.

36 ’Ko̱ ta̱ ndaha najmi tu̱ nintaku nungijiun ni xi ku̱ix̱íún, a̱tꞌaha̱ 
najmi manu̱u nꞌekꞌóntjaiyo ndaha nku ntsja̱ku tsa taba ko̱ tsa jma 
nꞌekꞌíó. 37 Tsa tíchasjaiyanu̱u, “joho̱n” tix̱íún tsa bꞌa̱ tjín ko̱ “najmi” 
tix̱íún tsa najmi bꞌa̱ tjín. A̱tꞌaha̱ én xi sꞌesun saha̱, kui xi nibáha̱ ra̱ 
nda̱nindoo̱.

Bꞌi ̱tsꞌín tsakúya Jesu nkú nꞌeḵa̱á xi chꞌon títsꞌínná
(Lc. 6:29-30)

38 ’Ja kinuꞌyó nga bꞌa̱ kikꞌihiṉ xu̱ta̱ nis̱tjin nkꞌie: “Xi chꞌon tsꞌií̱n, 
nꞌe ̱ngajoya ngáha̱ ra̱ xi nkú katsꞌín. Tsa nku tunku̱n katsꞌínꞌuhu̱n, 
a̱ nku tunku̱n nꞌeꞌ̱uhu̱n. Tsa nku niꞌ̱yu̱n katsꞌínꞌuhu̱n, a̱ nku niꞌ̱yu̱n 
nꞌeꞌ̱uhu̱n.” 39 Tu̱nga ahán bꞌa̱ tíxinnu̱u nga tjeheṉntoho̱o xi chꞌon 
títsꞌínnu̱u. Tsa tjín xi kꞌo̱njin tsa̱ kixiẖi,̱ tjeihiṉ ko̱ tsa̱ skjúhiṉ. 40 Tsa 
tjín xi mjehe ̱tsꞌií̱nkoḵju̱a̱hi xi má nga kjéꞌahi chiṉkahi,̱ tjeihiṉ ko̱ 
chiṉka ntsja̱hi.̱ 41 Tsa tjín xi tsꞌií̱n kju̱a̱ꞌyúhun ri nga kꞌúínkoi̱ ̱chꞌáha̱ 
nku kilomeṯru̱ tjíhin, tu̱ sahá tꞌinkoi̱ ̱jo kilomeṯru̱ tjíhin. 42 Tjeihiṉ 
xi ku̱a̱nkihi tsa mí nihi ko̱ najmi tu̱ xin chasei tsa tjín xi mjehe ̱
ku̱eṉyahi tsa mí nihi.

Bꞌi ̱tsꞌín tsakúya Jesu nga tjíhin nga nꞌeṯjáá xinkiá̱
(Lc. 6:27-28, 32-36)

43 ’Ja kinuꞌyó nga bꞌa̱ kikꞌihiṉ xu̱ta̱ nis̱tjin nkꞌie: “Nꞌeṯjóí xu̱ta̱ xinki ̱
ko̱ nꞌe ̱unchai xu̱ta̱ kontra̱hi.̱” 44 Tu̱nga ahán bꞌa̱ tíxinnu̱u nga tu̱ sahá 
nꞌeṯjó xu̱ta̱ kontra̱nu̱u. Tiṉchíhu̱u Ntia̱̱ná nga nda katsꞌínko̱ xi chꞌon 
títsunu̱u. Nda nꞌoẖo̱o xi unkienu̱u. Chu̱bantjo nginku̱n Ntia̱̱ná xi chꞌon 
títsꞌínnu̱u ko̱ xi tjeṉnki unkienu̱u.

45 ’Bꞌa̱ nꞌo̱o tu̱ xi bꞌa̱ tsꞌín ka̱mahanu ntíhi ̱Na̱ꞌminu̱u xi tíjña 
ndjio̱̱jmi ján. A̱tꞌaha̱ kui xi tsꞌíntjuhu̱ tsꞌíu̱ ngayjee ̱xu̱ta̱, ndaha tsa xi 
chꞌonkꞌun ko̱ ndaha tsa xi nda. Ko̱ tsꞌínkꞌaha̱ tsꞌí ngayjee ̱xu̱ta̱, ndaha 
tsa xi na̱xu̱ tsꞌín ko̱ ndaha tsa xi najmi na̱xu̱ tsꞌín. 46 A̱tꞌaha̱ tsa nꞌeṯjó 
xi tjoho̱ jun, ¿mí chjíhi xi ku̱ij̱neṉu̱u nkꞌie? Santaha já xi fꞌáchjíntjai 
chꞌá nga tsꞌínxátꞌaha̱ já Roma̱ bꞌa̱ ta̱ iṉcha tsꞌín. 47 Ko̱ tsa tu̱ subahá 
já ntsꞌo xi súniñoho̱o, ¿mí ni nda tjíhin xi tínꞌo nkꞌie? Santaha xu̱ta̱ 
xi najmi be Ntia̱̱ná bꞌa̱ ta̱ iṉcha tsꞌín. 48 Katumo xi tjíhin nga ka̱mo. 
A̱tꞌaha̱ tsjehé Na̱ꞌminu̱u xi tíjña ndjio̱̱jmi ján.

Bꞌi ̱tsꞌín tsakúya Jesu xi nkú tsꞌín nda ku̱iṉtsu̱ba̱á

6  ’Najmi tu̱ nginku̱n xu̱ta̱ na̱xu̱ nꞌesjo yjonu̱u, tsa tu̱ xi sku̱eẖeṉu̱u 
nga na̱xu̱ tínꞌo. A̱tꞌaha̱ tsa bꞌa̱ nꞌo̱o, najmi chumi ni chjíhi xi 

tsjánu̱u Na̱ꞌminu̱u xi tíjña ndjio̱̱jmi ján.
2 ’Kui bꞌa̱ maha, nkꞌie nga kꞌu̱a̱iẖini chjeẖi,̱ najmi tu̱ tjio títjun 

nꞌekjanei, xi nkú tsꞌín xu̱ta̱ xi tu̱ tsjohó ra̱ bakúchji xi nkú tsꞌín 
benkjún Ntia̱̱ná a̱ya niꞌya sinagoga̱ ko̱ a̱ya niy̱óo̱, tu̱ xi nda sku̱eẖe ̱ra̱ 
xu̱ta̱. Kju̱axi ̱ni xi tíxinnu̱u. Ja títsꞌínkjáíhiṉ chjí xi tsꞌe ̱jóo̱. 3 Tu̱nga ji, 
nkꞌie nga tíꞌba̱i ̱chjeẖi,̱ najmi tjíhin nga sku̱e ̱ntsa̱ skjúín ni xi títsꞌín 
ntsa̱ kixi.̱ 4 Tu̱ sahá jyuhú kjꞌi tjein chjeẖi.̱ Ko̱ kui Na̱ꞌmihi ̱xi tíbe ni xi 
ꞌma tínꞌei, kui xi tsjáhi chjíhi.̱

Bꞌi ̱tsꞌín tsakúya Jesu xi nkú tsꞌín chu̱baka̱á Ntia̱̱ná
(Lc. 11:2-4)

5 ’Nkꞌie nga chu̱bako̱o Ntia̱̱ná, najmi bꞌa̱ tu̱ nꞌo xi nkú tsꞌín xu̱ta̱ xi 
tu̱ tsjohó ra̱ bakúchji xi nkú tsꞌín benkjún Ntia̱̱ná. Kui xi tsjoho̱ bincha 
ndju a̱ya niꞌya sinagoga̱ ko̱ niy̱átée ̱nkꞌie nga nchja̱ko̱ Ntia̱̱ná, tu̱ xi 
sku̱eẖe ̱ra̱ xu̱ta̱. Kju̱axi ̱ni xi tíxinnu̱u. Ja títsꞌínkjáíhiṉ chjí xi tsꞌe ̱jóo̱. 
6 Tu̱nga ji, nkꞌie nga chu̱bakoi̱ ̱Ntia̱̱ná, tiṯjásꞌei̱ṉ a̱ya ꞌmahi,̱ tꞌechjáí 
a̱nkju̱a̱hi ̱ko̱ chu̱bakoi̱ ̱Na̱ꞌmihi ̱xi tíjñako̱ subahi má ꞌmoo.̱ Ko̱ kui 
Na̱ꞌmihi ̱xi tíbe ni xi ꞌma tíma, kui xi tsjáhi chíhi.̱

7 ’Nkꞌie nga chu̱bako̱o Ntia̱̱ná, najmi tu̱ nꞌe chjón én xi najmi tjíhiṉ 
sin, tsa ta̱ kui ta̱ maha én xi chu̱bo, xi nkú tsꞌín xu̱ta̱ xi tjín a̱sunntee.̱ 
Kui xi bꞌa̱ maha̱ nga ngju̱énñjuhu̱ Ntia̱̱ná tu̱ nga̱tꞌaha̱ nga ꞌyún tse 
tínchja̱. 8 Kui nga najmi bꞌa̱ tu̱ nꞌehenu jun xi nkú nga tsꞌín xu̱ta̱ xuꞌbo̱. 

A̱tꞌaha̱ jahá be títjun Na̱ꞌminu̱u ni xi machjénnu̱u kintehe ̱ni nga 
ku̱iṉchíhu̱u.

9 ’Kui bꞌa̱ maha, bꞌi ̱tsꞌín chu̱bakoẖonu Ntia̱̱ná:
Ji Na̱ꞌmini ̱xi tinchin ndjio̱̱jmi ján,
katenkjúhin xu̱ta̱.

 10 Ta̱texumani.̱
Katuma tꞌanankii ̱ni xi mjehi xi nkú nga ta̱ tíma ndjio̱̱jmi ján.

 11 Tjenni ̱ndꞌa̱i ̱nichine xi machjénni.̱
 12 Nꞌeṉdyjatꞌani ̱ngatitsunni,̱

xi nkú tsꞌín jiṉ ta̱ nꞌendyjatꞌaiẖi ̱xi chꞌon títsꞌínni.̱
 13 Najmi tu̱ ꞌba̱iṉtei nga ku̱ij̱nej̱iiṉ nga chjútꞌayákꞌunni.̱

Tu̱ sahá chjúxinni ̱ni xi chꞌonkꞌuu̱n.
A̱tꞌaha̱ ji xi batexumai,
ko̱ ji xi tjíhin ngaꞌyún,
ko̱ ji xi tjíhin kju̱a̱chánka tu̱ nkjꞌíéhé ni.
Bꞌa̱ tjín.

14 ’A̱tꞌaha̱ tsa nꞌeṉdyjatꞌoho̱o xu̱ta̱ xi chꞌon títsꞌínnu̱u, bꞌa̱ ta̱ tsꞌín 
tsꞌií̱nndyjatꞌanu̱u Na̱ꞌminu̱u xi tíjña ndjio̱̱jmi ján. 15 Tu̱nga tsa najmi 
nꞌeṉdyjatꞌoho̱o xu̱ta̱ xi chꞌon títsꞌínnu̱u, bꞌa̱ ta̱ tsꞌín Na̱ꞌminu̱u najmi 
tsꞌií̱nndyjatꞌanu̱u ngatitsunnu̱u.

Bꞌi ̱tsꞌín tsakúya Jesu xi nkú tsꞌín ku̱iṉtsu̱ba̱ kjintíaá
16 ’Nkꞌie nga ku̱iṉtsu̱ba̱ kjintíó, najmi tu̱ nusin katꞌenu̱u xi nkú 

ꞌbehe ̱xu̱ta̱ xi tu̱ tsjohó ra̱ bakúchji xi nkú tsꞌín benkjún Ntia̱̱ná. A̱tꞌaha̱ 
kui xi ndzjen tsꞌínkꞌíé a̱nkjín tu̱ xi sku̱eẖe ̱ra̱ xu̱ta̱ nga tjíntu kjintíá. 
Kju̱axi ̱ni xi tíxinnu̱u. Ja títsꞌínkjáíhiṉ chjí xi tsꞌe ̱jóo̱. 17 Tu̱nga ji, nkꞌie 
nga ku̱iṉchun kjintíáí, tu̱ sahá chjújin na̱tí sisin ntsja̱hi ̱ko̱ ta̱nejin 
a̱nkjin. 18 Bꞌa̱ tsꞌín najmi sku̱eẖe xu̱ta̱ nga tinchun kjintíáí. Tu̱ Na̱ꞌmihi ̱
ní xi sku̱e,̱ a̱tꞌaha̱ kui xi tíjñako̱ subahi má ꞌmoo.̱ Ko̱ kui Na̱ꞌmihi ̱xi 
tíbe ni xi ꞌma tíma, kui xi tsjáhi chjíhi.̱

Bꞌi ̱tsꞌín tsakúya Jesu xi nkú tsꞌín sꞌey̱aná
(Lc. 12:33-36; 16:13)

19 ’Najmi tu̱ ei̱ ̱a̱sunntei ̱nꞌe nchiṉáí yjohi,̱ má nga tsꞌínkatsúhu̱n 
xubíu̱ ni xi tjín ko̱ má nga ma stu ni xi tjín ko̱ má fasꞌen já ndyjée.̱ 20 Tu̱ 
sa ní ndjio̱̱jmi ján nꞌe ̱nchiṉáí yjohi,̱ má nga najmi tsꞌínkatsúhu̱n xubíu̱ 
ni xi tjín ko̱ má nga najmi ma stu ni xi tjín ko̱ má najmi fasꞌen já ndyjé. 
21 Bꞌa̱ tíxihin a̱tꞌaha̱ má nga tíjña kju̱a̱nchiṉáhi,̱ yo̱ ta̱ tíjña anim̱a̱hi.̱

22 ’Tunkuin, kui xi xi nkú joyaha nku ndꞌí xi tsꞌín ndzjeheṉ 
yjonintehi.̱ Kui bꞌa̱ maha, tsa tunkuin fasꞌen ni xi nda, ngayjee ̱
yjonintehi ̱sꞌe ndzjeheṉ. 23 Tu̱nga tsa ni xi najmi nda fasꞌen tunkuin, 
ngayjee ̱yjonintehi ̱sꞌe jyuhu̱n. Kui nga tsa ni xi tjíhin nga tsꞌií̱n 
ndzjehen ri tu̱ sahá tsꞌín jyun, ¡ꞌyún ṉkjún jyun má tinchin ma!

 Xu̱ju̱n xi yꞌétꞌa Mateo̱ 6 

24 ’Ndaha nku nda̱ musu̱ najmi ma tsꞌínxátꞌaha̱ jo já ntia̱̱. A̱tꞌaha̱ 
nku xi tsꞌií̱n unkie ko̱ nku xi tsꞌií̱ntjo, ko̱ a ra̱ tsꞌií̱nxátꞌa sisihiṉ nku 
ko̱ chꞌon tsꞌín ku̱a̱seẖe ̱xinkuu̱. Kui nga najmi ka̱ma nꞌex̱átꞌaha̱ ru̱u 
Ntia̱̱ná ko̱ kju̱a̱nchiṉóo̱.

Bꞌi ̱tsꞌín tsakúya Jesu nga Ntia̱̱ná kuhu̱n ntíhi ̱
(Lc. 12:22-31)

25 ’Kui kju̱a̱ha nga bꞌa̱ tíxihiṉnu̱u. Najmi tu̱ fanta̱ha̱ ru̱u yjonu̱u ni 
xi machjénnu̱u, mí nihi xi chiṉo̱o ko̱ mí nihi xi sꞌiu̱. Ta̱ ndaha najmi 
tu̱ fanta̱ha̱ ru̱u yjonu̱u ni xi machjéheṉ yjonintenu̱u, mí najyuhun 
xi ndyjo̱o. Nkꞌie ní nga ku̱iṉtsu̱bo̱o, kui ní nihi xi ꞌyún chjíhi ̱ra̱ 
nga nichinee.̱ Ko̱ yjonintenu̱u, kui xi ꞌyún chjíhi ̱ra̱ nga najyuu̱n. 
26 Cha̱so̱ho̱ nis̱e xi tjíma tjeṉ nkꞌa ján. Najmi bꞌéntje,̱ najmi bꞌékú ko̱ 
najmi fꞌátjo ni xi kjiṉe.̱ Tu̱nga Na̱ꞌminu̱u xi tíjña ndjio̱̱jmi ján tsjáha̱ 
nichine. Ko̱ jun, ¿a najmi ꞌyúhún chjí so nga nis̱ee?̱ 27 Ko̱ ndaha tsa 
ꞌyún kjúánta̱ha̱ ru̱u yjonu̱u tu̱ xi sáhanu masen metru̱, najmi tjín xi 
nkú tsꞌín sáhanu masen metru̱.

28 ’¿Ko̱ á jun fanta̱ha̱ ru̱u yjonu̱u najyun xi ndyja̱hanu? Cha̱se ̱
chu̱ba̱yoho̱o xi nkú tsꞌín sá naxú jñóo̱. Najmi tsꞌínxá ko̱ najmi tsꞌínnda 
nachjún. 29 Tu̱nga an bꞌa̱ tíxinnu̱u nga ta̱ ndaha nda̱ rei ̱Salomon 
xi ꞌyún chánka kama nis̱tjin nkꞌie, najmi bꞌa̱ kꞌun najyun xi kingja 
xi nkúhu naxúu̱. 30 Tsa Ntia̱̱ná bꞌa̱ tsjo tsꞌínkꞌíéntu jñá xi chu̱ba̱ ma 
cháhá, xi ndꞌa̱i ̱ma chá ko̱ ndyjunni ̱ku̱iṯi,̱ ¿a najmi tu̱ sahá ꞌyún tsjá 
sanu̱u najyun xi ndyjo̱o jun xi ꞌyún chjí so nga jñóo̱? ¡Á bꞌa̱ ꞌyún ic̱hí 
sꞌejihiṉnu̱u Ntia̱̱ná!

31 ’Kui bꞌa̱ maha, najmi tu̱ fanta̱ha̱ ru̱u yjonu̱u: “¿Mí nihi xi 
chiṉeé̱?” ko̱ “¿Mí nihi xi sꞌiá̱?” ko̱ “¿Mí najyuhun xi ndyja̱á ndꞌa̱i?̱”, 
tsa ku̱ix̱íún. 32 A̱tꞌaha̱ ngatentee ̱ni xuꞌbi ̱bangisjai xu̱ta̱ xi najmi be 
Ntia̱̱ná, tu̱nga jahá be Na̱ꞌminu̱u xi tíjña ndjio̱̱jmi ján nga machjénnu̱u 
ngatentee ̱niu̱. 33 Títjun tjeheṉnto nga katatéxumanu̱u Ntia̱̱ná ko̱ nꞌo̱o 
ni xi na̱xu̱ nginku̱n, ko̱ bꞌa̱ tsꞌín tu̱ kꞌu̱a̱is̱uhúnnu̱u ngayjee ̱ni xuꞌbi.̱ 
34 Najmi tu̱ fanta̱ha̱ ru̱u yjonu̱u mí nihi xi ka̱ma ndyjunni.̱ Ndyjunni ̱
sꞌe ̱ngáha̱nu̱u a̱nte nga kjúánta̱ ngáha̱ ru̱u yjonu̱u. A̱tꞌaha̱ ngayje 
nis̱tjin yꞌa kju̱a̱sti xi tsꞌe.̱

Bꞌi ̱tsꞌín tsakúya Jesu nga najmi nꞌeḵꞌanjiá jé xu̱ta̱
(Lc. 6:37-38, 41-42)

7  ’Najmi tu̱ nꞌekꞌanjiu jé xu̱ta̱ xi kjꞌa̱í, tu̱ xi najmi tsꞌií̱nnijéheṉu̱u 
Ntia̱̱ná. 2 A̱tꞌaha̱ xi nkú nga tsꞌín nꞌeḵꞌanjiu jé xu̱ta̱ xi kjꞌa̱í, 

bꞌa̱ ta̱ tsꞌín tsꞌií̱nnijé ngáha̱nu̱u Ntia̱̱ná. Ko̱ chu̱ba̱ xi nꞌe ̱chjón nga 
chꞌa̱chu̱bo̱o, ta̱ kuihi xi kꞌu̱a̱chu̱ba̱ko̱ ngáha̱nu̱u Ntia̱̱ná.

3 ’¿Nkú tsꞌín ji tíchasehe ̱ri ̱stjé xi kjinkihi tunku̱n nda̱ ntsꞌei nkꞌie 
nga najmi títsꞌín ndzjehin yáxuꞌba xi kjinki tunkuin? 4 Nkꞌie nga 

yáxuꞌba kjinki tunkuin, ¿nkú tsꞌín bꞌa̱ kꞌúíhiṉ ri ̱nda̱ ntsꞌei: “Kꞌu̱a̱iṉtení 
nga kꞌuasjénkia stjé xi kjinki tunkuin”? 5 Tínꞌei ni xi tsꞌín xi tu̱ tsjohó 
ra̱ bakúchji xi nkú tsꞌín benkjún Ntia̱̱ná ni xi nꞌeṉí ní. Nꞌes̱je mahi tjun 
yáxuꞌba xi kjinki tunkuin, tu̱ xi nda ka̱ma ndzjehen ri nga nꞌes̱jenki 
stjé xi kjinki tunku̱n nda̱ ntsꞌei.

6 ’Najmi tu̱ ꞌbo̱ho̱ nañóo̱ ni xi je nginku̱n Ntia̱̱ná ko̱ najmi tu̱ 
chiṉko̱ chjanikjꞌajihu̱un ni tsjo kꞌunnu̱u, a̱tꞌaha̱ ku̱a̱siṉne chu̱ ni xi tsjo 
kꞌunnu̱u ko̱ santaha ko̱ jun kjiṉeṉu̱u chu̱.

Bꞌi ̱tsꞌín tsakúya Jesu nga ku̱iṉchíí Ntia̱̱ná ni xi nda
(Lc. 11:9-13; 6:31)

7 ’Tiṉchíú, ko̱ Ntia̱̱ná tsjánu̱u. Tiṉchísjo, ko̱ sa̱kúnu̱u. Nꞌeḵjano 
a̱nkju̱o̱, ko̱ chjúxꞌánu̱u. 8 A̱tꞌaha̱ ngatentee ̱xi banki tsꞌínkjáíhiṉ. 
Xi bangisjai sakúhu̱. Ko̱ xi tsꞌínkjane a̱nkju̱o̱ chjuxꞌáha̱. 9 ¿A tjín 
a̱jinnu̱u nku xi tu̱ ndjio̱̱hó tsjáha̱ ntíhi ̱nkꞌie nga niṉku̱a̱n ku̱a̱nkihi?̱ 
10 Tsa tjio̱̱ ku̱a̱nki ntíhi,̱ ¿a tu̱ yeẖé tsjáha̱? 11 Santaha ko̱ jun 
xi chꞌonkꞌun yo nga ꞌbo̱ho̱o ni xi nda ntínu̱u. ¿A najmi tu̱ sahá 
Na̱ꞌminu̱u xi tíjña ndjio̱̱jmi ján ꞌyún tsjá saha̱ ni xi nda xu̱ta̱ xi 
ku̱a̱nkihi?̱

12 ’Kui bꞌa̱ maha, xi nkú tsꞌín mjenu̱u nga nꞌeṉu̱u, bꞌa̱ ta̱ nꞌo̱ho̱ 
xu̱ta̱ xi kjꞌa̱í. Kuihí niu̱ xi bakúya kju̱a̱téxumoo̱ ko̱ ni xi yꞌétꞌa já 
profeta̱.

Bꞌi ̱tsꞌín tsakúya Jesu nga kitsꞌínchjén nku a̱nkju̱a̱
(Lc. 13:24)

13 ’Tiṯjásꞌo̱on a̱nkju̱a̱ ntsjíyoo̱. A̱tꞌaha̱ tayá a̱nkju̱a̱ ko̱ tayá niy̱á xi fi 
má nga ndyja xu̱ta̱. ꞌYún nkjin xi tíiṉcha fasꞌen a̱nkju̱a̱ xuꞌbo̱. 14 Tu̱nga 
ntsjíyahá a̱nkju̱a̱ ko̱ ntsjí niy̱á xi fi má nga bꞌentu xu̱ta̱. Chuba xi 
tíiṉcha sakúhu̱ a̱nkju̱a̱ xuꞌbo̱.

Bꞌi ̱tsꞌín tsakúya Jesu xi nkú tsꞌín yaha̱ ra̱ xu̱ta̱
(Lc. 6:43-44)

15 ’Chúhu̱un yjonu̱u já profeta̱ tsankꞌóo.̱ Kui xi kjꞌu̱a̱í tsꞌín 
nim̱a̱kju̱a̱ maña̱ yjoho̱ xi nkúhu chu̱tsa̱nka̱, tu̱nga kjahán tjíntuyáha̱ 
xi nkúhu chu̱ kjan. 16 Ka̱mankjinnu̱u nkú kꞌun jóo̱ nkꞌie nga cho̱o ni 
xi tsꞌií̱n. A̱tꞌaha̱ ni xi tsꞌín xu̱ta̱, kui xi nkú joyaha tu xi bjaha̱ nku 
yá tu. ¿A jñá naꞌyáhá xi bjaha̱ tuntsja̱jé? ¿A yá naꞌyáhá xi bjaha̱ 
tu higo?̱ 17 Ngatentee ̱yá xi nda bjaha̱ tu xi nda. Ko̱ yá xi najmi 
nda bjaha̱ tu xi najmi nda. 18 Nku yá xi nda, najmi ma bjaha̱ tu xi 
najmi nda. Ko̱ nku yá xi najmi nda, najmi ma bjaha̱ tu xi nda. 19 Ko̱ 
ngatentee ̱yá xi najmi bjaha̱ tu xi nda, stisún ko̱ sꞌetí a̱jin ndꞌíu̱. 
20 Kui bꞌa̱ maha, cha̱hanu já profeta̱ tsankꞌóo̱ nkꞌie nga cho̱o tu xi 
tsꞌe.̱

 Xu̱ju̱n xi yꞌétꞌa Mateo̱ 7 

Bꞌi ̱tsꞌín tsakúya Jesu yá xi kju̱a̱sꞌenjin nga Ntia̱̱ná 
xi ku̱a̱téxumaha̱

(Lc. 13:25-27)

21 ’Najmi kju̱a̱sꞌenjin nga Ntia̱̱ná xi ku̱a̱téxumaha̱ ngatentee ̱xu̱ta̱ 
xi: “Ji nda̱ maestru̱, ji nda̱ maestru̱”, títsuna. Xi títsꞌíntjusun ní xi 
nkú tsꞌín mjehe ̱Na̱ꞌmina̱ xi tíjña ndjio̱̱jmi ján, kuihí xi kju̱a̱sꞌenjin yo̱. 
22 Nkꞌie nga ku̱ic̱hú nis̱tjin nkjin ṉkjún xi bꞌa̱ ku̱iṯsu̱na: “Ji Nda̱ Ntia̱̱, ji 
Nda̱ Ntia̱̱, ngajohi ̱yꞌenij̱míi,̱ ngajohi ̱tsichꞌonsjeheṉi ̱jánindoo̱ ko̱ nkjin 
kju̱a̱nkjún kinꞌei.̱” 23 Tu̱nga an bꞌa̱ xín ngáha̱ ra̱ xu̱ta̱ xuꞌbo̱: “Ndaha̱chí 
najmi benu̱u. Tankín tꞌaxínnú jun xi chꞌon kinꞌo.”

Bꞌi ̱tsꞌín tsakúya Jesu yá xu̱ta̱ha xi nkjinkꞌun
(Lc. 6:47-49; Mr. 1:22)

24 ’Kui bꞌa̱ maha, ngatentee ̱xu̱ta̱ xi ntꞌé énna̱ ko̱ tsꞌíntjusun, 
kui xi nkú joyaha nku nda̱ kitikju̱a̱ xi kitsꞌínndasún niꞌyaha̱ a̱sun 
ndjio̱̱. 25 A̱sꞌa̱i kikꞌa tsíu̱, kama ꞌyún ntáje,̱ ko̱ ntjo̱ kitsꞌínkꞌajni 
niꞌyoo̱ nga mjehe ̱kja̱nítsꞌin. Tu̱nga najmi tsijnehé a̱tꞌaha̱ a̱sun 
ndjio̱̱ kamandasún. 26 Tu̱nga ngatentee ̱xu̱ta̱ xi ntꞌé énna̱ ko̱ najmi 
tsꞌíntjusun, kui xi nkú joyaha nku nda̱ chiṉi xi kitsꞌínndasún 
niꞌyaha̱ a̱sun tsumíu̱. 27 A̱sꞌa̱i kikꞌa tsíu̱, kama ꞌyún ntáje,̱ ko̱ 
ntjo̱ kitsꞌínkꞌajni niꞌyoo̱ nga mjehe ̱kja̱nítsꞌin. Tsijne niꞌyoo̱ nga 
tsatsunyje.

28 Nkꞌie nga ja kamaha̱ Jesu nga bꞌa̱ kitsú, tu̱ ni xí kama nkjúhún 
ra̱ ngayjee ̱xu̱ta̱ xi nkú tsꞌín tíbakúya. 29 A̱tꞌaha̱ tíbakúya xi nkúhu tsa 
xá tjíhiṉ. Najmi bꞌa̱ tsꞌín tíbakúya xi nkú tsꞌín bakúya já chjiṉeꞌ̱éheṉ 
kju̱a̱téxumoo̱.

Bꞌi ̱tsꞌín kitsꞌínnkihi ̱Jesu nku nda̱ xi kꞌuhu̱n
chꞌin fentujnu

(Mr. 1:40-45; Lc. 5:12-16)

8  Nkꞌie nga jꞌaijen ngáha Jesu nga nibaha a̱sunntu tjeṉkiu̱̱, nkjin 
ṉkjún xu̱ta̱ kitsjennkíhi.̱ 2 A̱sꞌa̱i jꞌaisehe ̱Jesu nku nda̱ xi kꞌuhu̱n 

chꞌin fentujnu. Tsasinkúnchꞌintꞌaha̱ ko̱ bꞌi ̱kitsúhu̱:
—Ji nda̱ maestru̱, tsa ji xi mjehi, ka̱ma nꞌe ̱jení nga chjúxinní chꞌin 

xi kꞌunna.
3 Kingjénne ntsja Jesu nga kitsꞌínko̱ nda̱ uu̱n ko̱ bꞌi ̱kitsúhu̱:
—Mjena. Katuma jei.
Ta̱ kuihi chu̱bo̱ tsitjuxíhiṉ chꞌihiṉ ndo̱.
4 A̱sꞌa̱i bꞌi ̱kitsúhu̱ Jesu ndo̱:
—Ji najmi tu̱ chꞌa xi ꞌmiyaihi ̱ni xi kamatꞌain. Tꞌihiṉkúchjihi ̱yjohi ̱

nda̱ na̱ꞌmiu̱ ko̱ tjein chje ̱xi nkú tsꞌín yꞌéjña Moise, tu̱ xi sku̱e ̱kixiẖi 
xu̱ta̱ nga ja kamanda ngáhani.

 Xu̱ju̱n xi yꞌétꞌa Mateo̱ 7 , 8 

Bꞌi ̱tsꞌín kitsꞌínnkihi ̱Jesu nda̱ musu̱hu̱
nku nda̱ jun kꞌaku̱

(Lc. 7:1-10)

5 Nkꞌie nga jasꞌen Jesu nanki Capernaum, a̱sꞌa̱i jꞌaisehe ̱nku nda̱ 
jun kꞌaku̱ nga jꞌainkihi ̱nku kju̱a̱nda. 6 Bꞌi ̱kitsúhu̱:

—Ji nda̱ ntia̱̱, nda̱ musu̱na̱ kjijña un niꞌyana̱. Najmi ta̱ ma tsꞌín 
niy̱áha ko̱ un tíbehe.̱

7 Bꞌi ̱kitsú Jesu:
—Ka̱ma kfín tsꞌinnkíhi.̱
8 Tu̱nga bꞌa̱há kitsú nda̱ jun kꞌaku̱:
—Ji nda̱ ntia̱̱, najmi an tsuhuna tsa niꞌyana̱ ku̱iṯjásꞌei̱ṉ. Tu̱ 

bꞌa̱ tix̱ín ní nga katumanda nda̱ musu̱na̱, ko̱ ka̱manda ndo̱ ma. 
9 A̱tꞌaha̱ xi nkúhu an, tíjñana xi batéxumana ko̱ ta̱ tjínna já jun xi 
batexumaha̱. Nkꞌie nga: “Tꞌin”, xihiṉ nku, a̱sꞌa̱i fi. Ko̱ tsa: “Nibái”̱, 
xíhiṉ kjꞌa̱í, a̱sꞌa̱i nibá. Ko̱ tsa nku nda̱ musu̱na̱: “Nꞌei̱ ̱kui nii”̱, xíhiṉ, 
a̱sꞌa̱i tsꞌín.

10 Nkꞌie nga kintꞌé Jesu én xi kitsú ndo,̱ kama nkjúhu̱n ko̱ bꞌi ̱
kitsúhu̱ xu̱ta̱ xi tjeṉko:̱

—Kju̱axi ̱ni xi tíxinnu̱u. Ndaha nku xu̱ta̱ xi ntje ̱Israel tjeẖeṉ ra̱ 
najmi kjee̱ sakújinna xi bꞌi ̱tsꞌín sꞌejihiṉ an xi nkú tsꞌín sꞌejihiṉ nda̱i.̱ 
11 Ko̱ bꞌa̱ tíxinnu̱u. Nkjin ṉkjún xu̱ta̱ xi niḇa tu̱ má xi tjeẖén ni ko̱ 
kꞌúéntutꞌáko̱ yámixo̱ ntje ̱cháná Abraham ko̱ Isaac ko̱ Jacob má 
batéxuma Ntia̱̱ná. 12 Tu̱nga xu̱ta̱ xi tjeẖeṉ ra̱ nga kju̱a̱sꞌen kai má 
batéxuma Ntia̱̱ná, kui xi ngju̱a̱iy̱a na̱tsin ján má jyuu̱n, a̱nte má nga 
kjiṉtá xu̱ta̱ ko̱ ku̱a̱te niꞌ̱yu̱n.

13 A̱sꞌa̱i ta̱ kinchja̱ko̱ ngáha Jesu nda̱ jun kꞌaku̱:
—Tꞌin. Ngandahi ̱katuma xi nkú tsꞌín kuasꞌejihin.
Ta̱ kuihi chu̱bo̱ kamanda nda̱ musu̱hu̱ nda̱ juu̱n.

Bꞌi ̱tsꞌín kitsꞌínnkihi ̱Jesu na̱ nchíꞌyaha̱ Pedro̱
(Mr. 1:29-31; Lc. 4:38-39)

14 Nkꞌie nga jasꞌen Jesu niꞌyaha̱ Pedro,̱ kikie nga chꞌin kjijñako̱ na̱ 
nchíꞌyaha̱ Pedro.̱ 15 A̱sꞌa̱i kitsꞌínko̱ ntsja ta̱chjúu̱n. Kindyjajihiṉ chꞌiu̱n 
ko̱ tsisintjeṉ nga kitsjáha̱ nichine xi tsichusehe.̱

Bꞌi ̱tsꞌín kitsꞌínnkihi ̱Jesu nkjin xu̱ta̱ un
(Mr. 1:32-34; Lc. 4:40-41)

16 Nkꞌie nga ja kamaꞌña̱, jꞌaichꞌáha̱ Jesu nkjin ṉkjún xu̱ta̱ xi 
tjíntujíhiṉ jánindoo̱. Nkuhú tsu̱ꞌba én xi kitsú Jesu nga kikꞌonsje 
jánindoo̱ ko̱ nga kitsꞌínnkihi ̱ngatentee ̱xu̱ta̱ uu̱n. 17 Bꞌa̱ kama tu̱ xi 
tsitjusuhun éheṉ Ntia̱̱ná xi kitsú nda̱ profeta̱ Isaia̱: “Kui xi ngjiko̱ 
kju̱a̱ꞌunná ko̱ jakjꞌá chꞌinná.”

 Xu̱ju̱n xi yꞌétꞌa Mateo̱ 8 

Bꞌi ̱kitsúhu̱ Jesu já xi mjehe ̱tsjénnkihi ̱
(Lc. 9:57-62)

18 Nkꞌie nga kikie Jesu nga nkjin xu̱ta̱ katsendáíhi ̱ra̱, bꞌi ̱kitsú 
nga mjehe ̱ngju̱a̱i ̱ngabantá ntáchakꞌuu̱n. 19 A̱sꞌa̱i jꞌaikꞌúhu̱n nku nda̱ 
chjiṉeꞌ̱éheṉ kju̱a̱téxumoo̱ ko̱ bꞌa̱ kitsúhu̱:

—Ji nda̱ maestru̱, tsjénnkihi tu̱ má xi tjeẖén ni nga kꞌúín.
20 Bꞌi ̱kitsú Jesu:
—Chu̱ xi tjín ngijñóo̱ tjíhiṉ tix̱a̱ ngijo ko̱ nis̱ee ̱tjíhiṉ nu̱ba̱. Tu̱nga 

Ntíhi ̱Nda̱xꞌiu̱̱n najmi tjíhiṉ má nga ka̱ma kju̱ájñasun nintaku̱.
21 A̱sꞌa̱i bꞌa̱ kitsú nku nda̱ niꞌyakuyáha̱:
—Ji nda̱ maestru̱, kꞌu̱a̱iṉtení nga tjun kfínngjayánjia na̱ꞌmina̱.
22 Bꞌi ̱kitsú Jesu:
—Tsjénnkiní ji. Tꞌejñaihi ̱xu̱ta̱ xi bꞌa̱ joyaha tsa ja kꞌien nga 

kandjáyanji suba xu̱ta̱ kꞌien xinkjín.

Bꞌi ̱tsꞌín kitsꞌínkꞌíéjyu Jesu ntjo ̱ko ̱ntáchakꞌuu̱n
(Mr. 4:35-41; Lc. 8:22-25)

23 A̱sꞌa̱i jasꞌen Jesu tsutsuu̱ ko̱ já niꞌyakuyáha̱ ta̱ jasꞌenkoẖo.̱ 24 Tu̱ 
nkuhú ntjo̱ xi tu̱ xí ꞌyúhún kamané nkꞌie nga tjeṉjin ntáchakꞌuu̱n, 
santaha ix̱í kingjá ꞌmahá ra̱ tꞌéheṉ ntóo̱ tsutsuu̱. Tu̱nga kjifehé Jesu 
nga bꞌa̱ tímoo̱. 25 A̱sꞌa̱i já niꞌyakuyáha̱ ngji tsꞌínkjꞌáha̱ ko̱ bꞌa̱ kitsúhu̱:

—¡Ji nda̱ maestru̱, nꞌeḵꞌankini!̱ ¡Ja ku̱a̱yáá ei̱ ̱ni!̱
26 Bꞌi ̱kitsú Jesu:
—¿Á tíbinkjuhunnu? ¡Á bꞌa̱ ꞌyún ic̱hí sꞌejihiṉnu̱u Ntia̱̱ná!
A̱sꞌa̱i tsisintjeṉ Jesu ko̱ ndjá kinchja̱ko̱ ntjo̱ ko̱ ntáchakꞌuu̱n nga 

kitsꞌínkꞌíéjyu. A̱sꞌa̱i kisꞌe jyujyu. 27 Kama nkjúhu̱n jóo̱ ko̱ bꞌa̱ kitsúhu̱ 
xinkjín:

—¿Yá nda̱ha xuꞌbi ̱nga santaha ntjo̱ ko̱ ntáchakꞌuu̱n ntꞌéꞌéheṉ ra̱?

Bꞌi ̱tsꞌín kitsꞌín nda̱íhi ̱Jesu jo já
xi tjíntujíhiṉ jánindoo̱

(Mr. 5:1-20; Lc. 8:26-39)

28 Nkꞌie nga tsichu Jesu ngabantá ntáchakꞌuu̱n, nankihi ̱xu̱ta̱ 
Gadara̱, a̱sꞌa̱i tsitjujín tsjóo̱ nga jꞌaikꞌúhu̱n Jesu jo já xi tjíntujíhiṉ 
jánindoo.̱ Tu̱ ni xí kjahán jóo̱, nga santaha najmi ta̱ chꞌa ma fꞌa niy̱á 
xuꞌbo̱. 29 A̱sꞌa̱i iṉcha kikjintáya nga bꞌi ̱kitsúhu̱ Jesu:

—Ji Jesu, Ntíhi ̱Ntia̱̱ nku tutuu̱, ¿mí nihi xi tjínkoṉi?̱ ¿A ja 
kjúáiḵꞌa̱iṉi ̱kju̱a̱nim̱a̱ kintehe ̱ni nga ku̱ic̱hú nis̱tjiu̱n?

30 Xi tjeẖen yo̱ nkjin ṉkjún chiṉka̱ tíiṉcha kjine jñá. 31 Kui nga bꞌa̱ 
kitsúhu jánindoo̱ nga iṉcha tsankihi ̱Jesu:

—Tsa ku̱ic̱hꞌonsjeṉi ̱ei̱,̱ tu̱ sahá tjennteni ̱nga ku̱iṯjásꞌeṉjihiṉ chiṉko.̱
32 —Tankíún —kitsú Jesu.

A̱sꞌa̱i tsitjujíhiṉ jóo̱ jánindoo̱ nga iṉcha ngjikjasꞌenjihiṉ chiṉko.̱ 
Tsangatsanka ngatentee ̱chiṉko̱ nga kikjaníkjꞌantjai yjoho̱ má 
nkꞌantjaihi ̱yo̱ ko̱ tsixuntujín ntáchakꞌuu̱n. Yo̱ jesunjin ntá.

33 A̱sꞌa̱i iṉcha tsanka já xi tíiṉcha kunntá chiṉko.̱ Iṉcha jꞌai a̱jin 
na̱ntio̱̱ ko̱ kitsúya ngatentee ̱ni xi kamoo̱ ko̱ ni xi kamaha̱ já xi 
tjíntujíhiṉ jánindoo̱. 34 Tu̱ tsitju tentehé xu̱ta̱ na̱ntio̱̱ nga nibasehe ̱
Jesu. Nkꞌie nga jꞌaisehe,̱ iṉcha tsankihi ̱nga ku̱iṯju nankihi ̱jóo̱.

Bꞌi ̱tsꞌín kitsꞌínnkihi ̱Jesu nku nda̱ xi najmi ma fi
(Mr. 2:1-12; Lc. 5:17-26)

9  A̱sꞌa̱i jasꞌen Jesu nku tsutsu nga jꞌatikjá ntáchakꞌuu̱n ko̱ tsichu 
ngáha nankihi. 2 Ja kamoo̱. Jꞌaisehe ̱Jesu já xi yꞌangꞌanki nku 

nda̱ xi najmi ma fi, xi kjisun na̱chaha̱n. Nkꞌie nga kikie Jesu nga 
sꞌejihiṉ jóo̱ yáha kui, a̱sꞌa̱i kinchja̱ko̱ nda̱ uu̱n:

—Tsjo katꞌehe ̱takꞌuin, ntína̱. Ja kama ndyjatꞌahi ngatitsuhiṉ.
3 Bꞌi ̱tsꞌín kitsꞌínnkjinkꞌun kꞌu̱a̱ já chjiṉeꞌ̱éheṉ kju̱a̱téxumoo̱: “Najmi 

tíbenkjún Ntia̱̱ná nda̱i ̱nga bꞌa̱ tsꞌín tínchja̱.” 4 Tu̱nga behé Jesu ni xi 
tíiṉcha tsꞌínnkjinkꞌun jóo̱. A̱sꞌa̱i bꞌi ̱kitsúhu̱:

—¿Á bꞌa̱ chꞌon tsꞌín tínꞌenkjíntakꞌuhunnu? 5 ¿Má éhen xi ꞌyún 
na̱xu̱ tjeṉ xi ka̱ma xíhiṉ ndo̱? ¿A: “Ja kama ndyjatꞌahi ngatitsuhiṉ”? 
¿A ra̱: “Tis̱íntjei̱ṉ ko̱ tiṯsutjai”? 6 Tu̱nga mjehéna kuakuchjínu̱u nga 
Ntíhi ̱Nda̱xꞌiu̱̱n tíjña ngajoho̱ Ntia̱̱ná a̱sunntei ̱xi má nga ka̱ma 
tsꞌií̱nndyjatꞌaha̱ ngatitsuhu̱n xu̱ta̱.

A̱sꞌa̱i bꞌi ̱kitsúhu̱ nda̱ xi najmi ma fiu̱:
—Tis̱íntjei̱ṉ, chjúbéí na̱chahiṉ ko̱ tꞌin ngáhani niꞌyahi.̱
7 Tsisintjeṉ nda̱ uu̱n ko̱ ngji ngáha niꞌyaha̱. 8 Nkꞌie nga kikie 

xu̱ta̱ nkjiu̱n nii,̱ kitsankjún ko̱ kitsꞌíntsjoho̱ Ntia̱̱ná a̱tꞌaha̱ xu̱ bꞌa̱ tse 
ngaꞌyún kitsjáha̱ nku nda̱.

Bꞌi ̱tsꞌín kinchja̱ha̱ Jesu Mateo̱
(Mr. 2:13-17; Lc. 5:27-32)

9 Nkꞌie nga títsꞌín niy̱á Jesu, kikie nku nda̱ xi ꞌmi Mateo̱ xi kabꞌejña 
a̱nte má nga fꞌáchjíntjai chꞌá nga tsꞌínxátꞌaha̱ já Roma̱ ko̱ bꞌi ̱kitsúhu̱:

—Tsjénnkiní.
A̱sꞌa̱i tsisintjeṉ Mateo̱ ko̱ kitsjennkíhi ̱Jesu.
10 Ko̱ ni xi kama, nkꞌie nga tíkjine Jesu niṉ̃u̱ niꞌyaha̱, nkjin 

ṉkjún já xi fꞌáchjíntjai chꞌá nga tsꞌínxátꞌaha̱ já Roma̱ ko̱ já xi najmi 
na̱xu̱ tsꞌíntjusun kju̱a̱téxumoo̱ ta̱ iṉcha jꞌaikꞌientutꞌáha̱ Jesu ko̱ já 
niꞌyakuyáha̱ tꞌa yámixo̱.

11 Nkꞌie nga kikie já fariseo̱ nii,̱ a̱sꞌa̱i bꞌa̱ kitsúhu̱ já niꞌyakuyáha̱ 
Jesu:

—¿Á já xi fꞌáchjíntjaihi chꞌá ko̱ já xi najmi na̱xu̱ tsꞌíntjusuhun 
kju̱a̱téxumoo̱ tínekoẖo niṉ̃u̱ nda̱ maestru̱nu̱u?

 Xu̱ju̱n xi yꞌétꞌa Mateo̱ 8 , 9 



18

12 Tu̱nga nkꞌiehé nga kintꞌé Jesu éiṉ, bꞌi ̱kitsú:
—Xu̱ta̱ xi uhu̱n machjéheṉ já chjiṉeṉki, najmi xi ndaha̱. 13 Tankíún 

ko̱ tiṉchíyo nkú tsuhu̱ ra̱ éheṉ Ntia̱̱ná xi bꞌi ̱tsꞌín tjítꞌa: “Ni xi mjehéna, 
nkꞌie nga ka̱ma nim̱a̱nu̱u xu̱ta̱. Najmi chje ̱xi kꞌu̱échjíntjainu̱u mjena.” 
Najmi xu̱ta̱ je jái ̱nchjaha̱, xu̱ta̱ ngatitsun ní jái ̱nchjaha̱.

Bꞌi ̱tsꞌín kitsúya Jesu nkjé tjíhin nga kꞌúéntu kjintíá 
xu̱ta̱ niꞌyakuyáha̱

(Mr. 2:18-22; Lc. 5:33-39)

14 A̱sꞌa̱i jꞌaisehe ̱Jesu já niꞌyakuyáha̱ Jua Bautista̱ ko̱ bꞌi ̱iṉcha 
kitsúhu̱:

—¿Nkú tjíhiṉ ra̱ nga najmi bꞌentu kjintíáha já niꞌyakuyáhi ̱xi nkú 
tsꞌín bintsu̱ba̱ kjintíáha̱ni ̱jiṉ ko̱ já fariseo?̱

15 A̱sꞌa̱i bꞌi ̱kitsú Jesu:
—¿A mahá ꞌbe babaha̱ xu̱ta̱ xi tjíntujín nku sꞌí kju̱a̱bixan nkꞌie nga 

tíjñajin saha̱ nda̱ bixoo̱n? Tu̱nga ku̱ic̱húhú nis̱tjin nga chjúꞌaha̱ nda̱ 
bixooṉ. Nkꞌiehé nga kꞌúéntu kjintíá. 16 Ta̱ ndaha najmi chꞌa bꞌéstikoẖo 
najyun chá nku te najyun tseṯse ̱xi najmi kjee̱ nibákú. A̱tꞌaha̱ niḇakú 
najyun tseṯse ̱ko̱ kjetiy̱a najyun chóo̱. Bꞌa̱ tsꞌín fi tsehe má kitiyá. 17 Ko̱ 
ta̱ ndaha najmi chꞌa binchá binu̱ tseṯse ̱nku tsa tja̱ba̱xín chá. A̱tꞌaha̱ 
binu̱ tseṯse ̱kjetiy̱a tsa tja̱ba̱xín chóo̱. A̱sꞌa̱i fi ndzjo binu̱ ko̱ batsun tsa 
tja̱ba̱xíu̱n. Kui nga tsa tja̱ba̱xín tseṯseẖé xincháha binu̱ tseṯse,̱ ko̱ bꞌa̱ 
tsꞌín nda fꞌáítjoho nga joo̱ niu̱.

Bꞌi ̱tsꞌín kitsꞌínnkihi ̱Jesu nku ta̱kjín
ko ̱nku ta̱chju̱ún

(Mr. 5:21-43; Lc. 8:40-56)

18 Nkꞌie nga bꞌa̱ títsu Jesu, tu̱ jꞌaihí yo̱ nku nda̱ tjíxá ko̱ 
tsasinkúnchꞌintꞌaha̱ nga bꞌi ̱kitsúhu̱:

—Ta̱kjínna ja kꞌuen. Nibángjennéí ntsa̱i ̱ntína̱ tu̱ xi kjꞌu̱a̱íya ngáha̱ 
ra̱.

19 A̱sꞌa̱i tsisintjeṉ Jesu ko̱ ngjiko̱ já niꞌyakuyáha̱ nga kitsjennkíhi ̱
ndo̱. 20 Ko̱ tu̱ yo̱hó jꞌai tjeṉnkihi ̱Jesu nku ta̱chju̱ún xi tjíhiṉ te jo 
nú nga jní títsꞌínkꞌieheṉ. Kui xi kitsꞌínko̱ tutsꞌin najyun xi yja Jesu. 
21 A̱tꞌaha̱ bꞌi ̱tsꞌín kitsꞌínnkjinkꞌun: “Tsa tu̱ najyuhu̱n tsꞌinko̱ sa, 
ka̱manda ngáhana.” 22 Tu̱nga kitsꞌínkꞌótjiyahá Jesu nga tsasehe ̱
ta̱chjúu̱n ko̱ bꞌa̱ kitsúhu̱:

—Ji ntína̱, tsjo katꞌehe ̱takꞌuin. A̱tꞌaha̱ kuasꞌejihin nga Ntia̱̱ná 
kitsꞌín nibána, kui nga kama nkihi ri.

Ta̱ kuihi chu̱bo̱ kamanda ta̱chjúu̱n.
23 Nkꞌie nga tsichu Jesu niꞌyaha̱ nda̱ tjíxóo̱, kikie yo̱ já xi 

títsꞌínkjane yána̱xu̱ ko̱ xu̱ta̱ xi xa̱áha̱n tíiṉcha tsꞌín nga tíkjintá. 
24 A̱sꞌa̱i bꞌi ̱kitsú Jesu:

—Tankín ngáhanu. Najmi kaꞌme ta̱kjíu̱n. Tu̱ kjifehé.
Tsajnukiehe ̱xu̱ta̱ xi kama ñjakú yo̱. 25 Tu̱nga nkꞌiehé nga ja 

kikꞌonsje Jesu xu̱to̱, a̱sꞌa̱i jasꞌen má kjijña ta̱kjíu̱n, jakjꞌá ntsja ko̱ 
tsisintjeṉ ngáha ta̱kjíu̱n. 26 Kintꞌé ngayjee ̱xu̱ta̱ xi tjín yo̱ ni xi kamoo̱.

Bꞌi ̱tsꞌín kikjexꞌánkihi ̱Jesu tunku̱n jo já ka̱
27 Nkꞌie nga tíbitju Jesu yo̱, kitsjennkíhi ̱jo já ka̱ xi kikjintáya 

tjeṉnkihi.̱ Bꞌi ̱iṉcha kitsú:
—Ji xi ntjeẖe ̱David, katuma nim̱a̱hi jiṉ.
28 Ko̱ nkꞌie nga jasꞌen niꞌyaha̱ Jesu, yo̱ iṉcha jꞌaisehe ̱já ko.̱ Bꞌi ̱kitsú 

Jesu nga kingjásjaiyaha̱ jóo̱:
—¿A sꞌejinnu̱u nga ka̱mana tsꞌian ni xi mjenu̱u?
Bꞌa̱ iṉcha kitsú jóo̱:
—Johoṉ, nda̱ maestru̱.
29 A̱sꞌa̱i kitsꞌínko̱ Jesu tunku̱n jóo̱ ko̱ bꞌi ̱kitsúhu̱:
—Katuma xi nkú tsꞌín tísꞌejinnu̱u.
30 Tsixꞌánki tunku̱n jóo̱. A̱sꞌa̱i bꞌa̱ kitsú Jesu:
—Tu̱nga najmi tu̱ chꞌa ꞌmiyahá ru̱u ni kamatꞌon.
31 Tu̱nga nkꞌiehé nga iṉcha ngji jóo̱, kitsúyaha̱ ngayjee ̱xu̱ta̱ xi tjín 

yo̱ xi nkú nga kitsꞌínko̱ho̱ Jesu.

Bꞌi ̱tsꞌín kitsꞌín nda̱íhi ̱Jesu nku 
nda̱ xi najmi ma nchja̱

32 Nkꞌie nga tíbitju já xi ka̱ kai, iṉcha jꞌai xu̱ta̱ xi jꞌaikoẖo̱ Jesu 
nku nda̱ xi najmi ma nchja̱, a̱tꞌaha̱ nda̱nindoo̱ tíjñajihiṉ. 33 Nkꞌie nga 
kikꞌonsje Jesu nda̱nindoo̱, kinchja̱ ngáha nda̱ nim̱o.̱ Kama nkjúhu̱n 
xu̱ta̱ nkjiu̱n ko̱ bꞌa̱ iṉcha kitsúhu̱ xinkjín:

—Ndaha̱chí najmi kjee̱ yaá a̱jinná xi ntjeẖe ̱Israel tjenná nku ni xi 
bꞌa̱ tjín.

34 Tu̱nga bꞌa̱há kitsú já fariseo:̱
—Ngaꞌyúhu̱n nda̱ninda kꞌaku̱hu̱ jánindoo̱ mꞌosjekoẖo jánindoo̱ 

nda̱i.̱

Bꞌi ̱tsꞌín kama nim̱a̱ha̱ Jesu xu̱ta̱
35 Kikjatsúꞌba Jesu ngayjee ̱nanki i ko̱ nanki xi ̱xi tjín yo̱ nga 

tsakúya a̱ya niꞌya sinagoga̱. Yꞌénij̱mí én nda tsu xi títsuya nga Ntia̱̱ná 
xi batéxuma ko̱ kitsꞌínnkiyjehe ̱chꞌin xi kꞌuhu̱n xu̱ta̱. 36 Nkꞌie nga kikie 
Jesu xu̱ta̱ nkjiu̱n, kama nim̱a̱ha̱, a̱tꞌaha̱ tíiṉchajihiṉ sén ko̱ chu̱ba̱ 
tjímahá xi nkú joyaha chu̱tsa̱nka̱ xi najmi tjíhiṉ nda̱ bastu. 37 A̱sꞌa̱i 
kinchja̱ko̱ já niꞌyakuyáha̱ nga bꞌi ̱kitsúhu̱:

—Xu̱ta̱ xi tjín bꞌa̱ joyaha nkúhu nku ntje ̱chánka, tu̱nga chubahá 
maha já musu̱ xi tsꞌií̱nxájin nii.̱ 38 Kui nga tiṉchíhi ̱ru̱u xi tsꞌe ̱ntje ̱nga 
katsꞌínkji já musu̱ a̱jin ntjeẖe.̱

Bꞌi ̱tsꞌín kitsjá xáha̱ Jesu já postru̱ xi te joo̱
(Mr. 3:13-19; Lc. 6:12-16)

10  A̱sꞌa̱i kinchja̱ha̱ Jesu já niꞌyakuyá xi te joo̱ ko̱ kitsjáha̱ nga 
ngajoho̱ Jesu ka̱maha̱ jóo̱ kꞌoṉsje jánindoo̱ xi tjíntujíhiṉ xu̱ta̱ 

ko̱ nga tsꞌií̱nnkiyjehe ̱xu̱ta̱ xi chꞌihiṉ.
2 Kui xuꞌbi ̱xi jꞌáíhiṉ já postru̱ xi te joo̱: títjun Simon, xi ta̱ ꞌmi 

Pedro,̱ ko̱ Andre xi nda̱ ntsꞌe ̱Pedro̱ maha; Santiago̱ ko̱ Jua xi ntsꞌe ̱
maha xinkjín, xi jáha̱ Zebedeo̱; 3 Felipe ̱ko̱ Bartolome; Toma ko̱ Mateo̱ 
xi jꞌáchjíntjai chꞌá; Santiago̱ ntíhi ̱Alfeo̱ ko̱ Tadeo;̱ 4 Simon xi mako̱ já 
kananista̱ ko̱ Juda̱ Iscariote ̱xi a̱skahan kitsꞌínkjasꞌen Jesu.

Bꞌi ̱tsꞌín kitsúyaha̱ Jesu já postru̱ xi nkú iṉcha tsꞌií̱n 
nga kꞌu̱énij̱mí

(Mr. 6:7-13; Lc. 9:1-6)

5 A̱sꞌa̱i kitsꞌínkji Jesu já niꞌyakuyá xi te joo̱ nga kitsúyaha̱ ni xi 
tjíhin nga iṉcha tsꞌií̱n. Bꞌi ̱kitsúhu̱:

—Najmi tu̱ bankíún má nga najmi tjín xu̱ta̱ xi ntje ̱Israel tjeẖeṉ ra̱ ko̱ 
najmi tu̱ bitjasꞌoo̱n nankihi ̱xu̱ta̱ Samaria̱̱. 6 Xu̱ta̱ xi ntjeẖe ̱ní Israel yꞌaha̱ 
ra̱ tankíhiṉso̱ho,̱ xu̱ta̱ xi ja kindyja xi nkú joyaha chu̱tsa̱nka̱. 7 Tankíún ko̱ 
tꞌenij̱míú nga ja ꞌyún tiña tíjña Ntia̱̱ná nga tíbatéxuma ndꞌa̱i.̱ 8 Nꞌeṉkihu̱u 
xu̱ta̱ un, nꞌeḵjꞌáíyohoo̱ xu̱ta̱ xi ja kaꞌme, nꞌeṉkihu̱u xu̱ta̱ xi kꞌuhu̱n chꞌin 
fentujnu tu̱ xi ka̱ma jehe nginku̱n Ntia̱̱ná, ko̱ tic̱hꞌonsjoo̱ jáninda xi tjíntujíhiṉ 
xu̱ta̱. Xi nkú tsꞌín tu̱ kikꞌa̱iẖínu̱u ngaꞌyún, bꞌa̱ tsꞌín tu̱ tis̱iṉkoṉú xu̱ta̱.

9 ’Najmi tu̱ chꞌo to̱onsine a̱ya tsanu̱u, ta̱ ndaha to̱ontaba, ko̱ ta̱ 
ndaha kjꞌa̱í to̱on. 10 Najmi tu̱ chꞌo tsa nga nꞌo̱o niy̱á, ta̱ ndaha jo ꞌyún 
najyun xi ndyjo̱o, ta̱ ndaha tja̱ba̱xínnté, ko̱ ta̱ ndaha yánise. A̱tꞌaha̱ xi 
tsꞌínxá tjíhiṉ kixi ̱nga kꞌu̱a̱iẖi ̱nichine.

11 ’Nkꞌie nga ku̱iṯjásꞌo̱on nku nanki ꞌyún ko̱ tsa nku nanki ic̱hí, yo̱ 
tiṉchísjo nku xi nda anim̱a̱ha̱. Tiṉtsu̱bo̱o niꞌyaha̱ santa nkúhu nga 
ku̱iṯju ngáhanu nanki xuꞌbo̱. 12 Nkꞌie nga ku̱iṯjásꞌo̱on niꞌyoo̱, bꞌi ̱tsꞌín 
súniño: “Kasꞌenu̱u kju̱a̱jyu”, tix̱íún. 13 Tsa nda anim̱a̱ha̱ xu̱ta̱ xi tsꞌe ̱
niꞌyoo̱, kasꞌehe ̱kju̱a̱jyunu̱u. Tu̱nga tsa najmi nda anim̱a̱ha̱ xu̱ta̱ xuꞌbo̱, 
kakꞌóyakꞌun ngáha̱nu̱u kju̱a̱jyunu̱u.

14 ’Tsa tjín xi najmi tsꞌií̱nkjáínnu̱u ko̱ tsa najmi ngju̱énñjuhu̱ énnu̱u, 
tu̱ sahá tiṯjusje ̱ngáhanu niꞌyoo̱ ko̱ tsa nankiu̱, ko̱ tꞌetsujno ndyjo 
tsu̱ku. 15 Kju̱axi ̱ni xi tíxinnu̱u. Nkꞌie nga ku̱ic̱hú nis̱tjin nga cha̱seẖe ̱ni 
xi kitsꞌín nga nkúnkú xu̱ta̱, kui nanki xuꞌbo̱ xi ꞌyún un sku̱e ̱saha̱ nga 
xu̱ta̱ xi kisꞌe nanki Sodoma̱ ko̱ nanki Gomorra̱.

Bꞌi ̱tsꞌín kitsúyaha̱ Jesu já postru̱ nga nꞌe ̱uncha
16 ’Tꞌejin takꞌun. An títsꞌinkjínu̱u xi nkú joyaha chu̱tsa̱nka̱ a̱jihiṉ 

nañá kjan. Kui nga tiṉtsu̱ba̱ ndahanu xi nkú joyaha ye ̱ko̱ nim̱a̱kju̱a̱ 

nꞌes̱jo yjonu̱u xi nkú joyaha chu̱tujuu̱. 17 Chúhu̱un yjonu̱u xu̱ta̱, a̱tꞌaha̱ 
tsꞌií̱nkjasꞌennu̱u já tjíxóo̱ ko̱ kꞌu̱énu̱u a̱ya niꞌya sinagoga̱. 18 Nga̱tꞌana̱ 
ngju̱a̱iḵoṉu̱u nginku̱n já títjuu̱n ko̱ nginku̱n já rei,̱ tu̱ xi ku̱ix̱ínyaha̱ 
ru̱u jóo̱ ko̱ ta̱ xu̱ta̱ xi najmi ntjeẖe ̱Israel tjeẖeṉ ra̱ yáha an.

19 ’Tu̱nga nkꞌie nga tsꞌií̱nkjasꞌennu̱u xu̱ta̱, najmi tu̱ fanta̱ha̱ ru̱u 
yjonu̱u nkú nꞌe ̱chu̱bo ko̱ mí éhen xi ku̱ix̱íún. A̱tꞌaha̱ kui chu̱ba̱ xuꞌbo̱ 
kꞌu̱a̱iṉu̱u én xi chu̱bo. 20 A̱tꞌaha̱ najmi jun xi chu̱bo, Espiriṯu̱hu̱ ní 
Na̱ꞌminu̱u xi ku̱iṉchja̱ nkꞌie nga chu̱bo.

21 ’Já xi ntsꞌe ̱maha xinkjín ta̱ kuihi tsꞌií̱nkjasꞌen xinkjín nga 
nꞌeḵꞌien. Xi tíꞌmi na̱ꞌmi tsꞌií̱nkjasꞌen ntíhi.̱ Xi tíꞌmi ntí kja̱ánko̱ xi 
cháha̱ ko̱ tsꞌií̱nkꞌien. 22 Nga̱tꞌana̱ tsꞌií̱n unkieheṉu̱u ngayjee ̱xu̱ta̱. 
Tu̱nga xi tu̱ nku ndjáhá ku̱a̱siṉjña, kui xi kꞌu̱a̱nki. 23 Nkꞌie nga tsjénnki 
unkienu̱u xu̱ta̱ xi tjín nku nanki, tu̱ sahá tiy̱ú. Tankíún kjꞌa̱í nanki. 
A̱tꞌaha̱ kju̱axi ̱ni xi tíxinnu̱u. Najmi kfeṉu̱u nga ku̱iṉimo ngayjee ̱
nankihi ̱xu̱ta̱ Israel kintehe ̱ni nga kjꞌu̱a̱í Ntíhi ̱Nda̱xꞌiu̱̱n.

24 ’Nku nda̱ niꞌyakuyá najmi ꞌyún yankjún sa nga nda̱ maestru̱hu̱, ko̱ 
nku nda̱ musu̱ najmi ꞌyún yakjún sa nga nda̱ ntia̱̱ha̱. 25 Nda tjín tsꞌe ̱nda̱ 
niꞌyakuyóo ̱tsa bꞌa̱ tsꞌín ka̱maha̱ xi nkúhu nda̱ maestru̱hu̱, ko̱ nda tjín tsꞌe ̱
nda̱ musu̱ tsa ku̱ic̱hú ma xi nkú joyaha nda̱ ntia̱̱ha̱. Tsa na̱ꞌmihi ̱ntíu̱ xi 
tíꞌmihi ̱nda̱ninda Beelzebu, ¿a najmi tu̱ sahá ꞌyún chꞌon kꞌúín saha̱ ntíhí?

Bꞌi ̱tsꞌín tsakúya Jesu yá xi tjíhin nga ku̱iṉkjún
(Lc. 12:4-9)

26 ’Kui bꞌa̱ maha, najmi tu̱ binkjuhunnu xu̱ta̱ xuꞌbo̱. A̱tꞌaha̱ najmi tjín ni xi 
ꞌma tjítjo xi najmi cha̱, ko̱ najmi tjín ni xi tíjña ꞌma xi najmi sꞌej̱ña chji. 27 Ni 
xi tíxinyanu̱u má jyuu̱n, chu̱ba ngáhanu má ndzjeeṉ. Ko̱ én seṉ xi ku̱iṉúꞌyó 
nga kuinchja, chꞌií̱yako ̱ngáhanu a̱sun nkꞌa niꞌyoo̱. 28 Najmi tu̱ binkjun xi tu̱ 
yjoninteeẖé maha̱ tsꞌínkꞌien tu̱nga najmi mahá ra̱ tsꞌií̱nkꞌien anim̱a̱nu̱u. Xi 
ma níhi ̱tsꞌínkji anim̱a̱nu̱u ko̱ yjonintenu̱u a̱jin nga̱kꞌie̱ṉ, kui ní xi tiṉkjún.

29 ’¿A najmi mahá tsa tu̱ xí nanki chjíhí chꞌa nga satéña jo nis̱e xi ̱tíntí? 
Ndaha tsa bꞌa̱ ma, ndaha nku nis̱ee ̱najmi ndyja̱ tsa najmi mjehe ̱Na̱ꞌminu̱u. 
30 Nga̱tꞌa tsꞌa̱jun bi, santaha ngayjee ̱ntsja̱ku tjín xkiẖi ̱Na̱ꞌminu̱u. 31 Kui 
kju̱a̱ha nga najmi tu̱ binkjuhunnu, a̱tꞌaha̱ jun xi ꞌyún chjí so nga nkjin nis̱e.

32 ’Ngatentee ̱xi tsꞌií̱nkie yjoho̱ nga bena nginku̱n xu̱ta̱, tsꞌinkíé 
yjona̱ nga be xu̱to̱ nginku̱n Na̱ꞌmina̱ xi tíjña ndjio̱̱jmi ján. 33 Tu̱nga xi 
najmi tsꞌií̱nkie yjoho̱ nga bena nginku̱n xu̱ta̱, ko̱ an ta̱ najmi tsꞌinkíé 
yjona̱ nga be xu̱to̱ nginku̱n Na̱ꞌmina̱ xi tíjña ndjio̱̱jmi ján.

Bꞌi ̱tsꞌín kitsúya Jesu nga kui nga̱tꞌaha̱
ku̱a̱kjányaha yjoho ̱xu̱ta̱

(Lc. 12:51-53; 14:26-27)

34 ’Najmi bꞌa̱ tu̱ tsꞌín nꞌenkjíntakꞌun, tsa kju̱a̱jyu jáiḵꞌiejñá a̱sunntei.̱ 
Najmi kju̱a̱jyu jái ̱tsja. Kju̱a̱chán ní jái ̱tsja. 35 A̱tꞌaha̱ jáa̱ tu̱ xi 

ku̱a̱kjányaha yjoho̱ xu̱ta̱, má nga nku nda̱ ngju̱a̱i ̱kontra̱ha̱ na̱ꞌmihi ̱ko̱ 
nku ta̱kjín ngju̱a̱i ̱kontra̱ha̱ na̱aha̱ ko̱ nku na̱ a̱nta ngju̱a̱i ̱kontra̱ha̱ na̱ 
nchíꞌyaha̱. 36 Ta̱ kuihi xinkjín xu̱ta̱ ngju̱a̱i ̱kontra̱ha̱.

37 ’Xi ꞌyún tsꞌií̱ntjo sa na̱ꞌmihi ̱ko̱ tsa na̱aha̱ nga an, kui xi najmi 
tsuhu̱ ra̱ nga ka̱ma xu̱ta̱ niꞌyakuyána̱. Xi ꞌyún tsꞌií̱ntjo sa ntíhi ̱nga an, 
najmi tsuhu̱ ra̱ nga ka̱ma xu̱ta̱ niꞌyakuyána̱. 38 Xi najmi títsjáha̱ yjoho̱ 
nga tsjénnkina santaha tsa ku̱a̱yá nga̱tꞌana̱, najmi tsuhu̱ ra̱ nga ka̱ma 
xu̱ta̱ niꞌyakuyána̱. 39 Xi ku̱a̱ngisjáí suba nga kꞌúéjña tíkꞌun, tu̱ sahá 
ku̱a̱yá. Tu̱nga xi ku̱a̱yá nga̱tꞌana̱, kui xi sa̱kúhu̱ nga kꞌúéjña tíkꞌun.

Bꞌi ̱tsꞌín kitsúya Jesu chjí xi kꞌu̱a̱iẖi ̱xu̱ta̱
(Mr. 9:41)

40 ’Xu̱ta̱ xi tsꞌií̱nkjáínnu̱u, ja an títsꞌínkjáínna. Ko̱ xi tsꞌií̱nkjáínna, 
ta̱ títsꞌínkjáíhiṉ xi kitsꞌín nibána. 41 Xi tsꞌií̱nkjáíhiṉ nku nda̱ profeta̱ 
a̱tꞌaha̱ nda̱ profeta̱ nii,̱ xi nkú tsꞌín tjeẖeṉ ra̱ bꞌa̱ tsꞌín kꞌu̱a̱iẖi.̱ Ko̱ xi 
tsꞌií̱nkjáíhiṉ nku nda̱ xi na̱xu̱ tsꞌín a̱tꞌaha̱ na̱xu̱ tsꞌín ndo̱, xi nkú tsꞌín 
tjeẖeṉ ra̱ bꞌa̱ tsꞌín kꞌu̱a̱iẖi.̱ 42 Ko̱ tsa tjín xi tsjáha̱ nku chu̱tsín ntánijua 
nchꞌán xi kꞌúí nku xu̱ta̱ xuꞌbi ̱a̱tꞌaha̱ xu̱ta̱ niꞌyakuyána̱ nii,̱ kju̱axi ̱ni xi 
tíxinnu̱u nga kjꞌu̱a̱iẖi ̱chjíhi ̱xu̱ta̱ xuꞌbo̱.

Bꞌi ̱kitsú Jesu nga kinchja̱ko ̱já niꞌyakuyáha̱
Jua Bautista̱

(Lc. 7:18-23)

11  Nkꞌie nga ja kamaha̱ Jesu nga kitsúyaha̱ já niꞌyakuyá xi te 
joo̱ ni xi tjíhin nga iṉcha tsꞌií̱n, a̱sꞌa̱i iṉcha ngji nga tsakúya 

ko̱ yꞌénij̱mí én nda tsuhu̱ Ntia̱̱ná nanki xi tjín yo̱. 2 A̱ya nu̱ba̱yóo̱ kintꞌé 
Jua Bautista̱ ni xi títsꞌín Jesu. A̱sꞌa̱i kitsꞌínkji kꞌu̱a̱ já niꞌyakuyáha̱ 3 tu̱ 
xi ngju̱ásjaiyaha̱ ra̱ Jesu. Bꞌa̱ iṉcha kitsúhu̱:

—¿A ji nda̱ xi tjíhin nga kjꞌu̱a̱í? ¿A ra̱ chúyahá ri ̱kjꞌa̱í nda̱ha?
4 Bꞌi ̱kitsú Jesu:
—Tankínkꞌinyoho̱o Jua ni xi tínuꞌyó ko̱ tíyo. 5 Tíma chjihi ̱xi ka̱ha̱. 

Xi najmi ma fi tíiṉcha fi. Xi kꞌuhu̱n chꞌin fentujnu tímanda. Tíntꞌé xi 
stayaha̱. Tífꞌáíyaha̱ xi ja kꞌien. Tísꞌenij̱míhi ̱én nda tsuhu̱ Ntia̱̱ná xi 
xꞌa̱ha̱n. 6 ¡Nda tjín tsꞌe ̱xi najmi tjín ni xi tsꞌií̱nchꞌoho̱ nga tsjénnkina!

Bꞌi ̱tsꞌín kinchja̱nij̱míyaha Jesu Jua Bautista̱
(Lc. 7:24-35)

7 Nkꞌie nga ja tíiṉcha fi ngáha já niꞌyakuyáha̱ Jua Bautista̱, 
kikꞌatutsꞌiẖiṉ Jesu nga kinchja̱nij̱míyaha Jua. Bꞌi ̱kitsúhu̱ xu̱ta̱ nkjiu̱n:

—¿Mí nihi xi tsankinse nkjúhu̱un a̱nte kixiu̱? ¿A nku yáxá xi 
títsꞌínkꞌajnihi ̱ntjo̱? 8 Tsa najmi, ¿mí nihi xi tsankisoho̱o? ¿A nku nda̱ 
xi yja najyun tsjo tjín? Najmi, a̱tꞌaha̱ xi bja najyun tsjo kꞌun, kui xi 
tjíntu niꞌyaha̱ já rei.̱ 9 Tu̱nga, ¿á tsitjuhunu? ¿A ra̱ nkuhú nda̱ profeta̱ 

tsankisoho̱o? Joho̱n, kui. An bꞌa̱ tíxinnu̱u nga kui Jua xi ꞌyún chánka 
sa a̱jihiṉ já profeta̱. 10 Jua tínchja̱nij̱míyaha ni xi tjítꞌa xu̱ju̱n éheṉ 
Ntia̱̱ná:

Títsꞌinkjíá nda̱ chjiṉeꞌ̱énna̱ tu̱ xi ngju̱a̱i ̱títjuhun ri.
Kꞌu̱énda títjun niy̱áhi.̱

11 Kju̱axi ̱ni xi tíxinnu̱u. Ndaha nku xu̱ta̱ xi tjín a̱sunntei ̱najmi ꞌyún 
chánka sa nga Jua Bautista̱. Tu̱nga xi ꞌyún ic̱hí má batéxuma Ntia̱̱ná, 
kui xi ꞌyún chánka sa nga Jua.

12 ’Nis̱tjin nga yꞌénij̱mí Jua Bautista̱ éheṉ Ntia̱̱ná ko̱ santaha ndꞌa̱i ̱
ꞌyún tíbixkjanyáha má batéxuma Ntia̱̱ná, ko̱ xu̱ta̱ xi kitikju̱a̱ títsꞌín 
tsꞌe ̱yo̱. 13 A̱tꞌaha̱ Ntia̱̱ná kitsꞌínchjén ni xi yꞌétꞌa já profeta̱ ko̱ xi kisꞌetꞌa 
kju̱a̱téxumaha̱ Moise nga kitsjá éheṉ santaha nkúhu nga jꞌai Jua. 
14 Tsa mjenu̱u nꞌe ̱sꞌejiun éiṉ, Jua kui xi Elia̱ xi tjíhin nga kjꞌu̱a̱í. 15 Xi 
tjeṉ tja̱ba̱xínñju, katasínñju.

16 ’¿Mí nihi xi kꞌuejñá chu̱ba̱yakoẖona xi nkú kꞌun xu̱ta̱ xi tjín 
ndꞌa̱i?̱ Kui xi bꞌa̱ joyaha já a̱sti xi bꞌentu niy̱átée ̱ko̱ kjintáyaha̱ 
xinkjín 17 nga bꞌa̱ iṉcha tsu: “Nkꞌie nga kinꞌekjanei ̱yána̱xu̱, ¿á najmi 
kichankihinu? Ko̱ nkꞌie nga kisei ̱suu̱n nusin, ¿á najmi kichꞌíhinu?”

18 ’A̱tꞌaha̱ nkꞌie nga jꞌai Jua, yꞌejña kjintíá ko̱ najmi kikꞌi binu̱. 
A̱sꞌa̱i: “Nda̱ninda tíjñajihiṉ”, kitsú xu̱ta̱. 19 A̱skahan jꞌai ngá Ntíhi ̱
Nda̱xꞌiu̱̱n xi kjine ko̱ ꞌbi, ko̱ tu̱ sa bꞌa̱há tsu ngá xu̱ta̱: “Kui nda̱i ̱xi ꞌyún 
kjine ko̱ ꞌyún ꞌbi. Nda nchja̱ko̱ já xi fꞌáchjíntjai chꞌá nga tsꞌínxátꞌaha̱ 
já Roma̱ ko̱ já xi najmi na̱xu̱ tsꞌíntjusun kju̱a̱téxumoo̱.” Tu̱nga tísꞌejña 
chjihí kju̱a̱nkjintakꞌuhu̱n Ntia̱̱ná nkꞌie nga tíyaha̱ ni xi títsꞌín.

Bꞌi ̱tsꞌín kinchja̱nij̱míyaha Jesu xu̱ta̱ xi najmi 
kitsꞌínkjáíhiṉ éheṉ

(Lc. 10:13-15)

20 A̱sꞌa̱i bꞌi ̱tsꞌín ndjá kinchja̱nij̱míyaha Jesu xu̱ta̱ xi tjíntu nanki má 
nga ꞌyún kitsꞌín kju̱a̱nkjún, a̱tꞌaha̱ najmi ngjikjꞌáha̱ ra̱ anim̱a̱ha̱:

21 —¡Nim̱a̱ rú nꞌehenu jun, xu̱ta̱ nanki Corazin! ¡Nim̱a̱ rú nꞌehenu 
jun, xu̱ta̱ nanki Betsaida̱! A̱tꞌaha̱ tsa xu̱ta̱ nanki Tiro̱ ko̱ xu̱ta̱ nanki 
Sidon kikie kju̱a̱nkjún xi kama a̱jinnu̱u, ja ra̱ ndꞌa̱i ngjikjꞌáha̱ ra̱ 
anim̱a̱ha̱ nga kingja najyun kfe ko̱ yꞌentujín nasu. 22 Tu̱nga ahán bꞌa̱ 
tíxinnu̱u. Nis̱tjin nga cha̱seẖe ̱mí nihi xi kitsꞌín nga nkúnkú xu̱ta̱, jun 
xi ꞌyún un sku̱e ̱sanu̱u nga xu̱ta̱ xi kisꞌe nanki Tiro̱ ko̱ nanki Sidon.

23 ’Ko̱ jun xu̱ta̱ nanki Capernaum, tsa bꞌa̱ manu̱u nga santaha 
ndjio̱̱jmi ján cha̱nkjúnnu̱u, najmi. Tu̱ sa ní santaha nga̱kꞌie̱ṉ 
kuankínjo̱on. A̱tꞌaha̱ tsa xu̱ta̱ nanki Sodoma̱ kikie kju̱a̱nkjún xi 
kama a̱jinnu̱u, ta̱ tíjña ra̱ santaha ndꞌa̱i ̱tsakai. 24 Tu̱nga an bꞌa̱ 
tíxinnu̱u. Nkꞌie nga ku̱ic̱hú nis̱tjin nga cha̱seẖe ̱mí nihi xi kitsꞌín 
nga nkúnkú xu̱ta̱, jun xi ꞌyún un sku̱e ̱sanu̱u nga xu̱ta̱ xi kisꞌe nanki 
Sodoma̱.

Bꞌi ̱tsꞌín tsakúchji kju̱a̱tsjoho ̱Jesu
(Lc. 10:21-22)

25 Kui nis̱tjiu̱n bꞌi ̱kitsú Jesu:
—An títsꞌintsjoho, Na̱ꞌmi, Ntia̱̱ xi tsꞌe ̱nkꞌa ján ko̱ tꞌanankiu̱. A̱tꞌaha̱ 

yꞌejña chjihi ̱xu̱ta̱ xi bꞌa̱ kꞌun xi nkú joyaha jántí xi ̱ni xi kikꞌiejña 
ꞌmaihi ̱já nkjinkꞌuu̱n ko̱ já xi mankjihiṉ ni xi tjín. 26 Joho̱n, Na̱ꞌmi, 
a̱tꞌaha̱ bꞌa̱ tsꞌín kama tsjohi.

27 ’Ngayjee ̱ni xi tjín ja kitsꞌínkjasꞌen a̱ya ntsa̱ Na̱ꞌmina̱. Najmi 
chꞌa behe ̱Ntíu̱, tu̱ nkuhú Na̱ꞌmiu̱ xi behe.̱ Ta̱ ndaha najmi chꞌa behe ̱
Na̱ꞌmiu̱, tu̱ nkuhú Ntíu̱ xi behe.̱ Ko̱ xu̱ta̱ xi mjehe ̱Ntíu̱ nga ku̱a̱kúchjihi ̱
Na̱ꞌmiu̱, kui xi sku̱e ̱Na̱ꞌmiu̱.

Bꞌi ̱tsꞌín kinchja̱ha̱ Jesu xu̱ta̱ nga kjꞌu̱a̱ísehe̱
28 ’Nibáha̱seṉú ngatentoo̱ xi tsichu manu̱u nga kichꞌanjiu 

chꞌáha̱ kju̱a̱téxumoo̱, ko̱ an tsjanu̱u nga nꞌeḵjꞌáíyo. 29 Tjasuntjio 
nkú tsuhu̱ ra̱ kju̱a̱téxuma xi tíbakuyá, a̱tꞌaha̱ tsꞌinkjáíhiṉ xu̱ta̱ 
ko̱ nim̱a̱kju̱a̱ tjíyana. Sa̱kúnu̱u xi má nga tsꞌií̱nkjꞌáíya anim̱a̱nu̱u. 
30 A̱tꞌaha̱ najmi ꞌni sꞌesúntjia ni xi bakuyá ko̱ kijna chꞌá xi 
tsjanu̱u.

Bꞌi ̱tsꞌín kinchja̱nij̱míyaha Jesu nis̱tjin nkjúu̱n
(Mr. 2:23-28; Lc. 6:1-5)

12  Nku xua̱tu̱ jꞌajin Jesu má nga tjíntje ̱tuniṉ̃u̱. Kama bjoho̱ 
já niꞌyakuyáha̱ ko̱ iṉcha kikjeꞌyún tuniṉ̃u̱. Kitsꞌíntjiya ntsja 

nga kikjine. 2 Tu̱nga kikiehé já fariseo̱ ni xi tíiṉcha tsꞌín jóo̱. A̱sꞌa̱i bꞌa̱ 
iṉcha kitsúhu̱ Jesu:

—Cha̱se ̱ma ri.̱ Ni xi tíjña nkjúhu̱n kju̱a̱téxumoo̱ nga nis̱tjin nkjúu̱n 
tíiṉcha tsꞌín já niꞌyakuyáhi.̱

3 Bꞌi ̱kitsú Jesu:
—¿A najmi kjeẖé nꞌeyo má nga tjítꞌa ni xi kitsꞌín David nkꞌie 

nga kama bjoho̱ kui ko̱ já xi tjeṉkoẖo?̱ 4 Jasꞌen a̱nte nkjúhu̱n 
Ntia̱̱ná ko̱ kikjine niṉku̱a̱n nkjún xi tjíntu yo̱, ni xi najmi tjíhin 
nga kui kjiṉe ̱ko̱ ta̱ ndaha já xi tjeṉko,̱ niṉku̱a̱n xi tu̱ já na̱ꞌmiu̱ 
ma kjinehé. 5 ¿Ko̱ a najmi kjeẖé nꞌeyo kui nii ̱xi tjítꞌa xu̱ju̱n 
kju̱a̱téxumoo̱? Já na̱ꞌmi xi tsꞌínxá a̱ya niṉku̱ nga nis̱tjin nkjúu̱n 
najmi chumi jéhe bꞌanji. 6 An bꞌa̱ tíxinnu̱u. E̱i ̱tíjñajinnu̱u nku xi 
ꞌyún chánka sa nga niṉku̱.

7 ’Tu̱nga najmi kjeẖé mankjinnu̱u éheṉ Ntia̱̱ná xi bꞌa̱ tsꞌín tjítꞌa: 
“Ni xi mjehéna, nkꞌie nga ka̱ma nim̱a̱nu̱u xu̱ta̱. Najmi chje ̱xi 
kꞌu̱échjíntjainu̱u mjena.” Tsa mankjinnu̱u éeṉ, najmi chu̱ba̱ nꞌeṉijéhe ̱
ru̱u xu̱ta̱ xi najmi tjíhiṉ jé. 8 A̱tꞌaha̱ Ntíhi ̱Nda̱xꞌiu̱̱n batéxumaha̱ 
santaha ko̱ nis̱tjin nkjúu̱n.

Bꞌi ̱tsꞌín kitsꞌínnkihi ̱Jesu nku nda̱ xi chꞌihiṉ ntsja
(Mr. 3:1-6; Lc. 6:6-11)

9 Ngjikjasꞌen Jesu niꞌya sinagoga̱. 10 Yo̱ ta̱ kabꞌejña nku nda̱ xi 
chꞌihiṉ ntsja. A̱sꞌa̱i bꞌa̱ iṉcha kitsú jóo̱ nga kingjásjaiyaha̱ Jesu, tu̱ xi 
bꞌa̱ tsꞌín sa̱kúhu̱ ra̱ má tíndyjajihiṉ Jesu:

—¿A ma nꞌenki nga nis̱tjin nkjún?
11 A̱sꞌa̱i bꞌa̱ kitsú Jesu:
—Tsa nku xi kabasinjña ei̱ ̱tíjñaha̱ nku chu̱tsa̱nka̱, tsa tu̱ nkuhú 

tix̱a̱ ku̱ij̱neṉgiya chu̱ nga nis̱tjin nkjúu̱n, ¿a najmi ku̱a̱kjꞌáhá chu̱ 
ko̱ kꞌu̱a̱sjeya tix̱o̱? 12 Kui bꞌa̱ maha, ¡ꞌyún chjí sa nku xu̱ta̱ nga nku 
chu̱tsa̱nka̱! Kui nga ma nꞌehe nku ni xi nda nga nis̱tjin nkjún.

13 A̱sꞌa̱i Jesu bꞌa̱ kitsúhu̱ nda̱ xi chꞌihiṉ ntsja:
—Tjentei ntsa̱i.̱
Kingjénte ntsja ndo̱ ko̱ kamanda. Bꞌa̱ kikꞌie xi nkúhu̱ ntsja xinkuu̱. 

14 A̱sꞌa̱i iṉcha tsitju yo̱ já fariseo̱ ko̱ yꞌéndako̱ xinkjín xi nkú tsꞌín ka̱ma 
tsꞌií̱nkꞌiehen Jesu.

Bꞌi ̱tsꞌín kitsꞌínnkihi ̱Jesu nkjin xu̱ta̱
a̱ndai ntáchakꞌuu̱n

15 A̱sꞌa̱i ngji tꞌaxín Jesu, a̱tꞌaha̱ ja be ni xi mjehe ̱tsꞌií̱n jóo̱. Nkjin 
ṉkjún xu̱ta̱ kitsjennkíhi.̱ Kitsꞌínnkihi ̱ngatentee ̱xi uhu̱n 16 ko̱ bꞌa̱ 
kitsúhu̱ xu̱ta̱ nga najmi iṉcha ku̱iṯsu̱ya yáha Jesu. 17 Bꞌa̱ kama tu̱ xi 
tsitjusuhun éheṉ Ntia̱̱ná xi kinchja̱ nda̱ profeta̱ Isaia̱ nkꞌie nga bꞌa̱ 
kitsú:

 18 E̱i ̱tíjña nda̱ musu̱na̱ xi jꞌajián,
xi tjona ko̱ xi tsjo maha̱ anim̱a̱na̱.
Tsjaha̱ Espiriṯu̱na̱,
ko̱ ku̱iṯsu̱yaha̱ xu̱ta̱ xi tjín a̱sunntee ̱ni xi na̱xu̱ nginkán.

 19 Najmi kjan ku̱iṉchja̱ ko̱ najmi kjiṉtáya,
najmi niy̱átée ̱ku̱iṉúꞌyá nta̱ha̱.

 20 Najmi kjétꞌokjá nku yáxá xi ja títsꞌokjá.
Najmi tsꞌií̱nkꞌien ndꞌí xi tu̱ niṉtiẖí títju saha̱,
santa nkúhu nga tsꞌií̱nndju̱ú ni xi na̱xu̱ nginkán.

 21 Ko̱ xu̱ta̱ xi tjín a̱sunntee ̱ka̱ma ꞌyún takꞌun nda̱ musu̱na̱.

Bꞌi ̱tsꞌín kinchja̱nij̱míyaha Jesu nda̱ninda Beelzebu
(Mr. 3:20-30; Lc. 11:14-23; 12:10)

22 Jꞌaisehe ̱Jesu xu̱ta̱ xi jꞌaiko̱ nku nda̱ xi tíjñajihiṉ nda̱nindoo̱. Kui 
xi ka̱ ko̱ najmi ma nchja̱. A̱sꞌa̱i Jesu tsꞌasjehe ̱nda̱nindoo̱ ndo̱. Kama 
chjihi ̱ko̱ kama kinchja̱. 23 Tu̱ ni xí kama nkjúhu̱n ra̱ ngayjee ̱xu̱ta̱. Bꞌa̱ 
iṉcha kitsúhu̱ xinkjín:

—¿Kutsa kuihí xuꞌbi ̱xi ntjeẖe ̱David?

 Xu̱ju̱n xi yꞌétꞌa Mateo̱ 12 

24 Nkꞌie nga kintꞌé já fariseo̱ ni xi tíiṉcha tsu xu̱ta̱, bꞌa̱ iṉcha kitsú:
—Ngaꞌyúhu̱n nda̱ninda Beelzebu xi nda̱ kꞌaku̱hu̱ jánindoo̱ 

tímꞌosjekoẖo nda̱i ̱jánindoo̱.
25 Tu̱nga behé Jesu ni xi títsꞌínnkjinkꞌun jóo̱, kui nga bꞌa̱ kitsúhu̱ ra̱:
—Tsa xu̱ta̱ xi tjíntu má batéxuma nku nda̱ rei ̱ta̱ kuihi fi kontra̱ha̱ 

xinkjín, ta̱ kuihi iṉcha ngju̱á tiya nankihi.̱ Ngatentee ̱nanki ko̱ niꞌya 
xi ta̱ kuihi fi kontra̱ha̱ xinkjín, najmi tse maha̱. 26 Bꞌa̱ ta̱ tjín tsꞌe ̱
nda̱nindoo̱. Tsa Satana kꞌo̱nsje suba yjoho̱, ta̱ kuihi tífi kontra̱ subaha̱ 
yjoho̱. Tsa bꞌa̱ tsꞌií̱n, ¿nkú tsꞌín tse ku̱ic̱húkju̱a̱ha̱ ra̱ nga ku̱a̱téxumaha?

27 ’Ko̱ tsa ngaꞌyúhu̱n nda̱ninda Beelzebu tímꞌosjekoẖona jánindoo̱ 
tíbixíún, ¿yá xi tsꞌe ̱ngaꞌyún xi mꞌosjekoẖo jánindoo̱ já tsꞌa̱jun? Bꞌa̱ 
tsꞌín ta̱ kuihi jóo̱ bakúchji nga najmi kixi ̱tjíntuyánu̱u. 28 Tu̱nga tsa 
Espiriṯu̱hu̱ Ntia̱̱ná tímꞌosjékoẖona jánindoo̱, kui xi tsuhu̱ ra̱ nkꞌie nga 
ja jꞌai nis̱tjin nga ja tíbatéxuma Ntia̱̱ná.

29 ’¿Nkú tsꞌín nku nda̱ ka̱ma kju̱a̱sꞌehen niꞌyaha̱ nku nda̱ xi ꞌyún 
tjíhiṉ ngaꞌyún ko̱ kjéꞌaha̱ ra̱ ni xi tjíhín? Tjín níhi nga tjun kꞌu̱éꞌyún 
ndo̱. Bꞌa̱ tsꞌín ka̱ma kjéꞌaha̱ ra̱ ni xi tjíhiṉ ndo̱ niꞌyaha̱. 30 Xi najmi an 
makoṉa, kui xi xu̱ta̱ kontra̱na̱. Xi najmi tífꞌáyakoṉa, kui xi tíbaténdzjo.

31 ’Kui nga bꞌa̱ tíxihiṉnu̱u. Ka̱ma ndyjatꞌaha̱ xu̱ta̱ ngatentee ̱
ngatitsuhu̱n ko̱ ngatentee ̱én chꞌon tsu xi ku̱iṉchja̱. Tu̱nga xi chꞌon 
ku̱iṯsu̱hu̱ Espiriṯu̱ Santo̱, kui xi najmi ta̱ ka̱ma ndyjatꞌaha̱ ra̱. 32 Xi nkú 
ku̱iṯsu̱hu̱ Ntíhi ̱Nda̱xꞌiu̱̱n, ka̱ma ndyjatꞌaha̱. Tu̱nga xi nkú ku̱iṯsu̱hu̱ 
Espiriṯu̱ Santo̱, kui xi najmi ta̱ ka̱ma ndyjatꞌaha̱ ra̱, ta̱ ndaha ndꞌa̱i ̱ko̱ 
ta̱ ndaha ndyjun nkini.̱

Bꞌi ̱tsꞌín tsakúya Jesu xi nkú tsꞌín yaha̱ ra̱ xu̱ta̱
(Lc. 6:43-45)

33 ’Tsa tuhu̱ yóo̱ xi nda, nda yóo̱. Ko̱ tsa tuu̱ xi najmi nda, najmi nda 
yóo̱. A̱tꞌaha̱ tuu̱ bakúchji nkú kꞌun yóo.̱ 34 ¡Já chꞌonkꞌun xi bꞌa̱ kꞌun! 
¿Nkú tsꞌín ka̱ma chu̱bahanu ni xi nda, nkꞌie nga jun xi chꞌonkꞌun? 
A̱tꞌaha̱ ni xi kitsejíhin anim̱a̱ha̱ xu̱ta̱, kui nihi xi bitju tsꞌa. 35 Nku nda̱ xi 
nda bꞌasjejin ni xi nda a̱jihiṉ ngayjee ̱ni nda xi tjítjoho̱. Ko̱ nku nda̱ xi 
chꞌonkꞌun bꞌasjejin ni chꞌonkꞌun a̱jihiṉ ngayjee ̱ni chꞌonkꞌun xi tjítjoho.̱

36 ’Ko̱ an bꞌa̱ tíxinnu̱u. Nkꞌie nga ku̱ic̱hú nis̱tjin nga cha̱seẖe ̱ni xi 
kitsꞌín nga nkúnkú xu̱ta̱, nkꞌie tsꞌií̱nkjasꞌen kuenta̱ xu̱ta̱ nga nkúnkú 
én xi najmi chumi ni chjíhi ̱ra̱ xi kinchja̱ ei̱.̱ 37 A̱tꞌaha̱ ta̱ kuihi én xi 
kichubai nꞌe ̱kju̱a̱ha ri, tsa tjíhin jé ko̱ tsa najmi tjíhin jé.

Bꞌi ̱tsꞌín kinchja̱nij̱míyaha Jesu
xu̱ta̱ xi mjehe ̱sku̱e ̱kju̱a̱nkjún

(Mr. 8:12; Lc. 11:29-32)

38 A̱sꞌa̱i kꞌu̱a̱ já chjiṉeꞌ̱éheṉ kju̱a̱téxumoo̱ ko̱ já fariseo̱ bꞌa̱ iṉcha 
kitsúhu̱ Jesu:

 Xu̱ju̱n xi yꞌétꞌa Mateo̱ 12 

—Ji nda̱ maestru̱, mjeni ̱nga cha̱i ̱nku kju̱a̱kjún xi nꞌei̱,̱ xi 
ku̱a̱kúchji nga Ntia̱̱ná kitsꞌín nibáhi.

39 Bꞌi ̱kitsú Jesu:
—Xu̱ta̱ xi tjín ndꞌa̱i ̱tíiṉcha banki nga sku̱e ̱nku kju̱a̱nkjún, a̱tꞌaha̱ 

chꞌonkꞌun ko̱ najmi na̱xu̱ tíiṉcha nginku̱n Ntia̱̱ná. Tu̱ ni xi kamatꞌaihín 
nda̱ profeta̱ Jona nkꞌie, tu̱ kuihí kju̱a̱nkjún xi sꞌej̱ña chjihi ̱xu̱ta̱ xi tjín 
ndꞌa̱i.̱ 40 A̱tꞌaha̱ xi nkú tsꞌín yꞌejña Jona jan nis̱tjin ko̱ jan nis̱tjeṉ a̱ya 
ka̱tsꞌa̱ ti ̱chánkoo̱, bꞌa̱ ta̱ tsꞌín kꞌúéjña Ntíhi ̱Nda̱xꞌiu̱̱n jan nis̱tjin ko̱ jan 
nis̱tjeṉ kinte tꞌanankiu̱.

41 ’Xu̱ta̱ xi yꞌentu nanki Niniv̱e ̱ku̱is̱íntjeṉko̱ xu̱ta̱ xi tjín ndꞌa̱i ̱
nkꞌie nga ku̱ic̱hú nis̱tjin nga cha̱seẖe ̱ni xi kitsꞌín nga nkúnkú xu̱ta̱. 
Kui xi tsꞌií̱nkoḵju̱a̱ha̱ xu̱ta̱ xi tjín ndꞌa̱i,̱ a̱tꞌaha̱ kui xi ngjikjꞌáha̱ ra̱ 
anim̱a̱ha̱ nkꞌie nga Jona yꞌénij̱míhi ̱éheṉ Ntia̱̱ná. Ndꞌa̱i ̱bi, ei̱ ̱tíjña 
nku xi ꞌyún nkꞌa tjeṉ sa nga Jona. 42 Ko̱ na̱ reiṉa̱ xi tsatéxuma 
nanki Saba ku̱is̱íntjeṉko̱ xu̱ta̱ xi tjín ndꞌa̱i ̱nkꞌie nga ku̱ic̱hú nis̱tjin 
nga cha̱seẖe ̱ni xi kitsꞌín nga nkúnkú xu̱ta̱. Kui xi tsꞌií̱nkoḵju̱a̱ha̱ 
xu̱ta̱ xi tjín ndꞌa̱i,̱ a̱tꞌaha̱ kui xi ꞌyún kjin nibaha nga jꞌaisínñjuhu̱ 
kju̱a̱nkjinkꞌuhu̱n Salomon. Ndꞌa̱i ̱bi, ei̱ ̱tíjña nku xi ꞌyún nkꞌa tjeṉ sa 
nga Salomon.

Bꞌi ̱tsꞌín kinchja̱nij̱míyaha Jesu ni xi maha̱ xu̱ta̱
(Lc. 11:24-26)

43 ’Nkꞌie nga nku nda̱ninda bitjujíhiṉ nku nda̱, fatsúꞌbasún a̱nte 
kixiu̱ nga bangisjai má nga tsꞌií̱nkjꞌáíya. Nkꞌie nga najmi sakúhu̱ a̱nte, 
44 a̱sꞌa̱i bꞌa̱ tsu: “Tu̱ sahá kfin ngáhana niꞌyana̱ má tsitja.” Nkꞌie nga 
bꞌóya ngáha, ja kjitiya niꞌyoo̱ nga fꞌaise ngáha̱ ra̱. Kichjuchá ko̱ ja 
tjínda. 45 A̱sꞌa̱i fikjꞌá sa yatu jáninda xi ꞌyún chꞌonkꞌun sa nga kui ko̱ 
ngatentee ̱iṉcha fasꞌenjihiṉ ndo̱. Ko̱ máha nda̱ xuꞌbo̱, ꞌyún chꞌon tsꞌín 
bꞌejña a̱skahan nkꞌie nga tjuhun. Bꞌa̱ ta̱ ka̱maha̱ xu̱ta̱ chꞌonkꞌun xi tjín 
ndꞌa̱i.̱

Bꞌi ̱tsꞌín kitsúya Jesu yá xi na̱aha̱ ko ̱yá xi já ntsꞌe̱
(Mr. 3:31-35; Lc. 8:19-21)

46 Nkꞌie nga tínchja̱ko̱ sa Jesu xu̱ta̱ nkjiu̱n, tu̱ na̱aha̱ ní ko̱ já ntsꞌe ̱
jꞌaincha na̱tsiu̱n xi má nga mjehe ̱ku̱iṉchja̱koẖo.̱

47 A̱sꞌa̱i tjín xi bꞌi ̱kitsúhu̱ Jesu:
—Na̱ahi ̱ko̱ já ntsꞌei kabincha na̱tsin ján. Mje rúhu̱ ku̱iṉchja̱koẖi.
48 Bꞌi ̱kitsú Jesu nga kinchja̱ko̱ nda̱ xi jꞌaikoẖo̱ éeṉ:
—¿Yá xi nána̱ ko̱ yá xi já ntsꞌé?
49 A̱sꞌa̱i tsakú xu̱ta̱ niꞌyakuyáha̱ ko̱ bꞌi ̱kitsú:
—Kui xu̱ta̱ xuꞌbi ̱xi nána̱ ko̱ já ntsꞌé. 50 Tu̱ yáhá ni xi tsꞌií̱ntjusun 

xi nkú tsꞌín mjehe ̱Na̱ꞌmina̱ xi tíjña ndjio̱̱jmi ján, kui xi nda̱ ntsꞌé, na̱ 
nichja ko̱ nána̱.

 Xu̱ju̱n xi yꞌétꞌa Mateo̱ 12 



28

Bꞌi ̱tsꞌín tsakúya Jesu nga kitsꞌínchjén nku nda̱ xi 
tsaténdzjo xujmá
(Mr. 4:1-9; Lc. 8:4-8)

13  Kui nis̱tjiu̱n tsitju Jesu niꞌyaha̱ ko̱ ngjikꞌiejña a̱ndai 
ntáchakꞌuu̱n. 2 Nkjin ṉkjún xu̱ta̱ kama ñjakútꞌaha̱. Kui nga 

nku tsutsu ngjikꞌiejñayaha Jesu, ko̱ ngayjee ̱xu̱ta̱ tsincha a̱ndai ntóo̱ 
má kixiu̱. 3 Nkjin tíkjá ni xi tsakúyaha̱ nga yꞌéjña chu̱ba̱yaha̱. Bꞌi ̱kitsú:

—Nku nda̱ tsitju nga ngjiténdzjo xujmá. 4 Nkꞌie nga tíbaténdzjo 
xujmóo̱, kꞌu̱a̱ xi tsixuntu a̱ndai niy̱óo̱. A̱sꞌa̱i iṉcha jꞌai nis̱ee ̱ko̱ kikjine 
xujmá xuꞌbo̱. 5 Kꞌu̱a̱ xi tsixuntu a̱jin ndjio̱̱ má nga najmi ꞌyún tjín 
ninte. Kiṯsa̱ jasu xujmóo̱, a̱tꞌaha̱ najmi ꞌyún tjain nintee.̱ 6 Tu̱nga 
nkꞌiehé nga tsitju tsꞌíu̱, kitsꞌínchjaha̱n ko̱ kixí, a̱tꞌaha̱ najmi ꞌyún 
ngjiyanji kja̱ma̱ha̱. 7 Kꞌu̱a̱ ngá xi tsixuntu a̱jin naꞌyóo̱. Kisá naꞌyóo̱ ko̱ 
najmi kitsjántehe ̱nga nda sa̱á xujmá xuꞌbo̱. 8 Tu̱nga kꞌu̱a̱há ngá xi 
tsixuntu má nga nda nankiu̱. Tu̱ xí tsehé ni xi kitsjá. Tjín xujmóo̱ xi 
kitsjá unchan tjíhin, tjín xi kitsjá cháte ko̱ te tjíhin, ko̱ tjín xi kitsjá 
katé tjíhin. 9 Xi tjeṉ tja̱ba̱xínñju, katasínñju.

Bꞌi ̱tsꞌín kitsúya Jesu á tu̱ subahá yꞌéjña chu̱ba̱yaha 
nga tsakúya

(Mr. 4:10-12; Lc. 8:9-10)

10 A̱sꞌa̱i jꞌaisehe ̱Jesu já niꞌyakuyáha̱ ko̱ bꞌa̱ kitsúhu̱:
—¿Á tu̱ subahá bꞌejña chu̱ba̱yahani nkꞌie nga chubako̱honi xu̱ta̱?
11 A̱sꞌa̱i bꞌi ̱kitsú Jesu:
—Jun ja kikꞌa̱iṉu̱u nga ka̱mankjinnu̱u ni xi ꞌma tíjña tsꞌe ̱xi 

nkú tsꞌín batéxuma Ntia̱̱ná. Tu̱nga xu̱ta̱ xuꞌbo̱ najmi kikꞌa̱iẖi ̱nga 
ka̱mankjihiṉ niu̱. 12 A̱tꞌaha̱ xi kamankjihiṉ, kꞌu̱a̱i ̱saha̱ ko̱ ꞌyún nda 
ka̱mankjihiṉ. Tu̱nga xi najmi tsꞌií̱nsihiṉ nga ka̱mankjihiṉ, chjúꞌaha̱ 
santaha ni xi tíjñaha̱ nga ka̱mankjihiṉ kai. 13 Kui kju̱a̱ha tu̱ tíbꞌejñá 
chu̱ba̱yahá ra̱ xu̱ta̱ xuꞌbo̱. A̱tꞌaha̱ tíbase tu̱nga najmi tíbehé, ko̱ tíntꞌé 
tu̱nga najmi tíbasínñjuhú ko̱ najmi tímankjihiṉ.

14 ’Ni xi tíiṉcha tsꞌín xu̱ta̱ xuꞌbo̱ títsꞌíntjusun éheṉ Ntia̱̱ná xi kitsúya 
nda̱ profeta̱ Isaia̱ nkꞌie nga bꞌa̱ kitsú:

ꞌYún ku̱a̱sinñju tu̱nga najmi ka̱mankjihínnu̱u,
ko̱ ꞌyún cha̱so̱o tu̱nga najmi cha̱nú.

 15 A̱tꞌaha̱ ja kama ndjá anim̱a̱ha̱ xu̱ta̱ xuꞌbi,̱
kitsꞌín staya yjoho̱ ko̱ kikꞌíéchja tunku̱n,
tu̱ xi najmi sku̱eẖe ko̱ najmi ku̱iṉtꞌéhe,
ko̱ najmi ka̱mankjihiṉ ra̱,
tsa tsꞌií̱nkꞌóntjaiya anim̱a̱ha̱ ko̱ nga an tsꞌinnkíhi.̱

16 ’Tu̱nga máha jun, á bꞌa̱ nda tjíhin tsꞌa̱jun xi tíyo ko̱ tínuꞌyó, 
a̱tꞌaha̱ tíbe tunkun ko̱ tíntꞌé tja̱ba̱xínñju. 17 Kju̱axi ̱ni xi tíxinnu̱u. Nkjin 

já profeta̱ ko̱ xu̱ta̱ xi na̱xu̱ yꞌentu xi kisꞌe nis̱tjin nkꞌie iṉcha kama 
mjehe ̱nga sku̱e ̱ni xi tíyo ndꞌa̱i,̱ tu̱nga najmi kikiehé. Kama mjehe ̱nga 
ku̱iṉtꞌé ni xi tínuꞌyó ndꞌa̱i,̱ tu̱nga najmi kintꞌéhé.

Bꞌi ̱tsꞌín tsakúya Jesu xi nkú tsꞌín tsꞌínkjáíhiṉ xu̱ta̱ 
éheṉ Ntia̱̱ná

(Mr. 4:13-20; Lc. 8:11-15)

18 ’Kui bꞌa̱ maha, tjenñjuhúnu nkú tsuhu̱ ra̱ ni xi kuakꞌiejñá chu̱ba̱ya 
tsꞌe ̱nda̱ xi tsaténdzjo xujmóo̱. 19 Nkꞌie nga ntꞌé xu̱ta̱ én xi tsuya nga Ntia̱̱ná 
xi batéxuma, a̱sꞌa̱i najmi mankjihiṉ niu̱, nibá nda̱nindoo̱ ko ̱kjexín én xi ja 
kisꞌentjej̱in anim̱a̱ha̱. Kui xu̱ta̱ha xi nkú joya xujmá xi tsixuntu a̱ndai niy̱óo̱.

20 ’Xujmá xi tsixuntu a̱jin ndjio̱̱, kui xu̱ta̱ha xi ntꞌé éeṉ ko̱ tjeṉꞌyún 
tsjohó tsꞌín tsꞌínkjáíhiṉ. 21 Tu̱nga najmi ꞌyúhún tjíhiṉ kja̱ma̱ a̱jin 
anim̱a̱ha̱ ko̱ najmi ndjá bincha. Nkꞌie nga sakúhu̱ kju̱a̱sti ko̱ nkꞌie nga 
nꞌe uncha tu̱ nga̱tꞌaha̱ éeṉ, tsꞌín tꞌaxíhiṉ yjoho̱ éeṉ.

22 ’Xujmá xi tsixuntu a̱jin naꞌyóo̱, kui xu̱ta̱ha xi ta̱ ntꞌé éeṉ, tu̱nga 
ni xi tjíhín a̱sunntei ̱sꞌenta̱ha̱ ra̱ ko̱ kju̱a̱nchiṉóo̱ bꞌana̱cha̱ha̱. Bꞌa̱ tsꞌín 
najmi sakúntehe ̱ra̱ nga nda sa̱áha éeṉ a̱jin anim̱a̱ha̱ xu̱ta̱ xuꞌbo̱ ko̱ 
najmi tsjá cha̱n.

23 ’Tu̱nga máha xujmá xi tsixuntu nanki xi ndoo̱, kui xu̱ta̱ha xi ntꞌé éeṉ 
ko ̱mankjihiṉ. Nda tsꞌín nga bꞌentu. Kui xi bꞌa̱ joyaha xujmá xi tsjá unchan 
tjíhin, ko ̱tsa xi tsjá cháte ko̱ te tjíhin, ko ̱tsa xi tsjá katé tjíhin.

Bꞌi ̱tsꞌín tsakúya Jesu nga kitsꞌínchjén 
xujmá xi nda ko̱ jñá chꞌonkꞌun

24 Ta̱ yꞌéjña chu̱ba̱yahá ngáha Jesu nga tsakúya. Bꞌi ̱kitsú:
—Má batéxuma Ntia̱̱ná bꞌa̱ joyaha nku nda̱ xi nda xujmá xi yꞌéntjej̱in 

jñáha̱. 25 Tu̱nga nkꞌiehé nga kjintufé, jꞌai nda̱ kontra̱ha̱ ndo̱. Yꞌéntjej̱ihiṉ 
tuniṉ̃u̱ jñá chꞌonkꞌun ko ̱a̱sꞌa̱i ngji. 26 Nkꞌie nga jasu tuniṉ̃u̱ ko ̱kisꞌehe ̱tu, ta̱ 
kama chji jñá chꞌonkꞌuu̱n. 27 A̱sꞌa̱i iṉcha jꞌai já musu̱hu̱ nda̱ xi tsꞌe ̱tuniṉ̃u̱ 
ko ̱bꞌa̱ kitsúhu̱: “Ji nda̱ ntia̱̱, ¿a najmi xujmá ndahá xi yꞌentjej̱in jñáhi?̱ ¿Nkú 
tsꞌín nga tu̱ sa jñá chꞌonkꞌuhún kjꞌijin ngáha̱ ra̱ ntjeẖi?̱” 28 Bꞌa̱ kitsú ndo̱: 
“Nku nda̱ kontra̱ bꞌa̱ kitsꞌín.” Bꞌa̱ kitsú já musu̱: “¿A mjehé ri nga kuankín 
chjúneyai ̱jñá chꞌonkꞌuu̱n?” 29 Tu̱nga bꞌa̱há kitsú ndo̱: “Najmi, a̱tꞌaha̱ tsa 
chjúneyo jñá chꞌonkꞌuu̱n, ko̱ xka̱ tuniṉ̃u̱ chjúyanjiu. 30 Tu̱ sahá katuma chá 
suba nga joo̱ santaha nkúhu nga ku̱ic̱hú nis̱tjin nga ka̱ma chá. Kui nis̱tjiu̱n 
bꞌa̱ xíhiṉ já xi ku̱a̱te tuu̱ nga títjun kjéneya jñá chꞌonkꞌuu̱n, kjꞌu̱áchꞌá ko̱ 
kꞌu̱éti. Tu̱nga máha tuniṉ̃u̱, kui xi kjꞌu̱átjo a̱ntehe.̱”

Bꞌi ̱tsꞌín tsakúya Jesu nga kitsꞌínchjén
nku kꞌun mostasa̱

(Mr. 4:30-32; Lc. 13:18-19)

31 Ta̱ yꞌéjña chu̱ba̱yahá ngáha Jesu nga tsakúya. Bꞌi ̱kitsú:

 Xu̱ju̱n xi yꞌétꞌa Mateo̱ 13 



30

—Xi nkú tsꞌín batéxuma Ntia̱̱ná bꞌa̱ joyaha nku kꞌun mostasa̱ xi 
jakjꞌá nku nda̱ ko̱ yꞌéntje ̱jñáha̱. 32 Kui kꞌun xuꞌbi ̱xi ꞌyún ic̱hí sa nga 
kꞌun xi kꞌoo.̱ Tu̱nga nkꞌiehé nga ma chá, ꞌyún chánka ma sa nga ni 
ntje ̱xi bꞌéntje ̱xu̱ta̱. Santaha nku yá tu bichú ma, ko̱ fꞌai tsꞌínndaꞌá 
nis̱ee ̱nu̱ba̱ha̱ tjiaha̱ yóo̱.

Bꞌi ̱tsꞌín tsakúya Jesu nga kitsꞌínchjén
na̱ꞌyu̱ saha̱n niṉku̱a̱n

(Lc. 13:20-21)

33 A̱sꞌa̱i ta̱ yꞌéjña chu̱ba̱ya ngáha Jesu:
—Xi nkú tsꞌín batéxuma Ntia̱̱ná bꞌa̱ joyaha na̱ꞌyu̱ saha̱n niṉku̱a̱n 

xi jakjꞌá nku ta̱chju̱ún ko̱ kitsꞌíntjijinko̱ tse nku̱a̱n niṉku̱a̱n. A̱sꞌa̱i tsijin 
ngatente na̱ꞌyu̱.

Kui kju̱a̱i ̱nga tu̱ nku yꞌéjña chu̱ba̱yahá Jesu
nga tsakúya

(Mr. 4:33-34)

34 Bꞌa̱ tsꞌín kinchja̱ko ̱Jesu xu̱ta̱ nkjiu̱n. Yꞌéjña chu̱ba̱yaha̱ ngayjee ̱ni 
xuꞌbi ̱nga kitsúyaha̱. Najmi kinchja̱ko ̱tsa najmi yꞌéjña chu̱ba̱yaha̱. 35 Bꞌa̱ 
kama tu̱ xi tsitjusuhun éheṉ Ntia̱̱ná xi kitsúya nda̱ profeta̱ nga bꞌa̱ kitsú:

Kꞌuejñá chu̱ba̱ya,
xínya ni xi tjíntuꞌmá santaha nkúhu nga kamanda a̱sunntee.̱

Bꞌi ̱tsꞌín kitsúya Jesu ni xi tsakúya nga 
kitsꞌínchjén xujmá xi nda ko ̱jñá chꞌonkꞌun

36 Nkꞌie nga ja kitsꞌínkji Jesu xu̱ta̱ nkjiu̱n, jasꞌen niꞌyaha̱. A̱sꞌa̱i já 
niꞌyakuyáha̱ jꞌaikꞌúhu̱n ko̱ bꞌa̱ iṉcha kitsúhu̱:

—Tꞌinyani ̱nkú tsuhu̱ ra̱ én xi kuakꞌiejña chu̱ba̱yai tsꞌe ̱jñá 
chꞌonkꞌun xi tjín a̱jihiṉ tuniṉ̃u̱.

37 Bꞌi ̱kitsú Jesu:
—Nda̱ xi yꞌéntje ̱xujmá ndoo̱, kui xi Ntíhi ̱Nda̱xꞌiu̱̱n. 38 A̱nte xi 

má nga yꞌéntje,̱ kui xi a̱sunntei.̱ Xujmá xi ndoo̱, kui xu̱ta̱ha xi tsꞌe ̱
má batéxuma Ntia̱̱ná. Jñá chꞌonkꞌuu̱n, kui xu̱ta̱ha xi tsꞌe ̱nda̱nindoo̱. 
39 Nda̱ kontra̱ xi yꞌéntje ̱jñá chꞌonkꞌuu̱n, kui xi nda̱nindoo̱. Nis̱tjin nga 
chjúsíntjeṉ tuniṉ̃u, kui nis̱tjihin nkꞌie nga kfe ̱a̱sunntee.̱ Ko̱ já xi ku̱a̱te 
tuniṉ̃u̱, kui xi ntítsjee.̱

40 ’Xi nkú tsꞌín fꞌáíya jñá chꞌonkꞌuu̱n ko̱ sꞌetí a̱jin ndꞌíu̱, bꞌa̱ ta̱ 
ka̱ma nkꞌie nga kfe ̱a̱sunntee.̱ 41 Nkꞌie nga ku̱a̱téxuma Ntíhi ̱Nda̱xꞌiu̱̱n, 
tsꞌií̱nkji ntítsjehe ̱nga kjéxin a̱jihiṉ xu̱ta̱ xi tsꞌe ̱ngayjee ̱xu̱ta̱ xi 
tsꞌínkijnejin ngatitsun xu̱ta̱ xi kꞌoo̱ ko̱ ngayjee ̱xu̱ta̱ xi chꞌon tsꞌín. 
42 Kui xi kja̱níkjꞌajin má tíma ꞌyún ndꞌíu̱. Yo̱ kjiṉtá xu̱ta̱ ko̱ ku̱a̱te 
niꞌ̱yu̱n. 43 Nkꞌiehé ku̱a̱tꞌai xu̱ta̱ jee ̱xi nkú joyaha tsꞌíu̱ nga kꞌúéntu má 
batéxuma Na̱ꞌmihi.̱ Xi tjeṉ tja̱ba̱xínñju, katasínñju.

Bꞌi ̱tsꞌín tsakúya Jesu nga kitsꞌínchjén 
xu̱ta̱ xi sakúhu̱ nku ni xi ꞌyún chjí

44 ’Má batéxuma Ntia̱̱ná bꞌa̱ joyaha xi nkúhu nku nisa to̱on xi tíjña 
ꞌma nku a̱nte. Nda̱ xi sakúhu̱ niu̱ ta̱ bꞌéjña ꞌmahá ngáha a̱tꞌaha̱ najmi 
kui tsꞌe ̱a̱ntee.̱ Tsjo maha̱ ndo̱ niu̱. Kui nga fitéñayjehe ni xi tjíhiṉ ra̱ 
ko̱ bꞌatse a̱ntee.̱

45 ’Má batéxuma Ntia̱̱ná ta̱ bꞌa̱ joyaha xi nkúhu nku nda̱ xi 
tsꞌínxáko̱ ndjio̱̱ tsjo kꞌun. 46 Nkꞌie nga sakúhu̱ nku xi ꞌyún chjíhi,̱ a̱sꞌa̱i 
fitéñayje ni xi tjíhiṉ ko̱ bꞌatse ndjio̱̱ tsjo tjín xuꞌbo̱.

Bꞌi ̱tsꞌín tsakúya Jesu nga kitsꞌínchjén nku na̱ꞌya tjio̱̱
47 ’Má batéxuma Ntia̱̱ná ta̱ bꞌa̱ joyaha xi nkúhu nku na̱ꞌya xi 

kikjaníkjꞌajin jóo̱ ntáchakꞌuu̱n. Kixincháha̱ ngayjee ̱tíkjá tjio̱̱ xi tjín. 
48 Nkꞌie nga kitsehe tjio̱̱ na̱ꞌyoo̱, a̱sꞌa̱i kikjeꞌyún jóo̱ a̱ndai ntóo̱. Yo̱ 
yꞌentu nga jꞌájin tjio̱̱ xi ndoo̱. Tsinchá nis̱iṉ xi ndoo̱ ko̱ kikjaníya xi 
najmi ndoo̱. 49 Bꞌa̱ ta̱ ka̱ma nkꞌie nga kfe ̱a̱sunntee.̱ Ku̱iṯju ntítsjee ̱
ko̱ tsꞌií̱nkjꞌa tꞌaxín xu̱ta̱ xi chꞌonkꞌun ko̱ xi je. 50 A̱sꞌa̱i kja̱níkjꞌajin xi 
chꞌonkꞌuu̱n má nga tíma ꞌyún ndꞌíu̱. Yo̱ kjiṉtá xu̱ta̱ ko̱ ku̱a̱te niꞌ̱yu̱n.

51 A̱sꞌa̱i bꞌi ̱kitsú Jesu nga kingjásjaiyaha̱ já niꞌyakuyáha̱:
—¿A kamankjinnu̱u ngayjee ̱ni xuꞌbi?̱
—Johoṉ —iṉcha kitsú jóo̱.
52 Bꞌi ̱kitsú Jesu:
—Nkꞌie nga nku nda̱ chjiṉeꞌ̱éheṉ kju̱a̱téxumoo̱ bangiya nkú tsuhu̱ 

ra̱ nga Ntia̱̱ná batéxuma, kui xi bꞌa̱ joyaha nku nda̱ xi tíjñaha̱ nku 
niꞌya chánka. Bakúchji ni tsjo kꞌun xi tjíntutjóho,̱ ni xi cháha̱ ko̱ ni xi 
tseṯseẖe.̱

Bꞌi ̱tsꞌín najmi kinꞌekjáíhiṉ Jesu
(Mr. 6:1-6; Lc. 4:16-30)

53 Nkꞌie nga ja kamaha̱ Jesu nga yꞌéjña chu̱ba̱ya, a̱sꞌa̱i tsitju yo.̱ 
54 Ngji ngáha nankihi ̱ko̱ tsakúya a̱ya niꞌya sinagoga̱ xi tjín yo̱. Kama 
nkjúhu̱n xu̱to̱ ko̱ bꞌa̱ iṉcha kitsúhu̱ xinkjín:

—¿Má ngjikjꞌáha kju̱a̱nkjinkꞌun na̱nka̱ xi yꞌaha nda̱i?̱ ¿Nkú 
tsꞌín maha̱ ra̱ tsꞌíhin kju̱a̱nkjún? 55 ¿A najmi kuihí nda̱i ̱xi ntíhi ̱nda̱ 
chjiṉey̱óo̱? ¿A najmi kuihí na̱aha̱ xi ꞌmi Maria̱? ¿A najmi já ntsꞌeẖé 
maha Santiago,̱ Kuse, Simon ko̱ Juda̱? 56 ¿A najmi ei̱ẖí ta̱ tjíntujínná 
ngatentee ̱jminchjín nichja nda̱i?̱ Kui bꞌa̱ maha, ¿má ngjikjꞌáha ni xi 
maha̱?

57 Kui nga najmi iṉcha kitsꞌínkjáíhiṉ ra̱. Tu̱nga bꞌa̱há kitsúhu̱ Jesu 
xu̱ta̱ nkiu̱n:

—Tu̱ má xi tjeẖén ni yankjún nku nda̱ profeta̱. Nkuhú nankihi ̱ko̱ 
niꞌyaha̱ najmi bꞌa̱ nꞌehe.̱

58 Najmi ꞌyún kitsꞌín kju̱a̱nkjún Jesu yo̱, a̱tꞌaha̱ najmi kisꞌejihiṉ 
xu̱ta̱ nga Ntia̱̱ná kitsꞌín nibáha̱.

Bꞌi ̱tsꞌín kꞌien Jua Bautista̱
(Mr. 6:14-29; Lc. 9:7-9)

14  Kui nis̱tjiu̱n Herode ̱Antipa̱ tjíhiṉ xá a̱nte Galilea̱. Kintꞌé ni xi 
títsꞌín Jesu ko̱ bꞌa̱ kitsúhu̱ já xi tsꞌínxátꞌaha̱:

2 —Jua Bautista̱ niu̱. Ja jꞌáíya ngáha̱ ra̱ ngabayoo̱. Kui kju̱a̱ha nga 
tjíhiṉ ra̱ ngaꞌyún nga títsꞌíhin kju̱a̱nkjún.

3 A̱tꞌaha̱ Herode ̱kitsꞌínkji já juhu̱n nga jakjꞌánijé Jua. Yꞌéꞌyún ko̱ 
kitsꞌínkjasꞌen nu̱ba̱yóo̱. Nga̱tꞌaha̱ na̱ Herodia̱ bꞌa̱ kitsꞌíhin. A̱tꞌaha̱ 
chju̱úhu̱n Felipe ̱kama na̱ Herodia̱, ko̱ ndo̱ ngá ntsꞌe ̱kamaha Herode.̱ 
4 Bꞌa̱ kitsꞌín ndo̱ a̱tꞌaha̱ Jua Bautista̱ bꞌa̱ kitsúhu̱:

—Tíjña nkjúhu̱n kju̱a̱téxumoo̱ ni xi tínꞌei, nga ta̱ jihi tinchunkoi̱ ̱
chju̱úhu̱n nda̱ ntsꞌei.

5 Kama mjehe ̱Herode ̱nga tsꞌií̱nkꞌien Jua, tu̱nga tsankjúhún nga 
bꞌa̱ tsꞌií̱n, a̱tꞌaha̱ bꞌa̱ tsu xu̱ta̱ nga nku nda̱ profeta̱ Jua Bautista̱. 
6 Tu̱nga nkꞌiehé nga tsichu nú Herode,̱ tsꞌasje sꞌíhi ̱ko̱ kitenki ta̱kjíhiṉ 
na̱ Herodia̱ nginku̱n xu̱ta̱ xi jꞌai sꞌíu̱, ko̱ tsjo ṉkjún kamaha̱ Herode.̱ 
7 A̱sꞌa̱i ix̱í Ntia̱̱náhá kitsꞌínkie nga tsjáha̱ ta̱kjíu̱n tu̱ mí nihí ni xi 
ku̱a̱nkihi.̱ 8 Tu̱nga jahá kabincháꞌa títjuhu̱n na̱aha̱ ta̱kjíu̱n, ko̱ bꞌi ̱
kitsúhu̱ Herode:̱

—Tꞌeya ta̱ba̱ní nintaku̱ Jua Bautista̱ nga kꞌu̱a̱iṉí.
9 A̱sꞌa̱i kikꞌie babaha̱ nda̱ rei ̱Herode,̱ tu̱nga nga̱tꞌaha̱ ní nga 

ja katsꞌínkie Ntia̱̱ná nga tsꞌií̱ntjusun éheṉ ko̱ nga̱tꞌaha̱ já xi 
kabꞌentutꞌákoẖo̱ yámixo̱, kui nga bꞌa̱ kitsúhu nga kꞌu̱a̱iẖi ̱ra̱ ta̱kjíu̱n ni 
xi tíbankihi. 10 Kitsjá kju̱a̱ nga stíkjá nintaku̱ Jua a̱ya nu̱ba̱yóo̱. 11 Nku 
ta̱ba̱ kisꞌeya nintaku̱ Jua ko̱ kikꞌa̱iẖi ̱ta̱kjíu̱n, ko̱ kui xi ngjitsjá ngáha̱ 
ra̱ na̱aha̱ niu̱.

12 Ja kamoo̱, já niꞌyakuyáha̱ Jua jꞌaikjꞌá yjoninte kꞌieṉ ko̱ 
kingjáyanji. A̱sꞌa̱i ngji tsúyaha̱ Jesu ni xi kamoo̱.

Bꞌi ̱tsꞌín kitsꞌínkjen Jesu já xi un mii ̱
(Mr. 6:30-44; Lc. 9:10-17; Jn. 6:1-14)

13 Nkꞌie nga kintꞌé Jesu éiṉ, yꞌeya nku tsutsu nga ngji tꞌaxín suba 
nku a̱nte má najmi chꞌa tjín. Tu̱nga nkꞌiehé nga kintꞌé xu̱ta̱ nkjiu̱n 
nga ja tífi Jesu, a̱sꞌa̱i tsu̱ku̱ ngji títjuhu̱n ra̱ Jesu nga ngjitjeṉnki. 
14 Nkꞌie nga tsitjujen Jesu tsutsuu̱, kikie nga nkjin ṉkjún maha xu̱ta̱ xi 
tíkuyáha̱. Kama nim̱a̱ha̱ ko̱ kitsꞌínnkihi ̱xi uhu̱n. 15 Nkꞌie nga ja kama 
ngixuu̱n, iṉcha jꞌaikꞌúhu̱n já niꞌyakuyáha̱ ko̱ bꞌa̱ kitsúhu̱:

—Tꞌaxíntꞌa ṉkjún ei̱ ̱ko̱ ja ꞌyún kama ngixun. Tu̱ sahá bꞌa̱ tꞌihiṉ 
xu̱to̱ nga katji nanki xi tjíndai ei̱ ̱má nga ka̱ma kꞌu̱a̱tse ni xi kjiṉe.̱

16 A̱sꞌa̱i bꞌi ̱kitsú Jesu:

—Najmi machjéheṉ nga ngju̱a̱i ̱xu̱to̱. Tu̱ sahá jun tjoho̱on ni xi 
kjiṉe.̱

17 Bꞌa̱ kitsú jóo:̱
—Un ic̱hí maha niṉku̱a̱n xi kichꞌai ̱ko̱ jo ic̱hí tjio̱̱.
18 —Nibákoṉú ei̱ ̱—kitsú Jesu.
19 A̱sꞌa̱i bꞌa̱ kitsúhu̱ xu̱ta̱ nkjiu̱n nga kꞌúéntujin jñóo̱. Jakjꞌá 

niṉku̱a̱n xi uu̱n ko̱ tjio̱̱ xi joo̱. Tsasenjinki nkꞌa ján nga 
kitsjáha̱ mábꞌa̱chjíhi ̱Ntia̱̱ná. Tsakjánya niṉku̱o̱n ko̱ kitsjáha̱ já 
niꞌyakuyáha̱ tu̱ xi kui iṉcha tsꞌií̱nndzjo ngáha̱ ra̱ xu̱ta̱ nkjiu̱n. 
20 Ngatentee ̱xu̱to̱ iṉcha kikjine niu̱ santa nkúhu nga iṉcha kitse 
sisihiṉ. A̱sꞌa̱i jꞌáíya niṉku̱a̱n xi tsꞌankiu̱. Te jo nis̱iṉ kama. 21 Ma 
ra̱ un mii ̱jáxꞌiṉ ko̱ kjꞌa̱í jminchjíu̱n ko̱ jántí xi iṉcha kikjine 
nichinee.̱

Bꞌi ̱tsꞌín ngjisun Jesu ntáchakꞌuu̱n
(Mr. 6:45-52; Jn. 6:16-21)

22 A̱sꞌa̱i bꞌa̱ kitsúhu̱ Jesu já niꞌyakuyáha̱ nga iṉcha kju̱a̱sꞌen tsutsuu̱ 
ko̱ nga iṉcha ngju̱a̱i ̱títjuhu̱n ngabantá ntáchakꞌuu̱n, a̱tꞌaha̱ Jesu 
tsasín niy̱á xu̱to̱ nkꞌie nga iṉcha ngji niꞌyaha̱. 23 Nkꞌie nga ja kitsꞌínkji 
xu̱ta̱, a̱sꞌa̱i ngji nchja̱ko̱ tꞌaxín suba Ntia̱̱ná a̱sunntu tjeṉkiu̱̱. Yo̱ tíjña 
suba nkꞌie nga ja kama jyun.

24 Kui chu̱bo̱ ja kamaseheṉ ntáchakꞌuu̱n tjeṉjin tsutsuu̱. 
Tꞌéheṉ ntóo̱ títsꞌínstihi,̱ a̱tꞌaha̱ ntjo̱ ꞌyún ṉkjún tísatéjihiṉ tsutsuu̱. 
25 Nkú ra̱ ma nga ja tífi ma sen, tsichu tjeṉnki tiña Jesu jóo̱ nga 
tífisun ntáchakꞌuu̱n. 26 Nkꞌie nga kikie já niꞌyakuyóo̱ nga nibásun 
ntáchakꞌuu̱n, iṉcha kitsankjún ṉkjún. Bꞌa̱ iṉcha kitsú nga kikjintáya 
nkjún:

—¡Nku seṉ nibá yo̱!
27 Tu̱nga tjeṉꞌyún kinchja̱há Jesu:
—¡Jyu ní! ¡Ahán niu̱! ¡Najmi tu̱ binkjun!
28 A̱sꞌa̱i bꞌi ̱kitsú Pedro:̱
—Ji nda̱ maestru̱, tsa kju̱axi ̱nga ji niu̱, tjein kju̱a̱ nga kfínsehe yo̱ 

má tjeṉjin ntóo̱.
29 —Nibáí —kitsú Jesu.
A̱sꞌa̱i tsitjujen Pedro̱ tsutsuu̱ ko̱ ngjisun ntóo̱ nga ngjisehe ̱Jesu. 

30 Tu̱nga nkꞌiehé nga kikie nga ꞌyún tíma ntjo̱, kitsankjún ko̱ nkꞌie nga 
ja tífijintí, kikjintáya:

—¡Ji nda̱ maestru̱, nꞌeḵꞌankiní!
31 Ta̱ kuihi chu̱bo̱ jakjꞌá Jesu ntsja Pedro̱ ko̱ bꞌa̱ kitsúhu̱:
—¡Á bꞌa̱ ꞌyún ic̱hí sꞌejihin ri an! ¿Á jo jan kamaha ri?
32 Nkꞌie nga iṉcha jasꞌen tsutsuu̱, kitsjenjyú ntjo.̱ 33 A̱sꞌa̱i já xi 

tíiṉcha tsutsuu̱ kitsꞌíntsjoho̱ Jesu nga bꞌi ̱kitsúhu̱:
—Kju̱axi ̱nga ji xi Ntíhi ̱Ntia̱̱ná.

Bꞌi ̱tsꞌín kitsꞌínnkihi ̱Jesu xu̱ta̱ un xi tjín
nanki Genesaret

(Mr. 6:53-56)

34 Nkꞌie nga ja jꞌatikjáko̱ Jesu já niꞌyakuyáha̱ ntáchakꞌuu̱n, a̱sꞌa̱i 
tsichu nanki Genesaret. 35 Nkꞌie nga kamankjihiṉ xu̱ta̱ xi tjín yo̱ nga 
Jesu niu̱, kitsꞌínkintꞌé xu̱ta̱ xi tjín xki ̱a̱nte xi tjíndai yo̱. A̱sꞌa̱i iṉcha 
jꞌaisehe ̱Jesu nga jꞌaiko̱ ngatentee ̱xu̱ta̱ xi uhu̱n. 36 Iṉcha tsankihi ̱
tsa tsjántehe ̱tsa tu̱ a̱ndai tutsꞌin najyun xi yja tsꞌií̱nko,̱ ko̱ kamanda 
ngayjee ̱xi kitsꞌínko̱ najyuhu̱n Jesu.

Bꞌi ̱tsꞌín tsakúya Jesu mí nihi xi tsꞌín sihi ̱xu̱ta̱ 
nginku̱n Ntia̱̱ná

(Mr. 7:1-23)

15  A̱sꞌa̱i iṉcha jꞌaisehe ̱Jesu já fariseo̱ ko̱ já chjiṉeꞌ̱éheṉ 
kju̱a̱téxumoo̱ xi nibaha nanki Jerusalen. Bꞌa̱ iṉcha kitsúhu̱:

2 —¿Á najmi tsꞌíntjusuhun já niꞌyakuyáhi ̱sihiṉ xi yꞌéjñaná ntje ̱
cháná? Najmi títjun bané ntsja nkꞌie nga kjine niṉ̃u̱.

3 A̱sꞌa̱i bꞌi ̱kitsú Jesu:
—Ko ̱máha jun, ¿á najmi nꞌetjusuhunnu ni xi yꞌéjña Ntia̱̱ná, nga tu̱ 

sahá sinnu̱u nꞌetjusuhunnu? 4 Tjítꞌa má nga bꞌa̱ kitsú Ntia̱̱ná: “Cha̱nkjúín 
na̱ꞌmihi ̱ko ̱na̱ahi”̱, ko̱ “Xi chꞌon ku̱iṯsu̱hu̱ na̱ꞌmihi ̱ko ̱tsa na̱aha̱, kui xi 
tjíhin nga nꞌeḵꞌien.” 5 Tu̱nga juhún bꞌa̱ bixíún nga tsa tjín xi bꞌi ̱ku̱iṯsu̱hu̱ 
na̱ꞌmihi ̱ko ̱tsa na̱aha̱: “Ngayjee ̱ni xi tjínna nga kúásiṉkoẖo kai, ja 
chje ̱kitsjaha̱ Ntia̱̱ná”, 6 tsa tjín xi bꞌa̱ ku̱iṯsu̱, kui xi najmi ta̱ tjíhin tsa 
sku̱eṉkjún na̱ꞌmihi ̱ko ̱tsa na̱aha̱. Kui nihi xi bixíún. Bꞌa̱ tsꞌín najmi ta̱ 
nꞌechjíhinu éheṉ Ntia̱̱ná tu̱ nga̱tꞌaha̱ sin xi kinꞌekjasꞌennu̱u.

7 ’¡Tu̱ tsjohónu̱u nga bakuchíú xi nkú tsꞌín yankjún Ntia̱̱ná! Kju̱axi ̱
kjáíhin ni xi kitsú nda̱ profeta̱ Isaia̱ nkꞌie nga bꞌa̱ tsꞌín yꞌétꞌa:

  8 Kui xu̱ta̱ xuꞌbi ̱tu̱ tsꞌahá benkjúnna,
tu̱nga anim̱a̱ha̱ kjin tíjñaha̱ an.

  9 Najmi chumi ni chjíhi ̱ra̱ chje ̱xi tsjána,
a̱tꞌaha̱ tu̱ kju̱a̱téxumaha̱ xu̱ta̱há bakúya.

10 A̱sꞌa̱i bꞌi ̱kitsúhu̱ Jesu xu̱ta̱ nkjiu̱n:
—Tjenñju ko̱ katumankjinnu̱u. 11 Ni xi fasꞌen tsꞌa xu̱ta̱, najmi kui xi 

tsꞌín sihi ̱nginku̱n Ntia̱̱ná. Ni xi bitju ní tsꞌa, kui ní nihi xi tsꞌín sihi.̱
12 A̱sꞌa̱i jꞌaisehe ̱Jesu já niꞌyakuyáha̱ ko̱ bꞌa̱ kitsúhu̱:
—¿A yai nga já fariseo̱ najmi kuasasíhiṉ én xi kuachubai?
13 Bꞌi ̱kitsú Jesu:
—Nꞌes̱jenji santaha ko̱ kja̱ma̱ha̱ ngayjee ̱yá xi najmi yꞌéntje ̱

Na̱ꞌmina̱ xi tíjña ndjio̱̱jmi ján. 14 Najmi tu̱ nkjún manu̱u jóo̱. Já ka̱há 
niu̱ xi bakú niy̱áha̱ xu̱ta̱ ka̱. Tsa nku nda̱ ka̱ ku̱a̱kú niy̱áha̱ kjꞌa̱í nda̱ 
ka̱, ¿a najmi ku̱ix̱u̱ntuyáhá nga joo̱ nku tix̱a̱?

15 A̱sꞌa̱i bꞌa̱ kitsú Pedro:̱
—Tꞌinyani ̱nkú tsuhu̱ ra̱ ni xi kuakꞌiejña chu̱ba̱yai.
16 Bꞌi ̱kitsú Jesu:
—¿A ta̱ ndaha jun najmi mankjinnu̱u? 17 ¿A najmi yanú nga 

ngayjee ̱ni xi fasꞌen tsꞌa xu̱ta̱, fi a̱ya ka̱tsꞌa̱ ko̱ bitju ngáha? 18 Ni xi 
bitju ní tsꞌa xu̱ta̱, kui ní xi nibáha a̱jin anim̱a̱ha̱ ko̱ kui xi tsꞌín sihi ̱
nginku̱n Ntia̱̱ná. 19 A̱tꞌaha̱ a̱jin anim̱a̱ha̱ ní xu̱ta̱ nibáha̱ ra̱ nga chꞌon 
tsꞌín tsꞌínnkjinkꞌun, nga tsꞌínkꞌien xinkjín, nga bangane kju̱a̱bixooṉ, 
nga tjín xi fantuko̱ jminchjín nga najmi kjee̱ bixan, nga ndyjé tsꞌín, 
nga nchja̱ én tsankꞌá, ko̱ nga chꞌon tsuhu̱ xinkjín. 20 Kuihí ni xuꞌbi ̱xi 
tsꞌín sihi ̱xu̱ta̱ nginku̱n Ntia̱̱ná. Tu̱nga tsa kjiṉe ̱niṉku̱a̱n nga najmi 
títjun ku̱a̱né ntsja, najmi kui nihi xi tsꞌín sihi ̱xu̱ta̱ nginku̱n Ntia̱̱ná.

Bꞌi ̱tsꞌín nku ta̱chju̱ún xi najmi ntjeẖe ̱judio̱
 tjeẖeṉ ra̱ tsankihi ̱nku kju̱a̱nda Jesu

(Mr. 7:24-30)

21 A̱sꞌa̱i tsitju Jesu yo̱ nga ngji a̱nte xi tiña maha̱ nanki Tiro̱ ko̱ 
nanki Sidon. 22 Ko̱ tu̱ kikjintáya tjeṉnkihí ra̱ nku ta̱chju̱ún xi najmi 
ntje ̱judio̱ tjeẖeṉ ra̱ xi yo̱ tíjña. Bꞌa̱ kitsúhu̱:

—¡Ji chá maestru̱, ji xi ntjeẖe ̱David, cha̱se ̱nim̱a̱ní ic̱hí an! ¡Ta̱kjín 
ic̱hína̱ tíjñajihiṉ chánindoo̱, kui nga tu̱ xí uhún tíbehe ̱ra̱!

23 Tu̱nga ndahá nku én najmi kinchja̱ Jesu. A̱sꞌa̱i jꞌaise tiñaha̱ já 
niꞌyakuyáha̱ ko̱ bꞌa̱ iṉcha kitsúhu̱:

—Tu̱ sahá bꞌa̱ tꞌihiṉ ta̱chjúu̱n nga katji, a̱tꞌaha̱ tíkjintáya tjeṉnkiná.
24 A̱sꞌa̱i bꞌi ̱kitsú Jesu:
—Kitsꞌín nibána Ntia̱̱ná nga tu̱ nkuhú xu̱ta̱ xi ntje ̱Israel tjeẖeṉ ra̱ 

kfínsehe,̱ xu̱ta̱ xi kindyja xi nkú joyaha chu̱tsa̱nka̱ xi ngji tꞌaxín suba.
25 A̱sꞌa̱i jꞌai ta̱chjúu̱n, tsasinkúnchꞌintꞌaha̱ Jesu ko̱ bꞌa̱ kitsúhu̱:
—¡Ji chá maestru̱, tis̱iṉkoṉí ic̱hí an!
26 Bꞌi ̱kitsú Jesu:
—Najmi nda tjín tsa chjúꞌaha̱ niṉku̱a̱ha̱n jántíu̱ nga kjꞌu̱a̱iẖi ̱nañóo̱.
27 A̱sꞌa̱i bꞌa̱ kitsú ta̱chjúu̱n:
—Joho̱n, chá maestru̱, tu̱nga santahá ni ko̱ nañóo̱ kjine xiẖi ̱

niṉku̱a̱n xi bixunntunkí yámixa̱ha̱ ntia̱̱ha̱.
28 Bꞌi ̱kitsú Jesu:
—Ji ta̱chju̱ún, ¡á bꞌa̱ ꞌyún sꞌejihin ri nga Ntia̱̱ná kitsꞌín nibána! 

Katuma xi nkú tsꞌín mjehi.
Ta̱ kuihi chu̱bo̱ kamanda ta̱kjíhiṉ ta̱chjúu̱n.

Bꞌi ̱tsꞌín kitsꞌínnkihi ̱Jesu nkjin ṉkjún xu̱ta̱ un
29 Tsitju Jesu yo̱ nga ngji a̱ndai ntáchakꞌun Galilea̱. A̱sꞌa̱i ngjinji 

nku a̱sunntu tjeṉki ̱ko̱ yo̱ yꞌejña. 30 Iṉcha jꞌaisehe ̱Jesu nkjin ṉkjún 
xu̱ta̱ nga jꞌaiko̱ xi najmi ma fi, xi ka̱, xi najmi ma nchja̱, xi kutu ntsja, 

ko̱ nkjin sa xi uhu̱n. Kui xi jꞌaikꞌíéntutꞌáha̱ Jesu ko̱ Jesu kitsꞌínnkihi ̱
ngayjee.̱ 31 Kui nga kama nkjúhu̱n ra̱ xu̱ta̱ nkjiu̱n nkꞌie nga kikie nga 
tínchja̱ xu̱ta̱ xi najmi ma nchja̱, kamandu̱ú ntsja xu̱ta̱ xi kutu ntsja, 
tjíma xu̱ta̱ xi najmi ma fi, ko̱ kama chjihi ̱xu̱ta̱ xi ka̱. A̱sꞌa̱i iṉcha 
kitsꞌíntsjoho̱ Ntia̱̱ha̱ xu̱ta̱ Israel.

Bꞌi ̱tsꞌín kitsꞌínkjen Jesu já xi ñju mii ̱
(Mr. 8:1-10)

32 A̱sꞌa̱i kinchja̱ha̱ Jesu já niꞌyakuyáha̱ ko̱ bꞌi ̱kitsúhu̱:
—Tíma nim̱a̱na xu̱ta̱ nkjiiṉ, a̱tꞌaha̱ ja tjíhiṉ jan nis̱tjin nga 

tjíntuko̱ná ei̱.̱ Ja najmi ta̱ tjíhiṉ ra̱ nichine. Najmi mjena tsꞌinkjí 
kjintíá, a̱tꞌaha̱ tsa ku̱a̱yáya a̱ya niy̱óo̱.

33 A̱sꞌa̱i bꞌi ̱iṉcha kitsú já niꞌyakuyóo:̱
—¿Tu̱nga má xi tjeẖen sa̱kúná ei̱ ̱a̱nte tꞌaxín xuꞌbi ̱niṉku̱a̱n xi 

ka̱maha̱ ra̱ nga kjiṉe ̱xu̱ta̱ xi bꞌi ̱nkjún tsꞌín nkjin maha?
34 Bꞌi ̱kitsú Jesu:
—¿Nkú tjín niṉku̱a̱n kichꞌo?
Bꞌa̱ iṉcha kitsú jóo̱:
—Yatu maha ko̱ kꞌu̱a̱ tjio̱̱ xix̱i.̱
35 A̱sꞌa̱i bꞌa̱ kitsú Jesu nga kꞌúéntu xu̱ta̱ nkjiu̱n tꞌanankiu̱. 36 Jakjꞌá 

niṉku̱a̱n xi yatuu̱ ko̱ tjio̱̱ ko̱ kitsjáha̱ mábꞌa̱chjíhi ̱Ntia̱̱ná. Tsakjánya ko̱ 
kitsjáha̱ já niꞌyakuyáha̱. A̱sꞌa̱i já niꞌyakuyóo̱ kitsꞌínndzjoho̱ niṉku̱o̱n ko̱ 
tjio̱̱ xu̱ta̱ nkjiu̱n.

37 Kikjine tente xu̱ta̱ niu̱ santa nkúhu nga kitse sisihiṉ. A̱sꞌa̱i 
jꞌáíya niṉku̱a̱n xi tsꞌankiu̱. Yatu nis̱iṉ kama. 38 Ñju mii ̱jáxꞌiṉ ko̱ kjꞌa̱í 
jminchjíu̱n ko̱ jántí xi kikjine nichinee.̱ 39 Nkꞌie nga kitsꞌínkji Jesu xu̱ta̱ 
nkjiu̱n niꞌyaha̱, jasꞌen ngáha tsutsuu̱ nga ngji a̱nte xi tiña maha̱ nanki 
Magadan.

Bꞌi ̱kitsú Jesu nkꞌie nga tsinchihi ̱nku kju̱a̱nkjún
(Mr. 8:11-13; Lc. 12:54-56)

16  Iṉcha jꞌai já fariseo̱ ko̱ já saduseo̱ nga jꞌai kjutꞌayákꞌun Jesu. 
Tsankihi ̱nga tsꞌií̱n nku kju̱a̱nkjún xi ku̱a̱kúchji nga Ntia̱̱ná 

kitsꞌín nibáha̱. 2 Tunga bꞌiẖí kitsú Jesu:
—Nkꞌie nga ja ma ngixuu̱n bꞌa̱ bixíún: “Nda chun ka̱ma, a̱tꞌaha̱ 

chun jeje nkꞌa ján.” 3 Ko̱ nga ta̱ jyuu̱n bꞌa̱ bixín ngó: “Chꞌon chun 
ka̱ma ndꞌa̱i,̱ a̱tꞌaha̱ niṉti ̱tíiṉcha.” Mankjinnu̱u ni xi ma chji nkꞌa ján, 
tu̱nga, ¿á najmi tímankjihiṉnu̱u ni xi tísꞌejña chjihi nis̱tjin ndꞌa̱i?̱ 
4 Xu̱ta̱ xi tjín ndꞌa̱i ̱tíiṉcha banki nga sku̱e ̱nku kju̱a̱nkjún, a̱tꞌaha̱ 
chꞌonkꞌun ko̱ najmi na̱xu̱ tíiṉcha nginku̱n Ntia̱̱ná. Tu̱nga tu̱ ni xi 
kamatꞌaihín nda̱ profeta̱ Jona nis̱tjin nkꞌie, kui kju̱a̱nkjúhun xi sꞌej̱ña 
chjihi ̱xu̱ta̱ xi tjín ndꞌa̱i.̱

Bꞌa̱ kitsú Jesu, a̱sꞌa̱i ngji tꞌaxíhiṉ xu̱to̱.

b 16:16 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín tsakúya Jesu nga kitsꞌínchjén na̱ꞌyu̱ san
(Mr. 8:14-21)

5 Nkꞌie nga tsichu já niꞌyakuyáha̱ ngabantóo̱, tu̱ kichayahá ra̱ nga 
kikꞌa niṉku̱a̱n. 6 A̱sꞌa̱i bꞌa̱ kitsú Jesu:

—Nda cha̱so̱o. Chúhu̱un yjonu̱u na̱ꞌyu̱ saha̱n já fariseo̱ ko̱ já 
saduseo.̱

7 A̱sꞌa̱i bꞌi ̱ngján kinchja̱nij̱míyakoẖo xinkjín já niꞌyakuyóo̱ nga 
najmi iṉcha yꞌa niṉku̱a̱n. 8 Kamankjihiṉ Jesu ni xi tíiṉcha tsu jóo̱ ko̱ 
bꞌa̱ kitsúhu̱:

—¿Á tíchubanij̱míyakoẖonu xinkiu̱ nga najmi kichꞌahanu niṉku̱a̱n? 
¡Á bꞌa̱ ꞌyún ic̱hí sꞌejihiṉnu̱u nga Ntia̱̱ná kitsꞌín nibána! 9 ¿A tu̱ yje 
najmi kjeẖé mankjinnu̱u? ¿A najmi ta̱ fꞌáítsjehénnu̱u niṉku̱a̱n xi 
uu̱n xi tsakjanyáha̱ já xi un mii ̱maha ko̱ nkú tjín nis̱iṉ kinꞌetso 
niṉku̱a̱n xi yꞌekú? 10 ¿Ko̱ a najmi ta̱ fꞌáítsjehénnu̱u niṉku̱a̱n xi yatuu̱ xi 
tsakjanyáha̱ já xi ñju mii ̱maha ko̱ nkú tjín nis̱iṉ kinꞌetso niṉku̱a̱n xi 
yꞌekú? 11 ¿Nkú tjíhiṉ ra̱ nga najmi tímankjihiṉnu̱u nga najmi niṉku̱a̱n 
tínchjanij̱míyahana? Tu̱nga chúhún ru̱u yjonu̱u na̱ꞌyu̱ saha̱n já fariseo̱ 
ko̱ já saduseo̱.

12 A̱sꞌa̱i kamankjihiṉ já niꞌyakuyóo̱ ni xi tínchja̱ Jesu, nga najmi 
na̱ꞌyu̱ saha̱n niṉku̱a̱n xi tjíhin nga kúhu̱n yjoho̱. Nga̱tꞌaha̱ ní ni xi 
bakúya já fariseo̱ ko̱ já saduseo̱ tjíhin nga kúhu̱n yjoho̱.

Bꞌi ̱tsꞌín kitsúya Pedro ̱nga Jesu xi Ntia̱̱ná 
kitsꞌín nibáha̱

(Mr. 8:27-30; Lc. 9:18-21)

13 Nkꞌie nga tsichu Jesu tiña nanki Cesarea̱, má nga batéxuma nda̱ 
Felipe,̱ a̱sꞌa̱i bꞌa̱ kitsúhu̱ já niꞌyakuyáha̱:

—¿Yáhá ni Ntíhi ̱Nda̱xꞌiu̱̱n tsu xu̱ta̱?
14 Bꞌa̱ kitsú já niꞌyakuyóo:̱
—Tjín xi bꞌa̱ tíiṉcha tsu nga ji xi Jua Bautista̱. Tjín ngá xi bꞌa̱ 

tíiṉcha tsu nga ji xi Elia̱. Ko̱ tjín ngá xi bꞌa̱ tíiṉcha tsu nga ji xi 
Jeremia̱ ko̱ a ra̱ kjꞌa̱í nda̱ profeta̱.

15 Bꞌi ̱kitsú Jesu:
—Ko̱ jun, ¿yá xi bixíún nga an?
16 A̱sꞌa̱i bꞌa̱ kitsú Simon Pedro:̱
—Ji xi Cristo̱. b Ji xi Ntíhi ̱Ntia̱̱ná xi tíjña tíkꞌuu̱n.
17 Bꞌi ̱kitsú Jesu:
—Nda tjín nga̱tꞌa tsꞌi,̱ Simon, ntíhi ̱Jona. A̱tꞌaha̱ ndaha nku xu̱ta̱ 

a̱sunntei ̱najmi yꞌéjña chjihi nii.̱ Na̱ꞌmina̱ ní xi tíjña ndjio̱̱jmi ján 
yꞌéjña chjihi nii.̱ 18 Ko̱ an bꞌa̱ tíxihin nga ji xi kꞌúíhin Pedro̱. Tsꞌinndá 

niṉku̱na̱ a̱suhu̱n ndjio̱̱ xuꞌbi ̱ko̱ ngaꞌyúhu̱n ngabayoo̱ najmi ka̱maha̱ 
tsꞌií̱n ngana̱ha̱ xu̱ta̱ xi tsꞌa̱n. 19 An tsjaha yubiẖi ̱má batéxuma Ntia̱̱ná. 
Ni xi kꞌúétꞌaꞌyín ei̱ ̱a̱sunntei,̱ ta̱ sꞌeṯꞌaꞌyún ndjio̱̱jmi ján. Ko̱ ni xi 
chjúndáyai ei̱ ̱a̱sunntei,̱ ta̱ ku̱iṉdáya ndjio̱̱jmi ján.

20 A̱sꞌa̱i bꞌa̱ kitsúhu̱ Jesu já niꞌyakuyáha̱ nga najmi tu̱ chꞌa 
ku̱iṯsu̱yaha̱ nga kui xi kitsꞌín nibáha̱ Ntia̱̱ná ngajoho.̱

Bꞌi ̱tsꞌín kitsúya títjun Jesu nga nꞌeḵꞌien
(Mr. 8:31—9:1; Lc. 9:22-27)

21 Kui nis̱tjiu̱n kikꞌatutsꞌiẖiṉ Jesu nga kitsúya kixiẖi ̱já niꞌyakuyáha̱ 
nga tjíhin nga ngju̱a̱i ̱nanki Jerusalen, ko ̱nga un ṉkjún sku̱eẖe ̱a̱ya ntsja 
jáchá xi tjíhiṉ xá ko̱ já na̱ꞌmi kꞌaku̱ ko ̱já chjiṉeꞌ̱éheṉ kju̱a̱téxumoo̱, ko̱ nga 
nꞌeḵꞌien ko ̱nis̱tjin xi ma jahan kjꞌu̱a̱íya ngáha̱ ra̱ ngabayoo̱.

22 A̱sꞌa̱i Pedro̱ ngjiko̱ tꞌaxín Jesu ko̱ bꞌa̱ kitsúhu̱ nga najmi nda 
kitsꞌín nga bꞌa̱ kitsú. Bꞌa̱ kitsú Pedro:̱

—¡Ji nda̱ maestru̱, Ntia̱̱ná kakjexíhin ngayjee ̱ni xuꞌbo̱! ¡Najmi tu̱ 
chumi nihi xi katumahi!

23 Tu̱nga kitsꞌínkꞌótjiyakꞌuhún Jesu Pedro̱ ko̱ bꞌi ̱kitsúhu̱:
—¡Tiy̱ú xinní, Satana! Ji xi tínꞌendyja̱jinní. A̱tꞌaha̱ najmi ni xi tsꞌe ̱

Ntia̱̱ná tínꞌenkjíntakꞌuin. Ni xi tsꞌe ̱ní xu̱ta̱ a̱sunntei ̱tínꞌenkjíntakꞌuin.
24 A̱sꞌa̱i bꞌa̱ kitsúhu̱ já niꞌyakuyáha̱:
—Tsa tjín xi mjehe ̱tsjénnkina, katꞌéchꞌo subaha̱ yjoho̱ ni xi mjehe ̱

ko̱ katsjáha̱ yjoho̱ nga ku̱a̱yá nga̱tꞌana̱, a̱sꞌa̱i katsjennkína. 25 A̱tꞌaha̱ xi 
mjehe ̱tsꞌií̱nkꞌanki suba yjoho̱ nga kꞌúéjña tíkꞌun, kui xi tu̱ sahá ku̱a̱yá. 
Tu̱nga xi ku̱a̱yá nga̱tꞌana̱, kui xi sa̱kúhu̱ nga kꞌúéjña tíkꞌun. 26 A̱tꞌaha̱, 
¿mí xi chjíhi ̱ra̱ tsa tsꞌií̱n ngana̱ xu̱ta̱ ngayjee ̱ni xi tjín a̱sunntee,̱ 
tsa tu̱ sa ndyja̱há ngá anim̱a̱ha̱? ¿Mí nihi xi tsjá nga kꞌu̱échjíntjai 
anim̱a̱ha̱? 27 A̱tꞌaha̱ Ntíhi ̱Nda̱xꞌiu̱̱n kjꞌu̱a̱íko̱ kju̱a̱chánkaha̱ Na̱ꞌmihi ̱
ko̱ kjꞌu̱a̱íko̱ ntítsjehe.̱ Nkꞌie kꞌu̱échjíhi ̱nga nkúnkú xu̱ta̱ ni xi kitsꞌín. 
28 Kju̱axi ̱ni xi tíxinnu̱u. Kꞌu̱a̱ xi tíiṉcha ei̱ ̱najmi ku̱a̱yá santa nkúhu 
nga sku̱e ̱nga kjꞌu̱a̱ítéxuma Ntíhi ̱Nda̱xꞌiu̱̱n.

Bꞌi ̱kama nga kama chji kju̱a̱chánkaha̱ Jesu
(Mr. 9:2-13; Lc. 9:28-36)

17  A̱skahan nkꞌie nga jꞌa jun nis̱tjin, Jesu kinchja̱ tꞌaxíhiṉ Pedro,̱ 
Santiago ̱ko ̱Jua xi ntsꞌe ̱maha Santiago.̱ Ngjiko ̱tꞌaxín jóo̱ nku 

a̱sunntu tjeṉki ̱nkꞌa. 2 Yo̱ kikꞌóntjaiya sénnis̱tjihiṉ Jesu nginku̱n jóo̱. Tsatꞌai 
a̱nkjín xi nkú joyaha tsꞌíu̱ ko ̱najyuhu̱n taba xúxú kama ko ̱tsatꞌai. 3 Ta̱ kikie 
jóo̱ Moise ko ̱Elia̱ nga tií̱ncha nchja̱nij̱míko ̱Jesu. 4 A̱sꞌa̱i bꞌa̱ kitsú Pedro:̱

—Ji nda̱ maestru̱, ¡á bꞌa̱ nda tjíhin nga ei̱ ̱ku̱iṉtsu̱ba̱haná! Tsa 
mjehi, tsꞌinndá ei̱ ̱jan niꞌya yántsu̱, nku xi ka̱ma tsꞌi,̱ nku xi ka̱ma tsꞌe ̱
Moise ko̱ nku xi ka̱ma tsꞌe ̱Elia̱.

5 Nkꞌie nga bꞌa̱ ta̱ títsuhu Pedro̱, tu̱ nkuhú niṉti ̱xi tíbatꞌai jꞌai 
tsꞌínnkꞌíéheṉ jóo̱ ko̱ kinuꞌyá a̱jin niṉtiu̱̱ nku nta̱ xi bꞌa̱ kitsú:

—Kui xuꞌbi ̱xi Ntína̱. Tjona ko̱ tsjo mana. Ta̱sinñjuhu̱u.
6 Nkꞌie nga kintꞌé nto̱ já niꞌyakuyóo̱ tu̱ ni xí iṉcha kitsankjúhún. 

Kui nga xí tꞌanankiu̱hú yꞌétꞌaha nintaku̱ nga iṉcha tsinchakúnchꞌin. 
7 A̱sꞌa̱i jꞌaikꞌúhu̱n Jesu ko̱ kitsꞌínkoẖo̱ nga bꞌi ̱kitsúhu̱:

—Tisíntjo̱on. Najmi tu̱ binkjun.
8 Nkꞌie nga kingjénnkꞌa ngáha a̱nkjín jóo̱, najmi ta̱ chꞌa xi kikiehe. 

Tu̱ Jesu síjña subahá. 9 Nkꞌie nga ja tíiṉcha nibájen ngáha a̱sunntu 
tjeṉkiu̱̱, bꞌa̱ kitsúhu̱ Jesu jóo̱:

—Najmi tu̱ chꞌa xi ꞌmiyoho̱o ni xi kuayo santaha nkúhu nga 
kjꞌu̱a̱íya ngáha̱ ra̱ ngabayoo̱ Ntíhi ̱Nda̱xꞌiu̱̱n.

10 A̱sꞌa̱i kingjásjaiya já niꞌyakuyóo:̱
—¿Á bꞌa̱ tsuhu já chjiṉeꞌ̱éheṉ kju̱a̱téxumoo̱ nga tjíhin nga kjꞌu̱a̱í 

títjuhun Elia̱?
11 Bꞌi ̱kitsú Jesu:
—Kju̱axi ̱nga kjꞌu̱a̱í títjun Elia̱ ko̱ kꞌu̱énda ngayjee ̱ni xi tjín. 

12 Tu̱nga an bꞌa̱ tíxinnu̱u nga ja jꞌai Elia̱, tu̱nga najmi kamankjihín ra̱ 
xu̱ta̱ tsa Elia̱ niu̱. Tu̱ ni xi kama mjehé ra̱ jóo̱ kitsꞌíhiṉ. Bꞌa̱ ta̱ tsꞌín un 
sku̱eẖe ̱Ntíhi ̱Nda̱xꞌiu̱̱n a̱ya ntsja jóo̱.

13 A̱sꞌa̱i kamankjihiṉ já niꞌyakuyóo̱ nga Jua Bautista̱ 
kinchja̱nij̱míyaha Jesu.

Bꞌi ̱tsꞌín kitsꞌín nda̱íhi ̱Jesu nku nda̱ chí
xi tíjñajihiṉ nda̱nindoo̱

(Mr. 9:14-29; Lc. 9:37-43)

14 Nkꞌie nga iṉcha jꞌai ngáha má nga tíiṉcha xu̱ta̱ nkjiu̱n, a̱sꞌa̱i nku 
nda̱ jꞌaisehe ̱Jesu ko̱ tsasinkúnchꞌintꞌaha̱ nga bꞌa̱ kitsúhu̱:

15 —Ji nda̱ maestru̱, cha̱se ̱nim̱a̱hi ̱ic̱hí nda̱ chína̱. Tjín nis̱tjin nga 
jyuhú kjꞌi bꞌatsé ko̱ ꞌyún un behe.̱ Tjín nga nkjin niy̱á jnejin ndꞌíu̱ ko̱ 
tsa ntánijuo̱. 16 Kjúáiḵoẖo̱ já niꞌyakuyáhi,̱ tu̱nga najmi kamahá ra̱ 
kuatsꞌínnkihi.̱

17 A̱sꞌa̱i bꞌi ̱kitsú Jesu:
—¡Á bꞌa̱ ꞌyún ic̱hí sꞌejihiṉ ra̱ Ntia̱̱ná xu̱ta̱ xi tjíhin ndꞌa̱i ̱ko̱ 

chꞌonkꞌuhun! ¿Nkjé kjin tjíhin nga kúátej̱ñajinnu̱u? ¿Nkjé kjin tjíhin 
nga tsꞌin chúkju̱a̱nu̱u? Nibákoṉú nda̱ chíu̱ ei̱.̱

18 A̱sꞌa̱i ndjá kinchja̱ko̱ Jesu nda̱nindoo̱ ko̱ tsitjujihiṉ nda̱ chíu̱. 
Ta̱ kuihi chu̱bo̱ kamanda nda̱ chíu̱. 19 A̱skahan já niꞌyakuyáha̱ 
jꞌaingjásjaiya tꞌaxíhiṉ. Bꞌa̱ iṉcha kitsúhu̱:

—¿Á najmi kamaha̱ni ̱kuakichꞌonsjeẖeṉi ̱nda̱nindoo̱?
20 Bꞌi ̱kitsú Jesu:
—A̱tꞌaha̱ ꞌyún ic̱hí sꞌejinnu̱u Ntia̱̱ná. Kju̱axi ̱ni xi tíxinnu̱u. Tsa 

tu̱ ic̱hí sꞌejinnu̱u xi nkúhu nku kꞌun mostasa̱ xi ꞌyún ic̱hí, ka̱ma bꞌa̱ 

kꞌúíhu̱un a̱sunntu tjeṉki ̱xuꞌbi:̱ “Tiy̱ú xin ei̱ ̱ko̱ tꞌin tꞌaxín.” A̱sꞌa̱i 
ngju̱a̱i ̱tꞌaxín. Ko̱ tu̱ mí nihí ni xi ka̱manu̱u, tsa bꞌa̱ tsꞌín sꞌej̱innu̱u 
Ntia̱̱ná. 21 Tu̱nga jáninda xi nkúhu xuꞌbi ̱najmi chu̱ba̱ bitju. Nkꞌie nga 
chu̱baka̱áhá Ntia̱̱ná ko̱ nga bintsu̱ba̱ kjintíaá, nkꞌiehé nga bitju.

Bꞌi ̱tsꞌín ta̱ kitsúyahá ngáha Jesu nga nꞌeḵꞌien
(Mr. 9:30-32; Lc. 9:43-45)

22 Nkꞌie nga tsúꞌbako̱ Jesu já niꞌyakuyáha̱ a̱nte Galilea̱, bꞌi ̱kitsúhu̱:
—Nꞌeḵjasꞌen Ntíhi ̱Nda̱xꞌiu̱̱n a̱ya ntsja xu̱ta̱ 23 ko̱ iṉcha tsꞌií̱nkꞌieheṉ. 

Tu̱nga nis̱tjin xi ma jahán ni kjꞌu̱a̱íya ngáha̱ ra̱ ngabayoo̱.
Kikꞌie nusin nusihiṉ já niꞌyakuyóo̱ nga bꞌa̱ kitsú Jesu.

Bꞌi ̱tsꞌín yꞌéchjí Jesu to̱on xi masúhu̱n niṉku̱
24 Nkꞌie nga tsichuko̱ Jesu já niꞌyakuyáha̱ nanki Capernaum, 

a̱sꞌa̱i iṉcha jꞌaisehe ̱Pedro̱ já xi fꞌásuhu̱n to̱on niṉku̱ xi síjña nanki 
Jerusalen. Bꞌa̱ iṉcha kitsúhu̱ Pedro:̱

—¿A najmi bꞌéchjíntjaihí nda̱ maestru̱hi ̱niṉku̱?
25 —Johoṉ —kitsú Pedro̱.
A̱sꞌa̱i nkꞌie nga jasꞌen Pedro̱ niꞌya má tíjña Jesu, tu̱ Jesuhú tjun 

kinchja̱koẖo:̱
—Ji Simon, ¿nkú bixín? Já rei ̱xi tjín a̱sunntei,̱ ¿yá xi 

tsꞌínkꞌíéchjíntjai? ¿A ntíhi,̱ a ra̱ xu̱ta̱ xi kjꞌa̱íhí?
26 —Xu̱ta̱ xi kjꞌa̱í —kitsú Pedro̱.
A̱sꞌa̱i bꞌi ̱kitsú Jesu:
—Johoṉ, najmi bꞌéchjí ntíhi ̱jóo̱. 27 Tu̱nga tu̱ xi najmi chꞌon ka̱maha̱ 

ra̱ jóo̱, tu̱ sahá tꞌin a̱ndai ntáchakꞌuu̱n ko̱ ndjein nintu. Tjio̱̱ xi tjun 
ngju̱a̱iṯꞌahi chjúxꞌáꞌai tsꞌa. Yo̱ sa̱kúhi to̱on xi ka̱ma kꞌúéchjíntjaihini jo 
xu̱ta̱. Chjúbéí to̱oo̱n ko̱ tꞌinkꞌiechjí xi tsꞌi ̱ko̱ xi tsꞌa̱n.

Bꞌi ̱tsꞌín kitsúya Jesu yá xi ꞌyún chánka má 
batéxuma Ntia̱̱ná

(Mr. 9:33-37; Lc. 9:46-48)

18  Ta̱ kui nis̱tjin xuꞌbo̱ jꞌaisehe ̱Jesu já niꞌyakuyáha̱. Bꞌa̱ iṉcha 
kitsúhu̱ nga kingjásjaiyaha̱:

—¿Yá xi ꞌyún chánka sa má batéxuma Ntia̱̱ná?
2 A̱sꞌa̱i kinchja̱ha̱ Jesu nku nda̱ chí, tsasíjñajin maseheṉ jóo̱ 3 ko̱ bꞌa̱ 

kitsú:
—Kju̱axi ̱ni xi tíxinnu̱u. Tsa najmi kuankínchjꞌa̱ha̱ ru̱u 

anim̱a̱nu̱u ko̱ nꞌeḵꞌóntjaiyo yjonu̱u xi nkú joyaha ntí xi ̱ntí ntí, najmi 
ku̱iṯjásꞌeṉjiun nga Ntia̱ṉá xi ku̱a̱téxumanu̱u. 4 Kui nga tu̱ yáha ni 
xi tsꞌií̱n nim̱a̱kju̱a̱ha yjoho̱ xi nkú joyaha nda̱ chí xuꞌbi,̱ kui xi ꞌyún 
chánka ka̱ma má batéxuma Ntia̱̱ná. 5 Ko̱ xi ngajona̱ tsꞌií̱nkjáíhiṉ ra̱ 
nku nda̱ chí xi nkúhu xuꞌbi,̱ kui xi an títsꞌínkjáínna.

 Xu̱ju̱n xi yꞌétꞌa Mateo̱ 17 , 18 

Bꞌi ̱tsꞌín kinchja̱nij̱míyaha Jesu xu̱ta̱ xi tsꞌínkijnejin 
jé xu̱ta̱ xingisoo̱

(Mr. 9:42-48; Lc. 17:1-2)

6 ’Tu̱ yáha ni xi tsꞌií̱nkijnejin ngatitsun nku nda̱ chí xi nkúhu xuꞌbi ̱
xi sꞌejihiṉ an, tu̱ sahá ra̱ ngandaha̱ xi bꞌa̱ tsꞌií̱u̱n tsa sꞌeṯꞌa ꞌyúntꞌa 
kásin nku ndjio̱̱ chánka ko̱ chja̱nikjꞌajin má na̱nka̱ha̱ ntáchakꞌuu̱n. 
7 ¡Nim̱a̱ rú tsꞌíhin xu̱ta̱ xi tjín a̱sunntei,̱ a̱tꞌaha̱ tjín ni xi tsꞌínkijnejihiṉ 
ngatitsun! Tjíhin nga sꞌe ̱ni xi tsꞌií̱nkijnejihiṉ ngatitsun xu̱ta̱, tu̱nga, 
¡nim̱a̱ rú tsꞌíhin xu̱ta̱ xi tsꞌií̱nkijnejin ngatitsun xu̱ta̱ xi kjꞌa̱í!

8 ’Kui bꞌa̱ maha, tsa ntsa̱i ̱ko̱ tsa tsu̱kui xi títsꞌínkijnejihin 
ngatitsun, tu̱ sahá tic̱hákjáí ko̱ kjin chja̱niyai. Tu̱ sahá ngandahi ̱tsa 
ku̱iṯjásꞌeṉ nim̱a̱i ̱ko̱ tsa kutui má nga kꞌúéntu tíkꞌun xu̱ta̱, ko̱ najmi 
tsa tjítꞌa nga joo̱ tsu̱kui ko̱ nga joo̱ ntsa̱i ̱tu̱nga tu̱ sa a̱jin ndꞌí xi najmi 
mahá ra̱ ꞌmeya chja̱nikjꞌajin ngáhi. 9 Ko̱ tsa tunkuin xi títsꞌínkijnejihin 
ngatitsun, tu̱ sahá nꞌes̱jei ko̱ kjin chja̱niyai. Tu̱ sahá ngandahi ̱tsa 
ku̱iṯjásꞌeṉ ka̱tꞌai má nga kꞌúéntu tíkꞌun xu̱ta̱, ko̱ najmi tsa tíiṉcha nga 
joo̱ tunkuin tu̱nga tu̱ sa a̱jin ndꞌí nga̱kꞌie̱ẖén chja̱nikjꞌajin ngáhi.

Bꞌi ̱tsꞌín tsakúya Jesu nga kitsꞌínchjén nku 
chu̱tsa̱nka̱ xi kindyja

(Lc. 15:3-7)

10 ’Tꞌejin takꞌun. Najmi tu̱ tohón manu̱u nku nda̱ chí xi nkúhu 
xuꞌbi.̱ A̱tꞌaha̱ an bꞌa̱ tíxinnu̱u nga ntítsjehe ̱jántíu̱ xi tjín ndjio̱̱jmi ján, 
tjíntu teheṉte nginku̱n Na̱ꞌmina̱ xi tíjña ndjio̱̱jmi ján. 11 A̱tꞌaha̱ Ntíhi ̱
Nda̱xꞌiu̱̱n jꞌai tsꞌínkꞌanki xu̱ta̱ xi ja kindyja kai.

12 ’¿Nkú bixíún? Tsa nku nda̱ tíiṉchaha̱ unchan chu̱tsa̱nka̱, tsa 
ndyja̱ha̱ nku, ¿a najmi ku̱iṉcháhá xi cháte ko̱ yachán ñjoo̱ a̱jin jñóo̱ 
ko̱ ngju̱a̱iṉgisjáí xi kandyjoo?̱ 13 Kju̱axi ̱ni xi tíxinnu̱u. Tsa sa̱kúsjaihi ̱
chu̱ xi kandyjoo̱, ꞌyún tsjo ka̱ma saha̱ chu̱ xi nku xi kuasakú ngáha̱ 
ra̱, nga xi cháte ko̱ yachán ñja xi najmi kandyjoo̱. 14 Bꞌa̱ ta̱ tsꞌín najmi 
mjehe ̱Na̱ꞌminu̱u xi tíjña ndjio̱̱jmi ján tsa ndyja̱ ndaha nku jántí ntí xi 
nkúhu xuꞌbi.̱

Bꞌi ̱tsꞌín kinchja̱nij̱míyaha Jesu kju̱a̱nꞌendyjatꞌoo̱
(Lc. 17:3)

15 ’Tsa chꞌon títsꞌíhin nda̱ ntsꞌei, tꞌihiṉsei̱ẖi ̱ko ̱chu̱banij̱míko ̱su̱ba̱i ̱nga 
bꞌa̱ tꞌihiṉ nga najmi nda tjín ni xi títsꞌín. Tsa ku̱iṉtꞌé éhin, ja kuijnehi nda̱ 
ntsꞌei. 16 Tu̱nga tsa najmi ku̱iṉtꞌé éhin, tꞌinkoi̱ ̱tsa nku ko̱ tsa jo xu̱ta̱, tu̱ xi 
bꞌa̱ tsꞌín sꞌeẖe tsa jo ko ̱tsa jan testiyu̱ xi ku̱iṯsu̱ya ni xi kamoo̱. 17 Tu̱nga 
tsa najmi ku̱iṉtꞌé éheṉ jóo̱, tꞌinyaihi ̱xu̱ta̱ niṉku̱ ni xi títsꞌín. Ko ̱tsa najmi 
ku̱iṉtꞌé éheṉ xu̱ta̱ niṉku̱, katumahi ndo̱ xi nkú joyaha já xi najmi be 
Ntia̱̱ná ko̱ tsa xi nkúhu já xi fꞌáchjíntai chꞌá nga tsꞌínxátꞌaha̱ já Roma.

18 ’Kju̱axi ̱ni xi tíxinnu̱u. Ni xi kꞌúétꞌaꞌyún ei̱ ̱a̱sunntei,̱ ta̱ sꞌeṯꞌaꞌyún 
ndjio̱̱jmi ján. Ko̱ ni xi chjúndáyo ei̱ ̱a̱sunntei,̱ ta̱ ku̱iṉdáya ndjio̱̱jmi ján. 
19 Ko̱ bꞌa̱há ta̱ tíxin ngáhanu̱u. Tsa jo ka̱mo nga kꞌúéndo ei̱ ̱a̱sunntei ̱
ni xi mjenu̱u nga ku̱iṉchíhu̱u Na̱ꞌmina̱ xi tíjña ndjio̱̱jmi ján, kui xi 
tsjánu̱u ni xi ku̱iṉchíú. 20 A̱tꞌaha̱ má nga ka̱ma ñjakú tsa jo ko̱ tsa jan 
xu̱ta̱ xi sꞌejihiṉ an, an ta̱ tíij̱ñajin maseheṉ xu̱ta̱ xuꞌbo̱.

21 A̱sꞌa̱i jꞌai tiña Pedro̱ ko̱ kingjásjaiya:
—Ji nda̱ maestru̱, ¿nkú tjín niy̱á tsꞌinndyjatꞌaha̱ nda̱ ntsꞌé nga 

chꞌon títsꞌínna? ¿A santaha yatu niy̱á?
22 Bꞌi ̱kitsú Jesu:
—Najmi tu̱ yatu niy̱á tíxihin. Cháte ko̱ kan ní niy̱á nga yatu.

Bꞌi ̱tsꞌín tsakúya Jesu nga kitsꞌínchjén nku nda̱ 
musu̱ xi najmi kitsꞌínndyjatꞌaha̱ nda̱ musu̱ xinkjín

23 Bꞌi ̱kitsú Jesu:
—Kui bꞌa̱ maha, má batéxuma Ntia̱̱ná bꞌa̱ joyaha nku nda̱ rei ̱xi 

kama mjehe ̱tsꞌií̱nko̱ kuenta̱ já musu̱hu̱. 24 Nkꞌie nga tíbꞌatutsꞌiẖiṉ 
nga títsꞌínxki,̱ a̱sꞌa̱i jꞌai kinꞌekasínjña nginku̱n nku nda̱ musu̱ xi ꞌyún 
tse tjeẖeṉ tsꞌe.̱ 25 Tu̱nga najmi tjíhín ra̱ ndo̱ to̱on xi kꞌu̱échjíhi ni xi 
tjeẖeṉ. A̱sꞌa̱i kitsjá kju̱a̱ nda̱ ntia̱̱ha̱ nga sa̱téña ndo,̱ chju̱úhu̱n, ntíhi ̱
ko̱ ngayjee ̱ni xi tjíhiṉ, tu̱ xi bꞌa̱ tsꞌín ku̱iṯju chjíhi ̱ra̱ to̱on xi tjeẖeṉ. 
26 A̱sꞌa̱i tsasinkúnchꞌin nda̱ musu̱ nginku̱n nda̱ ntia̱̱ha̱ ko̱ bꞌa̱ kitsú: “Ji 
nda̱ ntia̱̱, nꞌe ̱chúkju̱a̱ saní ic̱hí. Kꞌuechjí tentehé ra to̱ohiṉ.” 27 Kama 
nim̱a̱ha̱ ndo̱ nda̱ musu̱hu̱. Kitsꞌín nda̱í ngáha̱ ra̱ ko̱ kitsꞌínndyjatꞌa 
tentehe ̱to̱on xi tjeẖeṉ.

28 ’Tu̱nga nkꞌiehé nga tsitju nda̱ musu̱ yo̱, kisatékjá kjꞌa̱í nda̱ musu̱ 
xinkjín xi ic̱hí tjeẖeṉ tsꞌe.̱ Kui xi jakjꞌá nga kitsubantu ko̱ bꞌa̱ kitsúhu̱: 
“¡Tꞌechjíná to̱onna̱ xi tjeẖin!” 29 A̱sꞌa̱i tsasinkúnchꞌintꞌaha̱ nda̱ musu̱ 
xinkjín ko̱ bꞌi ̱kitsú nga tsankihi:̱ “Nꞌe ̱chúkju̱a̱ saní ic̱hí. Kꞌuechjí 
tentehé ra to̱ohiṉ.” 30 Tu̱nga najmi kitsꞌín yuhú nda̱ musu̱. Tu̱ sahá 
ngjingjáyaꞌyún nda̱ musu̱ xinkjín ndo.̱ Yo̱ rú ngju̱áya santaha nkú 
rúhu kꞌu̱échjí ni xi tjeẖeṉ.

31 ’Nkꞌie nga kikie já musu̱ xingisoo̱ ni xuꞌbi,̱ un ṉkjún kama kꞌun ko̱ 
ngji tsúyaha̱ nda̱ ntia̱̱ha̱ ngayjee ̱ni xi kamoo.̱ 32 A̱sꞌa̱i kinchja̱ ngáha̱ 
ra̱ nda̱ntia̱̱ha̱ nda̱ musu̱ xuꞌbo̱ ko̱ bꞌa̱ kitsúhu̱: “¡Ji nda̱ musu̱ chꞌonkꞌun! 
An kuatsꞌinndyjatꞌaha ngayjee ̱to̱on xi tjeẖin tu̱ nga̱tꞌaha̱ nga bꞌa̱ 
kuakꞌinní. 33 ¿A najmi koẖó ji tjíhin nga ka̱ma nim̱a̱hi nda̱ musu̱ 
xinki ̱xi nkú tsꞌín kama nim̱a̱na ji?” 34 Kama kjaha̱n nda̱ ntia̱̱ha̱. A̱sꞌa̱i 
kitsꞌínkjasꞌen nda̱ musu̱ a̱ya ntsja já xi basehe ̱nu̱ba̱yóo̱ tu̱ xi tsjáha̱ ra̱ 
kju̱a̱nim̱a̱. Yo̱ sꞌey̱a santaha nkúhu nga kꞌu̱échjí to̱on xi tjeẖeṉ.

35 ’Bꞌa̱ ta̱ tsꞌií̱nnu̱u Na̱ꞌmina̱ xi tíjña ndjio̱̱jmi ján tsa najmi ngayjehe 
anim̱a̱nu̱u nꞌeṉdyjatꞌoho̱o ntsꞌo.

Bꞌi ̱tsꞌín kinchja̱nij̱míyaha Jesu kju̱a̱bixooṉ
(Mr. 10:1-12; Lc. 16:18)

19  Nkꞌie nga ja kamaha̱ Jesu nga bꞌa̱ kitsú, a̱sꞌa̱i tsitju a̱nte 
Galilea̱ nga ngji a̱nte xi tjín Judea̱ xi tíjña ngabantá ntáje ̱

Jordan. 2 Nkjin ṉkjún xu̱ta̱ kitsjennkíhi ̱ko̱ yo̱ kitsꞌínnkihi ̱xu̱ta̱ xi uhu̱n.
3 A̱sꞌa̱i jꞌaisehe ̱Jesu kꞌu̱a̱ já fariseo̱ tu̱ xi kikjutꞌayákꞌuhu̱n ra̱. Bꞌi ̱

tsꞌín kingjásjaiyaha̱:
—¿A ka̱ma nku nda̱ chu̱ba̱ tsꞌií̱nkjehé kju̱a̱bixaha̱n nga kꞌu̱éjña 

chju̱úhu̱n?
4 Bꞌi ̱kitsú Jesu:
—¿A najmi kjeẖé nꞌeyo éheṉ Ntia̱̱ná má nga tjítꞌa xi nkú tsꞌín 

kitsꞌínnda Ntia̱̱ná xu̱ta̱ nga tutsꞌihiṉ ni? Bꞌa̱ tsꞌín tjítꞌa: “Nku chju̱ún nku 
xꞌiṉ kitsꞌínnda.” 5 Ko ̱tjítꞌa ya má nga bꞌa̱ ta̱ kitsú: “Kui kju̱a̱ha nga nku 
nda̱ kꞌu̱éjñaha na̱ꞌmihi ̱ko ̱na̱aha̱ nga kꞌúéjñako ̱chju̱úhu̱n, ko̱ nga joo̱ 
nkuhú ku̱ic̱hú ma.” 6 Kui nga najmi ta̱ jo ma saha. Nku ní yjoninte iṉcha 
maha. Kui bꞌa̱ maha, ni xi yꞌéꞌyúhun Ntia̱̱ná, najmi xu̱ta̱ kjéndáya.

7 Bꞌa̱ iṉcha kitsú jóo̱:
—Tu̱nga tsa bꞌa̱ tsꞌín tíjña, ¿á bꞌa̱ tsꞌín yꞌéjñaha Moise nga nku nda̱ 

ka̱ma kjésíntjeẖen nku xu̱ju̱n má nga ja títsꞌínkje kju̱a̱bixaha̱n ko̱ bꞌa̱ 
tsꞌín ka̱ma kꞌu̱éjñaha chju̱úhu̱n?

8 A̱sꞌa̱i bꞌi ̱kitsú Jesu:
—A̱tꞌaha̱ ndjá anim̱a̱nu̱u, kui kju̱a̱ha nga kitsꞌínjꞌoẖo Moise nga 

ka̱ma kꞌúéjñahanu chju̱únnu̱u. Tu̱nga najmi bꞌa̱há tsꞌín kisꞌejña nga 
tutsꞌihiṉ ni. 9 An bꞌa̱ tíxinnu̱u. Tsa nku nda̱ kꞌu̱éjña chju̱úhu̱n, tsa 
chju̱úhu̱n najmi kikꞌatꞌaha̱, tsa a̱sꞌa̱i ku̱ix̱anko̱ kjꞌa̱í ta̱chju̱ún, kui xi 
tíbangane kju̱a̱bixan tjuhu̱n. Ko̱ tsa kjꞌa̱í nda̱ ku̱ix̱anko̱ ngáha ta̱chju̱ún 
xi yꞌéjñaha̱ xꞌiẖiṉ, kui nda̱ xuꞌbo̱ xi ta̱ tíbangane ni xi ꞌmihi ̱kju̱a̱bixan.

10 A̱sꞌa̱i já niꞌyakuyóo̱ bꞌa̱ iṉcha kitsúhu̱ Jesu:
—Tsa bꞌa̱ tsꞌín tíjña nga̱tꞌaha̱ nda̱ xi tíjñaha̱ chju̱ún, tu̱ sahá nda 

tjín nga najmi ku̱ix̱aán.
11 Bꞌi ̱kitsú Jesu:
—Najmi ngatentee ̱xu̱ta̱ mankjihiṉ ni xuꞌbi,̱ nku tutuhú xi Ntia̱̱ná 

kitsjáha̱ nga ka̱mankjihiṉ. 12 A̱tꞌaha̱ tjín xu̱ta̱ xi bꞌa̱ tsꞌín kitsin nga najmi 
ka̱ma ku̱ix̱an, ko̱ tjín ngá xi kinꞌe xanta tu̱ xi najmi ka̱ma ku̱ix̱ahan. Ko̱ 
tjín ngá kjꞌa̱í xi ja yꞌéchꞌoho ̱yjoho̱ nga ku̱ix̱an tu̱ xi tu̱ nku Ntia̱̱náhá 
tsꞌií̱nxátꞌaha̱ ra̱. Xi ka̱ma tsꞌií̱nkjáíhiṉ ni xuꞌbi,̱ katsꞌínkjáíhiṉ.

Bꞌi ̱tsꞌín nda kinchja̱ne Jesu jántí xiu̱̱
(Mr. 10:13-16; Lc. 18:15-17)

13 Iṉcha jꞌaiko̱ xu̱ta̱ ntíhi ̱tu̱ xi Jesu ngju̱énnehe ̱ra̱ ntsja ko̱ 
ku̱iṉchja̱ntjaihi nginku̱n Ntia̱̱ná. Tu̱nga já niꞌyakuyóo̱hó bꞌa̱ kitsúhu̱ 
xu̱ta̱ nga najmi bꞌa̱ iṉcha tsꞌií̱n. 14 A̱sꞌa̱i bꞌi ̱kitsú Jesu:

—Tjeheṉntoho̱ jántíu̱ nga kanibásena. Najmi tu̱ jun bꞌechꞌóho̱o. 
A̱tꞌaha̱ xu̱ta̱ xi bꞌa̱ tsꞌín tjíntuyáha̱ xi nkú joyaha jántí xi,̱ kui xi tjeẖeṉ 
ra̱ nga Ntia̱̱ná ku̱a̱téxumaha̱.

15 Kingjénne ntsja Jesu jántíu̱. A̱sꞌa̱i tsitju yo̱ nga ngji tꞌaxín.

Bꞌi ̱tsꞌín kinchja̱nij̱míko ̱Jesu nku nda̱ nchiṉá
(Mr. 10:17-31; Lc. 18:18-30)

16 Jꞌaisehe ̱Jesu nku nda̱ ko̱ bꞌa̱ kitsúhu̱:
—Ji nda̱ maestru̱, ¿mí ni nda xi tjíhin nga tsꞌian tu̱ xi ka̱ma 

tsꞌinkjáíhiṉ ra̱ nga kúátej̱ña tíkꞌun síán?
17 A̱sꞌa̱i bꞌi ̱kitsú Jesu:
—¿Á ni xi nda tíchasjaiyahaní? Nku tutuhú maha xi nda. Tsa 

mjehi ku̱iṯjásꞌei̱ṉ má nga ku̱iṉchun tíkꞌuin, nꞌeṯjusuin ni xi tjítꞌa 
kju̱a̱téxumoo̱.

18 —¿Má xi kui? —kitsú ndo̱.
Bꞌi ̱kitsú Jesu:
—Najmi tu̱ nꞌekꞌiein. Najmi tu̱ biyunéí kju̱a̱bixooṉ. Najmi tu̱ ndyjé 

nꞌei. Najmi tu̱ testiyu̱ tsankꞌá nꞌei. 19 Cha̱nkjúín na̱ꞌmihi ̱ko̱ na̱ahi.̱ Ko̱ 
nꞌeṯjóí xu̱ta̱ xinki ̱xi nkú tsꞌín tjohi yjohi.̱

20 Bꞌa̱ kitsú nda̱tiu̱:
—Santa nkúhu nga ndyjana títsꞌintjusan ngayjee ̱ni xuꞌbo̱. ¿Mí 

nihi xi ndyjatꞌá sana?
21 A̱sꞌa̱i bꞌi ̱kitsú Jesu:
—Tsa mjehi nga ku̱ic̱hú mai xi tjíhin nga ku̱ic̱hú mai, tꞌihiṉteñai ni 

xi tjíhin ko̱ tjeihiṉ xu̱ta̱ xꞌa̱n. Bꞌa̱ tsꞌín sꞌeẖe ri kju̱a̱nchiṉá ndjio̱̱jmi ján. 
A̱sꞌa̱i nibáí nga tsjénnkiní.

22 Tu̱nga nkꞌiehé nga kintꞌé nda̱tiu̱ éiṉ, kikꞌie nusin nusihiṉ nga 
ngji, a̱tꞌaha̱ ꞌyún ṉkjún nchiṉá.

23 A̱sꞌa̱i bꞌa̱ kitsúhu̱ Jesu já niꞌyakuꞌyáha̱:
—Kju̱axi ̱ni xi tíxinnu̱u. ꞌNi tjín tsa nku nda̱ nchiṉá kju̱a̱sꞌenjin nga 

Ntia̱̱ná xi ku̱a̱téxumaha̱. 24 Bꞌa̱há ta̱ tíxin ngáha̱nu̱u nga tu̱ sahá najmi 
ꞌni tjín tsa nku chu̱ camello̱ kju̱a̱sꞌen tix̱a̱ha̱ nku nintu nga nku nda̱ 
nchiṉá kju̱a̱sꞌenjin nga Ntia̱̱ná xi ku̱a̱téxumaha̱.

25 Nkꞌie nga kintꞌé já niꞌyakuyóo̱ éiṉ, tu̱ ni xí kama nkjúhún ra̱ ko̱ 
bꞌa̱ iṉcha kitsú:

—¿Yá xi ka̱ma kꞌu̱a̱nki ni ̱ma?
26 A̱sꞌa̱i tsaseꞌa Jesu jóo̱ ko̱ bꞌa̱ kitsúhu̱:
—Xu̱ta̱ ndaha̱chí najmi ka̱maha̱ tsꞌií̱nkꞌanki yjoho,̱ tu̱nga Ntia̱̱ná 

maha̱ tsꞌínkꞌanki xu̱ta̱. A̱tꞌaha̱ tu̱ mí nihí ni xi maha̱ tsꞌín Ntia̱̱ná.
27 A̱sꞌa̱i bꞌa̱ kitsú Pedro:̱
—Xi nkúhu jiṉ, ja yꞌentu tentei ̱ni xi tjínni ̱ko̱ tjeṉnkihi ̱ndꞌa̱i.̱ Kui 

kju̱a̱ha, ¿mí nihi xi sa̱kúhúni ̱jiṉ?
28 A̱sꞌa̱i bꞌi ̱kitsú Jesu:

—Kju̱axi ̱ni xi tíxinnu̱u. Nkꞌie nga ku̱ic̱hú nis̱tjin nga nꞌe ̱tseṯse ̱
ngayjee ̱ni xi tjín ko̱ nkꞌie nga ku̱a̱kúchji Ntíhi ̱Nda̱xꞌiu̱̱n kju̱a̱chánkaha̱ 
nga kꞌúéjñasun a̱nte má nga ku̱a̱téxuma, kui nis̱tjiu̱n jun xi tjeṉkoṉú 
ndꞌa̱i ̱ta̱ ku̱iṉtsu̱bo̱o a̱nte xi te jo maha nga ku̱a̱texumoho̱o ntjeẖe ̱xu̱ta̱ 
Israel xi te jo tíkjá maha. 29 Tu̱ yáhá ni xi nga̱tꞌana̱ yꞌéjñaha niꞌyaha̱, 
tsa já ntsꞌe,̱ tsa jminchjín nichja, tsa na̱ꞌmihi,̱ tsa na̱aha̱, tsa ntíhi ̱
ko̱ tsa jñá xi tjíhiṉ, kui xu̱ta̱i ̱kꞌu̱a̱i ̱ngáha̱ ra̱ unchan niy̱á tjíhin ni 
xi yꞌéjña ko̱ tsꞌií̱nkjáíhiṉ nga kꞌúéntu tíkꞌun sín. 30 Nkjin xu̱ta̱ xi tjun 
ndꞌa̱i ̱tsjénnki, ko̱ nkjin xi yjanki ndꞌa̱i ̱xi tsjén títjun ka̱ma ngáha.

Bꞌi ̱tsꞌín tsakúya Jesu nga kitsꞌínchjén 
já xi kitsꞌínxájin tuntsja̱jée̱

20  ’Xi nkú tsꞌín batéxuma Ntia̱̱ná bꞌa̱ joyaha nku nda̱ xi tíjñaha̱ 
nku jñá. Kui xi ta̱ jyun tsitju nga ngjikꞌíéndako̱ já musu̱ tu̱ xi 

ngju̱a̱i ̱tsꞌínxájihin a̱nte tuntsja̱jéhe.̱ 2 Nkꞌie nga kitsꞌínjꞌo̱ já musu̱ nga 
ka̱ma chjíhi ̱nku to̱on denario̱̱ nga nku nis̱tjin, a̱sꞌa̱i kitsꞌínkji jóo̱ a̱jin 
tuntsja̱jéhe.̱ 3 A̱sꞌa̱i ta̱ ngjihí ngáha ndo,̱ nkú ma nga chu̱ba̱ ñja, ko̱ 
kikie kjꞌa̱í já xi tíiṉcha a̱jin na̱ntio̱̱ xi najmi tjíhiṉ xá. 4 Bꞌa̱ kitsúhu̱ jóo̱: 
“Tu̱ sahá tankín nꞌex̱ó ko̱ jun a̱jin tuntsja̱jéna̱ ko̱ nda tjín kꞌuechjínu̱u.” 
A̱sꞌa̱i ngji jóo̱.

5 ’A̱sꞌa̱i ta̱ ngjihí ngáha ndo,̱ nkú ma nga chu̱ba̱ te jo ko̱ nkú ma 
nga chu̱ba̱ jan, ko̱ bꞌa̱há ta̱ kitsꞌín ngáha. 6 Ko̱ xi nkú ma nga chu̱ba̱ 
un nga ngixuu̱n ta̱ ngjihí ngáha ndo̱ ko̱ kisakú saha̱ kjꞌa̱í já xi najmi 
tjíhiṉ xá. “Jun, ¿á nku nis̱tjin kabꞌaha̱nu̱u ei̱ ̱nga najmi tínꞌexáhanu?”, 
kitsúhu̱. 7 “A̱tꞌaha̱ najmi tjín xi títsjá xáni”̱, kitsú jóo̱. “Tu̱ sahá tankín 
nꞌex̱ó ko̱ jun a̱jin tuntsja̱jéna̱”, kitsú ndo.̱

8 ’Nkꞌie nga kama jyuu̱n, kinchja̱ko̱ nda̱ xi tsꞌe ̱tuntsja̱jée ̱nda̱ xi 
basehe ̱já musu̱ ko̱ bꞌa̱ kitsúhu̱: “Chu̱bañjaihi ̱já musu̱ ko̱ tꞌechjíhi ̱
nis̱tjin xi katsꞌínxá. Xi a̱skahan kafasꞌeeṉ chꞌa̱tutsꞌiẖiṉ ri,̱ santaha 
nkúhu nga ku̱ic̱hukꞌuin xi tjun kafasꞌeeṉ.”

9 ’Iṉcha jꞌai já musu̱ xi jasꞌen xi nkú ma nga chu̱ba̱ un ko̱ kitsꞌínkjáíhiṉ 
nku to̱on denario̱̱ nga nkúnkú. 10 A̱sꞌa̱i iṉcha jꞌai já musu̱ xi tjun jasꞌeeṉ ko̱ 
bꞌa̱ iṉcha kitsú anim̱a̱ha̱ nga tsꞌati kꞌu̱a̱iẖi,̱ tu̱nga ta̱ nkuhú to̱on denario̱̱ 
kitsꞌínkjáíhiṉ nga nkúnkú. 11 Nkꞌie nga kitsꞌínkjáíhiṉ niu̱, yꞌésiko ̱nda̱ 
xi tsꞌe ̱tuntsja̱jée.̱ 12 Bꞌa̱ kitsúhu̱: “Já xi a̱skahan kafasꞌeeṉ tu̱ nkuhú ora̱ 
kuatsꞌínxá sa. Tu̱nga tu̱ ngúsuhún kuanꞌei nga kuakꞌiechjíhi ̱jóo̱ ko ̱jiṉ xi 
kanꞌe chúkju̱a̱i ̱xóo̱ ko ̱nubóo̱ nga nku nis̱tjin tantoo̱.”

13 ’Tu̱nga bꞌa̱há kitsú ndo̱ nga kinchja̱ko̱ nda̱ musu̱ xi bꞌa̱ títsuhu̱: 
“Ji nda̱ xinkjíán, najmi chꞌon títsꞌinko̱ho. ¿A najmi nkuhú to̱on denario̱̱ 
kabꞌendakoṉí? 14 Chjúbéí to̱ohiṉ ko̱ tꞌin. Tu̱nga mjehéna tsjaha̱ já xi 
a̱skahan kafasꞌeeṉ xi nkú nga tjín ta̱ títsjaha. 15 ¿A najmi ka̱mahá 
tsꞌinka̱ ni xi tjínna xi nkú tsꞌín mjena? ¿A ra̱ tíma xin takꞌunní a̱tꞌaha̱ 
nda anim̱a̱na̱?”

16 ’Bꞌa̱ tsꞌín xi yjanki ndꞌa̱i ̱tjun ka̱ma ngáha. Ko̱ xi tjun ndꞌa̱i,̱ kui 
xi tsjénnki.

Bꞌi ̱tsꞌín ta̱ kitsúya ngáha Jesu nga ku̱a̱yá
(Mr. 10:32-34; Lc. 18:31-34)

17 Nkꞌie nga tjeṉya Jesu niy̱á xi fi nanki Jerusalen, kinchja̱ tꞌaxín 
subaha̱ já niꞌyakuyá xi te joo̱ ko̱ bꞌa̱ kitsúhu̱:

18 —Tjenñju. Ja tíbankíaán nanki Jerusalen. Ja nꞌeḵjasꞌen Ntíhi ̱
Nda̱xꞌiu̱̱n a̱ya ntsja já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱. 
Kui xi iṉcha tsjá kju̱a̱ nga nꞌeḵꞌien 19 ko̱ a̱sꞌa̱i tsꞌií̱nkjasꞌeheṉ xu̱ta̱ 
xi najmi ntje ̱Israel tjeẖeṉ ra̱, tu̱ xi iṉcha ku̱a̱jnu̱kiehe ̱ra̱ ko̱ kꞌu̱éhe ̱
ko̱ ngju̱átꞌa kruu̱hu̱. Tu̱nga nis̱tjin xi ma jahan kjꞌu̱a̱íya ngáha̱ ra̱ 
ngabayoo.̱

Bꞌi ̱tsꞌín na̱aha̱ Santiago ̱ko ̱Jua tsankihi ̱Jesu
nku kju̱a̱nda
(Mr. 10:35-45)

20 A̱sꞌa̱i jꞌai na̱aha̱ jáha̱ Zebedeo̱ nga tjeṉko̱ tsꞌíhin jáha̱. 
Tsasinkúnchꞌintꞌaha̱ Jesu nga tsankihi ̱nku kju̱a̱nda. 21 Bꞌa̱ kitsú 
Jesu:

—¿Mí nihi xi mjehi?
Bꞌi ̱kitsú ta̱chjúu̱n:
—Tjenntei nga nku ntína̱ katꞌejña kixiẖi ̱ko̱ nku xi katꞌejña skjúhiṉ 

nkꞌie nga ku̱a̱texumai.
22 A̱sꞌa̱i bꞌi ̱kitsú Jesu:
—Najmi yo ni xi tíbinchu. ¿A ku̱ic̱húkju̱a̱nu̱u nga un sku̱eṉu̱u xi 

nkú tsꞌín un sku̱eṉa?
—Ku̱ic̱húkju̱a̱ni ̱—kitsú jóo̱.
23 A̱sꞌa̱i bꞌi ̱kitsú Jesu:
—Kju̱axi ̱nga un sku̱eṉu̱u xi nkúhu an. Tu̱nga tsa ku̱iṉtsu̱bo̱o nga 

kixiṉa̱ ko̱ tsa skjúnna̱, najmi an tíjñana nga tsja niu̱. Ja tjíntu̱hu̱ 
Na̱ꞌmina̱ xi tíjña ndaha̱ kui a̱ntee.̱

24 Nkꞌie nga kintꞌé já niꞌyakuyá xi tee ̱niu̱, iṉcha kitsꞌínkjanko̱ 
já niꞌyakuyá xi joo̱. 25 Tu̱nga kinchja̱ ñjahá ra̱ Jesu jóo̱ ko̱ bꞌi ̱
kitsúhu̱:

—Yo xi nkú tsꞌín xu̱ta̱ xi tjíhiṉ xá ei̱ ̱a̱sunntei ̱ꞌyún ndjá tsꞌínko̱ 
xu̱ta̱ xingisoo,̱ ko̱ xi tjíhiṉ ngaꞌyún tsꞌín nga nuꞌyáꞌéheṉ. 26 Tu̱nga 
a̱jinnu̱u najmi bꞌa̱ ka̱ma. Xi mje níhi ̱nga nda̱ kꞌaku̱ ka̱ma a̱jinnu̱u, 
kui xi katsꞌín ni xi nda ngandanu̱u. 27 Xi mjehe ̱nga tjun ka̱ma 
a̱jinnu̱u, kui xi katuma nda̱ musu̱nu̱u. 28 A̱tꞌaha̱ ta̱ ndaha Ntíhi ̱
Nda̱xꞌiu̱̱n najmi jꞌai tsa tu̱ xi kui nda nꞌeẖe ̱ra̱. Jꞌai ní tu̱ xi ni 
xi ngandaha̱ xu̱ta̱ jꞌai tsꞌíhin ko̱ tu̱ xi tsꞌií̱nkjasꞌehen yjoho̱ nga 
kꞌu̱échjíntjai nkjin xu̱ta̱.

Bꞌi ̱tsꞌín kitsꞌínnkihi ̱Jesu jo já ka̱
(Mr. 10:46-52; Lc. 18:35-43)

29 Nkꞌie nga tíiṉcha bitju nanki Jerico Jesu ko̱ já niꞌyakuyáha̱, 
nkjin ṉkjún xu̱ta̱ xi kitsjennkíhi.̱ 30 Jo já ka̱ kabꞌentu a̱ndai niy̱óo̱. 
Nkꞌie nga kintꞌé nga yo̱ tífꞌa Jesu, iṉcha kikjintáya:

—¡Ji xi ntjeẖe ̱David, katuma nim̱a̱hi jiṉ!
31 A̱sꞌa̱i xu̱ta̱ xi tjín yo̱ kinchja̱tikoẖo̱ tu̱ xi kꞌu̱échjaꞌaha tsꞌa. Tu̱nga 

tu̱ sahá ꞌyún iṉcha kikjintáya sa:
—¡Ji nda̱ maestru̱, ntjeẖe ̱David, katuma nim̱a̱hi jiṉ!
32 A̱sꞌa̱i tsasinꞌyún Jesu, kinchja̱ha̱ jóo̱ ko̱ bꞌa̱ kitsúhu̱:
—¿Mí nihi xi mjenu̱u nga tsꞌinnu̱u?
33 Bꞌa̱ kitsú jóo:̱
—Ji nda̱ maestru̱, mjeni ̱nga ku̱ix̱ꞌánki tunkuiṉ.
34 A̱sꞌa̱i Jesu kama nim̱a̱ha̱ jóo̱ ko̱ kitsꞌínko̱ tunku̱n. Ta̱ kuihi chu̱bo̱ 

kama chjihi ̱ko̱ kitsjennkíhi ̱Jesu.

Bꞌi ̱tsꞌín jasꞌen Jesu nanki Jerusalen
(Mr. 11:1-11; Lc. 19:28-40; Jn. 12:12-19)

21  Nkꞌie nga ja tíiṉcha bichú tiña nanki Jerusalen nga iṉcha jꞌai 
Betfage, nanki xi tiña maha̱ a̱sunntu tjeṉki ̱xi ꞌmi Yá Olivo,̱ 

a̱sꞌa̱i kitsꞌínkji Jesu jo já niꞌyakuyáha̱ 2 nga bꞌi ̱kitsúhu̱:
—Tankíún nanki ic̱hí xi tíjña tiña ján. Yo̱ sa̱kúnu̱u nku búrrú xi 

tjítꞌaꞌyúnko̱ ntí búrrúhu̱. Chjúndáyo ko̱ nibákoṉú ei̱.̱ 3 Tsa tjín xi nkú 
ku̱iṯsu̱nu̱u, bꞌa̱ tꞌihu̱un: “Nda̱ maestru̱ rú machjéheṉ chu̱. A̱sꞌa̱i rú 
tsꞌií̱nkꞌóya ngáha.”

4 Bꞌa̱ kama tu̱ xi tsitjusuhun éheṉ Ntia̱̱ná xi kinchja̱ nda̱ profeta̱ 
nga bꞌa̱ kitsú:

 5 Bꞌa̱ tꞌihu̱un xu̱ta̱ xi tjín Sion:
“Cha̱so̱o, ja nibásenu̱u Nda̱ reiṉu̱u.
Kui xi nim̱a̱kju̱a̱, nku búrrú tjísun,
nku ntí búrrú, ntíhi ̱chu̱ xi bꞌanji chꞌá.”

6 A̱sꞌa̱i ngji tsꞌíntjusun já niꞌyakuyóo̱ ni xi kitsú Jesu. 7 Iṉcha jꞌaiko̱ 
búrrúu̱ ko̱ ntí búrrúu̱. Najyuhu̱n iṉcha kingjásuhu̱n ko̱ Jesu yꞌesúhu̱n 
chu̱. 8 Nkjin ṉkjún xu̱ta̱ iṉcha kingjántu najyuhu̱n a̱ya niy̱óo̱, ko̱ kjꞌa̱í 
ngá xi tjiaha̱ yá iṉcha tsatetꞌa ko̱ kingjántu a̱ya niy̱óo̱. 9 ꞌYún iṉcha 
kikjintáya xu̱ta̱ nkjin xi yja títjuu̱n ko̱ xi yjankiu̱ nga bꞌi ̱iṉcha kitsú:

—¡Katsꞌínkꞌankiná xi ntjeẖe ̱David! ¡Ntia̱̱ná nda katsꞌínko̱ xi kitsꞌín 
nibá ngajoho!̱ ¡Katsꞌínkꞌankiná xi tíjña nkꞌa ján!

10 Nkꞌie nga jasꞌen Jesu nanki Jerusalen, kama nkjúhu̱n ngayjee ̱
xu̱ta̱ na̱ntio̱̱ ko̱ bꞌa̱ iṉcha kitsú:

—¿Yá nda̱ha xuꞌbi?̱
11 Bꞌa̱ iṉcha kitsú xu̱ta̱ xi tjeṉko̱ Jesu:

—Nda̱ profeta̱ Jesuu̱hú niu̱ xi nibáha Nazaret, nanki xi tíjñajihiṉ 
a̱nte Galilea̱.

Bꞌi ̱tsꞌín kikꞌonsje Jesu já xi tíiṉcha batéña chu̱
má ma na̱tsihiṉ niṉku̱

(Mr. 11:15-19; Lc. 19:45-48; Jn. 2:13-22)

12 A̱sꞌa̱i jasꞌen Jesu má ma na̱tsihiṉ niṉku̱. Kikꞌonsje ngayjee ̱já xi 
tíiṉcha batéña ko̱ xi tíiṉcha bꞌatse chu̱ yo̱. Kitsꞌínkꞌótsjá yámixa̱ha̱ 
já xi tíiṉcha tsꞌínkꞌóntjaiya to̱on ko̱ yáxileẖe ̱já xi tíiṉcha batéña 
chu̱tuju. 13 Bꞌi ̱kitsúhu̱:

—Bꞌa̱ tsꞌín tjítꞌa éheṉ Ntia̱̱ná: “Bꞌa̱ kꞌúíhiṉ niꞌyana̱ nga kui xi ka̱ma 
niꞌya xi má nga xu̱ta̱ ku̱iṉchja̱ko̱ Ntia̱̱ná.” Tu̱nga jun a̱ntehe ̱já ndyjé 
tínꞌe mo.

14 A̱sꞌa̱i iṉcha jꞌai xu̱ta̱ ka̱ ko̱ xi najmi ma fi nga jꞌaisehe ̱Jesu 
má ma na̱tsihiṉ niṉku̱ ko̱ Jesu kitsꞌínnkihi.̱ 15 Tu̱nga já na̱ꞌmi kꞌaku̱ 
ko̱ já chjiṉeꞌ̱éheṉ kju̱a̱téxumoo̱ iṉcha kama kjaha̱n, nkꞌie nga kikie 
kju̱a̱nkjún xi títsꞌín Jesu ko̱ nga kintꞌé nta̱ha̱ jántí xi ̱xi tíiṉcha nchja̱ 
na̱tsihiṉ niṉku̱ nga bꞌa̱ tíiṉcha tsu: “¡Kasꞌehe ̱kju̱a̱chánka xi ntjeẖe ̱
David!” 16 Bꞌa̱ iṉcha kitsúhu̱ Jesu:

—¿A tínuꞌyáí ni xi tíiṉcha tsu jántí xiu̱̱?
Bꞌi ̱kitsú Jesu:
—Johoṉ, tíntꞌe. ¿A najmi kjeẖé nꞌeyo xu̱ju̱n éheṉ Ntia̱̱ná má nga 

tjítꞌa niu̱? Bꞌi ̱tsꞌín tjítꞌa:
Tsꞌa jántí xiu̱̱ ko̱ xi baki
kinꞌechjéín nga ꞌyún nda kinꞌetsjohi.

17 A̱sꞌa̱i Jesu ngji tꞌaxíhiṉ xu̱to̱. Nanki Betania̱̱ ngji. Yo ̱kitsꞌínkjꞌa nis̱tjeṉ.

Bꞌi ̱tsꞌín ndjá kinchja̱ko ̱Jesu yá higuera̱ xi najmi 
tjíhiṉ tu

(Mr. 11:12-14, 20-26)

18 Nkꞌie nga ta̱ jyuu̱n nga tífi ngáha Jesu nanki Jerusalen, kama 
bjoho.̱ 19 Ngjisehe ̱nku yá higuera̱ xi kikie a̱ndai niy̱óo̱, tu̱nga ndahá 
nku tu najmi kisakúhu̱, tu̱ subahá xka̱. Bꞌi ̱kitsúhu̱ yóo̱:

—Ndaha̱chí najmi ta̱ kasꞌehe ri tu.
Tu̱ tjeṉꞌyún kixíhí yóo̱. 20 Nkꞌie nga kikie já niꞌyakuyóo̱ ni xi 

kamoo,̱ kama nkjúhu̱n ko̱ bꞌa̱ kitsúhu̱ Jesu:
—¿Nkú tjíhiṉ ra̱ nga tjeṉꞌyún kuaxíhí ni yá higuera̱?
21 A̱sꞌa̱i bꞌi ̱kitsú Jesu:
—Kju̱axi ̱ni xi tíxinnu̱u. Tsa sꞌejinnu̱u Ntia̱̱ná ko̱ najmi jo jan 

ka̱manu̱u, najmi tu̱ suba ni xi kuatsꞌihiṉ yá higuera̱ ka̱manu̱u 
nꞌo̱o. Ta̱ ka̱ma bꞌa̱ ku̱ix̱íhu̱un a̱sunntu tjeṉki ̱xuꞌbi:̱ “Tiy̱ú xin yo̱ ko̱ 
chja̱níkjꞌajin yjohi ̱a̱jin ntáchakꞌuu̱n”, ko̱ bꞌa̱ ka̱ma. 22 Ko̱ ngatentee ̱ni 
xi ku̱iṉchíhu̱u Ntia̱̱ná nga chu̱bako̱o, nꞌeḵjóho̱on tsa sꞌejinnu̱u Ntia̱̱ná.

Bꞌi ̱kama nkꞌie nga kingjásjaiyaha̱ já tjíxóo ̱Jesu yá 
xi kitsjá xáha̱

(Mr. 11:27-33; Lc. 20:1-8)

23 Jasꞌen Jesu má ma na̱tsihiṉ niṉku̱ ko̱ tsakúya. A̱sꞌa̱i 
jꞌaikꞌúhu̱n já na̱ꞌmi kꞌaku̱ ko̱ jáchá xi ta̱ tjíhiṉ xá ko̱ bꞌa̱ iṉcha 
kitsúhu̱:

—¿Mí xá xi tjíhin nga bꞌa̱ tínꞌei? ¿Yá xi kitsjá xáhi?
24 Bꞌi ̱kitsú Jesu:
—Ko̱ an ta̱ kuasjáíyanu̱u nku ni. Tsa kꞌúínyanú, xínyanu̱u mí xáha 

xi tjínna nga bꞌa̱ títsꞌian. 25 ¿Yá xi kitsꞌín nibáha̱ Jua Bautista̱ nga 
jꞌaiténtá xu̱ta̱? ¿A Ntia̱̱ná, a ra̱ xu̱ta̱ a̱sunnteiẖí?

A̱sꞌa̱i bꞌi ̱kitsúhu̱ xinkjín jóo̱ nga kinchja̱nij̱míyaha niu̱:
—Tsa: “Ntia̱̱ná kitsꞌín nibáha̱ Jua”, ku̱ix̱íaán, a̱sꞌa̱i bꞌa̱ ku̱iṯsu̱ná: 

“¿Á najmi kisꞌejihiṉnu̱u ni xi kitsúhu Jua?” 26 Ta̱ najmi ka̱ma tsa: 
“Xu̱ta̱ a̱sunntei ̱kitsꞌín nibáha̱”, ku̱ix̱íaán, a̱tꞌaha̱ ngayjee ̱xu̱ta̱ bꞌa̱ 
tsu nga nku nda̱ profeta̱ kama Jua. Najmi ka̱ma bꞌa̱ ku̱ix̱íaán a̱tꞌaha̱ 
binkjaán xu̱ta̱ na̱ntio̱̱.

27 Kui nga a̱sꞌa̱i bꞌa̱ iṉcha kitsúhu̱ ra̱ Jesu:
—Najmi yai.̱
A̱sꞌa̱i bꞌi ̱kitsú Jesu:
—Ko̱ ta̱ ndaha an najmi xínyanu̱u yá xi kitsjána nga bꞌi ̱

títsꞌian.

Bꞌi ̱tsꞌín tsakúya Jesu nga kitsꞌínchjén 
nku nda̱ xi tjíntuhu̱ jo já

28 A̱sꞌa̱i bꞌa̱ kitsú sa Jesu:
—Nkú ma ni xínyanu̱u. ¿Nkú bixíún? Nku nda̱ tjíntuhu̱ 

jo já. Ngjisehe ̱nda̱ xi tjuu̱n ko̱ bꞌa̱ kitsúhu̱: “Ji ntína̱, tꞌin 
nꞌex̱ájin tuntsja̱jéna̱ ndꞌa̱i.̱” 29 “Najmi mjena kfíán”, kitsú ntíhi ̱
ndo̱, tu̱nga a̱skahán ni kitsꞌínnkjinkꞌun ko̱ ngji tsꞌínxá. 30 A̱sꞌa̱i 
ngjisehe ̱nda̱ xinkuu̱ ko̱ bꞌa̱ ta̱ kitsúhu̱. “Jo̱ꞌo̱ho, na̱ꞌmi”, kitsú 
nda̱ xuꞌbi,̱ tu̱nga najmi ngjihí. 31 ¿Má xi kui já xi joo̱ kitsꞌín ni 
xi mjehe ̱na̱ꞌmihi?̱

—Nda̱ xi tjuu̱n —kitsú jóo̱.
A̱sꞌa̱i bꞌi ̱kitsú Jesu:
—Kju̱axi ̱ni xi tíxinnu̱u. Já xi fꞌáchjíntjai chꞌá nga tsꞌínxátꞌaha̱ 

já Roma̱ ko̱ jminchjín skóo̱ títjun kju̱a̱sꞌenjin nga Ntia̱̱ná xi 
ku̱a̱téxumaha̱. 32 A̱tꞌaha̱ jꞌaisenu̱u Jua ko̱ tsakúyanu̱u ni xi na̱xu̱ 
nginku̱n Ntia̱̱ná, tu̱nga najmi kinꞌe sꞌejinnú ni xi kitsú. Tu̱ sahá já 
xi fꞌáchjíntjai chꞌá ko̱ jminchjín skóo̱ xi kisꞌejihiṉ. Ko̱ máha jun, 
ndaha tsa kiyo niu̱, tu̱nga najmi tsankinchjꞌahá ru̱u anim̱a̱nu̱u tsa 
kisꞌejinnu̱u.

Bꞌi ̱tsꞌín tsakúya Jesu nga kitsꞌínchjén já xi najmi 
na̱xu̱ fiko ̱xá xi kikꞌa̱iẖi ̱

(Mr. 12:1-12; Lc. 20:9-19)

33 ’Tjenñju ma ngó. Kꞌu̱ej̱ñá chu̱ba̱ya manu̱u. Nku nda̱ nchiṉá 
yꞌéntje ̱tuntsja̱jé, yꞌéngi nchꞌá ko̱ kitsꞌínnda nku a̱nte má nga tsꞌíónnki 
tuntsja̱jée.̱ Kitsꞌínnda nku xjó nkꞌa tu̱ xi ka̱ma chúnntaha a̱ntee.̱ Kitsjá 
sáha̱ a̱ntee ̱já xi maha̱ tsꞌínxáko̱ tuntsja̱jée,̱ a̱sꞌa̱i ngji kjin. 34 Nkꞌie 
nga ja tíjne tuu̱, a̱sꞌa̱i kitsꞌínkjisehe ̱ndo̱ já musu̱hu̱ já xi títsꞌínxáko̱ 
tuntsja̱jée ̱tu̱ xi ku̱a̱nkihi ̱ra̱ tu xi kanéhe.̱ 35 Tu̱nga jakjꞌáhá jóo̱ já 
musu̱hu̱ ndo̱. Nku xi kitsꞌínꞌuhu̱n, nku xi kitsꞌínkꞌien, ko̱ nku xi yꞌéhe ̱
ndjio̱̱. 36 A̱sꞌa̱i ta̱ kitsꞌínkjihí ngáha ndo̱ nkjin já musu̱, tu̱nga bꞌa̱há ta̱ 
kitsꞌín ngáha̱ ra̱ jóo̱.

37 ’Tu̱ chahán kitsꞌínkji ntíhi ̱ndo̱ nga bꞌi ̱kitsú: “Sku̱eṉkjún ntína̱ 
jóo̱.” 38 Tu̱nga nkꞌiehé nga kikie já xi tsꞌínxáko̱ tuntsja̱jée ̱nga nibá 
ntíhi ̱ndo̱, bꞌa̱ kitsúhu̱ xinkjín: “Kui xuꞌbo̱ xi tsꞌií̱nkjáíhiṉ ngayjee ̱
ni xi tjíhiṉ na̱ꞌmihi.̱ Tu̱ sahá nꞌeḵꞌieén tu̱ xi ka̱ma tsꞌa̱ñáhaná ni xi 
tsꞌií̱nkjáíhiṉ.” 39 A̱sꞌa̱i jakjꞌá jóo̱ ntíhi ̱ndo̱, kikꞌonsje na̱tsin má nga 
tjíntje ̱tuntsja̱jée ̱ko̱ kitsꞌínkꞌien. 40 Kui bꞌa̱ maha, nkꞌie nga kjꞌu̱a̱í nda̱ 
xi tsꞌe ̱tuntsja̱jée,̱ ¿mí nihi xi kjꞌu̱a̱í tsꞌíhiṉ já musu̱ xuꞌbo̱?

41 Bꞌa̱ iṉcha kitsú jóo̱:
—Tsꞌií̱nkje nga najmi ka̱ma nim̱a̱ha̱ já chꞌonkꞌun xuꞌbo̱ ko̱ kjꞌa̱í já 

tsjá sá ngáha̱ ra̱ a̱nte tuntsja̱jée,̱ já xi kꞌu̱échjíhi ̱tuhu̱ nkꞌie nga ku̱ic̱hú 
cha̱ha̱n.

42 A̱sꞌa̱i bꞌi ̱kitsú Jesu:
—¿A najmi kjeẖé nꞌeyo ni xuꞌbi ̱xi tjítꞌa xu̱ju̱n éheṉ Ntia̱̱ná? Bꞌa̱ títsu:

Ndjio̱̱ xi kikjaníya já chjiṉex̱jóo̱ ja jꞌai ma ndjio̱̱ kꞌaku̱.
Ntia̱̱ná xi bꞌa̱ kitsꞌín ko̱ ma nkjúnná nga chaseheé̱.

43 Kui kju̱a̱ha nga bꞌa̱ tíxihiṉnu̱u. Chjúꞌanu̱u nga ku̱iṉtsu̱ba̱jiun 
nga Ntia̱̱ná xi ku̱a̱téxumanu̱u, ko̱ xu̱ta̱ xi bakúchji nga Ntia̱̱ná xi 
batéxumaha̱, kui xi kjꞌu̱a̱iẖi ̱nga kju̱a̱sꞌenjin yo.̱ 44 Ndjio̱̱ xi títsu éheṉ 
Ntia̱̱ná nga kikjaníya já chjiṉex̱jóo̱, tu̱ yáhá ni xi ku̱ij̱nes̱un ndjio̱̱ 
ka̱ma xix̱i.̱ Ko̱ xi ku̱ij̱neṉehe ̱ndjio̱̱ ka̱ma nku̱a̱n nku̱a̱n.

45 Nkꞌie nga kintꞌé já na̱ꞌmi kꞌaku̱ ko̱ já fariseo̱ éiṉ, iṉcha 
kamankjihiṉ nga kui tínchja̱nij̱míyaha Jesu. 46 Mjehe ̱nga ku̱a̱kjꞌánijé 
tu̱nga iṉcha kitsankjúhún xu̱ta̱ nkjiu̱n, a̱tꞌaha̱ bꞌa̱ iṉcha tsu xu̱to̱ nga 
nku nda̱ profeta̱ Jesu.

Bꞌi ̱tsꞌín tsakúya Jesu nga 
kitsꞌínchjén nku sꞌí kju̱a̱bixan

22  A̱sꞌa̱i ta̱ kinchja̱há ngáha Jesu nga yꞌéjña chu̱ba̱ya. Bꞌi ̱kitsú:
2 —Xi nkú tsꞌín batéxuma Ntia̱̱ná bꞌa̱ joyaha nku nda̱ 

rei ̱xi tsꞌasje nku sꞌí nkꞌie nga tsixan ntíhi.̱ 3 Kitsꞌínkji já musu̱hu̱ nga 

ku̱iṉchja̱ha̱ xu̱ta̱ xi kitsúya títjuhu̱n. Tu̱nga najmi kitsꞌín yuhú xu̱to̱ 
nga kjꞌu̱a̱í sꞌíu̱. 4 A̱sꞌa̱i ta̱ kitsꞌínkjihí ngáha kjꞌa̱í já musu̱ nga bꞌa̱ 
kitsúhu̱: “Bꞌa̱ tꞌihu̱un xu̱ta̱ xi ja kixinyaha̱ nga ja kabꞌendá nichinee.̱ 
Ja katsꞌinkꞌíén turu̱. Ja tjínda ngatentee ̱niu̱. Tꞌinyoho̱o nga kanibá sꞌí 
kju̱a̱bixooṉ.”

5 ’Tu̱nga najmi nkjún kamaha̱ xu̱ta̱ xi kikꞌinyaha̱. Nku xi ngjisehe ̱
jñáha̱, kjꞌa̱í xi ngjikꞌatseya ni. 6 Tjín ngá xi jakjꞌánijé já musu̱hu̱ nda̱ 
rei,̱ kitsꞌínꞌuhu̱n ko̱ kitsꞌínkꞌien. 7 Nkꞌie nga kintꞌé nda̱ rei ̱ni xi kamoo̱, 
kama kjaha̱n. Kitsꞌínkji já juhu̱n nga kitsꞌínkꞌien xu̱ta̱ xi bꞌa̱ kitsꞌíu̱n ko̱ 
yꞌéti nankihi.̱

8 ’A̱sꞌa̱i bꞌa̱ kitsú nda̱ rei ̱nga kinchja̱ko̱ já musu̱hu̱: “Ja tjínda sꞌí 
kju̱a̱bixooṉ, tu̱nga najmi chumi ni chjíhí ra̱ xu̱ta̱ xi tjun kixinyaha̱ nga 
kjꞌu̱a̱í. 9 Kui bꞌa̱ maha, tankíhinnu niy̱átée ̱ko̱ tu̱ yáhá ni xi sa̱kúnu̱u 
tꞌinyoho̱o nga kanibá sꞌí kju̱a̱bixooṉ.” 10 A̱sꞌa̱i tsitju já musu̱ nga ngji 
niy̱átée.̱ Kinchja̱ ñja tentehe ̱xi kisakúhu̱, ndaha tsa xi chꞌonkꞌuhu̱n ko̱ 
ndaha tsa xi nda tjíntuyáha̱. Kitsehe xu̱ta̱ má tjeṉ sꞌí kju̱a̱bixooṉ.

11 ’Nkꞌie nga jasꞌen nda̱ rei ̱nga jꞌaisehe ̱xu̱ta̱ xi kabꞌentutꞌá yámixo̱, 
kikie yo̱ nku nda̱ xi najmi yja najyun xi bja xu̱ta̱ nga fi sꞌí kju̱a̱bixan. 
12 A̱sꞌa̱i bꞌi ̱kitsúhu̱: “Ji nda̱ xinkjíán, ¿nkú tsꞌín kabitjasꞌeẖenni ei̱ ̱nga 
najmi tjíhin ri najyun xi tsꞌe ̱sꞌí kju̱a̱bixan?” Tu̱nga najmi kinchja̱há 
ndo̱. 13 A̱sꞌa̱i kinchja̱ha̱ nda̱ rei ̱já xi títsjá nichinee ̱ko̱ bꞌa̱ kitsúhu̱: 
“Tꞌeꞌyún sjai ko̱ ntsja ndo̱ ko̱ chja̱nikjꞌo na̱tsin ján má jyuu̱n, a̱nte xi 
má kjiṉtá xu̱ta̱ ko̱ ku̱a̱te niꞌ̱yu̱n.” 14 A̱tꞌaha̱ nkjin maha xi tíchubaha̱, 
tu̱nga tu̱ chubahá maha xi kjꞌu̱a̱íjin.

Bꞌi ̱tsꞌín tsakúya Jesu yá xi tjíhin nga sꞌec̱hjíhi ̱
(Mr. 12:13-17; Lc. 20:20-26)

15 A̱sꞌa̱i ngjikꞌíéndako̱ xinkjín já fariseo̱ tu̱ xi tsꞌií̱nkijneyaha Jesu 
nku én xi najmi bꞌa̱ tjín. 16 Iṉcha kitsꞌínkjisehe ̱Jesu já niꞌyakuyá xi tsꞌe ̱
ko̱ já xi yjankihi ̱nda̱ rei ̱Herode ̱Antipa̱. Bꞌa̱ iṉcha jꞌai tsúhu̱:

—Ji nda̱ maestru̱, yai ̱nga kju̱axi ̱én xi chubai ko̱ nga na̱xu̱ 
bakuyáí sisin ni xi tsꞌe ̱Ntia̱̱ná. Najmi ni xi sasíhiṉ xu̱ta̱ chubai. ꞌYún 
na̱nka̱ chaseihi.̱ 17 Kui nga tꞌinyaha̱ni.̱ ¿A ma bꞌechjíhií̱ nda̱ títjun 
Cesa̱r ni xi fꞌáchjíná, a ra̱ najmi?

18 Tu̱nga behé Jesu nga tu̱ xi títsuhu jóo̱ ko̱ bꞌi ̱kitsúhu̱:
—¡Jun xi tu̱ tsjohónu̱u nga bakuchjíú xi nkú tsꞌín yankjún Ntia̱̱ná! 

¿Á an tíchjutꞌayákꞌuhunnú? 19 Ta̱kúnnú nku to̱on xi ma chjíntjaihi 
chꞌá.

Jꞌaiko̱ jóo̱ nku to̱on denario̱̱. 20 Ko̱ bꞌi ̱kitsú Jesu:
—¿Yá xi tsꞌe ̱sénnis̱tjiiṉ ko̱ jꞌáín xi tjítꞌaha̱ to̱oiṉ?
21 A̱sꞌa̱i bꞌa̱ kitsú jóo:̱
—Tsꞌe ̱nda̱ títjun Cesa̱r.
A̱sꞌa̱i bꞌi ̱kitsú Jesu:

—Tjoho̱on nda̱ títjun Cesa̱r ni xi tsꞌe ̱nda̱ títjun Cesa̱r, ko̱ tjoho̱on 
Ntia̱̱ná ni xi tsꞌe ̱Ntia̱̱ná.

22 Nkꞌie nga kintꞌé jóo̱ niu̱, tu̱ ni xí kama nkjúhún ra̱ ko̱ iṉcha ngji 
tꞌaxín.

Bꞌi ̱tsꞌín tsakúya Jesu nga kjꞌu̱a̱íya ngáha̱ ra̱ xu̱ta̱
(Mr. 12:18-27; Lc. 20:27-40)

23 Já saduseo̱ bakúya nga najmi kjꞌu̱a̱íya ngáha̱ ra̱ xu̱ta̱ ngabayoo̱. 
Kui nis̱tjin xuꞌbo̱ kꞌu̱a̱ xi iṉcha jꞌaisehe ̱Jesu nga bꞌi ̱iṉcha kitsúhu̱:

24 —Ji nda̱ maestru̱, bꞌa̱ kitsú Moise nkꞌie: “Tsa tjín xi ku̱a̱yá nga 
najmi sꞌeẖe ̱ntí, nda̱ ntsꞌe ̱tjíhin nga ku̱ix̱anko̱ ngáha chju̱úhu̱n, tu̱ xi 
bꞌa̱ tsꞌín sꞌeẖe ̱ra̱ ntí nda̱ ntsꞌe ̱xi kꞌieṉ.” 25 Yꞌentujinni ̱yatu já xi ntsꞌe ̱
maha xinkjín. Tsixan nda̱ xi tjuu̱n tu̱nga bꞌa̱há tjíu̱n kꞌien. Najmi 
kisꞌehe ̱ntí. Kꞌien xꞌiẖiṉ tachjúu̱n. A̱sꞌa̱i nda̱ ntsꞌe ̱yꞌejñako̱ ngáha 
ta̱chjúu̱n. 26 Tu̱nga ta̱ kꞌiehén ngáha nda̱ ntsꞌe ̱xi ma joho, a̱sꞌa̱i xi ma 
jahan, ko̱ santaha nda̱ xi yatuu̱. 27 A̱skahan ta̱ kꞌien ta̱chjúu̱n.

28 ’Kui bꞌa̱ maha, nis̱tjin nga kjꞌu̱a̱íya ngáha̱ ra̱ xu̱ta̱ ngabayoo̱, 
¿má xi kui já xi yatuu̱ ka̱ma tsꞌe ̱ta̱chjúu̱n, a̱tꞌaha̱ ngatentee ̱yꞌentuko̱?

29 A̱sꞌa̱i bꞌi ̱kitsú Jesu:
—Najmi bꞌa̱ tjín ni xi chubo, a̱tꞌaha̱ najmi mankjinnu̱u ni xi tjítꞌa 

éheṉ Ntia̱̱ná ko̱ ta̱ ndaha ngaꞌyúhu̱n Ntia̱̱ná. 30 A̱tꞌaha̱ nkꞌie nga 
kjꞌu̱a̱íya ngáha̱ ra̱ xu̱ta̱ ngabayoo̱, najmi ta̱ ku̱ix̱ahan ko̱ ta̱ ndaha 
najmi tsꞌií̱nkixan ntíhí. Bꞌa̱ ní tsꞌín kꞌúéntu xi nkú tsꞌín tjíntu ntítsje 
xi tjín ndjio̱̱jmi ján. 31 Tu̱nga nga kjꞌu̱a̱íya ngáha̱ ra̱ xu̱ta̱, ¿a najmi 
kjeẖé nꞌeyo ni xi títsunu̱u éheṉ Ntia̱̱ná? Bꞌa̱ kitsú Ntia̱̱ná: 32 “An xi 
Ntia̱̱ha̱ Abraham, Ntia̱̱ha̱ Isaac ko̱ Ntia̱̱ha̱ Jacob.” Ntia̱̱ná najmi Ntia̱̱ha̱ 
anim̱a̱. Ntia̱̱ha̱ ní xu̱ta̱ tíkꞌun.

33 Nkꞌie nga kintꞌé xu̱ta̱ niu̱, tu̱ ni xí kama nkjúhún ra̱ nga̱tꞌa tsꞌe ̱ni 
xi bakúya Jesu.

Bꞌi ̱tsꞌín tsakúya Jesu má kju̱a̱téxumaha xi ꞌyún 
chjíhi ̱ra̱

(Mr. 12:28-34)

34 Kama ñjakúko̱ xinkjín já fariseo̱ nkꞌie nga kintꞌé nga Jesu 
kitsꞌínkinchá jyujyu já saduseo̱. 35 A̱sꞌa̱i nku nda̱ chjiṉeꞌ̱én xi tsꞌe,̱ nku 
nda̱ maestru̱hu̱ kju̱a̱téxumoo̱, kingjásjaiyaha̱ Jesu nga kikjutꞌayákꞌun:

36 —Ji nda̱ maestru̱, a̱jihiṉ ngayjee ̱kju̱a̱téxumoo̱, ¿má 
kju̱a̱téxumaha xi ꞌyún chjíhi ̱ra̱?

37 A̱sꞌa̱i bꞌi ̱kitsú Jesu:
—“Nꞌeṯjóí Ntia̱̱ná xi Ntia̱̱hi ̱maha ngayjee ̱anim̱a̱hi.̱ Nꞌeṯjóí xi nkú 

tsꞌín tinchin ko̱ xi nkú tsꞌín nꞌenkjíntakꞌuin.” 38 Kui kju̱a̱téxuma xuꞌbi ̱
xi ꞌyún chjíhi ̱ra̱ ko̱ kui xi tjun. 39 Ko̱ bꞌa̱há ta̱ tjín ngáha kju̱a̱téxuma 
xi ma joho: “Nꞌeṯjóí xu̱ta̱hi ̱xi nkú nga tsꞌín tjohi yjohi.̱” 40 Nga joo̱ 

c 22:42 “Xi kitsꞌín nibá Ntia̱̱ná” tsuhu̱ ra̱ “Cristo”̱.

kju̱a̱téxuma xuꞌbi ̱yꞌaha̱ ra̱ ngatentee ̱ni xi tjítꞌa xu̱ju̱n kju̱a̱téxumoo̱ ko̱ 
xi yꞌétꞌa já profeta̱.

Bꞌi ̱tsꞌín kingjásjaiya Jesu yá xi yꞌaha̱ ra̱ xi Cristo̱
(Mr. 12:35-37; Lc. 20:41-44)

41 Nkꞌie nga kabincha sa yo̱ já fariseo,̱ a̱sꞌa̱i bꞌi ̱kitsú Jesu:
42 —¿Nkú bixíún nga̱tꞌa tsꞌe ̱xi Cristo̱? c ¿Má nibáha̱ ntjeẖe?̱
Bꞌa̱ kitsú jóo:̱
—Ntjeẖe ̱David.
43 A̱sꞌa̱i bꞌi ̱kitsú Jesu:
—¿Nkú tjíhiṉ ra̱ nga bꞌa̱ kitsúhu David nga Nda̱ Ntia̱̱ha̱ maha 

xi Cristo̱? A̱tꞌaha̱ bꞌa̱ kitsú nkꞌie nga Espiriṯu̱ Santo̱ho̱ Ntia̱̱ná 
kitsꞌínkinchja̱ha̱:

 44 Ntia̱̱ná bꞌa̱ kitsúhu̱ Nda̱ Ntia̱̱na̱:
“Tiṉchintꞌání má batexuma,
kꞌuentú maná já kontra̱hi ̱kinte tsu̱kui.”

45 Tsa David bꞌa̱ kitsú nga xi Cristo̱ xi Nda̱ Ntia̱̱ha̱, ¿nkú tsꞌín ntjeẖe ̱
David nibáha̱ ra̱ xi Cristo̱?

46 Ndaha nku najmi kamaha̱ kitsꞌínkꞌóyaha̱ Jesu tsa tu̱ nku én. Kui 
nis̱tjiu̱n kichꞌatutsꞌiẖiṉ nga najmi ta̱ chꞌa kama kꞌun kingjásjaiyaha̱ ra̱ 
Jesu tsa mí nihi.

Bꞌi ̱tsꞌín yꞌéchjitꞌain Jesu sin xi yꞌa já fariseo ̱ko ̱já 
chjiṉeꞌ̱éheṉ kju̱a̱téxumoo̱

(Mr. 12:38-40; Lc. 11:37-54; 20:45-47)

23  A̱sꞌa̱i kinchja̱ko̱ Jesu xu̱ta̱ ko̱ já niꞌyakuyáha̱ nga bꞌi ̱kitsúhu̱:
2 —Já chjiṉeꞌ̱éheṉ kju̱a̱téxumoo̱ ko̱ já fariseo,̱ kui xi 

tíjñaha̱ nga ku̱iṯsu̱ya nkú tjíhiṉ ra̱ kju̱a̱téxumaha̱ Moise. 3 Kui bꞌa̱ 
maha, nꞌeṯjusuhunnu ngatentee ̱ni xi ku̱iṯsu̱hu̱nu̱u ko̱ chjꞌa̱tjó. Tu̱nga 
najmi tu̱ nꞌenú ni xi iṉcha tsꞌín, a̱tꞌaha̱ najmi tsꞌíntjusun ni xi nchja̱. 
4 Kui xi bꞌénehe ̱ni xi áí xu̱ta̱, tu̱nga máha kui, ndaha̱chí najmi iṉcha 
tsꞌín ngaꞌyún nga tsꞌií̱ntjusun niu̱.

5 ’ꞌYún mjehe ̱nga sku̱eẖe ̱xu̱ta̱ xi nkú tsꞌín benkjún Ntia̱̱ná. Kui 
nga ꞌyún i tsꞌíhin kaxa̱ tíntí xi bꞌentutꞌáá stjeén ko̱ tjianá, xi tíiṉchaha̱ 
éheṉ Ntia̱̱ná, ko̱ ꞌyún tsꞌín ndju nachjún xi yjandáíhi ̱najyun xi 
mjéntjai nga nchja̱ko̱ Ntia̱̱ná. 6 Tsjoho̱ nga bꞌentu a̱nte kꞌaku̱ xi tjín 
nku sꞌí ko̱ nga bꞌentusún yáxile ̱xi tíiṉcha títjun niꞌya sinagoga̱. 
7 Tsjoho̱ nga tsjo tsꞌín súniñaha̱ niy̱átée ̱ko̱ nga maestru̱ kꞌúíhiṉ.

8 ’Najmi tu̱ nꞌejꞌo̱o tsa maestru̱ ku̱iṯsu̱nu̱u xu̱ta̱, a̱tꞌaha̱ nkuhú ma 
nda̱ maestru̱nu̱u ko̱ ngatentoo̱ jun ntsꞌo mahanu xinkiu̱. 9 Najmi tu̱ 
chꞌa na̱ꞌmi ꞌmihu̱u ei̱ ̱a̱sunntei,̱ a̱tꞌaha̱ nkuhú ma Na̱ꞌminu̱u, kui xi 

tíjña ndjio̱̱jmi ján. 10 Najmi tu̱ nꞌejꞌo̱o tsa já ntia̱̱ ku̱iṯsu̱nu̱u xu̱ta̱, a̱tꞌaha̱ 
nkuhú ma xi tsꞌeṉu̱u, kui xi Cristo̱. 11 Xi mjehe ̱cha̱nkjún a̱jinnu̱u tjíhin 
nga nda tsꞌií̱n ngandaha̱ xingisoo.̱ 12 Xi kꞌu̱a̱sjenkꞌa suba yjoho,̱ kui xi 
ic̱hí ka̱ma nginku̱n Ntia̱̱ná. Xi kꞌu̱a̱sje nim̱a̱kju̱a̱ yjoho̱, kui xi sa̱kúhu̱ 
kju̱a̱chánka.

13 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! Najmi 
ꞌba̱iṉto nga xu̱ta̱ kju̱a̱sꞌenjin nga Ntia̱̱ná ku̱a̱téxumaha̱. Ta̱ ndaha jun 
najmi bitjasꞌo̱on ko̱ ta̱ ndaha najmi ꞌba̱iṉtoho̱o xu̱ta̱ xi mjehe ̱kju̱a̱sꞌen 
yo̱.

14 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já 
fariseo!̱ ¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! 
Chjuꞌóho̱o niꞌyaha̱ jminchjín xi ja kꞌien xꞌiẖiṉ ko̱ a̱sꞌa̱i chu̱ba̱ ꞌyúhún 
tse chu̱bako̱o Ntia̱̱ná tu̱ xi bꞌéꞌmatꞌaihinnu yjonu̱u. Kui nga ꞌyún un 
sku̱eẖeṉu̱u.

15 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! Fenu̱u nga 
binimo nga ngúsuhu̱n a̱sunntee ̱ko̱ ntáchakꞌuu̱n nga binchisjó xu̱ta̱ xi 
nꞌe ̱mo nga tsꞌií̱n sꞌejin xi nkú tsꞌín sꞌejinnu̱u. Ko̱ nkꞌie nga ja sakúnu̱u 
nku, a̱sꞌa̱i nꞌo nga kui xi ꞌyún tsꞌín sa ni xi tsꞌe ̱nda̱nindoo̱ nga jun.

16 ’¡Nim̱a̱ rú nꞌehenu jun, já ka̱ xi baku niy̱óho̱o xu̱ta̱! Jun xi bꞌa̱ 
bixíún: “Tsa tjín xi nkú ku̱iṯsu̱, tsa a̱sꞌa̱i niṉku̱ tsúngijin, najmi tjíhiṉ 
kju̱a̱ꞌyún nga tsꞌií̱ntjusun. Tu̱nga xi tsúngijin to̱onsine xi tíjñaya niṉku̱, 
kuihí xi tjíhin nga tsꞌií̱ntjusun ni xi ku̱iṯsu̱.” 17 Jun xi já chiṉi ko̱ já ka̱. 
¿Má xi ꞌyún chánka sa? ¿A to̱onsinee,̱ a ra̱ niṉku̱hú xi títsꞌín nga je 
to̱onsinee ̱nginku̱n Ntia̱̱ná?

18 ’Ko̱ bꞌa̱ bixíún yo: “Tsa tjín xi nkú ku̱iṯsu̱, tsa a̱sꞌa̱i na̱chan chje ̱
tsúngijin, kui xi najmi tjíhiṉ kju̱a̱ꞌyún nga tsꞌií̱ntjusun. Tu̱nga xi 
tsúngijin chje ̱xi tíjñasun na̱chan chje,̱ kuihí xi tjíhin nga tsꞌií̱ntjusun 
ni xi ku̱iṯsu̱.” 19 Jun já ka̱. ¿Má xi ꞌyún chánka sa? ¿A chje,̱ a ra̱ 
na̱chan chjeẖé xi títsꞌín nga je chje ̱nginkun Ntia̱̱ná? 20 Kui bꞌa̱ maha, 
tsa tjín xi nkú ku̱iṯsu̱hu, tsa a̱sꞌa̱i na̱chan chje ̱tsúngijin, kui xi ja 
títsungijin na̱chan chje ̱ko̱ ngayjee ̱ni xi tjíntusún yo̱. 21 Tsa tjín xi 
nkú ku̱iṯsu̱, tsa a̱sꞌa̱i niṉku̱ tsúngijin, ja títsungijin niṉku̱ ko̱ Ntia̱̱ná 
xi tíjña yo̱. 22 Tsa tjín xi nkú ku̱iṯsu̱, tsa a̱sꞌa̱i ndjio̱̱jmi ján tsúngijin, ja 
títsungijin Ntia̱̱ná xi tíjña yo̱ nga tíbatéxuma.

23 ’¡Nim̱a rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! ꞌBo̱ho̱o 
Ntia̱̱ná nku tíkjá na̱jún chiṉko̱ ko̱ xka̱ sinjne ̱xingisoo̱ xi nkú tsꞌín tjítꞌa 
kju̱a̱téxumoo̱, tu̱nga nꞌechayanú ni xi ꞌyún chánka sa xi ta̱ bakúya 
kju̱a̱téxumoo̱. Nꞌechayo ni xi na̱xu̱ nginku̱n Ntia̱̱ná ko̱ nga tjíhin nga 
ka̱ma nim̱a̱nu̱u xu̱ta̱ xi kjꞌa̱í ko̱ nga tjíhin nga na̱xu̱ sꞌej̱innu̱u éheṉ 
Ntia̱̱ná. Kuihí ni xi jooṉ xi tjíhin nga nꞌo̱o, ko̱ najmi tjíhin nga nꞌec̱hayo 

nga nꞌo̱o ni xingisoo̱ xi tjítꞌa. 24 ¡Jun já ka̱ xi baku niy̱óho̱o xu̱ta̱! 
Nꞌetjusun ni xi tu̱ tjeṉtꞌahá ko̱ ni xi ꞌyún chjíhi ̱ra̱ najmi nꞌesiuhu̱n.

25 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! Jun xi nkú 
joyaha tasa̱ ko̱ ta̱ba̱ xi tu̱ na̱tsihiṉ ní kinꞌechuhu̱n, tu̱nga kitsejíhín 
ni anim̱a̱nu̱u ndyjé ko̱ ni xi najmi na̱xu̱. 26 Ji nda̱ fariseo̱ ka̱, títjun 
nꞌec̱hihiṉ a̱yaha̱ taso̱ ko̱ bꞌa̱ tsꞌín ka̱ma jehe na̱tsihiṉ.

27 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! Jun xi 
bꞌa̱ joyaha tsjó xi taba kinꞌekꞌi. Kui xi tsjo tsꞌín bakú sunnkꞌa, tu̱nga 
a̱yaha̱ kitsehe nintaha̱ anim̱a̱ ko̱ ngatentee ̱ni chu̱ntí. 28 Jun xi bꞌa̱ ta̱ 
kꞌun sunnkꞌo, a̱tꞌaha̱ nginku̱n xu̱ta̱ ꞌyún je bakuchíú yjonu̱u, tu̱nga 
a̱jin anim̱a̱nu̱u kitsejíhin ni xi tu̱ bꞌana̱cha̱ha ko̱ ngatitsun.

29 ’¡Nim̱a̱ rú nꞌehenu jun, já chjiṉeꞌ̱éheṉ kju̱a̱téxumoo̱ ko̱ já fariseo!̱ 
¡Jun xi tu̱ tsjohónu̱u bakuchjíú xi nkú tsꞌín yankjún Ntia̱̱ná! Nꞌendo 
tsjóho̱ já profeta̱ ko̱ nꞌenaxú ndjio̱̱ tsjóho̱ xu̱ta̱ je xi kisꞌe nis̱tjin nkꞌie. 
30 Ko̱ bꞌa̱ bixíún: “Tsa tu̱ ñá ma tiṉtsu̱ba̱á nkꞌie nga yꞌentu ntje ̱cháná, 
najmi tsisinko̱ ra̱á nga kitsꞌínkꞌien já profeta̱.” 31 Nkꞌie nga bꞌa̱ bixíún, 
ta̱ juhun nꞌekꞌio yjonu̱u nga ntjeẖe ̱xu̱ta̱ xi kitsꞌínkꞌien já profeta̱ jun. 
32 ¡Tu̱ sahá nꞌeṉdju̱ú ni xi kikꞌatutsꞌiṉ ntje ̱chánu̱u!

33 ’¡Jun xi bꞌa̱ kꞌun xi nkúhu ntjeṉu̱u! ¡Já chꞌonkꞌun xi bꞌa̱ kꞌun! ¿Nkú 
tsꞌín ku̱iṯjunkihinu nga najmi kuankíún nga̱kꞌie̱ṉ? 34 Kui bꞌa̱ maha, an 
tsꞌinkjísenu̱u já profeta̱ ko ̱já nkjinkꞌun ko ̱já chjiṉeꞌ̱én. Kꞌu̱a̱ xi nꞌeḵꞌion ko̱ 
kjúátꞌa kruu̱ ko ̱kꞌu̱a̱ xi ngjúóhoo̱ a̱ya niꞌya sinagoga̱nu̱u ko̱ tsjénnkíꞌuncho 
xki ̱nanki. 35 Bꞌa̱ tsꞌín chꞌa̱njihinu ngayjee ̱jníhi ̱xu̱ta̱ je xi kinꞌekꞌien. 
Chꞌa̱tutsꞌiẖiṉ ra̱ jníhi ̱Abel, nda̱ je xi yꞌejña nkꞌie, nga santaha jníhi ̱
Zacaria̱ ntíhi ̱Berekia̱ xi kinꞌekꞌientꞌó na̱chan chje ̱xi kjijña a̱nkjín niṉku̱. 
36 Kju̱axi ̱ni xi tíxinnu̱u. Ngatentee ̱ni xuꞌbi ̱niḇanehe ̱xu̱ta̱ xi tjín ndꞌa̱i.̱

Bꞌi ̱kitsú Jesu nga kinchja̱nij̱míyaha nanki Jerusalen
(Lc. 13:34-35)

37 ’¡Jun xu̱ta̱ Jerusalen, xi nꞌekꞌion já profeta̱ ko̱ bꞌoho̱o ndjio̱̱ xu̱ta̱ 
xi nꞌe nibásenu̱u! ¡A tu̱ nkjihín niy̱á kama mjena nga kꞌuentúkúnu̱u 
xi nkú tsꞌín xa̱nto̱ nga bꞌénkinka̱ ntíhí, tu̱nga najmi kinꞌe yunú! 
38 Ndꞌa̱i ̱ni ̱ma, ja sꞌej̱ña masen a̱ntenu̱u. 39 An bꞌa̱ tíxinnu̱u nga 
najmi ta̱ cha̱hanú santa nkúhu nga ku̱ic̱hú nis̱tjin nga bꞌa̱ ku̱ix̱íún: 
“Kakjanínkꞌa Ntia̱̱ná xi nibáha ngajoho.̱”

Bꞌi ̱tsꞌín kitsúya Jesu nga nꞌex̱úya niṉku̱
(Mr. 13:1-2; Lc. 21:5-6)

24  Tsitjusje Jesu má ma na̱tsihiṉ niṉku̱ ko̱ nkꞌie nga ja tífi, 
jꞌaikꞌúhu̱n já niꞌyakuyáha̱. Tíiṉcha ma nkjúhu̱n nga 

tíbasenkjúhu̱n xjóho̱ niṉku̱. 2 Bꞌi ̱kitsú Jesu:

d 24:5 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—¿A tíyo ngayjee ̱ni xi tjín ei̱?̱ Kju̱axi ̱ni xi tíxinnu̱u. Ndaha nku 
ndjio̱̱ najmi ta̱ sꞌej̱ñasuhu̱n ra̱ xinkjín. Ngayjee ̱nꞌex̱úya.

Bꞌi ̱tsꞌín tsakúya Jesu ni xi ka̱ma
kintehe ̱ni nga kfe ̱a̱sunntee̱
(Mr. 13:3-23; Lc. 21:7-24; 17:22-24)

3 Nkꞌie nga kabꞌejña Jesu a̱sunntu tjeṉki ̱xi ꞌmi Yá Olivo,̱ já 
niꞌyakuyáha̱ jꞌai nchja̱ko̱ tꞌaxíhiṉ. Bꞌa̱ iṉcha kitsúhu̱:

—Tꞌinyani,̱ ¿nkjé bꞌa̱ ka̱ma? ¿Mí ni xi ku̱a̱kúchji títjun nkꞌie nga 
kjúái ̱ngáhani ko̱ nga kfe ̱a̱sunntee?̱

4 A̱sꞌa̱i kinchja̱ Jesu:
—Chúhu̱un yjonu̱u nga najmi tu̱ chꞌa xi kꞌu̱a̱na̱cha̱nu̱u. 5 A̱tꞌaha̱ 

nkjin maha xi kjꞌu̱a̱í nga an tsꞌií̱n ma yjoho.̱ “An xi kitsꞌín nibána 
Ntia̱̱ná”, d ku̱iṯsu̱ ko̱ nkjin xu̱ta̱ kꞌu̱a̱na̱cha̱ha̱.

6 ’Ku̱iṉúꞌyó nga sꞌe ̱kju̱a̱chán ko̱ nga ku̱iṉchja̱nij̱míyaha xu̱ta̱ 
kju̱a̱chán xi tíma, tu̱nga najmi tu̱ binkjunnú. A̱tꞌaha̱ tjíhin ni nga bꞌa̱ 
ka̱ma, tu̱nga najmi kjeẖé kfe ̱a̱sunntee.̱ 7 A̱tꞌaha̱ xu̱ta̱ xi tjín nku nanki 
kja̱ánko̱ xu̱ta̱ xi kjꞌa̱í nanki. Nku nda̱ rei ̱kja̱ánko̱ kjꞌa̱í nda̱ rei.̱ Sꞌe ̱
kjintíá ko̱ chón ka̱ma kjꞌa̱í kjꞌa̱í nanki. 8 Nkꞌie nga ja bꞌa̱ tíma, a̱sꞌa̱ihí 
tíbꞌatutsꞌiẖiṉ kju̱a̱nim̱a̱ xi sꞌe.̱

9 ’Tsꞌií̱nkjasꞌennu̱u xu̱ta̱ xi má nga tsꞌií̱nꞌunnu̱u ko̱ tsꞌií̱nkꞌiennu̱u. 
Nga̱tꞌana̱ tsꞌií̱n unkieheṉu̱u ngayjee ̱xu̱ta̱ a̱sunntee.̱ 10 Kui nis̱tjiu̱n 
nkjin xi tsꞌií̱nndyja̱ha̱ yjoho̱ nga najmi ta̱ sꞌej̱ihiṉ ra̱ an. Tsꞌií̱nkjasꞌen 
xinkjín ko̱ tsꞌií̱n unkie xinkjín. 11 Sꞌe ̱ṉkjún já profeta̱ tsankꞌá xi nkjin 
xu̱ta̱ kꞌu̱a̱na̱cha̱ha̱. 12 Tu̱ xí sꞌehé ni xi chꞌonkꞌun, kui nga nkjin ṉkjún 
xi najmi ta̱ tsꞌií̱ntjoho xinkjín. 13 Tu̱nga xi ndjá ku̱a̱siṉjña santa 
nkúhu nga ku̱a̱yá, kui xi kꞌu̱a̱nki. 14 Sꞌeṉij̱mí én nda tsuhu̱ Ntia̱̱ná nga 
ngúsuhu̱n a̱sunntee,̱ én nda tsu xi tsuya xi nkú tsꞌín batéxuma Ntia̱̱ná. 
Ngayjehe ̱a̱sunntee ̱ku̱iṉtꞌé nga Ntia̱̱ná xi batéxuma. Nkꞌiehé nga kfe ̱
a̱sunntee.̱

15 ’Yꞌétꞌa nda̱ profeta̱ Daniel nkꞌie nga najmi cha̱nkjún a̱nte tsjehe ̱
niṉku̱. Cho̱o xi bꞌa̱ tsꞌií̱u̱n.

Bꞌi ̱kitsú Jesu ko̱ xi títsꞌínya xu̱ju̱iṉ katumankjihiṉ. Bꞌi ̱ta̱ kitsú ya:
16 —Kui nis̱tjiu̱n katanka xu̱ta̱ xi tjíntu a̱nte Judea̱ xi tjeẖen 

a̱sunntu tjeṉnki.̱ 17 Xi kabꞌejñasun nkꞌa niꞌyaha̱ najmi tu̱ ku̱iṯjujen nga 
kjꞌu̱a̱íkꞌasje ni xi tjíntu a̱ya niꞌyaha̱. 18 Xi kafi jñá najmi tu̱ kꞌo̱óya nga 
kjꞌu̱a̱íkjꞌá najyuhu̱n.

19 ’¡Nim̱a̱ rú tsꞌíhin jminchjín xi yꞌa ntí ko̱ xi títsꞌínki ntí kui 
nis̱tjiu̱n! 20 Tiṉchíhu̱u Ntia̱̱ná tu̱ xi najmi nis̱tjin chu̱nchꞌán ku̱iy̱úhunu 
ko̱ tsa nis̱tjin nkjún. 21 A̱tꞌaha̱ ꞌyún sꞌe ̱kju̱a̱nim̱a̱ kui nis̱tjiu̱n, kju̱a̱nim̱a̱ 
xi najmi kjee̱ sꞌe santa nkúhu nga tutsꞌihiṉ ni nga kamanda a̱sunntee.̱ 

Ko̱ ta̱ ndaha najmi sꞌe ̱a̱skahan nku xi bꞌa̱ joyaha. 22 Tsa najmi 
ku̱a̱tekjá Ntia̱̱ná chuba nis̱tjin xuꞌbo̱, nda ra̱ nku najmi kꞌu̱a̱nki kai. 
Tu̱nga ku̱a̱tekjáhá Ntia̱̱ná chuba nis̱tjin xuꞌbo̱ ngandaha̱ xu̱ta̱ xi jꞌájin.

23 ’Kui nis̱tjiu̱n tsa tjín xi bꞌa̱ ku̱iṯsu̱nu̱u: “Cha̱so̱o, ei̱ ̱tíjña xi kitsꞌín 
nibá Ntia̱̱ná”, ko̱ tsa bꞌa̱ ku̱iṯsu̱nu̱u: “Ján tíjña”, najmi tu̱ nꞌe sꞌejiun. 
24 A̱tꞌaha̱ iṉcha kjꞌu̱a̱í xi bꞌa̱ ku̱iṯsu̱ tsankꞌá nga kui xi jꞌai ngajoho̱ 
Ntia̱̱ná ko̱ xi já profeta̱ tsꞌií̱n ma tsankꞌá yjoho̱. Kui xi iṉcha tsꞌií̱n 
nkjin tíkjá kju̱a̱nkjún ko̱ ni xi chánka, tu̱ xi kꞌu̱a̱na̱cha̱ha̱ ra̱ xu̱ta̱, xí 
koẖó ra̱ xu̱ta̱ xi jꞌájin Ntia̱̱ná ka̱maha̱ ra̱ kꞌu̱a̱na̱cha̱ha̱. 25 Jahá tíxinya 
títjunnu̱u ni xi ka̱ma.

26 ’Kui bꞌa̱ maha, tsa bꞌa̱ ku̱iṯsu̱nu̱u jóo̱: “A̱nte kixi ján tíjña xi 
jꞌai ngajoho̱ Ntia̱̱ná”, najmi tu̱ bankíún yo.̱ Tsa bꞌa̱ ku̱iṯsu̱nu̱u: “A̱ya 
ꞌma ján tíjña”, najmi tu̱ nꞌe sꞌejiun. 27 A̱tꞌaha̱ xi nkú ma nga batꞌai 
ndꞌíchꞌoṉ má tju tsꞌíu̱ ko̱ ma chji santaha má fintjai, bꞌa̱ ta̱ ka̱ma nkꞌie 
nga kjꞌu̱a̱í Ntíhi ̱Nda̱xꞌiu̱̱n. 28 Yaha̱ nga má kjijña nku yjoninte kꞌien, yo̱ 
ma ñjakú chálíkíe.̱ Bꞌa̱ ta̱ tsꞌín cha̱ha̱ nga kjꞌu̱a̱í Ntíhi ̱Nda̱xꞌiu̱̱n.

Bꞌi ̱ka̱ma nis̱tjin nga kjꞌu̱a̱í ngáha Ntíhi ̱Nda̱xꞌiu̱̱n
(Mr. 13:24-37; Lc. 21:25-33; 17:26-30, 34-36)

29 ’A̱skahan nga ja kjꞌu̱a̱ kju̱a̱nim̱a̱ xi ka̱ma kui nis̱tjiu̱n, tjeṉꞌyún 
ka̱ma jyuhún tsꞌíu̱, ko̱ sóo̱ najmi ta̱ tsꞌií̱n ndzjehen. Niñu xi tjín nkꞌa 
ján ku̱ix̱u̱ntu, ko̱ kꞌu̱a̱tsé ni xi tjín nkꞌa ján. 30 A̱sꞌa̱i ka̱ma chji nkꞌa 
ján ni xi ku̱a̱kúchji nga ja nibá Ntíhi ̱Nda̱xꞌiu̱̱n. Nkꞌiehé kjiṉta nkjún 
ngayje tíkjá xu̱ta̱ xi tjín a̱sunntei ̱ko̱ sku̱e ̱Ntíhi ̱Nda̱xꞌiu̱̱n nga tjeṉjin 
niṉti ̱nga nibáko̱ ngayjee ̱ngaꞌyúhu̱n ko̱ kju̱a̱chánkaha̱. 31 Tsꞌií̱nkji 
ntítsjehe ̱nkꞌie nga ꞌyún kju̱a̱ne ̱tjio.̱ Iṉcha kꞌu̱éntukú xu̱ta̱ xi jꞌájin xi 
tjíntu tu̱ má xi tjeẖén ni, bꞌaha̱ ra̱ má tju tsꞌíu̱ santaha má fintjai.

32 ’Katumankjinnu̱u ni xi bꞌéjña chjinu̱u yá higuera̱. Nkꞌie nga ja 
tju ntsꞌén tjiaha̱ yóo̱ ko̱ tjuhu̱ xka̱, yo nga ja tíbichú tiña chu̱nubóo̱. 
33 Bꞌa̱ ta̱ tsꞌín nkꞌie nga ja cho̱o nga ja bꞌa̱ tíma, katumankjinnu̱u nga 
ja tjeṉ tiña Ntíhi ̱Nda̱xꞌiu̱̱n xi nkúhu tsa a̱sti a̱nkju̱o̱ síjña. 34 Kju̱axi ̱ni 
xi tíxinnu̱u. Ku̱iṯjusun ngayjee ̱ni xuꞌbi ̱kintehe ̱ni nga ku̱a̱yáyje xu̱ta̱ 
xi tjín ndꞌa̱i.̱ 35 Ka̱maha̱ a̱sunntee ̱ko̱ nkꞌa ján ndyja̱, tu̱nga énna̱ najmi 
kjꞌu̱a̱ tiya.

36 ’Tu̱nga má nis̱tjin ko̱ chu̱ba̱ nga bꞌa̱ ka̱moo̱, najmi chꞌa xi behe,̱ 
ta̱ ndaha ntítsje xi tjín ndjio̱̱jmi ján ko̱ ta̱ ndaha Ntíhi ̱Ntia̱̱ná. Nku 
tutuhú Ntia̱̱ Na̱ꞌminá xi be. 37 Xi nkú kama nis̱tjin nga yꞌejña Noe, bꞌa̱ 
ta̱ ka̱ma nkꞌie nga kjꞌu̱a̱í ngáha Ntíhi ̱Nda̱xꞌiu̱̱n. 38 Kui nis̱tjin xuꞌbo̱, 
nkꞌie nga najmi kjee̱ fejin ntá xu̱ta̱, tu̱ tíiṉcha kjinehé ko̱ tíiṉcha 
ꞌbi. Tíiṉcha bixan ko̱ tíiṉcha tsꞌínkixan ntíhí. Bꞌa̱ tíiṉcha tsꞌín santa 
nkúhu nga tsichu nis̱tjin nga jasꞌen Noe tsutsu chánkoo̱. 39 Najmi 
kamankjihiṉ xu̱ta̱ santaha nkúhu nga tu̱ ni xí kikꞌahá tsꞌí ko̱ kitsꞌínkje 
tentehe.̱ Bꞌa̱há ta̱ ka̱ma ngáha nkꞌie nga kjꞌu̱a̱í Ntíhi ̱Nda̱xꞌiu̱̱n. 40 Kui 

nis̱tjiu̱n jo já xi tíiṉcha tsꞌínxájin jñáha̱, nku chjúbé ko̱ xinkuu̱ sꞌej̱ña. 
41 Jo jminchjín xi tíiṉcha o, nku xi chjúbé ko̱ xinkuu̱ xi sꞌej̱ña.

42 ’Kui bꞌa̱ maha, tiṉtsu̱ba̱ ndahanu, a̱tꞌaha̱ najmi yo mí chu̱ba̱ha 
kjꞌu̱a̱í Nda̱ Ntia̱̱nu̱u. 43 Katumankjinnu̱u ni xuꞌbi.̱ Tsa be títjun nda̱ xi 
tsꞌe ̱niꞌyoo̱ mí chu̱ba̱ha nga jyuu̱n kjꞌu̱a̱í nda̱ ndyjée,̱ ta̱ kꞌúéjña nda. 
Najmi tsjánte tsa nda̱ ndyjée ̱kju̱a̱sꞌen kju̱a̱ꞌyún niꞌyaha̱. 44 Kui kju̱a̱ha, 
bꞌa̱ tsꞌín tiṉtsu̱ba̱ ndahanu ko̱ jun, a̱tꞌaha̱ chu̱ba̱ nga najmi tíchuyóho̱o 
kjꞌu̱a̱í Ntíhi ̱Nda̱xꞌiu̱̱n.

Bꞌi ̱tsꞌín tsakúya Jesu nga kitsꞌínchjén nku nda̱ 
musu̱ xi na̱xu̱ fiko ̱xáha̱

(Lc. 12:41-48)

45 ’¿Yá nda̱ musu̱hu xi na̱xu̱ fiko̱ xáha̱ ko̱ xi nkjinkꞌun, xi nda̱ 
ntia̱̱ha̱ kitsjá xáha̱ nga kui xi tsjáha̱ nichine já musu̱ xingisoo̱ nkꞌie 
nga ku̱ic̱hú chu̱ba̱? 46 ¡Á bꞌa̱ nda tjíhin tsꞌe ̱nda̱ musu̱ xuꞌbi ̱tsa bꞌa̱ 
títsꞌín nkꞌie nga kjꞌu̱a̱í nda̱ ntia̱̱ha̱! 47 Kju̱axi ̱ni xi tíxinnu̱u. Nda̱ ntia̱̱ha̱ 
tsꞌií̱n kunntáha̱ ngayjee ̱ni xi tjíhiṉ.

48 ’Tu̱nga tsa chꞌonkꞌun nda̱ musu̱ ko̱ tsa bꞌi ̱tsꞌín tsꞌií̱nnkjinkꞌun: 
“Kꞌu̱a̱ndaya saha̱ nda̱ ntia̱̱na̱ nga kjꞌu̱a̱í.” 49 A̱sꞌa̱i kꞌu̱éhe ̱já musu̱ 
xinkjín ko̱ nga kjiṉe ̱ko̱ kꞌúíko̱ já chꞌiu̱̱. 50 Tsa tu̱ kjꞌu̱a̱íhí nda̱ ntia̱̱ha̱ 
nda̱ musu̱ xuꞌbi ̱nis̱tjin xi najmi tíkuyáha̱ ko̱ chu̱ba̱ xi najmi be, 51 ꞌyún 
ndjá tsꞌií̱nnijéhe ̱nda̱ ntia̱̱ha̱ xi nkú tsꞌín nꞌenijéhe ̱já xi bꞌana̱cha̱ha̱ já 
ntia̱̱, yo̱ má nga kjiṉtá ko̱ ku̱a̱te niꞌ̱yu̱n.

Bꞌi ̱tsꞌín tsakúya Jesu nga kitsꞌínchjén 
is̱tinchjín xi ngji nku sꞌí

25  ’Kui nis̱tjiu̱n bꞌa̱ ka̱ma a̱jihiṉ xi nkú tsꞌín batéxuma Ntia̱̱ná xi 
nkú kamatꞌain te is̱tinchjín xi ngji nku sꞌí kju̱a̱bixan. Iṉcha 

jakjꞌá ndꞌí setiẖi ̱ko̱ iṉcha ngji tsꞌínkjáíhiṉ nda̱ bixoo̱n. 2 Un maha xi 
chiṉihi ̱ko̱ un maha xi kitikju̱a̱ha̱. 3 Xi chiṉiu̱ najmi kikꞌa sa seti ̱nkꞌie 
nga jakjꞌá ndꞌíhi ̱nga iṉcha ngji. 4 Tu̱nga xi kitikju̱o̱, jakjꞌá ndꞌíhi ̱ko̱ ta̱ 
kikꞌa nisa seti ̱xi ku̱iṉchá saha̱ ndꞌíhi.̱

5 ’A̱sꞌa̱i tsꞌandayaha̱ nda̱ bixoo̱n ko̱ kama nijñáha̱ is̱tinchjíu̱n, 
kui nga iṉcha kikjantuféhe. 6 Nkú ra̱ ma nga masen nis̱tjeṉ, tjín xi 
kikjintáya: “¡Ja nibá nda̱ bixoo̱n! ¡Tiṯjusjo̱o ko̱ tankín nꞌeḵjóho̱on!”

7 ’Tsisitjeṉ is̱tinchjíu̱n ko ̱yꞌénda ndꞌí setiẖi.̱ 8 Bꞌa̱ kitsúhu̱ xi chiṉiu̱ xi 
kitikju̱o̱: “Kꞌu̱a̱iṉi ̱ic̱hí chuba setiṉu̱u, a̱tꞌaha̱ ja tíꞌme ndꞌíni.̱” 9 Tu̱nga bꞌa̱há 
kitsú xi kitikju̱o̱: “Najmi, a̱tꞌaha̱ tsa bꞌa̱ nꞌei̱,̱ najmi ku̱ic̱hú maha̱ni ̱jiṉ ko̱ 
ta̱ ndaha jun. Tu̱ sahá tankín chꞌa̱tso xi tsꞌa̱jun má satéña.” 10 Nkꞌie nga 
tíiṉcha fikꞌatse seti ̱xi chiṉiu̱, tu̱ jꞌai sahá nda̱ bixooṉ. Xi tjíndaha̱ yjoho̱ 
iṉcha jasꞌenko ̱má tíma sꞌí kju̱a̱bixooṉ ko ̱kisꞌechjá a̱nkju̱o̱. 11 A̱sꞌa̱i jꞌai 
is̱tinchjín xingisoo ̱ko ̱bꞌa̱ kitsú: “¡Ji chá ntia̱̱, chá ntia̱̱, chúxꞌáni ̱a̱nkju̱o̱!” 
12 Tu̱nga bꞌa̱há kitsú nda̱ bixooṉ: “Kju̱axi ̱ni xi tíxinnu̱u nga najmi benu̱u.”

13 ’Kui bꞌa̱ maha, tiṉtsu̱ba̱ ndahanu, a̱tꞌaha̱ najmi yo mí nis̱tjin ko̱ 
mí chu̱ba̱ha nga kjꞌu̱a̱í Ntíhi ̱Nda̱xꞌiu̱̱n.

Bꞌi ̱tsꞌín tsakúya Jesu nga kitsꞌínchjén nku nda̱ xi 
kitsjáha̱ já musu̱hu̱ to̱on xi tsꞌií̱nxáko̱

(Lc. 19:11-27)

14 ’Xi nkú tsꞌín batéxuma Ntia̱̱ná bꞌa̱ joyaha nku nda̱ xi ngjitsube 
kjꞌa̱í nanki. Kintehe ̱ni nga ngju̱a̱i,̱ tjun kinchja̱ha̱ já musu̱hu̱ ko̱ 
kitsjáha̱ ni xi tjíhiṉ. 15 Nku xi kitsjáha̱ un mii ̱to̱onsine, nku xi kitsjáha̱ 
jo mii,̱ ko̱ nku xi kitsjáha̱ nku mii.̱ Kitsjáha̱ nga nkúnkú xi nkú tsꞌín 
ka̱maha̱ nga tsꞌií̱nxáko̱ to̱oo̱n. A̱sꞌa̱i ngji kjin.

16 ’Nda̱ musu̱ xi kitsꞌínkjáíhiṉ un mii ̱to̱onsine, ngji tsꞌínxáko̱ ko̱ 
kitsꞌín ngana̱sun sa un mii.̱ 17 Xi kitsꞌínkjáíhiṉ jo mii,̱ bꞌa̱ ta̱ kitsꞌín ko̱ 
kitsꞌín ngana̱sun sa jo mii.̱ 18 Tu̱nga máha xi kitsꞌínkjáíhiṉ nku mii,̱ 
kui xi ngji kján tꞌanankiu̱ ko̱ yꞌéyanji to̱ohoṉ nda̱ ntia̱̱ha̱.

19 ’Nkꞌie nga jꞌa nkjin nis̱tjin, jꞌai ngáha nda̱ ntia̱̱ha̱ já musu̱ xuꞌbo̱ ko̱ 
kitsꞌínkoẖo ̱kuenta̱. 20 Tjun jꞌai xi kitsꞌínkjáíhiṉ un mii ̱to̱onsine. Kui xi yꞌa sa 
un mii.̱ Bꞌa̱ kitsú: “Ji nda̱ ntia̱̱, un mii ̱to̱onsine kikꞌa̱iṉí. E̱i ̱tíjña sahi un mii ̱
xi kitsꞌin ngana̱san.” 21 A̱sꞌa̱i bꞌa̱ kitsú nda̱ ntia̱̱ha̱: “Nda tjín. Nda ní ji, nda̱ 
musu̱. Na̱xu̱ ꞌmikoi̱ ̱xáhi.̱ Na̱xu̱ kinꞌetjusuin xá ic̱hí xi kitsjaha. Kui nga ndꞌa̱i ̱
ꞌyún tse ni xi tsꞌin kunntáhara. Nibái ̱ko ̱tsjo katꞌehi xi nkúhu nda̱ ntia̱̱hi.̱”

22 ’A̱sꞌa̱i jꞌai xi kitsꞌínkjáíhiṉ jo mii ̱to̱onsine. Kui xi yꞌa sa jo mii.̱ Bꞌa̱ 
kitsú: “Ji nda̱ ntia̱̱, jo mii ̱to̱onsine kikꞌa̱iṉí. E̱i ̱tíjña sahi jo mii ̱xi kitsꞌin 
ngana̱san.” 23 A̱sꞌa̱i bꞌa̱ kitsú nda̱ ntia̱̱ha̱: “Nda tjín. Nda ní ji, nda̱ musu̱. 
Na̱xu̱ ꞌmikoi̱ ̱xáhi.̱ Na̱xu̱ kinꞌetjusuin xá ic̱hí xi kitsjaha. Kui nga ndꞌa̱i ̱ꞌyún 
tse ni xi tsꞌin kunntáhara. Nibái ̱ko ̱tsjo katꞌehi xi nkúhu nda̱ ntia̱̱hi.̱”

24 ’A̱sꞌa̱i jꞌai xi kitsꞌínkjáíhiṉ nku mii ̱to̱onsine ko̱ bꞌa̱ kitsú: “Ji nda̱ 
ntia̱̱, be nga kjain. Chjusíntjei̱ṉ cha̱n xi najmi ji yꞌentjei̱.̱ Ni xi kjꞌa̱í xi 
yꞌentje ̱ji chubéí. 25 Kui nga kitsankjuhunna ko̱ ngjikꞌiejñá ꞌma to̱ohiṉ 
tꞌanankiu̱. E̱i ̱tíjña ngáha ri to̱ohiṉ.” 26 A̱sꞌa̱i kinchja̱ nda̱ ntia̱̱ha̱ nga 
bꞌa̱ kitsúhu̱: “Ji nda̱ musu̱ chꞌonkꞌun ko̱ tsꞌe. Tsa yai nga kjesíntjeṉ 
cha̱n xi najmi an yꞌentje ̱ko̱ bakjꞌá ni xi kjꞌa̱í xi yꞌentje,̱ 27 tsa kikꞌa̱iẖi ̱
to̱onna̱ já xi maha̱ tsꞌínxáko̱. Tsa bꞌa̱ kinꞌei, ja ra̱ tsꞌinkjáín ngáha̱ ra̱ 
ndꞌa̱i ̱nga kjúa̱ to̱onna̱ ko̱ santaha ntíhi ̱kai.”

28 ’A̱sꞌa̱i bꞌa̱ kitsúhu̱ ndo̱ já xi kabincha yo:̱ “Chjúꞌoho̱o ndo̱ to̱oo̱n ko̱ 
tjoho̱on xi tíjñaha̱ te mii.̱ 29 A̱tꞌaha̱ ngatentee ̱xi tjíhiṉ ni, kui xi kꞌu̱a̱i ̱
saha̱ ko̱ ꞌyún sꞌeẖe.̱ Tu̱nga xi najmi tjíhiṉ, kui xi chjúꞌaha̱ santaha ni 
xi ic̱hí xi tíjñaha̱. 30 Chja̱nikjꞌo na̱tsin ján má jyuu̱n nda̱ musu̱ xuꞌbi ̱xi 
najmi chumi ni chjíhi ̱ra̱, a̱nte má nga kjiṉtá xu̱ta̱ ko̱ ku̱a̱te niꞌ̱yu̱n.”

Bꞌi ̱tsꞌín kitsúya Jesu xi nkú nꞌeẖe ̱xu̱ta̱ ndyun nkini ̱
31 ’Nkꞌie nga kjꞌu̱a̱iẖí Ntíhi ̱Nda̱xꞌiu̱̱n, kjꞌu̱a̱íko̱ kju̱a̱chánkaha̱ 

ko̱ ngatentee ̱ntítsjehe ̱ko̱ kꞌúéjñasun a̱nte má nga ku̱a̱kúchji 

kju̱a̱chánkaha̱. 32 Ngayjee ̱xu̱ta̱ xi tjín a̱sunntee ̱ka̱ma ñjakú nginku̱n. 
A̱sꞌa̱i ku̱a̱kjánya xu̱ta̱ xi nkú joyaha nku nda̱ bastu xi tsꞌínkjꞌa tꞌaxín 
chu̱tsa̱nko̱ ko̱ xin tsꞌínkjꞌa chu̱tentsu̱. 33 Kixiẖi ̱kꞌu̱éntu chu̱tsa̱nko̱ ko̱ 
skjúhu̱n kꞌu̱éntu chu̱tentsu̱.

34 ’A̱sꞌa̱i ku̱iṉchja̱ Nda̱ Rei ̱nga bꞌa̱ ku̱iṯsu̱hu̱ xi tíiṉcha nga kixiẖi:̱ 
“Nibó jun xi nda kitsꞌínkoṉu̱u Na̱ꞌmina̱. Nꞌeḵjóho̱on ndꞌa̱i ̱nga 
tiṯjásꞌeṉjiun xi nkú tsꞌín batéxuma Na̱ꞌmina̱, kui niu̱ xi kisꞌendanu̱u 
nkúhu nga tutsꞌihiṉ ni nga kamanda a̱sunntee.̱ 35 A̱tꞌaha̱ nkꞌie 
nga kama bjona, kikꞌa̱iṉú nichine. Nga kama xintána, kikꞌa̱iṉú 
ntá. Nga kikjatsúꞌba̱san nankinu̱u, kikꞌa̱iṉtenú niꞌyanu̱u. 36 Nga 
najmi tjínna najyun, kikꞌa̱iṉú najyun xi kingja. Nga kisaté chꞌan, 
tsankintsubekꞌunnú. Ko̱ nga kikjáa̱yaꞌyán, tsankinsekjánú.”

37 ’A̱sꞌa̱i iṉcha ku̱iṉchja̱ xu̱ta̱ xi na̱xu̱ kitsꞌín nginku̱n Ntia̱̱ná nga bꞌa̱ 
ku̱iṯsu̱: “Ji Nda̱ Ntia̱̱, ¿nkjé kiyai ̱nga kama bjohi ko ̱kikꞌa̱iẖi ̱nichine, ko̱ 
tsa kama xintáhi ko ̱kikꞌa̱iẖi ̱ntá? 38 ¿Nkjé kiyai ̱nga nankini ̱kitsutjasúín 
ko ̱kikꞌa̱iṉteiẖi ̱niꞌyani,̱ ko̱ tsa najmi tjíhin najyun ko ̱kikꞌa̱iẖi ̱najyun 
xi kindyjai? 39 ¿Nkjé kiyai ̱nga kisaté chꞌin ko ̱tsa kisuyaꞌyín ko̱ 
tsankintsubekꞌúíhiṉ?” 40 A̱sꞌa̱i ku̱iṉchja̱ ngáha Nda̱ Rei ̱nga bꞌa̱ ku̱iṯsu̱: 
“Kju̱axi ̱ni xi tíxinnu̱u. Xi nkú tsꞌín nda kinꞌohoo̱ tu̱ má xi kuihí ni já 
ntsꞌé, a̱ ahán xi bꞌa̱ kinꞌenú, ndaha tsa xi ꞌyún kinte tjeṉ nga chasehe.̱”

41 ’A̱sꞌa̱i bꞌa̱ ku̱iṯsu̱ ngáha̱ xu̱ta̱ xi tíiṉcha skjúhu̱n: “Tiy̱ú xinnú jun 
xi najmi nda nginkán. Tankíún a̱jin ndꞌí xi najmi ta̱ maha̱ ra̱ ꞌmeyaha, 
xi kisꞌendaha̱ nda̱nindoo̱ ko̱ ntítsje xi tjíhiṉ. 42 A̱tꞌaha̱ nkꞌie nga kama 
bjona, najmi kikꞌa̱iṉú nichine. Nga kama xintána, najmi kikꞌa̱iṉú 
ntá. 43 Nga kikjatsúꞌba̱san nankinu̱u, najmi kikꞌa̱iṉtenú niꞌyanu̱u. Nga 
najmi tjínna najyun, najmi kikꞌa̱iṉú najyun xi kingja. Ko̱ nga kiseté 
chꞌan ko̱ kikjáa̱yaꞌyán, najmi tsankintsubekꞌunnú.”

44 ’A̱sꞌa̱i iṉcha ku̱iṉchja̱ xu̱ta̱ xuꞌbo̱ nga bꞌa̱ ku̱iṯsu̱: “Ji Nda̱ Ntia̱̱, 
¿nkjé kiyai ̱nga kama bjohi, ko̱ tsa kama xintáhi, ko̱ tsa nankini ̱
kitsutjasúín, ko̱ tsa najmi tjíhin najyun, ko̱ tsa kisete chꞌin, ko̱ tsa 
kisuyaꞌyúín, ko̱ najmi tsisinkoi̱ẖi?̱” 45 A̱sꞌa̱i ku̱iṉchja̱ ngáha Nda̱ Rei ̱
nga bꞌa̱ ku̱iṯsu̱: “Kju̱axi ̱ni xi tíxinnu̱u. Xi nkú tsꞌín najmi nda kinꞌoho̱o 
tu̱ má xi kuihí ni já ntsꞌé, a̱ ahán najmi nda kinꞌenú, ndaha tsa xi 
ꞌyún kinte tjeṉ nga chasehe.̱”

46 ’Ko̱ xu̱ta̱ xuꞌbo̱ ngju̱a̱i ̱má nga un sku̱e ̱síhiṉ. Tu̱nga xu̱ta̱ xi na̱xu̱ 
nginku̱n Ntia̱̱ná ngju̱a̱i ̱má nga kꞌúéntu tíkꞌun sín.

Bꞌi ̱tsꞌín yꞌénda já tjíxóo ̱nga mjehe ̱ku̱a̱kjꞌánijé Jesu
(Mr. 14:1-2; Lc. 22:1-2; Jn. 11:47-53)

26  Nkꞌie nga ja kamaha̱ Jesu nga kitsúya ngayjee ̱ni xuꞌbi,̱ a̱sꞌa̱i 
bꞌi ̱kitsúhu̱ já niꞌyakuyáha̱:

2 —Yo nga jo nis̱tjin ndyjaha̱ nga ku̱iṯju Sꞌí Pascu̱a̱, nkꞌie nga 
nꞌeḵjasꞌen Ntíhi ̱Nda̱xꞌiu̱̱n xi má nga sꞌeṯꞌa kruu̱.

3 A̱sꞌa̱i kama ñjakú já na̱ꞌmi kꞌaku̱ ko̱ jáchá xi ta̱ tjíhiṉ xá niꞌyaha̱ 
nda̱ na̱ꞌmi títjun Caifa. 4 Yꞌéndako̱ xinkjín xi nkú tsꞌín kꞌu̱a̱na̱cha̱ha̱ ra̱ 
Jesu nga ku̱a̱kjꞌánijé ko̱ tsꞌií̱nkꞌien. 5 Tu̱nga bꞌa̱há kitsúhu̱ xinkjín:

—Najmi tu̱ a̱jihiṉ sꞌíu̱ chjubéé ndo̱ tu̱ xi najmi kꞌu̱ésihi xu̱ta̱ nkjin 
xi kjꞌu̱a̱í.

Bꞌi ̱tsꞌín nku ta̱chju̱ún tsaténdzjojnúhu̱ ntá sinjne ̱Jesu
(Mr. 14:3-9; Jn. 12:1-8)

6 Nkꞌie nga tíjña Jesu nanki Betania̱̱, niꞌyaha̱ Simon, nda̱ xi kꞌuhu̱n 
chꞌin fentujnu kai, 7 a̱sꞌa̱i nku ta̱chju̱ún jꞌaiko̱ ntá sinjne ̱xi chjí ṉkjún, 
xi tíiṉchaha̱ nku lubata̱ ndjio̱̱ chjí. Kui xi tsaténdzjojnú nintaku̱ Jesu 
nkꞌie nga kabꞌejñatꞌa yámixo̱. 8 Nkꞌie nga kikie já niꞌyakuyóo̱ niu̱, 
kama kjaha̱n ko̱ bꞌa̱ iṉcha kitsú:

—¿Á bꞌa̱ tsꞌín kuanꞌekatsún tiyaha ntá sinjne?̱ 9 Kamahá ꞌyún chjí 
kuachꞌa ntóo̱ nga kuasatéña kai, tu̱ xi kui to̱oo̱n kꞌu̱a̱iẖi ̱ra̱ xu̱ta̱ xꞌa̱n.

10 Kintꞌé Jesu ni xi tíiṉcha tsu jóo̱ ko̱ bꞌa̱ kitsúhu̱:
—¿Á jun tínꞌestihi ̱ru̱u ta̱chjíiṉ? Nda tjín ni xi kuatsꞌínna. 11 Xu̱ta̱ 

xꞌa̱n bi teheṉte kꞌúéntujínnu̱u, tu̱nga an najmi teheṉte kúátej̱ñajinnu̱u. 
12 Nkꞌie nga kuakaténdzjojnúna ta̱chjíiṉ ntá sinjnei̱,̱ ja kuakꞌíénda 
yjonintena̱ tu̱ xi sꞌey̱anjihinna. 13 Kju̱axi ̱ni xi tíxinnu̱u. Tu̱ má xi 
tjeẖén ni nga sꞌeṉij̱mí én nda tsuhu̱ Ntia̱̱ná nga ngúsuhu̱n a̱sunntee,̱ 
ta̱ chu̱banij̱míyaha ni xi kuatsꞌín ta̱chjíiṉ. Bꞌa̱ tsꞌín nꞌeḵjꞌáítsjehen.

Bꞌi ̱tsꞌín yꞌénda Juda̱ Iscariote ̱nga tsꞌií̱nkjasꞌen Jesu
(Mr. 14:10-11; Lc. 22:3-6)

14 A̱sꞌa̱i nku nda̱ niꞌyakuyá xi te joo̱ xi ꞌmi Juda̱ Iscariote ̱ngjisehe ̱
já na̱ꞌmi kꞌaku̱ 15 ko̱ bꞌa̱ kitsúhu̱:

—¿Mí nihi xi kꞌu̱a̱iṉú tsa tsꞌinkjasꞌennu̱u ndo̱?
A̱sꞌa̱i yꞌénda jóo̱ nga tsjáha̱ katé to̱ontaba. 16 Kui nis̱tjiu̱n 

kikꞌatutsꞌiẖiṉ Juda̱ nga tsangisjáí niy̱á xi nkú tsꞌín ka̱ma 
tsꞌií̱nkjasꞌehen Jesu.

Bꞌi ̱tsꞌín tsꞌasjeko ̱Sꞌí Pascu̱a̱ já niꞌyakuyáha̱ Jesu
(Mr. 14:12-25; Lc. 22:7-23; Jn. 13:21-30; 1Co. 11:23-26)

17 Nis̱tjin nga bꞌatutsꞌiẖiṉ ra̱ Sꞌí Pascu̱a̱, nkꞌie nga chine niṉku̱a̱n 
xi najmi kamandakoẖo na̱ꞌyu̱ san, a̱sꞌa̱i iṉcha jꞌaisehe ̱Jesu já 
niꞌyakuyáha̱ ko̱ bꞌa̱ iṉcha kitsúhu̱:

—¿Má xi tjeẖen mjehi nga kꞌúéndai ̱tu̱ xi chiṉeẖeni nichinehe ̱Sꞌí 
Pascu̱a̱?

18 Bꞌi ̱kitsú Jesu:
—Tankíún a̱jin na̱ntio̱̱. Tankíhiṉso̱o nda xi ja yaá ko̱ bꞌa̱ tꞌihu̱un: 

“Bꞌa̱ títsu nda̱ maestru̱: Ja tíbichú tiña chu̱ba̱na̱. Niꞌyahi ̱kfínka̱ já 
niꞌyakuyána̱ nga tsꞌinkjꞌa Sꞌí Pascu̱a̱.”

19 A̱sꞌa̱i kitsꞌíntjusun já niꞌyakuyóo̱ ni xi kitsú Jesu. Yo̱ iṉcha yꞌénda 
nichinehe ̱Sꞌí Pascu̱a̱. 20 Nkꞌie nga ja kama jyuu̱n, yꞌejñatꞌako̱ Jesu 
yámixo̱ já niꞌyakuyá xi te joo̱ 21 ko̱ nkꞌie nga ja tíiṉcha kjine nichinee,̱ 
bꞌi ̱kitsúhu̱:

—Kju̱axi ̱ni xi tíxinnu̱u. Nku xi tjeṉjinnu̱u tsꞌií̱nkjasꞌenna.
22 A̱sꞌa̱i kikꞌientu babaha̱ já niꞌyakuyóo̱ ko̱ nga nkúnkú 

kingjásjaiyaha̱:
—¿A an, nda̱ maestru̱?
23 A̱sꞌa̱i bꞌi ̱kitsú Jesu:
—Xi ta̱ tíbakjꞌá nichine xi tjíya ta̱ba̱ má nga tíbakjꞌa, kui xi 

tsꞌií̱nkjasꞌenna. 24 Bꞌa̱ nꞌeẖe ̱Ntíhi ̱Nda̱xꞌiu̱̱n xi nkú tsꞌín tjítꞌa éheṉ 
Ntia̱̱ná, tu̱nga, ¡nim̱a̱ rú tsꞌíhin nda̱ xi tsꞌií̱nkjasꞌeheṉ! Tu̱ sahá ra̱ 
ngandaha̱ nda̱ xuꞌbo̱ tsa najmi kitsin.

25 A̱sꞌa̱i kinchja̱ Juda̱, nda̱ xi tsꞌií̱nkjasꞌen Jesu, nga bꞌa̱ kitsú:
—¿A an, nda̱ maestru̱?
Bꞌi ̱kitsú Jesu:
—Ji xi ja bꞌa̱ kuixín.
26 Nkꞌie nga tíiṉcha kjine nichinehe ̱Sꞌí Pascu̱a̱, jakjꞌá Jesu niṉku̱o̱n 

ko̱ kitsjáha̱ mábꞌa̱chjíhi ̱Ntia̱̱ná. Tsakjánya ko̱ kitsjáha̱ já niꞌyakuyóo̱ 
nga bꞌa̱ kitsúhu̱:

—Chjúbó ko̱ chiṉo̱o. Kui xuꞌbi ̱xi yjonintena̱.
27 Ko̱ ta̱ jakjꞌá chu̱tsíu̱n. Nkꞌie nga ja kitsjáha̱ mábꞌa̱chjíhi ̱Ntia̱̱ná, 

a̱sꞌa̱i kitsjáha̱ já niꞌyakuyáha̱ nga bꞌa̱ kitsúhu̱:
—Sꞌiu̱̱yo ngatentoo̱ chu̱tsíiṉ. 28 Kui xuꞌbi ̱xi jnína̱. Kui xi ngju̱a̱i ̱

ndzjoho ngandaha̱ nkjin ṉkjún xu̱ta̱ tu̱ xi ka̱ma ndyjatꞌaha̱ ra̱ jéhe.̱ 
Jnína tíbꞌéndako̱ tseṯse ̱Ntia̱̱ná ndꞌa̱i ̱xi nkú tsꞌín nda tsꞌií̱nko̱ xu̱ta̱. 
29 An bꞌa̱ tíxinnu̱u. Najmi ta̱ kꞌu̱i ̱sahana ntáha̱ tuntsja̱jée ̱santa nkúhu 
nga ku̱ic̱hú nis̱tjin nga kꞌu̱iḵo̱ ngáha̱nu̱u xi tseṯseẖe ̱má batéxuma 
Na̱ꞌmina̱.

Bꞌi ̱tsꞌín kitsúya títjun Jesu nga Pedro ̱bꞌa̱ ku̱iṯsu̱ 
nga najmi behe̱

(Mr. 14:26-31; Lc. 22:31-34; Jn. 13:36-38)

30 Nkꞌie nga ja kamaha̱ nga iṉcha kisehe ̱Ntia̱̱ná, a̱sꞌa̱i iṉcha ngji 
a̱sunntu tjeṉki ̱xi ꞌmi Yá Olivo.̱ 31 Bꞌi ̱kitsú Jesu:

—Kui nis̱tjeṉ xuꞌbi ̱ngatentoho̱o nꞌeṉdyja̱jihu̱un yjonu̱u yáha an. 
A̱tꞌaha̱ bꞌa̱ tsꞌín tjítꞌa éheṉ Ntia̱̱ná: “Tsꞌinꞌúhu̱n nda̱ bastuu̱ ko̱ ndzjo̱ya 
chu̱tsa̱nko.̱” 32 Tu̱nga nkꞌiehé nga kjꞌu̱a̱íya ngáhana ngabayoo,̱ kfín 
títjunnu̱u a̱nte Galilea̱.

33 A̱sꞌa̱i kinchja̱ Pedro:̱
—Ndaha tsa ngatentee ̱tsꞌií̱nndyja̱jihiṉ yjoho̱ nga̱tꞌa tsꞌii̱, tu̱nga an 

ndaha̱chí najmi ndyja̱ ka̱mana.
34 Bꞌi ̱kitsú Jesu:

—Kju̱axi ̱ni xi tíxihin. Kui nis̱tjeṉ xuꞌbi,̱ kintehe ̱ni nga kjiṉtá 
xa̱nto̱, bꞌa̱ ku̱ix̱ín nga najmi yaní jan niy̱á tjíhin.

35 Bꞌa̱ kitsú Pedro:̱
—Ndaha tsa tjíhin nga ku̱a̱yákoẖo, tu̱ nku nga tsꞌinkíéná yjona̱ 

nga behe.
Bꞌa̱ ta̱ iṉcha kitsú ngatentee ̱já niꞌyakuyóo̱.

Bꞌi ̱tsꞌín kinchja̱ko ̱Jesu Ntia̱̱ná
(Mr. 14:32-42; Lc. 22:39-46)

36 A̱sꞌa̱i tsichuko̱ Jesu já niꞌyakuyáha̱ nku a̱nte xi ꞌmi Getsemani ko̱ 
bꞌa̱ kitsúhu̱:

—Tiṉtsu̱ba̱hanu ei̱.̱ Kfín nchjako̱ maná Ntia̱̱ná ján.
37 Ngjiko̱ Pedro̱ ko̱ nga joo̱ jáha̱ Zebedeo̱. Kikꞌatutsꞌiẖiṉ nga kikꞌie 

babaha̱ ko̱ kisꞌenta̱ha̱ ra̱. 38 Bꞌa̱ kitsúhu̱ jóo̱:
—Kju̱a̱ba kitsejíhin anim̱a̱na̱ xi nkúhu tsa kui xi ja tsꞌií̱nkꞌienna. 

Tiṉtsu̱ba̱koṉú ei̱ ̱ko̱ ta̱ tiṉtsu̱ba̱ ndo.
39 A̱sꞌa̱i ngjindju sa ic̱hí ko̱ yo̱ kingjénsten a̱nkjín. Bꞌi ̱kitsú nga 

kinchja̱ko̱ Ntia̱̱ná:
—Ji Na̱ꞌmi, tsa ka̱ma kjꞌu̱a̱ tꞌaxínna kju̱a̱nim̱a̱ xuꞌbi,̱ nꞌeḵjꞌa 

tꞌaxínní. Tu̱nga katumahá xi nkú tsꞌín mjehi, najmi xi nkú tsꞌín mjena.
40 A̱sꞌa̱i ngjise ngáha̱ ra̱ já niꞌyakuyóo̱, ko̱ kjintufé nga jꞌaisehe.̱ Bꞌi ̱

kitsúhu̱ Pedro:̱
—¿A ndaha nku ora̱ najmi kuichukju̱a̱nu̱u nga kuakintsu̱ba̱koṉú? 

41 Tiṉtsu̱ba̱ ndo ko̱ chu̱bako̱o Ntia̱̱ná tu̱ xi najmi chjútꞌayákꞌuhu̱nnu̱u. 
Yuhu̱ anim̱a̱nu̱u tu̱nga yjonintenu̱uhú xi najmi tíchúkju̱a̱ha̱.

42 A̱sꞌa̱i ta̱ ngji nchja̱koẖó ngáha Ntia̱̱ná niy̱á xi ma joho Jesu nga 
bꞌa̱ kitsú:

—Ji Na̱ꞌmi, tsa tjíhin nga un sku̱eṉa ko̱ najmi ka̱ma kjꞌu̱a̱ tꞌaxínna 
kju̱a̱nim̱a̱ xuꞌbi,̱ tu̱ sahá katuma xi nkú tsꞌín mjehi.

43 Nkꞌie nga kikꞌóya ngáha má tjíntu já niꞌyakuyóo,̱ ta̱ kjintuféhé ngáha 
nga jꞌaisehe ̱a̱tꞌaha̱ nijñóo̱ tíbꞌéchja suba tunku̱n jóo̱. 44 Ta̱ ngji nchja̱ko̱ 
tꞌaxíhín ngáha Ntia̱̱ná niy̱á xi ma jahan Jesu nga ta̱ kuihí én kitsú ngáha.

45 A̱sꞌa̱i jꞌaisehe ̱já niꞌyakuyáha̱ ko̱ bꞌa̱ kitsúhu̱:
—¿A tu̱ nku kisuntuféhé so ko̱ tínꞌekjꞌáíyo? Ja kuichu chu̱ba̱ nga 

nꞌeḵjasꞌen Ntíhi ̱Nda̱xꞌiu̱̱n a̱ya ntsja xu̱ta̱ ngatitsuu̱n. 46 Tis̱íntjo̱on ko̱ 
tjián. Ja nibá tiña xi títsꞌínkjasꞌenna.

Bꞌi ̱tsꞌín jꞌaichjꞌanijé Jesu
(Mr. 14:43-50; Lc. 22:47-53; Jn. 18:2-11)

47 Nkꞌie nga ta̱ tínchja̱ha Jesu, tu̱ jꞌaihí Juda̱, nku nda̱ niꞌyakuyá xi 
te joo̱. Jꞌaiko̱ nkjin ṉkjún xu̱ta̱ xi kitsꞌín nibá já na̱ꞌmi kꞌaku̱ ko̱ jáchá 
xi ta̱ tjíhiṉ xá. Iṉcha yꞌa kic̱ha̱ ndju ko̱ yá nga iṉcha jꞌai. 48 Ko̱ nda̱ xi 
títsꞌínkjasꞌen Jesu ja kabincháꞌa títjun jóo̱ nga bꞌi ̱kitsúhu̱:

e 26:63 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—Xi kjexu̱ꞌba nga kjuaniñaha̱, kui xi Jesu. Kui xi chjúbó.
49 Tjeṉꞌyún ngjikꞌúhún ra̱ Jesu ko̱ bꞌa̱ kitsúhu̱ nga kikjexu̱ꞌba:
—Antahi, nda̱ maestru̱.
50 Bꞌi ̱kitsú Jesu:
—Ji nda̱ xinkjíán, nꞌeṉdju̱í xá xi kjúáiẖini.
A̱sꞌa̱i jꞌaikꞌúhu̱n Jesu já xingisoo̱ ko̱ jakjꞌánijéhe.̱ 51 Tu̱nga nkuhú 

kic̱ha̱ ndju tsꞌasje nku nda̱ xi tjeṉko̱ Jesu. Kitsꞌínꞌuhu̱n nku nda̱ musu̱hu̱ 
nda̱ na̱ꞌmi títjuu̱n. Tsatetꞌa tja̱ba̱xínñju. 52 Tu̱nga bꞌa̱há kitsú Jesu:

—Chjꞌatjó ngáhani kic̱ha̱hi ̱a̱ntehe.̱ A̱tꞌaha̱ ngatentee ̱xi tsꞌínchjén 
kic̱ha̱ nga kján, ta̱ kic̱ha̱ ku̱a̱yáha. 53 ¿A najmi yaní nga ka̱ma 
kuankihi ̱Na̱ꞌmina̱ ko̱ tjeṉꞌyún tsꞌií̱n nibáhána mii ̱ní ntítsje? 54 Tu̱nga 
tsa bꞌa̱ tsꞌian, ¿nkú tsꞌín ku̱iṯjusuhun ni xi tjítꞌa xu̱ju̱n éheṉ Ntia̱̱ná? 
A̱tꞌaha̱ bꞌa̱ tsꞌín tjítꞌa nga tjíhin nga bꞌa̱ ka̱ma.

55 A̱sꞌa̱i bꞌi ̱kitsúhu̱ já xi tsichukjꞌáha̱:
—¿A nda̱ ndyjéná? ¿Á ix̱í kic̱ha̱há ko̱ yá kichꞌahanu nga 

kjúáic̱hjꞌanijéhenú? Xki ̱nis̱tjin tsásiṉjña nga tsakuyá má ma na̱tsihiṉ 
niṉku̱. Najmi kichjubénijénú. 56 Tu̱nga bꞌa̱há tíma ngatentee ̱ni xuꞌbi ̱
tu̱ xi tíbitjusuhun éheṉ Ntia̱̱ná xi yꞌétꞌa já profeta̱.

A̱sꞌa̱i iṉcha tsanka ngatentee ̱já niꞌyakuyóo̱ nga tsasínjña suba Jesu.

Bꞌi ̱tsꞌín kinꞌekoḵju̱a̱ Jesu nginku̱n já tjíxá judio̱
(Mr. 14:53-65; Lc. 22:54-55, 63-71; Jn. 18:12-14, 19-24)

57 Já xi jꞌaikjꞌáha̱ Jesu niꞌyaha̱ nda̱ na̱ꞌmi títjun Caifa iṉcha 
ngjikoẖo.̱ Ja kabꞌentu yo̱ já chjiṉeꞌ̱éheṉ kju̱a̱téxumoo̱ ko̱ jáchá xi ta̱ 
tjíhiṉ xá. 58 Máha Pedro̱, kitsjennkí kjihiṉ Jesu santaha nkúhu nga 
tsichu na̱tsin niꞌyaha̱ nda̱ na̱ꞌmi títjuu̱n. Jasꞌen ko̱ yꞌejñajihiṉ já jun xi 
kunntá yo̱, tu̱ xi sku̱eẖe ni xi ka̱ma.

59 A̱sꞌa̱i já na̱ꞌmi kꞌaku̱ ko̱ ngayjee ̱já tjíxóo̱ tsangisjai ni xi ka̱ma 
kja̱nítꞌaha̱ Jesu tu̱ xi ka̱ma nꞌeḵꞌiehen. 60 Tu̱nga najmi iṉcha kisakúhú 
ra̱ ni xi kja̱nínehe ̱Jesu, ndaha tsa iṉcha jꞌai ṉkjún já testiyu̱ tsankꞌá 
xi iṉcha ngji kontra̱ha̱ Jesu. Tu̱nga tu̱ chahán jꞌai jo 61 xi kitsúya én xi 
kinchja̱ Jesu:

—Bꞌa̱ kitsú nda̱i ̱nga kinchja̱: “An ka̱mana tsꞌinkatsúnya niṉku̱hu̱ 
Ntia̱̱ná ko̱ jan nis̱tjin kjesíntjeṉ ngáhana.”

62 A̱sꞌa̱i tsisintjeṉ nda̱ na̱ꞌmi títjuu̱n nga kingjásjaiyaha̱ Jesu:
—¿A najmi chumi nihi xi ku̱ix̱ínní? ¿Á bꞌa̱ tíiṉcha tsuhu jóo̱ nga 

tífi kontra̱ha ri?
63 Tu̱nga najmi kinchja̱há Jesu. A̱sꞌa̱i bꞌa̱há ta̱ kitsú ngáha nda̱ 

na̱ꞌmi títjuu̱n:
—Nginku̱n Ntia̱̱ná xi tíjña tíkꞌun an tíbjasjáíyaha. Tix̱ínyani ̱tsa ji 

xi kitsꞌín nibá Ntia̱̱ná, e xi Ntíhi ̱Ntia̱̱ná.

64 Bꞌi ̱kitsú Jesu:
—Bꞌa̱ tjín ni xi tíbixín. Ko ̱ta̱ xínyanu̱u nga cho̱o Ntíhi ̱Nda̱xꞌiu̱̱n nga 

kꞌúéjñatꞌaha̱ Ntia̱̱ná xi tjíhiṉ ngaꞌyún ko̱ nga niḇajin niṉti ̱xi tjín nkꞌa ján.
65 A̱sꞌa̱i kikjetiy̱ajen najyun xi yja nda̱ na̱ꞌmi títjuu̱n. Bꞌa̱ tsꞌín 

tsakúchji ndo̱ nga najmi kisasíhiṉ én xi kinchja̱ Jesu. Bꞌa̱ kitsú:
—¡Najmi tíbenkjún Ntia̱̱ná nda̱i ̱nga bꞌa̱ títsu! ¿A machjén saná já 

testiyu̱? Ja kuanuꞌyó nga najmi kuakienkjún Ntia̱̱ná. 66 ¿Nkú manu̱u?
Bꞌa̱ iṉcha kitsú jóo̱:
—Ngabaya tjeẖeṉ ra̱ ndo̱.
67 A̱sꞌa̱i tjín xi tsatétéjin a̱nkjín Jesu nga kikꞌaya ko̱ kikꞌíéhe.̱ Kꞌu̱a̱ 

xi kikꞌonjihiṉ 68 nga bꞌa̱ kitsúhu̱:
—Ji xi jáiṉi ngajoho̱ Ntia̱̱ná, tix̱ínyai xi nkúhu nda̱ profeta̱, ¿yá xi 

kuakꞌíéhi?

Bꞌi ̱tsꞌín kitsúya Pedro ̱nga najmi be Jesu
(Mr. 14:66-72; Lc. 22:56-62; Jn. 18:15-18, 25-27)

69 Nkꞌie nga kabꞌejña Pedro̱ na̱tsin niꞌyaha̱ nda̱ na̱ꞌmi títjuu̱n, a̱sꞌa̱i 
jꞌaikꞌúhu̱n nku na̱ musu̱ ko̱ bꞌa̱ kitsúhu̱:

—Ji xi ta̱ tjeṉkoi̱ ̱Jesu xi nibáha Galilea̱.
70 Tu̱nga najmi kitsꞌínkiehé yjoho̱ Pedro̱ nginku̱n ngatentee ̱xu̱ta̱ xi 

tjín yo̱. Bꞌa̱ kitsú:
—Najmi be ni xi tíbixín.
71 A̱sꞌa̱i tsitju yo̱ nga ngji má tjeṉ a̱nkju̱a̱ na̱tsiu̱n. Yo̱ ta̱ kikiehé 

ngáha̱ ra̱ kjꞌa̱í na̱ musu̱ ko̱ bꞌa̱ kitsúhu̱ já xi kabincha yo̱:
—Kui chái ̱xi ta̱ tjeṉko̱ Jesu xi nibáha Nazaret.
72 Ta̱ najmi kitsꞌínkiehé ngáha yjoho̱ Pedro.̱ Santaha Ntia̱̱ná 

kitsꞌínkie nga bꞌa̱ kitsú:
—¡Najmi be ndo!̱
73 Sa kutju já xi kabincha yo̱ jꞌaisehe ̱Pedro̱ ko̱ bꞌa̱ kitsúhu̱:
—Kju̱axi ̱kjáíhin nga ta̱ ji xi tsjenkoi̱ ̱jóo̱. A̱tꞌaha̱ xi nkú nꞌe chubai 

tíbꞌéchjitꞌaihin.
74 A̱sꞌa̱i ndjá kinchja̱ Pedro̱ ko̱ ix̱í Ntia̱̱náhá kitsꞌínkie nga bꞌi ̱kitsú:
—¡Najmi be ndo!̱
Kui chu̱bo̱ tjeṉꞌyún kikjintáhá nku xa̱nta̱ 75 ko̱ jꞌáítsjeheṉ Pedro̱ ni 

xi kitsú Jesu: “Kintehe ̱ni nga kjiṉtá xa̱nto̱, bꞌa̱ ku̱ix̱ín nga najmi yaní 
jan niy̱á tjíhin.” A̱sꞌa̱i tsitjusje Pedro̱ ko̱ kikjintá un kikjintá nte.

Bꞌi ̱tsꞌín kinꞌekjasꞌeheṉ nda̱ títjun Pilato ̱Jesu
(Mr. 15:1; Lc. 23:1-2; Jn. 18:28-32)

27  Nkꞌie nga ja kama seeṉ, iṉcha yꞌéndako̱ xinkjín ngatentee ̱
já na̱ꞌmi kꞌaku̱ ko̱ jáchá xi ta̱ tjíhiṉ xá xi nkú tsꞌín ka̱ma 

tsꞌií̱nkꞌiehen Jesu. 2 A̱sꞌa̱i tjíꞌyúhún tsꞌíhiṉ ra̱ nga iṉcha ngji 
tsꞌínkjasꞌeheṉ nda̱ títjun Pilato.̱

Bꞌi ̱tsꞌín kitsꞌínkꞌien suba yjoho ̱Juda̱
3 Máha Juda̱, nda̱ xi kitsꞌínkjasꞌen Jesu, nkꞌie nga kintꞌé nga kitsjá 

kju̱a̱ já tjíxóo̱ nga nꞌeḵꞌien Jesu, a̱sꞌa̱i ngjikjꞌáha̱ ra̱ anim̱a̱ha̱ nga̱tꞌa 
tsꞌe ̱ni xi kitsꞌín ko̱ kitsꞌínkꞌóya ngáha̱ ra̱ já na̱ꞌmi kꞌaku̱ ko̱ jáchá xi ta̱ 
tjíhiṉ xá to̱ontaba xi katée.̱ Bꞌa̱ kitsúhu̱:

4 —Jé tjeṉna. Nku nda̱ xi najmi tjíhiṉ jé kitsꞌinkjasꞌen nga nꞌeḵꞌien.
Bꞌa̱ iṉcha kitsú jóo̱:
—¿Mí xi nusinni ̱jiṉ? Kuenta̱hi ̱ní ni xuꞌbo̱.
5 A̱sꞌa̱i kikjaníya Juda̱ to̱oo̱n a̱ya niṉku̱ ko̱ tsitju yo̱ nga ngji 

kjenntu nꞌú suba yjoho.̱
6 Jꞌáya já na̱ꞌmi kꞌaku̱ to̱oo̱n ko̱ bꞌa̱ kitsúhu̱ xinkjín:
—Najmi ma tsa kaxa̱ha̱ to̱on chje ̱kꞌúéyaá to̱on xuꞌbi,̱ a̱tꞌaha̱ chjíhi ̱

nda̱ xi nꞌeḵꞌieṉ niu̱.
7 Yꞌéndako̱ xinkjín jóo̱. A̱sꞌa̱i tsꞌatsekoẖo to̱oo̱n xuꞌbaha̱ nda̱ xi 

tsꞌínnda ndjií̱ tu̱ xi yo̱ ka̱ma sꞌey̱anjihi xu̱ta̱ xi xin nanki nibáha. 8 Kui 
kju̱a̱ha nga A̱nte Jní ꞌmihi a̱nte xuꞌbo̱ santaha nis̱tjin ndꞌa̱i.̱ 9 Bꞌa̱ tsꞌín 
tsitjusuhun éheṉ Ntia̱̱ná xi kinchja̱ nda̱ profeta̱ Jeremia̱: “Jakjꞌá jóo̱ 
to̱ontaba xi katée,̱ chjí xi yꞌénda já xi ntje ̱Israel tjeẖeṉ ra̱ nga bꞌa̱ 
tjín chjíhi ̱ndo̱. 10 Kui xi tsꞌatseko̱ho xuꞌbaha̱ nda̱ xi tsꞌínnda ndjií̱. Bꞌa̱ 
kitsúna Ntia̱̱ná.”

Bꞌi ̱tsꞌín kinꞌekoḵju̱a̱ Jesu nginku̱n nda̱ títjun Pilato̱
(Mr. 15:2-5; Lc. 23:3-5; Jn. 18:33-38)

11 Ngjinijé Jesu nginku̱n nda̱ títjun Pilato.̱ Kui xi bꞌa̱ kitsúhu̱ nga 
kingjásjaiyaha̱:

—¿A ji xi nda̱ reiẖi ̱xu̱ta̱ judio̱?
Bꞌi ̱kitsú Jesu:
—Bꞌa̱ tjín ni xi tíbixín.
12 Nkꞌie nga nkjin ni xi kikjanínehe ̱já na̱ꞌmi kꞌaku̱ ko̱ jáchá xi ta̱ 

tjíhiṉ xá, ndaha̱chí najmi kinchja̱ Jesu. 13 A̱sꞌa̱i bꞌa̱ kitsú Pilato:̱
—¿A najmi tínuꞌyání ngayjee ̱ni xi tíkjanínehi jóo̱?
14 Tu̱nga ndahá nku én najmi kinchja̱ Jesu. Kui nga tu̱ ni xí kama 

nkjúhu̱n ra̱ nda̱ títjuu̱n.

Bꞌi ̱tsꞌín kitsjá kju̱a̱ Pilato ̱nga nꞌeḵꞌien Jesu
(Mr. 15:6-20; Lc. 23:13-25; Jn. 18:38-19:16)

15 Ni xi ma nkꞌie nga Sꞌí Pascu̱a̱, bꞌi ̱tsꞌín tíjñaha̱ nda̱ títjuu̱n. Bꞌéjña 
nda̱í nku nda̱ nu̱ba̱yá xi fꞌájin xu̱ta̱ na̱ntia̱̱. 16 Kui nis̱tjiu̱n kjiyaꞌyún 
nku nda̱ xi be tentehe ̱xu̱ta̱, xi ꞌmi Barraba. 17 Nkꞌie nga kama ñjakú 
xu̱ta̱, a̱sꞌa̱i bꞌa̱ kitsú Pilato:̱

—¿Má xi mjenu̱u nga kꞌuejñá nda̱ínu̱u? ¿A Barraba a ra̱ Jesu xi 
ꞌmihi ̱Cristo̱?

18 Bꞌa̱ kitsú Pilato̱ a̱tꞌaha̱ kamankjihiṉ nga tíma xin kꞌun jóo̱ nga̱tꞌaha̱ 
ni xi títsꞌín Jesu ko ̱nga kui kju̱a̱ha nga iṉcha kitsꞌínkjasꞌeheṉ ra̱. 19 Nga 
kabꞌejña Pilato ̱a̱nte má nga tsꞌín kju̱a̱, bꞌi ̱tsu én xi kitsꞌín nibáha̱ 
chju̱úhu̱n: “Najmi chumi ni tjeẖeṉ xu̱to̱. Najmi tu̱ ji nungijin yjohi.̱ A̱tꞌaha̱ 
chꞌon tsꞌín kaꞌba̱i ̱chiṉina nkui jyún tu̱ nga̱tꞌaha̱ ni xi tímatꞌain xu̱to̱.”

20 Tu̱nga já na̱ꞌmi kꞌaku̱hú ko ̱jáchá xi ta̱ tjíhiṉ xá tsincháꞌa xu̱ta̱ xi 
kama ñjakú yo ̱tu̱ xi iṉcha ku̱a̱nkihi nga tu̱ sahá Barraba xi nꞌe ̱nda̱íhi ̱
ra̱ ko ̱nga Jesu xi nꞌeḵꞌien. 21 A̱sꞌa̱i ta̱ kingjásjaiyahá ngáha nda̱ títjuu̱n:

—¿Má xi kui já xi joo̱ mjenu̱u nga kꞌuejñá nda̱ínu̱u?
Bꞌa̱ iṉcha kitsú xu̱ta̱ nkjiu̱n:
—Barraba.
22 Bꞌa̱ kitsú Pilato:̱
—¿Ko̱ mí xi tsꞌihiṉ Jesu xi ꞌmi Cristo?̱
Bꞌa̱ iṉcha kitsú tente xu̱ta̱:
—¡Kasꞌetꞌa kruu̱!
23 Bꞌa̱há ta̱ kitsú ngáha Pilato:̱
—Tu̱nga, ¿mí ni chꞌon tjíhin xi kitsꞌín ndo?̱
Tu̱nga tu̱ sahá ꞌyún iṉcha kikjintáya sa xu̱to̱:
—¡Kasꞌetꞌa kruu̱!
24 A̱sꞌa̱i najmi ta̱ be nkú tsꞌií̱hin Pilato,̱ a̱tꞌaha̱ tu̱ sahá ꞌyún tíiṉcha 

kjintáya sa xu̱ta̱ nkjiu̱n nga tíma kjaha̱n. Kui nga jakjꞌáha ntánijua, 
tsanéjnu ntsja nginku̱n xu̱ta̱ ko̱ bꞌa̱ kitsúhu̱:

—Najmi an tjínna jé nga ku̱a̱yá nda̱i.̱ Jun yo ni xi nꞌo̱o.
25 Bꞌa̱ iṉcha kitsú ngatentee ̱xu̱ta̱:
—Jiṉ ko̱ ntíni ̱chꞌa̱njii ̱ngabayaha̱ ndo̱.
26 A̱sꞌa̱i yꞌéjña nda̱í Pilato̱ Barraba ko̱ kitsjá kju̱a̱ nga sꞌeẖe ̱Jesu ko̱ 

nga sꞌeṯꞌa kruu̱.
27 A̱sꞌa̱i já juhu̱n Pilato̱ jasꞌenko̱ Jesu niꞌya masen xi ꞌmi niꞌya 

pretorio̱̱. Kinchja̱ ñjaha̱ ngayjee ̱já jun xinkjín nga yꞌétjindaihi ̱Jesu. 
28 Iṉcha tsꞌasje najyuhu̱n Jesu ko̱ kitsꞌínngja nku najyun ndju kuan 
nga iṉcha kikꞌaya. 29 Ko̱ iṉcha kitsꞌínnda nku corona̱ naꞌyá xi yꞌéꞌa 
nintaku̱ ko̱ ntsja kixi ̱kitsꞌínkꞌa nku yáxá. A̱sꞌa̱i tsinchakúnchꞌintꞌa 
maña̱ha̱ ko̱ tsajnukie nga bꞌa̱ iṉcha kitsúhu̱:

—Antahi, nda̱ reiẖi ̱xu̱ta̱ judio̱.
30 Tsatétéjnu ko̱ jakjꞌá yáxóo̱ nga kikꞌonntjai nintaku̱ Jesu. 

31 A̱skahan nga ja kamaha̱ nga kikꞌaya Jesu, tsꞌasje ngáha najyun 
ndju kuo̱n ko̱ kitsꞌínngja ngáha najyun xi tsꞌe ̱Jesu. A̱sꞌa̱i iṉcha 
tsitjuko̱ tu̱ xi ngju̱átꞌa kruu̱hu.

Bꞌi ̱tsꞌín kisꞌetꞌa kruu̱ Jesu
(Mr. 15:21-32; Lc. 23:26-43; Jn. 19:17-27)

32 Nkꞌie nga tíiṉcha bitju yo̱, kisatékjá nku nda̱ nanki Cirene ̱
xi Simon ꞌmi. Kui xi kitsꞌín kju̱a̱ꞌyúhu̱n ra̱ já juu̱n nga kꞌu̱a̱nji 

kruu̱hu̱ Jesu. 33 A̱sꞌa̱i iṉcha tsichu a̱nte xi ꞌmi Golgoṯa̱. Kui éeṉ xi 
tsuhu̱ ra̱: A̱ntehe ̱Nintaku̱ Anim̱a̱. 34 Kikꞌa̱iẖi ̱Jesu nga kꞌúí binu̱ xi 
kinꞌetjijinkoẖo nki, tu̱nga nkꞌiehé nga kikjutꞌa Jesu ntóo̱, najmi kitsꞌín 
yu nga kikꞌi.

35 Nkꞌie nga kingjátꞌa kruu̱, já juu̱n tsakjánya xiẖi ̱xinkjín 
najyuhu̱n Jesu nga kitsutonyá tsꞌíhin. 36 A̱sꞌa̱i yꞌentu yo̱ nga kikunntá. 
37 Kisꞌetꞌa xi tjeẖen a̱ntsjáku̱ Jesu nku yáte xi títsuya mí kju̱a̱ha nga 
tínꞌekꞌiehen. “Kui xuꞌbi ̱xi Jesu xi nda̱ reiẖi ̱xu̱ta̱ judio̱”, kisꞌetꞌa yátee.̱

38 Ta̱ kisꞌetꞌa kruu̱ko̱ Jesu jo já ndyjé. Nku xi kitsjen nga kixiẖi ̱ko̱ 
nku nga skjúhu̱n. 39 Xu̱ta̱ xi tíiṉcha fꞌa yo̱ najmi kikienkjún Jesu nga 
kinchja̱. Kitsꞌínkꞌajni nintaku̱ 40 nga bꞌa̱ iṉcha kitsúhu̱:

—Ji xi nꞌex̱úyai niṉku̱ ko̱ jan nis̱tjin chjúsíntjeṉ ngáhani, tsixín, 
nꞌeḵꞌanki yjohi.̱ Tsa ji xi Ntíhi ̱Ntia̱̱ná, tiṯjujeṉtꞌai kruu̱.

41 Bꞌa̱ ta̱ tsꞌín kikꞌayaha̱ já na̱ꞌmi kꞌaku̱ ko̱ já chjiṉeꞌ̱éheṉ 
kju̱a̱téxumoo̱ ko̱ jáchá xi ta̱ tjíhiṉ xá. Bꞌa̱ iṉcha kitsúhu̱ xinkjín:

42 —Kamaha̱ nda̱i ̱nga kjꞌa̱í xi kitsꞌínkꞌanki, tu̱nga tu̱ sa najmi 
mahá ngáha̱ tsꞌínkꞌanki yjoho.̱ Katitjujentꞌa kruu̱ ndꞌa̱i ̱tsa kui xi nda̱ 
reiẖi ̱xu̱ta̱ Israel. Nkꞌiehé nga sꞌej̱inná. 43 Kui xi ꞌyún kisꞌejihiṉ Ntia̱̱ná, 
kui nga Ntia̱̱ná katsꞌínkꞌankihi ̱ra̱ ndꞌa̱i ̱tsa tjo kju̱axiẖi.̱ ¿A najmi 
bꞌa̱há kitsú nga kui xi Ntíhi ̱Ntia̱̱ná?

44 Ko̱ já ndyjé xi kjintutꞌá kruu̱ko̱ Jesu ta̱ chꞌon iṉcha kitsúhu̱.

Bꞌi ̱tsꞌín kꞌien Jesu
(Mr. 15:33-41; Lc. 23:44-49; Jn. 19:28-30)

45 Chu̱ba̱ te jo nga nis̱tjiu̱n kisꞌe jyun ngayjee ̱a̱sunntee ̱santa 
nkúhu nga tsichu chu̱ba̱ jan nga ngixuu̱n. 46 Nkú ma nga chu̱ba̱ jan 
ꞌyún kikjintáya Jesu nga éheṉ kinchja̱. Bꞌi ̱kitsú:

—Eli, Eli, ¿lema sabactani?̱ —kui éiṉ xi tsuhu̱ ra̱: Ji Ntia̱̱na̱, ji 
Ntia̱̱na̱, ¿á kanꞌe nga mahaní?

47 Kꞌu̱a̱ xu̱ta̱ xi kabincha yo̱ iṉcha kintꞌé kui éeṉ. Kui nga bꞌa̱ iṉcha 
kitsúhu̱ ra̱ xinkjín:

—Nda̱ profeta̱ Elia̱ tínchja̱ha̱ ndo̱.
48 A̱sꞌa̱i tjeṉꞌyún tsangatsankahá nku nda̱ xi síjña yo̱ ko̱ nku 

tsa̱nka̱ kitsꞌínkꞌanchiḵo̱ sesehe binu̱ san. Kui xi yꞌéku nku yáxá 
nga kitsꞌínkjikꞌuhu̱n Jesu tu̱ xi kꞌúíhi. 49 Tu̱nga bꞌa̱há kitsú xu̱ta̱ xi 
kabincha yo:̱

—Chúya mai. Cha̱se ̱ma ra̱á tsa nibá Elia̱ nga tsꞌií̱nkꞌankihi.̱
50 A̱sꞌa̱i ta̱ ꞌyúhún kikjintáya ngáha Jesu ko̱ kꞌien. 51 Nkꞌie nga bꞌa̱ 

kamoo,̱ kitiyájen najyun xi tjeṉchja a̱nte xi ꞌyún nkjúhu̱n niṉku̱. Jo 
tsitju. Kikꞌaha̱ ra̱ nkꞌaha̱ santaha kintee.̱ Ko̱ chón kama ko̱ tsakjan 
na̱xiu̱̱. 52 Tsixꞌá tsjóho̱ anim̱a̱ ko̱ jꞌáíya ngáha̱ ra̱ nkjin xu̱ta̱ kꞌien xi 
kisꞌejihiṉ Ntia̱̱ná. 53 Iṉcha tsitju tsjóho̱ nkꞌie nga jꞌáíya ngáha̱ ra̱ Jesu 
ko̱ jasꞌen nanki je Jerusalen nga tsakúchjihi ̱yjoho̱ nkjin xu̱ta̱.

54 Nda̱ jun kꞌaku̱ ko̱ já jun xi tíiṉcha kunntá Jesu, nkꞌie nga kikie 
chóo̱n ko̱ ngayjee ̱ni xi tímoo̱, tu̱ xí iṉcha kitsankjúhún ko̱ bꞌa̱ iṉcha 
kitsú:

—Kju̱axi ̱kjáíhin nga kui nda̱i ̱xi Ntíhi ̱Ntia̱̱ná.
55 Yo̱ kjintꞌá kabincha nkjin jminchjín xi tíiṉcha base. Kitsjennkíhi ̱

Jesu nga tsitju a̱nte Galilea̱ ko̱ tsasinko̱ho.̱ 56 A̱jihiṉ jminchjíu̱n tjeṉjin 
Maria̱ Magdalena̱, Maria̱ xi na̱aha̱ maha Santiago̱ ko̱ Kuse, ko̱ na̱aha̱ 
jáha̱ Zebedeo̱.

Bꞌi ̱tsꞌín kisꞌeyajni Jesu
(Mr. 15:42-47; Lc. 23:50-56; Jn. 19:38-42)

57 Nkꞌie nga ja tíma jyun, jꞌai nku nda̱ nchiṉá xi ꞌmi Kuse, nku nda̱ 
nanki Arimatea̱ xi ta̱ ja tsichu ma nku nda̱ niꞌyakuyáha̱ Jesu. 58 A̱sꞌa̱i 
ngjisehe ̱Pilato̱ ko̱ tsankihi ̱yjonintehe ̱Jesu. Kitsjá kju̱a̱ Pilato̱ nga 
kꞌu̱a̱iẖi ̱ndo̱ yjonintee.̱

59 Jakjꞌá Kuse yjonintee.̱ Nku najyun je kikꞌontikjájnu 60 ko̱ 
ngjingjájñaya nku tix̱a̱ tsjó tseṯseẖe ̱xi kitsꞌínndatꞌá na̱xiu̱̱. A̱sꞌa̱i 
kikꞌontikjá nku ndjio̱̱ chánka nga yꞌéchjane a̱nkju̱a̱ tsjóo̱ ko̱ ngji. 
61 Yꞌentu a̱nkjín tsjóo̱ Maria̱ Magdalena̱ ko̱ Maria̱ xinkuu̱.

Bꞌi ̱tsꞌin kinꞌe kunntá já juu̱n tsjóo̱
62 Nis̱tjin xi ma ndyjuu̱n, nkꞌie nga jꞌa nis̱tjin nkꞌie nga sꞌenda ni 

xi machjén Sꞌí Pascu̱a̱, a̱sꞌa̱i kama ñjakú já na̱ꞌmi kꞌaku̱ ko̱ já fariseo̱ 
nginku̱n Pilato̱ ko̱ bꞌa̱ kitsúhu̱:

63 —Ji nda̱ ntia̱̱, fꞌáítsjenni ̱nga bꞌa̱ kitsú nda̱ tsankꞌóo̱ nkꞌie nga 
tíjña sa: “Nkꞌie nga kjꞌu̱a̱ jan nis̱tjin, kjꞌu̱a̱íya ngáhana ngabayoo.̱” 
64 Kui bꞌa̱ maha, bꞌa̱ tix̱ín nga chúnnta tsjóo̱ santaha nkúhu nga 
kjꞌu̱a̱ nis̱tjin xi ma jahan. A̱tꞌaha̱ tsa najmi ma, kutsa kjꞌu̱a̱íhí já 
niꞌyakuyáha̱ ndo̱ nga jyuu̱n ko̱ ngju̱a̱iḵo̱ ndyjé yjonintehe.̱ A̱sꞌa̱i: “Ja 
jꞌáíya ngáha̱ ra̱ ngabayoo̱”, ku̱iṯsu̱hu̱ xu̱ta̱. Tsa bꞌa̱ tsꞌií̱n jóo̱, ꞌyún sꞌe ̱
sa én tsankꞌá xi ku̱iṯju a̱skahan nga xi tjuu̱n.

65 Bꞌa̱ kitsú Pilato:̱
—Tankínko̱o já juu̱n. Tankíún nꞌe ̱kunntó tsjóo̱ xi nkú tsꞌín mjenu̱u.
66 A̱sꞌa̱i iṉcha ngjisehe ̱tsjóo̱. Nku ndjio̱̱ yꞌéchjanekoẖo. Yꞌéchjane 

sisin ko̱ yꞌéntu já jun xi kikunntá yo̱.

Bꞌi ̱kama nkꞌie nga jꞌáíyaha̱ Jesu ngabayoo̱
(Mr. 16:1-8; Lc. 24:1-12; Jn. 20:1-10)

28  Nkꞌie nga jꞌa xua̱tu̱, ja tífi ma sen ngáha nis̱tjin xi 
bꞌatutsꞌiẖiṉ ra̱ tuntjóo̱, ngjisehe ̱tsjóo̱ Maria̱ Magdalena̱ 

ko̱ Maria̱ xinkuu̱. 2 A̱sꞌa̱i tu̱ nkuhú chón xi tu̱ xí ꞌyúhún kama. 
Nku ntítsjehe ̱Ntia̱̱ná nibajen nkꞌa ján. Jꞌaikjexín ndjio̱̱ xi tjíchjane 
a̱nkju̱a̱ha̱ tsjóo̱ ko̱ yo̱ yꞌejñasun. 3 Xi nkú joyaha ndꞌíchꞌo̱n tjín 

sénnis̱tjihiṉ ko̱ taba xúxú najyun xi yja xi nkú joyaha nchꞌán. 4 Nkꞌie 
nga iṉcha kikie ntítsjee ̱já jun xi tíiṉcha kunntá tsjóo̱, tu̱ xí iṉcha 
kitsankjúhún nga iṉcha kikꞌatsé. Bꞌa̱ iṉcha kikꞌientu xi nkúhu tsa ja 
kꞌien kikꞌientu.

5 A̱sꞌa̱i kinchja̱ko̱ ntítsjee ̱jminchjíu̱n nga bꞌa̱ kitsúhu̱:
—Najmi tu̱ binkjun. Be nga Jesu xi kisꞌetꞌa kruu̱ tíbinchisjó. 

6 Najmi ta̱ ei̱ ̱tíjñaha. Ja kafꞌáíya ngáha̱ ra̱ ngabayoo̱ xi nkú nga 
kitsú. Nibáha̱so̱o a̱nte má nga kisꞌejña. 7 Kiṯsa̱ tankínkꞌinyoho̱o já 
niꞌyakuyáha̱ nga ja kafꞌáíya ngáha̱ ra̱ ngabayoo̱ Jesu ko̱ ngju̱a̱i ̱
títjuhu̱n a̱nte Galilea̱. Yo̱ sku̱e.̱ Ja kuaxinyanu̱u ni xi tjíhin nga 
xínnu̱u.

8 A̱sꞌa̱i tsitju kiṯsa̱ kiṯsa̱ jminchjíu̱n a̱ya tsjóo̱. Títsankjún ko̱ tsjo 
ṉkjún tímaha̱. Tsangatsanka nga ngji tsúyaha̱ já niꞌyakuyóo̱ éeṉ. 
9 Ko̱ nga tíiṉcha fi, tu̱ yo̱hó kisatéjin Jesu ko̱ janiñaha̱. A̱sꞌa̱i iṉcha 
ngjikꞌúhu̱n ko̱ kitsubakjá sjai nga kitsꞌíntsjoho̱. 10 Bꞌi ̱kitsú Jesu:

—Najmi tu̱ binkjun. Tankínkꞌinyoho̱o já ntsꞌé nga katji a̱nte 
Galilea̱. Yo̱ sku̱eṉa.

Bꞌi ̱tsꞌín kitsúya já juu̱n ni xi kamoo̱
11 Nkꞌie nga tíiṉcha fi jminchjíu̱n, a̱sꞌa̱i ngji kꞌu̱a̱ já juu̱n a̱jin 

na̱xiṉantóo̱. Ngji tsúyaha̱ já na̱ꞌmi kꞌaku̱ ngatentee ̱ni xi kamoo̱. 
12 A̱sꞌa̱i kama ñjakú já na̱ꞌmi kꞌaku̱ ko̱ jáchá xi ta̱ tjíhiṉ xá nga 
yꞌéndako̱ xinkjín. A̱sꞌa̱i kitsjá ṉkjúhu̱n to̱on já juu̱n ko̱ bꞌa̱ kitsúhu̱:

13 —Bꞌi ̱tix̱íún: “Kafꞌaijyún já niꞌyakuyáha̱ ndo̱ ko̱ kafiko̱ ndyjé 
yjoninte kꞌieṉ nkꞌie nga kisuntuféi.̱” 14 Tsa ku̱iṉtꞌé nda̱ títjuu̱n niu̱, jiṉ 
yai ̱xi nkú nꞌe ̱chu̱banij̱míkoi̱.̱ Najmi tu̱ jun fanto̱ho̱ yjonu̱u.

15 A̱sꞌa̱i jakjꞌá já juu̱n to̱oo̱n ko̱ bꞌa̱ iṉcha kitsú xi nkú kikꞌihiṉ. Kui 
én xuꞌbi ̱xi tu̱ yje chubanij̱míyahá sa a̱jihiṉ xu̱ta̱ xi ntje ̱judio̱ tjeẖeṉ ra̱ 
santaha nis̱tjin ndꞌa̱i.̱

Bꞌi ̱tsꞌín kitsjá xáha̱ Jesu já niꞌyakuyáha̱
(Mr. 16:14-18; Lc. 24:36-49; Jn. 20:19-23)

16 Já niꞌyakuyá xi te nkuu̱ iṉcha ngji a̱nte Galilea̱ a̱sunntu tjeṉki ̱xi 
kitsú Jesu. 17 Nkꞌie nga iṉcha kikie Jesu, kitsꞌíntsjoho,̱ tu̱nga tjíhín xi 
jo jan kamaha̱. 18 A̱sꞌa̱i Jesu ngjisehe ̱já niꞌyakuyáha̱ ko̱ bꞌa̱ kitsúhu̱:

—Ja kikꞌa̱iṉa nga kuatexumaha̱ ndjio̱̱jmi ján ko̱ a̱sunntei.̱ 
19 Kui nga tankíhinnu ko̱ nꞌe ̱mo xu̱ta̱ niꞌyakuyána̱ ngayjee ̱xu̱ta̱ 
na̱xiṉantá xi tjín a̱sunntee.̱ Ta̱tentó xu̱ta̱ tu̱ xi Ntia̱̱ Na̱ꞌmiu̱, Ntíu̱ ko̱ 
Espiriṯu̱ Santo̱ ka̱matsꞌeẖe. 20 Ta̱kúyoho̱o nga katsꞌíntjusun ngayjee ̱
kju̱a̱téxumana̱. An kúátej̱ñajinnu̱u ngayje nis̱tjin santaha nkúhu nga 
kfe ̱a̱sunntee.̱ 

Bꞌi ̱tsꞌín yꞌénij̱mí Jua Bautista̱
(Mt. 3:1-12; Lc. 3:1-9, 15-17; Jn. 1:19-28)

1  Bꞌi ̱tsꞌín bꞌatutsꞌiẖiṉ ra̱ én nda tsuhu̱ Jesu, kui xi Cristo̱ a xi Ntíhi ̱
Ntia̱̱ná maha.

2 Nda̱ profeta̱ Isaia̱ bꞌi ̱tsꞌín yꞌétꞌa nkꞌie:
Títsꞌinkjíá nda̱ chjiṉeꞌ̱énna̱ tu̱ xi ngju̱a̱i ̱títjuhun ri.
Kꞌu̱énda títjun niy̱áhi.̱

  3 Tínuꞌyá nta̱ha̱ nku nda̱ xi tíkjintáya a̱nte kixiu̱:
“Tꞌendo niy̱áha̱ Ntia̱̱ná. Tjen na̱xu̱u niy̱áha̱.”

4 Xi nkú tsꞌín yꞌétꞌa Isaia̱ nkꞌie, bꞌa̱ tsꞌín jꞌaiténtá xu̱ta̱ Jua a̱nte 
kixiu̱. Yꞌénij̱mí nga tjíhin nga ngju̱a̱iḵjꞌáha̱ ra̱ anim̱a̱ha̱ xu̱ta̱ ko̱ nga 
sa̱téntá tu̱ xi ka̱ma ndyjatꞌaha̱ ra̱ ngatitsuhu̱n. 5 Tsitju ngayjee ̱xu̱ta̱ xi 
tjín a̱nte Judea̱ ko̱ ngayjee ̱xu̱ta̱ xi tjín nanki Jerusalen nga jꞌaisehe ̱
Jua. Iṉcha kisaténtájin ntáje ̱Jordan nkꞌie nga kitsꞌínkie yjoho̱ nga 
tjíhiṉ ngatitsun.

6 Nkꞌie nga yꞌejña Jua, najyun xi kamandako̱ho ntsja̱ha̱ chu̱ 
camello̱ bja ko̱ nku tja̱ba̱xín bꞌékjá. Chju̱ba̱ ko̱ ntsjényá kjine. 7 Bꞌi ̱
kitsú nga yꞌénij̱mí:

—A̱skahan an kjꞌu̱a̱í nku xi ꞌyún nkꞌa tjeṉ sa, xi má nga 
ndaha̱chí najmi tsuhuna tsa kjendáya nꞌúhu̱ ntéhe.̱ 8 An ntánijua 
tíbatentákoẖoṉu̱u tu̱nga máha kui, Espiriṯu̱ Santo̱ ku̱a̱téntáko̱hoṉu̱u.

Bꞌi ̱tsꞌín kisaténtá Jesu
(Mt. 3:13-17; Lc. 3:21-22)

9 Nis̱tjin ján tsitju Jesu nanki Nazaret, nanki xi tíjñajihiṉ a̱nte 
Galilea̱, ko̱ ntáje ̱Jordan tsaténtájihiṉ Jua. 10 Nkꞌie nga tíbitjujín 
ntánijuo̱, kikie nga tsixꞌá nkꞌa ján ko̱ nga Espiriṯu̱ Santo̱ nibajennehe ̱
xi nkú joyaha nku chu̱tuju. 11 Kinuꞌyá nkꞌa ján nku nta̱ xi bꞌa̱ kitsú:

—Ji Ntína̱, tjona ji. Tsjo ṉkjún mana ji.

Xu̱ju̱n xi yꞌétꞌa Marco̱
én nda tsuhu̱ Jesucristo̱

 

 
a 1:1 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín kitsꞌín ngana̱ha̱ Jesu nda̱nindoo̱
(Mt. 4:1-11; Lc. 4:1-13)

12 A̱sꞌa̱i tjeṉꞌyún ngjikoẖó ra̱ Espiriṯu̱ Santo̱ a̱nte kixiu̱. 13 Yo̱ yꞌejña 
yachán nis̱tjin tjíhin, ko̱ nda̱nindoo̱ kikjutꞌayákꞌuhu̱n. Yꞌejñajihiṉ chu̱ 
xi tjín ngijñóo̱ ko̱ ntítsjehe ̱Ntia̱̱ná jꞌaisinkoẖo.̱

Bꞌi ̱tsꞌín kikꞌatutsꞌiẖiṉ xáha̱ Jesu
(Mt. 4:12-17; Lc. 4:14-15)

14 A̱skahan nkꞌie nga kisꞌeyaꞌyún Jua, ngji Jesu a̱nte Galilea̱ nga 
yꞌénij̱mí én nda tsuhu̱ Ntia̱̱ná. Bꞌi ̱kitsúhu̱ xu̱ta̱:

15 —Ja kuichu chu̱ba̱. Ja ꞌyún tiña tíjñanu̱u Ntia̱̱ná nga 
tíbatéxumanu̱u ndꞌa̱i.̱ Tankínchjꞌa̱ha̱ ru̱u anim̱a̱nu̱u ko̱ nꞌe ̱sꞌejiun én 
nda tsuhu̱ Ntia̱̱ná.

Bꞌi ̱tsꞌín kinchja̱ha̱ Jesu já niꞌyakuyá xi tjuhu̱n
(Mt. 4:18-22; Lc. 5:1-11)

16 Nkꞌie nga tsúꞌba Jesu a̱ndai ntáchakꞌun Galilea̱, kikie Simon ko̱ 
Andre xi ntsꞌe ̱maha xinkjín. Kui xi tíiṉcha kjaníkjꞌa na̱ꞌya tjio̱̱ho̱ a̱jin 
ntóo̱, a̱tꞌaha̱ tjio̱̱ iṉcha tsuba jóo̱. 17 Bꞌi ̱kitsú Jesu:

—Jun já, tsjénnkinú. An tsꞌian nga xu̱ta̱ nu̱bo̱o.
18 Ta̱ kuihi chu̱bo̱ yꞌéntu jóo̱ na̱ꞌyaha̱ ko̱ kitsjennkíhi ̱Jesu.
19 A̱sꞌa̱i ngjindju sa ko ̱kikie Santiago ̱ko ̱Jua xi ntsꞌe ̱maha xinkjín. 

Kui jóo ̱xi jáha̱ Zebedeo.̱ A̱yaha̱ tsutsuhu̱ jóo̱ iṉcha kabincha nga tíiṉcha 
bꞌénda na̱ꞌyaha̱. 20 A̱sꞌa̱i tjeṉꞌyún kinchja̱há ra̱, ko̱ yꞌéntu jóo̱ Zebedeo ̱xi 
na̱ꞌmihi ̱maha ko ̱já xi basinkoẖo ̱a̱ya tsutsuu̱ nga kitsjennkíhi ̱Jesu.

Bꞌi ̱tsꞌín kitsꞌín nda̱íhi ̱Jesu nku nda̱ xi tíjñajihiṉ 
nku nda̱ninda

(Lc. 4:31-37)

21 A̱sꞌa̱i iṉcha jꞌai nanki Capernaum. Nkꞌie nga nis̱tjin nkjúu̱n 
jasꞌen Jesu niꞌya sinagoga̱ nga tsakúya. 22 Kama nkjúhu̱n xu̱ta̱ xi nkú 
tsꞌín tsakúya, a̱tꞌaha̱ tsakúya xi nkúhu tsa xá tjíhín, najmi xi nkú tsꞌín 
bakúya já chjiṉeꞌ̱éheṉ kju̱a̱téxumoo̱.

23 Tíjña sinagoga̱ha̱ xu̱ta̱ Capernaum nku nda̱ xi tíjñajihiṉ nku 
nda̱ninda. Kui xi ꞌyún kikjintáya nga bꞌi ̱kitsú:

24 —Ji Jesu xi nibáhani Nazaret, ¿mí nihi xi tjínkoṉi?̱ ¿Á ja kjúái ̱
nꞌekjeheṉi?̱ Bená yáha ji. Ji xi ntíhi ̱Ntia̱̱ná.

25 Tu̱nga ndjáhá kinchja̱ko̱ Jesu nda̱nindoo̱:
—¡Xu̱ sin nꞌei ko̱ tiṯjusjej̱ihiṉ ndo̱!
26 Ix̱í yꞌétsujnehé ra̱ ndo̱ nda̱nindoo̱ ko̱ tu̱ xí ꞌyúhún kikjintáya nga 

tsitjujíhiṉ. 27 Ngatentee ̱xu̱ta̱ tu̱ ni xí kama nkjúhún ra̱ ko̱ bꞌi ̱ngján 
kingjásjaiyaha̱ xinkjín:

 Xu̱ju̱n xi yꞌétꞌa Marco̱ 1 

—¿Mí nihi xuꞌbi?̱ Kjꞌa̱í tsꞌín bakúya nda̱i.̱ Bakúya xi nkú joyaha tsa 
xá tjíhiṉ. Santaha jánindoo̱ batéxumaha̱ ko̱ ntꞌéꞌéheṉ.

28 Ngayjee ̱nanki xi tjín a̱nte Galilea̱ tu̱ xí kitsahá kichubanij̱míyaha Jesu.

Bꞌi ̱tsꞌín kitsꞌínnkihi ̱Jesu na̱ nchíꞌyaha̱ Pedro̱
(Mt. 8:14-15; Lc. 4:38-39)

29 Nkꞌie nga iṉcha tsitju niꞌya sinagoga̱, ngji Jesu, Santiago̱ ko̱ Jua 
niꞌyaha̱ Simon ko̱ Andre. 30 Kui chu̱bo̱ chꞌin kjijñako̱ na̱ nchíꞌyaha̱ 
Simon. Tjeṉꞌyún kikꞌinyahá ra̱ Jesu ni xi tímaha̱ ta̱chjúu̱n. 31 A̱sꞌa̱i 
ngjikꞌúhu̱n Jesu ko̱ jakjꞌá ntsja nga kikjesíntjeṉ. Ta̱ kuihi chu̱bo̱ 
kindyjajihiṉ chꞌihiṉ ta̱chjúu̱n ko̱ kitsjáha̱ nichine xi tsichusehe.̱

Bꞌi ̱tsꞌín kitsꞌínnkihi ̱Jesu nkjin xu̱ta̱ un
(Mt. 8:16-17; Lc. 4:40-41)

32 Nkꞌie nga ja kamaꞌña̱, a̱skahan nga ja ngjintjai tsꞌíu̱, jꞌaichꞌáha̱ 
Jesu ngayjee ̱xu̱ta̱ un ko̱ xi tjíntujíhiṉ jánindoo̱. 33 Ngayjee ̱xu̱ta̱ 
na̱ntio̱̱ kama ñjakú a̱sti a̱nkju̱o̱. 34 Kitsꞌínnkihi ̱Jesu nkjin ṉkjún xu̱ta̱ 
un xi kꞌuhu̱n nkjin tíkjá chꞌin. Kikꞌonsje nkjin ṉkjún jáninda. Najmi 
kitsjántehe ̱tsa ku̱iṉchja̱ jánindoo̱, a̱tꞌaha̱ jánindoo̱ be yáha Jesu.

Bꞌi ̱tsꞌín tsitju Jesu nga yꞌénij̱mí éheṉ Ntia̱̱ná
(Lc. 4:42-44)

35 Nkꞌie nga jyunya xa̱ sa, tsisintjeṉ Jesu ko̱ ngji nku a̱nte tꞌaxín 
tiya. Yo̱ kinchja̱ko̱ Ntia̱̱ná. 36 A̱sꞌa̱i Simon ko̱ já xi tjíntuko̱ho̱ yo̱ iṉcha 
tsangisjáí Jesu. 37 Nkꞌie nga kisakúhu̱, bꞌa̱ iṉcha kitsúhu̱:

—Ngayjee ̱xu̱ta̱ tíbangisjaihi.
38 Bꞌi ̱kitsú Jesu:
—Tjián kjꞌa̱í a̱nte xi tjín tiña ei̱ ̱tu̱ xi ko̱ ta̱ yo̱ kꞌuenij̱míhina. 

A̱tꞌaha̱ kui xá jáíhiṉa.
39 Ngji nga yꞌénij̱mí xki ̱niꞌya sinagoga̱ xi tjín ngayjee ̱a̱nte Galilea̱ 

ko̱ kikꞌonsje jáninda xi tjíntujíhiṉ xu̱ta̱.

Bꞌi ̱tsꞌín kitsꞌínnkihi ̱Jesu nku nda̱ xi kꞌuhu̱n
chꞌin fentujnu

(Mt. 8:1-4; Lc. 5:12-16)

40 Nku nda̱ xi kꞌuhu̱n chꞌin fentujnu jꞌaisehe ̱Jesu ko̱ 
tsasinkúnchꞌintꞌaha̱ nga tsankihi ̱nga ku̱a̱siṉkoẖo.̱ Bꞌi ̱kitsúhu̱:

—Tsa ji xi mjehi, ka̱ma nꞌe ̱jení nga chjúxinní chꞌin xi kꞌunna.
41 A̱sꞌa̱i kama nim̱a̱ha̱ Jesu nda̱ uu̱n. Kingjénne ntsja nga kitsꞌínko̱ 

ko̱ bꞌi ̱kitsúhu̱:
—Mjena. Katuma jei.
42 Ta̱ kuihi chu̱bo̱ kindyja chꞌihiṉ ndo̱. Kama je ngáha. 43 A̱sꞌa̱i bꞌi ̱

kitsúhu̱ Jesu ndo̱:

44 —Ji, najmi tu̱ chꞌa xi ꞌmiyaihi ̱ni xi kamatꞌain. Tꞌihiṉkúchjihi ̱
yjohi ̱nda̱ na̱ꞌmiu̱ ko̱ tjein chje ̱xi nkú tsꞌín yꞌéjña Moise nga̱tꞌaha̱ nga 
ja kama jei, tu̱ xi sku̱e ̱kixiẖi xu̱ta̱ nga ja kamanda ngáhani.

45 Tu̱nga nkꞌiehé nga ngji ndo,̱ kitsúya tentehe ̱xu̱ta̱ ni xi 
kamatꞌain. Kui nga najmi ta̱ kama jasꞌen chjihi Jesu nanki xi tjíhin 
yo̱. Tu̱ a̱ndai na̱ntio̱̱hó kikjatsúꞌba má nga najmi tjín xu̱ta̱. Tu̱nga 
tsitjuhú xu̱ta̱ xi tjín tu̱ má nankihí ni nga jꞌaisehe.̱

Bꞌi ̱tsꞌín kitsꞌínnkihi ̱Jesu nku nda̱ xi najmi ma fi
(Mt. 9:1-8; Lc. 5:17-26)

2  A̱sꞌa̱i ta̱ jꞌaihí ngáha Jesu nanki Capernaum ko̱ kintꞌé xu̱ta̱ nga 
ja tíjña ngáha Jesu niꞌyaha̱. 2 Kui nga kama ñjakú ṉkjúhun xu̱ta̱, 

nga santaha najmi ta̱ kisꞌehe a̱nte a̱sti a̱nkju̱o̱, ko̱ Jesu yꞌénij̱míhi ̱
éheṉ Ntia̱̱ná xu̱to̱.

3 A̱sꞌa̱i iṉcha jꞌai ñju já xi iṉcha kabꞌanganki nku nda̱ xi najmi ma fi. Jesu 
jꞌaichꞌáha̱ ndo̱. 4 Tu̱nga najmi mahá iṉcha bichúko ̱nda̱ uu̱n má síjña Jesu tu̱ 
nga̱tꞌaha̱ xu̱ta̱ nkjin xi kama ñjakú yo.̱ Kui nga iṉcha kikjexíhin nku te ni xi 
kjinehe ̱ra̱ niꞌyoo̱ ko ̱yo̱ iṉcha kitsꞌínkjihi nda̱ uu̱n santaha má síjña Jesu.

5 Nkꞌie nga kikie Jesu nga sꞌejihiṉ jóo̱ nga Ntia̱̱ná kitsꞌín nibáha̱, 
a̱sꞌa̱i kinchja̱ko̱ nda̱ uu̱n:

—Ji ntína̱, ja kama ndyjatꞌahi ngatitsuhiṉ.
6 Tu̱nga ta̱ kabꞌentuhú yo̱ kꞌu̱a̱ já chjiṉeꞌ̱éheṉ kju̱a̱téxumoo̱ xi bꞌi ̱

tsꞌín iṉcha kitsꞌínnkjinkꞌun: 7 “¿Á bꞌa̱ tsꞌín tínchja̱ha nda̱i?̱ Najmi 
tíbenkjún Ntia̱̱ná nga bꞌa̱ tsꞌín tínchja̱. A̱tꞌaha̱ nku tutuhú Ntia̱̱ná xi 
maha̱ tsꞌínndyjatꞌaha̱ xu̱ta̱ ngatitsuhu̱n.”

8 Tu̱nga tjeṉꞌyún kamankjihín ra̱ Jesu ni xi tíiṉcha tsꞌínnkjinkꞌun 
jóo̱. A̱sꞌa̱i bꞌi ̱kitsúhu̱:

—¿Á bꞌa̱ tsꞌín tínꞌenkjínkꞌuhunnu? 9 ¿Má éhen xi ꞌyún na̱xu̱ tjeṉ xi ka̱ma 
xíhiṉ nda̱ xi najmi ma fii?̱ ¿A: “Ja kama ndyjatꞌahi ngatitsuhiṉ”? ¿A ra̱: 
“Tis̱íntjei̱ṉ, chjúbéí na̱chan xi kisujñasuin ko̱ tiṯsutjai”? 10 Tu̱nga mjehéna 
kuakuchjínu̱u nga Ntíhi ̱Nda̱xꞌiu̱̱n tíjña ngajoho̱ Ntia̱̱ná a̱sunntei ̱xi má nga 
ka̱ma tsꞌií̱nndyjatꞌaha̱ ngatitsuhu̱n xu̱ta̱.

A̱sꞌa̱i bꞌi ̱kitsúhu̱ nda̱ xi najmi ma fiu̱:
11 —Ji tínchjakoẖo. Tis̱íntjei̱ṉ, chjúbéí na̱chahiṉ ko ̱tꞌin ngáhani niꞌyahi.̱
12 A̱sꞌa̱i tjeṉꞌyún tsisintjeẖén nda̱ uu̱n, jakjꞌá na̱chaha̱n, ko̱ ngayjee ̱

xu̱ta̱ kikiehe ̱nga tsitjusje. Tu̱ ni xí kama nkjúhún ra̱ ngatentee ̱xu̱ta̱ 
ko̱ kitsꞌíntsjoho̱ Ntia̱̱ná. Bꞌi ̱iṉcha kitsúhu̱ xinkjín:

—Ndaha̱chí najmi kjee̱ yaá nku ni xi nkúhu xuꞌbi.̱

Bꞌi ̱tsꞌín kinchja̱ha̱ Jesu Levi
(Mt. 9:9-13; Lc. 5:27-32)

13 A̱sꞌa̱i ta̱ tsitjuhú ngáha Jesu nga ngji a̱ndai ntáchakꞌuu̱n. Nkjin 
ṉkjún xu̱ta̱ jꞌaisehe,̱ ko̱ Jesu tsakúyaha̱ xu̱to̱. 14 Nkꞌie nga títsꞌín 

niy̱á, kikie nda̱ xi ꞌmi Levi xi ntíhi ̱Alfeo̱ nga kabꞌejña a̱nte má nga 
fꞌáchjíntjai chꞌá nga tsꞌínxátꞌaha̱ já Roma̱ ko̱ bꞌi ̱kitsúhu̱:

—Tsjénnkiní.
A̱sꞌa̱i tsisintjeṉ Levi ko̱ kitsjennkíhi ̱Jesu.
15 Nkꞌie nga tíkjine Jesu niṉ̃u̱ niꞌyaha̱ Levi, nkjin ṉkjún já xi 

fꞌáchjíntjai chꞌá nga tsꞌínxátꞌaha̱ já Roma̱ ko̱ já xi najmi na̱xu̱ 
tsꞌíntjusun kju̱a̱téxumaha̱ Moise ta̱ iṉcha jꞌaikꞌientutꞌáha̱ Jesu ko̱ já 
niꞌyakuyáha̱. A̱tꞌaha̱ nkjin ṉkjún maha xi iṉcha kitsjennkíhi.̱ 16 Kikie 
já chjiṉeꞌ̱éheṉ kju̱a̱téxumoo̱ ko̱ já fariseo̱ nga Jesu tíkjineko̱ niṉ̃u̱ jóo̱. 
A̱sꞌa̱i kinchja̱ko̱ já niꞌyakuyáha̱ Jesu nga bꞌi ̱kitsúhu̱:

—¿Á já xi fꞌáchjíntjaihi chꞌá ko̱ já xi najmi na̱xu̱ tsꞌíntjusuhun 
kju̱a̱téxumaha̱ Moise tínekoẖo niṉ̃u̱ nda̱ maestru̱nu̱u?

17 Nkꞌie nga kintꞌé Jesu éiṉ, bꞌi ̱kitsú:
—Xu̱ta̱ xi uhu̱n machjéheṉ já chjiṉeṉki, najmi xi ndaha̱. Najmi 

xu̱ta̱ je jái ̱nchjaha̱, xu̱ta̱ ngatitsun ní jái ̱nchjaha̱.

Bꞌi ̱tsꞌín kitsúya Jesu nkjé tjíhin nga kꞌúéntu kjintíá 
xu̱ta̱ niꞌyakuyáha̱

(Mt. 9:14-17; Lc. 5:33-39)

18 Nku niy̱á nkꞌie nga tjíntu kjintíá já niꞌyakuyáha̱ Jua Bautista̱ ko̱ 
já fariseo,̱ a̱sꞌa̱i tjín xi iṉcha jꞌaisehe ̱Jesu ko̱ bꞌi ̱kitsúhu̱:

—¿Nkú tjíhiṉ ra̱ nga najmi bꞌentu kjintíáha já niꞌyakuyáhi,̱ xi nkú 
tsꞌín bꞌentu kjintíá já niꞌyakuyáha̱ Jua ko̱ já niꞌyakuyáni?̱

19 A̱sꞌa̱i bꞌi ̱kitsú Jesu:
—¿A mahá bꞌentu kjintíá xu̱ta̱ xi tjíntujín nku sꞌí kju̱a̱bixan nkꞌie 

nga tíjñajin saha̱ nda̱ bixoo̱n? Nkꞌie nga tíjñajin saha̱ nda̱ bixoo̱n, 
najmi ka̱ma kꞌúéntu kjintíá. 20 Tu̱nga ku̱ic̱húhú nis̱tjin nga chjúꞌaha̱ 
nda̱ bixoo̱n. Nkꞌie nga ku̱ic̱hú nis̱tjin xuꞌbo̱, nkꞌiehé nga kꞌúéntu 
kjintíá.

21 ’Najmi chꞌa bꞌéstikoẖo najyun chá nku te najyun tseṯse ̱xi najmi 
kjee̱ nibákú. A̱tꞌaha̱ nibákú najyun tseṯse ̱ko̱ kjetiy̱a najyun chóo̱. Bꞌa̱ 
tsꞌín fi tsehe má kitiyá. 22 Ko̱ ta̱ ndaha najmi chꞌa binchá binu̱ tseṯse ̱
nku tsa tja̱ba̱xín chá. A̱tꞌaha̱ binu̱ tseṯse ̱kjetiy̱a tsa tja̱ba̱xín chóo̱. 
A̱sꞌa̱i fi ndzjo binu̱ ko̱ batsun tsa tja̱ba̱xíu̱n. Kui nga tsa tja̱ba̱xín 
tseṯseẖé xincháha binu̱ tseṯse.̱

Bꞌi ̱tsꞌín kinchja̱nij̱míyaha Jesu nis̱tjin nkjúu̱n
(Mt. 12:1-8; Lc. 6:1-5)

23 Nku xua̱tu̱ tífꞌa Jesu má nga tjíntje ̱tuniṉ̃u̱. A̱sꞌa̱i iṉcha kikjeꞌyún 
tuniṉ̃u̱ já niꞌyakuyáha̱ ko̱ kitsꞌíntjiya ntsja nga kikjine. 24 A̱sꞌa̱i bꞌa̱ 
iṉcha kitsúhu̱ Jesu já fariseo:̱

—Cha̱se ̱ma ri.̱ ¿Á ni xi tíjña nkjúhu̱n ra̱ kju̱a̱téxumoo̱ nga nis̱tjin 
nkjúu̱n tíiṉcha tsꞌíhin já niꞌyakuyáhi?̱

25 Bꞌi ̱kitsú Jesu:
—¿A ndaha̱chí najmi kjee̱ nꞌeyo má nga tjítꞌa ni xi kitsꞌín David 

nkꞌie nga un kikiehe ̱ko̱ kama bjoho̱ kui ko̱ já xi tjeṉkoẖo?̱ 26 Kui 
nis̱tjiu̱n Abiatar tjíhiṉ nda̱ na̱ꞌmi títjun. Jasꞌen David a̱nte nkjúhu̱n 
Ntia̱̱ná ko̱ kikjine niṉku̱a̱n nkjún xi tjíntu yo̱, ni xi tu̱ já na̱ꞌmiu̱ ma 
kjinehé. Ta̱ kitsjá yaha̱ niṉku̱o̱n já xi tjeṉkoẖo.̱

27 ’Nis̱tjin nkjúu̱n kisꞌejña ngandaha̱ xu̱ta̱, najmi ngandaha̱ nis̱tjin 
nkjúu̱n kamandaha xu̱ta̱. 28 Kui nga Ntíhi ̱Nda̱xꞌiu̱̱n batéxumaha̱ ra̱ 
santaha ko̱ nis̱tjin nkjúu̱n.

Bꞌi ̱tsꞌín kitsꞌínnkihi ̱Jesu nku nda̱ xi chꞌihiṉ ntsja
(Mt. 12:9-14; Lc. 6:6-11)

3  Nku niy̱á jasꞌen Jesu niꞌya sinagoga̱ ko̱ yo̱ ta̱ kabꞌejña nku 
nda̱ xi chꞌihiṉ ntsja. 2 Kikunntá ꞌmaha̱ jóo̱ tu̱ xi iṉcha sku̱eẖe 

tsa tsꞌií̱nnkihi ̱ndo̱ nga nis̱tjin nkjúu̱n, tu̱ xi bꞌa̱ tsꞌín sa̱kúhu̱ ra̱ má 
tíndyjajihiṉ Jesu.

3 A̱sꞌa̱i bꞌa̱ kitsúhu̱ Jesu nda̱ xi chꞌihiṉ ntsja:
—Tis̱íntjei̱ṉ ko̱ tis̱iṉjñai kamaseeṉ.
4 A̱sꞌa̱i bꞌi ̱kitsúhu̱ jóo̱:
—Jun, ¿mí nihi xi ma nꞌe nga nis̱tjin nkjúu̱n? ¿A ma nꞌe ni xi nda, 

a ra̱ ni xi najmi nda? ¿A ma nꞌekꞌanki xu̱ta̱, a ra̱ ma nꞌekꞌien?
Tu̱nga najmi kinchja̱há jóo̱.
5 A̱sꞌa̱i kjan tsasehe ̱Jesu já xi kabinchandaihi ̱ko̱ kikie babaha̱ 

a̱tꞌaha̱ ndjá tjíntuyá anim̱a̱ha̱ jóo̱. Bꞌi ̱kitsúhu̱ nda̱ xi chꞌihiṉ ntsja:
—Tjentei ntsa̱i.̱
Kingjénte ntsja ndo̱ ko̱ kamanda.
6 Tu̱nga nkꞌiehé nga tsitju já fariseo̱ yo̱, a̱sꞌa̱i kama ñjakúko̱ já xi 

yjanki nda̱ rei ̱Herode ̱Antipa̱ nga tsangisjai niy̱áko̱ xi nkú tsꞌín ka̱ma 
tsꞌií̱nkꞌiehen Jesu.

Bꞌi ̱tsꞌín kitsꞌínnkihi ̱Jesu nkjin 
xu̱ta̱ a̱ndai ntáchakꞌuu̱n

7 A̱sꞌa̱i ngjiko ̱tꞌaxín Jesu já niꞌyakuyáha̱ a̱ndai ntáchakꞌuu̱n. Ta̱ 
kitsjennkíhi ̱nkjin ṉkjún xu̱ta̱ xi iṉcha niba a̱nte Galilea̱. 8 Ko ̱ta̱ iṉcha 
kintꞌé ngayjee ̱ni xi títsꞌín Jesu xu̱ta̱ xi tjín a̱nte Judea̱, xi tjín nanki 
Jerusalen, xi tjín a̱nte Idumea̱, xi tjín ngabantá ntáje ̱Jordan, ko̱ xi tjín 
a̱ndaihi ̱nanki Tiro ̱ko ̱nanki Sidon. Kui kju̱a̱ha nga iṉcha jꞌaise tentehe ̱ra̱.

9 A̱sꞌa̱i yꞌéxá Jesu já niꞌyakuyáha̱ xi má nga kꞌu̱éndaha̱ nku tsutsu, 
tu̱ xi najmi ku̱a̱siṉneꞌyúhu̱n ra̱ ngayjee ̱xu̱ta̱ nkjin xi kama ñjakú yo̱. 
10 A̱tꞌaha̱ ngatentee ̱xu̱ta̱ xi uhu̱n ix̱í tíiṉcha basinneꞌyúhún ra̱ nga 
mjehe ̱tsꞌií̱nkoẖo,̱ a̱tꞌaha̱ nkjin ṉkjún maha xu̱ta̱ un xi kitsꞌínnkihi.̱

11 Ko̱ máha jánindoo,̱ nkꞌie nga iṉcha kikie Jesu, 
tsinchakúnchꞌintꞌaha̱ ko̱ bꞌi ̱iṉcha kitsú nga kikjintáya:

b 3:14 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

—¡Ji xi Ntíhi ̱Ntia̱̱ná!
12 Tu̱nga ndjáhá kinchja̱ko̱ Jesu jánindoo̱ tu̱ xi najmi iṉcha 

ku̱iṯsu̱yaha yáha Jesu.

Bꞌi ̱tsꞌín kitsjá xáha̱ Jesu já postru̱ xi te joo̱
(Mt. 10:1-4; Lc. 6:12-16)

13 A̱sꞌa̱i ngjinji Jesu nku a̱sunntu tjeṉki.̱ Kinchja̱ha̱ já xi jꞌájin nga 
kjꞌu̱a̱ísehe ̱ko̱ iṉcha jꞌai jóo̱. 14 Te jo maha já xi jꞌájin tu̱ xi tsjénkoẖo̱ ra̱ 
ko̱ tu̱ xi tsꞌií̱nkjihi nga kꞌu̱énij̱mí éheṉ Ntia̱̱ná. Já postru̱ kitsúhu̱ jóo̱. b 
15 Kitsjáha̱ jóo̱ nga ngajoho̱ tsꞌií̱nnkihi ̱ra̱ xu̱ta̱ ko̱ nga kꞌo̱nsje jáninda 
xi tjíntujíhiṉ xu̱ta̱.

16 Kui xuꞌbi ̱já te jo xi jꞌájin Jesu: Simon xi kitsjá jꞌáíhiṉ nga 
kui xi ta̱ Pedro̱ kꞌúín; 17 Santiago̱ ko̱ Jua xi ntsꞌe ̱maha xinkjín, xi 
jáha̱ Zebedeo̱ maha. Jesu ta̱ kitsjá jꞌáíhiṉ já xi joo̱ nga ta̱ kꞌúín 
Boanerge,̱ kui jꞌáín xi tsuhu̱ ra̱: Ntíhi ̱Chꞌoṉ. 18 Jꞌájin ya: Andre, Felipe,̱ 
Bartolome, Mateo̱, Toma, Santiago̱ xi ntíhi ̱Alfeo̱, Tadeo̱, Simon xi 
mako̱ já cananista, 19 ko̱ Juda̱ Iscariote ̱xi a̱skahan kitsꞌínkjasꞌen Jesu.

Bꞌi ̱tsꞌín kinchja̱nij̱míyaha Jesu nda̱ninda Beelzebu
(Mt. 12:22-32; Lc. 11:14-23; 12:10)

20 A̱sꞌa̱i kikꞌóya ngáha Jesu niꞌyaha̱ ko̱ ta̱ kama ñjakú ṉkjúhún 
ngáha xu̱ta̱, nga santaha najmi kama iṉcha kikjine niṉ̃u̱. 21 Nkꞌie nga 
kintꞌé xu̱ta̱ xinkjín Jesu niu̱, iṉcha jꞌaingisjaihi.̱ A̱tꞌaha̱ bꞌa̱ kitsú xu̱ta̱ 
nga ja tíma luku̱ Jesu.

22 Máha já chjiṉeꞌ̱éheṉ kju̱a̱téxumoo̱ xi iṉcha nibaha nanki 
Jerusalen, kui xi bꞌa̱ kitsú:

—Nda̱ninda Beelzebu xi nda̱ninda kꞌaku̱hu̱ jánindoo̱ tíjñajihiṉ nda̱i.̱ 
Kui nga ngaꞌyúhu̱n nda̱ninda kꞌaku̱hu̱ jánindoo̱ tímꞌosjekoẖo jánindoo.̱

23 A̱sꞌa̱i kinchja̱ha̱ Jesu jóo̱ ko̱ yꞌéjña chu̱ba̱yaha̱ nga tsakúya:
—Jun, ¿nkú tsꞌín ka̱maha tsa nda̱nindoo̱ ta̱ kuihi kꞌoṉsje suba 

yjoho̱? 24 Xu̱ta̱ xi tjín má nga batéxuma nku nda̱ rei,̱ tsa ta̱ kuihi fi 
kontra̱ha̱ xinkjín, ndaha̱chí najmi tse maha̱ má nga batéxuma nda̱ rei ̱
xuꞌbo̱. 25 Ko̱ tsa xu̱ta̱ xi tjíntu nku niꞌya fi kontra̱ha̱ xinkjín, ndaha̱chí 
najmi ta̱ sꞌehe ̱ra̱ ngaꞌyún. 26 Bꞌa̱ ta̱ tsꞌín tíjña tsꞌe ̱nda̱nindoo̱. Tsa 
Satana ku̱a̱kjánya yjoho̱ nga ta̱ kuihi ngju̱a̱i ̱kontra̱ yjoho, ndaha̱chí 
najmi tse ka̱maha̱ nga kꞌúéjña. Tu̱ sa ní ku̱ic̱húkje nis̱tjihiṉ.

27 ’Ndaha nku najmi ma fasꞌen niꞌyaha̱ nku nda̱ xi ꞌyún tjíhiṉ 
ngaꞌyún ko̱ kjéꞌaha̱ ni xi tjíhín. Tjín níhi nga tjun kꞌu̱éꞌyún ndo̱. Bꞌa̱ 
tsꞌín ka̱ma kjéꞌaha̱ ra̱ ni xi tjíhiṉ ndo̱ niꞌyaha̱.

28 ’Kju̱axi ̱ni xi tíxinnu̱u. Ka̱ma ndyjatꞌaha̱ ngatentee ̱ngatitsuhu̱n 
xu̱ta̱ ko̱ ngatentee ̱tu̱ mí én chꞌon tsuhú ni xi kitsú. 29 Tu̱nga xi chꞌon 

ku̱iṯsu̱hu̱ Espiriṯu̱ Santo̱, kui xi najmi ta̱ ka̱ma ndyjatꞌaha̱ ra̱. Nku jé xi 
najmi ta̱ ka̱maha̱ ra̱ ndyja̱ha tsꞌií̱n.

30 Bꞌa̱ kitsú Jesu a̱tꞌaha̱: “Nda̱nindoo̱ tíjñajihiṉ”, iṉcha kitsú jóo̱.

Bꞌi ̱tsꞌín kitsúya Jesu yá xi na̱aha̱ ko ̱yá xi já ntsꞌe̱
(Mt. 12:46-50; Lc. 8:19-21)

31 Ja kamoo̱. Jꞌai na̱aha̱ ko̱ já ntsꞌe ̱Jesu. Na̱tsiu̱n tsincha nga 
kitsꞌínkji xi ngji nchja̱ha̱ Jesu. 32 A̱sꞌa̱i xu̱ta̱ xi kabꞌentutꞌáha̱ bꞌa̱ 
kitsúhu̱:

—Na̱ahi,̱ já ntsꞌei ko̱ jminchjín nichjai kabincha na̱tsin ján. Mje 
rúhu̱ ku̱iṉchja̱koẖi.

33 Bꞌi ̱kitsú Jesu:
—¿Yá xi nána̱ ko̱ yá xi já ntsꞌé?
34 A̱sꞌa̱i tsasehe ̱xu̱ta̱ xi kabꞌentutꞌáha̱ ko̱ bꞌi ̱kitsú:
—Kui xu̱ta̱ xuꞌbi ̱xi nána̱ ko̱ já ntsꞌé. 35 Tu̱ yáhá ni xi tsꞌií̱ntjusun xi 

nkú tsꞌín mjehe ̱Ntia̱̱ná, kui xi nda̱ ntsꞌé, na̱ nichja ko̱ nána̱.

Bꞌi ̱tsꞌín tsakúya Jesu nga kitsꞌínchjén nku nda̱ xi 
tsaténdzjo xujmá
(Mt. 13:1-9; Lc. 8:4-8)

4  Nku niy̱á Jesu tsakúyaha̱ xu̱ta̱ éheṉ Ntia̱̱ná a̱ndai ntáchakꞌuu̱n, 
ko̱ tu̱ ni xí nkjihín xu̱ta̱ kama ñjakútꞌaha̱. Kui nga nku tsutsu 

ngjikꞌiejñayaha ko̱ ngayjee ̱xu̱to̱ a̱ndai ntóo̱ tsincha. 2 Nkjin tíkjá ni 
tsakúyaha̱ nga yꞌéjña chu̱ba̱yaha̱. Bꞌi ̱kitsú:

3 —Tjenñju. Nku nda̱ ngjiténdzjo xujmá. 4 Nkꞌie nga tíbaténdzjo 
xujmóo̱, kꞌu̱a̱ xi tsixuntu a̱ndai niy̱óo̱. A̱sꞌa̱i iṉcha jꞌai nis̱ee ̱ko̱ kikjine 
xujmá xuꞌbo̱. 5 Kꞌu̱a̱ xi tsixuntu a̱jin ndjio̱̱ má nga najmi ꞌyún tjín 
ninte. Kiṯsa̱ jasu xujmóo̱, a̱tꞌaha̱ najmi ꞌyún tjain nintee.̱ 6 Tu̱nga 
nkꞌiehé nga tsitju tsꞌíu̱, kitsꞌínchjaha̱n ko̱ kixí, a̱tꞌaha̱ najmi ꞌyún 
ngjiyanji kja̱ma̱ha̱. 7 Kꞌu̱a̱ ngá xi tsixuntu a̱jin naꞌyóo̱. Kisá naꞌyóo̱ ko̱ 
najmi kitsjántehe ̱nga nda sa̱á xujmá xuꞌbo̱. Najmi chumi nihi kitsjá. 
8 Tu̱nga kꞌu̱a̱há ngá xi tsixuntu má nga nda nankiu̱. Jasu xujmá xuꞌbo̱ 
ko̱ kisá. Tu̱ xí tsehé ni xi kitsjá. Tjín xujmóo̱ xi kitsjá katé tjíhin, tjín xi 
kitsjá cháte ko̱ te tjíhin, ko̱ tjín ngá xi kitsjá unchan tjíhin.

9 Ko̱ bꞌi ̱kitsú sa:
—Xi tjeṉ tja̱ba̱xínñju, katasínñju.

Bꞌi ̱tsꞌín kitsúya Jesu á tu̱ subahá yꞌéjña chu̱ba̱yaha 
nga tsakúya

(Mt. 13:10-17; Lc. 8:9-10)

10 A̱skahan nkꞌie nga yꞌejña suba Jesu, xu̱ta̱ xi kabinchatꞌaha̱ ko̱ já 
niꞌyakuyá xi te joo̱ iṉcha kingjásjaiyaha̱ mí nihi xi tsakúya nga yꞌéjña 
chu̱ba̱ya.

11 A̱sꞌa̱i bꞌi ̱kitsú Jesu:
—Jun ja kikꞌa̱iṉu̱u nga ka̱mankjinnu̱u ni xi ꞌma tíjña tsꞌe ̱xi nkú 

tsꞌín batéxuma Ntia̱̱ná. Tu̱nga xu̱ta̱ xi kꞌoo̱ tu̱ sꞌejña chu̱ba̱yahá 
ra̱, 12 tu̱ xi ndaha tsa ku̱a̱seẖe tu̱nga najmi sku̱eẖé, ko̱ ndaha tsa 
ku̱a̱sínñju tu̱nga najmi ka̱mankjihín ra̱. Bꞌa̱ tsꞌín najmi ngju̱a̱iḵjꞌáha̱ ra̱ 
anim̱a̱ha̱ ko̱ najmi nꞌeṉdyjatꞌaha̱ ra̱ ngatitsuhu̱n.

Bꞌi ̱tsꞌín tsakúya Jesu xi nkú tsꞌín tsꞌínkjáíhiṉ xu̱ta̱ 
éheṉ Ntia̱̱ná

(Mt. 13:18-23; Lc. 8:11-15)

13 Bꞌi ̱kitsú ya Jesu:
—¿A najmi mankjinnu̱u nkú tsuhu̱ ra̱ én xi kuakꞌiejñá chu̱ba̱ya? 

Tsa najmi kamankjinnu̱u, ¿nkú tsꞌín ka̱mankjin tenteheṉu̱u én xi 
bakuyá nga bꞌejñá chu̱ba̱ya?

14 ’Nda̱ xi tsaténdzjo xujmóo̱, kui xi nkú joyaha xi bꞌénij̱mí éheṉ 
Ntia̱̱ná. 15 Tjín xu̱ta̱ xi bꞌa̱ kꞌun xi nkú joyaha xujmá xi tsixuntu a̱ndai 
niy̱óo̱. Nkꞌie nga ntꞌé éeṉ, tjeṉꞌyún nibáhá Satana ko̱ kjexín én xi ja 
kisꞌentjej̱in anim̱a̱ha̱.

16 ’Tjín ngá xu̱ta̱ xi bꞌa̱ kꞌun xi nkú joyaha xujmá xi tsixuntu a̱jin 
ndjio̱̱. Nkꞌie nga ntꞌé éeṉ, tjeṉꞌyún tsjohó tsꞌín tsꞌínkjáíhiṉ. 17 Tu̱nga 
najmi ꞌyúhún tjíhiṉ kja̱ma̱ a̱jin anim̱a̱ha̱ ko̱ najmi ndjá bincha. Nkꞌie 
nga sakúhu̱ kju̱a̱sti ko̱ nkꞌie nga nꞌe uncha tu̱ nga̱tꞌaha̱ éeṉ, tsꞌín 
tꞌaxíhiṉ yjoho̱ éeṉ.

18 ’Tjín ngá xu̱ta̱ xi bꞌa̱ kꞌun xi nkú joyaha xujmá xi tsixuntu 
a̱jin naꞌyóo̱. Kui xu̱ta̱ha xi ta̱ ntꞌé éeṉ, 19 tu̱nga ni xi tjíhín a̱sunntei ̱
sꞌenta̱ha̱ ra̱, kju̱a̱nchiṉóo̱ bꞌana̱cha̱ha̱, ko̱ ma mje tentehe ̱ni xi tjín. Bꞌa̱ 
tsꞌín najmi sakúntehe ̱ra̱ nga nda sa̱áha éeṉ a̱jin anim̱a̱ha̱ xu̱ta̱ xuꞌbo̱ 
ko̱ najmi tsjá cha̱n.

20 ’Tu̱nga tjíhín xu̱ta̱ xi bꞌa̱ kꞌun xi nkú joyaha xujmá xi tsixuntu 
nanki xi ndoo̱. Kui xu̱ta̱ha xi ntꞌé éeṉ ko̱ tsꞌínkjáíhiṉ. Nda tsꞌín nga 
bꞌentu. Kui xi bꞌa̱ joyaha xujmá xi tsjá katé tjíhin, ko̱ tsa cháte ko̱ te 
tjíhin, ko̱ tsa unchan tjíhin.

Bꞌi ̱tsꞌín tsakúya Jesu nga najmi ma sꞌejña ꞌma éheṉ
(Lc. 8:16-18)

21 Bꞌi ̱ta̱ kitsú sa Jesu:
—¿A tjín xi bꞌéti nku ndꞌí tu̱ xi kꞌu̱éjñaha kintehe ̱nku kaxa̱ a ra̱ 

kintehe ̱nku kama̱? ¿A najmi bꞌéjña nkꞌahá? 22 A̱tꞌaha̱ ngayjee ̱ni xi ꞌma 
tíjña ndꞌa̱i,̱ ku̱ic̱hú nis̱tjin nga sꞌej̱ña chji. Ko ̱ngayjee ̱ni xi najmi tíjña chji 
ndꞌa̱i,̱ ku̱ic̱hú nis̱tjin nga ku̱iṯju chji. 23 Xi tjeṉ tja̱ba̱xínñju, katasínñju.

24 Bꞌi ̱ta̱ kitsú sa Jesu:
—ꞌYún nda ta̱sinñjuhu̱u ni xi tínuꞌyó. Xi nkú tsꞌín nda ku̱a̱sinñju, 

bꞌa̱ tsꞌín nda ka̱mankjinnu̱u, ko̱ ꞌyún kꞌu̱a̱i ̱sanu̱u nga ka̱mankjinnu̱u 

ni xi tínuꞌyó. 25 A̱tꞌaha̱ xi ba̱sínñju ni xi bakuyá, kui xi kꞌu̱a̱i ̱saha̱ nga 
ka̱mankjihiṉ. Tu̱nga xi najmi ba̱sínñju, chjúꞌaha̱ santaha ni xi ic̱hí 
mankjihiṉ.

Bꞌi ̱tsꞌín tsakúya Jesu nga kitsꞌínchjén
nku xujmá xi sá suba

26 Bꞌi ̱ta̱ kitsú sa Jesu:
—Má batéxuma Ntia̱̱ná, kui xi bꞌa̱ joyaha ni xi ma nkꞌie nga nku 

nda̱ baténdzjo xujmá. 27 Tsa kjife ndo̱ ko̱ tsa tíjña tíkꞌun, ndaha tsa 
nga nis̱tjiu̱n ko̱ ndaha tsa nga nis̱tjeṉ, fasu xujmóo̱ ko̱ sá. Najmi be 
ndo̱ á bꞌa̱ maha. 28 A̱tꞌaha̱ tꞌanankiu̱ tsꞌín nga sá kui ni ján. Títjun 
tjuhu̱ ntsꞌén, a̱sꞌa̱i tjuhu̱ xka̱, a̱skahan xu, ko̱ ja kamoo̱ sꞌehe ̱xujmá. 
29 Nkꞌie nga ja chu̱ba̱ha̱, a̱sꞌa̱i bate ndo̱ niu̱, a̱tꞌaha̱ ja kuichu nis̱tjin 
nga stí.

Bꞌi ̱tsꞌín tsakúya Jesu nga kitsꞌínchjén
nku kꞌun mostasa̱

(Mt. 13:31-32; Lc. 13:18-19)

30 Bꞌi ̱ta̱ kitsú sa Jesu:
—¿Mí nihi xi kꞌuejñá chu̱ba̱yakoẖona xi nkú tsꞌín batéxuma 

Ntia̱̱ná? ¿Mí éhen xi tsꞌinchjén nga kꞌuejñá chu̱ba̱yahana? 31 Kui xi 
nkú joyaha nku kꞌun mostasa̱ xi sꞌentje.̱ Kui kꞌun xuꞌbi ̱xi ꞌyún ic̱hí sa 
nga kꞌun xi kꞌoo̱ xi tjín a̱sunntee.̱ 32 Tu̱nga nkꞌiehé nga ja sꞌentje,̱ a̱sꞌa̱i 
sá ko̱ ꞌyún chánka ma sa nga ni ntje ̱xi kꞌoo.̱ I ṉkjún ma tjiaha̱, nga 
santaha nis̱ee ̱tsꞌínndaꞌá nu̱ba̱ha̱ má nkꞌíéheṉ tjiaha̱ yóo̱.

Bꞌi ̱tsꞌín tsakúya Jesu
(Mt. 13:34-35)

33 Jesu yꞌéjña chu̱ba̱yaha̱ xu̱ta̱ nga tsakúyaha̱. Ni xi ma chu̱ba̱yaha̱ 
ra̱ xu̱ta̱, kui nihi xi kitsꞌínchjén. 34 Najmi tsakúya tsa najmi yꞌéjña 
chu̱ba̱ya. Tu̱nga máha já niꞌyakuyáha̱, najmi yꞌéjña chu̱ba̱yaha̱ nga 
tsakúyaha̱.

Bꞌi ̱tsꞌín kitsꞌínkꞌíéjyu Jesu ntjo ̱ko ̱ntáchakꞌuu̱n
(Mt. 8:23-27; Lc. 8:22-25)

35 Ta̱ kuihi nis̱tjin xuꞌbo̱ nkú ma nga ja tíma jyun, bꞌi ̱kitsúhu̱ Jesu 
já niꞌyakuyáha̱:

—Tjián ngabantá ján.
36 A̱sꞌa̱i kitsꞌínkji xu̱ta̱ nkjiu̱n ko̱ tsutsu xi tu̱ bꞌa̱ tsꞌín jahá kabꞌeya 

iṉcha ngjiko.̱ Ta̱ iṉcha kitsjennkíhi ̱kjꞌa̱í sa tsutsu. 37 Tu̱ ni xi kamahá, 
tu̱ iṉcha kamanehé nku ntjo̱ xi tu̱ xí ꞌyúhún, ko̱ tꞌéheṉ ntáchakꞌuu̱n 
ni xi nkjún kitsꞌíhiṉ tsutsuu̱, nga santaha ja ma tséhé ni ntánijua xi 
tífasꞌeheṉ.

38 Tu̱nga máha Jesu, kjife a̱stu̱n tsutsuu̱ nga kabꞌénki nku ni 
nintaku̱. A̱sꞌa̱i já niꞌyakuyáha̱ ngji tsꞌínkjꞌáha̱ ko̱ bꞌa̱ kitsúhu̱:

—Ji nda̱ maestru̱, ¿á najmi nkjún tímaha ri? ¡Ja ku̱a̱yáá ei̱ ̱ni!̱
39 A̱sꞌa̱i tsisintjeṉ Jesu ko̱ ndjá kinchja̱ko̱ ntjo̱ ko̱ ntáchakꞌuu̱n nga 

bꞌi ̱kitsúhu̱:
—¡Tjenjyúí! ¡Tjentꞌíáhi!̱
Kitsjenjyú ntjo̱ ko̱ kisꞌe jyujyu.
40 A̱sꞌa̱i bꞌa̱ kitsúhu̱ já niꞌyakuyáha̱:
—¿Á bꞌa̱ nkjún tsꞌín binkjuhunnu? ¿Á najmi sꞌejihiṉnu̱u Ntia̱̱ná?
41 Tu̱ xí iṉcha kitsankjúhún jóo̱ ko̱ bꞌi ̱ngján bꞌi ̱kitsúhu̱ xinkjín:
—¿Yá nda̱ha xuꞌbi ̱nga santaha ntjo̱ ko̱ ntáchakꞌuu̱n ntꞌéꞌéheṉ ra̱?

Bꞌi ̱tsꞌín kitsꞌín nda̱íhi ̱Jesu nku nda̱
 xi tíjñajihiṉ nda̱nindoo̱

(Mt. 8:28-34; Lc. 8:26-39)

5  A̱sꞌa̱i iṉcha tsichu nankihi ̱xu̱ta̱ Gerasa̱, nanki xi tíjña ngabantá 
ntáchakꞌuu̱n. 2 Nkꞌie nga tsitjujen Jesu tsutsuu̱, tjeṉꞌyún 

jꞌaikꞌúhún ra̱ nku nda̱ xi tsitjujin tsjóo̱. Nda̱nindoo̱ tíjñajihiṉ ndo̱. 
3 A̱jin tsjóo̱ bꞌejña ko̱ najmi chꞌa ta̱ ma tsꞌínkꞌíéjñaꞌyúhu̱n ra̱, ndaha tsa 
nꞌúkic̱ha̱ sꞌeꞌ̱yúnko̱ho. 4 A̱tꞌaha̱ nkjin ṉkjún niy̱á kisꞌeꞌyúnkoẖo nꞌúkic̱ha̱ 
sjai ko̱ ntsja, tu̱nga kikjetiy̱ahá nꞌúkic̱ha̱ ntsja ko̱ kitsꞌín xix̱i ̱nꞌúkic̱ha̱ 
sjai. Najmi tjín xi ma tsꞌínkꞌíéjña jyuhu̱ ndo̱. 5 Nis̱tjin nis̱tjeṉ fatsúꞌbajín 
tsjóo̱ ko̱ jñóo̱ nga kjintáya ko̱ nga ndjio̱̱ tsꞌínꞌunkoẖo̱ ra̱ yjoho̱.

6 Nkꞌie nga kjin tjeṉ sa Jesu, kikiehe ̱ndo̱ ko̱ tsangatsanka nga 
jꞌaisinkúnchꞌintꞌaha̱. 7 ꞌYún kikjintáya nga bꞌi ̱kitsúhu̱:

—Ji Jesu, Ntíhi ̱Ntia̱̱ nku tutu xi tíjña nkꞌa ján, ¿mí nihi xi tjínko̱hi 
an? Ntia̱̱ nku tutuu̱ tíbená. Tíbankihi nga najmi tu̱ ꞌba̱iṉí kju̱a̱nim̱a̱.

8 Bꞌa̱ tsꞌín kinchja̱ ndo̱ a̱tꞌaha̱ Jesu bꞌa̱ kitsúhu̱:
—¡Ji nda̱ninda, tiṯjusjej̱ihiṉ ndo̱!
9 A̱sꞌa̱i Jesu kingjásjaiyaha̱:
—¿Nkú ꞌmihi?
Bꞌa̱ kitsú jánindoo:̱
—Legion ꞌmini ̱a̱tꞌaha̱ tu̱ xí nkjihín maha̱ni.̱
10 A̱sꞌa̱i ꞌyún ṉkjún iṉcha tsankihi ̱Jesu nga najmi tu̱ tsꞌií̱nkji 

tꞌaxíhiṉ. 11 Xi tjeẖen nku a̱sunntu tjeṉki ̱nkjin ṉkjún chiṉka̱ tíiṉcha 
kjine jñá. 12 A̱sꞌa̱i jánindoo̱ iṉcha tsankihi ̱Jesu:

—Nꞌeḵjíni ̱má tjíma chiṉko̱ tu̱ xi ku̱iṯjásꞌeṉjihiṉ ri.̱
13 A̱sꞌa̱i Jesu kitsjántehe ̱jánindoo̱. Iṉcha tsitjujíhiṉ ndo̱ nga 

iṉcha ngjikjasꞌenjihiṉ chiṉko.̱ Jo ra̱ mii ̱maha chiṉko.̱ Tsangatsanka 
chiṉko̱ nga kikjaníkjꞌantjai yjoho̱ má nkꞌantjaihi ̱yo̱ ko̱ tsixuntujín 
ntáchakꞌuu̱n. Yo̱ jesunjin ntá.

14 A̱sꞌa̱i iṉcha tsanka já xi tíiṉcha kunntá chiṉko.̱ Ngji tsúyaha̱ 
xu̱ta̱ xi tjín a̱jin na̱ntio̱̱ ko̱ a̱ndai na̱ntio̱̱. A̱sꞌa̱i iṉcha jꞌaisehe ̱xu̱ta̱ ni xi 

kamoo.̱ 15 Jꞌai má tíjña Jesu ko̱ kikie nga kabꞌejña yo̱ nda̱ xi tsitjujíhiṉ 
jáninda xi tu̱ xí nkjihín maha. Ja yja ngáha najyun ko̱ ja nda je je 
ngáha. Iṉcha kitsankjún jóo̱.

16 Já xi kikie ni xi kamoo̱ iṉcha kitsúyaha̱ xu̱ta̱ xingisoo̱ ni xi 
kamaha̱ ndo̱ ko̱ ni xi iṉcha kamaha̱ chiṉko.̱ 17 A̱sꞌa̱i xu̱ta̱ na̱ntio̱̱ 
tsankihi ̱Jesu nga ku̱iṯju nankihi.̱ 18 Nkꞌie nga tífasꞌen ngáha Jesu 
tsutsuu̱, nda̱ xi tsitjujíhiṉ jánindoo̱ mjehe ̱nga tsjénnkihi ̱ko̱ tsankihi ̱
kju̱a̱. 19 Tu̱nga najmi kitsjántehé ra̱ Jesu. Bꞌi ̱kitsúhu̱:

—Tꞌin niꞌyahi ̱ko̱ tꞌihiṉsei̱ẖi ̱xu̱ta̱ xinki.̱ Tꞌinyaihi ̱ngayjee ̱ni xi 
kuatsꞌínko̱hi Ntia̱̱ná ko̱ xi nkú tsꞌín kama nim̱a̱ha̱ ji.

20 A̱sꞌa̱i ngji ndo̱ ko̱ kikꞌatutsꞌiẖiṉ nga kitsúya a̱nte Decapo̱li ̱
ngayjee ̱ni xi kitsꞌínkoẖo̱ Jesu. Ngatentee ̱xu̱ta̱ xi tjín yo̱ iṉcha kama 
nkjúhu̱n niu̱.

Bꞌi ̱tsꞌín kitsꞌínnkihi ̱Jesu nku ta̱kjín
ko ̱nku ta̱chju̱ún

(Mt. 9:18-26; Lc. 8:40-56)

21 Nkꞌie nga ja kikꞌóyako̱ ngáha Jesu tsutsuu̱ ngabantá 
ntáchakꞌuu̱n, a̱sꞌa̱i nkjin ṉkjún xu̱ta̱ kama ñjakútꞌaha̱ ko̱ yꞌejña Jesu 
a̱ndai ntáchakꞌuu̱n. 22 A̱sꞌa̱i jꞌai nku nda̱ xi ꞌmi Jairo̱ xi ta̱ nku nda̱ 
kꞌaku̱hu̱ niꞌya sinagoga̱. Nkꞌie nga kikie Jesu, tsasinkúnchꞌintꞌaha̱ 
23 ko̱ tsankihi ̱nga ku̱a̱siṉkoẖo.̱ Bꞌi ̱kitsúhu̱:

—Ta̱kjín ic̱hína̱ ja tíꞌme. Nibángjennéí ntsa̱i ̱ntína̱ tu̱ xi 
ka̱mandaha ko̱ kjꞌu̱a̱íya ngáha̱ ra̱.

24 A̱sꞌa̱i ngjiko̱ Jesu ndo̱, ko̱ nkjin ṉkjún xu̱ta̱ kitsjennkíhi ̱nga ix̱í 
tsinchaneꞌyúhún ra̱.

25 Ta̱ tjeṉjihiṉ xu̱ta̱ nkjiu̱n nku ta̱chju̱ún xi tjíhiṉ te jo nú nga jní 
títsꞌínkꞌieheṉ. 26 Kui xi nkjin kju̱a̱nim̱a̱ kikie a̱ya ntsja já chjiṉeṉkiu̱. 
Santaha kitsꞌínkje ngayjee ̱ni xi tjíhín, tu̱nga ndahá ic̱hí najmi 
kamanda. Tu̱ sa ní ꞌyún ngjitse chꞌihiṉ.

27 Nkꞌie nga kintꞌé ta̱chjúu̱n ni xi títsꞌín Jesu, a̱sꞌa̱i jꞌai tjeṉnki 
Jesu a̱jihiṉ xu̱ta̱ nkjiu̱n. Jꞌaikꞌúhu̱n ko̱ kitsꞌínko̱ najyun xi yja Jesu. 
28 A̱tꞌaha̱ bꞌi ̱tsꞌín kitsꞌínnkjinkꞌun: “Tsa tu̱ najyuhu̱n tsꞌinko̱ sa, 
ka̱manda ngáhana.” 29 Nkꞌie nga bꞌa̱ kitsꞌín, tjeṉꞌyún kitikjáyahá ra̱ 
jníu̱ ko̱ ndzjen kamaha̱ yjonintehe ̱ta̱chjúu̱n nga kama nkihi ̱chꞌin xi 
kꞌuhu̱n.

30 Tu̱nga kikiehé Jesu nga tsitjujíhiṉ ngaꞌyún. Kitsꞌínkꞌótjiya nga 
tsasehe ̱xu̱ta̱ nkjiu̱n ko̱ bꞌi ̱kitsúhu̱:

—¿Yá xi kuatsꞌínko̱ najyunna̱?
31 A̱sꞌa̱i bꞌa̱ kitsú já niꞌyakuyáha̱:
—Tíyai nga xu̱ta̱ nkjiu̱n tíbasinneꞌyíhin. Á: “¿Yá xi kuatsꞌínko̱ 

najyunna̱?”, tíbixíhinni. 32 Tu̱nga tu̱ nku nga tsasehé ra̱ Jesu xu̱ta̱ xi 
kabinchandaihi ̱tu̱ xi sku̱eẖe yá xi bꞌa̱ kitsꞌíu̱n.

33 Máha ta̱chjúu̱n, nkꞌie nga kikie ni xi kamatꞌain, a̱sꞌa̱i ix̱í tsꞌatsé 
nkjúhún nga jꞌaisinkúnchꞌintꞌaha̱ Jesu ko̱ kitsúya kixi ̱kixiẖi ̱mí 
kju̱a̱ha nga bꞌa̱ kitsꞌíhin. 34 A̱sꞌa̱i bꞌi ̱kitsúhu̱ Jesu:

—Ji ntína̱, a̱tꞌaha̱ kuasꞌejihin nga Ntia̱̱ná kitsꞌín nibána, kui nga 
kama nkihi ri. Kasꞌehi kju̱a̱jyu nga tꞌin ko̱ katumandaihi ̱chꞌin xi 
kꞌuhin.

35 Nkꞌie nga bꞌa̱ ta̱ títsuhu Jesu, tu̱ iṉcha jꞌaihí kꞌu̱a̱ já xi nibaha 
niꞌyaha̱ nda̱ kꞌaku̱hu̱ niꞌya sinagoga̱ ko̱ bꞌa̱ iṉcha kitsúhu̱:

—Ja kꞌuen ta̱kjíhiṉ. Najmi ta̱ nꞌestihi ̱ri ̱nda̱ maestru̱.
36 Tu̱nga najmi kitsꞌínsihín ra̱ Jesu ni xi kitsú jóo̱. A̱sꞌa̱i bꞌi ̱kitsúhu̱ 

ndo̱:
—Najmi tu̱ binkjuin. Tu̱ nkú kasꞌejihín ri an.
37 Najmi kitsjánte Jesu tsa kjꞌa̱í xu̱ta̱ tsjénnkihi,̱ tu̱ Pedro̱ sahá, 

Santiago̱ ko̱ Jua xi ntsꞌe ̱maha Santiago.̱ 38 Nkꞌie nga iṉcha tsichu 
niꞌyaha̱ nda̱ kꞌaku̱, kikie Jesu nga xa̱áha̱n tíma ko̱ nga tíiṉcha kjintá 
xu̱ta̱ nga ꞌyún tíiṉcha kjintáya. 39 A̱sꞌa̱i jasꞌen Jesu ko̱ bꞌi ̱kitsú:

—¿Á xa̱áha̱n tínꞌehenu ko̱ tíchꞌíhinu? Najmi kaꞌme ta̱kjíu̱n. Tu̱ 
kjifehé.

40 Tsajnukiehe ̱xu̱ta̱ xi kama ñjakú yo̱, tu̱nga kikꞌonsjehé 
Jesu ngatentee ̱xu̱to̱. A̱sꞌa̱i tu̱ na̱ꞌmihi ̱ní ko̱ na̱aha̱ ta̱kjíu̱n ko̱ já 
niꞌyakuyáha̱ xi tjeṉko,̱ kui xi jasꞌenko̱ má xi tjeẖen kjijña ta̱kjíu̱n. 
41 Jakjꞌá ntsja ko̱ bꞌi ̱kitsúhu̱:

—Talita̱, kuu̱m —kui éiṉ xi tsuhu̱ ra̱: Ta̱kjín, ji tínchjakoẖo, 
tis̱íntjei̱ṉ.

42 Tjeṉꞌyún tsisintjeẖén ta̱kjíu̱n ko̱ kikjatsúꞌba ngáha. Tu̱ ni xí 
kama nkjúhu̱n ra̱ xu̱ta̱ xi tjíntu yo̱ ni xi kamoo̱. 43 Tu̱nga bꞌa̱há kitsú 
Jesu nga najmi tu̱ chꞌa xi kꞌúínyaha̱ niu̱. Ko̱ bꞌa̱ kitsú nga kꞌu̱a̱iẖi ̱
nichine ta̱kjíu̱n. Te jo nú tjíhiṉ ta̱kjíu̱n nga bꞌa̱ kamoo̱.

Bꞌi ̱tsꞌín najmi kinꞌekjáíhiṉ Jesu
(Mt. 13:53-58; Lc. 4:16-30)

6  A̱sꞌa̱i tsitju Jesu yo̱ nga ngji ngáha nankihi ̱ko̱ kitsjennkíhi ̱já 
niꞌyakuyáha̱. 2 Nkꞌie nga tsichu xua̱tu̱ tsakúya niꞌya sinagoga̱. 

Kama nkjúhu̱n xu̱ta̱ xi tjín yo̱ nkꞌie nga kintꞌé xi nkú tsꞌín tíbakúya. 
Bꞌa̱ iṉcha kitsúhu̱ xinkjín:

—¿Má ngjikjꞌáha nda̱i ̱ngayjee ̱ni xuꞌbi?̱ ¿Mí kju̱a̱nkjinkꞌun 
na̱nka̱ha xi kikꞌa̱iẖi ̱ko̱ á maha̱ ra̱ tsꞌíhin kju̱a̱nkjún? 3 ¿A najmi kuihí 
nda̱i ̱xi nda̱ chjiṉey̱óo̱, xi ntíhi ̱Maria̱ ko̱ já ntsꞌe ̱maha Santiago,̱ Kuse, 
Juda̱ ko̱ Simon? ¿A najmi ei̱ẖí ta̱ tjíntujínná jminchjín nichja nda̱i?̱

Kui nga najmi iṉcha kama kitsꞌínkjáíhiṉ ra̱. 4 Tu̱nga bꞌa̱há kitsúhu̱ 
Jesu xu̱ta̱ nkjiu̱n:

—Tu̱ má xi tjeẖén ni yankjún nku nda̱ profeta̱. Nkuhú nankihi ̱ko̱ 
a̱jihiṉ xu̱ta̱ xinkjín ko̱ niꞌyaha̱ najmi bꞌa̱ nꞌehe.̱

5 Ndaha nku kju̱a̱nkjún najmi kamaha̱ kitsꞌín yo.̱ Tu̱ chubahá xu̱ta̱ 
un xi kingjénne ntsja nga kitsꞌínnkihi.̱ 6 Kama nkjúhu̱n Jesu, a̱tꞌaha̱ 
najmi sꞌejihiṉ xu̱ta̱ nga Ntia̱̱ná kitsꞌín nibáha̱.

Bꞌi ̱tsꞌín kitsúyaha̱ Jesu já postru̱ xi nkú iṉcha tsꞌií̱n 
nga kꞌu̱énij̱mí

(Mt. 10:5-15; Lc. 9:1-6)

Kikjatsúꞌba Jesu nga tsakúya a̱nte xi tjíndai yo̱. 7 A̱sꞌa̱i kinchja̱ha̱ 
já niꞌyakuyá xi te joo̱ ko̱ kikꞌatutsꞌiẖiṉ nga jo jo kitsꞌínkꞌa xinkjín nga 
kitsꞌínkji. Kitsjáha̱ nga ngajoho̱ Jesu ka̱maha̱ jóo̱ kꞌoṉsje jáninda xi 
tjíntujíhiṉ xu̱ta̱. 8 Bꞌa̱ kitsúhu̱ nga najmi chumi nihi xi kꞌu̱a̱ nga iṉcha 
tsꞌií̱n niy̱á, tu̱ yánisehé xi ka̱ma kꞌu̱a̱. Najmi tjíhin nga kꞌu̱a̱ niṉku̱a̱n, 
ta̱ ndaha tsa, ta̱ ndaha to̱on. 9 Ka̱ma ngju̱áya tja̱ba̱xín ntéhe,̱ tu̱nga 
najmi ka̱mahá kꞌu̱a̱ tsa jo ꞌyún najyun. Bꞌi ̱kitsúhu̱ jóo̱:

10 —Má ku̱iṯjásꞌo̱on nku niꞌya, yo̱ tiṉtsu̱bo̱o santa nkúhu nga ku̱iṯju 
ngáhanu a̱nte xuꞌbo̱. 11 Tsa tjín má najmi nꞌeḵjáínnu̱u, ko̱ tsa najmi 
ngju̱énñjunu̱u xu̱ta̱ xi tjín yo̱, tu̱ sahá tiṯjusjo̱o a̱nte xuꞌbo̱ ko̱ tꞌetsujno 
ndyjo tsu̱ku, tu̱ xi bꞌa̱ tsꞌín ku̱a̱kúchjihinu nga tjeẖeṉ jé xu̱ta̱ xuꞌbo̱.

12 A̱sꞌa̱i iṉcha tsitju jóo̱ ko̱ yꞌénij̱míhi ̱xu̱ta̱ nga tjíhin nga iṉcha 
ngju̱a̱iḵjꞌáha̱ ra̱ anim̱a̱ha̱. 13 Nkjin ṉkjún jáninda iṉcha kikꞌonsjejihiṉ 
xu̱ta̱, ko̱ nkjin ṉkjún xu̱ta̱ un iṉcha kitsꞌínnkihi ̱nga kikꞌonjnuhu̱ seti.̱

Bꞌi ̱tsꞌín kꞌien Jua Bautista̱
(Mt. 14:1-12; Lc. 9:7-9)

14 Nda̱ rei ̱Herode ̱Antipa̱ ta̱ kintꞌé ni xi títsꞌín Jesu, a̱tꞌaha̱ tu̱ má 
kichubanij̱míyahá ni Jesu. A̱sꞌa̱i bꞌa̱ kitsú:

—Jua Bautista̱ ja jꞌáíya ngáha̱ ra̱ ngabayoo̱. Kui kju̱a̱ha nga tjíhiṉ 
ra̱ ngaꞌyún nga títsꞌíhin kju̱a̱nkjún.

15 Kꞌu̱a̱ xu̱ta̱ xi bꞌa̱ iṉcha kitsú:
—Nda̱ profeta̱ Elia̱ niu̱.
Kꞌu̱a̱ ngá xi bꞌa̱ iṉcha kitsú:
—Nku nda̱ profeta̱ niu̱ xi nkúhu já profeta̱ xi kisꞌe nú chá ján.
16 Tu̱nga máha Herode,̱ nkꞌie nga kintꞌé ni xi tíiṉcha tsu xu̱ta̱, a̱sꞌa̱i 

bꞌa̱ kitsú:
—Jua niu̱. Nda̱ xi an kitsja kju̱a̱ nga kitikjá nintaku̱. Ja jꞌáíya 

ngáha̱ ra̱ ngabayoo̱.
17 Bꞌa̱ kitsú Herode ̱a̱tꞌaha̱ kitsꞌínkji já juhu̱n nga jakjꞌánijé Jua. 

Yꞌéꞌyún ko̱ kitsꞌínkjasꞌen nu̱ba̱yóo̱. Nga̱tꞌaha̱ na̱ Herodia̱ bꞌa̱ kitsꞌíhin 
a̱tꞌaha̱ chju̱úhu̱n Felipe ̱kama na̱ Herodia̱, ko̱ ndo̱ ngá ntsꞌe ̱kamaha 
Herode ̱tu̱nga Herode ̱yꞌejñako̱ no̱. 18 Bꞌi ̱kitsú Jua nga kinchja̱ko̱ 
Herode ̱nkꞌie:

—Tíjña nkjúhu̱n kju̱a̱téxumoo̱ ni xi tínꞌei, nga ta̱ jihi tinchunkoi̱ ̱
chju̱úhu̱n nda̱ ntsꞌei.

19 Kui nga na̱ Herodia̱ kitsꞌín unkiehe Jua ko̱ kama mjehe ̱nga 
tsꞌií̱nkꞌien, tu̱nga najmi tjíhín nkú tsꞌií̱hiṉ ra̱. 20 A̱tꞌaha̱ be Herode ̱nga 
Ntia̱̱ná tsꞌeẖe ̱ndo̱ ko̱ na̱xu̱ tsꞌín. Kui nga tsankjúhun ko̱ kuhu̱n ra̱. 
Nkꞌie nga ntꞌé ni xi tsuhu̱ Jua, najmi be mí nihi xi tsꞌií̱n tu̱nga tsjohó 
maha̱ nga mjéñjuhu̱.

21 Tu̱nga tu̱ chahán tsichu nis̱tjin nga kisakú niy̱áha̱ na̱ Herodia̱ 
nkꞌie nga tsichu nú Herode.̱ Kui nis̱tjiu̱n tsꞌasje Herode ̱nku sꞌí ko̱ 
kitsúyaha̱ já kꞌaku̱hu̱ ko̱ já jun kꞌaku̱hu̱ ko̱ já títjun xi tjín a̱nte 
Galilea̱. 22 A̱sꞌa̱i jasꞌen ta̱kjíhiṉ na̱ Herodia̱ nga kitenki. Tsjo ṉkjún 
kamaha̱ Herode ̱ko̱ já xi kabꞌentutꞌákoẖo̱ yámixo̱ ko̱ bꞌi ̱kitsúhu̱ 
ta̱kjíu̱n:

—Tiṉchíní tu̱ mí ni xi mjehé ri. Tsjaha.
23 Xí Ntia̱̱náhá kitsꞌínkie nda̱ rei ̱nga bꞌa̱ kitsú:
—Tsjaha tu̱ mí nihí ni xi ku̱iṉchíní santaha masen ni xi 

batexumaha̱.
24 A̱sꞌa̱i tsitju ta̱kjíu̱n nga ngjingjásjaiyaha̱ na̱aha̱:
—¿Mí nihi xi kuankia?
Bꞌi ̱kitsú na̱ Herodia̱:
—Nintaku̱ Jua Bautista̱ tiṉchíhi.̱
25 A̱sꞌa̱i jasꞌen tsuntsu ngáha ta̱kjíu̱n má xi tjeẖen kabꞌejña nda̱ rei ̱

ko̱ tsankihi ̱niu̱:
—Mjena nga kꞌu̱a̱iṉí ndꞌa̱i ̱mamai ̱nga kꞌúéya ta̱ba̱ ní nintaku̱ Jua 

Bautista̱.
26 A̱sꞌa̱i ꞌyún kikꞌie babaha̱ nda̱ rei,̱ tu̱nga nga̱tꞌaha̱ ní nga 

ja katsꞌínkie Ntia̱̱ná nga tsꞌií̱ntjusun éheṉ ko̱ nga̱tꞌaha̱ já xi 
kabꞌentutꞌákoẖo̱ yámixo̱, kui nga najmi tjín nkú tsꞌín najmi ku̱iṯsu̱hu̱ 
ra̱ ta̱kjíu̱n. 27 Tjeṉꞌyún kitsꞌínkjihí nda̱ rei ̱nku nda̱ jun nga kitsjáha̱ 
kju̱a̱ nga kjꞌu̱a̱íko̱ nintaku̱ Jua. A̱sꞌa̱i ngji nda̱ juu̱n ko̱ tsatekjá nintaku̱ 
Jua a̱ya nu̱ba̱yóo̱. 28 Nku ta̱ba̱ yꞌéya nintaku̱ Jua ko̱ kitsjáha̱ ta̱kjíu̱n, 
ko̱ na̱aha̱ ta̱kjíu̱n kitsꞌínkjasꞌeheṉ nintaku̱ Jua.

29 Nkꞌie nga kintꞌé já niꞌyakuyáha̱ Jua ni xi kamoo̱, iṉcha jꞌaikjꞌá 
yjoninte kꞌieṉ ko̱ iṉcha ngjingjáyanji.

Bꞌi ̱tsꞌín kitsꞌínkjen Jesu já xi un mii ̱
(Mt. 14:13-21; Lc. 9:10-17; Jn. 6:1-14)

30 Ta̱ iṉcha kama ñjakú ngáha já postru̱ má tíjña Jesu ko̱ iṉcha 
kitsúya tentehe ̱ni xi kitsꞌín ko̱ ni xi tsakúya. A̱sꞌa̱i bꞌi ̱kitsú Jesu:

31 —Nibá su̱bo̱o. Tankíaán nku a̱nte tꞌaxín tu̱ xi nꞌeḵjꞌáíyahaná.
A̱tꞌaha̱ nkjin ṉkjún xu̱ta̱ xi tíiṉcha fi ko̱ xi tíiṉcha fꞌai, nga santaha 

najmi ta̱ tíiṉcha sakúntehe ̱ra̱ tsa iṉcha kjiṉe ̱niṉ̃u̱.
32 A̱sꞌa̱i iṉcha yꞌeya nku tsutsu nga ngji tꞌaxín suba nku a̱nte má 

najmi chꞌa tjín. 33 Tu̱nga nkjihín xu̱ta̱ xi kikiehe ̱nga iṉcha ngji ko̱ 
iṉcha kamankjihiṉ nga Jesu niu̱ ko̱ já niꞌyakuyáha̱. A̱sꞌa̱i iṉcha tsitju 

xu̱ta̱ xi tjíntu ngayjee ̱nanki xi tjín yo̱ nga tsu̱ku̱ ngjihi má nga tífi 
Jesu. Iṉcha tsichu títjun xu̱to̱.

34 Nkꞌie nga tsitjujen Jesu tsutsuu̱, kikie nga nkjin ṉkjún maha xu̱ta̱ 
xi tíkuyáha̱. Kama nim̱a̱ha̱, a̱tꞌaha̱ tjíma xi nkú joyaha chu̱tsa̱nka̱ xi 
najmi tjíhiṉ nda̱ bastu. A̱sꞌa̱i kikꞌatutsꞌiẖiṉ nga tsakúyaha̱ nkjin tíkjá 
ni. 35 Nkꞌie nga kama ngixuu̱n, iṉcha jꞌaikꞌúhu̱n já niꞌyakuyáha̱ ko̱ bꞌa̱ 
kitsúhu̱:

—Tꞌaxíntꞌa ṉkjún ei̱ ̱ko̱ ja kama ngixun ṉkjún. 36 Tu̱ sahá bꞌa̱ tꞌihiṉ 
xu̱to̱ nga katji nanki xi tjíndai ei̱ ̱má nga ka̱ma kꞌu̱a̱tse ni xi kjiṉe.̱

37 A̱sꞌa̱i bꞌi ̱kitsú Jesu:
—Tu̱ sahá jun tjoho̱on ni xi kjiṉe.̱
Bꞌa̱ kitsú jóo:̱
—¿A kuankín chꞌa̱tse níi ̱jo unchan denario̱̱ tjíhin niṉku̱a̱n ko̱ 

kꞌu̱a̱iẖi ̱nga kjiṉe ̱xu̱ta̱?
38 Bꞌi ̱kitsú Jesu nga kingjásjaiyaha̱ jóo̱:
—¿Nkú tjín maha niṉku̱a̱n xi kichꞌo? Tankínkꞌiexkiu̱.
Nkꞌie nga ja bꞌa̱ kitsꞌín jóo̱, a̱sꞌa̱i bꞌa̱ kitsú:
—Un niṉku̱a̱n ko̱ jo tjio̱̱.
39 A̱sꞌa̱i bꞌa̱ kitsúhu̱ xu̱ta̱ nkjiu̱n nga kꞌúéntu stín a̱jin na̱xic̱hu̱ 

xkjúeṉ. 40 Tjín xi unchan kikꞌa stín yjoho̱ nga iṉcha yꞌentu, ko̱ tjín xi 
cháte kikꞌa stín yjoho.̱

41 A̱sꞌa̱i jakjꞌá Jesu niṉku̱a̱n xi uu̱n ko̱ tjio̱̱ xi joo̱. Tsasenjinki nkꞌa 
ján nga kitsjáha̱ mábꞌa̱chjíhi ̱Ntia̱̱ná. Tsakjánya niṉku̱o̱n ko̱ kitsjáha̱ 
já niꞌyakuyáha̱ tu̱ xi kui iṉcha tsꞌií̱nndzjoho niṉku̱o̱n. Ta̱ tsakjánya 
tjio̱̱ xi joo̱ nga kitsjáha̱ ngatentee ̱xu̱to̱.

42 Ngatentee ̱xu̱to̱ iṉcha kikjine niu̱ santa nkúhu nga iṉcha kitse 
sisihiṉ. 43 A̱sꞌa̱i jꞌáíya niṉku̱o̱n ko̱ tjio̱̱ xi tsankiu̱. Te jo nis̱iṉ kamaha. 
44 Un mii ̱maha já xi iṉcha kikjine niṉku̱o̱n kui chu̱bo.̱

Bꞌi ̱tsꞌín ngjisun Jesu ntáchakꞌuu̱n
(Mt. 14:22-27; Jn. 6:16-21)

45 A̱sꞌa̱i bꞌa̱ kitsúhu̱ Jesu já niꞌyakuyáha̱ nga iṉcha kju̱a̱sꞌen tsutsuu̱ 
ko̱ nga iṉcha ngju̱a̱i ̱títjuhu̱n ngabantá ntáchakꞌuu̱n xi tjeẖen nanki 
Betsaida̱, ko̱ tsasín niy̱á xu̱to̱ nkꞌie nga iṉcha ngji niꞌyaha̱. 46 Nkꞌie nga 
ja kitsꞌínkji xu̱to̱, a̱sꞌa̱i ngji nchja̱ko̱ tꞌaxín Ntia̱̱ná a̱sunntu tjeṉkiu̱̱.

47 Nkꞌie nga ja kama jyuu̱n, ja kamaseheṉ ntáchakꞌuu̱n tjeṉjin 
tsutsuu̱. Tu̱nga máha Jesu, má kixiu̱ kabꞌejña. 48 A̱sꞌa̱i kikie nga ꞌni 
ṉkjún tíkjenntá já niꞌyakuyóo̱, a̱tꞌaha̱ ntjo̱ ꞌyún ṉkjún tísatéjihiṉ 
tsutsuu̱. Nkú ra̱ ma nga ja tífi ma sen, tsichu tjeṉnki Jesu jóo̱ nga 
tífisun ntáchakꞌuu̱n. Bꞌa̱ kitsꞌín xi kju̱a̱tꞌa niy̱áha̱ jóo̱ kitsꞌín.

49 Nkꞌie nga kikie já niꞌyakuyóo̱ nga Jesu nibásun ntáchakꞌuu̱n, 
seṉ kitsꞌín maha̱ ko̱ iṉcha kikjintáya nkjún. 50 A̱tꞌaha̱ ngatentee ̱iṉcha 
kikiehe ̱ko̱ iṉcha kitsankjún. Tu̱nga tjeṉꞌyún kinchja̱há Jesu:

—¡Jyu ní! ¡Ahán niu̱! ¡Najmi tu̱ binkjun!
51 A̱sꞌa̱i jasꞌenne Jesu jóo̱ ko̱ kitsjenjyúya ntjo.̱ Tu̱ ni xí kama 

nkjúhún ra̱ jóo̱, 52 a̱tꞌaha̱ najmi kjee̱ mankjihiṉ nkú tsuhu̱ ra̱ 
kju̱a̱nkjúhu̱n niṉku̱a̱n xi iṉcha kikjine, a̱tꞌaha̱ ndjá tjíntuyá anim̱a̱ha̱.

Bꞌi ̱tsꞌín kitsꞌínnkihi ̱Jesu xu̱ta̱ un xi tjín
nanki Genesaret

(Mt. 14:34-36)

53 Nkꞌie nga ja jꞌatikjáko̱ Jesu já niꞌyakuyáha̱ ntáchakꞌuu̱n, a̱sꞌa̱i 
tsichu nanki Genesaret. Yo̱ a̱ndai ntáchakꞌuu̱n yꞌétꞌaꞌyún tsutsuu̱. 
54 Nkꞌie nga iṉcha tsitju tsutsuu̱, tu̱ tjeṉꞌyún iṉcha kamankjihín ra̱ 
xu̱ta̱ xi tjín yo̱ nga Jesu niu̱. 55 A̱sꞌa̱i xu̱to̱ iṉcha ngji ngayjee ̱a̱nte xi 
tjín yo̱ nga ngji tsꞌínkintꞌé xinkjín. Iṉcha ngjiko̱ xu̱ta̱ un xi tjíhiṉ má xi 
tjeẖen iṉcha kintꞌé nga tsúꞌba̱ Jesu nga kjintusún na̱chaha̱n. 56 Tu̱ má 
a̱ntehé ni xi jasꞌen Jesu, ndaha tsa a̱nte xi xix̱i,̱ ndaha tsa xi ihi,̱ ko̱ 
ndaha tsa a̱ndai na̱ntia̱̱, iṉcha kikjántu a̱ya niy̱átée ̱xu̱ta̱ un xi tjíhiṉ 
ko̱ tsankihi ̱tsa tsjántehe ̱tsa tu̱ a̱ndai tutsꞌin najyun xi yja tsꞌií̱nko.̱ Ko̱ 
kamanda ngayjee ̱xi kitsꞌínko̱ najyuhu̱n Jesu.

Bꞌi ̱tsꞌín tsakúya Jesu mí nihi xi tsꞌín sihi ̱xu̱ta̱ 
nginku̱n Ntia̱̱ná

(Mt. 15:1-20)

7  A̱sꞌa̱i iṉcha jꞌaisehe ̱Jesu já fariseo̱ ko̱ kꞌu̱a̱ já chjiṉeꞌ̱éheṉ 
kju̱a̱téxumoo̱ xi nibaha nanki Jerusalen. 2 Kinchja̱yane kꞌu̱a̱ já 

niꞌyakuyáha̱ Jesu nkꞌie nga iṉcha kikie nga tíiṉcha kjine niṉ̃u̱ nga 
najmi tjun bané ntsja. Kui xi tsuhu̱ ra̱ nga najmi iṉcha tsꞌíntjusun 
sihiṉ ntje ̱cháha̱.

3 A̱tꞌaha̱ ngayjee ̱xu̱ta̱ xi ntje ̱judio̱ tjeẖeṉ ra̱ tsꞌíntjusun sihiṉ ntje ̱
cháha̱, nga najmi iṉcha kjine niṉ̃u̱ tsa najmi títjun bané ntsja xi nkú 
tsꞌín tíjñaha̱. ꞌYún sa bꞌa̱ tsꞌín já fariseo.̱ 4 Xu̱ta̱ judio̱ nkꞌie nga iṉcha 
fꞌaihi niy̱átée,̱ títjun bané sisin ntsja ko̱ a̱sꞌa̱i iṉcha kjine niṉ̃u̱. Bꞌa̱ 
tsꞌín iṉcha tsꞌíntjusuhun sihiṉ ntje ̱cháha̱. Ko̱ tjíntu saha̱ kjꞌa̱iẖí sin 
xi nkúhu tsꞌe ̱chu̱tsíhiṉ, ndjií̱ ntánijuaha̱, staña̱ha̱ ko̱ kama̱ha̱. 5 Kui 
kju̱a̱ha nga já fariseo̱ ko̱ já chjiṉeꞌ̱éheṉ kju̱a̱téxumoo̱ kingjásjaiyaha̱ 
ra̱ Jesu:

—¿Á najmi tsꞌíntjusuhun já niꞌyakuyáhi ̱sin xi yꞌéjñaná ntje ̱cháná, 
nga tu̱ bꞌa̱há tjíu̱n kjinehe niṉ̃u̱? Najmi títjun bané ntsja.

6 A̱sꞌa̱ bꞌi ̱kitsú Jesu:
—¡Tu̱ tsjohónu̱u nga bakuchíú xi nkú tsꞌín yankjún Ntia̱̱ná! Kju̱axi ̱

kjáíhin ni xi kitsú nda̱ profeta̱ Isaia̱ nkꞌie nga bꞌa̱ tsꞌín yꞌétꞌa:
Kui xu̱ta̱ xuꞌbi ̱tu̱ tsꞌahá benkjúnna,
tu̱nga anim̱a̱ha̱ kjin tíjñaha̱ an.

  7 Najmi chumi ni chjíhi ̱ra̱ chje ̱xi tsjána,

a̱tꞌaha̱ tu̱ kju̱a̱téxumaha̱ xu̱ta̱há bakúya.
8 A̱tꞌaha̱ jun nꞌe tꞌaxíún ni xi yꞌéjña Ntia̱̱ná nga tu̱ sahá sin xi yꞌéjña 
xu̱ta̱ nꞌetjusun.

9 Bꞌi ̱kitsú ya Jesu:
—Jun ja ya sisiun xi nkú tsꞌín nꞌe tꞌaxíún ni xi yꞌéjña Ntia̱̱ná tu̱ xi 

sinnu̱u nꞌetjusuhunnu. 10 Bꞌi ̱tsꞌín yꞌétꞌa Moise éheṉ Ntia̱̱ná: “Cha̱nkjúín 
na̱ꞌmihi ̱ko̱ na̱ahi.̱” Ko̱ ta̱ yꞌétꞌa ya: “Xi chꞌon ku̱iṯsu̱hu̱ na̱ꞌmihi ̱ko̱ tsa 
na̱aha̱, kui xi tjíhin nga nꞌeḵꞌien.”

11 ’Tu̱nga juhún bꞌa̱ bixíún nga tsa tjín xi bꞌi ̱ku̱iṯsu̱hu̱ na̱ꞌmihi ̱ko ̱tsa 
na̱aha̱: “Ngayjee ̱ni xi tjínna nga kúásiṉkoẖo kai, ja chje ̱kitsjaha̱ Ntia̱̱ná”, 
12 tsa tjín xi bꞌa̱ ku̱iṯsu̱, kui xi najmi ta̱ tjíhín ra̱ kju̱a̱ꞌyún tsa ku̱a̱siṉko̱ 
na̱ꞌmihi ̱ko ̱tsa na̱aha̱. 13 Nkꞌie nga bꞌa̱ bixíún najmi ta̱ nꞌechjíhinu éheṉ 
Ntia̱̱ná tu̱ nga̱tꞌaha̱ sin xi kinꞌekjasꞌennu̱u ko̱ xi bꞌi ̱ngján nꞌekꞌatiya ngáha̱ 
ru̱u xinkiu̱. Ko̱ nkjin sa ni xi nkúhu xuꞌbi ̱nꞌetjusun yo.

14 A̱sꞌa̱i bꞌi ̱kitsúhu̱ Jesu xu̱ta̱ nkjiu̱n:
—Tjenñju tentenú ko̱ katumankjinnu̱u. 15 Ndaha nku ni xi nibáha 

na̱tsin ján nga fasꞌenjihiṉ xu̱ta̱, najmi ma tsꞌín sihi ̱nginku̱n Ntia̱̱ná. Ni xi 
bitjujín níhi ̱xu̱ta̱, kui ní nihi xi tsꞌín sihi.̱ 16 Xi tjeṉ tja̱ba̱xínñju, katasínñju.

17 Nkꞌie nga ngji tꞌaxíhiṉ xu̱ta̱ ko̱ jasꞌen niꞌyoo,̱ a̱sꞌa̱i já niꞌyakuyáha̱ 
kingjásjaiyaha̱ nkú tsuhu̱ ra̱ én xi yéjña chu̱ba̱ya nga tsakúya. 18 Bꞌi ̱
kitsú Jesu:

—¿A ta̱ ndaha jun najmi mankjinnu̱u? ¿A najmi yanú nga ngayjee ̱
ni xi nibáha na̱tsin ján nga fasꞌenjihiṉ xu̱ta̱, najmi ma tsꞌín sihi ̱
nginku̱n Ntia̱̱ná? 19 A̱tꞌaha̱ najmi anim̱a̱ha̱ fasꞌenjin niu̱. Tu̱ a̱ya 
ka̱tsꞌa̱há fasꞌen ko̱ fꞌaya, a̱sꞌa̱i bitju ngáha.

Bꞌa̱ tsꞌín kitsúyaha nga ndaha nku nichine xi tjín najmi ma tsꞌín 
sihi ̱xu̱ta̱ nginku̱n Ntia̱̱ná.

20 Bꞌa̱ ta̱ kitsú ya:
—Ni xi bitju ní tsꞌa xu̱ta̱, kui ní nihi xi tsꞌín sihi ̱nginku̱n Ntia̱̱ná. 

21 A̱tꞌaha̱ a̱jin anim̱a̱ha̱ ní xu̱ta̱ nibáha̱ ra̱ nga chꞌon tsꞌín tsꞌínnkjinkꞌun, 
nga bangane kju̱a̱bixooṉ, nga tjín xi fantuko̱ jminchjín nga najmi kjee̱ 
bixan, nga tsꞌínkꞌien xinkjín, 22 nga ndyjé tsꞌín, nga ꞌyún tsꞌín mje ni xi 
tjín, nga chꞌon tsꞌín, nga bꞌana̱cha̱, nga tsꞌínkjasꞌeheṉ yjoho̱ ni xi mjehe ̱
yjonintehe,̱ nga ma xin kꞌun, nga chꞌon tsuhu̱ xinkjín, nga nkꞌa bꞌasje 
yjoho̱ ko ̱nga najmi nda tsꞌínnkjinkꞌun. 23 Ngayjee ̱ni chꞌonkꞌun xuꞌbi ̱a̱jin 
anim̱a̱ha̱ xu̱ta̱ bitju. Kui ní nihi xi tsꞌín sihi ̱xu̱ta̱ nginku̱n Ntia̱̱ná.

Bꞌi ̱tsꞌín nku ta̱chju̱ún xi najmi ntjeẖe ̱judio̱
 tjeẖeṉ ra̱ tsankihi ̱nku kju̱a̱nda Jesu

(Mt. 15:21-28)

24 A̱sꞌa̱i tsitju Jesu yo̱ nga ngji a̱nte xi tiña maha̱ nanki Tiro̱ ko̱ 
nanki Sidon ko̱ jasꞌen nku niꞌya. Najmi kama yuhu̱ tsa tjín xi sku̱e ̱
nga yo̱ tíjña. Tu̱nga tu̱ nkú kiyahá. 25 A̱sꞌa̱i nku ta̱chju̱ún xi tíjñajihiṉ 

nku nda̱ninda ta̱kjíhiṉ, nkꞌie nga kintꞌé nga Jesu tíjña yo̱, jꞌaisehe ̱
ko̱ tsasinkúnchꞌintꞌaha̱. 26 Tu̱nga najmi ntjeẖe ̱xu̱ta̱ judio̱hó tjeẖeṉ 
ra̱ ta̱chjúu̱n, a̱tꞌaha̱ a̱nte Sirofenicia̱̱ kitsin. Kui xi jꞌainkihi ̱Jesu nga 
kꞌoṉsje nda̱ninda xi tíjñajihiṉ ta̱kjíhín.

27 Tu̱nga bꞌa̱há kitsú Jesu:
—Katse sisin ma ra̱ tjun jántíu̱. A̱tꞌaha̱ najmi nda tjín tsa chjúꞌaha̱ 

niṉku̱a̱ha̱n jántíu̱ nga kjꞌu̱a̱iẖi ̱nañóo̱.
28 A̱sꞌa̱i bꞌa̱ kitsú ta̱chjúu̱n:
—Joho̱n, Chá Ntia̱̱, tu̱nga santahá ni ko̱ nañá xi bꞌentunkí kinte 

yámixo̱ kjine xiẖi ̱niṉku̱a̱n xi bixuntuhu̱ ntí xiu̱̱.
29 Bꞌi ̱kitsú Jesu:
—A̱tꞌaha̱ bꞌa̱ kuixín, tꞌin ngáhani. Ja kuitjujíhiṉ ta̱kjíhiṉ 

nda̱nindoo̱.
30 Nkꞌie nga tsichu ngáha ta̱chjúu̱n niꞌyaha̱, kikie nga kjijña ndju 

ta̱kjíhiṉ ko̱ nga ja najmi ta̱ tíjñajihiṉ ra̱ nda̱nindoo̱.

Bꞌi ̱tsꞌín kitsꞌínnkihi ̱Jesu nku nda̱ staya tsakjánꞌa
31 A̱sꞌa̱i tsitju Jesu a̱nte xi tiña maha̱ nanki Tiro̱ nga jꞌa nanki Sidon. 

Tsichu ntáchakꞌun Galilea̱ nga jꞌajin tsꞌíhin nanki xi tjín a̱nte Decapo̱li.̱ 
32 Yo̱ jꞌaiko̱ho̱ xu̱ta̱ nku nda̱ xi staya ko̱ tsakjánꞌa. Iṉcha tsankihi ̱Jesu 
nga ngju̱énne ntsja ndo.̱ 33 A̱sꞌa̱i ngjiko̱ tꞌaxín Jesu ndo̱. Kitsungisꞌen 
na̱jnú ntsja tja̱ba̱xínñju ndo̱ ko̱ ntá na̱téhe ̱kikꞌonjnukoẖo̱ ra̱ nja̱i ̱ndo̱.

34 A̱sꞌa̱i tsasenjinki nkꞌa ján nga na̱nka̱ tsakjꞌá nta̱ha̱ ko̱ bꞌi ̱kitsúhu̱ 
ndo̱:

—¡Efata! —Kui éiṉ xi tsuhu̱ ra̱: ¡Katixꞌáí!
35 Ta̱ kuihi chu̱bo̱ kintꞌé ndo̱ ko̱ kama nda̱íhi ̱nja̱i.̱ Kinchja̱ sisin.
36 A̱sꞌa̱i bꞌa̱ kitsúhu̱ Jesu xu̱ta̱ nga najmi tu̱ chꞌa ku̱iṯsu̱yaha̱ niu̱. 

Tu̱nga ndahá tsa ꞌyún bꞌa̱ kitsúhu̱ xu̱ta̱ nga najmi ku̱iṯsu̱ya niu̱, tu̱ 
sahá tu̱ nku iṉcha kitsúyahá xu̱ta̱ ni xi kamoo̱. 37 Tu̱ ni xí iṉcha kama 
nkjúhún ra̱ nga bꞌa̱ iṉcha kitsúhu̱ xinkjín:

—Tsꞌín sisin tu̱ mí nihí ni. Santaha maha̱ tsꞌín nga ntꞌé xu̱ta̱ xi 
staya ko̱ tsꞌín nga nchja̱ xu̱ta̱ xi nim̱a̱.

Bꞌi ̱tsꞌín kitsꞌínkjen Jesu já xi ñju mii ̱
(Mt. 15:32-39)

8  Nku niy̱á nkꞌie nga ta̱ kama ñjakú ṉkjúhún ngáha xu̱ta̱ ko̱ 
nga najmi tjíhiṉ ni xi iṉcha kjiṉe,̱ a̱sꞌa̱i kinchja̱ha̱ Jesu já 

niꞌyakuyáha̱ ko̱ bꞌi ̱kitsúhu̱:
2 —Tíma nim̱a̱na xu̱ta̱ nkjiiṉ, a̱tꞌaha̱ ja tjíhiṉ jan nis̱tjin nga 

tjíntuko̱na ei̱.̱ Ja najmi ta̱ tjíhiṉ ra̱ nichine. 3 Tsa bꞌa̱há tjíu̱n tsꞌinkjí 
kjintíá niꞌyaha̱, kutsa iṉcha ku̱a̱yáyahá a̱ya niy̱óo̱. A̱tꞌaha̱ tjín xi kjin 
ṉkjún nibáha.

4 A̱sꞌa̱i bꞌi ̱iṉcha kitsú já niꞌyakuyóo:̱

—Tu̱nga a̱nte tꞌaxín xuꞌbi.̱ ¿Má xi tjeẖen kuankínchjꞌa̱haná 
niṉku̱a̱n xi ka̱maha̱ ra̱ xu̱ta̱ nkjiiṉ?

5 Bꞌi ̱kitsú Jesu:
—¿Nkú tjín niṉku̱a̱n kichꞌo?
Bꞌa̱ iṉcha kitsú jóo̱:
—Yatu maha.
6 A̱sꞌa̱i bꞌa̱ kitsú Jesu nga kꞌúéntu xu̱ta̱ nkjiu̱n tꞌanankiu̱. Jakjꞌá 

niṉku̱a̱n xi yatuu̱ ko̱ kitsjáha̱ mábꞌa̱chjíhi ̱Ntia̱̱ná. Tsakjánya ko̱ 
kitsjáha̱ já niꞌyakuyáha̱ tu̱ xi nꞌeṉdzjoho̱ ra̱ xu̱ta̱. A̱sꞌa̱i já niꞌyakuyóo̱ 
kitsꞌínndzjoho̱ niṉku̱o̱n xu̱ta̱ nkjiu̱n.

7 Ko̱ ta̱ yꞌa ya jóo̱ kꞌu̱a̱ tjio̱̱ xix̱i.̱ A̱sꞌa̱i kitsjáha̱ Jesu mábꞌa̱chjíhi ̱
Ntia̱̱ná nga̱tꞌa tsꞌe ̱tjio̱̱ ko̱ bꞌa̱ ta̱ kitsúhu̱ já niꞌyakuyáha̱ nga 
tsꞌií̱nndzjoho̱ xu̱ta̱ nkjiu̱n niu̱. 8 Kikjine xu̱ta̱ niu̱ santa nkúhu nga 
kitse sisihiṉ. A̱sꞌa̱i jꞌáíya niṉku̱a̱n xi tsꞌankiu̱. Yatu nis̱iṉ kama. 9 Ma 
ra̱ ñju mii ̱xu̱ta̱ xi iṉcha kikjine nichinee.̱ A̱sꞌa̱i kitsꞌínkji Jesu xu̱ta̱ 
nkjiu̱n niꞌyaha̱ 10 ko̱ jasꞌenko̱ já niꞌyakuyáha̱ tsutsuu̱ nga ngji a̱nte 
Dalmanuta̱.

Bꞌi ̱kitsú Jesu nkꞌie nga tsinchihi ̱nku kju̱a̱nkjún
(Mt. 16:1-4; Lc. 12:54-56)

11 A̱sꞌa̱i iṉcha jꞌai já fariseo̱ ko̱ kikꞌatutsꞌiẖiṉ nga ngji kontra̱ha̱ 
ni xi tsakúya Jesu. Tu̱ xi kikjutꞌayákꞌuhun, tsankihi ̱nga tsꞌií̱n nku 
kju̱a̱nkjún xi ku̱a̱kúchji nga Ntia̱̱ná kitsꞌín nibáha̱.

12 Najmi kisasíhiṉ Jesu ni xi kitsú jóo̱ ko̱ bꞌi ̱kitsú:
—¿Á tíbankihi xu̱ta̱ xi tjíhin ndꞌa̱i ̱nga sku̱eẖe nku kju̱a̱nkjún? 

Kju̱axi ̱ni xi tíxinnu̱u nga najmi sꞌej̱ña chjihi ̱xu̱ta̱ xi tjín ndꞌa̱i ̱ndaha 
nku kju̱a̱nkjún.

13 A̱sꞌa̱i ngji tꞌaxíhiṉ jóo̱ nga jasꞌen ngáha tsutsuu̱ ko̱ ngji ngabantá 
xinkuu̱.

Bꞌi ̱tsꞌín tsakúya Jesu nga kitsꞌínchjén na̱ꞌyu̱ san
(Mt. 16:5-12)

14 Já niꞌyakuyóo̱ kichayaha̱ nga iṉcha kikꞌa niṉku̱a̱n. Tu̱ nku ic̱híhí 
niṉku̱a̱n xi iṉcha yꞌa nga kabꞌentuyá tsutsuu̱. 15 A̱sꞌa̱i Jesu bꞌa̱ kitsúhu̱ 
jóo̱:

—Nda cha̱so̱o. Chúhu̱un yjonu̱u na̱ꞌyu̱ saha̱n já fariseo̱ ko̱ na̱ꞌyu̱ 
saha̱n Herode.̱

16 A̱sꞌa̱i bꞌi ̱ngján kinchja̱nij̱míyakoẖo xinkjín já niꞌyakuyóo̱ nga 
najmi iṉcha yꞌa niṉku̱a̱n. 17 Kamankjihiṉ Jesu ni xi tíiṉcha tsu jóo̱ ko̱ 
bꞌa̱ kitsúhu̱:

—¿Á tíchubanij̱míyahanu nga najmi kichꞌahanu niṉku̱a̱n? ¿A 
tu̱ yje najmi kjeẖé ma chjinu̱u ko̱ mankjinnu̱u? ¡Á bꞌa̱ nkjún tsꞌín 
ndjáha anim̱a̱nu̱u! 18 Tíiṉcha tunkun, tu̱nga, ¿a najmi ma chjihínu̱u? 

 Xu̱ju̱n xi yꞌétꞌa Marco̱ 8 



91

 
c 8:29 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Ko̱ tjínnu̱u tja̱ba̱xínñju, tu̱nga, ¿a najmi nuꞌyánú? ¿A najmi ta̱ 
fꞌáítsjehénnu̱u? 19 Nkꞌie nga tsakjanyáha̱ niṉku̱a̱n xi uu̱n já xi un mii ̱
maha, ¿nkú tjín nis̱iṉ kama niṉku̱a̱n xi tsankiu̱ nga yꞌekú?

Bꞌa̱ iṉcha kitsú jóo̱:
—Te jo nis̱iṉ.
20 Bꞌi ̱kitsú Jesu:
—Ko̱ nkꞌie nga tsakjanyáha̱ niṉku̱a̱n xi yatuu̱ já xi ñju mii ̱maha, 

¿nkú tjín nis̱iṉ kama niṉku̱a̱n xi tsankiu̱ nga yꞌekú?
Bꞌa̱ kitsú jóo:̱
—Yatu nis̱iṉ.
21 A̱sꞌa̱i bꞌi ̱kitsú Jesu:
—¿Á tu̱ yje najmi kjeẖé mankjihiṉnu̱u ma?

Bꞌi ̱tsꞌín kitsꞌínnkihi ̱Jesu nku nda̱ ka̱ nanki Betsaida̱
22 Nkꞌie nga tsichuko̱ Jesu já niꞌyakuyáha̱ nanki Betsaida̱, a̱sꞌa̱i 

iṉcha jꞌaikoẖo̱ xu̱ta̱ nku nda̱ ka̱ ko̱ iṉcha tsankihi ̱nga ngju̱áne 
ntsja nda̱ ko.̱ 23 Jakjꞌá ntsja ndo̱ nga tsitjuko̱ na̱tsihiṉ na̱ntio̱̱. A̱sꞌa̱i 
tsáta̱téjnu tunku̱n ndo̱ ko̱ kingjáne ntsja. A̱sꞌa̱i kingjásjaiyaha̱:

—¿A tjín ni xi tíma chjihi?
24 Bꞌa̱ kitsú ndo̱ nga tsase:
—Tíma chjina xu̱ta̱. Bꞌa̱ kꞌun yá tu xi tjíma kꞌun.
25 A̱sꞌa̱i ta̱ kingjáne ntsja ngáha Jesu tunku̱n ndo̱. Tsase sisin ndo̱ 

nga kamanda. Kama chji tentehe ̱ngayjee ̱ni xi tjín.
26 A̱sꞌa̱i kitsꞌínkji niꞌyaha̱ ndo̱ nga bꞌi ̱kitsúhu̱:
—Najmi ta̱ bitjasꞌeẖenni a̱jin na̱ntio̱̱ tsa ku̱ix̱ínyai ni xi kamahi.

Bꞌi ̱tsꞌín kitsúya Pedro ̱nga Jesu xi Ntia̱̱ná
kitsꞌín nibáha̱

(Mt. 16:13-20; Lc. 9:18-21)

27 A̱sꞌa̱i ngji Jesu ko̱ já niꞌyakuyáha̱ a̱nte xi tjín nanki Cesarea̱, má 
nga batéxuma nda̱ Felipe.̱ Nkꞌie nga tjeṉ a̱ya niy̱óo̱, a̱sꞌa̱i bꞌa̱ kitsúhu̱ 
já niꞌyakuyáha̱:

—¿Yá xi títsu xu̱ta̱ nga an?
28 Bꞌa̱ kitsú já niꞌyakuyóo:̱
—Tjín xi bꞌa̱ tíiṉcha tsu nga ji xi Jua Bautista̱. Tjín ngá xi bꞌa̱ tíiṉcha 

tsu nga ji xi Elia̱. Ko̱ tjín ngá xi bꞌa̱ tíiṉcha tsu nga nku nda̱ profeta̱ ji.
29 Bꞌi ̱kitsú Jesu:
—Ko̱ jun, ¿yá xi bixíún nga an?
A̱sꞌa̱i bꞌa̱ kitsú Pedro:̱
—Ji xi Cristo̱. c
30 A̱sꞌa̱i bꞌa̱ kitsúhu̱ Jesu jóo̱ nga najmi tu̱ chꞌa xi ku̱iṯsu̱yaha̱ kui éiṉ.

Bꞌi ̱tsꞌín kitsúya títjun Jesu nga nꞌeḵꞌien
(Mt. 16:21-28; Lc. 9:22-27)

31 Kikꞌatutsꞌiẖiṉ Jesu nga tsakúyaha̱ já niꞌyakuyáha̱ nga tjíhin nga 
un ṉkjún sku̱eẖe ̱Ntíhi ̱Nda̱xꞌiu̱̱n, ko̱ nga jáchá xi tjíhiṉ xá ko̱ já na̱ꞌmi 
kꞌaku̱ ko̱ já chjiṉeꞌ̱éheṉ kju̱a̱téxumoo̱ najmi iṉcha tsꞌií̱nkjáíhiṉ, ko̱ nga 
nꞌeḵꞌien, ko̱ nga kjꞌu̱a̱íya ngáha̱ ra̱ ngabayoo̱ nga ja kjꞌu̱a̱ jan nis̱tjin.

32 Kitsúyaha̱ ni xuꞌbi ̱já niꞌyakuyáha̱. A̱sꞌa̱i Pedro̱ ngjiko̱ tꞌaxín 
Jesu ko̱ bꞌa̱ kitsúhu̱ nga najmi nda kitsꞌín nga bꞌa̱ kitsú. 33 Tu̱nga 
kitsꞌínkꞌótjiyakꞌuhún Jesu já niꞌyakuyáha̱ nga ndjá kinchja̱ko̱ Pedro:̱

—¡Tiy̱ú xinní, Satana! A̱tꞌaha̱ najmi ni xi tsꞌe ̱Ntia̱̱ná 
tínꞌenkjíntakꞌuin. Ni xi tsꞌe ̱ní xu̱ta̱ a̱sunntei ̱tínꞌenkjíntakꞌuin.

34 A̱sꞌa̱i kinchja̱ha̱ xu̱ta̱ nkjiu̱n ko̱ já niꞌyakuyáha̱ nga bꞌi ̱kitsúhu̱:
—Tsa tjín xi mjehe ̱tsjénnkina, katꞌéchꞌo subaha̱ yjoho̱ ni xi mjehe ̱

ko̱ katsjáha̱ yjoho̱ nga ku̱a̱yá nga̱tꞌana̱, a̱sꞌa̱i katsjennkína. 35 A̱tꞌaha̱ 
xi mjehe ̱tsꞌií̱nkꞌanki suba yjoho̱ nga kꞌúéjña tíkꞌun, kui xi tu̱ sahá 
ku̱a̱yá. Tu̱nga xi ku̱a̱yá nga̱tꞌana̱ ko̱ nga̱tꞌaha̱ én nda tsuhu̱ Ntia̱̱ná, kui 
xi tu̱ sahá nꞌeḵꞌanki. 36 A̱tꞌaha̱, ¿mí xi chjíhi ̱ra̱ tsa tsꞌií̱n ngana̱ xu̱ta̱ 
ngayjee ̱ni xi tjín a̱sunntee,̱ tsa tu̱ sa ndyja̱há ngá anim̱a̱ha̱? 37 ¿Mí 
nihi xi tsjá nga kꞌu̱échjíntjai anim̱a̱ha̱?

38 ’Kui nga tsa tjín xi ka̱ma subaha̱ ra̱ an ko̱ énna̱ a̱jihiṉ xu̱ta̱ 
ngatitsun xi tjín ndꞌa̱i ̱xi najmi na̱xu̱ tíiṉcha nginku̱n Ntia̱̱ná, bꞌa̱ 
ta̱ tsꞌín ta̱ ka̱ma subaha̱ Ntíhi ̱Nda̱xꞌiu̱̱n xu̱ta̱ xuꞌbi ̱nis̱tjin nkꞌie nga 
kjꞌu̱a̱íko̱ kju̱a̱chánkaha̱ Na̱ꞌmihi ̱ko̱ nga kjꞌu̱a̱íko̱ ntítsjehe.̱

9  Bꞌi ̱ta̱ kitsú ya Jesu:
—Kju̱axi ̱ni xi tíxinnu̱u. Kꞌu̱a̱ xi tíiṉcha ei̱ ̱najmi ku̱a̱yá santa 

nkúhu nga sku̱e ̱xi nkú tsꞌín ku̱a̱kúchji ngaꞌyúhu̱n Ntia̱̱ná nga ja ku̱a̱téxuma.

Bꞌi ̱kama nga kama chji kju̱a̱chánkaha̱ Jesu
(Mt. 17:1-13; Lc. 9:28-36)

2 A̱skahan nkꞌie nga jꞌa jun nis̱tjin, Jesu kinchja̱ tꞌaxíhiṉ Pedro̱, 
Santiago̱ ko̱ Jua. Ngjiko̱ tꞌaxín suba jóo̱ nku a̱sunntu na̱xi ̱nkꞌa. Yo̱ 
kikꞌóntjaiya sénnis̱tjihiṉ Jesu nginku̱n jóo̱. 3 Tsatꞌai najyuhu̱n. Taba 
xúxú kama. Najmi tjín a̱sunntei ̱xi ka̱maha̱ bꞌa̱ tsꞌií̱nkꞌíé taba taba 
najyuhu̱n nga ku̱a̱né nga xi nkú kikꞌie najyuhu̱n Jesu. 4 Ta̱ kikie jóo̱ 
Elia̱ ko̱ Moise nga tíiṉcha nchja̱nij̱míko̱ Jesu. 5 A̱sꞌa̱i bꞌi ̱kitsú Pedro:̱

—Ji nda̱ maestru̱, ¡á bꞌa̱ nda tjíhin nga ei̱ ̱ku̱iṉtsu̱ba̱haná! Tu̱ sahá 
nꞌeṉdai ̱jan niꞌya yántsu̱, nku xi ka̱ma tsꞌi,̱ nku xi ka̱ma tsꞌe ̱Moise, ko̱ 
nku xi ka̱ma tsꞌe ̱Elia̱.

6 Bꞌa̱ kitsú Pedro̱ a̱tꞌaha̱ najmi be mí nihi xi ku̱iṯsu̱, a̱tꞌaha̱ tu̱ ni xí 
kitsankjúhún jóo.̱ 7 A̱sꞌa̱i tu̱ nkuhú niṉti ̱jꞌai tsꞌínnkꞌíéheṉ ko̱ a̱jin niṉtiu̱̱ 
kinuꞌyá nku nta̱ xi bꞌa̱ kitsú:

—Kui xuꞌbi ̱xi Ntína̱. Tjona. Ta̱sinñjuhu̱u.

8 Ko̱ a̱sꞌa̱i tjeṉꞌyún iṉcha tsasehé a̱ndaihi ̱jóo̱, tu̱nga najmi ta̱ chꞌa 
xi kikiehé ni. Tu̱ Jesu síjñako̱ subahá saha̱.

9 Nkꞌie nga ja tíiṉcha nibájen ngáha, bꞌa̱ kitsúhu̱ Jesu jóo̱ nga 
najmi tu̱ chꞌa xi ku̱iṯsu̱yaha̱ ni xi kikie santa nkúhu nga kjꞌu̱a̱íya 
ngáha̱ ra̱ ngabayoo̱ Ntíhi ̱Nda̱xꞌiu̱̱n. 10 Tu̱ kui iṉcha kikiehé niu̱ ko̱ 
kinchja̱nij̱míyakoẖo xinkjín nkú tsuhu̱ ra̱ nga kjꞌu̱a̱íya ngáha̱ ra̱ 
ngabayoo̱ Jesu. 11 A̱sꞌa̱i iṉcha kingjásjaiyaha̱ Jesu:

—¿Á bꞌa̱ tsuhu já chjiṉeꞌ̱éheṉ kju̱a̱téxumoo̱ nga tjíhin nga kjꞌu̱a̱í 
títjuhun Elia̱?

12 Bꞌi ̱kitsú Jesu:
—Kju̱axi ̱nga kjꞌu̱a̱í títjun Elia̱ ko̱ kꞌu̱énda ngayjee ̱ni xi tjín. Tu̱nga, 

¿nkú tsuhu̱ ra̱ nga bꞌa̱ tsꞌín tjítꞌaha éheṉ Ntia̱̱ná nga un ṉkjún sku̱eẖe ̱
ra̱ Ntíhi ̱Nda̱xꞌiu̱̱n ko̱ nga xi najmi chumi ni chjíhi ̱ra̱ nꞌe ̱maha? 
13 Tu̱nga an bꞌa̱ tíxinnu̱u nga ja jꞌai Elia̱, ko̱ ni xi mjehe ̱xu̱ta̱ kitsꞌíhiṉ 
ndo̱. Kinꞌehe ̱xi nkú tsꞌín tjítꞌa éheṉ Ntia̱̱ná.

Bꞌi ̱tsꞌín kitsꞌín nda̱íhi ̱Jesu nku nda̱ chí xi tíjñajihiṉ 
nku nda̱ninda

(Mt. 17:14-21; Lc. 9:37-43)

14 Nkꞌie nga iṉcha jꞌai ngáha má nga tjíntu já niꞌyakuyá xingisoo,̱ 
kikie nga nkjin ṉkjún xu̱ta̱ katsendáíhi ̱ra̱ jóo̱ ko ̱nga kꞌu̱a̱ já chjiṉeꞌ̱éheṉ 
kju̱a̱téxumoo̱ tíiṉcha bꞌésiko ̱jóo̱. 15 Nkꞌie nga kikie xu̱ta̱ nkjiu̱n Jesu, tu̱ ni xí 
iṉcha kama nkjúhún ra̱ ko ̱tsangatsanka nga ngjikjaniñaha̱.

16 A̱sꞌa̱i bꞌi ̱kitsú Jesu:
—¿Mí nihi xi tjínkoẖoṉu̱u jóo̱?
17 Bꞌa̱ kitsú nku nda̱ xi síjñajihiṉ xu̱to̱:
—Ji nda̱ maestru̱, kjúáiḵoẖo nda̱ chína̱, a̱tꞌaha̱ nku nda̱ninda tíjñajihiṉ xi 

najmi tsjántehe ̱nga ku̱iṉchja̱. 18 Tu̱ má xi tjeẖén ni nga fakjꞌáha̱, tsꞌínkijnehe ̱
tꞌanankiu̱. Ix̱í bꞌéxúhú tsꞌa nda̱ chína̱ nga bate niꞌ̱yu̱n ko ̱bjá ndjáha̱. Ja bꞌa̱ 
kuaxihiṉ já niꞌyakuyáhi ̱nga kꞌoṉsje nda̱nindoo,̱ tu̱nga najmi kamahá ra.̱

19 A̱sꞌa̱i bꞌi ̱kitsú Jesu:
—¡Á bꞌa̱ ꞌyún ic̱hí sꞌejihiṉ ra̱ Ntia̱̱ná xu̱ta̱ xi tjíhin ndꞌa̱i!̱ ¿Nkjé kjin 

tjíhin nga kúátej̱ñajinnu̱u? ¿Nkjé kjin tjíhin nga tsꞌin chúkju̱a̱nu̱u? 
Nibákoṉú nda̱ chíu̱ ei̱.̱

20 A̱sꞌa̱i jꞌaichꞌáha̱ nda̱ chíu̱. Tu̱nga nkꞌie nga kikie nda̱nindoo̱ Jesu, 
tjeṉꞌyún yꞌétsujneyáhá nda̱ chíu̱ ko̱ tsijne tꞌanankiu̱ nga ngjitikjá ko̱ 
yꞌéxú tsꞌíhin tsꞌa. 21 A̱sꞌa̱i kingjásjaiyaha̱ Jesu na̱ꞌmihi ̱nda̱ chíu̱:

—¿Nkjé kjin bꞌa̱ maha̱ ra̱?
Bꞌa̱ kitsú ndo:̱
—Santa nkúhu nga ntí ic̱hí. 22 Nkjin niy̱á ja sa kjaníkjꞌajihiṉ ndꞌíu̱ 

ko̱ ntóo̱ nga mjehe ̱tsꞌií̱nkꞌien ntína̱. Tsa tjín ni xi ka̱mahi nꞌei̱ ̱kai, 
katuma nim̱a̱ni ̱jiṉ ko̱ tis̱iṉkoṉi.̱

23 A̱sꞌa̱i bꞌi ̱kitsú Jesu:

—“Tsa ka̱mahi”, tíbixín. Xi sꞌejihiṉ Ntia̱̱ná maha̱ tu̱ mí nihí ni.
24 Tjeṉꞌyún ꞌyúhún kinchja̱ na̱ꞌmihi ̱nda̱ chíu̱ nga bꞌi ̱kitsú:
—Sꞌejinna Ntia̱̱ná. Tis̱iṉkoṉí tu̱ xi najmi jo jan ka̱mahana.
25 Nkꞌie nga kikie Jesu nga tíma ñjakú ṉkjún xu̱ta̱, a̱sꞌa̱i ndjá 

kinchja̱ko̱ nda̱nindoo̱:
—Ji nda̱ninda xi tínꞌe stayai ko̱ najmi tíꞌba̱iṉteiẖi ̱nga ku̱iṉchja̱ 

nda̱ chíi,̱ an bꞌa̱ tíxihin: tiṯjujíhiṉ ko̱ najmi ta̱ bitjasꞌeṉjihiṉ ri.̱
26 A̱sꞌa̱i tsitju nda̱nindoo̱ nga kikjintáya tsꞌíhin ko̱ nga ꞌyún 

yꞌétsujneyá nda̱ chíu̱. Kisꞌejña nda̱ chíu̱ xi nkúhu tsa kꞌien. Nkjin xu̱ta̱ 
xi bꞌa̱ kitsú:

—Ja kꞌuen.
27 Tu̱nga jakjꞌáhá Jesu ntsja nda̱ chíu̱ nga kikjesíntjeṉ ko̱ tsasinjña 

ngáha.
28 Nkꞌie nga jasꞌen Jesu niꞌyaha̱, a̱sꞌa̱i já niꞌyakuyáha̱ kingjásjaiya 

tꞌaxíhiṉ:
—¿Á najmi kamaha̱ni ̱kuakichꞌonsjeẖeṉi ̱nda̱nindoo̱?
29 A̱sꞌa̱i bꞌi ̱kitsú Jesu:
—Jáninda xi nkúhu xuꞌbi ̱najmi chu̱ba̱ bitju. Nkꞌie nga chu̱baka̱á 

Ntia̱̱ná ko̱ nkꞌie nga bintsu̱ba̱ kjintíaá, nkꞌiehé nga bitju.

Bꞌi ̱tsꞌín ta̱ kitsúyahá ngáha Jesu nga nꞌeḵꞌien
(Mt. 17:22-23; Lc. 9:43-45)

30 A̱sꞌa̱i tsitju yo̱ nga iṉcha jꞌajin a̱nte Galilea̱. Najmi kama 
mjehe ̱tsa tjín xi sku̱eẖe ̱nga yo̱ jꞌa, 31 a̱tꞌaha̱ bꞌi ̱tsꞌín tsakúyaha̱ já 
niꞌyakuyáha̱:

—Nꞌeḵjasꞌen Ntíhi ̱Nda̱xꞌiu̱̱n a̱ya ntsja xu̱ta̱ ko̱ iṉcha tsꞌií̱nkꞌieheṉ. 
A̱skahan nga ja ku̱a̱yá, kjꞌu̱a̱íya ngáha̱ ra̱ nga ja kjꞌu̱a̱ jan nis̱tjin.

32 Tu̱nga najmi kamankjihín ra̱ já niꞌyakuyóo̱ én xuꞌbi ̱ko̱ najmi 
kama kꞌun kingjásjaiyaha̱.

Bꞌi ̱tsꞌín kitsúya Jesu yá xi ꞌyún nkꞌa tjeṉ
(Mt. 18:1-5; Lc. 9:46-48)

33 A̱sꞌa̱i iṉcha tsichu nanki Capernaum ko̱ nkꞌie nga ja tíjña a̱ya 
niꞌyoo̱, kingjásjaiyaha̱ já niꞌyakuyáha̱:

—¿Mí nihi xi tíchubanij̱míyakoẖonu xinkiu̱ a̱ya niy̱óo̱?
34 Tu̱nga najmi kinchja̱há jóo̱, a̱tꞌaha̱ a̱ya niy̱óo̱ 

kinchja̱nij̱míyakoẖo xinkjín yá xi ꞌyún nkꞌa tjeṉ a̱jihiṉ. 35 A̱sꞌa̱i yꞌejña 
Jesu, kinchja̱ha̱ já niꞌyakuyá xi te joo̱ ko̱ bꞌi ̱kitsúhu̱:

—Tsa tjín xi nda̱ kꞌaku̱ mjehe ̱ka̱ma a̱jinnu̱u, tu̱ sahá nda̱ musu̱ 
katsꞌín ma yjoho̱ ko̱ katsꞌínxátꞌaha̱ já xingisoo.̱

36 A̱sꞌa̱i jakjꞌá nku nda̱ chí ko̱ tsasínjñajin maseheṉ jóo̱. Kitsubakjá 
tsꞌíhin nda̱ chíu̱ nga bꞌi ̱kitsú:

37 —Xi ngajona̱ tsꞌií̱nkjáíhiṉ ra̱ nku nda̱ chí xi nkúhu xuꞌbi,̱ kui xi 
an títsꞌínkjáínna. Ko̱ xi tsꞌií̱nkjáínna, najmi tu̱ nku an títsꞌínkjáínna. 
Ko̱ ta̱ xi kitsꞌín nibána títsꞌínkjáíhiṉ.

Bꞌi ̱tsꞌín kinchja̱nij̱míyaha Jesu
xu̱ta̱ xi najmi fi kontra̱ha̱

(Lc. 9:49-50; Mt. 10:42)

38 A̱sꞌa̱i bꞌa̱ kitsú Jua:
—Ji nda̱ maestru̱, kiyai ̱nga nku nda̱ ngajohi ̱tímꞌosjehe jánindoo.̱ 

Tu̱nga kikꞌiechꞌohó ri ̱a̱tꞌaha̱ najmi ñá tjeṉkoṉá.
39 A̱sꞌa̱i bꞌi ̱kitsú Jesu:
—Najmi tu̱ jun bꞌechꞌóho̱o. A̱tꞌaha̱ tsa tjín xi títsꞌín nku kju̱a̱nkjún 

ngajona̱, kui xi najmi ka̱ma tsa tu̱ sa a̱ kui chꞌohón tsꞌín ku̱iṉchja̱yane 
ngáhana. 40 A̱tꞌaha̱ xi najmi tífi kontra̱ná, kui xi ñá mako̱ná. 41 Tu̱ 
yáhá ni xi tsjánu̱u tsa tu̱ nku chu̱tsín ntánijua a̱tꞌaha̱ an tjeṉnkinú, 
kju̱axi ̱ni xi tíxinnu̱u nga kꞌu̱a̱iẖi ̱chjíhi ̱xu̱ta̱ xuꞌbo̱.

Bꞌi ̱tsꞌín kinchja̱nij̱míyaha Jesu xu̱ta̱ xi tsꞌínkijnejin 
jé xu̱ta̱ xingisoo̱

(Mt. 18:6-9; Lc. 17:1-2)

42 ’Tu̱ yáhá ni xi tsꞌií̱nkijnejin ngatitsun nku nda̱ chí xi nkúhu xuꞌbi ̱
xi sꞌejihiṉ an, tu̱ sahá ra̱ ngandaha̱ xi bꞌa̱ tsꞌií̱u̱n tsa sꞌeṯꞌa ꞌyúntꞌa 
kásin nku ndjio̱̱ chánka ko̱ chja̱nikjꞌajin ntáchakꞌuu̱n. 43 Tsa ntsa̱i ̱
títsꞌínkijnejihin ngatitsun, tu̱ sahá tic̱hákjáí. Tu̱ sahá ngandahi ̱tsa 
ku̱iṯjásꞌeṉ nim̱a̱i ̱má nga kꞌúéntu tíkꞌun xu̱ta̱, nga najmi kꞌúínko̱i ̱nga 
joo̱ ntsa̱i ̱nga̱kꞌie̱ṉ, má nga najmi maha̱ ꞌmeya ndꞌíu̱. 44 Yo̱ najmi ꞌme 
chju̱ntuu̱ ko̱ najmi ꞌmeya ndꞌíu̱.

45 ’Tsa tsu̱kui títsꞌínkijnejihin ngatitsun, tu̱ sahá tic̱hákjáí. Tu̱ sahá 
ngandahi ̱tsa ku̱iṯjásꞌeṉ nim̱a̱i ̱má nga kꞌúéntu tíkꞌun xu̱ta̱, nga tjítꞌa 
nga joo̱ tsu̱kui nga a̱jin ndꞌí nga̱kꞌie̱ṉ chja̱nikjꞌajihin, má nga najmi 
maha̱ ꞌmeya ndꞌíu̱. 46 Yo̱ najmi ꞌme chju̱ntuu̱ ko̱ najmi ꞌmeya ndꞌíu̱.

47 ’Tsa tunkuin títsꞌínkijnejihin ngatitsun, tu̱ sahá nꞌes̱jei. Tu̱ sahá 
ngandahi ̱tsa ku̱iṯjásꞌeṉ ka̱tꞌai má nga batéxuma Ntia̱̱ná, nga najmi 
tsa tíiṉcha nga joo̱ tunkuin tsa tu̱ sa a̱jin ndꞌí nga̱kꞌie̱ẖén chja̱nikjꞌajin 
ngáhi, 48 má nga najmi ꞌme chju̱ntuu̱ ko̱ najmi ꞌmeya ndꞌíu̱.

49 ’A̱tꞌaha̱ ndꞌí nꞌentiakoẖo ngayjee ̱xu̱ta̱. 50 Nda na̱xo̱, tu̱nga tsa 
ndyja̱ ngaꞌyúhu̱n, ¿nkú tsꞌín ka̱ma ntia ngáha? Kasꞌe a̱jinnu̱u na̱xa̱ xi 
tíxinnu̱u ko̱ bꞌi ̱ngján jyu tiṉtsu̱ba̱ko̱o xinkiu̱.

Bꞌi ̱tsꞌín kinchja̱nij̱míyaha Jesu kju̱a̱bixooṉ
(Mt. 19:1-12; Lc. 16:18)

10  Tsitju Jesu yo̱ nga ngji a̱nte xi tjín Judea̱ ko̱ a̱nte xi tjín 
ngabantá ntáje ̱Jordan. Ta̱ kama ñjakútꞌa ṉkjúhún ngáha̱ ra̱ 

xu̱ta̱. Tsakúyaha̱ éheṉ Ntia̱̱ná xi nkú nga tsꞌín teheṉte. 2 A̱sꞌa̱i kꞌu̱a̱ já 
fariseo̱ jꞌaisehe ̱tu̱ xi kjútꞌayákꞌuhu̱n ra̱. Bꞌi ̱tsꞌín kingjásjaiyaha̱:

—¿A ka̱ma nku nda̱ chu̱ba̱ tsꞌií̱nkjehé kju̱a̱bixaha̱n nga kꞌu̱éjña 
chju̱úhu̱n?

3 Bꞌi ̱kitsú Jesu:
—¿Nkú tsꞌín yꞌéjñanu̱u Moise?
4 Bꞌa̱ iṉcha kitsú jóo̱:
—Moise kitsjá kju̱a̱ nga nku nda̱ ka̱ma kjésíntjeṉ nku xu̱ju̱n má 

nga ja títsꞌínkje kju̱a̱bixaha̱n ko̱ bꞌa̱ tsꞌín ka̱ma kꞌu̱éjñaha chju̱úhu̱n.
5 A̱sꞌa̱i bꞌi ̱kitsú Jesu:
—A̱tꞌaha̱ ndjá anim̱a̱nu̱u, kui kju̱a̱ha nga bꞌa̱ tsꞌín yꞌéjnaha̱nu̱u 

Moise. 6 Tu̱nga nga tutsꞌihiṉ ni, nkꞌie nga kitsꞌínnda Ntia̱̱ná a̱sunntee,̱ 
“nku chju̱ún nku xꞌiṉ kitsꞌínnda xu̱ta̱” tjítꞌa. 7 Ko̱ ta̱ tjítꞌa ya: “Kui 
kju̱a̱ha nga nku nda̱ kꞌu̱éjñaha na̱ꞌmihi ̱ko̱ na̱aha̱ nga kꞌúéjñako̱ 
chju̱úhu̱n. 8 Nga joo̱ nkuhú ku̱ic̱hú ma.” Kui nga najmi ta̱ jo ma saha. 
Nku ní yjoninte iṉcha maha. 9 Kui bꞌa̱ maha, ni xi yꞌéꞌyúhun Ntia̱̱ná, 
najmi xu̱ta̱ kjéndáya.

10 A̱sꞌa̱i já niꞌyakuyáha̱ ta̱ kuihí niu̱ kingjásjaiya ngáha̱ ra̱ nkꞌie 
nga ja iṉcha jꞌai niꞌyaha̱. 11 Bꞌi ̱kitsú Jesu:

—Tu̱ yáhá ni xi kꞌu̱éjña chju̱úhu̱n ko̱ ku̱ix̱anko̱ kjꞌa̱í ta̱chju̱ún, kui 
xi tíbangane kju̱a̱bixaha̱n. 12 Ko̱ tsa nku ta̱chju̱ún kꞌu̱éjña xꞌiẖiṉ ko̱ 
ku̱ix̱anko̱ kjꞌa̱í nda̱, kui xi ta̱ tíbangane kju̱a̱bixaha̱n.

Bꞌi ̱tsꞌín nda kinchja̱ne Jesu jántí xiu̱̱
(Mt. 19:13-15; Lc. 18:15-17)

13 A̱sꞌa̱i iṉcha jꞌaiko̱ xu̱ta̱ ntíhi ̱tu̱ xi Jesu ngju̱énnehe ̱ra̱ ntsja. 
Tu̱nga já niꞌyakuyóo̱hó bꞌa̱ kitsúhu̱ xu̱ta̱ nga najmi bꞌa̱ iṉcha tsꞌií̱n. 
14 Nkꞌie nga kikie Jesu ni xi tíiṉcha tsꞌín jóo̱, najmi kisasíhiṉ niu̱. A̱sꞌa̱i 
bꞌa̱ kitsúhu̱:

—Tjeheṉntoho̱o jántíu̱ nga kanibásena. Najmi tu̱ jun bꞌechꞌóhoo̱. 
A̱tꞌaha̱ xu̱ta̱ xi bꞌa̱ tsꞌín tjíntuyáha̱ xi nkú joyaha jántí xi,̱ kui xi tjeẖeṉ ra̱ 
nga Ntia̱̱ná ku̱a̱téxumaha̱. 15 Kju̱axi ̱ni xi tíxinnu̱u. Xi najmi tsꞌií̱nkjáíhiṉ 
nga Ntia̱̱ná xi batéxuma xi nkú tsꞌín tsꞌínkjáíhiṉ nku nda̱ chí ni xi ꞌba̱iẖi,̱ 
kui xi ndaha̱chí najmi kju̱a̱sꞌenjin nga Ntia̱̱ná xi ku̱a̱téxumaha̱.

16 A̱sꞌa̱i jakjꞌá jántí xiu̱̱ nga tsꞌankꞌa ko̱ kingjénne ntsja nga nda 
kinchja̱ne.

Bꞌi ̱tsꞌín kinchja̱nij̱míko ̱Jesu nku nda̱ nchiṉá
(Mt. 19:16-30; Lc. 18:18-30)

17 Nkꞌie nga ja tíbitju Jesu yo̱ nga tsꞌií̱n niy̱á, a̱sꞌa̱i jꞌai tsuntsu nku 
nda̱. Tsasinkúnchꞌintꞌaha̱ ko̱ bꞌa̱ kitsúhu̱:

—Ji nda̱ maestru̱, ji xi ndai, ¿mí nihi xi tsꞌian tu̱ xi ka̱ma 
tsꞌinkjáíhiṉ ra̱ nga kúátej̱ña tíkꞌun síán?

18 A̱sꞌa̱i bꞌi ̱kitsú Jesu:
—¿Á an xi nda tíꞌmihiní? Najmi tjín xi ndaha̱, nku tutuhú Ntia̱̱ná. 

19 Yai xi nkú tsꞌín tjítꞌa kju̱a̱téxumoo̱: “Najmi tu̱ nꞌekꞌiein. Najmi tu̱ 
biyunéí kju̱a̱bixooṉ. Najmi tu̱ ndyjé nꞌei. Najmi tu̱ testiyu̱ tsankꞌá nꞌei. 
Najmi tu̱ chꞌana̱chꞌa̱iẖi ̱xu̱ta̱ xingisoo.̱ Cha̱nkjúín na̱ꞌmihi ̱ko̱ na̱ahi.̱”

20 Bꞌa̱ kitsú ndo:̱
—Ji nda̱ maestru̱, ngayjee ̱ni xuꞌbo̱ títsꞌintjusan santa nkúhu nga 

ndyjana.
21 A̱sꞌa̱i Jesu kama nim̱a̱ha̱ ndo̱ nga tsaseꞌa ko̱ bꞌi ̱kitsúhu̱:
—Nku ni ndyjatꞌa sahi. Tꞌihiṉteñai ni xi tjíhin ko̱ tjeihiṉ xu̱ta̱ xꞌa̱n. 

Bꞌa̱ tsꞌín sꞌeẖe ri kju̱a̱nchiṉá ndjio̱̱jmi ján. A̱sꞌa̱i niḇáí nga tsjénnkiní.
22 Tu̱nga nkꞌiehé nga kintꞌé ndo̱ éiṉ, kikꞌie babaha̱ ko̱ kikꞌie nusin 

nusihiṉ nga ngji, a̱tꞌaha̱ ꞌyún ṉkjún nchiṉá.
23 A̱sꞌa̱i tsase Jesu a̱ndaihi ̱ko̱ bꞌa̱ kitsúhu̱ já niꞌyakuyáha̱:
—¡Á bꞌa̱ ꞌyún ꞌni tjíhin tsa xu̱ta̱ xi nchiṉá ṉkjúhun kju̱a̱sꞌenjihin 

nga Ntia̱̱ná xi ku̱a̱téxumaha̱!
24 Kama nkjúhu̱n já niꞌyakuyóo̱ én xi kitsú Jesu, tu̱nga bꞌa̱há ta̱ 

kitsú ngáha̱ Jesu:
—Jun ntína̱, ¡á bꞌa̱ ꞌyún ꞌni tjíhin nga kju̱a̱sꞌenjihin xu̱ta̱ nga 

Ntia̱̱ná ku̱a̱téxumaha̱! 25 Tu̱ sahá najmi ꞌni tjín tsa nku chu̱ camello̱ 
kju̱a̱sꞌen tix̱a̱ha̱ nku nintu nga nku nda̱ nchiṉá kju̱a̱sꞌenjin nga Ntia̱̱ná 
xi ku̱a̱téxumaha̱.

26 Tu̱ ni xí kama nkjúhún saha̱ jóo̱ ko̱ bꞌa̱ kitsúhu̱ xinkjín:
—¿Yá xi ka̱ma kꞌu̱a̱nki ni ̱ma?
27 A̱sꞌa̱i tsaseꞌa Jesu jóo̱ ko̱ bꞌa̱ kitsúhu̱:
—Xu̱ta̱ ndaha̱chí najmi ka̱maha̱ tsꞌií̱nkꞌanki yjoho,̱ tu̱nga Ntia̱̱ná 

maha̱ tsꞌínkꞌanki xu̱ta̱. A̱tꞌaha̱ tu̱ mí nihí ni xi maha̱ tsꞌín Ntia̱̱ná.
28 A̱sꞌa̱i bꞌa̱ kitsú Pedro:̱
—Xi nkúhu jiṉ, ja yꞌentu tentei ̱ni xi tjínni ̱ko̱ tjeṉnkihi ̱ndꞌa̱i.̱
29 A̱sꞌa̱i bꞌi ̱kitsú Jesu:
—Kju̱axi ̱ni xi tíxinnu̱u. Tu̱ yáhá ni xi yꞌéjña niꞌyaha̱, tsa já ntsꞌe,̱ 

tsa jminchjín nichja, tsa na̱aha̱, tsa na̱ꞌmihi,̱ tsa ntíhi ̱ko̱ tsa jñá xi 
tjíhiṉ nga̱tꞌana̱ ko̱ nga̱tꞌaha̱ én nda tsuhu̱ Ntia̱̱ná, 30 kui xu̱ta̱i ̱kꞌu̱a̱i ̱
ngáha̱ ra̱ unchan niy̱á tjíhin ni xi yꞌéjña. Ndꞌa̱i ̱a̱sunnte xuꞌbi ̱kꞌu̱a̱iẖi ̱
niꞌya, já ntsꞌe,̱ jminchjín nichja, na̱aha̱, ntí ko̱ jñá, ko̱ ta̱ tsjénnki 
uncha. Ko̱ nis̱tjin xi nibá a̱skahan kꞌu̱a̱iẖi ̱nga kꞌúéntu tíkꞌun sín. 
31 Nkjin xu̱ta̱ xi tjun ndꞌa̱i ̱tsjénnki, ko̱ nkjin xi yjanki ndꞌa̱i ̱xi tsjén 
títjun ka̱ma ngáha.

Bꞌi ̱tsꞌín ta̱ kitsúya ngáha Jesu nga ku̱a̱yá
(Mt. 20:17-19; Lc. 18:31-34)

32 Nkꞌie nga tíiṉcha tsꞌín niy̱á nga tíiṉcha fi nanki Jerusalen, Jesu 
tjeṉ títjuhu̱n xu̱ta̱ niꞌyakuyáha̱. Kama nkjúhu̱n jóo̱ ko̱ tíiṉcha tsankjún 

nga tjeṉnkihi.̱ A̱sꞌa̱i ta̱ kinchja̱ tꞌaxíhín ngáha̱ ra̱ já niꞌyakuyá xi te joo̱ 
ko̱ kikꞌatutsꞌiẖiṉ nga kitsúyaha̱ ni xi ka̱matꞌain. 33 Bꞌi ̱kitsúhu̱ jóo̱:

—Tjenñju. Ja tíbankíaán nanki Jerusalen. Ja nꞌeḵjasꞌen Ntíhi ̱
Nda̱xꞌiu̱̱n a̱ya ntsja já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱. Kui 
xi iṉcha tsjá kju̱a̱ nga nꞌeḵꞌien ko̱ a̱sꞌa̱i tsꞌií̱nkjasꞌeheṉ xu̱ta̱ xi najmi 
ntje ̱Israel tjeẖeṉ ra̱. 34 Kui xi ku̱a̱jnu̱kiehe ̱ko̱ ku̱a̱tétéjnuhu̱. Kꞌu̱éhe ̱ko̱ 
tsꞌií̱nkꞌien. Tu̱nga nkꞌiehé nga ja kjꞌu̱a̱ jan nis̱tjin, kjꞌu̱a̱íya ngáha̱ ra̱ 
ngabayoo.̱

Bꞌi ̱tsꞌín Santiago ̱ko ̱Jua tsankihi ̱Jesu nku kju̱a̱nda
(Mt. 20:20-28)

35 A̱sꞌa̱i Santiago̱ ko̱ Jua xi jáha̱ Zebedeo̱ maha, kui xi iṉcha jꞌaise 
tiñaha̱ Jesu ko̱ bꞌa̱ kitsúhu̱:

—Ji nda̱ maestru̱, mjeni ̱nga kꞌu̱a̱iṉi ̱ni xi ku̱iṉchíhi.̱
36 Bꞌi ̱kitsú Jesu:
—¿Mí nihi xi mjenu̱u nga tsꞌian?
37 Bꞌa̱ iṉcha kitsú jóo̱:
—Kꞌu̱a̱iṉteni ̱nga nku xi kꞌúéjña kixiẖi ̱ko̱ nku xi kꞌúéjña skjúhiṉ 

nis̱tjin nga nꞌeḵjáíhiṉ kju̱a̱chákahi.̱
38 A̱sꞌa̱i bꞌi ̱kitsú Jesu:
—Najmi yo ni xi tíbinchu. ¿A ku̱ic̱húkju̱a̱nu̱u nga un sku̱eṉu̱u xi 

nkú tsꞌín un sku̱eṉa? ¿A ku̱ic̱húkju̱a̱nu̱u nga nꞌeḵjóho̱on kju̱a̱nim̱a̱ xi 
tsꞌinkjáíhiṉ?

39 Bꞌa̱ iṉcha kitsú jóo̱:
—Ku̱ic̱húkju̱a̱ni.̱
A̱sꞌa̱i bꞌi ̱kitsú Jesu:
—Kju̱axi ̱nga un sku̱eṉu̱u xi nkúhu an ko̱ nga cho̱o kju̱a̱nim̱a̱ xi 

tsꞌinkjáíhiṉ. 40 Tu̱nga tsa ku̱iṉtsu̱bo̱o nga kixiṉa̱ ko̱ tsa skjúnna̱, najmi 
an tíjñana nga tsja niu̱. Ja tjíntu xi tíjña ndaha̱ kui a̱ntee.̱

41 Nkꞌie nga kintꞌé já niꞌyakuyá xi tee ̱niu̱, iṉcha kitsꞌínkjanko̱ 
Santiago̱ ko̱ Jua. 42 Tu̱nga kinchja̱ ñjahá ra̱ Jesu jóo̱ ko̱ bꞌi ̱kitsúhu̱:

—Yo xi nkú tsꞌín xu̱ta̱ xi tjíhiṉ xá ei̱ ̱a̱sunntei ̱ꞌyún ndjá tsꞌínko̱ xu̱ta̱ 
xingisoo,̱ ko̱ xi tjíhiṉ ngaꞌyún tsꞌín nga nuꞌyáꞌéheṉ. 43 Tu̱nga a̱jinnu̱u 
najmi bꞌa̱ ka̱ma. Xi mje níhi ̱nga nda̱ kꞌaku̱ ka̱ma a̱jinnu̱u, kui xi 
katsꞌín ni xi nda ngandanu̱u. 44 Xi mjehe ̱nga tjun ka̱ma a̱jinnu̱u, kui 
xi katuma nda̱ musu̱nu̱u. 45 A̱tꞌaha̱ ta̱ ndaha Ntíhi ̱Nda̱xꞌiu̱̱n najmi jꞌai 
tsa tu̱ xi kui nda nꞌeẖe ̱ra̱. Jꞌai ní tu̱ xi ni xi ngandaha̱ xu̱ta̱ jꞌai tsꞌíhin 
ko̱ tu̱ xi tsꞌií̱nkjasꞌehen yjoho̱ nga kꞌu̱échjíntjai nkjin xu̱ta̱.

Bꞌi ̱tsꞌín kitsꞌínnkihi ̱Jesu nku nda̱ ka̱
(Mt. 20:29-34; Lc. 18:35-43)

46 A̱sꞌa̱i iṉcha tsichu nanki Jerico. Ko̱ nkꞌie nga tíbitju Jesu yo̱ ko̱ já 
niꞌyakuyáha̱ ko̱ xu̱ta̱ nkjin xi tjeṉko,̱ tu̱ yo̱hó a̱ndai niy̱óo̱ kabꞌejña nga 

tíbanki chje ̱nku nda̱ ka̱ xi ꞌmi Bartimeo,̱ xi ntíhi ̱Timeo̱ maha. 47 Nkꞌie 
nga kintꞌé nga nibá tiña Jesu nda̱ Nazaret, a̱sꞌa̱i kikꞌatutsꞌiẖiṉ nga 
kikjintáya:

—¡Ji Jesu, ji xi ntjeẖe ̱David, katuma nim̱a̱hi an!
48 Nkjin xu̱ta̱ kinchja̱tikoẖo̱ tu̱ xi kꞌu̱échjaꞌaha tsꞌa. Tu̱nga tu̱ sahá 

ꞌyún kikjintáya sa:
—¡Ji xi ntjeẖe ̱David, katuma nim̱a̱hi an!
49 A̱sꞌa̱i tsasinꞌyún Jesu ko̱ bꞌa̱ kitsú:
—Chu̱boho̱o ndo̱.
A̱sꞌa̱i bꞌi ̱kikꞌihiṉ nda̱ ko:̱
—Tsjo katumahi. Tis̱íntjei̱ṉ, a̱tꞌaha̱ tínchja̱hi.
50 Kikjaníya najyun ndjuhu̱ ndo̱ ko̱ xu̱úhu̱n tsisintjeṉ nga 

ngjikꞌúhu̱n Jesu. 51 A̱sꞌa̱i Jesu kingjásjaiyaha̱:
—¿Mí xi mjehi nga tsꞌihin?
Bꞌa̱ kitsú nda̱ ko:̱
—Ji nda̱ maestru̱, mjena nga ka̱ma chjina.
52 Bꞌi ̱kitsú Jesu:
—Tꞌin ngáhani. A̱tꞌaha̱ kuasꞌejihin nga Ntia̱̱ná kitsꞌín nibána, kui 

nga kama nkihi ri.
Ta̱ kuihi chu̱bo̱ kama chjihi ̱ndo̱ ko̱ kitsjennkíhi ̱Jesu nga kitsꞌínko̱ 

niy̱á.

Bꞌi ̱tsꞌín jasꞌen Jesu nanki Jerusalen
(Mt. 21:1-11; Lc. 19:28-40; Jn. 12:12-19)

11  Nkꞌie nga ja tíiṉcha bichú tiña nanki Jerusalen nga iṉcha jꞌai 
Betfage ko̱ Betania̱̱, nanki xix̱i ̱xi tiña maha̱ a̱sunntu tjeṉki ̱xi 

ꞌmi Yá Olivo,̱ a̱sꞌa̱i kitsꞌínkji Jesu jo já niꞌyakuyáha̱ 2 nga bꞌi ̱kitsúhu̱:
—Tankíún nanki ic̱hí xi tíjña tiña ján. Nkꞌie nga ja ku̱ic̱hú yo̱, 

sa̱kúnu̱u nku ntí búrrú xi tjítꞌaꞌyún, xi najmi kjee̱ chꞌa bꞌesúhu̱n. 
Chjúndáyo ko̱ nibáko̱o ei̱.̱ 3 Ko̱ tsa tjín xi bꞌa̱ ku̱iṯsu̱nu̱u nga 
ngju̱ásjaiyanu̱u: “¿Á bꞌa̱ tínꞌehenu?”, bꞌa̱ tꞌihu̱un: “Nda̱ maestru̱ rú 
machjéheṉ chu̱. A̱sꞌa̱i rú tsꞌií̱nkꞌóya ngáha.”

4 A̱sꞌa̱i iṉcha ngji já niꞌyakuyóo̱ ko̱ kisakúhu̱ ntí búrrú xi 
tjítꞌaꞌyúntꞌa nku a̱nkju̱a̱ xi tjeṉ a̱ndai niy̱óo̱ ko̱ kikjendáya. 5 Kꞌu̱a̱ xu̱ta̱ 
xi tíiṉcha yo̱ kingjásjaiyaha̱:

—¿Mí nihi xi tínꞌo? ¿Á jun tíchjundáyahanu ntí búrrúu̱?
6 Tu̱nga bꞌa̱há kitsú já niꞌyakuyóo̱ xi nkú nga kitsúhu̱ Jesu ko̱ 

kitsjántehe ̱jóo̱ nga ngju̱a̱iḵo̱ chu̱. 7 Iṉcha jꞌaikoẖo̱ Jesu ntí búrrúu̱. 
Najyuhu̱n iṉcha kingjásuhu̱n ko̱ Jesu yꞌesúhu̱n chu̱. 8 Nkjin ṉkjún xu̱ta̱ 
iṉcha kingjántu najyuhu̱n a̱ya niy̱óo̱, ko̱ kjꞌa̱í ngá xi tjiaha̱ yá iṉcha 
tsatetꞌa ko̱ kingjántu a̱ya niy̱óo̱.

9 ꞌYún kikjintáya xu̱ta̱ xi yja títjuu̱n ko̱ xi yjankiu̱ nga bꞌi ̱iṉcha 
kitsú:

—¡Katsꞌínkꞌankiná Ntia̱̱ná! ¡Ntia̱̱ná nda katsꞌínko̱ xi kitsꞌín nibá 
ngajoho!̱ 10 ¡Ntia̱̱ná nda katsꞌínko̱ xi kitsꞌín nibá nga ku̱a̱téxuma, xi 
tsꞌií̱nkjáíhiṉ xáha̱ ntje ̱cháná David! ¡Katsꞌínkꞌankiná Ntia̱̱ná xi tíjña 
nkꞌa ján!

11 Jasꞌen Jesu nanki Jerusalen ko̱ ngji na̱tsihiṉ niṉku̱ má ma ñjakú 
xu̱ta̱. Nkꞌie nga ja kamaha̱ nga tsasehe ̱ngayjee ̱ni xi tjín a̱ndaihi,̱ 
a̱sꞌa̱i tsitju nga ngjiko̱ nanki Betania̱̱ já niꞌyakuyá xi te joo̱. A̱tꞌaha̱ ja 
kama ngixun.

Bꞌi ̱tsꞌín ndjá kinchja̱ko ̱Jesu yá higuera̱ xi najmi 
tjíhiṉ tu

(Mt. 21:18-19)

12 Nis̱tjin xi ma ndyjuu̱n nkꞌie nga iṉcha tsitju ngáha nanki 
Betania̱̱, tu̱ kama bjohó ra̱ Jesu. 13 Kjin tjeṉ sa nga kikie nku yá 
higuera̱ xi xkfén ko̱ ngjisehe ̱yóo̱ tsa tu̱ ahá ni sa̱kúhu̱ tu. Tu̱nga nkꞌie 
nga tsichukꞌúhu̱n yóo̱, tu̱ ndahá nku tu najmi kisakúhu̱, tu̱ subahá 
xka̱. A̱tꞌaha̱ najmi nis̱tjihiṉ tu higo.̱ 14 A̱sꞌa̱i bꞌi ̱kitsúhu̱ yá higuera̱:

—Ndaha̱chí najmi ta̱ chꞌa kjiṉeẖe tu xi sꞌeẖi.
Kintꞌé já niꞌyakuyáha̱ nga bꞌa̱ kitsú.

Bꞌi ̱tsꞌín kikꞌonsje Jesu já xi tíiṉcha batéña chu̱
má ma na̱tsihiṉ niṉku̱

(Mt. 21:12-17; Lc. 19:45-48; Jn. 2:13-22)

15 Iṉcha tsichu nanki Jerusalen ko̱ jasꞌen má ma na̱tsihiṉ 
niṉku̱. A̱sꞌa̱i kikꞌatutsꞌiẖiṉ Jesu nga kikꞌonsje já xi tíiṉcha batéña 
ko̱ xi tíiṉcha bꞌatse chu̱ yo̱. Kitsꞌínkꞌótsjá yámixa̱ha̱ já xi tíiṉcha 
tsꞌínkꞌóntjaiya to̱on ko̱ yáxileẖe ̱já xi tíiṉcha batéña chu̱tuju. 16 Ko̱ ta̱ 
ndaha nku najmi chꞌa kitsjántehe ̱tsa kjꞌu̱a̱tikjáko̱ na̱tsihiṉ niṉku̱ tsa 
mí nihi. 17 Bꞌi ̱kitsú nga yꞌéjña chji éheṉ Ntia̱̱ná:

—Bꞌa̱ tsꞌín tjítꞌa éheṉ Ntia̱̱ná: “Bꞌa̱ kꞌúíhiṉ niꞌyana̱ nga kui xi ka̱ma 
niꞌya xi má nga xu̱ta̱ xi niḇaha ngayjee ̱na̱xiṉantá xi tjín a̱sunntee ̱
iṉcha ku̱iṉchja̱ko̱ Ntia̱̱ná.” Tu̱nga jun a̱ntehe ̱já ndyjé tínꞌe mo.

18 Kintꞌé én xuꞌbi ̱já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱ ko̱ 
iṉcha tsangisjai niy̱á xi nkú tsꞌín ka̱ma tsꞌií̱nkꞌiehen Jesu. Tu̱nga iṉcha 
tsankjúhún Jesu, a̱tꞌaha̱ ngayjee ̱xu̱ta̱ nkjiu̱n tíiṉcha ma nkjúhu̱n xi 
nkú tsꞌín tíbakúya.

19 Nkꞌie nga ja kama jyuu̱n, tsitju a̱jin na̱ntio̱̱ Jesu ko̱ já niꞌyakuyáha̱.

Bꞌi ̱tsꞌín kixí yá higuera̱ xi ndjá kinchja̱ko ̱Jesu
(Mt. 21:20-22)

20 Nkꞌie nga ta̱ jyuhu̱n nis̱tjin xi ma ndyjuu̱n, iṉcha jꞌa má xi 
tjeẖen síjña yá higuera̱ ko̱ kikie nga santaha ko̱ kja̱ma̱ha̱ yóo̱ ja kixí. 
21 Jꞌáítsjeheṉ Pedro̱ niu̱, a̱sꞌa̱i bꞌa̱ kitsú:

—Ji nda̱ maestru̱, cha̱se ̱ma ri.̱ Ja kixí yá higuera̱ xi ndjá 
kichubakoi̱.̱

22 A̱sꞌa̱i bꞌi ̱kitsú Jesu:
—Nꞌe ̱sꞌejiun Ntia̱̱ná. 23 Kju̱axi ̱ni xi tíxinnu̱u. Tu̱ yáhá ni xi bꞌa̱ 

ku̱iṯsu̱hu̱ a̱sunntu tjeṉki ̱xuꞌbi:̱ “Tiy̱ú xin yo̱ ko̱ chja̱nikjꞌajin yjohi ̱
ntáchakꞌuu̱n”, ka̱ma xi nkú ku̱iṯsu̱ tsa najmi jo jan ka̱maha̱ nga 
sꞌej̱ihiṉ nga bꞌa̱ ka̱ma xi nkú nga títsu. 24 Kui nga bꞌa̱ tíxihiṉnu̱u. 
Ngayjee ̱ni xi ku̱iṉchíhu̱u Ntia̱̱ná nga chu̱bako̱o, nꞌe ̱sꞌejiun nga 
nꞌeḵjóho̱on ko̱ bꞌa̱ ka̱ma.

25 ’Nkꞌie nga tíchubako̱o Ntia̱̱ná, nꞌeṉdyjatꞌoho̱o tsa tjín xi 
tjínko̱kju̱a̱nu̱u, tu̱ xi bꞌa̱ tsꞌín ta̱ Na̱ꞌminu̱u xi tíjñaha ndjio̱̱jmi ján 
tsꞌií̱nndyjatꞌaha̱nu̱u ngatitsunnu̱u. 26 Tu̱nga tsa najmi nꞌeṉdyjatꞌo, 
ta̱ ndaha Na̱ꞌminu̱u xi tíjña ndjio̱̱jmi ján najmi tsꞌií̱nndyjatꞌa 
ngatitsunnu̱u.

Bꞌi ̱kama nkꞌie nga kingjásjaiyaha̱ já tjíxóo ̱Jesu yá 
xi kitsjá xáha̱

(Mt. 21:23-27; Lc. 20:1-8)

27 A̱sꞌa̱i ta̱ iṉcha jꞌai ngáha nanki Jerusalen. Nkꞌie nga tsúꞌba Jesu 
má ma na̱tsihiṉ niṉku̱, a̱sꞌa̱i jꞌaikꞌúhu̱n já na̱ꞌmi kꞌaku̱, já chjiṉeꞌ̱éheṉ 
kju̱a̱téxumoo̱ ko̱ jáchá xi ta̱ tjíhiṉ xá. 28 Bꞌa̱ iṉcha kitsúhu̱:

—¿Mí xá xi tjíhin nga bꞌa̱ tínꞌei? ¿Yá xi kitsjá xáhi nga bꞌa̱ tínꞌei?
29 Bꞌi ̱kitsú Jesu:
—Ko̱ an ta̱ kuasjáíyanu̱u nku ni. Nꞌeḵꞌóyanú, a̱sꞌa̱i xínyanu̱u mí 

xáha xi tjínna nga bꞌa̱ títsꞌian. 30 ¿Yá xi kitsꞌín nibáha̱ Jua Bautista̱ 
nga jꞌaiténtá xu̱ta̱? ¿A Ntia̱̱ná, a ra̱ xu̱ta̱ a̱sunnteiẖí? Nꞌeḵꞌóyanú.

31 A̱sꞌa̱i bꞌi ̱kitsúhu̱ xinkjín nga kinchja̱nij̱míyaha niu̱:
—Tsa: “Ntia̱̱ná kitsꞌín nibáha̱ Jua”, ku̱ix̱íaán, a̱sꞌa̱i bꞌa̱ ku̱iṯsu̱ná: 

“¿Á najmi kisꞌejihiṉnu̱u ni xi kitsúhu Jua?” 32 Tu̱nga najmi ka̱ma tsa: 
“Xu̱ta̱ a̱sunntei ̱kitsꞌín nibáha̱”, ku̱ix̱íaán.

Bꞌa̱ iṉcha kitsúhu̱ xinkjín a̱tꞌaha̱ tsankjún xu̱ta̱ nkjiu̱n, a̱tꞌaha̱ 
ngayjee ̱xu̱ta̱ bꞌa̱ tsu nga nku nda̱ profeta̱ kama Jua. 33 Kui nga a̱sꞌa̱i 
bꞌa̱ iṉcha kitsúhu̱ ra̱ Jesu:

—Najmi yai.̱
A̱sꞌa̱i bꞌi ̱kitsú Jesu:
—Ko̱ ta̱ ndaha an najmi xínyanu̱u yá xi kitsjána nga bꞌa̱ títsꞌian.

Bꞌi ̱tsꞌín tsakúya Jesu nga kitsꞌínchjén já xi najmi 
na̱xu̱ fiko ̱xá xi kikꞌa̱iẖi ̱

(Mt. 21:33-46; Lc. 20:9-19)

12  A̱sꞌa̱i Jesu bꞌi ̱tsꞌín tsakúyaha̱ xu̱ta̱ nga yꞌéjña chu̱ba̱yaha̱:
—Nku nda̱ yꞌéntje ̱tuntsja̱jé. Yꞌéngi nchꞌá ko̱ kitsꞌínnda 

nku a̱nte má nga tsꞌíónnki tuntsja̱jée.̱ Kitsꞌínnda nku xjó nkꞌa tu̱ 

xi ka̱ma chúnntaha a̱ntee.̱ Kitsjá sáha̱ a̱ntee ̱já xi maha̱ tsꞌínxáko̱ 
tuntsja̱jée,̱ a̱sꞌa̱i ngji kjin. 2 Nkꞌie nga ja tíjne tuu̱, a̱sꞌa̱i kitsꞌínkjisehe ̱
ndo̱ nku nda̱ musu̱hu̱ já xi títsꞌínxáko̱ tuntsja̱jée ̱tu̱ xi ku̱a̱nkihi ̱ra̱ tu 
xi kanéhe.̱ 3 Tu̱nga jakjꞌáhá jóo̱ nda̱ musu̱ nga kikꞌíéhe ̱ko̱ kitsꞌínkji 
tiya tiya.

4 ’A̱sꞌa̱i ta̱ kitsꞌínkjihí ngáha ndo̱ kjꞌa̱í nda̱ musu̱. Tu̱nga máha 
nda̱ xuꞌbi,̱ ni kikꞌonntjaihi ̱jóo̱ ko̱ chꞌon ṉkjún iṉcha kitsúhu̱. 5 Ta̱ 
kitsꞌínkjihí ngáha kjꞌa̱í nda̱ musu̱hu̱ ndo̱, tu̱nga kitsꞌínkꞌiehén ra̱ jóo̱ 
nda̱ xuꞌbi.̱ Nkjin sa já musu̱ xi kitsꞌínkji ndo.̱ Kꞌu̱a̱ xi kisꞌehe ̱ko̱ kꞌu̱a̱ xi 
kitsꞌínkꞌieheṉ jóo̱.

6 ’Tíjña saha̱ ndo̱ nku xi tsꞌií̱n nibá, kui ntí xi tjo ṉkjúhu̱n. Bꞌi ̱kitsú 
nga kitsꞌínkjisehe ̱jóo̱: “Sku̱eṉkjún ntína̱ jóo̱.” 7 Tu̱nga bꞌa̱há kitsúhu̱ 
xinkjín já xi tsꞌínxáko̱ tuntsja̱jée:̱ “Kui xuꞌbo̱ xi tsꞌií̱nkjáíhiṉ ngayjee ̱
ni xi tjíhiṉ na̱ꞌmihi. Tu̱ sahá nꞌeḵꞌieén tu̱ xi ka̱ma tsꞌa̱ñáhaná ni xi 
tsꞌií̱nkjáíhiṉ.” 8 A̱sꞌa̱i jakjꞌá jóo̱ ntíhi ̱ndo̱ ko̱ kitsꞌínkꞌien. Kikꞌonsje 
yjoninte kꞌieṉ na̱tsin má nga tjíntje ̱tuntsja̱jée.̱

9 ’Kui bꞌa̱ maha, ¿nkú tsꞌií̱hin nda̱ xi tsꞌe ̱tuntsja̱jée?̱ Kjꞌu̱a̱í ko̱ 
tsꞌií̱nkje já xi tsꞌínxáko̱ tuntsja̱jée ̱ko̱ kjꞌa̱í já tsjá sá ngáha̱ ra̱ a̱nte 
tuntsja̱jée.̱

10 ’¿A najmi kjeẖé nꞌeyo ni xuꞌbi ̱xi tjítꞌa xu̱ju̱n éheṉ Ntia̱̱ná? Bꞌa̱ 
títsu:

Ndjio̱̱ xi kikjaníya já chjiṉex̱jóo̱ ja jꞌai ma ndjio̱̱ kꞌaku̱.
 11 Ntia̱̱ná xi bꞌa̱ kitsꞌín ko̱ ma nkjúnná nga chaseheé̱.
12 A̱sꞌa̱i mjehe ̱já xi tjíhiṉ xá nga ku̱a̱kjꞌánijé Jesu, a̱tꞌaha̱ 

kamankjihiṉ nga kui kinchja̱nij̱míyaha nga yꞌéjña chu̱ba̱ya. Tu̱nga 
iṉcha kitsankjúhún xu̱ta̱ nkjiu̱n ko̱ iṉcha ngji tꞌaxíhiṉ Jesu.

Bꞌi ̱tsꞌín tsakúya Jesu yá xi tjíhin nga sꞌec̱hjíhi ̱
(Mt. 22:15-22; Lc. 20:20-26)

13 A̱sꞌa̱i kinꞌe nibásehe ̱Jesu kꞌu̱a̱ já fariseo̱ ko̱ kꞌu̱a̱ já xi yjankihi ̱
nda̱ rei ̱Herode ̱Antipa̱, tu̱ xi tsꞌií̱nkijneyaha Jesu nku én xi najmi bꞌa̱ 
tjín. 14 Bꞌa̱ iṉcha jꞌai tsúhu̱:

—Ji nda̱ maestru̱, yai ̱nga kju̱axi ̱én xi chubai ko̱ nga najmi ni xi 
sasíhiṉ xu̱ta̱ chubai. ꞌYún na̱nka̱ chaseihi.̱ Na̱xu̱ bakuyáí sisin ni xi 
tsꞌe ̱Ntia̱̱ná. Kui nga, ¿a ma bꞌechjíhií̱ nda̱ títjun Cesa̱r ni xi fꞌáchjíná, 
a ra̱ najmi? ¿A kꞌu̱a̱íhi,̱ a ra̱ najmi kꞌu̱a̱íhí ra̱á?

15 Tu̱nga behé Jesu kju̱a̱johoṉkjihiṉ jóo̱ ko̱ bꞌi ̱kitsúhu̱:
—¿Á an tíchjutꞌayákꞌuhunnú? Nibáko̱nú ei̱ ̱nku to̱on denario̱̱ tu̱ xi 

kuasehe ̱ra̱.
16 A̱sꞌa̱i jꞌaiko̱ jóo̱ to̱oo̱n ko̱ bꞌa̱ kitsú Jesu:
—¿Yá xi tsꞌe ̱sénnis̱tjiiṉ ko̱ jꞌáín xi tjítꞌaha̱ to̱oiṉ?
Bꞌa̱ kitsú jóo:̱
—Tsꞌe ̱nda̱ títjun Cesa̱r.

17 A̱sꞌa̱i bꞌi ̱kitsú Jesu:
—Tjoho̱on nda̱ títjun Cesa̱r ni xi tsꞌe ̱nda̱ títjun Cesa̱r, ko̱ tjoho̱on 

Ntia̱̱ná ni xi tsꞌe ̱Ntia̱̱ná.
Tu̱ ni xí kama nkjúhún ra̱ jóo̱ én xi kitsꞌínkꞌóya Jesu.

Bꞌi ̱tsꞌín tsakúya Jesu nga kjꞌu̱a̱íya ngáha̱ ra̱ xu̱ta̱
(Mt. 22:23-33; Lc. 20:27-40)

18 Já saduseo̱ bakúya nga najmi kjꞌu̱a̱íya ngáha̱ ra̱ xu̱ta̱ ngabayoo̱. 
A̱sꞌa̱i kꞌu̱a̱ xi iṉcha jꞌaisehe ̱Jesu nga kingjásjaiyaha̱. 19 Bꞌi ̱iṉcha 
kitsúhu̱:

—Ji nda̱ maestru̱, yꞌétꞌaná Moise: “Tsa nku nda̱ xi tíjñaha̱ 
chju̱ún ku̱a̱yá nga najmi kisꞌeko̱ho̱ ntí chju̱úhu̱n, nda̱ ntsꞌe ̱tjíhin nga 
ku̱ix̱anko̱ ngáha chju̱úhu̱n, tu̱ xi bꞌa̱ tsꞌín sꞌeẖe ̱ra̱ ntí nda̱ ntsꞌe ̱xi 
kꞌieṉ.”

20 ’Yꞌentu yatu já xi ntsꞌe ̱maha xinkjín. Tsixan nda̱ xi tjuu̱n tu̱nga 
bꞌa̱há tjíu̱n kꞌien. Najmi kisꞌehe ̱ntí. 21 A̱sꞌa̱i nda̱ xi ma joho tsixanko̱ 
ngáha ta̱chjúu̱n, tu̱nga ta̱ kꞌiehén ko̱ najmi kisꞌehe ̱ntí. Bꞌa̱ ta̱ kamaha̱ 
nda̱ xi ma jahan. 22 Bꞌa̱ ta̱ tsꞌín tsixanko̱ ta̱chjúu̱n já ntsꞌe ̱xi kꞌoo,̱ 
tu̱nga ndahá nku najmi kisꞌehe ̱ntí. A̱skahan ta̱ kꞌien ta̱chjúu̱n.

23 ’Nis̱tjin nga kjꞌu̱a̱íya ngáha̱ ra̱ xu̱ta̱ ngabayoo̱, ¿yá nda̱ha xi 
ka̱ma tsꞌe ̱ta̱chjúu̱n, a̱tꞌaha̱ nga yatuu̱ tsixanko̱?

24 A̱sꞌa̱i bꞌi ̱kitsú Jesu:
—Najmi bꞌa̱ tjín ni xi chubo, a̱tꞌaha̱ najmi mankjinnu̱u ni xi 

tjítꞌa éheṉ Ntia̱̱ná ko̱ ta̱ ndaha ngaꞌyúhu̱n Ntia̱̱ná. 25 A̱tꞌaha̱ nkꞌie 
nga kjꞌu̱a̱íya ngáha̱ ra̱ xu̱ta̱, najmi ta̱ ku̱ix̱ahan ko̱ ta̱ ndaha najmi 
tsꞌií̱nkixan ntíhi.̱ Bꞌa̱ ní tsꞌín kꞌúéntu xi nkú tsꞌín tjíntu ntítsje xi tjín 
ndjio̱̱jmi ján.

26 ’Tu̱nga nga kjꞌu̱a̱íya ngáha̱ ra̱ xu̱ta̱, ¿a najmi kjeẖé nꞌeyo má 
yꞌétꞌa Moise má nga tínchja̱nij̱míyaha naꞌyá ntsje ̱xi títiu̱? Bꞌa̱ kitsú 
Ntia̱̱ná nga kinchja̱ko̱ Moise: “An xi Ntia̱̱ha̱ Abraham, Ntia̱̱ha̱ Isaac ko̱ 
Ntia̱̱ha̱ Jacob.” 27 Ntia̱̱ná najmi Ntia̱̱ha̱ anim̱a̱. Ntia̱̱ha̱ ní xu̱ta̱ tíkꞌun. 
Tu̱ xí najmi bꞌa̱há tjín ni xi chubo.

Bꞌi ̱tsꞌín tsakúya Jesu má kju̱a̱téxumaha xi ꞌyún 
chjíhi ̱ra̱

(Mt. 22:34-40)

28 Ta̱ jꞌai nku nda̱ chjiṉeꞌ̱éheṉ kju̱a̱téxumoo̱. Kintꞌé nda̱i ̱ni xi 
kichubanij̱míyaha ko̱ kamankjihiṉ nga bꞌa̱ tjín én xi kinchja̱ Jesu. 
A̱sꞌa̱i kingjásjaiyaha̱:

—A̱jihiṉ ngayjee ̱kju̱a̱téxumoo̱, ¿má kju̱a̱téxumaha xi ꞌyún chjíhi ̱ra̱?
29 A̱sꞌa̱i bꞌi ̱kitsú Jesu:
—Kui xuꞌbi:̱ “Ta̱sinñju, xu̱ta̱ Israel. Ntia̱̱ xi Ntia̱̱ná maha, kui xi Ntia̱̱ nku 

tutu. 30 Nꞌeṯjóí Ntia̱̱ná xi Ntia̱̱hi ̱maha ngayjee ̱anim̱a̱hi ̱ko ̱ngayjee ̱ngaꞌyíhiṉ. 

d 12:35 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Nꞌeṯjóí xi nkú tsꞌín tinchin ko̱ xi nkú tsꞌín nꞌenkjíntakꞌuin.” 31 Kju̱a̱téxuma 
xuꞌbi ̱xi ma joho: “Nꞌeṯjóí xu̱ta̱hi ̱xi nkú nga tsꞌín tjohi yjohi.̱” Najmi tjín kjꞌa̱í 
kju̱a̱téxuma xi ꞌyún chjí saha̱ ra̱ nga nga joo̱ kju̱a̱téxuma xuꞌbi.̱

32 A̱sꞌa̱i bꞌa̱ kitsú ndo:̱
—Johoṉ, nda̱ maestru̱, bꞌa̱ tjín. Kju̱axi ̱ni xi tíbixín, nga nku tutu 

maha Ntia̱̱ná ko̱ nga najmi tjín sa kjꞌa̱í. 33 Ko̱ nga nꞌeṯjáá Ntia̱̱ná 
ngayjee ̱anim̱a̱ná ko̱ ngayjee ̱ngaꞌyúnná ko̱ xi nkú tsꞌín nꞌenkjín 
tꞌakꞌaán, ko̱ nga nꞌeṯjáá xu̱ta̱ná xi nkú nga tsꞌín tjoná yjoná, kui xi 
ꞌyún chjí saha̱ ra̱ nga tu̱ má chjeẖé ni xi sꞌetísun na̱chan chje.̱

34 Nkꞌie nga kintꞌé Jesu nga bꞌa̱ tjín én xi kinchja̱ ndo̱, a̱sꞌa̱i bꞌi ̱kitsúhu̱:
—Najmi kjin tinchihiṉ má batéxuma Ntia̱̱ná.
Ndaha nku najmi ta̱ kama kꞌun kingjásjaiya saha̱ ra̱ Jesu tsa mí nihi.

Bꞌi ̱tsꞌín kingjásjaiya Jesu yá xi yꞌaha̱ ra̱ xi Cristo̱
(Mt. 22:41-46; Lc. 20:41-44)

35 Nkꞌie nga tíbakúya Jesu má ma na̱tsihiṉ niṉku̱, a̱sꞌa̱i bꞌi ̱kitsú:
—¿Nkú tjíhiṉ ra̱ nga bꞌa̱ tsuhu já chjiṉeꞌ̱éheṉ kju̱a̱téxumoo̱ nga 

ntjeẖe ̱David nibáha̱ ra̱ xi Cristo̱? d 36 A̱tꞌaha̱ ta̱ kuihi David bꞌa̱ kitsú 
nkꞌie nga Espiriṯu̱ Santo̱ho̱ Ntia̱̱ná kitsꞌínkinchja̱ha̱:

Ntia̱̱ná bꞌa̱ kitsúhu̱ Nda̱ Ntia̱̱na̱:
“Tiṉchintꞌání má batexuma.
Kꞌuentú maná já kontra̱hi ̱kinte tsu̱kui.”

37 Bꞌa̱ tsꞌín ta̱ kuihi David kitsúhu nga Nda̱ Ntia̱̱ha̱ maha xi Cristo̱. Kui 
nga, ¿nkú tsꞌín ntjeẖe ̱David nibáha̱ ra̱ xi Cristo̱?

Tsjo ṉkjún kamaha̱ xu̱ta̱ nkjin xi tíiṉcha mjéñjuhu̱ ni xi tínchja̱ Jesu.

Bꞌi ̱tsꞌín yꞌéchjitꞌain Jesu sin xi yꞌa já chjiṉeꞌ̱éheṉ 
kju̱a̱téxumoo̱

(Mt. 23:1-36; Lc. 11:37-54; 20:45-47)

38 Bꞌa̱ kitsú sa Jesu nga tsakúya:
—Chúhu̱un yjonu̱u já chjiṉeꞌ̱éheṉ kju̱a̱téxumoo̱. Kui xi tsjoho̱ 

nga bja najyun ndju nga bꞌema ko̱ nga tsjo tsꞌín súniñaha̱ niy̱átée.̱ 
39 Tsjoho̱ nga bꞌentusún yáxile ̱xi tíiṉcha títjun niꞌya sinagoga̱ ko̱ nga 
bꞌentu a̱nte kꞌaku̱ xi tjín nku sꞌí. 40 Kui xi kjeꞌáha̱ niꞌyaha̱ jminchjín xi 
ja kꞌien xꞌiẖiṉ ko̱ a̱sꞌa̱i chu̱ba̱ ꞌyúhún tse nchja̱ko̱ maña̱ Ntia̱̱ná, tu̱ xi 
bꞌéꞌmatꞌaihin yjoho.̱ ꞌYún un sku̱eẖe ̱já xuꞌbi.̱

Bꞌi ̱tsꞌín kinchja̱nij̱míyaha Jesu to̱on chje̱
(Lc. 21:1-4)

41 A̱nkjín kaxa̱ to̱on chje ̱kabꞌejña Jesu ko̱ tíbase xi nkú tsꞌín 
tíbinchá xu̱ta̱ to̱on chjeẖe ̱yo̱. Nkjin maha já nchiṉá xi ꞌyún tse to̱on 

 Xu̱ju̱n xi yꞌétꞌa Marco̱ 12 



105

tíbinchá. 42 Tu̱ jꞌaihí nku ta̱chju̱ún xi ja kꞌien xꞌiẖiṉ. Kui xi jo to̱on xi ̱
tíntí tsinchá kaxa̱ chje.̱

43 A̱sꞌa̱i kinchja̱ha̱ Jesu já niꞌyakuyáha̱ ko̱ bꞌi ̱kitsúhu̱:
—Kju̱axi ̱ni xi tíxinnu̱u. Ta̱chju̱ún xꞌa̱iṉ ꞌyún tse kuatsjá sa nga 

ngayjee ̱xu̱ta̱ xi kꞌoo̱ xi tíiṉcha bꞌéya to̱on kaxa̱ chje.̱ 44 A̱tꞌaha̱ ngayjee ̱
xu̱ta̱ xi kꞌoo̱ ni xi tíbꞌankihi ̱kuatsjá. Tu̱nga máha ta̱chjíiṉ, ngayjee ̱
to̱on xi tíjñaha̱ nga kjiṉey̱aha nichine kuatsjá.

Bꞌi ̱tsꞌín kitsúya Jesu nga nꞌex̱úya niṉku̱
(Mt. 24:1-2; Lc. 21:5-6)

13  Nkꞌie nga tíbitju Jesu má ma na̱tsihiṉ niṉku̱, a̱sꞌa̱i nku nda̱ 
niꞌyakuyáha̱ bꞌa̱ kitsúhu̱:

—Ji nda̱ maestru̱, cha̱se ̱ma ri.̱ ¡Á bꞌa̱ nkjún kꞌuhun ndjio̱̱! ¡Á bꞌa̱ 
tsjo tsꞌín kinꞌendaha ni xi tjíhin ei̱!̱

2 A̱sꞌa̱i bꞌi ̱kitsú Jesu:
—¿A tíyai niṉku̱ ko̱ xjóo̱ ko̱ ngayjee ̱ni xi kinꞌenda ei̱?̱ Ndaha nku 

ndjio̱̱ najmi ta̱ sꞌej̱ñasuhu̱n ra̱ xinkjín. Ngayjee ̱nꞌex̱úya.

Bꞌi ̱tsꞌín tsakúya Jesu ni xi ka̱ma
kintehe ̱ni nga kfe ̱a̱sunntee̱
(Mt. 24:3-28; Lc. 21:7-24; 17:22-24)

3 Nkꞌie nga kabꞌejña Jesu a̱sunntu tjeṉki ̱xi ꞌmi Yá Olivo̱ kixi ̱yaha̱ 
niṉku̱, a̱sꞌa̱i Pedro,̱ Santiago̱, Jua ko̱ Andre iṉcha kingjásjaiya tꞌaxíhiṉ:

4 —Tꞌinyani,̱ ¿nkjé bꞌa̱ ka̱ma? ¿Mí nihi xi ku̱a̱kúchji títjun nkꞌie nga 
ja ku̱iṯjusun ngayjee ̱niu̱?

5 A̱sꞌa̱i kinchja̱ Jesu:
—Chúhu̱un yjonu̱u nga najmi tu̱ chꞌa xi kꞌu̱a̱na̱cha̱nu̱u. 6 A̱tꞌaha̱ 

nkjin maha xi kjꞌu̱a̱í nga an tsꞌií̱n ma yjoho̱. “An xi kui”, ku̱iṯsu̱ ko̱ 
kꞌu̱a̱na̱cha̱ha̱ nkjin xu̱ta̱.

7 ’Nkꞌie nga ku̱iṉúꞌyó nga tjín kju̱a̱chán ko̱ nga ku̱iṉchja̱nij̱míyaha 
xu̱ta̱ kju̱a̱chán xi tíma, najmi tu̱ binkjun. A̱tꞌaha̱ tjíhin ni nga bꞌa̱ 
ka̱ma, tu̱nga najmi kjeẖé kfe ̱a̱sunntee.̱ 8 A̱tꞌaha̱ xu̱ta̱ xi tjín nku nanki 
kja̱ánko̱ xu̱ta̱ xi kjꞌa̱í nanki. Nku nda̱ rei ̱kja̱ánko̱ kjꞌa̱í nda̱ rei.̱ Chón 
ka̱ma kjꞌa̱í kjꞌa̱í nankihi ko̱ sꞌe ̱kjintíá. Nkꞌie nga ja bꞌa̱ tíma, a̱sꞌa̱ihí 
tíbꞌatutsꞌiẖiṉ kju̱a̱nim̱a̱ xi sꞌe.̱

9 ’Jun chúhu̱un yjonu̱u. A̱tꞌaha̱ já tjíxóo̱ nꞌeḵjasꞌennu̱u ko̱ sꞌeṉu̱u 
a̱ya niꞌya sinagoga̱. Nga̱tꞌana̱ ngju̱a̱iḵoẖoṉu̱u xu̱ta̱ nginku̱n já títjuu̱n 
ko̱ nginku̱n já rei,̱ tu̱ xi kꞌúínyaha̱ ru̱u jóo̱ yáha an. 10 Kintehe ̱ni 
nga kfe ̱a̱sunntee ̱tjíhin nga sꞌeṉij̱míhi ̱én nda tsuhu̱ Ntia̱̱ná ngayjee ̱
na̱xiṉantá xi tjín a̱sunntee.̱ 11 Nkꞌie nga ngju̱a̱iḵoṉijénu̱u xu̱ta̱ nga 
tsꞌií̱nkjasꞌennu̱u nginku̱n já tjíxóo̱, najmi tu̱ fanta̱ha̱ ru̱u yjonu̱u mí 
éhen xi ku̱ix̱íún. Én xi kꞌu̱a̱iṉu̱u kui chu̱bo̱ xi chu̱bo, a̱tꞌaha̱ najmi jun 
xi chu̱bo. Espiriṯu̱ Santo̱ xi ku̱iṉchja̱.

e 13:21 “Xi kitsꞌín nibá Ntia̱̱ná” tsuhu̱ ra̱ “Cristo”̱.

12 ’Xi tíꞌmi nda̱ ntsꞌe ̱tsꞌií̱nkjasꞌen nga nꞌeḵꞌien nda̱ ntsꞌe.̱ Xi tíꞌmi 
na̱ꞌmi tsꞌií̱nkjasꞌen ntíhi.̱ Xi tíꞌmi ntí kja̱ánko̱ xi cháha̱ ko̱ tsꞌií̱nkꞌien. 
13 Nga̱tꞌana̱ tsꞌií̱n unkieheṉu̱u ngayjee ̱xu̱ta̱. Tu̱nga xi tu̱ nku ndjáhá 
ku̱a̱siṉjña, kui xi kꞌu̱a̱nki.

14 ’Yꞌétꞌa nda̱ profeta̱ Daniel nkꞌie nga najmi cha̱nkjún a̱nte tsjehe ̱
niṉku̱. Cho̱o xi bꞌa̱ tsꞌií̱u̱n.

Bꞌi ̱kitsú Jesu ko̱ xi títsꞌínya xu̱ju̱iṉ katumankjihiṉ. Bꞌi ̱ta̱ kitsú ya:
—Kui nis̱tjiu̱n katanka xu̱ta̱ xi tjíntu a̱nte Judea̱ xi tjeẖen a̱sunntu 

tjeṉnki.̱ 15 Xi kabꞌejñasun nkꞌa niꞌyaha̱, najmi tu̱ ku̱iṯjujen ko̱ ta̱ ndaha 
najmi tu̱ kju̱a̱sꞌen niꞌyaha̱ nga kjꞌu̱a̱íkjꞌásje ni xi tjíhiṉ. 16 Xi kafi jñá, 
najmi tu̱ kꞌo̱óya nga kjꞌu̱a̱íkjꞌá najyuhu̱n.

17 ’¡Nim̱a̱ rú tsꞌíhin jminchjín xi yꞌa ntí ko̱ xi títsꞌínki ntí kui 
nis̱tjiu̱n! 18 Tiṉchíhu̱u Ntia̱̱ná tu̱ xi najmi nis̱tjin chu̱nchꞌán bꞌa̱ 
ka̱maha. 19 A̱tꞌaha̱ ꞌyún sꞌe ̱kju̱a̱nim̱a̱ nis̱tjin xuꞌbo̱, kju̱a̱nim̱a̱ xi najmi 
kjee̱ sꞌe santa nkúhu nga tutsꞌihiṉ ni nga kitsꞌínnda Ntia̱̱ná a̱sunntee.̱ 
Ko̱ ta̱ ndaha najmi sꞌe ̱a̱skahan nku xi bꞌa̱ joyaha. 20 Tsa najmi 
ku̱a̱tekjá Ntia̱̱ná chuba nis̱tjin xuꞌbo̱, nda ra̱ nku najmi kꞌu̱a̱nki kai. 
Tu̱nga jahá tsatekjá Ntia̱̱ná chuba nis̱tjin xuꞌbo̱ ngandaha̱ xu̱ta̱ xi 
jꞌájin.

21 ’Kui nis̱tjiu̱n tsa tjín xi bꞌa̱ ku̱iṯsu̱nu̱u: “Cha̱so̱o, ei̱ ̱tíjña xi kitsꞌín 
nibá Ntia̱̱ná”, e ko̱ tsa bꞌa̱ ku̱iṯsu̱nu̱u: “Cha̱so̱o, ján tíjña”, najmi tu̱ nꞌe 
sꞌejiun. 22 A̱tꞌaha̱ iṉcha kjꞌu̱a̱í xi bꞌa̱ ku̱iṯsu̱ tsankꞌá nga kui xi kitsꞌín 
nibáha̱ Ntia̱̱ná ko̱ xi já profeta̱ tsꞌií̱n ma tsankꞌá yjoho̱. Kui xi iṉcha 
tsꞌií̱n nkjin tíkjá kju̱a̱nkjún tu̱ xi kꞌu̱a̱na̱cha̱ha̱ ra̱ xu̱ta̱, xi ko̱hó ra̱ xu̱ta̱ 
xi jꞌájin Ntia̱̱ná ka̱maha̱ ra̱ kꞌu̱a̱na̱cha̱ha̱. 23 Tu̱nga máha jun, chúhu̱un 
yjonu̱u. Jahá tíxinya títjunnu̱u ngatentee ̱ni xuꞌbi.̱

Bꞌi ̱ka̱ma nis̱tjin nga kjꞌu̱a̱í ngáha Ntíhi ̱Nda̱xꞌiu̱̱n
(Mt. 24:29-35, 42-44; Lc. 21:25-36)

24 ’Tu̱nga kui nis̱tjiu̱n, a̱skahan nga ja kjꞌu̱a̱ kju̱a̱nim̱a̱ xuꞌbo̱, ka̱ma 
jyun tsꞌíu̱ ko̱ sóo̱ najmi ta̱ tsꞌií̱n ndzjehen. 25 Niñu xi tjín nkꞌa ján 
ku̱ix̱u̱ntu ko̱ kꞌu̱a̱tsé ni xi tjín nkꞌa ján. 26 Nkꞌiehé cha̱ Ntíhi ̱Nda̱xꞌiu̱̱n 
nga tjeṉjin niṉtiu̱̱ nga nibáko̱ ngayjee ̱ngaꞌyúhu̱n ko̱ kju̱a̱chánkaha̱. 
27 A̱sꞌa̱i tsꞌií̱nkji ntítsjehe ̱nga kꞌu̱éntukú xu̱ta̱ xi jꞌájin xi tjíntu tu̱ má xi 
tjeẖén ni, bꞌaha̱ ra̱ má bꞌatutsꞌiẖiṉ ra̱ a̱sunntee ̱santaha má fekuhu̱ ra̱.

28 ’Katumankjinnu̱u ni xi bꞌéjña chjinu̱u yá higuera̱. Nkꞌie nga ja tju 
ntsꞌén tjiaha̱ yóo̱ ko ̱tjuhu̱ xka̱, yo nga ja tíbichú tiña chu̱nubóo̱. 29 Bꞌa̱ ta̱ 
tsꞌín nkꞌie nga ja choo̱ nga ja bꞌa̱ tíma, katumankjinnu̱u nga ja tjeṉ tiña 
Ntíhi ̱Nda̱xꞌiu̱̱n xi nkúhu tsa a̱sti a̱nkju̱o̱ síjña. 30 Kju̱axi ̱ni xi tíxinnu̱u. 
Ku̱iṯjusun ngayjee ̱ni xuꞌbi ̱kintehe ̱ni nga ku̱a̱yáyje xu̱ta̱ xi tjín ndꞌa̱i.̱ 
31 Ka̱maha̱ a̱sunntee ̱ko ̱nkꞌa ján ndyja̱, tu̱nga énna̱ najmi kjꞌu̱a̱ tiya.

32 ’Tu̱nga má nis̱tjin ko̱ chu̱ba̱ nga bꞌa̱ ka̱moo̱, najmi chꞌa xi behe,̱ 
ta̱ ndaha ntítsje xi tjín ndjio̱̱jmi ján ko̱ ta̱ ndaha Ntíhi ̱Ntia̱̱ná. Nku 
tutuhú Ntia̱̱ Na̱ꞌminá xi be. 33 Kui bꞌa̱ maha, tꞌendahanu yjonu̱u ko̱ 
chúnnto yjonu̱u, a̱tꞌaha̱ najmi yo nkjé bꞌa̱ ka̱moo̱.

34 ’Xi nkú joyaha nku nda̱ xi tífi kjin. Kintehe ̱ni nga ku̱iṯju 
niꞌyaha̱ tsjá xáha̱ nga kúnkú já musu̱hu̱ nga tsꞌií̱n xá xi maha̱ tsꞌín. 
Ko̱ bꞌa̱ tsuhu̱ nda̱ musu̱ xi kunntá a̱nkju̱o̱ nga katꞌejña nda. 35 Kui 
nga tiṉtsu̱ba̱ ndahanu, a̱tꞌaha̱ najmi yo nkjé kjꞌu̱a̱í nda̱ xi tsꞌe ̱niꞌyoo̱, 
tsa nga ja tífi ma ꞌña̱, a ra̱ masen nis̱tjeṉ, a ra̱ nga kjiṉtá xa̱nto̱, ko̱ 
a ra̱ nga ja tífi ma sen. 36 Tiṉtsu̱ba̱ ndo tu̱ xi tsa kjꞌu̱a̱í tjeṉꞌyúhun, 
najmi kisuntuféhenu nga kjꞌu̱a̱íkienu̱u. 37 Ni xi tíxinnu̱u, bꞌa̱ ta̱ tíxihiṉ 
ngayjee ̱xu̱ta̱ xingisoo:̱ ¡Tiṉtsu̱ba̱ ndo!

Bꞌi ̱tsꞌín yꞌénda já tjíxóo ̱nga mjehe ̱ku̱a̱kjꞌánijé Jesu
(Mt. 26:1-5; Lc. 22:1-2; Jn. 11:45-53)

14  Ndyja sa jo nis̱tjin nga ku̱ic̱hú Sꞌí Pascu̱a̱, nkꞌie nga chine 
niṉku̱a̱n xi najmi kamandakoẖo na̱ꞌyu̱ san. Já na̱ꞌmi kꞌaku̱ 

ko̱ já chjiṉeꞌ̱éheṉ kju̱a̱téxumoo̱ iṉcha tsangisjai niy̱á xi nkú tsꞌín 
kꞌu̱a̱na̱cha̱ha̱ ra̱ Jesu nga ku̱a̱kjꞌánijé ko̱ tsꞌií̱nkꞌien. 2 Tu̱nga bꞌa̱há 
iṉcha kitsúhu̱ xinkjín:

—Najmi tu̱ a̱jihiṉ sꞌíu̱ chjubéé ndo̱ tu̱ xi najmi kꞌu̱ésihi xu̱ta̱ nkjiu̱n.

Bꞌi ̱tsꞌín nku ta̱chju̱ún tsaténdzjojnúhu̱
ntá sinjne ̱Jesu

(Mt. 26:6-13; Jn. 12:1-8)

3 Nkꞌie nga tíjña Jesu nanki Betania̱̱, niꞌyaha̱ Simon, nda̱ xi kꞌuhu̱n 
chꞌin fentujnu, nkꞌie nga kabꞌejñatꞌa yámixo̱, a̱sꞌa̱i nku ta̱chju̱ún jꞌaiko̱ 
ntá sinjne ̱xi chjí ṉkjún, xi naxú nardo̱ kikjin kamandakoẖo. Kui xi 
tíiṉchaha̱ nku lubata̱ ndjio̱̱ chjí. Tsakján ta̱chjúu̱n lubata̱ ndjio̱̱ ko̱ 
tsaténdzjojnú nintaku̱ Jesu ntá sinjne.̱ 4 A̱sꞌa̱i kꞌu̱a̱ já xi tíiṉcha yo̱ 
kama kjaha̱n ko̱ bꞌi ̱ngján bꞌa̱ iṉcha kitsúhu̱ xinkjín:

—¿Á bꞌa̱ tsꞌín kuanꞌekatsún tiyaha ntá sinjne?̱ 5 A̱tꞌaha̱ kama tsꞌati 
jan unchan to̱on denario̱̱ kuachꞌa kai, tu̱ xi kui to̱oo̱n kꞌu̱a̱iẖi ̱ra̱ xu̱ta̱ 
xꞌa̱n.

Ta̱ iṉcha kinchja̱yane ta̱chjúu̱n. 6 A̱sꞌa̱i bꞌi ̱kitsú Jesu:
—Tjeheṉntoho̱o ta̱chjúu̱n. ¿Á jun tínꞌestihiṟu̱u? Nda tjín ni xi 

kuatsꞌínna. 7 Xu̱ta̱ xꞌa̱n bi, teheṉte kꞌúéntujínnu̱u ko̱ ka̱ma ku̱is̱iṉko̱o 
nkꞌie nga ka̱ma mjenu̱u. Tu̱nga an najmi teheṉte kúátej̱ñajinnu̱u. 8 Kui 
ta̱chjíiṉ kuatsjá xi nkú tjín tíjñaha̱. Ja kuakꞌíénda títjun yjonintena̱ 
nga kuakꞌojnuhu̱ ntá sinjnei̱ ̱tu̱ xi sꞌey̱anjihinna. 9 Kju̱axi ̱ni xi 
tíxinnu̱u. Tu̱ má xi tjeẖén ni nga sꞌeṉij̱mí én nda tsuhu̱ Ntia̱̱ná nga 
ngúsuhu̱n a̱sunntee,̱ ta̱ chu̱banij̱míyaha ni xi kuatsꞌín ta̱chjíiṉ. Bꞌa̱ 
tsꞌín nꞌeḵjꞌáítsjehen.

Bꞌi ̱tsꞌín yꞌénda Juda̱ Iscariote ̱nga tsꞌií̱nkjasꞌen Jesu
(Mt. 26:14-16; Lc. 22:3-6)

10 A̱sꞌa̱i Juda̱ Iscariote,̱ nku nda̱ niꞌyakuyá xi te joo̱, ngjisehe ̱já 
na̱ꞌmi kꞌaku̱ tu̱ xi tsꞌií̱nkjasꞌeheṉ ra̱ Jesu jóo̱. 11 Nkꞌie nga kintꞌé jóo̱ 
éiṉ, kama tsjoho̱ ko̱ bꞌa̱ iṉcha kitsúhu̱ Juda̱ nga tsjáha̱ to̱on. A̱sꞌa̱i 
tsangisjai niy̱á Juda̱ xi nkú tsꞌín ka̱ma tsꞌií̱nkjasꞌehen Jesu.

Bꞌi ̱tsꞌín tsꞌasjeko ̱Sꞌí Pascu̱a̱ já niꞌyakuyáha̱ Jesu
(Mt. 26:17-29; Lc. 22:7-23; Jn. 13:21-30; 1Co. 11:23-26)

12 Nis̱tjin nga bꞌatutsꞌiẖiṉ ra̱ Sꞌí Pascu̱a̱, nkꞌie nga chine niṉku̱a̱n xi 
najmi kamandakoẖo na̱ꞌyu̱ san ko̱ nga nꞌekꞌien chu̱tsa̱nka̱ha̱ sꞌíu̱, a̱sꞌa̱i 
já niꞌyakuyáha̱ Jesu kingjásjaiyaha̱:

—¿Má xi tjeẖen mjehi nga kuankínkꞌiendai ̱tu̱ xi chiṉeẖeni 
nichinehe ̱Sꞌí Pascu̱a̱?

13 A̱sꞌa̱i bꞌa̱ kitsúhu̱ jo já niꞌyakuyáha̱ nga kitsꞌínkji:
—Tankíún a̱jin na̱ntio̱̱. Yo̱ sa̱tékjó nku nda̱ xi yꞌa nku ndjií̱ 

ntánijua. Tsjénnkihu̱u 14 ko̱ má nga kju̱a̱sꞌen bꞌa̱ tꞌihu̱un nda̱ xi tsꞌe ̱
niꞌyoo̱: “Bꞌa̱ títsu nda̱ maestru̱: ¿Má xi kui a̱nte má nga kjíneḵa̱ 
nichinehe ̱Sꞌí Pascu̱a̱ já niꞌyakuyána̱?” 15 A̱sꞌa̱i ku̱a̱kúnu̱u nku a̱nte 
tayá chánka xi ja tjínda xi tjeẖen nkꞌa niꞌyaha̱. Yo̱ tꞌendo ni xi chiṉeé̱.

16 A̱sꞌa̱i tsitju já niꞌyakuyóo.̱ Iṉcha tsichu a̱jin na̱ntio̱̱ ko̱ bꞌa̱ 
kamatꞌain xi nkú nga kitsúhu̱ Jesu. Yo̱ iṉcha yꞌénda nichinehe ̱Sꞌí 
Pascu̱a̱. 17 Nkꞌie nga ja kama jyuu̱n, tsichuko̱ Jesu já niꞌyakuyá xi te 
joo̱. 18 Nkꞌie nga ja tjíntutꞌá yámixo̱ nga tíiṉcha kjine nichinehe ̱Sꞌí 
Pascu̱a̱, a̱sꞌa̱i bꞌi ̱kitsú Jesu:

—Kju̱axi ̱ni xi tíxinnu̱u. Nku xi tjeṉjinnu̱u, xi ta̱ ei̱ ̱tínekoṉa, 
tsꞌií̱nkjasꞌenna.

19 A̱sꞌa̱i kikꞌientu babaha̱ já niꞌyakuyóo̱ ko̱ nga nkúnkú 
kingjásjaiyaha̱:

—¿A an?
20 A̱sꞌa̱i bꞌi ̱kitsú Jesu:
—Nku xi te joo̱, xi ta̱ tíbakjꞌá nichine xi tjíya ta̱ba̱ má nga 

tíbakjꞌa. 21 A̱tꞌaha̱ bꞌa̱ nꞌeẖe ̱Ntíhi ̱Nda̱xꞌiu̱̱n xi nkú tsꞌín tjítꞌa éheṉ 
Ntia̱̱ná, tu̱nga, ¡nim̱a̱ rú tsꞌíhin nda̱ xi tsꞌií̱nkjasꞌeheṉ! Tu̱ sahá ra̱ 
ngandaha̱ nda̱ xuꞌbo̱ tsa najmi kitsin.

22 Nkꞌie nga tíiṉcha kjine nichinehe ̱Sꞌí Pascu̱a̱, jakjꞌá Jesu niṉku̱o̱n 
ko̱ kitsjáha̱ mábꞌa̱chjíhi ̱Ntia̱̱ná. Tsakjánya ko̱ kitsjáha̱ jóo̱ nga bꞌa̱ 
kitsúhu̱:

—Chjúbó. Kui xuꞌbi ̱xi yjonintena̱.
23 Ko̱ ta̱ jakjꞌá chu̱tsíu̱n. Nkꞌie nga ja kitsjáha̱ mábꞌa̱chjíhi ̱Ntia̱̱ná, 

a̱sꞌa̱i kitsjáha̱ já niꞌyakuyáha̱ ko̱ iṉcha kikꞌiyá chu̱tsíu̱n ngatentee ̱jóo̱. 
24 Bꞌi ̱kitsúhu̱ jóo̱:

—Kui xuꞌbi ̱xi jnína̱. Kui xi ngju̱a̱i ̱ndzjoho ngandaha̱ nkjin ṉkjún 
xu̱ta̱. Jnína tíbꞌéndako̱ tseṯse ̱Ntia̱̱ná ndꞌa̱i ̱xi nkú tsꞌín nda tsꞌií̱nko̱ 
xu̱ta̱. 25 Kju̱axi ̱ni xi tíxinnu̱u. Najmi ta̱ kꞌu̱i ̱sahana ntáha̱ tuntsja̱jée ̱
santa nkúhu nga ku̱ic̱hú nis̱tjin nga kꞌu̱i ̱ngáhana xi tseṯseẖe ̱má 
batéxuma Ntia̱̱ná.

Bꞌi ̱tsꞌín kitsúya títjun Jesu nga Pedro ̱bꞌa̱ ku̱iṯsu̱ 
nga najmi behe̱

(Mt. 26:30-35; Lc. 22:31-34; Jn. 13:36-38)

26 Nkꞌie nga ja kamaha̱ nga iṉcha kisehe ̱Ntia̱̱ná, a̱sꞌa̱i iṉcha ngji 
a̱sunntu tjeṉnki ̱xi ꞌmi Yá Olivo.̱ 27 Bꞌi ̱kitsú Jesu:

—Ngatentoo̱ nꞌeṉdyja̱jihu̱un yjonu̱u yáha an. A̱tꞌaha̱ bꞌa̱ tsꞌín tjítꞌa 
éheṉ Ntia̱̱ná: “Tsꞌinꞌúhu̱n nda̱ bastuu̱ ko̱ ndzjo̱ya chu̱tsa̱nko.̱” 28 Tu̱nga 
nkꞌiehé nga kjꞌu̱a̱íya ngáhana ngabayoo,̱ kfín títjunnu̱u Galilea̱.

29 A̱sꞌa̱i kinchja̱ Pedro:̱
—Ndaha tsa ngatentee ̱tsꞌií̱nndyja̱jihiṉ yjoho̱, tu̱nga an najmi.
30 Bꞌi ̱kitsú Jesu:
—Kju̱axi ̱ni xi tíxihin. Kui nis̱tjeṉ xuꞌbi,̱ kintehe ̱ni nga kjiṉtá xa̱nto̱ 

niy̱á xi ma joho, bꞌa̱ ku̱ix̱ín nga najmi yaní jan niy̱á tjíhin.
31 Tu̱nga bꞌa̱há ta̱ kitsú ngáha Pedro:̱
—Ndaha tsa tjíhin nga ku̱a̱yákoẖo, tu̱ nku nga tsꞌinkíéná yjona̱ 

nga behe.
Bꞌa̱ ta̱ iṉcha kitsú ngatentee ̱já niꞌyakuyóo̱.

Bꞌi ̱tsꞌín kinchja̱ko ̱Jesu Ntia̱̱ná
(Mt. 26:36-46; Lc. 22:39-46)

32 A̱sꞌa̱i iṉcha tsichu nku a̱nte xi ꞌmi Getsemani ko̱ bꞌa̱ kitsúhu̱ Jesu 
já niꞌyakuyáha̱:

—Tiṉtsu̱ba̱hanu ei̱.̱ Kfínnchjako̱ maná Ntia̱̱ná ján.
33 Ngjiko̱ Pedro,̱ Santiago̱ ko̱ Jua. Kikꞌatutsꞌiẖiṉ nga kikꞌie baba 

ṉkjúhu̱n ko̱ kisꞌenta̱ha̱ ra̱. 34 Bꞌi ̱kitsúhu̱ jóo̱:
—Kju̱a̱ba kitsejíhin anim̱a̱na̱ xi nkúhu tsa kui xi ja tsꞌií̱nkꞌienna. 

Tiṉtsu̱bo̱o ei̱ ̱ko̱ tiṉtsu̱ba̱ ndo.
35 A̱sꞌa̱i ngjindju sa ic̱hí ko̱ yo̱ kingjénsten a̱nkjín santaha 

tꞌanankiu̱. Kinchja̱ko̱ Ntia̱̱ná nga tsankihi ̱tsa ka̱ma kjꞌu̱a̱ tꞌaxíhiṉ 
chu̱ba̱ xi má nga un sku̱eẖe.̱ 36 Bꞌi ̱kitsú:

—Na̱ꞌmi, na̱ꞌmi chí, ji xi mahi nꞌei tu̱ mí nihí ni. Nꞌeḵjꞌa tꞌaxínní 
kju̱a̱nim̱a̱ xuꞌbi.̱ Tu̱nga katumahá xi nkú tsꞌín mjehi, najmi xi nkú tsꞌín 
mjena.

37 A̱sꞌa̱i ngjise ngáha̱ ra̱ jóo̱, ko̱ kjintufé nga jꞌaisehe.̱ Bꞌi ̱kitsúhu̱ 
Pedro:̱

—Simon, ¿a kisufei? ¿A ndaha nku ora̱ najmi kuichukju̱a̱hi nga 
kuakinchin tíkꞌuin? 38 Tiṉtsu̱ba̱ ndo ko̱ chu̱bako̱o Ntia̱̱ná tu̱ xi najmi 

chjútꞌayákꞌuhu̱nnu̱u. Yuhu̱ anim̱a̱nu̱u, tu̱nga yjonintenu̱uhú xi najmi 
tíchúkju̱a̱ha̱.

39 A̱sꞌa̱i Jesu ta̱ ngji nchja̱koẖó ngáha Ntia̱̱ná ko̱ ta̱ kuihí éeṉ 
kitsú ngáha. 40 Nkꞌie nga kikꞌóya ngáha má tjíntu já niꞌyakuyóo,̱ ta̱ 
kjintuféhé ngáha nga jꞌaisehe,̱ a̱tꞌaha̱ tíbꞌéchja suba nijñóo̱ tunku̱n 
jóo̱. Najmi ta̱ be nkú iṉcha ku̱iṯsu̱hu.

41 A̱sꞌa̱i ta̱ kikꞌóya ngáha Jesu niy̱á xi ma jahan ko̱ bꞌa̱ kitsúhu̱ jóo̱:
—¿A tu̱ nku kisuntuféhé so ko̱ tínꞌekjꞌáíyo? Ja kama. Ja kuichu 

chu̱ba̱ nga nꞌeḵjasꞌen Ntíhi ̱Nda̱xꞌiu̱̱n a̱ya ntsja xu̱ta̱ ngatitsuu̱n. 
42 Tis̱íntjo̱on ko̱ tjián. Ja nibá tiña xi títsꞌínkjasꞌenna.

Bꞌi ̱tsꞌín jꞌaichjꞌanijé Jesu
(Mt. 26:47-56; Lc. 22:47-53; Jn. 18:2-11)

43 Nkꞌie nga ta̱ tínchja̱ha Jesu, tu̱ jꞌaihí Juda̱, nku nda̱ niꞌyakuyá 
xi te joo̱. Jꞌaiko̱ nkjin ṉkjún xu̱ta̱ xi kitsꞌín nibá já na̱ꞌmi kꞌaku̱ ko̱ já 
chjiṉeꞌ̱éheṉ kju̱a̱téxumoo̱ ko̱ jáchá xi ta̱ tjíhiṉ xá. Iṉcha yꞌa kic̱ha̱ ndju 
ko̱ yá nga iṉcha jꞌai. 44 Nda̱ xi títsꞌínkjasꞌen Jesu tsincháꞌa títjun jóo̱ 
nga bꞌi ̱kitsúhu̱:

—Xi kjexu̱ꞌba nga kjuaniñaha̱, kui xi Jesu. Chjúbó ko̱ tꞌeꞌyún sisiun 
nga tankínko̱o.

45 Nkꞌie nga jꞌai, tjeṉꞌyún ngjikꞌúhún ra̱ Jesu ko̱ bꞌa̱ kitsúhu̱ nga 
kikjexu̱ꞌba:

—Ji nda̱ maestru̱.
46 A̱sꞌa̱i iṉcha jakjꞌánijéhe ̱jóo̱ Jesu. 47 Tu̱nga nkuhú kic̱ha̱ ndju 

tsꞌasje nku nda̱ xi síjña yo̱. Kitsꞌínꞌuhu̱n nku nda̱ musu̱hu̱ nda̱ na̱ꞌmi 
títjuu̱n. Tsatetꞌa tja̱ba̱xínñju.

48 A̱sꞌa̱i bꞌi ̱kitsúhu̱ Jesu jóo̱:
—¿A nda̱ ndyjéná? ¿Á ix̱í kic̱ha̱há ko̱ yá kichꞌahanu nga 

kjúáic̱hjꞌanijéhenú? 49 Xki ̱nis̱tjin tsásiṉjñajinnu̱u nga tsakuyá má ma 
na̱tsihiṉ niṉku̱. Najmi kichjubénijénú. Tu̱nga tjíhín ni nga ku̱iṯjusun 
éheṉ Ntia̱̱ná, kui nga bꞌa̱ tímaha.

50 A̱sꞌa̱i iṉcha tsanka ngatentee ̱já niꞌyakuyóo̱ nga tsasínjña suba 
Jesu. 51 Tu̱nga nkuhú nda̱ti xi tu̱ najyun tjabehé kamꞌotikjájnuhu 
yjoho̱ nga tjeṉnkihi ̱Jesu, kui xi ta̱ jakjꞌáha̱ jóo̱. 52 Tu̱nga tsinkféhén 
najyun tjabehe ̱ko̱ tsanka kisti.

Bꞌi ̱tsꞌín kinꞌekoḵju̱a̱ Jesu nginku̱n já tjíxá judio̱
(Mt. 26:57-68; Lc. 22:54-55, 63-71; Jn. 18:12-14, 19-24)

53 A̱sꞌa̱i iṉcha ngjiko̱ jóo̱ Jesu nginku̱n nda̱ na̱ꞌmi títjuu̱n. Yo̱ kama 
ñjakú ngayjee ̱já na̱ꞌmi kꞌaku̱ ko̱ jáchá xi ta̱ tjíhiṉ xá ko̱ já chjiṉeꞌ̱éheṉ 
kju̱a̱téxumoo̱. 54 Máha Pedro̱, kitsjennkí kjihiṉ Jesu santa nkúhu nga 
tsichu na̱tsin niꞌyaha̱ nda̱ na̱ꞌmi títjuu̱n ko̱ yꞌejñajihiṉ já jun xi kunntá 
yo̱ nga kitsꞌínsutꞌá tsꞌíhin yjoho̱ tꞌa ndꞌíu̱.

f 14:61 “Xi kitsꞌín nibá Ntia̱̱ná” tsuhu̱ ra̱ “Cristo”̱.

55 A̱sꞌa̱i já na̱ꞌmi kꞌaku̱ ko̱ ngayjee ̱já tjíxóo̱ tsangisjai ni xi ka̱ma 
kja̱nítꞌaha̱ Jesu tu̱ xi ka̱ma nꞌeḵꞌiehen, tu̱nga najmi iṉcha kisakúhú ra̱ 
ni xi kja̱nínehe ̱Jesu. 56 A̱tꞌaha̱ ndaha tsa nkjin maha xi iṉcha kitsjá 
tsankꞌá éheṉ nga ngji kontra̱ha̱ Jesu, tu̱nga najmi kamahá nga nkuhú 
ni xi iṉcha kinchja̱. 57 Tjín xi iṉcha tsisintjeṉ ko̱ tsatéjéne tsankꞌá Jesu 
nga bꞌa̱ iṉcha kitsú:

58 —Jiṉ kinuꞌyái ̱nga bꞌa̱ kitsú nda̱i:̱ “An tsꞌinxúya niṉku̱ xuꞌbi ̱xi 
xu̱ta̱ kitsꞌínnda. Jan nis̱tjin kjesíntjeṉ ngáhana kjꞌa̱í xi najmi maha̱ 
xu̱ta̱ tsꞌínnda.”

59 Tu̱nga tu̱ nkú najmi kamahá nga nkuhú ni xi iṉcha kinchja̱. 
60 A̱sꞌa̱i tsisintjeṉ nda̱ na̱ꞌmi títjuu̱n nga ngji sinjña kamaseheṉ a̱yoo̱ 
ko̱ kingjásjaiyaha̱ Jesu:

—¿A najmi chumi nihi xi ku̱ix̱ínní? ¿Á bꞌa̱ tíiṉcha tsuhu jóo̱ nga 
tífi kontra̱ha ri?

61 Tu̱nga najmi chumi ni kitsúhú Jesu. Ndaha nku én najmi 
kinchja̱. A̱sꞌa̱i ta̱ kingjásjaiyahá ngáha̱ ra̱ nda̱ na̱ꞌmi títjuu̱n:

—¿A ji xi kitsꞌín nibá Ntia̱̱ná, f xi Ntíhi ̱Ntia̱̱ná?
62 Bꞌi ̱kitsú Jesu:
—An xi tíbixín. Cho̱o Ntíhi ̱Nda̱xꞌiu̱̱n nga kꞌúéjñatꞌaha̱ Ntia̱̱ná xi 

tjíhiṉ ngaꞌyún ko̱ nga niḇajin niṉti ̱xi tjín nkꞌa ján.
63 A̱sꞌa̱i kikjetiy̱ajen najyun xi yja nda̱ na̱ꞌmi títjuu̱n. Bꞌa̱ tsꞌín 

tsakúchji ndo̱ nga najmi kisasíhiṉ én xi kinchja̱ Jesu. Bꞌa̱ kitsú:
—¿A machjén saná já testiyu̱? 64 Ja kuanuꞌyó nga najmi 

kuakienkjún Ntia̱̱ná nga kuanchja̱. ¿Nkú manu̱u?
Ngayjee ̱jóo̱ bꞌa̱ iṉcha kitsú nga tjeẖeṉ ra̱ ngabaya Jesu. 65 A̱sꞌa̱i 

tjín xi tsatétéjnu Jesu nga kikꞌaya. Yꞌéꞌma a̱nkjín ko̱ yꞌéhe ̱ko̱ bꞌa̱ iṉcha 
kitsúhu̱:

—Tix̱ínyai xi nkúhu nda̱ profeta̱, ¿yá xi kuakꞌíéhi?
Já jun xi kunntá yo̱ ta̱ iṉcha kikꞌonjin Jesu.

Bꞌi ̱tsꞌín kitsúya Pedro ̱nga najmi be Jesu
(Mt. 26:69-75; Lc. 22:56-62; Jn. 18:15-18, 25-29)

66 Nga kabꞌejña Pedro̱ kintee ̱xi tjeẖen na̱tsin niꞌyoo̱, tu̱ jꞌaihí nku 
na̱ musu̱hu̱ nda̱ na̱ꞌmi títjuu̱n. 67 Nkꞌie nga kikie nga títsꞌínsutꞌá yjoho̱ 
Pedro̱ tꞌa ndꞌíu̱, a̱sꞌa̱i tu̱ nku tsasehé ra̱ ko̱ bꞌa̱ kitsúhu̱:

—Ji xi ta̱ tjeṉkoi̱ ̱Jesu xi chá Nazaret.
68 Tu̱nga najmi kitsꞌínkiehé yjoho̱ Pedro.̱ Bꞌa̱ kitsú:
—Najmi be ndo.̱ Najmi be ni xi tíbixín.
Tsitju yo̱ nga ngji má xi tjeẖen tjeṉ a̱nkju̱a̱ na̱tsiu̱n. A̱sꞌa̱i kikjintá 

nku xa̱nta̱. 69 Na̱ musu̱ ta̱ kikiehé ngáha̱ ra̱ ko̱ kikꞌatutsꞌiẖiṉ nga bꞌa̱ 
kitsúhu̱ xu̱ta̱ xi tíiṉcha yo̱:

—Kui chái ̱ta̱ mako̱ jmi xuꞌbo̱.
70 Ta̱ najmi kitsꞌínkiehé ngáha yjoho̱ Pedro.̱ Sa kutju já xi tíiṉcha 

yo̱ bꞌa̱há ta̱ iṉcha kitsú ngáha̱ ra̱:
—Kju̱axi ̱kjáíhin nga ta̱ ji makoi̱ ̱jóo̱. A̱tꞌaha̱ Galilea̱ nibáhani.
71 A̱sꞌa̱i ndjá kinchja̱ Pedro̱ ko̱ ix̱í Ntia̱̱náhá kitsꞌínkie nga bꞌi ̱kitsú:
—¡Najmi be nda̱ xi tíbixíún!
72 Kui chu̱bo̱ tjeṉꞌyún kikjintáhá xa̱nto̱ niy̱á xi ma joho ko̱ 

jꞌáítsjeheṉ Pedro̱ ni xi kitsúhu̱ Jesu: “Kintehe ̱ni nga kjiṉtá xa̱nto̱ 
niy̱á xi ma joho, bꞌa̱ ku̱ix̱ín nga najmi yaní jan niy̱á tjíhin.” Nkꞌie nga 
jꞌáítsjeheṉ Pedro̱ én xuꞌbi,̱ kikjintá.

Bꞌi ̱tsꞌín kinꞌekoḵju̱a̱ Jesu nginku̱n nda̱ títjun Pilato̱
(Mt. 27:1-2, 11-14; Lc. 23:1-5; Jn. 18:28-38)

15  Nkꞌie nga ja kama seeṉ, iṉcha yꞌéndako̱ xinkjín já na̱ꞌmi 
kꞌaku̱ ko̱ jáchá xi ta̱ tjíhiṉ xá ko̱ já chjiṉeꞌ̱éheṉ kju̱a̱téxumoo̱ 

ko̱ ngayjee ̱já tjíxá xingisoo.̱ A̱sꞌa̱i tjíꞌyúhún tsꞌíhiṉ ra̱ Jesu nga iṉcha 
ngji tsꞌínkjasꞌeheṉ Pilato̱. 2 Bꞌa̱ kitsú Pilato̱ nga kingjásjaiyaha̱:

—¿A ji xi nda̱ reiẖi ̱xu̱ta̱ judio̱?
Bꞌi ̱kitsú Jesu:
—Bꞌa̱ tjín ni xi tíbixín.
3 Nkjin ṉkjún ni xi kikjanínehe ̱já na̱ꞌmi kꞌaku̱. 4 Kui nga Pilato̱ ta̱ 

kingjásjaiyahá ngáha̱ ra̱ Jesu:
—¿A najmi chumi nihi xi kꞌúínní? Ta̱sinñjú ma ri ̱xi nkú tsꞌín nkjin 

maha ni xi tíkjanínehi jóo̱.
5 Tu̱nga ndahá nku én najmi kinchja̱ Jesu. Kui nga tu̱ ni xí kama 

nkjúhu̱n ra̱ Pilato̱.

Bꞌi ̱tsꞌín kitsjá kju̱a̱ Pilato ̱nga nꞌeḵꞌien Jesu
(Mt. 27:15-31; Lc. 23:13-25; Jn. 18:38-19:16)

6 Nkꞌie nga xki ̱Sꞌí Pascu̱a̱, bꞌéjña nda̱í Pilato̱ nku nda̱ nu̱ba̱yá xi 
banki xu̱ta̱ na̱ntia̱̱. 7 Kui nis̱tjiu̱n kjiyaꞌyún nku nda̱ xi ꞌmi Barraba ko̱ 
já xi kamakoẖo̱ nga kikjánko̱ já Roma̱. Kui xi iṉcha kitsꞌínkꞌien anim̱a̱ 
nga bꞌa̱ iṉcha kitsꞌín. 8 A̱sꞌa̱i iṉcha jꞌai xu̱ta̱ nkjiu̱n ko̱ kikꞌatutsꞌiṉ nga 
tsankihi ̱Pilato̱ nga tsꞌií̱n xi nkú tsꞌín xki ̱sꞌí.

9 Bꞌa̱ kitsú Pilato̱ nga kingjásjaiyaha̱ xu̱ta̱ nkjiu̱n:
—¿A mjenu̱u nga kꞌuejñá nda̱ínu̱u nda̱ reiẖi ̱xu̱ta̱ judio̱?
10 Bꞌa̱ kitsú a̱tꞌaha̱ kamankjihiṉ nga tíma xin kꞌun já na̱ꞌmi 

kꞌaku̱ nga̱tꞌaha̱ ni xi títsꞌín Jesu ko̱ nga kui kju̱a̱ha nga iṉcha 
kitsꞌínkjasꞌeheṉ ra̱. 11 Tu̱nga já na̱ꞌmi kꞌaku̱hú tsincháꞌa xu̱ta̱ nkjiu̱n 
tu̱ xi ku̱a̱nkihi nga tu̱ sahá Barraba xi nꞌe ̱nda̱íhi ̱ra̱. 12 A̱sꞌa̱i bꞌa̱ kitsú 
Pilato:̱

—Nda̱ xi nda̱ reiẖi ̱xu̱ta̱ judio̱ bixíún, ¿mí xi tsꞌihiṉ?
13 Bꞌa̱ iṉcha kitsú xu̱ta̱ nkjiu̱n nga kikjintáya:

g 15:32 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—¡Tjatꞌa krui ̱ndo̱!
14 Bꞌa̱há ta̱ kitsú ngáha Pilato:̱
—Tu̱nga, ¿mí ni chꞌon tjíhin xi kitsꞌín ndo?̱
Tu̱nga tu̱ sahá ꞌyún iṉcha kikjintáya sa xu̱to̱:
—¡Tjatꞌa krui ̱ndo̱!
15 Pilato̱ bi mjehe ̱nga tsjo kꞌúéhe ̱xu̱ta̱ nkjiu̱n, kui nga kitsꞌín 

nda̱íhi ̱ra̱ Barraba ko̱ kitsjá kju̱a̱ nga sꞌeẖe ̱Jesu ko̱ nga sꞌeṯꞌa kruu̱. 
16 A̱sꞌa̱i já juu̱n jasꞌenko̱ Jesu niꞌya masen xi ꞌmi niꞌya pretorio̱̱. Kinchja̱ 
ñjaha̱ ngayjee ̱já jun xinkjín. 17 Iṉcha kitsꞌínngja Jesu nku najyun ndju 
kuan nga iṉcha kikꞌaya. Ko̱ iṉcha kitsꞌínnda nku corona̱ naꞌyá xi yꞌéꞌa 
nintaku̱. 18 A̱sꞌa̱i iṉcha kikꞌatutsꞌiṉ nga kikꞌaya:

—Antahi, nda̱ reiẖi ̱xu̱ta̱ judio̱.
19 Iṉcha jakjꞌá nku yáxá nga kikꞌonntjai nintaku̱ Jesu ko̱ tsatétéjnu. 

Tsinchakúnchꞌintꞌaha̱ nga kikꞌaya. 20 A̱skahan nga ja kamaha̱ nga 
kikꞌaya Jesu, tsꞌasje ngáha najyun ndju kuoṉ ko̱ kitsꞌínngja ngáha 
najyun xi tsꞌe ̱Jesu. A̱sꞌa̱i iṉcha tsitjuko̱ tu̱ xi ngju̱átꞌa kruu̱hu.

Bꞌi ̱tsꞌín kisꞌetꞌa kruu̱ Jesu
(Mt. 27:32-44; Lc. 23:26-43; Jn. 19:17-27)

21 Nku nda̱ nanki Cirene ̱xi Simon ꞌmi, Alejandro̱ ko̱ Rufo̱ ntíhi.̱ 
Jñá jꞌaihi ndo̱ ko̱ nkꞌie nga tífꞌa yo̱, kinꞌe kju̱a̱ꞌyúhún ra̱ nga kꞌu̱a̱nji 
kruu̱hu̱ Jesu. 22 A̱sꞌa̱i iṉcha ngjiko̱ Jesu a̱nte xi ꞌmi Golgoṯa̱. Kui 
éeṉ xi tsuhu̱ ra̱: A̱ntehe ̱Nintaku̱ Anim̱a̱. 23 Kikꞌa̱iẖi ̱nga kꞌúí binu̱ xi 
kinꞌetjijinkoẖo nki, tu̱nga najmi kikꞌihí Jesu niu̱.

24 A̱sꞌa̱i iṉcha kingjátꞌa kruu̱. Já juu̱n iṉcha tsakjánya xiẖi ̱xinkjín 
najyuhu̱n Jesu nga kitsutonyá tsꞌíhin, tu̱ xi bꞌa̱ tsꞌín sku̱eẖe má 
tꞌíáha xi sa̱kúhu̱ ra̱ nga nkúnkú. 25 Chu̱ba̱ ñja nga ta̱ jyuu̱n kisꞌetꞌa 
kruu̱ Jesu. 26 Nku yáte kisꞌetꞌa mí kju̱a̱ha nga tínꞌekꞌiehen. Bꞌi ̱tsꞌín 
kisꞌetꞌaha̱ yátee:̱ “Nda̱ reiẖi ̱xu̱ta̱ judio̱.”

27 Ta̱ kisꞌetꞌa kruu̱ko̱ Jesu jo já ndyjé. Nku xi kitsjen nga kixiẖi ̱ko̱ 
nku nga skjúhu̱n. 28 Yo̱ tsitjusun ni xi yꞌétꞌa Isaia̱ nkꞌie nga bꞌa̱ kitsú: 
“Nkujihín kamako̱ já xi bangane kju̱a̱téxumaha̱ Ntia̱̱ná.” 29 Xu̱ta̱ xi 
tíiṉcha fꞌa yo̱ najmi kikienkjún Jesu nga kinchja̱. Kitsꞌínkꞌajni nintaku̱ 
nga bꞌa̱ iṉcha kitsúhu̱:

—Ji xi nꞌex̱úyai niṉku̱ ko̱ jan nis̱tjin chjúsíntjeṉ ngáhani, tsixín. 
30 ¡Nꞌeḵꞌanki yjohi!̱ ¡Tiṯjujeṉtꞌai kruu̱!

31 Bꞌa̱ ta̱ tsꞌín kikꞌayaha̱ já na̱ꞌmi kꞌaku̱ ko̱ já chjiṉeꞌ̱éheṉ 
kju̱a̱téxumoo̱. Bꞌa̱ iṉcha kitsúhu̱ xinkjín:

—Kamaha̱ nda̱i ̱nga kjꞌa̱í xi kitsꞌínkꞌanki, tu̱nga tu̱ sa najmi mahá 
ngáha̱ tsꞌínkꞌanki yjoho.̱ 32 Katitjujentꞌa kruu̱ ndꞌa̱i,̱ tsa kui xi kitsꞌín nibáha̱ 
Ntia̱̱ná, g tsa kui xi nda̱ reiẖi ̱xu̱ta̱ Israel. Bꞌa̱ tsꞌín cha̱haná ko ̱sꞌej̱inná ma.

 Xu̱ju̱n xi yꞌétꞌa Marco̱ 15 



114

Ko̱ já xi kjintutꞌá kruu̱ko̱ Jesu ta̱ chꞌon iṉcha kitsúhu̱.

Bꞌi ̱tsꞌín kꞌien Jesu
(Mt. 27:45-56; Lc. 23:44-49; Jn. 19:28-30)

33 Nkꞌie nga tsichu chu̱ba̱ te jo nga nis̱tjiu̱n, kisꞌe jyun ngayjee ̱
a̱sunntee ̱santa nkúhu nga tsichu chu̱ba̱ jan nga ngixuu̱n. 34 Chu̱ba̱ 
jan ꞌyún kikjintáya Jesu nga éheṉ kinchja̱. Bꞌi ̱kitsú:

—Eloi, Eloi, ¿lema sabactani?̱ —kui éiṉ xi tsuhu̱ ra̱: Ji Ntia̱̱na̱, ji 
Ntia̱̱na̱, ¿á kanꞌe nga mahaní?

35 Kꞌu̱a̱ xu̱ta̱ xi kabincha yo̱ iṉcha kintꞌé kui éeṉ. Kui nga bꞌa̱ iṉcha 
kitsúhu̱ ra̱ xinkjín:

—Ta̱sinñju. Nda̱ profeta̱ Elia̱ tínchja̱ha̱ ndo̱.
36 A̱sꞌa̱i tsangatsanka nku nda̱ xi síjña yo̱ ko̱ nku tsa̱nka̱ 

kitsꞌínkꞌanchiḵo̱ sesehe binu̱ san. Kui xi yꞌéku nku yáxá nga 
kitsꞌínkjikꞌuhu̱n Jesu tu̱ xi kꞌúíhi ko̱ bꞌi ̱kitsú:

—Chúya maá. Cha̱se ̱ma ra̱á tsa nibá Elia̱ nga kjéjeẖeṉ tꞌa kruu̱.
37 A̱sꞌa̱i ꞌyún kikjintáya Jesu ko̱ kꞌien. 38 Nkꞌie nga bꞌa̱ kamoo̱, 

kitiyájen najyun xi tjeṉchja a̱nte xi ꞌyún nkjúhu̱n niṉku̱. Jo tsitju. 
Kikꞌaha̱ ra̱ nkꞌaha̱ santaha kintee.̱

39 Máha nda̱ jun kꞌaku̱hu̱ já juu̱n xi kabasinjña a̱nkjín Jesu, nkꞌie 
nga kintꞌé xi nkú tsꞌín kikjintáya ko̱ nga kikie xi nkú tsꞌín kꞌien Jesu, 
a̱sꞌa̱i bꞌa̱ kitsú:

—Kju̱axi ̱kjáíhin nga kui nda̱i ̱xi Ntíhi ̱Ntia̱̱ná.
40 Yo̱ kjintꞌá kabincha kꞌu̱a̱ jminchjín xi tíiṉcha base. A̱jihiṉ 

jminchjíu̱n ta̱ kabasinjñajin Maria̱ Magdalena̱, Maria̱ xi na̱aha̱ maha 
Kuse ko̱ Santiago̱ xi ntí ku̱tsꞌi,̱ ko̱ na̱ Salome. 41 Kui jminchjín xuꞌbi ̱
xi kitsjennkíhi ̱ko̱ tsasinko̱ho̱ Jesu nkꞌie nga yꞌejña a̱nte Galilea̱. Ta̱ 
tíiṉcha ya yo̱ kjꞌa̱í jminchjín xi ta̱ iṉcha jꞌaikoẖo̱ Jesu nanki Jerusalen.

Bꞌi ̱tsꞌín kisꞌeyanji Jesu
(Mt. 27:57-61; Lc. 23:50-56; Jn. 19:38-42)

42 Kui nis̱tjiu̱n tísꞌenda ni xi tsꞌe ̱sꞌíu̱, a̱tꞌaha̱ ja tíbichú tiña nis̱tjin nkjúu̱n. 
Nkꞌie nga ja tíma jyun, 43 jꞌai nku nda̱ xi ꞌmi Kuse xi nanki Arimatea̱ 
nibáha, xi ta̱ nda̱ tjíxá kꞌaku̱. Ta̱ tíkuyáha̱ nis̱tjin nkꞌie nga ku̱a̱téxuma 
Ntia̱̱ná. Kui xi kama kꞌun ngjisehe ̱Pilato̱ ko ̱tsankihi ̱yjonintehe ̱Jesu.

44 Kama nkjúhu̱n Pilato̱ nga kutjuhú kꞌien Jesu. A̱sꞌa̱i kinchja̱ha̱ 
nda̱ jun kꞌaku̱hu̱ já juu̱n ko̱ kingjásjaiyaha̱ tsa ja kaꞌme Jesu. 45 Nkꞌie 
nga kitsúyaha̱ nda̱ jun kꞌaku̱ niu̱, a̱sꞌa̱i kitsjáha̱ Kuse yjonintehe ̱Jesu.

46 A̱sꞌa̱i tsꞌatse Kuse nku najyun. Kui xi kikꞌontikjájnu yjonintehe ̱
Jesu, nkꞌie nga kikjejeṉ tꞌa kruu̱. A̱sꞌa̱i ngjingjájñaya nku tix̱a̱ tsjó 
xi kinꞌendatꞌá na̱xiu̱̱ ko̱ kikꞌontikjá nku ndjio̱̱ chánka nga yꞌéchjane 
a̱nkju̱a̱ tsjóo̱. 47 Maria̱ Magdalena̱ ko̱ Maria̱ xi na̱aha̱ Kuse iṉcha kikie 
má xi tjeẖen kisꞌejña yjonintehe ̱Jesu.

Bꞌi ̱kama nkꞌie nga jꞌáíyaha̱ Jesu ngabayoo̱
(Mt. 28:1-10; Lc. 24:1-12; Jn. 20:1-10)

16  Nkꞌie nga jꞌa xua̱tu̱, a̱sꞌa̱i Maria̱ Magdalena̱, Maria̱ xi 
na̱aha̱ Santiago̱ maha ko̱ na̱ Salome tsꞌatse ni xi sinjne,̱ tu̱ 

xi ngju̱a̱iṉgjájnuhu̱ ra̱ yjonintehe ̱Jesu. 2 Nkꞌie nga ta̱ jyun ta̱ jyuhu̱n 
nis̱tjin xi bꞌatutsꞌiẖiṉ ra̱ tuntjóo̱, iṉcha ngji tsjóo̱ nga ja títju tsꞌíu̱. Bꞌi ̱
ngján kingjásjaiyaha̱ xinkjín:

3 —¿Yá xi kjéxinná ndjio̱̱ xi tjíchjane tsjóo?̱
4 Tu̱nga nkꞌiehé nga iṉcha tsase, kikie nga ja kanꞌe tꞌaxín ndjio̱̱ 

chánkantsú xi kisꞌechjáne a̱nkju̱a̱ha̱ tsjóo̱. 5 Iṉcha jasꞌen tix̱a̱ tsjóo̱ ko̱ 
kikie yo̱ nku nda̱ti xi yja nku najyun ndju taba nga kabꞌejña a̱ndai 
kixiẖi ̱tsjóo̱. Kitsankjún jminchjíu̱n. 6 Tu̱nga bꞌa̱há kitsú nda̱tiu̱:

—Najmi tu̱ binkjun. Jesu xi nibáha Nazaret xi kisꞌetꞌa kruu̱ 
tíbinchisjó. Ja kafꞌáíya ngáha̱ ra̱ ngabayoo.̱ Najmi ta̱ tjíhin ei̱.̱ Cha̱so̱o 
ei̱ ̱má nga kisꞌejña. 7 Tu̱nga bꞌiẖí tankínkꞌihu̱un já niꞌyakuyáha̱ ko̱ Pedro̱ 
nga a̱nte Galilea̱ ngju̱a̱i ̱títjuhu̱n Jesu. Yo̱ sku̱e ̱xi nkú nga kitsúhu̱.

8 A̱sꞌa̱i ix̱í tíiṉcha bꞌatsé nkjúhún tsꞌíhin jminchjíu̱n nga tsitju a̱ya 
tsjóo̱ ko̱ ꞌyún iṉcha ngji. Ndaha nku én najmi iṉcha kinchja̱ a̱tꞌaha̱ 
tíiṉcha tsankjún.

Bꞌi ̱tsꞌín kikꞌatutsꞌiẖiṉ Jesu nga tsakúchjihi ̱yjoho ̱
xu̱ta̱ niꞌyakuyáha̱

(Jn. 20:11-18; Lc. 24:13-35)

9 Nkꞌie nga jꞌáíyaha̱ Jesu ngabayoo̱ nga ta̱ jyuhu̱n nis̱tjin xi 
tíbꞌatutsꞌiẖiṉ ra̱ tuntjóo̱, títjun tsakúchjihi ̱yjoho̱ Maria̱ Magdalena̱ xi 
kikꞌasjejihiṉ yatu jáninda. 10 Kui xi ngji tsúyaha̱ já xi kitsjenko̱ Jesu 
xi ta̱ tjíntu baba ko̱ tíiṉcha kjintá. 11 Tu̱nga nkꞌiehé nga kintꞌé jóo̱ nga 
tíjña tíkꞌun Jesu ko̱ nga Maria̱ Magdalena̱ kabakúchjihi ̱yjoho̱, najmi 
kisꞌejihiṉ ni xi kitsú Maria̱.

12 A̱skahan kjꞌa̱í tsꞌín tsakúchjihi ̱yjoho̱ jo já niꞌyakuyáha̱ Jesu xi 
tíiṉcha tsꞌín niy̱á nga tíiṉcha fi jñá. 13 A̱sꞌa̱i iṉcha kikꞌóya ngáha já xi 
joo̱ nga ngji tsúyaha̱ já xingisoo,̱ tu̱nga tu̱ nkú najmi kisꞌejihín ra̱ ni xi 
kitsú já xi joo̱.

Bꞌi ̱tsꞌín kitsjá xáha̱ Jesu já niꞌyakuyáha̱
(Mt. 28:16-20; Lc. 24:36-49; Jn. 20:19-23)

14 A̱sꞌa̱i tu̱ chahán tsakúchjihi ̱yjoho̱ Jesu já niꞌyakuyá xi te nkuu̱ 
nkꞌie nga kabꞌentutꞌá yámixo̱. Ndjá kinchja̱ko̱ a̱tꞌaha̱ najmi sꞌejihiṉ ko̱ 
ndjá tjíntuyá anim̱a̱ha̱, a̱tꞌaha̱ najmi kisꞌejihiṉ ni xi kitsúyaha̱ xi kikie 
Jesu nkꞌie nga ja jꞌáíya ngáha̱ ra̱ ngabayoo̱. 15 Bꞌi ̱kitsúhu̱ jóo̱:

—Tankíún nga ngúsuhu̱n a̱sunntee ̱ko̱ tꞌenij̱míhu̱u én nda tsuhu̱ 
Ntia̱̱ná ngayjee ̱xu̱ta̱ xi tjín. 16 Xi sꞌej̱ihiṉ én nda tsuhu̱ Ntia̱̱ná ko̱ 

sa̱téntá, kui xi kꞌu̱a̱nki. Tu̱nga xi najmi sꞌej̱ihiṉ, kui xi ndyja̱. 17 Xu̱ta̱ xi 
sꞌej̱ihiṉ én nda tsuhu̱ Ntia̱̱ná tsꞌií̱n kui kju̱a̱nkjúiṉ: ngajona̱ kꞌoṉsjehe 
jánindoo,̱ ku̱iṉchja̱ kjꞌa̱í kjꞌa̱í én xi tjín, 18 ku̱a̱kjꞌáya ntsja ye,̱ tsa tjín 
nki chꞌonkꞌun xi kꞌúí, najmi chumi nihi xi tsꞌií̱hiṉ, ko̱ ngju̱énne ntsja 
xu̱ta̱ un ko̱ ka̱manda.

Bꞌi tsꞌín ngjinji Jesu nkꞌa ján
(Lc. 24:50-53)

19 Nda̱ Ntia̱̱ná Jesu, nkꞌie nga ja kinchja̱ko̱ já niꞌyakuyáha̱, 
a̱sꞌa̱i ngjinji nkꞌa ján ko̱ yꞌejñatꞌaha̱ Ntia̱̱ná. 20 A̱sꞌa̱i iṉcha tsitju já 
niꞌyakuyóo̱ nga yꞌénij̱mí éheṉ Ntia̱̱ná ngayjee ̱a̱nte xi tjín. Nda̱ Ntia̱̱ná 
tsasinkoẖo̱ ko̱ kitsꞌín kju̱a̱nkjún nga tsakúchji nga kju̱axi ̱én xi tíiṉcha 
bꞌénij̱mí já niꞌyakuyáha̱. 

Bꞌi ̱tsꞌín bꞌatutsꞌiẖiṉ ra̱ xu̱ju̱iṉ

1  Nkjin ṉkjún maha xu̱ta̱ xi kama mjehe ̱nga kꞌu̱étꞌa chꞌichꞌin 
xu̱ju̱n ni xi kama a̱jinni,̱ 2 xi nkú tsꞌín tsakúyani ̱já xi tunku̱n 

kikiehe niu̱ santaha nga tutsꞌihiṉ ni ko̱ xi kikꞌa̱i ̱xáha̱ nga yꞌénij̱mí 
éeṉ. 3 Kui nga ko̱ ta̱ an, nda̱ xinkjíán Teofiḻo̱, kingjasjáíya sisihinna xi 
nkú tsꞌín niba tutsꞌiẖiṉ ra̱ ngayjee ̱niu̱, ko̱ bꞌa̱ mana nga nda tjín nga 
kꞌuetꞌá chꞌichꞌihin ni xuꞌbi.̱ 4 Bꞌa̱ títsꞌian tu̱ xi bꞌa̱ tsꞌín cha̱ kixi ̱sisihinni 
ni xi tsinchiyáí.

Bꞌi ̱tsꞌín kitsúya títjun nku ntítsje 
nga tsín Jua Bautista̱

5 Nis̱tjin nga tsatéxuma nda̱ rei ̱Herode ̱a̱nte Judea̱, ta̱ yꞌejña nku 
nda̱ na̱ꞌmi xi kikꞌin Zacaria̱ xi yꞌaha̱ ra̱ ntjeẖe ̱nda̱ na̱ꞌmi Abia̱. Ko̱ 
Isabel xi chju̱úhu̱n maha, kui xi yꞌaha̱ ra̱ ntjeẖe ̱Aaron. 6 Nga joo̱ na̱xu̱ 
tsincha nginku̱n Ntia̱̱ná. Najmi tjín xi ka̱ma tsꞌií̱nnijéhe ̱ra̱ tsa mí 
nihi, a̱tꞌaha̱ iṉcha tsꞌíntjusun ngayjee ̱éheṉ Ntia̱̱ná ko̱ kju̱a̱téxumaha̱ 
Ntia̱̱ná. 7 Tu̱nga najmi tjíhín ra̱ ntí, a̱tꞌaha̱ nti ̱Isabel ko̱ ja chá ṉkjún 
nga joo̱.

8 Nkꞌie nga tjíhiṉ nda̱ na̱ꞌmi Zacaria̱ nginku̱n Ntia̱̱ná xi nkú tsꞌín 
tjeẖeṉ ra̱ ntjeẖe ̱9 xi nkú tsꞌín tíjñaha̱ já na̱ꞌmiu̱, kui kikanéhe ̱nga 
kju̱a̱sꞌen a̱nte nkjúhu̱n niṉku̱ xi má nga kꞌu̱éti ni xi sinjne.̱ 10 Ngayjee ̱
xu̱ta̱ na̱ntio̱̱ kabincha na̱tsin niṉku̱ nga tíiṉcha nchja̱ko̱ Ntia̱̱ná nkꞌie 
nga títi ni xi sinjne.̱

11 Tu̱ kama chjihí ra̱ Zacaria̱ nku ntítsjehe ̱Ntia̱̱ná xi kabasinjñatꞌa 
nga kixiẖi ̱na̱chan xi má nga sꞌetísun ni xi sinjne.̱ 12 Ix̱í bꞌa̱há kamaha̱ 
Zacaria̱ nkꞌie nga kikie ntítsjee ̱ko̱ tu̱ ni xí kitsankjúhún. 13 Tu̱nga 
bꞌa̱há kitsú ntítsjee:̱

—Ji Zacaria̱, najmi tu̱ binkjuin. A̱tꞌaha̱ Ntia̱̱ná ja tsasínñjuhu̱ ni 
xi tsinchihi.̱ Isabel xi chjií̱hiṉ maha tsjáhi nku ntíxꞌiṉ, ko̱ Jua tꞌetꞌaihi ̱
ntíu̱. 14 ꞌYún sꞌeẖi kju̱a̱tsjo ko̱ nkjin xu̱ta̱ xi ta̱ sꞌeẖe ̱kju̱a̱tsjo nkꞌie nga 
tsín ntíhi,̱ 15 a̱tꞌaha̱ kui xi chánka ka̱ma nginku̱n Ntia̱̱ná. Najmi kꞌúí 
binu̱ ko̱ ta̱ ndaha xán. Tséjihiṉ ra̱ Espiriṯu̱ Santo̱ kintehe ̱ni nga tsín.

16 ’Tsꞌií̱n nga nkjin ṉkjún xu̱ta̱ xi ntje ̱Israel tjeẖeṉ ra̱ 
tsꞌií̱nkꞌótjiyakꞌun ngáha Ntia̱̱ná xi Ntia̱̱ha̱ maha. 17 Kui xi tjun kjꞌu̱a̱í ko̱ 
sꞌej̱ñajihiṉ Espiriṯu̱hu̱ ko̱ ngaꞌyúhu̱n Ntia̱̱ná xi nkúhu nda̱ profeta̱ Elia̱ 
nkꞌie. Kui xi tsꞌií̱nkꞌóntjaiya anim̱a̱ha̱ xi tíꞌmi na̱ꞌmi tu̱ xi tsꞌií̱ntjoho 
ntíhi.̱ Ko̱ tsꞌií̱nkꞌóntjaiya anim̱a̱ha̱ xu̱ta̱ xi ndjá tjíntuyáha̱ tu̱ xi na̱xu̱ 
ka̱mankjihiṉ ra̱ xi nkú tsꞌín na̱xu̱ mankjihiṉ xu̱ta̱ xi na̱xu̱ tjíma 
nginku̱n Ntia̱̱ná. Bꞌa̱ tsꞌín kꞌu̱éndaha nku na̱xiṉantá xi tjíndaha̱ yjoho̱ 
nkꞌie nga tsꞌií̱nkjáíhiṉ Ntia̱̱ná.

18 A̱sꞌa̱i bꞌa̱ kitsú Zacaria̱ nga kingjásjaiyaha̱ ntítsjee:̱
—¿Nkú tsꞌín skuehena nga kju̱axi ̱ni xi tíꞌminí? A̱tꞌaha̱ ja chá 

ṉkján ko̱ ta̱chju̱únna̱ ja ta̱ tjín ṉkjúhu̱n nú.
19 Bꞌa̱ kitsú ntítsjee:̱
—An xi ꞌmina Gabriel. An xi tíij̱ña nginku̱n Ntia̱̱ná. Kanꞌe nibána 

xi má nga kuinchjako̱ho ko̱ nga xínyaha én nda tsu xuꞌbi.̱ 20 Ndꞌa̱i ̱
ka̱ma nim̱a̱i ko̱ najmi ta̱ ka̱ma chu̱bahani santa nkúhu nga ku̱iṯjusun 
én xi kuaxihin, a̱tꞌaha̱ najmi kuasꞌejihin énna̱. Kui xi ku̱iṯjusun nis̱tjin 
xi tjíhin nga ku̱iṯjusun.

21 Máha xu̱ta̱ na̱ntio̱̱, kabincha na̱tsiu̱n nga tíkuyáha̱ Zacaria̱. 
Kisꞌenta̱ha̱ ra̱ a̱tꞌaha̱ tíbꞌandayaha̱ Zacaria̱ a̱ya nkjúhu̱n niṉku̱. 
22 Tu̱nga nkꞌiehé nga tsitju yo,̱ najmi ta̱ kama kinchja̱koẖo xu̱to̱. A̱sꞌa̱i 
iṉcha kamankjihiṉ xu̱to̱ nga tjín ni xi kikie Zacaria̱ a̱ya nkjúhu̱n 
niṉku̱, a̱tꞌaha̱ tu̱ ntsjahá títsꞌínchjén nga tínchja̱. Jꞌa nis̱tjiu̱n ko̱ tu̱ nku 
bꞌa̱há tsꞌín yꞌejña nim̱a̱. 23 Nkꞌie nga ja kama ndju̱ú xáha̱, a̱sꞌa̱i ngji 
ngáha niꞌyaha.

24 A̱skahan kikꞌa ntí Isabel, chju̱úhu̱n Zacaria̱. Un sá kamaha̱ nga 
najmi tsitju niꞌyaha̱ ta̱chjúu̱n. Bꞌi ̱kitsú: 25 “Bꞌa̱ kitsꞌínkoṉa Ntia̱̱ná tu̱ xi 
najmi ta̱ chꞌon tsꞌín ku̱a̱seẖena xu̱ta̱.”

Bꞌi ̱tsꞌín kitsúya títjun nku ntítsje nga tsín Jesu
26 Nkꞌie nga jꞌa jun sá, a̱sꞌa̱i kitsꞌínkji Ntia̱̱ná ntítsje Gabriel nanki 

Nazaret, nanki xi tíjñajihiṉ a̱nte Galilea̱. 27 Nku én ngjikoẖo̱ ntítsjee ̱
nku ta̱kjín xu̱nkú xi ꞌmi Maria̱, xi ja tjíndako̱ho̱ nga ku̱ix̱anko̱ nda̱ xi 
ꞌmi Kuse, xi ntjeẖe ̱nda̱ rei ̱David yꞌaha̱ ra̱. 28 Jasꞌen ntítsjee ̱má tíjña 
ta̱kjíu̱n ko̱ bꞌi ̱kitsúhu̱:

—Antahi. Tse ṉkjún kju̱a̱nda xi tíꞌba̱iẖi. Nda ṉkjún tsꞌín basehi 
Ntia̱̱ná.

29 Nkꞌie nga kikie Maria̱ ntítsjee ̱ko̱ nga kintꞌé niu̱, ix̱í bꞌa̱há 
kamaha̱ ko̱ kingjásjaiyaha̱ yjoho̱ nkú tsuhu̱ ra̱ kju̱a̱suniñoo̱. 30 A̱sꞌa̱i 
bꞌa̱há ta̱ kitsú ngáha ntítsjee:̱

—Ji Maria̱, najmi tu̱ binkjuin. Kju̱a̱ndaha̱ Ntia̱̱ná títsjáhi. 31 Ndꞌa̱i ̱
nku ntí chꞌa̱i,̱ nku ntíxꞌiṉ sꞌej̱ñahi. Jesu kꞌúétꞌaihi ̱ntíu̱. 32 Kui xi nku 
nda̱ chánka ka̱ma ko̱ Ntíhi ̱Ntia̱̱ná xi tíjña nkꞌa ján kꞌúíhiṉ. Ntia̱̱ná 
tsꞌií̱n nga kui xi ka̱ma nda̱ rei ̱xi nkúhu nda̱ rei ̱David, a̱tꞌaha̱ kui 

xi ntjeẖe ̱David. 33 Ku̱a̱téxumaha̱ na̱xiṉantá xi yꞌaha̱ ra̱ ntjeẖe ̱
Jacob santaha tu̱ nkjéhé ni ko̱ najmi tjín xi ka̱ma kjéꞌaha̱ xáha̱ nga 
ku̱a̱téxuma.

34 Bꞌa̱ kitsú Maria̱ nga kingjásjaiyaha̱ ntítsjee:̱
—¿Nkú tsꞌín ku̱iṯjusuhun ni xuꞌbi?̱ A̱tꞌaha̱ najmi kje ̱tjínna xꞌiṉ.
35 Bꞌa̱ kitsú ntítsjee:̱
—Espiriṯu̱ Santo̱ niḇajenkꞌúhin ko̱ ngaꞌyúhu̱n Ntia̱̱ná xi tíjña nkꞌa 

ján kꞌu̱éꞌmakoẖo ri nkꞌíéheṉ. Kui kju̱a̱ha nga Ntíhi ̱Ntia̱̱ná kꞌúíhin ntí 
je xi tsíu̱n. 36 Isabel xi na̱ xinki ̱maha ja ta̱ yꞌa nku ntí, ndaha tsa ja 
chá. Na̱ xi nti ̱kitsú xu̱ta̱ jun sá ja tjíhiṉ ndꞌa̱i.̱ 37 Ntia̱̱ná bi najmi tjíhiṉ 
ni xi najmi maha̱ tsꞌín.

38 A̱sꞌa̱i bꞌa̱ kitsú Maria̱:
—An xi na̱ musu̱hu̱ Ntia̱̱ná. Bꞌa̱ katumana xi nkú nga kuakixínní.
Nkꞌie nga bꞌa̱ kitsú Maria̱, a̱sꞌa̱i ngji ngáha ntítsjee.̱

Bꞌi ̱tsꞌín ngjitsubekꞌún Maria̱ Isabel
39 Kui nis̱tjiu̱n yꞌénda yjoho̱ Maria̱ ko̱ ngji kiṯsa̱ kiṯsa̱ nku nanki 

ic̱hí xi tíjñajihiṉ a̱sunntu tjeṉki ̱xi tjín a̱nte Judea̱. 40 A̱sꞌa̱i jasꞌen 
niꞌyaha̱ Zacaria̱ ko̱ kikjaniñaha̱ Isabel. 41 Nkꞌie nga kintꞌé Isabel 
kju̱a̱suniñaha̱ Maria̱, kitsꞌín niy̱á ntí xi yꞌa ko̱ jꞌaitsejíhiṉ ra̱ Isabel 
Espiriṯu̱ Santo̱. 42 A̱sꞌa̱i ꞌyún kinchja̱ Isabel nga bꞌa̱ kitsú:

—A̱jihiṉ ngayjehe ̱jmichjíu̱n ꞌyún nda kitsꞌínko̱ sahi Ntia̱̱ná ji ko̱ 
ꞌyún nda kitsꞌínko̱ ntí xi kichꞌai. 43 Tu̱nga, ¿yáhá ni an nga na̱aha̱ Chá 
Ntia̱̱na̱ kjꞌuaisehena? 44 A̱tꞌaha̱ nkꞌie nga kuantꞌe kju̱a̱suniñahi,̱ ix̱í 
kuatsꞌín niy̱á tsjoho̱ ntína̱ a̱ya ka̱ntsꞌá. 45 Á bꞌa̱ ndaha ri ji xi kisꞌejihin 
ri nga tjíhin nga ku̱iṯjusun én xi kitsúhi Ntia̱̱ná.

46 A̱sꞌa̱i bꞌi ̱kitsú Maria̱:
A bꞌa̱ ꞌyún chánkaha Ntia̱̱ná títsu anim̱a̱na̱.

 47 Títsꞌintsjoho̱ Ntia̱̱ná xi kunna.
 48 A̱tꞌaha̱ xi batéxumana kikꞌaxkiẖina an xi kinte tjeṉ.

Ndꞌa̱i ̱ko̱ santaha tu̱ nkjéhé ni:
“Á bꞌa̱ nda kitsꞌínkoẖo ri Ntia̱̱ná”, ku̱iṯsu̱na xu̱ta̱.

 49 A̱tꞌaha̱ ni xi i ja kitsꞌínkoṉa xi tjíhiṉ ngaꞌyún.
Nkjún jꞌáín xi tsꞌe.̱

 50 Kui xi base nim̱a̱ha̱ xu̱ta̱ xi benkjúhu̱n,
xu̱ta̱ xi kisꞌe ko̱ xi tjín ko̱ xi sꞌe.̱

 51 Tsakúchji ngaꞌyúhu̱n nga kitsꞌín ni xi i.
Kitsꞌínndzjoya xu̱ta̱ xi ngakꞌun bꞌasje yjoho.̱

 52 Kikjexíhiṉ xáha̱ jmirei,̱
ko̱ tsꞌasjenkꞌa xu̱ta̱ xꞌa̱n.

 53 Kitsjáha̱ ni xi nda xu̱ta̱ xi najmi tjíhiṉ nichine,
ko̱ kitsꞌínkji tiya xu̱ta̱ nchiṉóo̱.

 54 Tsasinko̱ xu̱ta̱ Israel xi xu̱ta̱ musu̱hu̱ maha,

jꞌáítsjeheṉ ko̱ tsase nim̱a̱ha̱,
 55 xi nkú kitsú títjuhu̱n ntje ̱cháná,

Abraham ko̱ ntje ̱xi sꞌeẖe ̱a̱skahan.
56 Jan sá kamaha̱ Maria̱ nga yꞌejñako̱ Isabel. A̱skahan kikꞌóya 

niꞌyaha.

Bꞌi ̱kama nga kitsin Jua Bautista̱
57 Tsichu nis̱tjin nga tsíhiṉ ntí Isabel. Nku ntíxꞌiṉ kitsihiṉ. 58 Nkꞌie 

nga kintꞌé xu̱ta̱ xi tjíntutꞌá tiñaha̱ ko̱ xu̱ta̱ xinkjín nga Ntia̱̱ná tsase 
nim̱a̱ha̱ Isabel, ta̱ tsjo ṉkjún iṉcha kamaha̱ ko̱ kui. 59 Nkꞌie nga 
tsichu nis̱tjin jihiṉ ntíu̱, ngji tsꞌíhiṉ ni circuncision ko̱ mjehe ̱xu̱ta̱ nga 
Zacaria̱ kꞌúín ntíu̱ xi nkú ꞌmi na̱ꞌmihi.̱ 60 Tu̱nga bꞌa̱há kitsú na̱aha̱ ntíu̱:

—Najmi. Jua tjíhin nga kꞌúín.
61 Bꞌa̱ iṉcha kitsú xu̱ta̱:
—Tu̱nga najmi tjíhín xu̱ta̱ xinkiu̱ xi bꞌa̱ ꞌmiu̱.
62 A̱sꞌa̱i kingjásjaiyaha̱ na̱ꞌmihi ̱ntíu̱ mí jꞌáíhin xi mjehe ̱kꞌu̱étꞌa. 

63 Tsanki Zacaria̱ nku yáte ic̱hí ko̱ bꞌi ̱tsꞌín yꞌétꞌa: “Jua kꞌúín”, 
kitsú. Kama nkjúhu̱n ngayjee ̱xu̱ta̱ xi tíiṉcha yo̱. 64 Ta̱ kuihi chu̱bo̱ 
kama kinchja̱ ngáha Zacaria̱ ko̱ kikꞌatutsꞌiṉ nga kitsꞌíntsjoho̱ 
Ntia̱̱ná. 65 Kitsankjún ngayjee ̱xu̱ta̱ xi tjín tiña a̱ndai niꞌyaha̱ ko̱ 
kinchja̱nij̱míyaha ni xi kamoo̱ xu̱ta̱ xi tjíntu ngayjee ̱a̱sunntu tjeṉki ̱xi 
tjín a̱nte Judea̱. 66 Ngayjee ̱xu̱ta̱ xi kintꞌé niu̱ yꞌéjintakꞌun ko̱ bꞌi ̱iṉcha 
kitsú anim̱a̱ha̱:

—¿Yá xi ka̱ma ntíu̱ nga ka̱ma chá?
A̱tꞌaha̱ ngaꞌyúhu̱n Ntia̱̱ná tíjñajihiṉ.

Bꞌi ̱tsꞌín kinchja̱nij̱míyaha Zacaria̱ Jua
67 Jꞌaitsejíhiṉ ra̱ Espiriṯu̱ Santo̱ Zacaria̱, na̱ꞌmihi ̱ntíu̱. 

Kitsꞌínkinchja̱ha̱ xi nkúhu nku nda̱ profeta̱ nga bꞌi ̱kitsú:
 68 ¡Kanꞌetsjoho̱ Ntia̱̱ná xi Ntia̱̱ha̱ xu̱ta̱ Israel,

a̱tꞌaha̱ jꞌai tsꞌín nda̱íhi ̱xu̱ta̱ xi tsꞌe!̱
 69 Ja kitsꞌín nibá nku xi tjíhiṉ ngaꞌyún, kui xi tsꞌií̱nkꞌankiná,

nku xi yꞌaha̱ ra̱ ntjeẖe ̱David, nda̱ xi kintꞌéꞌéheṉ Ntia̱̱ná.
 70 Kui ni xi kinchja̱ nis̱tjin nkꞌie,

nga kitsꞌínkinchja̱ já profeta̱ha̱.
 71 Kitsú nga kꞌu̱a̱sjejinná a̱jihiṉ já kontra̱ná,

a̱jihiṉ ngaꞌyúhu̱n ngayjee ̱já xi unkiená.
 72 Kitsú nga ku̱a̱se ̱nim̱a̱ha̱ ntje ̱cháná,

nga najmi tsꞌií̱nchaya ni nda xi yꞌénda nkꞌie.
 73 Kitsúya kixiẖi ̱Abraham xi ntje ̱cháná maha,
 74 nga tsꞌií̱n nda̱íná a̱jihiṉ já kontra̱ná,

tu̱ xi najmi ku̱iṉkjúhunná nga ku̱iṉúꞌyáꞌéheé̱n,
 75 nga je ko̱ na̱xu̱ ku̱iṉtsu̱ba̱á nginku̱n ngayjee ̱nis̱tjinná.

a 2:11 “Xi kitsꞌín nibá Ntia̱̱ná” tsuhu̱ ra̱ “Cristo”̱.

 76 Ko̱ ji, ntí ic̱hína̱,
ji xi kꞌúíhin nda̱ profeta̱ha̱ Ntia̱̱ná xi tíjña nkꞌa ján.
A̱tꞌaha̱ ji xi kꞌúín títjuihiṉ Nda̱ Ntia̱̱ná,
ji xi kꞌúéndai niy̱áha̱.

 77 Ku̱a̱kúchjihi ̱xu̱ta̱ xi tsꞌe ̱yá xi tsꞌií̱nkꞌankihi,̱
nga ka̱ma ndyjatꞌaha̱ ngatitsuhu̱n.

 78 Chánka kju̱a̱nim̱a̱ takꞌuhu̱n Ntia̱̱ná,
xi nkú tsꞌín ma chji tsꞌíu̱ nga nibá ma seeṉ,

 79 tu̱ xi tsꞌií̱n ndzjeheṉ ra̱ xu̱ta̱ xi tjíntu má jyuu̱n,
má tjeṉ nkꞌíéheṉ ngabayoo,̱
tu̱ xi tsjániy̱áhaná nkú tsꞌín ku̱iṉtsu̱ba̱jián kju̱a̱jyu.

80 Ntíu̱ tu̱ nku kisáhá ko̱ kama nkjinkꞌun. A̱nte kixiu̱ yꞌejña santa 
nkúhu nga tsichu nis̱tjin nga tsakúchjihi ̱yjoho̱ xu̱ta̱ Israel.

Bꞌi ̱tsꞌín kitsin Jesu
(Mt. 1:18-25)

2  Nis̱tjin ján nda̱ títjun Augusto̱ Cesa̱r kitsjá kju̱a̱ nga ngju̱a̱iṯꞌa 
xi nkú tjín maha xu̱ta̱ xi batéxumaha̱ ndo̱. 2 Nkꞌie nga jꞌa̱ísun 

títjun jꞌáíhiṉ xu̱ta̱, nda̱ Cirenio̱̱ tjíhiṉ xá a̱nte xi ꞌmihi ̱Siria̱̱. 3 Ngayjee ̱
xu̱ta̱ nankihi ̱iṉcha ngjikꞌíétꞌa yjoho.̱ 4 Nazaret tsitju Kuse, nanki ic̱hí 
xi tíjñajihiṉ a̱nte Galilea̱, nga ngji Belen, nanki ic̱hí xi tíjñajihiṉ a̱nte 
Judea̱. Yo̱ má nga kitsin nda̱ rei ̱David, ko̱ Kuse ta̱ ntjeẖe ̱David yꞌaha̱ 
ra̱. 5 Yo̱ ngjikꞌíétꞌa yjoho̱ nga tjeṉko̱ tsꞌíhin Maria̱, ta̱chju̱ún xi tíjñako̱. 
Ntí ja yꞌa Maria̱ kui chu̱bo.̱

6 Ko̱ ni xi kama, nkꞌie nga ja tjíntu yo̱, tu̱ tsichuhú nis̱tjin nga 
tsín ntíhi ̱Maria̱. 7 Kitsihiṉ ntí tjuhu̱n. Kikꞌontikjájnu nusti ko̱ 
kitsꞌínkjájñaya yátikúyá xi kjineya nichine chu̱, a̱tꞌaha̱ najmi ta̱ tjíhin 
a̱nte a̱ya niꞌya má nga tsꞌínkjꞌa nis̱tjeṉ xu̱ta̱ xi tsꞌín niy̱á.

Bꞌi ̱tsꞌín iṉcha jꞌaisehe ̱já bastuu̱ ntí Jesu
8 Tiña nanki Belen tjíntu a̱jin jñóo̱ já bastu xi tíiṉcha kunntá jyun 

chu̱tsa̱nka̱ha̱. 9 A̱sꞌa̱i tjeṉꞌyún nkuhú ntítsjehe ̱Ntia̱̱ná tsakúchjihi ̱yjoho̱, 
ko̱ kju̱a̱chánkaha̱ Ntia̱̱ná kitsꞌín ndzjen chji chji má xi tjeẖen kabꞌentu 
jóo̱. Tu̱ xí iṉcha kitsankjúhún jóo̱. 10 Tu̱nga bꞌa̱há kitsú ntítsjee:̱

—Najmi tu̱ binkjun. A̱tꞌaha̱ én nda tsuhú kjúái ̱xinyanu̱u, én xi 
tsꞌií̱n nga kꞌúétsjoho̱ ngayjee ̱xu̱ta̱. 11 A̱tꞌaha̱ ngandanu̱u nankihi ̱David 
kuatsin ndꞌa̱i ̱nku xi tsꞌií̱nkꞌankinu̱u, kui xi Cristo̱ a xi Nda̱ Ntia̱̱nu̱u. 
12 Bꞌi ̱tsꞌín cha̱hanu ntíu̱. Nusti kitikjájnu nga kjijñaya yátikúyá xi 
kjineya nichine chu̱.

13 Tjeṉꞌyún jꞌainchatꞌahá ra̱ ntítsjee ̱nkjin ṉkjún sa ntítsje xi nibaha 
ndjio̱̱jmi ján. Kui xi kitsꞌíntsjoho̱ Ntia̱̱ná nga bꞌi ̱iṉcha kitsú:

 14 ¡Kasꞌehe ̱kju̱a̱chánka Ntia̱̱ná nkꞌa ján,
ko̱ tꞌanankiu̱ kasꞌehe ̱kju̱a̱jyu xu̱ta̱ xi nda tjíntuyáha̱!

15 Ko̱ nkꞌie nga ja iṉcha ngji ngáha ntítsjee ̱nkꞌa ján, bꞌi ̱ngján 
kinchja̱ko̱ xinkjín já bastuu̱:

—Tjián Belen. Tjihiṉseé̱ ni xi kamoo̱, ni xi kuatsúyaná Ntia̱̱ná.
16 A̱sꞌa̱i iṉcha ngji kiṯsa̱ kiṯsa̱ yo̱ ko̱ kisakúhu̱ Maria̱ ko̱ Kuse ko̱ 

ntíu̱ nga kjijñaya yátikúyá xi kjineya nichine chu̱. 17 Nkꞌie nga iṉcha 
kikie ntíu̱, a̱sꞌa̱i kitsúya ni xi kikꞌihiṉ nga kisꞌejña chjihi ̱ntíu̱. 18 Ko̱ 
ngayjee ̱xu̱ta̱ xi kintꞌé niu̱ kama nkjúhu̱n ni xi tíiṉcha nchja̱ já bastuu̱. 
19 Tu̱nga máha Maria̱, anim̱a̱ha̱ yꞌéjñajin ngayjee ̱ni xi kamoo̱. Tu̱ 
nku kitsꞌínnkjinkꞌuhún niu̱. 20 A̱sꞌa̱i kikꞌóya ngáha já bastuu̱. Iṉcha 
kitsꞌínkie yjoho̱ nga Ntia̱̱ná xi tjíhiṉ kju̱a̱chánka ko̱ kitsꞌíntsjoho̱ 
Ntia̱̱ná tu̱ nga̱tꞌaha̱ ni xi kintꞌé ko̱ kikie. A̱tꞌaha̱ tsitjusunyje ni xi 
kikꞌihiṉ.

Bꞌi ̱tsꞌín kisakúchji ntí Jesu nginku̱n Ntia̱̱ná
21 Nkꞌie nga jꞌa jin nis̱tjin, kinꞌehe ̱ni circuncision ntíu̱ ko̱ Jesu kikꞌin 

nga kisꞌetꞌa, kui jꞌáiṉ xi kitsjáha̱ ntítsjee ̱Maria̱ kintehe ̱ni nga tsín ntíu̱.
22 Xi nkú tsꞌín tjítꞌa kju̱a̱téxumaha̱ Moise, nkꞌie nga tsichu nis̱tjin 

nga tjíhin nga tsꞌií̱n je yjoho̱ Maria̱ ko̱ ntíu̱ nginku̱n Ntia̱̱ná, iṉcha 
ngji nanki Jerusalen tu̱ xi sꞌej̱ña chjihi nginku̱n Ntia̱̱ná. 23 A̱tꞌaha̱ bꞌa̱ 
tsꞌín tjítꞌa kju̱a̱téxumaha̱ Ntia̱̱ná: “Ngayjee ̱ntíxꞌiṉ xi tjun tsín, kui xi 
ka̱ma tsꞌe ̱Ntia̱̱ná.” 24 Ngjiko̱ chje ̱xi nkú nga tsꞌín tjítꞌa kju̱a̱téxumaha̱ 
Ntia̱̱ná, a̱tꞌaha̱ bꞌa̱ tsꞌín tjítꞌa: “Jo chu̱tuju ko̱ tsa jo nis̱e xi nkú joyaha 
chu̱tuju xi kꞌu̱a̱i ̱chje.̱”

25 Tíjña nanki Jerusalen nku nda̱ xi ꞌmi Simeon. Kui xi na̱xu̱ síjña 
nginku̱n Ntia̱̱ná ko̱ benkjún Ntia̱̱ná ko̱ tíkuyáha̱ nis̱tjin nga ka̱ma 
nda̱íhi ̱xu̱ta̱ Israel. Espiriṯu̱ Santo̱ tíjñajihiṉ 26 ko̱ kitsúyaha̱ nga najmi 
ku̱a̱yá tsa najmi sku̱e ̱Cristo̱ xi tsꞌií̱n nibá Ntia̱̱ná. 27 Tsasín niy̱áha̱ 
Espiriṯu̱ Santo̱ nga jꞌai niṉku̱, ko̱ nkꞌie nga jꞌaiko̱ho̱ xi cháha̱ ntí Jesu 
niṉku̱ tu̱ xi nꞌeẖe ̱ra̱ xi nkú tsꞌín tjítꞌa kju̱a̱téxumoo̱, 28 a̱sꞌa̱i Simeon 
kingjáya ntsja ntíu̱. Kitsjáha̱ mábꞌa̱chjíhi ̱Ntia̱̱ná nga bꞌi ̱kitsú:

 29 Ji Na̱ꞌmi, ja kuasakúna kju̱a̱jyu ndꞌa̱i.̱
Ja kuitjusun ni xi kikꞌinya títjunní.
Kui nga tjennteheni nga ku̱a̱yáhana an xi nda̱ musu̱hi.̱

 30 A̱tꞌaha̱ tunkán kuakiekoẖona xi nkú tsꞌín tsꞌií̱nkꞌanki xu̱ta̱,
 31 xi yꞌendai nginku̱n ngayjee ̱xu̱ta̱.
 32 Kui xi nkú joyaha ndꞌí,

kui xi tsꞌií̱n ndzjeheṉ xu̱ta̱ a̱sunntee,̱
ko̱ tsjáha̱ kju̱a̱chánka xu̱ta̱ xi tsꞌi,̱ xu̱ta̱ Israel.

33 Kama nkjúhu̱n na̱ꞌmihi ̱ko̱ na̱aha̱ ntíu̱ ni xi kitsú Simeon nga 
kincha̱yaha ntíu̱. 34 Nda kinchja̱ne Simeon xi cháha̱ ntíu̱. A̱sꞌa̱i bꞌi ̱
kitsúhu̱ Maria̱:

—Kui ntíi ̱xi tjíhin nga tsꞌií̱nkijne ko̱ a ra̱ kjésíntjeṉ nkjin xu̱ta̱ 
Israel. Ni xi ku̱a̱kúchji nkjin xu̱ta̱ ngju̱a̱i ̱kontra̱ha̱. 35 Bꞌa̱ tsꞌín sꞌej̱ña 
chjihi ni xi tjíntujín anim̱a̱ha̱ nkjin xu̱ta̱. Tu̱nga máha ji, bꞌa̱ ka̱mahi 
ni xuꞌbi ̱xi nkú joyaha nku kic̱ha̱ xi kju̱a̱sꞌenjin santaha anim̱a̱hi.̱

36 Ko̱ ta̱ síjña yo̱ nku ta̱chju̱ún profeta̱ xi ꞌmi Ana̱, xi ta̱kjíhiṉ 
Fanuel maha, xi yꞌaha̱ ra̱ ntjeẖe ̱Aser. Kui xi ja chá ṉkjún. Kjintí 
nga tsixan ko̱ yatu nú kamaha̱ nga yꞌejñako̱ xꞌiẖiṉ. 37 Ja tjíhiṉ cháte 
ko̱ katé ñju nú nga ja kꞌien xꞌiẖiṉ. Ko̱ tu̱ nku na̱tsin niṉku̱hú bꞌejña. 
Nis̱tjin nis̱tjeṉ tsꞌíntsjoho̱ Ntia̱̱ná nga bꞌejña kjintíá ko̱ nga nchja̱ko̱ 
Ntia̱̱ná. 38 Kui chu̱bo̱ ta̱ tsichu Ana̱ yo̱ ko̱ kitsjáha̱ mábꞌa̱chjíhi ̱Ntia̱̱ná 
nga kikie ntí Jesu. Kitsúyaha̱ ngayjee ̱xu̱ta̱ xi tíiṉcha kuyáha̱ nis̱tjin 
nga ka̱ma nda̱í ngáha̱ ra̱ nanki Jerusalen yáha kui ntíu̱.

39 Ko̱ nkꞌie nga ja kamaha̱ nga kitsꞌíntjusun xi cháha̱ Jesu ngayjee ̱
xi nkú tsꞌín tjítꞌa kju̱a̱téxumaha̱ Ntia̱̱ná, a̱sꞌa̱i kikꞌóya ngáha nanki 
Nazaret, nanki ic̱hí xi tíjñajin a̱nte Galilea̱, a̱tꞌaha̱ yo̱ nankihi. 40 Kisá 
ntíu̱ ko̱ kisꞌehe ̱ngaꞌyún ko̱ ꞌyún kama nkjinkꞌun sa. Ko̱ kitsjáha̱ 
kju̱a̱ndaha̱ Ntia̱̱ná.

Nkꞌie nga ndyjaha̱ Jesu bꞌi ̱tsꞌín kinchja̱nij̱míko ̱
já chjiṉeꞌ̱éheṉ kju̱a̱téxumoo̱

41 Xki ̱nú iṉcha fi xi cháha̱ Jesu nanki Jerusalen nkꞌie nga bitju 
Sꞌí Pascu̱a̱. 42 Nkꞌie nga ja jehe ̱te jo nú Jesu, iṉcha ngji yo̱ a̱tꞌaha̱ bꞌa̱ 
tsꞌín tíjña niy̱áha̱. 43 Nkꞌie nga ja je sꞌíu̱, a̱sꞌa̱i iṉcha kikꞌóya ngáha 
niꞌyaha̱, tu̱nga yꞌejñahá nda̱ chí Jesu nanki Jerusalen. Najmi kikie xi 
cháha̱ nga bꞌa̱ kitsꞌín. 44 Xu̱ta̱ xingisoo̱ ra̱ tjeṉjihiṉ Jesu iṉcha kitsú. 
Nku nis̱tjin kitsꞌín niy̱á, tu̱nga nkꞌiehé nga tsangisjaijíhiṉ xu̱ta̱ xinkjín 
ko̱ xu̱ta̱ xi behe,̱ 45 tu̱ najmi kisakúsjaihí ra̱. A̱sꞌa̱i kitsꞌínkꞌóya ngáha 
yjoho̱ nanki Jerusalen nga tsangisjai.

46 Nis̱tjin xi ma jahan iṉcha kisakúhu̱ Jesu na̱tsihiṉ niṉku̱. 
Kabꞌejñajihiṉ já chjiṉeꞌ̱éheṉ kju̱a̱téxumoo̱. Kui jóo̱ xi tíbasínñjuhu̱ 
ko̱ tíbjásjaiyaha̱ Jesu. 47 Ngayjee ̱xu̱ta̱ xi tíntꞌéhe ̱kama nkjúhu̱n 
kju̱a̱nkjintakꞌun xi tjíhiṉ Jesu ko̱ xi nkú tsꞌín títsuya ni xi 
tíchasjaiyaha̱. 48 Kama nkjúhu̱n xi cháha̱ nkꞌie nga kikiehe ̱ko̱ bꞌa̱ 
kitsú na̱aha̱:

—Ji ntína̱, ¿á bꞌa̱ kinꞌekoẖoṉi?̱ Na̱ꞌmihi ̱ko̱ an ni xi nkjún tímani ̱
nga tíbinchisjáiẖi.̱

49 Bꞌi ̱kitsú Jesu:
—¿Á an tíbinchisjáíhinú? ¿A najmi yanú tsa niꞌyaha̱ na̱ꞌmina̱ tjíhin 

nga kúátej̱ña?
50 Tu̱nga najmi kamankjihín ra̱ ni xi kitsú Jesu. 51 A̱sꞌa̱i kitsꞌóyako̱ 

ngáha xi cháha̱ Nazaret ko̱ kintꞌéꞌén teheṉtehe.̱ Ko̱ na̱aha̱ yꞌéjñajin 
anim̱a̱ha̱ ngayjee ̱ni xuꞌbi.̱ 52 Jesu tu̱ nku kisáhá nga kama ngꞌayá ko̱ 
ꞌyún kama nkjinkꞌun sa. Kisasíhiṉ Ntia̱̱ná Ntíu̱ ko̱ xu̱ta̱ ta̱ kisasíhiṉ.

Bꞌi ̱tsꞌín yꞌénij̱mí Jua Bautista̱
(Mt. 3:1-12; Mr. 1:1-8; Jn. 1:19-28)

3  Nkꞌie nga tjíhiṉ tjꞌion nú nga tíbatéxuma nda̱ títjun Tiberio̱̱ 
Cesa̱r, ko̱ Poncio̱̱ Pilato̱ tjíhiṉ xá a̱nte Judea̱, ko̱ Herode ̱Atipa̱ 

tjíhiṉ xá a̱nte Galilea̱, ko̱ Felipe ̱xi nda̱ ntsꞌe ̱maha Herode ̱tjíhiṉ xá 
a̱nte Iturea̱ ko̱ a̱nte Trakonite,̱ ko̱ Lisania̱̱ tjíhiṉ xá a̱nte Abilinia̱̱, 
2 ko̱ Ana ko̱ Caifa xi já na̱ꞌmi kꞌaku̱hu̱ xu̱ta̱ xi ntje ̱Israel tjeẖeṉ ra̱, 
kui nis̱tjiu̱n Jua xi ntíhi ̱Zacaria̱ maha kintꞌé nta̱ha̱ Ntia̱̱ná nkꞌie nga 
tíjña a̱nte kixiu̱. 3 A̱sꞌa̱i kikjatsúꞌba Jua ngayjee ̱a̱ndai ntáje ̱Jordan ko̱ 
yꞌénij̱míhi ̱xu̱ta̱ nga tjíhin nga ngju̱a̱iḵjꞌáha̱ ra̱ anim̱a̱ha̱ nga sa̱téntá, 
tu̱ xi ka̱ma ndyjatꞌaha̱ ra̱ ngatitsuhu̱n.

4 Bꞌa̱ kama xi nkú tsꞌín yꞌétꞌa éheṉ Ntia̱̱ná nda̱ profeta̱ Isaia̱:
Tínuꞌyá nta̱ha̱ nku nda̱ xi tíkjintáya a̱nte kixiu̱:
“Tꞌendo niy̱áha̱ Ntia̱̱ná. Tjen na̱xu̱u niy̱áha̱.

  5 Ngayjee ̱xu̱nká xi tjín xiṉcháha̱ ninte,
ko̱ ngayjee ̱a̱nte ngꞌaya xi tjín nꞌe ̱sunya.
Nꞌe ̱na̱xu̱ niy̱á tsitin xi tjín,
ko̱ nꞌe ̱sunya niy̱á xi nkꞌajnu nkꞌatꞌa.

  6 Ko̱ ngayjee ̱xu̱ta̱ a̱sunntee ̱sku̱e̱
xi nkú tsꞌín tsꞌií̱nkꞌankiná Ntia̱̱ná.”

7 Kinchja̱ko̱ Jua xu̱ta̱ xi nibakꞌúhu̱n, xi mjehe ̱nga sa̱téntá:
—¡Já chꞌonkꞌun xi bꞌa̱ kꞌun! ¿Yá xi bꞌa̱ kitsúnu̱u nga ku̱iy̱úhu̱u 

kju̱a̱kjaha̱n Ntia̱̱ná xi ja tjeṉ tiña? 8 Tu̱ sahá nꞌo̱o ni xi ku̱a̱kúchji 
nga ja tsankinchjꞌaha̱ ru̱u anim̱a̱nu̱u. Najmi tu̱ bꞌa̱ katsú 
anim̱a̱nu̱u: “Ntjeẖe ̱Abraham ñá”, tsa ku̱ix̱íún. A̱tꞌaha̱ an bꞌa̱ 
tíxinnu̱u nga santaha kui ndjio̱̱i ̱Ntia̱̱ná ka̱ma tsꞌií̱n ma ntjeẖe ̱
Abraham. 9 Icho̱ ja tíjña nda ndꞌa̱i ̱nga ku̱a̱te kja̱ma̱ha̱ yóo̱. 
Kui nga ngayjee ̱yá xi najmi nda tu xi tsjáha, kui xi stísun ko̱ 
chja̱nikjꞌajin a̱jin ndꞌíu̱.

10 A̱sꞌa̱i bꞌa̱ kitsú xu̱ta̱ nga kingjásjaiyaha̱ Jua:
—¿Mí ni xi tjíhin nga nꞌei̱ ̱jiṉ?
11 Bꞌa̱ kitsú Jua:
—Xi tíjñaha̱ jo chiṉka ndju, katsjáha̱ xi najmi tjíhiṉ. Ko̱ xi tjíhiṉ 

nichine, bꞌa̱ ta̱ katsꞌín.
12 Ta̱ jꞌai kꞌu̱a̱ já xi fꞌáchjíntjai chꞌá nga tsꞌínxátꞌaha̱ já Roma̱ tu̱ xi 

sa̱téntáha ko̱ bꞌi ̱iṉcha kitsú:
—Ji nda̱ maestru̱, ¿mí nihi xi nꞌei̱ ̱jiṉ?
13 Bꞌi ̱kitsú Jua:
—Najmi tu̱ bitjatíúhu̱u nga chjꞌa̱chjíú xi nkú nga tsꞌín tíjña.
14 Ko̱ kꞌu̱a̱ já jun ta̱ kingjásjaiyaha̱:
—Ko̱ jiṉ, ¿mí nihi xi nꞌei̱?̱
Bꞌi ̱kitsú Jua:

b 3:15 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—Najmi tu̱ chꞌa chjuꞌá kju̱a̱ꞌyúhu̱un ni xi tjíhiṉ ko̱ najmi tu̱ 
chjaninóho̱o tsa mí nihi, tsa tu̱ xi bꞌa̱ tsꞌín sa̱kúhu̱nu̱u to̱on. Tsjo 
katumanu̱u xi nkú nga tjín tíma chjínu̱u.

15 Ngayjee ̱xu̱ta̱ tu̱ tíiṉcha basehé ko̱ bꞌi ̱ngján iṉcha kitsú nga 
kitsꞌínnkjinkꞌun: “Kutsa kuihí Jua xi kitsꞌín nibá Ntia̱̱ná.” b 16 Tu̱nga 
bꞌiẖí kitsú Jua nga kinchja̱koy̱je xu̱ta̱:

—An ntánijua tíbatentáko̱hoṉu̱u, tu̱nga kjꞌu̱a̱íhí nku xi ꞌyún nkꞌa 
tjeṉ sa, xi ndaha̱chí najmi tsuhuna tsa kjenndáya nꞌúhu̱ ntéhe.̱ Kui xi 
Espiriṯu̱ Santo̱ ko̱ ndꞌí ku̱a̱téntáko̱hoṉu̱u. 17 Kui xi nkú joyaha nda̱ xi 
tsꞌín chuhu̱n tuniṉ̃u̱. Ja kjiya ntsja yá xi tsꞌín chunko̱ho̱ ra̱ tuniṉ̃u̱hu̱, 
tu̱ xi tsꞌií̱nkjꞌa tꞌaxíhin tuniṉ̃u̱ ko̱ xin tsꞌií̱nkjꞌa tja̱ba̱ha̱. A̱sꞌa̱i kjꞌu̱átjo 
tuniṉ̃u̱ niꞌya njiẖi,̱ ko̱ kꞌu̱éti tja̱ba̱ha̱ a̱jin ndꞌí xi najmi ta̱ ka̱maha̱ ra̱ 
ku̱a̱yáyaha.

18 Bꞌa̱ tsꞌín kinchja̱ Jua, ko̱ nkjin sa kjꞌa̱í kju̱a̱téxuma xi kitsjáha̱ 
xu̱ta̱ nga yꞌénij̱mí én nda tsuhu̱ Ntia̱̱ná. 19 Ko̱ ta̱ kinchja̱tiko̱ nda̱ rei ̱
Herode ̱Antipa̱, a̱tꞌaha̱ na̱ Herodia̱ tíjñako,̱ kui xi chju̱úhu̱n Felipe ̱xi 
nda̱ ntsꞌe ̱maha Herode,̱ ko̱ nga̱tꞌaha̱ ya ngayjee ̱ni chꞌonkꞌun xi kitsꞌín 
Herode.̱ 20 Tu̱nga ngatentee ̱ni chꞌonkꞌun xi kitsꞌín Herode ̱yꞌésun saha̱ 
xuꞌbi.̱ Nu̱ba̱yá kitsꞌínkjasꞌen Jua.

Bꞌi ̱tsꞌín kisaténtá Jesu
(Mt. 3:13-17; Mr. 1:9-11)

21 Ko̱ ni xi kama nkꞌie nga tísaténtá ngatentee ̱xu̱ta̱, ta̱ kisaténtá 
Jesu. Nkꞌie nga tínchja̱ko̱ Ntia̱̱ná, tsixꞌá nkꞌa ján 22 ko̱ nibajenne chji 
chjihi ̱Espiriṯu̱ Santo̱ xi nkú joyaha chu̱tuju. Ko̱ kinuꞌyá nkꞌa ján nku 
nta̱ xi bꞌi ̱kitsú:

—Ji Ntína̱, tjona ji. Tsjo ṉkjún mana ji.

Kui xuꞌbi ̱ntje ̱xi yꞌaha̱ ra̱ Jesu
(Mt. 1:1-17)

23 Katé ra̱ nú tjíhiṉ Jesu nkꞌie nga kikꞌatutsꞌiẖiṉ xáha̱. Kui xi ntíhi ̱
Kuse kitsú xu̱ta̱. Kuse, kui xi ntíhi ̱Eli. 24 Eli, kui xi ntíhi ̱Matat. Matat, 
kui xi ntíhi ̱Levi. Levi, kui xi ntíhi ̱Melki.̱ Melki,̱ kui xi ntíhi ̱Jana̱. 
Jana̱, kui xi ntíhi ̱Kuse. 25 Kuse, kui xi ntíhi ̱Matatia̱. Matatia̱, kui 
xi ntíhi ̱Amos. Amos, kui xi ntíhi ̱Nahum. Nahum, kui xi ntíhi ̱Esli.̱ 
Esli,̱ kui xi ntíhi ̱Nagai. 26 Nagai, kui xi ntíhi ̱Mat. Mat, kui xi ntíhi ̱
Matatia̱. Matatia̱, kui xi ntíhi ̱Semei. Semei, kui xi ntíhi ̱Jose. Jose, 
kui xi ntíhi ̱Juda̱. 27 Juda̱, kui xi ntíhi ̱Joana̱. Joana̱, kui xi ntíhi ̱Resa̱. 
Resa̱, kui xi ntíhi ̱Zorobabel. Zorobabel, kui xi ntíhi ̱Salatiel. Salatiel, 
kui xi ntíhi ̱Neri.̱ 28 Neri,̱ kui xi ntíhi ̱Melki.̱ Melki,̱ kui xi ntíhi ̱Adi.̱ 
Adi,̱ kui xi ntíhi ̱Cosam. Cosam, kui xi ntíhi ̱Elmodam. Elmodam, kui 

xi ntíhi ̱Er. 29 Er, kui xi ntíhi ̱Josue. Josue, kui xi ntíhi ̱Eliezeṟ. Eliezeṟ, 
kui xi ntíhi ̱Jorim̱. Jorim̱, kui xi ntíhi ̱Matat. 30 Matat, kui xi ntíhi ̱
Levi. Levi, kui xi ntíhi ̱Simeon. Simeon, kui xi ntíhi ̱Juda̱. Juda̱, kui 
xi ntíhi ̱Kuse. Kuse, kui xi ntíhi ̱Jonan. Jonan, kui xi ntíhi ̱Eliakim. 
31 Eliakim, kui xi ntíhi ̱Melea̱. Melea̱, kui xi ntíhi ̱Mainan. Mainan, 
kui xi ntíhi ̱Matata̱. Matata̱, kui xi ntíhi ̱Natan. 32 Natan, kui xi ntíhi ̱
David. David, kui xi ntíhi ̱Isai. Isai, kui xi ntíhi ̱Obed. Obed, kui xi 
ntíhi ̱Booz. Booz, kui xi ntíhi ̱Salmon. Salmon, kui xi ntíhi ̱Naason. 
33 Naason, kui xi ntíhi ̱Aminadab. Aminadab, kui xi ntíhi ̱Aram. 
Aram, kui xi ntíhi ̱Esrom. Esrom, kui xi ntíhi ̱Fares̱. Fares̱, kui xi ntíhi ̱
Juda̱. 34 Juda̱, kui ntíhi ̱Jacob. Jacob, kui xi ntíhi ̱Isaac. Isaac, kui xi 
ntíhi ̱Abraham. Abraham, kui xi ntíhi ̱Tare. Tare, kui xi ntíhi ̱Nakor. 
35 Nakor, kui xi ntíhi ̱Serug. Serug, kui xi ntíhi ̱Ragau. Ragau, kui xi 
ntíhi ̱Peleg. Peleg, kui xi ntíhi ̱Hebeṟ. Hebeṟ, kui xi ntíhi ̱Sala̱. 36 Sala̱, 
kui xi ntíhi ̱Cainan. Cainan, kui xi ntíhi ̱Arfaxa̱d. Arfaxa̱d, kui xi ntíhi ̱
Sem. Sem, kui xi ntíhi ̱Noe. Noe, kui xi ntíhi ̱Lamec̱. 37 Lamec̱, kui 
xi ntíhi ̱Matusalen. Matusalen, kui xi ntíhi ̱Enoc. Enoc, kui xi ntíhi ̱
Jareḏ. Jareḏ, kui xi ntíhi ̱Mahalalel. Mahalalel, kui xi ntíhi ̱Cainan. 
38 Cainan, kui ntíhi ̱Enos. Enos, kui xi ntíhi ̱Set. Set, kui xi ntíhi ̱Adan. 
Adan, kui xi ntíhi ̱Ntia̱̱ná.

Bꞌi ̱tsꞌiṉ kitsꞌín ngana̱ha̱ Jesu nda̱nindoo̱
(Mt. 4:1-11; Mr. 1:12-13)

4  Kitsejíhiṉ ra̱ Jesu Espiriṯu̱ Santo̱ nkꞌie nga nibaha ntáje ̱Jordan, 
ko̱ Espiriṯu̱ Santo̱ ngjikoẖo̱ a̱nte kixiu̱. 2 Yo̱ yꞌejña yachán nis̱tjin 

ko̱ nda̱nindoo̱ kikjutꞌayákꞌuhu̱n. Najmi chumi nihi xi kikjine ngayjee ̱
nis̱tjin xuꞌbo̱. A̱skahan kama bjoho.̱ 3 A̱sꞌa̱i bꞌi ̱kitsú nda̱nindoo̱ nga 
kinchja̱ko̱ Jesu:

—Tsa kju̱axi ̱nga ji xi Ntíhi ̱Ntia̱̱ná, bꞌa̱ tꞌihiṉ ndjio̱̱i ̱nga niṉku̱a̱n 
katuma.

4 Bꞌi ̱kitsú Jesu:
—Bꞌi ̱tsꞌín tjítꞌa xu̱ju̱n éheṉ Ntia̱̱ná: “Najmi nku tutu niṉku̱o̱n xi 

tsꞌín nga bꞌentu tíkꞌun xu̱ta̱.”
5 A̱sꞌa̱i ngjikoẖo̱ nda̱nindoo̱ nku a̱sunntu tjeṉki ̱nkꞌa. Kutjuhú yo̱ 

tsakúyjehe ̱má batéxuma já rei ̱xi tjín a̱sunntee ̱6 ko̱ bꞌa̱ kitsúhu̱:
—Tsꞌinkjasꞌehen nga ku̱a̱texumaihi ̱ngayjee ̱na̱xiṉantá xuꞌbi ̱ko̱ 

kju̱a̱chánka xi tjíhiṉ. A̱tꞌaha̱ an kikꞌa̱iṉa ko̱ tsjaha̱ xi ka̱ma mjena nga 
tsjaha̱. 7 Tsa ku̱is̱iṉkúnchꞌintꞌaní nga cha̱nkjúnní, ka̱ma tsꞌi ̱ngayjee ̱niu̱.

8 Bꞌi ̱kitsú Jesu:
—Bꞌa̱ tsꞌín tjítꞌa éheṉ Ntia̱̱ná: “Cha̱nkjúín Ntia̱̱ná, kui xi Ntia̱̱hi ̱

maha ko̱ nkuhú kui ku̱iṉúꞌyáꞌéíhiṉ.”
9 A̱sꞌa̱i ngjikoẖo̱ nda̱nindoo̱ nanki Jerusalen. Kitsꞌín sꞌesun má ꞌyún 

nkꞌaha̱ niṉku̱ ko̱ bꞌa̱ kitsúhu̱:

—Tsa kju̱axi ̱nga ji xi Ntíhi ̱Ntia̱̱ná, chja̱nikjꞌanki yjohi.̱ 10 A̱tꞌaha̱ 
bꞌa̱ títsu xu̱ju̱n éheṉ Ntia̱̱ná:

Ntia̱̱ná kꞌu̱éxá ntítsjehe ̱xi má nga kúhin ko̱ ku̱a̱seẖi.
 11 Kjésíntjeṉya ntsjahi tu̱ xi ndaha nku ndjio̱̱ najmi sa̱ténkihi 

tsu̱kui.
12 Bꞌi ̱kitsú Jesu:
—Ko̱ bꞌa̱ ta̱ tsꞌín tjítꞌa éheṉ Ntia̱̱ná: “Najmi tu̱ ji chjutꞌayákꞌuin 

Ntia̱̱ná, kui xi Ntia̱̱hi ̱maha.”
13 Nkꞌie nga jetꞌaha̱ nda̱nindoo̱ ngayjee ̱ni xi kikjutꞌayákꞌunkoẖo̱ 

Jesu, a̱sꞌa̱i ngji tꞌaxíhiṉ chuba nis̱tjin.

Bꞌi ̱tsꞌín kikꞌatutsꞌiẖiṉ xáha̱ Jesu
(Mt. 4:12-17; Mr. 1:14-15)

14 A̱sꞌa̱i kikꞌóya ngáha Jesu a̱nte Galilea̱ nga kitsejíhiṉ ra̱ Espiriṯu̱ 
Santo̱, ko̱ ngayjee ̱xu̱ta̱ xi tjín tiña yo̱ nda tsꞌín kinchja̱nij̱míyaha̱ ra̱. 
15 Tsakúya xki ̱niꞌya sinagoga̱ xi tjín yo̱, ko̱ ngayjee ̱xu̱ta̱ nda tsꞌín 
kikiehe.̱

Bꞌi ̱tsꞌín najmi kinꞌekjáíhiṉ Jesu
(Mt. 13:53-58; Mr. 6:1-6)

16 A̱sꞌa̱i tsichu nanki Nazaret má nga kama chá. Nku xua̱tu̱ tjíhin 
jasꞌen niꞌya sinagoga̱ xi nkú tsꞌín tíjña niy̱áha̱. Yo̱ kitsꞌínya éheṉ 
Ntia̱̱ná. 17 Kikꞌa̱iẖi ̱xu̱ju̱n éheṉ Ntia̱̱ná xi yꞌétꞌa nda̱ profeta̱ Isaia̱. A̱sꞌa̱i 
kikjexínka xu̱ju̱n ko̱ kisakúhu̱ má nga bꞌi ̱tsꞌín tjítꞌa:

 18 Espiriṯu̱hu̱ Ntia̱̱ná tíjñajinna a̱tꞌaha̱ Ntia̱̱ná kitsjá xána,
tu̱ xi kꞌuenij̱míhi ̱ra̱ xu̱ta̱ xꞌa̱n én tseṯse ̱xi nda tsu.
Ntia̱̱ná kitsꞌín nibána,
tu̱ xi xínyaha̱ ra̱ xu̱ta̱ xi kjintuyáꞌyún nga ka̱ma nda̱íhi,̱
nga kjexꞌánkia tunku̱n xu̱ta̱ ka̱,
nga tsꞌin nda̱íhi ̱xu̱ta̱ xi un tíbehe,̱

 19 ko̱ nga kꞌuenij̱míhi ̱xu̱ta̱ nga ndꞌa̱i ̱ku̱a̱kúchji Ntia̱̱ná kju̱a̱ndaha̱.
20 A̱sꞌa̱i kingjákjoya ngáha xu̱ju̱n ko̱ kitsjáha̱ nda̱ xi basehe ̱niꞌya 

sinagoga̱. Yꞌejña. Ngayjee ̱xu̱ta̱ xi tjíntu yo̱ tu̱ nku tsasentáhá ra̱. 
21 A̱sꞌa̱i bꞌi ̱kitsú nga kinchja̱:

—Ndꞌa̱i ̱nginkun kuitjusun éheṉ Ntia̱̱ná xi kuanuꞌyó ei̱.̱
22 Ngayjee ̱xu̱ta̱ nda tsꞌín kinchja̱yane Jesu ko̱ iṉcha kama nkjúhu̱n 

ra̱ én tsjo tsu xi tsitju tsꞌa. Bꞌi ̱ngján bꞌa̱ iṉcha kitsúhu̱ xinkjín:
—¿A najmi kuihí nda̱i ̱xi ntíhi ̱Kuse?
23 Bꞌi ̱ta̱ kitsú Jesu:
—Be nga bꞌa̱ ku̱ix̱ínnú xi nkú tsu én xi nchja̱ xu̱ta̱: “Ji nda̱ 

chjiṉeṉki, ji ma tjun nꞌeṉkihi ̱yjohi”̱, ko̱ ta̱ be nga bꞌa̱ ku̱ix̱íún: “Ni xi 
kinuꞌyái ̱nga kinꞌei Capernaum, kui nihi xi ta̱ nꞌei̱ ̱ei̱ ̱nankihi.̱”

24 Ko̱ bꞌi ̱ta̱ kitsú:

—Kju̱axi ̱ni xi tíxinnu̱u. Ndaha nku nda̱ profeta̱ najmi nda tsꞌín 
nꞌekjáíhiṉ nankihi.̱ 25 Kju̱axi ̱nga nkjin maha jminchjín xi ja kꞌien 
xꞌiẖiṉ xi tjín Israel nis̱tjin nga yꞌejña nda̱ profeta̱ Elia̱, nkꞌie nga 
kisꞌechjá nkꞌa ján nga najmi ta̱ kikꞌaha tsꞌí jan nú masen tjíhin ko̱ 
nkꞌie nga tu̱ xí chánkahá kjintíá xi kisꞌe ngayjee ̱a̱sunntee.̱ 26 Ndaha 
tsa bꞌa̱ kama, tu̱nga najmi kinꞌekjísehé ra̱ ndaha nku jminchjín xi ja 
kꞌien xꞌiẖiṉ xi tjín yo̱, nku tutuhú ta̱chju̱ún xi ja kꞌien xꞌiẖiṉ xi yꞌejña 
Sarepta̱, nanki xi tiña maha̱ nanki Sidon. 27 Ko̱ ta̱ nkjin maha xu̱ta̱ 
xi kꞌuhu̱n chꞌin fentujnu xi tjín Israel nis̱tjin nga yꞌejña nda̱ profeta̱ 
Eliseo̱, tu̱nga ndahá nku najmi kama nkihi,̱ nku tutuhú Naman, nda̱ 
xi a̱nte Siria̱̱ nibáha.

28 Nkꞌie nga iṉcha kintꞌé ni xuꞌbi,̱ ngayjee ̱xu̱ta̱ xi tjíntu a̱ya niꞌya 
sinagoga̱ tu̱ ni xí kama kjahán ra̱. 29 A̱sꞌa̱i iṉcha tsisintjeṉ ko̱ kikꞌonsje 
Jesu na̱tsin na̱ntio̱̱. Iṉcha ngjiko̱ santaha má nkꞌantjaihi ̱a̱sunntu 
tjeṉki ̱xi kamandasún nankiu̱, tu̱ xi yo̱ kja̱níkjꞌantjaihi. 30 Tu̱nga jꞌajin 
masehén ra̱ Jesu xu̱to̱ nga ngji.

Bꞌi ̱tsꞌín kitsꞌín nda̱íhi ̱Jesu nku nda̱ xi tíjñajihiṉ 
nku nda̱ninda

(Mr. 1:21-28)

31 A̱sꞌa̱i ngji Jesu nanki Capernaum, nanki xi tíjñajihiṉ a̱nte 
Galilea̱. Yo̱ tsakúyaha̱ xu̱ta̱ éheṉ Ntia̱̱ná nga nis̱tjin nkjún. 32 Kama 
nkjúhu̱n xu̱ta̱ xi nkú tsꞌín tsakúya, a̱tꞌaha̱ kinchja̱ xi nkúhu tsa xá 
tjíhiṉ. 33 Ko̱ a̱ya niꞌya sinagoga̱ xi tíjña yo̱ kabꞌejñajihiṉ xu̱ta̱ nku nda̱ 
xi tíjñajihiṉ nku nda̱ninda. Kui xi ꞌyún ṉkjún kikjintáya nga bꞌi ̱kitsú:

34 —Ji Jesu xi nibáhani Nazaret, ¿mí nihi xi tjínkoṉi?̱ ¿Á ja kjúái ̱
nꞌekjeheṉi?̱ Bená yáha ji. Ji xi ntíhi ̱Ntia̱̱ná.

35 Tu̱nga ndjáhá kinchja̱ko̱ Jesu nda̱nindoo̱:
—¡Xu̱ sin nꞌei ko̱ tiṯjusjej̱ihiṉ ndo̱!
A̱sꞌa̱i nda̱nindoo̱ kikjaníkjꞌa ndo̱ tꞌanankiu̱ nginku̱n ngayjee ̱xu̱ta̱ 

ko̱ najmi kitsꞌínꞌuhu̱n nga tsitjujíhiṉ. 36 Tu̱ ni xí kama nkjúhún ra̱ 
ngatentee ̱xu̱ta̱ ko̱ bꞌi ̱ngján kingjásjaiyaha̱ xinkjín:

—¿Mí én chánkaha xuꞌbi?̱ Tjíhiṉ ngaꞌyún ndo̱ nga batéxumaha̱ 
jánindoo̱ ko̱ ntꞌéꞌéheṉ nga mꞌosje.

37 Ngayjee ̱a̱nte xi tjín tiña yo̱ tu̱ xí kichubanij̱míyahá ni Jesu.

Bꞌi ̱tsꞌín kitsꞌínnkihi ̱Jesu na̱ nchíꞌyaha̱ Pedro̱
(Mt. 8:14-15; Mr. 1:29-31)

38 A̱sꞌa̱i tsisintjeṉ Jesu ko̱ tsitju niꞌya sinagoga̱ nga ngji niꞌyaha̱ 
Simon. Kui chu̱bo̱ chꞌin kjijñako̱ na̱ nchíꞌyaha̱ Simon. Tu̱ xí tímahá 
ra̱ chꞌin ko̱ bꞌa̱ kikꞌihiṉ Jesu tsa tsꞌií̱nnkihi ̱ta̱chjúu̱n. 39 A̱sꞌa̱i 
kingjénstenne Jesu ta̱chjúu̱n ko̱ tsanka tjeṉnki chꞌiu̱n. Kindyjajihiṉ 
chꞌiu̱n ko̱ tjeṉꞌyún tsisintjeẖén nga kitsjáha̱ nichine xi tsichusehe.̱

c 4:41 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín kitsꞌínnkihi ̱Jesu nkjin xu̱ta̱ un
(Mt. 8:16-17; Mr. 1:32-34)

40 Nkꞌie nga ja ngjintjai tsꞌíu̱, ngayjee ̱xu̱ta̱ xi tjíhiṉ xu̱ta̱ un xi kjꞌa̱í 
kjꞌa̱í chꞌin xi kꞌuhu̱n, kui xi iṉcha jꞌaikoẖo̱ Jesu ko̱ Jesu kingjenne 
ntsja nga nkúnkú xu̱ta̱ uu̱n ko̱ kitsꞌínnkihi.̱ 41 Ko̱ nkjin ta̱ maha xu̱ta̱ xi 
tsitjujíhiṉ jánindoo̱. Bꞌa̱ kitsú jánindoo̱ nga kikjintáya:

—¡Ji xi Ntíhi ̱Ntia̱̱ná!
Tu̱nga ndjáhá kinchja̱ko̱ Jesu jánindoo̱. Najmi kitsjántehe ̱tsa 

ku̱iṉchja̱, a̱tꞌaha̱ iṉcha be nga Jesu xi kitsꞌín nibáha̱ Ntia̱̱ná. c

Bꞌi ̱tsꞌín tsitju Jesu nga yꞌénij̱mí éheṉ Ntia̱̱ná
(Mr. 1:35-39)

42 Nkꞌie nga ja kama seeṉ, tsitju Jesu nga ngji nku a̱nte tꞌaxín tiya. 
Tu̱nga tsangisjaihí ra̱ xu̱ta̱, ko̱ nkꞌie nga iṉcha tsichu má xi tjeẖen 
síjña Jesu, kama mjehe ̱nga tsꞌií̱nkasínꞌyún tu̱ xi najmi ngju̱a̱iẖi. 
43 Tu̱nga bꞌiẖí kitsú Jesu:

—Tjíhin nga ta̱ kꞌuenij̱míhi ̱xu̱ta̱ na̱ntia̱̱ xingisoo̱ én nda tsuhu̱ 
Ntia̱̱ná xi tsu nga Ntia̱̱ná tíbatéxuma. A̱tꞌaha̱ kui xá kinꞌe nibáhana.

44 Ja kamoo̱, ngjikꞌíénij̱mí Jesu éheṉ Ntia̱̱ná xki ̱niꞌya sinagoga̱ xi 
tjín a̱nte Judea̱.

Bꞌi ̱tsꞌín kinchja̱ha̱ Jesu já niꞌyakuyá xi tjuhu̱n
(Mt. 4:18-22; Mr. 1:16-20)

5  Nku niy̱á nkꞌie nga síjña Jesu a̱ndai ntáchakꞌun xi ꞌmi 
Genesaret, jꞌaitsenéhe ̱ra̱ xu̱ta̱ xi mjehe ̱ku̱a̱sínñjuhu̱ éheṉ 

Ntia̱̱ná. 2 Kikie Jesu jo tsutsu xi kjintu tiya a̱ndai ntáchakꞌuu̱n, a̱tꞌaha̱ 
ja kabitjujen já tsuba tjio̱̱ nga tíiṉcha bané na̱ꞌyaha̱. 3 A̱sꞌa̱i jasꞌen Jesu 
nku tsutsu, yá xi tsꞌe ̱Simon, ko̱ tsankihi ̱nga tsꞌií̱n tꞌaxín ic̱hí tsutsuu̱ 
a̱ndai ntáchakꞌuu̱n. Yꞌejñaya Jesu yóo̱ nga tsakúyaha̱ xu̱ta̱ éheṉ 
Ntia̱̱ná.

4 Nga ja kamaha̱ nga kinchja̱, a̱sꞌa̱i kinchja̱ko̱ Simon:
—Tꞌinkoi̱ ̱tsutsuu̱ má na̱nka̱ha̱ ntáchakꞌuu̱n. Yo̱ chja̱nikjꞌo 

na̱ꞌyanu̱u tu̱ xi sa̱kúhu̱nu̱u tjio̱̱.
5 Bꞌa̱ kitsú Simon:
—Ji nda̱ maestru̱, nku nis̱tjeṉ kamjei ̱na̱ꞌyani.̱ Ndaha nku tjio̱̱ 

najmi kafitꞌani.̱ Tu̱nga jihí xi bꞌa̱ tíbixín, kui nga kfín kjanikjꞌáhana 
na̱ꞌyoo̱.

6 Nkꞌie nga ja bꞌa̱ kitsꞌín jóo̱, tu̱ ni xí nkjihín tjio̱̱ kisakúhu̱ nga 
santaha xí mjehé stíya na̱ꞌyaha̱. 7 A̱sꞌa̱i kinchja̱ha̱ já xinkjín xi tíiṉcha 
tsutsu xinkuu̱ tu̱ xi kjꞌu̱a̱ísinkoẖo̱ ra̱. Jꞌai jóo̱ ko̱ kitsꞌíntse susun nga 

joo̱ tsutsuu̱ ko̱ ic̱hí mahá ndyjaha̱ nga ngju̱a̱ij̱inntí. 8 Nkꞌie nga kikie 
Simon Pedro̱ niu̱, tsasinkúnchꞌin nginku̱n Jesu ko̱ bꞌa̱ kitsúhu̱:

—Ji Nda̱ Ntia̱̱, tꞌejñaní, a̱tꞌaha̱ xi nkúhu an, ngatitsuhún tsꞌian.
9 Bꞌa̱ kitsú a̱tꞌaha̱ kitsankjún Simon ko̱ ngayjee ̱já xi tjeṉkoẖo̱ tu̱ 

nga̱tꞌaha̱ tjio̱̱ ṉkjún xi kisakúhu̱. 10 Bꞌa̱ ta̱ kamaha̱ Santiago̱ ko̱ Jua xi 
jáha̱ Zebedeo̱ maha, xi ta̱ tjeṉko̱ Simon. Tu̱nga bꞌiẖí kitsú Jesu nga 
kinchja̱ko̱ Simon:

—Najmi tu̱ binkjuin. Ndꞌa̱i ̱chꞌa̱tutsꞌiẖiṉ ri ̱nga xu̱ta̱ nu̱ba̱i.̱
11 Nkꞌie nga iṉcha jꞌaiko̱ tsutsuu̱ a̱ndai ntóo̱, iṉcha yꞌéntuyje ni xi 

tjíhiṉ yo̱ ko̱ kitsjennkíhi ̱Jesu.

Bꞌi ̱tsꞌín kitsꞌínnkihi ̱Jesu nku nda̱ xi kꞌuhu̱n
chꞌin fentujnu

(Mt. 8:1-4; Mr. 1:40-45)

12 Ni xi kama, nkꞌie nga tíjña Jesu nku nanki ic̱hí xi tjín yo̱, 
tu̱ jꞌaihí nku nda̱ xi kꞌuhu̱n chꞌin fentujnu. Nkꞌie nga kikie Jesu, 
tsasinkúnchꞌintꞌaha̱ ko̱ kinchja̱ntjai yjoho̱:

—Ji nda̱ maestru̱, tsa ji xi mjehi, ka̱ma nꞌe ̱jení nga chjúxinní chꞌin 
xi kꞌunna.

13 A̱sꞌa̱i kingjénne ntsja Jesu nda̱ uu̱n ko̱ bꞌi ̱kitsúhu̱ nga kitsꞌínko̱:
—Mjena. Katuma jei.
Ta̱ kuihi chu̱bo̱ tsitjuxíhiṉ chꞌihiṉ ndo̱. 14 A̱sꞌa̱i bꞌi ̱kitsúhu̱ Jesu ndo̱:
—Ji, najmi tu̱ chꞌa xi ꞌmiyaihi.̱ Tꞌihiṉkúchjihi ̱yjohi ̱nda̱ na̱ꞌmiu̱ ko̱ 

tjein chje ̱xi nkú tsꞌín yꞌéjña Moise a̱tꞌaha̱ ja kama jei, tu̱ xi sku̱e ̱kixiẖi 
xu̱ta̱ nga ja kamanda ngáhani.

15 Ndaha tsa bꞌa̱ tsu Jesu, tu̱nga tu̱ sahá ꞌyún kiya sa. Nkjin ṉkjún 
xu̱ta̱ xi fꞌaisehe ̱tu̱ xi ku̱a̱sínñjuhu̱ ra̱ ko̱ tu̱ xi ka̱ma nkihi ̱ra̱, a̱tꞌaha̱ 
chꞌin kꞌuhu̱n. 16 Tu̱nga máha Jesu, a̱nte kixi xi tjín yo̱ fi nga fi tꞌaxín. 
Yo̱ kinchja̱ko̱ Ntia̱̱ná.

Bꞌi ̱tsꞌín kitsꞌínnkihi ̱Jesu nku nda̱ xi najmi ma fi
(Mt. 9:1-8; Mr. 2:1-12)

17 Nku nis̱tjin nkꞌie nga tíbakúya Jesu, yo̱ ta̱ kabꞌentu já fariseo̱ ko̱ 
já xi bakúya kju̱a̱téxumoo̱ xi nibaha nga ngúsuhu̱n a̱nte Galilea̱, a̱nte 
Judea̱ ko̱ nanki Jerusalen. Kisꞌejña chji ngaꞌyúhu̱n Ntia̱̱ná a̱jihiṉ Jesu 
nga kitsꞌínnkihi ̱xu̱ta̱ un kui chu̱bo.̱ 18 Tu̱ jꞌaihí kꞌu̱a̱ já xi kabꞌanganki 
nku nda̱ nga kjisun na̱chaha̱n, xi najmi ma fi. Mjehe ̱jóo̱ nga 
kju̱a̱sꞌenko̱ nda̱ uu̱n a̱ya niꞌyoo̱ ko̱ ngju̱ájña nginku̱n Jesu kai. 19 Tu̱nga 
najmi kisakú niy̱áhá ra̱ xi nkú tsꞌín kju̱a̱sꞌenkoẖo, a̱tꞌaha̱ katsehe xu̱ta̱ 
yo̱. Kui nga iṉcha ngjiyajnuhu nkꞌa niꞌyoo̱ ko̱ iṉcha kikjexín nku te ni 
xi kjinehe ̱niꞌyoo̱. Yo̱ kitsꞌín nibájen nda̱ uu̱n nga kjiya na̱chan tsꞌíhiṉ 
ra̱. Kitsꞌín nibájen santa nkúhu nga jꞌaingjájña kamaseheṉ a̱yoo̱ xi 
tjeẖen nginku̱n Jesu.

20 Nkꞌie nga kikie Jesu nga sꞌejihiṉ jóo̱ yáha kui, a̱sꞌa̱i kinchja̱ko̱ 
nda̱ uu̱n:

—Ji nda̱ xinkjíán, ja kama ndyjatꞌahi ngatitsuhiṉ.
21 A̱sꞌa̱i kikꞌatutsꞌiẖiṉ já chjiṉeꞌ̱éheṉ kju̱a̱téxumoo̱ ko̱ já fariseo̱ 

nga bꞌi ̱tsꞌín kitsꞌínnkjinkꞌun: “¿Yá nda̱ha xuꞌbi?̱ Najmi tíbenkjún 
Ntia̱̱ná nga bꞌa̱ tsꞌín tínchja̱. A̱tꞌaha̱ nku tutuhú Ntia̱̱ná xi maha̱ 
tsꞌínndyjatꞌaha̱ ngatitsuhu̱n xu̱ta̱.”

22 Tu̱nga kamankjihín ra̱ Jesu ni xi tíiṉcha tsꞌínnkjinkꞌun jóo̱. A̱sꞌa̱i 
bꞌi ̱kitsúhu̱:

—¿Á bꞌa̱ tsꞌín tínꞌenkjínkꞌuhunnu? 23 ¿Má éhen xi ꞌyún na̱xu̱ tjeṉ xi 
ka̱ma xíhiṉ ndo̱? ¿A: “Ja kama ndyjatꞌahi ngatitsuhiṉ”? ¿A ra̱: “Tis̱íntjei̱ṉ 
ko ̱tiṯsutjai”? 24 Tu̱nga mjehéna nga choo̱ nga Ntíhi ̱Nda̱xꞌiu̱̱n tíjña ngajoho̱ 
Ntia̱̱ná a̱sunntei ̱xi má nga ka̱ma tsꞌií̱nndyjatꞌaha̱ ngatitsuhu̱n xu̱ta̱.

A̱sꞌa̱i bꞌi ̱kitsúhu̱ nda̱ xi najmi ma fiu̱:
—Ji tínchjakoẖo. Tis̱íntjei̱ṉ, chjúbéí na̱chahiṉ ko̱ tꞌin ngáhani niꞌyahi.̱
25 A̱sꞌa̱i nginku̱n ngatentee ̱xu̱ta̱ tjeṉꞌyún tsisintjeẖén nda̱ uu̱n, 

jakjꞌá na̱chan xi kjijñasun ko̱ títsꞌíntsjo tsꞌíhiṉ ra̱ Ntia̱̱ná nga ngji 
ngáha niꞌyaha̱. 26 Kama nkjúhu̱n ngayjee ̱xu̱ta̱ ko̱ kitsꞌíntsjoho̱ Ntia̱̱ná. 
Tu̱ ni xí kitsankjúhún nga bꞌi ̱iṉcha kitsúhu̱ xinkjín:

—Kju̱a̱nkjún xi kju̱axiẖi kuayaá ndꞌa̱i.̱

Bꞌi ̱tsꞌín kinchja̱ha̱ Jesu Levi
(Mt. 9:9-13; Mr. 2:13-17)

27 Nkꞌie nga ja kama, a̱sꞌa̱i tsitju Jesu ko̱ kikie nku nda̱ xi 
fꞌáchjíntjai chꞌá nga tsꞌínxátꞌaha̱ já Roma̱, xi Levi ꞌmi. Kui xi kabꞌejña 
a̱nte má nga fꞌáchjíntjai chꞌá. Jesu bꞌi ̱kitsúhu̱:

—Tsjénnkiní.
28 A̱sꞌa̱i tsisintjeṉ Levi, yꞌéntuyje ni xi tjíhiṉ yo̱ ko̱ kitsjennkíhi ̱

Jesu. 29 Niꞌyaha̱ Levi kitsꞌíhiṉ Jesu nku sꞌí chánka ko̱ nkjin ṉkjún 
já xi fꞌáchjíntjai chꞌá nga tsꞌínxátꞌaha̱ já Roma̱ ko̱ kjꞌa̱í sa xu̱ta̱ 
kabꞌentutꞌákoẖo̱ yámixo̱. 30 Tu̱nga já fariseo̱ ko̱ já chjiṉeꞌ̱éheṉ 
kju̱a̱téxumoo̱ bꞌa̱ iṉcha kitsúhu̱ já niꞌyakuyáha̱ Jesu nga yꞌésiko̱:

—¿Á já xi fꞌáchjíntjaihi chꞌá ko̱ já xi najmi na̱xu̱ tsꞌíntjusuhun 
kju̱a̱téxumoo̱ tíchinekoẖonu ko̱ tíꞌyuko̱honu?

31 A̱sꞌa̱i bꞌi ̱kitsú Jesu:
—Xu̱ta̱ xi uhu̱n machjéheṉ já chjiṉeṉki, najmi xi ndaha̱. 32 Najmi 

xu̱ta̱ xi na̱xu̱ tsꞌíntjusun kju̱a̱téxumaha̱ Moise jái ̱nchjaha̱, xu̱ta̱ 
ngatitsun ní jái ̱nchjaha̱ tu̱ xi ngju̱a̱iḵjꞌáha̱ ra̱ anim̱a̱ha̱.

Bꞌi ̱tsꞌín kitsúya Jesu nkjé tjíhin nga kꞌúéntu kjintíá 
xu̱ta̱ niꞌyakuyáha̱

(Mt. 9:14-17; Mr. 2:18-22)

33 A̱sꞌa̱i bꞌi ̱iṉcha kitsúhu̱ jóo̱ Jesu:

 Xu̱ju̱n xi yꞌétꞌa Luca ̱5 



132

—Nkjin niy̱á bꞌentu kjintíá ko̱ nchja̱ko̱ Ntia̱̱ná já niꞌyakuyáha̱ Jua 
Bautista̱, ko̱ bꞌa̱ ta̱ tsꞌín já niꞌyakuyáha̱ já fariseo.̱ Tu̱nga máha xi tsꞌi,̱ 
iṉcha kjine ko̱ ꞌbi.

34 Bꞌi ̱kitsú Jesu:
—¿A mahá bꞌentu kjintíá xu̱ta̱ xi tjíntujín nku sꞌí kju̱a̱bixan nkꞌie 

nga tíjñajin saha̱ nda̱ bixoo̱n? 35 Tu̱nga ku̱ic̱húhú nis̱tjin nga chjúꞌaha̱ 
nda̱ bixoo̱n. Nkꞌie nga ku̱ic̱hú nis̱tjin xuꞌbo̱, nkꞌiehé nga kꞌúéntu 
kjintíá.

36 Ko̱ bꞌi ̱tsꞌín ta̱ yꞌéjña chu̱ba̱yaha̱:
—Najmi tjín xi batetꞌa nku te najyun tseṯse ̱ko̱ bꞌéstitꞌakoẖo nku 

najyun chá. Tsa bꞌa̱ tsꞌií̱n, najmi tu̱ nku najyun tseṯse ̱batsun. Ta̱ najmi 
bꞌakjáha̱ xinkjín najyuu̱n nga sꞌestiya. 37 Ko̱ ta̱ ndaha najmi chꞌa 
binchá binu̱ tseṯse ̱nku tsa tja̱ba̱xín chá. A̱tꞌaha̱ binu̱ tseṯse ̱kjetiy̱a tsa 
tja̱ba̱xín chóo̱. A̱sꞌa̱i fi ndzjo binu̱ ko̱ batsún tsa tja̱ba̱xíu̱n. 38 Kui nga 
tsa tja̱ba̱xín tseṯseẖé xincháha binu̱ tseṯse.̱

39 ’Ko̱ najmi tjín xi ꞌbi binu̱ chá, tsa tu̱ sa binu̱ tseṯseẖé tsꞌií̱n mje 
ngá. A̱tꞌaha̱ bꞌa̱ tsu nga xi chóo̱ xi ꞌyún nda.

Bꞌi ̱tsꞌín kinchja̱nij̱míyaha Jesu nis̱tjin nkjúu̱n
(Mt. 12:1-8; Mr. 2:23-28)

6  Nku xua̱tu̱ tífꞌa Jesu má nga tjíntje ̱tuniṉ̃u̱. A̱sꞌa̱i já niꞌyakuyáha̱ 
iṉcha kikjeꞌyún tuniṉ̃u̱ ko̱ iṉcha kitsꞌíntjiya ntsja nga kikjine. 

2 A̱sꞌa̱i kꞌu̱a̱ já fariseo̱ bꞌa̱ kitsúhu̱:
—¿Á ni xi tíjña nkjúhu̱n ra̱ kju̱a̱téxumoo̱ nga nis̱tjin nkjúu̱n 

tínꞌehenu?
3 Bꞌi ̱kitsú Jesu:
—¿A najmi kjeẖé nꞌeyo má nga tjítꞌa ni xi kitsꞌín David nkꞌie nga 

kama bjoho̱ kui ko̱ já xi tjeṉkoẖo?̱ 4 Jasꞌen a̱nte nkjúhu̱n Ntia̱̱ná ko̱ 
kikjine niṉku̱a̱n nkjún xi tjíntu yo̱, ni xi tu̱ já na̱ꞌmiu̱ ma kjinehé. 
Kikjine niu̱ ko̱ ta̱ kitsjáha̱ já xi tjeṉkoẖo.̱

5 Ko̱ bꞌa̱ ta̱ kitsúhu̱:
—Ntíhi ̱Nda̱xꞌiu̱̱n batéxumaha̱ santaha ko̱ nis̱tjin nkjúu̱n.

Bꞌi ̱tsꞌín kitsꞌínnkihi ̱Jesu nku nda̱ xi chꞌihiṉ ntsja
(Mt. 12:9-14; Mr. 3:1-6)

6 Ni xi kama nga kjꞌa̱í xua̱tu̱ ngáha, jasꞌen Jesu niꞌya sinagoga̱ 
ko̱ tsakúya. Yo̱ ta̱ kabꞌejña nku nda̱ xi chꞌihiṉ ntsja kixi.̱ 7 Já 
chjiṉeꞌ̱éheṉ kju̱a̱téxumoo̱ ko̱ já fariseo̱ kikuntá ꞌma Jesu, tu̱ xi sku̱eẖe 
tsa tsꞌií̱nnkihi ̱ndo̱ nga nis̱tjin nkjúu̱n ko̱ bꞌa̱ tsꞌín sa̱kúhu̱ ra̱ má 
tíndyjajihiṉ Jesu. 8 Tu̱nga behé Jesu ni xi tíiṉcha tsꞌínnkjinkꞌun jóo̱. 
A̱sꞌa̱i kinchja̱ko̱ nda̱ xi chꞌihiṉ ntsja:

—Tis̱íntjei̱ṉ ko̱ tis̱iṉjñai yo̱ kamaseeṉ.
Tsisintjeṉ ndo̱ ko̱ tsasinjña kamaseeṉ. 9 A̱sꞌa̱i bꞌi ̱kitsúhu̱ jóo̱:

d 6:13 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

—Nku ni kuasjáíyanu̱u. ¿Mí nihi xi ma nꞌe nga nis̱tjin nkjúu̱n? ¿A 
ma nꞌe ni xi nda, a ra̱ ni xi najmi nda? ¿A ma nꞌekꞌanki xu̱ta̱, a ra̱ ma 
nꞌekꞌien?

10 A̱sꞌa̱i tsasehe ̱ngayjee ̱já xi kabinchandáíhi ̱ko̱ bꞌi ̱kitsúhu̱ nda̱ xi 
chꞌihiṉ ntsja:

—Tjentei ntsa̱i.̱
Bꞌa̱ kitsꞌín ndo̱ ko̱ kamanda ntsja. 11 Tu̱nga máha já xuꞌbo̱, tu̱ ni xí 

kama kjahán ra̱ ko̱ bꞌi ̱ngján kinchja̱nij̱míyakoẖo xinkjín mí nihi xi 
ka̱ma tsꞌií̱hiṉ Jesu.

Bꞌi ̱tsꞌín kitsjá xáha̱ Jesu já postru̱ xi te joo̱
(Mt. 10:1-4; Mr. 3:13-19)

12 Kjꞌa̱í nis̱tjin ngáha ngji nchja̱ko̱ Ntia̱̱ná Jesu má tíjña nku 
a̱sunntu tjeṉki.̱ Nku nis̱tjeṉ kikꞌaha̱ yo̱ nga kinchja̱ko̱ Ntia̱̱ná. 13 Nkꞌie 
nga ja kama ndzjeeṉ, kinchja̱ha̱ xu̱ta̱ niꞌyakuyáha̱. Te jo maha já xi 
jꞌájin. Já postru̱ kitsúhu̱ jóo̱. d

14 Kui xuꞌbi já te jo xi jꞌájin Jesu: Simon, xi kitsjá jꞌáíhiṉ nga ta̱ 
Pedro̱ kꞌúín, ko̱ Andre, xi nda̱ ntsꞌe ̱Pedro̱ maha, Santiago,̱ Jua, Felipe,̱ 
Bartolome, 15 Mateo,̱ Toma, Santiago̱ xi ntíhi ̱Alfeo̱, Simon xi mako̱ já 
xi mjehe ̱tsꞌií̱n nda̱íhi ̱na̱xiṉantá Israel, 16 Juda̱ xi ntíhi ̱Santiago̱, ko̱ 
Juda̱ Iscariote ̱ya xi a̱skahan kitsꞌínkjasꞌen Jesu.

Bꞌi ̱tsꞌín kama ñjakúnehe ̱xu̱ta̱ Jesu
(Mt. 4:23-25)

17 A̱sꞌa̱i nibajenko̱ Jesu jóo̱ ko̱ jꞌai sinjñaꞌyún nku a̱nte sunya. Yo̱ 
kama ñjakú nkjin xu̱ta̱ niꞌyakuyáha̱ ko̱ nkjin ṉkjún xu̱ta̱ xi nibaha 
ngayjee ̱nanki xi tjín a̱nte Judea̱ ko̱ xi tjín a̱ndaihi ̱nanki Jerusalen 
ko̱ a̱nte xi tiña maha̱ nanki Tiro̱ ko̱ nanki Sidon. Kui xi jꞌaisínñjuhu̱ 
Jesu ko̱ tu̱ xi ka̱ma nki yaha̱ ra̱ xi kꞌuhu̱n chꞌin. 18 Ko̱ xu̱ta̱ xi un tíbehe ̱
nga tjíntujíhiṉ jánindoo̱ ta̱ kama nda̱íhi.̱ 19 Ngayjee ̱xu̱ta̱ mjehe ̱nga 
tsꞌií̱nko̱ Jesu, a̱tꞌaha̱ ngaꞌyún xi bitjujíhiṉ. Kui ngaꞌyún xi tsꞌínnkikoẖo̱ 
ra̱ ngayjee ̱xu̱ta̱.

Bꞌi ̱tsꞌín kitsúya Jesu yá xu̱ta̱ha xi nda tjín tsꞌe ̱
nginku̱n Ntia̱̱ná

(Mt. 5:1-12)

20 A̱sꞌa̱i tsasehe ̱Jesu xu̱ta̱ niꞌyakuyáha̱ ko̱ bꞌi ̱kitsúhu̱:
—Á bꞌa̱ nda tjíhin tsꞌa̱jun xi najmi tjínnu̱u kju̱a̱nchíná xi ka̱ma 

ꞌyún kꞌun, a̱tꞌaha̱ jun xi tintsu̱ba̱jiun má batéxuma Ntia̱̱ná.
21 ’Á bꞌa̱ nda tjíhin tsꞌa̱jun xi tíma bjohoṉu̱u ndꞌa̱i,̱ a̱tꞌaha̱ jun xi 

kꞌu̱a̱nki ka̱ma ngáha̱nu̱u.

’Á bꞌa̱ nda tjíhin tsꞌa̱jun xi tíchꞌíhinu ndꞌa̱i,̱ a̱tꞌaha̱ jun xi cha̱jnu̱ 
ngáhanu.

22 ’Á bꞌa̱ nda tjíhin tsꞌa̱jun xi tsꞌií̱n unkieheṉu̱u xu̱ta̱, nkꞌie 
nga najmi sa̱síhiṉ jun xu̱ta̱, nkꞌie nga chꞌon ku̱iṯsu̱nu̱u ko̱ nga 
ku̱iṉchja̱yanenu̱u xi nkú joyaha tsa jun xi chꞌonkꞌun a̱tꞌaha̱ Ntíhi ̱
Nda̱xꞌiu̱̱n yjankiu. 23 Tsjo katumanu̱u kui nis̱tjiu̱n ko̱ katsejíhiṉnu̱u 
kju̱a̱tsjo, a̱tꞌaha̱ ꞌyún tse chjí xi nꞌeḵjóho̱on ndjio̱̱jmi ján. A̱tꞌaha̱ ntje ̱
cháha̱ xu̱ta̱ xuꞌbo̱ bꞌa̱ ta̱ chꞌon kitsꞌíhiṉ já profeta̱ xi kisꞌe nis̱tjin nkꞌie.

24 ’Tu̱nga nim̱a̱ rú nꞌehenu xi nchiṉó, a̱tꞌaha̱ ja tínꞌekjóho̱on 
kju̱a̱tsjonu̱u.

25 ’Nim̱a̱ rú nꞌehenu xi kitse sisinnu̱u ndꞌa̱i,̱ a̱tꞌaha̱ ka̱ma bjo 
ngáha̱nu̱u.

’Nim̱a̱ rú nꞌehenu xi tíchajnu ndꞌa̱i,̱ a̱tꞌaha̱ kꞌúé nusin nusinnu̱u ko̱ chꞌiú̱.
26 ’Nim̱a̱ rú nꞌehenu nkꞌie nga ngatentee ̱xu̱ta̱ nda tsꞌín 

ku̱iṉchja̱yanenu̱u, a̱tꞌaha̱ bꞌa̱ ta̱ nda tsꞌín kinchja̱yane ntje ̱cháha̱ xu̱ta̱ 
xuꞌbo̱ já profeta̱ tsankꞌá xi kisꞌe nis̱tjin nkꞌie.

Bꞌi ̱tsꞌín tsakúya Jesu nkú nꞌeḵa̱á xi chꞌon títsꞌínná
(Mt. 5:38-48; 7:12)

27 ’Tu̱nga máha jun xi tíbasinñjúnú, bꞌa̱ tíxinnu̱u. Nꞌeṯjó xu̱ta̱ 
kontra̱nu̱u. Nda nꞌoẖo ̱xu̱ta̱ xi unkienu̱u. 28 Xi chꞌon ku̱iṯsu̱nu̱u, nda 
tꞌihu̱un. Nkꞌie nga chu̱bakoo̱ Ntia̱̱ná, chu̱bantjo xu̱ta̱ xi chꞌon títsꞌínnu̱u. 
29 Tsa tjín xi kꞌoṉjihin nku tsa̱hi,̱ tjeihiṉ ko ̱xinkuu̱. Ko̱ tsa tjín xi kjéꞌahi 
chiṉkantsja̱hi,̱ tjennteihi ̱nga katjiko ̱ko ̱chiṉkahi.̱ 30 Tu̱ yáhá ni xi 
ku̱a̱nkihi tsa mí nihi, tjeihiṉ. Ko̱ tsa tjín xi ngju̱a̱iḵo ̱ni xi tsꞌi,̱ najmi tu̱ ji 
nꞌenisihi ̱ri.̱ 31 Xi nkú tsꞌín mjenu̱u nga nꞌeṉu̱u, bꞌa̱ ta̱ nꞌoẖo ̱xu̱ta̱ xi kjꞌa̱í.

32 ’Tsa nꞌeṯjó xi tjoho̱ jun, ¿mí kju̱a̱ndaha xi tínꞌo? Santaha ko̱ 
xu̱ta̱ ngatitsuu̱n bꞌa̱ ta̱ tsꞌín tjoho̱ xinkjín. 33 Ko̱ tsa nda nꞌoho̱o xi nda 
títsꞌínnu̱u, ¿mí kju̱a̱ndaha xi tínꞌo? Santaha ko̱ xu̱ta̱ ngatitsuu̱n bꞌa̱ 
ta̱ iṉcha tsꞌín. 34 Ko̱ tsa nꞌekienyoho̱o xi behe ̱kꞌun nga tsjá ngajoya 
ngáha̱nu̱u, ¿mí kju̱a̱ndaha xi tínꞌo? Santaha ko̱ xu̱ta̱ ngatitsuu̱n 
tsꞌínkienyaha̱ xinkjín ko̱ kuyá ngajoya ngáha.

35 ’Tu̱nga máha jun, nꞌeṯjó xu̱ta̱ kontra̱nu̱u, nꞌo̱ho̱ ni xi nda, ko̱ 
nꞌeḵienyo nga najmi tu̱ chuyó tsa kꞌu̱a̱i ̱ngajoya ngáha̱nu̱u. Bꞌa̱ tsꞌín 
tse chjí nꞌeḵjáíhiṉ ru̱u ko̱ ku̱ic̱húmo ntíhi ̱Ntia̱̱ná xi tíjña nkꞌa ján. 
A̱tꞌaha̱ kui xi nda tsꞌínko̱ ndaha tsa xi chꞌonkꞌuu̱n ko̱ xi najmi tsjáha̱ 
mábꞌa̱chjíhi ̱nga nda tínꞌeko̱. 36 Kui nga katuma nim̱a̱ha̱nu̱u xu̱ta̱ 
xingisoo̱ xi nkú tsꞌín Na̱ꞌminu̱u ma nim̱a̱ha̱ xu̱ta̱.

Bꞌi ̱tsꞌín tsakúya Jesu nga najmi nꞌeḵꞌanjiá jé xu̱ta̱
(Mt. 7:1-5)

37 ’Najmi tu̱ nꞌekꞌanjiu jé xu̱ta̱ xi kjꞌa̱í. Bꞌa̱ ta̱ tsꞌín Ntia̱̱ná najmi 
tsꞌií̱nnijénu̱u. Najmi tu̱ nꞌoho̱o kju̱a̱ xu̱ta̱ xi kjꞌa̱í. Bꞌa̱ ta̱ tsꞌín Ntia̱̱ná 

najmi tsꞌií̱nnu̱u kju̱a̱. Nꞌeṉdyjatꞌo ko̱ Ntia̱̱ná ta̱ tsꞌií̱nndyjatꞌanu̱u. 
38 Tjon ko̱ Ntia̱̱ná tsjá sisinnu̱u. Tsꞌií̱ntse susun ko̱ xí kꞌu̱étsujneyáhá 
tsanu̱u. Xí ngju̱a̱i ̱ndzjontjáíhí ka̱ma. Chu̱ba̱ xi nꞌe ̱chjón nga kꞌu̱o, ta̱ 
kui xi kꞌu̱a̱chu̱ba̱ko̱ ngáha̱nu̱u Ntia̱̱ná nga tsjánu̱u.

39 Ko̱ bꞌi ̱ta̱ tsꞌín tsakúya Jesu nga yꞌéjña chu̱ba̱ya:
—¿A ka̱mahá ra̱ nku nda̱ ka̱ ku̱a̱kú niy̱áha̱ kjꞌa̱í nda̱ ka̱? ¿A najmi 

ku̱ix̱untuyáhá nku tix̱a̱ nga joo̱? 40 Nku nda̱ niꞌyakuyá najmi ꞌyún 
yankjún sa nga nda̱ maestru̱hu̱. Tu̱nga nga ja kfeṯꞌaha̱ ni xi tíbangiya, 
bꞌa̱ ta̱ tsꞌín ka̱maha̱ xi nkúhu nda̱ maestru̱hu̱.

41 ’¿Nkú tsꞌín ji tíchasehe ̱ri ̱stjé xi kjinkihi tunku̱n nda̱ ntsꞌei nkꞌie 
nga najmi títsꞌín ndzjehin yáxuꞌba xi kjinki tunkuin? 42 Tsa najmi tíyai 
yáxuꞌba xi kjinki tsꞌi,̱ ¿nkú tsꞌín bꞌa̱ kꞌúíhiṉ ri ̱nda̱ ntsꞌei: “Nda̱ ntsꞌé, 
kꞌu̱a̱iṉtení nga kꞌuasjénkia stjé xi kjinki tunkuin”? Tínꞌei ni xi tsꞌín xi 
tu̱ tsjohó ra̱ bakúchji xi nkú tsꞌín benkjún Ntia̱̱ná ni xi nꞌeṉí ní. Nꞌes̱je 
mahi tjun yáxuꞌba xi kjinki tunkuin, tu̱ xi nda ka̱ma ndzjehen ri nga 
nꞌes̱jenki stjé xi kjinki tunku̱n nda̱ ntsꞌei.

Bꞌi ̱tsꞌín tsakúya Jesu xi nkú tsꞌín yaha̱ ra̱ xu̱ta̱
(Mt. 7:17-20; 12:33-35)

43 ’Najmi yá tu xi nda bjaha̱ tu xi najmi nda, ko̱ ta̱ ndaha yá tu xi 
najmi nda bjaha̱ tu xi nda. 44 Tu xi bjaha̱ nga nkúnkú yá tu xi tjín, kui 
xi bakúchji xi nkú kꞌun yá tuu̱. A̱tꞌaha̱ najmi a̱jin naꞌyóo̱ sꞌe tu higo̱ 
ko̱ ta̱ ndaha najmi a̱jin naꞌyá ntsje ̱sꞌe tuntsja̱jé. 45 Nku nda̱ xi nda, ni 
nda xi tíjñajin anim̱a̱ha̱ bꞌasje. Nku nda̱ xi chꞌonkꞌun, ni chꞌonkꞌun xi 
tíjñajin anim̱a̱ha̱ bꞌasje. A̱tꞌaha̱ ni xi kitsejíhin anim̱a̱ha̱ xu̱ta̱, kui ní 
nihi xi bitju tsꞌa.

Bꞌi ̱tsꞌín tsakúya Jesu yá xu̱ta̱ha xi nkjinkꞌun
(Mt. 7:24-27)

46 ’¿Á: “Nda̱ maestru̱, nda̱ maestru̱”, tíꞌmihinú nga najmi tínꞌehenu ni 
xi tíbakuyánu̱u? 47 Xínyanu̱u yá xi nkú joyaha xi fꞌaisena ko̱ ntꞌé énna̱ 
ko ̱tsꞌíntjusun. 48 Kui xi bꞌa̱ joyaha nku nda̱ xi na̱nka̱ tsakján ko̱ na̱xi ̱
yꞌéyanjikoẖo tutsꞌin niꞌyaha̱ nga kitsꞌínnda. Nkꞌie nga kama ꞌyún ntáje,̱ 
ꞌyún jꞌaikꞌíéhe ̱niꞌyoo̱. Tu̱nga najmi jꞌajniyáhá ra̱, a̱tꞌaha̱ na̱xi ̱kamandasún.

49 ’Tunga máha xi ntꞌé énna̱ ko ̱najmi tsꞌíntjusun, kui xi bꞌa̱ joyaha nku 
nda̱ xi tu̱ a̱sun tꞌanankiu̱hú kitsꞌínndasún niꞌyaha̱ nga najmi yꞌéyanji. Nkꞌie 
nga ꞌyún jꞌaisatéhe ̱ntáje ̱niꞌyoo̱, tu̱ tjeṉꞌyún tsijnehé ko ̱tu̱ xiẖi ̱ní kisꞌejña.

Bꞌi ̱tsꞌín kitsꞌínnkihi ̱Jesu nda̱ musu̱hu̱
nku nda̱ jun kꞌaku̱

(Mt. 8:5-13)

7  Nkꞌie nga ja kamaha̱ Jesu nga kinchja̱ko ̱xu̱ta̱, a̱sꞌa̱i ngji nanki 
Capernaum. 2 Yo̱ tíjña nku nda̱ jun kꞌaku̱ Roma̱ xi tíjñaha̱ nku nda̱ 

musu̱ xi tjo ṉkjúhu̱n, xi kjijña un ko̱ ja ma ku̱a̱yáhá. 3 Nkꞌie nga kintꞌé nda̱ 
jun kꞌaku̱ ni xi títsꞌín Jesu, kitsꞌínkjisehe ̱kꞌu̱a̱ jáchá xi tjíhiṉ xá a̱jihiṉ xu̱ta̱ 
judio,̱ tu̱ xi ku̱a̱nkihi ̱ra̱ Jesu nga kjꞌu̱a̱í tsꞌínnkihi ̱nda̱ musu̱hu̱. 4 A̱sꞌa̱i 
iṉcha jꞌaisehe ̱Jesu ko ̱tsankintjáí nda̱ juu̱n nga bꞌa̱ iṉcha kitsú:

—Nda anim̱a̱ha̱ ndo̱. Machjéheṉ nga ku̱is̱iṉkoi̱.̱ 5 A̱tꞌaha̱ tjoho̱ 
xu̱ta̱ná ko̱ santaha nku niꞌya sinagoga̱ kitsꞌínndani.̱

6 A̱sꞌa̱i ngjiko̱ Jesu jóo̱. Tu̱nga nkꞌiehé nga ja iṉcha tsichu tiña 
niꞌyaha̱ nda̱ juu̱n, kꞌu̱a̱ já xi nda nchja̱koẖo̱ nda̱ juu̱n kitsꞌínkjisehe ̱
Jesu tu̱ xi bꞌa̱ ku̱iṯsu̱hu̱ ra̱:

—Bꞌi ̱títsuhi nda̱ jun kꞌaku̱: Ji nda̱ ntia̱̱, najmi tu̱ nꞌestihi ̱yjohi,̱ 
a̱tꞌaha̱ najmi an tsuhuna tsa niꞌyana̱ ku̱iṯjásꞌei̱ṉ. 7 Kui kju̱a̱ha nga 
ta̱ najmi kama takꞌan kjúáis̱ehera. Tu̱ bꞌa̱ tix̱ín ní nga katumanda 
nda̱ musu̱na̱, ko̱ ka̱manda ndo̱ ma. 8 A̱tꞌaha̱ xi nkúhu an, tíjñana xi 
batéxumana ko̱ ta̱ tjínna já jun xi batexumaha̱. Nkꞌie nga: “Tꞌin”, 
xihiṉ nku, a̱sꞌa̱i fi. Ko̱ tsa: “Nibái”̱, xíhiṉ kjꞌa̱í, a̱sꞌa̱i nibá. Ko̱ tsa nku 
nda̱ musu̱na̱: “Nꞌei̱ ̱kui nii”̱, xíhiṉ, a̱sꞌa̱i tsꞌín.

9 Nkꞌie nga kintꞌé Jesu én xi kitsꞌín nibá nda̱ juu̱n, kama nkjúhu̱n 
ko̱ kitsꞌínkꞌótjiya nga kinchja̱ko̱ xu̱ta̱ nkjin xi tjeṉko:̱

—Kju̱axi ̱ni xi tíxinnu̱u. Ndaha nku xu̱ta̱ xi ntje ̱Israel tjeẖeṉ ra̱ 
najmi kjee̱ sakújinna xi bꞌi ̱tsꞌín sꞌejihiṉ an xi nkú tsꞌín sꞌejihiṉ nda̱i.̱

10 Nkꞌie nga kikꞌóya ngáha já xi kitsꞌínkji nda̱ jun kꞌaku̱, ja nda 
ngáha nda̱ musu̱ nga iṉcha jꞌai.

Bꞌi ̱tsꞌín kitsꞌínkjꞌáíyaha̱ Jesu ntíhi ̱
nku ta̱chju̱ún xi ja kꞌien xꞌiẖiṉ

11 Nkꞌie nga ja kama, a̱sꞌa̱i ngji Jesu nanki ic̱hí xi ꞌmi Nain nga 
tjeṉko̱ tsꞌíhin já niꞌyakuyáha̱ ko̱ nkjin ṉkjún xu̱ta̱. 12 Nkꞌie nga ja 
tsichu tiña Jesu má nga bitjasꞌeẖeṉ ra̱á nankiu̱, kikie nga ntí nku 
tutuhu̱ nku ta̱chju̱ún xi ja kꞌien xꞌiẖiṉ tíiṉcha fingjáyanji xu̱ta̱. Nkjin 
ṉkjún xu̱ta̱ na̱ntia̱̱ xi tjín yo̱ xi tjeṉkoẖo̱ ta̱chjúu̱n. 13 Nkꞌie nga kikie 
Nda̱ Ntia̱̱ná ta̱chjúu̱n, kama nim̱a̱ha̱ ko̱ bꞌa̱ kitsúhu̱:

—Najmi tu̱ chꞌí.
14 A̱sꞌa̱i ngjise tiñaha̱ kaxo̱ ko̱ kitsꞌínko.̱ Tsinchaꞌyún já xi yꞌanganki 

kaxo̱. A̱sꞌa̱i bꞌi ̱kitsú Jesu:
—Nda̱ti, ji tínchjakoẖo. ¡Tis̱íntjei̱ṉ!
15 A̱sꞌa̱i yꞌejña kutu nda̱ xi ja kaꞌmee ̱kai ko̱ kinchja̱. Kitsꞌínkjasꞌen 

ngáha Jesu ndo̱ a̱ya ntsja na̱aha̱. 16 Kitsankjún ngayjee ̱xu̱ta̱ ko̱ 
kitsꞌíntsjoho̱ Ntia̱̱ná nga bꞌi ̱kitsúhu̱ xinkjín:

—Nku nda̱ profeta̱ chánka ja kuitjujinná.
Ko̱ bꞌa̱ ta̱ kitsú ya:
—Ntia̱̱ná ja kjꞌuaisinko̱ xu̱ta̱ha̱.
17 Kinuꞌyá ni xi kitsꞌín Jesu ngayjee ̱a̱nte Judea̱ ko̱ ngayjee ̱a̱nte xi 

tjíndai yo̱.

Bꞌi ̱kitsú Jesu nga kinchja̱ko ̱já niꞌyakuyáha̱
Jua Bautista̱

(Mt. 11:2-6)

18 Jua Bautista̱ ta̱ kintꞌé ngayjee ̱ni xuꞌbi,̱ a̱tꞌaha̱ já niꞌyakuyáha̱ 
kitsúyaha̱. A̱sꞌa̱i kinchja̱ha̱ jo já niꞌyakuyáha̱ 19 ko̱ kitsꞌínkjisehe ̱Jesu 
tu̱ xi ngju̱a̱iṉgjásjaiyaha̱ ra̱ nga bꞌi ̱ku̱iṯsu̱hu̱: “¿A ji nda̱ xi tjíhin nga 
kjꞌu̱a̱í? ¿A ra̱ chúyahá ri ̱kjꞌa̱í nda̱ha?” 20 Nkꞌie nga jꞌai jóo̱ má tíjña 
Jesu, bꞌi ̱iṉcha kitsúhu̱:

—Jua Bautista̱ kuatsꞌín nibáni ̱nga cha̱sjaiyaiẖi:̱ “¿A ji rú nda̱ xi 
tjíhin nga kjꞌu̱a̱í? ¿A ra̱ chúya rú ri ̱kjꞌa̱í nda̱ha?”

21 Ta̱ kuihi chu̱bo̱ kitsꞌínnkihi ̱Jesu nkjin xu̱ta̱ xi kꞌuhu̱n chꞌin, xi un 
tíbehe ̱ko̱ xi tjíntujíhiṉ jánindoo̱, ko̱ kitsꞌín nga kama chjihi ̱nkjin xu̱ta̱ 
ka̱. 22 A̱sꞌa̱i bꞌa̱ kitsúhu̱ jóo̱:

—Tankínkꞌinyohoo̱ Jua ni xi kuayo ko̱ ni xi kuanuꞌyó ei̱.̱ Tíma chjihi ̱
xi ka̱ha̱. Xi najmi ma fi tíiṉcha fi. Xi kꞌuhu̱n chꞌin fentujnu tímanda. 
Tíntꞌé xi stayaha̱. Tífꞌáíyaha̱ xi ja kꞌien. Tísꞌenij̱míhi ̱én nda tsuhu̱ Ntia̱̱ná 
xi xꞌa̱ha̱n. 23 ¡Nda tjín tsꞌe ̱xi najmi tjín ni xi tsꞌií̱nchꞌoho ̱nga tsjénnkina!

Bꞌi ̱tsꞌín kinchja̱nij̱míyaha Jesu Jua Bautista̱
(Mt. 11:7-19)

24 Nkꞌie nga ja ngji já niꞌyakuyáha̱ Jua Bautista̱, a̱sꞌa̱i bꞌi ̱kitsú Jesu 
nga kinchja̱nij̱míyaha Jua:

—¿Mí nihi xi tsankinsenkjúhu̱un a̱nte kixiu̱? ¿A nku yáxá xi 
títsꞌínkꞌajnihi ̱ntjo̱? 25 Tsa najmi, ¿mí nihi xi tsankinsoho̱o? ¿A nku 
nda̱ xi yja najyun tsjo tjín? Najmi, a̱tꞌaha̱ xi bja najyun tsjo kꞌun 
ko̱ xi nda tsꞌín tjíntu, niꞌyaha̱ ní já rei ̱tjíntu. 26 Tu̱nga, ¿mí nihi xi 
tsankinsenkjúhu̱un? ¿A nku nda̱ profeta̱? Joho̱n, kui. An bꞌa̱ tíxinnu̱u 
nga kui Jua xi ꞌyún chánka sa a̱jihiṉ já profeta̱.

27 ’Jua tínchja̱nij̱míyaha ni xi tjítꞌa xu̱ju̱n éheṉ Ntia̱̱ná:
Títsꞌinkjíá nda̱ chjiṉeꞌ̱énna̱ tu̱ xi ngju̱a̱i ̱títjuhun ri.
Kꞌu̱énda títjun niy̱áhi.̱

28 An bꞌa̱ tíxinnu̱u. Ndaha nku xu̱ta̱ xi tjín a̱sunntei ̱najmi ꞌyún chánka 
sa nga Jua Bautista̱. Tu̱nga xi ꞌyún ic̱hí má batéxuma Ntia̱̱ná, kui xi 
ꞌyún chánka sa nga Jua.

29 Ngayjee ̱xu̱ta̱ ko̱ santaha já xi fꞌáchjíntjai chꞌá nga tsꞌínxátꞌaha̱ 
já Roma̱, nkꞌie nga kintꞌé éheṉ Jesu, bꞌa̱ iṉcha kitsú nga na̱xu̱ tsꞌín 
Ntia̱̱ná. A̱tꞌaha̱ kui xi kitsꞌín yu nga kisaténtá nkꞌie nga tsaténtá Jua 
xu̱ta̱. 30 Tu̱nga já fariseoẖó ko̱ já chjiṉeꞌ̱éheṉ kju̱a̱téxumoo̱ najmi 
kisaténtá. Bꞌa̱ tsꞌín ta̱ kuihi yꞌéchꞌoho̱ ra̱ yjoho̱ ni xi yꞌénda Ntia̱̱ná nga 
tsjáha̱. 31 Bꞌi ̱kitsú ya Jesu:

—¿Mí nihi xi kꞌuejñá chu̱ba̱yakoẖona xi nkú kꞌun xu̱ta̱ xi tjín 
ndꞌa̱i?̱ ¿Yá xi bꞌa̱ joyaha xu̱ta̱ xuꞌbi?̱ 32 Kui xi bꞌa̱ joyaha já a̱sti xi 

bꞌentu niy̱átée ̱ko̱ kjintáyaha̱ xinkjín nga bꞌa̱ iṉcha tsu: “Nkꞌie nga 
kinꞌekjanei ̱yána̱xu̱, ¿á najmi kichankihinu? Ko̱ nkꞌie nga kisei ̱suu̱n 
nusin, ¿á najmi kichꞌíhinu?”

33 ’A̱tꞌaha̱ nkꞌie nga jꞌai Jua Bautista̱, yꞌejña kjintíá ko̱ najmi kikꞌi 
binu̱. A̱sꞌa̱i: “Nda̱ninda tíjñajihiṉ”, tsixíún. 34 A̱skahan jꞌai ngá Ntíhi ̱
Nda̱xꞌiu̱̱n xi kjine ko̱ ꞌbi, ko̱ tu̱ sa bꞌa̱há bixín ngó: “Kui nda̱i ̱xi ꞌyún 
kjine ko̱ ꞌyún ꞌbi. Nda nchja̱ko̱ já xi fꞌáchjíntjai chꞌá nga tsꞌínxátꞌaha̱ já 
Roma̱ ko̱ já xi najmi na̱xu̱ tsꞌíntjusun kju̱a̱téxumoo̱.” 35 Tu̱nga tísꞌejña 
chjihí kju̱a̱nkjintakꞌuhu̱n Ntia̱̱ná nkꞌie nga tíyaha̱ ni xi títsꞌín.

Bꞌi ̱kama nkꞌie nga ngji Jesu 
niꞌyaha̱ nku nda̱ fariseo̱

36 A̱sꞌa̱i nku nda̱ fariseo̱ bꞌa̱ kitsúhu̱ Jesu nga ngju̱a̱i ̱kjinekoẖo̱ 
niṉ̃u̱. Ngji Jesu niꞌyaha̱ ndo̱ ko̱ yꞌejñatꞌa yámixo̱. 37 A̱sꞌa̱i nku ta̱chju̱ún 
ngatitsun xi ta̱ tíjña nanki xuꞌbo̱ kintꞌé nga niṉ̃u̱ tíkjine Jesu niꞌyaha̱ 
nda̱ fariseo.̱ A̱sꞌa̱i jꞌaiko̱ nku lubata̱ ndjio̱̱ chjí xi tíiṉchaha̱ ntá 
sinjne.̱ 38 Tíkjintáhá tsꞌíhin nga jꞌaikꞌiejñatꞌa tsu̱ku̱ Jesu ko̱ ntánku̱n 
tsanéjnuko̱ho. A̱sꞌa̱i ta̱ kuihi ntsja̱ku̱ kitsꞌínxijnukoẖo sjai Jesu ko̱ 
kikjexu̱ꞌba ko̱ kikꞌonjnuhu̱ ntá sinjne.̱

39 Nkꞌie nga kikie ni xuꞌbi ̱nda̱ fariseo̱ xi tsankihi ̱Jesu nga kjꞌu̱a̱í 
kjinekoẖo̱ niṉ̃u̱, bꞌi ̱tsꞌín kitsꞌínnkjinkꞌun: “Tsa kju̱axi ̱nga nku nda̱ 
profeta̱ nda̱i,̱ sku̱e ̱ra̱ yá na̱aha xi títsꞌínkoẖo̱ ko̱ mí xu̱ta̱ha niu̱, a̱tꞌaha̱ 
ngatitsuhún tsꞌín ta̱chjúu̱n.”

40 A̱sꞌa̱i bꞌi ̱kitsú Jesu:
—Ji Simon, nku ni mjena xínyaha.
Bꞌa̱ kitsú ndo:̱
—Chu̱bai, nda̱ maestru̱.
41 Bꞌi ̱kitsú Jesu:
—Jo já kitsjeheṉ to̱ohoṉ nku nda̱ xi tsꞌínkienya to̱on. Nku xi 

kitsjeheṉ un unchan to̱ontaba ko̱ nku xi kitsjeheṉ cháte. 42 Nkꞌie nga 
najmi be jóo̱ nkú tsꞌín kꞌu̱échjíhi ̱ndo̱ a̱tꞌaha̱ najmi tjíhiṉ to̱on, a̱sꞌa̱i 
kinꞌendyjatꞌaha̱ nga joo̱ ni xi tjeẖeṉ. Kui nga tꞌinyahaní, ¿má xi kui já 
xi joo̱ ꞌyún tjo saha̱ nda̱ xi tsꞌínkienya to̱on?

43 Bꞌa̱ kitsú Simon:
—Nda̱ xi ꞌyún tse kinꞌendyjatꞌaha̱, xian.
Bꞌi ̱kitsú Jesu:
—Bꞌa̱ tjín ni xi kuakixín.
44 A̱sꞌa̱i tsase Jesu má síjña ta̱chjúu̱n ko̱ bꞌa̱ ta̱ kitsúhu̱ Simon:
—¿A tíyai ta̱chjíiṉ? An kjúáiḵjasꞌeṉ niꞌyahi ̱ko̱ najmi kuakꞌa̱iṉí 

ntánijua xi kuanejnúhuna tsu̱ká. Tu̱nga máha ta̱chjíiṉ, ntánku̱n 
kuakanéjnukoẖo tsu̱ká ko̱ ntsja̱ku̱ kuatsꞌínxijnuko̱ho. 45 Najmi 
kuachjuxu̱ꞌbaní tsa kuasuniñaní nkꞌie nga kjúa̱ niꞌyahi,̱ tu̱nga 
ta̱chjíiṉ santa nkúhu nga kuasꞌen najmi tíchú maha̱ nga tíkjexu̱ꞌba 

tsu̱ká. 46 Najmi kuichꞌonjnuihi ̱seti ̱nintaká, tu̱nga ta̱chjíiṉ ntá sinjne ̱
kuakꞌonjnuhu̱ tsu̱ká. 47 Kui nga bꞌa̱ tíxihin ra. Ja kama ndyjatꞌaha̱ 
ngayjee ̱ngatitsun ṉkjún xi tjíhiṉ, a̱tꞌaha̱ ꞌyún tse kju̱a̱tjo kuakakúchji. 
Tu̱nga xu̱ta̱ xi ic̱hí nꞌendyjatꞌaha̱, kui xi ic̱hí kju̱a̱tjo bakúchji.

48 A̱sꞌa̱i bꞌa̱ kitsúhu̱ ta̱chjúu̱n:
—Ja kama ndyjatꞌahi jéhi.̱
49 A̱sꞌa̱i já xi kabꞌentutꞌákoẖo̱ yámixo̱ bꞌa̱ iṉcha kitsúhu̱ xinkjín:
—¿Yá nda̱ha xuꞌbi ̱nga santaha ngatitsun maha̱ ra̱ tsꞌínndyjatꞌaha?
50 Jesu bꞌi ̱kitsú yaha̱ ta̱chjúu̱n:
—A̱tꞌaha̱ kuasꞌejihin nga Ntia̱̱ná kitsꞌín nibána, kui nga 

kuanꞌekꞌankihi ri. Tꞌinndai ko̱ kasꞌehi kju̱a̱jyu.

Kui jminchjíiṉ xi ta̱ kitsjennkíhi ̱Jesu

8  Ja kamoo̱, a̱sꞌa̱i ngji Jesu nga kikjatsúꞌba xki ̱nanki i xi tjín 
yo̱ ko̱ xi xix̱iẖi.̱ Yꞌénij̱mí ko̱ kitsúya nga Ntia̱̱ná xi batéxuma. 

Kitsjenkoẖo̱ já postru̱ xi te joo̱ 2 ko̱ kꞌu̱a̱ jminchjín xi kitsꞌínnkihi ̱ko̱ xi 
kikꞌonsje jáninda xi tjíntujíhiṉ. Tjeṉjihiṉ jminchjíu̱n Maria̱ xi ta̱ ꞌmi 
Magdalena̱, xi tsitjujíhiṉ yatu jáninda, 3 ko̱ Juana̱ chju̱úhu̱n Chuza̱, 
nda̱ xi tsꞌínxátꞌaha̱ nda̱ rei ̱Herode ̱Antipa̱, ko̱ Susana̱ ko̱ nkjin sa 
jminchjín xi tsasinko̱ Jesu nga kitsjáha̱ ni xi tjíhiṉ.

Bꞌi ̱tsꞌín tsakúya Jesu nga kitsꞌínchjén nku nda̱ xi 
tsaténdzjo xujmá
(Mt. 13:1-9; Mr. 4:1-9)

4 Kama ñjakú ṉkjún xu̱ta̱ xi iṉcha tsitju nankihi ̱nga jꞌaisehe ̱Jesu. 
A̱sꞌa̱i tsakúyaha̱ nga yꞌéjña chu̱ba̱yaha̱. Bꞌi ̱kitsú:

5 —Nku nda̱ ngjiténdzjo xujmáha̱. Nkꞌie nga tíbaténdzjo xujmóo̱, 
kꞌu̱a̱ xi tsixuntu a̱ndai niy̱óo̱. A̱sꞌa̱i tsisinne ko̱ nis̱ee ̱iṉcha kikjine 
xujmá xuꞌbo̱. 6 Kꞌu̱a̱ xi tsixuntu a̱jin ndjio̱̱. Nkꞌie nga jasu, a̱sꞌa̱i kixí 
a̱tꞌaha̱ kindyjatꞌaha̱ ntánijua. 7 Kꞌu̱a̱ ngá xi tsixuntu a̱jin naꞌyóo̱. Kisá 
naꞌyóo̱ ko̱ najmi kitsjántehe ̱nga nda sa̱á xujmá xuꞌbo̱. 8 Tu̱nga kꞌu̱a̱há 
ngá xi tsixuntu má nga nda nankiu̱. Kui xi jasu ko̱ tu̱ xí tsehé kitsjá. 
Nkúnkú xujmóo̱ kitsjá santaha unchan niy̱á sa.

Ko̱ ꞌyún kinchja̱ Jesu nga bꞌi ̱kitsú sa:
—Xi tjeṉ tja̱ba̱xínñju katasínñju.

Bꞌi ̱tsꞌín kitsúya Jesu á tu̱ subahá yꞌéjña chu̱ba̱yaha 
nga tsakúya

(Mt. 13:10-17; Mr. 4:10-12)

9 A̱sꞌa̱i já niꞌyakuyáha̱ iṉcha kingjásjaiyaha̱ mí nihi xi tsakúya nga 
yꞌéjña chu̱ba̱yoo̱. 10 A̱sꞌa̱i bꞌi ̱kitsú Jesu:

—Jun ja kikꞌa̱iṉu̱u nga ka̱mankjinnu̱u ni xi ꞌma tíjña tsꞌe ̱xi nkú 
tsꞌín batéxuma Ntia̱̱ná. Tu̱nga xu̱ta̱ xi kꞌoo̱ tu̱ sꞌejña chu̱ba̱yahá ra̱, 

tu̱ xi ndaha tsa ku̱a̱seẖe tu̱nga najmi sku̱eẖé, ko̱ ndaha tsa ku̱a̱sínñju 
tu̱nga najmi ka̱mankjihín ra̱.

Bꞌi ̱tsꞌín tsakúya Jesu xi nkú tsꞌín tsꞌínkjáíhiṉ xu̱ta̱ 
éheṉ Ntia̱̱ná

(Mt. 13:18-23; Mr. 4:13-20)

11 ’Bꞌi ̱tsuhu̱ ra̱ én xi kuakꞌiejñá chu̱ba̱ya. Xujmóo̱, kui xi nkú 
joyaha éheṉ Ntia̱̱ná. 12 Xujmá xi tsixuntu a̱ndai niy̱óo̱, kui xu̱ta̱ha xi 
ntꞌé éeṉ, a̱sꞌa̱i nibá nda̱nindoo̱ ko̱ kjexín én xi ja tíjñajin anim̱a̱ha̱ 
xu̱ta̱ xuꞌbo̱ tu̱ xi najmi sꞌej̱ihiṉ ra̱ éeṉ ko̱ bꞌa̱ tsꞌín najmi nꞌeḵꞌankihi.

13 ’Xujmá xi tsixuntu a̱jin ndjio̱̱, kui xu̱ta̱ha xi ntꞌé éeṉ ko̱ tsjo tsꞌín 
tsꞌínkjáíhiṉ tu̱nga najmi ꞌyúhún tjíhiṉ kja̱ma̱. Kutjuhú sꞌejihiṉ Ntia̱̱ná 
ko̱ nkꞌie nga chjutꞌayákꞌun, tsꞌín tꞌaxíhiṉ yjoho̱ éeṉ.

14 ’Xujmá xi tsixuntu ngá a̱jin naꞌyóo̱, kui xu̱ta̱ha xi ntꞌé éeṉ tu̱nga 
ni xi tjíhín a̱sunntee ̱sꞌenta̱ha̱ ra̱, ko̱ mjehe ̱kju̱a̱nchiṉóo̱ ko̱ kju̱a̱tsjo 
xi tjín a̱sunntee.̱ Bꞌa̱ tsꞌín najmi sakúntehe ̱ra̱ nga nda sa̱áha éeṉ a̱jin 
anim̱a̱ha̱ xu̱ta̱ xuꞌbo̱ ko̱ najmi tsjá cha̱n.

15 ’Tu̱nga máha xujmá xi tsixuntu nanki xi ndoo̱, kui xu̱ta̱ha xi nda 
anim̱a̱ha̱ ko̱ kixi ̱tjíntuyáha̱. Basínñjuhu̱ éeṉ ko̱ bꞌa̱ joyaha xujmá xi 
tsjá cha̱n xi nda, a̱tꞌaha̱ ndjá tíiṉcha.

Bꞌi ̱tsꞌín tsakúya Jesu nga najmi ma sꞌejña ꞌma éheṉ
(Mr. 4:21-25)

16 ’Najmi tjín xi bꞌéti nku ndꞌí ko̱ a̱sꞌa̱i bꞌéꞌmakoẖo nku ni ko̱ tsa 
bꞌéjñanki kinte na̱chan kamo.̱ Bꞌéjña nkꞌa ní, tu̱ xi sꞌe ̱ndzjeheṉ ra̱ xu̱ta̱ 
xi kju̱a̱sꞌehen a̱yoo̱. 17 A̱tꞌaha̱ ngayjee ̱ni xi ꞌma tíjña ndꞌa̱i,̱ ku̱ic̱hú nis̱tjin 
nga sꞌej̱ña chji. Ko̱ ngayjee ̱ni xi najmi tíjña chji ndꞌa̱i,̱ ku̱ic̱hú nis̱tjin 
nga cha̱ ko̱ ku̱iṯju chji. 18 Kui nga ꞌyún nda ta̱sinñjuhunu ni xi tínuꞌyó. 
A̱tꞌaha̱ xi mjehe ̱nga ka̱mankjihiṉ, kꞌu̱a̱i ̱saha̱. Tu̱nga xi najmi tsꞌií̱nsihiṉ 
nga ka̱mankjihiṉ, chjúꞌaha̱ santaha ni xi títsu nga ka̱mankjihiṉ kai.

Bꞌi ̱tsꞌín kitsúya Jesu yá xi na̱aha̱ ko ̱yá xi já ntsꞌe̱
(Mt. 12:46-50; Mr. 3:31-35)

19 A̱sꞌa̱i na̱aha̱ ko̱ já ntsꞌe ̱Jesu jꞌaisehe,̱ tu̱nga najmi kamahá 
tsichusehe ̱a̱tꞌaha̱ katsehe xu̱ta̱ yo̱. 20 A̱sꞌa̱i tjín xi bꞌa̱ kitsúhu̱ Jesu:

—Na̱ahi ̱ko̱ já ntsꞌei kabincha na̱tsin ján. Mje rúhu̱ sku̱eẖi.
21 Bꞌi ̱kitsú Jesu:
—Xi basínñjuhu̱ éheṉ Ntia̱̱ná ko̱ tsꞌíntjusun, kui xu̱ta̱ha xi nána̱ ko̱ 

já ntsꞌé.

Bꞌi ̱tsꞌín kitsꞌínkꞌíéjyu Jesu ntjo ̱ko ̱ntáchakꞌuu̱n
(Mt. 8:23-27; Mr. 4:35-41)

22 Nku niy̱á jasꞌenko̱ Jesu já niꞌyakuyáha̱ nku tsutsu ko̱ bꞌa̱ kitsú:

—Tjián ngabantá xinkuhu̱ ntáchakꞌuu̱n.
A̱sꞌa̱i iṉcha ngji. 23 Tu̱nga nkꞌiehé nga tíiṉcha fꞌatikjá ntóo,̱ tu̱ 

kisꞌefehé Jesu. A̱sꞌa̱i kamajín ntáchakꞌuu̱n nku ntjo̱ xi tu̱ xí ꞌyúhún 
ko̱ jasꞌeheṉ ntánijua tsutsuu̱. Bꞌa̱ kama xi ja ngju̱a̱ij̱inntí yóo̱ kama. 
24 A̱sꞌa̱i já niꞌyakuyóo̱ iṉcha ngji tsꞌínkjꞌáha̱ Jesu ko̱ bꞌi ̱kitsúhu̱:

—¡Ji nda̱ maestru̱, nda̱ maestru̱! ¡Ja ku̱a̱yáá ei̱ ̱ni!̱
A̱sꞌa̱i tsisintjeṉ Jesu ko̱ ndjá kinchja̱ko̱ ntjo̱ ko̱ tꞌéheṉ ntáchakꞌuu̱n. 

Kitsjenjyú ntjo̱ ko̱ kisꞌe jyujyu. 25 Bꞌi ̱kitsúhu̱ já niꞌyakuyáha̱:
—¿Á najmi sꞌejihiṉnu̱u Ntia̱̱ná?
Kitsankjún ko̱ kama nkjúhu̱n jóo̱ ko̱ bꞌi ̱ngján bꞌi ̱kitsúhu̱ xinkjín:
—¿Yá nda̱ha xuꞌbi ̱nga santaha ko̱ ntjo̱ ko̱ ntáchakꞌuu̱n 

batéxumaha̱ ko̱ ntꞌéꞌéheṉ?

Bꞌi ̱tsꞌín kitsꞌín nda̱íhi ̱Jesu nku nda̱
xi tjíntujíhiṉ jánindoo̱

(Mt. 8:28-34; Mr. 5:1-20)

26 A̱sꞌa̱i iṉcha tsichu nankihi ̱xu̱ta̱ Gerasa̱, nanki xi tíjña ngabantá 
ntáchakꞌuu̱n, xi tjeẖen a̱nkjín a̱nte Galilea̱. 27 Nkꞌie nga tsitjujen Jesu 
tsutsuu̱, a̱sꞌa̱i jꞌaikꞌúhu̱n nku nda̱ xi yo̱ nankihi.̱ Nda̱ninda tíjñajihiṉ 
ndo̱. Kui xi ja ndꞌa̱i ṉkjún najmi ta̱ bjaha najyun ko̱ ta̱ ndaha 
najmi bꞌejñaya niꞌya. Tu̱ a̱jin tsjóoẖó bꞌejña. 28 Nkꞌie nga kikie Jesu, 
tsasinkúnchꞌintꞌaha̱ ko̱ kikjintáya nga bꞌi ̱kitsúhu̱:

—Ji Jesu, Ntíhi ̱Ntia̱̱ nku tutu xi tíjña nkꞌa ján, ¿mí nihi xi tjínko̱hi 
an? Tíbankihi nga najmi tu̱ ꞌba̱iṉí kju̱a̱nim̱a̱.

29 Bꞌa̱ tsꞌín kinchja̱ ndo̱, a̱tꞌaha̱ Jesu bꞌa̱ kitsúhu̱ nda̱nindoo̱ nga 
ku̱iṯjujihiṉ. Ja tu̱ xí ndꞌa̱iẖí ko̱ yaha nga tíjñajihiṉ ndo̱ nda̱nindoo̱. Ta̱ 
nda tsa nꞌúkic̱ha̱ sꞌeꞌyúnkoẖo ndo̱. Tu̱ nkú kjetiy̱ahá ni xi sꞌeꞌyúnkoẖo. 
A̱sꞌa̱i nda̱nindoo̱ fikoẖo̱ má nga najmi chꞌa tjín.

30 A̱sꞌa̱i Jesu kingjásjaiyaha̱:
—¿Nkú ꞌmihi?
Bꞌa̱ kitsú nda̱nindoo̱:
—Legion ꞌmini.̱
Bꞌa̱ kitsú a̱tꞌaha̱ miiẖí jánindoo̱ tjíntujíhiṉ. 31 A̱sꞌa̱i iṉcha tsankihi ̱

Jesu nga najmi tu̱ tsꞌií̱nkjihi ̱a̱nte chꞌon chuu̱n má nga un sku̱eẖe.̱ 
32 Xi tjeẖen nku a̱sunntu tjeṉki ̱nkjin ṉkjún chiṉka̱ tíiṉcha kjine jñá. 
A̱sꞌa̱i jánindoo̱ tsankihi ̱Jesu nga tsjántehe ̱nga ngju̱a̱iḵjasꞌenjihiṉ 
chiṉko,̱ ko̱ kitsjá kju̱a̱ Jesu. 33 Iṉcha tsitjujíhiṉ ndo̱ jánindoo̱ nga iṉcha 
ngjikjasꞌenjihiṉ chiṉko.̱ Tsangatsanka chiṉko̱ nga kikjaníkjꞌantjai 
yjoho̱ má nkꞌantjaihi ̱yo̱ ko̱ tsixuntujín ntáchakꞌuu̱n. Yo̱ jesunjin ntá.

34 Máha já xi tíiṉcha kunntá chiṉko,̱ nkꞌie nga kikie ni xi kamoo̱, 
iṉcha tsanka. Ngji tsúyaha̱ xu̱ta̱ xi tjín a̱jin na̱ntio̱̱ ko̱ a̱ndai na̱ntio̱̱. 
35 A̱sꞌa̱i iṉcha jꞌaisehe ̱xu̱ta̱ ni xi kamoo̱. Jꞌai má tíjña Jesu ko̱ kikie 
nga kabꞌejñatꞌa sjai Jesu nda̱ xi tsitjujíhiṉ jánindoo̱. Ja yja ngáha 

najyun ko̱ ja nda jeje ngáha. Iṉcha kitsankjún jóo̱. 36 Já xi kikie ni xi 
kamoo̱ iṉcha kitsúyaha̱ xu̱ta̱ xingisoo̱ xi nkú tsꞌín kamandaha nda̱ xi 
tsitjujíhiṉ jánindoo̱. 37 A̱sꞌa̱i ngayjee ̱xu̱ta̱ na̱ntia̱̱ xi tjín nanki Gerasa̱ 
tsankihi ̱Jesu nga ku̱iṯju ngáha yo,̱ a̱tꞌaha̱ tu̱ ni xí iṉcha kitsankjúhún. 
A̱sꞌa̱i jasꞌen Jesu tsutsuu̱ ko̱ kikꞌóya ngáha.

38 Máha nda̱ xi tsitjujíhiṉ jánindoo̱, mjehe ̱nga tsjénnkihi ̱Jesu ko̱ 
tsankihi ̱kju̱a̱. Tu̱nga tsasín niy̱áhá ra̱ Jesu. Bꞌi ̱kitsúhu̱:

39 —Tꞌin ngáhani niꞌyahi ̱ko̱ tix̱ínyai ngayjee ̱ni xi kuatsꞌínkoẖi 
Ntia̱̱ná.

A̱sꞌa̱i ngji ndo̱ ko̱ kitsúya ngayjee ̱a̱jin na̱ntio̱̱ ngatentee ̱ni xi 
kitsꞌínkoẖo̱ Jesu.

Bꞌi ̱tsꞌín kitsꞌínnkihi ̱Jesu nku ta̱kjín
ko ̱nku ta̱chju̱ún

(Mt. 9:18-26; Mr. 5:21-43)

40 Nkꞌie nga ja kikꞌóya ngáha Jesu ngabantá xinkuu̱, tsjo tsꞌín 
kitsꞌínkjáíhiṉ xu̱ta̱ nkjiu̱n, a̱tꞌaha̱ ngatentee ̱tíiṉcha kuyáha̱. 41 A̱sꞌa̱i 
jꞌai nku nda̱ xi ꞌmi Jairo̱ xi ta̱ nku nda̱ kꞌaku̱hu̱ niꞌya sinagoga̱. Kui 
xi tsasinkúnchꞌintꞌaha̱ Jesu ko̱ tsankihi ̱nga ngju̱a̱i ̱niꞌyaha̱, 42 a̱tꞌaha̱ 
ta̱kjín nku tutuhu̱ xi tjíhiṉ te jo nú ja tíꞌme.

Nkꞌie nga tífi Jesu yo̱, ix̱í tíbasinneꞌyúhún ra̱ xu̱ta̱ nkjin xi 
tjeṉnkihi.̱ 43 Ta̱ tjeṉjihiṉ xu̱ta̱ nkjiu̱n nku ta̱chju̱ún xi tjíhiṉ te jo nú 
nga jní títsꞌínkꞌieheṉ. Já chjiṉeṉki kitsꞌínkjehe ngayjee ̱ni xi tjíhiṉ. 
Ndaha nku najmi kamaha̱ kitsꞌínnkihi.̱ 44 Kui ta̱chjúu̱n xi nibaha 
a̱stu̱n Jesu ko̱ kitsꞌínko̱ tutsꞌin najyuhu̱n. Ta̱ kuihi chu̱bo̱ tjeṉꞌyún 
kitikjáyahá ra̱ jníu̱. 45 A̱sꞌa̱i bꞌa̱há kitsú Jesu:

—¿Yá xi kuatsꞌínko̱na?
Tu̱nga ndaha nku najmi kitsꞌínkie yjoho.̱ A̱sꞌa̱i bꞌa̱ kitsú Pedro:̱
—Ji nda̱ maestru̱, xu̱ta̱ nkjiu̱n tíbasinneꞌyíhin ko̱ bꞌi ̱ngján tíiṉcha 

tsuniñaihi.
46 Tu̱nga bꞌiẖí kitsú Jesu:
—Tjín xi kuatsꞌínkoṉa, a̱tꞌaha̱ ndzjen kamana nga kuitjujin 

ngaꞌyúnna̱.
47 Máha ta̱chjúu̱n, nkꞌie nga kikie nga najmi kama tsanka ꞌma, 

a̱sꞌa̱i ix̱í tsꞌatsé nkjúhún nga jꞌaisinkúnchꞌintꞌaha̱ Jesu. Nginku̱n 
ngatentee ̱xu̱ta̱ kitsúya mí kju̱a̱ha nga kitsꞌínko̱ho najyuhu̱n Jesu ko̱ xi 
nkú tsꞌín ta̱ kuihi chu̱bo̱ kama nkihi.̱ 48 Bꞌi ̱kitsúhu̱ Jesu ta̱chjúu̱n:

—Ji ntína̱, a̱tꞌaha̱ kuasꞌejihin nga Ntia̱̱ná kitsꞌín nibána, kui nga 
kama nkihi ri. Kasꞌehi kju̱a̱jyu nga tꞌin.

49 Nkꞌie nga bꞌa̱ ta̱ títsuhu Jesu, tu̱ jꞌaihí nku nda̱ xi nibaha niꞌyaha̱ 
nda̱ kꞌaku̱hu̱ niꞌya sinagoga̱ ko̱ bꞌa̱ kitsúhu̱:

—Ja kꞌuen ta̱kjíhiṉ. Najmi ta̱ nꞌestihi ̱ri ̱nda̱ maestru̱.
50 Tu̱nga nkꞌie nga kintꞌé Jesu niu̱, a̱sꞌa̱i bꞌi ̱kitsúhu̱ ndo̱:

—Najmi tu̱ binkjuin. Tu̱ nkú kasꞌejihín ri an ko̱ ka̱ma nkihi ̱
ta̱kjíhiṉ.

51 Nkꞌie nga tsichu Jesu niꞌyaha̱ ndo̱, najmi kitsjánte tsa kjꞌa̱í xi 
kju̱a̱sꞌenko̱ a̱yoo̱, tu̱ Pedro̱ sahá, Jua, Santiago̱, ko̱ na̱ꞌmihi ̱ko̱ na̱aha̱ 
ta̱kjíu̱n. 52 Kui chu̱bo̱ ngayjee ̱xu̱ta̱ xi kama ñjakú yo̱ tíiṉcha kjintá ko̱ 
tíiṉcha tsꞌínbatꞌa ta̱kjíu̱n, tu̱nga bꞌiẖí kitsú Jesu:

—Najmi tu̱ chꞌíú. Najmi kaꞌme ta̱kjíu̱n. Tu̱ kjifehé.
53 Tsajnukiehe ̱xu̱ta̱, a̱tꞌaha̱ iṉcha be nga ja kaꞌme ta̱kjíu̱n. 54 Tu̱nga 

Jesu jakjꞌá ntsja ta̱kjíu̱n ko̱ bꞌi ̱kitsúhu̱:
—Ta̱kjín, tis̱íntjei̱ṉ.
55 A̱sꞌa̱i jꞌáíya ngáha̱ ra̱ ta̱kjíu̱n ko̱ tjeṉꞌyún tsisintjeẖén. Bꞌa̱ kitsú 

Jesu nga kꞌu̱a̱iẖi ̱nichine ta̱kjíu̱n. 56 Tu̱ ni xí kama nkjúhún ra̱ xi cháha̱ 
ta̱kjíu̱n, tu̱nga bꞌa̱há kitsú Jesu nga najmi tu̱ chꞌa xi ku̱iṯsu̱yaha̱ ni xi 
kamoo.̱

Bꞌi ̱tsꞌín kitsúyaha̱ Jesu já postru̱ xi nkú iṉcha tsꞌií̱n 
nga kꞌu̱énij̱mí

(Mt. 10:5-15; Mr. 6:7-13)

9  Kinchja̱ ñjaha̱ Jesu já niꞌyakuyá xi te joho̱ ko̱ kitsjáha̱ ngaꞌyún 
nga ngajoho̱ Jesu ka̱maha̱ jóo̱ kꞌoṉsje jáninda xi tjíntujíhiṉ 

xu̱ta̱ ko̱ nga tsꞌií̱nnkihi ̱chꞌin xi kꞌuhu̱n xu̱ta̱. 2 Kitsꞌínkji tu̱ xi iṉcha 
kꞌu̱énij̱míhi nga Ntia̱̱ná ja tíbatéxuma ko̱ nga tsꞌií̱nnkihi ̱xu̱ta̱ xi uhu̱n. 
3 Bꞌi ̱kitsúhu̱:

—Najmi tu̱ chumi nihi xi chꞌo nga nꞌo̱o niy̱á. Najmi tu̱ chꞌo yánise, 
ta̱ ndaha tsa, ta̱ ndaha niṉku̱a̱n, ta̱ ndaha to̱on, ko̱ ta̱ ndaha najmi 
tu̱ chꞌo jo ꞌyún najyun. 4 Má ku̱iṯjásꞌo̱on nku niꞌya, yo̱ tiṉtsu̱bo̱o 
santa nkúhu nga ku̱iṯju ngáhanu a̱nte xuꞌbo̱. 5 Tsa tjín má najmi 
nꞌeḵjáínnu̱u, tu̱ sahá tiṯjusjo̱o nanki xuꞌbo̱ ko̱ tꞌetsujno ndyjo tsu̱ku, tu̱ 
xi bꞌa̱ tsꞌín ku̱a̱kúchjihinu nga tjeẖeṉ jé xu̱ta̱ xuꞌbo̱.

6 A̱sꞌa̱i tsitju jóo̱ nga iṉcha ngji ngayjee ̱nanki xi tjín yo̱. Yꞌénij̱mí 
én nda tsuhu̱ Ntia̱̱ná ko̱ kitsꞌínnkihi ̱xu̱ta̱ un xi tjín tu̱ má xi tjeẖén ni.

Bꞌi ̱tsꞌín kitsꞌínnkjinkꞌun Herode ̱Antipa̱
nga̱tꞌa tsꞌe ̱Jesu

(Mt. 14:1-12; Mr. 6:14-29)

7 Nda̱ rei ̱Herode ̱Antipa̱ kintꞌé ngayjee ̱ni xi títsꞌín Jesu ko̱ ndaha 
najmi be nkú tsꞌín tsꞌií̱nnkjinkꞌun nga̱tꞌa tsꞌe ̱yáha Jesu. A̱tꞌaha̱ tjín 
xi bꞌa̱ kitsú nga Jua Bautista̱ xi ja jꞌáíya ngáha̱ ra̱ ngabayoo̱, 8 ko̱ tjín 
ngá xi bꞌa̱ kitsú nga nda̱ profeta̱ Elia̱ ja jꞌai ngáha, ko̱ kjꞌa̱í ngá xi 
bꞌa̱ kitsú nga ja jꞌáíya ngáha̱ ra̱ ngabayoo̱ nku nda̱ profeta̱ xi yꞌejña 
nis̱tjin nkꞌie. 9 Tu̱nga máha Herode,̱ bꞌi ̱kitsú:

—An kitsja kju̱a̱ nga kitikjá nintaku̱ Jua. Tu̱nga, ¿yá nda̱ha xuꞌbi ̱
yo̱ ni ̱ma, xi bꞌi ̱tsꞌín tíntꞌe éheṉ?

 Xu̱ju̱n xi yꞌétꞌa Luca ̱8 , 9 



144

 
e 9:20 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Kui nga mjehe ̱ra̱ Herode ̱sku̱eẖe Jesu.

Bꞌi ̱tsꞌín kitsꞌínkjen Jesu já xi un mii ̱
(Mt. 14:13-21; Mr. 6:30-44; Jn. 6:1-14)

10 Nkꞌie nga ja kikꞌóya ngáha já postru̱, iṉcha kitsúya tentehe ̱Jesu 
ni xi kitsꞌín. A̱sꞌa̱i Jesu ngjiko̱ tꞌaxín suba jóo̱ nku a̱nte má najmi chꞌa 
tjín, xi tiña maha̱ nanki xi ꞌmi Betsaida̱. 11 Tu̱nga iṉcha kikiehé ra̱ xu̱ta̱ 
ko̱ kitsjennkíhi.̱ Jesu nda tsꞌín kitsꞌínkjáíhiṉ xu̱to̱ ko̱ kinchja̱nij̱míyaha 
Ntia̱̱ná, xi nkú tsꞌín batéxuma, ko̱ kitsꞌínnkihi ̱xi uhu̱n. 12 Nkꞌie nga ja 
tíma ngixun, iṉcha jꞌaikꞌúhu̱n já niꞌyakuyá xi te joo̱ ko̱ bꞌa̱ kitsúhu̱:

—Tu̱ sahá bꞌa̱ tꞌihiṉ xu̱to̱ nga katji nanki xi tjíndai ei̱ ̱nga tsꞌínkjꞌa 
nis̱tjeṉ ko̱ katangisjáí nichine, a̱tꞌaha̱ a̱nte kixihí ei̱.̱

13 A̱sꞌa̱i bꞌi ̱kitsú Jesu:
—Tu̱ sahá jun tjoho̱on ni xi kjiṉe ̱xu̱ta̱.
Bꞌa̱ kitsú jóo:̱
—Un ic̱hí maha niṉku̱a̱n xi kichꞌai ̱ko̱ jo ic̱hí tjio̱̱. ¿A ra̱ kuankín 

chꞌatse níi ̱nichine xi kjiṉe ̱ngayjee ̱xu̱ta̱ nkjiu̱n?
14 A̱tꞌaha̱ ma ra̱ un mii ̱já xi kabincha yo.̱ Tu̱nga bꞌiẖí kitsúhu̱ Jesu 

já niꞌyakuyáha̱:
—Nkú ma tsa cháte cháte nꞌeḵꞌa stíún xinkjín xu̱to̱ nga nꞌeḵꞌíéntu.
15 Bꞌa̱ iṉcha kitsꞌín já niꞌyakuyóo̱ ko̱ ngayjee ̱xu̱ta̱ iṉcha yꞌentu. 

16 A̱sꞌa̱i jakjꞌá Jesu niṉku̱a̱n xi uu̱n ko̱ tjio̱̱ xi joo̱. Tsasenjinki nkꞌa 
ján nga kitsjáha̱ mábꞌa̱chjíhi ̱Ntia̱̱ná. Tsakjánya niṉku̱o̱n ko̱ kitsjáha̱ 
já niꞌyakuyáha̱ tu̱ xi kui iṉcha tsꞌií̱nndzjo ngáha̱ ra̱ xu̱ta̱ nkjiu̱n. 
17 Ngatentee ̱xu̱to̱ iṉcha kikjine niu̱ santa nkúhu nga iṉcha kitse 
sisihiṉ. A̱sꞌa̱i jꞌáíya niṉku̱a̱n xi tsꞌankiu̱. Te jo nis̱iṉ kamaha.

Bꞌi ̱tsꞌín kitsúya Pedro ̱nga Jesu xi Ntia̱̱ná 
kitsꞌín nibáha̱

(Mt. 16:13-20; Mr. 8:27-30)

18 Nku niy̱á ngjiko̱ tꞌaxín Jesu já niꞌyakuyáha̱ ko̱ nkꞌie nga 
tínchja̱ko̱ Ntia̱̱ná, a̱sꞌa̱i bꞌi ̱kitsúhu̱ jóo̱:

—¿Yá xi títsu xu̱ta̱ nga an?
19 Bꞌa̱ kitsú já niꞌyakuyóo:̱
—Tjín xi bꞌa̱ tíiṉcha tsu nga ji xi Jua Bautista̱. Tjín ngá xi bꞌa̱ 

tíiṉcha tsu nga ji xi Elia̱. Ko̱ tjín ngá xi bꞌa̱ tíiṉcha tsu nga ja jꞌáíya 
ngáha̱ ra̱ ngabayoo̱ nku nda̱ profeta̱ xi yꞌejña nis̱tjin nkꞌie.

20 Bꞌi ̱kitsú Jesu:
—Ko̱ jun, ¿yá xi bixíún nga an?
A̱sꞌa̱i bꞌa̱ kitsú Pedro:̱
—Ji xi Cristo̱. e

21 A̱sꞌa̱i bꞌa̱ kitsúhu̱ Jesu jóo̱ nga tu̱ xí najmi chꞌahá xi ku̱iṯsu̱yaha̱ 
kui éiṉ.

Bꞌi ̱tsꞌín kitsúya títjun Jesu nga nꞌeḵꞌien
(Mt. 16:21-28; Mr. 8:31-9:1)

22 Bꞌi ̱kitsú ya:
—Tjíhin nga un ṉkjún sku̱eẖe ̱Ntíhi ̱Nda̱xꞌiu̱̱n. Jáchá xi tjíhiṉ 

xá ko̱ já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱ najmi iṉcha 
tsꞌií̱nkjáíhiṉ. Nꞌeḵꞌien, tu̱nga nis̱tjin xi ma jahan kjꞌu̱a̱íya ngáha̱ ra̱ 
ngabayoo.̱

23 A̱sꞌa̱i kinchja̱ko̱ ngayjee ̱xu̱ta̱ nga bꞌi ̱kitsúhu̱:
—Tsa tjín xi mjehe ̱tsjénnkina, ngayje nis̱tjin katꞌéchꞌo subaha̱ 

yjoho̱ ni xi mjehe ̱ko̱ katsjáha̱ yjoho̱ nga ku̱a̱yá nga̱tꞌana̱, a̱sꞌa̱i 
katsjennkína. 24 A̱tꞌaha̱ xi mjehe ̱tsꞌií̱nkꞌanki suba yjoho̱ nga kꞌúéjña 
tíkꞌun, kui xi tu̱ sahá ku̱a̱yá. Tu̱nga xi ku̱a̱yá nga̱tꞌana̱, kui xi tu̱ sahá 
nꞌeḵꞌanki. 25 ¿A̱tꞌaha̱ mí xi chjíhi ̱ra̱ tsa tsꞌií̱n ngana̱ xu̱ta̱ ngayjee ̱ni xi 
tjín a̱sunntee,̱ tsa tu̱ sa ndyja̱há ngá anim̱a̱ha̱?

26 ’Kui nga tsa tjín xi ka̱ma subaha̱ ra̱ an ko̱ énna̱, bꞌa̱ ta̱ tsꞌín ta̱ 
ka̱ma subaha̱ Ntíhi ̱Nda̱xꞌiu̱̱n xu̱ta̱ xuꞌbi ̱nis̱tjin nkꞌie nga kjꞌu̱a̱íko̱ 
kju̱a̱chánkaha̱ ko̱ kju̱a̱chánkaha̱ Na̱ꞌmihi ̱ko̱ kju̱a̱chánkaha̱ ntítsjehe.̱ 
27 Kju̱axi ̱ni xi tíxinnu̱u. Kꞌu̱a̱ xi tíiṉcha ei̱ ̱najmi ku̱a̱yá santa nkúhu 
nga sku̱e ̱nga batéxuma Ntia̱̱ná.

Bꞌi ̱kama nga kama chji kju̱a̱chánkaha̱ Jesu
(Mt. 17:1-8; Mr. 9:2-8)

28 A̱skahan nkꞌie nga jꞌa xi nkú ma jin nis̱tjin nkꞌie nga bꞌa̱ kitsú 
Jesu, a̱sꞌa̱i kinchja̱ tꞌaxíhiṉ Pedro̱, Jua ko̱ Santiago̱. Ngjinji nku 
a̱sunntu tjeṉki ̱nga ngji nchja̱ko̱ Ntia̱̱ná. 29 Nkꞌie nga tínchja̱ko̱ Ntia̱̱ná, 
tu̱ kikꞌóntjaiyahá sénnis̱tjihiṉ Jesu ko̱ taba xúxú kama najyuhu̱n 
ko̱ tsatꞌai. 30 Ko̱ tu̱ kama chjihí jo já xi tínchja̱nij̱míko̱ Jesu, kui xi 
Moise ko̱ Elia̱. 31 Katsendaihi ̱ra̱ kju̱a̱chánkaha̱ Ntia̱̱ná ko̱ tíiṉcha 
nchja̱nij̱míyaha ngabaya xi a̱sꞌa̱i sa̱kúhú ra̱ Jesu nanki Jerusalen.

32 Máha Pedro̱ ko̱ já xi kabꞌentukoẖo,̱ tu̱ ni xí tíiṉcha ma nijñáhá 
ra̱, tu̱nga yꞌentu tíkꞌuhún ko̱ iṉcha kikie kju̱a̱chánkaha̱ Jesu ko̱ já xi jo 
kabinchakoẖo.̱ 33 Nkꞌie nga ja tíiṉcha fi tꞌaxín ngáha̱ ra̱ Jesu já xi joo̱, 
a̱sꞌa̱i kinchja̱ Pedro:̱

—Ji nda̱ maestru̱, ¡á bꞌa̱ nda tjíhin nga ei̱ ̱ku̱iṉtsu̱ba̱haná! Tu̱ sahá 
nꞌeṉdai ̱jan niꞌya yántsu̱, nku xi ka̱ma tsꞌi ̱ko̱ nku xi ka̱ma tsꞌe ̱Moise 
ko̱ nku xi ka̱ma tsꞌe ̱Elia̱.

Bꞌa̱ kitsú Pedro̱ nga ndaha kui najmi be ni xi kinchja̱. 34 Nkꞌie nga 
bꞌa̱ ta̱ títsuhu Pedro̱, tu̱ nkuhú niṉti ̱jꞌai tsꞌínnkꞌíéheṉ jóo̱ ko̱ iṉcha 
kitsankjún nkꞌie nga kitsjennéhe ̱niṉtiu̱̱. 35 Kinuꞌyá a̱jin niṉtiu̱̱ nku nta̱ 
xi bꞌa̱ kitsú:

—Kui xuꞌbi ̱xi Ntína̱ xi jꞌajíán. Ta̱sinñjuhu̱u.
36 Nkꞌie nga ja kinuꞌyá nto̱, iṉcha kikie nga síjña suba ngáha Jesu. 

Najmi kinchja̱nij̱míyaha jóo̱ niu̱. Ndaha nku najmi kitsúyaha̱ kui 
nis̱tjin xuꞌbo̱ ni xi iṉcha kikie.

Bꞌi ̱tsꞌín kitsꞌín nda̱íhi ̱Jesu nku nda̱ chí
xi tíjñajihiṉ nda̱nindoo̱

(Mt. 17:14-21; Mr. 9:14-29)

37 Nis̱tjin xi ma ndyjuu̱n, nkꞌie nga iṉcha nibajen ngáha a̱sunntu 
tjeṉkiu̱̱, nkjin ṉkjún xu̱ta̱ jꞌaikjꞌá niy̱áha̱ Jesu. 38 A̱sꞌa̱i ꞌyún kinchja̱ 
nku nda̱ xi tjeṉjihiṉ xu̱ta̱ nkjiu̱n nga bꞌa̱ kitsúhu̱ Jesu:

—Ji nda̱ maestru̱, tíbankihi nga cha̱sei̱ẖi ̱ic̱hí nda̱ chína̱. A̱tꞌaha̱ 
ntí nku tutuna̱ maha. 39 Kui xi fasꞌenjihiṉ nku nda̱ninda ko̱ tjeṉꞌyún 
tsꞌínkjintáyahá ra̱. Bꞌétsujneyáha̱ ko̱ xú bꞌasje tsꞌa. Ja títsꞌínꞌun 
ṉkjúhu̱n ko̱ tu̱ ꞌyaha fi tꞌaxíhiṉ. 40 Ja kuakankihi ̱já niꞌyakuyáhi ̱nga 
kꞌoṉsje nda̱nindoo̱, tu̱nga najmi kamahá ra̱.

41 A̱sꞌa̱i bꞌi ̱kitsú Jesu:
—¡Á bꞌa̱ ꞌyún ic̱hí sꞌejihiṉ ra̱ Ntia̱̱ná xu̱ta̱ xi tjíhin ndꞌa̱i ̱

ko̱ chꞌonkꞌuhun! ¿Nkjé kjin tjíhin nga kúátej̱ñajinnu̱u ko̱ tsꞌin 
chúkju̱a̱nu̱u? Nibákoi̱ ̱nda̱ chíhi ̱ei̱.̱

42 Nkꞌie nga ja tífi nda̱ chíu̱ má síjña Jesu, a̱sꞌa̱i nda̱nindoo̱ 
kikjaníkjꞌaha̱ tꞌanankiu̱ ko ̱tu̱ xí yꞌétsujneyáhá ra̱. Tu̱nga ndjáhá kinchja̱ko̱ 
Jesu nda̱nindoo̱. Kitsꞌín nda̱íhi ̱nda̱ chíu̱ ko ̱kitsꞌínkjasꞌen ngáha̱ ra̱ 
na̱ꞌmihi. 43 Ngayjee ̱xu̱ta̱ tu̱ ni xí kama nkjúhún ra̱ kju̱a̱chánkaha̱ Ntia̱̱ná.

Bꞌi ̱tsꞌín ta̱ kitsúyahá ngáha Jesu nga nꞌeḵꞌien
(Mt. 17:22-23; Mr. 9:30-32)

Nkꞌie nga tíiṉcha ma nkjúhu̱n ngayjee ̱xu̱ta̱ ni xi títsꞌín Jesu, 
44 a̱sꞌa̱i bꞌa̱ kitsúhu̱ já niꞌyakuyáha̱:

—ꞌYún nda ta̱sinñju ni xi xínnu̱u. Ntíhi ̱Nda̱xꞌiu̱̱n nꞌeḵjasꞌen a̱ya 
ntsja xu̱ta̱.

45 Tu̱nga najmi kamankjihín ra̱ já niꞌyakuyóo̱ én xuꞌbi,̱ 
a̱tꞌaha̱ najmi kikꞌa̱iṉtehe ̱nga ka̱mankjihiṉ. Najmi kama ya kꞌun 
kingjásjaiyaha̱ Jesu nkú tsuhu̱ ra̱ éeṉ.

Bꞌi ̱tsꞌín kitsúya Jesu yá xi ꞌyún nkꞌa tjeṉ
(Mt. 18:1-5; Mr. 9:33-37)

46 A̱sꞌa̱i já niꞌyakuyóo̱ kinchja̱nij̱míyaha yá xi ꞌyún nkꞌa tjeṉ a̱jihiṉ. 
47 Tu̱nga kamankjihín ra̱ Jesu ni xi tínchja̱ anim̱a̱ha̱ jóo̱. A̱sꞌa̱i jakjꞌá 
nku nda̱ chí, tsasínjñatꞌaha̱ yjoho 48 ko̱ bꞌa̱ kitsú:

—Xi ngajona̱ tsꞌií̱nkjáíhiṉ ra̱ nda̱ chíi,̱ kui xi an títsꞌínkjáínna. Ko̱ 
xi tsꞌií̱nkjáínna, kui xi ta̱ títsꞌínkjáíhiṉ xi kitsꞌín nibána. A̱tꞌaha̱ xi 
ꞌyún kinte tjeṉ a̱jinnu̱u, kui xi ꞌyún nkꞌa tjeṉ.

Bꞌi ̱tsꞌín kinchja̱nij̱míyaha Jesu xu̱ta̱
xi najmi fi kontra̱ha̱

(Mr. 9:38-40)

49 A̱sꞌa̱i bꞌa̱ kitsú Jua:
—Ji nda̱ maestru̱, kiyai ̱nga nku nda̱ ngajohi ̱tímꞌosjehe jánindoo.̱ 

Tu̱nga kikꞌiechꞌohó ri,̱ a̱tꞌaha̱ najmi ñá tjeṉkoṉá.
50 A̱sꞌa̱i bꞌi ̱kitsú Jesu:
—Najmi tu̱ jun bꞌechꞌóho̱o. A̱tꞌaha̱ xi najmi tífi kontra̱ná, kui xi ñá 

makoṉá.

Bꞌi ̱tsꞌín ndjá kinchja̱ko ̱Jesu Santiago ̱ko ̱Jua
51 Nkꞌie nga ja tsichu tiña nis̱tjin nga tjíhin nga ngju̱a̱iṉji ngáha 

Jesu nkꞌa ján, a̱sꞌa̱i ngayjehe kꞌun tsasin niy̱á nga ngji nanki 
Jerusalen. 52 Kitsꞌínkji títjuhu̱n yjoho̱ kꞌu̱a̱ já xi tsꞌe.̱ Kui xi iṉcha ngji 
nku nanki ic̱hí xi tíjñajihiṉ a̱nte Samaria̱̱ tu̱ xi kꞌu̱éndaha̱ ra̱ a̱nte 
Jesu. 53 Tu̱nga xu̱ta̱ Samaria̱̱ xi tjíhín yo̱ najmi kitsꞌínkjáíhiṉ, a̱tꞌaha̱ 
iṉcha kikie nga tu̱ ni xí mjehé ra̱ Jesu ngju̱a̱i ̱nanki Jerusalen.

54 Nkꞌie kikie nii ̱já niꞌyakuyá Santiago̱ ko̱ Jua, a̱sꞌa̱i bꞌi ̱iṉcha kitsú:
—Ji nda maestru̱, ¿a mjehi nga ku̱iṉchíi ̱nga niḇájen ndꞌí nkꞌa ján 

tu̱ xi tsꞌií̱nkjehe xu̱ta̱ xuꞌbi?̱
55 Tu̱nga ndjáhá kinchja̱ko̱ Jesu jóo̱ nga̱tꞌaha̱ ni xi iṉcha kitsú. 

56 A̱sꞌa̱i iṉcha ngji kjꞌa̱í nanki.

Bꞌi ̱kitsúhu̱ Jesu já xi mjehe ̱tsjénnkihi ̱
(Mt. 8:18-22)

57 Nkꞌie nga tíiṉcha tsꞌín niy̱á, a̱sꞌa̱i nku nda̱ bꞌa̱ kitsúhu̱ Jesu:
—Tsjénnkihi tu̱ má xi tjeẖén ni nga kꞌúín.
58 Bꞌi ̱kitsú Jesu:
—Chu̱ xi tjín ngijñóo̱ tjíhiṉ tix̱a̱ ngijo ko̱ nis̱ee ̱tjíhiṉ nu̱ba̱, tu̱nga 

Ntíhi ̱Nda̱xꞌiu̱̱n najmi tjíhiṉ má nga ka̱ma kju̱ájñasun nintaku̱.
59 A̱sꞌa̱i kinchja̱ko̱ kjꞌa̱í nda̱:
—Tsjénnkiní ji.
Bꞌa̱ kitsú ndo:̱
—Ji nda̱ maestru̱, kꞌu̱a̱iṉtení nga tjun kfínngjayánjia na̱ꞌmina̱.
60 Bꞌi ̱kitsú Jesu:
—Tꞌejñaihi ̱xu̱ta̱ xi bꞌa̱ joyaha tsa ja kꞌien nga kandjáyanji suba 

xu̱ta̱ kꞌien xinkjín. Tu̱nga máha ji, tꞌinkꞌienij̱mí nga ja tíbatéxuma 
Ntia̱̱ná.

61 Bꞌa̱ kitsú ya kjꞌa̱í nda̱:
—Ji nda̱ maestru̱, tsjénnkihi, tu̱nga tjenntehéní nga tjun ma kfín 

xinyaha̱ xu̱ta̱ xi tjín niꞌyana̱ nga ja tífia.
62 Bꞌi ̱kitsú Jesu:

—Xi mjehe ̱tsénnkina ko̱ a̱sꞌa̱i ku̱a̱seṉji a̱stu̱n nga tsꞌií̱n ni xi 
nkaha̱, kui xi najmi tsuhu̱ ra̱ má batéxuma Ntia̱̱ná.

Bꞌi ̱tsꞌín kitsꞌínkji Jesu já xi cháte ko ̱kan joo̱

10  A̱skahan ta̱ jꞌájin Nda̱ Ntia̱̱ná cháte ko̱ kan jo já. Jo jo 
kitsꞌínkꞌa xinkjín nga kitsꞌínkji títjuhu̱n yjoho̱ ngayjee ̱nanki 

ko̱ a̱nte xi má nga tjíhin nga kjꞌu̱a̱ a̱skahan. 2 Bꞌi ̱kitsúhu̱ jóo̱:
—Xu̱ta̱ xi tjín bꞌa̱ joyaha nkúhu nku ntje ̱chánka, tu̱nga chubahá 

maha já musu̱ xi tsꞌií̱nxájin nii.̱ Kui nga tiṉchíhi ̱ru̱u xi tsꞌe ̱ntje ̱nga 
katsꞌínkji já musu̱ a̱jin ntje.̱ 3 Tankíún. Títsꞌinkjínu̱u xi nkú joyaha 
chu̱tsa̱nka̱ a̱jihiṉ nañá kjan. 4 Najmi tu̱ chꞌo tsa, ko̱ ta̱ ndaha to̱on, ko̱ 
ta̱ ndaha tja̱ba̱xínnté. Ko̱ najmi tu̱ binchaꞌyún nga súniñoho̱ xu̱ta̱ a̱ya 
niy̱óo̱.

5 ’Nkꞌie nga ku̱iṯjásꞌo̱on nku niꞌya, tjun súniño. “Kju̱a̱jyu kasꞌe niꞌya 
xuꞌbi”̱, tix̱íún. 6 Tsa tjíntu yo̱ xu̱ta̱ xi tjíhiṉ kju̱a̱jyu, kju̱a̱jyu xi tíꞌbo̱o 
sꞌej̱ñaha̱. Tu̱nga tsa najmi, kꞌo̱óyakꞌun ngáha̱nu̱u kju̱a̱jyu xi tíꞌbo̱o. 
7 Najmi tu̱ xki ̱niꞌya binimo. Nkuhú niꞌya tiṉtsu̱bo̱o nga chiṉo̱o ko̱ sꞌiu̱ 
ni xi kꞌu̱a̱iṉu̱u. A̱tꞌaha̱ já xi tsꞌínxá tjíhiṉ kixi ̱nga ka̱ma chjíhi.̱

8 ’Nkꞌie nga ku̱iṯjásꞌo̱on nku nanki, tsa nda tsꞌín tsꞌií̱nkjáínnu̱u xu̱ta̱ xi 
tjín yo̱, chiṉo̱o ni xi kꞌu̱éjñatꞌanu̱u. 9 Nꞌeṉkihu̱u xu̱ta̱ un xi tjín yo̱ ko:̱ “Ja 
ꞌyún tiña tíjñanu̱u Ntia̱̱ná nga tíbatéxumanu̱u ndꞌa̱i”̱, tix̱íhu̱un. 10 Tu̱nga 
tsa ku̱iṯjásꞌo̱on nku nanki ko̱ tsa najmi nda tsꞌín tsꞌií̱nkjáínnu̱u xu̱ta̱ xi tjín 
yo̱, tankíún a̱jin na̱ntio̱̱ ko ̱bꞌa̱ tix̱íún: 11 “Santaha ndyjoho ̱nankinu̱u xi 
kafajnu tsu̱kui ̱tíbꞌetsujnei.̱ Tu̱nga tjíhín ni nga choo̱ ni xuꞌbi.̱ Ja ꞌyún tiña 
tíjñanu̱u Ntia̱̱ná nga tíbatéxumanu̱u ndꞌa̱i”̱, tix̱íún. 12 An bꞌa̱ tíxinnu̱u. 
Nkꞌie nga ku̱ic̱hú nis̱tjin nga cha̱seẖe ̱ni xi kitsꞌín nga nkúnkú xu̱ta̱, kui 
nanki xuꞌbo̱ xi ꞌyún un sku̱e ̱saha̱ nga xu̱ta̱ xi kisꞌe nanki Sodoma̱.

Bꞌi ̱tsꞌín kinchja̱nij̱míyaha Jesu xu̱ta̱ xi najmi 
kitsꞌínkjáíhiṉ éheṉ

(Mt. 11:20-24)

13 ’¡Nim̱a̱ rú nꞌehenu jun, xu̱ta̱ nanki Corazin! ¡Nim̱a̱ rú nꞌehenu 
jun, xu̱ta̱ nanki Betsaida̱! A̱tꞌaha̱ tsa xu̱ta̱ nanki Tiro̱ ko̱ xu̱ta̱ nanki 
Sidon kikie kju̱a̱nkjún xi kama a̱jinnu̱u, ja ra̱ ndꞌa̱i ngjikjꞌáha̱ ra̱ 
anim̱a̱ha̱ nga kingja najyun kfe ko̱ yꞌentujín nasu. 14 Tu̱nga nis̱tjin nga 
cha̱seẖe ̱mí nihi xi kitsꞌín nga nkúnkú xu̱ta̱, jun xi ꞌyún un sku̱e ̱sanu̱u 
nga xu̱ta̱ xi kisꞌe nanki Tiro̱ ko̱ nanki Sidon.

15 ’Ko ̱jun xu̱ta̱ nanki Capernaum, tsa bꞌa̱ manu̱u nga santaha ndjio̱̱jmi 
ján cha̱nkjúnnu̱u, najmi. Tu̱ sa ní santaha nga̱kꞌie̱ṉ kuankínjo̱on.

16 A̱sꞌa̱i bꞌi ̱kitsúhu̱ Jesu já xi títsꞌínkji:
—Xu̱ta̱ xi tíbasínñjunu̱u, kui xi an tíbasínñjuna. Xi títsꞌín 

tꞌaxínnu̱u, kui xi an títsꞌín tꞌaxínna. Ko̱ xi títsꞌín tꞌaxínna, kui xi títsꞌín 
tꞌaxín xi kitsꞌín nibána.

Bꞌi ̱tsꞌín kikꞌóya ngáha já xi cháte ko̱ kan joo̱
17 Tsjo ṉkjún tíiṉcha maha̱ já xi cháte ko̱ kan joo̱ nga kikꞌóya 

ngáha. Bꞌa̱ iṉcha kitsú:
—Ji nda̱ maestru̱, ngajohi ̱kichubai ̱ko̱ santaha jánindoo̱ kintꞌéꞌénni.̱
18 A̱sꞌa̱i bꞌi ̱kitsú Jesu:
—Johoṉ, kikie nga tsijne nda̱nindoo̱ xi nkú joyaha nku ndꞌíchꞌoṉ nga 

nibaha nkꞌa ján. 19 An ja kitsjanu̱u ngaꞌyún xi má nga ku̱is̱inno ye ̱ko̱ 
chándayá, ko̱ nga nꞌe ̱ngano̱ho ̱ngayje ngaꞌyún xi tjíhiṉ nda̱ kontra̱. Najmi 
tjín ni xi tsꞌií̱nꞌunnu̱u. 20 Tu̱nga najmi tu̱ tsjohó manu̱u a̱tꞌaha̱ tsa jánindoo̱ 
ntꞌéꞌénnu̱u. Tsjo ní katumanu̱u a̱tꞌaha̱ ja tjíntutꞌá jꞌáínnu̱u ndjio̱̱jmi ján.

Bꞌi ̱tsꞌín tsakúchji kju̱a̱tsjoho ̱Jesu
(Mt. 11:25-27; 13:16-17)

21 Ta̱ kuihi chu̱bo̱ jꞌaijíhiṉ Jesu kju̱a̱tsjo xi kitsjáha̱ Espiriṯu̱ Santo̱. 
Bꞌi ̱kitsú:

—An títsꞌintsjoho, Na̱ꞌmi, Ntia̱̱ xi tsꞌe ̱nkꞌa ján ko̱ tꞌanankiu̱. A̱tꞌaha̱ 
yꞌejña chjihi ̱xu̱ta̱ xi bꞌa̱ kꞌun xi nkú joyaha jántí ni xi kikꞌiejña ꞌmaihi ̱
já nkjinkꞌuu̱n ko̱ já xi mankjihiṉ ni xi tjín. Joho̱n, Na̱ꞌmi, a̱tꞌaha̱ bꞌa̱ 
tsꞌín kama tsjohi.

22 ’Ngayjee ̱ni xi tjín ja kitsꞌínkjasꞌen a̱ya ntsa̱ Na̱ꞌmina̱. Najmi chꞌa 
be yáha ntíu̱, tu̱ nkuhú Na̱ꞌmiu̱ xi be. Najmi chꞌa be yáha Na̱ꞌmiu̱, tu̱ 
nkuhú Ntíu̱ xi be. Ko̱ xu̱ta̱ xi mjehe ̱Ntíu̱ nga ku̱a̱kúchjihi ̱Na̱ꞌmiu̱, kui 
xi sku̱e ̱Na̱ꞌmiu̱.

23 A̱sꞌa̱i kitsꞌínkꞌótjiya Jesu nga tsasehe ̱já niꞌyakuyáha̱ ko̱ bꞌi ̱kitsú 
tꞌaxíhiṉ:

—Á bꞌa̱ nda tjíhin tsꞌe ̱xi tíbe ni xi tíyo. 24 A̱tꞌaha̱ an bꞌa̱ tíxinnu̱u 
nga nkjin já profeta̱ ko̱ já rei ̱xi kisꞌe nis̱tjin nkꞌie iṉcha kama mjehe ̱
nga sku̱e ̱ni xi tíyo ndꞌa̱i,̱ tu̱nga najmi kikiehé. Kama mjehe ̱nga 
ku̱iṉtꞌé ni xi tínuꞌyó ndꞌa̱i,̱ tu̱nga najmi kintꞌéhé.

Bꞌi ̱tsꞌín tsakúya Jesu nga kitsꞌínchjén nku 
nda̱ xi nibá Samaria̱̱ xi nda tjíyaha̱

25 Nku niy̱á nku nda̱ maestru̱hu̱ kju̱a̱téxumoo̱ ngjikjutꞌayákꞌun 
Jesu. Bꞌa̱ kitsú nga kingjásjaiyaha̱:

—Ji nda̱ maestru̱, ¿mí ni xi tjíhin nga tsꞌian tu̱ xi sa̱kúhuna nga 
kúátej̱ña tíkꞌun síán?

26 Bꞌi ̱kitsú Jesu:
—¿Mí nihi xi tjítꞌa kju̱a̱téxumoo̱? ¿Nkú nꞌe nꞌeyai?
27 Bꞌa̱ kitsú ndo:̱
—“Nꞌeṯjóí Ntia̱̱ná xi Ntia̱̱hi ̱maha ngayjee ̱anim̱a̱hi ̱ko̱ ngayjee ̱

ngaꞌyíhiṉ. Nꞌeṯjóí xi nkú tsꞌín tinchin ko̱ xi nkú tsꞌín nꞌenkjíntakꞌuin. 
Ko̱ nꞌeṯjóí xu̱ta̱hi ̱xi nkú nga tsꞌín tjohi yjohi.̱”

28 Bꞌi ̱kitsú Jesu:
—Bꞌa̱ tjín ni xi kuachubai. Bꞌa̱ nꞌei̱ ̱ko̱ ku̱iṉchun tíkꞌuin.
29 Tu̱nga mjehé ra̱ ndo̱ kju̱a̱kúchji nga na̱xu̱ síjña nginku̱n Ntia̱̱ná. 

Kui nga bꞌa̱ kitsúhu:
—¿Yá xi xu̱ta̱na̱ ma?
30 A̱sꞌa̱i bꞌi ̱kitsú Jesu:
—Nku nda̱ tsitju nanki Jerusalen nga tífijen niy̱á xi fi nanki Jerico ko̱ 

tu̱ já ndyjéhé kisatéjin. Kui xi kikjeꞌáha̱ santaha najyun xi yja, kikꞌíéhe ̱
nga ix̱í kitsꞌínkꞌienyahá ko ̱iṉcha ngji jóo.̱ 31 Tu̱ yo̱hó ta̱ nibájen nku nda̱ 
na̱ꞌmi, tu̱nga nkꞌiehé nga kikie nda̱ uu̱n, jꞌatꞌa niy̱áha̱. 32 Ta̱ jꞌai a̱nte xuꞌbo̱ 
nku nda̱ xi ta̱ tsꞌínxátꞌa niṉku̱. Nkꞌie nga kikie nda̱ uu̱n, ta̱ jꞌatꞌa niy̱áha̱.

33 ’Tu̱nga nkuhú nda̱ xi nibá Samaria̱̱ xi títsꞌín niy̱á ta̱ jꞌai má kjijña nda̱ 
uu̱n. Nkꞌie nga kikie ndo,̱ kama nim̱a̱ha̱. 34 Jꞌaise tiñaha̱ ko ̱kitsꞌínnkihi ̱má 
kama uhu̱n ndo̱. Kikꞌonjnuhu̱ seti ̱ko ̱binu̱ ko ̱kikꞌontikjájnuhu̱ najyun má 
uhu̱n. A̱sꞌa̱i ta̱ kuihi chu̱ xi tjeṉko ̱kitsꞌínkꞌíésun nda̱ uu̱n. Ngjiko ̱niꞌya má 
nga tsꞌínkjꞌáíya xu̱ta̱ xi tsꞌín niy̱á ko̱ yo̱ kikuhu̱n. 35 Nis̱tjin xi ma ndyjuu̱n, 
nkꞌie nga ja tífi nda̱ xi nabá Samaria̱̱, tsꞌasje jo to̱on denario̱̱ ko ̱kitsjáha̱ 
nda̱ xi tsꞌe ̱niꞌyoo̱ nga bꞌa̱ kitsúhu̱: “Cha̱sei̱ẖi ̱ic̱hí nda̱i.̱ Ngayjee ̱ni xi 
nꞌec̱hjén sai, kꞌuechjíhi nkꞌie nga kjúái ̱ngáhana.”

36 ’Nda tjín. Nkꞌie nga nga jaa̱n jái ̱xi kikie nda̱ xi kisatéjin já 
ndyjée,̱ ¿yá xi mahi ji nga xu̱ta̱ha̱ ndo̱ kitsꞌín ma yjoho?

37 Bꞌa̱ kitsú ndo:̱
—Nda̱ xi tsase nim̱a̱ha̱ ndo̱.
A̱sꞌa̱i bꞌi ̱kitsú Jesu:
—Tꞌin, bꞌa̱ ta̱ nꞌei̱ ̱ko̱ ji.

Bꞌi ̱tsꞌín tsichutsubekꞌún Jesu Marta̱ ko ̱Maria̱
38 A̱sꞌa̱i kitsꞌínndju̱ú niy̱áha̱ Jesu ko ̱tsichu nku nanki ic̱hí. Xi tjeẖen yo̱ 

nku ta̱chju̱ún xi ꞌmi Marta̱ kitsꞌínkjáíhiṉ niꞌyaha̱. 39 Maria̱ ꞌmi na̱ nichja 
Marta̱. Kui xi yꞌejñatꞌa sjai Jesu nga tíbasínñjuhu̱ ni xi tínchja̱. 40 Tu̱nga 
kasꞌenta̱há ra̱ Marta̱ xá ṉkjún xi títsꞌín. A̱sꞌa̱i jꞌaikꞌúhu̱n Jesu ko ̱bꞌa̱ kitsúhu̱:

—Ji chá maestru̱, ¿a najmi nkjún mahi nga ta̱kjín nichja kabꞌéne 
subana ngatentee ̱xóo̱? Bꞌa̱ tꞌihiṉ nga katasinko̱na.

41 Bꞌi ̱kitsú Jesu:
—Ji Marta̱, Marta̱, kasꞌenta̱ha ri ko̱ tífa nusihiṉ yjohi ̱ni ṉkjún xi 

tínꞌei. 42 Tu̱nga nkuhú maha ni xi ꞌyún machjén. Maria̱ kafꞌájin ni xi 
ndoo̱ ko̱ najmi chꞌa xi kjéꞌaha̱.

Bꞌi ̱tsꞌín tsakúya Jesu xi nkú tsꞌín chu̱baka̱á Ntia̱̱ná
(Mt. 6:9-15; 7:7-11)

11  Nku niy̱á nkꞌie nga Jesu tínchja̱ko̱ Ntia̱̱ná, bꞌa̱ kitsúhu̱ nku 
nda̱ já niꞌyakuyáha̱ nkꞌie nga ja kamaha̱ nga kinchja̱ko̱ 

Ntia̱̱ná:

—Ji nda̱ maestru̱, ta̱kúyani ̱xi nkú tsꞌín tjíhin nga chu̱baka̱á 
Ntia̱̱ná, xi nkú tsꞌín ta̱ Jua tsakúyaha̱ já niꞌyakuyáha̱.

2 Bꞌi ̱kitsú Jesu:
—Nkꞌie nga chu̱bako̱o Ntia̱̱ná, bꞌi ̱tix̱íún:

Ji Na̱ꞌmini ̱xi tinchin ndjio̱̱jmi ján,
katenkjúhin xu̱ta̱.
Ta̱texumani.̱

  3 Tjenni ̱ndꞌa̱i ̱nichine xi machjénni.̱
  4 Nꞌeṉdyjatꞌani ̱ngatitsunni,̱

xi nkú tsꞌín jiṉ ta̱ nꞌendyjatꞌaiẖi ̱xi chꞌon tsꞌínni.̱
Najmi tu̱ ꞌba̱iṉtei nga ku̱ij̱nej̱iiṉ nga chjútꞌayákꞌunni.̱

5 Bꞌi ̱ta̱ kitsú ya Jesu:
—Kꞌúéjñaha̱ ra̱á tsa tjín xi tíjñaha̱ nku nda̱ amigo̱ xi ku̱ic̱húsehe ̱

masen nis̱tjeṉ nga bꞌa̱ ku̱iṯsu̱hu̱: “Ji nda̱, nꞌeḵꞌieyaní ic̱hí ni xi tsꞌinkjén 
xi kjꞌuaisena. 6 A̱tꞌaha̱ nku nda̱ amigoṉa̱ kjꞌuaisena xi kjin kanibáha 
ko̱ najmi tjínna ni xi tsjaha̱.” 7 Tsa bꞌa̱ tsꞌií̱n, nda̱ xinkuu̱ xi tíjña a̱ya 
ján najmi bꞌa̱ ku̱iṯsu̱hu̱: “Najmi tu̱ nꞌestiní. Ja tjíchja a̱nkju̱o̱ ko̱ ntína̱ 
ja kjintusúnko̱na kamo.̱ Najmi ta̱ ma bisíntjeẖenna nga tsjaha ni xi 
tíbinchi.” 8 An bꞌa̱ tíxinnu̱u. Ndaha tsa najmi ku̱is̱íntjeṉ nga tsjáha̱ ni 
xi tíbanki ndo̱ a̱tꞌaha̱ nda̱ amigoẖo̱ maha, tu̱nga ku̱is̱íntjeẖén a̱tꞌaha̱ 
kju̱a̱sti títsjá ndo̱ ko̱ tsjáha̱ ngayjee ̱ni xi machjéheṉ.

9 ’Ko̱ an bꞌa̱ ta̱ tíxinnu̱u. Tiṉchíú, ko̱ Ntia̱̱ná tsjánu̱u. Tiṉchísjo, 
ko̱ sa̱kúnu̱u. Nꞌeḵjano a̱nkju̱o̱, ko̱ chjúxꞌánu̱u. 10 A̱tꞌaha̱ ngatentee ̱
xi banki tsꞌínkjáíhiṉ. Xi bangisjai sakúhu̱. Ko̱ xi tsꞌínkjane a̱nkju̱o̱ 
chjuxꞌáha̱. 11 ¿A tjín a̱jinnu̱u xi tíꞌmi na̱ꞌmi xi tu̱ yeẖé tsjáha̱ ntíhi 
nkꞌie nga tjio̱̱ ku̱a̱nkihi?̱ 12 Tsa chjꞌo̱ó ku̱a̱nki ntíhi,̱ ¿a tu̱ chándayáhá 
tsjáha̱? 13 Santaha ko̱ jun xi chꞌonkꞌun yo nga ꞌbo̱ho̱o ni xi nda ntínu̱u. 
¿A najmi tu̱ sahá Na̱ꞌminu̱u xi tíjña ndjio̱̱jmi ján ꞌyún tsjá saha̱ 
Espiriṯu̱ Santo̱ xu̱ta̱ xi ku̱a̱nkihi?̱

Bꞌi ̱tsꞌín kinchja̱nij̱míyaha Jesu nda̱ninda Beelzebu
(Mt. 12:22-30; Mr. 3:20-27)

14 Nkꞌie nga tímꞌosje Jesu nku nda̱ninda xi kitsꞌín nim̱a̱ꞌaha̱ nku 
nda̱, a̱skahan nga tsitju nda̱nindoo̱, kama kinchja̱ ndo̱. Tu̱ ni xí kama 
nkjúhún ra̱ xu̱ta̱. 15 Tu̱nga tjíhín xi bꞌa̱ iṉcha kitsú:

—Ngaꞌyúhu̱n nda̱ninda Beelzebu xi nda̱ kꞌaku̱hu̱ jánindoo̱ 
tímꞌosjekoẖo nda̱i ̱jánindoo̱.

16 Tjín ngá xi kikjutꞌayákꞌun Jesu ko̱ tsankihi ̱nga tsꞌií̱n nku 
kju̱a̱nkjún xi ku̱a̱kúchji nga Ntia̱̱ná kitsꞌín nibáha̱. 17 Tu̱nga behé Jesu 
ni xi títsꞌínnkjinkꞌun jóo̱, kui nga bꞌa̱ kitsúhu̱ ra̱:

—Tsa xu̱ta̱ xi tjíntu má batéxuma nku nda̱ rei ̱ta̱ kuihi fi kontra̱ha̱ 
xinkjín, ta̱ kuihi iṉcha ngju̱á tiya nankihi.̱ Ndzjoya xi nkuhú niꞌya 
tjíntu tsa tsꞌínstiko̱ xinkjín. 18 Bꞌa̱ ta̱ tsꞌín tíjña tsꞌe ̱nda̱nindoo̱. 

Tsa Satana ta̱ kuihi ngju̱a̱i ̱kontra̱ subaha̱ yjoho̱, ¿nkú tsꞌín tse 
ku̱ic̱húkju̱a̱ha̱ ra̱ nga ku̱a̱téxuma? Bꞌa̱ tíxian a̱tꞌaha̱ bꞌa̱ tíbixíún nga 
ngaꞌyúhu̱n nda̱ninda Beelzebu tímꞌosjékoẖona jánindoo̱. 19 Ko̱ tsa 
ngaꞌyúhu̱n nda̱ninda Beelzebu tímꞌosjékoẖona jánindoo̱, tíbixíún, ¿yá 
xi tsꞌe ̱ngaꞌyún xi mꞌosjekoẖo jánindoo̱ já tsꞌa̱jun? Bꞌa̱ tsꞌín ta̱ kuihi jóo̱ 
bakúchji nga najmi na̱xu̱ tjíntuyánu̱u. 20 Tu̱nga tsa ngaꞌyúhu̱n Ntia̱̱ná 
tímꞌosjékoẖona jánindoo̱, kui xi tsuhu̱ ra̱ nkꞌie nga ja jꞌai nis̱tjin nga 
ja tíbatéxuma Ntia̱̱ná.

21 ’Nkꞌie nga nku nda̱ xi ꞌyún tjíhiṉ ngaꞌyún tjíndaha̱ yjoho̱ nga 
kja̱án ko̱ tíkunntá niꞌyaha̱, najmi chꞌa xi ka̱ma tsꞌií̱nko̱ ni xi tjíntuhu̱. 
22 Tu̱nga tsa fꞌai nku xi ꞌyún tjín saha̱ ngaꞌyún nga kui, tsꞌií̱n ngana̱ha̱ 
ko̱ kjeꞌáha̱ ngayjee ̱ni xi tsꞌínchjén nga kján. A̱sꞌa̱i bakjꞌá ni xi 
tjíntu a̱yoo̱. 23 Xi najmi an makoṉa, kui xi xu̱ta̱ kontra̱na̱. Xi najmi 
tífꞌáyakoṉa, kui xi tíbaténdzjo.

Bꞌi ̱tsꞌín kinchja̱nij̱míyaha Jesu ni xi maha̱ xu̱ta̱
(Mt. 12:43-45)

24 ’Nkꞌie nga nku nda̱ninda bitjujíhiṉ nku nda̱, fatsúꞌbasún a̱nte 
kixiu̱ nga bangisjai má nga tsꞌií̱nkjꞌáíya. Nkꞌie nga najmi sakúhu̱ 
a̱nte, a̱sꞌa̱i bꞌa̱ tsu: “Tu̱ sahá kfin ngáhana niꞌyana̱ má tsitja.” 25 Nkꞌie 
nga bꞌóya ngáha, ja kichjuchá ko̱ ja tjínda niꞌyoo̱ nga fꞌaise ngáha̱ 
ra̱. 26 A̱sꞌa̱i fikjꞌá sa yatu jáninda xi ꞌyún chꞌonkꞌun sa nga kui ko̱ 
ngatentee ̱iṉcha fasꞌenjihiṉ ndo̱. Ko̱ máha nda̱ xuꞌbo̱, ꞌyún chꞌon tsꞌín 
bꞌejña a̱skahan nkꞌie nga tjuhun.

27 Nkꞌie nga bꞌa̱ títsu Jesu, a̱sꞌa̱i kikjintáya nku ta̱chju̱ún xi 
síjñajihiṉ xu̱ta̱ nkjiu̱n:

—¡Á bꞌa̱ nda tjíhin tsꞌe ̱ta̱chju̱ún xi kitsihiṉ ji ko̱ kitsꞌíncháha ri!
28 Bꞌi ̱kitsú Jesu:
—¡Á ní bꞌa̱ nda tjíhin tsꞌe ̱xu̱ta̱ xi basínñjuhu̱ ra̱ éheṉ Ntia̱̱ná ko̱ 

tsꞌíntjusun!

Bꞌi ̱tsꞌín kinchja̱nij̱míyaha Jesu xu̱ta̱ xi mjehe ̱sku̱e ̱
kju̱a̱nkjún

(Mt. 12:38-42; Mr. 8:12)

29 Nkꞌie nga ja kama ñjakú ṉkjún sa xu̱ta̱, a̱sꞌa̱i bꞌi ̱kitsú Jesu:
—Chꞌonkꞌun xu̱ta̱ xi tjín ndꞌa̱i.̱ Kju̱a̱nkjún iṉcha mjehe ̱sku̱e,̱ tu̱nga 

najmi sa̱kúhú ra̱ kju̱a̱nkjún. Tu̱ ni xi kamatꞌaihín nda̱ profeta̱ Jona 
nkꞌie, tu̱ kuihí kju̱a̱nkjún xi sꞌej̱ña chjihi ̱xu̱ta̱ xi tjín ndꞌa̱i.̱ 30 A̱tꞌaha̱ 
xi nkú tsꞌín kitsꞌínchjén Ntia̱̱ná Jona nga kitsjáha̱ éheṉ xu̱ta̱ nanki 
Niniv̱e,̱ bꞌa̱ ta̱ tsꞌín tsꞌií̱nchjén Ntíhi ̱Nda̱xꞌiu̱̱n nga tsjáha̱ éheṉ xu̱ta̱ xi 
tjín ndꞌa̱i.̱

31 ’Na̱reiṉa̱ xi tsatéxuma nanki Saba ku̱is̱íntjeṉko̱ xu̱ta̱ xi tjín ndꞌa̱i ̱
nkꞌie nga ku̱ic̱hú nis̱tjin nga cha̱seẖe ̱ni xi kitsꞌín nga nkúnkú xu̱ta̱. 

 Xu̱ju̱n xi yꞌétꞌa Luca ̱11 



153

Kui xi tsꞌií̱nkoḵju̱a̱ha̱ xu̱ta̱ xi tjín ndꞌa̱i,̱ a̱tꞌaha̱ kui xi ꞌyún kjin nibaha 
nga jꞌaisínñjuhu̱ kju̱a̱nkjinkꞌuhu̱n Salomon. Ndꞌa̱i ̱bi, ei̱ ̱tíjña nku 
xi ꞌyún nkꞌa tjeṉ sa nga Salomon. 32 Ko̱ xu̱ta̱ xi yꞌentu nanki Niniv̱e ̱
ku̱is̱íntjeṉko̱ xu̱ta̱ xi tjín ndꞌa̱i ̱nkꞌie nga ku̱ic̱hú nis̱tjin nga cha̱seẖe ̱
ni xi kitsꞌín nga nkúnkú xu̱ta̱. Kui xi tsꞌií̱nkoḵju̱a̱ha̱ xu̱ta̱ xi tjín ndꞌa̱i,̱ 
a̱tꞌaha̱ kui xi ngjikjꞌáha̱ ra̱ anim̱a̱ha̱ nkꞌie nga Jona yꞌénij̱míhi ̱éheṉ 
Ntia̱̱ná. Ndꞌa̱i ̱bi, ei̱ ̱tíjña nku xi ꞌyún nkꞌa tjeṉ sa nga Jona.

Bꞌi ̱tsꞌín tsakúya Jesu xi nkú tsꞌín ni xi ma chjiná
(Mt. 5:15; 6:22-23)

33 ’Najmi tjín xi bꞌéti nku ndꞌí ko̱ a̱sꞌa̱i bꞌéjña ꞌma ko̱ tsa bꞌéjñanki 
kintehe ̱nku kaxa̱. Bꞌéjña nkꞌa ní tu̱ xi sꞌe ̱ndzjeheṉ ra̱ xu̱ta̱ xi 
kju̱a̱sꞌehen a̱yoo̱. 34 Tunkuin, kui xi nkú joyaha nku ndꞌí xi tsꞌín 
ndzjeheṉ yjonintehi.̱ Tsa tunkuin fasꞌen ni xi nda, ngayjee ̱yjonintehi ̱
sꞌe ndzjeheṉ. Tu̱nga tsa ni xi najmi nda fasꞌen tunkuin, ngayjee ̱
yjonintehi ̱sꞌe jyuhu̱n. 35 Chíhiṉ nga najmi tu̱ ka̱ma jyun ndꞌí nda xi 
tíjñajihin. 36 Tsa ngayjee ̱yjonintehi ̱tjíhiṉ ndꞌí ko̱ tsa najmi tjín má 
jyuntꞌaha̱, ka̱ma ndzjen sisihin xi nkú joyaha tsa tíbatꞌai nku ndꞌí xi 
títsꞌín ndzjehin.

Bꞌi ̱tsꞌín yꞌéchjitꞌain Jesu sin xi yꞌa já fariseo ̱ko ̱já 
chjiṉeꞌ̱éheṉ kju̱a̱téxumoo̱

(Mt. 23:1-36; Mr. 12:38-40; Lc. 20:45-47)

37 Nkꞌie nga ja kamaha̱ Jesu nga kinchja̱, a̱sꞌa̱i nku nda̱ fariseo̱ 
tsankihi ̱nga ngju̱a̱i ̱kjinekoẖo̱ niṉ̃u̱ niꞌyaha̱. Kui nga jasꞌehen Jesu 
niꞌyaha̱ ndo̱ ko̱ yꞌejñatꞌa yámixo̱. 38 Kama nkjúhu̱n nda̱ fariseo̱ nkꞌie nga 
kikie nga najmi tsanéjnu ntsja Jesu kintehe ̱ni nga kikjine niṉ̃u̱ xi nkú 
tsꞌín tíjñaha̱ sinchóo̱. 39 A̱sꞌa̱i bꞌi ̱kitsú Jesu nga kinchja̱ko̱ nda̱ fariseo:̱

—Jun xi ꞌminu̱u já fariseo,̱ jun xi nkú joyaha tasa̱ ko̱ ta̱ba̱ xi 
tu̱ na̱tsihiṉ kinꞌechuhún ra̱, tu̱nga kitsejíhín kju̱a̱nkjintakꞌunnu̱u 
kju̱a̱ndyjé ko̱ kju̱a̱chꞌonkꞌun. 40 ¡Jun já chiṉi! Ntia̱̱ná kitsꞌínnda na̱tsiu̱n 
ko̱ ta̱ kitsꞌínnda a̱yoo̱. 41 Tu̱ sa ní ni xi tjínnu̱u, yo̱ tjeheṉ ru̱u xu̱ta̱ xꞌa̱n 
to̱on chje.̱ Bꞌa̱ tsꞌín je ka̱mahanu ma nginku̱n Ntia̱̱ná.

42 ’¡Nim̱a̱ rú nꞌehenu jun, já fariseo!̱ ꞌBo̱ho̱ Ntia̱̱ná nku tíkjá 
na̱jún chiṉko̱ ko̱ xka̱ ruda̱ ko̱ ngayjee ̱xka̱ sinjne ̱xi nkú nga tsꞌín 
tjítꞌa kju̱a̱téxumoo̱, tu̱nga nꞌechayanú ni xi na̱xu̱ nginku̱n Ntia̱ná ko̱ 
kju̱a̱tjoho̱ Ntia̱̱ná. Kuihí ni xuꞌbi ̱xi tjíhin nga nꞌo̱o, ko̱ najmi tjíhin 
nga nꞌec̱hayo nga nꞌo̱o ni xingisoo̱ xi tjítꞌa. 43 ¡Nim̱a̱ rú nꞌehenu jun, 
já fariseo!̱ A̱tꞌaha̱ nꞌe mjo nga ku̱iṉtsu̱ba̱sun yáxile ̱xi tíiṉcha títjun 
a̱ya niꞌya sinagoga̱ ko̱ nga tsjo tsꞌín súniñanu̱u niy̱átée.̱ 44 ¡Nim̱a̱ 
rú nꞌehenu, já maestru̱hu̱ kju̱a̱téxumoo̱ ko̱ já fariseo!̱ ¡A̱tꞌaha̱ tu̱ 
tsjohónu̱u bakuchíú xi nkú tsꞌín yankjún Ntia̱̱ná! Xi nkú joyaha tsjó xi 
najmi kjintu chji jun, xi bꞌemasún xu̱ta̱ nga ndaha najmi be.

45 A̱sꞌa̱i bꞌa̱ kitsú nku nda̱ maestru̱hu̱ kju̱a̱téxumoo̱:
—Ji nda̱ maestru̱, nkꞌie nga bꞌa̱ tíbixín, ko̱ jiṉ ta̱ chꞌon tíꞌmini.̱
46 Bꞌi ̱kitsú Jesu:
—¡Nim̱a̱ rú nꞌehenu ko̱ jun, já maestru̱hu̱ kju̱a̱téxumoo̱! A̱tꞌaha̱ 

chꞌá xi najmi chúkju̱a̱ha̱ xu̱ta̱ nꞌekꞌanjiu, tu̱nga máha jun, ndaha̱chí 
najmi iṉcha nꞌo ngaꞌyún nga nꞌetjusun niu̱. 47 ¡Nim̱a̱ rú nꞌehenu! 
A̱tꞌaha̱ nꞌendo tsjóho̱ já profeta̱ xi kitsꞌínkꞌien ntje ̱chánu̱u. 48 Bꞌa̱ tsꞌín 
bakuchjí kixiẖinu nga tjínkuhu̱ kꞌun ni xi kitsꞌín ntje ̱chánu̱u. A̱tꞌaha̱ 
kui xi iṉcha kitsꞌínkꞌien já profeta̱ ko̱ jun nꞌendoho̱o tsjó.

49 ’Kui nga bꞌa̱ kitsúhu Ntia̱̱ná xi be tu̱ mí nihí ni: “Tsꞌinkjísehe ̱
já profeta̱ ko̱ já postru̱ xu̱ta̱ xuꞌbo̱. Kꞌu̱a̱ xi tsꞌií̱nkꞌien ko̱ kꞌu̱a̱ xi 
tsjénnki unkie.” 50 Bꞌa̱ tsꞌín nꞌeṉijéhe ̱ra̱ xu̱ta̱ xi tjín ndꞌa̱i ̱jní xi 
tsaténdzjo ngayjee ̱já profeta̱ santa nkúhu nga kamanda a̱sunntee ̱
ko̱ santaha ndꞌa̱i.̱ 51 Chꞌa̱tutsꞌiẖiṉ ra̱ jníhi ̱Abel santaha jníhi ̱Zacaria̱ 
xi kinꞌekꞌientꞌá na̱chan chje ̱xi kjijña a̱nkjín niṉku̱. Kui nga bꞌa̱ 
tíxihiṉnu̱u nga nꞌeṉijéhe ̱ra̱ xu̱ta̱ xi tjín ndꞌa̱i ̱ngayjee ̱ni xuꞌbo̱. 
52 ¡Nim̱a̱ rú nꞌehenu jun, já maestru̱hu̱ kju̱a̱téxumoo̱! Ja kichjuꞌóho̱o 
xu̱ta̱ yubi ̱xi bixꞌákoẖo a̱nkju̱a̱ má nga tíjña kju̱a̱nkjinkꞌuu̱n. Jun najmi 
bitjasꞌo̱on ko̱ ta̱ bꞌechꞌóho̱o xu̱ta̱ xi mjehe ̱kju̱a̱sꞌen yo̱.

53 Nkꞌie nga bꞌa̱ kitsú Jesu, já chjiṉeꞌ̱éheṉ kju̱a̱téxumoo̱ ko̱ já 
fariseo̱ tu̱ ni xí najmi kisasíhín ra̱ ni xi kitsú Jesu. Kui nga nkjin 
tíkjá ni xi kingjásjaiyaha̱ ra̱ 54 tu̱ xi tsꞌií̱nkijnejihin Jesu nga ku̱iṉchja̱ 
nku én xi najmi bꞌa̱ tjín. Iṉcha tsangisjai niy̱á xi nkú tsꞌín ka̱ma 
kju̱a̱téjénehe.

Bꞌi ̱tsꞌín kinchja̱nij̱míyaha Jesu xu̱ta̱ xi 
tsjoho ̱bakúchji nga benkjún Ntia̱̱ná

12  Tu̱ ni xí kama ñjakú ṉkjúhún xu̱ta̱ nga ta̱ kui ta̱ maha 
tíiṉcha basinneꞌyún xinkjín. A̱sꞌa̱i já niꞌyakuyáha̱ Jesu 

kinchja̱ko̱ títjun:
—Chúhu̱un yjonu̱u xi nkú tsꞌín nkaha̱ já fariseo.̱ Kui xi bakúchji 

nga ꞌyún benkjún Ntia̱̱ná tu̱ xi bꞌa̱ tsꞌín bꞌéꞌmaha ni chꞌonkꞌun xi 
tjíntujíhiṉ. 2 A̱tꞌaha̱ najmi tjín ni xi ꞌma tjítjo xi najmi cha̱, ko̱ najmi 
tjín ni xi tíjña ꞌma xi najmi sꞌej̱ña chji. 3 Kui bꞌa̱ maha, ngayjee ̱ni xi 
kichubahanu má jyuu̱n, kui xi ku̱iṉúꞌyá ngáha má ndzjeeṉ. Ko̱ én seṉ 
xi kikꞌinyoho̱o xinkiu̱ a̱ya ꞌmanu̱u, kui xi chꞌií̱yako̱ ngáha a̱sun nkꞌa 
niꞌyoo̱.

Bꞌi ̱tsꞌín tsakúya Jesu yá xi tjíhin nga ku̱iṉkjún
(Mt. 10:28-33)

4 ’Jun, já amigo̱na̱, bꞌa̱ tíxinnu̱u. Najmi tu̱ binkjun xi tu̱ yjoninteeẖé 
maha̱ tsꞌínkꞌien ko ̱a̱skahan najmi ta̱ tjín nkú tsꞌií̱n saha. 5 Xínyanu̱u yá 
xi tjíhin nga ku̱iṉkjún. Tiṉkjún xi a̱skahan nga tsꞌií̱nkꞌien yjonintee,̱ 

tjíhiṉ ngaꞌyún nga tsꞌií̱nkji nga̱kꞌie̱ṉ. Joho̱n, kuihí xuꞌbo ̱xi tiṉkjún. 6 ¿A 
najmi mahá tsa tu̱ xí nanki chjíhí chꞌa nga satéña un nis̱e xi ̱tíntí? Ndaha 
tsa bꞌa̱ ma, tu̱nga najmi tsꞌínchayahá Ntia̱̱ná ndaha nku nis̱ee.̱ 7 Nga̱tꞌa 
tsꞌa̱jun bi, santaha ngayjee ̱ntsja̱ku tjín xkiẖi ̱Na̱ꞌminu̱u. Kui kju̱a̱ha nga 
najmi tu̱ binkjuhunnu, a̱tꞌaha̱ jun xi ꞌyún chjí so nga nkjin nis̱e.

8 ’Ko̱ bꞌa̱ tíxinnu̱u. Ngayjee ̱xi tsꞌií̱nkie yjoho̱ nga bena nginku̱n 
xu̱ta̱, Ntíhi ̱Nda̱xꞌiu̱̱n ta̱ tsꞌií̱nkie yjoho̱ nga be xu̱to̱ nginku̱n ntítsjehe ̱
Ntia̱̱ná. 9 Tu̱nga xi najmi tsꞌií̱nkie yjoho̱ nga bena nginku̱n xu̱ta̱, ko̱ 
an ta̱ najmi tsꞌinkíé yjona̱ nga be xu̱to̱ nginku̱n ntítsjehe ̱Ntia̱̱ná. 10 Ko̱ 
ngayjee ̱xu̱ta̱ xi nkú ku̱iṯsu̱hu̱ Ntíhi ̱Nda̱xꞌiu̱̱n, ka̱ma ndyjatꞌaha̱. Tu̱nga 
xi chꞌon ku̱iṯsu̱hu̱ Espiriṯu̱ Santo̱, najmi ta̱ ka̱ma ndyjatꞌaha̱ ra̱. 11 Nkꞌie 
nga ngju̱a̱iḵoṉu̱u xu̱ta̱ niꞌya sinagoga̱ ko̱ tsa nginku̱n já jue ko̱ tsa 
nginku̱n já tjíxóo̱, najmi tu̱ fanta̱ha̱ ru̱u yjonu̱u xi nkú tsꞌín nꞌekꞌóyo ni 
xi kꞌúínnu̱u ko̱ mí éhen xi ku̱ix̱íún. 12 A̱tꞌaha̱ kui chu̱ba̱ xuꞌbo̱ Espiriṯu̱ 
Santo̱ ku̱iṯsu̱yanu̱u mí ni xi tjíhin nga ku̱ix̱íún.

Bꞌi ̱tsꞌín kinchja̱nij̱míyaha Jesu xu̱ta̱ 
xi ꞌyún mjehe ̱kju̱a̱nchiṉá

13 A̱sꞌa̱i kinchja̱ nku nda̱ xi síjñajihiṉ xu̱ta̱ nkjiu̱n:
—Ji nda̱ maestru̱, bꞌa̱ tꞌihiṉ nda̱ ntsꞌé nga katakjányako̱na ni xi 

yꞌéjña na̱ꞌmini.̱
14 Bꞌi ̱kitsú Jesu:
—Ji nda̱, ¿yá xi yꞌétꞌa xána nga nda̱ jue ka̱manu̱u ko̱ a ra̱ nku nda̱ 

xi ku̱a̱kjánya ni xi tjíhiṉ xu̱ta̱?
15 Bꞌi ̱kitsú sa Jesu nga kinchja̱ko̱ xu̱ta̱ xi kabincha yo:̱
—Cha̱so̱o ko̱ chúhu̱un yjonu̱u. Najmi tu̱ nꞌe mjo ni xi tjíhiṉ xu̱ta̱ 

xingisoo.̱ Najmi tsa tu̱ nga̱tꞌaha̱ nga tse ni xi tjíhiṉ xu̱ta̱ nga ꞌyún nda 
tsꞌín kꞌúéntu.

16 A̱sꞌa̱i yꞌéjña chu̱ba̱ya Jesu nga tsakúya:
—Jñáha̱ nku nda̱ nchiṉá tu̱ ni xí ndahá kitsjá nintje.̱ 17 A̱sꞌa̱i bꞌi ̱kitsú 

anim̱a̱ha̱: “¿Mí nihi xi tsꞌian? Najmi tjínna má kꞌuetjá ni xi kama chána.” 
18 Ko ̱bꞌa̱ kitsú ya anim̱a̱ha̱: “Kui nii ̱xi tsꞌian. Tsꞌinxúnta niꞌya xi tíiṉchana 
má nga fꞌatjá ni xi kama chána ko ̱kjꞌa̱í xi ꞌyún i sa tsꞌinndá ngáhana. Yo̱ 
kjꞌuatjá niu̱ ko ̱ngayjee ̱ni xi tjínna. 19 A̱sꞌa̱i bꞌa̱ xíhiṉ yjona̱: Ji nda̱, nkjin 
ṉkjún maha ni xi tjítjohi. ꞌYún nkjin nú ka̱maha̱. Tu̱ sahá nꞌeḵjꞌáíyai, 
chiṉei̱, sꞌi ̱ko ̱tsjo katꞌehi.” 20 Tu̱nga bꞌa̱há kitsú Ntia̱̱ná: “Ji nda̱ chiṉi, kui 
nis̱tjeṉ xuꞌbi ̱ku̱a̱yáí. Ni xi tjítjohi, ¿yá xi ka̱ma tsꞌe?̱”

21 ’Bꞌa̱ matꞌain xu̱ta̱ xi bꞌékúhu̱ yjoho̱ kju̱a̱nchiṉá. Kui xi xꞌa̱n 
nginku̱n Ntia̱̱ná.

Bꞌi ̱tsꞌín tsakúya Jesu nga Ntia̱̱ná kuhu̱n ntíhi ̱
(Mt. 6:25-34)

22 A̱sꞌa̱i bꞌa̱ kitsúhu̱ já niꞌyakuyáha̱:

—Kui kju̱a̱ha nga bꞌa̱ tíxihiṉnu̱u. Najmi tu̱ fanta̱ha̱ ru̱u yjonu̱u 
ni xi machjénnu̱u, mí nihi xi chiṉo̱o. Ta̱ ndaha najmi tu̱ fanta̱ha̱ 
ru̱u yjonu̱u ni xi machjéheṉ yjonintenu̱u, mí najyuhun xi ndyjo̱o. 
23 Nkꞌie ní nga ku̱iṉtsu̱bo̱o, kui ní nihi xi ꞌyún chjíhi ̱ra̱ nga nichinee,̱ 
ko̱ yjonintenu̱u, kui xi ꞌyún chjíhi ̱ra̱ nga najyuu̱n. 24 Cha̱so̱ho̱ nis̱ee.̱ 
Najmi bꞌéntje,̱ najmi bꞌékú, najmi tjíhiṉ niꞌya xi má nga fꞌátjo 
nichinehe.̱ Tu̱nga tsjáhá ra̱ Ntia̱̱ná nichine. Ko̱ jun, ¿a najmi ꞌyúhún 
chjí so nga nis̱ee?̱ 25 Ko̱ ndaha tsa ꞌyún kjúánta̱ha̱ ru̱u yjonu̱u tu̱ xi 
sáhanu masen metru̱, najmi tjín xi nkú tsꞌín sáhanu masen metru̱. 
26 Tsa najmi manu̱u nꞌo ni xi ic̱hí, ¿á jun tífanta̱ha̱ ru̱u yjonu̱u ni 
xingisoo?̱

27 ’Cha̱se ̱chu̱ba̱yoho̱o xi nkú tsꞌín sá naxúu̱. Najmi tsꞌínxá ko̱ 
najmi tsꞌínnda nachjún. Tu̱nga an bꞌa̱ tíxinnu̱u nga ta̱ ndaha nda̱ rei ̱
Salomon xi ꞌyún chánka kama nis̱tjin nkꞌie, najmi bꞌa̱ kꞌun najyun 
xi kingja xi nkúhu naxúu̱. 28 Tsa Ntia̱̱ná bꞌa̱ tsjo tsꞌínkꞌíéntu jñá xi 
chu̱ba̱ ma cháhá, xi ndꞌa̱i ̱ma chá ko̱ ndyjunni ̱ku̱iṯi,̱ ¿a najmi tu̱ sahá 
ꞌyún tsjá sanu̱u najyun xi ndyjo̱o jun xi ꞌyún chjí so nga jñóo̱? ¡Á bꞌa̱ 
ꞌyún ic̱hí sꞌejihiṉnu̱u Ntia̱̱ná! 29 Kui bꞌa̱ maha, najmi tu̱ bꞌejña títjun 
nga ni xi chiṉo̱o ko̱ ni xi sꞌiu̱ ku̱iṉchísjo. Najmi tu̱ kui kju̱a̱baha̱ niu̱ 
kasꞌenu̱u. 30 A̱tꞌaha̱ ngayjee ̱ni xuꞌbi ̱bangisjai xu̱ta̱ xi tjín a̱sunntee,̱ 
tu̱nga jahá be Na̱ꞌminu̱u nga machjénnu̱u ni xuꞌbi.̱ 31 Tjeheṉnto nga 
katatéxumanu̱u Ntia̱̱ná ko̱ bꞌa̱ tsꞌín tu̱ kꞌu̱a̱is̱uhúnnu̱u ni xuꞌbi.̱

Bꞌi ̱tsꞌín kinchja̱nij̱míyaha Jesu kju̱a̱nchiṉóo̱
(Mt. 6:19-21)

32 ’Najmi tu̱ binkjun, chu̱tsa̱nka̱ tíntína̱. A̱tꞌaha̱ tsjo tjíhiṉ Na̱ꞌminu̱u 
nga tsjánu̱u nga ku̱iṯjásꞌeṉjiun xi nkú tsꞌín batéxuma. 33 Ta̱teño ni xi 
tjínnu̱u ko̱ tjoho̱on xu̱ta̱ xꞌa̱n. Tꞌekú ni xi najmi maha̱ batsun. Chꞌa̱tjó 
ndjio̱̱jmi ján ni xi tsꞌií̱n nchiṉá sínnu̱u, má najmi ma fasꞌen já ndyjé ko̱ 
ta̱ ndaha xubíu̱ najmi maha̱ bate. 34 Bꞌa̱ tíxinnu̱u a̱tꞌaha̱ má nga tíjña 
kju̱a̱nchiṉánu̱u, yo̱ ta̱ tíjña anim̱a̱nu̱u.

35 ’Tꞌendo yjonu̱u ko̱ tꞌetíú ndꞌínu̱u. 36 Bꞌa̱ nꞌo̱o xi nkú tsꞌín já musu̱ 
xi iṉcha kuyá nga kjꞌu̱a̱í nda̱ ntia̱̱ha̱ xi kafí kju̱a̱bixan, xi nkꞌie nga 
fꞌai tu̱ tjeṉꞌyún chjuxꞌáhá ra̱ a̱nkju̱o̱. 37 Á bꞌa̱ nda tjíhin tsꞌe ̱já musu̱ 
xi tjíntujíhin nkꞌie nga kjꞌu̱a̱íhi nda̱ ntia̱̱ha̱. Kju̱axi ̱ni xi tíxinnu̱u. 
Ni xi tsꞌií̱n nda̱ntio̱̱ tu̱ nga̱tꞌaha̱ nga tíchuyáha̱, kꞌu̱énda yjoho̱ nga 
tsꞌií̱nkꞌíéntutꞌá yámixo̱ já musu̱ ko̱ tsjáha̱ niṉ̃u̱. 38 Á bꞌa̱ nda tjíhin tsꞌe ̱
já musu̱ xuꞌbo̱ tsa tjíntu tíkꞌun nkꞌie nga kjꞌu̱a̱í nda̱ ntia̱̱ha̱, ndaha tsa 
masen nis̱tjeṉ ko̱ ndaha tsa ja tífi ma sen.

39 ’Katumankjinnu̱u ni xuꞌbi.̱ Tsa be títjun nda̱ xi tsꞌe ̱niꞌyoo̱ mí 
chu̱ba̱ha kjꞌu̱a̱í nda̱ ndyjée,̱ ta̱ kꞌúéjña nda. Najmi tsjánte tsa nda̱ 
ndyjée ̱kju̱a̱sꞌen kju̱a̱ꞌyún niꞌyaha̱. 40 Bꞌa̱ tsꞌín ta̱ tiṉtsu̱ba̱ ndahanu ko̱ 
jun, a̱tꞌaha̱ chu̱ba̱ nga najmi tíchuyóho̱o kjꞌu̱a̱í Ntíhi ̱Nda̱xꞌiu̱̱n.

Bꞌi ̱tsꞌín tsakúya Jesu nga kitsꞌínchjén nku nda̱ 
musu̱ xi na̱xu̱ fiko ̱xáha̱

(Mt. 24:45-51)

41 A̱sꞌa̱i bꞌa̱ kitsú Simon Pedro:̱
—Ji nda̱ maestru̱, ¿a jiṉ tsꞌa̱jiṉ én xi kuachubai, a ra̱ koẖó xu̱ta̱?
42 Bꞌi ̱kitsú Nda̱ Ntia̱̱ná:
—¿Yá nda̱ musu̱hu xi na̱xu̱ fiko̱ xáha̱ ko̱ xi nkjinkꞌun, xi nda̱ ntia̱̱ha̱ 

kitsjá xáha̱ nga kui xi tsjáha̱ nichine já musu̱ xingisoo̱ nkꞌie nga 
ku̱ic̱hú chu̱ba̱? 43 ¡Á bꞌa̱ nda tjíhin tsꞌe ̱nda̱ musu̱ xuꞌbi ̱tsa bꞌa̱ títsꞌín 
nkꞌie nga kjꞌu̱a̱í nda̱ ntia̱̱ha̱! 44 Kju̱axi ̱ni xi tíxinnu̱u. Nda̱ ntia̱̱ha̱ tsꞌií̱n 
kunntáha̱ ngayjee ̱ni xi tjíhiṉ. 45 Tu̱nga tsa bꞌi ̱tsꞌín tsꞌií̱nnkjinkꞌun nda̱ 
musu̱ xuꞌbi:̱ “Kꞌu̱a̱ndaya saha̱ nda̱ ntia̱̱na̱ nga kjꞌu̱a̱í.” A̱sꞌa̱i kꞌu̱éhe ̱já 
musu̱ ko̱ jminchjín musu̱ xingisoo̱ ko̱ nga kjiṉe ̱ko̱ kꞌúí ko̱ ka̱ma chꞌi.̱ 
46 Tsa tu̱ kjꞌu̱a̱íhí nda̱ ntia̱̱ha̱ nda̱ musu̱ xuꞌbi ̱nis̱tjin xi najmi tíkuyáha̱ 
ko̱ chu̱ba̱ xi najmi be, ꞌyún ndjá tsꞌií̱nnijéhe ̱nda̱ ntia̱̱ha̱ xi nkú tsꞌín 
nꞌenijéhe ̱xu̱ta̱ xi najmi mjehe ̱sꞌejihiṉ Ntia̱̱ná.

47 ’Nda̱ musu̱ xi be ni xi mjehe ̱nda̱ ntia̱̱ha̱ ko̱ najmi bꞌénda yjoho̱ 
ko̱ ta̱ ndaha najmi tsꞌíntjusun ni xi mjehe ̱nda̱ ntia̱̱ha̱, kui xi nkjin niy̱á 
sꞌeẖe.̱ 48 Tu̱nga nda̱ musu̱ xi najmi be ni xi mjehe ̱nda̱ ntia̱̱ha̱ ko̱ títsꞌín 
ni xi tjíhin nga nꞌe ̱kju̱a̱ha̱ ra̱, kui xi chuba niy̱á sꞌeẖe.̱ A̱tꞌaha̱ ngayjee ̱
xi tsꞌati ni xi kitsꞌínkjáíhiṉ, kui xi ta̱ tsꞌati ni xi ku̱iṉchí ngáha̱ ra̱. Ko̱ 
xi ꞌyún tse ni xi kinꞌe kunntá, kui xi ta̱ ꞌyún tse ni xi nꞌeṉisi ngáha̱ ra̱.

Bꞌi ̱tsꞌín kitsúya Jesu nga kui nga̱tꞌaha̱ ku̱a̱kjányaha 
yjoho ̱xu̱ta̱
(Mt. 10:34-36)

49 ’An jáiḵꞌietꞌá ndꞌíá a̱sunntei ̱ko̱ mangimjena nga ku̱iṯi ̱kai. 
50 Tu̱nga tjíhin ni nga nku kju̱a̱nim̱a̱ xi tu̱ xí chánkahá kjꞌu̱a̱jian. 
Un ṉkjún tíbena ko̱ bꞌa̱ ka̱mana santaha nkúhu nga ku̱ic̱hú nis̱tjin 
nga ku̱iṯjusun niu̱. 51 ¿A bꞌa̱ manu̱u nga kju̱a̱jyu jái ̱tsja a̱sunntei?̱ An 
bꞌa̱ tíxinnu̱u nga najmi. Tu̱ xi kju̱a̱kjánya níhi yjoho̱ xu̱ta̱ jáiẖina. 
52 A̱tꞌaha̱ ndꞌa̱i ̱chꞌa̱tutsꞌiẖiṉ ra̱ nga ku̱a̱kjánya yjoho̱ má nga tjíntu 
un xu̱ta̱. Jan ngju̱a̱i ̱kontra̱ha̱ jo, ko̱ xi joo̱ ngju̱a̱i ̱kontra̱ha̱ xi joo̱n. 
53 Xi tíꞌmi na̱ꞌmi ngju̱a̱i ̱kontra̱ha̱ ntíhi,̱ ko̱ xi tíꞌmi ntí ngju̱a̱i ̱kontra̱ha̱ 
na̱ꞌmihi.̱ Xi tíꞌmi na̱a ngju̱a̱i ̱kontra̱ha̱ ta̱kjíhiṉ, ko̱ xi tíꞌmi ta̱kjín 
ngju̱a̱i ̱kontra̱ha̱ na̱aha̱. Xi tíꞌmi na̱ nchíꞌya ngju̱a̱i ̱kontra̱ha̱ na̱ 
a̱ntaha̱, ko̱ xi tíꞌmi na̱ a̱nta ngju̱a̱i ̱kontra̱ha̱ na̱ nchíꞌyaha̱.

Bꞌi ̱kitsúhu̱ Jesu xu̱ta̱ nkꞌie nga najmi tímankjihiṉ 
nis̱tjin xi yꞌa

(Mt. 16:1-4; Mr. 8:11-13)

54 Bꞌa̱ ta̱ kitsú ya Jesu nga kinchja̱ko̱ xu̱ta̱ nkjiu̱n:

—Nkꞌie nga yo nga nibá niṉti ̱xi tjeẖen má fintjai tsꞌíu̱, a̱sꞌa̱i: “Tsí 
kꞌu̱a̱” bixíún, ko̱ bꞌa̱ ma. 55 Ko̱ nkꞌie nga tsjen ntjo̱ sje, a̱sꞌa̱i: “Ka̱ma 
sje” bixíún, ko̱ bꞌa̱ ma. 56 ¡Xu̱ta̱ xi tu̱ tsjohó ra̱ bakúchji xi nkú tsꞌín 
benkjún Ntia̱̱ná! Mankjinnu̱u ni xi ma chji nkꞌa ján ko̱ tꞌanankiu̱, 
tu̱nga, ¿á najmi tímankjihiṉnu̱u nis̱tjin xi kichꞌahanu ndꞌa̱i?̱

Bꞌi ̱tsꞌín tsakúya Jesu nga kꞌúéndaka̱á xinkiá̱
(Mt. 5:25-26)

57 ’¿Á najmi nꞌenkjíntakꞌun su̱ba̱hanu ni xi nda tjín nginku̱n 
Ntia̱̱ná? 58 Tsa tjín xi tíbatéjénehi ko̱ tjeṉkoi̱ ̱nga tíꞌmiko̱i ̱nginku̱n nda̱ 
tjíxóo̱, chu̱bakoṉdai nga tjeṉko̱ sai a̱ya niy̱óo̱, tu̱ xi najmi ngju̱a̱iḵoẖo 
ri nginku̱n nda̱ jue. A̱tꞌaha̱ tsa nginku̱n nda̱ jue ngju̱a̱iḵoẖi, a̱sꞌa̱i 
nda̱ jue tsꞌií̱nkjasꞌehin a̱ya ntsja nda̱ xi kunntá nu̱ba̱yóo̱ ko̱ kui xi 
ngju̱áyaꞌyíhin. 59 Bꞌa̱ tíxihin nga najmi ku̱iṯjui yo̱ santa nkúhu nga 
kꞌúéchjíyjei to̱on xi tjeẖin.

Bꞌi ̱tsꞌín tsakúya Jesu nga tjíhin nga 
ngju̱a̱iḵjꞌáha̱ ra̱ anim̱a̱ha̱ xu̱ta̱

13  Kui nis̱tjin xuꞌbo̱ kabincha yo̱ kꞌu̱a̱ xi kitsúyaha̱ Jesu ni xi 
kamatꞌain kꞌu̱a̱ já xi nibáha a̱nte Galilea̱. Pilato̱ kitsꞌínkꞌien 

jóo̱ ko̱ ta̱ kuihi jníhi ̱jakjꞌá nga kitsꞌíntjijinko̱ho jníhi ̱chu̱ xi iṉcha 
tsichuko̱ nga kitsjá chje.̱ 2 A̱sꞌa̱i kinchja̱ Jesu:

—¿A bꞌa̱ manu̱u nga bꞌa̱ kamatꞌain já Galilea̱ xuꞌbi ̱a̱tꞌaha̱ ꞌyún tjín 
saha̱ ngatitsun nga ngayjee ̱xu̱ta̱ xi tjín a̱nte Galilea̱? 3 An bꞌa̱ tíxinnu̱u 
nga najmi. Ko ̱ta̱ jun, tsa najmi kuankínchjꞌa̱ha̱ ru̱u anim̱a̱nu̱u, ngatentoo̱ 
bꞌa̱ ta̱ tsꞌín ku̱a̱yó. 4 Ko ̱máha já tjꞌion jan xi kꞌien nga tsijnenehe ̱xjó nkꞌa 
xi kisasín ntá tix̱a̱ Siloe, ¿a bꞌa̱ manu̱u nga kui xi ꞌyún tjín saha̱ ngatitsun 
nga xu̱ta̱ xi tjín nanki Jerusalen? 5 An bꞌa̱ tíxinnu̱u nga najmi. Ko̱ ta̱ jun, 
tsa najmi kuankínchjꞌa̱ha̱ ru̱u anim̱a̱nu̱u, ngatentoo ̱bꞌa̱ ta̱ tsꞌín ku̱a̱yó.

6 Ko̱ bꞌi ̱ta̱ tsꞌín yꞌéjña chu̱ba̱ya Jesu nga tsakúya:
—Nku nda̱ kisasíhiṉ nku yá higuera̱ a̱jin yá tuntsja̱jéhe ̱ko̱ 

ngjisehe ̱tsa ja yjaha̱ tu higo̱ yóo̱, tu̱nga ndahá nku najmi kisakúhu̱. 
7 A̱sꞌa̱i kinchja̱ko̱ nda̱ xi kunntá yá tuntsja̱jée:̱ “Ja tjínna jan nú ndꞌa̱i ̱
nga tífꞌáiṉgisja tuhu̱ yá higuera̱ xuꞌbi.̱ Ndaha nku najmi tísakúna. 
Tic̱hásuin, a̱tꞌaha̱ tu̱ títsꞌínkjenki tiyahá ngaꞌyúhu̱n tꞌanankiu̱”, kitsú. 
8 A̱sꞌa̱i bꞌa̱ kitsú nda̱ xi kunntá yá tuntsja̱jée:̱ “Ji nda̱ ntia̱̱, tjennteihi ̱
nga katasinjña sa nú xuꞌbi.̱ Kuakjanndáíhi ̱tutsꞌin ko̱ kuinchankíhi ̱
abono̱. 9 Tsa tsjá tu núni,̱ nda tjín. Tu̱nga tsa najmi, ka̱ma stísun.”

Bꞌi ̱tsꞌín kitsꞌínnkihi ̱Jesu nku 
ta̱chju̱ún nga nis̱tjin nkjún

10 Nku niy̱á nkꞌie nis̱tjin nkjún, niꞌya sinagoga̱ tíbakúya Jesu éheṉ 
Ntia̱̱ná. 11 Yo̱ kabꞌejña nku ta̱chju̱ún xi tjíhiṉ tjꞌion jan nú nga uhu̱n. 

Nku nda̱ninda kitsꞌínchitjuhu̱ ko̱ ndaha̱chí najmi ta̱ ma basin na̱xu̱hu. 
12 Nkꞌie nga kikie Jesu ta̱chjúu̱n, a̱sꞌa̱i kinchja̱ha̱ ko̱ bꞌa̱ kitsúhu̱:

—Ji ta̱chju̱ún, ja kama nda̱íhi chꞌin xi kꞌuhin.
13 A̱sꞌa̱i kingjénne ntsja Jesu ta̱chjúu̱n. Ta̱ kuihi chu̱bo̱ tsasin na̱xu̱ 

ngáha ko̱ kitsꞌíntsjoho̱ Ntia̱̱ná. 14 Tu̱nga kama kjahán ra̱ nda̱ kꞌaku̱hu̱ 
niꞌya sinagoga̱, a̱tꞌaha̱ nis̱tjin nkjún nga kitsꞌínnkihi ̱Jesu ta̱chjúu̱n. 
A̱sꞌa̱i bꞌa̱ kitsúhu̱ xu̱to̱:

—Jun nis̱tjin tíjña nga ma nꞌexá. Kui nis̱tjiu̱n nibó nga nꞌeṉkinu̱u, 
najmi tu̱ nis̱tjin nkjúu̱n.

15 Tu̱nga bꞌiẖí kitsú Jesu:
—¡Tu̱ tsjohónu̱u bakuchjíú xi nkú tsꞌín yankjún Ntia̱̱ná! ¿A najmi 

chjunndáyanú chu̱ xi tjínnu̱u nga nis̱tjin nkjún nga bankín nꞌekꞌiu 
ntá? 16 Ta̱chjíiṉ ta̱ ntjeẖe ̱ntje ̱cháná Abraham maha, xi ja tjíhiṉ tjꞌion 
jan nú nga Satana yꞌétꞌaꞌyúhu̱n nga kitsjá chꞌihiṉ, ¿a najmi tjíhín ni 
nga chjúnndáya nga nis̱tjin nkjún?

17 Nkꞌie nga bꞌa̱ kitsú Jesu, kama subaha̱ ngayjee ̱já kontra̱ha̱. 
Tu̱nga máha xu̱ta̱ nkjiu̱n, kama tsjoho̱ ngayjee ̱kju̱a̱nkjún xi títsꞌín 
Jesu.

Bꞌi ̱tsꞌín tsakúya Jesu nga kitsꞌínchjén
nku kꞌun mostasa̱

(Mt. 13:31-32; Mr. 4:30-32)

18 A̱sꞌa̱i bꞌi ̱kitsú ya Jesu:
—¿Mí nihi xi bꞌa̱ joyaha xi nkú tsꞌín batéxuma Ntia̱̱ná? ¿Mí nihi xi 

kꞌuejñá chu̱ba̱yahana? 19 Kui xi bꞌa̱ joyaha nku kꞌun mostasa̱ xi jakjꞌá 
nku nda̱ ko̱ yꞌéntje ̱jñáha̱. A̱sꞌa̱i kisá kꞌuu̱n ko̱ nku yá tu chánka kama, 
ko̱ nis̱ee ̱jꞌai tsꞌínndaꞌá nu̱ba̱ha̱ tjiaha̱ yóo̱.

Bꞌi ̱tsꞌín tsakúya Jesu nga kitsꞌínchjén
na̱ꞌyu̱ saha̱n niṉku̱a̱n

(Mt. 13:33)

20 A̱sꞌa̱i ta̱ kinchja̱ ngáha Jesu:
—¿Mí nihi xi kꞌuejñá chu̱ba̱yakoẖona xi nkú tsꞌín batéxuma 

Ntia̱̱ná? 21 Kui xi bꞌa̱ joyaha na̱ꞌyu̱ saha̱n niṉku̱a̱n xi jakjꞌá nku 
ta̱chju̱ún ko̱ kitsꞌíntjijinko̱ tse nku̱a̱n niṉku̱a̱n. A̱sꞌa̱i tsijin ngatentee ̱
na̱ꞌyu̱.

Bꞌi ̱tsꞌín tsakúya Jesu nga kitsꞌínchjén nku a̱nkju̱a̱
(Mt. 7:13-14, 21-23)

22 Nkꞌie nga títsꞌín niy̱á Jesu nga tífi nanki Jerusalen, tsakúya 
tsꞌíhiṉ éheṉ Ntia̱̱ná má xi tjeẖen nga tífꞌa, nanki i ko̱ nanki xix̱i.̱ 
23 A̱sꞌa̱i bꞌa̱ kitsú nku xi kingjásjaiyaha̱ Jesu:

—Ji Nda̱ maestru, ¿a chuba maha xi nꞌeḵꞌanki?

24 Bꞌi ̱kitsú Jesu:
—Nꞌe ̱kju̱a̱ꞌyúhu̱n ru̱u yjonu̱u nga tiṯjásꞌo̱on a̱nkju̱a̱ ntsjíyoo̱. A̱tꞌaha̱ 

tíxinyanu̱u nga nkjin ṉkjún maha xi ka̱ma mjehe ̱kju̱a̱sꞌen yo̱, tu̱nga 
najmi ka̱mahá ra̱. 25 Nkꞌie nga ku̱is̱íntjeṉ nda̱ xi tsꞌe ̱niꞌyoo̱ ko̱ kꞌu̱échja 
a̱nkju̱o̱, jun xi kabincho na̱tsin ján nꞌeḵjano a̱nkju̱o̱ nga bꞌa̱ ku̱ix̱íún: 
“Ji nda̱ ntia̱̱, chjúxꞌáni ̱a̱nkju̱o̱.” Tu̱nga bꞌa̱há ku̱iṯsu̱nu̱u: “Najmi be 
yáha jun.” 26 A̱sꞌa̱i bꞌa̱ ku̱ix̱íún: “Yanáá xinkiá̱. Niy̱áténi ̱tsakuyáí éheṉ 
Ntia̱̱ná.” 27 Tu̱nga bꞌa̱há ku̱iṯsu̱nu̱u: “Ja bꞌa̱ kuaxinnu̱u nga najmi be 
yáha jun. Tiy̱ú tꞌaxín tentenú, jun xi chꞌon kinꞌo.”

28 ’Yo̱ chꞌiú̱ ko̱ ku̱ic̱hó niꞌyun nkꞌie nga cho̱o nga ntje ̱cháná 
Abraham, Isaac ko̱ Jacob ko̱ ngayjee ̱já profeta̱ tjíntu má batéxuma 
Ntia̱̱ná. Ko̱ máha jun, ku̱ic̱hꞌonsjeṉu̱u na̱tsiu̱n. 29 A̱tꞌaha̱ tu̱ má xi 
tjeẖén ni niḇaha xu̱ta̱ nga kjꞌu̱a̱í sꞌí xi ka̱ma má batéxuma Ntia̱̱ná. 
30 Tjín xu̱ta̱ xi yjanki ndꞌa̱i,̱ kui xi tjun ka̱ma ngáha, ko̱ tjín xi tjun 
ndꞌa̱i,̱ kui xi tsjénnki.

Bꞌi ̱kitsú Jesu nga kinchja̱nij̱míyaha nanki Jerusalen
(Mt. 23:37-39)

31 Ta̱ kuihi chu̱bo̱ tjín já fariseo̱ xi jꞌaisehe ̱Jesu ko̱ bꞌa̱ kitsúhu̱:
—Xin tꞌin, a̱tꞌaha̱ Herode ̱Antipa̱ mjehe ̱tsꞌií̱nkꞌiehin.
32 Bꞌi ̱kitsú Jesu:
—Bꞌa̱ tankínkꞌihu̱un nda̱ maña̱ xi bꞌa̱ tjíu̱n: “Cha̱sei̱.̱ Ndꞌa̱i ̱ko̱ 

ndyjunni ̱kꞌonsje ̱jánindoo̱ ko̱ tsꞌinnkíhi ̱xu̱ta̱, ko̱ nis̱tjin xi ma jahan 
ka̱ma ndju̱úna xána̱.” 33 Tu̱nga tjíhín ni nga tsꞌinndja̱á niy̱ána̱ ndꞌa̱i ̱ko̱ 
ndyjunni ̱ko̱ nkini ̱nga kfíán nanki Jerusalen. A̱tꞌaha̱ najmi ka̱ma xin 
nanki ku̱a̱yá nku nda̱ profeta̱.

34 ’¡Jun xu̱ta̱ Jerusalen, xi nꞌekꞌion já profeta̱ ko̱ bꞌoho̱o ndjio̱̱ xu̱ta̱ 
xi nꞌe nibásenu̱u! ¡A tu̱ nkjihín niy̱á kama mjena nga kꞌuentúkúnu̱u 
xi nkú tsꞌín xa̱nto̱ nga bꞌénkinka̱ ntíhí, tu̱nga najmi kinꞌe yunú! 
35 Ndꞌa̱i ̱ni ̱ma, ja sꞌej̱ña masen a̱ntenu̱u. An bꞌa̱ tíxinnu̱u nga 
najmi ta̱ cha̱hanú santa nkúhu nga ku̱ic̱hú nis̱tjin nga bꞌa̱ ku̱ix̱íún: 
“¡Kakjanínkꞌa Ntia̱̱ná xi nibáha ngajoho!̱”

Bꞌi ̱kama nkꞌie nga ngji kjine niṉ̃u̱ 
Jesu niꞌyaha̱ nku nda̱ fariseo̱

14  Nku nis̱tjin nkjún niṉ̃u̱ ngji kjine Jesu niꞌyaha̱ nku nda̱ kꞌaku̱ 
fariseo.̱ Kikuntá ꞌmaha̱ jóo̱ kui chu̱bo.̱ 2 Ta̱ kabasinjña yo̱ 

nginku̱n Jesu nku nda̱ xi xka̱í tíiṉchaha̱. 3 A̱sꞌa̱i kinchja̱ko̱ Jesu já 
maestru̱hu̱ kju̱a̱téxumoo̱ ko̱ já fariseo:̱

—¿A ma nꞌenkihi ̱xu̱ta̱ xi uhu̱n nga nis̱tjin nkjún, a ra̱ najmi?
4 Tu̱nga najmi kinchja̱há jóo̱. A̱sꞌa̱i Jesu kitsꞌínsihiṉ nda̱ uu̱n, 

kitsꞌínnkihi ̱ko̱ kitsꞌínkji ngáha niꞌyaha̱. 5 A̱sꞌa̱i ta̱ kinchja̱koẖó ngáha 
jóo̱ nga bꞌi ̱kitsúhu̱:

—Tsa ntíhi ̱ko̱ tsa turu̱hu̱ nku xi síjñajinnu̱u ku̱ij̱ney̱a nku ntá tix̱a̱ 
nkꞌie nga nis̱tjin nkjún, ¿a najmi tjeṉꞌyún kꞌu̱a̱sjejihín?

6 Najmi kinchja̱ jóo̱, a̱tꞌaha̱ najmi be nkú ku̱iṯsu̱.
7 Ja kamoo̱, nkꞌie nga kikie Jesu xi nkú tsꞌín tífꞌájin xu̱ta̱ xi kama 

ñjakú yo̱ a̱nte xi tíiṉcha títjuu̱n nga tíbꞌentutꞌá yámixo̱, a̱sꞌa̱i yꞌéjña 
chu̱ba̱yaha̱ nga tsakúya. Bꞌi ̱kitsúhu̱:

8 —Tsa tjín xi ku̱iṯsu̱yahi nga kꞌúín nku sꞌí kju̱a̱bixan, najmi tu̱ 
a̱nte xi síjña títjuu̱n binchin. A̱tꞌaha̱ tsa tu̱ ahá ni kjꞌu̱a̱í nku xi ta̱ 
kikꞌinyaha̱ nga kjꞌu̱a̱í sꞌíu̱ xi ꞌyún yankjún sa nga ji, 9 tsa a̱sꞌa̱i bꞌa̱ 
kjꞌu̱a̱í tsuhi nda̱ xi tíbꞌasje sꞌíu̱: “Nda̱i ̱tjehiṉ má kabinchin”, kui nga 
ka̱ma suba tsꞌíhin ri nkꞌie nga kꞌúiṉnchin a̱nte xi fekuu̱. 10 Ni xi nꞌeṉí 
tsa tjín xi ku̱iṯsu̱yahi nga kꞌúín nku sꞌí, tꞌihiṉnchin a̱nte xi fekuu̱, tu̱ 
xi bꞌa̱ kjꞌu̱a̱í tsuhu ri nda̱ xi kitsúyahi nga kjúái ̱sꞌíu̱: “Ji nda̱ amigo,̱ 
tꞌihiṉnchin nku a̱nte xi tíjña kꞌaku̱.” Bꞌa̱ tsꞌín sa̱kúhu ri kju̱a̱chánka 
nginku̱n ngayjee ̱xi kꞌúéntutꞌáko̱hi yámixo.̱ 11 A̱tꞌaha̱ tu̱ yáhá ni xi 
kꞌu̱a̱sje nkꞌa suba yjoho,̱ kui xi cha̱jnu̱cha. Ko̱ xi kꞌu̱a̱sje nim̱a̱kju̱a̱ 
yjoho̱, kui xi sa̱kúhu̱ kju̱a̱chánka.

12 Ko̱ ta̱ kinchja̱ko̱ Jesu nda̱ xi kitsúyaha̱ nga kjꞌu̱a̱í kjine niṉ̃u̱. Bꞌi ̱
kitsúhu̱:

—Nkꞌie nga sꞌí nꞌes̱jei, najmi tu̱ já xi nda nchja̱koẖi chubaihi,̱ ta̱ 
ndaha já ntsꞌei, ta̱ ndaha já xinki,̱ ko̱ ta̱ ndaha já nchiṉá xi tjíntutꞌá 
tiñahi. A̱tꞌaha̱ tsa bꞌa̱ nꞌei̱,̱ kui jóo̱ ku̱iṉchja̱ ngajoya ngáha ri ko̱ bꞌa̱ 
tsꞌín ku̱iṯju chjíhi ni xi kikꞌa̱iẖi.̱ 13 Ni xi nꞌeṉí nkꞌie nga sꞌí nꞌes̱jei, xu̱ta̱ 
xꞌa̱n chu̱baihi,̱ xi nim̱a̱ha̱, xi najmi ma fi ko̱ xi ka̱. 14 Bꞌa̱ tsꞌín nda 
ka̱matꞌaihinni. A̱tꞌaha̱ xu̱ta̱ xuꞌbi ̱najmi ka̱maha̱ tsjá ngajoya ngáha ri 
ni xi kjꞌu̱a̱iẖi,̱ tu̱nga ka̱ma chjíhí ri nis̱tjin nkꞌie nga kjꞌu̱a̱íya ngáha̱ ra̱ 
ngabayoo̱ xu̱ta̱ xi na̱xu̱ yꞌentu.

Bꞌi ̱tsꞌín tsakúya Jesu nga kitsꞌínchjén 
nku sꞌí chánka xi tsꞌasje nku nda̱

15 Nkꞌie nga kintꞌé ni xuꞌbi ̱nku nda̱ xi ta̱ kabꞌejñatꞌako̱ Jesu 
yámixo̱, a̱sꞌa̱i bꞌa̱ kitsú:

—¡Á bꞌa̱ nda tjíhin tsꞌe ̱xu̱ta̱ xi kꞌúéntujíhiṉ sꞌí chánka xi ka̱ma má 
batéxuma Ntia̱̱ná!

16 A̱sꞌa̱i bꞌa̱ kitsúhu̱ Jesu ndo̱:
—Nku niy̱á nku nda̱ tsꞌasje nku sꞌí chánka ko̱ nkjin ṉkjún xu̱ta̱ 

kitsꞌínkintꞌé nga kjꞌu̱a̱ísehe.̱ 17 Nkꞌie nga ja tsichu chu̱ba̱, a̱sꞌa̱i kitsꞌínkji 
nku nda̱ musu̱hu̱ ndo̱. “Nibó, a̱tꞌaha̱ ja tjínda ngayjee ̱nichinee”̱, 
kitsúhu̱ xi iṉcha kinꞌekintꞌé nga kjꞌu̱a̱í sꞌíu̱. 18 Tu̱nga ngayjee ̱jóo̱ iṉcha 
tsanki nga nꞌeꞌ̱yún takꞌuhu̱n. “A̱sꞌa̱i kuakꞌatsená nku jñá ko̱ tjíhin 
nga kfínsehe.̱ Tíbankihi nga nꞌeꞌ̱yún takꞌunní”, kitsú nda̱ xi tjun 
kikꞌinyaha̱. 19 “A̱sꞌa̱i kuakꞌatsená te turu̱ bakján nanki. Tífikjutꞌayá 
chu̱. Tíbankihi nga nꞌeꞌ̱yún takꞌunní”, kitsú ngá kjꞌa̱í nda̱. 20 “A̱sꞌa̱i 

kuixanná, kui kju̱a̱ha nga najmi ka̱ma kfíhinna”, kitsú ngá nda̱ xi ma 
jahan.

21 ’Kikꞌóya ngáha nda̱ musu̱ ko̱ kitsúyaha̱ nda̱ ntia̱̱ha̱ ngayjee ̱ni 
xuꞌbi.̱ A̱sꞌa̱i kama kjaha̱n nda̱ xi tsꞌe ̱niꞌyoo̱. “Kiṯsa̱ tꞌin a̱jin na̱ntio̱̱ ko̱ 
niy̱áté xi tjín nanki xuꞌbi.̱ Nibákoi̱ ̱ei̱ ̱xi xꞌa̱ha̱n, xi nim̱a̱ha̱, xi ka̱ha̱, 
ko̱ xi najmi ma fi”, kitsúhu̱ nda̱ musu̱hu̱. 22 A̱skahan bꞌa̱ kitsú nda̱ 
musu̱: “Ji nda̱ ntia̱̱, ja kuatsꞌintjusan xi nkú nga kuakixín, tu̱nga 
tjíhín sa a̱nte.” 23 A̱sꞌa̱i bꞌa̱ kitsú nda̱ntio̱̱: “Tꞌin a̱ya niy̱óo̱ ko̱ a̱nte xi ̱xi 
tjíndai ei̱.̱ Nꞌe ̱kju̱a̱ꞌyúhu̱n ri ̱xu̱ta̱ nga kju̱a̱sꞌen ei̱,̱ tu̱ xi tséhe niꞌyana̱. 
24 A̱tꞌaha̱ an bꞌa̱ tíxinnu̱u nga ndaha nku xu̱ta̱ xuꞌbo̱ xi kixinya 
títjuhu̱n najmi kjiṉe ̱ni xi yꞌendá.”

Bꞌi ̱tsꞌín kitsúya Jesu ni xi tjíhin nga tjun 
tsꞌií̱nnkjinkꞌun xu̱ta̱ xi mjehe ̱tsjénnkihi ̱

(Mt. 10:37-38)

25 Nkjin ṉkjún maha xu̱ta̱ xi tjeṉnkihi ̱Jesu. A̱sꞌa̱i kitsꞌínkꞌótjiyakꞌun 
ko̱ bꞌa̱ kitsúhu̱:

26 —Tsa tjín xi tsjénnkina, tjíhin nga ꞌyún tsꞌií̱n mjena nga na̱ꞌmihi,̱ 
na̱aha̱, chju̱úhu̱n, ntíhi,̱ já ntsꞌe,̱ jminchjín nichja, ko̱ santaha yjoho.̱ 
Tsa najmi bꞌa̱ tsꞌií̱n, najmi tsuhu̱ ra̱ nga ka̱ma xu̱ta̱ niꞌyakuyána̱. 27 Xi 
najmi títsjáha̱ yjoho̱ nga tsjénnkina santaha tsa ku̱a̱yá nga̱tꞌana̱, 
najmi tsuhu̱ ra̱ nga ka̱ma xu̱ta̱ niꞌyakuyána̱.

28 ’Tsa nku xi tíjñajinnu̱u mjehe ̱tsꞌií̱nnda nku torre,̱ ¿a najmi 
tjuhún kꞌúéjña nga tsꞌií̱nxki ̱nkú tjín ni xi kfeṯꞌaha̱, tu̱ xi sku̱eẖe tsa 
tíjñaha̱ ni xi machjéheṉ nga tsꞌií̱nndju̱ú niu̱? 29 A̱tꞌaha̱ tsa̱ tsꞌií̱nnda 
tutsꞌin xjóo̱ ko̱ a̱skahan najmi ku̱ic̱húkju̱a̱ha̱ nga tsꞌií̱nndju̱ú niu̱, a̱sꞌa̱i 
ngayjee ̱xu̱ta̱ xi sku̱eẖe ̱nga bꞌa̱ tsꞌií̱n ku̱a̱jnu̱kiehe.̱ 30 Bꞌi ̱ngján bꞌa̱ 
ku̱iṯsu̱: “Nku xá kikꞌatutsꞌiẖiṉ kui nda̱i,̱ tu̱nga najmi tsichukju̱a̱há ra̱ 
nga kitsꞌínndju̱ú.”

31 ’Ko̱ tsa nku nda̱ rei ̱xi tíjñaha̱ te mii ̱já jun mjehe ̱ngju̱a̱i ̱
kjánko̱ kjꞌa̱í nda̱ rei,̱ ¿a najmi tjuhún kꞌúéjña nga tsꞌií̱nnkjinkꞌun tsa 
ku̱ic̱húkju̱a̱ha̱ nga kja̱ánko̱ nda̱ rei ̱xinkuu̱ xi nibáko̱ kan mii ̱já jun 
xi tsꞌe?̱ 32 Ko̱ tsa behe ̱kꞌun nga najmi ku̱ic̱húkju̱a̱ha̱, a̱sꞌa̱i tsꞌií̱nkji já 
chjiṉeꞌ̱én xi tsꞌe ̱xi má nga ku̱a̱nkihi ̱kju̱a̱jyu nda̱ rei ̱xinkuu̱ nkꞌie nga 
kjin tjeṉ sa. 33 Kui bꞌa̱ maha, tu̱ yáhá ni xi tíjñajinnu̱u xi najmi kꞌu̱éjña 
ngayjee ̱ni xi tjíhiṉ, kui xi najmi tsuhu̱ ra̱ nga ka̱ma xu̱ta̱ niꞌyakuyána̱.

Bꞌi ̱tsꞌín tsakúya Jesu nga kitsꞌínchjén sihiṉ na̱xo̱
(Mt. 5:13; Mr. 9:50)

34 ’Nda na̱xo̱, tu̱nga tsa ndyja̱ ngaꞌyúhu̱n, ¿nkú tsꞌín ka̱ma ntia 
ngáha? 35 Najmi ta̱ chjíhi ̱ra̱. Najmi ka̱ma nꞌec̱hjén xi nkúhu tsa ninte 
ko̱ ta̱ ndaha tsa nꞌeṯjijihiṉ abono̱. Tu̱ ngju̱a̱iy̱ahá sa na̱tsin ján. Xi tjeṉ 
tja̱ba̱xínñju, katasínñju.

Bꞌi ̱tsꞌín tsakúya Jesu nga kitsꞌínchjén nku 
chu̱tsa̱nka̱ xi kindyja

(Mt. 18:10-14)

15  Nkjín já xi fꞌáchjíntjai chꞌá nga tsꞌínxátꞌaha̱ já Roma̱ ko̱ 
xu̱ta̱ xi najmi na̱xu̱ tsꞌíntjusun kju̱a̱téxumaha̱ Moise kama 

ñjakútꞌaha̱ Jesu nga jꞌaisínñjuhu̱. 2 A̱sꞌa̱i kinchja̱yanehe ̱já fariseo̱ ko̱ 
já chjiṉeꞌ̱éheṉ kju̱a̱téxumoo̱ nga bꞌa̱ kitsúhu̱ xinkjín:

—Kui nda̱i ̱tsꞌínkjáíhiṉ ko̱ kjineko̱ niṉ̃u̱ xu̱ta̱ xi najmi na̱xu̱ 
tsꞌíntjusun kju̱a̱texumoo̱.

3 Bꞌi ̱kitsú Jesu nga yꞌéjña chu̱ba̱yaha̱:
4 —Tsa tíjñajinnu̱u nku xi tíiṉchaha̱ unchan chu̱tsa̱nka̱, tsa 

ndyja̱ha̱ nku, ¿a najmi ku̱iṉcháhá xi cháte ko̱ yachán ñjoo̱ a̱jin 
jñóo̱ ko̱ ngju̱a̱iṉgisjai xi kandyjoo̱ santa nkúhu nga sa̱kúhu̱? 5 Ko̱ 
nkꞌie nga sa̱kúhu̱ chu̱, tsjo ka̱maha̱ nga ngju̱ásun tjia. 6 Nga kjꞌu̱a̱í 
niꞌyaha̱, ku̱iṉchja̱ ñjaha̱ já xi nda nchja̱koẖo̱ ko̱ já xi tjíntutꞌá tiñaha̱. 
“Nꞌeṯsjoko̱nú, a̱tꞌaha̱ ja kuasakú ngáhana chu̱tsa̱nka̱ xi kandyjana”, 
ku̱iṯsu̱hu̱.

7 ’Bꞌa̱ tíxinnu̱u nga bꞌa̱ ta̱ tsꞌín ꞌyún sꞌe sa kju̱a̱tsjo ndjio̱̱jmi ján nkꞌie 
nga nku xu̱ta̱ ngatitsun fikjꞌáha̱ ra̱ anim̱a̱ha̱ nga cháte ko̱ yachán 
ñja xu̱ta̱ xi na̱xu̱ nginku̱n Ntia̱̱ná, xi najmi tjíhin nga ngju̱a̱iḵjꞌáha̱ ra̱ 
anim̱a̱ha̱.

Bꞌi ̱tsꞌín tsakúya Jesu nga kitsꞌínchjén 
nku to̱on xi kindyja

8 ’Ko̱ tsa nku ta̱chju̱ún tíjñaha̱ te to̱ontaba, tsa ndyja̱ha̱ nku, 
¿a najmi kꞌu̱étihí nku ndꞌí ko̱ kjécha niꞌyaha̱ nga ku̱a̱ngisjáí sisin 
santa nkúhu nga sa̱kú ngáha̱ ra̱ to̱ohoṉ? 9 Ko̱ nkꞌie nga sa̱kúhu̱, 
a̱sꞌa̱i ku̱iṉchja̱ ñjaha̱ jminchjín xi nda nchja̱koẖo̱ ko̱ jminchjín xi 
tjíntutꞌá tiñaha̱. “Nꞌeṯsjoko̱nú, a̱tꞌaha̱ ja kuasakú ngáhana to̱ontaba 
xi kandyjana”, ku̱iṯsu̱hu̱. 10 Bꞌa̱ tíxinnu̱u nga bꞌa̱ ta̱ tsꞌín sꞌe kju̱a̱tsjo 
a̱jihiṉ ntítsjehe ̱Ntia̱̱ná nkꞌie nga nku xu̱ta̱ ngatitsun fikjꞌáha̱ ra̱ 
anim̱a̱ha̱.

Bꞌi ̱tsꞌín tsakúya Jesu nga kitsꞌínchjén nku 
na̱ꞌmi xi kitsꞌínkjáín ngáha̱ ra̱ ntíhí

11 Bꞌi ̱kitsú sa Jesu:
—Nku nda̱ kisꞌejñaha̱ jo já. 12 Nda̱ xi kjintíu̱ kinchja̱ko̱ na̱ꞌmihi:̱ “Ji 

na̱ꞌmi, kꞌu̱a̱iṉí ni xi kanéna”, kitsúhu̱. A̱sꞌa̱i tsakjánya ndo̱ ni xi tjíhiṉ 
nga kitsjáha̱ ntíhí. 13 A̱skahan nga ja jꞌa chuba nis̱tjin, a̱sꞌa̱i tsatéña 
nda̱ xi kjintíu̱ ngayjee ̱ni xi kikꞌa̱iẖi ̱ko̱ ngji nku nanki tꞌaxín kjin 
nga kikꞌa to̱on xi kisakúhu̱. Yo̱ kitsꞌínkje tiya to̱ohoṉ nga kitsꞌínjnu 
kitsꞌíntꞌa. 14 Tu̱nga nkꞌie nga ja kitsꞌínkje ngayjee ̱to̱ohoṉ, tu̱ nkuhú 

kjintíá xi tu̱ xí ꞌyúhún kama nanki xuꞌbo̱ ko̱ kikie kjintíá ko̱ kui. 
15 A̱sꞌa̱i ngjinki xáha̱ nku nda̱ xi tíjña nanki xuꞌbo̱, a̱sꞌa̱i kitsꞌínkjihi ̱
ndo̱ má tíiṉcha chiṉka̱ha̱ tu̱ xi tsꞌií̱nkjehen chu̱. 16 Mjehe ̱kjiṉe ̱ni xi 
tíiṉcha kjine chiṉko,̱ tu̱nga najmi chꞌa xi kitsjáhá ra̱ niu̱.

17 ’Tu̱ chahán kama chu̱ba̱yaha̱ ni xi kitsꞌín, kui nga bꞌi ̱kitsúhu: 
“Nkú tjín maha já xi tsꞌín xánta niꞌyaha̱ na̱ꞌmina̱ xi tíbꞌanki tímaha̱ 
nichine. Ko̱ máha an, ei̱ ̱tíbaya kjintíá. 18 Tu̱ sahá kfínse ngáha̱ ra̱ 
na̱ꞌmina̱ ko̱ bꞌa̱ xíhiṉ: Ji na̱ꞌmi, tjeṉna jé nginku̱n Ntia̱̱ná ko̱ nginkuin. 
19 Najmi ta̱ an tsuhuna tsa ntíhi ̱kꞌúínní. Tu̱ sahá katumahi an xi 
nkú joyaha nku nda̱ musu̱ xi tsꞌíhin xánta.” 20 A̱sꞌa̱i kitsꞌín niy̱á 
nda̱tiu̱ nga nibase ngáha̱ ra̱ na̱ꞌmihi. Kjin tjeṉ sa nkꞌie nga kikiehe ̱
na̱ꞌmihi ko̱ kama nim̱a̱ha̱. Tsangatsanka nga ngjitsubakjá ntíhi ̱ndo̱ 
ko̱ kikjexu̱ꞌba. 21 A̱sꞌa̱i bꞌa̱ kitsú nda̱tiu̱: “Ji na̱ꞌmi, tjeṉna jé nginku̱n 
Ntia̱̱ná ko̱ nginkuin. Najmi ta̱ an tsuhuna tsa ntíhi ̱kꞌúíhinní.”

22 ’Tu̱nga bꞌa̱há kitsú na̱ꞌmihi ̱nda̱tiu̱ nga kinchja̱ko̱ já musu̱hu̱: 
“Kiṯsa̱ nibáko̱o najyun xi ꞌyún nda ko̱ nꞌeṉgjo ntína̱, ko̱ ta̱ tꞌeyoho̱o 
na̱jnú ntsja nku stjiṉkꞌun, ko̱ tjayoho̱o tja̱ba̱xínnté. 23 Nku turu̱ xu̱nkú 
xi ꞌyún chánka nibáko̱o ko̱ nꞌeḵꞌion. Chiṉeé̱ ko̱ nꞌes̱jeé sꞌí. 24 A̱tꞌaha̱ 
ntína̱ xuꞌbi ̱nkú joyaha tsa ja kꞌien ja kjꞌúáíya ngáha̱ ra̱. Kui xi kindyja 
ja kuasakusjáí ngáha.” A̱sꞌa̱i nku sꞌí iṉcha kikꞌasje.

25 ’Máha nda̱ xi chóo̱, jñá kafí. Nkꞌie nga kikꞌóya ko̱ jꞌai tiña niꞌyoo,̱ 
kintꞌé nga suu̱n tífane ko̱ nga tíiṉcha tenki xu̱ta̱. 26 A̱sꞌa̱i kinchja̱ha̱ 
nku nda̱ musu̱ ko̱ kingjásjaiyaha̱ mí nihi xi tíma. 27 Bꞌa̱ kikꞌihiṉ: 
“Nda̱ ntsꞌei ja kafꞌai ngáha ko̱ na̱ꞌmihi ̱katsjá kju̱a̱ nga kanꞌekꞌien nku 
turu̱ xu̱nkú xi ꞌyún chánka, a̱tꞌaha̱ nda tjíhiṉ ndo̱ nga kuatsꞌínkjáín 
ngáha̱ ra̱.” 28 Kama kjan ṉkjúhu̱n nda̱ xi chóo̱ nga santaha najmi ta̱ 
mjehe ̱ra̱ kju̱a̱sꞌehen a̱yoo̱. Kui nga tsitjusjehe na̱ꞌmihi ̱ko̱ tsankihi ̱nga 
kju̱a̱sꞌen. 29 Tu̱nga bꞌa̱há kitsú ndo:̱ “Yai, té, xi nkú tsꞌín nkjin nú tjíhiṉ 
nga títsꞌinxátꞌaha ko̱ teheṉte tíntꞌeꞌéhen, tu̱nga ndaha̱chí nku niy̱á 
najmi kje ̱ꞌba̱iṉí nku chu̱tentsu̱ ic̱hí xi kꞌuasjékoẖona sꞌí já xi tjoho̱ an. 
30 Tu̱nga nkꞌie nga kjꞌuai ntíhi ̱xuꞌbi,̱ xi kitsꞌínkjeko̱ jminchjín skóo̱ ni 
xi kikꞌa̱iẖi,̱ kanꞌekꞌieihiṉ nku turu̱ xu̱nkú chánka.”

31 ’A̱sꞌa̱i bꞌa̱ kitsú na̱ꞌmihi:̱ “Ji ntína̱, teheṉte tinchunko̱ní ei̱,̱ ko̱ 
ngayjee ̱ni xi tjínna̱ ji tsꞌi.̱ 32 Tu̱nga ndꞌa̱i ̱tjíhin nga nꞌes̱jeé sꞌí ko̱ 
nꞌeṯsjaá, a̱tꞌaha̱ nda̱ ntsꞌei nkú joyaha tsa ja kꞌien ja kjꞌúáíya ngáha̱ 
ra̱. Kui xi kindyja ko̱ ja kuasakúsjáí ngáha”, kitsú.

Bꞌi ̱tsꞌín tsakúya Jesu nga kitsꞌínchjén nku 
nda̱ musu̱ xi najmi na̱xu̱ ngjiko ̱xáha̱

16  Bꞌi ̱kitsú ya Jesu nga kinchja̱ko̱ xu̱ta̱ niꞌyakuyáha̱:
—Yꞌejña nku nda̱ nchiṉá xi kitsjá xáha̱ nku nda̱ musu̱hu̱ tu̱ 

xi ku̱a̱seẖe ̱ra̱ ni xi tjíhiṉ. Kikꞌinyaha̱ nga nda̱ musu̱ títsꞌínkje tiya ni xi 
kitsꞌínkjasꞌeheṉ nga ku̱a̱seẖe.̱ 2 A̱sꞌa̱i kinchja̱ha̱ nda̱ musu̱ ko ̱bꞌa̱ kitsúhu̱: 

“¿Á bꞌa̱ tsu én xi tíntꞌehena? Nꞌeḵjasꞌenní kuenta̱ha̱ xá xi tínꞌei, a̱tꞌaha̱ 
najmi ta̱ ji cha̱seẖe ̱ri ̱ni xi tjínna.” 3 A̱sꞌa̱i kitsꞌínnkjinkꞌun nda̱ musu̱. Bꞌi ̱
kitsú: “¿Mí nihi xi tsꞌian ei̱ ̱ni,̱ a̱tꞌaha̱ ja títsꞌínkje xána̱ nda̱ ntia̱̱na̱? Najmi 
ku̱ic̱húkju̱a̱na tsa xá ndjá tsꞌian ko̱ subana tsa chje ̱kuankia. 4 Ja be mí 
nihi xi tsꞌian tu̱ xi tsꞌií̱nkjáíhinna xu̱ta̱ niꞌyaha̱ nkꞌie nga ja kje ̱xána̱.”

5 ’A̱sꞌa̱i kinchja̱ha̱ nga nkúnkú já xi tjeẖeṉ tsꞌe ̱nda̱ ntia̱̱ha̱. “¿Nkú 
tjín tjeẖin tsꞌe ̱nda̱ ntia̱̱na̱?”, kitsúhu̱ nda̱ xi tjun jꞌaisehe.̱ 6 “Unchan 
ndjií̱ seti”̱, kitsú ndo.̱ Bꞌa̱ kitsú nda̱ musu̱: “Á xu̱ju̱n xi tjítꞌa xkiẖi ̱ni 
xi tjeẖin ei̱.̱ Kiṯsa̱ tiṉchin, tu̱ sahá tu̱ chátehé tꞌetꞌai.” 7 A̱sꞌa̱i bꞌa̱ kitsú 
ngáha̱ kjꞌa̱í: “Ko̱ ji, ¿nkú tjín tjeẖin?” “Unchan kusta̱ tuniṉ̃u̱”, kitsú 
nda̱ xuꞌbi.̱ Bꞌa̱há ta̱ kitsú ngáha nda̱ musu̱: “Á xu̱ju̱n xi tjítꞌa xkiẖi ̱ni xi 
tjeẖin ei̱.̱ Tu̱ sahá tu̱ cháte ko̱ katéhé tꞌetꞌai.”

8 ’A̱sꞌa̱i nda̱ ntia̱̱ha̱ nda̱ musu̱ chꞌonkꞌun xuꞌbi ̱kama nkjúhu̱n nga ꞌyún 
nkjinkꞌun ndo̱ nga bꞌa̱ kitsꞌín. A̱tꞌaha̱ xu̱ta̱ xi tsꞌe ̱a̱sunntee ̱ꞌyún tjín saha̱ 
kju̱a̱nkjinkꞌun xi nkú tsꞌín bꞌéndako ̱xinkjín nga xu̱ta̱ xi tsꞌe ̱má ndzjeeṉ. 
9 Ko ̱an bꞌa̱ tíxinnu̱u. Nꞌe ̱chjón kju̱a̱nchiṉá xi tjín a̱sunnte ngatitsuiṉ nga 
ku̱is̱iṉko ̱xu̱ta̱, tu̱ xi kasꞌeheṉu̱u xu̱ta̱ xi nda ku̱iṉchja̱koṉu̱u. Bꞌa̱ tsꞌín nkꞌie 
nga kfeḵo ̱a̱sunntei ̱kju̱a̱nchiṉáha̱, nꞌeḵjáínnu̱u má nga ku̱iṉtsu̱ba̱ síún.

10 ’Xi kixi ̱fiko ̱nga tsꞌíntjusun ni xi ic̱hí, kui xi ta̱ na̱xu̱ fiko ̱nga 
tsꞌíntjusun ni xi tse. Ko̱ xi najmi kixi ̱fiko ̱nga tsꞌíntjusun ni xi ic̱hí, kui 
xi ta̱ najmi na̱xu̱ fiko ̱nga tsꞌíntjusun ni xi tse. 11 Kui bꞌa̱ maha, tsa najmi 
kixi ̱ku̱a̱nkínkoo̱ nga cha̱so̱ho ̱kju̱a̱nchiṉá xi tjín a̱sunnte ngatitsuiṉ, ¿yá 
xi tsjánu̱u nga chúnnto kju̱a̱nchiṉá xi ndoo̱? 12 Tsa najmi kixi ̱kuankínkoo̱ 
nga cha̱so̱ho ̱ni xi tsꞌe ̱xi kjꞌa̱í, ¿yá xi tsjánu̱u ni xi tsꞌa̱jun? 13 Ndaha nku 
nda̱ musu̱ najmi ma tsꞌínxátꞌaha̱ jo já ntia̱̱. A̱tꞌaha̱ nku xi tsꞌií̱n unkie 
ko ̱nku xi tsꞌií̱ntjo, ko̱ a ra̱ tsꞌií̱nxátꞌa sisihiṉ nku ko̱ chꞌon tsꞌín ku̱a̱seẖe ̱
xinkuu̱. Kui nga najmi ka̱ma nꞌex̱átꞌaha̱ ru̱u Ntia̱̱ná ko ̱kju̱a̱nchiṉóo̱.

14 Tu̱nga já fariseo,̱ kui xi ꞌyún tsjoho̱ to̱on. Kui nga tsajnukiehe 
Jesu nkꞌie nga kintꞌé ngayjee ̱ni xuꞌbi.̱ 15 A̱sꞌa̱i bꞌi ̱kitsúhu̱ Jesu jóo̱:

—Xu̱ta̱ nda nꞌesjo yjonu̱u nginku̱n xu̱ta̱, tu̱nga Ntia̱̱náhá be xi 
nkú tsꞌín tjíntuyá anim̱a̱nu̱u. A̱tꞌaha̱ ni xi benkjún xu̱ta̱ tu̱ tsꞌiẖí 
maha̱ Ntia̱̱ná nga basehe.̱ 16 Jetꞌa xáha̱ ni xi kisꞌetꞌa kju̱a̱téxumoo̱ 
ko̱ ni xi tsakúya já profeta̱ nis̱tjin nga jꞌai Jua Bautista̱. Kui nis̱tjiu̱n 
kikꞌatutsꞌiẖiṉ ra̱ nga tísꞌenij̱mí nga Ntia̱̱ná xi batéxuma ko̱ xu̱ta̱ títsjá 
ngaꞌyúhu̱n yjoho̱ nga tífasꞌenjin nga Ntia̱̱ná xi ku̱a̱téxumaha̱. 17 Tu̱nga 
ta̱ chjíhi ̱ra̱ kju̱a̱téxumoo̱. Najmi ꞌni tjín tsa ndyja̱jihiṉ sén nkꞌa ján ko̱ 
tꞌanankiu̱ nga nku ntu ic̱híhi ̱kju̱a̱téxumoo̱ ndyja̱tꞌa.

Bꞌi ̱tsꞌín kinchja̱nij̱míyaha Jesu kju̱a̱bixooṉ
(Mt. 5:31-32; 19:1-12; Mr. 10:1-12)

18 ’Tu̱ yáhá ni xi kꞌu̱éjña chju̱úhu̱n ko̱ ku̱ix̱anko̱ kjꞌa̱í ta̱chju̱ún, kui 
xi tíbangane kju̱a̱bixan tjuhu̱n. Ko̱ xi ku̱ix̱anko̱ ngáha ta̱chju̱ún xi 
yꞌéjñaha̱ xꞌiẖiṉ, kui xi ta̱ tíbangane ni xi ꞌmihi ̱kju̱a̱bixan.

Bꞌi ̱tsꞌín tsakúya Jesu nga kitsꞌínchjén 
nku nda̱ nchiṉá ko ̱nku nda̱ xꞌa̱n

19 ’Yꞌejña nku nda̱ nchiṉá xi bja najyun xi ꞌyún chjí ko̱ najyun 
xi tsjo kꞌun ko̱ ngayje nis̱tjin tsjo tsꞌín bꞌasje sꞌí. 20 Ta̱ yꞌejña ya nku 
nda̱ xꞌa̱n xi ꞌmi Laza̱ro,̱ xi kitsejnúhú ra̱ tsé ko̱ xi fajñastiu a̱nkju̱a̱ 
niꞌyaha̱ nda̱ nchiṉóo̱. 21 Kui nda̱ xꞌo̱n ni xi un bꞌéhe kꞌun nga kjiṉe ̱
tꞌíá xi ̱xi bixuntunkí kinte yámixa̱ha̱ nda̱ nchiṉóo̱. Ko̱ santaha 
nañóo̱ fꞌaikꞌúhu̱n nga kjinejnu tséhe.̱ 22 Tu̱ kꞌiehén nda̱ xꞌo̱n ko̱ 
ntítsjee ̱ngjikoẖo̱ a̱nte xi má nga tíjña ntje ̱cháná Abraham, ko̱ ta̱ 
kꞌien nda̱ nchiṉóo̱ ko̱ ngjiyanji. 23 Nkꞌie nga un tíbehe ̱nda̱ nchiṉóo̱ 
nga̱kꞌie̱ṉ, tsasenjinki ko̱ kikie nga kjin tíjña Abraham ko̱ nga Laza̱ro̱ 
kabꞌejñatꞌaha̱.

24 ’A̱sꞌa̱i kikjintáya nda̱ nchiṉóo̱ nga kinchja̱: “Ji na̱ꞌmi Abraham, 
katuma nim̱a̱hi an. Tꞌexáí Laza̱ro̱ nga katsꞌínkꞌanchiḵu na̱jnú ntsja 
ko̱ kanibá tsꞌínkꞌanchi ̱njá. A̱tꞌaha̱ ꞌyún ṉkjún un tíbena ei̱ ̱a̱jin ndꞌíi”̱, 
kitsú. 25 Tu̱nga bꞌa̱há kitsú Abraham: “Ji ntína̱, nꞌeḵjꞌáítsjein nga 
tsjo tsꞌín tsinchin a̱sunntee ̱ko̱ Laza̱ro̱ kju̱a̱nim̱a̱ jꞌanki. Tu̱nga ndꞌa̱i ̱
tjíhiṉ kju̱a̱jyu ko̱ ji un tíbehi. 26 Ko̱ nku tíkjá ya. Nku tix̱a̱ chánkantsú 
tjeṉchja masen yaná. Bꞌa̱ tsꞌín najmi ma fꞌatikjáha xi tjíntu ei̱ ̱xi mjehe ̱
ngju̱a̱i ̱ján ko̱ ta̱ ndaha xi tjíntu ján najmi ma fꞌatikjá nga kjꞌu̱a̱í ei̱.̱”

27 ’A̱sꞌa̱i ta̱ kinchja̱há ngáha nda̱ nchiṉóo̱: “Tíbankihi, na̱ꞌmi, 
nga nꞌeḵjí Laza̱ro̱ niꞌyaha̱ na̱ꞌmina̱. 28 A̱tꞌaha̱ un maha já ntsꞌé. 
Katjitsúyaha̱ tu̱ xi najmi ko̱ kui kjꞌu̱a̱íhi a̱nte xuꞌbi ̱má nga un tíbehe ̱
xu̱ta̱”, kitsú ndo.̱ 29 Tu̱nga bꞌa̱há kitsú Abraham: “Tíjñaha̱ já ntsꞌei 
kju̱a̱téxumaha̱ Moise ko̱ xu̱ju̱n xi yꞌétꞌa já profeta̱. Kui xi kantꞌé éheṉ”, 
kitsú. 30 A̱sꞌa̱i: “Najmi, na̱ꞌmi Abraham. Tu̱nga tsa tjín xi kjꞌu̱a̱íya 
ngáha̱ ra̱ ngabayoo̱ ko̱ ngju̱a̱is̱ehe ̱já ntsꞌé, ngju̱a̱iḵjꞌáha̱ ra̱ anim̱a̱ha̱”, 
kitsú nda̱ nchiṉóo̱. 31 Tu̱nga bꞌa̱há kitsú Abraham: “Tsa najmi tíntꞌé 
éheṉ ni xi yꞌétꞌa Moise ko̱ já profeta̱, ta̱ najmi ka̱ma chu̱ba̱yaha̱ ndaha 
tsa tjín xi kjꞌu̱a̱íya ngáha̱ ra̱ ngabayoo̱.”

Bꞌi ̱tsꞌín kinchja̱nij̱míyaha Jesu xu̱ta̱ xi tsꞌínkijnejin 
jé xu̱ta̱ xingisoo̱

(Mt. 18:6-7, 21-22; Mr. 9:42)

17  Bꞌi ̱kitsú Jesu nga kinchja̱ko̱ xu̱ta̱ niꞌyakuyáha̱:
—Tjíhin nga sꞌe ̱ni xi tsꞌií̱nkijnejihiṉ ngatitsun xu̱ta̱, 

tu̱nga, ¡nim̱a̱ rú tsꞌíhin xi tsꞌií̱nkijnejin ngatitsun xu̱ta̱ xi kjꞌa̱í! 2 Tu̱ 
sahá ra̱ ngandaha̱ xi bꞌa̱ tsꞌií̱u̱n tsa sꞌeṯꞌa ꞌyúntꞌa kásin nku ndjio̱̱ 
chánka ko̱ chja̱nikjꞌajin ntáchakꞌuu̱n, kintehe ̱ni nga tsꞌií̱nkijnejin 
ngatitsun nku ntí ic̱hí xi nkúhu xuꞌbi.̱ 3 Chúhu̱un yjonu̱u.

’Tsa nda̱ ntsꞌei títsꞌín ngatitsun, chu̱bakoi̱ ̱nga najmi nda títsꞌín. 
Tsa ngju̱a̱iḵjꞌáha̱ ra̱ anim̱a̱ha̱, nꞌeṉdyjatꞌaihi.̱ 4 Tsa yatu niy̱á chꞌon 

tsꞌií̱nkoẖi nga nku nis̱tjin ko̱ tsa yatu niy̱á: “Tífikjꞌaha̱ ra̱ anim̱a̱na, 
nꞌeṉdyjatꞌaní”, tsa ku̱iṯsu̱hi, nꞌeṉdyjatꞌaihi.̱

5 A̱sꞌa̱i kinchja̱ já postru̱:
—Tis̱iṉkoṉi ̱tu̱ xi ꞌyún sꞌej̱in saha̱ni ̱Ntia̱̱ná.
6 Bꞌi ̱kitsú Jesu:
—Tsa tu̱ ic̱hí sꞌejinnu̱u Ntia̱̱ná xi nkúhu nku kꞌun mostasa̱ xi ꞌyún 

ic̱hí, ka̱ma bꞌa̱ kꞌúíhu̱un yá tu xuꞌbi:̱ “Tiy̱ú xin ei̱ ̱ko̱ tꞌihiṉsiṉjñajin 
ntáchakꞌuu̱n.” Ku̱iṉtꞌéꞌénnu̱u yóo̱.

Bꞌi ̱tsꞌín tsakúya Jesu nga kitsꞌínchjén 
nku nda̱ musu̱ xi tsꞌíntjusun xáha̱

7 ’Tsa nku xi tíjñajinnu̱u tíjñaha̱ nku nda̱ musu̱ xi kafikján 
tꞌanankiu̱ ko̱ tsa chu̱ kafikunntá, nkꞌie nga ja kꞌo̱óyaha jñá nda̱ musu̱, 
najmi bꞌa̱ ku̱iṯsu̱hu̱: “Tiṯjáha̱nchuntꞌáí yámixo̱.” 8 Bꞌa̱ ní ku̱iṯsu̱hu̱: 
“Tꞌendaní ni xi kjíne ̱ko̱ nꞌes̱jei najyihiṉ. Tꞌeyání nichinena̱ ko̱ ntá xi 
kꞌu̱ia̱̱, ko̱ a̱skahan ka̱ma chiṉei̱ ̱ko̱ sꞌi ̱ji.” 9 Ko̱ ta̱ ndaha najmi tsjáha̱ 
mábꞌa̱chjíhi ̱nda̱ musu̱hu̱ nkꞌie nga ja kuatsꞌíntjusun xá xi kuatsjáha̱. 
10 Bꞌa̱ ta̱ tsꞌín jun, nkꞌie nga ja nꞌeṯjusun ngayjee ̱xá xi kitsjánu̱u 
Ntia̱̱ná, bꞌa̱ ní tix̱íún: “Já musu̱ níi.̱ Ni xi kikꞌinni,̱ kui nihi xi kinꞌei.̱”

Bꞌi ̱tsꞌín kitsꞌínnkihi ̱Jesu te já xi kꞌuhu̱n chꞌin fentujnu
11 Nkꞌie nga títsꞌín niy̱á Jesu nga tífi nanki Jerusalen, jꞌajin masen a̱nte 

Samaria̱̱ ko ̱a̱nte Galilea̱. 12 Nkꞌie nga tsichu nku nanki ic̱hí, jꞌaikꞌúhu̱n te 
já xi kꞌuhu̱n chꞌin fentujnu. Kui xi kjintꞌá tsincha 13 nga kikjintáya:

—Ji Jesu, nda̱ maestru̱, katuma nim̱a̱hi jiṉ.
14 Nkꞌie nga kikie Jesu jóo̱, a̱sꞌa̱i bꞌi ̱kitsúhu̱:
—Tankínkuhu̱u yjonu̱u já na̱ꞌmiu̱.
Nkꞌie nga tíiṉcha fi jóo̱, tsitjuxín chꞌihin. 15 A̱sꞌa̱i nku nda̱ xi 

tjeṉjihiṉ já xi tee,̱ nkꞌie nga kikie nga kama nkihi,̱ kikꞌóya ko̱ 
kitsꞌíntsjoho̱ Ntia̱̱ná nga ꞌyún kikjintáya. 16 Jꞌaisinkúnchꞌintꞌaha̱ Jesu 
nga ix̱í tꞌanankiu̱hú kingjénsten nintaku̱ ko̱ kitsjáha̱ mábꞌa̱chjíhi.̱ 
Samaria̱̱ nibáha nda̱ xi bꞌa̱ kitsꞌíu̱n. 17 A̱sꞌa̱i bꞌi ̱kitsú Jesu:

—¿A najmi tehé maha já xi kama nkihi?̱ ¿Má kfihi ̱já xi ñja 
xingisoo?̱ 18 ¿Á tu̱ nkuhú nda̱ xuꞌbi ̱xi najmi ntje ̱Israel tjeẖeṉ ra̱ 
kuakꞌóyaha nga kjꞌu̱a̱iṯsꞌíntsjoho̱ ra̱ Ntia̱̱ná?

19 A̱sꞌa̱i bꞌi ̱kitsúhu̱ ndo̱:
—Tis̱íntjei̱ṉ ko̱ tꞌin. A̱tꞌaha̱ kuasꞌejihin nga Ntia̱̱ná kitsꞌín nibána, 

kui nga kama nkihi ri.

Bꞌi ̱tsꞌín tsakúya Jesu nkjé ku̱a̱téxuma Ntia̱̱ná
(Mt. 24:23-28, 36-41)

20 A̱sꞌa̱i já fariseo̱ kingjásjaiyaha̱ Jesu nkjé ku̱ic̱hú nis̱tjin nga 
ku̱a̱téxuma Ntia̱̱ná. Bꞌi ̱kitsú Jesu:

—Tunkaán najmi ka̱ma chjihi ̱nkꞌie nga ku̱a̱téxuma Ntia̱̱ná. 21 Ko̱ 
ta̱ ndaha najmi bꞌa̱ ku̱iṯsu̱ xu̱ta̱: “E̱i ̱tíjña”, ko̱ a ra̱: “Ján tíjña.” A̱tꞌaha̱ 
ja tíbatéxuma Ntia̱̱ná a̱jinnu̱u.

22 A̱sꞌa̱i bꞌa̱ kitsúhu̱ xu̱ta̱ niꞌyakuyáha̱:
—Ku̱ic̱hú nis̱tjin nga ka̱ma mjenu̱u nga cho̱o ndaha tsa tu̱ nku 

ic̱hí nis̱tjin xi sꞌe ̱nkꞌie nga kjꞌu̱a̱í Ntíhi ̱Nda̱xꞌiu̱̱n, tu̱nga najmi cha̱nú. 
23 Tjín xi bꞌa̱ ku̱iṯsu̱nu̱u: “E̱i ̱tíjña”, ko̱ a ra̱: “Ján tíjña.” Tu̱nga najmi tu̱ 
bankínnú ko̱ ta̱ ndaha najmi tu̱ tsjennkíhu̱u. 24 A̱tꞌaha̱ xi nkú tsꞌín ma 
chji ndꞌíchꞌoṉ nkꞌa ján nga batꞌai, nga ma chji ei̱ ̱ko̱ ma chji ján, bꞌa̱ ta̱ 
tsꞌín ka̱ma chji Ntíhi ̱Nda̱xꞌiu̱̱n nis̱tjin nkꞌie nga kjꞌu̱a̱í ngáha. 25 Tu̱nga 
títjuhún tjíhin nga un ṉkjún sku̱eẖe ̱ko̱ nga xu̱ta̱ xi tjín ndꞌa̱i ̱najmi 
tsꞌií̱nkjáíhiṉ.

26 ’Xi nkú kama nis̱tjin nga yꞌejña Noe, bꞌa̱ ta̱ ka̱ma nis̱tjin nkꞌie 
nga kjꞌu̱a̱í ngáha Ntíhi ̱Nda̱xꞌiu̱̱n. 27 Kui nis̱tjiu̱n tíiṉcha kjine ko̱ 
tíiṉcha ꞌbi xu̱ta̱. Tíiṉcha bixan ko̱ tíiṉcha tsꞌínkixan ntíhí. Bꞌa̱ tíiṉcha 
tsꞌín santa nkúhu nga tsichu nis̱tjin nga jasꞌen Noe tsutsu chánkoo̱, 
ko̱ tu̱ ni xí kikꞌahá tsꞌí ko̱ jesunjin ntá ngayjee ̱xu̱ta̱. 28 Ko̱ bꞌa̱ ta̱ kama 
nis̱tjin nga yꞌejña Lot. Tíiṉcha kjine ko̱ tíiṉcha ꞌbi xu̱ta̱. Tíiṉcha bꞌatse 
ni ko̱ tíiṉcha batéña ni. Tíiṉcha bꞌéntje ̱ko̱ tíiṉcha tsꞌínnda niꞌya. 
29 Tu̱nga nis̱tjin nga tsitju Lot nanki Sodoma̱, nibajen nkꞌa ján ndꞌí 
ko̱ sufri ̱nga tsixuntu tꞌanankiu̱. Jesun ngayjee ̱xu̱ta̱. 30 Bꞌa̱ ta̱ ka̱ma 
nis̱tjin nkꞌie nga ku̱a̱kúchji yjoho̱ Ntíhi ̱Nda̱xꞌiu̱̱n.

31 ’Kui nis̱tjin xuꞌbo̱, xi kabꞌejñasun nkꞌa niꞌyaha̱ najmi tu̱ ku̱iṯjujen 
nga kjꞌu̱a̱íkꞌasje ni xi tjíntu a̱ya niꞌyaha̱. Ko̱ xi kafi jñá najmi ta̱ 
katsꞌóyaha niꞌyaha̱. 32 Nꞌeḵjꞌáítsjoho̱on yjonu̱u ni xi kamatꞌain chju̱úhu̱n 
Lot. 33 Tu̱ yáhá ni xi mjehe ̱tsꞌií̱nkꞌanki suba yjoho̱ nga kꞌúéjña tíkꞌun, 
kui xi tu̱ sahá ku̱a̱yá. Tu̱nga xi ku̱a̱yá, kui xi tu̱ sahá nꞌeḵꞌanki. 34 An bꞌa̱ 
tíxinnu̱u. Kui nis̱tjeṉ xuꞌbo̱ jo xu̱ta̱ xi kjintusún nku kama̱, nku chjúbé 
ko̱ xinkuu̱ sꞌej̱ña. 35 Jo jminchjín xi tíiṉcha otꞌáha̱ xinkjín, nku chjúbé ko̱ 
xinkuu̱ sꞌej̱ña. 36 Jo já xi kafi jñá, nku chjúbé ko̱ xinkuu̱ sꞌej̱ña.

37 Bꞌa̱ kitsú jóo:̱
—Ji Nda̱ Ntia̱̱, ¿má xi tjeẖen bꞌa̱ ka̱moo?̱
Bꞌi ̱kitsú Jesu:
—Yaha̱ nga má kjijña nku yjoninte kꞌien, yo̱ ma ñjakú chálíkíe.̱ Bꞌa̱ 

ta̱ tsꞌín cha̱ha̱ nga kjꞌu̱a̱í Ntíhi ̱Nda̱xꞌiu̱̱n.

Bꞌi ̱tsꞌín tsakúya Jesu nga kitsꞌínchjén ni xi kitsꞌínko ̱
nku nda̱ jue nku ta̱chju̱ún xi ja kꞌien xꞌiẖiṉ

18  A̱sꞌa̱i Jesu yꞌéjña chu̱ba̱yaha̱ xu̱ta̱ niꞌyakuyáha̱ nga tsakúyaha̱ 
nga tjíhin nga teheṉte ku̱iṉchja̱ Ntia̱̱ná ko̱ nga najmi 

tsꞌií̱nkjehe ̱kꞌun. 2 Bꞌi ̱kitsúhu̱:
—Nku nanki yꞌejña nku nda̱ jue xi najmi benkjún Ntia̱̱ná ko̱ ta̱ 

ndaha najmi nusihiṉ xu̱ta̱. 3 Yo̱ ta̱ yꞌejña nku ta̱chju̱ún xi ja kꞌien 

xꞌiẖiṉ. Kui xi fisehe ̱nda̱ jue nga bꞌa̱ tsuhu̱: “Kixi ̱nꞌeṉí kju̱a̱ xi tjínkoṉa 
chá kontra̱na̱.” 4 Nkjin nis̱tjin jꞌa nga najmi kitsꞌíhiṉ kju̱a̱ ta̱chjúu̱n. 
Tu̱nga a̱skahán ni kitsꞌínnkjinkꞌun: “Ndaha tsa najmi benkján Ntia̱̱ná 
ko̱ najmi nusinna xu̱ta̱, 5 tu̱nga tu̱ nku títsꞌínstihína ta̱chjíiṉ. Kui nga 
tu̱ sahá kixi ̱tsꞌihiṉ ra̱ kju̱a̱ tu̱ xi najmi tsꞌií̱nkjehe kju̱a̱tsentana̱ nga 
kjꞌu̱a̱íse teheṉtena.”

6 Bꞌi ̱kitsú sa Nda̱ Ntia̱̱ná Jesu:
—Nda ta̱sinñju ni xi kitsú nda̱ jue chꞌonkꞌun xuꞌbi.̱ 7 Ntia̱̱ná, ¿a 

najmi kixiẖí tsꞌií̱hiṉ kju̱a̱ xu̱ta̱ xi jꞌájin, xi nis̱tjin nis̱tjeṉ nchja̱koẖo?̱ ¿A 
tsꞌií̱nkꞌandayahá nga ku̱a̱siṉko?̱ 8 Bꞌa̱ tíxinnu̱u nga ntju̱úhu̱n tsꞌií̱hiṉ 
kju̱a̱ xu̱ta̱ xi tsꞌe.̱ Tu̱nga nkꞌie nga kjꞌu̱a̱í ngáha Ntíhi ̱Nda̱xꞌiu̱̱n, ¿a 
sa̱kú saha̱ a̱sunntee ̱xu̱ta̱ xi sꞌejihiṉ Ntia̱̱ná?

Bꞌi ̱tsꞌín tsakúya Jesu nga kitsꞌínchjén nku 
nda̱ fariseo ̱ko ̱nku nda̱ xi fꞌáchjíntjai chꞌá

9 Ta̱ yꞌéjña chu̱ba̱yaha̱ Jesu nga tsakúyaha̱ xu̱ta̱ xi bꞌa̱ maha̱ nga 
na̱xu̱ tíiṉcha tsꞌín nginku̱n Ntia̱̱ná maha̱, tu̱nga najmi ndahá tsꞌín 
basehe ̱xu̱ta̱ xingisoo.̱ Bꞌi ̱kitsúhu̱:

10 —Jo já ngji nchja̱ko̱ Ntia̱̱ná má ma na̱tsihiṉ niṉku̱, nku xi nda̱ 
fariseo̱ ko̱ nku nda̱ xi fꞌáchjíntjai chꞌá nga tsꞌínxátꞌaha̱ já Roma̱. 
11 Nda̱ fariseo̱ bꞌi ̱tsꞌín kinchja̱ko̱ Ntia̱̱ná nga ngandaha̱ kinchja̱ nkꞌie 
nga kabasinjña ndju: “Ji Na̱ꞌmi, títsjaha mábꞌa̱chjí a̱tꞌaha̱ najmi 
bꞌa̱ kꞌan xi nkú kꞌun xu̱ta̱ xi kꞌoo,̱ xi ndyjé tsꞌín, xi chꞌonkꞌun, xi 
bꞌatꞌaha̱ chju̱úhu̱n. Ko̱ ta̱ ndaha najmi bꞌa̱ kꞌan xi nkúhu nda̱ xuꞌbi ̱xi 
fꞌáchjíntjai chꞌá. 12 Jo niy̱á nga tuntjóo̱ bátej̱ña kjintíá ko̱ nku tíkjá 
ngayjee ̱ni xi tsꞌin ngana̱ tsja chje.̱”

13 ’Tu̱nga nda̱ xi fꞌáchjíntjai chꞌá kjin tsasinjña ko̱ santaha najmi 
ma kꞌun tsa nkꞌa ján ku̱a̱seṉjinki. Tu̱ kikꞌonyahá ꞌmeẖe ̱nga bꞌi ̱kitsú: 
“Ji Na̱ꞌmi, katuma nim̱a̱hi an nga jé tjeṉna.” 14 An bꞌa̱ tíxinnu̱u. Nku 
nda̱ xi na̱xu̱ kama nda̱i ̱nginku̱n Ntia̱̱ná nkꞌie nga kikꞌóya ngáha 
niꞌyaha̱. Najmi bꞌa̱ha nda̱ xinkuu̱. A̱tꞌaha̱ tu̱ yáhá ni xi kꞌu̱a̱sjenkꞌa 
suba yjoho̱, kui xi ic̱hí ka̱ma nginku̱n Ntia̱̱ná. Ko̱ xi kꞌu̱a̱sje nim̱a̱kju̱a̱ 
yjoho̱, kui xi sa̱kúhu̱ kju̱a̱chánka.

Bꞌi ̱tsꞌín nda kinchja̱ne Jesu jántí xiu̱̱
(Mt. 19:13-15; Mr. 10:13-16)

15 A̱sꞌa̱i iṉcha jꞌaiko̱ xu̱ta̱ ntíhi ̱tu̱ xi Jesu ngju̱énnehe ̱ra̱ ntsja. 
Tu̱nga nkꞌiehé nga kikie já niꞌyakuyóo̱ nii,̱ bꞌa̱ kitsúhu̱ xu̱ta̱ nga najmi 
bꞌa̱ iṉcha tsꞌií̱n. 16 Tu̱nga kinchja̱há ra̱ Jesu jóo̱ ko̱ bꞌi ̱kitsúhu̱:

—Tjeheṉntoho̱ jántíu̱ nga kanibásena. Najmi tu̱ jun bꞌechꞌóho̱o. 
A̱tꞌaha̱ xu̱ta̱ xi bꞌa̱ tsꞌín tjíntuyáha̱ xi nkú joyaha jántí xi,̱ kui xi 
tjeẖeṉ ra̱ nga Ntia̱̱ná ku̱a̱téxumaha̱. 17 Kju̱axi ̱ni xi tíxinnu̱u. Xi najmi 
tsꞌií̱nkjáíhiṉ nga Ntia̱̱ná xi batéxumaha̱ xi nkú tsꞌín tsꞌínkjáíhiṉ nku 

nda̱ chí ni xi ꞌba̱iẖi,̱ kui xi ndaha̱chí najmi kju̱a̱sꞌenjin nga Ntia̱̱ná xi 
ku̱a̱téxumaha̱.

Bꞌi ̱tsꞌín kinchja̱nij̱míko ̱Jesu nku nda̱ nchiṉá
(Mt. 19:16-30; Mr. 10:17-31)

18 A̱sꞌa̱i nku nda̱ kꞌaku̱ kingjásjaiyaha̱ Jesu:
—Ji nda̱ maestru̱, ji xi ndai, ¿mí nihi xi tsꞌian tu̱ xi ka̱ma 

tsꞌinkjáíhiṉ ra̱ nga kúátej̱ña tíkꞌun síán?
19 A̱sꞌa̱i bꞌi ̱kitsú Jesu:
—¿Á an xi nda tíꞌmihiní? Najmi tjín xi ndaha̱, nku tutuhú Ntia̱̱ná. 

20 Yai xi nkú tsꞌín tjítꞌa kju̱a̱téxumoo̱: “Najmi tu̱ biyunéí kju̱a̱bixooṉ. 
Najmi tu̱ nꞌekꞌiein. Najmi tu̱ ndyjé nꞌei. Najmi tu̱ testiyu̱ tsankꞌá nꞌei. 
Cha̱nkjúín na̱ꞌmihi ̱ko̱ na̱ahi.̱”

21 Bꞌa̱ kitsú ndo:̱
—Ngayjee ̱ni xuꞌbo̱ títsꞌintjusan santa nkúhu nga ndyjana.
22 Nkꞌie nga kintꞌé Jesu ni xuꞌbi ̱bꞌa̱ kitsú:
—Nku ni ndyjatꞌá sahi. Ta̱teñai ngayjee ̱ni xi tjíhin ko̱ tjeihiṉ 

xu̱ta̱ xꞌa̱n. Bꞌa̱ tsꞌín sꞌeẖe ri kju̱a̱nchiṉá ndjio̱̱jmi ján. A̱sꞌa̱i nibáí nga 
tsjénnkiní.

23 Tu̱nga nkꞌiehé nga kintꞌé ndo̱ éiṉ, kikꞌie nusin nusihiṉ, a̱tꞌaha̱ 
ꞌyún ṉkjún nchiṉá. 24 Nkꞌie nga kikie Jesu nga kikꞌie nusin nusihiṉ 
ndo̱, bꞌi ̱kitsú:

—¡Á bꞌa̱ ꞌyún ꞌni tjíhin tsa xu̱ta̱ xi nchiṉá ṉkjúhun kju̱a̱sꞌenjihin 
nga Ntia̱̱ná ku̱a̱téxumaha̱! 25 Tu̱ sahá najmi ꞌni tjín tsa nku chu̱ 
camello̱ kju̱a̱sꞌen tix̱a̱ha̱ nku nintu nga nku nda̱ nchiṉá kju̱a̱sꞌenjin 
nga Ntia̱̱ná xi ku̱a̱téxumaha̱.

26 A̱sꞌa̱i xu̱ta̱ xi kintꞌéhe ̱bꞌa̱ iṉcha kitsú:
—¿Yá xi ka̱ma kꞌu̱a̱nki ni ̱ma?
27 Bꞌi ̱kitsú Jesu:
—Ni xi ndaha̱chí najmi maha̱ tsꞌín xu̱ta̱, Ntia̱̱ná maha̱ tsꞌín nii.̱
28 A̱sꞌa̱i bꞌa̱ kitsú Pedro:̱
—Xi nkúhu jiṉ, ja yꞌentui ̱ni xi tjínni ̱ko̱ tjeṉnkihi ̱ndꞌa̱i.̱
29 A̱sꞌa̱i bꞌi ̱kitsú Jesu:
—Kju̱axi ̱ni xi tíxinnu̱u. Tu̱ yáhá ni xi yꞌéjña niꞌyaha̱, tsa chju̱úhu̱n, 

tsa já ntsꞌe,̱ tsa xi cháha̱ ko̱ tsa ntíhi ̱a̱tꞌaha̱ Ntia̱̱ná batéxumaha̱, 
30 kui xu̱ta̱i ̱ꞌyún tsꞌati kꞌu̱a̱i ̱ngáha̱ ra̱ a̱sunnte xuꞌbi ̱ko̱ nis̱tjin xi nibá 
a̱skahan kꞌu̱a̱iẖi ̱nga kꞌúéntu tíkꞌun sín.

Bꞌi ̱tsꞌín ta̱ kitsúya ngáha Jesu nga ku̱a̱yá
(Mt. 20:17-19; Mr. 10:32-34)

31 A̱sꞌa̱i ngjiko̱ tꞌaxín Jesu já niꞌyakuyá xi te joo̱ ko̱ bꞌa̱ kitsúhu̱:
—Tjenñju. Ja tíbankíaán nanki Jerusalen. Yo̱ ku̱iṯjusun ngayjee ̱

ni xi yꞌétꞌa já profeta̱ nga ka̱maha̱ Ntíhi ̱Nda̱xꞌiu̱̱n. 32 A̱tꞌaha̱ a̱ya ntsja 

xu̱ta̱ xi najmi ntje ̱Israel tjeẖeṉ ra̱ nꞌeḵjasꞌen. Kui xi ku̱a̱jnu̱kiehe,̱ 
chꞌon tsꞌií̱hiṉ, ko̱ ku̱a̱tétéjnuhu̱. 33 Kꞌu̱éhe ̱ko̱ tsꞌií̱nkꞌien. Tu̱nga nis̱tjin 
xi ma jahan kjꞌu̱a̱íya ngáha̱ ra̱ ngabayoo̱.

34 Ndaha nku ni xuꞌbi ̱najmi kamankjihiṉ já niꞌyakuyóo̱. Najmi be 
ni xi tínchja̱ Jesu, a̱tꞌaha̱ kisꞌejña ꞌmaha̱ niu̱.

Bꞌi ̱tsꞌín kitsꞌínnkihi ̱Jesu nku nda̱ ka̱
(Mt. 20:29-34; Mr. 10:46-52)

35 Nkꞌie nga ja tíbichú tiña Jesu nanki Jerico, nku nda̱ ka̱ kabꞌejña 
a̱ndai niy̱óo̱ nga tíbanki chje.̱ 36 Nkꞌie nga kintꞌé ndo̱ nga tífꞌa ṉkjún 
xu̱ta̱, a̱sꞌa̱i kingjásjaiya mí nihi xi tíma. 37 Kikꞌinyaha̱ nga Jesu, nda̱ xi 
nibáha Nazaret, tífꞌa yo̱. 38 A̱sꞌa̱i kikjintáya:

—¡Ji Jesu, ji xi ntjeẖe ̱David, katuma nim̱a̱hi an!
39 Xu̱ta̱ xi yja títjuu̱n kinchja̱tikoẖo̱ tu̱ xi kꞌu̱échjaꞌaha tsꞌa, tu̱nga tu̱ 

sahá ꞌyún kikjintáya sa:
—¡Ji ntjeẖe ̱David, katuma nim̱a̱hi an!
40 A̱sꞌa̱i tsasinꞌyún Jesu ko̱ bꞌa̱ kitsú nga ngju̱a̱ic̱hjꞌa nda̱ ko.̱ Nkꞌie 

nga ja jꞌai, Jesu kingjásjaiyaha̱:
41 —¿Mí xi mjehi nga tsꞌihin?
Bꞌa̱ kitsú nda̱ ko:̱
—Ji nda̱ maestru̱, mjena nga ka̱ma chjina.
42 Bꞌi ̱kitsú Jesu:
—Katuma chjihi. A̱tꞌaha̱ kuasꞌejihin nga Ntia̱̱ná kitsꞌín nibána, kui 

nga kama nkihi ri.
43 Ta̱ kuihi chu̱bo̱ kama chjihi ̱ndo̱ ko̱ kitsjennkíhi ̱Jesu nga 

kitsꞌíntsjoho̱ Ntia̱̱ná. Ko̱ ta̱ kitsꞌíntsjoho̱ Ntia̱̱ná ngayjee ̱xu̱ta̱ xi kikie ni 
xuꞌbi.̱

Bꞌi ̱tsꞌín tsichukꞌúhu̱n Zakeo ̱Jesu

19  A̱sꞌa̱i tsichu Jesu nanki Jerico. Jꞌajin nankiu̱. 2 Yo̱ tíjña nku 
nda̱ nchiṉá xi ꞌmi Zakeo,̱ xi nda̱ kꞌaku̱hu̱ já xi fꞌáchjíntjai 

chꞌá nga tsꞌínxátꞌaha̱ já Roma̱. 3 Kui xi mjehe ̱sku̱e ̱yáha Jesu, tu̱nga 
najmi tímahá ra̱, a̱tꞌaha̱ katsehe xu̱ta̱ ko̱ chꞌe ̱ṉkjún ya Zakeo̱. 4 A̱sꞌa̱i 
tsangatsanka títjuhu̱n xu̱ta̱ nkjiu̱n ko̱ tsiyajnu nku yá xi síjña yo̱, tu̱ xi 
sku̱eẖe Jesu, a̱tꞌaha̱ yo̱ tjíhin nga kjꞌu̱a̱.

5 Nkꞌie nga ja tífꞌa Jesu yo̱, tsasenjinki má kjiꞌa ndo̱ ko̱ bꞌi ̱kitsúhu̱:
—Ji Zakeo̱, kiṯsa̱ tiṯjujei̱ṉ, a̱tꞌaha̱ niꞌyahi ̱tjíhin nga tsꞌinkjꞌáíya 

ndꞌa̱i.̱
6 A̱sꞌa̱i kiṯsa̱ tsitjujen Zakeo̱ ko̱ tsjo kamaha̱ nga kitsꞌínkjáíhiṉ 

Jesu niꞌyaha̱. 7 Tu̱nga nkꞌie nga kikie xu̱ta̱ ni xuꞌbi,̱ a̱sꞌa̱i ngayjee ̱
kinchja̱yane Jesu nga bꞌa̱ kitsúhu̱ xinkjín:

—Niꞌyaha̱ nku nda̱ xi najmi tsꞌíntjusun kju̱a̱téxumaha̱ Moise kfi 
tsꞌínkjꞌáíya.

8 A̱sꞌa̱i tsasinjña ndju Zakeo̱ ko̱ bꞌa̱ kitsúhu̱ Jesu:
—Cha̱sei̱,̱ nda̱ maestru̱. Tsjaha̱ xu̱ta̱ xꞌa̱n masen ni xi tjínna. Ko̱ tsa 

tjín xi ndyjé kitsꞌihiṉ nga tsꞌana̱cha̱ha̱, tsꞌinkꞌóya ngáha̱ ra̱ ñju niy̱á 
tjíhin ni xi jakjꞌaha̱.

9 Bꞌi ̱kitsú Jesu:
—Ja kꞌuanki ndꞌa̱i ̱xu̱ta̱ xi tjíntu niꞌya xuꞌbi,̱ a̱tꞌaha̱ ta̱ ntjeẖe ̱

ntje ̱chjáná Abraham yꞌaha̱ ra̱ nda̱ xuꞌbi.̱ 10 A̱tꞌaha̱ Ntíhi ̱Nda̱xꞌiu̱̱n 
jꞌaingisjáí ko̱ jꞌai tsꞌínkꞌanki xu̱ta̱ xi ja kindyja.

Bꞌi ̱tsꞌín tsakúya Jesu nga kitsꞌínchjén nku nda̱ xi 
kitsjáha̱ já musu̱hu̱ to̱on xi tsꞌií̱nxáko̱

(Mt. 25:14-30)

11 Nkꞌie nga tímjéñju xu̱ta̱ ni xi tínchja̱ Jesu, a̱sꞌa̱i ta̱ yꞌéjña 
chu̱ba̱ya ngáha nga tsakúya. A̱tꞌaha̱ ja tíbichú tiña nanki Jerusalen 
ko̱ bꞌa̱ tímaha̱ xu̱ta̱ nga a̱kui ku̱a̱téxumahá Ntia̱̱ná. 12 Kui nga bꞌa̱ 
kitsúhu Jesu:

—Yꞌejña nku nda̱ nchiṉá xi ngji kjin kjꞌa̱í nanki tu̱ xi nda̱ rei ̱nꞌe ̱
maha ko̱ a̱skahan kꞌo̱óya ngáha. 13 A̱sꞌa̱i kinchja̱ha̱ te já musu̱hu̱ ko̱ 
kitsjáha̱ to̱on nga nkúnkú jóo̱. “Nꞌex̱áko̱o to̱oiṉ santa nkúhu nga kjúái ̱
ngáhana”, kitsúhu̱.

14 ’Tu̱nga unkiehé ra̱ xu̱ta̱ nankihi ̱ndo̱ ko̱ iṉcha kitsꞌínkji tjeṉnki 
ndo̱ já chjiṉeꞌ̱én xi bꞌa̱ ku̱iṯsu̱: “Najmi mjeni ̱tsa kui nda̱i ̱xi ka̱ma nda̱ 
reiṉi.̱” 15 Tu̱nga kinꞌe mahá nda̱ rei ̱ndo̱ ko̱ kikꞌóya ngáha nankihi.̱ 
A̱sꞌa̱i kitsjá kju̱a̱ nga chu̱baha̱ já musu̱ xi kitsjáha̱ to̱on, tu̱ xi sku̱eẖe xi 
nkú tjín kitsꞌín ngana̱sun nga nkúnkú jóo̱.

16 ’A̱sꞌa̱i jꞌai nda̱ xi tjuu̱n. “Ji nda̱ ntia̱̱, te tjíhin nga kitsꞌín 
ngana̱sun to̱ohiṉ”, kitsú. 17 “Nda tjín. Nda ní ji, nda̱ musu̱. Na̱xu̱ 
kinꞌetjusuin xá ic̱hí xi kitsjaha, kui nga tsjaha ra nga ku̱a̱texumaha̱ ri ̱
te nanki”, kitsú nda̱ rei.̱ 18 A̱sꞌa̱i jꞌai nda̱ musu̱ xi ma joho. “Ji nda̱ ntia̱̱, 
un tjíhin nga kitsꞌín ngana̱sun to̱ohiṉ”, kitsú. 19 “Ji xi ku̱a̱texumaihi ̱un 
nanki”, ta̱ kitsúhu̱ nda̱ musu̱ xuꞌbi.̱

20 ’A̱sꞌa̱i jꞌai ngá kjꞌa̱í nda̱ musu̱. “Ji nda̱ ntia̱̱, á to̱ohiṉ ngáha ei̱.̱ 
Nku pañu̱ kikꞌontikjájian nga yꞌetjá, 21 a̱tꞌaha̱ tsankjuhun. A̱tꞌaha̱ 
kjan ní ji. Chjubéí ni xi najmi ji yꞌejñai ko̱ chjusíntjei̱ṉ cha̱n xi najmi 
ji yꞌentjei̱”̱, kitsú. 22 A̱sꞌa̱i bꞌa̱ kitsú nda̱ rei:̱ “Ji nda̱ musu̱ chꞌonkꞌun, ta̱ 
kuihi én xi kuakixín tsꞌinkoḵju̱a̱hara. Tsa an xi kjan ko̱ fakjꞌa ni xi 
najmi an yꞌejñá ko̱ kjesíntjeṉ cha̱n xi najmi an yꞌentje,̱ 23 kui nga, ¿á 
najmi kinꞌekjasꞌeheṉ ri ̱to̱onna̱ já xi be nkú tsꞌín tsꞌínxákoẖo to̱on? Tsa 
bꞌa̱ kinꞌei, ja ra̱ tsꞌinkjáín ngáha̱ ra̱ ndꞌa̱i ̱to̱onna̱ ko̱ santaha ntíhi ̱nga 
kjúa̱”, kitsú.

24 ’A̱sꞌa̱i kinchja̱ko̱ nda̱ rei ̱já xi kabincha yo̱. “Chjúꞌoho̱o to̱oo̱n nda̱ 
xuꞌbi ̱ko̱ tjoho̱on nda̱ xi tíjñaha̱ te”, kitsúhu̱. 25 “Ji nda̱ ntia̱̱, ja tíjñaha̱ 
te to̱on nda̱ xuꞌbo̱”, kitsú jóo̱. 26 Tu̱nga bꞌa̱há kitsú nda̱ rei:̱ “An bꞌa̱ 

tíxinnu̱u. Ngayjee ̱xi tjíhiṉ ni, kui xi kꞌu̱a̱i ̱saha̱. Tu̱nga xi najmi tjíhiṉ, 
kui xi chjúꞌaha̱ santaha ni xi ic̱hí xi tíjñaha̱. 27 Ko̱ máha já kontra̱na̱ 
xi najmi mjehe ̱nga kuatexumaha̱, nibáko̱o ei̱ ̱ko̱ nginkán tic̱hákjó 
kásin.”

Bꞌi ̱tsꞌín jasꞌen Jesu nanki Jerusalen
(Mt. 21:1-11; Mr. 11:1-11; Jn. 12:12-19)

28 Nkꞌie nga ja bꞌa̱ kitsú Jesu, a̱sꞌa̱i kitsjen títjun nga kitsꞌínndju̱ú 
ngáha niy̱áha̱ nanki Jerusalen. 29 Nkꞌie nga ja tsichu tiña Betfage 
ko̱ Betania̱̱, nanki xi tiña maha̱ a̱sunntu tjeṉki ̱xi ꞌmi Yá Olivo,̱ a̱sꞌa̱i 
kitsꞌínkji Jesu jo já niꞌyakuyáha̱ 30 nga bꞌi ̱kitsúhu̱:

—Tankíún nanki ic̱hí xi tíjña tiña ján. Nkꞌie nga ja ku̱ic̱hú yo̱, 
sa̱kúnu̱u nku ntí búrrú xi tjítꞌaꞌyún, xi najmi kjee̱ chꞌa bꞌesúhu̱n. 
Chjúnndáyo ko̱ nibáko̱o ei̱.̱ 31 Ko̱ tsa tjín xi ngju̱ásjaiyanu̱u: “¿Á jun 
tíchjundáyahanu chu̱?”, tsa ku̱iṯsu̱nu̱u, bꞌa̱ tꞌihu̱un: “Nda̱ maestru̱ rú 
machjéheṉ chu̱.”

32 A̱sꞌa̱i ngji já xi kinꞌekjíu̱ ko̱ kisakúhu̱ chu̱ xi nkú nga kitsú Jesu. 
33 Nkꞌie nga ja tíiṉcha kjendáya ntí búrrúu̱, a̱sꞌa̱i bꞌa̱ kitsú já xi tsꞌe ̱chu̱:

—¿Á jun tíchjundáyahanu ntí búrrúu̱?
34 Bꞌa̱ kitsú jóo:̱
—Nda̱ maestru̱ rú machjéheṉ chu̱.
35 Iṉcha jꞌaikoẖo̱ Jesu chu̱. Najyuhu̱n iṉcha kingjásuhu̱n chu̱ ko̱ 

kitsꞌínkꞌíésun Jesu. 36 Xi nkú nga tsꞌín tífi Jesu, bꞌa̱ tsꞌín kingjántu 
najyuhu̱n xu̱ta̱ a̱ya niy̱óo̱. 37 Nkꞌie nga ja tíiṉcha bichú tiña má 
jensteheṉ a̱sunntu tjeṉki ̱Yá Olivo̱, a̱sꞌa̱i ngayjee ̱xu̱ta̱ niꞌyakuyáha̱ 
Jesu ꞌyún iṉcha kikjintáya tsjo nga kitsꞌíntsjoho̱ Ntia̱̱ná nga̱tꞌaha̱ 
ngayjee ̱kju̱a̱nkjún xi iṉcha kikie.

38 Bꞌa̱ iṉcha kitsú xu̱to̱:
—¡Ntia̱̱ná nda katsꞌínko̱ nda̱ rei ̱xi kitsꞌín nibá ngajoho!̱ ¡Kasꞌe 

kju̱a̱jyu ndjio̱̱jmi ján ko̱ kaya kju̱a̱chánkaha̱ Ntia̱̱ná nkꞌa ján!
39 A̱sꞌa̱i kinchja̱ kꞌu̱a̱ já fariseo̱ xi tjeṉjihiṉ xu̱ta̱ nkjiu̱n:
—Ji nda̱ maestru̱, bꞌa̱ tꞌihiṉ xu̱ta̱ niꞌyakuyáhi ̱nga najmi tu̱ bꞌa̱ 

iṉcha katsꞌín.
40 Bꞌi ̱kitsú Jesu:
—Bꞌa̱ tíxinnu̱u, tsa kꞌu̱échja tsꞌa xu̱ta̱ xuꞌbi,̱ ndjio̱̱ iṉcha kjiṉtáya.
41 Nkꞌie nga jꞌai tiña Jesu nanki Jerusalen, kikjintántjai nankiu̱ 

nkꞌie nga kikie. 42 Bꞌi ̱kitsú:
—¡Tsa tu̱ kui sa nis̱tjin xuꞌbi ̱ka̱mankjinnu̱u ni xi tsjánu̱u kju̱a̱jyu! 

Tu̱nga tíjña ꞌmahánu̱u niu̱ ndꞌa̱i.̱ 43 A̱tꞌaha̱ ku̱ic̱hú nis̱tjin nga já 
kontra̱nu̱u kꞌu̱étjindainu̱u xjó nga kꞌu̱échjanu̱u tu̱ xi tsꞌií̱nkjeheṉu̱u. 
44 Tsꞌií̱nkjenu̱u ko̱ tsꞌií̱nkꞌien xu̱ta̱ nankinu̱u. Ndaha nku ndjio̱̱ najmi 
ta̱ sꞌej̱ñasun saha̱ ra̱ xinkjín. A̱tꞌaha̱ najmi kamankjinnu̱u nkꞌie nga 
yꞌéjña chjinu̱u Ntia̱̱ná kju̱a̱ndaha̱.

Bꞌi ̱tsꞌín kikꞌonsje Jesu já xi tíiṉcha batéña chu̱
má ma na̱tsihiṉ niṉku̱

(Mt. 21:12-17; Mr. 11:15-19; Jn. 2:13-22)

45 A̱sꞌa̱i jasꞌen Jesu má ma na̱tsihiṉ niṉku̱. Kikꞌonsje já xi tíiṉcha 
batéña ko̱ tíiṉcha bꞌatse chu̱ yo̱. 46 Bꞌi ̱kitsúhu̱:

—Bꞌa̱ tsꞌín tjítꞌa éheṉ Ntia̱̱ná: “Niꞌya xi má nga ku̱iṉchja̱ko̱ xu̱ta̱ 
Ntia̱̱ná ka̱ma niꞌyana̱.” Tu̱nga jun a̱ntehe ̱já ndyjé tínꞌe mo.

47 Xki ̱nis̱tjin tsakúya Jesu na̱tsihiṉ niṉku̱. Ko̱ já na̱ꞌmi kꞌaku̱, já 
chjiṉeꞌ̱éheṉ kju̱a̱téxumoo̱ ko̱ já xi yankjúhu̱n iṉcha tsangisjai niy̱á xi 
nkú tsꞌín ka̱ma tsꞌií̱nkꞌiehen Jesu. 48 Tu̱nga najmi tísakú niy̱áhá ra̱ nkú 
tsꞌín bꞌa̱ iṉcha tsꞌií̱n, a̱tꞌaha̱ ngayjee ̱xu̱ta̱ ꞌyún mjehe ̱nga ku̱a̱sínñjuhu̱ 
ni xi tínchja̱ Jesu.

Bꞌi ̱kama nkꞌie nga kingjásjaiyaha̱ já tjíxóo ̱Jesu yá 
xi kitsjá xáha̱

(Mt. 21:23-27; Mr. 11:27-33)

20  Nku niy̱á nkꞌie nga tíbakúya Jesu má ma na̱tsihiṉ niṉku̱ 
nga yꞌénij̱míhi ̱xu̱ta̱ én nda tsuhu̱ Ntia̱̱ná, a̱sꞌa̱i jꞌaikꞌúhu̱n já 

na̱ꞌmi kꞌaku̱, já chjiṉeꞌ̱éheṉ kju̱a̱téxumoo̱ ko̱ jáchá xi ta̱ tjíhiṉ xá. 2 Bꞌa̱ 
iṉcha kitsúhu̱:

—Tꞌinyani,̱ ¿mí xá xi tjíhin nga bꞌa̱ tínꞌei? ¿Yá xi kitsjá xáhi?
3 Bꞌi ̱kitsú Jesu:
—Ko̱ an ta̱ kuasjáíyanu̱u nku ni. Tꞌinyanú. 4 ¿Yá xi kitsꞌín nibáha̱ 

Jua Bautista̱ nga jꞌaiténtá xu̱ta̱? ¿A Ntia̱̱ná, a ra̱ xu̱ta̱ a̱sunnteiẖí?
5 A̱sꞌa̱i bꞌi ̱kitsúhu̱ xinkjín nga kinchja̱nij̱míyaha niu̱:
—Tsa: “Ntia̱̱ná kitsꞌín nibáha̱ Jua”, ku̱ix̱íaán, a̱sꞌa̱i bꞌa̱ ku̱iṯsu̱ná: 

“¿Á najmi kisꞌejihiṉnu̱u ni xi kitsúhu Jua?” 6 Ko̱ tsa: “Xu̱ta̱ a̱sunntei ̱
kitsꞌín nibáha̱” ku̱ix̱íaán, ngayjee ̱xu̱ta̱ kꞌu̱éná ndjio̱̱ nga tsꞌií̱nkꞌienná, 
a̱tꞌaha̱ bꞌa̱ tsu xu̱ta̱ nga nku nda̱ profeta̱ kama Jua.

7 A̱sꞌa̱i kinchja̱ko̱ ngáha Jesu:
—Najmi yai ̱yá xi kitsꞌín nibáha̱.
8 A̱sꞌa̱i bꞌi ̱kitsú Jesu:
—Ko̱ ta̱ ndaha an najmi xínyanu̱u yá xi kitsjána nga bꞌa̱ títsꞌian.

Bꞌi ̱tsꞌín tsakúya Jesu nga kitsꞌínchjén
já xi najmi na̱xu̱ fiko ̱xá xi kikꞌa̱iẖi ̱

(Mt. 21:33-44; Mr. 12:1-11)

9 A̱sꞌa̱i Jesu bꞌi ̱tsꞌín tsakúyaha̱ xu̱ta̱ nga yꞌéjña chu̱ba̱yaha̱:
—Nku nda̱ yꞌéntje ̱tuntsja̱jé. Kitsjá sáha̱ a̱ntee ̱já xi maha̱ tsꞌínxáko̱ 

tuntsja̱jée,̱ a̱sꞌa̱i ngji kjin tse ṉkjún nis̱tjin. 10 Nkꞌie nga ja tíjne tuu̱, 
a̱sꞌa̱i kitsꞌínkjisehe ̱ndo̱ nku nda̱ musu̱hu̱ já xi títsꞌínxáko̱ tuntsja̱jée ̱
tu̱ xi ku̱a̱nkihi ̱ra̱ tu xi kanéhe.̱ Tu̱nga kikꞌíéhé ra̱ jóo̱ nda̱ musu̱hu̱ ko̱ 

kitsꞌínkji tiya tiya. 11 A̱sꞌa̱i ta̱ kitsꞌínkjihí ngáha ndo̱ kjꞌa̱í nda̱ musu̱, 
tu̱nga ta̱ kikꞌíéhé ngáha̱ ra̱ jóo̱ nda̱ musu̱ xuꞌbi.̱ Chꞌon ṉkjún iṉcha 
kitsúhu̱ ko̱ kitsꞌínkji tiya tiya. 12 Ta̱ kitsꞌínkjihí ngáha kjꞌa̱í nda̱ musu̱hu̱ 
ndo̱, tu̱nga ta̱ kitsꞌínꞌuhún ngáha̱ ra̱ jóo̱ nda̱ xuꞌbi ̱nga tsanka tjeṉnki.

13 ’Tu̱ chahán bꞌi ̱kitsú nda̱ xi tsꞌe ̱tuntsja̱jée:̱ “¿Mí nihi xi tsꞌian? Tu̱ 
sahá ntína̱ xi tjo ṉkjúnna tsꞌinkjíá. Tsa tu̱ ahá ni sku̱eṉkjún ntína̱ jóo̱.” 
14 Tu̱nga nkꞌiehé nga kikie já xi tsꞌínxáko̱ tuntsja̱jée ̱nga nibá ntíhi ̱
ndo̱, bꞌa̱ kitsúhu̱ xinkjín: “Kui xuꞌbo̱ xi tsꞌií̱nkjáíhiṉ ngayjee ̱ni xi tjíhiṉ 
na̱ꞌmihi.̱ Tu̱ sahá nꞌeḵꞌieén tu̱ xi ka̱ma tsꞌa̱ñáhaná ni xi tsꞌií̱nkjáíhiṉ.” 
15 Kui nga kikꞌonsjehe jóo̱ ntíhi ̱ndo̱ na̱tsin má nga tjíntje ̱tuntsja̱jée ̱ko̱ 
kitsꞌínkꞌien.

’Kui bꞌa̱ maha, ¿nkú tsꞌií̱hiṉ ra̱ nda̱ xi tsꞌe ̱tuntsja̱jée ̱já xuꞌbo̱? 
16 Kjꞌu̱a̱í ko̱ tsꞌií̱nkje já xi tsꞌínxáko̱ tuntsja̱jée ̱ko̱ kjꞌa̱í já tsjá sá ngáha̱ 
ra̱ a̱nte tuntsja̱jée.̱

Nkꞌie nga kintꞌé ni xuꞌbi ̱xu̱ta̱ xi tíiṉcha yo̱, a̱sꞌa̱i bꞌa̱ iṉcha kitsú:
—¡Najmi bꞌa̱ tu̱ katuma!
17 Tu̱nga tsaseꞌahá Jesu jóo̱ ko̱ bꞌi ̱kitsúhu̱:
—Kui nga, ¿nkú tsuhu̱ ra̱ ma ni xuꞌbi ̱xi tjítꞌa xu̱ju̱n éheṉ Ntia̱̱ná? 

Bꞌa̱ títsu̱:
Ndjio̱̱ xi kikjaníya já chjiṉex̱óo̱,
ja jꞌai ma ndjio̱̱ kꞌaku̱.

18 Tu̱ yáhá ni xi ku̱ij̱nes̱un ndjio̱̱ xuꞌbi ̱ka̱ma xix̱i.̱ Ko̱ xi ku̱ij̱neṉehe ̱
ndjio̱̱ ka̱ma nku̱a̱nku̱a̱n.

Bꞌi ̱tsꞌín tsakúya Jesu yá xi tjíhin nga sꞌec̱hjíhi ̱
(Mt. 21:45-46; 22:15-22; Mr. 12:12-17)

19 Ta̱ kuihi chu̱bo ̱mjehe ̱já na̱ꞌmi kꞌaku̱ ko ̱já chjiṉeꞌ̱éheṉ kju̱a̱téxumoo̱ 
nga ku̱a̱kjꞌánijé Jesu, a̱tꞌaha̱ kamankjihiṉ nga kui kinchja̱nij̱míyaha nga 
yꞌéjña chu̱ba̱ya. Tu̱nga iṉcha kitsankjúhún xu̱ta̱ nkjiu̱n. 20 A̱sꞌa̱i kitsꞌín 
nibásehe ̱Jesu kꞌu̱a̱ já xi kúnnta ꞌmaha̱, xi xu̱ta̱ nda kitsꞌín ma maña̱ 
yjoho̱, tu̱ xi tsꞌií̱nkijnejihin Jesu nku én xi najmi bꞌa̱ tjín. Bꞌa̱ tsꞌín ka̱ma 
tsꞌií̱nkjasꞌeheṉ ra̱ nda̱ tjíxá Roma̱. 21 Bꞌa̱ iṉcha jꞌai tsúhu̱:

—Ji nda̱ maestru̱, yai ̱nga kju̱axi ̱én xi chubai nga bakuyáí ko̱ nga 
najmi ngabi nꞌei kju̱a̱. Na̱xu̱ bakuyáí éheṉ Ntia̱̱ná. 22 Kui nga, ¿a ma 
bꞌechjíhií̱ nda̱ títjun Cesa̱r ni xi fꞌáchjíná, a ra̱ najmi?

23 Tu̱nga kamankjihín ra̱ Jesu kju̱a̱maña̱ha̱ jóo̱ ko̱ bꞌa̱ kitsúhu̱:
24 —Ta̱kúnú nku to̱on denario̱̱. ¿Yá xi tsꞌe ̱sénnis̱tjiiṉ ko̱ jꞌáín xi 

tjítꞌaha̱ to̱oiṉ?
Bꞌa̱ kitsú jóo:̱
—Tsꞌe ̱nda̱ títjun Cesa̱r.
25 A̱sꞌa̱i bꞌi ̱kitsú Jesu:
—Tjoho̱on nda̱ títjun Cesa̱r ni xi tsꞌe ̱nda̱ títjun Cesa̱r, ko̱ tjoho̱on 

Ntia̱̱ná ni xi tsꞌe ̱Ntia̱̱ná.

f 20:41 “Xi kitsꞌín nibá Ntia̱̱ná” tsuhu̱ ra̱ “Cristo”̱.

26 Najmi kamaha̱ jóo̱ kitsꞌínkijneya Jesu nga ku̱iṉchja̱ nginku̱n 
xu̱ta̱ na̱ntio̱̱ nku én xi najmi bꞌa̱ tjín. Tu̱ sahá kama nkjúhu̱n én xi 
kitsꞌínkꞌóya Jesu ko̱ najmi ta̱ kinchja̱ha.

Bꞌi ̱tsꞌín tsakúya Jesu nga kjꞌu̱a̱íya ngáha̱ ra̱ xu̱ta̱
(Mt. 22:23-33; Mr. 12:18-27)

27 Já saduseo̱ bakúya nga najmi kjꞌu̱a̱íya ngáha̱ ra̱ xu̱ta̱ ngabayoo̱. 
A̱sꞌa̱i kꞌu̱a̱ xi jꞌaisehe ̱Jesu nga 28 kingjásjaiyaha̱. Bꞌi ̱iṉcha kitsúhu̱:

—Ji nda̱ maestru̱, yꞌétꞌaná Moise: “Tsa nku nda̱ xi tíjñaha̱ chju̱ún 
kju̱a̱yá nga najmi kisꞌeko̱ho̱ ntí chju̱úhu̱n, nda̱ ntsꞌe ̱tjíhin nga 
ku̱ix̱anko̱ ngáha chju̱úhu̱n, tu̱ xi bꞌa̱ tsꞌín sꞌeẖe ̱ra̱ ntí nda̱ ntsꞌe ̱xi 
kꞌieṉ.” 29 Yꞌentu yatu já xi ntsꞌe ̱maha xinkjín. Tsixan nda̱ xi tjuu̱n 
tu̱nga bꞌa̱há tjíu̱n kꞌien. Najmi kisꞌehe ̱ntí. 30 A̱sꞌa̱i nda̱ xi ma joho 
tsixanko̱ ngáha ta̱chjúu̱n, tu̱nga ta̱ kꞌiehén ngáha. 31 A̱sꞌa̱i bꞌa̱há ta̱ 
kitsꞌín ngáha nda̱ xi ma jahan ko̱ ta̱ kꞌien, ko̱ bꞌa̱ ta̱ kamatꞌain já 
xingisoo.̱ Ndaha nku xi yatuu̱ najmi kisꞌehe ̱ntí. 32 A̱sakahan ta̱ kꞌien 
ta̱chjúu̱n.

33 ’Kui bꞌa̱ maha, nis̱tjin nga kjꞌu̱a̱íya ngáha̱ ra̱ xu̱ta̱ ngabayoo̱, ¿yá 
nda̱ha xi ka̱ma tsꞌe ̱ta̱chjúu̱n? A̱tꞌaha̱ nga yatuu̱ tsixanko̱.

34 A̱sꞌa̱i bꞌi ̱kitsú Jesu:
—Bixan xu̱ta̱ xi tjín nis̱tjin ndꞌa̱i ̱ko̱ tsꞌínkixan ntíhi.̱ 35 Tu̱nga 

xu̱ta̱ xi tjeẖeṉ ra̱ nga kꞌúéntu tíkꞌun nis̱tjin xi sꞌej̱ña a̱skahan, xi 
kjꞌu̱a̱íya ngáha̱ ra̱ ngabayoo̱, kui xi najmi ta̱ ku̱ix̱ahan ko̱ najmi ta̱ 
tsꞌií̱nkixahan ntíhi.̱ 36 A̱tꞌaha̱ najmi ta̱ ka̱ma ku̱a̱yáha. Bꞌa̱ ní tsꞌín 
kꞌúéntu xi nkú tsꞌín tjíntu ntítsjee.̱ Ntíhi ̱Ntia̱̱ná ka̱ma, a̱tꞌaha̱ jꞌáíya 
ngáha̱ ra̱ ngabayoo̱.

37 ’Ko̱ santaha Moise ta̱ yꞌéjña chji nga kjꞌu̱a̱íya ngáha̱ ra̱ xu̱ta̱ 
ngabayoo,̱ nkꞌie nga kinchja̱nij̱míyaha naꞌyá ntsje ̱xi títiu̱. A̱tꞌaha̱ bꞌa̱ 
tsꞌín tjítꞌa nga Ntia̱̱ná xi “Ntia̱̱ha̱ Abraham, Ntia̱̱ha̱ Isaac ko̱ Ntia̱̱ha̱ 
Jacob.” 38 Ntia̱̱ná najmi Ntia̱̱ha̱ anim̱a̱. Ntia̱̱ha̱ ní xu̱ta̱ tíkꞌun. A̱tꞌaha̱ 
nginku̱n Ntia̱̱ná tjíntu tíkꞌun ngayjee ̱xu̱ta̱.

39 A̱sꞌa̱i kinchja̱ kꞌu̱a̱ já chjiṉeꞌ̱éheṉ kju̱a̱téxumoo̱:
—Bꞌa̱ tjín ni xi ku̱a̱kixín, nda̱ maestru̱.
40 Najmi ta̱ kama kꞌun kingjásjaiya saha̱ ra̱ Jesu tsa mí nihi.

Bꞌi ̱tsꞌín kingjásjaiya Jesu yá xi yꞌaha̱ ra̱ xi Cristo̱
(Mt. 22:41-46; Mr. 12:35-37)

41 A̱sꞌa̱i bꞌi ̱kitsú Jesu:
—¿Nkú tjíhiṉ ra̱ nga bꞌa̱ tsuhu xu̱ta̱ nga ntjeẖe ̱David nibáha̱ ra̱ xi 

Cristo̱? f 42 A̱tꞌaha̱ ta̱ kuihi David bꞌa̱ tsꞌín yꞌétꞌa xu̱ju̱n salmo̱:
Ntia̱̱ná bꞌa̱ kitsúhu̱ Nda̱ Ntia̱̱na̱:

“Tiṉchintꞌání má batexuma,
 43 kꞌuentú maná já kontra̱hi ̱kinte tsu̱kui.”

44 Bꞌa̱ tsꞌín ta̱ kuihi David bꞌa̱ kitsúhu nga Nda̱ Ntia̱̱ha̱ maha xi Cristo̱. 
Kui nga, ¿nkú tsꞌín ntjeẖe ̱David nibáha̱ ra̱ xi Cristo̱?

Bꞌi ̱tsꞌín yꞌéchjitꞌain Jesu sin xi yꞌa
já chjiṉeꞌ̱éheṉ kju̱a̱téxumoo̱

(Mt. 23:1-36; Mr. 12:38-40; Lc. 11:37-54)

45 Nga tíiṉcha basínñju ngayjee ̱xu̱ta̱, a̱sꞌa̱i kinchja̱ko̱ Jesu xu̱ta̱ 
niꞌyakuyáha̱:

46 —Chúhu̱un yjonu̱u já chjiṉeꞌ̱éheṉ kju̱a̱téxumoo̱. Kui xi tsjoho̱ 
nga bja najyun ndju nga bꞌema ko̱ nga tsjo tsꞌín súniñaha̱ niy̱átée.̱ 
Tsjoho̱ nga bꞌentusún yáxile ̱xi tíiṉcha títjun niꞌya sinagoga̱ ko̱ nga 
bꞌentu a̱nte kꞌaku̱ xi tjín nku sꞌí. 47 Kui xi kjeꞌáha̱ niꞌyaha̱ jminchjín xi 
ja kꞌien xꞌiẖiṉ ko̱ a̱sꞌa̱i chu̱ba̱ ꞌyúhún tse nchja̱ko̱ maña̱ Ntia̱̱ná tu̱ xi 
bꞌéꞌmatꞌaihin yjoho.̱ ꞌYún un sku̱eẖe ̱já xuꞌbi.̱

Bꞌi ̱tsꞌín kinchja̱nij̱míyaha Jesu to̱on chje̱
(Mr. 12:41-44)

21  Tsase Jesu ko̱ kikie xu̱ta̱ nchiṉá xi tíbinchá to̱ohoṉ a̱ya kaxa̱ 
to̱on chje.̱ 2 Ko̱ ta̱ kikie nku ta̱chju̱ún xi ja kꞌien xꞌiẖiṉ. Kui xi 

jo to̱on xi ̱tíntí tsinchá kaxa̱ chje.̱ 3 A̱sꞌa̱i bꞌi ̱kitsú:
—Kju̱axi ̱ni xi tíxinnu̱u. Ta̱chju̱ún xꞌa̱iṉ ꞌyún tse kuatsjá sa nga ngayjee ̱

xu̱ta̱ xi kꞌoo.̱ 4 A̱tꞌaha̱ ngayjee ̱xu̱ta̱ xi kꞌoo ̱ni xi tíbꞌankihi ̱kuatsjá. Tu̱nga 
máha ta̱chjíiṉ, ngayjee ̱to̱on xi tíjñaha̱ nga kjiṉey̱aha nichine kuatsjá.

Bꞌi ̱tsꞌín tsakúya Jesu ni xi ka̱ma
kintehe ̱ni nga kfe ̱a̱sunntee̱

(Mt. 24:1-28; Mr. 13:1-23)

5 Kꞌu̱a̱ xu̱ta̱ tínchja̱nij̱míyaha niṉku̱ nga tsjo tsꞌín kinꞌenaxúko̱ho 
ndjio̱̱ tsjo kꞌun ko̱ ni xi kitsꞌínsuhun xu̱ta̱. A̱sꞌa̱i bꞌi ̱kitsú Jesu:

6 —Máha ni xi tíyo ei̱,̱ ku̱ic̱hú nis̱tjin nga ndaha nku ndjio̱̱ najmi ta̱ 
sꞌej̱ñasuhu̱n ra̱ xinkjín. Ngayjee ̱nꞌex̱úya.

7 A̱sꞌa̱i bꞌa̱ kitsú jóo̱ nga kingjásjaiyaha̱:
—Ji nda̱ maestru̱, ¿nkjé bꞌa̱ ka̱ma? ¿Mí nihi xi ku̱a̱kúchji títjun nga 

bꞌa̱ ka̱ma?
8 A̱sꞌa̱i kinchja̱ Jesu:
—Chúhu̱un yjonu̱u nga najmi tu̱ chꞌa xi kꞌu̱a̱na̱cha̱nu̱u. A̱tꞌaha̱ 

nkjin maha xi kjꞌu̱a̱í nga an tsꞌií̱n ma yjoho̱. “An xi kui”, ku̱iṯsu̱. Ko̱ 
bꞌa̱ ku̱iṯsu̱ ya: “Ja kuichu nis̱tjiu̱n.” Tu̱nga najmi tu̱ tsjennkíhí ru̱u jóo̱. 
9 Nkꞌie nga ku̱iṉúꞌyó nga tjín kju̱a̱chán ko̱ nga najmi tjín kju̱a̱jyu a̱jihiṉ 
xu̱ta̱ na̱xiṉantá xi tjín, najmi tu̱ binkjun. A̱tꞌaha̱ tjíhin ni nga tjun bꞌa̱ 
ka̱ma, tu̱nga najmi kjeẖé kfe ̱a̱sunntee.̱

10 Ko̱ bꞌi ̱kitsú sa Jesu nga ngjindju:
—Xu̱ta̱ xi tjín nku nanki kja̱ánko̱ xu̱ta̱ xi kjꞌa̱í nanki. Nku nda̱ 

rei ̱kja̱ánko̱ kjꞌa̱í nda̱ rei.̱ 11 Chón xi tu̱ xí ꞌyúhún ka̱ma ko̱ sꞌe ̱kjintíá 
kjꞌa̱í kjꞌa̱í nanki. Tsjén chꞌin chꞌonkꞌun, ko̱ ka̱ma chji nkꞌa ján ni xi 
ku̱iṉchánkjúhu̱n xu̱ta̱ ko̱ kju̱a̱nkjún chánka.

12 ’Tu̱nga kintehe ̱ni nga ku̱iṯjusun ngayjee ̱ni xuꞌbi,̱ títjun 
ku̱a̱kjꞌánijénu̱u xu̱ta̱ ko̱ tsjénnki unkienu̱u. Tsꞌií̱nkjasꞌennu̱u a̱ya 
ntsja já kꞌaku̱hu̱ xu̱ta̱ sinagoga̱ ko̱ tsꞌií̱nkjasꞌennu̱u nu̱ba̱yá. Nga̱tꞌana̱ 
ngju̱a̱iḵoẖoṉu̱u nginku̱n já rei ̱ko̱ nginku̱n já títjun. 13 Bꞌa̱ tsꞌín 
sa̱kúnteheṉu̱u nga kꞌúínyaha̱ ru̱u jóo̱ yáha an. 14 Bꞌi ̱nꞌe ̱nꞌeṉkjíntakꞌun 
nga najmi tu̱ bꞌenda títjun xi nkú tsꞌín ku̱is̱iṉko̱o yjonu̱u. 15 A̱tꞌaha̱ an 
tsjanu̱u én xi chu̱bo ko̱ kju̱a̱nkjintakꞌun xi chánka sa nga xi tsꞌe ̱já 
kontra̱nu̱u, tu̱ xi najmi ku̱ic̱húkju̱a̱ha̱ ra̱ ni xi chu̱bo ko̱ tsa bꞌa̱ ku̱iṯsu̱ 
nga najmi bꞌa̱ tjín ni xi tíchubo.

16 ’Santaha xi chánu̱u, já ntsꞌo, xu̱ta̱ xinkiu̱ ko̱ xu̱ta̱ xi nda 
nchja̱koṉu̱u tsꞌií̱nkjasꞌennu̱u. Kꞌu̱a̱ xi tjín a̱jinnu̱u nꞌeḵꞌien. 17 Nga̱tꞌana̱ 
tsꞌií̱n unkieheṉu̱u ngayjee ̱xu̱ta̱. 18 Tu̱nga ndahá nku ntsja̱ku najmi 
ndyja̱. 19 Ndjá tiṉcho, tu̱ xi kꞌu̱a̱nkihinu.

20 ’Nkꞌie nga cho̱o nga kꞌu̱étjindaihi ̱já jun nanki Jerusalen, 
katumankjinnu̱u nga ja kuichu nis̱tjin nga nꞌeḵje. 21 Kui nis̱tjiu̱n 
katanka xu̱ta̱ xi tjíntu a̱nte Judea̱ xi tjeẖen a̱sunntu tjeṉnki.̱ Xi tjíntu 
a̱jin na̱ntia̱̱ Jerusalen katitju. Xi kafi jñá najmi ta̱ kakꞌóyaha a̱jin 
na̱ntio̱̱. 22 A̱tꞌaha̱ kui nis̱tjin xuꞌbo̱ tsꞌií̱nkjáíhiṉ xu̱ta̱ chjíhi ̱ni xi najmi 
nda kitsꞌín, tu̱ xi ku̱iṯjusuhun ngayjee ̱ni xi tjítꞌa éheṉ Ntia̱̱ná. 23 ¡Nim̱a̱ 
rú tsꞌíhin jminchjín xi yꞌa ntí ko̱ xi títsꞌínki ntí kui nis̱tjiu̱n! A̱tꞌaha̱ tse 
kju̱a̱nim̱a̱ xi sꞌe ̱a̱sunntee ̱ko̱ kju̱a̱kjaha̱n Ntia̱̱ná niḇanehe ̱xu̱ta̱ xuꞌbi.̱ 
24 Kꞌu̱a̱ xi kic̱ha̱ ndju nꞌeḵꞌienkoẖo ko̱ kjꞌa̱í ngá xi ngju̱a̱iṉijé ngayjee ̱
nanki xi tjín. Xu̱ta̱ xi najmi ntje ̱Israel tjeẖeṉ ra̱ ku̱a̱siṉne nanki 
Jerusalen xi nkú tjín nú nga kꞌu̱a̱iṉtehe ̱nga ku̱a̱téxuma.

Bꞌi ̱ka̱ma nis̱tjin nga kjꞌu̱a̱í ngáha Ntíhi ̱Nda̱xꞌiu̱̱n
(Mt. 24:29-35, 42-44; Mr. 13:24-37)

25 ’A̱sꞌa̱i tsꞌíu̱ ko̱ sóo̱ ko̱ niñuu̱ ku̱a̱kúchji kju̱a̱nkjún xi ka̱ma. 
Xu̱ta̱ na̱xiṉantá xi tjín tꞌanankiu̱ ngju̱ánta̱ha̱ ra̱ yjoho̱ ko̱ tsa̱nkjún, 
a̱tꞌaha̱ ꞌyún kju̱a̱ney̱a ntáchakꞌuu̱n ko̱ ꞌyún ngju̱a̱iṉkꞌa tꞌéheṉ ntóo̱. 
26 Xí ku̱a̱yáyahá xu̱ta̱ nga tsa̱nkjún ko̱ nga kúyaha̱ ni xi ka̱maha̱ 
a̱sunntee.̱ A̱tꞌaha̱ Ntia̱̱ná tsꞌií̱nkꞌatsé ni xi tjín nkꞌa ján. 27 Nkꞌiehé cha̱ 
Ntíhi ̱Nda̱xꞌiu̱̱n nga tjeṉjin niṉtiu̱̱ nga nibáko̱ ngayjee ̱ngaꞌyúhu̱n ko̱ 
kju̱a̱chánkaha̱. 28 Nkꞌie nga kꞌu̱a̱tutsꞌiẖiṉ nga bꞌi ̱ka̱ma, tsjo katumanu̱, 
a̱tꞌaha̱ ja tíbichú tiña nis̱tjin nga ja ka̱ma nda̱ínu̱u.

29 Ko̱ bꞌi ̱ta̱ tsꞌín yꞌéjña chu̱ba̱ya Jesu nga tsakúya:
—Cha̱so̱ho̱ yá higuera̱ ko̱ ngayjee ̱yá xi tjín. 30 Nkꞌie nga yo nga 

ja títjuhu̱ ntsꞌén, mankjinnu̱u nga ja tíbichú tiña chu̱nubóo̱. 31 Bꞌa̱ ta̱ 

tsꞌín nkꞌie nga ja cho̱o nga ja bꞌa̱ tíma, katumankjinnu̱u nga ja tíjña 
tiña nis̱tjin nga ku̱a̱téxuma Ntia̱̱ná. 32 Kju̱axi ̱ni xi tíxinnu̱u. Ku̱iṯjusun 
ngayjee ̱ni xuꞌbi ̱kintehe ̱ni nga ku̱a̱yáyje xu̱ta̱ xi tjín ndꞌa̱i.̱ 33 Ka̱maha̱ 
a̱sunntee ̱ko̱ nkꞌa ján ndyja̱, tu̱nga énna̱ najmi kjꞌu̱a̱ tiya.

34 ’Chúhu̱un yjonu̱u, tu̱ xi najmi ka̱ma ndjáha anim̱a̱nu̱u, tsa 
tséjihiṉ ra̱ ni xi mjehe ̱yjonintenu̱u, tsa ka̱ma chꞌiu̱, ko̱ tsa kjúánta̱ha̱ 
ru̱u yjonu̱u ni xi tjín a̱sunntee.̱ A̱tꞌaha̱ tsa bꞌa̱ nꞌo̱o, tu̱ ndyjahánu̱u 
nkꞌie nga kjꞌu̱a̱í nis̱tjin xuꞌbo̱. 35 A̱tꞌaha̱ kjꞌu̱a̱ínehe ̱nis̱tjin xuꞌbo̱ 
ngayjee ̱xu̱ta̱ xi tjín tu̱ má xi tjeẖén ni a̱sunntee.̱ Tu̱ ndyjehé ra̱ nga 
bꞌa̱ ka̱moo.̱ 36 Kui nga tiṉtsu̱ba̱ ndahanu ko̱ teheṉte chu̱bako̱o Ntia̱̱ná, 
tu̱ xi ku̱ic̱húkju̱a̱ha̱nu̱u nga ku̱iṯjánkiu ngayjee ̱ni xi ka̱moo̱ ko̱ ku̱ic̱hú 
nginku̱n Ntíhi ̱Nda̱xꞌiu̱̱n.

37 Xki ̱nis̱tjin tsakúya Jesu na̱tsin niṉku̱ ko̱ nga ma ngixuu̱n bitju 
nga fi tsꞌínkjꞌa nis̱tjeṉ a̱sunntu tjeṉki ̱xi ꞌmi Yá Olivo.̱ 38 Ko̱ ngayjee ̱
xu̱ta̱ ta̱ jyun ta̱ jyun iṉcha fꞌai na̱tsin niṉku̱ nga fꞌaisínñjuhu̱ Jesu.

Bꞌi ̱tsꞌín yꞌénda já tjíxóo ̱nga mjehe ̱ku̱a̱kjꞌánijé Jesu
(Mt. 26:1-5; Mr. 14:1-2; Jn. 11:47-53)

22  Ja tíbichú tiña Sꞌí Pascu̱a̱, nkꞌie nga chine niṉku̱a̱n xi najmi 
kamandakoẖo na̱ꞌyu̱ san. 2 Já na̱ꞌmi kꞌaku̱ ko̱ já chjiṉeꞌ̱éheṉ 

kju̱a̱téxumoo̱ iṉcha tsangisjai niy̱á xi nkú nga tsꞌín tsꞌií̱nkꞌiehen Jesu, 
a̱tꞌaha̱ tsankjún jóo̱ xu̱ta̱ nkjiu̱n.

Bꞌi ̱tsꞌín yꞌénda Juda̱ Iscariote ̱xi nkú tsꞌín 
tsꞌií̱nkjasꞌen Jesu

(Mt. 26:14-16; Mr. 14:10-11)

3 A̱sꞌa̱i jasꞌenjihiṉ Satana Juda̱ xi ta̱ ꞌmi Iscariote,̱ nku nda̱ 
niꞌyakuyá xi te joo̱. 4 Kui xi ngjisehe ̱já na̱ꞌmi kꞌaku̱ ko̱ já jun kꞌaku̱ nga 
kinchja̱nij̱míyako̱ xi nkú tsꞌín ka̱ma tsꞌií̱nkjasꞌehen Jesu. 5 Tsjo kamaha̱ 
jóo̱ ko̱ yꞌéndako̱ Juda̱ nga tsjáha̱ to̱on. 6 Kitsꞌín yu Juda̱ ko̱ tsangisjai 
niy̱á xi nkú tsꞌín ka̱ma tsꞌií̱nkjasꞌen Jesu nkꞌie nga najmi ꞌyún tjín xu̱ta̱.

Bꞌi ̱tsꞌín tsꞌasjeko ̱Sꞌí Pascu̱a̱ já niꞌyakuyáha̱ Jesu
(Mt. 26:17-29; Mr. 14:12-25; Jn. 13:21-30; 1 Co. 11:23-26)

7 Tsichu nis̱tjin nga chine niṉku̱a̱n xi najmi kamandakoẖo na̱ꞌyu̱ 
san, nkꞌie nga nꞌekꞌien chu̱tsa̱nka̱ha̱ Sꞌí Pascu̱a̱. 8 A̱sꞌa̱i bꞌa̱ kitsú Jesu 
nga kitsꞌínkji Pedro̱ ko̱ Jua:

—Tankínkꞌiendo ni xi chiṉeé̱ Sꞌí Pascu̱a̱.
9 Bꞌa̱ kitsú jóo:̱
—¿Má xi tjeẖen mjehi nga kꞌúéndai ̱nichinee?̱
10 Bꞌi ̱kitsú Jesu:
—Nkꞌie nga ku̱iṯjásꞌo̱on a̱jin na̱ntio̱̱, sa̱tékjó nku nda̱ xi yꞌa nku 

ndjií̱ ntánijua. Tsjénnkihu̱u santaha má nga kju̱a̱sꞌen 11 ko̱ bꞌa̱ tꞌihu̱un 

nda̱ xi tsꞌe ̱niꞌyoo̱: “Bꞌa̱ títsu nda̱ maestru̱: ¿Má xi kui a̱nte má nga 
kjíneḵa̱ nichinehe ̱Sꞌí Pascu̱a̱ já niꞌyakuyána̱?” 12 A̱sꞌa̱i ku̱a̱kúnu̱u nku 
a̱nte tayá chánka xi ja tjínda xi tjeẖen nkꞌa niꞌyaha̱. Yo̱ tꞌendo ni xi 
chiṉeé̱.

13 A̱sꞌa̱i ngji jóo̱ ko̱ bꞌa̱ kamatꞌain xi nkú nga kitsúhu̱ Jesu. Yo̱ iṉcha 
yꞌénda nichinehe ̱Sꞌí Pascu̱a̱. 14 Nkꞌie nga tsichu chu̱ba̱, yꞌejñatꞌako̱ 
Jesu yámixo̱ já postru̱hu̱ 15 ko̱ bꞌi ̱kitsúhu̱:

—Mangimjena nga kjuasjékoṉu̱u Sꞌí Pascu̱a̱ xuꞌbi ̱kintehe ̱ni 
ngabayana̱. 16 A̱tꞌaha̱ bꞌa̱ tíxinnu̱u nga najmi ta̱ kjíne ̱sahana nichinei ̱
santaha nkúhu nga ku̱iṯjusun xi nkú tsuhu̱ ra̱ kui sꞌíi ̱má batéxuma 
Ntia̱̱ná.

17 A̱sꞌa̱i jakjꞌá chu̱tsíu̱n ko̱ nga ja kitsjáha̱ mábꞌa̱chjíhi ̱Ntia̱̱ná, bꞌi ̱
kitsú:

—Chjúbó niu̱ ko̱ nꞌeṉdzjoho̱o xinkiu̱. 18 A̱tꞌaha̱ bꞌa̱ tíxinnu̱u nga 
najmi ta̱ kꞌu̱i ̱sahana ntáha̱ tuntsja̱jée ̱santa nkúhu nga ku̱ic̱hú nis̱tjin 
nga ku̱a̱téxuma Ntia̱̱ná.

19 A̱sꞌa̱i jakjꞌá niṉku̱o̱n ko̱ nga ja kitsjáha̱ mábꞌa̱chjíhi ̱Ntia̱̱ná, 
tsakjánya ko̱ kitsjáha̱ jóo̱ nga bꞌa̱ kitsú:

—Kui xuꞌbi ̱xi yjonintena̱ xi nꞌeḵjasꞌen ngandanu̱u. Bꞌa̱ nꞌo̱o tu̱ xi 
kjꞌu̱a̱ítsjennu̱u an.

20 Nkꞌie nga ja kamaha̱ nga kikjine nichinee,̱ ta̱ jakjꞌá chu̱tsíu̱n nga 
bꞌa̱ kitsú:

—Kui chu̱tsíiṉ tíbakúchji jnína̱ xi ngju̱a̱i ̱ndzjo ngandanu̱u. 
Jnína tíbꞌéndako̱ tseṯseẖe Ntia̱̱ná ndꞌa̱i ̱xi nkú tsꞌín nda tsꞌií̱nko̱ xu̱ta̱. 
21 Tu̱nga máha ndꞌa̱i,̱ nda̱ xi títsꞌínkjasꞌenna ta̱ tíjñatꞌako̱na yámixa̱i.̱ 
22 A̱tꞌaha̱ bꞌa̱ nꞌeẖe ̱Ntíhi ̱Nda̱xꞌiu̱̱n xi nkú tsꞌín kisꞌendaha̱. Tu̱nga, 
¡nim̱a̱ rú tsꞌíhin nda̱ xi tsꞌií̱nkjasꞌeheṉ!

23 A̱sꞌa̱i bꞌi ̱ngján kingjásjaiyaha̱ xinkjín jóo̱ nga yá xi bꞌa̱ tsꞌií̱u̱n.

Bꞌi ̱tsꞌín kitsúya Jesu yá xi ꞌyún chánka sa
24 A̱sꞌa̱i já niꞌyakuyóo̱ bꞌa̱ iṉcha kitsúhu̱ xinkjín nga yá xi ꞌyún 

chánka sa a̱jihiṉ. 25 Tu̱nga bꞌa̱há kitsú Jesu:
—Já rei ̱xi batéxuma na̱xiṉantá xi tjín a̱sunntee ̱ndjá tsꞌínko̱ xu̱ta̱ 

xi tsꞌe.̱ Ko̱ já xi tjíhiṉ xá, kui xi nda iṉcha tsꞌín, tsu xu̱ta̱. 26 Tu̱nga 
a̱jinnu̱u najmi bꞌa̱ ka̱ma. Xi ꞌyún ní chánka sa a̱jinnu̱u katsꞌín ma 
yjoho̱ xi nkú joyaha tsa kui xi ꞌyún kinte tjeṉ. Ko̱ xi batéxuma katsꞌín 
ma yjoho̱ xi nkú joyaha tsa kui xi nda̱ musu̱hu̱ já xingisoo.̱ 27 A̱tꞌaha̱, 
¿yá xi ꞌyún chánka sa? ¿A xi bꞌejñatꞌa yámixo̱ nga kjine, a ra̱ nda̱ 
musu̱ xi bꞌéyahá nichinee?̱ ¿A najmi xi bꞌejñatꞌahá yámixo̱? Tu̱nga 
máha an, tíij̱ñajinnu̱u ei̱ ̱xi nkú joyaha nda̱ musu̱nu̱u.

28 ’Jun najmi kinꞌe nga manú nkꞌie nga kichjutꞌayákꞌunna. 29 Kui 
nga kꞌuendáha̱nu̱u nga ku̱a̱texumo, xi nkú tsꞌín yꞌéndana Na̱ꞌmina̱. 
30 Ku̱iṉtsu̱ba̱tꞌo yámixa̱na̱ nga chiṉo̱o ko̱ sꞌiu̱ nkꞌie nga kuatexuma, 

ko̱ ku̱iṉtsu̱bo̱o a̱nte má nga ku̱a̱texumoho̱o ntjeẖe ̱xu̱ta̱ Israel xi te jo 
tíkjá maha.

Bꞌi ̱tsꞌín kitsúya títjun Jesu nga Pedro ̱bꞌa̱ ku̱iṯsu̱ 
nga najmi behe̱

(Mt. 26:31-35; Mr. 14:27-31; Jn. 13:36-38)

31 ’Simon, Simon, ta̱sinñjui. Satana tsanki nga kꞌu̱étsujneyánu̱u xi 
nkú nꞌehe ̱tuniṉ̃u̱ nga kjútꞌayákꞌunnu̱u. 32 Tu̱nga an ja tsankintjáíhi 
nginku̱n Na̱ꞌmiu̱ tu̱ xi tu̱ nku sꞌej̱ihín ri an. Ko̱ ji, nkꞌie nga sa̱kú 
ngaꞌyún ngáha ri nga sꞌej̱ihin an, tis̱iṉkoi̱ ̱já ntsꞌei tu̱ xi tu̱ nku ndjáhá 
ku̱iṉchaha.

33 Bꞌa̱ kitsú Simon:
—Ji nda̱ maestru̱, tjínkuhu̱ kꞌan nga kfínko̱ho nu̱ba̱yá ko̱ santaha 

nga ku̱a̱yákoẖo.
34 Bꞌi ̱kitsú Jesu:
—Ji Pedro̱, an bꞌa̱ tíxihin. Kintehe ̱ni nga kjiṉtá xa̱nto̱ ndꞌa̱i,̱ bꞌa̱ 

ku̱ix̱ín nga najmi yaní jan niy̱á tjíhin.
35 A̱sꞌa̱i bꞌi ̱kitsúhu̱ já niꞌyakuyáha̱:
—Nkꞌie nga kitsꞌinkjínu̱u nga najmi tu̱ chꞌo tsa kixinnu̱u, ko̱ ta̱ 

ndaha to̱on ko̱ ta̱ ndaha tja̱ba̱xínnté, ¿a tjín ni xi kindyjatꞌanu̱u?
Bꞌa̱ kitsú jóo:̱
—Najmi chumi nihi xi kindyjatꞌani.̱
36 A̱sꞌa̱i bꞌa̱ kitsú Jesu:
—Tu̱nga ndꞌa̱i,̱ xi tíjñaha̱ tsa, katꞌa ko̱ ta̱ katꞌa to̱ohoṉ. Ko̱ xi najmi 

tíjñaha̱ kic̱ha̱, katatéña najyun ndjuhu̱ ko̱ katꞌatse nku. 37 A̱tꞌaha̱ bꞌa̱ 
tíxinnu̱u. Tjíhin nga ku̱iṯjusuhun ni xuꞌbi ̱xi tjítꞌa éheṉ Ntia̱̱ná: “Kui xi 
ta̱ kichꞌaxkiẖi ̱ra̱ a̱jihiṉ já chꞌonkꞌuu̱n.” A̱tꞌaha̱ ngayjee ̱ni xi tjítꞌa nga 
tínchja̱nij̱míyahana tjíhin nga ku̱iṯjusun.

38 Bꞌa̱ kitsú jóo:̱
—Ji nda̱ maestru̱, ¡á jo kic̱ha̱ ei̱!̱
Bꞌi ̱kitsú Jesu:
—Ja kama.

Bꞌi ̱tsꞌín kinchja̱ko ̱Jesu Ntia̱̱ná
(Mt. 26:36-46; Mr. 14:32-42)

39 A̱sꞌa̱i tsitju Jesu nga ngji a̱sunntu tjeṉki ̱xi ꞌmi Yá Olivo̱ xi nkú 
tsꞌín teheṉte, ko̱ ta̱ kitsjennkíhi ̱já niꞌyakuyáha̱. 40 Nkꞌie nga tsichu yo,̱ 
bꞌa̱ kitsúhu̱:

—Chu̱bako̱o Ntia̱̱ná tu̱ xi najmi chjútꞌayákꞌuhu̱nnu̱u.
41 A̱sꞌa̱i bꞌa̱ tsꞌín kjin ngji tꞌaxín suba xi nkúhu má bichúkijne nku 

ndjio̱̱ nga sꞌe. Yo̱ tsasinkúnchꞌin ko̱ kinchja̱ko̱ Ntia̱̱ná. 42 Bꞌi ̱kitsú:
—Ji Na̱ꞌmi, tsa ka̱ma kai, nꞌeḵjꞌa tꞌaxínní kju̱a̱nim̱a̱ xuꞌbi.̱ Tu̱nga 

katumahá xi nkú tsꞌín mjehi, najmi xi nkú tsꞌín mjena.

43 A̱sꞌa̱i kama chjihi ̱nku ntítsje xi nibajehen nkꞌa ján nga jꞌai tsjá 
ngaꞌyúhu̱n. 44 Ko̱ nkꞌie nga ꞌyún ṉkjún un tíbehe ̱Jesu, tu̱ sahá ꞌyún 
kinchja̱ko̱ sa Ntia̱̱ná ko̱ tsixuntu tꞌanankiu̱ ntánubáha̱ xi bꞌa̱ kꞌun xi 
nkú joyaha stubá jní i.

45 Nkꞌie nga ja kamaha̱ nga kinchja̱ko̱ Ntia̱̱ná, a̱sꞌa̱i tsisintjeṉ ko̱ 
jꞌaise ngáha̱ ra̱ já niꞌyakuyáha̱. Kjintufé jóo̱ nkꞌie nga jꞌaisehe ̱a̱tꞌaha̱ 
kju̱a̱boo̱ xi katsꞌín ngana̱ha̱. 46 A̱sꞌa̱i bꞌi ̱kitsú:

—¿Á kisunntuféhenu? Tis̱íntjo̱on ko̱ chu̱bako̱o Ntia̱̱ná tu̱ xi najmi 
chjútꞌayákꞌuhu̱nnu̱u.

Bꞌi ̱tsꞌín jꞌaichjꞌanijé Jesu
(Mt. 26:47-56; Mr. 14:43-50; Jn. 18:2-11)

47 Nkꞌie nga ta̱ tínchja̱ha Jesu, tu̱ jꞌaihí nkjin ṉkjún xu̱ta̱. Tjeṉ 
títjuhu̱n xu̱to̱ nda̱ xi ꞌmi Juda̱, xi nku nda̱ niꞌyakuyá xi te joo̱. Kui xi 
jꞌaikꞌúhu̱n Jesu ko̱ kikjexu̱ꞌba. 48 Bꞌi ̱kitsú Jesu:

—Ji Juda̱, ¿a tíchjuxu̱ꞌbai Ntíhi ̱Nda̱xꞌiu̱̱n nga tínꞌekjasꞌein?
49 Nkꞌie nga kikie já xi kabinchandaihi ̱Jesu ni xi tímoo̱, a̱sꞌa̱i bꞌa̱ 

kitsú:
—Ji nda̱ maestru̱, ¿a kic̱ha̱ ku̱ix̱kjaha̱nni?̱
50 Nku nda̱ xi síjñajihiṉ jóo̱ kitsꞌínꞌuhu̱n nku nda̱ musu̱hu̱ nda̱ na̱ꞌmi 

títjuu̱n. Tsatetꞌa tja̱ba̱xínñju kixi.̱ 51 Tu̱nga bꞌa̱há kitsú Jesu:
—Najmi bꞌa̱ tu̱ nꞌo. Jyu tiṉcho.
Kitsꞌínko̱ tja̱ba̱xínñju nda̱ musu̱ nga kitsꞌínnkihi.̱ 52 A̱sꞌa̱i kinchja̱ko̱ 

já xi jꞌaikjꞌánijéhe,̱ kui xi já na̱ꞌmi kꞌaku̱ ko̱ já jun kꞌaku̱hu̱ niṉku̱ ko̱ 
jáchá xi ta̱ tjíhiṉ xá. Bꞌi ̱kitsúhu̱:

—¿A nda̱ ndyjéná? ¿Á ix̱í kic̱ha̱há ko̱ yá kichꞌahanu nga kjúáiẖinu? 
53 Xki ̱nis̱tjin tsásiṉjñajinnu̱u má ma na̱tsihiṉ niṉku̱. Ndaha̱chí najmi 
kinꞌekoṉú. Tu̱nga kuihí chu̱ba̱nu̱u xuꞌbi,̱ chu̱ba̱ nga batéxuma má 
jyuu̱n.

Bꞌi ̱tsꞌín kitsúya Pedro ̱nga najmi be Jesu
(Mt. 26:57-58, 69-75; Mr. 14:53-54, 66-72; Jn. 18:12-18, 25-27)

54 A̱sꞌa̱i jakjꞌánijéhe ̱jóo̱ Jesu ko̱ ngjikoẖo̱ niꞌyaha̱ nda̱ na̱ꞌmi títjuu̱n. 
Máha Pedro̱, kitsjennkí kjihiṉ Jesu. 55 Nkꞌie nga kítsꞌínꞌyún ndꞌí jóo̱ 
kamaseheṉ na̱tsiu̱n, yꞌentutꞌá ko̱ Pedro̱ ta̱ yꞌejñajihiṉ. 56 A̱sꞌa̱i nku na̱ 
musu̱ kikiehe ̱nkꞌie nga kabꞌejñatꞌa ndꞌíu̱. Tsaseꞌa sisihiṉ ko̱ bꞌa̱ kitsú:

—Kui chái ̱xi ta̱ tsjenko̱ chá ján.
57 Tu̱nga najmi kitsꞌínkiehé yjoho̱ Pedro.̱ Bꞌa̱ kitsú:
—Ji ta̱chju̱ún, najmi be ndo.̱
58 Sa kutju tu̱ sa kjꞌa̱íhí xi kikie ngáha̱ ko̱ bꞌa̱ kitsúhu̱:
—Ji xi ta̱ makoi̱ ̱jóo̱.
Tu̱nga bꞌa̱há kitsú Pedro̱:
—Ji nda̱, najmi an niu̱.

g 22:67 “Xi kitsꞌín nibá Ntia̱̱ná” tsuhu̱ ra̱ “Cristo”̱.

59 Jꞌa ra̱ xi nkú maha tsa nku ora̱. A̱sꞌa̱i tu̱ sa kjꞌa̱í ngá xi ta̱ bꞌa̱há 
kitsú ngáha̱ ra̱:

—Kju̱axi ̱kjáíhin nga ko̱ kui nda̱i ̱mako̱ nda̱ xuꞌba̱ ján, a̱tꞌaha̱ ta̱ 
Galilea̱ nabáha.

60 Bꞌa̱há ta̱ kitsú ngáha Pedro:̱
—Ji nda̱, najmi be ni xi tíchubai.
Ta̱ kuihi chu̱bo,̱ nkꞌie nga bꞌa̱ ta̱ títsuhu Pedro̱, tjeṉꞌyún kikjintáhá 

nku xa̱nta̱. 61 Kitsꞌínkꞌótjiya Nda̱ Ntia̱̱ná nga tsaseꞌa Pedro̱, ko̱ 
jꞌáítsjeheṉ Pedro̱ ni xi kitsúhu̱ Nda̱ Ntia̱̱ná: “Kintehe ̱ni nga kjiṉtá 
xa̱nto̱ ndꞌa̱i,̱ bꞌa̱ ku̱ix̱ín nga najmi yaní jan niy̱á tjíhin.” 62 A̱sꞌa̱i 
tsitjusje Pedro̱ ko̱ kikjintáꞌun kikjintánte.

Bꞌi ̱tsꞌín kichajnucha Jesu
(Mt. 26:67-68; Mr. 14:65)

63 Máha já xi tíiṉcha kunntáha̱ Jesu, kikꞌaya ko̱ kikꞌíéhe.̱ 64 Yꞌéꞌma 
tunku̱n ko̱ bꞌa̱ iṉcha kitsúhu̱:

—Tix̱ínyai xi nkúhu nda̱ profeta̱, ¿yá xi kuakꞌíéhi?
65 Nkjin tíkjá ya én xi kitsúhu̱ Jesu nga najmi kikienkjún.

Bꞌi ̱tsꞌín kinꞌekoḵju̱a̱ Jesu nginku̱n já tjíxá judio̱
(Mt. 26:59-66; Mr. 14:55-64; Jn. 18:19-24)

66 Nkꞌie nga ja kama seeṉ, kama ñja jáchá xi tjíhiṉ xá ko̱ já na̱ꞌmi 
kꞌaku̱ ko̱ já chjiṉeꞌ̱éheṉ kju̱a̱téxumoo̱. Iṉcha ngjiko̱ Jesu má ma ñjakú 
já tjíxá judio̱ ko̱ bꞌa̱ iṉcha kitsúhu̱:

67 —Tꞌinyani,̱ ¿a ji xi kitsꞌín nibá Ntia̱̱ná? g
Bꞌi ̱kitsú Jesu:
—Tsa xínyanu̱u, najmi sꞌej̱innu̱u. 68 Ko̱ tsa kuasjáíyanu̱u, 

najmi nꞌeḵꞌóyanú. 69 Tu̱nga ndꞌa̱i ̱kꞌu̱a̱tutsꞌiẖiṉ Ntíhi ̱Nda̱xꞌiu̱̱n nga 
kꞌúéjñatꞌaha̱ Ntia̱̱ná xi tjíhiṉ ngaꞌyún.

70 A̱sꞌa̱i ngatentee ̱kingjásjaiyaha̱:
—¿A xúhu̱ jihí xi Ntíhi ̱Ntia̱̱ná?
Bꞌi ̱kitsú Jesu:
—An xi tíbixíún.
71 Bꞌa̱ iṉcha kitsú jóo̱:
—¿A machjén saná já testiyu̱? Ñá kikjin ja kuanuꞌyáá ni xi kuatsú.

Bꞌi ̱tsꞌín kinꞌekoḵju̱a̱ Jesu nginku̱n nda̱ títjun Pilato ̱
ko ̱nda̱ rei ̱Herode ̱Antipa̱

(Mt. 27:1-2, 11-14; Mr. 15:1-5; Jn. 18:28-38)

23  A̱sꞌa̱i tsisintjeṉ ngayjee ̱já tjíxóo̱ ko̱ ngjiko̱ Jesu nginku̱n 
Pilato.̱ 2 Nkjin ni xi kikjanínehe ̱yo̱ nga bꞌi ̱iṉcha kitsú:

—Xu̱ta̱ nankini ̱tíbinchákjaha̱n nda̱i ̱nkꞌie kuasakúni.̱ Tíbꞌéjña 
nkjún nga sꞌec̱hjíhi ̱nda̱ títjun Cesa̱r ni xi fꞌáchjíntjai, ko̱ bꞌa̱ títsu nga 
kui xi nku nda̱ rei ̱xi kitsꞌín nibáha̱ Ntia̱̱ná.

3 Bꞌa̱ kitsúhu̱ Pilato̱ Jesu:
—¿A ji xi nda̱ reiẖi ̱xu̱ta̱ judio̱?
Bꞌi ̱kitsú Jesu:
—Bꞌa̱ tjín ni xi tíbixín.
4 A̱sꞌa̱i kinchja̱ko ̱Pilato̱ já na̱ꞌmi kꞌaku̱ ko ̱xu̱ta̱ nkjiu̱n nga bꞌa̱ kitsúhu̱:
—Najmi chumi jéhe xi tísakújinna ndo.̱
5 Tu̱nga tu̱ nku bꞌa̱há iṉcha kitsú jóo̱:
—Xu̱ta̱ nankini ̱tíbinchákjaha̱n. Tíbakúya xki ̱a̱nte xi tjín Judea̱. 

A̱nte Galilea̱ kikꞌatutsꞌiẖiṉ ra̱ ko̱ santaha ei̱ ̱ja jꞌai nga bꞌa̱ títsꞌín.
6 Nkꞌie nga kintꞌé Pilato̱ ni xuꞌbi,̱ kingjásjaiya tsa a̱nte Galilea̱ 

nibáha Jesu, 7 a̱tꞌaha̱ yo̱ batéxuma Herode ̱Antipa̱. Nkꞌie nga 
kikꞌinyaha̱ nga Galilea̱ nibáha Jesu, a̱sꞌa̱i kitsꞌínkji Jesu má tíjña 
Herode,̱ a̱tꞌaha̱ nanki Jerusalen tíjña Herode ̱kui chu̱bo.̱

8 Tu̱ ni xí tsjohó kamaha̱ Herode ̱nkꞌie nga kikie Jesu, a̱tꞌaha̱ 
ndꞌa̱i ṉkjún mjehe ̱ra̱ sku̱eẖe. Nkjin tíkjá ni xi kikꞌinyaha̱ nga títsꞌín 
Jesu ko̱ mjehe ̱sku̱e ̱nga tsꞌií̱n Jesu nku kju̱a̱nkjún. 9 Nkjin ṉkjún ni 
xi kingjásjaiyaha̱, tu̱nga ndahá nku én najmi kinchja̱ Jesu. 10 Ta̱ 
kabincha ya yo̱ já na̱ꞌmi kꞌaku̱ ko̱ já chjiṉeꞌ̱éheṉ kju̱a̱téxumoo̱ nga nihi 
xi nkjún tsꞌín nkjin ni xi tíkjanínehe ̱Jesu.

11 A̱sꞌa̱i Herode ̱ko̱ já juhu̱n xi nkúhu ni xi najmi chumi ni chjíhi ̱ra̱ 
kitsꞌín ma Jesu ko̱ tsajnukie. Kitsꞌínngja nku najyun tsjo tjín xi nkúhu 
xi bja já rei ̱nga iṉcha kikꞌaya. A̱sꞌa̱i kitsꞌínkꞌóya ngáha̱ ra̱ Pilato̱. 
12 Kui nis̱tjin xuꞌbo̱ Herode ̱ko̱ Pilato̱ kikꞌatutsꞌiẖiṉ nga kinchja̱ko̱ nda 
ngáha xinkjín, a̱tꞌaha̱ unkie xinkjín kintehe ̱ni ni xuꞌbi.̱

Bꞌi ̱tsꞌín kitsjá kju̱a̱ Pilato ̱nga nꞌeḵꞌien Jesu
(Mt. 27:15-26; Mr. 15:6-15; Jn. 18:39-19:16)

13 A̱sꞌa̱i Pilato̱ kinchja̱ ñjaha̱ já na̱ꞌmi kꞌaku̱ ko̱ já tjíxóo̱ ko̱ xu̱ta̱ 
nkjiu̱n. 14 Bꞌa̱ kitsúhu̱:

—Jun kafáiḵoṉú nda̱i.̱ Bꞌa̱ tíbixíún nga xu̱ta̱ nankinu̱u 
tíbinchákjaha̱n. Nginkun kuangjasjáíyaha̱ ndo̱. A̱jihiṉ ngayjee ̱ni xi 
tíchjaninóho̱o nda̱i ̱najmi kuasakúna tsa tjíhiṉ jé. 15 Ta̱ ndaha Herode ̱
najmi kuasakújihiṉ tsa mí nihi. Kui nga kuatsꞌínkꞌóya ngáhana nda̱i.̱ 
Ja tíyo. Najmi chumi nihi xi kitsꞌín nda̱i ̱xi tjeẖeṉ ra̱ ngabaya. 16 Kui 
bꞌa̱ maha, tsjahana kju̱a̱ nga sꞌeẖe ̱ra̱ ko̱ a̱sꞌa̱i tsꞌin nda̱íhi.̱

18 Tu̱nga nkuhú kitsꞌín nta̱ha̱ xu̱ta̱ nga kikjintáya:
—¡Kanꞌekꞌien nda̱ xuꞌbo̱! ¡Nꞌe ̱nda̱íhi ̱Barraba!
19 Kjiyaꞌyún nda̱ Barraba a̱tꞌaha̱ já Roma̱ ngji kontra̱ha̱ ko̱ nku 

nda̱ kitsꞌínkꞌien. 20 Pilato̱ mjehe ̱nga tsꞌií̱n nda̱íhi ̱Jesu kai, kui nga ta̱ 
kinchja̱koẖó ngáha xu̱ta̱ nkjiu̱n. 21 Tu̱nga ꞌyún kikjintáya xu̱to̱:

h 23:35, 39 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—¡Tjatꞌa krui ̱ndo̱! ¡Tjatꞌa krui ̱ndo̱!
22 A̱sꞌa̱i ta̱ kinchja̱há ngáha Pilato̱ niy̱á xi ma jahan:
—Tu̱nga, ¿mí ni chꞌon tjíhin xi kitsꞌín ndo?̱ Ndaha nku ni najmi 

tísakújinna tsa tjeẖeṉ ra̱ ngabaya. Kui bꞌa̱ maha, tsjahana kju̱a̱ nga 
sꞌeẖe ̱ra̱ ko̱ a̱sꞌa̱i tsꞌin nda̱íhi.̱

23 Tu̱nga tu̱ ni xí ꞌyúhún kikjintáya sa xu̱ta̱. Tsankihi ̱Pilato̱ nga 
ngju̱átꞌa kruu̱ Jesu. Bꞌa̱ iṉcha kitsꞌín santaha nkúhu nga iṉcha 
kinꞌesihiṉ. 24 Kui nga kitsjáha kju̱a̱ Pilato̱ nga nꞌeṯjusuhun ni xi 
tíiṉcha banki. 25 Kitsꞌín nda̱íhi ̱nda̱ xi jꞌájin xu̱ta̱ nga nꞌe ̱nda̱íhi,̱ nda̱ 
xi kjiyaꞌyún nu̱ba̱yá a̱tꞌaha̱ já Roma̱ ngji kontra̱ha̱ ko̱ a̱tꞌaha̱ anim̱a̱ 
tjeẖeṉ. A̱sꞌa̱i kitsjá kju̱a̱ nga nꞌeẖe ̱Jesu ni xi mjehe ̱xu̱ta̱ nkjiu̱n.

Bꞌi ̱tsꞌín kisꞌetꞌa kruu̱ Jesu
(Mt. 27:32-44; Mr. 15:21-32; Jn. 19:17-27)

26 Nkꞌie nga tífi sꞌetꞌa kruu̱ Jesu, kichjubé nku nda̱ nanki Sirene ̱xi 
Simon ꞌmi. Jñá kafꞌaihi ndo.̱ Kui xi kinꞌekꞌanji kruu̱ nga kitsjennkíhi ̱
Jesu. 27 Ta̱ kitsjennkíhi ̱nkjin ṉkjún xu̱ta̱ ko̱ jminchjín xi tíiṉcha 
kjintá nga títsꞌínbatꞌa Jesu. 28 Tu̱nga kitsꞌínkꞌótjiyahá Jesu, tsasehe ̱
jminchjíu̱n ko̱ bꞌi ̱kitsúhu̱:

—Jun jminchjín Jerusalen, najmi tu̱ an chꞌítꞌanú. Yjonu̱u ko̱ ntínu̱u 
xi chꞌií̱tꞌo. 29 A̱tꞌaha̱ ku̱ic̱hú nis̱tjin nga bꞌa̱ ku̱iṯsu̱ xu̱ta̱: “Á bꞌa̱ nda 
tjíhin tsꞌe ̱jminchjín xi ntiẖi, xi najmi kikꞌa ntí ko̱ xi najmi kitsꞌínki 
ntí.” 30 A̱sꞌa̱i bꞌa̱ iṉcha ku̱iṯsu̱hu̱ tjeṉkiu̱̱: “Tix̱untunéni.̱” Ko̱: “Tꞌeꞌmani”̱, 
ku̱iṯsu̱hu̱ tjeṉkiu̱̱. 31 A̱tꞌaha̱ tsa bꞌi ̱tíiṉcha tsꞌíhiṉ yá xi xkféeṉ, kui nga, 
¿nkú sa tsꞌií̱hiṉ ra̱ yá xi kixiu̱?

32 Ta̱ tjeṉko̱ jóo̱ jo já chꞌonkꞌun xi ta̱ ngju̱átꞌa kruu̱ko̱ Jesu. 33 Nkꞌie 
nga iṉcha tsichu a̱nte xi ꞌmi Nintaku̱ Anim̱a̱, yo̱ kingjátꞌa kruu̱ Jesu 
ko̱ nga joo̱ já chꞌonkꞌuu̱n. Nku xi kitsjen kixiẖi ̱Jesu ko̱ nku skjúhu̱n. 
34 Bꞌi ̱kitsú Jesu:

—Ji Na̱ꞌmi, nꞌeṉdyjatꞌaihi,̱ a̱tꞌaha̱ najmi be ni xi tíiṉcha tsꞌín.
Já juu̱n kitsꞌínndzjoho̱ xinkjín najyuhu̱n Jesu nga kitsutonyá 

tsꞌíhin. 35 Xu̱ta̱ nkjiu̱n kabincha yo̱ nga tíiṉcha basenkjún. Ko̱ já tjíxóo̱ 
kikꞌaya Jesu nga bꞌa̱ kitsú:

—Kamaha̱ nda̱i ̱nga kjꞌa̱í xi kitsꞌínkꞌanki. Katsꞌínkꞌanki yjoho̱ ndꞌa̱i ̱
tsa kui xi kitsꞌín nibáha̱ Ntia̱̱ná, h tsa kui xi jꞌájihiṉ Ntia̱̱ná.

36 Já juu̱n ta̱ kikꞌayaha̱ Jesu. Jꞌaikꞌúhu̱n ko̱ kitsjáha̱ nga kꞌúí binu̱ 
san. 37 Bꞌa̱ iṉcha kitsúhu̱:

—Tsa ji xi nda̱ reiẖi ̱xu̱ta̱ judio̱, nꞌeḵꞌanki yjohi.̱
38 Ta̱ kisꞌetꞌa a̱ntsjáku̱ Jesu nku yáte xi bꞌi ̱kitsú: “Kui xuꞌbi ̱xi 

nda̱ reiẖi ̱xu̱ta̱ judio̱.” 39 Nku nda̱ chꞌonkꞌun xi ta̱ kjitꞌa kruu̱ ta̱ najmi 
kikienkjún Jesu nga bꞌi ̱kitsúhu̱:

—Tsa ji xi kitsꞌín nibá Ntia̱̱ná, nꞌeḵꞌanki su̱ba̱i ̱yjohi ̱ko̱ ta̱ 
nꞌeḵꞌankini ̱ko̱ jiṉ.

40 Tu̱nga bꞌa̱há kitsú nda̱ xinkuu̱ nga kinchja̱tiko̱ nda̱ xuꞌbi:̱
—Najmi binkjuin Ntia̱̱ná ji, ta̱ ndaha tsa ta̱ kui kju̱a̱nim̱a̱ha tíyai. 

41 Máha ñá, tjíhiṉ kixi ̱nga un tíbená, a̱tꞌaha̱ tínꞌekjáíhií̱n chjíhi ̱ni xi 
kinꞌeé. Tu̱nga kui nda̱i ̱ndaha̱chí najmi chꞌon kitsꞌín.

42 A̱sꞌa̱i bꞌa̱ kitsúhu̱ Jesu:
—Ji Jesu, katjꞌáítsjeihin an nkꞌie nga chꞌa̱tutsꞌiẖiṉ nga 

ku̱a̱texumai.
43 Bꞌi ̱kitsú Jesu:
—Kju̱axi ̱ni xi tíxihin. Ndꞌa̱i ̱ku̱iṉchunko̱ní ndjio̱̱jmi ján.

Bꞌi ̱tsꞌín kꞌien Jesu
(Mt. 27:45-56; Mr. 15:33-41; Jn. 19:28-30)

44 Xi nkú ra̱ ma nga chu̱ba̱ te jo nga nis̱tjiu̱n kisꞌe jyun ngayjee ̱
a̱sunntee ̱santa nkúhu nga tsichu chu̱ba̱ jan nga ngixuu̱n. 45 Najmi ta̱ 
kitsꞌín ndzjehen tsꞌíu̱. Ko̱ jo tsitju nga kitiyájen najyun xi tjeṉchja a̱nte 
xi ꞌyún nkjúhu̱n niṉku̱. 46 A̱sꞌa̱i ꞌyún kikjintáya Jesu:

—Ji Na̱ꞌmi, a̱ya ntsa̱i ̱títsꞌinkjasꞌen anim̱a̱na̱.
Nga ja bꞌa̱ kitsú, a̱sꞌa̱i kꞌien. 47 Nkꞌie nga kikie nda̱ jun kꞌaku̱ ni xi 

kamoo,̱ kitsꞌíntsjoho̱ Ntia̱̱ná nga bꞌa̱ kitsú:
—Kju̱axi ̱kjáíhin nga na̱xu̱ nda̱i ̱nginku̱n Ntia̱̱ha̱.
48 Ngayjee ̱xu̱ta̱ na̱ntia̱̱ xi iṉcha kikie ni xi kamoo̱, iṉcha 

kamankjihiṉ nga najmi nda tjín ni xi kinꞌe nga kinꞌekꞌien Jesu. 
49 Tu̱nga máha ngayjee ̱xu̱ta̱ xi behe ̱Jesu ko̱ jminchjín xi kitsjennkíhi ̱
nkꞌie nga tsitju xi tjeẖen a̱nte Galilea̱, kui xi kjin kabincha nga tíiṉcha 
basehe ̱ni xi tímoo̱.

Bꞌi ̱tsꞌín kisꞌeyajni Jesu
(Mt. 27:57-61; Mr. 15:42-47; Jn. 19:38-42)

50 Tíjñajihiṉ já tjíxóo̱ nku nda̱ xi ꞌmi Kuse xi Arimatea̱ nibáha, 
nanki xi tíjñajihiṉ Judea̱. Nda tjíya anim̱a̱ha̱ ndo̱ ko̱ na̱xu̱ fiko̱ 
yjoho̱ nginku̱n Ntia̱̱ná. 51 Ta̱ tíkuyaha̱ nis̱tjin nga ku̱a̱téxuma Ntia̱̱ná 
ko̱ najmi kitsꞌín yu ni xi yꞌénda ko̱ ni xi kitsꞌín já tjíxá xingisoo.̱ 
52 Kui xi ngjisehe ̱Pilato̱ ko̱ tsankihi ̱yjonintehe ̱Jesu. 53 Nkꞌie nga ja 
kikjejeṉtꞌa kruu̱ yjonintehe ̱Jesu, a̱sꞌa̱i nku najyun kikꞌontjikjájnu 
ko̱ ngjingjájñaya nku tix̱a̱ tsjó xi kinꞌendatꞌá na̱xiu̱̱, xi ndaha nku 
najmi kje ̱chꞌa sꞌeya. 54 Kui nis̱tjiu̱n tísꞌenda nichinehe ̱Sꞌí Pascu̱a̱ ko̱ ja 
tíbꞌatutsꞌiẖiṉ nis̱tjin nkjúu̱n.

55 Jminchjín xi kitsjennkíhi ̱Jesu nga tsitju a̱nte Galilea̱, ta̱ 
iṉcha ngji ko̱ kikie tsjóo̱ ko̱ xi nkú tsꞌín kisꞌejña yjonintehe ̱Jesu. 
56 A̱sꞌa̱i kikꞌóya ngáha niꞌyaha̱ ko̱ yꞌénda ntá sinjne ̱ko̱ ni xi sinjne.̱ 
Kitsꞌínkjꞌáíya jminchjíu̱n nis̱tjin nkjúu̱n xi nkú tsꞌín tíjña kju̱a̱téxumoo̱.

Bꞌi ̱kama nkꞌie nga jꞌáíyaha̱ Jesu ngabayoo̱
(Mt. 28:1-10; Mr. 16:1-8; Jn. 20:1-10)

24  Nga ta̱ jyun ta̱ jyuhu̱n nis̱tjin xi bꞌatutsꞌiẖiṉ ra̱ tuntjóo̱, 
jꞌaisehe ̱jminchjíu̱n tsjóo̱ nga yꞌa tsꞌíhin ni xi sinjne ̱xi yꞌénda. 

2 Nkꞌie nga iṉcha jꞌai, kikie nga ja kachjuxín ndjio̱̱ chákantsú xi 
tjíchjane tsjóo̱. 3 Iṉcha jasꞌen tu̱nga najmi kisakúhú ra̱ yjonintehe ̱Nda̱ 
Ntia̱̱ná Jesu. 4 Nkꞌie nga ndaha najmi iṉcha be mí nihi xi iṉcha tsꞌií̱n, 
tu̱ iṉcha kikiehé nga kabinchatꞌaha̱ jo já xi yja najyun xi tíbatꞌai. 5 Tu̱ 
ni xí kitsankjúhún jminchjíu̱n ko̱ kingjénsten a̱nkjín tꞌanankiu̱. Tu̱nga 
bꞌa̱há kitsú jóo:̱

—¿Á a̱jihiṉ xu̱ta̱ kꞌieṉ tíbinchisjáíhinu xi tíjña tíkꞌun? 6 Najmi ta̱ 
ei̱ ̱tíjñaha. Ja kafꞌáíya ngáha̱ ra̱ ngabayoo̱. Nꞌeḵjꞌáítsjoho̱on yjonu̱u 
nga bꞌi ̱kitsúnu̱u nkꞌie nga yꞌejña a̱nte Galilea̱: 7 “Tjíhin nga nꞌeḵjasꞌen 
Ntíhi ̱Nda̱xꞌiu̱̱n a̱ya ntsja já ngatitsuu̱n ko̱ sꞌeṯꞌa kruu̱. Nis̱tjin xi ma 
jahan kjꞌu̱a̱íya ngáha̱ ra̱ ngabayoo̱.”

8 A̱sꞌa̱i jꞌáítsjeheṉ jminchjíu̱n ni xi kitsú Jesu 9 ko̱ nkꞌie nga iṉcha 
jꞌaihi tsjóo̱ kitsúyaha̱ ngayjee ̱ni xuꞌbi ̱já niꞌyakuyá xi te nkuu̱ ko̱ 
ngayjee ̱xu̱ta̱ xingisoo.̱ 10 Maria̱ Magdalena̱ ko̱ Juana̱ ko̱ Maria̱ xi 
na̱aha̱ Santiago̱ ko̱ jminchjín xingisoo̱ xi tjeṉkoẖo,̱ kui xi jꞌai tsúyaha̱ 
já postru̱ ni xuꞌbi.̱

11 Tu̱nga najmi kisꞌejihín ra̱ já postru̱, a̱tꞌaha̱ én xi najmi tjíhiṉ 
sin kamaha̱ ni xi títsuya jminchjíu̱n. 12 Tu̱nga tsisintjeẖén Pedro̱ ko̱ 
tsangatsanka nga ngji tsjóo̱. Nkꞌie nga tsaseya tsjóo̱, kikie nga tu̱ 
najyun xi tsichꞌontikjájnuhú yjonintee ̱kjijña yo̱. A̱sꞌa̱i kikꞌóya ngáha 
niꞌyaha̱ nga tíma nkjúhu̱n ni xi kamoo̱.

Bꞌi ̱tsꞌín tsakúchjihi ̱yjoho ̱Jesu jo já niꞌyakuyáha̱
(Mr. 16:12-13)

13 Ta̱ kuihi nis̱tjin xuꞌbo̱ jo já niꞌyakuyáha̱ Jesu yja nga tíiṉcha 
fi nanki ic̱hí xi ꞌmi Emau, nanki xi te nku ra̱ kilomeṯro̱ maha̱ nanki 
Jerusalen. 14 Tínchja̱nij̱míyakoẖo xinkjín ngayjee ̱ni xi kamoo̱ nga 
tíiṉcha fi. 15 Ni xi kama, nkꞌie nga tínchja̱nij̱míyakoẖo xinkjín niu̱, 
jꞌaise tiñaha̱ Jesu ko̱ kitsjentꞌáha̱. 16 Tu̱nga bꞌa̱ kama xi kisꞌechjahá 
tunku̱n jóo̱ kama. Najmi kamankjihiṉ tsa Jesu niu̱. 17 A̱sꞌa̱i bꞌi ̱kitsú 
Jesu:

—¿Mí nihi xi tíchubanij̱míyakoẖonu xinkiu̱ nkꞌie nga tínꞌo niy̱á?
A̱sꞌa̱i tsinchaꞌyún baba jóo̱ 18 ko̱ bꞌa̱ kitsú nda̱ xi ꞌmi Cleofa̱:
—¿A nku tutu ra̱ ji xi tinchin nanki Jerusalen xi najmi be ni xi 

kama nis̱tjin xi nibahaná yo̱?
19 Bꞌi ̱kitsú Jesu:
—¿Mí nihi xi kama?
Bꞌa̱ iṉcha kitsú jóo̱:

i 24:26 ko̱ 24:46 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—Ni xi kinꞌehe ̱Jesu, nda̱ xi nibáha Nazaret. Kui xi kama nku 
nda̱ profeta̱ ko̱ chánka ni xi kitsꞌín. Kisꞌehe ̱ngaꞌyún én xi kinchja̱ 
nginku̱n Ntia̱̱ná ko̱ nginku̱n ngayjee ̱xu̱ta̱. 20 Tu̱nga já na̱ꞌmi kꞌaku̱hú 
ko̱ já tjíxáná kitsꞌínkjasꞌen tu̱ xi kinꞌekꞌiehen, ko̱ kisꞌetꞌa kruu̱. 21 Jiṉ 
kichuyái ̱tsakai nga kui xi tsꞌií̱n nda̱íhi ̱na̱xiṉantá Israel. Tu̱nga ja 
tjíhiṉ jan nis̱tjin ndꞌa̱i ̱nga bꞌa̱ kamoo.̱

22 ’Kꞌu̱a̱ jminchjín xi tjínjinni ̱kabinchánkjúnni.̱ Ta̱ jyun ta̱ jyun 
kafisehe ̱tsjóo̱, 23 tu̱nga najmi kasakúhú ra̱ yjonintee.̱ Ntítsje rú iṉcha 
kama chjihi ̱katsúni ̱ko̱ nga kui xi bꞌa̱ katsúhu̱ nga tíjña tíkꞌun Jesu. 
24 A̱skahan ta̱ kafisehe ̱tsjóo̱ kꞌu̱a̱ já xi tjínjinni ̱ko̱ bꞌa̱ tsꞌín kasakúhu̱ 
xi nkú nga katsú jminchjíu̱n, tu̱nga najmi kabehé Jesu.

25 Bꞌi ̱kitsú Jesu:
—¡Á bꞌa̱ nkjún tsꞌín ic̱hí mankjihiṉnu̱u ko̱ ꞌni sꞌejihiṉnu̱u ngayjee ̱

ni xi kitsúhu já profeta̱! 26 ¿A najmi tjíhin ni nga un sku̱eẖe ̱xi kitsꞌín 
nibá Ntia̱̱ná i kintehe ̱ni nga sa̱kúhu̱ kju̱a̱chánka xi tsꞌe?̱

27 A̱sꞌa̱i Jesu yꞌéjña chjihi ̱jóo̱ nkú tsuhu̱ ra̱ ngayjee ̱xu̱ju̱n éheṉ 
Ntia̱̱ná má tjítꞌa ni xi ka̱maha̱. Kikꞌatutsꞌiẖiṉ ra̱ xu̱ju̱n xi yꞌétꞌa Moise 
ko̱ ngjindjuko̱ ngayjee ̱xu̱ju̱n xi yꞌétꞌa já profeta̱. 28 Nkꞌie nga tsichu 
nanki ic̱hí xi má nga tíiṉcha fi jóo̱, bꞌa̱ kitsꞌín xi kjꞌu̱a̱ niy̱á Jesu 
kitsꞌín. 29 Tu̱nga kitsꞌínkasínꞌyún kju̱a̱ꞌyúhún ra̱ jóo̱ nga bꞌa̱ kitsúhu̱ 
Jesu:

—Tiṉchinkoṉi ̱ei̱,̱ a̱tꞌaha̱ ja ngixun ko̱ ja tímaꞌña̱.
Kui nga kitsꞌín yuhu Jesu nga yꞌejñako̱ jóo̱. 30 Ni xi kama, nkꞌie nga 

kabꞌentutꞌáko̱ yámixo̱ jóo̱, jakjꞌá Jesu niṉku̱o̱n ko̱ kitsjáha̱ mábꞌa̱chjíhi ̱
Ntia̱̱ná. A̱sꞌa̱i tsakjánya ko̱ kitsjáha̱ jóo̱. 31 Kui chu̱bo̱ tsixꞌánki nku̱n 
jóo̱ ko̱ kamankjihiṉ nga Jesu niu̱. A̱sꞌa̱i Jesu kitsꞌínndyjajihiṉsén yjoho̱ 
nginku̱n jóo̱. 32 Bꞌi ̱ngján bꞌa̱ kitsúhu̱ xinkjín jóo̱:

—¿A najmi tífꞌajin ndꞌíhí tíma anim̱a̱ná nkꞌie nga tínchja̱koṉá a̱ya 
niy̱óo̱ ko̱ nkꞌie nga títsuyaná nkú tsuhu̱ ra̱ ni xi tjítꞌa éheṉ Ntia̱ná?

33 Ta̱ kuihi chu̱bo̱ iṉcha tsisintjeṉ ko̱ kikꞌóya ngáha nanki 
Jerusalen. Iṉcha kikie nga nku stíhín katsꞌín yjoho̱ já niꞌyakuyá xi te 
nkuu̱ ko̱ já xi tjíntuko̱ho.̱ 34 Kui xi bꞌa̱ tíiṉcha tsu:

—Kju̱axi ̱kjáíhin nga ja kafꞌáíya ngáha̱ ra̱ ngabayoo̱ Nda̱ Ntia̱̱ná 
ko̱ ja kuakakúchjihi ̱yjoho̱ Simon.

35 A̱sꞌa̱i kitsúya já xi joo̱ ni xi kamatꞌain a̱ya niy̱óo̱ ko̱ xi nkú tsꞌín 
kamankjihiṉ nga Jesu niu̱ nga tsakjánya niṉku̱o̱n.

Bꞌi ̱tsꞌín tsakúchjihi ̱yjoho ̱Jesu já niꞌyakuyáha̱
(Mt. 28:16-20; Mr. 16:14-18; Jn. 20:19-23)

36 Ta̱ tíiṉcha nchja̱ha nkꞌie nga jꞌai sinjñajin maseheṉ Jesu ko̱ bꞌi ̱
kitsú nga kikjaniña:

 Xu̱ju̱n xi yꞌétꞌa Luca ̱24 



189

—Kasꞌenu̱u kju̱a̱jyu.
37 Tu̱ ni xí kitsankjúhún já niꞌyakuyóo̱ ko̱ kitsꞌínnkjinkꞌun nga nku 

seṉ xi tíma chjihi.̱ 38 Bꞌi ̱kitsú Jesu:
—¿Á tíbinkjuhunnu? ¿Á tínꞌentjiẖi ̱ru̱u yjonu̱u nga bꞌa̱ tsꞌín 

tínꞌenkjíntakꞌuhunnu? 39 Ahán niu̱. Cha̱so̱o ntsa̱ ko̱ tsu̱ká. Nꞌeḵoṉú ko̱ 
cha̱seṉú. Nku seṉ najmi tjíhiṉ yjo ko̱ ninta xi nkú tsꞌín tíyo nga tjínna.

40 Nkꞌie nga ja bꞌa̱ kitsú, a̱sꞌa̱i tsakú ntsja ko̱ tsu̱ku̱. 41 Tu̱nga najmi 
kjeẖé sꞌejin sisihiṉ jóo̱, a̱tꞌaha̱ tsjo ṉkjún tíiṉcha maha̱ ko̱ tíiṉcha ma 
nkjúhu̱n. A̱sꞌa̱i bꞌi ̱kitsú Jesu:

—¿A tíjñanu̱u ic̱hí nichine ei̱?̱
42 A̱sꞌa̱i kitsjáha̱ nku te tjio̱̱ xi kabꞌéchjan. 43 Jakjꞌá Jesu niu̱ ko̱ 

kikjine nginku̱n jóo̱. 44 A̱sꞌa̱i bꞌa̱ kitsú:
—Ni xi kama, kui nihi xi kixinnu̱u nkꞌie nga tsátej̱ñajin sanu̱u. 

Bꞌa̱ kixinnu̱u nga tjíhin nga ku̱iṯjusun ngayjee ̱ni xi tjítꞌa nga 
kinchja̱nij̱míyahana xu̱ju̱n kju̱a̱téxumaha̱ Moise ko̱ xu̱ju̱hu̱n já profeta̱ 
ko̱ xu̱ju̱n salmo̱.

45 Kikjexꞌájin Jesu kju̱a̱nkjintakꞌuhu̱n jóo̱ tu̱ xi ka̱mankjihiṉ ra̱ ni xi 
tjítꞌa éheṉ Ntianá 46 ko̱ bꞌi ̱kitsúhu̱:

—Bꞌa̱ tsꞌín tjítꞌa nga tjíhin nga un sku̱eẖe ̱xi kitsꞌín nibá Ntia̱̱ná, 
nga nis̱tjin xi ma jahan kjꞌu̱a̱íya ngáha̱ ra̱ a̱jihiṉ xu̱ta̱ kꞌieṉ, 47 ko̱ nga 
ngajoho̱ sꞌeṉij̱mí nga ngúsuhu̱n a̱sunntee.̱ Jerusalen chꞌa̱tutsꞌiẖiṉ ra̱ 
nga bꞌa̱ kꞌúíhiṉ xu̱ta̱ nga tjíhin nga ngju̱a̱iḵjꞌáha̱ ra̱ anim̱a̱ha̱ tu̱ xi 
ka̱ma ndyjatꞌaha̱ ra̱ ngatitsuhun. 48 Jun xi ku̱ix̱ínyo ni xi kiyo. 49 An 
tsꞌin nibánu̱u xi kitsúya títjun Na̱ꞌmina̱ nga tsjánu̱u. Tu̱nga tiṉtsu̱ba̱nú 
ei̱ ̱Jerusalen santa nkúhu nga nꞌeḵjóho̱on ngaꞌyún xi niḇaha nkꞌa ján.

Bꞌi ̱tsꞌín ngji Jesu nkꞌa ján
(Mr. 16:19-20)

50 A̱sꞌa̱i tsitjuko̱ Jesu já niꞌyakuyáha̱. Ngjiko̱ santaha nanki 
Betania̱̱. Kingjénnkꞌa ntsja ko̱ nda kinchja̱ne jóo̱. 51 Nkꞌie nga nda 
tínchja̱ne jóo̱, nkꞌa ján ngji tꞌaxíhiṉ. 52 Nkꞌie nga ja iṉcha kamaha̱ nga 
kitsꞌíntsjoho̱ Jesu, tu̱ ni xí tsjohó tíiṉcha maha̱ jóo̱ nga iṉcha kikꞌóya 
ngáha nanki Jerusalen. 53 Teheṉte iṉcha kitsꞌíntsjoho̱ Ntia̱̱ná má ma 
na̱tsihiṉ niṉku̱. 

Bꞌi ̱tsꞌín kitsúya nda̱ xi kitsꞌínntu xu̱ju̱iṉ yáha Jesu

1  Nga tutsꞌihiṉ ni tu̱ bꞌa̱ tsꞌín jahá tíjña Éeṉ. Kui Éeṉ xi yꞌejñako̱ho̱ 
Ntia̱̱ná. Kui Éeṉ xi Ntia̱̱ná. 2 Kui xi yꞌejñako̱ Ntia̱̱ná nkúhu nga 

tutsꞌihiṉ ni. 3 Éeṉ kitsꞌínndakoẖo Ntia̱̱ná ngayjee ̱ni xi tjín. Ndaha nku 
ni xi tjín najmi kinꞌenda tsa najmi tjín Éeṉ. 4 Yo̱ nibáha̱ ra̱ kju̱a̱tíkꞌun. 
Kui kju̱a̱tíkꞌuu̱n, kui ndꞌí xi tsꞌín ndzjeheṉ xu̱ta̱. 5 Ndíi ̱tíbꞌatꞌai má 
jyuu̱n ko̱ má jyuu̱n najmi tíchúkju̱a̱ha̱ nga títsꞌínkꞌien.

6 Jꞌai nku nda̱ xi ꞌmi Jua xi Ntia̱̱ná kitsꞌín nibáha̱. 7 Jꞌai tsúya ni xi kikie 
tu̱ xi ku̱iṯsu̱yaha yáha ndꞌíu̱ ko ̱tu̱ xi sꞌej̱ihiṉ ra̱ ngayjee ̱xu̱ta̱ ndꞌí xi jꞌai 
nchja̱nij̱míyaha. 8 Najmi kui xi ndꞌíu̱. Tu̱ kinꞌe nibáhá tu̱ xi ku̱iṯsu̱yaha yáha 
ndꞌíu̱. 9 Ndꞌí xi ndoo ̱xi tsꞌín ndzjeheṉ ngayjee ̱xu̱ta̱ ja ma kjꞌu̱a̱íhí a̱sunntee.̱

10 Éeṉ jꞌaikꞌiejña a̱sunntee,̱ Én xi Ntia̱̱ná kitsꞌínndakoẖo a̱sunntee.̱ 
Tu̱nga xu̱ta̱ a̱sunntee ̱najmi kamankjihiṉ yáha kui. 11 Jꞌai a̱nte xi tsꞌe,̱ tu̱nga 
xu̱ta̱ xi tsꞌe ̱najmi kitsꞌínkjáíhiṉ. 12 Tu̱nga xi kitsꞌínkjáíhiṉ ko ̱kisꞌejihiṉ, kui 
xu̱ta̱ha xi kitsjáha̱ nga ka̱ma ntíhi ̱Ntia̱̱ná. 13 Kui xi kitsin xi nkú tsꞌín kama 
mjehe ̱Ntia̱̱ná. Najmi kitsin xi nkú tsꞌín tsin xu̱ta̱ xi tjín, ko̱ ta̱ ndaha najmi 
xi nkú tsꞌín tíjñaha̱ xu̱ta̱, ko̱ ta̱ ndaha najmi xi nkú tsꞌín mjehe ̱xu̱ta̱.

14 Kui Éeṉ xi kikꞌa yjoninte ko̱ yꞌejñajinni ̱ko̱ kiyai ̱kju̱a̱chánkaha̱, 
a̱tꞌaha̱ kui xi Ntí nku tutuhu̱ Ntia̱̱ Na̱ꞌmiu̱. Tsakúchji kju̱a̱nda 
chánkaha̱ ko̱ én xi bꞌa̱ tjíu̱n. 15 Jua kitsúya yáha kui. Bꞌi ̱kitsú:

—Kui xi kinchjanij̱míyahana nga bꞌa̱ kixian: “Xi a̱skahan nibá nga 
an, kui xi tjun nga an, a̱tꞌaha̱ kui xi tu̱ bꞌa̱ tsꞌín jahá tíjña.”

16 Xki ̱kju̱a̱nda xi kikꞌa̱iṉá kju̱a̱nchiṉá chánka xi tsꞌe ̱tsitjujihin. 
17 A̱tꞌaha̱ Ntia̱̱ná kitsꞌínchjén Moise nga kitsjá kju̱a̱téxumoo̱, tu̱nga 
jꞌaihí Jesucristo̱ nga yꞌéjña kju̱a̱ndoo̱ ko̱ én xi na̱xu̱ tjín. 18 Najmi tjín 
xi ja be nkú tjín Ntia̱̱ná. Nku tutuhú Ntí nku tutuu̱ xi tíjñako̱ Ntia̱̱ 
Na̱ꞌmiu̱, kui xi jꞌaikúchjiná Ntia̱̱ná.

Bꞌi ̱tsꞌín kitsúya Jua Bautista̱ yáha Jesu
(Mt. 3:11-12; Mr. 1:7-8; Lc. 3:15-17)

19 Bꞌi ̱tsꞌín kinchja̱ Jua nkꞌie nga já judio̱ kꞌaku̱ xi tjín nanki 
Jerusalen kitsꞌínkji já na̱ꞌmi ko̱ já xi ta̱ tsꞌínxátꞌa niṉku̱ xi má nga 

a 1:20, 25, 41“Xi kitsꞌín nibá Ntia̱̱ná” tsuhu̱ ra̱ “Mesia̱̱” nga én hebreo̱ ko̱ “Cristo”̱ nga én griego.̱

ngju̱ásjaiyaha̱ Jua yáha kui. 20 Kinchja̱ kixi ̱kixi ̱Jua ko̱ najmi 
tsꞌana̱cha̱. Bꞌi ̱kitsú:

—Najmi an nda̱ xi xi kitsú Ntia̱̱ná nga tsꞌií̱n nibá. a
21 Bꞌa̱ kitsú jóo̱ nga kingjásjaiyaha̱:
—¿Yáhá ni ji? ¿A jihí xi Elia̱?
—Najmi an —kitsú Jua.
—¿A jihí xi nda̱ profeta̱ xi tjíhin nga kjꞌu̱a̱í? —kitsú jóo̱.
—Najmi —kitsú Jua.
22 —¿Yáha ji? —ta̱ kitsú ngáha jóo̱—. A̱tꞌaha̱ tjíhin nga kuankínko̱ 

ngáha̱ ri ̱én kixi ̱já xi kitsꞌín nibáni.̱ ¿Nkú bixín?
23 A̱sꞌa̱i bꞌi ̱kitsú Jua:
—An xi nku nda̱ xi tínchja̱ a̱nte kixiu̱ nga bꞌa̱ títsu: “Tjen kixiu̱ 

niy̱á má nga nibá Ntia̱̱ná.” Kui niu̱ xi yꞌétꞌa nda̱ profeta̱ Isaia̱ xu̱ju̱n 
éheṉ Ntia̱̱ná.

24 Ko̱ já xi kitsꞌínkji já fariseo̱ 25 ta̱ kingjásjaiyaha̱ Jua:
—Tsa najmi ji xi kitsú Ntia̱̱ná nga tsꞌií̱n nibá ko̱ ta̱ ndaha Elia̱ ko̱ 

ta̱ ndaha nda̱ profeta̱ xi tjíhin nga kjꞌu̱a̱í, ¿á xu̱ta̱ tíbatentáhani?
26 Bꞌi ̱kitsú Jua:
—An ntánijua tíbatentáko̱hona xu̱ta̱, tu̱nga síjñajihínnu̱u nku xi 

najmi yo, 27 xi kjꞌu̱a̱í a̱skahan nga an. Najmi tjeẖenna tsa kjendáya 
nꞌúhu̱ tja̱ba̱xín ntéhe.̱

28 Bꞌa̱ kama ni xuꞌbi ̱nanki xi ꞌmi Betania̱̱, nanki xi tíjña ngabantá 
ntáje ̱Jordan, má tsaténtá xu̱ta̱ Jua.

Bꞌi ̱tsꞌín kitsúya Jua nga Jesu 
xi chu̱tsa̱nka̱ha̱ Ntia̱̱ná

29 Nis̱tjin xi ma ndyjuu̱n ngáha kikie Jua nga Jesu nibákꞌun tiñaha̱ 
ko̱ bꞌi ̱kitsú:

—Kui xuꞌbi ̱xi chu̱tsa̱nka̱ha̱ Ntia̱̱ná xi kjexín ngatitsuhu̱n 
xu̱ta̱ a̱sunntee.̱ 30 Kui xi kinchjanij̱míyahana nga bꞌi ̱kixian: “Xi 
a̱skahan nibá nga an, kui xi tjun nga an, a̱tꞌaha̱ kui xi tu̱ bꞌa̱ 
tsꞌín jahá tíjña.” 31 Nkꞌie ta̱ ndaha an najmi be yá níhi, tu̱nga 
ntánijuahá jáiṯentá xu̱ta̱ tu̱ xi sꞌej̱ña chjihi ̱ra̱ xu̱ta̱ Israel yáha 
kui.

32 Bꞌi ̱ta̱ kitsúya Jua ni xi kikie:
—Kikie nga nibajen Espiriṯu̱ ndjio̱̱jmi ján xi nkú joyaha nku 

chu̱tuju ko̱ nga jꞌaikꞌiejñantjai nintaku̱. 33 Ta̱ ndaha an najmi kjee̱ 
be yá níhi, tu̱nga xi kitsꞌín nibáhána nga ntánijua kuatentáhana 
xu̱ta̱, kui xi bꞌa̱ kitsúna: “Xi cha̱i ̱nga niḇajenkꞌuhu̱n Espiriṯu̱ ko̱ 
kꞌúéjñantjaihi,̱ kui xi Espiriṯu̱ Santo̱ ku̱a̱téntáko̱ho xu̱ta̱.” 34 An kikie 
nga tsitjusun kui éeṉ ko̱ tíxinya nga kui xi Ntíhi ̱Ntia̱̱ná.

b 1:38, 49 “Maestru̱” tsuhu̱ ra̱ “rabi” nga én hebreo.̱
c 1:42 “Pedro”̱ tsuhu̱ ra̱ “Cefa” nga én hebreo.̱

Bꞌi ̱tsꞌín kinchja̱ha̱ Jesu já niꞌyakuyá xi tjuu̱n
35 Nkꞌie nga kama ndyjuu̱n, ta̱ yo̱hó tíiṉchako̱ ngáha Jua jo já 

niꞌyakuyáha̱. Kikie nga jꞌa Jesu yo̱ ko̱ bꞌi ̱kitsú:
36 —Kui xuꞌbo̱ xi chu̱tsa̱nka̱ha̱ Ntia̱̱ná.
37 Kintꞌé nga joo̱ já niꞌyakuyáha̱ ni xi kinchja̱ ko̱ kitsjennkíhi ̱Jesu. 

38 A̱sꞌa̱i tsasenji a̱stu̱n Jesu ko̱ kikie nga tjeṉnkihi ̱jóo̱. Bꞌi ̱kitsúhu̱:
—¿Mí xi tíbinchisjó?
—Ji nda̱ maestru̱ b —kitsú jóo̱—, ¿má tinchin?
39 —Nibáa̱so̱ho̱o —kitsú Jesu.
A̱sꞌa̱i ngji jóo̱ ko̱ kikie má tíjña Jesu. Yo̱ kitsꞌínkjꞌa nis̱tjin xuꞌbo̱, 

a̱tꞌaha̱ ja ngixun. Nkú ra̱ ma nga chu̱ba̱ ñju niu̱. 40 Já xi joo̱ xi kintꞌé 
ni xi kinchja̱ Jua ko̱ kitsjennkíhi ̱Jesu, nku xi ꞌmi Andre xi nda̱ ntsꞌe ̱
maha Simon Pedro̱. 41 Kui xi títjun ngjingisjai Simon ko̱ bꞌa̱ kitsúhu̱:

—Ja kuasakúni ̱nda̱ xi kitsú Ntia̱̱ná nga tsꞌií̱n nibá.
42 A̱sꞌa̱i jꞌaiko̱ Andre nda̱ ntsꞌe ̱nga jꞌaisehe ̱Jesu. Jesu tsasehe ̱

Simon ko̱ bꞌi ̱kitsúhu̱:
—Ji xi Simon, ntíhi ̱Jona. Ji xi kꞌúín ngáha ri Pedro̱. c
43 Nis̱tjin xi ma ndyjuu̱n, nkꞌie nga tífi Jesu a̱nte Galilea̱, a̱sꞌa̱i 

ngjisehe ̱Felipe ̱ko̱ bꞌi ̱kitsúhu̱:
—Tsjénnkiní.
44 Nanki Betsaida̱ nibáha Felipe,̱ má nga ta̱ nankihi ̱Andre ko̱ 

Pedro.̱ 45 A̱sꞌa̱i Felipe ̱ngjisehe ̱Natanael ko̱ bꞌa̱ kitsúhu̱:
—Ja kuasakúni ̱nda̱ xi kinchja̱nij̱míyaha Moise nga yꞌétꞌa xu̱ju̱n 

kju̱a̱téxumoo̱ ko̱ xi ta̱ yꞌétꞌa já profeta̱. Kui xi Jesu ntíhi ̱Kuse, nda̱ xi 
nibáha nanki Nazaret.

46 Bꞌa̱ kitsú Natanael:
—¿A ka̱mahá stjújin Nazaret nku ni xi nda?
—Nibáa̱sei̱ẖi ̱—kitsú Felipe.̱
47 Nkꞌie nga kikie Jesu nga nibá tiña Natanael, bꞌa̱ kitsú:
—Kuihí nda̱ xuꞌbi ̱xi xu̱ta̱ Israel tjeẖeṉ ra̱, nku nda̱ xi najmi bꞌana̱cha̱.
48 —¿Nkú tsꞌín yahaní? —kitsú Natanael.
Bꞌi ̱kitsú Jesu:
—Kuakiehe kintehe ̱ni nga kuanchja̱hi Felipe,̱ nkꞌie nga 

kabinchunnkí yá higuera̱.
49 —Ji nda̱ maestru̱ —kitsú ngáha Natanael—, ji xi Ntíhi ̱Ntia̱̱ná. 

Ji xi nda̱ reiẖi ̱xu̱ta̱ Israel.
50 Bꞌi ̱kitsú Jesu:
—¿A a̱tꞌaha̱ kuakiehe kintehe ̱yá higuera̱ kuaxihin, a kui kju̱a̱ha 

nga kuasꞌejihin ri nga Ntia̱̱ná kitsꞌín nibáhana? ꞌYún chánka ni xi cha̱ 
sai nga xuꞌbi.̱

51 Ko̱ bꞌi ̱ta̱ kitsú ya Jesu:
—Kju̱axi ̱ni xi tíxinnu̱u. Cho̱o nga tsjén tix̱a̱ ndjio̱̱jmi ján ko̱ nga 

ntítsjehe ̱Ntia̱̱ná ku̱iy̱ájnu ko̱ ku̱iṯjujen nga kjꞌu̱a̱ísehe ̱Ntíhi ̱Nda̱xꞌiu̱̱n.

Bꞌi ̱tsꞌín kitsꞌín Jesu nku kju̱a̱nkjún 
a̱jihiṉ nku sꞌí kju̱a̱bixan

2  Nis̱tjin xi ma jahan kama nku kju̱a̱bixan nanki Cana, nanki xi 
tíjñajihiṉ a̱nte Galilea̱, ko̱ yo̱ ngji na̱aha̱ Jesu. 2 Ta̱ ngji Jesu ko̱ 

já niꞌyakuyáha̱ kju̱a̱bixooṉ, a̱tꞌaha̱ kikꞌinyaha̱. 3 Nkꞌie nga jeya binu̱, 
a̱sꞌa̱i bꞌa̱ kitsú na̱aha̱ Jesu nga kinchja̱koẖo:̱

—Ja najmi ta̱ tjíhiṉ ra̱ binu̱.
4 —Ji ta̱chju̱ún —kitsú Jesu—, ¿á an tíꞌmiyahaní niu̱? Najmi kjee̱ 

bichú chu̱ba̱na̱.
5 A̱sꞌa̱i kinchja̱ko̱ na̱aha̱ Jesu já xi tíiṉcha basehe ̱yámixo̱ nga bꞌa̱ 

kitsúhu̱:
—Nꞌeṯjusun ngayjee ̱ni xi ku̱iṯsu̱nu̱u.
6 Yo̱ tíiṉcha jun ndjií̱ nisa xi kamandakoẖo ndjio̱̱. Kui xi tsꞌínchjén 

xu̱ta̱ xi ntje ̱judio̱ tjeẖeṉ ra̱ nkꞌie nga tsꞌín je yjoho̱ nginku̱n Ntia̱̱ná, xi 
nkú tsꞌín tíjña niy̱áha̱. Nkúnkú ndjií̱u̱ sꞌen ra̱ tsa cháte ko̱ tsa cháte ko̱ 
kan litru̱ ntánijua. 7 Bꞌi ̱kitsúhu̱ Jesu já xi tíiṉcha basehe ̱yámixo̱:

—Nꞌeṯso ntánijua ndjií̱i.̱
Kitsꞌíntse susun jóo̱ ndjií̱u̱.
8 A̱sꞌa̱i Jesu bꞌi ̱kitsúhu̱ jóo̱:
—Chjúbó chuba ko̱ tankínkoẖo nda̱ xi tíbasehe ̱sꞌíu̱.
Bꞌa̱ iṉcha kitsꞌín jóo̱. 9 A̱sꞌa̱i kikjutꞌa nda̱ xi tíbasehe ̱sꞌíu̱ ntánijua xi 

ja kama binu̱, tu̱nga najmi behé má nibaha̱ ra̱ ntóo̱. Tu̱ já xi tíiṉcha 
basehé ra̱ yámixo̱ xi be, a̱tꞌaha̱ kui xi tsꞌasje ntánijuo̱. Kui nga nda̱ xi 
tíbasehe ̱ra̱ sꞌíu̱ kinchja̱ha̱ ra̱ nda̱ bixoo̱n ko̱ bꞌa̱ kitsúhu̱:

10 —Ngayjee ̱xu̱ta̱ títjun tsjá binu̱ xi nda ko̱ nkꞌie nga ja ꞌyún kaꞌbi 
xu̱ta̱, a̱sꞌa̱i ní tsjá xi najmi ꞌyún ndaha̱. Tu̱nga máha ji, binu̱ xi ꞌyún 
nda xi tjítjoihi ndꞌa̱i ̱tíꞌba̱i.̱

11 Kui kju̱a̱nkjún xuꞌbi ̱xi títjun kitsꞌín Jesu nanki Cana, nanki 
xi tíjñajihiṉ a̱nte Galilea̱. Bꞌa̱ tsꞌín tsakúchjihi kju̱a̱chánkaha̱, ko̱ 
kisꞌejihiṉ já niꞌyakuyáha̱ nga Ntia̱̱ná kitsꞌín nibáha̱.

12 Ja kamoo̱. A̱sꞌa̱i ngji Jesu nanki Capernaum nga tjeṉko̱ na̱aha̱ 
ko̱ já ntsꞌe ̱ko̱ já niꞌyakuyáha̱. Yo̱ yꞌentu chuba nis̱tjin.

Bꞌi ̱tsꞌín kikꞌonsje Jesu chu̱ xi tíiṉcha batéña jóo̱
má ma na̱tsihiṉ niṉku̱

(Mt 21:12-13; Mc 11:15-18; Lc 19:45-46)

13 Nkꞌie nga ja tíbichú tiña Sꞌí Pascu̱a̱ xi bꞌasje xu̱ta̱ xi ntje ̱judio̱ 
tjeẖeṉ ra̱, a̱sꞌa̱i ngji Jesu nanki Jerusalen. 14 Má ma na̱tsihiṉ niṉku̱ 
kisakúhu̱ já xi tíiṉcha batéña turu̱ ko̱ chu̱tsa̱nka̱ ko̱ chu̱tuju ko̱ já xi 

tjíntu yo̱ nga tíiṉcha tsꞌínkꞌóntjaiya to̱on. 15 A̱sꞌa̱i jáchꞌá nꞌúꞌya̱, kui 
xi kikꞌonsjekoẖo ngayjee ̱chu̱tsa̱nko̱ ko̱ turu̱. Kikjaní ndzjo to̱ohoṉ 
já xi tíiṉcha tsꞌínkꞌóntjaiya to̱on yo̱ ko̱ kitsꞌínkꞌótsjá yámixa̱ha̱. 16 Bꞌi ̱
kitsúhu̱ já xi tíiṉcha batéña chu̱tuju:

—Tic̱hꞌonsjo̱o chu̱nu̱u ei̱.̱ Najmi tu̱ tiyanta̱ nꞌe mo niꞌyaha̱ Na̱ꞌmina̱.
17 Jꞌáítsjeheṉ já niꞌyakuyáha̱ nga bꞌi ̱tsꞌín tjítꞌa éheṉ Ntia̱̱ná: “Tjo 

tsꞌatina niꞌyahi,̱ kui nga tíbꞌenkíhina kju̱a̱nim̱a̱.”
18 A̱sꞌa̱i já judio̱ kꞌaku̱ kingjásjaiyaha̱ Jesu:
—¿Mí kju̱a̱nkjúhun xi ku̱a̱kúchji nga ma nꞌe ni xi tínꞌei?
19 Bꞌi ̱tsꞌín kinchja̱ Jesu:
—Nꞌeḵatsúnyo niṉku̱ ko̱ jan nis̱tjin kjesíntjeṉ ngáhana.
20 Bꞌi ̱kitsú já judio̱ kꞌaku̱:
—Yachán jun nú kamandaha niṉku̱. ¿Nkú tsꞌín jan nis̱tjin 

chjúsíntjeẖenni ji?
21 Tu̱nga yjonintehe ̱ní Jesu kinchja̱nij̱míyaha nga kitsꞌínkjó niṉku̱. 

22 Kui kju̱a̱ha, nkꞌie nga jꞌáíya ngáha̱ ra̱ ngabayoo̱, jꞌáítsjeheṉ ra̱ já 
niꞌyakuyáha̱ ni xi kitsú ko̱ kisꞌejihiṉ én xi tjítꞌa xu̱ju̱n éheṉ Ntia̱̱ná ko̱ 
én xi kinchja̱ko̱ já judio̱ kꞌaku̱.

23 Nkꞌie nga tíjña Jesu nanki Jerusalen a̱jihiṉ Sꞌí Pascu̱a̱, nkjin 
ṉkjún xu̱ta̱ kisꞌejihiṉ nkꞌie nga kikie kju̱a̱nkjún xi kitsꞌín. 24 Tu̱nga Jesu 
najmi kitsꞌínkjáíhiṉ xi nkú tsꞌín tsꞌínnkjinkꞌun xu̱to̱, a̱tꞌaha̱ be xi nkú 
kꞌun. 25 Najmi kamachjén tsa tjín xi kitsúyaha̱ nkú kꞌun, a̱tꞌaha̱ be xi 
nkú tsꞌín tjíntuyá anim̱a̱ha̱.

Bꞌi ̱tsꞌín kinchja̱nij̱míko ̱Jesu Nicodemo̱

3  Nku nda̱ fariseo̱ xi ꞌmi Nicodemo̱ xi ta̱ nda̱ kꞌaku̱hu̱ xu̱ta̱ judio̱ 
2 jꞌaisehe ̱Jesu nga jyuu̱n ko̱ bꞌi ̱kitsúhu̱:

—Ji nda̱ maestru̱, yaníi ̱nga ji xi nku nda̱ maestru̱ xi Ntia̱̱ná kitsꞌín 
nibáha̱. A̱tꞌaha̱ najmi chꞌa ka̱maha̱ tsꞌií̱n kju̱a̱nkjún xi tínꞌei tsa najmi 
tíjñajihiṉ Ntia̱̱ná.

3 Bꞌi ̱kitsú Jesu:
—Kju̱axi ̱ni xi tíxihin. Xi najmi tsin tseṯse,̱ kui xi najmi ma chjihi ̱

xi nkú tsꞌín batéxuma Ntia̱̱ná.
4 Bꞌa̱ kitsú Nicodemo:̱
—¿Nkú tsꞌín tsín tseṯse ̱ngáha nku nda̱ nkꞌie nga ja chá? ¿A 

ka̱mahá ta̱ kju̱a̱sꞌen xi ma johó ngáha a̱ya ka̱tsꞌa̱ na̱aha̱ ko̱ tsín 
ngáha?

5 Bꞌi ̱tsꞌín kinchja̱ Jesu:
—Kju̱axi ̱ni xi tíxihin. Xi najmi tsínjin ntánijua ko̱ Espiriṯu̱ 

najmi ka̱ma kju̱a̱sꞌenjin nga Ntia̱̱ná xi ku̱a̱téxumaha̱. 6 Xi xu̱ta̱ 
tsjáha̱ kju̱a̱tíkꞌun, kui xi kju̱a̱tíkꞌuhu̱n xu̱ta̱ tjíhiṉ. Xi Espiriṯu̱ tsjáha̱ 
kju̱a̱tíkꞌun, kui xi kju̱a̱tíkꞌuhu̱n Espiriṯu̱ tjíhiṉ. 7 Najmi tu̱ ma nkjúhin 
ni xi kuaxihin, nga tjíhin nga tsín tseṯse ̱ngáhanu. 8 Fi ntjo̱ tu̱ má nga 

 Xu̱ju̱n xi yꞌétꞌa Jua 2 , 3 



195

mjehé ra̱ ko̱ ta̱ nuꞌyáí nga xu. Tu̱nga najmi yaní má nibáha ko̱ má tífi. 
Bꞌa̱ joyaha ngayjee ̱xu̱ta̱ xi tsinjín Espiriṯu̱.

9 Bꞌa̱ kitsú Nicodemo:̱
—¿Nkú tjíhiṉ ra̱ ni xi tíbixín?
10 Bꞌi ̱tsꞌín kinchja̱ Jesu:
—Ji xi nda̱ maestru̱hu̱ xu̱ta̱ Israel. ¿A najmi yaní niu̱? 11 Kju̱axi ̱ni 

xi tíxihin. Jiṉ chubai ̱ni xi yai ̱ko̱ bixínyai ̱ni xi kiyai,̱ tu̱nga jun najmi 
nꞌe sꞌejiun én xi bixínyai.̱ 12 Tsa najmi sꞌejinnu̱u énna̱ nkꞌie nga ni xi 
tsꞌe ̱a̱sunntei ̱tínchjanij̱míyaha̱nu̱u, ¿nkú tsꞌín sꞌej̱ihiṉnu̱u énna̱ tsa ni 
xi tsꞌe ̱ndjio̱̱jmi ján kuinchjanij̱míyaha̱nu̱u? 13 Ndaha nku najmi kjee̱ fi 
ndjio̱̱jmi ján. Nkuhú Ntíhi ̱Nda̱xꞌiu̱̱n xi nibajehen yo.̱

14 ’Xi nkú tsꞌín kikjesíntjeṉ Moise ye ̱a̱nte kixiu̱ nkꞌie, bꞌa̱ ta̱ tsꞌín 
tjíhin nga chjúsíntjeṉ Ntíhi ̱Nda̱xꞌiu̱̱n, 15 tu̱ xi najmi ndyja̱ha xi sꞌej̱ihiṉ 
ra̱ kui nga tu̱ sahá kꞌúéntu tíkꞌun sín.

16 ’Kitsꞌíntjo Ntia̱̱ná xu̱ta̱ a̱sunntee ̱nga kitsjá Ntí nku tutuhu̱ tu̱ 
xi najmi ndyja̱ha xi sꞌej̱ihiṉ ra̱ kui, nga tu̱ sahá kꞌúéntu tíkꞌun sín. 
17 Ntia̱̱ná najmi kitsꞌín nibá Ntíhi ̱a̱sunntee ̱tsa tu̱ xi kꞌu̱éjñanehe ̱ra̱ 
xu̱ta̱ ni xi kanéhe ̱nga̱tꞌaha̱ ngatitsun xi kitsꞌín. Kitsꞌín nibá ní tu̱ xi 
tsꞌií̱nkꞌankihi.

18 ’Xi sꞌejihiṉ Ntíhi ̱Ntia̱̱ná najmi tjín ni xi ngju̱a̱iṉéhe.̱ Tu̱nga xi 
najmi sꞌejihiṉ, kui xi ja tjeṉ jé a̱tꞌaha̱ najmi kisꞌejihiṉ Ntí nku tutuhu̱ 
Ntia̱̱ná. 19 Kui nga̱tꞌai ̱tjeẖeṉ ra̱ jé xu̱ta̱. Jꞌai a̱sunntee ̱ndꞌí xi tsꞌín 
ndzjeheṉ xu̱ta̱, tu̱nga ꞌyúhún kama mjehe ̱xu̱ta̱ má jyuu̱n nga má 
ndzjeeṉ, a̱tꞌaha̱ najmi nda tjín ni xi tíiṉcha tsꞌín. 20 Ngayjee ̱xi chꞌon 
tsꞌín, kui xi chꞌohoṉ ndꞌí xi tsꞌín ndzjeheṉ. Najmi fikꞌúhu̱n tu̱ xi najmi 
cha̱ha ni xi tíiṉcha tsꞌín. 21 Tu̱nga xi na̱xu̱ tsꞌín, kui xi fikꞌúhu̱n ndꞌíu̱ 
tu̱ xi cha̱ha nga tíiṉcha tsꞌín xi nkú tsꞌín mjehe ̱Ntia̱̱ná.

Bꞌi ̱tsꞌín ta̱ kitsúya ngáha Jua yáha Jesu
22 A̱skahan nga bꞌa̱ kamoo̱ ngjiko̱ Jesu já niꞌyakuyáha̱ a̱nte Judea̱. 

Yo̱ yꞌejñako̱ já niꞌyakuyáha̱ chuba nis̱tjin nga tsaténtá xu̱ta̱ xi tjín yo̱. 
23 Jua ta̱ tsaténtá xu̱ta̱ nanki Enon, yo̱ má tiña maha̱ nanki Salim, 
a̱tꞌaha̱ ꞌyún tjín ntánijua yo̱. Iṉcha jꞌai xu̱ta̱ nga kisaténtá yo.̱ 24 Bꞌa̱ 
kama nkꞌie nga najmi kjee̱ sꞌeyaꞌyún Jua.

25 A̱sꞌa̱i já niꞌyakuyáha̱ Jua ko̱ nku nda̱ judio̱ kinchja̱nij̱míyaha xi 
nkú tsꞌín tjíhin nga tsꞌií̱n je yjoho̱ xu̱ta̱ judio̱ nginku̱n Ntia̱̱ná. 26 Iṉcha 
ngjisehe ̱Jua ko̱ bꞌa̱ kitsúhu̱:

—Ji nda̱ maestru̱, nda̱ xi jꞌaisehi ngabantá ntáje ̱Jordan, xi 
tsixínyai yáha kui, kui xi ta̱ tíbaténtá ko̱ ngayjee ̱xu̱ta̱ tíiṉcha fisehe.̱

27 A̱sꞌa̱i bꞌi ̱tsꞌín kinchja̱ Jua:
—Ndaha nku ni najmi ma tsꞌínkjáíhiṉ xu̱ta̱ tsa najmi ndjio̱̱jmi ján 

kikꞌa̱iẖi ̱ra̱. 28 Jun kinuꞌyó ni xi kinchja, nga najmi an nda̱ xi tsꞌií̱n 
nibá Ntia̱̱ná ngajoho.̱ Tu̱ kinꞌe nibá títjuhúnna. 29 Xi nkúhu tsa nku 

kju̱a̱bixan, nkuhú nda̱ xi tíbixan. Nda̱ xinkjín nda̱ bixoo̱n tu̱ síjñatꞌahá 
ra̱. Tímjéñjuhu̱ ni xi tínchja̱ ko̱ tsjo tímaha̱ nga tíntꞌé nta̱ha̱ nda̱ 
bixooṉ. Bꞌa̱ tsꞌín an ndꞌa̱i.̱ Ja tsichu ma ndju̱ú kju̱a̱tsjona̱. 30 Kui ndo̱ xi 
tjíhin nga nkꞌa ngju̱a̱i,̱ an kinte kfíán.

31 ’Xi nibáha nkꞌa ján ꞌyún chánka sa nga tu̱ yáhá ni. Xi tjeẖeṉ ra̱ 
a̱sunntee,̱ kui xi xu̱ta̱ a̱sunnte ko̱ ni xi tsꞌe ̱a̱sunntee ̱nchja̱. Xi nibáha 
ndjio̱̱jmi ján ꞌyún chánka sa nga tu̱ yáhá ni. 32 Títsuya ni xi kikie 
ko̱ ni xi kintꞌé, tu̱nga najmi chꞌa tísꞌejihín ra̱ én xi tínchja̱. 33 Tu̱nga 
xi tísꞌejihiṉ én xi tínchja̱, kui títsꞌínkie yjoho̱ nga kju̱axi ̱én xi nchja̱ 
Ntia̱̱ná. 34 A̱tꞌaha̱ xi kitsꞌín nibá Ntia̱̱ná, kui xi nchja̱ éheṉ Ntia̱̱ná, 
a̱tꞌaha̱ Ntia̱̱ná kitsjáyjehe ̱Espiriṯu̱. 35 Ntia̱̱ Na̱ꞌmiu̱ ꞌyún tjoho̱ Ntíhi ̱ko̱ 
ngayjee ̱ni xi tjín ja kitsꞌínkjasꞌen a̱ya ntsja. 36 Xi tísꞌejihiṉ Ntíu̱, kui xi 
tíjña tíkꞌun sín. Tu̱nga xi najmi tíma mjehe ̱nga ku̱iṉtꞌé éheṉ Ntíu̱, kui 
xi najmi kꞌúéjña tíkꞌun. Kju̱a̱kjaha̱n Ntia̱̱ná tíjñanehe.̱

Bꞌi ̱tsꞌín kinchja̱nij̱míko ̱Jesu nku na̱ Samaria̱̱

4  Kikꞌinyaha̱ já fariseo̱ nga Jesu ꞌyún tjín saha̱ xu̱ta̱ niꞌyakuyá 
nga Jua ko̱ nga ꞌyún nkjin xu̱ta̱ tíbaténtá. 2 Tu̱nga najmi Jesu xi 

tsaténtá xu̱ta̱. Já niꞌyakuyáha̱ ní xi bꞌa̱ kitsꞌín. 3 Nkꞌie nga kintꞌé Jesu 
ni xi kikꞌinyaha̱ já fariseo,̱ a̱sꞌa̱i tsitju a̱nte Judea̱ nga kikꞌóya ngáha 
a̱nte Galilea̱.

4 Tjíhin nga kjꞌu̱a̱ a̱nte Samaria̱̱. 5 Kui nga jꞌaihi Sicar, nanki xi 
tíjñajihiṉ a̱nte Samaria̱̱. Tíjñakjoko ̱xuꞌba xi Jacob kitsjáha̱ Kuse xi ntíhi ̱
maha. 6 Yo̱ tíjña ntá tix̱a̱ xi kitsꞌínnda Jacob. A̱sꞌa̱i ngjikꞌiejñatꞌa Jesu ntá 
tix̱o̱, a̱tꞌaha̱ ja kafentaha̱ nga títsꞌín niy̱á. Nkú ra̱ ma nga chu̱ba̱ te jo niu̱. 
7 A̱sꞌa̱i jꞌai nku ta̱chju̱ún Samaria̱̱ nga jꞌaikꞌasje ntánijua. Bꞌi ̱kitsú Jesu:

—Kꞌu̱a̱iṉí ic̱hí ntánijua xi kꞌu̱ia̱̱.
8 Kui chu̱bo̱ najmi tjíntuko̱ho̱ já niꞌyakuyáha̱, a̱tꞌaha̱ nichine iṉcha 

kafíkꞌatse a̱jin na̱ntio̱̱. 9 A̱sꞌa̱i bꞌi ̱kitsú ta̱chjúu̱n:
—¿Nkú tjíhiṉ ra̱ nga an tíbinchihiní ntánijua xi sꞌiẖini, nga ji xi 

chá judio̱ ko̱ an xi na̱ Samaria̱̱?
Bꞌa̱ kitsú ta̱chjúu̱n a̱tꞌaha̱ najmi nda iṉcha yꞌa xinkjín xu̱ta̱ judio̱ 

xu̱ta̱ Samaria̱̱. 10 Bꞌi ̱kitsú Jesu:
—Tsa yai ni xi tsjá Ntia̱̱ná ko̱ tsa yai yá xi tíbankihi ntánijua, ji 

ku̱iṉchíhi ̱ko̱ kui tsjáhi ntánijua xi tsꞌínkꞌíéntu tíkꞌuhu̱n xu̱ta̱.
11 —Ji chá ntia̱̱ —ta̱ kitsú ngáha ta̱chjúu̱n—, najmi tjíhin ni xi 

nꞌes̱jekoẖoni ntánijuo̱ ko̱ ꞌyún na̱nka̱ ntá tix̱o̱. ¿Má kꞌúínchjꞌahani 
ntánijua xi tsꞌínkꞌíéntu tíkꞌuhu̱n xu̱ta̱? 12 Ntje ̱cháná Jacob yꞌéjñaná 
ntá tix̱a̱i.̱ Kui xi ta̱ kitsꞌi ntánijuaha̱ ko̱ ta̱ kitsꞌi ntíhi ̱ko̱ chu̱ xi kisꞌehe.̱ 
¿A jihí xi ꞌyún chánka sai nga kui?

13 A̱sꞌa̱i bꞌi ̱kitsú Jesu:
—Ngayjee ̱xi kꞌúí ntánijua xuꞌbi ̱ta̱ ka̱ma xintá ngáha̱ ra̱. 14 Tu̱nga 

xi kꞌúí ntánijua xi tsjaha̱, kui xi ndaha̱chí najmi ta̱ ka̱ma xintáha̱ ra̱. 

d 4.25, 29 “Xi kitsꞌín nibá Ntia̱̱ná” tsuhu̱ ra̱ “Mesia̱” nga én hebreo̱ ko̱ “Cristo”̱ nga én griego.̱

A̱tꞌaha̱ ntánijua xi tsjaha̱ ka̱ma a̱jihiṉ xu̱ta̱ xuꞌbo̱ xi nkú joyaha nku 
ntá tix̱a̱ xi bitju subaha̱ ntánijua. Bꞌa̱ tsꞌín kꞌúéntu tíkꞌun síhin.

15 —Ji chá ntia̱̱ —kitsú ta̱chjúu̱n—, kꞌu̱a̱iṉí ntánijua xuꞌbo̱ tu̱ xi 
najmi ta̱ ka̱ma xintáhana ko̱ najmi ta̱ kjꞌúáiḵꞌasjéhena ntánijua ei̱.̱

16 —Tꞌin chu̱baihi ̱xꞌiẖiṉ ko̱ nibákoi̱ ̱—kitsú Jesu.
17 —Najmi tjínna xꞌiṉ —kitsú ta̱chjúu̱n.
A̱sꞌa̱i bꞌi ̱kitsú Jesu:
—Kju̱axi ̱ni xi tíbixín, nga najmi tjíhin xꞌiṉ. 18 A̱tꞌaha̱ ja ma un xꞌiṉ 

binchunkoi̱ ̱ko̱ nda̱ xi tinchunko̱i ̱ndꞌa̱i ̱najmi xꞌiẖiṉ maha. Kju̱axi ̱ni xi 
kuakixín.

19 —Ji chá ntia̱̱ —kitsú ta̱chjúu̱n—, tímankjinna nga chá profeta̱ 
ní. 20 Ntje ̱cháni ̱kitsꞌíntsjoho̱ Ntia̱̱ná na̱xi ̱xuꞌbi.̱ Tu̱nga máha jun, bꞌa̱ 
bixíún nga Jerusalen tíjña a̱nte má nga tjíhin nga nꞌeṯsjoho̱ Ntia̱̱ná.

21 —Ji ta̱chju̱ún —kitsú Jesu—, nꞌe ̱sꞌejin ni xi tíxihin. Ku̱ic̱hú 
chu̱ba̱ nkꞌie nga najmi ta̱ kjúáiẖinu na̱xi ̱xuꞌbi ̱ko̱ najmi ta̱ 
kuankíhinnu Jerusalen nga nꞌeṯsjoho̱o Ntia̱̱ Na̱ꞌmiu̱. 22 Jun najmi yo xi 
nꞌetsjoho̱o. Tu̱nga jiṉ yai ̱xi nꞌetsjoiẖi,̱ a̱tꞌaha̱ a̱jihiṉ xu̱ta̱ xi ntje ̱judio̱ 
tjeẖeṉ ra̱ stjújin xi tsꞌií̱nkꞌanki xu̱ta̱.

23 ’Tu̱nga jahá tíbichú chu̱ba̱ ko̱ ja kuichu chu̱bo̱ ndꞌa̱i ̱nkꞌie nga 
kju̱axi ̱nꞌetsjoho̱ Ntia̱̱ Na̱ꞌmiu̱. Xi nkú tsꞌín ku̱a̱kúyaha̱ Espiriṯu̱ Santo̱ 
xu̱ta̱, bꞌa̱ tsꞌín tsꞌií̱ntsjoho̱ Ntia̱̱ Na̱ꞌmiu̱. A̱tꞌaha̱ Ntia̱̱ Na̱ꞌmiu̱ mjehe ̱nga 
xu̱ta̱ xi bꞌi ̱tsꞌín tjíntuyáha̱ tsꞌií̱ntsjoho.̱ 24 Xi tsꞌií̱ntsjoho̱, tjíhin nga 
kju̱axi ̱bꞌa̱ tsꞌií̱n xi nkú tsꞌín ku̱a̱kúya Espiriṯu̱ Santo̱. A̱tꞌaha̱ Espiriṯu̱ ní 
Ntia̱̱ná.

25 Bꞌa̱ kitsú ta̱chjúu̱n:
—Be nga kjꞌu̱a̱í Mesia̱, d chá xi tsꞌií̱n nibá Ntia̱̱ná. Nkꞌie nga kjꞌu̱a̱í, 

ku̱iṯsu̱yaná nkú tjíhiṉ ra̱ ni xi tjín.
26 —An ní niu̱, an xi tínchja̱koẖi —kitsú Jesu.
27 Kui chu̱bo̱ jꞌai ngáha já niꞌyakuyáha̱ ko̱ kama nkjúhu̱n nga nku 

ta̱chju̱ún tínchja̱nij̱míko̱ Jesu. Tu̱nga ndaha nku najmi kama kꞌun 
kingjásjaiyaha̱ mí nihi xi mjehe ̱ko̱ a ra̱ mí nihi xi tínchja̱nij̱míyakoẖo 
ta̱chjúu̱n. 28 A̱sꞌa̱i tsasínjña nisaha̱ ta̱chjúu̱n ko̱ ngji a̱jin na̱ntio̱̱. Ngji 
tsúyaha̱ xu̱ta̱ ni xi kamatꞌain. 29 Bꞌi ̱kitsú:

—Nibáa̱se ̱ma ru̱u xu̱ta̱ xꞌiṉ xi kuatsúyana ngatentee ̱ni xi kitsꞌian. 
Kutsa kuihí xi kitsú Ntia̱̱ná nga tsꞌií̱n nibá.

30 A̱sꞌa̱i tsitju xu̱ta̱ na̱ntio̱̱ nga jꞌaisehe ̱Jesu. 31 Nkꞌie nga ngji 
ta̱chjúu̱n a̱jin na̱ntio̱̱, já niꞌyakuyáha̱ Jesu bꞌi ̱kitsúhu̱:

—Ji nda̱ maestru̱, chiṉei̱ ̱ic̱hí nichinei.̱
32 —Tíjñana nichine xi najmi yo —kitsú Jesu.
33 Kui nga bꞌi ̱ngján kingjásjaiyaha̱ ra̱ xinkjín já niꞌyakuyóo̱ nga 

bꞌa̱ kitsú:

—Tjín ra̱ xi kjꞌuaikoẖo̱ nichine.
34 A̱sꞌa̱i bꞌi ̱kitsú Jesu:
—Nkꞌie nga tsꞌian xi nkú tsꞌín mjehe ̱xi kitsꞌín nibána ko ̱nga tsꞌintjusan 

xá xi tsꞌe,̱ kui ní niu̱ xi nichinena̱. 35 Tíbixíún: “Ndyja sa ñju sá nga ku̱ic̱hú 
cho̱n.” Tu̱nga an bꞌa̱ tíxinnu̱u: Chjúxꞌánkiu tunkun ko̱ cha̱so̱o. Xu̱ta̱ xi nibá 
ján, kui xi nkú joyaha cha̱n. Ja tíbichú chu̱ba̱ha̱. Ja ka̱ma kjꞌu̱a̱íya cho̱n. 
36 Xi tífꞌáya cha̱n xi nibá yo̱ ka̱ma chjíhi.̱ A̱tꞌaha̱ kꞌúéntu tíkꞌun sín xu̱to̱. 
Bꞌa̱ tsꞌín nkuhú tsjo ka̱maha̱ ra̱ xi tsꞌínxájin ko ̱xi fꞌáya cho̱n. 37 A̱tꞌaha̱ 
kju̱axi ̱kjáíhin én xi bꞌa̱ tsuu̱: “Nku xi bꞌéntje ̱ko ̱kjꞌa̱í xi fꞌáya.” 38 An 
kitsꞌinkjínu̱u nga chjꞌa̱yo cha̱n xi najmi jun kisꞌenkinu̱u kju̱a̱nim̱a̱. Kjꞌa̱í xi 
kuakꞌíéntje ̱nga nibá xu̱ta̱i,̱ ko̱ jun ta̱ sakútꞌanu̱u chjíhi ̱xóo̱.

39 Nkjin xu̱ta̱ Samaria̱̱ xi tjíntu a̱nte xuꞌbo̱ kisꞌejihiṉ Jesu nkꞌie nga 
kintꞌé nga bꞌi ̱kitsú ta̱chjúu̱n: “Kuatsúyana ngatentee ̱ni xi kitsꞌian.” 
40 Kui kju̱a̱ha nkꞌie nga jꞌaisehe ̱ra̱ xu̱ta̱ Samaria̱̱ Jesu, tsankihi ̱nga 
kꞌúéjña yo̱. Yꞌejña Jesu jo nis̱tjin tjíhin 41 ko̱ ꞌyún nkjin sa xi kisꞌejihiṉ 
én xi kinchja̱. 42 A̱sꞌa̱i bꞌa̱ iṉcha kitsúhu̱ ta̱chjúu̱n:

—Sꞌejinni ̱ndꞌa̱i ̱tu̱nga najmi tu̱ nga̱tꞌaha̱ ní én xi tsixín. Sꞌejin níni ̱
a̱tꞌaha̱ ko̱ jiṉ kuanuꞌyái ̱ko̱ mankjinni ̱nga kju̱axi ̱nga kui xi tsꞌínkꞌanki 
xu̱ta̱ xi tu̱ má tjíntuhú.

Bꞌi ̱tsꞌín kitsꞌínnkihi ̱Jesu nku nda̱ chí
43 Nkꞌie nga jꞌa jo nis̱tjin, a̱sꞌa̱i tsitju Jesu yo̱ nga ngji a̱nte Galilea̱. 

44 A̱tꞌaha̱ kitsúya Jesu nga najmi yankjún nku nda̱ profeta̱ a̱nte xi tsꞌe.̱ 
45 Nkꞌie nga tsichu Galilea̱, xu̱ta̱ xi tjín yo̱ kitsꞌínkjáíhiṉ, a̱tꞌaha̱ kikie 
ngayjee ̱ni xi kitsꞌín Jesu nanki Jerusalen a̱jihiṉ sꞌíu̱. A̱tꞌaha̱ ko̱ kui 
iṉcha ngji sꞌíu̱.

46 A̱sꞌa̱i tsichu ngáha Jesu Cana, nanki xi tíjñajihiṉ a̱nte Galilea̱ 
má nga kitsꞌín ma binu̱ ntánijuo̱. Yo̱ tíjña nku nda̱ xi tsꞌínxátꞌaha̱ nda̱ 
rei,̱ kui xi tíjñaha̱ nku nda̱ chí xi kjijña un nanki Capernaum. 47 Nkꞌie 
nga kintꞌé nga tsitju Jesu a̱nte Judea̱ ko̱ jꞌai a̱nte Galilea̱, a̱sꞌa̱i jꞌaisehe ̱
ko̱ tsankihi ̱nga ngju̱a̱i ̱niꞌyaha̱ tu̱ xi tsꞌií̱nnkihi ̱ra̱ nda̱ chíhi,̱ a̱tꞌaha̱ ja 
tíꞌme. 48 Bꞌi ̱kitsú Jesu:

—Tsa najmi cho̱o kju̱a̱nkjún ko̱ ni xi tíbakúchji ngaꞌyúhu̱n Ntia̱̱ná, 
najmi sꞌej̱innu̱u nga Ntia̱̱ná kitsꞌín nibána.

49 A̱sꞌa̱i bꞌa̱ kitsú nda̱ xi tsꞌínxátꞌaha̱ nda̱ rei:̱
—Ji nda̱ ntia̱̱, nibá mai ic̱hí kintehe ̱ni nga ku̱a̱yá nda̱ chína̱.
50 Bꞌi ̱kitsú Jesu:
—Tꞌin ngáhani niꞌyahi.̱ Ja nda ngáha nda̱ chíhi.̱
Kisꞌejihiṉ ndo̱ én xi kitsú Jesu ko̱ ngji. 51 Nkꞌie nga tjeṉ masen 

niy̱óo̱, kisatéjin já musu̱hu̱ ko̱ bꞌa̱ kitsúhu̱:
—Ja nda ngáha ntíhi.̱
52 Kingjásjaiyaha̱ ndo̱ já musu̱hu̱ mí chu̱ba̱ha kikꞌatutsꞌiẖiṉ nga 

kisꞌe nda ngáha̱ ra̱ ntíhi.̱ Bꞌa̱ kitsú jóo:̱

—Kujña̱ nga chu̱ba̱ nku tsitjujihiṉ chꞌiu̱n nda̱ chíu̱.
53 Jꞌáítsjeheṉ na̱ꞌmihi ̱nda̱ chíu̱ nga kui chu̱bo:̱ “Ja nda ngáha nda̱ 

chíhi”̱, kitsúhu̱ Jesu. Kui ko̱ ngayjee ̱xu̱ta̱ xi tjín niꞌyaha̱ kisꞌejihiṉ 
Jesu. 54 Kui kju̱a̱nkjún xuꞌbi ̱xi ma joho xi kitsꞌín Jesu nkꞌie nga tsitju 
a̱nte Judea̱ ko̱ jꞌai ngáha a̱nte Galilea̱.

Bꞌi ̱tsꞌín kitsꞌínnkihi ̱Jesu nku nda̱ xi kjijña un

5  Kjꞌa̱í nis̱tjin ngáha, nkꞌie nga tíiṉcha bꞌasje sꞌíhi ̱xu̱ta̱ judio̱ ngji 
ngáha Jesu nanki Jerusalen. 2 Yo̱ tíjña nku ntá tix̱a̱ chánkantsú 

xi tiña maha̱ a̱nkju̱a̱ha̱ na̱xiṉantóo̱ xi ꞌmi A̱nkju̱a̱ Chu̱tsa̱nka̱. Kui 
ntá tix̱o̱ xi ꞌmi Betesda̱ nga én hebreo.̱ Un a̱nte nkꞌíén kisꞌentuhu̱. 
3 Yo̱ fantu ṉkjún xu̱ta̱ un, xu̱ta̱ ka̱, xi najmi ma fi ko̱ xi nta sjai. Kui 
xi iṉcha kuyáha̱ nga tsꞌín niy̱á ntánijuo̱. 4 A̱tꞌaha̱ tu̱ nkjé tu̱ nkjéhé ni 
nku ntítsjehe ̱Ntia̱̱ná fꞌaijénjin ntá tix̱o̱ ko̱ tsꞌín niy̱ánkihi ̱ntánijuo̱. Ko̱ 
xi tjun tsungijin yjoho̱ ntóo̱ nkꞌie nga ja kuanꞌe niy̱áha̱, kui xi ma nda 
tu̱ mí chꞌin xi kꞌuhún ra̱.

5 Yo̱ kjijñajihiṉ xu̱ta̱ uu̱n nku nda̱ xi tjíhiṉ kan tjꞌion jan nú nga 
uhu̱n. 6 Nkꞌie nga kikie Jesu nga kjijña ndo̱ yo̱, kamankjihiṉ nga ja 
nkjin nú tjíhiṉ nga uhu̱n ko̱ bꞌi ̱kitsúhu̱:

—¿A mjehi ka̱ma nda ngáhani?
7 —Ji nda̱ ntia̱̱ —kitsú nda̱ uu̱n—, najmi chꞌa tjínna xi ku̱a̱siṉkoṉa, 

tsa tsúngijinna ntá tix̱o̱ nkꞌie nga nꞌe niy̱áha̱. Nkꞌie nga mjena 
tsungijian yjona̱, tu̱ kjꞌa̱íhí xi tjun tsungijin yjoho̱.

8 A̱sꞌa̱i bꞌi ̱kitsú Jesu:
—Tis̱íntjei̱ṉ, chjúbéí nijña xi kisujñasuin ko̱ tꞌin.
9 Ta̱ kuihi chu̱bo̱ kama nda ngáha ndo.̱ Jakjꞌá nijña xi kjijñasun ko̱ 

ngji. Tu̱nga xua̱tu̱hú kui nis̱tjiu̱n, nis̱tjin nkjúhu̱n xu̱ta̱ judio̱. 10 Kui nga 
bꞌa̱ kitsúhu̱ ra̱ já judio̱ kꞌaku̱ nda̱ xi kama ndoo̱:

—Xua̱tu̱ ndꞌa̱i.̱ Tíjña nkjúhu̱n kju̱a̱téxumoo̱ nga chꞌa̱i ̱nijñahi.̱
11 Bꞌa̱ kitsú ndo:̱
—Xi kuatsꞌínnkina, kui xi bꞌa̱ kuatsúna: “Chjúbéí nijña xi 

kisujñasuin ko̱ tꞌin.”
12 Bꞌa̱ kitsú jóo̱ nga kingjásjaiyaha̱:
—¿Yá xi bꞌa̱ kuatsúhi: “Chjúbéí nijña xi kisujñasuin ko̱ tꞌin”?
13 Tu̱nga najmi behé nda̱ xi kama nkihi ̱yá xi kitsꞌínnkihi,̱ a̱tꞌaha̱ 

ngji tꞌaxín Jesu a̱jihiṉ xu̱ta̱ xi tíiṉcha yo̱. 14 A̱skahan Jesu kisatéjin 
ngáha ndo̱ má ma na̱tsihiṉ niṉku̱ ko̱ bꞌi ̱kitsúhu̱:

—Ji, ja kama nda ngáhani. Najmi ta̱ nꞌeheni ngatitsun tu̱ xi najmi 
sa̱téhe ri nku ni xi ꞌyún chꞌonkꞌun sa.

15 A̱sꞌa̱i ngji tsúyaha̱ ndo̱ já judio̱ kꞌaku̱ nga Jesu xi kitsꞌínnkihi.̱ 
16 Kui kju̱a̱ha nga kitsꞌín unkiehe ̱ra̱ Jesu já judio̱ kꞌaku̱, a̱tꞌaha̱ bꞌa̱ 
kitsꞌín nga nis̱tjin nkjúu̱n. 17 A̱sꞌa̱i bꞌi ̱kitsú Jesu:

—Na̱ꞌmina̱ títsꞌínxá santaha ndꞌa̱i ̱ko̱ an ta̱ títsꞌinxá.

18 Kui kju̱a̱ha nga tu̱ sahá ꞌyún tsangisjai niy̱áha já judio̱ kꞌaku̱ 
nga mjehe ̱tsꞌií̱nkꞌiehen Jesu. A̱tꞌaha̱ najmi tu̱ suba tsa nis̱tjin nkjúu̱n 
xi najmi kitsenkjún, tu̱nga bꞌa̱há kitsú ya nga Ntia̱̱ná xi Na̱ꞌmihi.̱ Bꞌa̱ 
tsꞌín ta̱ kuihi kitsꞌín ma yjoho̱ xi nkúhu Ntia̱̱ná.

Bꞌi ̱tsꞌín tsakúchji Jesu xáha̱
19 A̱sꞌa̱i kinchja̱ Jesu nga bꞌa̱ kitsúhu̱ jóo̱:
—Kju̱axi ̱ni xi tíxinnu̱u. Ndaha nku ni najmi ma tsꞌín Ntíhi ̱Ntia̱̱ná 

kuenta̱ subaha̱. Tu̱ nkuhú ni xi tíbe nga títsꞌín Na̱ꞌmihi,̱ kui xi tsꞌín. A̱tꞌaha̱ 
ngatentee ̱ni xi tsꞌín Na̱ꞌmiu̱, ta̱ kui nihi xi tsꞌín Ntíu̱. 20 A̱tꞌaha̱ Na̱ꞌmiu̱ ꞌyún 
tjoho̱ Ntíu̱ ko ̱bakúchjihi ̱ngayjee ̱ni xi tsꞌín. Ko̱ ku̱a̱kúchji saha̱ ni xi ꞌyún 
chánka. Xí ka̱ma nkjúhúnnu̱u. 21 A̱tꞌaha̱ xi nkú tsꞌín Na̱ꞌmiu̱ tsꞌínkjꞌáíyaha̱ 
xu̱ta̱ ngabayoo̱ ko ̱tsꞌínkꞌíéntu tíkꞌun ngáha, bꞌa̱ ta̱ tsꞌín Ntíu̱ tsꞌínkꞌíéntu 
tíkꞌun xi mjehe.̱ 22 Najmi Na̱ꞌmiu̱ xi ku̱a̱seẖe ̱tsa nda ko̱ tsa najmi nda ni xi 
kitsꞌín xu̱ta̱. Ntíu̱ ní kitsjáha̱ nga kui xi ku̱a̱sey̱jehe ̱kui niu̱, 23 tu̱ xi ngayjee ̱
xu̱ta̱ sku̱eṉkjúhun Ntíu̱ xi nkú ta̱ tsꞌín benkjún Na̱ꞌmiu̱. Xi najmi benkjún 
Ntíu̱, bꞌa̱ ta̱ tsꞌín najmi benkjún Na̱ꞌmi xi kitsꞌín nibáha̱.

24 ’Kju̱axi ̱ni xi tíxinnu̱u. Xi basínñjuhu̱ énna̱ ko̱ sꞌejihiṉ xi kitsꞌín 
nibána, kui xi ja tjíntu tíkꞌun sín. Najmi tjín ni xi ngju̱a̱iṉéhe ̱a̱tꞌaha̱ ja 
tsitjujin ngabayoo̱ ko̱ tjíntu tíkꞌun sín. 25 Kju̱axi ̱ni xi tíxinnu̱u. Ku̱ic̱hú 
chu̱ba̱ ko̱ ja kuichu chu̱bo̱ ndꞌa̱i ̱nkꞌie nga xu̱ta̱ kꞌieṉ ku̱iṉtꞌé nta̱ha̱ 
Ntíhi ̱Ntia̱̱ná, ko̱ xi tíntꞌéꞌéheṉ kꞌúéntu tíkꞌun. 26 A̱tꞌaha̱ xi nkú tsꞌín 
Ntia̱̱ Na̱ꞌmiu̱ kuenta̱ha̱ tíjña tíkꞌuhun, bꞌa̱ ta̱ tsꞌín kitsjáha̱ Ntíu̱ nga 
kuenta̱ha̱ tíjña tíkꞌuhun. 27 Na̱ꞌmiu̱ kitsjáha̱ Ntíu̱ tu̱ xi ku̱a̱seẖe ̱ra̱ tsa 
nda ko̱ tsa najmi nda ni xi kitsꞌín xu̱ta̱, a̱tꞌaha̱ kui xi Ntíhi ̱Nda̱xꞌiu̱̱n.

28 ’Najmi tu̱ ma nkjúnnu̱u niu̱. A̱tꞌaha̱ ku̱ic̱hú chu̱ba̱ nkꞌie nga 
ku̱iṉtꞌé nta̱ha̱ Ntíu̱ ngayjee ̱xu̱ta̱ xi kjintuyánji 29 ko̱ ku̱is̱íntjeṉ ngáha. 
Xi nda kitsꞌín ku̱is̱íntjeṉ nga kꞌúéntu tíkꞌun. Xi najmi nda kitsꞌín 
ku̱is̱íntjeṉ nga sꞌeṉéhe ̱ni xi kanéhe ̱nga̱tꞌaha̱ ni xi iṉcha kitsꞌín. 
30 Ndaha nku ni najmi ma tsꞌian kuenta̱na̱. Xi nkú tsꞌín ntꞌe, bꞌa̱ tsꞌín 
tsꞌian kju̱a̱. Ko̱ kixi ̱tsꞌian kju̱a̱, a̱tꞌaha̱ najmi bangisjai su̱ba̱ ni xi 
mjena. Ni xi mje níhi ̱Na̱ꞌmi xi kitsꞌín nibána bangisja.

Bꞌi ̱tsꞌín kitsúya Jesu ni xi bakúchji nga kikꞌa̱i ̱xáha̱
31 ’Tsa ta̱ ahan xínya yáha an, najmi chjíhi ̱ra̱ én xi kuinchja. 

32 Tu̱nga tíjñahá kjꞌa̱í xi tífina kju̱a̱nda, ko̱ be nga chjíhi ̱ra̱ ni xi tsꞌín 
nga bꞌéjña chji yáha an. 33 Jun kinꞌekjíú já xi ngjingjásjaiyaha̱ Jua 
nga yáha kui ko̱ kui xi kitsúya yáha an. 34 An najmi machjénna tsa 
xu̱ta̱ yjoninte ngju̱a̱iṉa kju̱a̱nda, tu̱nga tíxihínnu̱u nga nꞌec̱hjíhi ̱ru̱u 
Jua tu̱ xi kꞌu̱a̱nkihinu. 35 Jua bꞌa̱ joyaha nku ndꞌí xi tsatꞌai ko̱ kitsꞌín 
ndzjen, ko̱ jun kinꞌe tsjojiun kutju ndꞌíhi.̱

36 ’Tu̱nga ꞌyún chánka sa ni xi tífina kju̱a̱nda nga én xi kinchja̱ 
Jua. A̱tꞌaha̱ xá xi kitsjána Ntia̱̱ Na̱ꞌmiu̱ nga tsꞌintjusan ko̱ xi títsꞌian 

ndꞌa̱i,̱ kui xi ta̱ tífina kju̱a̱nda. Tíbakúchji nga Ntia̱̱ Na̱ꞌmiu̱ kitsꞌín 
nibána. 37 Ko̱ Na̱ꞌmiu̱ ya xi kitsꞌín nibána ta̱ tífina kju̱a̱nda. Jun 
najmi kjee̱ nuꞌyó nta̱ha̱ ko̱ ta̱ ndaha najmi kjee̱ yo xi nkú tjín. 38 Ta̱ 
ndaha najmi tíjñajinnu̱u éheṉ a̱jin anim̱a̱nu̱u, a̱tꞌaha̱ najmi sꞌejinnu̱u 
xi kitsꞌín nibá. 39 ꞌYún ṉkjún nꞌeyo xu̱ju̱n éheṉ Ntia̱̱ná a̱tꞌaha̱ bꞌa̱ 
manu̱u nga bꞌa̱ tsꞌín sa̱kúhu̱nu̱u nga ku̱iṉtsu̱ba̱ tíkꞌun síún. Tu̱nga 
an ní tínchja̱nij̱míyahana xu̱ju̱n nga tífina kju̱a̱nda. 40 Tu̱nga najmi 
mjehénu̱u niḇasenú tu̱ xi ku̱iṉtsu̱ba̱ tíkꞌuhunnu.

41 ’Najmi tíbangisja tsa xu̱ta̱ tsjána kju̱a̱chánka. 42 Tu̱nga behénu̱u. 
Be nga najmi nꞌetjó Ntia̱̱ná. 43 Ngajoho̱ Na̱ꞌmina̱ jáiẖina ko̱ jun najmi 
nꞌekjáínnú. Tu̱nga tsa kjꞌa̱í xi ku̱a̱té xá subaha̱ yjoho̱, tu̱ sahá kui xi 
nꞌekjóho̱on. 44 Bꞌi ̱ngján ꞌbo̱ho̱ kju̱a̱chánka yjonu̱u. Najmi binchisjó nga 
Ntia̱̱ná xi nku tutuu̱ tsjánu̱u kju̱a̱chánka. Nkꞌie nga bꞌa̱ nꞌo, ¿nkú tsꞌín 
sꞌej̱ihiṉnu̱u énna̱?

45 ’Najmi tu̱ bꞌa̱ bixíún tsa an xínyatꞌainnu̱u nginku̱n Ntia̱̱ 
Na̱ꞌmiu̱. Moise ní xi tíma ꞌyún takꞌun, kui ní xi títsuyatꞌainnu̱u. 46 Tsa 
kju̱axi ̱nga sꞌejinnu̱u ni xi yꞌétꞌa Moise, ta̱ sꞌej̱innu̱u an, a̱tꞌaha̱ an 
kinchja̱nij̱míyahana Moise. 47 Tu̱nga tsa najmi sꞌejinnu̱u ni xi yꞌétꞌa 
Moise, ¿nkú tsꞌín sꞌej̱ihiṉnu̱u én xi tínchja?

Bꞌi ̱tsꞌín kitsꞌínkjen Jesu já xi un mii ̱
(Mt. 14:13-21; Mr. 6:30-44; Lc. 9:10-17)

6  Kjꞌa̱í nis̱tjin ngáha ngji Jesu ngabantá ntáchakꞌun Galilea̱, xi ta̱ 
ꞌmi ntáchakꞌun Tiberia̱̱. 2 Nkjin ṉkjún xu̱ta̱ kitsjennkíhi,̱ a̱tꞌaha̱ 

kikie kju̱a̱nkjún xi kitsꞌín nga kitsꞌínnkihi ̱xu̱ta̱ un. 3 A̱sꞌa̱i tsiyajnu Jesu 
nku a̱sunntu tjeṉki ̱ko̱ yo̱ yꞌejñako̱ já niꞌyakuyáha̱. 4 Kui nis̱tjiu̱n ja 
tíbichú tiña Sꞌí Pascu̱a̱ xi bꞌasje xu̱ta̱ xi ntje ̱judio̱ tjeẖeṉ ra̱. 5 Nkꞌie nga 
tsase Jesu ko̱ kikie nga nkjin ṉkjún xu̱ta̱ xi tíiṉcha nibákꞌuhu̱n, bꞌa̱ 
kitsúhu̱ Felipe:̱

—¿Má xi tjeẖen chꞌa̱tseé niṉku̱a̱n xi kjiṉe ̱xu̱ta̱ nkiu̱n?
6 Tu̱nga tu̱ xi kikjutꞌayákꞌuhún ni Felipe ̱nga bꞌa̱ kitsúhu̱, a̱tꞌaha̱ be 

ni xi tsꞌií̱n. 7 A̱sꞌa̱i bꞌa̱ kitsú Felipe:̱
—Ta̱ ndaha tsa jo unchan to̱on denario̱̱ niṉku̱a̱n chꞌa̱tseé, tsa a̱sꞌa̱i 

ic̱hí ic̱hí kꞌu̱a̱iẖi ̱nga nkúnkú, najmi ku̱ic̱hú maha̱ ra̱.
8 A̱sꞌa̱i bꞌi ̱kitsú nda̱ niꞌyakuyá xi ꞌmi Andre, xi ntsꞌe ̱maha Simon 

Pedro:̱
9 —E̱i ̱síjña nku nda̱ chí xi yꞌa un niṉku̱a̱n xi kamandakoẖo tu 

cebada̱ ko̱ jo tjio̱̱. Tu̱nga, ¿mí skan ka̱maha̱ ra̱ xu̱ta̱ nkjiu̱n niu̱?
10 Bꞌi ̱kitsú Jesu:
—Bꞌa̱ tꞌihu̱un nga katꞌentu ngayjee ̱xu̱ta̱.
Tjín ṉkjún na̱xi ̱chu̱ kui a̱nte xuꞌbo̱ ko̱ yꞌentu a̱jin na̱xi ̱chu̱ nkú ra̱ 

ma un mii ̱jáxꞌiṉ. 11 A̱sꞌa̱i jakjꞌá Jesu niṉku̱o̱n, kitsjáha̱ mábꞌa̱chjíhi ̱
Ntia̱̱ná ko̱ kitsꞌínndzjoho̱ xu̱ta̱ xi kabꞌentu yo̱. Bꞌa̱ ta̱ kitsꞌíhiṉ tjio̱̱ nga 

kitsjáha̱ xi nkú tjín mjehe ̱xu̱ta̱. 12 Nkꞌie nga kikꞌie sisihiṉ xu̱ta̱, a̱sꞌa̱i 
bꞌi ̱kitsúhu̱ já niꞌyakuyáha̱:

—Chjꞌa̱yo niṉku̱a̱n xi kꞌuankiu̱ tu̱ xi najmi ku̱a̱tsúhun.
13 A̱sꞌa̱i jꞌáya jóo̱ niṉku̱a̱n xi tsꞌankiu̱, kui xi nibaha̱ ra̱ niṉku̱a̱n 

cebada̱ xi uu̱n. Te jo nis̱iṉ kama niṉku̱a̱n xi tsꞌankihi ̱xu̱ta̱. 14 Nkꞌie 
nga kikie xu̱ta̱ nkjiu̱n kju̱a̱nkjún xi kitsꞌín Jesu, a̱sꞌa̱i bꞌa̱ iṉcha kitsúhu̱ 
xinkjín:

—Kju̱axi ̱kjáíhin nga kui nda̱i ̱xi nda̱ profeta̱ xi tjíhin nga kjꞌu̱a̱í 
a̱sunntei.̱

15 Tu̱nga kamankjihín ra̱ Jesu nga mjehe ̱jóo̱ ngju̱a̱iḵo̱ kju̱a̱ꞌyúhu̱n 
nga nda̱ rei ̱tsꞌií̱n maha̱. Kui nga ngji tꞌaxín suba ngáha a̱suntu 
tjeṉkiu̱̱.

Bꞌi ̱tsꞌín ngjisun Jesu ntáchakꞌuu̱n
(Mt. 14:22-27; Mr. 6:45-52)

16 Nkꞌie nga ja tíma jyun, a̱sꞌa̱i iṉcha jꞌaijen a̱ndai ntáchakꞌuu̱n já 
niꞌyakuyáha̱ Jesu. 17 Jasꞌen yábarku̱ tu̱ xi kjꞌu̱a̱tikjáha ntáchakꞌuu̱n 
nga ngju̱a̱i ̱nanki Capernaum. A̱sꞌa̱i tu̱ kama jyuntꞌaihín nkꞌie nga 
najmi kjee̱ bichú tjeṉnkihi ̱Jesu. 18 Ko̱ tu̱ nkuhú ntjo̱ xi tu̱ xí ꞌyúhún 
kama. Xí kitsꞌín xuhú ntáchakꞌuu̱n. 19 Nkꞌie nga tsichu nkú ma tsa un 
ko̱ tsa jun kilomeṯru̱ tjíhin, kikie jóo̱ nga Jesu nibásun ntáchakꞌuu̱n 
nga nibákꞌun tiñaha̱ yábarku̱. Iṉcha kitsankjún jóo̱, 20 tu̱nga bꞌiẖí 
kitsú Jesu:

—An ní niu̱. Najmi tu̱ binkjun.
21 Tsjo kamaha̱ jóo̱ nga jasꞌen Jesu yábarku̱ ko̱ tu̱ tsichu sahá 

yábarku̱ nanki xi má nga tíiṉcha fi.

Bꞌi ̱tsꞌín kitsúya Jesu nga kui xi 
tsꞌínk'íéntu tíkꞌun xu̱ta̱

22 Nis̱tjin xi ma ndyjuu̱n kamankjihiṉ xu̱ta̱ xi yꞌentu ngabantá 
ntáchakꞌuu̱n nga tu̱ nkuhú maha yábarku̱ xi tsitju yo̱ ko̱ nga Jesu 
najmi jasꞌen nga ngjiko̱ já niꞌyakuyáha̱, a̱tꞌaha̱ tu̱ já niꞌyakuyáha̱ ngji 
subahá. 23 A̱sꞌa̱i iṉcha jꞌai kjꞌa̱í yábarku̱ xi tsitjuhu nanki Tiberia̱̱ nga 
jꞌai tiña má xi tjeẖen kikjine niṉku̱a̱n xu̱ta̱ nkꞌie nga kitsjáha̱ Jesu 
mábꞌa̱chjíhi ̱Ntia̱̱ná.

24 Kui bꞌa̱ maha, nkꞌie nga kikiehe xu̱ta̱ nga najmi ta̱ tjíhin Jesu 
yo̱ ko̱ ta̱ ndaha já niꞌyakuyáha̱, a̱sꞌa̱i jasꞌen yábarku̱ nga ngjingisjai 
nanki Capernaum. 25 Ngabantá xinkuu̱ kisakúhu̱ ko̱ bꞌi ̱iṉcha kitsúhu̱:

—Ji nda̱ maestru̱, ¿nkú nꞌe jáiẖini ei̱?̱
26 A̱sꞌa̱i bꞌi ̱kitsú Jesu:
—Kju̱axi ̱ni xi tíxinnu̱u. Kiyo kju̱a̱nkjún xi kitsꞌian, tu̱nga najmi 

kuihí kju̱a̱ha tíbinchisjáíhinú. Tu̱ nga̱tꞌaha̱ ní niṉku̱a̱n xi kichinehenu 
nga kitse susunnu̱u, kui kju̱a̱ha nga tíbinchisjáíhinú. 27 Najmi tu̱ 

 Xu̱ju̱n xi yꞌétꞌa Jua 6 



203

nꞌexántjaihinu niṉku̱a̱n xi maha̱ fe. Niṉku̱a̱n xi najmi ma níhi ̱fe 
nꞌex̱ántjaihinu. Kui xi tsꞌií̱nkꞌíéntu tíkꞌunnu̱u. Ntíhi ̱Nda̱xꞌiu̱̱n tsjánu̱u 
niṉku̱a̱n xuꞌbo̱. Ntia̱̱ Na̱ꞌmiu̱ tsakúnu̱u nga kui xi kitsꞌín nibá.

28 Bꞌa̱ kitsú jóo:̱
—¿Mí ni xi tjíhin nga nꞌei̱ ̱jiṉ tu̱ xi nꞌeṯjusuhu̱nni ̱ni xi mjehe ̱ra̱ 

Ntia̱̱ná?
29 Bꞌi ̱kitsú Jesu:
—Kui ni xuꞌbi ̱xi mjehe ̱Ntia̱̱ná nga nꞌeṯjusun. Kasꞌejinnu̱u nda̱ xi 

kitsꞌín nibá.
30 A̱sꞌa̱i bꞌa̱ iṉcha kitsú jóo̱:
—¿Mí kju̱a̱nkjúhun xi ku̱a̱kúchjini ̱nga Ntia̱̱ná kitsꞌín nibáhi tu̱ 

xi cha̱ha̱ni ̱ko̱ sꞌej̱inni ̱ji? ¿Mí xáha̱ Ntia̱̱ná xi mahi? 31 A̱tꞌaha̱ ntje ̱
cháná kikjine mana nkꞌie nga yꞌentu a̱nte kixiu̱. Kui nihi xi tjítꞌa éheṉ 
Ntia̱̱ná nga bꞌa̱ títsu: “Niṉku̱a̱n xi ndjio̱̱jmi ján nibaha̱ ra̱ kitsjáha̱ nga 
kikjine.”

32 Bꞌi ̱kitsú Jesu:
—Kju̱axi ̱ni xi tíxinnu̱u. Na̱ꞌmina̱há xi kitsjánu̱u niṉku̱a̱n xi 

ndjio̱̱jmi ján nibaha, najmi Moise. Ko̱ ndꞌa̱i ̱títsjánu̱u niṉku̱a̱n xi nda 
kjikjin. Kui xi ndjio̱̱jmi ján nibáha. 33 A̱tꞌaha̱ niṉku̱a̱n xi tsjá Ntia̱̱ná, 
kui xi nibajehen ndjio̱̱jmi ján ko̱ tsꞌínkꞌíéntu tíkꞌun xu̱ta̱ a̱sunntei.̱

34 —Ji nda̱ ntia̱̱ —kitsú jóo̱—, kꞌu̱a̱i ̱teheṉteni ̱niṉku̱a̱n xuꞌbo̱.
35 A̱sꞌa̱i bꞌi ̱kitsú Jesu:
—An niṉku̱a̱n xi tsꞌínkꞌíéntu tíkꞌuhu̱n xu̱ta̱. Xi kjꞌu̱a̱ísena najmi ta̱ 

ka̱ma bjoho̱ ra̱ ko̱ xi sꞌej̱ihiṉ an najmi ta̱ ka̱ma xintáha̱ ra̱. 36 Tu̱nga 
jahá bꞌa̱ kuaxinnu̱u, ndaha tsa tíyanú tu̱nga najmi tísꞌejihínnu̱u. 
37 Kjꞌu̱a̱ísena ngayjee ̱xu̱ta̱ xi tsjána Na̱ꞌmina̱, ko̱ xi kjꞌu̱a̱ísena najmi 
kꞌonsje ̱na̱tsin ján.

38 ’A̱tꞌaha̱ ndjio̱̱jmi ján nibajeẖenna tu̱ xi tsꞌintjusuhunna xi nkú 
tsꞌín mjehe ̱Na̱ꞌmi xi kitsꞌín nibána ko̱ najmi xi nkú tsꞌín mjena. 39 Ko̱ 
ni xi mjehe ̱xi kitsꞌín nibána, najmi mjehe ̱tsa tsꞌinndyja ndaha nku 
xi kitsjána. Mje níhi ̱nga tsꞌinkjꞌáíya ngáha̱ ra̱ ngabayoo̱ xu̱ta̱ xuꞌbo̱ 
nis̱tjin xi fekuu̱. 40 A̱tꞌaha̱ ni xi mjehe ̱Na̱ꞌmina̱, mjehe ̱nga kꞌúéntu 
tíkꞌun sín ngayjee ̱xi kjꞌu̱a̱ísehe ̱Ntíu̱ ko̱ sꞌej̱ihiṉ. Ko̱ an tsꞌinkjꞌáíya 
ngáha̱ ra̱ ngabayoo̱ xu̱ta̱ xuꞌbo̱ nis̱tjin xi fekuu̱.

41 Nkꞌie nga bꞌa̱ kitsú Jesu nga kui xi niṉku̱a̱n xi ndjio̱̱jmi ján 
nibajehen, a̱sꞌa̱i já judio̱ kinchja̱yanehe.̱ 42 Bꞌa̱ iṉcha kitsúhu̱ xinkjín:

—¿A najmi kuihí nda̱i ̱xi Jesu, ntíhi ̱Kuse? Yaá na̱ꞌmihi ̱ko̱ na̱aha̱. 
¿Nkú tjíhiṉ ra̱ nga bꞌa̱ títsuhu nga ndjio̱̱jmi ján nibajehen?

43 A̱sꞌa̱i bꞌi ̱kitsú Jesu:
—Najmi tu̱ chubayanenú. 44 Ndaha nku najmi ka̱ma kjꞌu̱a̱ísena 

tsa najmi kjꞌu̱a̱íkoẖo̱ Na̱ꞌmi xi kitsꞌín nibána. Ko̱ xi kjꞌu̱a̱ísena an 
tsꞌinkjꞌáíya ngáha̱ ra̱ ngabayoo̱ nis̱tjin xi fekuu̱. 45 Bꞌa̱ tsꞌín yꞌétꞌa já 
profeta̱: “Ntia̱̱ná ku̱a̱kúyaha̱ ngayjee ̱xu̱ta̱.” Kui bꞌa̱ maha, ngayjee ̱

xi mjéñjuhu̱ ra̱ ko̱ bangiya ni xi bakúyaha̱ Ntia̱̱ Na̱ꞌmiu̱, kui xi 
kjꞌu̱a̱ísena.

46 ’Ndaha nku najmi kjee̱ be yáha Ntia̱̱ Na̱ꞌmiu̱. Nku tutuhú xi 
nibaha má tíjña Ntia̱̱ná, kui xi ja be Ntia̱̱ Na̱ꞌmiu̱. 47 Kju̱axi ̱ni xi 
tíxinnu̱u. Xi sꞌej̱ihiṉ an, kui xi kꞌúéntu tíkꞌun sín. 48 An niṉku̱a̱n xi 
tsꞌínkꞌíéntu tíkꞌuhu̱n xu̱ta̱. 49 Ntje ̱chánu̱u kikjine mana a̱nte kixiu̱, 
tu̱nga tu̱ nkú jesuhún. 50 Tu̱nga niṉku̱a̱n xuꞌbi ̱ndjio̱̱jmi ján nibajehen 
tu̱ xi kjiṉeẖe xu̱ta̱ ko̱ najmi ta̱ ku̱a̱yáha. 51 An xi niṉku̱a̱n tíkꞌun xi 
ndjio̱̱jmi ján nibajehen. Tsa tjín xi kjiṉe ̱niṉku̱a̱n xuꞌbi,̱ kui xi kꞌúéjña 
tíkꞌun sín. Ko̱ niṉku̱a̱n xi tsja, kui xi yjonintena̱ xi tsjantjáíhina xu̱ta̱ 
a̱sunntei.̱

52 A̱sꞌa̱i tu̱ yꞌésikoẖó xinkjín já judio̱ nga bꞌa̱ kitsú:
—¿Nkú tsꞌín tsjáhaná yjonintehe ̱nda̱i ̱nga chiṉeé̱?
53 Bꞌi ̱kitsú Jesu:
—Kju̱axi ̱ni xi tíxinnu̱u. Tsa najmi chiṉo̱o yjonintehe ̱Ntíhi ̱

Nda̱xꞌiu̱̱n ko̱ sꞌiu̱ jníhi,̱ najmi ku̱iṉtsu̱ba̱ tíkꞌun. 54 Xi kjiṉe ̱yjonintena̱ 
ko̱ kꞌúí jnína̱, kui xi kꞌúéntu tíkꞌun sín, ko̱ an tsꞌinkjꞌáíya ngáha̱ ra̱ 
xu̱ta̱ xuꞌbo̱ nis̱tjin xi fekuu̱. 55 A̱tꞌaha̱ yjonintena̱ xi nichine xi ndoo̱ 
ko̱ jnína̱ xi ntá xi ndoo̱. 56 Xi kjiṉe ̱yjonintena̱ ko̱ kꞌúí jnína̱, kui xi 
kꞌúéntujínna ko̱ an kúátej̱ñajihiṉ.

57 ’Na̱ꞌmiu̱ kitsꞌín nibána. A̱tꞌaha̱ tíjña, kui nga tíij̱ñahana. Bꞌa̱ ta̱ 
tsꞌín a̱tꞌaha̱ tíij̱ña tíkꞌan, kui nga kꞌúéntu tíkꞌuhun xu̱ta̱ xi tsꞌií̱n mana 
nichinehe.̱ 58 Kui xuꞌbi ̱niṉku̱a̱n xi ndjio̱̱jmi ján nibajehen. Kui xi najmi 
xi nkú joyaha mana xi kikjine ntje ̱chánu̱u ko̱ tu̱ nkú jesuhún. A̱tꞌaha̱ 
xi kjiṉe ̱niṉku̱a̱n xuꞌbi,̱ kꞌúéntu tíkꞌun sín.

59 Bꞌa̱ tsꞌín kinchja̱ Jesu nga tsakúya a̱yaha̱ nku niꞌya sinagoga̱ xi 
tíjña nanki Capernaum. 60 Nkꞌie nga kintꞌé xu̱ta̱ niꞌyakuyáha̱ én xi 
kinchja̱, a̱sꞌa̱i nkjin xi bꞌa̱ kitsú:

—ꞌNi tjín tsa nꞌes̱ihiṉ én xi tínchja̱. ¿Yá xi tsꞌií̱nkjáíhiṉ ni xi 
kuatsú?

61 Kamankjihiṉ Jesu nga kinchja̱yanehe ̱xu̱ta̱ niꞌyakuyáha̱ nga bꞌa̱ 
kitsú. A̱sꞌa̱i bꞌi ̱kitsú Jesu:

—¿A tínꞌendyjajihín ru̱u yjonu̱u én xi kuanchja? 62 ¿Nkú sa ka̱manu̱u 
tsa cho̱o Ntíhi ̱Nda̱xꞌiu̱̱n nkꞌie nga ngju̱a̱iṉji ngáha a̱nte má nga nibaha? 
63 Espiriṯu̱ Santo̱ tsꞌínkꞌíéntu tíkꞌun xu̱ta̱. Xu̱ta̱ bi, najmi maha̱ tsꞌínkꞌíéntu 
tíkꞌun xu̱ta̱ xinkjín. Én xi kuaxinnu̱u Espiriṯu̱ Santo̱ nibáha̱ ra̱ ko ̱kui éeṉ 
tsꞌií̱nkꞌíéntu tíkꞌunnu̱u. 64 Tu̱nga tjín a̱jinnu̱u xi najmi sꞌejihiṉ an.

Bꞌa̱ kitsú Jesu a̱tꞌaha̱ be santaha nga tutsꞌihiṉ ni yá xi najmi 
sꞌejihiṉ ko̱ yá xi tsꞌií̱nkjasꞌeheṉ. 65 Ko̱ bꞌi ̱ta̱ kitsú ya:

—Kui kju̱a̱ha nga bꞌa̱ kuaxihiṉnu̱u nga ndaha nku najmi ka̱ma 
kjꞌu̱a̱ísehena tsa najmi Ntia̱̱ Na̱ꞌmiu̱ kitsjáha̱ nga kjꞌu̱a̱ísena.

66 Yo̱ kikꞌatutsꞌiẖiṉ ra̱ nga nkjin xu̱ta̱ niꞌyakuyáha̱ yꞌéjñaha̱. Najmi 
ta̱ kitsjenkoẖo̱ ra̱. 67 A̱sꞌa̱i bꞌi ̱kitsúhu̱ já niꞌyakuyá xi te joo̱:

—¿A mjenu̱u kuankíún ko̱ jun?
68 —Ji Nda̱ Ntia̱̱ —kitsú Simon Pedro̱—, ¿yá sa ka̱ma tsjénnkihi ̱

jiṉ? Jihí xi chubai én xi tsꞌínkꞌíéntu tíkꞌun síhiṉ xu̱ta̱. 69 Sꞌejinni ̱ko̱ ja 
kamankjinni ̱nga ji Cristo̱, e xi Ntíhi ̱Ntia̱̱ná xi tíjña tíkꞌuu̱n.

70 Bꞌi ̱kitsú Jesu:
—An jꞌajínnu̱u jun xi te joo̱, tu̱nga tjeṉjihínnu̱u nku nda̱ninda.
71 Bꞌa̱ kitsú Jesu nga kinchja̱nij̱míyaha Juda̱ Iscariote,̱ ntíhi ̱Simon. 

A̱tꞌaha̱ kui xi tsꞌií̱nkjasꞌeheṉ ko̱ kui xi nku nda̱ niꞌyakuyá xi te joo̱.

Bꞌi ̱tsꞌín ngji Jesu Sꞌíhi ̱Niꞌya Kichoo̱

7  A̱skahan kikjatsúꞌba Jesu a̱nte Galilea̱. Najmi kama mjehe ̱nga 
kikjatsúꞌba chji a̱nte Judea̱, a̱tꞌaha̱ já judio̱ kꞌaku̱ tsangisjai niy̱á xi 

nkú tsꞌín tsꞌií̱nkꞌiehen. 2 Tu̱nga jahá tíbichú tiña sꞌí xi bꞌasje xu̱ta̱ xi ntje ̱
judio̱ tjeẖeṉ ra̱, sꞌí xi ꞌmi Sꞌíhi ̱Niꞌya Kichoo,̱ 3 ko ̱bꞌa̱ kitsú já ntsꞌe ̱Jesu:

—Najmi tu̱ ei̱ ̱binchin. Tu̱ sahá tꞌin Judea̱ tu̱ xi sku̱eẖe xu̱ta̱ 
niꞌyakuyáhi ̱ni xi nꞌei. 4 A̱tꞌaha̱ najmi tjín xi bꞌéjña ꞌma ni xi tsꞌín tsa 
mjehe ̱cha̱. Tu̱ sahá ta̱kúchjihi ̱yjohi ̱xu̱ta̱ a̱sunntei ̱nga nꞌei̱ ni xi tínꞌei.

5 Bꞌa̱ kitsú já ntsꞌe ̱a̱tꞌaha̱ ta̱ ndaha kui najmi iṉcha kisꞌejihiṉ yáha 
Jesu. 6 A̱sꞌa̱i bꞌi ̱kitsú Jesu:

—Najmi kjee̱ bichú chu̱ba̱na̱ nga tsꞌian ni xi tjíhin nga tsꞌian. 
Jun bi, tu̱ mí chu̱ba̱há ni ma nꞌo ni xi tjíhin nga nꞌo̱o. 7 Najmi títsꞌín 
unkienu̱u xu̱ta̱ a̱sunntei.̱ An bi, títsꞌín unkiena a̱tꞌaha̱ tíbꞌejñá chja 
nga chꞌon tjín ni xi tíiṉcha tsꞌín. 8 Tankíún sꞌíu̱. Najmi kfíán an a̱tꞌaha̱ 
najmi kjee̱ bichú chu̱ba̱na̱.

9 Bꞌa̱ kitsú Jesu, a̱sꞌa̱i yꞌejña a̱nte Galilea̱. 10 Tu̱nga nkꞌiehé nga 
iṉcha ngji sꞌíu̱ já ntsꞌe,̱ a̱sꞌa̱i ngji ko̱ kui. Tu̱nga najmi ngji chjihí, tsa 
jóo̱ tjeṉjihiṉ. Ngji suba. 11 A̱sꞌa̱i a̱jin sꞌíu̱ já judio̱ kꞌaku̱ tsangisjaihi.̱ Bꞌa̱ 
iṉcha kitsúhu̱ xinkjín:

—¿A najmi kjꞌu̱a̱íhí ndo?̱
12 Ko̱ xu̱ta̱ nkjiu̱n ta̱ kinchja̱nij̱míyaha Jesu. Tjín xi bꞌa̱ kitsú: 

“Ndahá ndo̱.” Kꞌu̱a̱ ngá xi bꞌa̱ kitsú: “Najmi nda ndo.̱ Xu̱ta̱há 
bꞌana̱cha̱ha̱ ndo̱.” 13 Tu̱nga najmi kama takꞌuhún xu̱ta̱ kinchja̱nij̱míya 
chji chjihi Jesu a̱tꞌaha̱ tsankjún já judio̱ kꞌaku̱.

Bꞌi ̱tsꞌín tsakúya Jesu a̱jin sꞌíu̱
14 Nkꞌie nga a̱jihiṉ sꞌíu̱, jasꞌen Jesu má ma na̱tsihiṉ niṉku̱ ko̱ 

tsakúya. 15 Kama nkjúhu̱n já judio̱ kꞌaku̱ ko̱ bꞌa̱ kitsúhu̱ xinkjín:
—¿Nkú tsꞌín behe ni xi tsꞌe ̱Ntia̱̱ná nda̱i ̱nga najmi tsangiyaha?
16 A̱sꞌa̱i bꞌi ̱kitsú Jesu:
—Najmi an tsꞌa̱n ni xi tíbakuyá. Xi kitsꞌín nibá nína tsꞌe ̱éeṉ. 

17 Xi mjehe ̱tsꞌií̱n xi nkú tsꞌín mjehe ̱Ntia̱̱ná, kui xi sku̱e ̱tsa Ntia̱̱ná 

tsꞌe ̱ni xi tíbakuyá ko̱ tsa an tsꞌa̱n. 18 Nku xu̱ta̱ xi nchja̱ ni xi tsꞌe,̱ kui 
xi bankisjai kju̱a̱chánka xi tsꞌe.̱ Tu̱nga xi bankisjai kju̱a̱chánkaha̱ 
xi kitsꞌín nibáha̱, kui xi kju̱axi ̱ni xi tsu ko̱ na̱xu̱ tsꞌín. 19 ¿A najmi 
kitsjáhánu̱u Moise kju̱a̱téxumoo̱? Tu̱nga ndaha nku jun najmi 
títsꞌíntjusun kju̱a̱téxumoo̱. ¿Á mjeheṉu̱u nꞌeḵꞌiehennú?

20 A̱sꞌa̱i bꞌa̱ iṉcha kitsú xu̱to̱:
—¡Kutsa nda̱nindahá tíjñajihin! ¿Yá xi mjehe ̱tsꞌií̱nkꞌiehin?
21 Bꞌi ̱kitsú Jesu:
—Nku ni kitsꞌian ko̱ ngatentoo̱ kama nkjúnnu̱u. 22 Tsakúyanu̱u 

Moise nga nꞌeṯjusun circuncision, ndaha tsa najmi Moise kikꞌatutsꞌiẖiṉ 
ra̱ niu̱. Ntje ̱chánu̱u ní kikꞌatutsꞌiẖiṉ ra̱ niu̱. Kui nga nꞌetjusuhun niu̱ 
ndaha tsa nis̱tjin nkjún. 23 Bꞌa̱ nꞌoho̱o ntíxꞌiṉnu̱u ndaha tsa nis̱tjin 
nkjún tu̱ xi najmi ndyja̱ha kju̱a̱téxumaha̱ Moise. Tu̱nga tsa bꞌa̱ nꞌo nga 
nis̱tjin nkjúu̱n, ¿á tínꞌekjanko̱honú nga nis̱tjin nkjún kitsꞌinnkíhi ̱ra̱ 
nku nda̱? 24 Najmi tu̱ kju̱a̱ sunnkꞌa nꞌo. Kixi ̱ní nꞌo̱o kju̱a̱.

Bꞌi ̱tsꞌín kinchja̱nij̱míyaha xu̱ta̱ yáha Jesu
25 A̱sꞌa̱i bꞌa̱ kitsú kꞌu̱a̱ xu̱ta̱ nanki Jerusalen:
—¿A najmi kuihí nda̱i ̱xi mjehe ̱tsꞌií̱nkꞌieheṉ jóo̱? 26 Tu̱nga, á 

tínchja̱ chji chjihi ko̱ najmi chꞌa nkú títsuhu̱ ra̱. ¿A kju̱axiẖí nga ja 
kamankjihiṉ já tjíxóo̱ nga kui nda̱i ̱xi kitsú Ntia̱̱ná nga tsꞌií̱n nibá? f 
27 Tu̱nga yanáá má nibáha nda̱i.̱ Nkꞌie nga kjꞌu̱a̱í xi Cristo,̱ najmi chꞌa 
sku̱e ̱má niḇaha.

28 A̱sꞌa̱i ꞌyún kinchja̱ Jesu nga bꞌi ̱tsꞌín tsakúya má ma na̱tsihiṉ 
niṉku̱:

—Bꞌa̱ tíbixíún nga yanú ko̱ yo má nibáhana. Tu̱nga najmi 
kuenta̱na̱há jáiẖina. Tjín xi kitsꞌín nibána. Ko̱ xi kitsꞌín nibána ma nꞌe 
sꞌejián ni xi tsu. Kui xi najmi yo. 29 Tu̱nga an be yáha, a̱tꞌaha̱ má tíjña 
nibahana ko̱ kui xi kitsꞌín nibána.

30 A̱sꞌa̱i kama mjehe ̱jóo̱ nga ku̱a̱kjꞌánijéhe.̱ Tu̱nga ndahá nku 
najmi kitsꞌínkoẖo,̱ a̱tꞌaha̱ najmi kjee̱ bichú chu̱ba̱ha̱. 31 Tu̱nga nkjin 
xu̱ta̱ xi tíiṉchajihiṉ xu̱ta̱ nkjiu̱n kisꞌejihiṉ Jesu. Bꞌa̱ kitsúhu̱ xinkjín:

—Nkꞌie nga kjꞌu̱a̱í xi Cristo,̱ ¿a ꞌyún tsꞌií̱n sa kju̱a̱nkjún nga nda̱ 
xuꞌbi?̱

32 Kintꞌé já fariseo̱ ni xi kitsú xu̱to̱ nga kinchja̱nij̱míyaha Jesu. 
A̱sꞌa̱i já na̱ꞌmi kꞌaku̱ ko̱ já fariseo̱ kitsꞌínkji já xi kunntá niṉku̱ tu̱ xi 
ku̱a̱kjꞌánijéhe Jesu. 33 A̱sꞌa̱i bꞌi ̱kitsú Jesu:

—Tu̱ chuba nis̱tjihín kúátej̱ñajin sanu̱u ko̱ kfín ngáhana má tíjña 
xi kitsꞌín nibána. 34 Ku̱iṉchísjainú tu̱nga najmi ta̱ sa̱kúhu̱nu̱u an. Má 
nga kfíntej̱ña najmi ka̱ma kuankíún.

35 Bꞌa̱ kitsúhu̱ xinkjín já judio̱ kꞌaku̱:

—¿Má ngju̱a̱iẖi ̱nda̱i ̱nga najmi ta̱ sa̱kúhuná? ¿A xu̱ta̱ judio̱ xinkiá̱ 
xi tjíntujíhiṉ xu̱ta̱ xi nchja̱ griego̱ ngju̱a̱is̱ehe?̱ ¿A ta̱ ku̱a̱kúyaha̱ xi 
nchja̱ én griego?̱ 36 Ni xi kuanchja̱: “Ku̱iṉchísjainú tu̱nga najmi ta̱ 
sa̱kúhu̱nu̱u an”, ko̱: “Má nga kfíntej̱ña najmi ka̱ma kuankíún”, ¿nkú 
tsuhu̱ ra̱ ni xi kuatsú?

Bꞌi ̱tsꞌín tsakúya Jesu ni xi ka̱maha̱ 
xu̱ta̱ xi sꞌej̱ihiṉ kui

37 Nis̱tjin xi fekuhu̱ sꞌíu̱, kui xi ꞌyún bꞌasje xu̱ta̱, a̱sꞌa̱i tsasinjña ndju 
Jesu ko̱ ꞌyún kinchja̱:

—Tsa tjín xi tíma xintáha̱, kanibásena ko̱ katꞌi. 38 Bꞌa̱ ka̱maha̱ xi 
nkú tsꞌín tjítꞌa éheṉ Ntia̱̱ná. Xi sꞌej̱ihiṉ an anim̱a̱ha̱ stjújin ntáje,̱ ntá xi 
tsꞌínkꞌíéntu tíkꞌuhu̱n xu̱ta̱.

39 Bꞌa̱ kitsú Jesu nga kinchja̱nij̱míyaha Espiriṯu̱ xi a̱skahan 
tsꞌií̱nkjáíhiṉ xu̱ta̱ xi sꞌej̱ihiṉ Jesu. Najmi kjee̱ fꞌai Espiriṯu̱ Santo̱ kui 
nis̱tjiu̱n, a̱tꞌaha̱ najmi kjee̱ sꞌej̱ña chji kju̱a̱chánkaha̱ Jesu.

40 Nkꞌie nga kintꞌé xu̱to̱ éiṉ, kꞌu̱a̱ xi bꞌa̱ kitsú:
—Kju̱axi ̱kjáíhin nga kui nda̱i ̱nda̱ profeta̱ xi tjíhin nga kjꞌu̱a̱í.
41 Bꞌa̱ kitsú ngá kꞌu̱a̱:
—Kui nda̱i ̱xi kitsú Ntia̱̱ná nga tsꞌií̱n nibá.
Tu̱nga tjín ngá xi bꞌa̱ kitsú:
—¿Nkú tsꞌín Galilea̱ niḇaha xi Cristo̱? 42 ¿A najmi bꞌa̱há tsꞌín tjítꞌa 

éheṉ Ntia̱̱ná, nga ntjeẖe ̱David niḇaha̱ ra̱ xi Cristo̱, ko̱ nga Belen 
niḇaha, má nga nankihi ̱David?

43 Bꞌa̱ tsꞌín tsakjányaha yjoho̱ xu̱ta̱ na̱ntio̱̱ nga iṉcha 
kinchja̱nij̱míyaha Jesu. 44 Tjín xi kama mjehe ̱nga ku̱a̱kjꞌánijéhe ̱tu̱nga 
ndahá nku najmi kitsꞌínkoẖo.̱

Bꞌi ̱tsꞌín najmi kisꞌejihiṉ já judio ̱kꞌaku̱ 
nga Ntia̱̱ná kitsꞌín nibáha̱ Jesu

45 A̱sꞌa̱i já xi kunntá niṉku̱ jꞌai ngáha má tjíntu já na̱ꞌmi kꞌaku̱ ko̱ 
já fariseo̱ ko̱ bꞌi ̱kikꞌihiṉ:

—¿Á najmi kjúáiḵoẖonu ndo̱?
46 Bꞌa̱ kitsú jóo:̱
—Ndaha nku najmi kjee̱ bꞌa̱ tsꞌín nchja̱ xi nkú tsꞌín nchja̱ ndo̱.
47 Bꞌa̱ kitsú já fariseo:̱
—¿A ko̱hó jun ta̱ kuakꞌana̱cha̱nu̱u ndo̱? 48 ¿A tjíhín a̱jihiṉ já tjíxóo̱ 

ko̱ a ra̱ a̱jihiṉ já fariseo̱ xi sꞌejihiṉ Jesu? 49 Tu̱nga xu̱ta̱ xuꞌbi ̱bi, najmi 
mankjihiṉ kju̱a̱téxumoo̱. Kui xi najmi nda nginku̱n Ntia̱̱ná.

50 A̱sꞌa̱i kinchja̱ Nicodemo,̱ nda̱ fariseo̱ xi jꞌaisehe ̱Jesu nga jyuu̱n:
51 —Xi nkú tsꞌín tíjña kju̱a̱téxumaná, títjun tjíhin nga ku̱a̱sinñjuhu̱ú 

xu̱ta̱ tu̱ xi cha̱haná ni xi kitsꞌín ko̱ a̱skahan nꞌe ̱ra̱á kju̱a̱.
52 Bꞌa̱ kitsú jóo:̱

—¿A ta̱ koẖó ji xi nibáhani Galilea̱? Nꞌey̱a nda ndai xu̱ju̱n éheṉ 
Ntia̱̱ná ko̱ cha̱i ̱nga ndaha nku nda̱ profeta̱ najmi kjee̱ tjujín Galilea̱.

53 A̱sꞌa̱i bꞌi ̱ngján iṉcha ngji ngáha niꞌyaha̱.

Bꞌi ̱tsꞌín kichjutꞌayákꞌun Jesu nga 
jꞌaichꞌáha̱ nku ta̱chju̱ún

8  A̱sꞌa̱i ngji Jesu a̱sunntu tjeṉki ̱xi ꞌmi Yá Olivo.̱ 2 Nkꞌie nga ja 
kama seheṉ nis̱tjin xi ma ndyjuu̱n, jꞌai ngáha má ma na̱tsihiṉ 

niṉku̱. Yo̱ jꞌaise ṉkjúhu̱n xu̱ta̱ ko̱ yo̱ yꞌejña nga tsakúya. 3 A̱sꞌa̱i iṉcha 
jꞌaiko̱ já chjiṉeꞌ̱éheṉ kju̱a̱téxumoo̱ ko̱ já fariseo̱ nku ta̱chju̱ún xi kiya 
nga kjꞌa̱í nda̱ kjijñakoẖo.̱ Jꞌaisínjña nginku̱n Jesu ko̱ nginku̱n xu̱to̱ 4 ko̱ 
bꞌa̱ kitsú:

—Ji nda̱ maestru̱, kuaya ta̱chjíiṉ nga kjꞌa̱í nda̱ kjijñakoẖo.̱ 5 Bꞌa̱ 
tsꞌín yꞌétꞌa Moise kju̱a̱téxumoo̱ nga ndjio̱̱ nꞌeḵꞌiehen xi bꞌa̱ tsꞌií̱u̱n. Ji bi, 
¿nkú bixín?

6 Tu̱ xi kikjutꞌayákꞌuhún ni Jesu nga bꞌa̱ iṉcha kitsú, a̱tꞌaha̱ 
mjehe ̱ku̱a̱téjéne. A̱sꞌa̱i yꞌejñantu Jesu ko̱ na̱jnú ntsja kitsꞌínntuko̱ho 
tꞌanankiu̱. 7 Nkꞌie nga tu̱ nku tíiṉcha bjásjaiyahá ra̱ jóo̱, tsasinjña 
ngáha ko̱ bꞌi ̱kitsú:

—Xi najmi tjíhiṉ ngatitsun, kui xi tjun katꞌéhe ̱ndjio̱̱ ta̱chjúu̱n.
8 A̱sꞌa̱i ta̱ yꞌejñantuhú ngáha nga tu̱ nku kitsꞌínntuhú tꞌanankiu̱. 

9 Nkꞌie nga kintꞌé jóo̱ éiṉ, nkúnkú bꞌi ̱ngján iṉcha ngji. Xi ꞌyún cháha̱ 
tjun ngji. A̱sꞌa̱i tu̱ Jesu ko̱ ta̱chjúu̱n tsinchajin subaha̱ xu̱ta̱. 10 Ta̱ 
tsasinjña ngáha Jesu ko̱ bꞌi ̱kitsú:

—Ji ta̱chju̱ún, ¿má kfihi ̱jóo̱? ¿A ndaha nku najmi ta̱ tíbatéjénehe 
ri?

11 —Najmi, Chá Ntia̱̱. Ndaha nku —kitsú ta̱chjúu̱n.
Bꞌi ̱kitsú Jesu:
—Ta̱ ndaha an najmi chumi ni kjaninéhe. Tꞌin ngáhani ko̱ najmi 

ta̱ nꞌeheni ngatitsun.

Bꞌi ̱tsꞌín tsakúya Jesu nga kui xi ndꞌíhi ̱xu̱ta̱
12 A̱sꞌa̱i kinchja̱ko̱ ngáha xu̱to̱:
—An ndꞌí xi tsꞌín ndzjeheṉ xu̱ta̱ a̱sunntei.̱ Xi tsjénnkina najmi jyun 

má kꞌúéma. Sꞌeẖe ̱ndꞌí xi tsꞌií̱nkꞌíéntu tíkꞌuhu̱n.
13 A̱sꞌa̱i bꞌa̱ iṉcha kitsú já fariseo:̱
—Ji tíꞌmi su̱ba̱i ̱kju̱a̱nda yjohi.̱ Kui nga najmi chjíhi ̱ra̱ én xi 

tíchubahani.
14 Bꞌi ̱kitsú Jesu nga kinchja̱:
—Ta̱ ndaha tsa an tífi su̱ba̱ha̱ ra̱ kju̱a̱nda yjona̱, tu̱nga chjíhi ̱ra̱ 

én xi tínchja, a̱tꞌaha̱ be má nibahana ko̱ má kfín ngáhana. Jun najmi 
yo má nibáhana ko̱ najmi yo má kfín ngáhana. 15 Jun bi, xi nkú tsꞌín 
tíjñaha̱ a̱sunntei,̱ bꞌa̱ tsꞌín chasoho̱o ni xi nda ko̱ ni xi najmi nda, tu̱nga 

an najmi basjehe ̱ni xi nda ko̱ ni xi najmi nda tsꞌín xu̱ta̱. 16 Tu̱nga tsa ni 
xi bꞌa̱ tsꞌihinna, kixi ̱tsꞌian, a̱tꞌaha̱ najmi kuenta̱na̱ bꞌa̱ tsꞌihinna. Na̱ꞌmi 
xi kitsꞌín nibá nína bꞌa̱ tsꞌinka̱. 17 Santaha kju̱a̱téxumanu̱u bꞌa̱ tsꞌín 
tjítꞌa: Tsa jo já ku̱iṯsu̱ya nku ni, chjíhi ̱ra̱ ni xi ku̱iṯsu̱ jóo̱. 18 An tífihi ̱ra̱ 
kju̱a̱nda yjona̱ ko̱ Na̱ꞌmina̱ xi kitsꞌín nibána ta̱ tífina kju̱a̱nda.

19 Bꞌa̱ kitsú jóo:̱
—¿Má tíjña Na̱ꞌmihi?̱
Bꞌi ̱kitsú Jesu:
—Najmi yanú ko̱ ta̱ ndaha najmi yo Na̱ꞌmina̱. Tsa yanú, ta̱ cha̱ ru̱u 

Na̱ꞌmina̱.
20 Bꞌa̱ tsꞌín kinchja̱ nga tsakúya má ma na̱tsihiṉ niṉku̱, má tíjña 

kaxa̱ha̱ to̱on chje.̱ Ndaha nku najmi jakjꞌánijéhe,̱ a̱tꞌaha̱ najmi kjee̱ 
bichú chu̱ba̱ha̱.

Bꞌi ̱tsꞌín tsakúya Jesu nga najmi a̱sunntee ̱tjeẖeṉ ra̱
21 A̱sꞌa̱i ta̱ kinchja̱há ngáha:
—An kfíán ko̱ ku̱iṉchísjainú. A̱jihiṉ ngatitsunnu̱u ku̱a̱yájiun nga 

najmi ta̱ tíij̱ñahana. Má nga kfíán najmi ka̱ma kuankíún.
22 Bꞌa̱ kitsú já judio̱ kꞌaku̱:
—¿A tsꞌií̱nkꞌien subahá yjoho?̱ ¿Á: “má nga kfíán najmi ka̱ma 

kuankíún”, títsuhu?
23 Bꞌi ̱kitsú Jesu:
—Kintei ̱tsꞌa̱jun, nkꞌa ján tsꞌa̱n. A̱sunntei ̱tjeẖeṉnu̱u, nkꞌa ján 

tjeẖeṉna. 24 Tsa najmi sꞌej̱innu̱u nga an xi tíij̱ña, ngatitsunnu̱u 
ku̱a̱yájiun. Kui kju̱a̱ha nga bꞌa̱ kuaxihiṉnu̱u na̱ndꞌa̱i ̱nga ngatitsunnu̱u 
ku̱a̱yájiun.

25 —¿Yáha ji? —kitsú jóo̱.
Bꞌi ̱kitsú Jesu:
—Xi ja kixinnu̱u nga tutsꞌihiṉ ni. 26 Benu̱u. Ka̱ma xínya xi nkú 

tsꞌín tjíntuyánu̱u. Ka̱ma xínya má nihi xi nda ko̱ má nihi xi najmi nda 
tínꞌo. Tu̱nga xi kitsꞌín nibána, kui xi ma nꞌe sꞌejián ni xi tsu. Ko̱ ni xi 
kintꞌe nga kinchja̱, kui xi tínchja ngáhana a̱sunntei.̱

27 Tu̱nga najmi kamankjihín ra̱ jóo̱ nga Ntia̱̱ Na̱ꞌmiu̱ 
kinchja̱nij̱míyaha. 28 Kui nga bꞌiẖí ta̱ kitsú ngáha Jesu:

—Nkꞌie nga chjúsíntjeṉnkꞌo Ntíhi ̱Nda̱xꞌiu̱̱n, nkꞌiehé nga 
ka̱mankjinnu̱u nga an xi tíij̱ña ko̱ nga ndaha nku ni najmi tsꞌian 
kuenta̱na̱. Xi nkú tsꞌín tsakúyana Na̱ꞌmina̱, kui nihi xi tínchja. 29 Xi 
kitsꞌín nibána tíjñakoṉa. Najmi bꞌéjña subana, a̱tꞌaha̱ tsꞌintjusun 
teheṉte ni xi sasíhiṉ.

30 Nkꞌie nga bꞌa̱ kitsú, nkjin ṉkjún xi kisꞌejihiṉ Jesu.

Bꞌi ̱tsꞌín tsakúya Jesu yá xi ntíhi ̱Ntia̱̱ná
31 A̱sꞌa̱i kinchja̱ko̱ xu̱ta̱ judio̱ xi kisꞌejihiṉ:

—Tsa ku̱iṉtsu̱ba̱jiun énna̱, kju̱axi ̱nga ka̱mo xu̱ta̱ niꞌyakuyána̱ 32 ko̱ 
cho̱o ni xi na̱xu̱ tjín ko̱ kui niu̱ xi tsꞌií̱n nda̱ínu̱u.

33 Bꞌa̱ kitsú jóo:̱
—Ntjeẖe ̱Abraham jiṉ. Ndaha nku najmi kjee̱ tsꞌín mani ̱xu̱ta̱ 

musu, tsa tsꞌatseni.̱ ¿Nkú tsꞌín bꞌa̱ tíbixíhinni nga ka̱ma nda̱íhiṉi?̱
34 Bꞌiẖí ta̱ kitsú ngáha Jesu:
—Kju̱axi ̱ni xi tíxinnu̱u. Ngayjee ̱xi títsꞌín ngatitsun, ngaꞌyúhu̱n 

ngatitsuu̱n tíjñajin. Najmi nda̱íhi ̱yjoho̱. 35 Nku nda̱ musu̱ xi kichꞌatse 
najmi nda̱íhi ̱yjoho̱, ndaha tsa niꞌyaha̱ nda̱ ntia̱̱ha̱ tsꞌínxá. Tu̱nga 
ntíhi ̱ní nda ntia̱̱ha̱ ka̱ma tsꞌe ̱niꞌyoo̱. 36 Kui nga tsa Ntíhi ̱Ntia̱̱ná 
tsꞌií̱n nda̱ínu̱u, kju̱axi ̱nga ka̱ma nda̱ínu̱u. 37 Be nga ntjeẖe ̱Abraham 
nibáhanu, tu̱nga mjehénu̱u nꞌeḵꞌiennú a̱tꞌaha̱ najmi mjenu̱u 
nꞌeḵjóho̱on énna̱. 38 An nchja ni xi bakúchjina Na̱ꞌmina̱. Jun bi, nꞌo ni 
xi bakúyanu̱u na̱ꞌminu̱u.

39 Bꞌa̱ kitsú jóo:̱
—Abraham na̱ꞌmini.̱
Bꞌi ̱kitsú Jesu:
—Tsa ntíhi ̱Abraham jun, bꞌa̱ ra̱ nꞌo̱o xi nkú kitsꞌín Abraham. 

40 Tu̱nga ndꞌa̱i ̱mjenu̱u nꞌeḵꞌiennú, ndaha tsa tíxinyanu̱u ni xi na̱xu̱ tjín 
xi tsakúyana Ntia̱̱ná. Ndaha̱chí najmi bꞌa̱ kitsꞌín Abraham. 41 Jun bi, 
ni xi tsꞌíhín na̱ꞌminu̱u nꞌo.

Bꞌa̱ kitsú jóo:̱
—Ntí nda níi.̱ Tíjñaháni ̱nku na̱ꞌmi nku tutu. Kui xi Ntia̱̱ná.
42 Bꞌi ̱kitsú Jesu:
—Tsa Ntia̱̱ná xi na̱ꞌminu̱u, jun ra̱ xi nꞌeṯjónú, a̱tꞌaha̱ má tíjña 

Ntia̱̱ná nibahana. Najmi kuenta̱na̱ jáiẖina. Kui ní xi kitsꞌín nibána. 
43 Najmi mankjinnu̱u ni xi tínchja a̱tꞌaha̱ najmi mjenu̱u ku̱a̱sinñjuhu̱u 
énna̱. 44 Nda̱nindoo̱ ní na̱ꞌminu̱u. Kui tsꞌeṉu̱u ko̱ mjenu̱u nꞌo̱o xi nkú 
tsꞌín mjehe.̱ Kui xi santaha nga tutsꞌihiṉ ni kitsꞌínkꞌien xu̱ta̱. Najmi 
yꞌejñajin ni xi na̱xu̱ tjín, a̱tꞌaha̱ najmi tíjñajihiṉ ni xi na̱xu̱. Nkú tsꞌín 
tjíyaha̱, bꞌa̱ tsꞌín nchja̱. Én tsankꞌá nchja̱. Kui xi tsankꞌá ko̱ na̱ꞌmihi ̱én 
tsankꞌóo̱.

45 ’An bi, ni xi na̱xu̱ tínchja. Kui kju̱a̱ha nga najmi tísꞌejihiṉnu̱u 
an. 46 ¿A tjín a̱jinnu̱u xi ka̱ma ku̱a̱kúchji nga tjínna ngatitsun? Tu̱nga 
tsa na̱xu̱ tjín ni xi tínchja, ¿á najmi sꞌejihiṉnu̱u an? 47 Xi Ntia̱̱ná tsꞌeẖe ̱
mjéñjuhu̱ én xi tsꞌe ̱Ntia̱̱ná. Tu̱nga najmi Ntia̱̱náhá tsꞌeṉu̱u. Kui kju̱a̱ha 
nga najmi mjeñjúhunú.

48 Bꞌa̱ kitsú já judio:̱
—Kju̱axiẖí ni xi tíbixíiṉ. Samaria̱̱ nibáhani. Nda̱nindoo̱ tíjñajihin.
49 Bꞌi ̱kitsú Jesu:
—Najmi nda̱nindoo̱ tíjñajinna. Benkján Na̱ꞌmina̱ tu̱nga jun najmi 

tíyankjúnnú. 50 Najmi kju̱a̱chánka tíbangisja nginku̱n xu̱ta̱, tu̱nga 
tíjñahá xi tíbangisjai kju̱a̱chánkana̱. Kui xi ku̱iṯsu̱ya yá xi na̱xu̱ 

g 9:7 “Xi kinꞌe nibá” tsuhu̱ ra̱ “Siloe”.

títsꞌín. 51 Kju̱axi ̱ni xi tíxinnu̱u. Xi kꞌúéjñajin énna̱, najmi tsꞌií̱nkjáíhiṉ 
ngabayoo.̱

52 Bꞌa̱há ta̱ kitsú ngáha já judio:̱
—Kju̱axiẖí nga nda̱nindoo̱ tíjñajihin. Abraham ko̱ já profeta̱ 

ta̱ kꞌien. Tu̱nga ji bꞌa̱ tíbixín nga najmi tsꞌií̱nkjáíhiṉ ngabayoo̱ xi 
kꞌúéjñajin éhiṉ. 53 ¿A ꞌyún chánka sai nga Abraham xi ntje ̱cháná? Kui 
xi ta̱ kꞌien ko̱ já profeta̱. ¿Yá xi tínꞌe mai yjohi?̱

54 Bꞌi ̱kitsú Jesu:
—Tsa an su̱ba̱ chánka tíbꞌasje yjona̱, najmi chumi ni chjíhi ̱ra̱ 

kju̱a̱chánka xi tísakúna. Tu̱nga Na̱ꞌmina̱há xi chánka tíbꞌasjena, kui 
xi ta̱ Ntia̱̱ ꞌmihu̱u. 55 Kui xi najmi yo, tu̱nga máha an, be. Tsa bꞌa̱ 
xínnu̱u nga najmi be, ta̱ nda̱ tsankꞌá ka̱ma xi nkúhu jun. Tu̱nga bená 
ko̱ tíij̱ñajian éheṉ. 56 Tsjo kamaha̱ Abraham xi ntje ̱chánu̱u nga sku̱e ̱
nis̱tjin nga kjúa̱. Kikie kjáíhin ko̱ tsjo kamaha̱.

57 Bꞌa̱ kitsú já judio:̱
—Ndaha najmi kjee̱ tjíhin cháte nú nga bꞌa̱ tíbixín. ¿Nkú tsꞌín nga 

kiyahani Abraham?
58 Bꞌi ̱kitsú Jesu:
—Kju̱axi ̱ni xi tíxinnu̱u. Kintehe ̱ni nga tsín Abraham, tu̱ bꞌa̱ tsꞌín 

jahá tíij̱ña.
59 A̱sꞌa̱i jakjꞌá ndjio̱̱ jóo̱ xi má nga mjehe ̱tsꞌií̱nkꞌieheṉ, tu̱nga Jesu 

ngji tꞌaxíhiṉ jóo̱ ko̱ tsitju má ma na̱tsihiṉ niṉku̱.

Bꞌi ̱tsꞌín kitsꞌínnkihi ̱Jesu nku nda̱ ka̱

9  Má xi tjeẖen jꞌa Jesu, kikie nku nda̱ xi tu̱ bꞌa̱ tsꞌín ka̱há nkúhu 
nga kitsin. 2 A̱sꞌa̱i kingjásjaiya já niꞌyakuyáha̱:

—Ji nda̱ maestru̱, ¿yá xi kitsꞌín ngatitsun tu̱ xi bꞌa̱ tsꞌín ka̱ kitsihin 
nda̱i?̱ ¿A kui, a ra̱ xi cháha̱ ní?

3 Bꞌi ̱kitsú Jesu:
—Ta̱ ndaha kui ko̱ ta̱ ndaha xi cháha̱ najmi kitsꞌín ngatitsun nga 

bꞌa̱ kamoo.̱ Bꞌa̱ tsꞌín kitsin tu̱ xi sa̱kúchjihi ni xi maha̱ tsꞌín Ntia̱̱ná. 
4 Tjíhin nga nꞌeé̱ xá xi tsꞌe ̱xi kitsꞌín nibána nkꞌie nga ndzjen sa. A̱tꞌaha̱ 
nga ka̱ma jyun, najmi ta̱ chꞌa ka̱ma tsꞌií̱nxá saha. 5 Nkꞌie nga tíij̱ña 
a̱sunntei,̱ an xi ndꞌí xi tsꞌín ndzjeheṉ xu̱ta̱ a̱sunntei.̱

6 Bꞌa̱ kitsú Jesu, a̱sꞌa̱i tsatété tꞌanankiu̱ ko̱ ntá na̱téhe ̱
kitsꞌínndakoẖo si. Kui xi kingjájnuhu̱ tunku̱n ndo̱ ko̱ bꞌi ̱kitsúhu̱:

7 —Tꞌihiṉnejnui tunkuin ntá tix̱a̱ Siloe. g
Kui nga ngjinéjnuhu tunku̱n ndo̱. Ja chjihi ̱nkꞌie nga kikꞌóya 

ngáha. 8 A̱sꞌa̱i já xi nda nchja̱koẖo̱ ko̱ já xi kikiehe ̱nga banki to̱on 
kinchja̱nij̱míyaha ndo.̱ Bꞌa̱ kitsú kꞌu̱a̱:

—¿A najmi kuihí nda̱i ̱xi bꞌejña nga banki to̱on?

h 9.22 “Xi kitsꞌín nibá Ntia̱̱ná” tsuhu̱ ra̱ “Mesia̱” nga én hebreo̱ ko̱ “Cristo”̱ nga én griego.̱

9 —Johoṉ, kui —kitsú kꞌu̱a̱.
—Najmi kui, tu̱nga bꞌa̱ tjín xi kuihí tjín —kitsú ngá kjꞌa̱í.
—Ahán niu̱ —kitsú ndo̱.
10 —¿Nkú tsꞌín tsixꞌánkihi tunkuin? —kitsú jóo.̱
11 Bꞌa̱ kitsú ndo:̱
—Nda̱ xi ꞌmi Jesu kuatsꞌínnda si ko̱ kuangjájnuhu̱ tunkán ko̱ bꞌi ̱

kuatsúna: “Tꞌin ntá tix̱a̱ Siloe ko̱ ta̱nejnui tunkuin.” Kui nga kfihina 
ko̱ nkꞌie nga kuakanejná tunkán, kama chjina.

12 —¿Má tíjña ndo̱? —kitsú jóo̱.
—Najmi be —kitsú ndo.̱
13 A̱sꞌa̱i ngjikoẖo̱ jóo̱ nda̱ xi kama chjihi ̱nginku̱n já fariseo.̱ 

14 Nis̱tjin nga kitsꞌínnda siu̱ Jesu ko̱ tsixꞌánki tunku̱n ndo̱, kui xi nis̱tjin 
nkjún. Xua̱tu̱ niu̱. 15 Kui nga já fariseo̱ kingjásjaiyaha̱ ra̱ nkú tsꞌín 
kama chjihi ̱ra̱ ko̱ bꞌa̱ kitsú ndo:̱

—Si kuangjájnuhu̱ tunkán, kuakanejná, ko̱ kama chjina.
16 A̱sꞌa̱i bꞌa̱ kitsú kꞌu̱a̱ já fariseo:̱
—Najmi Ntia̱̱ná kitsꞌín nibáha̱ nda̱ xi bꞌa̱ kuatsꞌíu̱n, a̱tꞌaha̱ najmi 

benkjún nis̱tjin nkjúu̱n.
Bꞌa̱ kitsú ngá kꞌu̱a̱:
—¿Nkú tsꞌín nku nda̱ ngatitsun ka̱ma tsꞌií̱hin kju̱a̱nkjún xi nkúhu 

xuꞌbi?̱
Bꞌa̱ tsꞌín tsakjányaha yjoho̱ já fariseo̱ nga̱tꞌaha̱ Jesu. 17 A̱sꞌa̱i ta̱ 

iṉcha kingjásjaiyahá ngáha̱ ra̱ nda̱ xi kama chjihi:̱
—Ko̱ ji xi kuixꞌánki tunkuin, ¿yáha ndo̱? ¿Nkú bixín?
—Nda̱ profeta̱ niu̱ —kitsú.
18 Tu̱nga najmi kisꞌejihín ra ̱já judio̱ kꞌaku̱ tsa kui ndo̱ xi ka̱ nkꞌie ko ̱tsa 

kui xi ja chji ngáha̱ ra̱. Kui nga kinchja̱ha̱ ra̱ xi cháha̱ 19 ko ̱kingjásjaiyaha̱:
—¿A kui ntínu̱u xuꞌbi ̱xi bixíún nga ka̱ nga kitsin? ¿Nkú tsꞌín kama 

chjihi ̱ra̱?
20 Bꞌa̱ kitsú xi cháha̱ ndo̱:
—Yai ̱nga kui xi ntíni ̱ko̱ ka̱ nga kitsin. 21 Tu̱nga najmi yaníi ̱nkú 

tsꞌín kama chjihi ̱ra̱. Najmi yai ̱yá xi kuakjexꞌánki tunku̱n. Tu̱ sahá 
kui cha̱sjaiyoho̱o. Ja chá. Ka̱ma ku̱iṯsu̱ya subanu̱u ni xi kamatꞌain.

22 Bꞌa̱ kitsú xi cháha̱ ndo̱ a̱tꞌaha̱ tsankjún já judio̱ kꞌaku̱. A̱tꞌaha̱ 
yꞌéndako̱ xinkjín já judio̱ kꞌaku̱ tsa tjín xi tsꞌií̱nkie yjoho̱ nga Jesu xi 
kitsꞌín nibá Ntia̱̱ná, h kui xi ku̱ic̱hꞌonsje a̱jihiṉ xu̱ta̱ sinagoga̱. 23 Kui 
kju̱a̱ha nga: “Cha̱sjaiyoho̱o, ja chá”, kitsúhu xi cháha̱ ndo̱.

24 A̱sꞌa̱i ta̱ kinchja̱há ngáha̱ ra̱ niy̱á xi ma joho já judio̱ kꞌaku̱ nda̱ 
xi kama chjihi ̱ko̱ bꞌa̱ kitsúhu̱:

—Yai ̱nga nda̱ ngatitsuhún xi kuatsꞌínnkihi. Nꞌeḵiei yjohi ̱nginku̱n 
Ntia̱̱ná xi tjíhiṉ kju̱a̱chánka nga kju̱axi ̱ni xi tíbixín.

25 Bꞌa̱ kitsú ndo:̱
—Tsa nku nda̱ ngatitsun niu̱ najmi be. Tu̱ nkuhú ni xi be. Ka̱ná 

nis̱tjin nkꞌie tu̱nga ndꞌa̱i ̱ja chjina.
26 Bꞌa̱ kitsú jóo:̱
—¿Mí xi kuatsꞌíhin? ¿Nkú tsꞌín kuakjexꞌánkihi tunkuin?
27 A̱sꞌa̱i bꞌa̱ kitsú ndo:̱
—Ja kuaxinyanu̱u tu̱nga najmi tínꞌesihínnú. ¿Á mjeheṉu̱u nga 

bꞌa̱há ta̱ xín ngáha̱nu̱u? ¿A ko̱hó jun mjenu̱u ka̱mo já niꞌyakuyáha̱ 
ndo̱?

28 Bꞌa̱ kitsú jóo̱ nga kinchja̱tiko:̱
—Nda̱ niꞌyakuyáha̱ ní ndo̱ ji. Tu̱nga jiṉ já niꞌyakuyáha̱ ní Moise 

jiṉ. 29 Yai ̱nga Moise kinchja̱ én xi Ntia̱̱ná kitsúyaha̱, tu̱nga najmi ya 
níi ̱má jꞌaihi ̱ra̱ nda̱ xuꞌbo̱.

30 A̱sꞌa̱i bꞌi ̱kitsú ndo:̱
—Ma nkjúnna nga najmi yo má jꞌaihi ̱ra̱ nda̱ xi kamaha̱ 

kuakjexꞌánki tunkán. 31 Yaá nga Ntia̱̱ná najmi basínñjuhu̱ xu̱ta̱ 
ngatitsuu̱n. Tsa tjín xi sku̱eṉkjún Ntia̱̱ná ko̱ tsꞌií̱n ni xi mjehe,̱ kuihí xi 
basínñjuhu̱. 32 Ndaha̱chí najmi kjee̱ nuꞌyá tsa tjín xi kjexꞌánki tunku̱n 
xu̱ta̱ xi ka̱ nga kitsin. 33 Tsa najmi Ntia̱̱ná kitsꞌín nibáha̱ nda̱ xuꞌbo̱, 
najmi chumi nihi xi ka̱maha̱ ra̱ tsꞌií̱n.

34 Bꞌi ̱kitsú jóo̱ nga tsichꞌonsje ndo̱ a̱jihiṉ xu̱ta̱ sinagoga̱:
—Ngatitsun kitsinjín. ¿A jihí xi ku̱a̱kúyani?̱
35 Kintꞌé Jesu nga tsichꞌonsje ndo.̱ Bꞌi ̱kitsúhu̱ nkꞌie nga kisatéjin 

ngáha:
—¿A sꞌejihin Ntíhi ̱Nda̱xꞌiu̱̱n?
36 —Ji Nda̱ Ntia̱̱ —kitsú ndo̱—, ¿yáha xuꞌbo̱, tu̱ xi sꞌej̱ihinna?
37 Bꞌi ̱kitsú Jesu:
—Ja kuayai. An ní niu̱, an xi tínchjako̱hi.
38 —Sꞌejinna ji, Nda̱ Ntia̱̱ —kitsú ndo̱ ko̱ tsasinkúnchꞌintꞌaha̱ Jesu.
39 A̱sꞌa̱i bꞌi ̱kitsú Jesu:
—An jáa̱ a̱sunntei ̱tu̱ xi nꞌeḵoḵju̱a̱ha, tu̱ xi ka̱ma chjihi ̱ra̱ xi ka̱ ko̱ 

ka̱ma ka̱ xi chjihi.̱
40 Ta̱ kintꞌé éiṉ kꞌu̱a̱ já fariseo̱ xi tíiṉchako̱ Jesu ko̱ bꞌa̱ kitsúhu̱:
—¿A ko̱hó jiṉ xi ta̱ ka̱i?̱
41 Bꞌi ̱kitsú Jesu:
—Tsa ni xi ka̱hanu, najmi tjínnu̱u jé kai. Tu̱nga bꞌa̱há tíbixínnú 

nga chjinu̱u. Kuihí kju̱a̱ha nga tjíhiṉnu̱u jé.

Bꞌi ̱tsꞌín tsakúya Jesu nga kitsꞌínchjén 
nku nda̱ bastu ko ̱chu̱tsanka̱ha̱

10  Bꞌi ̱tsꞌín kinchja̱ Jesu:
—Kju̱axi ̱ni xi tíxinnu̱u. Tu̱ yáhá ni xi najmi kju̱a̱sꞌen 

a̱nkju̱a̱ niꞌyaha̱ chu̱tsa̱nko̱ nga tu̱ sahá xin kju̱a̱sꞌenntjai, kui xi nda̱ 

ndyjé xi mjehe ̱ngju̱a̱iḵo̱ chu̱tsa̱nko.̱ 2 Tu̱nga xi kju̱a̱sꞌen má tjeṉ 
a̱nkju̱o̱, kui xi nda̱ bastuhu̱ chu̱tsa̱nko.̱ 3 Kjexꞌá nda̱ xi basehe ̱a̱nkju̱o̱ 
nkꞌie nga be nda̱ bastuu̱. Chu̱tsa̱nka̱ xi tsꞌe ̱ntꞌé nta̱ha̱, ko̱ nga nkúnkú 
chu̱tsa̱nka̱ha̱ jꞌáíhiṉ nchja̱ha̱ ra̱ nga bitjuko̱ niꞌyoo̱. 4 Nkꞌie nga bitjuko̱ 
ngayjee ̱chu̱tsa̱nka̱ xi tsꞌe,̱ a̱sꞌa̱i tsjen títjuhu̱n ko̱ chu̱tsa̱nko̱ tsjennkíhi ̱
a̱tꞌaha̱ be nta̱ha̱. 5 Chu̱ xi tsꞌe ̱najmi tsjennkíhi ̱xu̱ta̱ xi kjꞌa̱í. Tu̱ sahá 
banka, a̱tꞌaha̱ najmi be nta̱ha̱ xu̱ta̱ xi kjꞌa̱í.

6 Bꞌa̱ kitsú Jesu nga yꞌéjña chu̱ba̱ya ni xuꞌbi.̱ Tu̱nga najmi 
kamankjihín ra̱ xu̱ta̱ ni xi kinchja̱.

Bꞌi ̱tsꞌín tsakúya Jesu nga kui xi nda̱ bastu xi ndoo̱
7 A̱sꞌa̱i bꞌa̱há ta̱ kitsú ngáha Jesu:
—Kju̱axi ̱ni xi tíxinnu̱u. An xi nkú joyaha a̱nkju̱a̱ má nga fasꞌen 

chu̱tsa̱nko.̱ 8 Ngayjee ̱já xi jꞌai títjun nga an, kui xi já ndyjé xi kama 
mjehe ̱nga ngju̱a̱iḵo̱ chu̱tsa̱nko.̱ Tu̱nga najmi kintꞌéhé chu̱tsa̱nko̱ nta̱ha̱ 
jóo̱. 9 An xi nkú joyaha a̱nkju̱o̱. Xu̱ta̱ xi kju̱a̱sꞌenjinna kꞌu̱a̱nki. Kui xi 
ka̱ma xi nkú joyaha chu̱tsa̱nka̱ xi fasꞌen ko̱ bitju niꞌyaha̱ nga fi kjine 
jñá.

10 ’Nda̱ ndyjée ̱fꞌai tu̱ xi fiko̱ho ko̱ tsꞌínkꞌien ko̱ tsꞌínkje chu̱tsa̱nko.̱ 
Tu̱nga ahán jáa̱ tu̱ xi ka̱ma kꞌúéntu tíkꞌuhun xu̱ta̱, tu̱ xi sa̱kúhu̱ 
ra̱ kju̱a̱tíkꞌun xi ndoo.̱ 11 An xi nda̱ bastu xi ndoo̱, ko̱ nda̱ bastu xi 
ndoo̱ tsjá yjoho̱ nga ku̱a̱yántjaihi chu̱tsa̱nka̱ha̱. 12 Nda̱ xi tu̱ to̱ohón 
tsꞌínxántjaihi, xi najmi kui tsꞌe ̱xóo̱ ko̱ najmi kui tsꞌe ̱chu̱tsa̱nko,̱ kui 
xi binchá masen chu̱tsa̱nko̱ ko̱ banka nkꞌie nga be nga nibá chu̱ 
kjoo̱n. A̱sꞌa̱i chu̱ kjooṉ kjine chu̱tsa̱nko̱ ko̱ tsꞌínndzjoya. 13 Bꞌa̱ tsꞌín 
bankaha ndo̱ a̱tꞌaha̱ tu̱ to̱ohón tsꞌínxántjaihi ko̱ najmi nkjún maha̱ 
chu̱tsa̱nko̱.

14 ’An xi nda̱ bastu xi ndoo.̱ Be chu̱tsa̱nka̱na̱ ko̱ ta̱ bena, 15 xi 
nkú tsꞌín bena Ntia̱̱ Na̱ꞌmiu̱ ko̱ an be Ntia̱̱ Na̱ꞌmiu̱. Tsja yjona̱ nga 
ku̱a̱yántjaihina chu̱tsa̱nko.̱ 16 Tíiṉcha sana kjꞌa̱í chu̱tsa̱nka̱ xi najmi 
tíiṉcha nchꞌá xuꞌbi.̱ Kui xi ta̱ tjíhin nga kjúáiḵa̱. Ku̱iṉtꞌé nta̱na̱. Bꞌa̱ 
tsꞌín nku stíhín ka̱maha ko̱ nkuhú nda̱ bastu xi ku̱a̱seẖe.̱

17 ’Kui kju̱a̱i ̱nga tjoho̱ ra̱ an Ntia̱̱ Na̱ꞌmiu̱. Tsja yjona̱ nga ku̱a̱yá tu̱ 
xi kjꞌu̱a̱íya ngáhana. 18 Najmi chꞌa ka̱ma kjéꞌana nga tíij̱ña tíkꞌan. An 
ní tsja su̱ba̱ yjona̱ nga ku̱a̱yá. Tjínna ngaꞌyún xi má nga tsja yjona̱ ko̱ 
ta̱ tjínna ngaꞌyún nga kúátej̱ña tíkꞌun ngáhana. Kui xái ̱xi kitsjána 
Na̱ꞌmina̱ nga tsꞌian.

19 Nkꞌie nga kintꞌé jóo̱ éiṉ, a̱sꞌa̱i ta̱ tsakjányahá ngáha yjoho.̱ Nkjin 
xi bꞌa̱ kitsú:

20 —Nda̱nindahá tíjñajihiṉ ndo̱ ko̱ luku̱. ¿Á jun tíbasinñjuhu̱ru̱u?
21 Bꞌa̱ kitsú ngá kꞌu̱a̱:
—Najmi bꞌa̱ tsꞌín ku̱iṉchja̱ xi tíjñajihiṉ nda̱nindoo̱. ¿A ka̱mahá ra̱ 

nda̱nindoo̱ kjéxꞌánki tunku̱n xu̱ta̱ ka̱?

Bꞌi ̱tsꞌín najmi kisꞌejihiṉ já judio ̱kꞌaku yáha Jesu
22 Nkꞌie nga nis̱tjin chu̱nchꞌóo̱n, nanki Jerusalen tíiṉcha bꞌasje sꞌí 

xu̱ta̱ nga tíiṉcha tsꞌínkjꞌáítsjen nis̱tjin nkꞌie nga kisꞌejña chji niṉku̱ 
nginku̱n Ntia̱̱ná. 23 Kikjatsúꞌba Jesu má ma na̱tsihiṉ niṉku̱ xi tjeẖen 
má nga ꞌmi Kinte Niꞌyaha̱ Salomon. 24 A̱sꞌa̱i yꞌétjindaihi ̱jóo̱ ko̱ bꞌa̱ 
kitsúhu̱:

—¿Nkú tjín nis̱tjin nꞌes̱ti sani?̱ Tsa kju̱axi ̱nga ji xi kitsꞌín nibá 
Ntia̱̱ná, tꞌinya kixi ̱kixiṉi ̱ndꞌa̱i.̱

25 Bꞌi ̱kitsú Jesu:
—Ja bꞌa̱ kixinnu̱u tu̱nga najmi kisꞌejihínnu̱u. Ni xi títsꞌian ngajoho̱ 

Na̱ꞌmina̱, tíbakúchji yáha an. 26 Tu̱nga najmi sꞌejihínnu̱u a̱tꞌaha̱ najmi 
chu̱tsa̱nka̱na̱ jun. 27 Chu̱tsa̱nka̱na̱ ntꞌé nta̱na̱. An be chu̱tsa̱nka̱na̱ ko̱ 
tsjennkína. 28 An tsꞌinkꞌíéntu tíkꞌun síán. Najmi ka̱ma ndyja̱ ko̱ najmi 
chꞌa xi kjéꞌana a̱ya ntsa̱. 29 Na̱ꞌmina̱ kitsjána chu̱tsa̱nko̱ ko̱ kui xi ꞌyún 
chánka nga tu̱ yáhá ni. Ndaha nku najmi ka̱maha̱ kjéꞌaha̱ chu̱tsa̱nka̱ 
xi tjíntu a̱ya ntsja. 30 Na̱ꞌmiu̱ ko̱ an nkuhú maha̱ni.̱

31 Nkꞌie nga kintꞌé éiṉ já judio̱ kꞌaku̱, a̱sꞌa̱i ta̱ jakjꞌá ngáha ndjio̱̱ 
nga mjehe ̱tsꞌií̱nkꞌien Jesu. 32 Bꞌi ̱kitsú Jesu nga kinchja̱:

—Nkjin ṉkjún ni xi nda kitsꞌian a̱jinnu̱u, xá xi kitsjána Na̱ꞌmina̱. 
¿Má nga̱tꞌaha̱ mjeheṉu̱u kꞌúéhenú ndjio̱̱?

33 A̱sꞌa̱i bꞌi ̱kitsú jóo:̱
—Najmi nga̱tꞌaha̱ ni nda xi kinꞌei. Tu̱ nga̱tꞌaha̱ ní nga najmi 

tíyankjúín Ntia̱̱ná nga bꞌa̱ tíbixín. Kui kju̱a̱ha nga ndjio̱̱ sꞌeẖe ri. Nda̱ 
a̱sunnte ní, tu̱nga Ntia̱̱náhá tínꞌe mai yjohi.̱

34 Bꞌi ̱kitsú Jesu:
—Kju̱a̱téxumanu̱u tjítꞌa má nga bꞌa̱ kitsú Ntia̱̱ná nga kinchja̱ko̱ 

xu̱ta̱: “Ntia̱̱nú kixinnu̱u.” 35 Bꞌa̱ tsꞌín Ntia̱̱ná bꞌa̱ kitsúhu nga ntia̱̱ 
xu̱ta̱ xi tsichukꞌúhu̱n éheṉ. Ko̱ yaá nga chjíhi ̱ra̱ ngayjee ̱ni xi tjítꞌa 
éheṉ Ntia̱̱ná. 36 An bi, Ntia̱̱ Na̱ꞌmiu̱ kitsjána xá xi tjíhin nga tsꞌian ko̱ 
kitsꞌín nibána a̱sunntei.̱ Kui nga, ¿nkú tjíhiṉ ra̱ nga bꞌa̱ tíbixíhinnu 
nga najmi tíbenkjúhunna Ntia̱̱ná nkꞌie nga bꞌa̱ tíxian nga an xi Ntíhi ̱
Ntia̱̱ná? 37 Tsa najmi títsꞌian xá xi tsꞌe ̱Na̱ꞌmina̱, najmi tu̱ nꞌe sꞌejinnú. 
38 Tu̱nga tsa títsꞌian xáha̱, ndaha tsa najmi sꞌej̱innu̱u an, tu̱nga nꞌe ̱
sꞌejinnú xóo̱. Bꞌa̱ tsꞌín cha̱hanu ko̱ ka̱mankjinnu̱u nga Ntia̱̱ Na̱ꞌmiu̱ 
tíjñajinna ko̱ nga an tíij̱ñajihiṉ Ntia̱̱ Na̱ꞌmiu̱.

39 A̱sꞌa̱i ta̱ kama mjehé ngáha̱ ra̱ jóo̱ nga ku̱a̱kjꞌánijéhe,̱ tu̱nga 
tsitjuhú Jesu yo̱ nga ngji tꞌaxín. 40 A̱sꞌa̱i tsichu ngáha ngabantá ntáje ̱
Jordan. Ngjikꞌiejña a̱nte má nga tsaténtá Jua xu̱ta̱ nga tjuhun. 41 Nkjin 
xu̱ta̱ xi jꞌaisehe ̱Jesu yo̱ ko̱ bꞌa̱ iṉcha kitsú:

—Ndaha nku kju̱a̱nkjún najmi kitsꞌín Jua, tu̱nga kju̱axiẖí ngayjee ̱
ni xi kinchja̱nij̱míyaha nda̱i.̱

42 Nkjin xu̱ta̱ kisꞌejihiṉ Jesu a̱nte xuꞌbo̱.

Bꞌi ̱tsꞌín kitsꞌínkjꞌáíya ngáha̱ ra̱ Jesu Laza̱ro̱

11  Kjijña un nku nda̱ xi ꞌmi Laza̱ro̱ xi nda̱ Betania̱̱, má nga ta̱ 
nankihi ̱Maria̱ ko̱ Marta̱ xi nichja maha xinkjín. 2 Kui Maria̱ 

xi tsaténdzjojnúhu̱ ntá sinjne ̱sjai Nda̱ Ntia̱̱ná Jesu ko̱ ta̱ kuihi ntsja̱ku̱ 
kitsꞌínxijnukoẖo. Kui xi ntsꞌe ̱maha Laza̱ro̱ xi kjijña uu̱n. 3 A̱sꞌa̱i iṉcha 
kitsꞌínkjihi ̱én Jesu nga joo̱ jminchjíu̱n. Bꞌa̱ kitsúhu̱:

—Ji Chá Ntia̱̱, xi tjohi kjijña un.
4 Nkꞌie nga kintꞌé éeṉ Jesu, bꞌi ̱kitsú:
—Najmi tsꞌií̱nkꞌien kjihiṉ chꞌin xi kꞌuhu̱n. Tu̱ sahá ku̱a̱kúchji chꞌiu̱n 

kju̱a̱chánkaha̱ Ntia̱̱ná. Bꞌa̱ tsꞌín sꞌej̱ña chjihi kju̱a̱chánkaha̱ Ntíhi ̱
Ntia̱̱ná.

5 Ndaha tsa Jesu ꞌyún tjoho̱ Marta̱ ko̱ na̱ nichja ko̱ Laza̱ro,̱ 6 tu̱nga 
nkꞌie nga kintꞌé nga kjijña un Laza̱ro,̱ tu̱ sahá yꞌejña sa jo nis̱tjin a̱nte 
má nga tíjña. 7 A̱skahan bꞌi ̱kitsúhu̱ já niꞌyakuyáha̱:

—Ta̱ tjihín ngáhaná Judea̱.
8 Bꞌa̱ kitsú já niꞌyakuyóo:̱
—Ji nda̱ maestru̱, najmi kjee̱ tjíhiṉ nis̱tjin nga já judio̱ kꞌaku̱ ndjio̱̱ 

mjehe ̱tsꞌií̱nkꞌiehen ri. ¿Á ta̱ yo̱hó mje ngáha ri kꞌúín?
9 Bꞌi ̱kitsú Jesu:
—¿A najmi te johó ora̱ tjíhiṉ nku nis̱tjin? Tsa tjín xi tsúꞌba nga 

nis̱tjiu̱n, najmi sa̱ténki, a̱tꞌaha̱ tíbe ndꞌíhi ̱a̱sunntei.̱ 10 Tu̱nga tsa tjín xi 
tsúꞌba nga nis̱tjeṉ, kui xi sa̱ténki, a̱tꞌaha̱ najmi tjíhiṉ ndꞌí.

11 A̱sꞌa̱i bꞌiẖí ta̱ kitsú ngáha Jesu:
—Kjifehé nda̱ xinkiá̱ Laza̱ro,̱ tu̱nga kfín tsꞌinkjꞌáhá ra̱.
12 Bꞌa̱ kitsú já niꞌyakuyóo:̱
—Ji Nda̱ Ntia̱̱, tsa kjife, kjꞌu̱á ngáha̱ ra̱.
13 Nkꞌie nga bꞌa̱ kitsú Jesu, kju̱a̱bayaha̱ ní Laza̱ro̱ kinchja̱nij̱míyaha 

tu̱nga nijñóo̱ ní kamankjihiṉ já niꞌyakuyáha̱. 14 Kui nga kinchja̱ko̱ kixi ̱
kixiẖi jóo̱:

—Ja kaꞌme Laza̱ro.̱ 15 Ko̱ tsjo mana nga najmi tíij̱ña yo̱, a̱tꞌaha̱ tu̱ 
sahá ngandanu̱u, tu̱ xi sꞌej̱ihiṉnu̱u Ntia̱̱ná. Tu̱nga tjihiṉseẖé ra̱á.

16 A̱sꞌa̱i kinchja̱ Toma xi ta̱ ꞌmi Nda̱ꞌyu̱n nga bꞌa̱ kitsúhu̱ já 
niꞌyakuyá xingisoo:̱

—Tjián ko̱ ñá tu̱ xi ku̱a̱yákoẖoná.
17 Nkꞌie nga tsichu Jesu nanki Betania̱̱, kikꞌinyaha̱ nga ja tjíhiṉ ñju 

nis̱tjin nga ngjiyanji Laza̱ro.̱ 18 Betania̱̱ tiña maha̱ nanki Jerusalen, 
tjíhiṉ ra̱ tsa jan kilomeṯro̱. 19 Ko̱ nkjin xu̱ta̱ iṉcha jꞌaisehe ̱Marta̱ ko̱ 
Maria̱ nga̱tꞌaha̱ nda̱ ntsꞌe ̱xi kꞌieṉ. 20 Nkꞌie nga kintꞌé Marta̱ nga jꞌai 
tiña Jesu, a̱sꞌa̱i tsitjusje nga ngjikjꞌá niy̱á ko̱ Maria̱ yꞌejñantaha̱ niꞌyoo̱. 
21 Bꞌa̱ kitsú Marta̱:

—Ji Chá Ntia̱̱, tsa tu̱ ei̱ẖi ma tinchuhunni, najmi kꞌien ra̱ chá ntsꞌé. 
22 Tu̱nga bená nga tsjáhi Ntia̱̱ná tu̱ mí nihí ni xi ku̱iṉchíhi.̱

 Xu̱ju̱n xi yꞌétꞌa Jua 11 



217

 
i 11:27 “Xi kitsꞌín nibá Ntia̱̱ná” tsuhu̱ ra̱ “Cristo”̱.

23 Bꞌi ̱kitsú Jesu:
—Kjꞌu̱a̱íya ngáha̱ ra̱ nda̱ ntsꞌei.
24 Bꞌa̱ kitsú Marta̱:
—Be nga kjꞌu̱a̱íya ngáha̱ ra̱ chá ntsꞌé nis̱tjin xi fekuu̱, nkꞌie nga 

kjꞌu̱a̱íya tente ngáha̱ ra̱ xu̱ta̱ kꞌieṉ.
25 Bꞌiẖí ta̱ kitsú ngáha Jesu:
—An xi tsꞌinkjꞌáíyaha̱ xu̱ta̱ kꞌieṉ ko̱ an xi tsꞌinkꞌíéntu tíkꞌan. Xi 

sꞌej̱ihiṉ an, ndaha tsa ja kꞌien tu̱nga kꞌúéntu tíkꞌuhún. 26 Ko̱ ngayjee ̱xi 
tjíntu tíkꞌun ko̱ sꞌejihiṉ an, ndaha nku nis̱tjin najmi ku̱a̱yá. ¿A sꞌejihin 
ni xi tíxihin?

27 Bꞌa̱ kitsú Marta̱:
—Johoṉ, Chá Ntia̱̱. Sꞌejinna nga ji xi kitsꞌín nibá Ntia̱̱ná, i nga ji xi 

Ntíhi ̱Ntia̱̱ná xi tjíhin nga kjꞌu̱a̱í a̱sunntei.̱
28 Nkꞌie nga bꞌa̱ kitsú Marta̱, ngji nchja̱ko̱ seṉ Maria̱ xi na̱ nichja 

maha. Bꞌa̱ kitsúhu̱:
—Ja kjꞌuai Chá Maestru̱ ko̱ tínchja̱hi.
29 Nkꞌie nga kintꞌé Maria̱ éiṉ, kiṯsa̱ tsisintjeṉ nga ngjisehe ̱Jesu má 

nga síjña. 30 Najmi kjee̱ fasꞌen Jesu a̱jin na̱ntio̱̱. Yo̱ síjña má kisatékjá 
Marta̱. 31 Máha xu̱ta̱ xi kabꞌentu na̱xa̱ꞌyo̱, nkꞌie nga kikie nga 
tsisintjeṉ ntsu ntsu Maria̱ ko̱ tsitjusje, a̱sꞌa̱i ta̱ iṉcha kitsjennkíhi.̱ Bꞌa̱ 
iṉcha kitsú nga má tíjña tsjóo̱ ngju̱a̱i ̱kjintá.

32 Nkꞌie nga tsichu Maria̱ má síjña Jesu, tsasinkúnchꞌintꞌaha̱ ko̱ bꞌa̱ 
kitsúhu̱:

—Ji Chá Ntia̱̱, tsa tu̱ ei̱ẖi ma tinchuhunni, najmi kꞌien ra̱ chá ntsꞌé.
33 Nkꞌie nga kikie Jesu nga tíkjintá Maria̱ ko̱ nga tíiṉcha kjintá 

xu̱ta̱ xi tjeṉkoẖo,̱ kikꞌie nusin nusihiṉ ko̱ kama nim̱a̱ha̱. 34 Bꞌi ̱kitsú:
—¿Má kikjayanjiu?
Bꞌa̱ iṉcha kitsú jóo̱:
—Nibáa̱sei̱ẖi,̱ Nda̱ Ntia̱̱.
35 A̱sꞌa̱i kikjintá Jesu. 36 Bꞌa̱ kitsú xu̱to̱:
—Cha̱se ̱maru̱u. Tu̱ xí kitsꞌíntjohó ra̱.
37 Tu̱nga bꞌa̱há kitsú kꞌu̱a̱:
—Kui nda̱i ̱xi kikjexꞌánki tunku̱n nku nda̱ ka̱. Kutsa kamahá ra̱ 

kitsꞌínnkihi ̱Laza̱ro̱ ko̱ najmi kꞌien ra̱.
38 Ta̱ kikꞌie nusin nusihín ngáha̱ ra̱ Jesu nga tsichu tsjóo̱. Kui xi 

nku tix̱a̱ ngijo. Nku ndjio̱̱ tjíchjanekoẖo a̱nkju̱a̱ha̱. Bꞌi ̱kitsú Jesu:
39 —Chjúxiun ndjio̱̱.
Bꞌa̱ kitsú Marta̱, na̱ nichja nda̱ xi kꞌieṉ:
—Ji Chá Ntia̱̱, ja ra̱ chꞌon jne,̱ a̱tꞌaha̱ ja tjíhiṉ ñju nis̱tjin ndꞌa̱i ̱nga 

kꞌien.
40 Bꞌi ̱kitsú Jesu:

—¿A najmi bꞌa̱há kuaxihin nga tsa sꞌej̱ihin an, cha̱i ̱kju̱a̱chánkaha̱ 
Ntia̱̱ná?

41 A̱sꞌa̱i kikjexín jóo̱ ndjio̱̱. Tsasenjinki Jesu nkꞌa ján ko̱ bꞌi ̱kitsú:
—Na̱ꞌmi, mábꞌa̱chjíhi nga tímjeñjuní. 42 Be nga mjeñju teheṉtení, 

tu̱nga tínchjakoẖó ra ngandaha̱ xu̱ta̱ xi tíiṉcha ei̱ ̱tu̱ xi sꞌej̱ihiṉ ra̱ nga 
ji kinꞌe nibání.

43 Nkꞌie nga ja kamaha̱ nga bꞌa̱ kitsú, a̱sꞌa̱i ꞌyún kinchja̱:
—¡Laza̱ro,̱ tiṯjusjei̱ ̱yo̱!
44 A̱sꞌa̱i tsitju nda̱ kꞌieṉ nga najyun tjíꞌyúnko̱ tsꞌíhin ntsja ko̱ sjai, ko̱ 

a̱nkjín tjíꞌmakoẖo kjꞌa̱í najyun.
Bꞌa̱ kitsú Jesu nga kinchja̱ko̱ xu̱to̱:
—Chjúxihiu̱n najyuu̱n. Nꞌeṉdo̱hóo.̱

Bꞌi ̱tsꞌín yꞌénda já tjíxóo ̱nga mjehe ̱tsꞌií̱nkꞌien Jesu
(Mt. 26:1-5; Mr. 14:1-2; Lc. 22:1-2)

45 Máha xu̱ta̱ xi jꞌaisehe ̱Maria̱ ko̱ kikie ni xi kitsꞌín Jesu, nkjin 
maha xi kisꞌejihiṉ. 46 Tu̱nga tjíhín xi ngjisehe ̱já fariseo̱ ko̱ kitsúyaha̱ 
ni xi kitsꞌín Jesu. 47 A̱sꞌa̱i já na̱ꞌmi kꞌaku̱ ko̱ já fariseo̱ kinchja̱ ñjaha̱ 
ngayjee ̱já tjíxóo̱ ko̱ bꞌa̱ kitsúhu̱:

—¿Nkú nꞌeé̱ ei̱ ̱ni?̱ A̱tꞌaha̱ ja ꞌyún títsꞌín kju̱a̱nkjún ndo̱. 48 Tsa tu̱ 
nku kꞌu̱a̱iṉtehé ra̱á nga bꞌa̱ tsꞌií̱n, a̱sꞌa̱i ngayjee ̱xu̱ta̱ tsjénnkihi ̱ndo̱ ko̱ 
iṉcha kjꞌu̱a̱í já Roma̱ nga tsꞌií̱nkje niṉku̱ná ko̱ xu̱ta̱ nankiná.

49 A̱sꞌa̱i bꞌi ̱kitsú Caifa xi tjíhiṉ nda̱ na̱ꞌmi títjun nú xuꞌbo̱:
—¿Á najmi mankjihiṉnu̱u? 50 ¿A najmi ma chu̱ba̱yahánu̱u nga tu̱ 

sahá nda tjín tsa nku nda̱ ku̱a̱yántjaihi ngandaha̱ ngayjee ̱xu̱ta̱, tu̱ xi 
bꞌa̱ tsꞌín najmi nꞌeḵjehe xu̱ta̱ nankiná?

51 Tu̱nga najmi kuenta̱ha̱ ní Caifa kinchja̱ha nga bꞌa̱ kitsú. Kui 
xi nda̱ na̱ꞌmi títjun nú xuꞌbo̱ ko̱ xi nkúhu nku nda̱ profeta̱ kinchja̱ 
éheṉ Ntia̱̱ná nga ku̱a̱yá Jesu ngandaha̱ na̱xiṉantóo̱. 52 Ko̱ najmi tu̱ 
suba ngandaha̱ xu̱ta̱ xi ntje ̱judio̱ tjeẖeṉ ra̱ ku̱a̱yáha Jesu. Ta̱ ku̱a̱yá 
ní tu̱ xi kꞌu̱ékúhu ngayjee ̱ntíhi ̱Ntia̱̱ná xi tjímasún. 53 Kui bꞌa̱ maha, 
nis̱tjin xuꞌbo̱ kikꞌatutsꞌiẖiṉ ra̱ já tjíxóo̱ nga yꞌéndako̱ho xinkjín xi má 
nga mjehe ̱tsꞌií̱nkꞌien Jesu. 54 Kui nga najmi ta̱ kikjatsúꞌba chjihi Jesu 
a̱jihiṉ xu̱ta̱ judio̱. Ngji tꞌaxín nanki xi ꞌmi Efrain xi tiña maha̱ a̱nte 
kixiu̱. Yo̱ yꞌejñako̱ já niꞌyakuyáha̱.

55 Nkꞌie nga ja tíbichú tiña Sꞌí Pascu̱a̱ xi bꞌasje xu̱ta̱ judio̱, 
nkjin ṉkjún xu̱ta̱ iṉcha ngji nanki Jerusalen tu̱ xi tsꞌií̱n jehe yjoho̱ 
nginku̱n Ntia̱̱ná kintehe ̱ni nga ku̱ic̱hú sꞌíu̱. 56 Yo̱ tsangisjai Jesu ko̱ 
kingjásjaiyaha̱ xinkjín nga kabincha má ma na̱tsihiṉ niṉku̱. Bꞌi ̱ngján 
bꞌi ̱kitsúhu̱ xinkjín:

—¿Nkú manu̱u? ¿A nibá ndo̱ sꞌíu̱? ¿A ra̱ najmi nibáhá?
57 Kui chu̱bo̱ ja kitsjá kju̱a̱ já na̱ꞌmi kꞌaku̱ ko̱ já fariseo,̱ tsa tjín xi 

be má tíjña Jesu tjíhin nga ku̱iṯsu̱ya tu̱ xi ka̱ma ku̱a̱kjꞌánijéhe.

Bꞌi ̱tsꞌín nku ta̱chju̱ún tsaténdzjojnúhu̱
ntá sinjne ̱Jesu

(Mt. 26:6-13; Mr. 14:3-9)

12  Nkꞌie nga ndyja sa jun nis̱tjin nga ku̱ic̱hú Sꞌí Pascu̱a̱, a̱sꞌa̱i 
jꞌai Jesu nanki Betania̱̱, má síjña niꞌyaha̱ Laza̱ro,̱ nda̱ xi 

kitsꞌínkjꞌáíya ngáha̱ ra̱ ngabayoo.̱ 2 Yo̱ kisꞌendaha̱ nku nichine. Marta̱ 
yꞌéya nichinee ̱ko̱ Laza̱ro̱ ta̱ yꞌejñajihiṉ xu̱ta̱ xi yꞌentutꞌáko̱ Jesu yámixo̱. 
3 A̱sꞌa̱i jꞌaiko̱ Maria̱ nkú ra̱ ma masen litru̱ ntá sinjne ̱xi ꞌmi nardo,̱ xi 
ꞌyún nda ko̱ xi ꞌyún chjí. Kui xi tsaténdzjojnúhu̱ sjai Jesu ko̱ ta̱ kuihi 
ntsja̱ku̱ kitsꞌínxijnukoẖo. Ix̱í kitsjehén nta̱ sinjne ̱a̱yoo̱. 4 A̱sꞌa̱i bꞌi ̱kitsú 
Juda̱ Iscariote,̱ xi nda̱ niꞌyakuyáha̱ Jesu xi a̱skahan tsꞌií̱nkjasꞌeheṉ:

5 —Tsa tu̱ sahá kuasatéña ntá sinjnei̱ ̱kai. Tsa jan unchan to̱on 
denario̱̱ kuachꞌa, tu̱ xi ka̱ma ku̱is̱iṉkoẖo xu̱ta̱ xꞌa̱n.

6 Tu̱nga najmi xu̱ta̱ xꞌa̱hán kitsꞌínnkjinkꞌun nga bꞌa̱ kitsú. Tu̱ 
nga̱tꞌaha̱ ní to̱oo̱n bꞌa̱ kitsúhu, a̱tꞌaha̱ kui xi fꞌátjo to̱oo̱n ko̱ bakjá 
ndyjé. 7 Bꞌi ̱kitsú Jesu:

—Najmi tu̱ ji bꞌechjꞌáíhi ̱ta̱chjúu̱n. A̱tꞌaha̱ nis̱tjin nga sꞌey̱anjia 
jꞌátjona ntá sinjnei̱.̱ 8 Xu̱ta̱ xꞌa̱n bi teheṉte kꞌúéntujínnu̱u, tu̱nga an 
najmi teheṉte kúátej̱ñajinnu̱u.

9 Nkjin ṉkjún xu̱ta̱ kintꞌé nga nanki Betania̱̱ tíjña Jesu ko̱ iṉcha 
ngjisehe.̱ Tu̱nga najmi tu̱ nkuhú Jesu ngjisehe.̱ Ta̱ iṉcha ngji ní a̱tꞌaha̱ 
ta̱ mjehe ̱nga sku̱e ̱Laza̱ro̱ xi kinꞌekjꞌáíya ngáha̱ ra̱ ngabayoo̱. 10 A̱sꞌa̱i 
kama ñjakú já na̱ꞌmi kꞌaku̱ ko̱ yꞌéndako̱ xinkjín xi má nga ko̱ Laza̱ro̱ 
tjíhin nga nꞌeḵꞌien. 11 A̱tꞌaha̱ nga̱tꞌaha̱ Laza̱ro̱ nkjin ṉkjún xu̱ta̱ tsꞌasje 
tꞌaxíhiṉ yjoho̱ jóo̱. Tu̱ sahá Jesu kisꞌejihiṉ.

Bꞌi ̱tsꞌín jasꞌen Jesu nanki Jerusalen
(Mt. 21:1-11; Mr. 11:1-11; Lc. 19:28-40)

12 Nis̱tjin xi ma ndyjuu̱n ngáha nkjin ṉkjún xu̱ta̱ kintꞌé nga Jesu 
kjꞌu̱a̱í nanki Jerusalen, a̱tꞌaha̱ nkjin maha xi jꞌaikꞌasje Sꞌí Pascu̱a̱. 
13 A̱sꞌa̱i iṉcha jakjꞌá tjiaha̱ yá xka̱jén ko̱ tsitju nga iṉcha ngjikjꞌá niy̱á. 
Bꞌi ̱iṉcha kitsú nga ꞌyún kinchja̱:

—¡Katsꞌínkꞌankiná Ntia̱̱ná! ¡Ntia̱̱ná nda katsꞌínko̱ xi nibáha 
ngajoho,̱ xi Nda̱ Reiẖi ̱xu̱ta̱ Israel!

14 Nku ntí búrrú kisakúhu̱ Jesu ko̱ yꞌesún, xi nkú tsꞌín tjítꞌa éheṉ 
Ntia̱̱ná:

 15 Xu̱ta̱ Sion, najmi tu̱ binkjun.
Cha̱so̱o, ja nibá Nda̱ Reiṉu̱u nga tjísun nku ntí búrrú.

16 Kui ni xuꞌbi ̱najmi kamankjihiṉ já niꞌyakuyáha̱ nga tjuhun. 
Tu̱nga a̱skahán ni, nkꞌie nga tsakúchji kju̱a̱chánkaha̱, nkꞌiehé 
jꞌáítsjeheṉ já niꞌyakuyáha̱ nga bꞌa̱ tsꞌín tjítꞌa éheṉ Ntia̱̱ná nga 
kinchja̱nij̱míyaha Jesu ko̱ nga bꞌa̱ kinꞌehe.̱

17 Xu̱ta̱ xi tíiṉchako̱ Jesu nkꞌie nga kinchja̱ha̱ Laza̱ro̱ a̱ya tsjóo̱ nga 
kitsꞌínkjꞌáíya ngáha̱ ra̱ ngabayoo̱, kui xi iṉcha kitsúya ni xi kikie. 
18 Kui kju̱a̱ha nga nkjin ṉkjún xu̱ta̱ tsitjuhu nga ngjikjꞌá niy̱áha Jesu, 
a̱tꞌaha̱ kintꞌé kju̱a̱nkjún xi kitsꞌín. 19 A̱sꞌa̱i kinchja̱nij̱míyaha já fariseo̱ 
niu̱. Bꞌi ̱ngján bꞌi ̱kitsúhu̱ xinkjín:

—¿A tíyo? Najmi chumi nihi xi ka̱ma nꞌeé̱. Cha̱se ̱maru̱u. Ngayjee ̱
xu̱ta̱ títsjennkíhi ̱ndo̱.

Bꞌi ̱tsꞌín kitsúya títjun Jesu nga ku̱a̱yá
20 Ta tjeṉjihiṉ xu̱ta̱ kꞌu̱a̱ xu̱ta̱ xi nchja̱ griego̱ xi ta̱ iṉcha jꞌai nanki 

Jerusalen nga jꞌai tsꞌíntsjoho̱ Ntia̱̱ná a̱jihiṉ sꞌíu̱. 21 Kui xi jꞌaisehe ̱Felipe ̱
xi nda̱ Betsaida̱, nanki xi tíjñajihiṉ a̱nte Galilea̱, ko̱ bꞌa̱ kitsúhu̱:

—Ji nda̱ ntia̱̱, mjeni ̱nga cha̱i ̱Jesu.
22 A̱sꞌa̱i Felipe ̱ngji tsúyaha̱ Andre ko̱ nga joo̱ ngji tsúya ngáha̱ 

Jesu. 23 A̱sꞌa̱i bꞌi ̱kitsú Jesu:
—Ja kuichu chu̱ba̱ nga sa̱kúchji kju̱a̱chánkaha̱ Ntíhi ̱Nda̱xꞌiu̱̱n. 

24 Kju̱axi ̱ni xi tíxinnu̱u. Tsa najmi ku̱ij̱ne ̱tꞌanankiu̱ nku xujmá 
tuniṉ̃u̱ ko̱ ku̱a̱yá, tu̱ nku sꞌej̱ña subahá. Tu̱nga tsa ku̱a̱yá, nkꞌiehé nga 
tsjá cha̱n xi ꞌyún tse. 25 Xi tjoho̱ yjoho̱, kui xi tu̱ sahá ndyja̱. Tu̱nga 
xi najmi tjoho̱ yjoho̱ a̱sunntei,̱ kui xi tu̱ sahá kjꞌu̱átjo ko̱ kꞌúéjña 
tíkꞌun sín. 26 Tsa tjín xi títsꞌínkjáínna nga an xi ka̱ma Nda̱ Ntia̱̱ha̱, 
katsjennkína. Má kúátej̱ña, ta̱ yo̱ kꞌúéjña xi tsꞌií̱nkjáínna, ko̱ Ntia̱̱ 
Na̱ꞌmiu̱ kꞌu̱a̱sjenkꞌaha̱ xu̱ta̱ xuꞌbo̱.

27 ’ꞌYún un tíbehe ̱anim̱a̱na̱ ndꞌa̱i.̱ ¿Nkú xíán? ¿A bꞌi ̱xíán: Ji Na̱ꞌmi, 
nꞌeḵjꞌa tꞌaxínní kju̱a̱nim̱a̱ xuꞌbi ̱ndꞌa̱i?̱ Tu̱nga kuihí xá jáiẖina. 28 Tu̱ 
sahá ta̱kúchji kju̱a̱chánkahi,̱ Na̱ꞌmi.

Nkꞌie nga bꞌa̱ kitsú Jesu, a̱sꞌa̱i bꞌi ̱kitsú nku nta̱ xi nibaha nkꞌa ján:
—Ja tsakuchjá kju̱a̱chánkana̱ ko̱ ta̱ kuakuchjíhí ngáhana.
29 Nkꞌie nga kintꞌé nto̱ xu̱ta̱ xi tíiṉcha yo̱, tjín xi bꞌa̱ kitsú:
—Nku chꞌoṉ kjuaneya.
Ko̱ kꞌu̱a̱ xi bꞌa̱ kitsú:
—Nku ntítsje kuanchja̱koẖo.̱
30 A̱sꞌa̱i bꞌa̱ kitsú Jesu:
—Najmi ngandana̱ kuanuꞌyáha nto̱. Ngandanu̱ ní bꞌa̱ kamaha. 

31 Ndꞌa̱i ̱nꞌeḵoḵju̱a̱ a̱sunntei ̱ko̱ ndꞌa̱i ̱ku̱ic̱hꞌonsje na̱tsin ján xi 
tíbatéxumaha̱ a̱sunntei.̱ 32 Ko̱ nga chjúsíntjeṉ nkꞌana tꞌanankiu̱, tsꞌian 
nga niḇakꞌúnna ngayjee ̱xu̱ta̱ xi tjín a̱sunntee.̱

33 Bꞌa̱ kitsú Jesu nga kitsúya xi nkú tsꞌín ku̱a̱yáha. 34 A̱sꞌa̱i bꞌa̱ kitsú 
xu̱ta̱:

—Tu̱nga yaníi ̱ni xi tjítꞌa kju̱a̱téxumoo̱, nga xi tsꞌií̱n nibá Ntia̱̱ná 
ngajoho̱ kꞌúéjña sín. ¿Nkú tsꞌín bꞌa̱ tíbixíhinni nga tjíhin nga 
chjúsíntjeṉ nkꞌaha Ntíhi ̱Nda̱xꞌiu̱̱n? ¿Yá xi Ntíhi ̱Nda̱xꞌiṉ xi tíbixín?

35 Bꞌi ̱kitsú Jesu:

—An ndꞌíu̱. Tu̱ chuba nis̱tjihín tíij̱ñajin sanu̱u. Tiṉimo nga tíjña 
sanu̱u ndꞌíu̱ tu̱ xi najmi ka̱ma jyuntꞌaihinnu. A̱tꞌaha̱ xi tsúꞌba má 
jyuu̱n najmi be má fi. 36 Nkꞌie nga tíij̱ñajinnu̱u xi nkúhu ndꞌí, nꞌe ̱
sꞌejinnú tu̱ xi ku̱iṉimahanu má ndzjeeṉ.

Bꞌa̱ kitsú Jesu ko̱ a̱sꞌa̱i ngji tꞌaxíhiṉ xu̱to̱.

Kui nga̱tꞌai ̱xu̱ta̱ najmi kisꞌejihiṉ ra̱ Jesu
37 Ndaha tsa nkjin ṉkjún kju̱a̱nkjún xi kitsꞌín Jesu nginku̱n xu̱ta̱, 

tu̱nga najmi kisꞌejihín ra̱ yáha kui. 38 Bꞌa̱ kama tu̱ xi tsitjusuhun én xi 
kitsú nda̱ profeta̱ Isaia̱ má nga bꞌa̱ tsꞌín yꞌétꞌa:

Ji Ntia̱̱, ¿yá xi kisꞌejihiṉ én xi kichubai?̱
¿Yá xi kisꞌejña chjihi ̱ngaꞌyúhu̱n Ntia̱̱ná?

39 Kui kju̱a̱ha nga najmi kama kisꞌejihiṉ ra̱ xu̱ta̱, a̱tꞌaha̱ bꞌi ̱ta̱ tsꞌín 
yꞌétꞌa ya Isaia̱ éheṉ Ntia̱̱ná:

 40 Ntia̱̱ná yꞌéchja tunku̱n xu̱ta̱ xuꞌbi ̱ko̱ kitsꞌín ndjá anim̱a̱ha̱,
tu̱ xi najmi sku̱eẖe ko̱ tu̱ xi najmi ka̱mankjihiṉ ra̱,
tsa tsꞌií̱nkꞌóntjaiya anim̱a̱ha̱ xi má nga tsꞌinnkíhi ̱xu̱ta̱ xuꞌbi.̱

41 Bꞌa̱ kitsú Isaia̱ a̱tꞌaha̱ kikie kju̱a̱chánkaha̱ Jesu ko̱ kinchja̱nij̱míyaha.
42 Ko̱ ta̱ nkjin maha já tjíxá xi kisꞌejihiṉ Jesu, tu̱nga najmi 

kitsꞌínkiehé yjoho̱ a̱tꞌaha̱ tsankjún já fariseo̱ ko̱ najmi mjehe ̱nga 
ku̱ic̱hꞌonsje a̱jihiṉ xu̱ta̱ sinagoga̱. 43 Bꞌa̱ kitsꞌín a̱tꞌaha̱ ꞌyún kama tsjo 
saha̱ nga sꞌeẖe ̱kju̱a̱chánka a̱jihiṉ xu̱ta̱ nga nginku̱n Ntia̱̱ná.

Bꞌi ̱tsꞌín kinchja̱nij̱míyaha yjoho ̱Jesu
44 ꞌYún kinchja̱ Jesu nga bꞌi ̱kitsú:
—Xi sꞌejihiṉ an, najmi tu̱ nku an tísꞌejihiṉ. Ta̱ tísꞌejihiṉ xi 

kitsꞌín nibána. 45 Xi tíbena, tíbe xi kitsꞌín nibána. 46 An ndꞌí xi jꞌai 
tsꞌín ndzjeheṉ xu̱ta̱ a̱sunntei,̱ tu̱ xi ngayjee ̱xi sꞌej̱ihiṉ ra̱ an najmi 
kꞌúéntuhu má jyuu̱n.

47 ’Tsa tjín xi ku̱iṉtꞌé én xi tínchja tu̱nga najmi tsꞌií̱ntjusuhún, 
najmi an kuasehe ̱má ni xi nda ko̱ má ni xi najmi nda xi kitsꞌín xu̱ta̱ 
xuꞌbo̱. A̱tꞌaha̱ najmi kui xóo̱ jáiẖina. Jái ̱tsꞌinkꞌanki níná xu̱ta̱. 48 Xi 
tsꞌií̱n tꞌaxínna ko̱ najmi tsꞌií̱nkjáíhiṉ én xi tínchja, tíjña xi ku̱a̱seẖe ̱
má ni xi nda ko̱ má ni xi najmi nda xi kitsꞌín. Én xi tínchja, kui xi 
kꞌu̱éjñanehe ̱ni xi kanéhe ̱xu̱ta̱ xuꞌbo̱ nis̱tjin xi fekuu̱.

49 ’A̱tꞌaha̱ najmi kuenta̱na̱ tínchjahana. Kuenta̱ha̱ ní Na̱ꞌmi xi 
kitsꞌín nibána tínchjahana. Kui xi kitsjána kju̱a̱ má nihi xi tjíhin nga 
kuinchja ko̱ kuakuyá. 50 Ko̱ be nga kju̱a̱téxumaha̱ tsꞌií̱nkꞌíéntu tíkꞌun 
síhiṉ xu̱ta̱. Kui kju̱a̱ha, xi nkú kitsúhuna Ntia̱̱ Na̱ꞌmiu̱, bꞌa̱ tsꞌín tínchja.

Bꞌi ̱tsꞌín tsanéjnu Jesu sjai já niꞌyakuyáha̱

13  Chubahá ndyjaha̱ nis̱tjihiṉ Sꞌí Pascu̱a̱ ko̱ be Jesu nga ja 
tíbichú chu̱ba̱ nga kꞌu̱éjña a̱sunntee ̱nga ngju̱a̱i ̱ngáha má 

tíjña Ntia̱̱ Na̱ꞌmiu̱. Teheṉte kitsꞌíntjo xu̱ta̱ xi tsꞌe ̱xi tjíntu a̱sunntee ̱ko̱ 
ngayjehe kꞌun kitsꞌíntjo. 2 Kikjineko̱ já niꞌyakuyáha̱ nichinehe ̱sꞌíu̱, 
ko̱ kui chu̱bo̱ nda̱nindoo̱ ja kabꞌéjñajin anim̱a̱ha̱ Juda̱ Iscariote ̱ntíhi ̱
Simon nga tsꞌií̱nkjasꞌen Jesu. 3 Be Jesu nga Ntia̱̱ Na̱ꞌmiu̱ kitsꞌínkjasꞌen 
a̱ya ntsja ngayjee ̱ni xi tjín. Be nga má tíjña Ntia̱̱ná nibaha ko̱ nga yo̱ 
ngju̱a̱is̱e ngáha̱ ra̱.

4 Kui bꞌa̱ maha, nkꞌie nga tjíntutꞌáha yámixo̱, a̱sꞌa̱i tsisintjeṉ Jesu, 
tsꞌasje najyun ndju xi yja ko̱ jakjꞌá nku najyunxú nga yꞌékjá ndayáha̱. 
5 Jakjꞌá ntánijua, tsanéjnu sjai já niꞌyakuyáha̱ ko̱ kitsꞌínxijnukoẖo 
najyunxú xi yꞌékjá ndayáha̱. 6 Nkꞌie nga tsichukꞌúhu̱n Simon Pedro̱, 
bꞌa̱ kitsú ndo:̱

—Ji Nda̱ Ntia̱̱, ¿nkú tsꞌín ji ku̱a̱nejnuhuni tsu̱ká?
7 Bꞌi ̱kitsú Jesu:
—Ndꞌa̱i ̱najmi yai ni xi títsꞌian tu̱nga a̱skahán ni ka̱mankjihin.
8 Bꞌa̱há ta̱ kitsú ngáha Pedro:̱
—Ndaha tsa mí yjehe najmi ku̱a̱nejnui tsu̱ká.
Bꞌi ̱kitsú Jesu:
—Tsa najmi kuanejná tsu̱kui, najmi ta̱ xu̱ta̱ xi tsꞌa̱n ka̱mahani.
9 A̱sꞌa̱i bꞌa̱ kitsú Simon Pedro:̱
—Ji Nda̱ Ntia̱̱, najmi tu̱ suba tsu̱ká xi ta̱nejnui ma. Ta̱ ta̱nejnui 

ntsa̱ ko̱ nintaká.
10 Bꞌi ̱kitsú Jesu:
—Xi a̱sꞌa̱i kabinguyahá tu̱ tsu̱ku̱hú machjéheṉ nga kfej̱nú, a̱tꞌaha̱ 

je yje. Jun bi ja jo, tu̱nga najmi ngatentenú.
11 A̱tꞌaha̱ be Jesu yá xi tsꞌií̱nkjasꞌeheṉ, kui nga: “Najmi ngatentoo̱ 

xi jo”, kitsúhu.
12 Nkꞌie nga ja kamaha̱ nga tsanéjnu sjai já niꞌyakuyáha̱, a̱sꞌa̱i 

kingja ngáha najyun ndjuhu̱, yꞌejñatꞌa yámixo̱ ko̱ bꞌi ̱kitsú:
—¿A mankjinnu̱u ni xi kuatsꞌinkoṉu̱u? 13 Jun xi ꞌminú Nda̱ Maestru̱ ko̱ 

Nda̱ Ntia̱̱. Ko̱ tjínnu̱u kixi ̱nga bꞌa̱ bixínnú, a̱tꞌaha̱ bꞌa̱ tjín kjáíhin. 14 Kui 
bꞌa̱ maha, tsa an xi kuakanejnúhuna tsu̱ku, nga an xi Nda̱ Maestru̱nu̱u ko̱ 
Nda̱ Ntia̱̱nu̱u, kui nga ko ̱jun tjíhin nga ku̱a̱nejnuhunu tsu̱ku̱ xinkiu̱. 15 Ja 
kuakꞌiejñá chu̱ba̱yanu̱u tu̱ xi bꞌa̱ nꞌeẖenu xi nkú kuatsꞌinnu̱u. 16 Kju̱axi ̱
ni xi tíxinnu̱u. Ndaha nku nda̱ musu̱ najmi ꞌyún nkꞌa tjeṉ nga nda̱ 
ntia̱̱ha̱. Ko̱ nku nda̱ xi sꞌexá najmi ꞌyún nkꞌa tjeṉ nga xi bꞌéxáha̱. 17 Tsa 
tímankjinnu̱u ni xi tíxian ko̱ ta̱ nꞌeṯjusun, á bꞌa̱ nda tjíhin tsꞌa̱jun.

18 ’Najmi nga tentoo̱ bꞌa̱ tíxinnu̱u. An be yá xi jꞌajián. Tu̱nga tjíhín 
ni nga ku̱iṯjusun éheṉ Ntia̱̱ná xi bꞌa̱ tsꞌín tjítꞌa: “Xi kjinekoṉa niṉ̃u̱, 
kui xi ja kama nda̱ kontra̱na̱.” 19 Ndꞌa̱i ̱bꞌa̱ tíxinnu̱u kintehe ̱ni nga 
ku̱iṯjusun ni xi tjíhin nga ka̱ma, tu̱ xi nkꞌie nga bꞌa̱ ka̱moo̱ sꞌej̱ihiṉnu̱u 
nga an xi tu̱ bꞌa̱ tsꞌín tíij̱ñaná. 20 Kju̱axi ̱ni xi tíxinnu̱u. Xi tsꞌií̱nkjáíhiṉ 
xu̱ta̱ xi tsꞌinkjíá, kui xi an títsꞌínkjáínna. Ko̱ xi tsꞌií̱nkjáínna, kui xi 
títsꞌínkjáíhiṉ xi kitsꞌín nibána.

Bꞌi ̱tsꞌín kitsúya Jesu nga Juda̱ Iscariote ̱tsꞌií̱nkjasꞌeheṉ
(Mt. 26:20-25; Mr. 14:17-21; Lc. 22:21-23)

21 A̱sꞌa̱i xí tsꞌatséhé anim̱a̱ha̱ Jesu ko̱ bꞌi ̱kitsú:
—Kju̱axi ̱ni xi tíxinnu̱u. Tíjñajinnu̱u nku xi tsꞌií̱nkjasꞌenna.
22 A̱sꞌa̱i bꞌi ̱ngján iṉcha tsaseꞌa xinkjín já niꞌyakuyóo̱, a̱tꞌaha̱ 

najmi be yá xi títsu Jesu. 23 Yo̱ tíjñatꞌa tiñaha̱ Jesu nda̱ niꞌyakuyá xi 
ꞌyún tjoho̱ nga tíjñatꞌako̱ho̱ yámixo̱. 24 Kui nga jyukjꞌi Simon Pedro̱ 
kingjásjaiya seẖeṉ ra̱ nda̱ niꞌyakuyá xuꞌbo̱ nga ngju̱ásjaiyaha̱ Jesu yá 
xi títsu. 25 A̱sꞌa̱i nda̱ niꞌyakuyóo̱ ꞌyún ngjikꞌún saha̱ Jesu ko̱ bꞌi ̱kitsú:

—Ji Nda̱ Ntia̱̱, ¿yá xi bꞌa̱ tsꞌií̱u̱n?
26 Bꞌi ̱kitsú Jesu:
—Xi tsꞌinkꞌanchiẖi ̱niṉku̱a̱n ko̱ tsjaha̱, kui xi bꞌa̱ tsꞌií̱u̱n.
A̱sꞌa̱i kitsꞌínkꞌanchi ̱niṉku̱o̱n ko̱ Juda̱ Iscariote ̱kitsjáha̱, kui xi ntíhi ̱

Simon. 27 Nkꞌie nga kikꞌa̱iẖi ̱Juda̱ niṉku̱o̱n, jasꞌenjihiṉ nda̱nindoo̱. 
A̱sꞌa̱i bꞌi ̱kitsúhu̱ Jesu ndo̱:

—Kiṯsa̱ nꞌei̱ ̱ni xi nꞌei̱.̱
28 Tu̱nga ndahá nku xi tjíntutꞌá yámixo̱ najmi kamankjihiṉ á bꞌa̱ 

kitsúhu̱ ra̱. 29 Tjín xi kitsꞌínnkjinkꞌun nga bꞌa̱ kitsú nga tjíhin nga 
kꞌu̱a̱tse Juda̱ ni xi machjén sꞌíu̱ ko̱ a ra̱ nga tsjáha̱ to̱on xu̱ta̱ xꞌa̱n, 
a̱tꞌaha̱ Juda̱ fꞌátjo to̱oo̱n. 30 Nkꞌie nga kikꞌa̱iẖi ̱niṉku̱o̱n Juda̱, tjeṉꞌyún 
tsitjusjehé na̱tsiu̱n. Ja jyun kui chu̱bo.̱

Kui kju̱a̱téxuma tseṯse ̱xuꞌbi ̱yꞌéjña Jesu
31 Nkꞌie nga ja ngji Juda̱, bꞌa̱ kitsú Jesu:
—Ndꞌa̱i ̱sa̱kúchji kju̱a̱chánkaha̱ Ntíhi ̱Nda̱xꞌiu̱̱n, ko̱ ni xi tsꞌií̱n Ntíhi ̱

Nda̱xꞌiu̱̱n ku̱a̱kúchji kju̱a̱chánkaha̱ Ntia̱̱ná. 32 Ko̱ tsa Ntíhi ̱Nda̱xꞌiu̱̱n 
ku̱a̱kúchji kju̱a̱chánkaha̱ Ntia̱̱ná, bꞌa̱ ta̱ tsꞌín Ntia̱̱ná ku̱a̱kúchji 
kju̱a̱chánkaha̱ Ntíu̱. Ja ma ma bꞌa̱ ka̱moo.̱ 33 Jun ntína̱, tu̱ kutjuhú 
tíij̱ñajin sanu̱u. Ku̱iṉchísjainú tu̱nga má nga kfíán najmi ka̱ma 
kuankíún. Bꞌa̱ ta̱ tíxinnu̱u ndꞌa̱i ̱xi nkú nga ta̱ kixihiṉ xu̱ta̱ xingisoo.̱

34 ’Tsjanu̱u nku kju̱a̱téxuma tseṯse:̱ Nꞌeṯjó xinkiu̱. Xi nkú nga tsꞌín 
tjona jun, bꞌa̱ ta̱ tsꞌín nꞌeṯjó xinkiu̱. 35 Bꞌa̱ tsꞌín sku̱eẖe ngayjee ̱xu̱ta̱ 
nga jun xi já niꞌyakuyána̱, tsa nꞌeṯjó xinkiu̱.

Bꞌi ̱tsꞌín kitsúya títjun Jesu nga Pedro ̱bꞌa̱ ku̱iṯsu̱ 
nga najmi behe̱

(Mt. 26:31-35; Mr. 14:27-31; Lc. 22:31-34)

36 Bꞌa̱ kitsú Simon Pedro:̱
—Ji Nda̱ Ntia̱̱, ¿má xi tjeẖen kꞌúín?
Bꞌi ̱kitsú Jesu:
—Najmi ka̱ma tsjénnkiní ndꞌa̱i ̱má nga kfíán, tu̱nga a̱skahán ni 

tsjénnkiní.

37 Bꞌa̱há ta̱ kitsú ngáha Pedro:̱
—Ji Nda̱ Ntia̱̱, ¿á najmi ka̱ma tsjénnkihi ra ndꞌa̱i?̱ Tjínkuhu̱ kꞌan 

nga ku̱a̱yántjaihi ra.
38 Bꞌi ̱kitsú Jesu:
—¿A tjínkuhu̱ kꞌuin nga ku̱a̱yántjaihiní? Kju̱axi ̱ni xi tíxihin. 

Kintehe ̱ni nga kjiṉtá xa̱nto̱ bꞌa̱ ku̱ix̱ín nga najmi yaní jan niy̱á tjíhin.

Bꞌi ̱tsꞌín kitsúya Jesu nga ngju̱a̱is̱e 
ngáha̱ ra̱ Ntia̱̱ Na̱ꞌmiu̱

14  Bꞌi ̱ta̱ kitsú ya Jesu:
—Najmi tu̱ fanta̱ha̱ ru̱u yjonu̱u. Nꞌe ̱sꞌejiun Ntia̱̱ná ko̱ 

kasꞌejinnu̱u an. 2 Niꞌyaha̱ Na̱ꞌmina̱ tjín ṉkjún a̱nte. Tsa najmi kju̱axi,̱ 
ja ra̱ ndꞌa̱i ̱kixinyaha̱nu̱u kai. Kfín kꞌuendánu̱u a̱nte. 3 Tsa kfín 
kꞌuendánu̱u a̱nte, a̱sꞌa̱i kjúáiḵjꞌa ngáha̱nu̱u tu̱ xi ta̱ yo̱ ku̱iṉtsu̱ba̱hanu 
má nga kúátej̱ña. 4 Yo niy̱á xi fi má nga kfíán.

5 Bꞌa̱ kitsú Toma:
—Ji Nda̱ Ntia̱̱, najmi yai ̱má kꞌúín. ¿Nkú nꞌe ̱cha̱ha̱ni ̱niy̱óo̱?
6 Bꞌi ̱kitsú Jesu:
—An niy̱á xi fi má tíjña Ntia̱̱ Na̱ꞌmiu̱, an bakuyá én xi na̱xu̱ ko̱ an 

tsja kju̱a̱tíkꞌun. Ndaha nku najmi ku̱ic̱húsehe ̱Ntia̱̱ Na̱ꞌmiu̱ tsa najmi 
an. 7 Tsa yanú, ta̱ cha̱ ru̱u Na̱ꞌmina̱. Ko̱ ndꞌa̱i ̱tíchꞌatutsꞌiẖiṉ ru̱u nga 
tíyo ko̱ tunkun tíyako̱honu.

8 Bꞌa̱ kitsú Felipe:̱
—Ji Nda̱ Ntia̱̱, ta̱kúchjini ̱Ntia̱̱ Na̱ꞌmiu̱ ko̱ sꞌeṉkuni.̱
9 Bꞌi ̱kitsú Jesu:
—Ji Felipe,̱ ja ndꞌa̱i tíij̱ñajihiṉnu̱u. ¿A tu̱ yje najmi kjeẖé yaní? Xi 

tíbena ta̱ tíbe Ntia̱̱ Na̱ꞌmiu̱. ¿Á: “ta̱kúchjini ̱Ntia̱̱ Na̱ꞌmiu̱” tíbixíhinni? 
10 ¿A najmi sꞌejihín ri nga an xi tíij̱ñajihiṉ Ntia̱̱ Na̱ꞌmiu̱ ko̱ Ntia̱̱ Na̱ꞌmiu̱ 
tíjñajinna? Én xi tínchjako̱nu̱u najmi kuenta̱na̱ tínchjahana. Na̱ꞌmi xi 
tíjñajinna, kui xi títsꞌín ni xi tsꞌe.̱ 11 Nꞌe ̱sꞌejiun nga an tíij̱ñajihiṉ Ntia̱̱ 
Na̱ꞌmiu̱ ko̱ nga kui tíjñajinna. Tsa najmi sꞌejinnu̱u énna̱, ndaha tsa tu̱ 
ni xi kitsꞌian nꞌe ̱sꞌejiun.

12 ’Kju̱axi ̱ni xi tíxinnu̱u. Xi sꞌej̱ihiṉ an ta̱ kui nihi xi tsꞌií̱n xi nkúhu 
xi títsꞌian. Ko̱ ꞌyún chánka sa ni xi tsꞌií̱n xu̱ta̱ xuꞌbo̱, a̱tꞌaha̱ an tífia 
má tíjña Ntia̱̱ Na̱ꞌmiu̱. 13 Ngayjee ̱ni xi ku̱iṉchíhu̱u Na̱ꞌmiu̱ ngajona̱, 
tsjanu̱u. Bꞌa̱ tsꞌín an xi Ntíu̱ kuakuchjíhina kju̱a̱chánkaha̱ Ntia̱̱ 
Na̱ꞌmiu̱. 14 Tsꞌian ni xi ku̱iṉchúhu̱u ngajona̱.

Bꞌi ̱tsꞌín kitsúya Jesu nga tsꞌií̱n 
nibá Espiriṯu̱hu̱ Ntia̱̱ná

15 ’Tsa tjonu̱u an, nꞌeṯjusun kju̱a̱téxumana̱. 16 Kuankihi ̱Ntia̱̱ 
Na̱ꞌmiu̱, ko̱ tsjánu̱u kjꞌa̱í xi ta̱ ku̱a̱siṉkoṉu̱u ko̱ xi kꞌúéjñajin sínnu̱u. 
17 Kui xi Espiriṯu̱ xi ku̱a̱kúchji ni xi na̱xu̱. Xu̱ta̱ xi najmi be Ntia̱̱ná 

najmi ka̱ma tsꞌií̱nkjáíhiṉ, a̱tꞌaha̱ najmi ma chjihi ̱ko̱ najmi be 
yáha. Tu̱nga máha jun, ja yo yáha, a̱tꞌaha̱ kui xi tíjñajinnu̱u ko̱ 
kꞌúéjñajinnu̱u.

18 ’Najmi kꞌuentú masennu̱u. Kjúáis̱e ngáha̱nu̱u. 19 Sa kutju najmi 
ta̱ sku̱eẖena xu̱ta̱, tu̱nga máha jun, cha̱nú. A̱tꞌaha̱ tíij̱ña tíkꞌan, 
kui nga ta̱ ku̱iṉtsu̱ba̱ tíkꞌuhunnu. 20 Nkꞌie nga bꞌa̱ ka̱moo̱, cho̱o 
nga an tíij̱ñajihiṉ Na̱ꞌmina̱ ko̱ jun tintsu̱ba̱jinnú ko̱ an tíij̱ñajinnu̱u. 
21 Xi kjꞌu̱átjo kju̱a̱téxumana̱ ko̱ tsꞌií̱ntjusun, kui xi tjoho̱ an. Ko̱ xi 
tsꞌií̱ntjona, Na̱ꞌmina̱ ta̱ tsꞌií̱ntjoho̱ ko̱ an tsꞌintjá ko̱ kuakuchjíhi ̱yjona̱.

22 A̱sꞌa̱i kinchja̱ Juda̱, tu̱nga najmi Juda̱ Iscarioteẖé:
—Ji Nda̱ Ntia̱̱, ¿nkú tjíhiṉ ra̱ nga tu̱ jiṉ ku̱a̱kúchjihíni ̱yjohi ̱ko̱ nga 

najmi ku̱a̱kúchjihi ̱yjohi ̱xu̱ta̱ xi kꞌoo?̱
23 Bꞌi ̱kitsú Jesu:
—Xi tjoho̱ an, kui xi tsꞌií̱ntjusun énna̱. Na̱ꞌmina̱ tsꞌií̱ntjoho̱ xu̱ta̱ 

xuꞌbo̱, ko̱ Na̱ꞌmina̱ ko̱ an kjúáis̱eiẖi ̱nga ku̱iṉtsu̱ba̱ko̱ teheṉtei.̱ 24 Tu̱nga 
xi najmi tjoho̱ an, najmi tsꞌií̱ntjusun énna̱. Én xi tínuꞌyó, najmi an 
tsꞌa̱n. Tsꞌe ̱Na̱ꞌmi xi kitsꞌín nibána.

25 ’Bꞌi ̱tíxinnu̱u nkꞌie nga tíij̱ñajin sanu̱u. 26 Tu̱nga Ntia̱̱ Na̱ꞌmiu̱ tsꞌií̱n 
nibá Espiriṯu̱ Santo̱ ngajona̱. Kui xi ku̱a̱siṉkoṉu̱u. Ku̱a̱kúya yjenu̱u ko̱ 
tsꞌií̱nkjꞌáítsjen yjenu̱u ni xi kixinnu̱u.

27 ’Tíbꞌejñánu̱u kju̱a̱jyu. Kju̱a̱jyuna̱ títsjanu̱u. Najmi bꞌa̱ tsꞌín tsja 
xi nkú tsꞌín tsjá a̱sunntei.̱ Najmi tu̱ fanta̱ha̱ ru̱u yjonu̱u ko̱ najmi 
tu̱ binkjun. 28 Ja kuanuꞌyó nga bꞌa̱ kuaxinnu̱u nga kfíán ko̱ kjúáis̱e 
ngáha̱nu̱u. Tsa kju̱axi ̱nga tjonu̱u an, ta̱ tsjo ka̱manu̱u nga kfíán má 
tíjña Ntia̱̱ Na̱ꞌmiu̱, a̱tꞌaha̱ ꞌyún chánka sa Ntia̱̱ Na̱ꞌmiu̱ nga an. 29 Ndꞌa̱i ̱
bꞌa̱ tíxinnu̱u kintehe ̱ni nga ku̱iṯjusun ni xi tjíhin nga ka̱ma tu̱ xi 
sꞌej̱ihiṉnu̱u nkꞌie nga bꞌa̱ ka̱moo.̱

30 ’Najmi ta̱ tse kuinchjako̱ saha̱nu̱u, a̱tꞌaha̱ kjꞌu̱a̱í xi tíbatéxumaha̱ 
a̱sunntei.̱ Najmi tjíhiṉ ngaꞌyún tsa kui xi tsꞌií̱n ngana̱na. 31 Tu̱nga 
tjíhín ni nga bꞌa̱ ka̱ma, tu̱ xi ka̱mankjihiṉ ra̱ a̱sunntei ̱nga tjona Ntia̱̱ 
Na̱ꞌmiu̱ ko̱ nga títsꞌintjusan xi nkú kitsúna. Tis̱íntjo̱on ko̱ tjián.

Bꞌi ̱tsꞌín kitsꞌínchjén Jesu yá tuntsja̱jée ̱
ko ̱tjiaha̱ nga tsakúya

15  21 ’An tutsꞌin yá tuntsja̱jé xi nda, ko̱ Na̱ꞌmina̱ xi tsꞌe ̱yá 
tuntsja̱jée.̱ 2 Ngayjee ̱tjia xi tjínna xi najmi tsjá tu, batetꞌa. 

Ko̱ ngayjee ̱tjia xi tsjá tu, tsꞌín chuhu̱n tu̱ xi ꞌyún ngju̱a̱ saha̱ ra̱. 
3 Nga̱tꞌa tsꞌa̱jun, én xi tsakuyánu̱u kitsꞌínchjén Na̱ꞌmina̱ nga kitsꞌín 
chunnu̱u. 4 Tiṉtsu̱ba̱jinnú ko̱ an kúátej̱ñajinnu̱u. Nku tjia najmi ma 
tsjá suba tu tsa najmi tjítꞌa yáha̱. Bꞌa̱ ta̱ tsꞌín najmi kꞌu̱o tu tsa najmi 
ku̱iṉtsu̱ba̱jinnú.

5 ’An tutsꞌin yá tuntsja̱jée ̱ko̱ jun tjiaha̱. Xi tíjñajinna ko̱ an 
tíij̱ñajihiṉ, kui xi ꞌyún tsjá tu. A̱tꞌaha̱ tsa najmi tjíán, najmi chumi nihi 

xi ka̱ma nꞌo̱o. 6 Xi najmi kꞌúéjñajinna ngju̱a̱iy̱a na̱tsin ján xi nkúhu tjia 
xi titꞌáha̱ yá tuntsja̱jée.̱ Yo̱ xi ̱ko̱ sꞌeṉtukú ko̱ nꞌeḵjꞌajin a̱jin ndꞌíu̱ nga 
ku̱iṯi.̱

7 ’Tsa ku̱iṉtsu̱ba̱jinnú ko̱ tsa énna̱ kꞌúéjñajinnu̱u, tiṉchíú tu̱ mí ni 
xi mjehénu̱u ko̱ kꞌu̱a̱iṉu̱u. 8 Kui ni xuꞌbi ̱xi ku̱a̱kúchji kju̱a̱chánkaha̱ 
Na̱ꞌmina̱, nga ꞌyún kꞌu̱o tu ko̱ nga xu̱ta̱ niꞌyakuyána̱ ka̱mo. 9 Xi nkú 
tsꞌín tjoho̱ an Ntia̱̱ Na̱ꞌmiu̱, bꞌa̱ ta̱ tsꞌín tjona jun. Tiṉtsu̱ba̱jin sahanu 
kju̱a̱tjona̱. 10 Tsa nꞌeṯjusun kju̱a̱téxumana̱, tu̱ nkú ku̱iṯsu̱ba̱jinnú 
kju̱a̱tjona̱, xi nkú tsꞌín títsꞌintjusan kju̱a̱téxumaha̱ Na̱ꞌmina̱ ko̱ tu̱ nkú 
tíij̱ñajinná kju̱a̱tjoho̱.

11 ’Bꞌa̱ tíxinnu̱u tu̱ xi tsjo kꞌúéheṉu̱u xi nkú tsꞌín tsjo tjínna. Nkꞌie 
nga bꞌa̱ nꞌo̱o, bꞌiẖí tsꞌín nga tsjo kꞌúénu̱u. 12 Kui kju̱a̱téxumana̱ xuꞌbi:̱ 
Bꞌi ̱ngján nꞌeṯjó xinkiu̱ xi nkú tsꞌín tjona jun. 13 Kui xuꞌbi ̱kju̱a̱tjo xi 
ꞌyún chánka xi tíjña, tsa tjín xi ku̱a̱yántjaihi xinkjín. 14 Jun xi xu̱ta̱ 
xinkjíán tsa nꞌeṯjusun kju̱a̱téxuma xi títsjanu̱u. 15 Najmi ta̱ já musu̱ 
tíxihiṉnu̱u, a̱tꞌaha̱ já musu̱ najmi be ni xi tsꞌín nda̱ ntia̱̱ha̱. Tu̱nga xu̱ta̱ 
xinkjíáhán tíxinnu̱u, a̱tꞌaha̱ tíbꞌejñá chjinu̱u ngayjee ̱ni xi kitsúna 
Na̱ꞌmina̱.

16 ’Najmi jun xi kichjꞌajinnú. An ní xi jꞌajínnu̱u ko̱ kitsja xánu̱u nga 
kuankíún ko̱ kꞌu̱o tu. ꞌYún tse ku̱ic̱húkju̱a̱ha̱ tunu̱u. Kui kju̱a̱ha nga 
tsjáha̱nu̱u Ntia̱̱ Na̱ꞌmiu̱ tu̱ mí nihí ni xi ku̱iṉchíhu̱u ngajona̱. 17 Kui 
kju̱a̱téxumana̱ xuꞌbi:̱ Bꞌi ̱ngján nꞌeṯjó xinkiu̱.

Bꞌi ̱tsꞌín kitsúya Jesu nga nꞌe ̱uncha já niꞌyakuyáha̱
18 ’Tsa tsꞌií̱n unkienu̱u xu̱ta̱ a̱sunntee,̱ nꞌeḵjꞌáítsjon nga an tjun kitsꞌín 

unkiena. 19 Tsa a̱sunntei ̱tsꞌeṉu̱u, tsꞌií̱ntjonu̱u xu̱ta̱ a̱sunntei ̱xi nkú tsꞌín 
tjoho̱ xinkjín. Tu̱nga najmi a̱sunnteiẖí tsꞌeṉu̱u, a̱tꞌaha̱ an jꞌajínnu̱u 
a̱jihiṉ xu̱ta̱ xi tjín a̱sunntei.̱ Kui kju̱a̱ha nga tsꞌií̱n unkieheṉu̱u.

20 ’Tꞌejin takꞌun én xi kuaxinnu̱u, nga nku nda̱ musu̱ najmi ꞌyún 
nkꞌa tjeṉ nga nda̱ ntia̱̱ha̱. Tsa tjeṉnki unkiena xu̱ta̱, ko̱ ta̱ jun tsjénnki 
unkienu̱u. Ko̱ tsa títsꞌíntjusun énna̱, ta̱ tsꞌií̱ntjusun énnu̱u. 21 Ngayjee ̱
ni xuꞌbi ̱tsꞌií̱nkoṉu̱u xu̱ta̱ tu̱ nga̱tꞌana̱, a̱tꞌaha̱ najmi iṉcha be xi kitsꞌín 
nibána.

22 ’Tsa najmi jái ̱nchjaka̱ xu̱ta̱ xuꞌbo̱, najmi sꞌeẖe ̱ra̱ jé. Tu̱nga ndꞌa̱i ̱
najmi ta̱ tjín nkú tsꞌín ku̱a̱siṉkoẖo yjoho̱ nga̱tꞌaha̱ ngatitsun xi tíiṉcha 
tsꞌín. 23 Xi unkiena ta̱ unkie Na̱ꞌmina̱. 24 Ni xi ndaha nku najmi kjee̱ 
chꞌaha tsꞌín kitsꞌian a̱jihiṉ xu̱ta̱ xuꞌbo̱. Tsa najmi bꞌa̱ kitsꞌian, najmi 
sꞌeẖe ̱ra̱ jé. Tu̱nga ndaha tsa iṉcha kikie ni xi kitsꞌian, tu̱ nkú iṉcha 
kitsꞌín unkiehéni ̱Na̱ꞌmina̱ ko̱ an. 25 Bꞌa̱ kama tu̱ xi tsitjusuhun ni xi 
tjítꞌa xu̱ju̱n kju̱a̱téxumaha̱ xu̱ta̱ xuꞌbo̱ má nga bꞌa̱ títsu: “Chu̱ba̱ iṉcha 
kitsꞌín unkiehéna.”

26 ’Tu̱nga kjꞌu̱a̱íhí xi ku̱a̱siṉkoṉu̱u, xi tsꞌin nibásenu̱u nkꞌie 
nga tíij̱ñaka̱ Na̱ꞌmiu̱. Má tíjña Na̱ꞌmiu̱ niḇaha. Kui xi Espiriṯu̱ 

 Xu̱ju̱n xi yꞌétꞌa Jua 15 



227

Santo̱ xi ku̱a̱kúchji ni xi na̱xu̱. Kui ku̱iṉchja̱nij̱míyahana. 27 Jun 
bi ta̱ chu̱banij̱míyahanú, a̱tꞌaha̱ santaha nkúhu nga tutsꞌihiṉ ni 
tintsu̱ba̱koṉú.

16  ’Tíxinyanu̱u ni xuꞌbi ̱tu̱ xi najmi nꞌeṉdyjajihiṉ ru̱u yjonu̱u. 
2 A̱tꞌaha̱ ku̱ic̱hꞌonsjenu̱u a̱jihiṉ xu̱ta̱ sinagoga̱. Ku̱ic̱hú chu̱ba̱ 

nkꞌie nga tu̱ yáhá ni xi tsꞌií̱nkꞌiennu̱u, bꞌa̱ ka̱maha̱ nkꞌie nga sa̱síhiṉ 
Ntia̱̱ná nkꞌie nga bꞌa̱ tsꞌií̱nnu̱u. 3 Bꞌa̱ tsꞌií̱nnu̱u xu̱ta̱ a̱tꞌaha̱ najmi beni,̱ 
ta̱ ndaha Na̱ꞌmiu̱ ko̱ ta̱ ndaha an. 4 Tíxinyanu̱u nga bꞌa̱ ka̱ma tu̱ xi 
nkꞌie nga ku̱ic̱húhu chu̱bo̱ kjꞌu̱a̱ítsjeheṉnu̱u nga bꞌa̱ kixinnu̱u.

Bꞌi ̱tsꞌín kitsúya Jesu ni xi tsꞌií̱n Espiriṯu̱ Santo̱
’Najmi kixinyanu̱u ni xuꞌbi ̱nga tutsꞌihiṉ ni a̱tꞌaha̱ an tíij̱ñajin 

sanu̱u. 5 Tu̱nga ndꞌa̱i ̱tífia má tíjña xi kitsꞌín nibána. Jun najmi 
tíchasjaiyanú má kfíán. 6 Tu̱ sa ní tíꞌbe nusin nusinnu̱u a̱tꞌaha̱ bꞌa̱ 
tíxinnu̱u. 7 Tu̱nga kju̱axiẖí ni xi tíxinnu̱u. Tu̱ sahá ngandanu̱u nga 
kfíán. A̱tꞌaha̱ tsa najmi kfíán, najmi kjꞌu̱a̱í xi ku̱a̱siṉkoṉu̱u. Tu̱nga tsa 
kfíán, kui xi tsꞌin nibásenu̱u.

8 ’Nkꞌie nga kjꞌu̱a̱í, tsꞌií̱n nga ka̱mankjihiṉ xu̱ta̱ xi tjín a̱sunntei ̱
nga ngatitsun tjíhiṉ, ko̱ nga an kitsꞌian ni xi na̱xu̱ nginku̱n Ntia̱̱ná, 
ko̱ nga Ntia̱̱ná ku̱a̱seẖe ̱ni xi nda ko̱ ni xi najmi nda kitsꞌín xu̱ta̱. 
9 Ka̱mankjihiṉ xu̱ta̱ nga ngatitsun tjíhiṉ, a̱tꞌaha̱ najmi sꞌejihiṉ an. 
10 Ka̱mankjihiṉ nga na̱xu̱ kitsꞌian, a̱tꞌaha̱ tífia má tíjña Na̱ꞌmiu̱. Najmi 
ta̱ cha̱hanú. 11 Ko̱ ka̱mankjihiṉ nga Ntia̱̱ná ku̱a̱seẖe ̱ni xi nda ko̱ ni 
xi najmi nda kitsꞌín, a̱tꞌaha̱ ja kisꞌenéhe ̱ni xi kanéhe ̱xi batéxumaha̱ 
a̱sunntei.̱

12 ’Tjín ṉkjún sana ni xi xínyanu̱u tu̱nga najmi ka̱makjinnu̱u 
ndꞌa̱i.̱ 13 Nkꞌie ní kjꞌu̱a̱í Espiriṯu̱ xi bꞌéjña chji ni xi na̱xu̱ tjín, kui 
xi ku̱a̱kúyanu̱u ngayjee ̱ni xi na̱xu̱ tjín. A̱tꞌaha̱ najmi kuenta̱ha̱ 
ku̱iṉchja̱ha. Ni xi ku̱iṉtꞌé ní, kui ní nihi xi ku̱iṉchja̱. Ko̱ ta̱ ku̱iṯsu̱yanu̱u 
ni xi ka̱ma a̱skahan.

14 ’Kui xi tsꞌií̱n nga ka̱mankjinnu̱u ni xi títsꞌian. Bꞌa̱ tsꞌín kꞌu̱éjña 
chjihi kju̱a̱chánkana̱. 15 Ngayjee ̱ni xi yꞌaha̱ ra̱ Ntia̱̱ Na̱ꞌmiu̱, ko̱ ta̱ 
an yꞌahana. Kui kju̱a̱ha nga bꞌa̱ tíxihiṉnu̱u nga Espiriṯu̱ tsꞌií̱n nga 
ka̱mankjinnu̱u ni xi títsꞌian.

Bꞌi ̱tsꞌín kitsúyaha̱ Jesu já niꞌyakuyáha̱ nga ngju̱a̱i ̱
16 ’Sa kutju najmi ta̱ cha̱hanú, ko̱ sa kutju cha̱ ngáhanú. A̱tꞌaha̱ má 

tíjña Na̱ꞌmiu̱ kfíán.
17 A̱sꞌa̱i kꞌu̱a̱ já niꞌyakuyáha̱ bꞌi ̱ngján kingjásjaiyaha̱ xinkjín:
—¿Nkú tsuhu̱ ra̱ niu̱? Bꞌa̱ títsuná: “Sa kutju najmi ta̱ cha̱hanú 

ko̱ sa kutju cha̱ ngáhanú.” Ko̱ ta̱ bꞌa̱ títsu: “A̱tꞌaha̱ má tíjña Na̱ꞌmiu̱ 
kfíán.” 18 ¿Nkú tsuhu̱ ra̱ én xi tsu: “sa kutju”? Najmi mankjinná ni xi 
tínchja̱koṉá.

19 Kamankjihiṉ Jesu nga mjehe ̱já niꞌyakuyóo̱ ngju̱ásjaiyaha̱ nkú 
tsuhu̱ ra̱ niu̱ ko̱ bꞌa̱ kitsú:

—Ja bꞌa̱ kuaxinnu̱u nga sa kutju najmi ta̱ cha̱hanú ko̱ sa kutju cha̱ 
ngáhanú. ¿A kui nihi xi tíchubanij̱míyakoẖonu xinkiu̱? 20 Kju̱axi ̱ni xi 
tíxinnu̱u. Chꞌiú̱ ko̱ kꞌúé nusin nusinnu̱u, tu̱nga xu̱ta̱ xi najmi be Ntia̱̱ná 
bi sꞌeẖe ̱kju̱a̱tsjo. Ndaha tsa kꞌúé nusin nusinnu̱u, tu̱nga a̱skahán ni 
kju̱a̱tsjo ka̱ma ngáha kju̱a̱nusinnu̱u.

21 ’Xi nkúhu nku ta̱chju̱ún xi tsihiṉ nku ntí, sꞌehe ̱kju̱a̱ba a̱tꞌaha̱ ja 
kuichu chu̱ba̱ha̱. Tu̱nga nkꞌie nga ja kuatsin ntíu̱, najmi ta̱ fꞌáítsjeheṉ 
ra̱ kju̱a̱nim̱o,̱ a̱tꞌaha̱ tsjo maha̱ nga nku ntí sꞌejñaha̱. 22 Bꞌa̱ ta̱ tsꞌín 
tíma nusinnu̱u ndꞌa̱i,̱ tu̱nga niḇasehé ngáha̱nu̱u. Tsjo kꞌúé ngáha̱ ra̱ 
anim̱a̱nu̱u ko̱ najmi chꞌa xi ka̱ma kjéꞌanu̱u kju̱a̱tsjonu̱u.

23 ’Kui nis̱tjiu̱n ndaha nku ni najmi ta̱ cha̱sjaiyahanú. Kju̱axi ̱ni xi 
tíxinnu̱u. Tsjánu̱u Ntia̱̱ Na̱ꞌmiu̱ tu̱ mí nihí ni xi ku̱iṉchíhu̱u ngajona̱. 
24 Santaha ndꞌa̱i ̱ndaha nku ni najmi kjee̱ binchiu ngajona̱, tu̱nga 
ndꞌa̱i ̱tiṉchíú ko̱ nꞌeḵjóho̱on tu̱ xi ꞌyún sꞌeẖeṉu̱u kju̱a̱tsjo.

25 ’Tíbꞌejñá chu̱ba̱yanu̱u ndꞌa̱i ̱tu̱nga ku̱ic̱húhú chu̱ba̱ nkꞌie nga 
najmi ta̱ kꞌuejñá chu̱ba̱yaha̱nu̱u. Kꞌuejñá chji sisinnu̱u Ntia̱̱ Na̱ꞌmiu̱. 
26 Kui nis̱tjiu̱n ku̱iṉchíú ni xi mjenu̱u ngajona̱. Najmi ka̱machjén tsa 
an kuankintjáínu̱u nginku̱n Ntia̱̱ Na̱ꞌmiu̱. 27 Kui xi ta̱ tjoho̱ jun, a̱tꞌaha̱ 
tjonu̱u an ko̱ sꞌejinnu̱u nga má tíjña Ntia̱̱ná nibahana. 28 Má tíjña 
Ntia̱̱ Na̱ꞌmiu̱ nibahana ko̱ jáa̱ a̱sunntei.̱ Kꞌuejñá ngáhana a̱sunntei ̱ko̱ 
kfínse ngáha̱ ra̱ Ntia̱̱ Na̱ꞌmiu̱.

29 Bꞌa̱ iṉcha kitsú já niꞌyakuyáha̱:
—Ndꞌa̱i ̱tíchubako̱ kixi ̱kixiṉi.̱ Najmi tíbꞌejña chu̱ba̱yani.̱ 

30 Tímankjinni ̱ndꞌa̱i ̱nga yai ngayjee ̱ni xi tjín ko̱ najmi machjén tsa 
tjín xi ngju̱ásjaiyahi. Kui kju̱a̱ha nga sꞌejihiṉni ̱nga má tíjña Ntia̱̱ná 
nibahani.

31 Bꞌi ̱kitsú Jesu:
—¿A sꞌejinnu̱u ndꞌa̱i?̱ 32 Tu̱nga ku̱ic̱húhú chu̱ba̱ ko̱ ja kuichu chu̱bo̱ 

ndꞌa̱i ̱nkꞌie nga nkúnkú kuankín tꞌaxíún nga sa̱téndzjoyo ko̱ kꞌúéjña 
su̱ba̱nú. Tu̱nga najmi tíij̱ña su̱ba̱ná, a̱tꞌaha̱ Ntia̱̱ Na̱ꞌmiu̱ tíjñakoṉa. 
33 Tíxinyanu̱u ni xuꞌbi ̱tu̱ xi sꞌeẖeṉu̱u kju̱a̱jyuna̱. Un sku̱eṉu̱u a̱sunntei,̱ 
tu̱nga tsjohó katꞌenu̱u a̱tꞌaha̱ an ja kitsꞌin ngana̱ha̱ a̱sunntei.̱

Bꞌi ̱tsꞌín kinchja̱ntjai Jesu já niꞌyakuyáha̱

17  Nkꞌie nga ja kamaha̱ Jesu nga bꞌa̱ kitsú, a̱sꞌa̱i tsasenjinki nkꞌa 
ján ko̱ kinchja̱ko̱ Ntia̱̱ná nga bꞌi ̱kitsú:

—Ji Na̱ꞌmi, ja kuichu chu̱ba̱. Ta̱kúchji kju̱a̱chánkaha̱ Ntíhi ̱tu̱ xi 
ko̱ kui Ntíhi ̱ku̱a̱kúchjihi kju̱a̱chánkahi.̱ 2 A̱tꞌaha̱ kikꞌa̱i ̱xáhi ̱xi má nga 
ku̱a̱téxumaha̱ ngayjee ̱xu̱ta̱, tu̱ xi tsꞌií̱nkꞌíéntu tíkꞌun síhin ngayjee ̱xi 
ji kikꞌa̱iẖi.̱ 3 Nga kꞌúéntu tíkꞌun sín xu̱ta̱, kui xi tsuhu̱ ra̱ nga sku̱eẖi ji 
xi Ntia̱̱ nku tutuu̱ ko̱ nga sku̱eṉa an Jesucristo̱ xi kinꞌe nibáí.

4 ’Ja tsakuchjá kju̱a̱chánkahi ̱a̱sunntei ̱nga kitsꞌintjusan xá xi 
kikꞌa̱iṉí. 5 Ndꞌa̱i ̱Na̱ꞌmi, ta̱kúchji kju̱a̱chánkana̱ nginkuin, kju̱a̱chánka 
xi tu̱ bꞌa̱ tsꞌín jahá tíjñana nginkuin kintehe ̱ni nga kisꞌejña a̱sunntei.̱

6 ’Ja yꞌejñá chjihi ̱xu̱ta̱ yáha ji, xu̱ta̱ xi kikꞌa̱iṉí a̱jihiṉ xu̱ta̱ xi 
tjín a̱sunntei.̱ Ji tsꞌi ̱xu̱ta̱ xuꞌbi ̱ko̱ kikꞌa̱iṉí, ko̱ kitsꞌíntjusun éhiṉ. 
7 Mankjihiṉ ndꞌa̱i ̱nga ngayjee ̱ni xi kikꞌa̱iṉí má tinchin nibáha. 
8 A̱tꞌaha̱ én xi kikꞌa̱iṉí, kixinyaha̱ xu̱ta̱ xuꞌbi.̱ Kitsꞌínkjáíhiṉ ko̱ 
kamankjihiṉ nga kju̱axi ̱nga má tinchin nibahana. Sꞌejihiṉ nga ji 
kinꞌe nibání.

9 ’Tíbankintjáíhi xu̱ta̱i.̱ Najmi tíbankintjáíhi xu̱ta̱ a̱sunntei.̱ 
Tíbankintja xu̱ta̱ xi kikꞌa̱iṉí a̱tꞌaha̱ ji tsꞌi.̱ 10 Ngayjee ̱xu̱ta̱ xi tsꞌa̱n ji ta̱ 
tsꞌi,̱ ko̱ xi tsꞌi ̱an ta̱ tsꞌa̱n. Tíma chji kju̱a̱chánkana̱ a̱jihiṉ xu̱ta̱ xuꞌbi.̱

11 ’An kfíán má tinchin, tu̱nga kui kꞌúéntu sa a̱sunntei.̱ Tsje ní ji, 
Na̱ꞌmi. Ngaꞌyíhiṉ chúnko̱ho̱ ri ̱xu̱ta̱ xuꞌbi ̱xi kikꞌa̱iṉí tu̱ xi nkuhú iṉcha 
ka̱maha xi nkúhu ñá. 12 Nkꞌie nga tsátej̱ñajihiṉ xu̱ta̱ xuꞌbi ̱a̱sunntei,̱ 
kikunko̱ho̱ ra̱ ngaꞌyíhiṉ ko̱ tsasehe.̱ Ndaha nku najmi kindyja. Tu̱ nku 
sahá xi tjeẖeṉ ra̱ nga ndyja̱, kui xi kindyja tu̱ xi ku̱iṯjusuhun ni xi 
tjítꞌa xu̱ju̱n éhiṉ.

13 ’Tu̱nga ndꞌa̱i ̱má tinchin tífia. Tíxinya ni xuꞌbi ̱nkꞌie nga tíij̱ña 
sa a̱sunntei ̱tu̱ xi sꞌej̱ñajin kikjihiṉ ra̱ kju̱a̱tsjona̱ xu̱ta̱ xuꞌbi.̱ 14 An 
kixinyaha̱ éhiṉ, ko̱ xu̱ta̱ a̱sunntei ̱kitsꞌín unkiehe ̱a̱tꞌaha̱ najmi 
a̱sunntei ̱a̱ntehe ̱xi nkú tsꞌín najmi a̱sunntei ̱a̱ntena̱. 15 Najmi tíbankihi 
nga ku̱ic̱hꞌonsjei a̱sunntei,̱ tu̱nga chjúxin tꞌaxíhín ri ̱ni xi chꞌonkꞌuu̱n. 
16 Najmi a̱sunntei ̱a̱ntehe ̱xi nkú tsꞌín najmi a̱sunntei ̱a̱ntena̱. 17 Éhiṉ 
bakúya ni xi na̱xu̱ tjín. Nꞌei̱ nga katumankjihiṉ xu̱ta̱ xuꞌbi ̱ni xi 
na̱xu̱, tu̱ xi katsꞌínkjasꞌehen ri yjoho̱ nga tsꞌií̱n ni xi mjehi. 18 Xi nkú 
tsꞌín kinꞌe nibání a̱sunntei,̱ bꞌa̱ tsꞌín títsꞌinkjíá xu̱ta̱ xuꞌbi ̱a̱sunntei.̱ 
19 Ngandaha̱ xu̱ta̱ xuꞌbi ̱títsjaha̱ yjona̱ nga tsꞌian ni xi mjehi, tu̱ xi ko̱ 
ta̱ kui ka̱maha̱ ra̱ tsꞌií̱nkjasꞌehen ri yjoho̱ nkꞌie nga ka̱mankjihiṉ ni xi 
na̱xu̱ tjín.

20 ’Najmi tu̱ nku xu̱ta̱ xuꞌbi ̱tíbankintja. Ta̱ tíbankintjá xi sꞌej̱ihiṉ 
an nkꞌie nga ku̱iṉtꞌé én xi ku̱iṯsu̱ya xu̱ta̱ xuꞌbi,̱ 21 tu̱ xi nkuhú ka̱maha 
ngayjee.̱ Xi nkú tsꞌín tinchunjinní ko̱ an tíij̱ñajihin, Na̱ꞌmi, bꞌa̱ ta̱ tsꞌín 
nkuhú katumajinná xu̱ta̱ xuꞌbi,̱ tu̱ xi sꞌej̱ihiṉ ra̱ xu̱ta̱ a̱sunntei ̱nga ji 
kinꞌe nibání. 22 Kitsjaha̱ xu̱ta̱ xuꞌbi ̱kju̱a̱chánka xi kikꞌa̱iṉí tu̱ xi nkuhú 
ka̱maha xi nkú tsꞌín nkuhú mahaná. 23 An tíij̱ñajihiṉ xu̱ta̱ xuꞌbi ̱ko̱ ji 
tinchunjínní tu̱ xi bꞌa̱ tsꞌín nkuhú ku̱ic̱hú maha. Bꞌa̱ tsꞌín xu̱ta̱ a̱sunntei ̱
ka̱mankjihiṉ ra̱ nga ji kinꞌe nibání ko̱ nga tjohi xu̱ta̱ xuꞌbi ̱xi nkú tsꞌín 
tjohi an.

24 ’Ji Na̱ꞌmi, mjena nga kꞌúéntuko̱na xu̱ta̱ xi kikꞌa̱iṉí má nga 
kúátej̱ña, tu̱ xi sku̱eẖe kju̱a̱chánkana̱ xi kikꞌa̱iṉí a̱tꞌaha̱ kinꞌetjóní 
kintehe ̱ni nga kamanda a̱sunntei.̱ 25 Ji Na̱ꞌmi xi na̱xu̱ nꞌekoi̱ xu̱ta̱, 
xu̱ta̱ a̱sunntei ̱najmi behi. Tu̱nga máha an, behe ko̱ ta̱ xu̱ta̱ xuꞌbi ̱be 

nga ji kinꞌe nibání. 26 Yꞌejñá chjihi ̱xu̱ta̱ xuꞌbi ̱yáha ji ko̱ tu̱ nku kꞌuejñá 
chjihí saha̱, tu̱ xi ka̱maha̱ ra̱ tsꞌií̱ntjoho xu̱ta̱ xinkjín xi nkú tsꞌín tjohi 
an. Bꞌa̱ tsꞌín kúátej̱ñajihiṉ ra̱.

Bꞌi ̱tsꞌín jꞌaichjꞌanijé Jesu
(Mt. 26:47-56; Mr. 14:43-50; Lc. 22:47-53)

18  Nkꞌie nga ja kamaha̱ nga kinchja̱ko̱ Ntia̱̱ná Jesu, a̱sꞌa̱i 
tsitjuko̱ já niꞌyakuyáha̱. Iṉcha ngji ngabantá ntáxu̱nká 

Cedron ko̱ jasꞌen nku a̱nte má tjíntje ̱yá tu. 2 Juda̱ xi títsꞌínkjasꞌeheṉ ta̱ 
be a̱nte xuꞌbo̱, a̱tꞌaha̱ nkjin niy̱á kama ñjako̱ Jesu já niꞌyakuyáha̱ yo̱. 
3 Kui nga Juda̱ jꞌaikoẖo já jun ko̱ chuba já xi kunntá niṉku̱ xi kitsꞌín 
nibá já na̱ꞌmi kꞌaku̱ ko̱ já fariseo.̱ Kui xi iṉcha yꞌa ndꞌí ko̱ kic̱ha̱. 4 Ja 
be Jesu ngayjee ̱ni xi ka̱maha̱ ko̱ tsasinjña títjun nga bꞌi ̱kitsúhu̱ jóo̱:

—¿Yá xi tíbinchisjó?
5 Bꞌa̱ iṉcha kitsú jóo̱:
—Jesu, nda̱ xi nibáha Nazaret.
—Ahán niu̱ —kitsú Jesu.
Ta̱ kabasinjñajihiṉ jóo̱ Juda̱ xi títsꞌínkjasꞌeheṉ. 6 Nkꞌie nga bꞌa̱ kitsú 

Jesu: “Ahán niu̱”, iṉcha ngjinji a̱stu̱n jóo̱ ko̱ tsixuntu. 7 A̱sꞌa̱i Jesu ta̱ 
kingjásjaiyahá ngáha̱ ra̱:

—¿Yá xi tíbinchisjó?
Bꞌa̱ iṉcha kitsú jóo̱:
—Jesu, nda̱ xi nibáha Nazaret.
8 Bꞌi ̱kitsú Jesu:
—Ja bꞌa̱ kuaxinnu̱u nga ahán niu̱. Tsa an xi tíbinchisjáínú, 

tjeheṉnto nga katji já xuꞌbi.̱
9 Bꞌa̱ kama tu̱ xi tsitjusuhun én xi kinchja̱ Jesu nga kinchja̱ko̱ 

Ntia̱̱ná nkꞌie nga bꞌa̱ kitsú: “Na̱ꞌmi, xu̱ta̱ xi kikꞌa̱iṉí, ndaha nku najmi 
kitsꞌinndyja.” 10 A̱sꞌa̱i tsꞌasje kic̱ha̱ xi yꞌa Simon Pedro̱ ko̱ kingjáha̱ nga 
tsatetꞌa tja̱ba̱xínñju kixi ̱nda̱ xi ꞌmi Malco̱, xi nda̱ musu̱hu̱ nda̱ na̱ꞌmi 
títjuu̱n. 11 Tu̱nga bꞌiẖí kitsúhu̱ Jesu Pedro̱:

—Tjaya ngáhani kic̱ha̱hi ̱tja̱ba̱xíhiṉ. Tsa Ntia̱̱ Na̱ꞌmiu̱ títsjána 
kju̱a̱nim̱a̱ xuꞌbi,̱ ¿a najmi tjíhín ni nga un sku̱eṉa?

12 A̱sꞌa̱i já juu̱n ko̱ nda̱ jun kꞌaku̱hu̱ ko̱ já xi kunntá niṉku̱ iṉcha 
jakjꞌánijé Jesu nga yꞌétꞌaꞌyún. 13 Títjun ngjiko̱ niꞌyaha̱ Ana, na̱ꞌmi 
nchíꞌyaha̱ Caifa, xi tjíhiṉ nda̱ na̱ꞌmi títjun nú xuꞌbo̱. 14 Kui Caifa xi 
tsincháꞌa já judio̱ kꞌaku̱ nga bꞌa̱ kitsú nga tu̱ sahá nda tjín tsa nku nda̱ 
ku̱a̱yántjai ngandaha̱ ngayjee ̱xu̱ta̱.

Bꞌi ̱tsꞌín kitsúya Pedro ̱nga najmi be Jesu
(Mt. 26:69-70; Mr. 14:66-68; Lc. 22:55-57)

15 Simon Pedro̱ ko̱ kjꞌa̱í sa nda̱ niꞌyakuyá iṉcha kitsjennkíhi ̱
Jesu. Nda̱ niꞌyakuyá xuꞌbi ̱behe ̱nda̱ na̱ꞌmi títjuu̱n ko̱ jasꞌenko̱ 

Jesu na̱tsin niꞌyaha̱ nda̱ na̱ꞌmi títjuu̱n. 16 Tu̱nga máha Pedro,̱ 
tsasinjña na̱tsiu̱n má tjeṉ a̱nkju̱o̱. Kui nga a̱sꞌa̱i tsitjuhu nda̱ 
niꞌyakuyá xi behe ̱ra̱ nda̱ na̱ꞌmi títjuu̱n ko̱ kinchja̱ko̱ na̱ xi 
tíkunntá a̱nkju̱o̱ nga kitsꞌínkjasꞌen Pedro.̱ 17 A̱sꞌa̱i kingjásjaiya na̱ 
xi tíkunntá a̱nkju̱o̱:

—¿A najmi ko̱hó ji xi ta̱ chá niꞌyakuyáha̱ chá xuꞌbo̱?
—Najmi an —kitsú Pedro̱.
18 Nchꞌán kui nis̱tjiu̱n. Kui nga já musu̱ ko̱ já xi kunntáha niṉku̱ 

tíiṉcha tsꞌínsutꞌáha yjoho̱ tꞌa ndꞌí xi katsꞌínꞌyún. Pedro̱ ta̱ síjñajihiṉ 
nga títsꞌínsutꞌá yjoho̱.

Bꞌi ̱tsꞌín kinꞌekoḵju̱a̱ Jesu nginku̱n nda̱ na̱ꞌmi títjuu̱n
(Mt. 26:59-66; Mr. 14:55-64; Lc. 22:66-71)

19 A̱sꞌa̱i nda̱ na̱ꞌmi títjuu̱n kingjásjaiyaha̱ Jesu yáha já niꞌyakuyáha̱ 
ko̱ mí nihi xi bakúya. 20 Bꞌi ̱kitsú Jesu:

—Kinchja chji chja nginku̱n ngayjee ̱xu̱ta̱. Teheṉte 
tsakuyá niꞌya sinagoga̱ ko̱ na̱tsihiṉ niṉku̱ má nga ma ñjakú 
ngayjee ̱xu̱ta̱ judio̱. Ndaha nku ni najmi kinchja ꞌma. 21 ¿Á an 
tíchasjaiyahaní? Cha̱sjaiyaihi ̱xu̱ta̱ xi kintꞌé ni xi kinchja. Kui xi 
be ni xi kinchja.

22 Nkꞌie nga bꞌa̱ kitsú Jesu, a̱sꞌa̱i kikꞌonjihiṉ nku nda̱ xi kunntá 
niṉku̱ ko̱ bꞌa̱ kitsúhu̱:

—¿Á bꞌa̱ nꞌe tíchubako̱honi nda̱ na̱ꞌmi títjuu̱n?
23 Bꞌi ̱kitsú Jesu:
—Tsa chꞌon kuaxian, tꞌinyaní má én chꞌon tsuhu xi kuanchja. 

Tu̱nga tsa bꞌa̱ tjín ni xi kuaxian, ¿á kuakichꞌonjihinní?
24 A̱sꞌa̱i Ana kitsꞌínkji Jesu nginku̱n Caifa xi nda̱ na̱ꞌmi títjun nga 

tjínꞌyún tsꞌíhiṉ ra̱.

Bꞌi ̱tsꞌín Pedro ̱bꞌa̱há ta̱ kitsú ngáha nga najmi be 
Jesu

(Mt. 26:71-75; Mr. 14:69-72; Lc. 22:58-62)

25 Máha Simon Pedro̱, kabasinjña sa nga títsꞌínsutꞌá yjoho̱ tꞌa ndꞌíu̱. 
A̱sꞌa̱i kichasjaiyaha̱:

—¿A najmi ko̱hó ji xi ta̱ nku nda̱ niꞌyakuyáha̱ ndo̱?
Tu̱nga najmi kitsꞌínkiehé yjoho̱ Pedro.̱ Bꞌa̱ kitsú:
—Najmi an niu̱.
26 Nku nda̱ musu̱hu̱ nda̱ na̱ꞌmi títjuu̱n xi xinkjín maha nda̱ xi Pedro̱ 

tsatetꞌa tja̱ba̱xínñju, kui xi ta̱ kingjásjaiyaha̱:
—¿A najmi kuakiehé ra nga ko̱ ji kabisinjñakoi̱ ̱ndo̱ ján má tjíntje ̱

yá tuu̱?
27 Tu̱nga bꞌa̱há ta̱ kitsú ngáha Pedro̱ nga najmi be Jesu. Ko̱ ta̱ 

kuihi chu̱bo̱ kikjintá nku xa̱nta̱.

Bꞌi ̱tsꞌín kinꞌekoḵju̱a̱ Jesu nginku̱n nda̱ títjun Pilato̱
(Mt. 27:1-2, 11-14; Mr. 15:1-5; Lc. 23:1-5, 13-25)

28 A̱sꞌa̱i tsitjukoẖo̱ jóo̱ Jesu niꞌyaha̱ Caifa nga ngjikoẖo̱ niꞌya 
pretorio̱̱, má nga tsꞌín kju̱a̱ nda̱ títjun Roma̱. Ja tífi ma sen niu̱ ko̱ 
najmi iṉcha jasꞌen jóo̱ niꞌya pretorio̱̱, a̱tꞌaha̱ tsa kju̱a̱sꞌen nku niꞌya xi 
najmi xu̱ta̱ judio̱ tsꞌe,̱ tsuhu̱ ra̱ nga najmi ta̱ jehe nginku̱n Ntia̱̱ná ko̱ 
najmi ta̱ ma kjinehe nichinehe ̱Sꞌí Pascu̱a̱. 29 Kui nga tsitjusjehe Pilato̱ 
na̱tsiu̱n nga jꞌai nchja̱koẖo̱ ra̱. Bꞌa̱ kitsúhu̱ jóo̱:

—¿Mí kju̱a̱ha tíbatejénehenu nda̱i?̱
30 Bꞌa̱ kitsú jóo:̱
—Tsa najmi nda̱ chꞌonkꞌun niu̱, najmi a̱ya ntsa̱i ̱ra̱ nꞌeḵjasꞌeiṉ.
31 Bꞌa̱ kitsú Pilato:̱
—Tu̱ sahá tankínkoo̱ ko ̱nꞌeḵoḵju̱o̱o xi nkú tsꞌín tíjña kju̱a̱téxumanu̱u.
Bꞌa̱ kitsú já judio̱ kꞌaku̱:
—Tíjña nkjúnni ̱tsa nꞌeḵꞌieiṉ xu̱ta̱.
32 Bꞌa̱ tsꞌín tsitjusuhun én xi kinchja̱ Jesu nga kitsúya títjun nkú 

tsꞌín ku̱a̱yáha. 33 A̱sꞌa̱i jasꞌen ngáha Pilato̱ niꞌya pretorio̱̱. Kinchja̱ha̱ 
Jesu ko̱ bꞌa̱ kitsúhu̱:

—¿A ji xi nda̱ reiẖi ̱xu̱ta̱ judio̱?
34 Bꞌi ̱kitsú Jesu:
—¿A kuenta̱hi ̱bꞌa̱ tíbixíhinni, a ra̱ tjíhín xi kuatsúyahi yáha an?
35 Bꞌa̱ kitsú Pilato:̱
—¿A nda̱ judio̱ná? Xu̱ta̱ nankihi ̱ko̱ já na̱ꞌmi kꞌaku̱ 

kuatsꞌínkjasꞌenna ji. ¿Mí nihi xi kinꞌei?
36 Bꞌi ̱kitsú Jesu:
—Najmi bꞌa̱ tsꞌín batexuma xi nkú tsꞌín batéxuma já rei ̱xi tjín 

a̱sunntei.̱ Tsa ni xi bꞌa̱ tsꞌín tíbatexumahana kai, kja̱ántjaina xi 
tíiṉcha tsꞌínxátꞌana tu̱ xi najmi nꞌeḵjasꞌeheṉ ra̱ an já judio̱ kꞌaku̱. 
Tu̱nga najmi bꞌa̱há tsꞌín tíbatexuma.

37 Bꞌa̱ kitsú Pilato:̱
—¿A xúhu̱ nda̱ rei ̱ní?
Bꞌi ̱kitsú Jesu:
—Nda̱ rei,̱ xi nkú tíbixín. Tu̱nga kitsinná ko̱ jáa̱ a̱sunntei ̱tu̱ xi 

kuakuyáhana ni xi na̱xu̱ tjín. Ngayjee ̱xu̱ta̱ xi tsꞌínkjáíhiṉ ni xi na̱xu̱ 
tjín ntꞌé nta̱na̱.

38 Bꞌa̱ ta̱ kitsú ngáha Pilato:̱
—¿Mí nihi xi na̱xu̱?
Nkꞌie nga bꞌa̱ kitsú, a̱sꞌa̱i tsitju nga ngjise ngáha̱ ra̱ xu̱ta̱ judio̱. Bꞌa̱ 

kitsúhu̱:
—Najmi chumi jéhe tísakújinna tsa tjeẖeṉ ndo̱. 39 Tu̱nga bꞌa̱há 

tsꞌín tíjña niy̱ánu̱u nga tsꞌin nda̱íhi ̱nku nda̱ nu̱ba̱yá xi binchinú nga 
Sꞌí Pascu̱a̱. ¿A mjenu̱u nga tsꞌin nda̱íhi ̱nda̱ reiẖi ̱xu̱ta̱ judio̱?

40 A̱sꞌa̱i bꞌa̱ iṉcha kitsú jóo̱ nga kikjintáya:
—¡Najmi tu̱ kui ndo̱ nꞌe nda̱íhi!̱ ¡Tu̱ sahá Barraba nꞌe nda̱íhi!̱
Máha nda̱ Barraba, nda̱ ndyjéhé niu̱.

19  A̱sꞌa̱i kitsjá kju̱a̱ Pilato̱ nga sꞌeẖe ̱Jesu. 2 Já juu̱n kitsꞌínnda 
nku corona̱ naꞌyá ko̱ yꞌéꞌaha̱ nintaku̱. Kitsꞌínngja nku najyun 

ndju kuan xi nkúhu xi bja já rei ̱nga iṉcha kikꞌaya. 3 Jꞌaikꞌúhu̱n ko̱ 
kikꞌonjin nga bꞌa̱ kitsúhu̱:

—¡Antahi, nda̱ reiẖi ̱xu̱ta̱ judio̱!
4 A̱sꞌa̱i ta̱ tsitjuhú ngáha Pilato̱ na̱tsiu̱n ko̱ bꞌa̱ kitsúhu̱ jóo̱:
—Tsꞌinkꞌonsjeṉu̱u ndo̱ na̱tsiu̱n tu̱ xi cha̱hanu nga najmi chumi jéhe 

xi tísakújinna ndo.̱
5 A̱sꞌa̱i tsitju Jesu na̱tsiu̱n nga tjíꞌa tsꞌíhiṉ ra̱ corona̱ naꞌyóo̱ ko̱ nga 

yja tsꞌíhin najyun ndju kuo̱n. Bꞌa̱ kitsú Pilato:̱
—¡Á ndo̱ ei̱!̱
6 Já na̱ꞌmi kꞌaku̱ ko̱ já xi kunntá niṉku̱, nkꞌie nga iṉcha kikie Jesu 

kikjintáya:
—¡Tjatꞌa krui ̱ndo̱! ¡Tjatꞌa krui!̱
Bꞌa̱ kitsú Pilato:̱
—Tu̱ sahá jun tankínko̱o ko̱ tjatꞌa kruu̱. An najmi chumi jéhe xi 

tísakújinna ndo̱.
7 Bꞌa̱há ta̱ kitsú ngáha já judio̱ kꞌaku̱:
—Tíjñani ̱kju̱a̱téxuma ko̱ xi nkú tsꞌín tíjña kju̱a̱téxumani ̱tjíhin nga 

ku̱a̱yá nda̱i,̱ a̱tꞌaha̱ Ntíhi ̱Ntia̱̱ná títsꞌín ma yjoho̱.
8 Nkꞌie nga kintꞌé Pilato̱ niu̱, ꞌyún kitsankjún sa. 9 Ta̱ jasꞌehén 

ngáha niꞌya pretorio̱̱ ko̱ bꞌa̱ kitsúhu̱ Jesu:
—¿Má nibáhani?
Tu̱nga najmi kinchja̱há Jesu. 10 A̱sꞌa̱i bꞌa̱ kitsú Pilato:̱
—¿A najmi chu̱bakoẖóní? ¿A najmi yaní tsa ka̱ma kjuatꞌá kruu̱hu 

ko̱ tsa tsꞌin nda̱í ngáhara?
11 Bꞌi ̱kitsú Jesu:
—Ndaha nku ni najmi ka̱ma nꞌeṉí tsa najmi Ntia̱̱ná kitsjá xáhi. 

Kui kju̱a̱ha, xi kitsꞌínkjasꞌehenna a̱ya ntsa̱i ̱ꞌyún tjeṉ saha̱ ra̱ jé nga ji.
12 Kui chu̱bo̱ kikꞌatutsꞌiẖiṉ Pilato̱ nga tsangisjai niy̱á xi nkú tsꞌín 

ka̱ma tsꞌií̱n nda̱í ngáha̱ ra̱ Jesu. Tu̱nga bꞌiẖí tsꞌín iṉcha kikjintáya já 
judio̱ kꞌaku̱:

—¡Tsa nꞌe ̱nda̱íhi ̱ndo̱, najmi nda tínꞌei nginku̱n nda̱ títjun Cesa̱r! 
¡Xi nda̱ rei ̱tsꞌín ma suba yjoho,̱ kui xi tífi kontra̱ha̱ nda̱ títjun Cesa̱r!

13 Nkꞌie nga kintꞌé Pilato̱ én xuꞌbi,̱ a̱sꞌa̱i kikꞌonsje Jesu na̱tsiu̱n ko̱ 
yꞌejña a̱nte xi má nga tsꞌín kju̱a̱, a̱nte xi ꞌmi Má Kjiya Ndjio̱̱, én xi 
tsuhu̱ ra̱ Gabata nga én hebreo.̱ 14 Nis̱tjin xuꞌbi ̱ja tíiṉcha bꞌénda xu̱ta̱ 
ni xi tsꞌe ̱Sꞌí Pascu̱a̱, a̱tꞌaha̱ ja tíbichú tiña sꞌíu̱. Nkú ra̱ ma nga chu̱ba̱ 
te jo niu̱. A̱sꞌa̱i bꞌa̱ kitsúhu̱ Pilato̱ xu̱ta̱ judio̱:

—¡Á nda̱ reiṉu̱u ei̱!̱

15 Bꞌa̱ iṉcha kitsú xu̱to̱ nga kikjintáya:
—¡Tic̱hꞌonsjei̱ ndo!̱ ¡Tic̱hꞌonsjei̱! ¡Tjatꞌa krui ̱ndo̱!
Bꞌa̱ kitsú Pilato:̱
—¿A ngjuatꞌá kruu̱ná nda̱ reiṉu̱u?
Bꞌa̱ kitsú já na̱ꞌmi kꞌaku̱:
—¡Najmi tjín sani ̱kjꞌa̱í nda̱ rei,̱ tu̱ nku sahá nda̱ títjun Cesa̱r!
16 A̱sꞌa̱i Pilato̱ kitsjá kju̱a̱ nga sꞌeṯꞌa kruu̱ Jesu ko̱ iṉcha ngjikoẖo̱ jóo̱.

Bꞌi ̱tsꞌín kisꞌetꞌa kruu̱ Jesu
(Mt. 27:32-44; Mr. 15:21-32; Lc. 23:26-43)

17 A̱sꞌa̱i tsitju Jesu nga yꞌanji kruu̱hu̱ nga ngji a̱nte xi ꞌmi Nintaku̱ 
A̱nim̱a̱, én xi tsuhu̱ ra̱ Golgo̱ta̱ nga én hebreo.̱ 18 Yo̱ kisꞌetꞌa kruu̱ 
kui ko̱ jo sa já. Nku xi kisꞌetꞌa kruu̱ nga kixiẖi ̱ko̱ nku nga skúhu̱n. 
19 Kitsjá kju̱a̱ Pilato̱ nga sꞌeṯꞌa nku yáte a̱ntsjáku̱ kruu̱. Bꞌi ̱tsꞌín kisꞌetꞌa: 
“Jesu, nda̱ xi nibáha Nazaret, nda̱ reiẖi ̱xu̱ta̱ judio.̱” 20 Nkjin xu̱ta̱ judio̱ 
kitsꞌínya ntuu̱, a̱tꞌaha̱ tiña maha̱ na̱xiṉantóo̱ a̱nte má nga kisꞌetꞌa 
kruu̱ Jesu ko̱ a̱tꞌaha̱ kisꞌetꞌa yátee ̱én hebreo̱ ko̱ én latin ko̱ én griego.̱ 
21 A̱sꞌa̱i jꞌaisehe ̱Pilato̱ já na̱ꞌmi kꞌaku̱hu̱ xu̱ta̱ judio̱ ko̱ bꞌa̱ kitsúhu̱:

—Najmi nda tjín nga: “Nda̱ reiẖi ̱xu̱ta̱ judio̱”, tjítꞌa yátee.̱ Tu̱ sahá 
tꞌetꞌai nga: “Kui xi kitsú: An xi nda̱ reiẖi ̱xu̱ta̱ judio̱.”

22 Bꞌa̱ kitsú Pilato:̱
—Ni xi kabꞌetꞌá, ja kabꞌetꞌá.
23 Máha já juu̱n, nkꞌie nga ja kingjátꞌa kruu̱ Jesu, jakjꞌá najyun xi 

yja nga kitsꞌínxi.̱ Ñju tsꞌasje ko̱ nkúnkú kikanéhe.̱ Ko̱ ta̱ jakjꞌá najyun 
ndju xi yja Jesu, xi najmi tjíhiṉ niy̱á chjuya. Nkuhú nga ngjiꞌaha 
kásin santaha tutsꞌin. Kui nga bꞌa̱ kitsúhu̱ ra̱ xinkjín:

24 —Najmi tu̱ chjuntiy̱aá xuꞌbi.̱ Tu̱ sahá tiṉútonyáhaná yá xi ka̱ma tsꞌe.̱
Bꞌa̱ kama tu̱ xi tsitjusuhun éheṉ Ntia̱̱ná xi bꞌa̱ tsꞌín tjítꞌa: 

“Kitsꞌínxiẖi ̱xinkjín najyunna̱ ko̱ kitsutonyáha najyun ndjuna̱.” Kui 
nga bꞌa̱ kitsꞌíhin já juu̱n.

25 Tíiṉchatꞌa tiñaha̱ kruu̱ na̱aha̱ Jesu, na̱ nichja na̱aha̱, Maria̱ 
chju̱úhu̱n Kleofa ko̱ Maria̱ Magdalena̱. 26 Nkꞌie nga kikie Jesu na̱aha̱ 
ko̱ nda̱ niꞌyakuyá xi ꞌyún tjoho̱ nga síjña yo̱, bꞌa̱ kitsúhu̱ na̱aha̱:

—Ji ta̱chju̱ún, á ntíhi ̱yo̱.
27 Ko̱ bꞌi ̱kitsúhu̱ nda̱ niꞌyakuyóo̱:
—Á na̱ahi ̱yo̱.
Ta̱ kuihi chu̱bo ̱nda̱ niꞌyakuyá xuꞌbi ̱kitsjántehe ̱na̱aha̱ Jesu niꞌyaha̱.

Bꞌi ̱tsꞌín kꞌien Jesu
(Mt. 27:45-56; Mr. 15:33-41; Lc. 23:44-49)

28 Nkꞌie nga ja kama ni xuꞌbi,̱ be Jesu nga ja kama ndju̱ú ngayjee ̱
ni xi tjíhin nga ku̱iṯjusun. Tu̱ xi tsitjusuhun xi nkú tsꞌín tjítꞌa éheṉ 
Ntia̱̱ná, kui nga bꞌi ̱kitsúhu:

—Xintá tímana.
29 Síjña yo̱ nku nisa ninte xi tíiṉcha binu̱ san. Nku nixú 

kitsꞌínkꞌanchiḵoẖo jóo̱ binu̱ soo̱n. Kui xi yꞌéku kꞌaku̱hu̱ nku yáxá nga 
kitsungiꞌa tsꞌa Jesu. 30 Nkꞌie nga kitsꞌi Jesu binu̱ soo̱n, bꞌa̱ kitsú:

—Ja kuitjusunyje.
A̱sꞌa̱i kingjénsten nintaku̱ ko̱ a̱kui kꞌiehén.
31 Kui nis̱tjiu̱n tísꞌenda ni xi tsꞌe ̱Sꞌí Pascu̱a̱. Kui nga najmi mjehe ̱

ra̱ já judio̱ kꞌaku̱ tsa sꞌeṯꞌa kruu̱ yjoninte kꞌieṉ nkꞌie nga ku̱ic̱hú nis̱tjin 
nkjúu̱n, a̱tꞌaha̱ ꞌyún ṉkjún kui nis̱tjin xuꞌbo̱. Kui nga tsankihi ̱ra̱ 
kju̱a̱ Pilato̱ nga chjútꞌo̱kjáha sjai já xi kjintutꞌá kruu̱ ko̱ nga chjúxin 
yjonintehe ̱tꞌa kruu̱. 32 A̱sꞌa̱i jꞌai já juu̱n ko̱ kikjetꞌoḵjá sjai nda̱ xi tjun 
kjitꞌa ko̱ sjai nda̱ xinkuu̱ xi ta̱ kjitꞌa kruu̱ko̱ Jesu. 33 Tu̱nga nkꞌie nga 
iṉcha tsichu má kjitꞌa Jesu, kikie nga ja kaꞌme. Najmi kikjetꞌoḵjáha 
sjai. 34 Tu̱nga nkuhú nda̱ juu̱n kikꞌíénjinkihi ̱kic̱ha̱ ꞌmeẖe ̱Jesu ko̱ 
tjeṉꞌyún tsitjuhú jní ko̱ ntánijua.

35 Nda̱ xi kikie ni xi kamoo,̱ kui xi kitsúya ni xi kama ko̱ kju̱axi ̱ni 
xi tsuya. Be nga kju̱axi ̱ni xi tsuya tu̱ xi ta̱ sꞌej̱ihiṉnu̱u ko̱ jun. 36 A̱tꞌaha̱ 
bꞌa̱ kama tu̱ xi tsitjusuhun éheṉ Ntia̱̱ná xi bꞌa̱ tsꞌín tjítꞌa: “Ndaha nku 
nintaha̱ najmi chjútꞌo̱kjá.” 37 Ko̱ ta̱ tjítꞌa ya éheṉ Ntia̱̱ná má nga bꞌa̱ 
títsu: “Ku̱a̱seẖe ̱jóo̱ nda̱ xi kisꞌenjinkihi ̱kic̱ha̱.”

Bꞌi ̱tsꞌín kisꞌeyajni Jesu
(Mt. 27:57-61; Mr. 15:42-47; Lc. 23:50-56)

38 A̱skahan nkꞌie nga ja bꞌa̱ kamoo,̱ nku nda̱ xi nibáha nanki 
Arimatea̱ xi ꞌmi Kuse tsankihi ̱kju̱a̱ Pilato̱ nga ngju̱a̱iḵo̱ yjonintehe ̱
Jesu. Kui Kuse xi ta̱ nda̱ niꞌyakuyáha̱ Jesu tu̱nga tu̱ kitsjennkí ꞌmahá 
ra̱ a̱tꞌaha̱ tsankjún já judio̱ kꞌaku̱. A̱sꞌa̱i kitsjá kju̱a̱ Pilato̱ ko̱ ngjikjꞌá 
ndo̱ yjonintehe ̱Jesu. 39 Ko̱ ta̱ Nicodemo,̱ nda̱ xi ngjisehe ̱Jesu nga 
jyuu̱n, jꞌaiko̱ nkú ra̱ ma katé kilu̱ ni xi sinjne ̱xi ꞌmi mirra̱ ko̱ aloe 
xi jꞌatjijinkoẖo̱ xinkjín. 40 Iṉcha jakjꞌá nga joo̱ yjonintehe ̱Jesu ko̱ 
kikꞌontikjájnu najyun ndju nga kikꞌonjnu tsꞌíhiṉ ra̱ ni xi sinjne,̱ xi nkú 
tsꞌín tíjña niy̱áha̱ xu̱ta̱ judio̱ nga fáyanji xinkjín.

41 Má kisꞌetꞌa kruu̱ Jesu, tiña maha̱ nku a̱nte má nga tjíntje ̱yá tu. 
A̱nte xuꞌbo̱ tíjña nku tsjó tseṯse ̱xi ndaha nku najmi kjee̱ sꞌeya. 42 Yo̱ 
kingjáya jóo̱ yjonintehe ̱Jesu, a̱tꞌaha̱ tíjña tiña tsjóo̱ ko̱ a̱tꞌaha̱ kui 
nis̱tjiu̱n tíiṉcha bꞌénda xu̱ta̱ judio̱ ni xi tsꞌe ̱sꞌíu̱.

Bꞌi ̱kama nkꞌie nga jꞌáíyaha̱ Jesu ngabayoo̱
(Mt. 28:1-10; Mr. 16:1-8; Lc. 24:1-12)

20  Tuminku̱ ta̱ jyun nkꞌie nga jyunya sa, ngjisehe ̱tsjóo̱ Maria̱ 
Magdalena̱ ko̱ kikie nga kachjuxín ndjio̱̱ xi kisꞌechjanehe 

tix̱a̱ tsjóo̱. 2 A̱sꞌa̱i tsangatsanka nga ngjisehe ̱Simon Pedro̱ ko̱ nda̱ 
niꞌyakuyá xinkuu̱ xi Jesu ꞌyún tjoho̱. Bꞌi ̱kitsú:

—¡Ja kachjuxín yjonintehe ̱Chá Ntia̱̱ná a̱ya tsjóo̱ ko̱ najmi yai ̱má 
kasꞌejña ngáha!

3 A̱sꞌa̱i tsitjusje Pedro̱ ko̱ nda̱ niꞌyakuyá xinkuu̱ nga ngjisehe ̱
tsjóo̱. 4 Tsangatsanka nga joo̱, tu̱nga nda̱ niꞌyakuyá xinkuu̱ 
ꞌyún kiṯsa̱ tsangatsanka sa nga Pedro̱ ko̱ tjun tsichu tsjóo̱. 
5 Tu̱nga tu̱ tsasekjásꞌehén ko̱ kikie nga kjijña najyun ndju xi 
tsichꞌontikjájnu yjonintehe ̱Jesu. Najmi jasꞌen tsjóo̱. 6 A̱sꞌa̱i 
tsichu tjeṉnkihi ̱Pedro̱ ko̱ jasꞌen a̱ya tsjóo̱. Kikie najyun ndju 
xi kjijña yo̱ 7 ko̱ najyun xi tsichꞌontikjájnu nintaku̱ Jesu. Kui 
xi najmi kjijñakjoko̱ najyun ndjuu̱. Tꞌaxín kjijña nga tjíkjoya. 
8 A̱sꞌa̱i ta̱ jasꞌen nda̱ niꞌyakuyá xinkuu̱ xi tjun tsichusehe ̱tsjóo̱. 
Kikie ko̱ kisꞌejihiṉ nga tíjña tíkꞌun Jesu. 9 A̱tꞌaha̱ najmi kjee̱ 
mankjihiṉ jóo̱ éheṉ Ntia̱̱ná xi bꞌa̱ tsꞌín tjítꞌa nga tjíhin nga 
kjꞌu̱a̱íya ngáha̱ ra̱ Jesu ngabayoo̱. 10 A̱sꞌa̱i kikꞌóya ngáha já 
niꞌyakuyóo̱ niꞌyaha̱.

Bꞌi ̱tsꞌín tsakúchjihi ̱yjoho ̱Jesu Maria̱ Magdalena̱
(Mr. 16:9-11)

11 Tu̱nga máha Maria̱, tsasinjña na̱tsihiṉ tsjóo̱ nga tíkjintá. Ta̱ 
tíkjintá tsꞌíhin nga tsasekjásꞌen tsjóo̱ 12 ko̱ kikie jo ntítsje xi yja najyun 
taba, xi kabꞌentusún a̱nte má nga kisꞌejña yjonintehe ̱Jesu. Nku xi 
kabꞌejña má kisꞌejña nintaku̱ ko̱ nku xi kabꞌejña má kitsjen sjai. 13 Bꞌa̱ 
kitsú ntítsjee:̱

—Ji ta̱chju̱ún, ¿á tíchꞌíhini?
Bꞌa̱ kitsú Maria̱:
—A̱tꞌaha̱ kachjuxín yjonintehe ̱Chá Ntia̱̱na̱. Najmi be má kafi 

sꞌejña ngáha.
14 A̱sꞌa̱i kitsꞌínkꞌótjiya ko̱ kikie nga yo̱ kabasinjña Jesu, tu̱nga najmi 

kamankjihín ra̱ tsa Jesu niu̱. 15 Bꞌi ̱kitsú Jesu:
—Ji ta̱chju̱ún, ¿á tíchꞌíhini? ¿Yá xi tíbinchisjáí?
Tu̱ nda̱ xi kunntáhá yá tu xi tjín yo̱ kitsꞌín ma Maria̱ ko̱ bꞌa̱ 

kitsú:
—Ji, tsa ji kaꞌmikoi̱ ̱yjonintee,̱ tꞌinyaní má kafajñai ko̱ kfínkjꞌa 

ngáhana.
16 —Ji Maria̱ —kitsú Jesu.
Kitsꞌínkꞌótjiya Maria̱ ko̱ bꞌa̱ kitsúhu̱ nga én hebreo:̱
—¡Raboni!̱
Kui éiṉ xi tsuhu̱ ra̱ Maestru̱. Bꞌi ̱kitsú Jesu:
17 —Najmi tu̱ nubaꞌyúnní, a̱tꞌaha̱ najmi kjee̱ finjia má tíjña 

Na̱ꞌmina̱. Tu̱nga tꞌinyahá ri ̱já ntsꞌé nga kfínnjia má tíjña Na̱ꞌmina̱ xi 
ta̱ Na̱ꞌminu̱u, Ntia̱̱na̱ xi ta̱ Ntia̱̱nu̱u.

18 A̱sꞌa̱i Maria̱ Magdalena̱ ngji tsúyaha̱ já niꞌyakuyóo̱ nga kabe 
Nda̱ Ntia̱̱ná ko̱ kitsúyaha̱ ni xi kitsúhu̱.

j 20:31 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín tsakúchjihi ̱yjoho ̱Jesu já niꞌyakuyáha̱
(Mt. 28:16-20; Mr. 16:14-18; Lc. 24:36-49)

19 Nkꞌie nga ja kama jyuu̱n ta̱ kuihi nis̱tjin tuminku̱, tjíchja a̱nkju̱a̱ 
má nga kabꞌentu já niꞌyakuyóo̱, a̱tꞌaha̱ tíiṉcha tsankjún já judio̱ 
kꞌaku̱. A̱sꞌa̱i Jesu jꞌai sinjñajihiṉ ko̱ kikjaniñaha̱ nga bꞌi ̱kitsúhu̱:

—Kasꞌenu̱u kju̱a̱jyu.
20 Nkꞌie nga bꞌa̱ kitsú, tsakúchji ntsja ko̱ ꞌmeẖe.̱ Tsjo kamaha̱ já 

niꞌyakuyóo̱ nga kikie ngáha Nda̱ Ntia̱̱ná. 21 A̱sꞌa̱i bꞌa̱há ta̱ kitsú ngáha 
Jesu:

—Kasꞌenu̱u kju̱a̱jyu. Xi nkú tsꞌín kitsꞌín nibána Ntia̱̱ Na̱ꞌmiu̱, bꞌa̱ ta̱ 
tsꞌín tsꞌinkjínu̱u ndꞌa̱i.̱

22 Kikjenimajin jóo̱ ko̱ bꞌi ̱kitsúhu̱:
—Nꞌeḵjóho̱on Espiriṯu̱ Santo̱. 23 Xi nꞌeṉdyjatꞌoho̱o jéhe ̱ka̱ma 

ndyjatꞌaha̱ jéhe.̱ Xi najmi nꞌeṉdyjatꞌoho̱o jéhe ̱tu̱ nku sꞌeẖé ra̱ jé.

Bꞌi ̱tsꞌín tsakúchjihi ̱yjoho ̱Jesu Toma
24 Toma xi ta̱ ꞌmi nda̱ꞌyu̱n, xi ta̱ nku nda̱ niꞌyakuyá xi te joo̱, najmi 

tíjña nkꞌie nga jꞌai Jesu. 25 A̱sꞌa̱i já niꞌyakuyá xingisoo̱ bꞌa̱ kitsúhu̱ ndo̱:
—Kuayai ̱Nda̱ Ntia̱̱ná.
Bꞌa̱ kitsú Toma:
—Tsa najmi skue chu̱ba̱ha̱ xiu̱n a̱ya ntsja ko̱ tsa najmi tsungisꞌen na̱jnú 

ntsa̱ má ngjihi ̱xiu̱n ko ̱tsa najmi tsungisꞌen ntsa̱ ꞌmeẖe,̱ najmi sꞌej̱inna.
26 Nkꞌie nga jꞌa jin nis̱tjin, ta̱ tjíntuhú ngáha já niꞌyakuyóo̱ nku a̱ya 

niꞌya ko̱ ta̱ tíjña ñja Toma. A̱sꞌa̱i ta̱ jꞌai sinjñajihín ngáha̱ ra̱ Jesu, nkꞌie 
nga tjíchja a̱nkju̱o̱. Bꞌi ̱kitsúhu̱ nga kikjaniñaha̱:

—Kasꞌenu̱u kju̱a̱jyu.
27 A̱sꞌa̱i bꞌa̱ kitsúhu̱ Toma:
—Nibá mahi ei̱.̱ Cha̱sei̱ẖi ̱ntsa̱ ko ̱tiṉúngisꞌein na̱jnú ntsa̱i ̱ko̱ 

tiṉúngisꞌein ntsa̱i ̱ꞌmeṉa̱. Najmi nda tínꞌei nga najmi tísꞌejihin. Nꞌe ̱sꞌejinní.
28 Bꞌa̱ kitsú Toma:
—¡Ji Nda̱ Ntia̱̱ ko̱ Ntia̱̱na̱!
29 Bꞌi ̱kitsú Jesu:
—¿A a̱tꞌaha̱ kuayaní, a kui kju̱a̱ha kuasꞌejihin ri? Á bꞌa̱ nda tjíhin 

tsꞌe ̱xu̱ta̱ xi tísꞌejihiṉ an ndaha tsa najmi tíbena.

Kui nga̱tꞌai ̱kinꞌendaha xu̱ju̱iṉ
30 Nkjin ko̱ kjꞌa̱í sa kju̱a̱nkjún xi kitsꞌín Jesu nginku̱n já 

niꞌyakuyáha̱. Kui xi najmi kisꞌetꞌayje xu̱ju̱n xuꞌbi.̱ 31 Tu̱nga ni xuꞌbi ̱
kisꞌetꞌa tu̱ xi sꞌej̱ihiṉnu̱u nga Jesu xi kitsꞌín nibá Ntia̱̱ná, j nga kui xi 
Ntíhi ̱Ntia̱̱ná, tu̱ xi bꞌa̱ tsꞌín ku̱iṉtsu̱ba̱ tíkꞌuhunnu nga sꞌej̱innu̱u kui.

Bꞌi ̱tsꞌín tsakúchjihi ̱yjoho ̱Jesu yatu já niꞌyakuyáha̱

21  A̱skahan ta̱ tsakúchjihí ngáha̱ ra̱ yjoho̱ Jesu já niꞌyakuyáha̱ 
a̱ndai ntáchakꞌun Tiberia̱̱. Bꞌi ̱tsꞌín tsakúchjihi ̱yjoho̱. 2 Nkuhú 

iṉcha kabꞌa xinkjín nga kabꞌentu Simon Pedro̱, Toma xi ta̱ ꞌmi 
nda̱ꞌyu̱n, Natanael xi nda̱ xi nibáha nanki Cana, nanki xi tíjñajihiṉ 
a̱nte Galilea̱, jáha̱ Zebedeo̱ ko̱ kjꞌa̱í sa jo já niꞌyakuyá. 3 A̱sꞌa̱i bꞌa̱ kitsú 
Simon Pedro̱:

—Tjio̱̱ kfín tsuba.
Bꞌa̱ kitsú já xingisoo:̱
—Ko̱ jiṉ kuankíiṉ.
A̱sꞌa̱i iṉcha jasꞌen nku tsutsu, tu̱nga kui nis̱tjeṉ xuꞌbo̱ ndaha nku 

tjio̱̱ najmi kisakúhu̱. 4 Nkú ra̱ ma nga ja tífi ma sen, jꞌai sinjña Jesu 
a̱ndai ntáchakꞌuu̱n, tu̱nga najmi kamankjihín ra̱ já niꞌyakuyóo̱ tsa 
Jesu niu̱. 5 A̱sꞌa̱i bꞌi ̱kitsú Jesu:

—Jun já, ¿a najmi kjee̱ sakúnu̱u tjio̱̱?
—Najmi —kitsú jóo̱.
6 Bꞌa̱há ta̱ kitsú ngáha Jesu:
—Xi tjeẖen nga kixiẖi ̱tsutsuu̱ chja̱nikjꞌo na̱ꞌyanu̱u ko̱ sa̱kúnu̱u.
Bꞌa̱ kitsꞌín jóo̱ ko̱ a̱sꞌa̱i ndaha najmi ta̱ ma kjenjihi na̱ꞌyoo̱, a̱tꞌaha̱ 

nkjin ṉkjún tjio̱̱ xi kisakúhu̱. 7 Nda̱ niꞌyakuyá xi Jesu ꞌyún tjoho̱ bꞌa̱ 
kitsúhu̱ Pedro:̱

—¡Nda̱ Ntia̱̱náhá niu̱!
Nkꞌie nga kintꞌé Simon Pedro̱ nga “Nda̱ Ntia̱̱ná niu̱” kikꞌihiṉ, 

kingja ngáha najyuhu̱n, a̱tꞌaha̱ kabꞌasje, ko̱ kikjaníkjꞌajin yjoho̱ 
ntáchakꞌuu̱n. 8 A̱skahan já niꞌyakuyá xingisoo̱ tsichuko̱ tsutsuu̱ nga 
tíbꞌéfe tsꞌíhin na̱ꞌya xi katsehe tjio̱̱, a̱tꞌaha̱ tiña maha̱ a̱ndai ntóo̱ nkú 
ra̱ ma unchan metru̱. 9 Nkꞌie nga tsitjujen jóo̱ tsutsuu̱, kikie nku ndꞌí xi 
tíma ꞌyún ko̱ nku tjio̱̱ xi kjijñajin xꞌíu̱ ko̱ niṉku̱a̱n. 10 Bꞌi ̱kitsú Jesu:

—Nibáko̱o chuba tjio̱̱ xi kuasakúnu̱u.
11 Tsiyajnu Simon Pedro̱ tsutsuu̱ ko̱ yꞌéfe má kixiu̱ na̱ꞌya xi katsehe 

tjio̱̱ i. Unchan ko̱ cháte ko̱ jan maha. Tu̱nga ndahá tsa bꞌa̱ tsꞌín nkjin 
kamaha tjio̱̱, najmi kitiyá na̱ꞌyoo̱. 12 A̱sꞌa̱i bꞌi ̱kitsú Jesu:

—Nibá chiṉo̱o.
Ndaha nku já niꞌyakuyóo̱ najmi kama kꞌun kingjásjaiyaha̱: “¿Yáha 

ji?”, tsa kitsúhu̱, a̱tꞌaha̱ be nga Nda̱ Ntia̱̱ná niu̱. 13 A̱sꞌa̱i jꞌai tiña Jesu, 
jakjꞌá niṉku̱o̱n ko̱ kitsjáha̱ jóo̱. Bꞌa̱ ta̱ kitsꞌíhiṉ tjio̱̱.

14 Kui xuꞌbi ̱xi niy̱á xi ma jahan nga tsakúchjihi ̱Jesu yjoho̱ já 
niꞌyakuyáha̱ a̱skahan nkꞌie nga jꞌáíya ngáha̱ ra̱ ngabayoo̱.

Bꞌi ̱tsꞌín kitsjá xáha̱ Jesu Pedro̱
15 Nkꞌie nga ja kamaha̱ nga kikjine, Jesu kingjásjaiyaha̱ Simon 

Pedro:̱

—Ji Simon ntíhi ̱Jona, ¿a ꞌyún tjo sahi an nga já xuꞌbi?̱
Bꞌa̱ kitsú Pedro:̱
—Joho̱n, Nda̱ Ntia̱̱, yai nga tjona ji.
Bꞌi ̱kitsú Jesu:
—Chúnntai chu̱tsa̱nka̱na̱.
16 A̱sꞌa̱i bꞌa̱há ta̱ kitsú ngáha̱ ra̱ niy̱á xi ma joho:
—Ji Simon ntíhi ̱Jona, ¿a tjohi an?
Bꞌa̱ kitsú Pedro:̱
—Joho̱n, Nda̱ Ntia̱̱, yai nga tjona ji.
Bꞌi ̱kitsú Jesu:
—Cha̱sei̱ẖi ̱chu̱tsa̱nka̱na̱.
17 A̱sꞌa̱i bꞌa̱há ta̱ kitsú ngáha̱ ra̱ niy̱á xi ma jahan:
—Ji Simon ntíhi ̱Jona, ¿a tjohi an?
Kikꞌie nusin nusihiṉ Pedro̱ nga kichasjaiyaha̱: “¿A tjohi an?”, niy̱á 

xi ma jahan. Bꞌa̱ kitsúhu̱:
—Ji Nda̱ Ntia̱̱, ji xi yai ngayjee ̱ni xi tjín. Yai nga tjona ji.
Bꞌi ̱kitsú Jesu:
—Chúnntai chu̱tsa̱nka̱na̱. 18 Kju̱axi ̱ni xi tíxihin. Nkꞌie nga ndyja 

sahi, kindyja su̱ba̱i ̱najyihiṉ ko̱ kꞌin tu̱ má nga kama mjehé ri. Tu̱nga 
nkꞌie nga ka̱ma cháí, kféntei ntsa̱i ̱ko̱ kjꞌa̱í xi tsꞌií̱nngja ngáha ri 
najyihiṉ ko̱ ngju̱a̱iḵoẖi má nga najmi mjehi kꞌúín.

19 Bꞌa̱ tsꞌín kitsúya títjuhun Jesu xi nkú tsꞌín ku̱a̱yá Pedro̱ nga 
ku̱a̱kúchji kju̱a̱chánkaha̱ Ntia̱̱ná. Ko̱ bꞌi ̱ta̱ kitsú yaha̱:

—Tsjénnkiní.

Bꞌi ̱tsꞌín kinchja̱nij̱míyaha Jesu 
nda̱ niꞌyakuyá xi ꞌyún tjoho̱

20 A̱sꞌa̱i tsasenji a̱stu̱n Pedro̱ ko̱ kikie nga tjeṉnkihi ̱nda̱ niꞌyakuyá xi 
Jesu ꞌyún tjoho,̱ xi tíjñatꞌa tiñaha̱ Jesu nkꞌie nga iṉcha kikjine nichinehe ̱
Sꞌí Pascu̱a̱ ko̱ xi bꞌa̱ kitsúhu̱: “Ji Nda̱ Ntia̱̱, ¿yá xi tsꞌií̱nkjasꞌehin?” 
21 Nkꞌie nga kikie Pedro̱ nda̱ niꞌyakuyóo̱, kingjásjaiyaha̱ Jesu:

—Ji Nda̱ Ntia̱̱, kui nda̱i,̱ ¿nkú ka̱maha̱?
22 Bꞌi ̱kitsú Jesu:
—Tsa mjena nga kꞌúéjña santa nkúhu nga kjúái ̱ngáhana, najmi ji 

tjeẖen ri nga cha̱i ni xuꞌbo̱. Ji tsjénnkiní.
23 A̱skahan kikꞌinyaha̱ én xuꞌbi ̱xu̱ta̱ niṉku̱, nga najmi ku̱a̱yá nda̱ 

niꞌyakuyá xuꞌbo̱. Tu̱nga najmi bꞌa̱há kitsú Jesu tsa najmi ku̱a̱yá ndo̱. 
Bꞌi ̱ní kitsú: “Tsa mjena nga kꞌúéjña santa nkúhu nga kjúái ̱ngáhana, 
najmi ji tjeẖen ri nga cha̱i ni xuꞌbo̱.”

24 Kui nda̱ niꞌyakuyóo̱ tsuya kixi ̱niu̱ ko̱ kui xi yꞌétꞌa ni xuꞌbi.̱ Ko̱ yai ̱
nga kju̱axi ̱én xi kinchja̱.

25 Nkjin sa ni xi kitsꞌín Jesu. Tsa sꞌeṯꞌa ngayjee ̱ni xi kitsꞌín, bꞌa̱ 
mana nga najmi sꞌeṉ ngayjee ̱a̱sunntee ̱xu̱ju̱n xi sꞌeṯꞌa niu̱. 

Bꞌi ̱tsꞌín kitsúyaha̱ Jesu já niꞌyakuyáha̱ 
nga Espiriṯu̱ Santo ̱iṉcha tsꞌií̱nkjáíhiṉ

1  Ji nda̱ xinkjíán Teofiḻo̱, xu̱ju̱n xi tjun yꞌentúhu kixinyaha ngayjee ̱
ni xi kikꞌatutsꞌiẖiṉ nga kitsꞌín ko̱ tsakúya Jesu 2 santa nkúhu 

nga ngjinji nkꞌa ján. Kintehe ̱ni nga ngju̱a̱i,̱ Espiriṯu̱ Santo̱ho̱ Ntia̱̱ná 
tsakúyako̱ho̱ ra̱ já postru̱ xi jꞌájin ni xi tjíhin nga tsꞌií̱n.

3 Nga kꞌien Jesu ko̱ jꞌáíya ngáha̱ ra̱ ngabayoo̱, nkjin niy̱á 
jꞌaikúchjihi ̱yjoho̱ já postru̱hu̱ nga ja tíjña tíkꞌun. Yachán nis̱tjin 
kamaha̱ nga tsakúchjihi ̱yjoho̱ ko̱ kinchja̱nij̱míyakoẖo jóo̱ Ntia̱̱ná 
ko̱ nkú tjíhiṉ ra̱ nga kui batéxuma. 4 Nkꞌie nga tíjñajin saha̱ 
já postru̱, bꞌa̱ kitsúhu̱ nga najmi tu̱ ku̱iṯju nanki Jerusalen. Bꞌi ̱
kitsúhu̱:

—Chúyo santaha nga ku̱iṯjusun ni xi kitsúya títjun Na̱ꞌmina̱. 
Kui niu̱ xi kinchjanij̱míyakoẖoṉu̱u. 5 Jua bi ntánijua tsaténtáha 
xu̱ta̱ tu̱nga jun tu̱ chuba nis̱tjihín ndyjaha̱ nga Espiriṯu̱ Santo̱ 
sa̱téntáko̱hoṉu̱u.

6 A̱sꞌa̱i já xi kama ñjakúko̱ Jesu iṉcha kingjásjaiyaha̱:
—Ji Nda̱ Ntia̱̱, ¿a ndꞌa̱i ̱kꞌu̱a̱iẖi ̱xu̱ta̱ Israel nga ku̱a̱téxuma ngáha̱ 

ra̱ nanki xi tsꞌe?̱
7 A̱sꞌa̱i bꞌi ̱kitsú Jesu:
—Najmi jun tjíhin nga cho̱o mí chu̱ba̱ha ko̱ mí nis̱tjihin 

ku̱iṯjusun ni xi yꞌénda Ntia̱̱ Na̱ꞌmiu̱ nga ka̱ma. 8 Tu̱nga nꞌeḵjáíhín 
ru̱u ngaꞌyún nkꞌie nga kjꞌu̱a̱íjinnu̱u Espiriṯu̱ Santo̱. Ku̱ix̱ínyo ei̱ ̱
Jerusalen, ngayjee ̱a̱nte Judea̱ ko̱ a̱nte Samaria̱̱ ko̱ nga ngúsuhu̱n 
a̱sunntee ̱ni xi kitsꞌian.

Bꞌi ̱tsꞌín ngji Jesu nkꞌa ján
9 A̱skahan nga ja bꞌa̱ kitsú Jesu ko̱ nga tíiṉcha base tsꞌíhiṉ ra̱ 

já postru̱hu̱, a̱sꞌa̱i ngjinji nkꞌa ján. Nku niṉti ̱yꞌéꞌmaha̱ ko̱ najmi ta̱ 
kikiehe ̱ra̱ jóo̱. 10 Nkꞌie nga tíiṉcha basenjinki nkꞌa ján jóo̱ nga tífi 
Jesu, tu̱ johó já xi yja najyun taba jꞌainchatꞌaha̱. 11 Bꞌi ̱kitsúhu̱:

—Jun xi nibáhanu Galilea̱, ¿á bꞌa̱ nꞌe tíchasenjinkihinu nkꞌa ján? 
Xi nkú tsꞌín kuitjujinnu̱u Jesu nga kfi nkꞌa ján, bꞌa̱há ta̱ tsꞌín kjꞌu̱a̱í 
ngáha xi nkú tsꞌín kuayo nga kfi.

Xu̱ju̱n xi tjítꞌa ni xi kitsꞌín já postru̱

Bꞌi ̱tsꞌín kichjꞌajin nda̱ xi yꞌejña a̱ntehe ̱Juda̱ Iscariote
12 A̱sꞌa̱i a̱sunntu tjeṉki ̱xi ꞌmi Yá Olivo̱ iṉcha nibaha já postru̱ nga 

jꞌai ngáha nanki Jerusalen. Kui tjeṉkiu̱̱ xi tiña maha̱ Jerusalen nkú 
ra̱ ma tsa nku kilomeṯru̱. 13 Nkꞌie nga iṉcha jasꞌen a̱jin na̱ntio̱̱, iṉcha 
ngjinji niꞌya xi jo tjíxjó xi iṉcha tjíntuyá. Kui xuꞌbi ̱já postru̱ xi tjíntu 
yo̱: Pedro̱, Santiago̱, Jua, Andre, Felipe,̱ Toma, Bartolome, Mateo̱, 
Santiago̱ xi ntíhi ̱Alfeo̱, Simon xi mako̱ já xi mjehe ̱kjaánko̱ já Roma̱, 
ko̱ Juda̱ xi ntsꞌe ̱Santiago̱. 14 Nkuhú iṉcha kitsꞌín kju̱a̱nkjintakꞌuhu̱n 
nga teheṉte kinchja̱ko̱ Ntia̱̱ná ngayjee ̱já xuꞌbi ̱ko̱ já ntsꞌe ̱Jesu, Maria̱ 
xi na̱aha̱ maha ko̱ kjꞌa̱í sa jminchjín.

15 Nku nis̱tjin nkꞌie nga kama ñjakú xu̱ta̱ xi sꞌejihiṉ Jesu, ma ra̱ tsa 
unchan ko̱ kan, a̱sꞌa̱i Pedro̱ tsasinjñajin maseheṉ ko̱ bꞌi ̱kitsúhu̱:

16 —Jun já ntsꞌe, tjíhin nga tsitjusun ni xi Espiriṯu̱ Santo̱ 
kitsꞌínkinchja̱ha̱ David. Kui niu̱ xi tjítꞌa xu̱ju̱n éheṉ Ntia̱̱ná. 
Kinchja̱nij̱míyaha Juda̱, nda̱ xi ngjiko̱ já xi jꞌaikjꞌánijé Jesu. 17 Kui xi 
ta̱ kama nku nda̱ postru̱ xi nkúhu jiṉ ko̱ ta̱ kikꞌa̱iẖi ̱xá xuꞌbi.̱ 18 Tu̱nga 
najmi ndahá kitsꞌín. A̱sꞌa̱i to̱on xi kama chjíhi ̱ra̱ kju̱a̱ najmi ndaha̱ 
tsꞌatseko̱ho nku xuꞌba. A̱sꞌa̱i nintaku̱ tsijnehe, ix̱í kitsꞌohón nga tsijne 
ko̱ tsitju ngayjee ̱tsꞌehe.̱ 19 Kintꞌé ngayjee ̱xu̱ta̱ xi tjíntu Jerusalen ni 
xi kamoo̱. Xuꞌbaha̱ Jní ꞌmi a̱nte xuꞌbo̱, én xi tsuhu̱ ra̱ Acelda̱ma̱ nga 
éheṉ. 20 A̱tꞌaha̱ bꞌi ̱tsꞌín tjítꞌa xu̱ju̱n salmo̱:

Kasꞌe tiya niꞌyaha̱ ndo̱,
najmi tu̱ chꞌa xi katꞌejñaya.

Ko̱ bꞌa̱ tsꞌín ta̱ tjítꞌa ya:
Kjꞌa̱í xi katsꞌínkjáíhiṉ xáha̱.

21 ’Kui nga a̱jihiṉ já xi kitsjenko̱ teheṉteheṉá nkꞌie nga tíjñajin 
saná Nda̱ Ntia̱̱ná Jesu, 22 bꞌaha̱ ra̱ nkꞌie nga tsaténtáha̱ Jua ko̱ 
santaha nis̱tjin nga ngji nkꞌa ján, a̱jihiṉ já xuꞌbi ̱kachjꞌajin nku xi 
ku̱iṯsu̱yakoṉi ̱nga jꞌáíya ngáha̱ ra̱ Jesu ngabayoo̱.

23 A̱sꞌa̱i iṉcha kitsꞌínkjó jo já, nku xi ꞌmi Kuse xi ta̱ ꞌmi ya Barsaba, 
xi ta̱ Justo̱ chubaha̱, ko̱ nku xi ꞌmi Matia̱. 24 A̱sꞌa̱i bꞌi ̱iṉcha kitsú nga 
kinchja̱ko̱ Ntia̱̱ná:

—Ji Ntia̱̱, yai xi nkú tsꞌín tjíntuyá anim̱a̱ha̱ ngayjee ̱xu̱ta̱. 
Ta̱kúchjini ̱má xi kui já xi joi ̱xi kichjꞌajin 25 tu̱ xi ka̱maha nku nda̱ 
postru̱ ko̱ tsꞌií̱nkoṉi ̱xá xi najmi kitsꞌínndju̱ú Juda̱ Iscariote.̱ A̱tꞌaha̱ 
ngatitsun kitsꞌín Juda̱ ko̱ a̱nte xi tjeẖeṉ ra̱ ngji.

26 A̱sꞌa̱i tsasehe ̱jóo̱ yá xi ka̱ma tsꞌe ̱xóo̱. Tu̱ Matia̱há kikanéhe.̱ Kui 
nga kikꞌa̱i ̱xáko̱ho̱ ra̱ já postru̱ xi te nkuu̱.

Bꞌi ̱tsꞌín jꞌai Espiriṯu̱ Santo̱

2  Nkꞌie nga tsichu nis̱tjihiṉ Sꞌí Pentecoste, nkuhú a̱nte kama ñjakú 
ngayjee ̱xu̱ta̱ xi sꞌejihiṉ Jesu. 2 Tu̱ janeyahá nkꞌa ján. Bꞌa̱ kama 

xi nkú ma nga ꞌyún kjenima ntjo̱. Kinuꞌyá kui nii ̱ngayjee ̱a̱ya niꞌyoo̱ 
xi má nga kabꞌentu jóo̱. 3 A̱sꞌa̱i kama chji a̱sun nintaku̱ jóo̱ ni xi bꞌa̱ 
kꞌun nja̱i ̱ndꞌí kꞌun nga kikꞌa̱iẖi.̱ 4 Ngayjee ̱kitsejíhiṉ ra̱ Espiriṯu̱ Santo̱ 
ko̱ kikꞌatutsꞌiẖiṉ nga kinchja̱ kjꞌa̱í kjꞌa̱í én xi nkú tsꞌín kitsjáha̱ Espiriṯu̱ 
nga ku̱iṉchja̱.

5 Kui nis̱tjiu̱n tjíntu nanki Jerusalen xu̱ta̱ judio̱ xi benkjún Ntia̱̱ná 
xi nibaha ngayje tíkjá nanki xi tjín a̱sunntee.̱ 6 A̱sꞌa̱i kama ñjakú 
xu̱ta̱ nkꞌie nga kintꞌé ni xi janeyoo̱. Ndaha najmi iṉcha be ni xi iṉcha 
ku̱iṯsu̱, a̱tꞌaha̱ tu̱ éheṉ ní iṉcha kintꞌé nga nkúnkú. 7 Tu̱ ni xí kama 
nkjúhu̱n ra̱ ko̱ bꞌi ̱ngján bꞌi ̱kitsúhu̱ xinkjín:

—¿A najmi xu̱ta̱ Galilea̱há ngayjee ̱xi bꞌi ̱tsꞌín tínchja̱? 8 ¿Nkú tsꞌín 
én xi mahaná nga nkúnkáá tínuꞌyáhaná nga tíiṉcha nchja̱ha? 9 A̱tꞌaha̱ 
tjínjinná ei̱ ̱xu̱ta̱ Partia̱̱, xu̱ta̱ Media̱̱, xu̱ta̱ Elam, xu̱ta̱ xi nibáha a̱nte 
Mesopotamia̱̱, xu̱ta̱ Judea̱, xu̱ta̱ Capadocia̱̱, xu̱ta̱ Ponto̱, xu̱ta̱ Asia̱̱, 
10 xu̱ta̱ Frigia̱̱, xu̱ta̱ Panfilia̱̱, xu̱ta̱ Egipto,̱ xu̱ta̱ xi nibáha a̱nte Libia̱̱ xi 
tiña maha̱ nanki Cirene,̱ ko̱ xu̱ta̱ Roma̱. Tjín xi ntje ̱judio̱ tjeẖeṉ ra̱ ko̱ 
tjín xi najmi ntje ̱judio̱ tjeẖeṉ ra̱ tu̱nga sꞌejihín ra̱ Ntia̱̱ná. 11 Tjín xu̱ta̱ 
Creta̱ ko̱ xu̱ta̱ Ara̱be.̱ Ngatenteé tínuꞌyáá nga énná tíiṉcha tsuyaha̱ 
xu̱ta̱ xuꞌbi ̱kju̱a̱chánka xi tsꞌín Ntia̱̱ná.

12 Ngayjee ̱xu̱ta̱ kama nkjúhu̱n. Ndaha najmi be ni xi ku̱iṯsu̱. 
Kingjásjaiyaha̱ xinkjín:

—¿Nkú tsuhu̱ ra̱ ni xuꞌbi?̱
13 A̱sꞌa̱i kꞌu̱a̱ xi tu̱ tohón kamaha̱ ko̱ bꞌa̱ kitsú:
—Chꞌiẖí jóo̱.

Bꞌi ̱tsꞌín yꞌénij̱míhi ̱Pedro ̱xu̱ta̱ nga 
kitsúya nkú tsuhu̱ ra̱ ni xi kamoo̱

14 A̱sꞌa̱i tsasinjña ndju Pedro̱ ko̱ já postru̱ xi te nkuu̱. ꞌYún kinchja̱ 
nga bꞌi ̱kitsúhu̱ xu̱ta̱ nkjiu̱n:

—Jun xi ntje ̱judio̱ tjeẖeṉnu̱u ko̱ ngatentoo̱ xi tintsu̱bo̱o Jerusalen, 
katumankjinnu̱u ko̱ ta̱sinñju ni xi xínnu̱u. 15 Najmi chꞌi ̱jái ̱xi nkú nga 
tsꞌín tínꞌenkjíntakꞌun, a̱tꞌaha̱ a̱sꞌa̱ihí chu̱ba̱ ñja yo̱. 16 Ni xi tíyo, kui ni 
xuꞌbi ̱xi kitsúya títjun nda̱ profeta̱ Joel má nga bꞌi ̱tsꞌín yꞌétꞌa:

 17 Bꞌi ̱títsu Ntia̱̱ná:
Kui nii ̱xi ka̱ma nis̱tjin xi fekuu̱, tsjaha̱ Espiriṯu̱na̱ ngayjee ̱xu̱ta̱.
Ntíxꞌiṉnu̱u ko̱ ntíchju̱únnu̱u tsꞌa kꞌueꞌá énna̱ nga profeta̱ ka̱ma.
Já xu̱nkúnu̱u sku̱e ̱ni xi kꞌuejñá chjihi,̱
ko̱ jáchánu̱u ku̱iṉtꞌé ni xi xíhiṉ nga nijñá ján.

 18 Kui nis̱tjin xuꞌbo̱ tsjaha̱ Espiriṯu̱na̱ já musu̱na̱ ko̱ jminchjín 
musu̱na̱,

tu̱ xi ku̱iṉchja̱ha ngajona̱.
 19 Tsꞌian kju̱a̱nkjún nkꞌa ján,

ko̱ kuakuchjá kju̱a̱chánkana̱ tꞌanankiu̱.

Sꞌe ̱jní ko̱ ndꞌí ko̱ niṉti ̱tjain.
 20 Ka̱ma jyun tsꞌíu̱ ko̱ xi nkúhu jní ka̱ma sóo̱.

Bꞌa̱ ka̱ma kintehe ̱ni nga ku̱ic̱hú nis̱tjin xi yꞌénda Ntia̱̱ná,
kui nis̱tjiu̱n xi chánka ko̱ nkjún tjín.

 21 Nꞌeḵꞌanki ngayjee ̱xi kꞌu̱a̱nkihi ̱Ntia̱̱ná nga tsꞌií̱nnkihi.̱
22 ’Jun já Israel, ta̱sinñju ni xi xínnu̱u. Ya sisiun ni xi kitsꞌín Jesu, 

nda̱ xi nibáha Nazaret. Kitsꞌín kju̱a̱chánka ko̱ kju̱a̱nkjún ko̱ ni xi 
tsakúchji kju̱a̱chánkaha̱ Ntia̱̱ná. Ntia̱̱ná kitsjáha̱ nga bꞌa̱ kitsꞌín tu̱ 
xi yꞌéjña chjihiṉu̱u nga kui kitsꞌín nibáha̱. 23 Yꞌénda títjun Ntia̱̱ná 
ko̱ be nkúhu nga tutsꞌihiṉ ni nga já kontra̱ nꞌeḵjasꞌeheṉ Jesu. Jun 
kichjubénijó ko̱ kinꞌekꞌion. Já xi najmi ntje ̱Israel tjeẖeṉ ra̱ kinꞌe chjón 
nga kikjatꞌa kruu̱. 24 Tu̱nga Ntia̱̱náhá kitsꞌín nda̱íhi ̱a̱jihiṉ kju̱a̱ꞌuhu̱n 
ngabayoo.̱ Kitsꞌínkꞌíéjña tíkꞌun ngáha̱ ra̱. Ndaha̱chí najmi kamaha̱ 
ngabayoo̱ kitsꞌínkꞌíéjñaꞌyúhu̱n.

25 ’Bꞌi ̱tsꞌín yétꞌa xu̱ju̱n David nga kinchja̱nij̱míyaha Jesu:
Kikie teheṉte Ntia̱̱ná nginkán,
kixiṉa̱ síjñatꞌa tu̱ xi najmi tsankjuhunna.

 26 Kui kju̱a̱ha nga tíma tsjoho̱ ra̱ anim̱a̱na̱,
én tsjo tsu tíbitju tsu̱ꞌbá,
ko̱ tjínkuhu̱ kꞌan nga chúhu̱n yjonintena̱.

 27 A̱tꞌaha̱ najmi nꞌe ̱nga maní a̱ntehe ̱xu̱ta̱ kꞌieṉ,
najmi kꞌu̱a̱iṉtei tsa kfeṉtu nda̱ xi na̱xu̱ nginkuin.

 28 Tsakuchjíní niy̱á xi fi má nga kꞌúéntu tíkꞌun xu̱ta̱,
nꞌeṯsehení kju̱a̱tsjo nga kúátej̱ña nginkuin.

29 ’Jun já ntsꞌe, xínya kixi ̱kixiṉu̱u nga ntje ̱cháná David kꞌien ko̱ 
kisꞌeyanji. Santaha nis̱tjin ndꞌa̱i ̱tíjñajin saná tsjóho̱. 30 Kui xi kama nku 
nda̱ profeta̱ ko ̱kikie nga Ntia̱̱ná kitsúya kixi ̱títjuhu̱n nga ntje ̱xi tsꞌe ̱stjújin 
xi kꞌúéjñasun a̱ntehe ̱nga ku̱a̱téxuma. 31 Kui nga kikie títjuhun David ni xi 
ka̱ma ko ̱kitsúya nga kjꞌu̱a̱íya ngáha̱ ra̱ ngabayoo̱ xi kitsꞌín nibá Ntia̱̱ná, a 
nga najmi sꞌej̱ña a̱ntehe ̱xu̱ta̱ kꞌieṉ ko ̱nga najmi ku̱a̱tsún yjonintehe.̱

32 ’Jesu, kui xi Ntia̱̱ná kitsꞌínkjꞌáíya ngáha̱ ra̱ ngabayoo̱ ko̱ jiṉ 
kiyai ̱nga bꞌa̱ kama. 33 Kui xi tíyankjún ndꞌa̱i ̱nga tíjñatꞌa Ntia̱̱ná ko̱ 
kitsꞌínkjáíhiṉ Espiriṯu̱ Santo̱ xi kitsúya títjuhu̱n Na̱ꞌmiu̱ nga tsjáha̱. 
Kui xi títsꞌín nibá ni xi tíyo ko̱ tínuꞌyó ndꞌa̱i.̱ 34 A̱tꞌaha̱ najmi David xi 
ngjinji nkꞌa ján, tu̱nga bꞌa̱há kitsú:

Ntia̱̱ná bꞌa̱ kitsúhu̱ Nda̱ Ntia̱̱na̱:
“Tiṉchintꞌaná má batexuma,

 35 kꞌuentú maná xi fi kontra̱hi kinte tsu̱kui.”
36 ’Kui nga tjíhin nga sku̱e ̱kixiẖi ngatentee ̱xu̱ta̱ Israel nga Jesu, xi 

jun kikjatꞌa kruu̱, kui xi Ntia̱̱ná kitsjá xáha̱ nga tíbatéxuma ndꞌa̱i.̱ Kui 
xi kitsꞌín nibá Ntia̱̱ná.

37 Nkꞌie nga kintꞌé jóo̱ ni xuꞌbi,̱ tu̱ ni xí kikꞌie nusin nusihín ra̱. 
A̱sꞌa̱i bꞌi ̱iṉcha kitsúhu̱ Pedro̱ ko̱ já postru̱ xingisoo:̱

—Jun já ntsꞌe, ¿mí ni xi tjíhin nga nꞌei̱?̱
38 Bꞌi ̱kitsú Pedro:̱
—Tankínchjꞌa̱ha̱ ru̱u anim̱a̱nu̱u. Nꞌeḵjóho̱on Jesucristo̱ ko̱ sa̱téntó 

nga nkúnkú tu̱ xi ka̱ma ndyjatꞌaha̱nu̱u ngatitsunnu̱u. Bꞌa̱ tsꞌín 
kꞌu̱a̱iẖiṉu̱u Espiriṯu̱ Santo̱ xi tsjánu̱u Ntia̱̱ná. 39 A̱tꞌaha̱ kꞌu̱a̱iṉu̱u ko̱ 
ku̱a̱iẖi ̱ntínu̱u ni xi kitsúya títjun Ntia̱̱ná nga tsjáha̱ xu̱ta̱ xi tsꞌe,̱ ko̱ ta̱ 
kꞌu̱a̱iẖi ̱xu̱ta̱ xi kjin tjíntu, ngayjee ̱xi Ntia̱̱ná ku̱iṉchja̱ha̱ nga ka̱ma 
tsꞌe.̱

40 Kui én xuꞌbi ̱ko̱ kjꞌa̱í sa xi kitsú Pedro̱ nga kinchja̱ ko̱ nga 
kitsjániy̱áha̱ xu̱ta̱. Bꞌi ̱kitsúhu̱:

—Tiṯjujihu̱un kju̱a̱ꞌun xi niḇanehe ̱xu̱ta̱ xi najmi na̱xu̱ nginku̱n 
Ntia̱̱ná xi tjín ndꞌa̱i.̱

41 A̱sꞌa̱i kisaténtá xu̱ta̱ xi kitsꞌínkjáíhiṉ én xi yꞌénij̱mí Pedro̱. Kui 
nis̱tjiu̱n jan mii ̱xu̱ta̱ jꞌaijín saha̱ xu̱ta̱ xi ja sꞌejihiṉ Jesu. 42 Teheṉte 
tsasínñjuhu̱ xu̱to̱ ni xi tsakúya já postru̱. Nkuhú iṉcha kikꞌa xinkjín. 
Kama ñjakú nga kikjine niṉ̃u̱ ko̱ nga kinchja̱ko̱ Ntia̱̱ná.

Bꞌi ̱tsꞌín yꞌentu xu̱ta̱ xi tjun kisꞌejihiṉ Jesu
43 Kama nkjúhu̱n ngayjee ̱xu̱ta̱, a̱tꞌaha̱ nkjin kju̱a̱nkjún ko̱ ni 

xi tsakúchji kju̱a̱chánkaha̱ Ntia̱̱ná kitsꞌín já postru̱. 44 Ngatentee ̱
xu̱ta̱ xi sꞌejihiṉ Jesu nkuhú kitsꞌín yjoho̱ ko̱ kitsꞌínchjénko̱ ngujin 
xinkjín ngayjee ̱ni xi tjíhiṉ. 45 Tsatéña xuꞌbaha̱ ko̱ ni xi tjíhiṉ ko̱ 
kitsꞌínndzjoho̱ to̱ohoṉ ngayjee ̱xu̱ta̱ xi nkú tjín machjéheṉ nga 
nkúnkú. 46 Xki ̱nis̱tjin kama ñjakú má ma na̱tsihiṉ niṉku̱. Niꞌyaha̱ 
tsakjánya niṉku̱a̱n nga kikjineko̱ xinkjín, nga tjíntuyá tsjo tsꞌíhiṉ ra̱ 
ko̱ nga nim̱a̱kju̱a̱ tjíntuyá anim̱a̱ha̱. 47 Iṉcha tsꞌíntsjoho̱ Ntia̱̱ná, ko̱ 
ngayjee ̱xu̱ta̱ na̱ntio̱̱ nda kikiehe.̱ Xki ̱nis̱tjin Ntia̱̱ná kitsꞌín nibájin 
saha̱ xu̱ta̱ niṉku̱ kjꞌa̱í sa xi tíiṉcha bꞌanki.

Bꞌi ̱tsꞌín kitsꞌínnkihi ̱Pedro ̱nku nda̱ xi najmi ma fi

3  Nku nis̱tjin Pedro̱ ko̱ Jua iṉcha ngji má ma na̱tsihiṉ niṉku̱ nga 
chu̱ba̱ jan. Kui chu̱bo̱ xi tíjñaha̱ xu̱ta̱ xi ntje ̱judio̱ tjeẖeṉ ra̱ 

nga nchja̱ko̱ Ntia̱̱ná. 2 Yo̱ bꞌejña nku nda̱ xi tu̱ bꞌa̱ tsꞌín najmi mahá 
fi santa nkúhu nga kitsin. Xki ̱nis̱tjin nꞌekꞌíéjña ndo̱ a̱nkju̱a̱ má ma 
na̱tsihiṉ niṉku̱ xi ꞌmi A̱nkju̱a̱ Tsjo Tjín tu̱ xi bankihi ̱ra̱ to̱on xu̱ta̱ xi 
fasꞌehen na̱tsihiṉ niṉku̱. 3 Nkꞌie nga kikie ndo̱ nga tífasꞌen Pedro̱ ko̱ 
Jua na̱tsihiṉ niṉku̱, tsankihi ̱to̱on. 4 A̱sꞌa̱i Pedro̱ ko̱ Jua iṉcha tsasehe ̱
ndo̱ ko̱ bꞌa̱ kitsú Pedro:̱

—Cha̱seꞌ̱ani.̱
5 A̱sꞌa̱i tsase ndo̱ nga kikuyá nga kꞌu̱a̱iẖi ̱to̱on. 6 Tu̱nga bꞌiẖí kitsú 

Pedro:̱

—Najmi tjínna to̱ontaba ko̱ ta̱ ndaha to̱onsine xi tsjaha tu̱nga ni 
xi tíjñahána tsjaha. Ngajoho̱ Jesucristo̱, nda̱ xi nibáha Nazaret, an bꞌa̱ 
tíxihin: Tis̱íntjei̱ṉ ko̱ tiṯsutjai.

7 A̱sꞌa̱i jakjꞌá Pedro̱ ntsja kixi ̱ndo̱ nga kikjesíntjeṉ. Tjeṉꞌyún kisakú 
ngaꞌyúhún ra̱ sjai ndo̱. 8 Kikjennkꞌá ko̱ kikjatsúꞌba. Sjai jasꞌenkoẖo 
Pedro̱ ko̱ Jua má ma na̱tsihiṉ niṉku̱. Tíkjennkꞌá ko̱ títsꞌíntsjohó 
tsꞌíhiṉ ra̱ Ntia̱̱ná nga tsúꞌba. 9 Ngayjee ̱xu̱ta̱ kikiehe ̱nga tsúꞌba ndo̱ 
ko̱ nga títsꞌíntsjoho̱ Ntia̱̱ná. 10 Tu̱ ni xí kama nkjúhún ra̱ ko̱ kitsankjún 
nga̱tꞌaha̱ ni xi kamatꞌain ndo.̱ A̱tꞌaha̱ iṉcha kamankjihiṉ nga kui ndo̱ 
xi bꞌejña a̱nkju̱a̱ niṉku̱ xi ꞌmi A̱nkju̱a̱ Tsjo Tjín nga banki to̱on.

Bꞌi ̱tsꞌín yꞌénij̱mí Pedro ̱má ma na̱tsihiṉ niṉku̱
11 Nda̱ xi kama nkihi ̱najmi ta̱ tíbinkféhen Pedro̱ ko̱ Jua. A̱sꞌa̱i 

ngayjee ̱xu̱ta̱ kama nkjúhun nga kama ñjakú má ꞌmihi ̱Kinte Niꞌyaha̱ 
Salomon, a̱tꞌaha̱ yo̱ tíiṉcha jóo̱. 12 Nkꞌie nga kikie Pedro̱ ni xuꞌbi,̱ bꞌi ̱
kitsú:

—Jun já Israel, ¿á tíma nkjúhu̱nnu̱u ni xuꞌbi?̱ ¿Á tíchaseheṉi ̱xi 
nkúhu tsa ngaꞌyún tsꞌa̱jiṉ ko̱ tsa nga̱tꞌaha̱ tsa jiṉ su̱ba̱i ̱ꞌyún yankjúiṉ 
Ntia̱̱ná, tsa kui kju̱a̱ha nga kuanꞌekjatsúꞌbaha̱ni ̱nda̱i?̱ 13 Ntia̱̱ha̱ ntje ̱
cháná Abraham, Isaac ko̱ Jacob kitsjáha̱ kju̱a̱chánka Ntíhi.̱ Kui xi 
Jesu xi jun kinꞌekjasꞌon ko̱ najmi kinꞌekjóhoṉ nginku̱n Pilato̱ nkꞌie nga 
Pilato̱ mjehe ̱tsꞌií̱n nda̱íhi.̱ 14 Najmi kinꞌekjóho̱on nda̱ xi je nginku̱n 
Ntia̱̱ná, nda̱ xi na̱xu̱ nginku̱n Ntia̱̱ná. Tu̱ sa ní tsinchu nga nꞌe ̱nda̱íhi ̱
nku nda̱ xi anim̱a̱ tsꞌínkꞌien. 15 Jun kinꞌekꞌion nda̱ xi tsꞌínkꞌíéntu tíkꞌun 
xu̱ta̱, tu̱nga Ntia̱̱náhá kitsꞌínkjꞌáíya ngáha̱ ra̱ ngabayoo̱. Jiṉ kiyai ̱ko̱ 
tíꞌmiyaiẖi ̱nga bꞌa̱ kama. 16 Nga̱tꞌaha̱ nga sꞌejinni ̱Jesu, kui kju̱a̱ha nga 
Jesu kuatsꞌínchjénni ̱nga kuatsjá ngaꞌyúhu̱n ra̱ nda̱i ̱xi yo ko̱ tíyo ei̱.̱ 
Nga̱tꞌaha̱ nga sꞌejinni ̱Jesu, kui kju̱a̱ha nga kamandaha nda̱i ̱nginkun.

17 ’Be ndꞌa̱i,̱ já ntsꞌe, nga najmi yo ni xi kinꞌo ko̱ ta̱ ndaha já 
tjíxánu̱u najmi be ni xi kitsꞌín. 18 Tu̱nga bꞌa̱há tsꞌín kitsꞌíntjusuhun 
Ntia̱̱ná ni xi kitsúya títjun nkꞌie nga kitsꞌínkinchja̱ ngayjee ̱já profeta̱, 
nga tjíhin nga un sku̱eẖe ̱nda̱ xi kitsꞌín nibá. b 19 Kui nga tankínchjꞌa̱ha̱ 
ru̱u anim̱a̱nu̱u ko̱ nꞌeḵꞌóntjaiyo yjonu̱u tu̱ xi nꞌeṉdyjajnuhu 
ngatitsunnu̱u. Tsa bꞌa̱ nꞌo̱o, Ntia̱̱ná tsjánu̱u nis̱tjin nga chjúnto̱o 20 ko̱ 
tsꞌií̱n nibásenu̱u nda̱ xi yꞌénda títjun nga tsꞌií̱n nibá. Kui xi Jesucristo.̱ 
21 Kui xi tjíhin nga kꞌúéjña nkꞌa ján ndꞌa̱i ̱santaha nkúhu nga ku̱ic̱hú 
nis̱tjin nga sꞌeṉda ngáha ngayjee ̱ni xi tjín. Já profeta̱ha̱ Ntia̱̱ná 
kinchja̱nij̱míyaha niu̱ nkꞌie.

22 ’Xi nkú kitsú Moise nkꞌie: “Ntia̱̱ná xi Ntia̱̱nu̱u, kui xi kjésíntjeṉ 
nku nda̱ profeta̱ xi nkúhu an. A̱jinnu̱u ku̱iṯjuhu. Ta̱sinñju ngatentee ̱ni 
xi ku̱iṯsu̱nu̱u. 23 A̱tꞌaha̱ tu̱ yáha ni xi najmi ku̱a̱sínñjuhu̱ nda̱ profeta̱ 

xuꞌbo̱ ku̱ic̱hꞌonsje a̱jihiṉ xu̱ta̱ Israel.” 24 Samuel ko̱ ngayjee ̱já profeta̱ 
xi kisꞌe a̱skahan ta̱ kinchja̱nij̱míyaha ni xi tíma nis̱tjin ndꞌa̱i.̱

25 ’Jun tsꞌa̱jun ni xi kinchja̱ já profeta̱. Ngandanu̱u Ntia̱̱ná 
yꞌéndakoẖo ntje ̱chánu̱u nkꞌie nga bꞌa̱ kitsúhu̱ Abraham: “Ngayjee ̱
xu̱ta̱ na̱xiṉantá xi tjín a̱sunntee ̱nda ka̱matꞌain nga̱tꞌaha̱ ntje ̱xi sꞌeẖi.” 
26 Títjun jun Ntia̱̱ná kitsꞌín nibásenu̱u Ntíhi ̱nkꞌie nga kitsꞌínkjꞌáíya 
ngáha̱ ra̱ ngabayoo̱. Nda kitsꞌínkoṉu̱u nga bꞌa̱ kitsꞌín ko̱ tu̱ xi 
kꞌúéntuhunu ni chꞌonkꞌun xi manu̱u.

Bꞌi ̱tsꞌín kinꞌekoḵju̱a̱ Pedro ̱ko ̱Jua

4  Pedro̱ ko̱ Jua tíiṉcha nchja̱ko̱ sa xu̱ta̱ na̱ntio̱̱ nkꞌie nga iṉcha 
jꞌai já na̱ꞌmiu̱ ko̱ nda̱ kꞌaku̱hu̱ já xi kunntá niṉku̱ ko̱ já saduseo̱. 

2 Kui xi kama kjaha̱n a̱tꞌaha̱ Pedro̱ ko̱ Jua tíbakúyaha̱ xu̱ta̱ na̱ntio̱̱ ko̱ 
tíbꞌénij̱mí nga kjꞌu̱a̱íya ngáha̱ ra̱ xu̱ta̱ ngabayoo̱, a̱tꞌaha̱ jꞌáíya ngáha̱ 
ra̱ Jesu. 3 A̱sꞌa̱i jakjꞌánijé jóo̱ ko̱ kitsꞌínkjasꞌen nu̱ba̱yá santaha nis̱tjin 
xi ma ndyjuu̱n, a̱tꞌaha̱ ja ngixun kui chu̱bo.̱ 4 Xu̱ta̱ xi kintꞌé ni xi 
kinchja̱ Pedro̱ ko̱ Jua, nkjin maha xi kisꞌejihiṉ Jesu. Un ra̱ mii ̱tsichu 
ma já xi kisꞌejihiṉ.

5 Nis̱tjin xi ma ndyjuu̱n kama ñjakú nanki Jerusalen já kꞌaku̱, 
jáchá xi ta̱ tjíhiṉ xá ko̱ já chjiṉeꞌ̱éheṉ kju̱a̱téxumoo̱. 6 Jꞌai Ana xi tjíhiṉ 
nda̱ na̱ꞌmi títjun, ko̱ Kaifa, Jua, Alejandro̱ ko̱ ngatentee ̱já xi yꞌaha̱ 
ra̱ já na̱ꞌmi kꞌaku̱. 7 A̱sꞌa̱i ngjichjꞌa Pedro̱ ko̱ Jua ko̱ kinꞌekinchá a̱jihiṉ 
jóo̱. Bꞌa̱ kitsú jóo:̱

—¿Mí xáha xi tjínnu̱u? ¿Yá xi tíbꞌéxánu̱u nga bꞌa̱ tínꞌo?
8 A̱sꞌa̱i bꞌi ̱kitsú Pedro̱ nga kitsejíhiṉ ra̱ Espiriṯu̱ Santo̱:
—Jun já tjíxá ko̱ jáchá xi tjíhiṉ xá, 9 tínꞌekoḵju̱a̱ni ̱ndꞌa̱i ̱nga̱tꞌaha̱ 

kju̱a̱nda xi kinꞌehe ̱nku nda̱ un ko̱ xi nkú tsꞌín kama nkihi.̱ 10 Kui nga 
tjíhin nga cha̱hanu ngatentoo̱ ko̱ ngayjee ̱xu̱ta̱ Israel nga nga̱tꞌaha̱ 
ngaꞌyúhu̱n Jesucristo̱, nda̱ xi nibáha Nazaret, kama nkihi ̱ra̱ nda̱ xi 
kabasinjña ei̱ ̱nginkun. Jun kingjatꞌa kruhu̱u Jesu tu̱nga Ntia̱̱náhá 
kitsꞌínkjꞌáíya ngáha̱ ra̱ ngabayoo̱. 11 Jesu, kui ndjio̱̱ xi najmi kitsꞌín mje 
já chjiṉex̱jóo̱ tu̱nga ndꞌa̱i ̱ja jꞌai ma ndjio̱̱ kꞌaku̱. 12 Najmi tjín sa kjꞌa̱í 
xi maha̱ tsꞌínkꞌanki xu̱ta̱. Ntia̱̱ná najmi kitsꞌín nibá sa kjꞌa̱í a̱sunntei ̱xi 
ka̱ma tsꞌií̱nkꞌankiná.

13 A̱sꞌa̱i kama nkjúhu̱n já tjíxóo̱ nkꞌie nga kintꞌé nga bꞌa̱ tsꞌín ndjá 
tínchja̱ Pedro̱ ko̱ Jua ko̱ iṉcha kikie nga tu̱ já tu̱ kꞌun tu̱ mahá niu̱ xi 
najmi ꞌyún maha̱ xu̱ju̱n. Iṉcha kamankjihiṉ nga kui jóo̱ xi yꞌemako̱ 
Jesu. 14 Tu̱nga najmi behé mí nihi xi kja̱nínehe,̱ a̱tꞌaha̱ tíiṉcha be 
nga nda̱ xi kama nkihi ̱kabasinjñakoẖo̱ jóo̱. 15 A̱sꞌa̱i iṉcha kitsjá kju̱a̱ 
nga ku̱iṯju jóo̱ má tíma kju̱o̱ ko̱ kinchja̱nij̱míyakoẖo xinkjín niu̱. 16 Bꞌi ̱
iṉcha kitsú:

—¿Nkú nꞌeé̱he ̱jóo̱? Ngayjee ̱xu̱ta̱ xi tjíntu Jerusalen be kju̱a̱nkjún 
xi kitsꞌín jóo̱ ko̱ najmi ma bꞌeꞌmáá. 17 Tu̱nga tu̱ xi najmi ta̱ ngju̱a̱iṉdju 

c 4:26 “Xi kitsꞌín nibá Ntia̱̱ná” tsuhu̱ ra̱ “Cristo”̱.

saha éeṉ a̱jihiṉ xu̱ta̱, kui nga tu̱ sahá ku̱iṉchankjúhu̱n ra̱á tu̱ xi najmi 
ta̱ chꞌa kꞌu̱énij̱míhi Jesu.

18 A̱sꞌa̱i kinchja̱ ngáha̱ ra̱ jóo̱. Yꞌéchꞌoho̱ nga najmi ta̱ iṉcha 
kꞌu̱énij̱míhi ko̱ tsa ku̱iṉchja̱nij̱míyaha Jesu. 19 Tu̱nga bꞌiẖí kitsú Pedro̱ 
ko̱ Jua nga kinchja̱ko̱ já tjíxóo̱:

—Nꞌeṉkjíntakꞌun má nihi xi bꞌa̱ tjín nginku̱n Ntia̱̱ná. ¿A nga jun xi 
ku̱iṉúꞌyáꞌéiẖiṉ a ra̱ Ntia̱̱náhá? 20 A̱tꞌaha̱ jiṉ tjíhin nga ku̱ix̱ínyai ̱ni xi 
kiyai ̱ko̱ xi kinuꞌyái.̱

21 A̱sꞌa̱i já tjíxóo̱ tsinchánkjúhu̱n tu̱nga kitsꞌín nda̱íhí ra̱. Najmi 
kisakúhu̱ mí nihi xi tsꞌií̱nnijéhe ̱ra̱, a̱tꞌaha̱ ngayjee ̱xu̱ta̱ kitsꞌíntsjoho̱ 
Ntia̱̱ná nga̱tꞌaha̱ ni xi kamoo̱. 22 Tsꞌati yachán nú tjín ko̱ yaha̱ ra̱ nga 
uhu̱n nda̱ xi kamatꞌain kju̱a̱nkjún xuꞌbi ̱nga kama nkihi.̱

Já postru̱ ko ̱jániyꞌakúyá xingisoo̱
bꞌi ̱tsꞌín iṉcha kinchja̱ko ̱Ntia̱̱ná

23 Nkꞌie nga ja kinꞌe nda̱í ngáha̱ ra̱ Pedro̱ ko̱ Jua, a̱sꞌa̱i ngjisehe ̱
xu̱ta̱ xi tsꞌe ̱ko̱ kitsúyaha̱ ngayjee ̱ni xi kitsú já na̱ꞌmi kꞌaku̱ ko̱ jáchá 
xi ta̱ tjíhiṉ xá. 24 Nkꞌie nga kintꞌé xu̱ta̱ xingisoo̱ éiṉ, ngayjee ̱nkuhú 
kitsꞌín kju̱a̱nkjintakꞌuhu̱n nga iṉcha kinchja̱ko̱ Ntia̱̱ná. Bꞌi ̱iṉcha 
kitsú:

—Ji Ntia̱̱ni,̱ ji xi kinꞌendai nkꞌa ján ko̱ a̱sunntee,̱ ntáchakꞌuu̱n 
ko̱ ngayjee ̱ni xi tjíhín. 25 Ntje ̱cháni ̱David xi nda̱ musu̱hi ̱
kinꞌekínchja̱koẖoni Espiriṯu̱ Santo̱. Bꞌi ̱tsixín:

¿Á xa̱áha̱n iṉcha tsꞌíhin xu̱ta̱ xi tjíhin a̱sunntee?̱
¿Á ni xi najmi chumi ni chjíhi ̱ra̱ tíiṉcha tsꞌínnkjin kꞌuhun?

 26 Yꞌénda yjoho̱ já rei ̱xi tjín a̱sunntee ̱ko̱ kama ñjakú já 
tjíxóo̱.

Iṉcha ngji kontra̱ha̱ Ntia̱̱ná ko̱ nda̱ xi kitsꞌín nibá. c
27 ’A̱tꞌaha̱ kju̱axi ̱nga nanki xuꞌbi ̱nda̱ rei ̱Herode ̱Antipa̱ ko̱ 

Poncio̱̱ Pilato̱ kama ñjakúko̱ xu̱ta̱ xi ntje ̱Israel tjeẖeṉ ra̱ ko̱ xi 
najmi ntje ̱Israel tjeẖeṉ ra̱ nga iṉcha ngji kontra̱ha̱ Jesu xi Ntíhi,̱ 
kui xi yꞌexáí nga kinꞌe nibáí. Kui xi je. 28 Bꞌa̱ tsꞌín kitsꞌíntjusuhun 
jóo̱ ngayjee ̱ni xi ja yꞌenda títjuin ko̱ xi tsixínyai nga tjíhin nga 
ka̱ma.

29 ’Ndꞌa̱i ̱ji Ntia̱̱ni,̱ cha̱sei̱ẖi ̱ni xi mjehe ̱tsꞌií̱nni ̱jóo̱. Tjeihiṉ xu̱ta̱ xi 
tsꞌi ̱nga ndjá kꞌu̱énij̱mí én xi tsꞌi.̱ 30 Ngaꞌyíhiṉ katuma nkihi ̱ra̱ xu̱ta̱ 
un ko̱ katuma kju̱a̱nkjún ko̱ ni xi ku̱a̱kúchji kju̱a̱chánkahi.̱ Nꞌec̱hjénni ̱
nga nꞌei̱ ̱kui niu̱ ngajoho̱ Jesu, kui xi Ntíhi ̱ko̱ tsje.

31 Nkꞌie nga ja kamaha̱ jóo̱ nga kinchja̱ko̱ Ntia̱̱ná, tsꞌajniyá a̱nte 
xi má nga kama ñjakú. Ngayjee ̱jꞌaijíhiṉ Espiriṯu̱ Santo̱ ko̱ ndjá iṉcha 
yꞌénij̱mí éheṉ Ntia̱̱ná.

Bꞌi ̱tsꞌín nkuhú tsasinko ̱xinkjín xu̱ta̱ xi sꞌejihiṉ Jesu
32 Nkuhú kitsꞌín anim̱a̱ha̱ ko ̱kju̱a̱nkjintakꞌuhu̱n ngayjee ̱xi kisꞌejihiṉ 

Jesu. Ndaha nku najmi bꞌa̱ kitsú tsa nkuhú kui tsꞌe ̱ni xi tjíhiṉ. Tu̱ sa ní 
ngujihín kitsꞌínchjénko ̱xinkjín ni xi tjíhiṉ. 33 ꞌYún kisꞌehe ̱ngaꞌyún já postru̱ 
nga kitsúya nga jꞌáíya ngáha̱ ra̱ ngabayoo̱ Nda̱ Ntia̱̱ná Jesu ko̱ ngayjee ̱
ꞌyún nda kitsꞌínko̱ho ̱Ntia̱̱ná. 34 A̱jihiṉ xu̱to̱ najmi kisꞌe xi kindyjatꞌaha̱ tsa 
mí nihi, a̱tꞌaha̱ ngayjee ̱xi tjíhiṉ xuꞌba ko̱ tsa niꞌya tsatéña ko̱ jꞌaiko ̱to̱on xi 
kikꞌa̱iẖi.̱ 35 Jꞌai tsjáha̱ já postru̱ ko ̱kui xi tsakjánya to̱oo̱n nga kitsjáha̱ xi 
nkú tjín machjéheṉ nga nkúnkú xu̱ta̱.

36 Yꞌejña nku nda̱ xi yꞌaha̱ ra̱ ntje ̱chá Levi xi kitsin xjo̱ Chipre ̱
xi ꞌmi Kuse, xi já postru̱ yꞌétꞌa jꞌáíhiṉ nga Bernabe kꞌúín. Kui jꞌáín 
xi tsuhu̱ ra̱: xi tsjá ngaꞌyúhu̱n xu̱ta̱. 37 Bernabe tsatéña nku xuꞌba xi 
tíjñaha̱ ko̱ jꞌai tsjáha̱ já postru̱ to̱on xi kikꞌa̱iẖi.̱

Bꞌi ̱tsꞌín kama mjehe ̱Anania̱ ko ̱
Safira̱ kꞌu̱a̱na̱cha̱ha̱ já postru̱

5  Nku nda̱ xi ꞌmi Anania̱ ko ̱Safira̱ ꞌmi chju̱úhu̱n iṉcha tsatéña nku 
xuꞌba. 2 Jakjꞌá chuba to̱on xi kikꞌa̱iẖi ̱xuꞌbaha̱ ndo̱ ko ̱tu̱ nkuhú tíkjá 

jꞌai tsjáha̱ já postru̱. Ta̱ kikie chju̱úhu̱n ni xi kitsꞌín. 3 A̱sꞌa̱i bꞌi ̱kitsú Pedro:̱
—Ji Anania̱, ¿á nda̱nindoo̱ jasꞌenjihin anim̱a̱hi ̱nga tíchꞌana̱cha̱ha̱ 

ri ̱Espiriṯu̱ Santo̱? Tsateñai xuꞌbahi ̱ko̱ tíꞌba̱iy̱jeni ̱to̱oo̱n tíbixín. 
4 Kintehe ̱ni nga tsateñai xuꞌboo,̱ ¿a najmi jihí tsꞌi?̱ Nkꞌie nga 
tsateñai, ¿a najmi jihí ka̱ma tsꞌiẖi to̱oo̱n? ¿Á bꞌa̱ kitsúhu anim̱a̱hi ̱nga 
kichjubéheni chuba? Ntia̱̱ná tíchꞌana̱cha̱iẖi,̱ najmi xu̱ta̱.

5 Nkꞌie nga kintꞌé Anania̱ éiṉ, tjeṉꞌyún jꞌaikijnehé nga kꞌien. Tu̱ ni 
xí kitsankjúhún ngayjee ̱xu̱ta̱ xi kintꞌé ni xi kamoo̱. 6 A̱sꞌa̱i jꞌai kꞌu̱a̱ já 
a̱sti, kikꞌotikjájnu najyun yjonintee ̱ko̱ tsitjusjeko̱ nga ngjingjáyanji.

7 Jꞌa ra̱ tsa nkú ma jan ora̱ jꞌai chju̱úhu̱n Anania̱ nga najmi be ni xi 
kamoo.̱ 8 A̱sꞌa̱i kingjásjaiya Pedro̱:

—Tꞌinyaní, ¿a bꞌa̱ tjín kichꞌo xuꞌbanu̱u nga tsateño?
—Johoṉ, bꞌa̱ tjín tsateñai ̱—kitsú Safira̱.
9 A̱sꞌa̱i bꞌi ̱kitsú Pedro:̱
—¿Á kabinchaꞌahanu xinkiu̱ nga mjeheṉu̱u chjútꞌayákꞌuhunnu Espiriṯu̱hu̱ 

Ntia̱̱ná? A̱stiu̱ a̱nkju̱o̱ yja já xi kfingjáyanji xꞌiẖiṉ ko ̱ji ta̱ ngju̱a̱iḵoẖi ndꞌa̱i.̱
10 Ta̱ kuihi chu̱bo̱ jꞌaikijnetꞌa sjai Pedro̱ ta̱chjúu̱n nga kꞌien. Nkꞌie 

nga jasꞌen já a̱stiu̱, kikie nga kjijña kꞌien ta̱chjúu̱n ko̱ tsitjuko̱ nga 
ngjingjáyanjitꞌaha̱ xꞌiẖiṉ. 11 Tu̱ xí kitsankjúhún ngayjee ̱xu̱ta̱ niṉku̱ ko̱ 
ngayjee ̱xu̱ta̱ xi kintꞌé ni xuꞌbi.̱

Bꞌi ̱tsꞌín yꞌentu já postru̱
12 Já postru̱ kitsꞌín ṉkjún kju̱a̱nkjún ko̱ ni xi tsakúchji 

kju̱a̱chánkaha̱ Ntia̱̱ná a̱jihiṉ xu̱ta̱, ko̱ ngayjee ̱nkuhú kikꞌa xinkjín nga 

kama ñjakú a̱nte xi ꞌmi Kinte Niꞌyaha̱ Salomon. 13 Ndaha nku xu̱ta̱ 
xingisoo̱ najmi kama kꞌun nga ka̱ma ngujihiṉ xu̱ta̱ xi kama ñjakú yo̱, 
tu̱nga xu̱ta̱ na̱ntio̱̱hó tjo ṉkjún kitsꞌíhiṉ.

14 Nkjin ṉkjún já ko̱ jminchjín jꞌaijín saha̱ xu̱ta̱ xi sꞌejihiṉ Nda̱ 
Ntia̱̱ná Jesu. 15 Santaha a̱ya niy̱átée ̱kikꞌonsje xu̱ta̱ xu̱ta̱ uhu̱n nga 
kama̱ ko̱ na̱chan kingjántusún, tu̱ xi nkꞌie nga kjꞌu̱a̱ha Pedro̱ ndaha 
tsa tu̱ nkꞌíéheṉ kjꞌu̱a̱nehe ̱xu̱ta̱ uu̱n, ka̱ma nkihi.̱ 16 Ta̱ jꞌai ṉkjún xu̱ta̱ 
xi tjíntu a̱ndai nanki Jerusalen nga jꞌaiko̱ xu̱ta̱ uhu̱n ko̱ xi tjíntujíhiṉ 
jánindoo.̱ Ngayjee ̱kama nkihi.̱

Bꞌi ̱tsꞌín ngji kontra̱ha̱ já tjíxóo ̱já postru̱
17 A̱sꞌa̱i tu̱ ni xí kama xintakꞌuhún nda̱ na̱ꞌmi títjuu̱n ko̱ ngayjee ̱

já xi makoẖo,̱ kui xi já saduseo̱. 18 Kitsꞌínkji já xi jakjꞌánijé já postru̱ 
ko̱ kitsꞌínkjasꞌen nu̱ba̱yá. 19 Tu̱nga nkꞌiehé nga nis̱tjeṉ nku ntítsjehe ̱
Ntia̱̱ná kikjexꞌá nu̱ba̱yóo̱ ko̱ kikꞌonsje jóo̱ nga bꞌi ̱kitsúhu̱:

20 —Tankíún. Tiṉcho má ma na̱tsihiṉ niṉku̱ ko̱ tꞌinyoho̱o xu̱ta̱ 
ngayjee ̱én xi tsjá kju̱a̱tíkꞌun.

21 A̱sꞌa̱i kitsꞌíntjusun já postru̱ én xi kikꞌihiṉ. Nis̱tjin xi ma ndyjuu̱n 
jasꞌen má ma na̱tsihiṉ niṉku̱ ko̱ tsakúya. A̱sꞌa̱i jꞌai nda̱ na̱ꞌmi títjuu̱n 
ko̱ já xi makoẖo̱ a̱nte má nga ma ñjakúko̱ xinkjín ko̱ kinchja̱ ñjaha̱ 
ngayjee ̱já kꞌaku̱hu̱ xu̱ta̱ Israel. Kitsjá kju̱a̱ nga ngju̱a̱ic̱hjꞌa já postru̱ 
a̱ya nu̱ba̱yóo̱. 22 Tu̱nga nkꞌiehé nga tsichu nu̱ba̱yóo̱ já xi kunntá niṉku̱, 
najmi kisakúhu̱ já postru̱. A̱sꞌa̱i kikꞌóya ngáha nga jꞌaiko̱ én. 23 Bꞌi ̱
iṉcha kitsú:

—Tjíchja tsjan tsjan a̱nkju̱a̱ nu̱ba̱yóo̱ nga kuichii ̱ko̱ tíiṉchasti 
a̱nkju̱o̱ já xi tíkunntá yo̱. Tu̱nga nkꞌiehé nga kuachjuxꞌái,̱ ndaha nku 
najmi kuayai ̱a̱yoo̱.

24 Nkꞌie nga kintꞌé én xuꞌbi ̱nda̱ na̱ꞌmi títjuu̱n ko̱ já na̱ꞌmi kꞌaku̱ ko̱ 
nda̱ kꞌaku̱hu̱ já xi kunntá niṉku̱, ndaha najmi ta̱ be mí ni xi ku̱iṯsu̱. 
Kingjásjaiyaha̱ xinkjín má ku̱ic̱húkjetꞌa ni xi tímoo̱. 25 Tu̱nga bꞌa̱há jꞌai 
tsú nku nda̱:

—Jun, já xi kinꞌekjasꞌon nu̱ba̱yá tíiṉcha na̱tsihiṉ niṉku̱ ko̱ 
tíbakúyaha̱ xu̱ta̱ na̱ntio̱̱.

26 A̱sꞌa̱i nda̱ kꞌaku̱hu̱ já xi kunntá niṉku̱ ko̱ já xi yjankihi ̱iṉcha 
ngjikjꞌá já postru̱. Najmi iṉcha kitsꞌínꞌuhu̱n nga jꞌaiko̱, a̱tꞌaha̱ tsankjún 
tsa ndjio̱̱ kꞌu̱éhe ̱xu̱ta̱ na̱ntio̱̱. 27 Nkꞌie nga jꞌaiko,̱ tsinchá nginku̱n já 
tjíxá xi kama ñjakú yo̱. A̱sꞌa̱i bꞌi ̱kitsúhu̱ nda̱ na̱ꞌmi títjuu̱n:

28 —Ja bꞌa̱ kikꞌin sisinnu̱u nga ndaha̱chí najmi ka̱ma kꞌúénij̱míhu̱u 
Jesu xu̱ta̱, tu̱nga tu̱ sahá bꞌa̱ tínꞌo. Ngayjee ̱xu̱ta̱ Jerusalen be ni xi 
tíbakuyó, ko̱ mjenu̱u nga jiṉ chꞌa̱njii ̱ngabayaha̱ ndo̱.

29 A̱sꞌa̱i bꞌi ̱kitsú Pedro̱ ko̱ já postru̱ xingisoo:̱
—Títjun tjíhin nga ku̱iṉúꞌyáꞌéiẖiṉ Ntia̱̱ná nga xu̱ta̱. 30 Jun 

kinꞌekꞌion Jesu nga kikjatꞌa kruu̱, tu̱nga Ntia̱̱ha̱ ntje ̱cháháná 

d 5:42 “Xi kitsꞌín nibá Ntia̱̱ná” tsuhu̱ ra̱ “Cristo”̱.

kitsꞌínkjꞌáíya ngáha̱ ra̱ ngabayoo̱. 31 Ntia̱̱ná kitsjáha̱ kju̱a̱chánka nga 
kitsꞌín nga yꞌejñatꞌaha̱. Kui xi tíjña títjun ndꞌa̱i ̱ko̱ xi tsꞌínkꞌanki xu̱ta̱, 
tu̱ xi tsjáha̱ ra̱ xu̱ta̱ Israel nga ngju̱a̱iḵjꞌáha̱ ra̱ anim̱a̱ha̱ ko̱ ka̱ma 
ndyjatꞌaha̱ jéhe.̱ 32 Jiṉ kiyai ̱ko̱ tíbixínyai ̱ni xuꞌbi ̱ko̱ Espiriṯu̱ Santo̱ ya, 
Espiriṯu̱ Santo̱ xi Ntia̱̱ná tsjáha̱ xu̱ta̱ xi ntꞌéꞌéheṉ.

33 Nkꞌie nga kintꞌé já tjíxóo̱ én xuꞌbi,̱ tu̱ ni xí ꞌyúhún kama kjaha̱n, 
santaha kama mjehe ̱nga tsꞌií̱nkꞌien já postru̱. 34 Tu̱nga nkuhú nda̱ 
fariseo̱ xi ꞌmi Gamaliel, xi nku nda̱ chjiṉeꞌ̱én xi bakúya kju̱a̱téxumoo̱ 
ko̱ xi benkjúhu̱n ngayjee ̱xu̱ta̱, kui xi bꞌa̱ kitsú nga ku̱ic̱hꞌonsje kutju já 
postru̱. 35 A̱sꞌa̱i bꞌi ̱kitsúhu̱ já tjíxá xingisoo:̱

—Jun xi ntje ̱Israel tjeẖeṉnu̱u, nda nda cha̱so̱o tsa mí nihi xi nꞌoẖo̱ 
jóo̱. 36 A̱tꞌaha̱ xi nkú kama ndꞌa̱i ngáha, nda̱ chánka kitsꞌín ma yjoho̱ 
nda̱ Teuda̱ ko̱ ma ra̱ ñju unchan já xi kitsjennkíhi.̱ Tu̱nga kinꞌekꞌiehén 
ndo̱ ko̱ kindzjoya ngayjee ̱xi kitsjennkíhi.̱ Bꞌa̱ tsꞌín tsichukjehe ni 
xuꞌbo̱. 37 Ko̱ a̱skan ngáha, nis̱tjin nga tísꞌexki ̱ngayjee ̱xu̱ta̱, jꞌai Juda̱, 
nda̱ xi nibáha a̱nte Galilea̱, ko̱ nkjin ṉkjún xu̱ta̱ kitsjennkíhi.̱ Tu̱nga ta̱ 
kinꞌekꞌiehén ndo̱ ko̱ kindzjoya ngayjee ̱xi kitsjennkíhi.̱

38 ’Kui bꞌa̱ maha, bꞌa̱ tíxihiṉnu̱u ndꞌa̱i.̱ Najmi tu̱ nungijiun yjonu̱u 
ni xi tíiṉcha tsꞌín já xuꞌbi.̱ Najmi tu̱ jun nkú nꞌoho̱o. A̱tꞌaha̱ tsa tsꞌe ̱
xu̱ta̱ a̱sunntei ̱ni xi tíiṉcha tsꞌín jóo̱, ku̱ic̱húkje. 39 Tu̱nga tsa Ntia̱̱náhá 
tsꞌe ̱niu̱, najmi ka̱manu̱u nꞌeḵjio. Kutsa santahá ni ko̱ Ntia̱̱ná tíbankíún 
kontro̱o.

40 A̱sꞌa̱i kitsꞌínkjáíhiṉ já tjíxóo̱ ni xi kitsú Gamaliel. Kinchja̱ha̱ já 
postru̱, kingjáha̱ ko̱ yꞌéjña nkjúhu̱n nga kꞌu̱énij̱míyaha Jesu. Iṉcha 
kitsꞌín nda̱í ngáha̱ ra̱. 41 Iṉcha tsitju já postru̱ nginku̱n já tjíxóo̱ nga 
tsjo tíiṉcha ma tsꞌíhiṉ ra̱, a̱tꞌaha̱ Ntia̱̱ná kitsjántehe ̱nga un sku̱eẖe ̱
nga̱tꞌaha̱ Jesu. 42 Ngayje nis̱tjin tsakúya teheṉte ko̱ yꞌénij̱mí má ma 
na̱tsihiṉ niṉku̱ ko̱ xki ̱niꞌya nga Jesu xi kitsꞌín nibá Ntia̱̱ná. d

Kui nga̱tꞌai ̱kisꞌetꞌa xá yatu já xi tsasinko̱ já postru̱

6  Nis̱tjin nkꞌie nga ja tíiṉcha ma nkjin xu̱ta̱ xi yjankihi ̱Jesu, a̱sꞌa̱i 
xi nchja̱ én griego̱ bꞌa̱ kitsú nga najmi nda títsꞌín xi nchja̱ én 

hebreo.̱ Bꞌa̱ iṉcha kitsú nga najmi nda tíchasehe ̱jminchjín xi nchja̱ én 
griego̱ xi ja kꞌien xꞌiẖiṉ nkꞌie nga tímandzjo nichine xki ̱nis̱tjin. 2 A̱sꞌa̱i 
já postru̱ xi te joo̱ kinchja̱ ñjaha̱ ngayjee ̱xu̱ta̱ niꞌyakuyáha̱ Jesu ko̱ bꞌi ̱
kitsúhu̱:

—Jiṉ tjíhin nga kꞌúénij̱míi ̱éheṉ Ntia̱̱ná. Najmi nda tjín tsa kꞌúéjñai ̱
nga bꞌa̱ nꞌei̱,̱ tsa tu̱ xi yámixo̱ cha̱seẖe ̱ri.̱ 3 Kui nga jun, já ntsꞌe, 
tiṉchísjaihinu a̱jinnu̱u yatu já xi yankjún, xi kitsejíhiṉ ra̱ Espiriṯu̱ 
Santo̱ ko̱ xi na̱nka̱ tsꞌínnkjinkꞌun, tu̱ xi kꞌu̱a̱iẖi ̱ri ̱xá xuꞌbi.̱ 4 Bꞌa̱ tsꞌín jiṉ 
nꞌeḵjasꞌeheṉ ri ̱yjoni ̱nga chu̱bakoi̱ ̱Ntia̱̱ná ko̱ nga kꞌúénij̱míi ̱éheṉ.

5 Ngayjee ̱xu̱ta̱ kitsꞌínkjáíhiṉ ni xi kitsú já postru̱ ko̱ jꞌájin já xuꞌbi:̱ 
Esteba̱n, nku nda̱ xi ꞌyún sꞌejihiṉ Ntia̱̱ná ko̱ xi kitsejíhiṉ ra̱ Espiriṯu̱ 
Santo̱, Felipe,̱ Procoṟo,̱ Nicanor, Timon, Parmena̱, ko̱ Nicola, nda̱ xi 
nibáha nanki Antiokia̱. Kui nda̱ xi najmi ntje ̱judio̱ tjeẖeṉ ra̱ tu̱nga 
jahá ndꞌa̱i sꞌejihiṉ ra̱ Ntia̱̱ná. 6 Já postru̱ jaichꞌáha̱ já xi yatui.̱ A̱sꞌa̱i já 
postru̱ kinchja̱ntjai jóo̱ nginku̱n Ntia̱̱ná ko̱ kingjénne ntsja.

7 ꞌYún ngjindju éheṉ Ntia̱̱ná nanki Jerusalen ko̱ ꞌyún nkjin kama 
xu̱ta̱ niꞌyakuyáha̱ Jesu. Ta̱ nkjin já na̱ꞌmi kisꞌejihiṉ Jesu.

Kui nga̱tꞌai ̱kichjubénijéhe Esteba̱n
8 Esteba̱n ꞌyún nda kitsꞌínko̱ho̱ Ntia̱̱ná ko̱ kitsjáha̱ ngaꞌyún. 

Kitsꞌín kju̱a̱nkjún ko̱ ni i xi tsakúchji kju̱a̱chánkaha̱ Ntia̱̱ná a̱jihiṉ 
xu̱ta̱ na̱ntio̱̱. 9 A̱sꞌa̱i kꞌu̱a̱ xu̱ta̱ niꞌya sinagoga̱ xi ꞌmi Sinagoga̱ha̱ Xu̱ta̱ 
Nda̱í iṉcha ngji kontra̱ha̱ Esteba̱n, ko̱ kꞌu̱a̱ xu̱ta̱ Cirene ̱ya, ko̱ xu̱ta̱ 
Alejandria̱, ko̱ kꞌu̱a̱ xi nibáha a̱nte Cilicia̱̱ ko̱ a̱nte Asia̱̱. Kui xi iṉcha 
yꞌésiko̱ Esteba̱n. 10 Tu̱nga najmi kamahá ra̱ kitsꞌín ngana̱ha̱, a̱tꞌaha̱ 
Espiriṯu̱ Santo̱ kitsjáha̱ Esteba̱n kju̱a̱nkjinkꞌun na̱nka̱ nga kinchja̱.

11 A̱sꞌa̱i iṉcha yꞌéchjíhi ̱kꞌu̱a̱ já tu̱ xi bꞌa̱ ku̱iṯsu̱hu nga kui xi kintꞌé 
nga Esteba̱n chꞌon kitsúhu̱ Moise ko̱ Ntia̱̱ná. 12 Bꞌa̱ tsꞌín tsinchákjaha̱n 
ra̱ xu̱ta̱ na̱ntio̱̱ ko̱ jáchá xi tjíhiṉ xá ko̱ já chjiṉeꞌ̱éheṉ kju̱a̱téxumoo̱. 
A̱sꞌa̱i ngjikjꞌánijé Esteba̱n ko̱ ngjiko̱ má nga ma ñja já tjíxóo̱. 13 Ta̱ 
iṉcha jꞌaiko̱ já testiyu̱ tsankꞌá xi bꞌi ̱kitsú:

—Kui nda̱i ̱tu̱ nku én chꞌon tsuhú títsuhu̱ niṉku̱hu̱ Ntia̱̱ná ko̱ 
kju̱a̱téxumoo̱. 14 Kinuꞌyái ̱nga bꞌa̱ kitsú nga Jesu, nda̱ xi nibáha 
Nazaret, tsꞌií̱nkatsúnya niṉku̱ xuꞌbi ̱ko̱ nga tsꞌií̱nkꞌóntjaiya sin xi 
kichꞌaá xi tsakúyaná Moise.

15 A̱sꞌa̱i ngayjee ̱já tjíxá xi kabꞌentu yo̱ tsasehe ̱Esteba̱n ko̱ kikie 
nga bꞌa̱ tjín a̱nkjín ntítsje tjín a̱nkjín Esteba̱n.

Bꞌi ̱tsꞌín tsasinntjai yjoho ̱Esteba̱n nginku̱n já tjíxóo̱

7  A̱sꞌa̱i nda̱ na̱ꞌmi títjuu̱n kingjásjaiyaha̱ Esteba̱n:
—¿A kju̱axi ̱ni xi tíiṉcha tsu jóo̱?

2 A̱sꞌa̱i bꞌi ̱kitsú Esteba̱n:
—Jun xi ntje ̱Israel tjeẖeṉnu̱u ko̱ jun xi tjínnu̱u xá, ta̱sinñju manú. 

Ntia̱̱ chánkaná tsakúchjihi ̱yjoho̱ ntje ̱cháná Abraham nkꞌie nga tíjña 
sa a̱nte Mesopotamia̱̱, kintehe ̱ni nga ngju̱a̱iḵꞌiejña nanki Haran. 
3 Bꞌa̱ kitsúhu̱: “Tiṯjui nankihi ̱ko̱ tꞌentui xu̱ta̱ xinki.̱ Tꞌihiṉnchin a̱nte 
xi kuakuhu.” 4 A̱sꞌa̱i tsitju Abraham a̱ntehe ̱xu̱ta̱ Caldea̱ ko̱ ngjikꞌiejña 
nanki Haran. Nkꞌie nga kꞌien na̱ꞌmihi ̱Abraham, Ntia̱̱ná kitsꞌín nibáha̱ 
má tintsu̱bo̱o ndꞌa̱i.̱

5 ’E̱i ̱najmi kitsjáha̱ a̱nte xi ka̱ma tsꞌe,̱ ndaha nku te má ka̱ma 
ku̱a̱sín tsu̱ku̱. Tu̱nga kitsúya títjuhún ra̱ nga tsjáha̱ nga ka̱ma tsꞌe ̱ei̱ ̱
má tintsu̱bo̱o ndꞌa̱i ̱ko̱ nga ntje ̱xi sꞌeẖe ̱a̱skahan ta̱ ka̱ma tsꞌe,̱ ndaha 

e 7:8 Cha̱sei̱ẖi ̱Génesis 17:9-14. Yo̱ tjítꞌa ni xi títsu Esteba̱n.

tsa najmi tjíhiṉ ntí Abraham kui nis̱tjiu̱n. 6 Ntia̱̱ná bꞌa̱ kitsú yaha̱ 
Abraham nga ntje ̱xi sꞌeẖe ̱kꞌúéntu má nga najmi kui tsꞌe,̱ ko̱ nga 
xu̱ta̱ musu̱ nꞌe ̱ma, ko̱ nga ñju unchan nú tjíhin un sku̱eẖe.̱ 7 Bꞌa̱ kitsú 
ya Ntia̱̱ná: “An tsꞌinko̱kju̱a̱ xu̱ta̱ xi musu̱ tsꞌií̱n maha̱. A̱skahan iṉcha 
ku̱iṯju yo̱ ko̱ tsꞌií̱ntsjona a̱nte xuꞌbi.̱”

8 ’Ntia̱̱ná bꞌa̱ kitsúhu̱ nga tsꞌií̱n ni circuncision, tu̱ xi bꞌa̱ tsꞌín 
sa̱kúchji ni nda xi yꞌéndako.̱ e Kui bꞌa̱ maha, nkꞌie nga kitsihin Isaac 
ko̱ nga ja tjíhiṉ jin nis̱tjin, Abraham kitsꞌíhiṉ ni circuncision. Isaac bꞌa̱ 
ta̱ kitsꞌíhiṉ Jacob, ko̱ Jacob bꞌa̱ ta̱ kitsꞌíhiṉ ntí xi te joho̱, xi kama ntje ̱
cháná.

9 ’Kitsꞌínnchiṉiẖi ̱já ntsꞌe ̱Kuse ko̱ tsatéñaha̱ xu̱ta̱ xí tjín a̱nte Egipto.̱ 
Tu̱nga Ntia̱̱náhá tsasinkoẖo̱ Kuse 10 ko̱ kitsꞌínkjꞌa tꞌaxíhiṉ ngayjee ̱
kju̱a̱ꞌun xi kisatéjin. Kitsjáha̱ kju̱a̱nkjintakꞌun na̱nka̱ ko̱ kju̱a̱nda 
nginku̱n nda̱ faraon, xi nda̱ reiẖi ̱xu̱ta̱ Egipto.̱ Nda̱ rei ̱kitsjá xáha̱ 
Kuse nga ka̱ma nda̱ títjuhu̱n xu̱ta̱ Egipto̱ ko̱ nda̱ kꞌaku̱hu̱ ngayjee ̱xu̱ta̱ 
xi tjín niꞌyaha̱ nda̱ rei.̱

11 ’A̱sꞌa̱i kisꞌe kjintíá ko̱ kju̱a̱ꞌun chánka ngayjee ̱a̱nte Egipto̱ 
ko̱ a̱nte Canaan, má nga tjíntu ntje ̱cháná. Najmi ta̱ kisakúhu̱ ra̱ 
nichine. 12 Nkꞌie nga kintꞌé én Jacob nga Egipto̱ tjín tuniṉ̃u̱, kitsꞌínkji 
ntíhi ̱xi ntje ̱cháná maha niy̱á xi tjuhun. 13 Ko̱ niy̱á xi ma joho Kuse 
tsakúchjihi ̱yjoho̱ já ntsꞌe.̱ Bꞌa̱ tsꞌín kikiehe nda̱ faraon xu̱ta̱ xi tsꞌe ̱
Kuse.

14 ’A̱sꞌa̱i bꞌa̱ kitsú Kuse nga ngju̱a̱ic̱hjꞌa Jacob xi na̱ꞌmihi ̱maha 
ko̱ ngayjee ̱xu̱ta̱ xi yꞌaha̱ ra̱, xi cháte ko̱ kan ún maha. 15 Bꞌa̱ tsꞌín 
jꞌaikꞌiejñaha Jacob Egipto̱ ko̱ yo̱ kꞌien. Ta̱ yo̱ ya iṉcha kꞌien ntíhi ̱xi 
kama ntje ̱cháná. 16 A̱skahan ngji sꞌeyanji Jacob nanki Sikem, má nga 
tíjña tsjó xi tsꞌatse Abraham nga kitsjáha̱ to̱ontaba ntíhi ̱Hamor.

17 ’Nkꞌie nga tsichu tiña nis̱tjin nga tsꞌií̱ntjusun Ntia̱̱ná ni xi 
kitsúya títjuhu̱n Abraham, ꞌyún nkjin kama sa xu̱ta̱ná xi kikꞌientu 
Egipto.̱ 18 A̱sꞌa̱i tsatéxuma yo̱ kjꞌa̱í nda̱ rei ̱xi najmi be Kuse. 19 Kui xi 
tsꞌana̱cha̱ha̱ xu̱ta̱ná ko̱ kitsꞌínꞌuhu̱n ntje ̱cháná. Kitsꞌín kju̱a̱ꞌyúhu̱n ra̱ 
nga kꞌu̱éntu masen ntíhi ̱tu̱ xi ku̱a̱yáha.

20 ’Kui nis̱tjiu̱n kitsin Moise ko̱ Ntia̱̱ná kisasíhiṉ Moise. Jan sá 
kamaha̱ xi cháha̱ nga kikuhu̱n. 21 Nkꞌie nga kisꞌejña masen, ta̱kjíhiṉ 
nda̱ faraon jakjꞌáha̱ ko̱ kitsꞌíncháha̱ xi nkúhu tsa ntíhi ̱maha. 22 Bꞌa̱ 
tsꞌín tsangiyaha Moise ngayjee ̱ni xi maha̱ xu̱ta̱ Egipto.̱ Nku nda̱ 
chánka kama. Kinchja̱ ko̱ tse ni xi kitsꞌín.

23 ’Nkꞌie nga jehe ̱yachán nú Moise, anim̱a̱ha̱ nibaha̱ ra̱ nga 
ngjitsubekꞌún xu̱ta̱ xinkjín, xi xu̱ta̱ Israel. 24 Nkꞌie nga kikie nga 
tínꞌeꞌuhu̱n nku nda̱ xi ntje ̱Israel tjeẖeṉ ra̱, tsasinko.̱ Kitsꞌínkꞌien nda̱ 
Egipto̱ xi bꞌa̱ kitsꞌíhiṉ. Bꞌa̱ tsꞌín kitsꞌín ngajoyaha ni xi tínꞌehe ̱nda̱ xi 

ntje ̱Israel tjeẖeṉ ra̱. 25 A̱tꞌaha̱ bꞌi ̱kitsú Moise nga kitsꞌínnkjinkꞌun: 
“Ka̱mankjihiṉ xu̱ta̱ xinkjíán nga an tsꞌií̱nchjénna Ntia̱̱ná tu̱ xi ka̱ma 
nda̱íhi ̱ra̱ xu̱ta̱na̱.” Tu̱nga najmi bꞌa̱há tsꞌín kitsꞌínnkjinkꞌun xu̱to̱.

26 ’Nis̱tjin xi ma ndyjuu̱n kikie Moise nga jo já xi ntje ̱Israel 
tjeẖeṉ ra̱ tíiṉcha kjánko̱ xinkjín ko̱ mjehe ̱nga ku̱a̱tekjꞌáíyaha̱ jóo̱. 
Bꞌi ̱kitsúhu̱: “Jun já, ntsꞌo mahanu xinkiu̱. ¿Á ta̱ jun tínꞌeꞌuhu̱n ru̱u 
xinkiu̱?” 27 A̱sꞌa̱i nda̱ xi títsꞌínꞌuhu̱n nda̱ xinkuu̱ kitsuniña Moise 
nga bꞌa̱ kitsúhu̱: “¿Yá xi kitsjá xáhi nga ji xi ka̱mai nda̱ kꞌaku̱ni ̱ko̱ 
nga cha̱sei̱ẖi ̱tsa nda ko̱ tsa najmi nda tínꞌei?̱ 28 ¿A ko̱hó an mjehi 
nꞌeḵꞌienní xi nkú tsꞌín kinꞌekꞌiein nda̱ Egipto̱ kujña̱?” 29 Nkꞌie nga kintꞌé 
Moise éiṉ, tsanka ko̱ ngjikꞌiejña a̱nte Madian. Yo̱ yꞌejñasún ko̱ yo̱ 
kisꞌentuhu̱ jo ntí.

30 ’Nkꞌie nga jꞌa yachán nú, nku ntítsje jꞌaisehe ̱Moise a̱nte kixiu̱ 
tiña a̱sunntu tjeṉki ̱Sinai. A̱jihiṉ nku na̱ꞌyá ntsje ̱xi títi tsakúchjihi ̱
yjoho̱. 31 Kama nkjúhu̱n Moise nkꞌie nga kikie ni xi tíma chjihi ̱ko̱ 
ngjise tiñaha̱ tu̱ xi ku̱a̱se ̱sisihiṉ ra̱. Tu̱ kintꞌéhé nta̱ha̱ Ntia̱̱ná nga bꞌa̱ 
kitsúhu̱: 32 “An xi Ntia̱̱ha̱ ntje ̱cháhi,̱ Ntia̱̱ha̱ Abraham, Isaac ko̱ Jacob.” 
Tsꞌatsé nkjún Moise ko̱ najmi kama kꞌun nga tsase. 33 Bꞌa̱ kitsú Ntia̱̱ná: 
“Nꞌes̱jei tja̱ba̱xín ntéhi,̱ a̱tꞌaha̱ a̱nte nkjúhún má nga kabisinjñai. 
34 Tíbe kju̱a̱nim̱a̱ xi tífꞌa xu̱ta̱ xi tsꞌa̱n xi tjíntu Egipto̱ ko̱ tíntꞌe nga 
un tíiṉcha maha̱. Kafꞌáij̱eṉ tu̱ xi tsꞌin nda̱íhi ̱ra̱. Tꞌendai yjohi.̱ An 
tsꞌinkjíhi Egipto.̱”

35 ’Najmi kitsꞌín mjehe ̱jóo̱ Moise nga bꞌi ̱kikꞌihiṉ: “¿Yá xi kitsjá xáhi 
nga ji xi ka̱mai nda̱ kꞌaku̱ni ̱ko̱ nga cha̱sei̱ẖi ̱tsa nda ko̱ tsa najmi nda 
tínꞌei?̱” Tu̱nga kuihí Moise xi kama chjihi ̱ntítsjehe ̱Ntia̱̱ná a̱jin naꞌyá 
ntsje ̱xi títiu̱. Bꞌa̱ tsꞌín Ntia̱̱ná kitsꞌínkjihi ̱ra̱ ko̱ kikꞌa̱i ̱xáha̱ nga kui 
xi kama nda̱ kꞌaku̱hu̱ xu̱ta̱ná ko̱ nga tsꞌií̱n nda̱íhi.̱ 36 Kui xi kikꞌonsje 
xu̱ta̱ná Egipto.̱ Yachán nú tjíhin kitsꞌín kju̱a̱nkjún ko̱ ni xi tsakúchji 
kju̱a̱chánkaha̱ Ntia̱̱ná Egipto̱ ko̱ a̱jihiṉ Ntáchakꞌun Niu̱ ko̱ a̱nte kixiu̱.

37 ’Kui Moise xi bꞌa̱ kitsúhu̱ xu̱ta̱ Israel: “Ntia̱̱ná kjésíntjeṉ nku nda̱ 
profeta̱ xi nkúhu an. A̱jinnu̱u ku̱iṯjuhu.” 38 Kui Moise xi yꞌejñajihiṉ 
xu̱ta̱ nga kama ñjakú nkꞌie nga yꞌentu a̱nte kixiu̱. Kinchja̱ko̱ ntítsjee ̱
a̱sunntu tjeṉki ̱Sinai ko̱ ta̱ kinchja̱ko̱ ntje ̱cháná. Kikꞌa̱iẖi ̱nga tsjáná 
én xi tsꞌínkꞌíéntu tíkꞌunná.

39 ’Tu̱nga ntje ̱cháná najmi kama mjehe ̱nga ku̱iṉtꞌéꞌéheṉ. Tu̱ 
sahá kitsꞌín tꞌaxín ko̱ kama mjehe ̱nga kꞌo̱óya ngáha Egipto.̱ 40 Bꞌa̱ 
iṉcha kitsúhu̱ Aaron: “Nꞌeṉdani ̱ntia̱̱ xi tsjén títjunni,̱ a̱tꞌaha̱ najmi 
yai ̱mí nihi xi kamaha̱ Moise, nda̱ xi kikꞌonsjeni ̱Egipto.̱” 41 A̱sꞌa̱i 
iṉcha kitsꞌínnda nku turu̱ ntia̱̱ ko̱ kitsꞌínkꞌien chu̱ nga kitsjáha̱ chje.̱ 
Kitsꞌíntsjoho̱ ni xi ntsja kitsꞌínndakoẖo.

42 ’A̱sꞌa̱i Ntia̱̱ná najmi ta̱ kitsꞌínsihiṉ ra̱ xu̱ta̱ xuꞌbo̱. Kitsjántehe ̱nga 
tsꞌií̱ntsjoho̱ niñu xi tjín nkꞌa ján. Bꞌa̱ kama xi nkú tsꞌín tjítꞌa xu̱ju̱n 
éheṉ Ntia̱̱ná xi yꞌétꞌa já profeta̱:

Jun xu̱ta̱ Israel, ¿a ahán kikꞌa̱iṉú chje,̱
nkꞌie nga tintsu̱bo̱o a̱nte kixiu̱ yachán nú tjíhin?

 43 Niꞌya najyuntehe ̱ní ntia̱̱ Moloc
ko̱ niñuhu̱ ntia̱̱ Renfan tsankinko̱o.
Sénnis̱tjin kinꞌendo tu̱ xi nꞌeṯsjoho̱ru̱u,
kui nga kjin tsꞌinkjíhiṉu̱u xi tjeẖen a̱stu̱n Babilonia̱̱.

44 ’Kitsꞌínnda Moise niṉku̱ najyunte xi bakúchji nga Ntia̱̱ná tíjñajihiṉ 
xu̱ta̱ xi tsꞌe.̱ Kinꞌenda xi nkú tsꞌín kisakúchjihi ̱nga ka̱manda. Bꞌa̱ tsꞌín 
a̱nte kixiu̱ kisꞌejñaha̱ ra̱ ntje ̱cháná niṉku̱ najyuntee ̱xi nkú nga kitsú 
Ntia̱̱ná. 45 Kikꞌa̱iẖi ̱ntje ̱cháná nga ka̱ma tsꞌe ̱niu̱. Iṉcha yꞌa nkꞌie nga 
iṉcha jasꞌen ei̱ ̱má tintsu̱bo̱o ndꞌa̱i,̱ nis̱tjin nkꞌie nga tjíhiṉ xá Josue ko̱ 
kikjánko̱ xu̱ta̱ xi tjíntu ei̱,̱ xi Ntia̱̱ná kikꞌonsje ngandaha̱ ntje ̱cháná. Bꞌa̱ 
tsꞌín kisꞌejña niṉku̱ najyuntee ̱santaha nkúhu nga yꞌejña nda̱ rei ̱David.

46 ’Ntia̱̱ná kisasíhiṉ David ko̱ David kama mjehe ̱nga tsꞌií̱ndaha̱ 
nku a̱nte Ntia̱̱ná, Ntia̱̱ha̱ ntje ̱cháná Jacob. 47 Tu̱nga Salomon 
kitsꞌínndaha̱ niꞌya Ntia̱̱ná. 48 Bꞌa̱ tjín kjáíhin nga nkꞌa ján tíjña Ntia̱̱ná 
ko̱ nga najmi bꞌejñaya niꞌya xi tsꞌínnda xu̱ta̱. A̱tꞌaha̱ bꞌa̱ tsꞌín yꞌétꞌa 
éheṉ Ntia̱̱ná nda̱ profeta̱:

 49 Ndjio̱̱jmi ján bátej̱ña nga batexuma,
ko̱ tꞌanankiu̱ basinjñásan tsu̱ká.
¿Mí niꞌyaha xi nꞌeṉdanú, títsu Ntia̱̱ná,
ko̱ má a̱ntehe ka̱ma tsꞌinkjꞌáíya?

 50 An ní kitsꞌinndá ngayjee ̱ni xuꞌbi.̱
51 Bꞌa̱ ta̱ kitsú ya Esteba̱n nga ngjindju:
—Tu̱nga jun najmi mjenu̱u ku̱iṉúꞌyáꞌón. Bꞌa̱ tsꞌín nuꞌyó ko̱ tjíya 

anim̱a̱nu̱u xi nkú joyaha xu̱ta̱ xi najmi be Ntia̱̱ná. Nkuhú nga tintsu̱ba̱ 
kontra̱ha̱ ru̱u Espiriṯu̱ Santo̱. Jun xi bꞌa̱ kꞌun xi nkúhu ntje ̱chánu̱u. 
52 ¿Má já profeta̱ha xi najmi kitsjennkí unkie ntje ̱chánu̱u? Kitsꞌínkꞌien 
já xi kitsúya títjun nga kjꞌu̱a̱í nda̱ xi na̱xu̱ tsꞌií̱n. Ko̱ nkꞌie nga jꞌai 
ndo̱, jun kinꞌekjasꞌon ko̱ kinꞌekꞌion. 53 Jun bi ntítsje kitsꞌínkjasꞌennu̱u 
kju̱a̱téxumaha̱ Ntia̱̱ná tu̱nga najmi tínꞌetjusunnú.

Bꞌi ̱tsꞌín kinꞌekꞌien Esteba̱n
54 Nkꞌie nga kintꞌé já tjíxóo̱ ni xi kitsú Esteba̱n, tu̱ ni xí iṉcha kama 

kjahán ra̱ ko̱ ix̱í tsatehé niꞌ̱yu̱n. 55 Tu̱nga máha Esteba̱n, kitsejíhiṉ ra̱ 
Espiriṯu̱ Santo̱. Tsasenjinki nkꞌa ján ko̱ kikie kju̱a̱chánkaha̱ Ntia̱̱ná ko̱ 
nga Jesu kabasinjñatꞌaha̱ Ntia̱̱ná. 56 Bꞌi ̱kitsú:

—¡Cha̱so̱o! Tíbe nga tjeṉ tix̱a̱ ndjio̱̱jmi ján ko̱ nga Ntíhi ̱Nda̱xꞌiu̱̱n 
kabasinjñatꞌaha̱ Ntia̱̱ná.

57 Najmi ta̱ tsasínñjuhu̱ ra̱ jóo̱ Esteba̱n. Xa̱áha̱n iṉcha kitsꞌín. 
Ngatentee ̱nkuhú nga ngjikjꞌá. 58 Iṉcha kikꞌonsje na̱tsihiṉ na̱ntio̱̱ ko̱ 
yo̱ iṉcha yꞌéhe ̱ndjio̱̱. Nku nda̱ti xi ꞌmi Saulo̱ kikunntá najyuhu̱n já 
testiyu̱ tsankꞌóo̱.

f 8:5, 12 “Xi kitsꞌín nibá Ntia̱̱ná” tsuhu̱ ra̱ “Cristo”̱.

59 Nkꞌie nga tísꞌehe ̱ndjio̱̱ Esteba̱n, bꞌi ̱kitsú nga kinchja̱ko̱ Ntia̱̱ná:
—Ji Nda̱ Ntia̱̱ Jesu, nꞌeḵjáíhiṉ anim̱a̱na̱.
60 A̱sꞌa̱i tsasinkúnchꞌin ko̱ ꞌyún kikjintáya nga bꞌi ̱kitsú:
—Ji Nda̱ Ntia̱̱, najmi tu̱ chꞌaxkiẖi ̱ri ̱jái ̱ngatitsun xuꞌbi.̱
Nkꞌie nga ja bꞌa̱ kitsú, kꞌien.

Bꞌi ̱kama nkꞌie nga ja kinꞌekꞌien Esteba̱n

8  Kisasíhiṉ Saulo̱ nga kinꞌekꞌien Esteba̱n, ko̱ ta̱ kuihi nis̱tjin xuꞌbo̱ 
kichꞌatutsꞌiẖiṉ nga tu̱ ni xí kitsjennkí unchahá xu̱ta̱ niṉku̱ xi tjín 

nanki Jerusalen. Kindzjoyayje nga ngji a̱nte xi tjín Judea̱ ko̱ Samaria̱̱. 
Tu̱ já postru̱ yꞌentu subahá sa Jerusalen. 2 Kꞌu̱a̱ já xi nda tjíntuyáha̱ 
kingjáyanji Esteba̱n ko̱ kikjintátꞌa. 3 Tu̱nga tu̱ xí kitsjenkí unkiehé 
Saulo̱ xu̱ta̱ niṉku̱. Xki ̱niꞌya jasꞌen nga kikjebéfe jáxꞌiṉ ko̱ jminchjín ko̱ 
kitsꞌínkjasꞌen nu̱ba̱yá.

Bꞌi ̱tsꞌín kisꞌenij̱mí éheṉ Ntia̱̱ná a̱nte Samaria̱̱
4 Máha xu̱ta̱ xi kindzjoyoo̱, tu̱ má xi tjeẖén ni nga iṉcha ngji, yo̱ 

iṉcha yꞌénij̱mí én nda tsuhu̱ Ntia̱̱ná. 5 A̱nte Samaria̱̱ ngji Felipe ̱nga 
yꞌénij̱míhi ̱xu̱ta̱ xi tjín yo̱ nga Jesu xi kitsꞌín nibá Ntia̱̱ná. f 6 Kama ñja 
xu̱to̱ nga kingjénñjuhu̱ ni xi kinchja̱ Felipe ̱nkꞌie nga iṉcha kintꞌé ko̱ 
kikie ni xi kitsꞌín nga tsakúchji kju̱a̱chánkaha̱ Ntia̱̱ná. 7 A̱tꞌaha̱ nkjin 
jáninda xi tsitjujíhiṉ xu̱ta̱ nga ꞌyún kikjintáya nga tsitju, ko̱ nkjin 
xu̱ta̱ xi najmi ma fi ko̱ xi nim̱a̱ sjai kama nkihi.̱ 8 Kui nga tsjo ṉkjún 
kamaha̱ ra̱ xu̱to̱.

9 Tu̱nga ta̱ yꞌejñahá yo̱ nku nda̱ xi ꞌmi Simon xi kitsꞌín tjꞌe nis̱tjin 
nkꞌie. Kui xi tsꞌana̱cha̱ha̱ xu̱ta̱ xi tjín a̱nte Samaria̱̱. Bꞌa̱ kitsú nga 
kui xi nku nda̱ chánka. 10 Ngayjee ̱xu̱ta̱ tsasínñjuhu̱ ndo̱, bꞌaha̱ ra̱ xi 
ndyjaha̱ ko̱ santaha xi cháha̱. Bꞌa̱ iṉcha kitsú:

—Kui nda̱ xuꞌbi ̱xi ngaꞌyún chánkaha̱ Ntia̱̱ná.
11 Iṉcha tsꞌínsihiṉ a̱tꞌaha̱ nkjin nú kitsꞌín tjꞌe ndo̱. Bꞌa̱ tsꞌín 

tsꞌana̱cha̱ha̱ xu̱ta̱. 12 Tu̱nga nkꞌie nga tsakúya Felipe ̱nga Ntia̱̱ná 
xi batéxuma ko̱ nga Jesu xi kitsꞌín nibá Ntia̱̱ná, kisꞌejihiṉ xu̱ta̱ ko̱ 
kisaténtá jmichjín ko̱ jáxꞌiṉ. 13 Santaha ko̱ Simon ta̱ kisꞌejihiṉ ko̱ 
kisaténtá. A̱sꞌa̱i kitsjenko̱ teheṉte Felipe ̱ko̱ kama nkjúhu̱n nkꞌie nga 
kikie ni xi tsakúchji kju̱a̱chánkaha̱ Ntia̱̱ná ko̱ kju̱a̱nkjún i xi kitsꞌín 
Felipe.̱

14 Nkꞌie nga kintꞌé én já postru̱ xi tjíntu nanki Jerusalen nga xu̱ta̱ 
xi tjín a̱nte Samaria̱̱ kitsꞌínkjáíhiṉ éheṉ Ntia̱̱ná, a̱sꞌa̱i kitsꞌínkji yo̱ 
Pedro̱ ko̱ Jua. 15 Nkꞌie nga iṉcha jꞌai jóo̱ yo̱, kinchja̱ntjai xu̱ta̱ Samaria̱̱ 
nginku̱n Ntia̱̱ná tu̱ xi tsꞌií̱nkjáíhiṉ ra̱ Espiriṯu̱ Santo̱. 16 A̱tꞌaha̱ ndaha 
nku najmi kjee̱ fꞌaijíhiṉ Espiriṯu̱ Santo̱ ko̱ tu̱ ntáhá kisaténtáhá xu̱ta̱ 

nga kitsꞌínkjáíhiṉ Jesu. 17 A̱sꞌa̱i Pedro̱ ko̱ Jua kingjénne ntsja xu̱ta̱ ko̱ 
kitsꞌínkjáíhiṉ Espiriṯu̱ Santo̱.

18 Kikie Simon nga kitsꞌínkjáíhiṉ xu̱ta̱ Espiriṯu̱ Santo̱ nkꞌie nga 
kingjénnehe ̱ntsja já postru̱. A̱sꞌa̱i kingjénꞌa to̱on já postru̱ 19 nga bꞌi ̱
kitsúhu̱:

—Kꞌu̱a̱iṉú ko̱ an ngaꞌyún xuꞌbi,̱ tu̱ xi nkꞌie nga ngjuenné ntsa̱hana 
tu̱ yáha ni ta̱ tsꞌií̱nkjáíhiṉ Espiriṯu̱ Santo̱.

20 A̱sꞌa̱i bꞌi ̱kitsú Pedro:̱
—Kandyjai ko̱ ta̱ kandyja tjo̱ohiṉ, a̱tꞌaha̱ bꞌa̱ nꞌe tínꞌenkjíntakꞌuin 

nga to̱on ma chꞌatseko̱ho ni xi tsjá Ntia̱̱ná. 21 Najmi ji tsuhu ri 
ko̱ najmi ji tjeẖen ri xá xuꞌbi,̱ a̱tꞌaha̱ najmi kixi ̱tjíya anim̱a̱hi ̱
nginku̱n Ntia̱̱ná. 22 Tꞌinchjꞌa̱ha̱ ri ̱anim̱a̱hi ̱nga̱tꞌaha̱ ngatitsun 
xuꞌbi ̱ko̱ chu̱banim̱a̱koi̱ ̱Ntia̱̱ná, tsa tu̱ ꞌyaha tsꞌií̱nndyjatꞌahi ni xi 
kuanꞌenkjíntakꞌuin. 23 A̱tꞌaha̱ tíbe nga najmi je tjíya anim̱a̱hi ̱ko̱ tíbe 
nga ni chꞌonkꞌuu̱n tjíꞌyíhiṉ ji.

24 Bꞌi ̱kitsú Simon:
—Chu̱banim̱a̱ko̱o Ntia̱̱ná tu̱ xi ndaha nku ni xi kuakꞌihinnú najmi 

niḇanehena.
25 Nkꞌie nga ja iṉcha yꞌénij̱mí éheṉ Ntia̱̱ná yo̱ Pedro̱ ko̱ Jua ko̱ 

yꞌéjña chjihi ̱xu̱ta̱ yáha Jesu, a̱sꞌa̱i kikꞌóya ngáha nanki Jerusalen. Bꞌa̱ 
tsꞌín iṉcha jꞌaha nkjin a̱nte nanki xi tjín a̱nte Samaria̱̱ nga yꞌénij̱mí 
tsꞌíhin én nda tsuhu̱ Jesu.

Bꞌi ̱tsꞌín kinchja̱nij̱míko ̱Felipe ̱nku 
nda̱ xi nibáha a̱nte Etiopia̱

26 A̱sꞌa̱i nku ntítsjehe ̱Ntia̱̱ná kinchja̱koẖo̱ Felipe.̱ Bꞌi ̱kitsúhu̱:
—Tis̱íntjei̱ṉ ko̱ chjúbéí niy̱á xi bitju Jerusalen nga tꞌin nanki Gaza̱.
A̱nte kixiu̱ fꞌa niy̱á xuꞌbi.̱ 27 A̱sꞌa̱i tsisintjeṉ Felipe ̱ko̱ ngji, ko̱ a̱ya 

niy̱óo̱ kisatéjin nku nda̱ xi nibáha a̱nte Etiopia̱. Nku nda̱ eunuko̱ 
niu̱, nku nda̱ kꞌaku̱ xi tsꞌínxátꞌaha̱ na̱ Candace ̱xi na̱ reiṉa̱ha̱ xu̱ta̱ 
Etiopia̱. Kui xi fꞌátjo ngayjee ̱to̱ohoṉ na̱ reiṉa̱. Ntia̱̱ná ngji tsꞌíntsjoho̱ 
ndo̱ nanki Jerusalen 28 ko̱ ja tíbꞌóya ngáha nankihi.̱ Yá xi tjeṉko̱ 
kabꞌejñaya ko̱ títsꞌínya xu̱ju̱n éheṉ Ntia̱̱ná xi yꞌétꞌa nda̱ profeta̱ Isaia̱. 
29 A̱sꞌa̱i Espiriṯu̱ bꞌi ̱kitsúhu̱ Felipe:̱

—Tꞌihiṉse ̱tiñaihi ̱nda̱ xi kabꞌejñaya yá ján.
30 Nkꞌie nga tsichukꞌúhu̱n, kintꞌé Felipe ̱nga xu̱ju̱n xi yꞌétꞌa nda̱ 

profeta̱ Isaia̱ títsꞌínya ndo̱. A̱sꞌa̱i bꞌi ̱kitsúhu̱:
—¿A tímankjihin ni xi tínꞌeyai?
31 —¿Nkú tsꞌín ka̱mankjihinna nga najmi tjín xi ku̱iṯsu̱ya sisinna? 

—kitsú ndo̱ ko̱ tsankihi ̱Felipe ̱nga ku̱iy̱ájnutꞌaha̱.
32 Bꞌi ̱tsꞌín tjítꞌa má nga títsꞌínya ndo̱:

Ngji nꞌekꞌien xi nkúhu chu̱tsa̱nka̱, najmi kikjexꞌá tsꞌa,
xi nkúhu chu̱tsa̱nka̱ xi tíchjꞌajnu tsa̱nka̱ha̱.

 33 Kichajnucha ko̱ najmi na̱xu̱ kinꞌehe ̱kju̱a̱.
Tsichakjá ntjeẖe ̱a̱tꞌaha̱ kinꞌekꞌien.

34 A̱sꞌa̱i bꞌi ̱tsꞌín kinchja̱ nda̱ kꞌaku̱ xi nibáha Etiopia̱ nga 
kingjásjaiyaha̱ Felipe:̱

—Tꞌinyaní, ¿yá xi tínchja̱nij̱míyaha nda̱ profeta̱ ei̱?̱ ¿A kui 
tínchja̱nij̱míyaha yjoho̱ a ra̱ kjꞌa̱íhí xi tínchja̱nij̱míyaha?

35 A̱sꞌa̱i kinchja̱ Felipe.̱ Má nga títsꞌínya ndo̱ kikꞌatutsꞌiẖiṉ ra̱ nga 
kitsúyaha̱ én nda tsuhu̱ Jesu. 36 Nkꞌie nga tíiṉcha tsꞌín niy̱á, tu̱ iṉcha 
tsichuhú má nga tjín ntánijua ko̱ bꞌi ̱kitsú nda̱ kꞌaku̱ Etiopia̱:

—Á ntánijua ei̱.̱ ¿A najmi ka̱mahá sa̱téntá?
37 Bꞌi ̱kitsú Felipe:̱
—Tsa ngayjee ̱anim̱a̱hi ̱sꞌejihin yáha Jesu, ka̱ma.
Bꞌi ̱kitsú ndo:̱
—Sꞌejinna nga Jesucristo̱ xi Ntíhi ̱Ntia̱̱ná.
38 A̱sꞌa̱i bꞌa̱ kitsú nga sꞌej̱ñaꞌyún yóo̱ ko ̱nga joo ̱tsitjujenya má tíjña 

ntánijuo̱. A̱sꞌa̱i Felipe ̱tsaténtá ndo̱. 39 Nkꞌie nga iṉcha tsitjujin ntánijuo̱, 
Espiriṯu̱ Santo̱ ngjiko ̱tꞌaxíhiṉ Felipe.̱ Nda̱ kꞌaku̱ xi nabáha Etiopia̱ najmi 
ta̱ kikiehe Felipe,̱ tu̱nga tsjohó kikꞌiehe ̱nkꞌie nga kitsꞌínndju̱ú niy̱áha̱.

40 Tsichu Felipe ̱nanki Azoto̱ ko̱ xki ̱a̱nte ngji nga yꞌénij̱mí én nda 
tsuhu̱ Jesu santaha nkúhu nga tsichu nanki Cesarea̱.

Bꞌi ̱tsꞌín jakjꞌá Jesucristo ̱nda̱ Pablo̱

9  Saulo̱ tu̱ nku tsinchánkjúhún ra̱ xu̱ta̱ xi sꞌejihiṉ Nda̱ Ntia̱̱ná Jesu 
nga mjehe ̱tsꞌií̱nkꞌien. Kui nga ngjisehe ̱ra̱ nda̱ na̱ꞌmi títjuu̱n 

2 ko ̱tsankihi ̱xu̱ju̱n xi má nga tíꞌba̱iẖi ̱kju̱a̱, tu̱ xi ka̱ma ngju̱a̱iẖi niꞌya 
sinagoga̱ xi tjín nanki Damasco̱ ko ̱ku̱a̱ngisjai yo ̱xu̱ta̱ xi sꞌejihiṉ Jesu ko̱ 
kjꞌu̱a̱íkoṉijé nanki Jerusalen, ndaha tsa jáxꞌiṉ ko ̱ndaha tsa jminchjín.

3 Tu̱nga nkꞌiehé nga títsꞌín niy̱á ko̱ ja tíbichú tiña nanki Damasco,̱ 
tjeṉꞌyún kitsꞌín ndzjehé ra̱ Saulo̱ nku ndꞌí xi nibaha nkꞌa ján. 4 A̱sꞌa̱i 
tsijne tꞌanankiu̱ ko̱ kintꞌé nku nta̱ xi bꞌi ̱kitsúhu̱:

—Saulo̱, Saulo̱, ¿á an tjeṉnki unchahaní?
5 —¿Yáha ji, Nda̱ Ntia̱̱? —kitsú Saulo̱.
Bꞌi ̱kitsú xi kinchja̱koẖo:̱
—An Jesu xi tjeṉnki unchai. 6 Tis̱íntjei̱ṉ ko̱ tꞌin a̱jin na̱ntio̱̱. Yo̱ 

kꞌúínyahi ni xi tjíhin nga nꞌei̱.̱
7 Kitsankjún já xi tjeṉko̱ Saulo̱, a̱tꞌaha̱ kintꞌé nto̱ tu̱nga najmi chꞌa 

xi kikiehé. 8 A̱sꞌa̱i tsisintjeṉ Saulo̱, tu̱nga nkꞌie nga kikjexꞌá tunku̱n 
najmi ta̱ kama chjihi ̱ra̱. Kui nga tu̱ kichjubénkihí ni nga ngjiko̱ jóo̱ 
nanki Damasco̱. 9 Yo̱ kamaha̱ jan nis̱tjin nga yꞌejña ka̱. Najmi chumi 
nihi xi kikjine ko̱ najmi chumi ntáha xi kikꞌi.

10 Damasco̱ yꞌejña nku nda̱ xi tjeṉnkihi ̱Jesu xi ꞌmi Anania̱. Kui 
xi Nda̱ Ntia̱̱ná tsakúchjihi ̱yjoho̱ xi nkúhu tsa nchiṉi kikꞌa̱iẖi ̱ko̱ bꞌa̱ 
kitsúhu̱:

 Ni xi kitsꞌín já postru̱ 8 , 9 

g 9:22 “Xi kitsꞌín nibá Ntia̱̱ná” tsuhu̱ ra̱ “Cristo”̱.

—¡Ji Anania̱!
—Á an ei̱,̱ Nda̱ Ntia̱̱ —kitsú Anania̱.
11 Bꞌi ̱kitsúhu̱ Nda̱ Ntia̱̱ná:
—Tis̱íntjei̱ṉ ko̱ tꞌin niy̱áté xi ꞌmi Niy̱á Kixi.̱ Niꞌyaha̱ Juda̱ cha̱sjaiyai 

nku nda̱ xi nibáha nanki Tarso̱ xi ꞌmi Saulo.̱ Ntia̱̱ná tínchja̱ko̱ ndo̱. 
12 Ja kama chjihi ̱xi nkúhu tsa nchiṉi kuakꞌa̱iẖi ̱nga nku nda̱ xi ꞌmi 
Anania̱ kafasꞌen má tíjña ko̱ nga kamjénehe ̱ntsja tu̱ xi ka̱ma chji 
ngáha̱ ra̱.

13 Bꞌi ̱kitsú Anania̱:
—Ji Nda̱ Ntia̱̱, nkjin xu̱ta̱ títsuyana xi nkú kꞌuhu̱n ndo̱ ko̱ ni xi najmi 

nda xi kitsꞌíhiṉ xu̱ta̱ xi tsꞌi ̱xi tjíntu Jerusalen. 14 Já na̱ꞌmi kꞌaku̱ ja 
kitsjáha̱ kju̱a̱ xi má nga ka̱ma ngju̱a̱iḵo̱ kju̱a̱ꞌyún ngayjee ̱xi sꞌejihiṉ ji.

15 A̱sꞌa̱i bꞌi ̱kitsú Nda̱ Ntia̱̱ná:
—Tꞌin, a̱tꞌaha̱ an ja jꞌajián ndo̱ nga kui xi kꞌu̱énij̱míhi ̱an xu̱ta̱ xi 

najmi ntje ̱Israel tjeẖeṉ ra̱ ko̱ já rei ̱ko̱ xu̱ta̱ xi ntje ̱Israel tjeẖeṉ ra̱. 
16 An kuakuchjíhi ̱nkꞌie nga nkjin kju̱a̱nim̱a̱ kjꞌu̱a̱jin nga̱tꞌana̱.

17 A̱sꞌa̱i ngji Anania̱. Jasꞌen niꞌya má nga tíjña Saulo̱ ko̱ kingjénne 
ntsja nga bꞌi ̱kitsúhu̱:

—Ji nda̱ ntsꞌé Saulo,̱ Nda̱ Ntia̱̱ná Jesu xi tsakúchjihi yjoho̱ a̱ya 
niy̱á má nga tínibáí, kui kuatsꞌín nibána tu̱ xi ka̱ma chji ngáha ri ko̱ 
tu̱ xi tséjihin ri Espiriṯu̱ Santo̱.

18 Tjeṉꞌyún tsitjunkihí tunku̱n Saulo̱ ni xi bꞌa̱ kꞌun tja̱ba̱xkfi ̱kꞌun 
ko̱ kama chji ngáha̱ ra̱. A̱sꞌa̱i tsisintjeṉ ko̱ kisaténtá. 19 Nkꞌie nga ja 
kikjine nichine, kisakú ngaꞌyún ngáha̱ ra̱ ko̱ chuba nis̱tjin yꞌejñajihiṉ 
xu̱ta̱ xi yjankihi ̱Jesu xi tjín Damasco.̱

Bꞌi ̱tsꞌín yꞌénij̱mí tjuhun éheṉ Ntia̱̱ná 
Saulo ̱nanki Damasco̱

20 A̱sꞌa̱i yꞌénij̱mí Saulo̱ éheṉ Ntia̱̱ná niꞌya sinagoga̱ xi tjín yo̱ nga 
bꞌa̱ kitsú nga Jesu xi Ntíhi ̱Ntia̱̱ná. 21 Kama nkjúhu̱n ngayjee ̱xu̱ta̱ xi 
kintꞌéhe.̱ Bꞌi ̱iṉcha kitsúhu̱ xinkjín:

—¿A najmi kuihí nda̱i ̱xi tjeṉnki unkie xu̱ta̱ xi sꞌejihiṉ Jesu nanki 
Jerusalen? Ko̱ ta̱ kui xá jꞌaihi ei̱ ̱tu̱ xi ngju̱a̱iḵoṉijéhe xu̱ta̱ nginku̱n já 
na̱ꞌmi kꞌaku̱.

22 Tu̱nga tu̱ sahá ꞌyún yꞌénij̱mí sa Saulo̱ ko̱ yꞌéjña chji nga Jesu xi 
kitsꞌín nibá Ntia̱̱ná. g Kitsꞌínndyja̱jihiṉ xu̱ta̱ xi ntje ̱judio̱ tjeẖeṉ ra̱ xi 
tjíntu Damasco̱. 23 Nkꞌie nga jꞌa nkjin nis̱tjin, a̱sꞌa̱i yꞌéndako̱ xinkjín 
já judio̱ nga iṉcha tsꞌií̱nkꞌien Saulo.̱ 24 Tu̱nga tjíhín xi kitsúyaha̱ Saulo̱ 
ni xi yꞌénda jóo̱. Nis̱tjin nis̱tjeṉ iṉcha kikunntá a̱nkju̱a̱ha̱ nankiu̱ tu̱ 
xi tsꞌií̱nkꞌiehen Saulo.̱ 25 A̱sꞌa̱i xu̱ta̱ xi yjankihi ̱Jesu tsasinkoẖo̱ Saulo̱. 
Yꞌéyaha̱ nku nis̱iṉ ko̱ kikjejeṉntjaihi ̱xjóho̱ nankiu̱ nga jyuu̱n.

Bꞌi ̱kama nkꞌie nga jꞌai tjúhun 
Saulo ̱nanki Jerusalen

26 Nkꞌie nga tsichu Saulo̱ nanki Jerusalen, mjehe ̱nga 
ka̱mangujinko̱ xu̱ta̱ xi yjankihi ̱Jesu, tu̱nga kitsankjúhún ra̱ ngayjee ̱
jóo̱, a̱tꞌaha̱ najmi kisꞌejihiṉ tsa ja ta̱ nku nda̱ xi tjeṉnkihi ̱Jesu 
Saulo̱. 27 A̱sꞌa̱i Bernabe ngjiko̱ Saulo̱ nginku̱n já postru̱ ko̱ kitsúyaha̱ 
xi nkú tsꞌín a̱ya niy̱óo̱ kikie Saulo̱ Nda̱ Ntia̱̱ná ko̱ nga Nda̱ Ntia̱̱ná 
kinchja̱koẖo̱ ko̱ xi nkú tsꞌín ndjá yꞌénij̱mí éheṉ Jesu nanki Damasco.̱

28 A̱sꞌa̱i yꞌejña Saulo̱ nanki Jerusalen. Yꞌemako ̱já postru̱ ko ̱ndjá 
yꞌénij̱mí nga tsakúya yáha Nda̱ Ntia̱̱ná Jesu. 29 Kinchja̱nij̱míko ̱ko ̱yꞌésiko̱ 
xu̱ta̱ xi ntje ̱judio ̱tjeẖeṉ ra̱ xi nchja̱ én griego.̱ Tu̱nga já xuꞌbi ̱tsangisjai 
niy̱á xi nkú tsꞌín ka̱ma tsꞌií̱nkꞌien Saulo.̱ 30 Nkꞌie nga kintꞌé já ntsꞌeé ni 
xuꞌbi,̱ a̱sꞌa̱i ngjiko ̱Saulo̱ nanki Cesarea̱. Ja kamoo̱ kitsꞌínkji Tarso.̱

31 Kisꞌehe ̱kju̱a̱jyu xu̱ta̱ niṉku̱ xi tjín ngayjee ̱a̱nte Judea̱, a̱nte 
Galilea̱ ko̱ a̱nte Samaria̱̱. ꞌYún kisꞌejin saha̱ Ntia̱̱ná. Kikienkjún Ntia̱̱ná 
nga yꞌentu ko̱ Espiriṯu̱ Santo̱ tsasinko̱ho̱ nga ꞌyún kama nkjin sa.

Bꞌi ̱tsꞌín kitsꞌínnkihi ̱Pedro ̱nda̱ Enea̱
32 Nkꞌie nga tsúꞌbakꞌun Pedro̱ xu̱ta̱ niṉku̱ xi tjín xki ̱a̱nte, a̱sꞌa̱i ta̱ 

jꞌaisehe ̱xu̱ta̱ xi tsꞌe ̱Ntia̱̱ná xi tjín nanki Lida̱. 33 Yo̱ kikie nku nda̱ xi 
ꞌmi Enea̱ xi jin nú tjíhiṉ nga kjijñasun na̱chan, a̱tꞌaha̱ nta sjai. 34 A̱sꞌa̱i 
bꞌa̱ kitsúhu̱:

—Ji Enea̱, Jesucristo̱ títsꞌínnkihi. Tis̱íntjei̱ṉ ko̱ tꞌendai kama̱hi.̱
Ta̱ kuihi chu̱bo̱ tsisintjeṉ Enea̱. 35 Ngayjee ̱xu̱ta̱ xi tjíntu Lida̱ ko̱ 

Saron kikie nga tsisintjeṉ Enea̱ ko̱ kitsꞌínkjáíhiṉ Nda̱ Ntia̱̱ná.

Bꞌi ̱tsꞌín kitsꞌínkjꞌáíyaha̱ Pedro ̱ta̱chju̱ún Tabita̱
36 Nanki Jope ̱yꞌejña nku ta̱chju̱ún xi tjeṉnkihi ̱Jesu xi ꞌmi Tabita̱, 

jꞌáín xi tsuhu̱ ra̱ Dorca̱ nga én griego̱. Kui xi ngayje nis̱tjin kitsꞌín ni xi 
nda ko̱ kitsjáha̱ xu̱ta̱ xꞌa̱n ni xi machjéheṉ. 37 Kui nis̱tjiu̱n kisate chꞌin 
ko̱ kꞌien. A̱skahan nga ja jejnú yjonintehe,̱ kisꞌejña nku a̱ya ꞌma.

38 Nkꞌie nga kintꞌé xu̱ta̱ niꞌyakuyáha̱ Jesu xi tjíntu nanki Jope ̱nga 
nanki Lida̱ tíjña Pedro̱, a̱sꞌa̱i kitsꞌínkjisehe ̱jo já, a̱tꞌaha̱ tiña maha̱ 
xinkjín nankiu̱. Bꞌi ̱kitsú jóo̱ nga jꞌai nchja̱ko̱ Pedro:̱

—Najmi tu̱ nꞌekꞌandayai. Nibáa̱seṉi.̱
39 A̱sꞌa̱i tsisintjeṉ Pedro̱ ko̱ ngjiko̱ jóo̱. Nkꞌie nga ja tsichu nanki 

Jope,̱ xu̱ta̱ xi tíiṉcha yo̱ ngjikoẖo̱ a̱ya ꞌma xi má nga kjijña yjoninte 
kꞌieṉ. Ngayjee ̱jminchjín xi ja kꞌien xꞌiẖiṉ jꞌaitsetꞌáha̱ Pedro̱ nga 
tíiṉcha kjintá ko̱ tíiṉcha bakú xꞌótji ko̱ kjꞌa̱í sa najyun xi tsꞌínnda 
Dorca̱ nkꞌie nga yꞌejña. 40 A̱sꞌa̱i kikꞌonsje Pedro̱ ngayjee ̱xu̱ta̱ xi tíiṉcha 
yo̱ ko̱ tsasinkúnchꞌin nga kinchja̱ko̱ Ntia̱̱ná. Tsase tsꞌíhiṉ ra̱ yjoninte 
kꞌieṉ nga bꞌi ̱kitsú:

—Ji Tabita̱, tis̱íntjei̱ṉ.
A̱sꞌa̱i kikjexꞌánki tunku̱n ta̱chjúu̱n. Nkꞌie nga kikie nga yo̱ síjña 

Pedro,̱ yꞌejña kutu. 41 Pedro̱ jakjꞌá ntsja ta̱chjúu̱n ko̱ kikjesíntjeṉ. 
Kinchja̱ha̱ xu̱ta̱ niṉku̱ ko̱ jminchjín xi ja kꞌien xꞌiẖiṉ ko̱ kitsꞌínkjasꞌen 
tíkꞌun ngáha̱ ra̱ ta̱chjúu̱n. 42 Ngayjee ̱xu̱ta̱ xi tjín nanki Jope ̱kintꞌé 
ni xi kamoo̱ ko̱ nkjin xi kisꞌejihiṉ Nda̱ Ntia̱̱ná Jesu. 43 Nkjin nis̱tjin 
kamaha̱ Pedro̱ nga yꞌejña nanki Jope ̱niꞌyaha̱ nda̱ xi ꞌmi Simon xi 
fꞌáxi tja̱ba̱xín.

Bꞌi ̱tsꞌín ngjisehe ̱Pedro ̱nda̱ Cornelio̱̱

10  Nanki Cesarea̱ yꞌejña nku nda̱ xi ꞌmi Cornelio̱̱ xi nda̱ jun 
kꞌaku̱hu̱ já jun xi ꞌmi Já jun Italiano̱. 2 Kui ko ̱ngayjee ̱xu̱ta̱ xi 

tjíntu niꞌyaha̱ tjoho̱ ko ̱benkjún Ntia̱̱ná. Tsjáha̱ xu̱ta̱ xꞌa̱n ni xi machjéheṉ 
ko ̱teheṉte nchja̱ko ̱Ntia̱̱ná. 3 Nku niy̱á nkú ra̱ ma nga chu̱ba̱ jan nga 
ngixuu̱n kama chjihi ̱nku ntítsjehe ̱Ntia̱̱ná xi nkúhu tsa nchiṉi kikꞌa̱iẖi ̱
kamaha̱. Kikie Cornelio̱̱ nga jasꞌen ntítsjee ̱má tíjña ko ̱bꞌa̱ kitsúhu̱:

—¡Ji Cornelio̱̱!
4 —¿Mí nihi, Nda̱ Ntia̱̱? —kitsú Cornelio̱̱ nga tsase ko̱ títsankjúhún 

tsꞌíhin.
Bꞌi ̱kitsú ntítsjee:̱
—Tsasínñjuhu̱ Ntia̱̱ná ni xi tsinchihi ̱ko̱ tíbe nga tíꞌba̱iẖi ̱xu̱ta̱ xꞌa̱n 

ni xi machjéheṉ. 5 Kui nga nꞌeḵjíhini nanki Jope ̱já xi ku̱iṉchja̱ha̱ ra̱ 
Simon, kui xi ta̱ ꞌmi Pedro̱. 6 Kui xi tíjña niꞌyaha̱ nda̱ Simon xi fꞌáxi 
tja̱ba̱xín, nda̱ xi tiña a̱ndai ntáchakꞌuu̱n síjña niꞌyaha̱.

7 Nkꞌie nga ja ngji ntítsje xi tínchja̱koẖo,̱ a̱sꞌa̱i kinchja̱ha̱ Cornelio̱̱ 
jo já musu̱hu̱ ko̱ jꞌájin a̱jihiṉ já jun xi tjíhiṉ nku nda̱ jun xi tjoho̱ 
Ntia̱̱ná. 8 Kitsúyaha̱ ngayjee ̱ni xi kamoo̱, a̱sꞌa̱i kitsꞌínkji nanki Jope.̱

9 Nis̱tjin xi ma ndyjuu̱n, nkꞌie nga títsꞌín niy̱á jóo̱ ko̱ nga ja tíbichú 
tiña a̱jin na̱ntio̱̱, Pedro̱ ngji nchja̱ko̱ Ntia̱̱ná nkꞌa niꞌya má nga tíjña, 
nkú ra̱ ma nga chu̱ba̱ te jo. 10 A̱sꞌa̱i tu̱ kama bjohó ra̱ ko̱ mjehe ̱kjiṉe ̱
ni. Nkꞌie nga tísꞌechjáha̱n nichine, kama chjihi ̱nku ni xi nkú joyaha 
tsa nchiṉi kikꞌa̱iẖi ̱kamaha̱. 11 Kikie nga tsixꞌá nkꞌa ján ko̱ nga nibajen 
tꞌanankiu̱ nku ni xi bꞌa̱ tjín xi nkú joyaha nku najyun tjebe chánka 
xi tjítꞌaꞌyún nga ñjuu̱ nku̱n. 12 Tjíntuyá a̱yaha̱ niu̱ ngayje tíkjá chu̱ 
xi bꞌema ko̱ xi bꞌéfe yjoho̱ tꞌanankiu̱ ko̱ nis̱e xi bꞌematjeṉ nkꞌa ján. 
13 A̱sꞌa̱i kintꞌé Pedro̱ nku nta̱ xi bꞌi ̱kitsúhu̱:

—Pedro,̱ tis̱íntjei̱ṉ. Nꞌeḵꞌiein chu̱ ko̱ chiṉei̱.̱
14 Bꞌi ̱kitsú Pedro:̱
—Najmi, Nda̱ Ntia̱̱. Ndaha̱chí najmi kjee̱ kjíne ̱ni xi tíjña nkjúhu̱n 

kju̱a̱téxumoo̱ nga ka̱ma chiṉe,̱ ni xi najmi je nginku̱n Ntia̱̱ná.
15 A̱sꞌa̱i ta̱ kinchja̱ ngáha nto̱ niy̱á xi ma joho. Bꞌi ̱kitsú:
—Ni xi kitsꞌín Ntia̱̱ná nga ja je nginku̱n, najmi tu̱ ji ꞌmihi ̱nga 

najmi je.

16 Jan niy̱á bꞌa̱ kama, a̱sꞌa̱i ngjinji ngáha niu̱ nkꞌa ján. 17 Nkꞌie nga ta̱ 
títsꞌínnkjinkꞌuhun Pedro ̱nkú tsuhu̱ ra̱ ni xi kama chjihi,̱ tu̱ tsichuhú a̱sti 
a̱nkju̱o̱ já xi kitsꞌín nibá nda̱ Cornelio̱̱. Kisakúhu̱ jóo̱ niꞌyaha̱ Simon, nda̱ xi 
fꞌáxi tja̱ba̱xín. 18 A̱sꞌa̱i kingjásjaiya tsa yo ̱tíjña Simon xi ta̱ ꞌmi Pedro.̱

19 Nkꞌie nga tu̱ nku títsꞌínnkjinkꞌuhún Pedro̱ ni xi kama chjihi,̱ 
Espiriṯu̱ Santo̱ bꞌi ̱kitsúhu̱:

—Cha̱se ̱mai. Jan já tíbangisjaihi. 20 Tis̱íntjei̱ṉ ko̱ tiṯjujei̱ṉ. Najmi 
tu̱ nꞌejó takꞌuin nga tꞌinko̱i,̱ a̱tꞌaha̱ an katsꞌin nibá jóo̱.

21 A̱sꞌa̱i tsitjujen Pedro̱ nga jꞌaisehe ̱jóo̱ ko̱ bꞌi ̱kitsúhu̱:
—An xi tíbinchisjó. ¿Mí xáha xi kjꞌúáiẖinu?
22 Bꞌa̱ iṉcha kitsú jóo̱:
—Nda̱ jun kꞌaku̱ Cornelio̱̱ katsꞌín nibáni.̱ Benkjún Ntia̱̱ná ndo̱ ko̱ 

na̱xu̱ tsꞌín ni xi tsꞌín. Nda tsꞌín nchja̱nij̱míyaha̱ ra̱ ngayjee ̱xu̱ta̱ judio̱ 
ndo̱. Nku ntítsjehe ̱Ntia̱̱ná bꞌa̱ kitsúhu̱ nga kju̱a̱íchjꞌaihi nga kꞌúín 
niꞌyaha̱ ko̱ nga ku̱a̱sínñjuhu̱ ni xi kꞌúíhiṉ.

23 Kitsꞌínkjáíhiṉ Pedro ̱jóo̱ ko ̱yo̱ iṉcha kitsꞌínkjꞌa nis̱tjeṉ. Nis̱tjin xi ma 
ndyjuu̱n ngjiko ̱jóo̱. Ta̱ ngjiko ̱kꞌu̱a̱ já niṉku̱ xi tjín nanki Jope.̱ 24 Nis̱tjin 
xi ma joho tsichu nanki Cesarea̱. Tíkuyá Cornelio̱̱ ko ̱ta̱ tíkuyá xu̱ta̱ xi 
kitsꞌínkintꞌé, kui xi xu̱ta̱ xinkjín ko ̱xu̱ta̱ xi nda nchja̱koẖo.̱ 25 Nkꞌie nga ja 
tífasꞌen Pedro ̱a̱yoo̱, Cornelio̱̱ jꞌai tsꞌínkjáíhiṉ ko ̱tsasinkúnchꞌintꞌaha̱ nga 
kitsꞌíntsjoho.̱ 26 Tu̱nga kikjesíntjeẖén ra̱ Pedro ̱ko ̱bꞌi ̱kitsúhu̱:

—Tis̱íntjei̱ṉ. Ta̱ xu̱ta̱ná xi nkúhu ji.
27 Tínchja̱ko̱ tsꞌíhin nga jasꞌen a̱yoo̱ ko̱ kikie nga nkjin xu̱ta̱ kama 

ñjakú yo̱. 28 A̱sꞌa̱i bꞌi ̱kitsúhu̱:
—Jun yo nga nku nda̱ xi ntje ̱judio̱ tjeẖeṉ ra̱ najmi tsjántehe ̱

kju̱a̱téxumaha̱ tsa ka̱ma ñjako̱ xu̱ta̱ xi najmi ntje ̱judio̱ tjeẖeṉ ra̱ ko̱ 
tsa kju̱a̱sꞌen niꞌyaha̱. Tu̱nga Ntia̱̱náhá tsakúchjina nga najmi tjíhin 
nga kjꞌuajíán xu̱ta̱, tsa xi je ko̱ xi najmi je xi nkú títsu kju̱a̱téxumani.̱ 
29 Kui kju̱a̱ha nkꞌie nga kichubahanú, najmi jo jan tjíhinna nga 
kjúáis̱enu̱u. Kui bꞌa̱ maha, tꞌinyahanú mí kju̱a̱ha nga kichubahanú.

30 A̱sꞌa̱i bꞌi ̱kitsú Cornelio̱̱:
—Ma ñju nis̱tjin, nkú ra̱ ma chu̱ba̱ jan nga ngixuu̱n, niꞌyana̱ tínchjaka̱ 

Ntia̱̱ná. Tu̱ jꞌai sinjñahá nku nda̱ xi tíbꞌatꞌai najyun xi yja. 31 Kui xi bꞌa̱ 
kitsúna: “Cornelio̱̱, Ntia̱̱ná tsasínñjuhu̱ ni xi tsinchihi ̱ko ̱tíbe nga tíꞌba̱iẖi ̱
xu̱ta̱ xꞌa̱n ni xi machjéheṉ. 32 Kui nga nꞌeḵjíhini nanki Jope ̱já xi ku̱iṉchja̱ha̱ 
ra̱ Simon, kui xi ta̱ ꞌmi Pedro.̱ Kui xi tíjña niꞌyaha̱ Simon xi fꞌáxi tja̱ba̱xín, nda̱ 
xi tiña a̱ndai ntáchakꞌuu̱n síjña niꞌyaha̱.” 33 Kui nga tjeṉꞌyún ngjichjꞌahána 
ji, ko ̱nda kuanꞌei nga kjúái.̱ Kui kju̱a̱ha kabintsu̱ba̱ha̱ni ̱ei̱ ̱ngayjei ̱nginku̱n 
Ntia̱̱ná tu̱ xi kꞌu̱a̱sinñjuhu̱ ri ̱ngayjee ̱én xi kitsúhi Ntia̱̱ná nga ku̱ix̱ínyani.̱

Bꞌi ̱tsꞌín yꞌénij̱mí Pedro ̱éheṉ 
Ntia̱̱ná niꞌyaha̱ Cornelio̱̱

34 A̱sꞌa̱i bꞌi ̱kitsú Pedro̱ nga kikꞌaha̱ éheṉ:

—Mankjinna ndꞌa̱i ̱nga kju̱axi ̱kjáíhin nga najmi ngabi tsꞌín 
Ntia̱̱ná a̱jihiṉ xu̱ta̱. 35 Tsꞌínkjáín níhi ̱tu̱ má xu̱ta̱ na̱xiṉantáha ni xi tjín 
a̱sunntee ̱xi benkjúhu̱n ko̱ xi na̱xu̱ tsꞌín nginku̱n.

36 ’Ntia̱̱ná kitsꞌínkintꞌé xu̱ta̱ xi ntje ̱Israel tjeẖeṉ ra̱ én nda tsuhu̱ 
Jesucristo̱. Kui xi Nda̱ Ntia̱̱ha̱ ngayjee ̱xu̱ta̱ ko̱ kui xi tsjáha̱ xu̱ta̱ 
kju̱a̱jyuhu̱ Ntia̱̱ná. 37 Yo én xi kichuba ngayjee ̱a̱nte Judea̱, bꞌaha̱ ra̱ 
a̱nte Galilea̱ nkꞌie nga ja kamaha̱ Jua nga tsaténtá ko̱ yꞌénij̱mí éheṉ 
Ntia̱̱ná. 38 Yo xi nkú tsꞌín Ntia̱̱ná kitsꞌín nibájen Espiriṯu̱ Santo̱ nga 
jꞌaitsejíhiṉ ra̱ Jesu, nda̱ xi nibáha nanki Nazaret, ko̱ kitsjáha̱ ngaꞌyún. 
Kui xi kikjatsúꞌba nga kitsꞌín ni xi nda ko̱ kitsꞌínnkihi ̱ngayjee ̱xi 
tjíntujíhiṉ jánindoo̱. Ntia̱̱ná kitsꞌínxájihiṉ Jesu.

39 ’Jiṉ kiyai ̱ko̱ bixíyai ̱ngayjee ̱ni xi kitsꞌín Jesu a̱nte Judea̱ ko̱ 
nanki Jerusalen. Kisꞌetꞌa kruu̱ nga kinꞌekꞌien. 40 Tu̱nga Ntia̱̱náhá 
kitsꞌínkjꞌáíya ngáha̱ ra̱ ngabayoo̱ nis̱tjin xi ma jahan ko̱ tsakúchjini.̱ 
41 Najmi ngayjee ̱xu̱ta̱ tsakúchjihi ̱yjoho̱, tu̱ nkuhú jiṉ xi jꞌájin títjunni ̱
Ntia̱̱ná nga ku̱ix̱ínyai ̱xu̱ta̱ xingisoo.̱ Jiṉ kichinekoi̱ ̱ko̱ kiꞌyukoi̱ ̱nkꞌie 
nga ja jꞌáíya ngáha̱ ra̱ ngabayoo̱.

42 ’Yꞌéxáni ̱nga tjíhin nga kꞌúénij̱míhi ̱xu̱ta̱ ko̱ ku̱ix̱ínyai ̱nga Ntia̱̱ná 
kitsjá xáha̱ nga kui ku̱a̱seẖe ̱ni xi nda ko̱ ni xi najmi nda kitsꞌín xu̱ta̱ 
xi tjíntu tíkꞌun ko̱ xi kꞌien. 43 Ngayjee ̱já profeta̱ kinchja̱nij̱míyaha 
Jesu. Bꞌa̱ iṉcha kitsú nga nga̱tꞌaha̱ Jesu ka̱ma ndyjatꞌaha̱ ra̱ jéhe ̱
ngayjee ̱xu̱ta̱ xi sꞌej̱ihiṉ.

Bꞌi ̱tsꞌín kitsꞌínkjáíhiṉ Espiriṯu̱ Santo ̱
xu̱ta̱ xi najmi ntje ̱judio ̱tjeẖeṉ ra̱

44 Nkꞌie nga ta̱ tínchja̱ha Pedro̱, tu̱ nibajennehé ra̱ Espiriṯu̱ Santo̱ 
ngayjee ̱xu̱ta̱ xi tíiṉcha basínñjuhu̱ én xi tínchja̱. 45 Kama nkjúhu̱n 
já niṉku̱ xi ntje ̱judio̱ tjeẖeṉ ra̱ xi tjeṉko̱ Pedro̱ nkꞌie nga kikie nga 
Ntia̱̱ná kitsjáha̱ Espiriṯu̱ Santo̱ xu̱ta̱ xi najmi judio̱. 46 A̱tꞌaha̱ kintꞌé nga 
kjꞌa̱í kjꞌa̱í én kinchja̱ xu̱ta̱ ko̱ nga kitsꞌínkie yjoho̱ nga Ntia̱̱ná xi tjíhiṉ 
kju̱a̱chánka. A̱sꞌa̱i bꞌi ̱kitsú Pedro:̱

47 —¿A tjín xi najmi tsjánte nga sa̱téntá xu̱ta̱ xuꞌbi ̱xi ja 
kuatsꞌínkjáíhiṉ Espiriṯu̱ Santo̱ xi nkúhu ñá?

48 Bꞌa̱ kitsú Pedro̱ nga sa̱téntá xu̱to̱ a̱tꞌaha̱ ja kisꞌejihiṉ Jesucristo̱. 
Ja kamoo̱, tsinchihi ̱Pedro̱ nga kꞌúéjña sa yo̱.

Pedro ̱bꞌi ̱tsꞌín kitsúyaha̱ xu̱ta̱ niṉku̱ 
Jerusalen ni xi kama niꞌyaha̱ Cornelio̱̱

11  Kintꞌé já postru̱ ko̱ já ntsꞌeé xi tjín a̱nte Judea̱ nga xu̱ta̱ xi 
najmi ntje ̱judio̱ tjeẖeṉ ra̱ ta̱ kitsꞌínkjáíhiṉ éheṉ Ntia̱̱ná. 

2 Nkꞌie nga jꞌai ngáha Pedro̱ nanki Jerusalen, yꞌésikoẖo̱ já judio̱ 
xi tíiṉcha tsu nga tjíhin nga nꞌe ̱ni circuncision xi nkú nga títsu 
kju̱a̱téxumoo̱. Bꞌi ̱kikꞌihiṉ:

 Ni xi kitsꞌín já postru̱ 10 , 11 



263

3 —¿Á ji tsitjasꞌeẖenni niꞌyaha̱ ko̱ kichinekoẖoni já xi najmi kinꞌehe ̱
ra̱ ni circuncision?

4 A̱sꞌa̱i kikꞌatutsꞌiẖiṉ Pedro̱ nga kitsúya chichꞌin ngayjee ̱ni xi 
kamoo.̱ Bꞌi ̱kitsú:

5 —Nkꞌie nga tínchjaka̱ Ntia̱̱ná nanki Jope,̱ kama chjina nku ni 
xi nkúhu tsa nchiṉi kikꞌa̱iṉa. Kikie nku ni xi bꞌa̱ tjín xi nkú joyaha 
nku najyun tjebe chánka xi tjítꞌaꞌyún nga ñjuu̱ nku̱n. Nibajehen nkꞌa 
ján ko̱ jꞌaijén santaha má tíij̱ña. 6 Nkꞌie nga tsase nda nda mí nihi 
xi tíiṉchaha̱, kikie chu̱ xi bꞌema, chu̱ xi tjín ngijñóo̱, xi bꞌéfe yjoho̱ 
tꞌanankiu̱ ko̱ nis̱e xi bꞌematjeṉ nkꞌa ján.

7 ’A̱sꞌa̱i kintꞌe nku nta̱ xi bꞌi ̱kitsúna: “Pedro,̱ tis̱íntjei̱ṉ. Nꞌeḵꞌiein chu̱ ko̱ 
chiṉei̱.̱” 8 Bꞌa̱ kixian: “Najmi, Nda̱ Ntia̱̱. Ndaha̱chí najmi kjee̱ kjíne ̱ni xi tíjña 
nkjúhu̱n kju̱a̱téxumoo̱ nga ka̱ma chiṉe,̱ ni xi najmi je nginku̱n Ntia̱̱ná.” 
9 A̱sꞌa̱i ta̱ kinchja̱koẖó ngáhana nta̱ xi nibaha nkꞌa ján niy̱á xi ma joho. “Ni 
xi kitsꞌín Ntia̱̱ná nga ja je nginku̱n, najmi tu̱ ji ꞌmihi ̱nga najmi je nginku̱n”, 
kitsúna. 10 Jan niy̱á bꞌa̱ kama, a̱sꞌa̱i ngjinji ngáha nkꞌa ján ngayjee ̱niu̱.

11 ’Ta̱ kuihi chu̱bo̱ tsichu niꞌya xi má nga tíij̱ña jan já xi nibaha 
Cesarea̱ nga jꞌaikjꞌána. 12 Bꞌa̱ kitsúna Espiriṯu̱ nga najmi jo jan 
ka̱mana nga kfínka̱ jóo̱. Ta̱ ngjikoṉa já ntsꞌeé xi jun xuꞌbi ̱ko̱ tsitjasꞌei̱ṉ 
niꞌyaha̱ ndo̱. 13 A̱sꞌa̱i kitsúyani ̱xi nkú tsꞌín kikie nku ntítsje a̱ya 
niꞌyaha̱ nga jꞌai sinjñatꞌaha̱ ko̱ bꞌa̱ kitsúhu̱: “Nꞌeḵjí naki Jope ̱já xi 
ku̱iṉchja̱ha̱ Simon, kui xi ta̱ ꞌmi Pedro̱. 14 Kui xi ku̱iṉchja̱koẖi. Én xi 
ku̱iṯsu̱hi, kui xi tsꞌií̱nkꞌankihi ko̱ ngayjee ̱xu̱ta̱ xi tsꞌi.̱”

15 ’Nkꞌie nga kikꞌatutsꞌiẖiṉ nga kinchja, Espiriṯu̱ Santo̱ nibajennehe ̱
xu̱ta̱ xuꞌbo̱ xi nkú tsꞌín nibajennená nga tjuhun. 16 A̱sꞌa̱i jꞌáítsjenna 
ni xi kitsúná Nda̱ Ntia̱̱ná: “Ntánijua tsaténtáha Jua tu̱nga máha jun, 
Espiriṯu̱ Santo̱ sa̱téntáhanu.” 17 Kui bꞌa̱ maha, tsa Ntia̱̱ná ta̱ títsjáha̱ 
ra̱ xu̱ta̱ xuꞌbo̱ ta̱ kui nihi xi kitsjáná xi sꞌejinná Nda̱ Ntia̱̱ná Jesucristo̱, 
¿yáha an tsa kꞌuechjáha̱ ra̱ Ntia̱̱ná?

18 Nkꞌie nga kintꞌé jóo̱ ni xi kitsú Pedro̱, najmi ta̱ ngji kontra̱ha̱ ra̱. 
Tu̱ sahá kitsꞌíntsjoho̱ Ntia̱̱ná. Bꞌi ̱iṉcha kitsú:

—A xúhu̱ ta̱ koẖó xu̱ta̱ xi najmi ntje ̱Israel tjeẖeṉ ra̱ kitsjáha̱ 
Ntia̱̱ná nga ngju̱a̱iḵjꞌáha̱ ra̱ anim̱a̱ha̱ tu̱ xi ka̱ma kꞌúéntu tíkꞌun síhin.

Bꞌi ̱kama nga kisꞌenij̱mí éheṉ Ntia̱̱ná nanki Antiokia̱
19 Nkꞌie nga kinꞌekꞌien Esteba̱n, ta̱ kinꞌe uncha xu̱ta̱ niṉku̱ xi 

kꞌoo.̱ Xi kindzjoya iṉcha tsichu santaha a̱nte Fenicia̱̱, xjo̱ Chipre ̱ko̱ 
nanki Antiokia̱. Tu̱ nkuhú xu̱ta̱ xi ntje ̱judio̱ tjeẖeṉ ra̱ yꞌénij̱míhi ̱éheṉ 
Ntia̱̱ná. 20 Tu̱nga kisꞌehé a̱jihiṉ jóo̱ kꞌu̱a̱ já xi nibáha xjo̱ Chipre ̱ko̱ já 
xi nibáha a̱nte Cirene ̱xi iṉcha tsichu nanki Antiokia̱ ko̱ kinchja̱ko̱ 
xu̱ta̱ xi najmi ntje ̱judio̱ tjeẖeṉ ra̱, xi nchja̱ én griego.̱ Yꞌénij̱míhi ̱xu̱to̱ 
én nda tsuhu̱ Nda̱ Ntia̱̱ná Jesu. 21 Ngaꞌyúhu̱n Ntia̱̱ná tsasinkoẖo̱ ko̱ 
nkjin kama xi kisꞌejihiṉ ko̱ kitsꞌínkjáíhiṉ Nda̱ Ntia̱̱ná.

h 11:26 Xu̱ta̱ xi yjankihi ̱Jesucristo̱ tsuhu̱ ra̱ “xu̱ta̱ cristiano̱”.

22 A̱sꞌa̱i kintꞌé xu̱ta̱ niṉku̱ xi tjín nanki Jerusalen ni xuꞌbi.̱ Kui nga 
kitsꞌínkjihi Bernabe nanki Antiokia̱. 23 Nkꞌie nga tsichu Bernabe yo,̱ 
kikie xi nkú tsꞌín Ntia̱̱ná títsjáha̱ kju̱a̱ndaha̱ xu̱ta̱ xi tjín yo̱ ko̱ kama 
tsjoho̱. Bꞌa̱ kitsúhu̱ ngayjee ̱xu̱ta̱ nga ngayjehe kꞌun kasꞌejin teheṉtehe ̱
Ntia̱̱ná. 24 Bꞌa̱ tsꞌín kinchja̱ Bernabe a̱tꞌaha̱ nda anim̱a̱ha̱. Kitsejíhiṉ ra̱ 
Espiriṯu̱ Santo̱ ko̱ ꞌyún sꞌejihiṉ Ntia̱̱ná. Nkjin ṉkjún sa xu̱ta̱ kisꞌejihiṉ 
Nda̱ Ntia̱̱ná yo̱.

25 A̱sꞌa̱i ngji Bernabe nanki Tarso̱ nga ngjingisjáí Saulo.̱ 26 Nkꞌie 
nga kisakúhu̱, jꞌaiko̱ Antiokia̱. Yo̱ yꞌentujíhiṉ xu̱ta̱ niṉku̱ nku nú tjíhin 
ko̱ iṉcha tsakúyaha̱ nkjin ṉkjún xu̱ta̱. Xu̱ta̱ niꞌyakuyáha̱ Jesu xi kisꞌe 
Antiokia̱, kui xi tjun kikꞌin xu̱ta̱ cristiano̱. h

27 A̱sꞌa̱i tsitju nanki Jerusalen kꞌu̱a̱ já profeta̱ nga ngji nanki 
Antiokia̱. 28 Nku ndo̱ xi ꞌmi Aga̱bo̱ tsasinjña nkꞌie nga Espiriṯu̱ 
kitsꞌínkinchja̱ha̱ ko̱ kitsúya nga kjintíá sꞌe ̱ngayjee ̱a̱sunntee.̱ Bꞌa̱ kama 
nkꞌie nga tjíhiṉ xá nda̱ títjun Roma̱ xi ꞌmi Claudio̱̱.

29 Nkꞌie nga kiyaha̱ nga bꞌa̱ ka̱ma, a̱sꞌa̱i yꞌéndako̱ xinkjín xu̱ta̱ 
niꞌyakuyáha̱ Jesu xi tjín nanki Antiokia̱ xi má nga tsjá nga nkúnkú ni 
xi tjíhiṉ xi nkú tsꞌín behe ̱kꞌun, tu̱ xi ku̱a̱siṉkoẖo já ntsꞌeé xi tjín a̱nte 
Judea̱. 30 Bꞌa̱ iṉcha kitsꞌín ko̱ kitsꞌínkji Bernabe ko̱ Saulo̱ nga kui xi 
tsꞌií̱nkjasꞌeheṉ to̱on chje ̱jácháha̱ xu̱ta̱ niṉku̱.

Bꞌí tsꞌín kinꞌekꞌien Santiago̱ ko ̱bꞌi ̱
tsꞌín kinꞌekjasꞌen nu̱ba̱yá Pedro̱

12  Kui nis̱tjin xuꞌbo̱ nda̱ rei ̱Herode ̱Agripa̱ jakjꞌánijé kꞌu̱a̱ xu̱ta̱ 
niṉku̱ tu̱ xi kitsꞌínꞌuhu̱n ra̱. 2 Bꞌa̱ kitsú nga kic̱ha̱ nꞌeḵꞌiehen 

Santiago̱ nda̱ ntsꞌe ̱Jua. 3 Nkꞌie nga kikie nga tsjo kamaha̱ já judio̱ ni 
xi kitsꞌín, ta̱ jakjꞌánijé Pedro̱. Sꞌí Pascu̱a̱ bꞌa̱ kamoo̱, nis̱tjin nga chine 
niṉku̱a̱n xi najmi tjíhiṉ na̱ꞌyu̱ san.

4 Nkꞌie nga jakjꞌánijé Pedro̱, kitsꞌínkjasꞌen nu̱ba̱yá má nga ñju tjíhin 
kitsꞌínkꞌa xinkjín já jun xi kúnntaha̱. A̱tꞌaha̱ mjehe ̱Herode ̱tsꞌií̱nkoḵju̱a̱ 
Pedro̱ nginku̱n xu̱ta̱ nkꞌie nga kjꞌu̱a̱ sꞌíu̱. 5 Kui nga kichunntáha Pedro̱ 
nga kjiyaha nu̱ba̱yóo̱, tu̱nga ꞌyúhún kinchja̱ko̱ Ntia̱̱ná xu̱ta̱ niṉku̱ nga 
tíbankintjáí Pedro.̱

Bꞌi ̱tsꞌín tsitju nu̱ba̱yóo ̱Pedro̱
6 Ni xi kama nku nis̱tjeṉ kintehe ̱ni nga tsꞌií̱nkoḵju̱a̱ Herode ̱Pedro̱ 

nginku̱n xu̱ta̱, kjife Pedro̱ nga kjijñaya maseheṉ jo já jun. Jo nꞌúkic̱ha̱ 
tjíkjáha̱. Ko̱ kjꞌa̱í já jun xi tíiṉcha kunntá a̱nkju̱a̱ nu̱ba̱yóo̱. 7 A̱sꞌa̱i tu̱ 
nkuhú ntítsjehe ̱Ntia̱̱ná jꞌai sinjña yo̱ ko̱ kama ndzjen a̱ya nu̱ba̱yóo̱. 
Kitsꞌínko̱ tjiaha̱ Pedro̱ nga kitsꞌínkjꞌáha̱ ko̱ bꞌi ̱kitsúhu̱:

—Kiṯsa̱ tis̱íntjei̱ṉ.

A̱sꞌa̱i tsixuntu nꞌúkic̱ha̱ xi tjíkjá ntsja Pedro̱. 8 Bꞌi ̱kitsú ya ntítsjee:̱
—Tꞌeꞌyúnkjáí tja̱ba̱xín ndayáhi ̱ko̱ tjayai tja̱ba̱xín ntéhi.̱
A̱sꞌa̱i bꞌa̱ kitsꞌín Pedro̱. Bꞌi ̱kitsú yaha̱:
—Tjasuntjiai najyun ndjuhi ̱ko̱ tsjénnkiní.
9 A̱sꞌa̱i kitsjennkíhi ̱Pedro̱ ntítsjee ̱nga ndaha najmi be tsa kju̱axi ̱

a ra̱ najmi kju̱axi ̱ni xi títsꞌín ntítsjee.̱ Bꞌa̱ kamaha̱ xi nkúhu tsa chiṉi 
tíꞌba̱iẖi.̱ 10 Iṉcha jꞌa má tjíntu já jun xi tjun tíiṉcha kunntá yo̱ ko̱ ta̱ jꞌa 
xi ma joho. Iṉcha tsichu a̱nkju̱a̱ kic̱ha̱ xi tjeṉ niy̱áté xi fi a̱jin na̱ntio̱̱. 
Tsixꞌá suba a̱nkju̱o̱. Nkꞌie nga iṉcha tsitju ko̱ jꞌa nku niy̱áté tjíhin, 
tjeṉꞌyún kindyjahá ntítsjee ̱nga ngji tꞌaxíhiṉ Pedro̱.

11 A̱sꞌa̱i kamankjihiṉ Pedro̱ xi nkúhu tsa jꞌa ngáha̱ ra̱ ko̱ bꞌa̱ kitsú:
—Kju̱axi ̱nga Ntia̱̱ná kuatsꞌín nibá ntítsjehe.̱ Kꞌuakasjeꞌana a̱ya 

ntsja Herode ̱Agripa̱ ko̱ ngayjee ̱ni xi tíkuyáha̱ xu̱ta̱ judio̱.
12 Nkꞌie nga ja kamankjihiṉ ni xi kamoo̱, a̱sꞌa̱i ngji niꞌyaha̱ Maria̱ 

na̱aha̱ Jua xi ta̱ ꞌmi ya Marco̱, má kama ñjakú nkjin xu̱ta̱ nga 
tínchja̱ko̱ Ntia̱̱ná. 13 Kitsꞌínkjane Pedro̱ a̱nkju̱o̱ ko̱ ta̱kjín xi ꞌmi Rode ̱
jꞌaisehe.̱ 14 Nkꞌie nga kintꞌé ta̱kjíu̱n nta̱ha̱ Pedro,̱ ꞌyún kama tsjoho̱ ko̱ 
tsangatsanka nga ngji tsúyaha̱ xu̱ta̱ xingisoo̱ nga a̱sti a̱nkju̱o̱ síjña 
Pedro.̱ Ta̱ ndaha najmi kikjexꞌá a̱nkju̱o̱.

15 —¿A tíma luku̱ ní? —kikꞌihiṉ.
Tu̱nga bꞌa̱há kitsú ta̱kjíu̱n nga kju̱axi ̱niu̱.
—Kutsa ntítsjehe ̱ní Pedro̱ niu̱ —kitsú jóo̱.
16 Máha Pedro,̱ tu̱ nku títsꞌínkjanehé a̱nkju̱o̱. Nkꞌie nga kikjexꞌá a̱nkju̱o̱ 

jóo̱ ko ̱kikie nga Pedro ̱niu̱, tu̱ ni xí kitsankjúhún. 17 Tu̱nga kitsꞌínkꞌajnihí 
ntsja Pedro ̱nga bꞌa̱ kitsú nga najmi ku̱iṉchja̱ jóo̱. Kitsúyaha̱ xi nkú tsꞌín 
Ntia̱̱ná kikꞌonsjehe ̱a̱ya nu̱ba̱yóo̱ ko ̱bꞌa̱ kitsúhu̱ jóo̱:

—Tꞌinyoho̱o Santiago̱ ko̱ já ntsꞌeé ni xi kamoo̱.
A̱sꞌa̱i tsitju nga ngji tꞌaxín.
18 Nkꞌie nga kama seeṉ, ndaha najmi be nkú tsꞌií̱n já juu̱n, 

a̱tꞌaha̱ najmi be má kafíhi ̱Pedro.̱ 19 Kitsjá kju̱a̱ Herode ̱Antipa̱ nga 
ku̱iṉchísjai, tu̱nga najmi kisakúhú ra̱. Kui nga kitsꞌínko̱kju̱a̱ha já jun 
xi tíiṉcha kunntá nu̱ba̱yóo̱ ko̱ bꞌa̱ kitsú nga nꞌeḵꞌien. Kui nis̱tjiu̱n tsitju 
Herode ̱Agripa̱ a̱nte Judea̱ nga ngjikꞌiejña nanki Cesarea̱.

Bꞌi ̱tsꞌín kꞌien Herode ̱Agripa̱
20 Herode ̱Agripa̱ tíjñachánko̱ xu̱ta̱ nanki Tiro̱ ko̱ xu̱ta̱ nanki Sidon. 

A̱sꞌa̱i nkuhú kitsꞌín yjoho̱ xu̱ta̱ xuꞌbo̱ nga jꞌaisehe ̱Herode.̱ Títjun nda 
kinchja̱ko̱ nda̱ Blasto̱, kui xi nku nda̱ kꞌaku̱ a̱jihiṉ já xi tsꞌínxátꞌaha̱ 
nda̱ rei.̱ A̱skahan kinchja̱ko̱ nda̱ rei ̱nga tsankihi ̱kju̱a̱jyu, a̱tꞌaha̱ xu̱ta̱ 
nankihi ̱jóo̱ nankihi ̱nda̱ rei ̱bꞌatse nichine.

21 Nis̱tjin xi kitsú Herode ̱nga ku̱iṉchja̱nij̱míko̱ jóo̱, kingja najyun 
tsjo tjíhiṉ ko̱ yꞌejña a̱nte má nga tsꞌín kju̱a̱ ko̱ kinchja̱ya. 22 A̱sꞌa̱i bꞌi ̱
kitsú xu̱ta̱ nga iṉcha kikjintáya:

 Ni xi kitsꞌín já postru̱ 12 



266

—Najmi nda̱ xi tínchja̱i.̱ Ntia̱̱há niu̱.
23 Ta̱ kuihi chu̱bo̱ nku ntítsjehe ̱Ntia̱̱ná kitsjá chꞌihiṉ Herode,̱ a̱tꞌaha̱ 

najmi tjun yꞌéjña Ntia̱̱ná tsa kitsꞌínkie yjoho̱ nga Ntia̱̱náhá xi chánka. 
Chju̱ntu kikjinehe ̱ko̱ kꞌien.

24 Tu̱nga ngjindjuhú éheṉ Ntia̱̱ná ko̱ kisꞌenij̱mí tu̱ má xi tjeẖén ni. 
25 Bernabe ko̱ Saulo̱, nkꞌie nga kama ndju̱úhu̱ xá xi kikꞌa̱iẖi ̱nanki 
Jerusalen, kikꞌóya ngáha nga ngjiko̱ Jua xi ta̱ ꞌmi Marco.̱

Bꞌi ̱tsꞌín kikꞌa̱i ̱xáha̱ Bernabe ko ̱Saulo̱

13  A̱jihiṉ xu̱ta̱ niṉku̱ nanki Antiokia̱ yꞌentu Bernabe, Simon 
xi ta̱ ꞌmi Nda̱ Jma, Lucio̱̱ xi nibáha a̱nte Cirene,̱ Manaen xi 

kama cháko̱ Herode ̱Antipa̱ xi tsatéxuma a̱nte Galilea̱, ko̱ Saulo̱. Kui 
jái ̱xi já profeta̱ ko̱ já maestru̱. 2 Nkꞌie nga kama ñjakú nga tíiṉcha 
tsꞌíntsjoho̱ Ntia̱̱ná ko̱ nga tjíntu kjintíá, a̱sꞌa̱i Espiriṯu̱ Santo̱ bꞌi ̱
kitsúhu̱:

—Nꞌe ̱tꞌaxínnú Bernabe ko̱ Saulo̱ tu̱ xi tsꞌií̱hin xá xi tsjaha̱.
3 Yꞌentu kjintíá xu̱ta̱ niṉku̱, kinchja̱ko̱ Ntia̱̱ná ko̱ kingjénne ntsja 

Bernabe ko̱ Saulo̱. A̱sꞌa̱i kitsꞌínkji.

Bꞌi ̱tsꞌín yꞌénij̱mí éheṉ Ntia̱̱ná Saulo ̱
ko ̱Bernabe xjo ̱Chipre̱

4 Kui bꞌa̱ maha, nkꞌie nga kitsꞌínkjihi ̱ra̱ Espiriṯu̱ Santo̱ jóo̱, iṉcha ngji 
nanki Seleucia̱̱ ko̱ yo̱ jasꞌen nku tsutsu xi ngjikoẖo̱ xjo̱ Chipre.̱ 5 Nkꞌie 
nga tsichu nanki Salamina̱, yꞌénij̱mí éheṉ Ntia̱̱ná niꞌya sinagoga̱ha̱ xu̱ta̱ 
judio̱ xi tjín yo.̱ Ta̱ iṉcha tjeṉko̱ ya Jua nga tíbasinko̱ho.̱

6 A̱sꞌa̱i iṉcha jꞌatikjá ngayjee ̱xjo̱ Chipre ̱ko̱ tsichu nanki Pafo.̱ Yo̱ 
kisatéjin nku nda̱tjꞌe judio̱ xi ꞌmi Barjesu. Nku nda̱ profeta̱ kitsꞌín ma 
yjoho̱ 7 ko̱ tjeṉko̱ nda̱ títjuhu̱n Chipre.̱ Nku nda̱ kitikju̱a̱ xi ꞌmi Sergio̱̱ 
Paulo̱ nda̱ títjuu̱n. A̱sꞌa̱i kinchja̱ha̱ Bernabe ko̱ Saulo̱, a̱tꞌaha̱ mjehe ̱
ku̱a̱sínñjuhu̱ éheṉ Ntia̱̱ná. 8 Tu̱nga nda̱tjꞌee,̱ xi ta̱ Elima̱ ꞌmi ya nga én 
griego,̱ ngji kontra̱ha̱ Bernabe ko̱ Saulo̱. Yꞌéchꞌoho̱ nda̱ títjuu̱n tu̱ xi 
najmi sꞌej̱ihiṉ ra̱ yáha Jesu.

9 A̱sꞌa̱i jꞌaitsejíhiṉ ra̱ Espiriṯu̱ Santo̱ Saulo̱, xi ta̱ ꞌmi ya Pablo.̱ 
Tsaseꞌa nda̱tjꞌee ̱10 ko̱ bꞌi ̱kitsú:

—¡Ji xi tu̱ nku chꞌana̱cha̱há ri ̱xu̱ta̱ ko̱ ꞌyún chꞌonkꞌuin! ¡Ji xi ntíhi ̱
nda̱nindoo̱, a̱tꞌaha̱ bꞌa̱ tínꞌei xi nkú tsꞌín! ¡Ji xi tinchun kontra̱iẖi ̱
ngayjee ̱ni xi na̱xu̱ nginku̱n Ntia̱̱ná! ¿A tu̱ nku nꞌeṯsitinní ni xi nda 
tjíhiṉ Ntia̱̱ná? 11 Ndꞌa̱i ̱ngju̱a̱i ̱kontra̱hi ngaꞌyúhu̱n Ntia̱̱ná. Ka̱ma ka̱i.̱ 
Chuba nis̱tjin najmi ta̱ cha̱hani tsꞌíu̱.

Ta̱ kuihi chu̱bo̱ tjeṉꞌyún najmi ta̱ kama chjihí ra̱ nda̱tjꞌee.̱ Kama 
jyuhu̱n ko̱ chu̱ba̱ kikjatsúꞌbahá nga tsangisjai nku xi kjébénkihi.̱ 
12 Nkꞌie nga kikie nda̱ títjuu̱n ni xi kamoo̱, kama nkjúhu̱n ni xi 
tsakúya Pablo̱ nga yáha Nda̱ Ntia̱̱ná Jesu ko̱ kisꞌejihiṉ Jesu.

Bꞌi ̱tsꞌín yꞌénij̱mí Pablo ̱éheṉ Ntia̱̱ná a̱nte Pisidia̱̱
13 A̱sꞌa̱i Pablo̱ ko̱ já xi tjeṉko̱ jasꞌen nku tsutsu. Tsitju nanki Pafo̱ 

ko̱ tsichu Perge,̱ nanki xi tíjñajihiṉ a̱nte Panfilia̱̱. Yo̱ yꞌéjña Jua jóo̱ 
ko̱ kikꞌóya ngáha nanki Jerusalen. 14 Pablo̱ ko̱ já xingisoo̱ tsitju nanki 
Perge ̱ko̱ ngji nanki Antiokia̱, nanki xi tíjñajihiṉ a̱nte Pisidia̱̱. Nku 
xua̱tu̱ jasꞌen niꞌya sinagoga̱ xi síjña yo̱ ko̱ yꞌentu. 15 Nkꞌie nga kinꞌeya 
xu̱ju̱n kju̱a̱téxumoo̱ ko̱ xu̱ju̱n já profeta̱, bꞌi ̱kitsú já kꞌaku̱hu̱ xu̱ta̱ niꞌya 
sinagoga̱ nga kinchja̱:

—Jun já ntsꞌe, tsa tjínnu̱u én xi kꞌúénij̱míhu̱u xu̱ta̱, chu̱bo ndꞌa̱i.̱
16 A̱sꞌa̱i tsisintjeṉ Pablo̱. Kingjénnkꞌa ntsja tu̱ xi ku̱a̱sínñjuhu xu̱ta̱ 

ko̱ bꞌi ̱kitsú:
—Jun xi ntje ̱Israel tjeẖeṉnu̱u ko̱ jun xi najmi ntje ̱Israel tjeẖeṉnu̱u 

xi yankjún Ntia̱̱ná, ta̱sinñjunú. 17 Ntia̱̱ha̱ xu̱ta̱ Israel, kui xi jꞌájihiṉ ntje ̱
cháná ko̱ nku na̱xiṉantá chánka kitsꞌín ma nkꞌie nga tjíntu sa a̱nte 
Egipto,̱ má nga yꞌentutꞌá xꞌa̱n. A̱skahan ngaꞌyúhu̱n kikꞌonsjekoẖo ntje ̱
cháná a̱nte Egipto.̱ 18 Kitsꞌíntsentaha̱ a̱nte kixiu̱ nkú ra̱ ma yachán nú. 
19 Kitsꞌínkje yatu nanki i xi tjín a̱nte Canaan ko̱ kitsjáha̱ ntje ̱cháná 
a̱ntehe ̱tu̱ xi ka̱ma tsꞌeẖe.

20 ’A̱skahan, nkú ra̱ ma tsa ñju unchan ko̱ cháte nú, Ntia̱̱ná kitsjá 
xáha̱ já jue tu̱ xi ku̱a̱téxumaha̱ ra̱ na̱xiṉantáná santaha nga tsichu 
nis̱tjihiṉ nda̱ profeta̱ Samuel. 21 A̱sꞌa̱i tsanki na̱xiṉantáná nga nku nda̱ 
rei ̱ku̱a̱téxumaha̱. Bꞌa̱ tsꞌín Ntia̱̱ná kitsjáha̱ ra̱ nku nda̱ rei.̱ Yachán nú 
tjíhin tsatéxuma Saul xi ntíhi ̱Cis xi yꞌaha̱ ra̱ ntjeẖe ̱Benjamin.

22 ’A̱skahan Ntia̱̱ná kikjeꞌáha̱ xóo̱ Saul ko̱ David kitsꞌín ma nda̱ 
reiẖi ̱xu̱ta̱. Kitsúya Ntia̱̱ná yáha David: “Kuasakúna David ntíhi ̱Isai. 
Kui xi nku nda̱ xi tsjo maha̱ anim̱a̱na̱, xi tsꞌií̱ntjusunyje xi nkú nga 
tsꞌín mjena.” 23 Ntjeẖe ̱David nibaha nda̱ xi kitsúya títjun Ntia̱̱ná nga 
tsꞌií̱n nibásehe ̱xu̱ta̱ Israel tu̱ xi tsꞌií̱nkꞌankihi. Kui ndo̱ xi Jesu.

24 ’Kintehe ̱ni nga jꞌai Jesu, Jua yꞌénij̱míhi ̱ngayjee ̱xu̱ta̱ Israel. Bꞌa̱ 
kitsúhu̱ nga tjíhin nga ngju̱a̱iḵjꞌáha̱ ra̱ anim̱a̱ha̱ ko̱ sa̱téntá. 25 Nkꞌie 
nga ja tíbichúkjetꞌa xáha̱ Jua, bꞌa̱ kitsú: “¿Yá xi tíbixíún nga an? 
Najmi an nda̱ xi tíchuyóho̱o. A̱skahan nibá nku xi ꞌyún nkꞌa tjeṉ sa 
nga an, nga santaha najmi an tsuhuna tsa an kjendáya nꞌúhu̱ ntéhe.̱”

26 ’Jun já ntsꞌe, jun xi ntjeẖe ̱Abraham ko̱ jun xi najmi Israel 
tjeẖeṉnu̱u xi yankjún Ntia̱̱ná, ñá kinꞌe nibáná én xuꞌbi ̱xi tsꞌií̱nkꞌankiná. 
27 A̱tꞌaha̱ xu̱ta̱ Jerusalen ko̱ já tjíxáha̱ najmi kamankjihiṉ yáha Jesu 
ko̱ ta̱ ndaha ni xi tjítꞌa xu̱ju̱hu̱n já profeta̱ xi nꞌeya xki ̱xua̱tu̱. Iṉcha 
kitsú nga ngabaya tjeẖeṉ ra̱ Jesu. Bꞌa̱ tsꞌín iṉcha kitsꞌíntjusuhun ni xi 
yꞌétꞌa já profeta̱. 28 Ndaha tsa najmi kisakújihiṉ mí kju̱a̱ha nga ka̱ma 
nꞌeḵꞌiehen, tu̱nga tsinchihí ra̱ Pilato̱ nga nꞌeḵꞌien Jesu.

29 ’Nkꞌie nga ja kitsꞌíntjusun jóo̱ ngayjee ̱ni xi tjítꞌa xu̱ju̱n éheṉ 
Ntia̱̱ná má nga tínchja̱nij̱míyaha Jesu, a̱sꞌa̱i kikjejeṉtꞌa kruu̱ ko̱ 

kingjáyanji. 30 Tu̱nga Ntia̱̱náhá kitsꞌínkjꞌáíya ngáha̱ ra̱ ngabayoo̱. 
31 Jesu nkjin nis̱tjin tsakúchjihi ̱yjoho̱ já xi tsitjukoẖo̱ a̱nte Galilea̱ nga 
ngjikoẖo̱ nanki Jerusalen. Ndꞌa̱i ̱kui já xuꞌbo̱ xi tíiṉcha tsuyaha̱ xu̱ta̱ 
ni xi iṉcha kikie.

32 ’Jiṉ ta̱ tíbixínyai ̱én nda tsu xuꞌbi ̱xi tínchja̱ ni xi Ntia̱̱ná kitsúya 
títjuhu̱n ntje ̱cháná nga tsjáha̱. 33 Kui niu̱ xi ja kitsꞌíntjusun Ntia̱̱ná 
ngandaná ñá xi yꞌahaná ntjeẖe ̱ntje ̱cháná, nkꞌie nga kitsꞌínkjꞌáíyaha̱ 
Jesu ngabayoo.̱ Xi nkú tsꞌín tjítꞌa xu̱ju̱n salmo̱ xki ̱jo: “Ji xi Ntína̱, an 
xi tsichu ma Na̱ꞌmihi.̱” 34 Ntia̱̱ná kitsꞌínkjꞌáíya ngáha̱ ra̱ Jesu ngabayoo̱ 
tu̱ xi najmi ta̱ ku̱a̱tsúhun yjonintehe.̱ A̱tꞌaha̱ bꞌa̱ kitsú: “Tsjanu̱u 
kju̱a̱ndana̱ xi kixihiṉ David.”

35 ’Kui nga bꞌa̱ ta̱ tsꞌín tjítꞌa yaha kjꞌa̱í salmo:̱ “Najmi kꞌu̱a̱iṉtei nga 
ku̱a̱tsún yjonintehe ̱nda̱ xi tsꞌi.̱” 36 David, nis̱tjin nga yꞌejña kitsꞌín ni xi 
mjehe ̱Ntia̱̱ná, a̱sꞌa̱i kꞌien. Kama ñjakúko̱ xi cháha̱ ko̱ jentu yjonintehe.̱ 
37 Tu̱nga máha nda̱ xi Ntia̱̱ná kitsꞌínkjꞌáíya ngáha̱ ra̱ ngabayoo̱, kui xi 
najmi jentu yjonintehe.̱

38 ’Kui bꞌa̱ maha, jun já ntsꞌe, tjíhin nga cha̱hanu ni xuꞌbi.̱ Jesu 
kitsꞌín nga ka̱ma ndyjatꞌaha̱ xu̱ta̱ jéhe.̱ Kui nihi xi tíbꞌenij̱míi ̱ndꞌa̱i.̱ 
39 Kju̱a̱téxumaha̱ Moise najmi kamaha̱ kitsꞌín nda̱ínu̱u ngayjee ̱jé xi 
tjínnu̱u nginku̱n Ntia̱̱ná, tu̱nga Jesu tsꞌín nda̱íhi ̱jéhe ̱ngayjee ̱xu̱ta̱ xi 
sꞌejihiṉ.

40 ’Kui nga chúhu̱n ru̱u yjonu̱u nga najmi tu̱ jun niḇanenu̱u ni xi 
yꞌétꞌa já profeta̱. A̱tꞌaha̱ bꞌi ̱tsꞌín tjítꞌa xu̱ju̱n éheṉ Ntia̱̱ná:

 41 Cha̱so̱o, jun xi chajnucho xu̱ta̱ xingisoo,̱
katuma nkjúnnu̱u ko̱ kandyjajihiṉsón.
A̱tꞌaha̱ an tsꞌian nku ni nis̱tjin nga tintsu̱bo̱o,
nku ni xi najmi sꞌej̱innu̱u ndaha tsa tjín xi ku̱iṯsu̱yanu̱u.

42 A̱sꞌa̱i tsitju niꞌya sinagoga̱ Pablo̱ ko̱ já xi tjeṉko.̱ Xu̱ta̱ xi tjín 
yo̱ iṉcha tsanki nga kꞌúínya saha̱ ni xuꞌbi ̱xua̱tu̱ xinkuu̱. 43 Nkꞌie 
nga tsitju xu̱to̱, nkjin xu̱ta̱ judio̱ ko̱ xi najmi judio̱ xi benkjún Ntia̱̱ná 
kitsjennkíhi ̱Pablo̱ ko̱ Bernabe. Kui bꞌa̱ kitsúhu̱ xu̱to̱ nga tjíhin nga 
kꞌúéntujín kju̱a̱ndaha̱ Ntia̱̱ná.

44 Xua̱tu̱ xinkuu̱ xi mjehé kama ñjakúyjee ̱xu̱ta̱ xi tjín yo̱ tu̱ xi 
ku̱a̱sínñjuhu̱ ra̱ éheṉ Ntia̱̱ná. 45 Tu̱nga nkꞌie nga iṉcha kikie já judio̱ 
xu̱ta̱ nkjiu̱n, ꞌyún kama nchiṉi.̱ Ngji kontra̱ha̱ ni xi tíbꞌénij̱mí Pablo̱ 
ko̱ chꞌon kitsúhu̱. 46 A̱sꞌa̱i ꞌyún ndjá kinchja̱ sa Pablo̱ ko̱ Bernabe. Bꞌi ̱
iṉcha kitsú:

—Kamachjéheṉ nkꞌie nga jun títjun kisꞌenij̱mínu̱u éheṉ Ntia̱̱ná, 
tu̱nga najmi tínꞌekjáíhín ru̱u éeṉ. Bꞌa̱ tsꞌín tíbakuchjíhinu nga najmi 
tjeẖeṉnu̱u nga ku̱iṉtsu̱ba̱ tíkꞌun síún. Kui kju̱a̱ha nga tu̱ sahá xu̱ta̱ xi 
tjín a̱sunntee ̱kuankínkꞌienij̱míhi ̱ri ̱ndꞌa̱i.̱ 47 A̱tꞌaha̱ bꞌi ̱kitsúni ̱Ntia̱̱ná 
nga yꞌéxáni:̱

Ji xi nkú joyaha nku ndꞌí

xi tsjaha̱ xu̱ta̱ xi tjín a̱sunntee,̱
tu̱ xi kꞌúínkoẖoni én xi tsꞌínkꞌankihi ̱xu̱ta̱
santaha má fekuhu̱ a̱sunntee.̱

48 Nkꞌie nga kintꞌé én xuꞌbi ̱xu̱ta̱ xi najmi ntje ̱judio̱ tjeẖeṉ ra̱, 
kama tsjoho̱ ko̱ bꞌa̱ iṉcha kitsú nga tjíhiṉ kju̱a̱chánka éheṉ Ntia̱̱ná. 
Kisꞌejihiṉ ni xi yꞌénij̱mí Pablo̱ ngayjee ̱xu̱ta̱ xi ja jꞌájin Ntia̱̱ná nga 
tjíhin nga kꞌúéntu tíkꞌun sín.

49 Ngjindju éheṉ Ntia̱̱ná nga kisꞌenij̱mí ngayjee ̱a̱nte xuꞌbo̱. 50 Tu̱nga 
já judio̱hó tsincháꞌa jminchjín xi benkjún Ntia̱̱ná ko̱ xi nda behe ̱xu̱ta̱, 
ko̱ ta̱ tsincháꞌa já kꞌaku̱hu̱ nankiu̱ xi má nga tsinchákjaha̱n. Kitsjennkí 
unkie Pablo̱ ko̱ Bernabe ko̱ kikꞌonsje nankihi.̱

51 A̱sꞌa̱i yꞌétsujne ndyjo tsu̱ku̱ Pablo̱ ko̱ Bernabe tu̱ xi tsakúchjihi 
nga najmi kui xi tjíhiṉ jé. A̱sꞌa̱i iṉcha ngji nanki Iconio̱̱. 52 Xu̱ta̱ xi 
yjankihi ̱Jesu xi yꞌentu Antiokia̱, nanki xi tíjñajihiṉ Panfilia̱̱, kisꞌe 
ṉkjúhu̱n kju̱a̱tsjo ko̱ kitsejíhiṉ ra̱ Espiriṯu̱ Santo̱.

Bꞌi ̱tsꞌín ja ma kisꞌehé ra̱ ndjio̱ ̱Pablo ̱
ko ̱Bernabe nanki Iconio̱̱

14  Nkꞌie nga jasꞌen Pablo̱ ko̱ Bernabe niꞌya sinagoga̱ha̱ xu̱ta̱ 
judio̱ xi tjín nanki Iconio̱̱, iṉcha yꞌénij̱mí éheṉ Ntia̱̱ná nga ix̱í 

nkjihín xu̱ta̱ judio̱ ko̱ xi najmi judio̱ kisꞌejihiṉ ni xi tíiṉcha bꞌénij̱mí. 
2 Tu̱nga já judio̱ xi najmi sꞌejihiṉ yáha Jesu tsinchákjaha̱n xu̱ta̱ xi 
najmi judio̱ xi má nga chꞌon tsꞌín ku̱a̱seẖe ̱já ntsꞌeé.

3 Nkjin nis̱tjin tsꞌandayaha̱ Pablo̱ ko̱ Bernabe yo.̱ Iṉcha behe ̱
kꞌun nga Nda̱ Ntia̱̱ná Jesu tíbasinkoẖo̱ ko̱ ndjá kinchja̱nij̱míyaha 
kju̱a̱ndaha̱ Nda̱ Ntia̱̱ná. Kinꞌechjén jóo̱ nga kitsꞌín kju̱a̱nkjún ko̱ kama 
ni xi tsakúchji nga kju̱axi ̱én xi tínchja̱.

4 A̱sꞌa̱i tsakjánya yjoho̱ xu̱ta̱ na̱ntio̱̱. Tjín xi kamako̱ xu̱ta̱ judio̱ ko̱ 
tjín xi kamako̱ já postru̱. 5 Já nankiu̱ ko̱ já judio̱ yꞌéndako̱ já tjíxóo̱ 
tu̱ xi tsꞌií̱nꞌuhu̱n ra̱ ko̱ kꞌu̱éhe ̱ra̱ ndjio̱̱ já postru̱. 6 Nkꞌie nga kintꞌé já 
postru̱ niu̱, Listra̱ ko̱ Derbe ̱iṉcha tsanka, nanki xi tjíntujíhiṉ a̱nte 
Licaonia̱̱. Ko̱ ngji ya a̱nte xi tjíndai yo̱ 7 má nga ta̱ iṉcha yꞌénij̱mí én 
nda tsuhu̱ Jesu.

Bꞌi ̱kama nanki Listra̱ nkꞌie nga ntia̱̱ 
tínꞌe ma Pablo̱ ko ̱Bernabe

8 Listra̱ yꞌejña nku nda̱ nim̱a̱ xi tu̱ bꞌa̱ tsꞌín najmi mahá fi nkúhu 
nga kitsin. Kui xi yꞌejña 9 nga tsasínñjuhu̱ ni xi tínchja̱ Pablo̱. A̱sꞌa̱i 
Pablo̱ tsaseꞌa ndo̱ ko̱ kikie nga sꞌejihiṉ xi má nga ka̱manda. 10 A̱sꞌa̱i bꞌi ̱
kitsúhu̱ nga ꞌyún kinchja̱:

—Tis̱iṉjña kixi.̱
A̱sꞌa̱i ix̱í kikjennkꞌáhá ndo̱ ko̱ kikjatsúꞌba. 11 Nkꞌie nga kikie xu̱to̱ ni 

xi kitsꞌín Pablo,̱ bꞌi ̱iṉcha kitsú nga iṉcha kikjintáya nga én Licaonia̱̱:

—Ja kafꞌaijénjinná jo ntia̱̱. Yjonintehe ̱xu̱ta̱ iṉcha kabꞌa.
12 Bꞌa̱ iṉcha kitsú nga Bernabe xi ntia̱̱ Zeu̱s ko̱ nga Pablo̱ xi ntia̱̱ 

Hermes̱, a̱tꞌaha̱ Pablo̱ xi tínchja̱. 13 A̱sꞌa̱i nda̱ na̱ꞌmi xi tsꞌínxáha̱ ntia̱̱ 
Zeu̱s jꞌaiko̱ turu̱ ko̱ naxú tsjo kꞌun a̱nkju̱a̱ha̱ nankiu̱, má nga síjña 
niṉku̱hu̱ ntia̱̱ Zeu̱s. Nda̱ na̱ꞌmiu̱ ko̱ xu̱ta̱ na̱ntio̱̱ iṉcha mjehe ̱tsjáha̱ 
chje ̱já postru̱. 14 Tu̱nga nkꞌie nga kamankjihiṉ Bernabe ko̱ Pablo̱ ni xi 
tímoo,̱ kikjentiy̱ajen najyuhu̱n ko̱ kiṯsa̱ ngjijihiṉ xu̱ta̱ na̱ntio̱̱ nga iṉcha 
kikjintáya nga 15 bꞌi ̱iṉcha kitsú:

—Jun já, ¿á bꞌa̱ tínꞌehenu? Ta̱ xu̱ta̱ níi ̱xi nkúhu jun. Tíbꞌenij̱míi ̱
a̱jinnu̱u nga tjíhin nga kꞌúéntu ni xuꞌbi ̱xi najmi chumi ni chjíhi ̱ra̱ ko̱ 
nꞌeḵjóho̱on Ntia̱̱ xi tíjña tíkꞌun. Kui xi kitsꞌínnda nkꞌa ján, tꞌanankiu̱, 
ntáchakꞌuu̱n ko̱ ngayjee ̱ni xi tjíhiṉ. 16 Nis̱tjin nkꞌie kitsjánte Ntia̱̱ná 
nga xu̱ta̱ xi tjín a̱sunntee ̱tsꞌií̱n sin chá xi be. 17 Tu̱nga tu̱ nkú kitsjáhá 
ra̱ xu̱ta̱ ni xi nda tu̱ xi tsakúchjihi yjoho̱. A̱tꞌaha̱ kui xi tsꞌín nibáná tsꞌí 
ko̱ tsjáná cha̱n xi nda. Tsjáná nichine ko̱ tsꞌíntsehe anim̱a̱ná kju̱a̱tsjo.

18 Bꞌa̱ kitsú Pablo̱ ko̱ Bernabe. A̱sꞌa̱i tu̱ ni xí kisꞌenkihí ra̱ kju̱a̱nim̱a̱ 
nga kꞌu̱échꞌoho̱ xu̱ta̱ nga̱tꞌaha̱ chje ̱xi mjehe ̱tsjá.

19 A̱sꞌa̱i já judio̱ xi nibaha nanki Antiokia̱ ko̱ nanki Iconio̱̱ 
jꞌaincháꞌa xu̱ta̱ nkjiu̱n. Iṉcha yꞌéhe ̱ndjio̱̱ Pablo̱ ko̱ kikjebéfehe ̱na̱tsin 
na̱ntio̱̱. Ja kaꞌme iṉcha kitsú. 20 Tu̱nga nkꞌiehé nga kama ñjakúndaihi ̱
Pablo̱ xu̱ta̱ xi yjankihi ̱Jesu, tsisintjeṉ Pablo̱ ko̱ jasꞌen a̱jin na̱ntio̱̱. 
Nis̱tjin xi ma ndyjuu̱n ngjiko̱ Bernabe nanki Derbe.̱

21 Yꞌénij̱mí Pablo̱ ko̱ Bernabe én nda tsuhu̱ Jesu nanki Derbe ̱ko̱ 
nkjin ṉkjún xu̱ta̱ xi tjín yo̱ kitsjennkíhi ̱Jesu. A̱sꞌa̱i kikꞌóya ngáha 
jóo̱ nanki Listra̱, Iconio̱̱ ko̱ Antiokia̱. 22 Nkꞌie nga iṉcha jꞌa yo̱, bꞌa̱ 
iṉcha kitsúhu̱ xu̱ta̱ niꞌyakuyóo̱ nga tjíhin nga kꞌúéntujín teheṉte ni xi 
sꞌejihiṉ. Bꞌi ̱kitsú yaha̱:

—Nkjin tíkjá kju̱a̱nim̱a̱ bitjajiáán tu̱ xi bitjasꞌeṉjihinná nga Ntia̱̱ná 
xi batéxumaná.

23 Xki ̱niṉku̱ xi tjín nanki xuꞌbo̱ iṉcha kinchja̱ko̱ Ntia̱̱ná ko̱ yꞌentu 
kjintíá, a̱sꞌa̱i yꞌétꞌa xá já xi ku̱a̱seẖe ̱niṉku̱. Kitsꞌínkjasꞌen jóo̱ a̱ya ntsja 
Ntia̱̱ná a̱tꞌaha̱ kisꞌejihiṉ Ntia̱̱ná.

Bꞌi ̱tsꞌín iṉcha jꞌai ngáha Pablo̱ ko ̱Bernabe 
nanki Antiokia̱ xi tíjñajihiṉ a̱nte Siria̱̱

24 A̱sꞌa̱i iṉcha jꞌa Pablo̱ ko̱ Bernabe nanki xi tjín a̱nte Pisidia̱̱ ko̱ 
iṉcha jꞌai a̱nte Panfilia̱̱. 25 Nkꞌie nga ja yꞌénij̱mí éheṉ Ntia̱̱ná nanki 
Perge,̱ iṉcha ngji nanki Atalia̱̱. 26 Yo̱ jasꞌen nku tsutsu xi ngjiko̱ho̱ 
nanki Antiokia̱, yo̱ má nga kinꞌekjasꞌen a̱ya ntsja Ntia̱̱ná nga tjuhu̱n 
ni tu̱ xi ku̱a̱siṉkoẖo̱ ra̱ xá xi tsꞌií̱n. Jꞌai yo̱ a̱tꞌaha̱ ja kama ndju̱ú xóo̱.

27 Nkꞌie nga jꞌai nanki Antiokia̱, kinchja̱ ñjakúhu̱ xu̱ta̱ niṉku̱ ko̱ 
kitsúyaha̱ ngayjee ̱ni xi kitsꞌínkoẖo̱ Ntia̱̱ná ko̱ xi nkú tsꞌín Ntia̱̱ná 
kitsjántehe ̱xu̱ta̱ xi najmi ntje ̱judio̱ tjeẖeṉ ra̱ xi má nga ko̱ kui sꞌej̱ihiṉ 

éheṉ Ntia̱̱ná. 28 Nkjin nis̱tjin tsꞌandayaha̱ Pablo̱ ko̱ Bernabe yo̱ nga 
yꞌentujíhiṉ xu̱ta̱ xi yjankihi ̱Jesu.

Bꞌi ̱tsꞌín yꞌénda já postru̱ ko ̱jácháha̱ 
niṉku̱ kju̱a̱sti xi tjun kisakú

15  A̱sꞌa̱i tsichu nanki Antiokia̱ kꞌu̱a̱ já xi nibaha a̱nte Judea̱. Kui 
xi bꞌi ̱tsꞌín tsakúyaha̱ xu̱ta̱ niṉku̱:

—Tsa najmi nꞌeṉu̱u ni circuncision xi nkú tsꞌín tíjña sin chá xi 
yꞌétꞌaná Moise, najmi ka̱ma kꞌu̱a̱nkiu.

2 Kui nga Pablo̱ ko̱ Bernabe yꞌésikoẖo jóo̱. ꞌYún kinchja̱nij̱míyakoẖo 
jóo̱ niu̱. Kui nga bꞌa̱ tsꞌín iṉcha yꞌéndako̱ho xinkjín xu̱ta̱ niṉku̱ nga 
Pablo̱ ko̱ Bernabe ko̱ kꞌu̱a̱ já niṉku̱ nanki Antiokia̱ iṉcha ngju̱a̱i ̱nanki 
Jerusalen xi má nga ku̱iṉchja̱nij̱míyakoẖo já postru̱ ko̱ jácháha̱ niṉku̱ 
nanki Jerusalen kju̱a̱sti xuꞌbi.̱

3 A̱sꞌa̱i tsitju já xi kitsꞌínkji xu̱ta̱ niṉku̱. Iṉcha jꞌa a̱nte Fenicia̱̱ ko̱ 
a̱nte Samaria̱̱ nga tíiṉcha tsuya xi nkú tsꞌín kitsꞌínkꞌóntjaiya yjoho̱ ko̱ 
kisꞌejihiṉ Ntia̱̱ná xu̱ta̱ xi najmi ntje ̱judio̱ tjeẖeṉ ra̱. Ngayjee ̱já ntsꞌeé 
tu̱ xí tsjohó kamaha̱ nga kintꞌé én xuꞌbi.̱

4 Nkꞌie nga iṉcha jꞌai nanki Jerusalen, xu̱ta̱ niṉku̱, já postru̱ 
ko̱ jácháha̱ niṉku̱ kitsꞌínkjáíhiṉ. A̱sꞌa̱i kitsúya jóo̱ ngayjee ̱ni xi 
kitsꞌínkoẖo̱ Ntia̱̱ná. 5 Tu̱nga tsisintjeẖén kꞌu̱a̱ já fariseo̱ xi ja kisꞌejihiṉ 
Jesu ko̱ bꞌi ̱iṉcha kitsú:

—Xu̱ta̱ xi najmi ntje ̱judio̱ tjeẖeṉ ra̱ tjíhin nga nꞌeẖe ̱ni circuncision 
ko̱ tjíhin nga sꞌeṉij̱míhi ̱nga tsꞌií̱ntjusun kju̱a̱téxumaha̱ Moise.

6 A̱sꞌa̱i kama ñjakú já postru̱ ko̱ jácháha̱ niṉku̱ nga 
kinchja̱nij̱míyakoẖo xinkjín ni xuꞌbi.̱ 7 Nkꞌie nga ja ꞌyún tse 
kinchja̱nij̱míyaha niu̱, a̱sꞌa̱i tsisintjeṉ Pedro̱ ko̱ bꞌi ̱kitsú:

—Jun já ntsꞌe, ja yo nga ndꞌa̱i jꞌájihinna Ntia̱̱ná a̱jinnu̱u xi má nga 
an xínyaha̱ xu̱ta̱ xi najmi ntje ̱judio̱ tjeẖeṉ ra̱ én nda tsuhu̱ Jesu tu̱ xi 
sꞌej̱ihiṉ ra̱. 8 Ntia̱̱ná be anim̱a̱ha̱ ngayjee ̱xu̱ta̱ ko̱ kui tsakúchji nga ta̱ 
kitsꞌínkjáíhiṉ xu̱ta̱ xuꞌbo̱ nkꞌie nga kitsjáha̱ Espiriṯu̱ Santo̱ xi nkú tsꞌín 
kitsjáná. 9 Najmi ngabi kitsꞌín Ntia̱̱ná a̱jihiṉ xu̱ta̱ xuꞌbo̱ ko̱ a̱jinná. Tu̱ 
sahá ta̱ kitsꞌín je anim̱a̱ha̱ tu̱ nga̱tꞌaha̱ nga kisꞌejihiṉ Jesu.

10 ’Kui bꞌa̱ maha ndꞌa̱i,̱ ¿á tíbankín kontra̱ha̱ ru̱u Ntia̱̱ná nga 
mjeheṉu̱u nꞌeḵꞌanjihinu xu̱ta̱ xi sꞌejihiṉ ra̱ Jesu chꞌá xi najmi 
tsichukju̱a̱ha̱ ra̱ ntje ̱cháná ko̱ xi ta̱ ndaha ñá najmi chúkju̱a̱ná nga 
chꞌanjiá? 11 Sꞌejin níná nga kꞌu̱a̱nkiá tu̱ nga̱tꞌaha̱ kju̱a̱ndaha̱ Nda̱ 
Ntia̱̱ná Jesu xi nkú ko̱ ta̱ tsꞌín kꞌu̱a̱nki xu̱ta̱ xuꞌbo̱.

12 A̱sꞌa̱i kindyjanta ngayjee ̱xu̱ta̱ ko̱ tsasínñjuhu̱ ni xi kitsú 
Bernabe ko̱ Pablo,̱ xi nkú tsꞌín Ntia̱̱ná kitsjáha̱ ngaꞌyún nga kitsꞌín 
a̱jihiṉ xu̱ta̱ xi najmi ntje ̱judio̱ tjeẖeṉ ra̱ kju̱a̱nkjún ko̱ ni xi tsakúchji 
kju̱a̱chánkaha̱ Ntia̱̱ná. 13 Nkꞌie nga ja kamaha̱ nga iṉcha kinchja̱ 
Bernabe ko̱ Pablo,̱ bꞌi ̱kitsú Santiago̱ nga kinchja̱:

—Jun já ntsꞌe, ta̱sinñjunú. 14 Ja kuatsúyaná Simon xi nkú tsꞌín 
Ntia̱̱ná kikꞌatutsꞌiẖiṉ ra̱ nga kama nim̱a̱ha̱ xu̱ta̱ xi najmi ntje ̱Israel 
tjeẖeṉ ra̱ ko̱ jꞌájin a̱jihiṉ xu̱ta̱ xuꞌbo̱ nku na̱xiṉantá xi ta̱ ka̱ma tsꞌe.̱ 
15 Ta̱ kui nii ̱xi kitsú já profeta̱ má nga bꞌi ̱tsꞌín yꞌétꞌa:

 16 A̱skahan kjúái ̱ngáhana
ko̱ tsꞌinndáya ngáhana niꞌyaha̱ David xi ja tsijneya.
Tsꞌinndáya ni xi tsatsuu̱n ko̱ kjesíntjeṉ ngáhana,

 17 tu̱ xi xu̱ta̱ xingisoo̱ ku̱a̱ngisjaihina,
ngayjee ̱xu̱ta̱ xi jꞌajíán.

 18 Bꞌa̱ kitsú Ntia̱̱ná, kui xi yꞌéjña chji ni xuꞌbi ̱
santaha nkúhu nú chá ján.

19 ’Kui nga bꞌa̱ tíxihinna nga najmi tu̱ nchjá nꞌehe ̱ra̱á éeṉ xu̱ta̱ xi 
najmi ntje ̱Israel tjeẖeṉ ra̱ xi sꞌejihiṉ Ntia̱̱ná. 20 Tu̱ sahá nꞌeḵjíhií̱ xu̱ju̱n 
nga bꞌa̱ kꞌúíhií̱n nga najmi tu̱ kjiṉe ̱nichine xi chje ̱kikꞌa̱iẖi ̱ra̱ ntia̱̱ 
xi tsꞌínnda xu̱ta̱, nga najmi tu̱ katjantuko̱ jminchín nga najmi kjee̱ 
bixan, nga najmi kjiṉe ̱yjoho̱ chu̱ xi nubantu, ko̱ nga najmi kjiṉe ̱jní. 
21 A̱tꞌaha̱ santaha nkúhu nkꞌie tjín xi bꞌénij̱mí kju̱a̱téxumaha̱ Moise xki ̱
nanki nkꞌie nga nꞌeya kju̱a̱téxumoo̱ xki ̱xua̱tu̱ niꞌya sinagoga̱.

Bꞌi ̱tsu xu̱ju̱n xi kitsꞌínkji já postru̱ 
ko ̱jácháha̱ niṉku̱ Jerusalen

22 A̱sꞌa̱i yꞌéndako̱ xinkjín já postru̱ ko̱ jácháha̱ niṉku̱ ko̱ ngayjee ̱
xu̱ta̱ niṉku̱ nga kjꞌu̱ájin já xi tsꞌií̱nkjiko̱ Pablo̱ ko̱ Bernabe nanki 
Antiokia̱. Yꞌétꞌa xá Juda̱ xi ta̱ ꞌmi Barsaba ko̱ Sila̱. Já kꞌaku̱ a̱jihiṉ já 
ntsꞌeé já xuꞌbi.̱ 23 Bꞌi ̱tsu xu̱ju̱n xi kamanda:

“Jiṉ, já postru̱ ko̱ jácháha̱ niṉku̱ Jerusalen, tínꞌekjíiẖi ̱kju̱a̱suniña 
já ntsꞌeé xi najmi ntje ̱judio̱ tjeẖeṉ ra̱ xi tjíntu nanki Antiokia̱ ko̱ nanki 
xi tjíntujín a̱nte Siria̱̱ ko̱ a̱nte Silicia̱̱.

24 ’Kinuꞌyái ̱nga tjín kꞌu̱a̱ já xi ei̱ ̱tsitjujihiṉni,̱ já xi najmi jiṉ 
yꞌexái.̱ Kitsꞌín ntjiṉu̱u ni xi tsakúya jóo̱ ko̱ kitsꞌínndyjajinnu̱u xi nkú 
tsꞌín sꞌejinnu̱u. 25 Kui nga tjínkuhu̱ni ̱nga yꞌétꞌa xái ̱já xi tínꞌekjíkoi̱ ̱
Bernabe ko̱ Pablo.̱ Kui xi tjoni ̱26 ko̱ kui xi ja kitsjáha̱ yjoho̱ nga tsa 
ku̱a̱yá nga̱tꞌaha̱ Nda̱ Ntia̱̱ná Jesucristo̱. 27 Tínꞌekjíi ̱Juda̱ ko̱ Sila̱, kui xi 
ku̱iṉchja̱koṉu̱u nga ku̱iṯsu̱yanu̱u ni xi yꞌendai.̱

28 ’A̱tꞌaha̱ Espiriṯu̱ Santo̱ ko̱ jiṉ bꞌa̱ mani ̱nga nda tjín nga tu̱ nkuhú 
chꞌá xuꞌbi ̱xi nꞌeḵꞌanjiiẖi,̱ xi tjíhin nga nꞌeṯjusun. 29 Najmi tu̱ chino 
nichine xi chje ̱kikꞌa̱iẖi ̱ra̱ ntia̱̱ xi tsꞌínnda xu̱ta̱, ta̱ ndaha jní, ta̱ ndaha 
yjoho̱ chu̱ xi kinubantu, ko̱ najmi tu̱ suntuko̱ jminchjín nga najmi kjee̱ 
bixon. Tsa kꞌúéntu tꞌaxíún ni xuꞌbi,̱ nda nꞌo̱o. Nda katꞌenu̱u.”

30 A̱sꞌa̱i iṉcha ngji já xi kisꞌetꞌa xóo̱ ko̱ iṉcha tsichu nanki Antiokia̱. 
Yo̱ kinchja̱ ñjakúhu̱ ngayjee ̱xu̱ta̱ niṉku̱ ko̱ kitsꞌínkjasꞌeheṉ xu̱ju̱n. 
31 Nkꞌie nga kitsꞌínyaha̱ xu̱ju̱n xu̱ta̱ niṉku̱, tsjo iṉcha kamaha̱ a̱tꞌaha̱ 
kichjuxíhiṉ ni xi títsꞌín ntjiẖi.̱ 32 Juda̱ ko̱ Sila̱ xi ta̱ já profeta̱ tse 

kinchja̱nij̱míko̱ xu̱ta̱ niṉku̱. Bꞌa̱ tsꞌín kisakú ngaꞌyúhu̱n ra̱ já ntsꞌeé ko̱ 
ndjá tsinchajin ni xi kisꞌejihiṉ.

33 Já xi iṉcha tsichu nanki Antiokia̱ tsꞌandaya jaha̱ yo̱, a̱sꞌa̱i iṉcha 
kikꞌóya ngáha nanki Jerusalen. Nda tsꞌín iṉcha kitsꞌínkjihi ̱já ntsꞌeé. 
34 Tu̱nga yꞌejñahá Sila̱ yo̱. 35 Pablo̱ ko̱ Bernabe ta̱ yꞌentu Antiokia̱ nga 
tsakúya éheṉ Ntia̱̱ná ko̱ yꞌénij̱mí én nda tsuhu̱ Jesucristo̱. Nkjin já 
ntsꞌeé xi bꞌa̱ ta̱ iṉcha kitsꞌín.

Bꞌi ̱tsꞌín iṉcha kitsꞌín ngabihi ̱
xinkjín Pablo ̱ko ̱Bernabe

36 Jꞌa nis̱tjiu̱n, a̱sꞌa̱i Pablo̱ bꞌi ̱kitsúhu̱ Bernabe:
—Tankíhiṉtsubekꞌáán já ntsꞌeé xi tjíntu má nga yꞌenij̱míaá én nda 

tsuhu̱ Nda̱ Ntia̱̱ná tu̱ xi cha̱haná nkú tsꞌín tjíntu.
37 Mjehe ̱Bernabe nga ngju̱a̱iḵo̱ Jua xi ta̱ ꞌmi ya Marco̱. 38 Tu̱nga 

bꞌa̱há kitsú Pablo̱ nga najmi nda tjín tsa ngju̱a̱iḵo̱ nda̱ xi kitsꞌín 
nga maha̱ a̱nte Panfilia̱̱, nda̱ xi najmi kitsꞌínndju̱úko̱ho̱ xáha̱ nga 
tjuhun. 39 Kitsꞌín ngabihi ̱xinkjín, a̱tꞌaha̱ kitsꞌínstiko.̱ Kui nga Bernabe 
ngjikoẖo Marco̱ xjo̱ Chipre.̱ Niy̱á ntá iṉcha kitsꞌín. 40 Máha Pablo,̱ 
Sila̱ ngjiko.̱ Iṉcha tsitju nkꞌie nga já ntsꞌeé kitsꞌínkjasꞌeheṉ a̱ya 
ntsja Ntia̱̱ná. 41 A̱sꞌa̱i iṉcha jꞌa a̱nte Siria̱̱ ko̱ a̱nte Cilicia̱̱. Kitsjáha̱ 
ngaꞌyúhu̱n xu̱ta̱ niṉku̱ xi tjín yo̱.

Bꞌi ̱tsꞌín kitsjennkíhi ̱Timoteo̱ Pablo̱

16  A̱sꞌa̱i tsichu Pablo̱ nanki Derbe ̱ko̱ nanki Listra̱. Yo̱ kisakúhu̱ 
nku nda̱ xi tjeṉnki Jesucristo̱ xi ꞌmi Timoteo̱. Na̱aha̱ Timoteo̱ 

ntje ̱judio̱ tjeẖeṉ ra̱ ko̱ sꞌejihiṉ Ntia̱̱ná, tu̱nga nda̱ griegoẖó na̱ꞌmihi.̱ 
2 Já ntsꞌeé xi tjíntu Listra̱ ko̱ Iconio̱̱ nda tsꞌín iṉcha kinchja̱nij̱míyaha 
Timoteo.̱ 3 A̱sꞌa̱i bꞌa̱ kitsú Pablo̱ nga Timoteo̱ tsjénkoẖo̱ ko̱ kitsꞌíhiṉ 
ni circuncision, tu̱ xi najmi chꞌon ka̱maha̱ ra̱ xu̱ta̱ judio̱ xi tjíntu 
a̱nte xuꞌbo̱. A̱tꞌaha̱ ngayjee ̱xu̱ta̱ be nga ntje ̱griego̱ tjeẖeṉ ra̱ na̱ꞌmihi ̱
Timoteo.̱

4 Xki ̱a̱nte má nga jꞌa kitsúyaha̱ xu̱ta̱ niṉku̱ ni xi yꞌénda já postru̱ 
ko̱ jácháha̱ niṉku̱ Jerusalen, tu̱ xi tsꞌií̱ntjusuhun. 5 Kui bꞌa̱ maha, xu̱ta̱ 
niṉku̱ ꞌyún kama ꞌyún takꞌuhun Ntia̱̱ná ko̱ xki ̱nis̱tjin ꞌyún iṉcha kama 
nkjin.

Bꞌi ̱tsꞌín ngji Pablo ̱a̱nte Macedonia̱̱
6 Jꞌa niy̱á Pablo̱ ko̱ já xi tjeṉko̱ nanki xi tjíntujín a̱nte Frigia̱̱ ko̱ 

a̱nte Galacia̱̱, a̱tꞌaha̱ Espiriṯu̱ Santo̱ najmi kitsjántehe ̱nga kꞌu̱énij̱mí 
éheṉ Ntia̱̱ná nanki xi tjín a̱nte Asia̱̱. 7 Nkꞌie nga tsichu tiña nanki 
Misia̱̱, mjehe ̱jóo̱ kju̱a̱sꞌen a̱nte Bitinia̱̱, tu̱nga najmi kitsjántehé ra̱ 
Espiriṯu̱hu̱ Jesu. 8 Kui nga tu̱ jꞌa niy̱áhá ni nanki Misia̱̱ nga iṉcha ngji 
nanki Troa̱.

9 Nkꞌie nga jyuu̱n xi nkúhu tsa nchiṉi kikꞌa̱iẖi ̱Pablo̱ nga kama 
chjihi ̱nku nda̱ xi nibáha Macedonia̱̱ xi kabasinjña ndju. “Nibáí a̱nte 
Macedonia̱̱ ko̱ tis̱iṉkoṉi”̱, kitsúhu̱. 10 Nkꞌie nga kama chjihi ̱Pablo̱ niu̱, 
tjeṉꞌyún yꞌenda níi ̱yjoni ̱tu̱ xi kuankíhiṉni ̱a̱nte Macedonia̱̱. A̱tꞌaha̱ 
bꞌa̱ tsixíiṉ nga Ntia̱̱ná tínchja̱ni ̱tu̱ xi kꞌúénij̱míhi ̱ri ̱én nda tsuhu̱ 
Jesucristo̱ xu̱ta̱ xi tjín yo̱.

Bꞌi ̱tsꞌín iṉcha tsichu Pablo ̱ko ̱Sila̱ nanki Filipo̱
11 Tsitjui ̱nanki Troa̱ ko̱ nkuhú nga tsankihiṉni ̱xjo̱ xi ꞌmi 

Samotracia̱̱. Nis̱tjin xi ma ndyjuu̱n tsichii ̱nanki Neapo̱li.̱ 12 Yo̱ 
tsitjuhu̱ni ̱nga tsankiiṉ Filipo.̱ Nanki kꞌaku̱hu̱ a̱nte Macedonia̱̱ niu̱, má 
nga tjíntu nkjin xu̱ta̱ Roma̱. Chuba nis̱tjin kamani ̱yo̱.

13 Nku xua̱tu̱ tsitjui ̱a̱jin na̱ntio̱̱ ko̱ tsankiiṉ tiña má fꞌa ntáje ̱nga 
tsankinnchisjái ̱a̱nte má ma ñjakú xu̱ta̱ nga nchja̱ko̱ Ntia̱̱ná. Tintsu̱ba̱i ̱
yo̱ nga tsixínyaiẖi ̱éheṉ Ntia̱̱ná jminchjín xi kama ñjakú. 14 A̱sꞌa̱i nku 
ta̱chju̱ún xi benkjún Ntia̱̱ná xi ꞌmi Lidia̱̱, xi nanki Tiatira̱ nibáha ko̱ 
najyun kuan batéña, nkꞌie nga tíbasínñju, Ntia̱̱ná kitsꞌínko̱ anim̱a̱ha̱ 
tu̱ xi ꞌyún nda tsꞌín tsꞌií̱nsihiṉ ra̱ ni xi tínchja̱ Pablo̱. 15 Kisatentá 
ta̱chjúu̱n ko̱ xu̱ta̱ xi tjíntu niꞌyaha̱. A̱sꞌa̱i bꞌi ̱kitsúni:̱

—Tsa bꞌa̱ tíbixíún nga sꞌejin kju̱axiṉa Ntia̱̱ná, nibá nꞌeḵjꞌáíyo 
niꞌyana̱.

Kitsꞌín kju̱a̱ꞌyúhu̱nni ̱nga ku̱iṉtsu̱ba̱i ̱niꞌyaha̱.

Bꞌi ̱tsꞌín iṉcha ngjihi nu̱ba̱yá Pablo ̱ko ̱Sila̱
16 Ni xi kama nkꞌie nga tíbankíiṉ a̱nte má ma ñjakú xu̱ta̱ nga 

nchja̱ko̱ Ntia̱̱ná, kisatéjiiṉ nku ta̱kjín musu̱ xi tíjñajihiṉ ntjo̱ xi maha̱ 
basejin ni xi ꞌma tíjña. Tsꞌín ngana̱ ṉkjún to̱on já ntia̱̱ha̱ nga bꞌéjña 
chji ni xi basejin. 17 Bꞌi ̱kitsúni ̱nkꞌie nga kitsjennkíni ̱ko̱ kikjintáya 
tjeṉnkini:̱

—Kui jmii ̱xi tsꞌínxátꞌaha̱ Ntia̱̱ná xi tíjña nkꞌa ján. Tíbakú niy̱ánu̱u 
xi nkú tsꞌín kꞌu̱a̱nkihinu.

18 Nkjin nis̱tjin tu̱ nku bꞌa̱há kitsꞌín. Tu̱ chahán kama stihi ̱Pablo̱, 
kitsꞌínkꞌótjiya ko̱ bꞌa̱ kitsúhu̱ nda̱ninda xi tíjñajihiṉ ta̱kjíu̱n:

—Ngajoho̱ Jesucristo̱ bꞌa̱ tíxihin nga tiṯjujihiṉ ta̱kjíu̱n.
Ta̱ kuihi chu̱bo̱ tsitjujíhiṉ ta̱kjíu̱n nda̱nindoo̱. 19 Nkꞌie nga kikie 

já ntia̱̱ha̱ ta̱kjíu̱n nga najmi ta̱ ka̱ma tsꞌií̱n ngana̱ha to̱on, jakjꞌánijé 
Pablo̱ ko̱ Sila̱. Ngjiko̱ kju̱a̱ꞌyún a̱jin na̱ntio̱̱. Nginku̱n já tjíxóo̱ iṉcha 
ngjiko.̱ 20 Nkꞌie nga iṉcha tsichuko̱ jóo̱ nginku̱n já jue, bꞌi ̱iṉcha kitsú:

—Já xi ntje ̱judio̱ tjeẖeṉ ra̱ jái.̱ Xu̱ta̱ná tíiṉcha tsꞌínndyjajihiṉ. 21 Ni 
xi najmi ma ñá nꞌekjáíhií̱n ko̱ ta̱ ndaha najmi ma nꞌeé tíiṉcha bakúya, 
a̱tꞌaha̱ já Roma̱há ñá.

22 A̱sꞌa̱i ko̱ xu̱ta̱ nkjiu̱n ngji kontra̱ha̱ Pablo̱ ko̱ Sila̱. Bꞌa̱ iṉcha kitsú 
já jue nga nꞌes̱je najyun ndjuhu̱ jóo̱ ko̱ nga yá sꞌeẖe ̱ra̱. 23 A̱skahan nga 

ja kingjáha̱ nkjin niy̱á, kitsꞌínkjasꞌen nu̱ba̱yóo̱ ko̱ bꞌa̱ kitsúhu̱ nda̱ xi 
basehe ̱nu̱ba̱yóo̱ nga ꞌyún kúnnta jóo̱. 24 Nkꞌie nga bꞌa̱ kikꞌihiṉ ndo̱, 
ngjiko̱ jóo̱. Kitsꞌínkjasꞌen má nga ꞌyún ndjáha̱ nu̱ba̱yóo̱ ko̱ yꞌékjꞌáꞌyún 
tsjantsjan sjai jóo̱.

Bꞌi ̱tsꞌín iṉcha kama nda̱íhi ̱Pablo ̱ko ̱Sila̱ nu̱ba̱yóo̱
25 Tu̱nga nkú ra̱ ma nga masen nis̱tjeṉ, Pablo̱ ko ̱Sila̱ tíiṉcha nchja̱ko̱ 

Ntia̱̱ná ko ̱tíiṉcha sehe ̱Ntia̱̱ná. Já nu̱ba̱yá xingisoo̱ tíiṉcha basínñju 
nga bꞌa̱ tíiṉcha tsꞌín. 26 Tu̱ nkuhú chón xi tu̱ xí ꞌyúhún kama. Xí 
yꞌétsujneyáha santaha má tjíyanji nu̱ba̱yóo̱. Tjeṉꞌyún tsixꞌahá ngayjee ̱
a̱nkju̱a̱ nu̱ba̱yóo̱ ko ̱tsixuntu ngayjee ̱nꞌúkic̱ha̱ xi tjíntukjꞌáha̱ já nu̱ba̱yóo̱.

27 Nkꞌie nga jꞌáha̱ nda̱ xi basehe ̱nu̱ba̱yóo̱ ko̱ kikie nga tjeṉ tix̱a̱ 
a̱nkju̱a̱ nu̱ba̱yóo̱, a̱sꞌa̱i tsꞌasje kic̱ha̱ha̱ xi má nga mjehe ̱tsꞌií̱nkꞌien 
yjoho̱. A̱tꞌaha̱ bꞌa̱ kitsú nga kitsꞌínnkjinkꞌun nkꞌie nga ja kabitju já 
nu̱ba̱yóo̱. 28 Tu̱nga bꞌiẖí kitsú Pablo̱ nga kikjintáya:

—Najmi tu̱ nꞌeꞌuihiṉ yjohi.̱ Tintsu̱ba̱ tente níi ̱ei̱.̱
29 A̱sꞌa̱i tsanki ndꞌí ndo̱ ko̱ kiṯsa̱ jasꞌen a̱yoo̱. Ix̱í tíbꞌatsé nkjúhún 

nga tsasinkúnchꞌintꞌaha̱ Pablo̱ ko̱ Sila̱. 30 Kikꞌonsje ko̱ bꞌi ̱kitsúhu̱:
—Jun já ntia̱̱, ¿mí ni xi tjíhin nga tsꞌian tu̱ xi kꞌu̱a̱nkihina?
31 Bꞌi ̱iṉcha kitsú jóo̱:
—Nꞌe ̱sꞌejin Nda̱ Ntia̱̱ná Jesucristo̱. Bꞌa̱ tsꞌín kꞌu̱a̱nkihini ji ko̱ xu̱ta̱ 

xi tjíntu niꞌyahi.̱
32 Yꞌénij̱míhi ̱éheṉ Ntia̱̱ná ndo̱ ko̱ ngayjee ̱xu̱ta̱ xi tjíntu niꞌyaha̱. 

33 Ta̱ kuihi chu̱bo̱ nga jyuu̱n tsanéjnu ndo̱ má uhu̱n Pablo̱ ko̱ Sila̱. Ko̱ 
kisaténtá ndo̱ ko̱ ngayjee ̱xu̱ta̱ xi tjíntu niꞌyaha̱. 34 Ngjiko̱ niꞌyaha̱ ko̱ 
kitsꞌínkjen ko̱ tsjo kikꞌientuhu̱ ngayjee ̱nga kisꞌejihiṉ Ntia̱̱ná.

35 Nkꞌie nga ja kama seeṉ, kitsꞌínkji já jue já xi bꞌa̱ ku̱iṯsu̱hu̱ nda̱ 
xi basehe ̱nu̱ba̱yóo̱ nga tsꞌií̱n nda̱íhi ̱Pablo̱ ko̱ Sila̱. 36 Kitsúyaha̱ ndo̱ 
Pablo̱ én xi jꞌaikꞌíhiṉ nga bꞌi ̱kitsúhu̱:

—Ja kuatsꞌín nibá én já jue nga kꞌuasjéꞌanu̱u. Kui nga tiṯjusjeẖenu 
ndꞌa̱i ̱ko̱ kasꞌenu̱u kju̱a̱jyu nga nꞌo̱o niy̱á.

37 Tu̱nga bꞌa̱há kitsú Pablo̱ nga kinchja̱ko̱ já xi kitsꞌín nibá já jue:
—Ta̱ Roma̱ ní tjeẖeṉni.̱ ¿Nkú tsꞌín nga kisꞌeheṉi ̱nginku̱n xu̱ta̱ nga 

ndaha najmi títjun kinꞌekoḵju̱a̱ni,̱ a̱sꞌa̱i kinꞌekjasꞌenni ̱nu̱ba̱yá? ¿Á 
ndꞌa̱i ̱mjehe ̱ra̱ kꞌoṉsje ꞌmaha̱ni?̱ ¡Najmi ka̱ma ni xi tíiṉcha tsu! Kui ní 
kanibákꞌosjeni.̱

38 Kikꞌóya ngáha jóo̱ ko̱ jꞌai tsúyaha̱ já jue ni xi kitsú Pablo.̱ A̱sꞌa̱i 
iṉcha kitsankjún já jue nkꞌie nga iṉcha kintꞌé nga já Roma̱ niu̱. 39 Kui 
nga iṉcha jꞌainkihi ̱ra̱ kju̱a̱nꞌendyjatꞌa. Kikꞌonsje ko̱ tsankihi ̱nga 
iṉcha ku̱iṯjujin na̱ntio̱̱.

40 Nkꞌie nga ja tsitjuꞌa Pablo̱ ko̱ Sila̱ nu̱ba̱yóo̱, ngji niꞌyaha̱ Lidia̱̱. 
A̱skahan nga ja kamaha̱ nga kikie já ntsꞌeé ko̱ kitsjáha̱ ngaꞌyúhu̱n, 
iṉcha ngji ngáha.

i 17:3 “Xi kitsꞌín nibá Ntia̱̱ná” tsuhu̱ ra̱ “Cristo”̱.

Bꞌi ̱tsꞌín ja ma kichjubéhe Pablo ̱
ko ̱Sila̱ nanki Tesaloniḵa̱

17  Jꞌa Pablo̱ ko̱ já xi tjeṉko̱ nanki Amfipo̱li ̱ko̱ nanki Apolonia̱̱. 
A̱sꞌa̱i iṉcha tsichu nanki Tesaloniḵa̱ má tíjñaha̱ nku niꞌya 

sinagoga̱ xu̱ta̱ judio̱. 2 Xi nkú tsꞌín nkaha̱ Pablo̱ jasꞌen yo̱ jan xua̱tu̱ 
tjíhin nga kinchja̱nij̱míyakoẖo xu̱ta̱ ni xi tjítꞌa xu̱ju̱n éheṉ Ntia̱̱ná. 
3 Kitsúyaha̱ xu̱ta̱ ko̱ yꞌéjña chjihi ̱nga tjíhin nga un sku̱eẖe ̱xi kitsꞌín 
nibá Ntia̱̱ná i ko̱ nga kjꞌu̱a̱íya ngáha̱ ra̱ ngabayoo̱. Bꞌi ̱kitsúhu̱ jóo̱:

—Jesu xi tíbꞌenij̱mínu̱u ndꞌa̱i,̱ kui xi kitsꞌín nibá Ntia̱̱ná ngajoho.̱
4 Kꞌu̱a̱ xu̱ta̱ xi ntje ̱judio̱ tjeẖeṉ ra̱ kisꞌejihiṉ ko̱ iṉcha kamako̱ Pablo̱ 

ko̱ Sila̱. Ko̱ bꞌa̱ ta̱ iṉcha kitsꞌín nkjin ṉkjún xu̱ta̱ griego̱ xi benkjún 
Ntia̱̱ná ko̱ nkjin jminchjín xi benkjúhu̱n na̱xiṉantóo̱.

5 A̱sꞌa̱i kama xintakꞌun xu̱ta̱ judio̱ xi najmi sꞌejihiṉ. Iṉcha tsincháꞌa 
kꞌu̱a̱ já tsꞌe chꞌonkꞌun ko̱ kinchja̱ ñjaha̱ xu̱ta̱ nkjiu̱n. Xa̱áha̱n kitsꞌín 
xu̱ta̱. A̱sꞌa̱i iṉcha jꞌai kján niꞌyaha̱ Jason nga tsangisjai Pablo̱ ko̱ Sila̱ 
tu̱ xi kꞌoṉsjehe ko̱ tsꞌií̱nkjasꞌeheṉ ra̱ xu̱ta̱ nkjiu̱n. 6 Nkꞌie nga najmi 
kisakúhu̱ Pablo̱ ko̱ Sila̱, iṉcha ngjiko̱ kju̱a̱ꞌyún nginku̱n já tjíxóo̱ Jason 
ko̱ kꞌu̱a̱ já ntsꞌeé xi tjíntu yo̱. Bꞌi ̱iṉcha kitsú nga iṉcha kikjintáya:

—Já xi títsꞌínndyja̱jihiṉ ngayjee ̱xu̱ta̱ a̱sunntee ̱ta̱ ko̱ ei̱ ̱ja iṉcha 
jꞌai. 7 Jason kitsꞌínkjáíhiṉ jóo̱ niꞌyaha̱. Ngayjee ̱jóo̱ tífi kontra̱ha̱ 
kju̱a̱téxumaha̱ nda̱ títjun kꞌaku̱ Cesa̱r ko̱ bꞌa̱ tíiṉcha tsu nga tíjña sa 
kjꞌa̱í nda̱ rei ̱xi ꞌmi Jesu.

8 Nkꞌie nga kintꞌé én xuꞌbi ̱xu̱ta̱ nkjiu̱n ko̱ já tjíxóo̱, xa̱áha̱n iṉcha 
kitsꞌín. 9 A̱skahan nkꞌie nga yꞌéchjíntjai yjoho̱ Jason ko̱ já xingisoo,̱ 
kinꞌe nda̱í ngáha̱ ra̱.

Bꞌi ̱iṉcha kitsꞌín Pablo ̱ko ̱Sila̱ nanki Berea̱
10 A̱sꞌa̱i já ntsꞌeé tjeṉꞌyún kitsꞌínkjihí Pablo̱ ko̱ Sila̱ nga jyuu̱n nanki 

Berea̱. Nkꞌie nga tsichu yo,̱ jasꞌen niꞌya sinagoga̱ha̱ xu̱ta̱ judio̱. 11 Xu̱ta̱ 
judio̱ xuꞌbi ̱ꞌyún nda sa anim̱a̱ha̱ nga xi tjín nanki Tesaloniḵa̱ ko̱ tsjo 
tsꞌín kitsꞌínkjáíhiṉ én xi kinchja̱ Pablo.̱ Xki ̱nis̱tjin iṉcha kitsꞌínya 
xu̱ju̱n éheṉ Ntia̱̱ná tu̱ xi iṉcha sku̱eẖe tsa kju̱axi ̱ni xi tísꞌenij̱míhi.̱ 
12 Kui bꞌa̱ maha, nkjin xu̱ta̱ xi ntje ̱judio̱ tjeẖeṉ ra̱ xi kisꞌejihiṉ én xi 
yꞌa Pablo̱. A̱jihiṉ xu̱ta̱ xi nchja̱ griego̱ ta̱ kisꞌejihiṉ nkjin jminchjín xi 
benkjúhu̱n xu̱ta̱ ko̱ nkjin já.

13 Tu̱nga nkꞌiehé nga kintꞌé xu̱ta̱ judio̱ xi tjín nanki Tesaloniḵa̱ 
nga nanki Berea̱ ta̱ tíbꞌénij̱mí Pablo̱ éheṉ Ntia̱̱ná, iṉcha jꞌai yo̱ ko̱ ta̱ 
tsinchákjaha̱n xu̱ta̱. 14 A̱sꞌa̱i kiṯsa̱ kitsꞌínkjihi ̱já ntsꞌeé Pablo̱ a̱ndai 
ntáchakꞌuu̱n. Tu̱nga yꞌentuhú sa Berea̱ Sila̱ ko̱ Timoteo.̱ 15 Já xi tsasín 
niy̱áha̱ Pablo̱ ngjikoẖo̱ santaha nanki Atena̱. A̱sꞌa̱i kikꞌóya ngáha 

nga ja kitsꞌínkjáíhiṉ én xi kitsꞌínkꞌatꞌaha̱ Pablo̱, xi ku̱iṯsu̱yaha̱ Sila̱ ko̱ 
Timoteo̱ nga tjíhin nga kiṯsa̱ ngju̱a̱i ̱tjeṉnkihi.̱

Bꞌi ̱tsꞌín yꞌénij̱mí Pablo ̱nanki Atena̱
16 Nkꞌie nga tíkuyá Pablo̱ nanki Atena̱ nga ku̱ic̱hú Sila̱ ko̱ Timoteo,̱ 

kama stihi ̱nga kikie nga tjín ṉkjún ntia̱̱ xi tsꞌínnda xu̱ta̱ yo̱. 17 Kui bꞌa̱ 
maha, a̱ya niꞌya sinagoga̱ kinchja̱nij̱míkoẖo xu̱ta̱ judio̱ ko̱ xi najmi 
judio̱ xi benkjún Ntia̱̱ná, ko̱ xki ̱nis̱tjin kinchja̱nij̱míko̱ xi kisatekjá 
niy̱átée.̱ 18 A̱sꞌa̱i kinchja̱ko̱ Pablo̱ kꞌu̱a̱ já nkjinkꞌun xi ꞌmi já epicureo̱̱ 
ko̱ kꞌu̱a̱ xi ꞌmi já estoic̱o̱. Kꞌu̱a̱ bꞌi ̱iṉcha kitsú:

—¿Nkú títsu nda̱i ̱nkꞌie nga bꞌa̱ nkjún tsꞌín tínchja̱?
Kjꞌa̱í ngá bꞌi ̱iṉcha kitsú:
—Kjꞌa̱í ra̱ ntia̱̱ha tíbꞌéjña chji.
Bꞌa̱ iṉcha kitsú jóo̱ a̱tꞌaha̱ én nda tsuhu̱ Jesu ko̱ nga kjꞌu̱a̱íya ngáha̱ 

ra̱ xu̱ta̱ ngabayoo̱ yꞌénij̱mí Pablo.̱ 19 A̱sꞌa̱i iṉcha ngjikoẖo̱ jóo̱ a̱nte xi 
ꞌmi Areopa̱go̱ ko̱ bꞌi ̱kitsúhu̱:

—¿A ka̱ma ko̱ jiṉ cha̱i ̱mí ni tseṯseẖe xi tíbꞌenij̱mí? 20 A̱tꞌaha̱ 
tíchubai ni xi najmi kjee̱ nuꞌyái.̱ Kui nga mjeheṉi ̱cha̱ha̱ni ̱nkú tsuhu̱ 
ra̱ niu̱.

21 Bꞌa̱ iṉcha kitsú a̱tꞌaha̱ ngayjee ̱xu̱ta̱ nanki Atena̱ ko̱ xu̱ta̱ xi 
xin nankihi ̱xi tjíntu yo̱ iṉcha tsjoho̱ nga ku̱iṉchja̱nij̱míyaha ko̱ a ra̱ 
ku̱a̱sínñjuhu̱ nku kju̱a̱nkjinkꞌun tseṯse.̱ 22 A̱sꞌa̱i tsasinjña ndju Pablo̱ 
kamaseheṉ já xi kama ñjakú Areopa̱go̱ ko̱ bꞌi ̱kitsúhu̱:

—Jun já Atena̱, mankjinna nga jun xi ꞌyún yankjún ntia̱̱ xi tjín 
a̱sunntee.̱ 23 A̱tꞌaha̱ nkꞌie nga tsúꞌba̱ a̱jin nankinu̱u, kikie nga nkjin 
maha ntia̱̱ xi yankjún. Ko̱ ta̱ kikie nku na̱chan chje ̱má nga bꞌi ̱tsꞌín 
tjítꞌa: “Ntia̱̱ xi najmi yaha̱.” Kui bꞌa̱ maha, Ntia̱̱ xi yankjún nga najmi 
yo, kui xi tíbꞌenij̱mínu̱u.

24 ’Ntia̱̱ xi kitsꞌínnda a̱sunntee ̱ko̱ ngayjee ̱ni xi tjíhiṉ, xi 
batéxumaha̱ nkꞌa ján ko̱ tꞌanankiu̱, najmi niṉku̱ xi xu̱ta̱ tsꞌínnda 
bꞌejñaya. 25 Najmi machjéheṉ tsa xu̱ta̱ ku̱a̱siṉkoẖo.̱ Najmi chumi nihi 
xi machjéheṉ. A̱tꞌaha̱ kui xi tsjáná nis̱tjin ko̱ tsjáná ntjo̱ ko̱ ngayjee ̱
ni xi tjínná. 26 Kui xi nkuhú ntje ̱kitsꞌínndaha ngayjee ̱xu̱ta̱ xi tjín nga 
ngúsuhu̱n a̱sunntee.̱ Yꞌéjña nga nkjé ko̱ má nga kꞌúéntu nga nkúnkú.

27 ’Bꞌa̱ kitsꞌín tu̱ xi ngayjee ̱xu̱ta̱ ku̱a̱ngisjaihi Ntia̱̱ná, tsa tu̱ ahá ni 
sa̱kúhu̱ nga ku̱a̱ngisjai. Bꞌa̱ tjín kjáíhin nga najmi kjin tíjñaná Ntia̱̱ná 
nga nkúnkáá. 28 A̱tꞌaha̱ Ntia̱̱ná tintsu̱ba̱ tíkꞌuhunná, tinimaá ko̱ tjínná 
nis̱tjin, xi nkú nga ta̱ kitsú kꞌu̱a̱ já nkjinkꞌun xi tjín a̱jinnu̱u: “Ntíhi ̱ní 
Ntia̱̱ná ñá.”

29 ’Kui bꞌa̱ maha, tsa ntíhi ̱Ntia̱̱ná ñá, najmi tjíhin nga 
nꞌeṉkjíntakꞌaán tsa bꞌa̱ tjín Ntia̱̱ná xi nkú joyaha sénnis̱tjin xi 
kamandakoẖo to̱onsine ko̱ tsa to̱ontaba ko̱ tsa ndjio̱̱. Kui niu̱ xi tsꞌínnda 
xu̱ta̱. Xi nkú tsꞌín maha̱ ko̱ xi nkú tsꞌín tsꞌínnkjinkꞌun, bꞌa̱ iṉcha tsꞌínkꞌíé.

j 18:5, 28 “Xi kitsꞌín nibá Ntia̱̱ná” tsuhu̱ ra̱ “Cristo”̱.

30 ’Ntia̱̱ná najmi kitsꞌín kuenta̱ ni xi kitsꞌín xu̱ta̱ nis̱tjin nkꞌie, 
a̱tꞌaha̱ najmi kjee̱ behe ̱xu̱ta̱. Tu̱nga ndꞌa̱i ̱tu̱ má xi tjeẖén ni nga 
tjíntu xu̱ta̱ Ntia̱̱ná bꞌa̱ títsuhu̱ nga ngju̱a̱iḵjꞌáha̱ ra̱ anim̱a̱ha̱ ngayjee.̱ 
31 A̱tꞌaha̱ Ntia̱̱ná ja tíjñaha̱ nis̱tjin nga na̱xu̱ ku̱a̱seẖe ̱ni xi nda ko̱ ni 
xi najmi nda kitsꞌín xu̱ta̱. Nda̱ xi Ntia̱̱ná kitsjá xáha̱ nga bꞌa̱ tsꞌií̱n, 
kui xi bꞌa̱ tsꞌií̱n. Kitsꞌínkjꞌáíya ngáha̱ ra̱ ngabayoo̱ nda̱ xuꞌbo̱. Bꞌa̱ tsꞌín 
tsakúchjihi ̱ra̱ ngayjee ̱xu̱ta̱ nga kju̱axi ̱niu̱.

32 Nkꞌie nga kintꞌé jóo̱ nga kjꞌu̱a̱íya ngáha̱ ra̱ xu̱ta̱ ngabayoo̱, tjín xi 
tsajnukiehe ̱Pablo.̱ Tu̱nga kꞌu̱a̱há xi bꞌi ̱kitsú:

—Mjeni ̱ku̱iṉúꞌyái ̱ni xuꞌbi ̱kjꞌa̱í nis̱tjin ngáha.
33 A̱sꞌa̱i tsitju yo̱ Pablo.̱ 34 Tu̱nga kꞌu̱a̱há xi kisꞌejihiṉ ko̱ kamakoẖo.̱ 

Kisꞌejihiṉ nda̱ xi ꞌmi Dionisio̱̱, xi ta̱ ma ñjakúko̱ jóo̱ a̱nte xi ꞌmi 
Areopa̱go,̱ ko̱ nku ta̱chju̱ún xi ꞌmi Dama̱ri ̱ko̱ kjꞌa̱í sa.

Bꞌi ̱kitsꞌín Pablo ̱nanki Corinto̱

18  A̱sꞌa̱i tsitju Pablo̱ Atena̱ ko̱ ngji nanki Corinto.̱ 2 Yo̱ kisakúhu̱ 
nku nda̱ judio̱ xi ꞌmi Akila̱ xi kitsinjín a̱nte Ponto̱, ko̱ Priscila̱ 

xi chju̱úhu̱n maha. Kui xi a̱sꞌa̱i iṉcha nibahá a̱nte Italia̱̱, a̱tꞌaha̱ 
Claudio̱̱ xi nda̱ títjun kꞌaku̱ Roma̱ bꞌa̱ kitsú nga tjíhin nga ku̱iṯju 
nanki Roma̱ ngayjee ̱xu̱ta̱ xi ntje ̱judio̱ tjeẖeṉ ra̱. A̱sꞌa̱i Pablo̱ ngjisehe ̱
jóo̱ 3 ko̱ yꞌejñajihiṉ. Kitsꞌínxáko̱ nga kitsꞌínnda niꞌya najyunte, a̱tꞌaha̱ 
ta̱ kuihi xá xi maha̱ jóo̱. 4 Xki ̱xua̱tu̱ ngji nchja̱ko̱ Pablo̱ xu̱ta̱ niꞌya 
sinagoga̱. Yꞌéjña chjihi ̱xu̱ta̱ xi ntje ̱judio̱ tjeẖeṉ ra̱ ko̱ xi a̱nte Grecia̱̱ 
yꞌaha̱ ra̱ nga kju̱axi ̱ni xi tínchja̱.

5 Nkꞌie nga tsitju Sila̱ ko̱ Timoteo̱ a̱nte Macedonia̱̱ ko̱ tsichu nanki 
Corinto̱, tu̱ nku yꞌénij̱míhí Pablo̱ éheṉ Ntia̱̱ná ko̱ yꞌéjña chjihi ̱xu̱ta̱ xi 
ntje ̱judio̱ tjeẖeṉ ra̱ nga Jesu xi kitsꞌín nibá Ntia̱̱ná. j 6 Tu̱nga xu̱ta̱ judio̱ 
ngji kontra̱ha̱ Pablo̱ ko̱ chꞌon kitsúhu̱. Kui nga yꞌétsujnehe najyuhu̱n 
Pablo̱ ko̱ bꞌi ̱kitsúhu̱ jóo̱:

—Jun katjinénu̱u ngabayanu̱u. Najmi an ngju̱a̱iṉéna. Ndꞌa̱i ̱
kꞌuatutsꞌiẖiṉ nga kfínsehe ̱xi najmi ntje ̱Israel tjeẖeṉ ra̱.

7 A̱sꞌa̱i tsitju yo̱ ko̱ ngji niꞌyaha̱ nku nda̱ xi ꞌmi Ticio̱̱ Justo̱ xi 
benkjún Ntia̱̱ná. Kui xi tiña niꞌyaha̱ síjña niꞌya sinagoga̱. 8 A̱sꞌa̱i nda̱ 
xi ꞌmi Crispo̱ xi nda̱ kꞌaku̱hu̱ xu̱ta̱ sinagoga̱ ko̱ ngayjee ̱xu̱ta̱ xinkjín 
kisꞌejihiṉ Nda̱ Ntia̱̱ná. Ko̱ ta̱ nkjin xu̱ta̱ Corinto̱ kisꞌejihiṉ ko̱ kisaténtá 
nkꞌie nga kintꞌé ni xi tíbꞌénij̱mí Pablo.̱

9 A̱sꞌa̱i Nda̱ Ntia̱̱ná kinchja̱koẖo̱ Pablo̱ nga nis̱tjeṉ xi nkúhu tsa 
nchiṉi kikꞌa̱iẖi.̱ Bꞌi ̱kikꞌihiṉ:

—Najmi tu̱ binkjuin. Tꞌenij̱mí sahani éeṉ. Najmi tu̱ bꞌechjáí 
tsu̱ꞌbai. 10 A̱tꞌaha̱ an tíij̱ñakoẖo. Najmi chꞌa ka̱maha̱ tsꞌií̱nꞌuhin. A̱tꞌaha̱ 
nkjin xu̱ta̱ tjínna nanki xuꞌbi ̱xi sꞌej̱ihiṉ an.

11 Yo̱ yꞌejña Pablo̱ nku nú masen tjíhin nga tsakúya a̱jihiṉ xu̱ta̱ 
Corinto̱ éheṉ Ntia̱̱ná.

12 Tu̱nga nkꞌie nga tjíhiṉ xá nda̱ Galion a̱nte Akaya̱, nkuhú kitsꞌín 
yjoho̱ xu̱ta̱ xi ntje ̱judio̱ tjeẖeṉ ra̱ nga ngji kontra̱ha̱ Pablo̱. Iṉcha 
ngjikoẖo̱ má tsꞌínkoḵju̱a̱ xu̱ta̱ Galion 13 ko̱ bꞌi ̱iṉcha kitsú:

—Kui nda̱i ̱tífi kontra̱ha̱ kju̱a̱téxumani,̱ a̱tꞌaha̱ kjꞌa̱í tsꞌín 
tíbakúyaha̱ xu̱ta̱ nga tjíhin nga cha̱nkjún Ntia̱̱ni.̱

14 Nkꞌie nga ja ku̱iṉchja̱ Pablo,̱ tu̱ tjuhún Galion kinchja̱ko̱ xu̱ta̱ 
judio̱ nga bꞌi ̱kitsúhu̱:

—Jun xu̱ta̱ judio̱, tsa tjín má tsangane nda̱i ̱ko̱ tsa mí ni chꞌon 
tjíhin xi kitsꞌín, tjíhin nga tsꞌintsenta ko̱ kuasinñjúnu̱u. 15 Tu̱nga ni 
xuꞌbi ̱kju̱a̱téxumanu̱u ko̱ kjꞌa̱í sa ni xi manu̱u yꞌaha̱ ra̱ nii.̱ Kui nga 
tꞌenda su̱ba̱hanu niu̱. Najmi mjena tsꞌihiṉ kju̱a̱ ni xuꞌbi.̱

16 A̱sꞌa̱i kikꞌonsje jóo̱ na̱tsihiṉ a̱nte má nga tsꞌínko̱kju̱a̱ xu̱ta̱ ndo̱. 
17 A̱sꞌa̱i ngayjee ̱xu̱ta̱ jakjꞌá Sosteṉe ̱xi nda̱ kꞌaku̱hu̱ xu̱ta̱ sinagoga̱ 
ko̱ ta̱ yo̱hó yꞌéhe ̱ndo̱. Tu̱nga ndaha najmi kitsꞌínsihiṉ Galion ni xi 
kamoo.̱

Bꞌi ̱tsꞌín kikꞌóya ngáha Pablo ̱nanki Antiokia̱
18 Nkjin nis̱tjin tsꞌandaya yo̱ Pablo̱. A̱sꞌa̱i kitsubakjá já ntsꞌeé a̱tꞌaha̱ 

ja tífi a̱nte Siria̱̱. Nkꞌie nga tsichu nanki Cencrea̱ nga kitsꞌín niy̱á, jꞌájnu 
kaha̱ yjoho̱ a̱tꞌaha̱ ja títsꞌíntjusun nku ni xi kitsꞌínkie Ntia̱̱ná. A̱sꞌa̱i 
jakjꞌá nku tsutsu ko̱ ngji a̱nte Siria̱̱ nga tjeṉko̱ tsꞌíhin Akila̱ ko̱ Priscila̱.

19 Nkꞌie nga iṉcha tsichu nanki Efes̱o̱, yo̱ iṉcha kitsꞌín ngabihi ̱
xinkjín. Kama kinchja̱nij̱míko̱ Pablo̱ xu̱ta̱ judio̱ niꞌya sinagoga̱. 20 A̱sꞌa̱i 
tjín xi tsankihi ̱nga nkjin nis̱tjin kꞌúéjña yo̱, tu̱nga najmi kitsꞌín yuhú 
Pablo.̱ 21 Bꞌi ̱kitsú:

—Tífia. Tsa Ntia̱̱ná bꞌa̱ ku̱iṯsu̱, kjúáis̱e ngáha̱nu̱u.
A̱sꞌa̱i jakjꞌá nku tsutsu xi tsitju Efes̱o̱. 22 Nkꞌie nga tsichu nanki 

Cesarea̱, ngjikjaniñaha̱ xu̱ta̱ niṉku̱ ko̱ a̱sꞌa̱i ngji nanki Antiokia̱. 
23 A̱skahan nga ja tsꞌandayaha̱ chuba nis̱tjin yo̱, tsitju nga jꞌa xki ̱
nanki xi tjín a̱nte Galacia̱̱ ko̱ a̱nte Frigia̱̱. Kitsjá ngaꞌyúhu̱n ngayjee ̱
xu̱ta̱ xi yjankihi ̱Jesu xi nkú tsꞌín ndjá ku̱iṉcha nginku̱n Ntia̱̱ná.

Bꞌi ̱tsꞌín yꞌénij̱mí Apolo ̱éheṉ Ntia̱̱ná
24 A̱sꞌa̱i tsichu nanki Efes̱o̱ nku nda̱ judio̱ xi ꞌmi Apolo̱ xi kitsin 

nanki Alejandria̱. Tsjo tsꞌín bꞌénij̱mí ndo̱ ko̱ ꞌyún be xu̱ju̱n éheṉ 
Ntia̱̱ná. 25 Tsangiya ni xi tsakúya Nda̱ Ntia̱̱ná Jesu ko̱ ngayjehe 
kꞌun yꞌénij̱míhi ̱xu̱ta̱. Tsakúya sisin yáha Jesu, tu̱nga najmi ꞌyúhún 
mankjihiṉ á saténtáha xu̱ta̱. Tu̱ xi nkúhú tsꞌín tsaténtá xu̱ta̱ Jua be. 
26 Ndjá yꞌénij̱mí ndo̱ niꞌya sinagoga̱. Nkꞌie nga kintꞌé Akila̱ ko̱ Priscila̱ 
ni xi yꞌénij̱mí, ngjiko̱ tꞌaxín ko̱ kitsúya sisihiṉ xi nkú tsꞌín mjehe ̱
Ntia̱̱ná nga kꞌúéntu xu̱ta̱.

27 Nkꞌie nga kama mjehe ̱Apolo̱ nga ngju̱a̱i ̱a̱nte Akaya̱, já ntsꞌeé xi 
tjín Efes̱o̱ tsasinko̱ho.̱ Kitsꞌínndaha̱ nku xu̱ju̱n xu̱ta̱ niꞌyakuyáha̱ Jesu 
xi tjín Akaya̱ tu̱ xi nda tsꞌín tsꞌií̱nkjáíhiṉ ra̱. Nkꞌie nga tsichu Apolo̱ yo̱, 
tsasinko̱ ṉkjún xu̱ta̱ xi ja sꞌejihiṉ Jesu tu̱ nga̱tꞌaha̱ kju̱a̱ndaha̱ Ntia̱̱ná. 
28 A̱tꞌaha̱ nginku̱n ngayjee ̱xu̱ta̱ ndjá tsakúya nga najmi kju̱axi ̱ni xi 
bakúya xu̱ta̱ judio̱. Tsakúya ni xi tjítꞌa xu̱ju̱n éheṉ Ntia̱̱ná. Bꞌa̱ tsꞌín 
yꞌéjña chjihi nga Jesu xi kitsꞌín nibá Ntia̱̱ná.

Bꞌi ̱kitsꞌín Pablo ̱nanki Efes̱o̱

19  Nkꞌie nga tíjña Apolo̱ nanki Corinto,̱ Pablo̱ jꞌajin a̱sunntu 
tjeṉki ̱xi tjín a̱nte Asia̱̱ ko̱ tsichu nanki Efes̱o̱. Yo̱ kisakúhu̱ 

kꞌu̱a̱ xu̱ta̱ xi yjankihi ̱Jesu. A̱sꞌa̱i bꞌi ̱kitsúhu̱ jóo̱:
2 —¿A kinꞌekjóho̱on Espiriṯu̱ Santo̱ nkꞌie nga kisꞌejinnu̱u Jesu?
Bꞌi ̱iṉcha kitsú jóo̱:
—Ndaha̱chí najmi kjee̱ nuꞌyái ̱tsa tjín Espiriṯu̱ Santo̱.
3 —¿Nkú nꞌe kisatentó? —kitsú Pablo.̱
—Xi nkú tsꞌín tsaténtá Jua —iṉcha kitsú.
4 Bꞌi ̱kitsú Pablo:̱
—Xu̱ta̱ xi ngjikjꞌáha̱ ra̱ anim̱a̱ha̱ tsaténtá Jua, tu̱nga bꞌa̱há kitsúhu̱ 

nga tjíhin nga sꞌej̱ihiṉ xi kjꞌu̱a̱í a̱skahan nga kui. Jesu, kui xi a̱skahan 
jꞌai.

5 Nkꞌie nga kintꞌé jóo̱ ni xuꞌbi,̱ a̱sꞌa̱i kisaténtá nga kitsꞌínkjáíhiṉ 
Jesu. 6 Nkꞌie nga kingjénne ntsja Pablo̱ jóo̱, jꞌaitsejíhiṉ ra̱ Espiriṯu̱ 
Santo̱ ko̱ kjꞌa̱í kjꞌa̱í éhen iṉcha kinchja̱ ko̱ Ntia̱̱ná kitsjáha̱ én xi 
kinchja̱. 7 Ma ra̱ te jo jáxꞌiṉ xi bꞌi ̱iṉcha kamatꞌain.

8 Jan ra̱ sá kamaha̱ Pablo̱ nga ngji niꞌya sinagoga̱ ko̱ ndjá 
kinchja̱ko̱ xu̱ta̱. Kitsúyaha̱ ko̱ yꞌéjña chjihi ̱nkú tjíhiṉ ra̱ nga batéxuma 
Ntia̱̱ná. 9 Tu̱nga kꞌu̱a̱há xi ndjá kitsꞌín anim̱a̱ha̱. Najmi kitsꞌínkjáíhiṉ 
nga sꞌej̱ihiṉ ni xi títsu Pablo.̱ Nginku̱n ngayjee ̱xu̱ta̱ tu̱ chꞌohón tsꞌín 
iṉcha kinchja̱ne xu̱ta̱ xi sꞌejihiṉ Jesu. Kui nga ngji tꞌaxíhin Pablo.̱ 
Má nga bakúya nda̱ xi ꞌmi Tirano̱ ngjiko̱ xu̱ta̱ xi yjankihi ̱Jesu. Yo̱ 
tsakúyaha̱ xu̱ta̱ xki ̱nis̱tjin. 10 Jo nú kamaha̱ nga bꞌa̱ kitsꞌín. Kintꞌé 
éheṉ Ntia̱̱ná ngayjee ̱xu̱ta̱ xi tjín a̱nte Asia̱̱, xi judio̱ ko̱ xi griego.̱

11 Ntia̱̱ná kitsjáha̱ ngaꞌyún Pablo̱ xi má nga kitsꞌín kju̱a̱nkjún xi 
i. 12 Santaha xu̱ta̱ ngjiko̱ pañu̱ ko̱ najyun xi kitsꞌínko̱ Pablo̱. Kui xi 
jꞌaikoẖo̱ xu̱ta̱ uhu̱n. A̱sꞌa̱i kamanda ko̱ tsitjujíhiṉ jánindoo̱.

13 Ta̱ kikjatsúꞌba̱ yo̱ kꞌu̱a̱ já judio̱ xi bꞌema xki ̱a̱nte ko̱ mꞌosje 
jánindoo.̱ Kui xi iṉcha kama kꞌun kitsꞌínchjén ngaꞌyúhu̱n Nda̱ Ntia̱̱ná 
Jesu. Bꞌi ̱iṉcha kitsúhu̱ jánindoo̱:

—Ngajoho̱ Jesu xi tíbꞌénij̱mí Pablo̱ bꞌa̱ tíꞌmiiẖi ̱nga tiṯjujiun yo̱.
14 Yatu jáha̱ nda̱ na̱ꞌmi kꞌaku̱ judio̱ xi ꞌmi Esceba̱ bꞌa̱ iṉcha kitsꞌín. 

15 Tu̱nga kinchja̱há nda̱nindoo̱ nga bꞌi ̱kitsúhu̱ jóo̱:
—Be Jesu ko̱ ta̱ be Pablo,̱ tu̱nga, ¿yáha jun?

16 A̱sꞌa̱i nda̱ xi tíjñajihiṉ nda̱nindoo̱ jakjꞌá já xi yatuu̱. Kikjánko̱ 
ko̱ kitsꞌín ngana̱ha̱. A̱sꞌa̱i tsanka jóo̱ nga kama uhu̱n. Xí kjintustíhí 
nga iṉcha tsitju niꞌyaha̱ ndo̱. 17 Ngayjee ̱xu̱ta̱ xi tjín Efes̱o̱, xi judio̱ ko̱ 
xi griego,̱ kintꞌé ni xi kamoo̱. Iṉcha kitsankjún ngayjee ̱ko̱ bꞌa̱ iṉcha 
kitsú nga tjíhiṉ kju̱a̱chánka Nda̱ Ntia̱̱ná Jesu.

18 Nkjin xi kisꞌejihiṉ Jesu iṉcha jꞌai tsúya nginku̱n xu̱ta̱ xingisoo̱ 
ni chꞌonkꞌun xi iṉcha kitsꞌín nkꞌie. 19 Xi iṉcha kitsꞌín tjꞌe jꞌaiko̱ xu̱ju̱n 
tjꞌehe ̱ko̱ kisꞌetí xu̱ju̱n nginku̱n ngayjee ̱xu̱ta̱. Nkꞌie nga kinꞌesjehe ̱xki ̱
xu̱ju̱n xi kisꞌetíu̱, cháte ra̱ mii ̱to̱ontaba kama chjíhi ̱xu̱ju̱n. 20 Bꞌa̱ tsꞌín 
ꞌyún ngji tse ko̱ ngji ndju éheṉ Ntia̱̱ná.

21 A̱skahan bꞌa̱ kitsú kju̱a̱nkjintakꞌuhu̱n Pablo̱ nga ngju̱a̱i ̱nanki 
xi tjín a̱nte Macedonia̱̱ ko̱ a̱nte Akaya̱ ko̱ a̱sꞌa̱i tsꞌií̱n niy̱á nga ngju̱a̱i ̱
santaha nanki Jerusalen. Bꞌi ̱kitsú:

—A̱skahan nga ku̱ic̱ha yo̱, tjíhin nga ta̱ kfíán nanki Roma̱.
22 A̱sꞌa̱i kitsꞌínkji Macedonia̱̱ Timoteo̱ ko̱ Erasto̱, já xi iṉcha 

basinkoẖo.̱ Ko̱ máha kui, yꞌejña sa chuba nis̱tjin Asia̱̱.

Bꞌi ̱tsꞌín ngji kontra̱ha̱ xu̱ta̱ Efes̱o ̱ni xi tsakúya Pablo̱
23 Kui nis̱tjiu̱n xu̱ta̱ xi yjankihi ̱Jesu nanki Efes̱o̱ nku kju̱a̱sti 

jꞌajin. 24 Nku nda̱ xi ꞌmi Demetrio̱̱ xi tsꞌínnda niṉku̱ to̱ontaba xi.̱ Bꞌa̱ 
tsꞌínkꞌíéntu niṉku̱ xi tsꞌínnda xi nkúhu niṉku̱hu̱ ntia̱̱ Artemisa̱. Kui 
nis̱tjiu̱n já xi kui xáha tsꞌín ꞌyún tsꞌín ngana̱ to̱on. 25 Demetrio̱̱ kinchja̱ 
ñjakúhu̱ já xi tsꞌínxátꞌaha̱ ko̱ já xi ta̱ kui xáha tsꞌín. Bꞌi ̱kitsúhu̱ jóo̱:

—Jun já, yo nga bꞌéjñaná to̱on xá xuꞌbi.̱ 26 Tu̱nga tíyanú ko̱ tínuꞌyó 
ni xi títsꞌín Pablo̱ ei̱ ̱Efes̱o̱ ko̱ santaha tu̱ má nankihí ni xi tjín a̱nte 
Asia̱̱. Bꞌa̱ títsu nga ntia̱̱ xi tsꞌínnda xu̱ta̱ najmi ntia̱̱. Nkjin xu̱ta̱ ja 
iṉcha kitsꞌínkjáíhiṉ ni xi tíbakúya ndo̱ ko̱ iṉcha kitsꞌínkꞌóntjaiya 
kju̱a̱nkjintakꞌuhu̱n. 27 Najmi tu̱ suba xáná títsꞌínkji kinte. Ta̱ títsꞌín 
nga nku ni xi najmi ta̱ chumi ni chjíhi ̱ra̱ ka̱ma niṉku̱hu̱ ntia̱̱ chánka 
Artemisa̱. Najmi ta̱ cha̱nkjúhun kju̱a̱chánkaha̱ ntia̱̱ xuꞌbi,̱ ntia̱̱ xi 
benkjúnyje xu̱ta̱ xi tjín a̱nte Asia̱̱ ko̱ nga ngúsuhu̱n a̱sunntee.̱

28 Nkꞌie nga iṉcha kintꞌé jóo̱ niu̱, tu̱ xí iṉcha kama kjahán ra̱. Bꞌi ̱
iṉcha kitsú nga kikjintáya:

—¡Chánkahá Artemisa̱, ntia̱̱ha̱ xu̱ta̱ Efes̱o̱!
29 A̱sꞌa̱i xu̱ta̱ ndaha najmi be mí nihi xi tsꞌií̱n. Nkuhú kikꞌa xinkjín 

nga ngjikjꞌá Gayo̱ ko̱ Aristarko,̱ kui xi já Macedonia̱̱ xi tjeṉko̱ Pablo̱. 
Iṉcha kikjebéfe nga ngjiko̱ a̱nte má ma ñjakú xu̱ta̱ na̱ntia̱̱. 30 Mjehe ̱
Pablo̱ nga ngju̱a̱is̱ehe ̱xu̱ta̱ xi kama ñjakú yo̱, tu̱nga najmi kitsjántehé 
ra̱ xu̱ta̱ xi yjanki Jesu. 31 Ko̱ ta̱ já kꞌaku̱ xi tjín a̱nte Asia̱̱ xi nda 
nchja̱ko̱ Pablo̱ iṉcha kitsꞌínkjihi ̱én nga tsankihi ̱nga najmi tu̱ ngju̱a̱i ̱
a̱nte má nga kama ñjakú xu̱ta̱.

32 Bꞌi ̱ngján iṉcha kinchja̱ xu̱ta̱ nga xa̱áha̱n iṉcha kitsꞌín. Ko̱ 
santaha nkjin ṉkjún xi najmi be á yo̱ kama ñjakúhu. 33 A̱sꞌa̱i tjín 

xi jakjꞌáha̱ Alejandro̱. Xu̱ta̱ xi ntje ̱judio̱ tjeẖeṉ ra̱ kitsuniñaha̱ ndo̱ 
nginku̱n ngayjee ̱xu̱ta̱. Kingjén nkꞌa ntsja Alejandro̱ nga tsanki nga 
ngju̱én jyu xu̱ta̱ tu̱ xi ku̱iṉchja̱ntjaihi xu̱ta̱ judio̱. 34 Tu̱nga nkꞌie nga 
kikie xu̱ta̱ nga ta̱ nda̱ judio̱ niu̱, nkuhú kitsꞌín nta̱ha̱ nga bꞌi ̱iṉcha 
kitsú nga kikjintáya nkú ra̱ ma tsa jo ora̱:

—¡Chánkahá Artemisa̱, ntia̱̱ha̱ xu̱ta̱ Efes̱o̱!
35 A̱sꞌa̱i nda̱ xi tsꞌínxátꞌaha̱ já kꞌaku̱ kamaha̱ kitsꞌínkꞌíéjyu xu̱ta̱ 

nkjiu̱n. Bꞌi ̱kitsú:
—Jun já Efes̱o̱, ngayjee ̱xu̱ta̱ be nga nankiná Efes̱o̱ kunntá 

niṉku̱hu̱ ntia̱̱ chánka Artemisa̱ ko̱ sénnis̱tjihiṉ xi nibaha nkꞌa ján 
nga jꞌaikijne ei̱.̱ 36 Tíjña chji chji ni xuꞌbi.̱ Kui nga tjenjyúhunu ko̱ 
nꞌeṉkjíntakꞌun ni xi nꞌo̱o. 37 A̱tꞌaha̱ já xi kafꞌáiḵo̱o ei̱ ̱najmi ni xi 
tíiṉcha niṉku̱ jakjꞌá ndyjé ko̱ ta̱ ndaha najmi chꞌon títsuhu̱ ntia̱̱ tsꞌa̱ñá.

38 ’Tsa Demetrio̱̱ ko̱ já xi tsꞌínxáko̱ tjínkoẖo̱ kju̱a̱ xu̱ta̱ xi kjꞌa̱í, 
tjín já jue ko̱ tjín já tjíxá. Yo̱ katsꞌínkoḵju̱a̱ xinkjín. 39 Ko̱ tsa tjín sa 
kjꞌa̱í ni xi mjenu̱u, nkꞌie nga ma ñja já tjíxóo̱ sꞌeṉda niu̱. 40 A̱tꞌaha̱ 
ka̱ma sa̱téjéneé nga̱tꞌaha̱ ni xi kama ndꞌa̱i,̱ nga xa̱áha̱n tínꞌeé. Tsa 
cha̱sjaiyaná nga̱tꞌaha̱ niu̱, najmi yaá nkú ku̱ix̱íaán.

41 Nkꞌie nga ja kamaha̱ nga bꞌa̱ kitsú, kitsꞌínkji ngáha niꞌyaha̱ xu̱ta̱ 
xi kama ñjakú yo̱.

Bꞌi ̱kama nkꞌie nga jꞌa Pablo ̱a̱nte 
Macedonia̱̱ ko ̱a̱nte Grecia̱̱

20  A̱skahan nga ja kisꞌejyú xu̱ta̱ nkjiu̱n, Pablo̱ kinchja̱ ñjaha̱ 
xu̱ta̱ xi yjankihi ̱Jesu ko̱ kitsjá ngaꞌyúhu̱n. A̱sꞌa̱i tsitju nga 

ngji Macedonia̱̱. 2 Xki ̱nanki xi tjín a̱nte Macedonia̱̱ jꞌa ko̱ ꞌyún kitsjá 
ngaꞌyúhu̱n xu̱ta̱ niṉku̱ nga kinchja̱ko.̱ A̱skahan tsichu Grecia̱̱. 3 Jan sá 
kamaha̱ nga yꞌejña yo̱. Nkꞌie nga ja ku̱a̱kjꞌá tsutsu xi ngju̱a̱iḵoẖo̱ a̱nte 
Siria̱̱, tu̱ kintꞌéhé én nga já judio̱ ja yꞌéndako̱ xinkjín nga tsꞌií̱nꞌuhu̱n. 
Kui nga ta̱ a̱nte Macedonia̱̱ ngji ngáha.

4 Kui já xuꞌbi ̱xi kitsjennkíhi ̱Pablo:̱ Sopa̱teṟ xi Berea̱ nibáha xi ntíhi ̱
Pirro̱ maha, Aristarco̱ ko̱ Segundo̱ xi Tesaloniḵa̱ iṉcha nibáha, Gayo̱ 
xi Derbe ̱nibáha, Timoteo̱, Tikic̱o̱ ko̱ Trofim̱o̱ xi Asia̱̱ iṉcha nibáha. 
5 Iṉcha ngji títjun jái ̱ko̱ nanki Troa̱ kikuyáni.̱ 6 Jiṉ bi a̱skahan nga jꞌa 
sꞌí nkꞌie nga chine niṉku̱a̱n xi najmi tjíhiṉ na̱ꞌyu̱ san, tsitjasꞌei̱ṉ nku 
tsutsu ko̱ tsitjui ̱Filipo.̱ Nis̱tjin xi ma uhun tsichu tjeṉnkii ̱jóo̱ Troa̱. Yo̱ 
tsꞌandayani ̱yatu nis̱tjin.

Bꞌi ̱kama nkꞌie nga jꞌai Pablo ̱nanki Troa̱
7 Nkꞌie nga tíbꞌatutsꞌiẖiṉ tuntjóo̱ kama ñjakúi ̱tu̱ xi chiṉeẖeṉi ̱niṉ̃u̱. A̱sꞌa̱i 

Pablo ̱tsakúyaha̱ xu̱to̱, a̱tꞌaha̱ nis̱tjin xi ma ndyjuu̱n ngju̱a̱i ̱ngáha. Tu̱ nku 
ngjindjukoẖó éeṉ santaha nkúhu nga masen nis̱tjeṉ. 8 Chun ndzjen ndzjen 
yo̱, a̱tꞌaha̱ nkjin maha ndꞌí seti ̱xi tjín nkꞌa niꞌya xi má nga kama ñjakúi.̱

9 Tu̱ nkuhú nda̱ti xi ꞌmi Eutiko̱ xi a̱nkju̱a̱ nkꞌoo̱ kabꞌejña stiu̱. Kui xi 
kisꞌefe nkꞌie nga ꞌyún ngjindjuko̱ Pablo̱ éeṉ. ꞌYún ṉkjún kisꞌefe tjain. 
A̱sꞌa̱i tsijnenki. Niꞌya xi ma jahan niba nga tsijnenki. Ja kaꞌme nga 
kichjusíntjeṉ. 10 A̱sꞌa̱i tsitjujen Pablo̱ ko̱ ngjikꞌúhu̱n. Kitsubakjꞌá nda̱tiu̱ 
ko̱ bꞌi ̱kitsú:

—Najmi tu̱ binkjun. Tíjñahá ndo.̱
11 A̱sꞌa̱i ta̱ ngji tsꞌínndju̱ú ngáha éheṉ Pablo̱. Tsakjánya niṉku̱o̱n, 

iṉcha kikjine niṉ̃u̱ ko̱ ta̱ ngjindjuhú ngáha nga tsakúyaha̱ xu̱to̱ 
santa nkúhu nga kama seeṉ. A̱sꞌa̱i ngji. 12 Máha nda̱tiu̱, iṉcha ngjiko̱ 
tíkꞌuhu̱n xu̱ta̱ niꞌyaha̱ ko̱ iṉcha kisakú ngaꞌyúhu̱n nga̱tꞌaha̱ ni xi 
kama.

Bꞌi ̱tsꞌín kitsꞌín niy̱á Pablo ̱tu̱ xi 
kuic̱húhu nanki Mileto̱

13 Ja kamoo̱. Jiṉ tjeṉ tsankinko̱hoṉi ̱tsutsu nanki Ason, yo̱ má nga 
chúyaiẖi ̱Pablo.̱ Bꞌa̱ tsꞌín yꞌéndakoṉi,̱ a̱tꞌaha̱ mjehe ̱nga niy̱á tꞌananki 
tsꞌií̱n. 14 Nkꞌie nga kisakúni ̱Pablo̱ nanki Ason, a̱sꞌa̱i jasꞌenkoṉi ̱tsutsuu̱ 
ko̱ tsankiiṉ nanki Mitilene.̱ 15 Tsitjui ̱nanki Mitilene ̱ko̱ nis̱tjin xi ma 
ndyjuu̱n tsitjai ̱xjo̱ Kio.̱ Nkꞌie nga kama ndyjuu̱n tsitjandái ̱nanki 
Samo,̱ nku a̱nte má bichú tsutsu. Kinꞌekjꞌáíyai ̱nanki Trogilio̱̱ ko̱ 
nis̱tjin ma ndyjuu̱n tsichii ̱nanki Mileto.̱ 16 Bꞌa̱ kinꞌei ̱a̱tꞌaha̱ Pablo̱ 
mjehe ̱kjꞌu̱a̱ niy̱á nanki Efes̱o̱ tu̱ xi najmi kꞌu̱a̱ndayaha̱ ra̱ nanki xi tjín 
a̱nte Asia̱̱. Kitsꞌín xatíhi ̱yjoho̱ nga ku̱ic̱hú nanki Jerusalen, tsa tu̱ ahá 
ni sa̱kúhu̱ nga kꞌúéjña yo̱ nkꞌie nga ku̱iṯju Sꞌí Pentecoste.

Bꞌi ̱tsꞌín kinchja̱ko ̱Pablo ̱jácháha̱ xu̱ta̱ niṉku̱ Efes̱o̱
17 Nkꞌie nga tsichii ̱nanki Mileto,̱ kitsꞌínkji én Pablo̱ nga kinchja̱ha̱ 

jácháha̱ xu̱ta̱ niṉku̱ Efes̱o̱. 18 Nkꞌie nga iṉcha jꞌai jóo̱, bꞌi ̱kitsú Pablo:̱
—Yo xi nkú tsꞌín tsátej̱ñajin teheṉtenu̱u santa nkúhu nga tutsꞌihiṉ 

ni nga jáa̱ ei̱ ̱a̱nte Asia̱̱. 19 Nim̱a̱kju̱a̱ tsꞌasjé yjona̱ nga kitsꞌinxátꞌaha̱ 
Ntia̱̱ná. Kikjíiṉta nga un kikiena ni xi yꞌéndatꞌáínna já judio̱. 20 Tu̱nga 
najmi kingjentꞌíáhá ra̱ nga yꞌenij̱mínu̱u ni xi tsꞌe ̱ngandanu̱u. 
Tsakuyánu̱u niy̱átée ̱ko̱ xki ̱niꞌyanu̱u. 21 Yꞌejñá chjihi ̱xu̱ta̱ xi ntje ̱
judio̱ tjeẖeṉ ra̱ ko̱ xu̱ta̱ xi najmi ntje ̱judio̱ tjeẖeṉ ra̱ nga tjíhin nga 
ngju̱a̱iḵjꞌáha̱ ra̱ anim̱a̱ha̱ nginku̱n Ntia̱̱ná ko̱ nga sꞌej̱ihiṉ Nda̱ Ntia̱̱ná 
Jesucristo̱.

22 ’Nga tíntꞌeꞌéheṉ Espiriṯu̱ Santo̱ ndꞌa̱i ̱tífia Jerusalen. Najmi be 
mí nihi xi ka̱matꞌan ján. 23 Tu̱nga xki ̱a̱nte má nga fia tsuya títjunna 
Espiriṯu̱ Santo̱ tsa nu̱ba̱yá ko̱ tsa kju̱a̱ꞌun tíkuyána. 24 Tu̱nga najmi 
kjinta̱hána tsa ku̱a̱yá. Nga̱tꞌa tsꞌa̱n najmi ꞌyún chjíhi ̱ra̱ ni xuꞌbo̱. Tu̱ 
nkuhú ni xi mjena. Mjena nga ku̱ic̱húkjetꞌa tsjo tsjo ni xi títsꞌian ko̱ 
tsꞌinndja̱á xá xi kitsjána Nda̱ Ntia̱̱ná Jesu, nga xínya sisian én nda 
tsuhu̱ Jesu xi bꞌéjña chji kju̱a̱ndaha̱ Ntia̱̱ná.

25 ’Be ndꞌa̱i ̱nga najmi ta̱ cha̱hanú ngatento xi jáis̱enu̱u, jun xi 
yꞌenij̱mínu̱u nkú tsꞌín batéxuma Ntia̱̱ná. 26 Kui bꞌa̱ maha, nis̱tjin ndꞌa̱i ̱
tíxinyaha̱nu̱u nga najmi an yꞌanjiá tsa tjín xi ndyja̱. 27 A̱tꞌaha̱ najmi 
chumi nihi xi yꞌejñá ꞌmanu̱u. Ngayjee ̱ni xi mjehe ̱Ntia̱̱ná yꞌenij̱mínu̱u.

28 ’Kui bꞌa̱ maha, chúhu̱n ru̱u yjonu̱u ko̱ chúhu̱un ngayjee ̱xu̱ta̱ 
niṉku̱. A̱tꞌaha̱ Espiriṯu̱ Santo̱ kitsjá xánu̱u nga jun xi cha̱so̱ho̱ xu̱ta̱ 
niṉku̱hu̱ Nda̱ Ntia̱̱ná xi jníhi ̱tsꞌatsekoẖo. 29 A̱tꞌaha̱ be nga a̱skahan 
nga kfíán kjꞌu̱a̱íjinnu̱u já xi mjehe ̱tsꞌií̱nndyja xu̱ta̱ niṉku̱ xi nkú tsꞌín 
chu̱ kjooṉ a̱jihiṉ chu̱tsa̱nko.̱ 30 Santaha a̱jinnu̱u sꞌe ̱xi ku̱a̱kúya ni 
xi najmi bꞌa̱ tjín tu̱ xi xu̱ta̱ niṉku̱ tsjénnkihi ̱ra̱. 31 Kui nga tiṉtsu̱ba̱ 
ndahanu. Nꞌeḵjꞌáítsjon nga nis̱tjin nis̱tjeṉ jan nú najmi kitsꞌinkjꞌáíya 
nga ntánkán tsatendzjá nga kitsjaniy̱áha̱nu̱u nga nkúnkú.

32 ’Ndꞌa̱i ̱já ntsꞌe, títsꞌinkjasꞌennu̱u a̱ya ntsja Ntia̱̱ná. Katasinko̱nu̱u 
én xi tínchja̱ kju̱a̱ndaha̱ Ntia̱̱ná, kui éheṉ xi ka̱maha̱ tsjánu̱u ngaꞌyún 
nginku̱n Ntia̱̱ná ko̱ tsjánu̱u ni xi tsꞌií̱nkjáíhiṉ ngayjee ̱xu̱ta̱ xi tsichu ma je 
nginku̱n Ntia̱̱ná. 33 Najmi kitsꞌin mje too̱ntabanu̱u ko̱ tsa to̱onsinenu̱u ko̱ 
ta̱ ndaha najyunnu̱u. 34 Jun yo xi nkú tsꞌín kitsꞌinxá tu̱ xi kisakúhuna ni 
xi kamachjénna ko ̱ni xi kamachjéheṉ já xi kitsjenkoṉa. 35 Teheṉte yꞌejñá 
chu̱ba̱yanu̱u nga tjíhin nga nꞌex̱áá tu̱ xi ku̱is̱iṉkoẖoná xu̱ta̱ xi najmi tjíhiṉ ni 
xi machjéheṉ. Nꞌeḵjꞌáítsjon éheṉ Nda̱ Ntia̱̱ná Jesu xi bꞌi ̱títsu: “Xi tu̱ tsjáhá ra̱ 
ni xu̱ta̱ xi kjꞌa̱í, kui xi ꞌyún sꞌe saha̱ kju̱a̱tsjo nga xi tsꞌínkjáíhiṉ niu̱.”

36 Nkꞌie nga ja kama nga bꞌa̱ kitsú Pablo,̱ tsasinkúnchꞌin nga 
kinchja̱ko̱ Ntia̱̱ná ko̱ bꞌa̱ ta̱ iṉcha kitsꞌín jóo̱. 37 Iṉcha kikjintá ko̱ 
kitsubakjá ko̱ kikjexu̱ꞌba tsa̱ha̱ Pablo.̱ 38 ꞌYún iṉcha kikꞌie babaha̱ jóo̱ 
a̱tꞌaha̱ bꞌa̱ kitsú nga najmi ta̱ iṉcha sku̱eẖe Pablo.̱ A̱sꞌa̱i iṉcha ngjisín 
niy̱á santaha má kjijña tsutsu xi ngju̱a̱iḵoẖo.̱

Bꞌi ̱tsꞌín kitsꞌín niy̱á Pablo ̱nga ngji nanki Jerusalen

21  Nkꞌie nga yꞌentui ̱já ntsꞌeé xi tjín nanki Efes̱o̱, tsitjasꞌei̱ṉ nku 
tsutsu. Tsankin na̱xu̱i ̱na̱xu̱i ̱xjo̱ Cos. Nis̱tjin xi ma ndyjuu̱n 

tsichii ̱xjo̱ Roda̱ ko̱ a̱skahan tsichii ̱nanki Pata̱ra̱. 2 Yo̱ kisakúni ̱kjꞌa̱í 
tsutsu xi tífi a̱nte Fenicia̱̱. Tsitjasꞌei̱ṉ ko̱ tsankinko̱i.̱ 3 Kiyai ̱xjo̱ Chipre.̱ 
Skjúhu̱n tsitjai ̱nga tsankiiṉ a̱nte Siria̱̱. A̱sꞌa̱i tsichii ̱nanki Tiro,̱ a̱tꞌaha̱ 
yo̱ tjíhin nga chjújeṉ chꞌá xi yꞌa tsutsuu̱.

4 Kisakúni ̱xu̱ta̱ xi yjankihi ̱Jesu xi tjín yo̱. Yatu nis̱tjin tsꞌandayani.̱ 
Kui xi bꞌa̱ kitsúhu̱ Pablo̱ nga najmi tu̱ ngju̱a̱i ̱nanki Jerusalen, a̱tꞌaha̱ 
Espiriṯu̱ Santo̱ tsakúchjihi ̱ni xi ka̱ma. 5 Nkꞌie nga jꞌa nis̱tjin xi yatuu̱, 
tsitjui ̱yo̱ ko̱ iṉcha ngjisín niy̱áni ̱ngayjee ̱jáxꞌiṉ ko̱ jminchjíhiṉ ko̱ 
ntíhi ̱santaha na̱tsin na̱ntio̱̱. A̱sꞌa̱i tsinchakúnchꞌiiṉ a̱ndai ntáchakꞌuu̱n 
ko̱ kichubakoi̱ ̱Ntia̱̱ná. 6 A̱sꞌa̱i bꞌi ̱ngján kinubakjái ̱xinki,̱ jiṉ tsitjasꞌei̱ṉ 
tsutsuu̱ ko̱ kui iṉcha kikꞌóya ngáha niꞌyaha̱.

7 Nku tsutsu tsitjuko̱i ̱Tiro̱ ko̱ tsankiiṉ nanki Tolemaida̱. 
Kisuniñaiẖi ̱já ntsꞌeé xi tjín yo̱ ko̱ tsꞌandayani ̱nku nis̱tjin. 8 Nis̱tjin xi 

ma ndyjuu̱n tsitjui ̱ko̱ tsichii ̱nanki Cesarea̱. A̱sꞌa̱i tsankiiṉ niꞌyaha̱ 
Felipe ̱ko̱ tintsu̱ba̱koi̱.̱ Felipe ̱xi ta̱ bꞌénij̱mí én nda tsuhu̱ Jesu ko̱ ta̱ 
tjíhiṉ xá a̱jihiṉ já yatu xi basinko̱ já postru̱. 9 Ta̱ tjíntuhu̱ ñju is̱tinchjín 
xu̱nkú xi Ntia̱̱ná tsjáha̱ éheṉ.

10 Ja tjíhiṉ nkjin nis̱tjin nga tintsu̱ba̱i ̱yo̱ nkꞌie nga jꞌai nku nda̱ 
profeta̱ xi ꞌmi Aga̱bo̱ xi nibaha a̱nte Judea̱. 11 Jꞌaitsubekꞌúnni,̱ jakjꞌá 
tja̱ba̱xín ndayáha̱ Pablo̱ ko̱ yꞌétꞌaꞌyúnko̱ho ntsja ko̱ sjai. A̱sꞌa̱i bꞌi ̱kitsú:

—Bꞌi ̱títsu Espiriṯu̱ Santo̱ nga bꞌi ̱tsꞌín kꞌu̱étꞌaꞌyúhu̱n já judio̱ xi tjín 
Jerusalen nda̱ xi tsꞌe ̱tja̱ba̱xín ndayái.̱ Tsꞌií̱nkjasꞌen a̱ya ntsja já xi 
najmi ntje ̱Israel tjeẖeṉ ra̱.

12 Nkꞌie nga kinuꞌyái ̱niu̱, bꞌa̱ kikꞌiiẖiṉ Pablo̱ ko̱ bꞌa̱ ta̱ kitsúhu̱ 
xu̱ta̱ xi tjín yo̱, nga najmi tu̱ ngju̱a̱i ̱nanki Jerusalen. 13 A̱sꞌa̱i bꞌa̱ kitsú 
Pablo:̱

—¿Á tíchꞌíhinu ko̱ tínꞌe bahanú? Tjínkuhu̱ kꞌan nga najmi tu̱ nku 
nga sꞌeṯꞌaꞌyán. Ta̱ tjínku níhi ̱kꞌan nga santaha ku̱a̱yá Jerusalen 
nga̱tꞌaha̱ Nda̱ Ntia̱̱ná Jesu.

14 Nkꞌie nga najmi kitsꞌín yu Pablo̱ ni xi tíꞌmiiẖi,̱ najmi bꞌa̱ ta̱ kikꞌin 
saha̱ ri.̱

—Katuma xi nkú tsꞌín mjehe ̱Ntia̱̱ná —tu̱ tsixíhín sai.̱
15 A̱skahan yꞌendai ̱yjoni ̱ko̱ tsankiiṉ nanki Jerusalen. 

16 Kitsjennkíni ̱kꞌu̱a̱ já xi yjankihi ̱Jesu xi tjín nanki Cesarea̱ ko̱ 
ngjikoṉi ̱niꞌyaha̱ nku nda̱ xi nibáha xjo̱ Chipre ̱xi ꞌmi Mnason xi ja 
ndꞌa̱i tjeṉnkihi ̱ra̱ Jesu. Kui xi kitsjánteni ̱nga ku̱iṉtsu̱ba̱i ̱niꞌyaha̱.

Bꞌi ̱tsꞌín kikꞌinyaha̱ Pablo ̱ni xi tsꞌií̱n 
nga tsichu nanki Jerusalen

17 Nkꞌie nga tsichii ̱nanki Jerusalen, tsjo tsꞌín kitsꞌínkjáínni ̱
já ntsꞌeé. 18 Nis̱tjin xi ma ndyjuu̱n Pablo̱ ko̱ jiṉ tsankintsubekꞌuiṉ 
Santiago.̱ Yo̱ tjíntu ngayjee ̱jácháha̱ xu̱ta̱ niṉku̱ nkꞌie nga tsichii.̱ 
19 A̱sꞌa̱i Pablo̱ kikjaniñaha̱ jóo̱ ko̱ kitsúyaha̱ nga nkúnkú ni xi kitsꞌín 
Ntia̱̱ná a̱jihiṉ xu̱ta̱ xi najmi ntje ̱judio̱ tjeẖeṉ ra̱ nga kitsꞌínchjén xáha̱ 
Pablo.̱

20 Nkꞌie nga kintꞌé jóo̱ niu̱, iṉcha kitsꞌíntsjoho̱ Ntia̱̱ná. A̱sꞌa̱i bꞌi ̱
iṉcha kitsú jóo̱:

—Ji nda̱ ntsꞌe, ja yai nga nkjin mii ̱maha xu̱ta̱ judio̱ xi sꞌejihiṉ Jesu 
ko̱ ngayjee ̱ꞌyún benkjún kju̱a̱téxumoo̱. 21 Kikꞌinyaha̱ nga ji tíbakuyáí 
nga tjíhin nga tsꞌií̱n tꞌaxín kju̱a̱téxumaha̱ Moise ngayjee ̱xu̱ta̱ judio̱ 
xi tjíntujíhiṉ xi najmi judio̱, ko̱ nga bꞌa̱ tíbixín nga najmi tsꞌií̱hiṉ ni 
circuncision ntíhi,̱ ko̱ nga najmi tsꞌií̱ntjusun sin cháná.

22 ’Kui bꞌa̱ maha, ¿nkú nꞌeẖená? A̱tꞌaha̱ ku̱iṉtꞌé xu̱ta̱ nga ja kafꞌái ̱
ei̱.̱ 23 Kui nga tu̱ sahá bꞌi ̱nꞌeẖeni. E̱i ̱tjíntujínni ̱ñju já xi tsꞌií̱ntjusun 
nku ni xi kitsꞌínkie Ntia̱̱ná. 24 Tꞌinkoi̱ ̱jóo̱ ko̱ nꞌe ̱jekoi̱ ̱yjohi ̱nginku̱n 
Ntia̱̱ná. Tꞌechjíntjai tu̱ xi kjꞌu̱ájnu kaha̱ ra̱ yjoho̱ jóo̱. Bꞌa̱ tsꞌín sku̱eẖe 

ngayjee ̱xu̱ta̱ nga ko̱ ji tínꞌetjusuin kju̱a̱téxumoo̱ ko̱ nga najmi kju̱axi ̱
ni xi kintꞌé.

25 ’Xu̱ta̱ xi najmi judio̱ xi ja sꞌejihiṉ Jesu, jiṉ ja kinꞌekjíiẖi ̱nku 
xu̱ju̱n má tjítꞌa ni xi yꞌendai.̱ Bꞌa̱ kikꞌiiẖiṉ nga najmi tu̱ kjiṉe ̱yjoho̱ 
chu̱ xi chje ̱kikꞌa̱iẖi ̱ra̱ ntia̱̱ xi tsꞌínnda xu̱ta̱, ta̱ ndaha jní ko̱ ta̱ ndaha 
yjoho̱ chu̱ xi kinubantu, ko̱ nga najmi tu̱ katjantuko̱ jminchín xi najmi 
kjee̱ bixan.

26 A̱sꞌa̱i ngjiko̱ Pablo̱ já xi ñjuu̱. Nis̱tjin xi ma ndyjuu̱n kitsꞌín jeko̱ 
yjoho̱ nginku̱n Ntia̱̱ná. Jasꞌen na̱tsihiṉ niṉku̱ tu̱ xi ku̱iṯsu̱yaha nkjé 
kfeḵu nga tsꞌií̱n je yjoho̱ ko̱ nkjé kjꞌu̱a̱íko̱ chjeẖe ̱nga nkúnkú.

Bꞌi ̱tsꞌín kichjubénijé Pablo̱
27 Nkꞌie nga ja tíbichúkje nis̱tjin yatu xi machjén nga tsꞌín je yjoho̱ 

xu̱ta̱ nginku̱n Ntia̱̱ná, kikie kꞌu̱a̱ já judio̱ xi nibaha a̱nte Asia̱̱ nga 
kabasinjña Pablo̱ má ma na̱tsihiṉ niṉku̱. A̱sꞌa̱i tsincháꞌa ngayjee ̱xu̱ta̱ 
nkjiu̱n ko̱ jakjꞌánijé Pablo.̱ 28 ꞌYún iṉcha kikjintáya nga bꞌi ̱iṉcha kitsú:

—¡Jun já Israel, tis̱iṉkoṉi!̱ Kui nda̱i ̱xi tíbakúyaha̱ ngayjee ̱xu̱ta̱ tu̱ 
má xi tjeẖén ni nga tífi kontra̱ha̱ xu̱ta̱ná, kju̱a̱téxumoo̱ ko̱ a̱nte xuꞌbi.̱ 
Santaha jasꞌenko̱ já griego̱ ei̱ ̱na̱tsihiṉ niṉku̱ nga kitsꞌínsi nginku̱n 
Ntia̱̱ná a̱nte nkjún xuꞌbi.̱

29 Bꞌa̱ iṉcha kitsú jóo̱ a̱tꞌaha̱ kjꞌa̱í nis̱tjihin kikie Trofim̱o,̱ nda̱ xi 
nanki Efes̱o̱ nibáha, nkꞌie nga tjeṉko̱ Pablo̱ a̱jin na̱ntio̱̱. Bꞌa̱ iṉcha kitsú 
kju̱a̱nkjinkꞌuhu̱n jóo̱ nga Pablo̱ jasꞌenko̱ ndo̱ má ma na̱tsihiṉ niṉku̱.

30 A̱sꞌa̱i xa̱áha̱n iṉcha kitsꞌín ngayjee ̱xu̱ta̱ nkjiu̱n ko̱ iṉcha 
tsangatsanka nga jꞌai. Iṉcha jakjꞌánijé Pablo,̱ kikjebéfe nga kikꞌonsje 
na̱tsin niṉku̱ ko̱ tjeṉꞌyún yꞌéchjahá a̱nkju̱a̱ na̱tsiu̱n. 31 Nkꞌie nga ja 
mjehe ̱xu̱ta̱ na̱ntio̱̱ tsꞌií̱nkꞌien Pablo,̱ tsichuhu̱ én nda̱ jun kꞌaku̱ Roma̱ 
nga xa̱áha̱n tíiṉcha tsꞌín ngayjee ̱xu̱ta̱ Jerusalen. 32 Kiṯsa̱ kinchja̱ ñjaha̱ 
já juhu̱n ko̱ tsangatsanka má nga kama ñja xu̱ta̱ nkjiu̱n. Nkꞌie nga kikie 
xu̱ta̱ nga nibá nda̱ jun kꞌaku̱ ko̱ já juhu̱n, najmi ta̱ kingjáha̱ ra̱ Pablo̱.

33 A̱sꞌa̱i jꞌai tiña nda̱ jun kꞌaku̱, jakjꞌánijé Pablo̱ ko̱ bꞌa̱ kitsú 
nga jo nꞌúkic̱ha̱ sꞌeṯꞌaꞌyúhun. Kingjásjaiya yá nda̱ha niu̱ ko̱ mí 
nihi xi kuatsꞌín. 34 Tu̱nga bꞌi ̱ngjáhán kinchja̱ xu̱ta̱ ko̱ ndaha najmi 
kamankjihiṉ nda̱ jun kꞌaku̱ ni xi tímoo̱, a̱tꞌaha̱ xa̱áha̱n tíiṉcha tsꞌín 
xu̱ta̱. Kui nga bꞌa̱ kitsúhu nga ngju̱a̱iṉijéhe Pablo̱ má tjíntu já juu̱n. 
35 Nkꞌie nga tsichukoẖo̱ já juu̱n a̱ntjío̱ xi tjín má iṉcha tjíntu, santaha 
tsꞌagankihi ̱já juu̱n Pablo̱, a̱tꞌaha̱ ꞌyún kjan tíiṉcha maha̱ xu̱ta̱ nkjiu̱n. 
36 Nkjin ṉkjún iṉcha maha xi bꞌi ̱tíiṉcha tsu nga yjanki:

—¡Katꞌen ndo̱!

Bꞌi ̱tsꞌín tsasinntjai yjoho ̱Pablo̱
37 Nkꞌie nga ja tínꞌekjasꞌen Pablo̱ má iṉcha tjíntu já juu̱n, bꞌi ̱

kitsúhu̱ nda̱ jun kꞌaku̱:

—¿A ka̱ma kuinchjakoẖo ic̱hí?
Bꞌi ̱kitsú nda̱ jun kꞌaku̱:
—¿A mahi én griego̱? 38 ¿A najmi jihí nda̱ Egipto̱ xi ndꞌa̱i ̱ngáha 

kꞌin kontra̱iẖi ̱nda̱ títjun Roma̱ ko̱ kꞌinkoi̱ ̱a̱nte kixiu̱ ñju mii ̱já 
tsꞌínkꞌien anim̱a̱?

39 Bꞌi ̱kitsú Pablo:̱
—Nda̱ judio̱ná. Tarso̱ kitsian, nanki chánka xi tíjñajihiṉ a̱nte 

Cilicia̱̱. Tíbankihi. Kꞌu̱a̱iṉtení ic̱hí nga kuinchjaka̱ xu̱to̱.
40 Nkꞌie nga kikꞌa̱iṉtehe,̱ tsasinndjusún Pablo̱ a̱ntjío̱ ko̱ kingjénnkꞌa 

ntsja tu̱ xi ngju̱én jyuhu xu̱ta̱. Nkꞌie nga kingjén jyu xu̱ta̱, a̱sꞌa̱i én 
hebreo̱ kinchja̱ Pablo.̱

22  —Jun já ntsꞌe ko̱ já xinkjíán, ta̱sinñju mo ni xi xínnu̱u ndꞌa̱i ̱
nga kúásiṉka̱ yjona̱.

2 Nkꞌie nga kintꞌé xu̱ta̱ nga én hebreo̱ tínchja̱ Pablo̱, tu̱ sahá ꞌyún 
kindyjanta nchꞌánchꞌán sa.

3 Bꞌi ̱kitsú Pablo̱ nga ngjindju:
—Nda̱ judio̱ná. Tarso̱ kitsian, nanki xi tíjñajihiṉ Cilicia̱̱, tu̱nga 

nanki xuꞌbiẖí kama chá. Gamaliel tsakúya sisinna xi nkú tsꞌín 
tíjña kju̱a̱téxumaha̱ ntje ̱cháná. Bꞌa̱ ta̱ tsꞌín ꞌyún kitsenkján Ntia̱̱ná 
xi nkúhu jun ngatento. 4 Kitsjennkí unkie xu̱ta̱ xi sꞌejihiṉ Jesu nga 
mjena tsꞌinkꞌíén kai. Jakjꞌanijé ko̱ kitsꞌinkjasꞌen nu̱ba̱yá jáxꞌiṉ ko̱ 
jminchjín. 5 Ka̱ma ku̱iṯsu̱ya nga kju̱axi ̱ni xi tíxian nda̱ na̱ꞌmi títjuu̱n 
ko̱ ngayjee ̱jáchá xi ta̱ tjíhiṉ xá. Nis̱tjin nkꞌie kui iṉcha kitsjána 
xu̱ju̱n xi tsꞌinkjasꞌeheṉ xu̱ta̱ná xi tjín nanki Damasco̱ má nga ka̱ma 
xá xi tífihina. Ngjingisja Damasco̱ xu̱ta̱ xi yjankihi ̱Jesu tu̱ xi 
kjúáiḵoṉijéhena Jerusalen, má nga nꞌeṉijéhe ̱ra̱.

6 ’Tu̱nga ni xi kamahá, nkꞌie nga títsꞌian niy̱á ko̱ nga ja tíbichú 
tiña Damasco̱, nkú ra̱ ma masen nis̱tjin niu̱, tu̱ tjeṉꞌyún yꞌétjindaihína 
nku ndꞌí chánka xi nibajehen nkꞌa ján. 7 Jáiḵijne tꞌanankiu̱ ko̱ 
kintꞌe nku nta̱ xi bꞌa̱ kitsúna: “Saulo̱, Saulo̱, ¿á unchahaní?” 8 A̱sꞌa̱i 
kingjasjáíyaha̱: “¿Yáha ji, Nda̱ Ntia̱̱?” Ko̱ bꞌa̱ kitsúna: “An Jesu xi 
nibáha Nazaret xi unchai.” 9 Já xi tjeṉkoṉa kikie ndꞌíu̱ ko̱ kitsankjún, 
tu̱nga najmi kintꞌéhé nta̱ha̱ xi kinchja̱koṉa.

10 ’A̱sꞌa̱i bꞌa̱ kixihin: “¿Mí nihi xi mjehi nga tsꞌian, Nda̱ Ntia̱̱?” Ko̱ 
bꞌa̱ kitsúna Nda̱ Ntia̱̱ná: “Tis̱íntjei̱ṉ ko̱ tꞌin Damasco.̱ Yo̱ kꞌúínyahi 
ngayjee ̱ni xi kisꞌenda nga tjíhin nga nꞌei̱.̱” 11 A̱sꞌa̱i iṉcha kikjebénkina 
já xi tjeṉkoṉa nga ngjiko̱na Damasco̱, a̱tꞌaha̱ kitsꞌín ka̱na ngaꞌyúhu̱n 
ndꞌíu̱.

12 ’Damasco̱ tíjña nku nda̱ xi ꞌmi Anania̱ xi ꞌyún benkjún Ntia̱̱ná, xi 
tsꞌíntjusun xi nkú tsꞌín tjítꞌa kju̱a̱téxumaha̱ Moise. Nda nchja̱nij̱míyaha̱ 
ra̱ ndo̱ ngayjee ̱xu̱ta̱ judio̱ xi tjín yo̱. 13 Kui xi jꞌaisena ko̱ bꞌa̱ kitsúna: 
“Nda̱ ntsꞌe Saulo,̱ katuma chji ngáha ri.” Ta̱ kuihi chu̱bo̱ kama chjina 
ko̱ kikie xi nkú tjín. 14 Bꞌa̱ kitsúyana: “Ntia̱̱ha̱ ntje ̱cháná jꞌájihin, 

nga ji xi ka̱mankjihin ni xi mjehe ̱ko̱ nga cha̱i ̱Nda̱ xi na̱xu̱ nginku̱n 
Ntia̱̱ná ko̱ nga ku̱iṉúꞌyáí nta̱ha̱. 15 A̱tꞌaha̱ ji kꞌúínyaihi ̱ngayjee ̱xu̱ta̱ 
yáha kui ko̱ ku̱ix̱ínyaihi ̱xu̱ta̱ ni xi kiyai ko̱ kinuꞌyáí. 16 Ndꞌa̱i ̱najmi ta̱ 
chuyá sahani. Tis̱íntjei̱ṉ. Bꞌa̱ tꞌihiṉ Nda̱ Ntia̱̱ná nga katsꞌínndyjatꞌahi 
jéhi ̱nga sa̱téntáí.”

17 ’A̱sꞌa̱i jáa̱ Jerusalen. Nkꞌie nga tínchjaka̱ Ntia̱̱ná na̱tsihiṉ niṉku̱, 
kama chjina nku ni xi nkúhu nchiṉi kikꞌa̱iṉa. 18 Kikie Nda̱ Ntia̱̱ná ko̱ 
bꞌa̱ kitsúna: “Nꞌe ̱xatíhi ̱yjohi ̱nga kiṯsa̱ tiṯjui Jerusalen. A̱tꞌaha̱ najmi 
tsꞌií̱nsihiṉ jóo̱ én xi ku̱ix̱ínyaihi ̱nga kꞌúínyaihi ̱yáha an.” 19 Bꞌa̱ kixihiṉ: 
“Ji Nda̱ Ntia̱̱, be jóo̱ nga xki ̱niꞌya sinagoga̱ ngjikjꞌanijé ko̱ kingjaha̱ 
xu̱ta̱ xi sꞌejihiṉ ji. 20 Ko̱ nkꞌie nga tínꞌekꞌien Esteba̱n, xi kitsúyaha̱ xu̱ta̱ 
yáha ji, ta̱ síij̱ña yo̱ ko̱ kisasínna ni xi kamoo,̱ ko̱ santaha kikunntá 
najyuhu̱n já xi kitsꞌínkꞌieheṉ.” 21 Tu̱nga bꞌa̱há kitsúna Nda̱ Ntia̱̱ná: “Tꞌin. 
A̱tꞌaha̱ kjin tsꞌinkjíhi nga kꞌúínseihi ̱xu̱ta̱ na̱xiṉantá xi tjín a̱sunntee.̱”

Bꞌi ̱kama nkꞌie nga mjehe ̱xu̱ta̱ nga sꞌeẖe ̱Pablo̱
22 Tíbasínñjuhu̱ xu̱ta̱ Pablo,̱ tu̱nga nkꞌie nga bꞌa̱ kitsú, bꞌi ̱iṉcha 

kitsú xu̱ta̱:
—¡Tu̱ sahá katꞌen nda̱ xi bꞌa̱ tjíu̱n! ¡Najmi machjéheṉ tsa kꞌúéjña 

tíkꞌun!
23 Tu̱ nku xa̱áha̱n ní iṉcha kitsꞌín ko̱ iṉcha tsakúchji nga tu̱ ni xí 

najmi iṉcha kisasíhín ra̱ ni xi kitsú Pablo.
24 Kui nga bꞌa̱ kitsúhu nda̱ jun kꞌaku̱ Roma̱ nga nꞌeḵjasꞌen Pablo̱ má 

bꞌentu já juu̱n. Bꞌa̱ kitsú nga sꞌeẖe ̱tu̱ xi ku̱iṯsu̱yaha á bꞌa̱ tsꞌín tíiṉcha 
kjintáyanehe ̱ra̱ xu̱to̱. 25 Tu̱nga nkꞌiehé nga ja tjínꞌyúhu̱n já juu̱n nga 
ngju̱áha̱, bꞌi ̱kitsú Pablo̱ nga kingjásjaiyaha̱ nda̱ jun xi síjña yo̱:

—¿A ka̱ma sꞌehe ̱nku nda̱ Roma̱ xi najmi kjee̱ nꞌekoḵju̱a̱?
26 Nkꞌiehé nga kintꞌé nda̱ juu̱n niu̱, a̱sꞌa̱i ngjisehe ̱nda̱ jun kꞌaku̱ ko̱ 

bꞌi ̱kitsúhu̱:
—¿Aha̱ yaní ni xi tínꞌei? Nda̱ Roma̱há niu̱.
27 A̱sꞌa̱i nda̱ jun kꞌaku̱ jꞌaikꞌúhu̱n Pablo̱ ko̱ bꞌi ̱kitsúhu̱:
—Tꞌinyaní, ¿a nda̱ Roma̱ ní?
—Johoṉ —kitsú Pablo̱.
28 A̱sꞌa̱i bꞌi ̱kitsú nda̱ jun kꞌaku̱:
—Tse ṉkjún to̱on kisꞌenkina nga nku nda̱ Roma̱ kitsꞌin ma yjona̱.
—Tu̱nga an bꞌa̱ tsꞌín kitsinná —kitsú Pablo.̱
29 Kui nga tjeṉꞌyún iṉcha ngji tꞌaxíhín já xi tjíhin nga ngju̱áha̱ ra̱ 

Pablo,̱ ko̱ santaha nda̱ jun kꞌaku̱ kitsankjún nkꞌie nga kamankjihiṉ 
nga nku nda̱ Roma̱ xi yꞌétꞌaꞌyún nga jakjꞌánijé.

Bꞌi ̱tsꞌín tsasinko ̱yjoho ̱Pablo ̱nginku̱n já tjíxá judio̱
30 Nis̱tjin xi ma ndyjuu̱n mjehe ̱nda̱ jun kꞌaku̱ Roma̱ nga sku̱e ̱

sisin á tíbatéjénehe ̱ra̱ já judio̱ Pablo.̱ Kui nga kikjexíhiṉ ra̱ nꞌúkic̱ha̱ 

xi tjítꞌaꞌyúnko̱ho̱ ra̱ ko̱ bꞌa̱ kitsú nga ka̱ma ñjakú já na̱ꞌmi kꞌaku̱ ko̱ 
ngayjee ̱já tjíxá judio̱. A̱sꞌa̱i kikꞌonsje Pablo̱ ko̱ tsasínjña nginku̱n jóo̱.

23  A̱sꞌa̱i kinchja̱ Pablo̱ nga tsase tsꞌíhiṉ ra̱ já tjíxá xi kama 
ñjakú yo̱. Bꞌi ̱kitsú:

—Jun já ntsꞌe, santaha ndꞌa̱i ̱je tjíya kju̱a̱nkjintakꞌunna̱ nginku̱n 
Ntia̱̱ná xi nkú nga tsꞌín tífika̱ yjona̱.

2 A̱sꞌa̱i Anania̱ xi tjíhiṉ nda̱ na̱ꞌmi títjun bꞌa̱ kitsúhu̱ já xi 
kabinchatꞌa tiñaha̱ Pablo̱ nga ku̱ic̱hꞌonꞌa. 3 Bꞌi ̱kitsú Pablo:̱

—Ntia̱̱ná kꞌoṉꞌahi ji, nda̱ johoṉkjin. Yo̱ tinchin nga tíchaseihi ̱tsa 
nda ko ̱tsa najmi nda títsꞌian nga tíchaseihi ̱kju̱a̱téxumoo̱, tu̱nga tíꞌmi 
kontra̱há ri ̱ni xi tjítꞌa kju̱a̱téxumoo̱ nga tíꞌba̱iẖini kju̱a̱ nga ku̱ic̱hꞌonꞌana.

4 A̱sꞌa̱i bꞌi ̱iṉcha kitsú já xi kabꞌentu yo:̱
—¿Á chꞌon tíꞌmihi ̱ri ̱nda̱ na̱ꞌmi títjun xi Ntia̱̱ná kitsjá xáha̱ ra̱?
5 Bꞌi ̱kitsú Pablo:̱
—Jun já ntsꞌe, najmi be tsa nda̱ na̱ꞌmi títjun niu̱. A̱tꞌaha̱ bꞌa̱ tsꞌín 

tjítꞌa éheṉ Ntia̱̱ná: “Najmi tu̱ chꞌon tsꞌín chubayanéí nda̱ tjíxáhi.̱”
6 A̱sꞌa̱i kikie Pablo̱ nga tjín a̱jihiṉ já tjíxóo̱ kꞌu̱a̱ já saduseo̱ ko̱ kꞌu̱a̱ 

já fariseo.̱ Kui nga ꞌyún kinchja̱ha nga bꞌi ̱kitsú:
—Jun já ntsꞌe, nda̱ fariseoṉá ko̱ ta̱ já fariseo̱ xi chána̱. 

Tínꞌekoḵju̱a̱na a̱tꞌaha̱ tíkuyáha̱ nga kjꞌu̱a̱íya ngáha̱ ra̱ xu̱ta̱ ngabayoo̱.
7 Nkꞌie nga bꞌa̱ kitsú Pablo,̱ a̱sꞌa̱i iṉcha yꞌésiko̱ xinkjín já fariseo̱ ko̱ 

já saduseo̱. Tsakjánya yjoho̱ já xi kama ñjakú yo̱. 8 A̱tꞌaha̱ já saduseo̱ 
bꞌa̱ iṉcha tsu nga najmi ta̱ kjꞌu̱a̱íyaha̱ ra̱ xu̱ta̱ ngabayoo̱, ko̱ nga najmi 
tjín ntítsje ko̱ tsa kjꞌa̱í sa xi ta̱ tjíntu. Tu̱nga já fariseo̱ sꞌejihiṉ ngayjee ̱
ni xuꞌbi.̱ 9 Bꞌi ̱ngján xa̱áha̱n kama. A̱sꞌa̱i tsisintjeṉ kꞌu̱a̱ já chjiṉeꞌ̱éheṉ 
kju̱a̱téxumoo̱ xi mako̱ já fariseo.̱ Bꞌi ̱iṉcha kitsú nga ndjá kinchja̱:

—Ndaha nku ni xi chꞌon tjín najmi tísakújinni ̱tsa kitsꞌín nda̱i.̱ 
Kutsa nkuhú ntítsje ko̱ tsa tjín xi kinchja̱koẖo.̱

10 Nkꞌie nga ja ꞌyún tíiṉcha bꞌésiko̱ xinkjín jóo̱, kitsankjún nda̱ 
jun kꞌaku̱ Roma̱ a̱tꞌaha̱ tsa tsꞌií̱n xiẖi ̱jóo̱ Pablo̱. Kui nga yꞌéxáha já 
juu̱n nga iṉcha ngju̱a̱iḵꞌasjejihin Pablo̱ a̱jihiṉ jóo̱ tu̱ xi ngju̱a̱iḵoẖo má 
iṉcha bꞌentu jóo̱.

11 Nis̱tjeṉ xi ma ndyjuu̱n Nda̱ Ntia̱̱ná tsakúchjihi ̱yjoho̱ Pablo̱ ko̱ bꞌi ̱
kitsúhu̱:

—Tjen ngaꞌyíhiṉ yjohi.̱ A̱tꞌaha̱ xi nkú tsꞌín kuakꞌiejña chjiní ei̱ ̱
Jerusalen, bꞌa̱ ta̱ tsꞌín kꞌúéjña chjiní nanki Roma̱.

Bꞌi ̱tsꞌín kisꞌenda ko̱ kiya nga nꞌeḵꞌienꞌmá Pablo̱
12 Nis̱tjin xi ma ndyjuu̱n yꞌéndako̱ kꞌu̱a̱ xinkjín já judio̱ nga najmi 

kjiṉe ̱ko̱ ta̱ ndaha najmi kꞌúí santa nkúhu nga tsꞌií̱nkꞌien Pablo̱ ko̱ nga 
tsa najmi ku̱a̱yáha̱ Pablo̱ chꞌon iṉcha katumatꞌain ma. 13 Ma ra̱ tsꞌati 
yachán já xi bꞌa̱ tsꞌín yꞌéndané Pablo.̱ 14 A̱sꞌa̱i ngjisehe ̱já na̱ꞌmi kꞌaku̱ 
ko̱ jáchá xi ta̱ tjíhiṉ xá. Bꞌi ̱iṉcha kitsúhu̱:

—Ja yꞌendako̱i ̱xinki ̱nga najmi chiṉei̱ ̱ko̱ najmi sꞌi ̱santaha nga 
ku̱a̱yáni ̱Pablo.̱ Ko̱ tsa najmi ku̱a̱yáni ̱ndo̱ chꞌon katumatꞌaiṉ ma. 
15 Kui nga ndꞌa̱i ̱jun ko̱ já tjíxá xingisoo̱ bꞌa̱ tꞌihiṉ ru̱u nda̱ jun kꞌaku̱ 
nga katsꞌín nibánu̱u Pablo̱ ndyjunni,̱ xi má nga ei̱ ̱cha̱se ̱sisihu̱un 
kju̱a̱ha̱. Jiṉ kꞌúéndai ̱yjoni ̱nga nꞌeḵꞌieiṉ kintehe ̱ni nga kjꞌu̱a̱í ei̱.̱

16 Tu̱nga ntíhi ̱ní na̱ nichja Pablo̱ kintꞌé ni xi yꞌéndaꞌmá jóo̱. Kui 
nga ngjihi má bꞌentu já juu̱n ko̱ ngji tsúyaha̱ Pablo̱ niu̱. 17 A̱sꞌa̱i Pablo̱ 
kinchja̱ha̱ nku nda̱ jun xi kunntá yo̱ ko̱ bꞌi ̱kitsúhu̱:

—Tꞌinkoi̱ ̱nda̱tii ̱nginku̱n nda̱ jun kꞌaku̱, a̱tꞌaha̱ tjín ni xi 
ku̱iṯsu̱yaha̱.

18 Kui nga nda̱ juu̱n ngjikoẖo nda̱tiu̱ má tíjña nda̱ jun kꞌaku̱ ko̱ bꞌa̱ 
kitsúhu̱:

—Nda̱ nu̱ba̱yá xi ꞌmi Pablo̱ kuanchja̱na ko̱ kuakankina nga 
kjúáiḵa̱ nda̱tii ̱ei̱.̱ Tjín rú ni xi ku̱iṯsu̱yahi.

19 A̱sꞌa̱i nda̱ jun kꞌaku̱ jakjꞌá ntsja nda̱tiu̱ ko̱ bꞌi ̱kitsúhu̱ nga 
ngjingjásjaiya tꞌaxíhiṉ:

—¿Mí ni xi tjíhin nga kꞌúínyaní?
20 Bꞌi ̱kitsú nda̱tiu̱:
—Ja kabꞌéndako̱ xinkjín já judio̱ nga ku̱a̱nkihi nga ndyjunni ̱nꞌeḵjí 

Pablo̱ nginku̱n já tjíxóo̱. Bꞌa̱ ku̱iṯsu̱hi nga ku̱a̱se ̱sisihiṉ kju̱a̱ha̱ Pablo̱. 
21 Tu̱nga najmi tu̱ nꞌe sꞌejinní niu̱, a̱tꞌaha̱ tsꞌati yachán já tíiṉcha kuyá 
ꞌma nga mjehe ̱tsꞌií̱nkꞌien Pablo.̱ Ntia̱̱ná katsꞌínkie nga najmi chumi 
nihi xi iṉcha kjiṉe ̱ko̱ kꞌúí santa nkúhu nga tsꞌií̱nkꞌien Pablo.̱ Ja tjíntu 
nda ndꞌa̱i ̱nga tíiṉcha kuyáha̱ nga nꞌeṯjusuin ni xi iṉcha kꞌu̱a̱nkihi.

22 A̱sꞌa̱i kitsꞌínkji ngáha nda̱ jun kꞌaku̱ nda̱tiu̱ ko̱ bꞌi ̱kitsúhu̱:
—Najmi tu̱ chꞌa ꞌmiyaihi ̱ni xi kuakꞌinyaní.

Bꞌi ̱tsꞌín kinꞌekjísehe ̱Pablo ̱nda̱ títjun Feli ̱
23 A̱sꞌa̱i kinchja̱ha̱ nda̱ jun kꞌaku̱ jo já jun kꞌaku̱ ko̱ bꞌi ̱kitsúhu̱ nga 

yꞌéxá:
—Tꞌendo jo unchan já jun xi tsu̱ku̱ iṉcha ngju̱a̱iẖi, cháte ko̱ kan 

já jun xi ndje ̱kꞌúéntusúhu̱n, ko̱ jo unchan xi kꞌu̱a̱ lasa̱, tu̱ xi iṉcha 
ngju̱a̱iẖi Cesarea̱ chu̱ba̱ ñja nga jyuu̱n. 24 Ko̱ ta̱ tꞌendo ndje ̱xi kꞌúésun 
Pablo.̱ Tankínko̱o tu̱ xi nda tsꞌín ku̱ic̱húhu nginku̱n nda̱ títjun Feli.̱

25 A̱sꞌa̱i kitsꞌínnda nda̱ jun kꞌaku̱ nku xu̱ju̱n. Bꞌi ̱tsꞌín yꞌétꞌa:
26 “Claudio̱̱ Lisia̱̱ títsꞌínkjihi ̱kju̱a̱suniña nda̱ títjun Feli.̱ 27 Nda̱ xi 

títsꞌinkjíhi ei̱,̱ kui xi jakjꞌánijéhe ̱já judio̱ ko̱ iṉcha mjehe ̱tsꞌií̱nkꞌien. 
Tu̱nga nkꞌie nga kintꞌe nga nda̱ Roma̱ niu̱, a̱sꞌa̱i ngjika̱ já junna̱ ko̱ 
kitsꞌinkꞌankia. 28 A̱sꞌa̱i kitsꞌinkjíá ndo̱ nginku̱n já tjíxá judio̱, a̱tꞌaha̱ 
mjena nga skue mí kju̱a̱ha tísatéjénehe. 29 Kikie nga nga̱tꞌaha̱ ni xi 
tjítꞌa kju̱a̱téxumaha̱ jóo̱ tísatéjénehe. Ndaha̱chí najmi ngabaya ko̱ ta̱ 
ndaha nu̱ba̱yá tjeẖeṉ ra̱ ndo̱. 30 Tu̱nga kintꞌená nga já judio̱ yꞌéndako̱ 
xinkjín xi má nga mjehe ̱tsꞌií̱nkꞌien ndo.̱ Kui nga títsꞌinkjíhina 

nginkuin. Ko̱ ta̱ ja kixinyaha̱ já xi tíbatéjénehe ̱nga tjíhin nga 
nginkuin ku̱iṯsu̱ya mí nihi xi tjínkoẖo̱ ndo̱.”

31 A̱sꞌa̱i nga jyuu̱n iṉcha ngjiko̱ já juu̱n Pablo̱ nanki Antipa̱tri.̱ 
Kitsꞌín xi nkú tsꞌín iṉcha kisꞌexá. 32 Nis̱tjin xi ma ndyjuu̱n já jun xi 
yjaha sjai iṉcha kikꞌóya ngáha. Tu̱ já jun xi yjako̱hó ndje ̱kitsꞌínko̱ 
niy̱á Pablo̱.

33 Nkꞌie nga iṉcha tsichu Cesarea̱, kitsjáha̱ nda̱ títjuu̱n xu̱ju̱n 
ko̱ ta̱ kitsꞌínkjasꞌeheṉ Pablo̱. 34 A̱sꞌa̱i kitsꞌínya nda̱ títjuu̱n xu̱ju̱n ko̱ 
kingjásjaiyaha̱ Pablo̱ má nibáha. Nkꞌie nga kintꞌé nga nda̱ Cilicia̱̱ niu̱, 
bꞌi ̱kitsú:

35 —Kuasinñjúhu nkꞌie nga iṉcha kjꞌu̱a̱í já xi tíbatéjénehi.
A̱sꞌa̱i yꞌéxá já xi kikuntáha̱ Pablo̱ niꞌya maseheṉ Herode.̱

Bꞌi ̱tsꞌín tsasinntjai yjoho ̱Pablo ̱
nginku̱n nda̱ títjun Feli ̱

24  Nkꞌie nga jꞌa un nis̱tjin, a̱sꞌa̱i tsichu nanki Cesarea̱ nda̱ na̱ꞌmi 
títjun Anania̱ ko̱ tjeṉko̱ kꞌu̱a̱ jácháha̱ xu̱ta̱ judio̱ ko̱ nku nda̱ 

chjiṉeꞌ̱én xi ꞌmi Tertu̱lo̱. Iṉcha tsichutéjéne Pablo̱ nginku̱n nda̱ títjuu̱n. 
2 Nkꞌie nga ngjichjꞌa Pablo,̱ a̱sꞌa̱i kikꞌatutsꞌiẖiṉ Tertu̱lo̱ nga tsatéjénehe.̱ 
Bꞌi ̱kitsú:

—Mábꞌa̱chjíhi ̱ra̱ ji, nda̱ títjun, tjínni ̱kju̱a̱jyu ndꞌa̱i.̱ Nda nꞌe 
tíbatexumako̱i ̱kju̱a̱nkjintakꞌuhiṉ ngandaha̱ na̱xiṉantáni.̱ 3 Kui nii ̱
xi teheṉte ko̱ tu̱ má a̱ntehé ni tsjo mani ̱ko̱ ꞌba̱iẖi ̱mábꞌa̱chjíhi ̱ji, nda̱ 
títjun Feli.̱ 4 Tu̱nga najmi mjehéna tse tsꞌinstihi. Kui nga tíbankihi ra 
nga ta̱sinñjuhu̱ni ̱kutju.

5 ’Yai ̱nga nku nda̱ chꞌonkꞌun nda̱ xuꞌbi.̱ Tíbincháꞌa ngayjee ̱xu̱ta̱ 
xi ntje ̱judio̱ tjeẖeṉ ra̱ xi tjín a̱sunntee.̱ Nda̱i ̱xi nda̱ kꞌaku̱hu̱ já xi 
yjankihi ̱nku nda̱ xi nibáha Nazaret. 6 Najmi benkjún niṉku̱ni.̱ Kui 
nga kichjubénijéheṉi ̱ko̱ mjeni ̱nga nꞌeḵoḵju̱a̱i ̱kai xi nkú tsꞌín tíjña 
kju̱a̱téxumani.̱ 7 Tu̱nga nda̱ jun kꞌaku̱ Lisia̱̱há jꞌaikjeꞌá kju̱a̱ꞌyúnni ̱ndo̱. 
8 Bꞌa̱ kitsúni ̱nga jiṉ xi tíbatejénei ̱nda̱i,̱ nga ji xi tjíhin nga kjúáis̱eiẖi.̱ 
Cha̱sjaiyaihi ̱tu̱ xi cha̱hani mí kju̱a̱ha tíbatejéneheṉi ̱ndo̱.

9 Já judio̱ xi kabꞌentu yo̱ ta̱ ngji kontra̱ha̱ Pablo̱. Bꞌa̱ iṉcha kitsú 
nga kju̱axi ̱niu̱. 10 A̱sꞌa̱i nda̱ títjuu̱n tsakú Pablo̱ tu̱ xi ku̱iṉchja̱ha. Bꞌi ̱
kitsú Pablo:̱

—Tsjo mana nga kúásiṉka̱ yjona̱ nginkuin, a̱tꞌaha̱ be nga ja nkjin 
nú tjíhiṉ nga tíbatexumaihi ̱nankini.̱ 11 A̱sꞌa̱ihí tjíhiṉ te jo nis̱tjin nkꞌie 
nga ngji tsꞌintsjoho̱ Ntia̱̱ni ̱Jerusalen. Ka̱ma cha̱sjaya nga kju̱axi ̱ni 
xi tíxian. 12 Najmi chꞌa yꞌesíka̱ ko̱ a ra̱ tsinchaꞌá xu̱ta̱ má ma na̱tsihiṉ 
niṉku̱, ko̱ ta̱ ndaha niꞌya sinagoga̱, ta̱ ndaha a̱jin na̱ntio̱̱. 13 Najmi tjín 
xi nkú tsꞌín ku̱a̱kúchjihi jái ̱ni xi títsꞌínkꞌanjina.

14 ’Tu̱nga xínyahá ra kui nii.̱ Benkján Ntia̱̱ha̱ ntje ̱cháni ̱nga 
títsꞌian ni xi tsakúya Jesu. Jóo̱ bi bꞌa̱ tíiṉcha tsu nga najmi nda kui 

niu̱. Sꞌejinna ngayjee ̱ni xi tjítꞌa kju̱a̱téxumani ̱ko̱ xu̱ju̱hu̱n já profeta̱. 
15 An tíkuyáha̱ ni xi ko̱ ta̱ jái ̱tíiṉcha kuyáha̱, nga Ntia̱̱ná tsꞌií̱nkjꞌáíya 
ngáha̱ ra̱ ngayjee ̱xu̱ta̱ ngabayoo̱, xi nda kitsꞌín ko̱ xi najmi nda 
kitsꞌín. 16 Kui xáha tsꞌin kju̱a̱ꞌyún teheṉtehe ̱ra̱ yjona̱ nga je sꞌey̱aha 
kju̱a̱nkjintakꞌunna̱ nginku̱n Ntia̱̱ná ko̱ nginku̱n xu̱ta̱.

17 ’Nkjin nú kamana nga najmi tsátej̱ña Jerusalen. Nkꞌie nga 
kikꞌóya ngáhana, jáiṯsja chje ̱niṉku̱. Kitsja to̱on ko̱ chu̱ niṉku̱. 18 Bꞌa̱ 
kitsꞌian má ma na̱tsihiṉ niṉku̱ ko̱ nkꞌie nga ja títsꞌin je yjona̱ nginku̱n 
Ntia̱̱ná, kikiena kꞌu̱a̱ já judio̱ xi niba a̱nte Asia̱̱. Najmi ꞌyún tjín xu̱ta̱ 
kui chu̱bo̱ ko̱ najmi chꞌa xa̱áha̱n tíiṉcha tsꞌín. 19 Kuihí já judio̱ tsꞌe ̱
Asia̱̱ xi tjíhin nga kjꞌu̱a̱í ngikuin nga ku̱a̱téjénehena tsa tjín ni xi 
tjínko̱ho̱ an.

20 ’Tsa najmi tjín jóo̱, kui jái ̱katsúya mí ni chꞌon tjíhin xi kisꞌejña 
chji nga kitsꞌian nkꞌie nga ngjia nginku̱n já tjíxá judio̱. 21 Tu̱ kuihí 
nii ̱xi kitsꞌian. Nkꞌie nga tíij̱ñajihiṉ, ꞌyún kinchja nga bꞌi ̱kixian: 
“Tínꞌekoḵju̱a̱nú ndꞌa̱i ̱a̱tꞌaha̱ tíkuyáha̱ nga kjꞌu̱a̱íya ngáha̱ ra̱ xu̱ta̱ 
ngabayoo.̱”

22 Nda̱ títjun Feli ̱be sisin nkú tjíhiṉ ra̱ ni xi tsakúya Jesu, ko̱ nkꞌie 
nga kintꞌé ni xi títsu Pablo,̱ yꞌéjñatꞌíá kju̱o̱ nga bꞌa̱ kitsúhu̱ jóo̱:

—Nkꞌie nga kjꞌu̱a̱í nda̱ jun kꞌaku̱ Lisia̱̱, kuasjáíyaha̱ kju̱a̱nu̱u.
23 A̱sꞌa̱i yꞌéxá nda̱ jun kꞌaku̱hu̱ já xi tíkuntáha̱ Pablo̱ nga 

ngju̱áyaꞌyún tu̱nga ta̱ kitsjántehé ra̱ nga ka̱ma kjúátsúꞌba nda̱í ko̱ nga 
ka̱ma kjꞌu̱a̱íkoẖo̱ xu̱ta̱ xinkjín ni xi machjéheṉ.

24 Nkꞌie nga jꞌa chuba nis̱tjin, jꞌaiko̱ chju̱úhu̱n nda̱ Feli.̱ Nku na̱ 
xi ntje ̱judio̱ tjeẖeṉ ra̱ xi ꞌmi Drusila̱ tíjñako̱ ndo̱. Yꞌéxá já xi iṉcha 
ngjikjꞌá Pablo̱ ko̱ kingjásjaiyaha̱ nkú tjíhiṉ ra̱ ni xi tsakúya Jesu 
ko̱ á sꞌejihiṉ ra̱ jóo̱. 25 Yꞌéjña chji Pablo̱ xi nkú tsꞌín ka̱ma na̱xu̱ 
ku̱iṉtsu̱ba̱haná nginku̱n Ntia̱̱ná, xi nkú tsꞌín kꞌúéchꞌoho̱ ra̱á yjoná ni xi 
mjehe ̱anim̱a̱ná, ko̱ nga Ntia̱̱ná ku̱a̱seẖe ̱ni xi nda ko̱ ni xi najmi nda 
tínꞌeé. Nkꞌie nga kintꞌé nda̱ títjun Feli ̱ni xi kinchja̱ Pablo̱, kitsankjún 
ko̱ bꞌi ̱kitsú:

—Katumaha ri, bꞌa̱ tjíu̱n. Nkꞌie nga sa̱kúntena kuinchja ngáhara.
26 Kinchja̱ yaha̱ nda̱ títjun Feli ̱Pablo,̱ a̱tꞌaha̱ bꞌa̱ kitsú tsa tu̱ ahá ni 

Pablo̱ tsjáha̱ to̱on tu̱ xi tsꞌií̱n nda̱íhi ̱ra̱. Kui nga nkjin niy̱á kinchja̱ha̱ 
ra̱ ko̱ kinchja̱nij̱míko.̱ 27 Jꞌa jo nú, a̱sꞌa̱i Porcio̱̱ Festo̱ yꞌejña ngáha 
nda̱ títjun a̱ntehe ̱nda̱ Feli.̱ Nkꞌie nga jetꞌain xáha̱ nda̱ Feli,̱ tu̱ nku 
kingjáyaꞌyúhún Pablo,̱ a̱tꞌaha̱ mjehe ̱nga nda sku̱eẖe ̱xu̱ta̱ judio̱.

Bꞌi ̱tsꞌín tsasinntjai yjoho ̱Pablo ̱
nginku̱n nda̱ títjun Festo̱

25  Nkꞌie nga jꞌa jan nis̱tjin nga kitsꞌínkjáíhiṉ xáha̱ Festo,̱ 
a̱sꞌa̱i tsitju nanki Cesarea̱ nga ngji Jerusalen. 2 Yo̱ iṉcha 

kinchja̱koẖo̱ já na̱ꞌmi kꞌaku̱ ko̱ já tjíxáha̱ xu̱ta̱ judio̱ nga iṉcha ngji 

kontra̱ha̱ Pablo.̱ 3 Iṉcha tsankihi ̱nda̱ títjun Festo̱ nku kju̱a̱nda, nga 
tsꞌií̱n nibá Pablo̱ nanki Jerusalen. A̱tꞌaha̱ iṉcha mjehe ̱tsꞌií̱nndju̱ú ni xi 
yꞌénda, nga tsꞌií̱nkꞌien Pablo̱ a̱ya niy̱óo̱. 4 Tu̱nga bꞌa̱há kitsú Festo̱ nga 
tu̱ nku nanki Cesarea̱há sꞌey̱aꞌyún Pablo̱ ko̱ nga yo̱ ja tífi. 5 Bꞌi ̱kitsú 
ya:

—Katsꞌínkoṉa niy̱á jánu̱u xi tjíhiṉ xá. Tsa tjín ni chꞌonkꞌuhun xi 
kitsꞌín ndo,̱ iṉcha katatéjéne.

6 Tsꞌandayaha̱ Festo̱ yo̱ nkú ra̱ ma jin ko̱ tsa te nis̱tjin. A̱sꞌa̱i ngji 
nanki Cesarea̱. Nis̱tjin xi ma ndyjuu̱n yꞌejña a̱nte má nga tsꞌín kju̱a̱ ko̱ 
yꞌéxá já xi iṉcha ngjikjꞌá Pablo.̱ 7 Nkꞌie nga jasꞌen Pablo̱, jꞌaikꞌúhu̱n já 
judio̱ xi nibaha Jerusalen ko̱ tsatéjénehe.̱ Nkjin tíkjá ni chꞌonkꞌun xi 
iṉcha kikjanínehe ̱Pablo,̱ ni xi najmi iṉcha kamaha̱ yꞌéntuchji.

8 A̱sꞌa̱i bꞌi ̱kitsú Pablo̱ nga tsasinntjai yjoho̱:
—Najmi chumi jéhe xi tjeṉna. Najmi ngji kontra̱ha̱ kju̱a̱téxumaha̱ 

xu̱ta̱ judio̱, ta̱ ndaha niṉku̱, ko̱ ta̱ ndaha nda̱ títjun kꞌaku̱ Cesa̱r.
9 Tu̱nga mjehé ra̱ Festo̱ nga nda sku̱eẖe ̱já judio̱, kui nga bꞌi ̱kitsúhu̱ 

ra̱ Pablo̱:
—¿A mjehi kꞌúín Jerusalen tu̱ xi ján tsꞌihinna kju̱a̱hi?̱
10 A̱sꞌa̱i bꞌi ̱kitsú Pablo:̱
—Síij̱ña nginku̱n nda̱ xi kitsjá xáha̱ nda̱ títjun kꞌaku̱ Cesa̱r ko̱ 

má nga tjíhin nga nꞌeḵoḵju̱a̱na. Ya sisin nga najmi chumi nihi xi 
kitsꞌihiṉ xu̱ta̱ judio̱. 11 Tsa chꞌon kitsꞌian ko̱ tsa tjeẖeṉ ra̱ ngabaya ni 
xi kitsꞌian, ta̱ tsjanté nga ku̱a̱yá. Tu̱nga najmi kju̱axiẖí ngayjee ̱ni xi 
tíchjaninéna. Kui nga najmi ma tsꞌinkjasꞌeheṉ ra̱ yjona̱ jóo̱. Tíbankia 
nga nginku̱n nda̱ títjun kꞌaku̱ Cesa̱r nꞌeḵoḵju̱a̱na̱.

12 A̱sꞌa̱i Festo̱ ko̱ já xi basinkoẖo̱ iṉcha kinchja̱nij̱míyaha niu̱ ko̱ bꞌi ̱
kitsú nga kinchja̱ko̱ Pablo:̱

—Ji tíbinchi nga nginku̱n nda̱ títjun kꞌaku̱ Cesa̱r nꞌeḵoḵju̱a̱hi. Nda̱ 
títjun Cesa̱r kꞌúínsei̱ẖi ̱ma.

Bꞌi ̱tsꞌín iṉcha kinchja̱nij̱míyaha kju̱a̱ha̱ 
Pablo̱ nda̱ rei ̱Agripa̱ ko ̱nda̱ títjun Festo̱

13 Nkꞌie nga jꞌa chuba nis̱tjin, tsichu Cesarea̱ nda̱ rei ̱Agripa̱ ko̱ na̱ 
Berenice ̱nga iṉcha ngjikjaniñaha̱ nda̱ títjun Festo̱. 14 Nkjin nis̱tjin 
iṉcha tsꞌandayaha̱ yo̱ ko̱ Festo̱ kitsúyaha̱ nda̱ rei ̱kju̱a̱ha̱ Pablo̱. Bꞌi ̱
kitsúhu̱:

—E̱i ̱tíjña nku nda̱ xi tu̱ nku kikjꞌáíyaꞌyúhún nda̱ Feli ̱nu̱ba̱yóo̱ 
nkꞌie nga jetꞌain xáha̱. 15 Nkꞌie nga ngjia Jerusalen, já na̱ꞌmi kꞌaku̱ ko̱ 
jácháha̱ xu̱ta̱ judio̱ iṉcha tsatéjénehe ̱ndo̱ ko̱ tsankina nga tsja kju̱a̱ 
nga nꞌeḵꞌien. 16 Kixinyaha̱ jóo̱ nga najmi bꞌa̱ tsꞌín nkaha̱ já tjíxá Roma̱, 
tsa chu̱ba̱ tsjáhá kju̱a̱ nga nꞌeḵꞌien xu̱ta̱. A̱tꞌaha̱ tsa tjín xi tísatéjéne, 
tjíhin nga ta̱ ku̱a̱siṉjña xi tíbatéjénehe ̱tu̱ xi ka̱ma ku̱a̱siṉkoẖo yjoho̱ 
nga̱tꞌaha̱ ni xi tíchjaninéhe.̱

17 ’Kui bꞌa̱ maha, nkꞌie nga jꞌaihi jóo̱ ei̱,̱ najmi kitsꞌinkꞌandaya. 
Tjeṉꞌyún tsátej̱ñaná nis̱tjin xi ma ndyjuu̱n a̱nte má nga tsꞌian kju̱a̱ 
ko̱ yꞌexá já xi ngjikjꞌá ndo.̱ 18 Tu̱nga nkꞌie nga kinchja̱ já xi tíiṉcha 
batéjénehe,̱ ndaha nku ni chꞌon tjín xi kitsꞌinnkjíhiṉ kꞌan ngjinéhe.̱ 
19 Tu̱ ni xi tsꞌe ̱niṉku̱hu̱ ní ko̱ nku nda̱ xi ꞌmi Jesu iṉcha yꞌésiyáha. Ja 
kꞌien ndo,̱ tu̱nga bꞌa̱há títsu Pablo̱ nkꞌie nga tíjña ndo̱.

20 ’An najmi be xi nkú tsꞌín kꞌuendáhana nku kju̱a̱ xi bꞌa̱ tjín. Kui 
nga kingjasjáíyaha̱ ra̱ Pablo̱ tsa mjehe ̱ngju̱a̱iẖi Jerusalen tu̱ xi yo̱ 
nꞌeḵoḵju̱a̱ha. 21 Tu̱nga tsankihí Pablo̱ nga tu̱ sahá sꞌey̱aꞌyún ko̱ nga 
nginku̱n nda̱ títjun xi tíjña Roma̱ nꞌeḵoḵju̱a̱. Kui nga bꞌa̱ kixihinna 
nga sꞌey̱aꞌyúhun santa nkúhu nga ka̱mana tsꞌinkjísehe ̱nda̱ títjun 
kꞌaku̱ Cesa̱r.

22 A̱sꞌa̱i bꞌi ̱kitsú nda̱ rei ̱Agripa̱:
—Ko̱ an mjena kuasinñjúhu̱ ndo̱.
—Ndyjunni ̱ku̱a̱sinñjúhi ̱—kitsú Festo̱.
23 Kui nga nis̱tjin xi ma ndyjuu̱n tsichuhu Agripa̱ ko̱ na̱ Berenice.̱ 

Tsjo ṉkjún kama nga iṉcha jasꞌen má ma kju̱a̱. Iṉcha tjeṉko̱ já jun 
kꞌaku̱ ko̱ já kꞌaku̱hu̱ na̱xiṉantóo̱. A̱sꞌa̱i yꞌéxá Festo̱ nga ngju̱a̱ic̱hjꞌa 
Pablo̱ ko̱ 24 bꞌi ̱kitsúhu̱ jóo̱:

—Ji nda̱ rei ̱Agripa̱ ko̱ ngayjee ̱xu̱ta̱ xi kama ñjakújinná, á ndo̱ ei̱.̱ 
Ngayjee ̱xu̱ta̱ judio̱ xi tjín Jerusalen ko̱ xi tjín ei̱ ̱tíiṉcha batéjénehe.̱ 
Tíiṉcha kjintáya nga tíbankina nga tsja kju̱a̱ nga nꞌeḵꞌien ndo.̱ 25 An 
najmi tísakújinna ni xi kitsꞌín ndo̱ xi tjeẖeṉ ra̱ ngabaya. Tu̱nga kuihí 
tsanki nga nda̱ títjun xi tíjña Roma̱ tsꞌií̱nkoḵju̱a̱ha̱. Kui nga bꞌa̱ 
kixihinna nga ja tsꞌinkjíhina yo̱.

26 ’Tu̱nga najmi bená mí nihi xi kꞌuetꞌá xu̱ju̱n xi tsꞌinkjíhi ̱nda̱ 
títjun kꞌaku̱ xi kitsjá xána. Kui kju̱a̱ha nga ei̱ ̱kuatsꞌin nibáhana ndo̱ 
nginkun ko̱ ngikuin ji, nda̱ rei ̱Agripa̱, tu̱ xi cha̱sjaiyaha̱ ra̱á ko̱ bꞌa̱ 
tsꞌín sa̱kúhuna én xi tsꞌinkjíhi ̱nda̱ títjuu̱n. 27 A̱tꞌaha̱ bꞌa̱ mana nga 
najmi chumi ni chjíhi ̱ra̱ tsa chu̱ba̱ tsꞌinkjíná nku nda̱ nu̱ba̱yá nga 
najmi xínya mí kju̱a̱ha tísatéjénehe.

Bꞌi ̱tsꞌín tsasinko ̱yjoho ̱Pablo ̱
nginku̱n nda̱ rei ̱Agripa̱

26  A̱sꞌa̱i nda̱ rei ̱Agripa̱ bꞌi ̱kitsúhu̱ Pablo̱:
—Ka̱ma chu̱bai nga ku̱is̱iṉkoi̱ ̱yjohi.̱

A̱sꞌa̱i kingjénnkꞌa ntsja Pablo̱ ko̱ kinchja̱ nga tsasinko̱ yjoho̱:
2 —Tsjo ṉkjún mana, nda̱ rei ̱Agripa̱, nga ka̱ma kúásiṉka̱ yjona̱ 

nginkuin ndꞌa̱i ̱nga̱tꞌaha̱ ngayjee ̱ni xi tíbatéjénena já judio.̱ 3 A̱tꞌaha̱ ji 
ya sisin xi nkú tsꞌín tíjña sin cháha̱ xu̱ta̱ xi ntje ̱judio̱ tjeẖeṉ ra̱ ko̱ ni xi 
bꞌésiyáha. Kui bꞌa̱ maha, tíbankihi ra nga nꞌeṯsentai nga ku̱a̱sinñjuní.

4 ’Be ngayjee ̱xu̱ta̱ xi ntje ̱judio̱ tjeẖeṉ ra̱ xi nkú tsꞌín tsátej̱ñajihiṉ 
nkúhu nga ndyjana. A̱tꞌaha̱ tsátej̱ñajihiṉ xu̱ta̱na̱ ko̱ Jerusalen 

tsátej̱ña. 5 Ko̱ ta̱ be ya jóo̱ ko̱ ka̱ma ku̱iṯsu̱ya tsa mjehe,̱ nga teheṉte 
kitsꞌintjusan xi nkú tsꞌín tíjña niy̱áha̱ já fariseo,̱ já xi ꞌyún je fiko̱ ni xi 
sꞌejinni.̱

6 ’Ndꞌa̱i ̱síij̱ña ei̱ ̱nga tínꞌeko̱kju̱a̱na a̱tꞌaha̱ tíkuyáha̱ nga Ntia̱̱ná 
tsꞌií̱ntjusun ni xi kitsúya títjuhu̱n ntje ̱cháni.̱ 7 Ta̱ kui nihi xi tíiṉcha 
kuyáha̱ nga tsꞌií̱nkjáíhiṉ xu̱ta̱ni ̱xi te jo maha ntje ̱chá xi yꞌaha̱ ra̱. 
Kui kju̱a̱ha nga tíiṉcha tsꞌíntsjoho̱ ra̱ Ntia̱̱ná nis̱tjin nis̱tjeṉ. Nda̱ rei ̱
Agripa̱, tíbatéjénena já judio̱ nga̱tꞌaha̱ ni xi an tíkuyáha̱. 8 ¿Á najmi 
sꞌejihiṉnu̱u nga Ntia̱̱ná tsꞌií̱nkjꞌáíya ngáha̱ ra̱ xu̱ta̱ ngabayoo̱?

9 ’Nis̱tjin nkꞌie bꞌa̱ kixian nga tjíhin nga kfín kontra̱ha̱ xu̱ta̱ xi 
sꞌejihiṉ Jesu, nda̱ xi nabáha Nazaret. 10 Bꞌa̱ kitsꞌian Jerusalen. Já 
na̱ꞌmi kꞌaku̱ kitsjána kju̱a̱ xi má nga tsꞌinkjasꞌen nu̱ba̱yá xu̱ta̱ xi 
yjankihi ̱Jesu. Ko̱ nkꞌie nga nꞌekꞌien, an ta̱ kitsꞌinjꞌa̱ nga bꞌa̱ nꞌehe.̱ 
11 Nkjin niy̱á ko̱ xki ̱niꞌya sinagoga̱ kitsꞌinꞌúhu̱n tu̱ xi najmi ta̱ 
sku̱eṉkjúhun Jesu. Tu̱ xí ꞌyúhún kitsꞌin unkie xu̱ta̱ xuꞌbo̱ ko̱ kitsjennkí 
unkie santaha tu̱ má nankihí ni.

Bꞌi ̱tsꞌín kitsúya Pablo ̱xi nkú 
tsꞌín jakjꞌáha̱ Jesucristo̱

12 ’Kui nii ̱kitsꞌian. A̱sꞌa̱i yꞌéxána ko̱ kitsjána kju̱a̱ já na̱ꞌmi kꞌaku̱ 
nga kfíán Damasco.̱ 13 Tu̱nga nkꞌie nga títsꞌian niy̱á, ji nda̱ rei,̱ nkꞌie 
nga masen nis̱tjiu̱n kikie nku ndꞌí chánka xi nibaha nkꞌa ján. ꞌYún 
tsatꞌai sa nga ndꞌíhi ̱tsꞌíu̱. Kitsꞌín ndzjenna ko̱ ta̱ kitsꞌín ndzjeheṉ já xi 
tjeṉkoṉa. 14 A̱sꞌa̱i tsixuntui ̱tꞌanankiu̱ ko̱ kintꞌe nku nta̱ xi én hebreo̱ 
kinchja̱koṉa. Bꞌa̱ kitsúna: “Saulo̱, Saulo̱, ¿á unchahaní? ¿Á ta̱ ji 
tínꞌeꞌuhu̱n ri ̱yjohi?̱”

15 ’A̱sꞌa̱i bꞌa̱ kixian: “¿Yáha ji, Nda̱ Ntia̱̱?” Bꞌa̱ kitsúna Nda̱ Ntia̱̱ná: 
“An Jesu xi unchai. 16 Tu̱nga tis̱íntjeṉní ko̱ tꞌin. Kuakakuchjíhi ra 
yjona̱ tu̱ xi nꞌex̱átꞌahaní ko̱ tu̱ xi ku̱ix̱ínyahani ni xi kuayai ko̱ ni xi 
cha̱ sai a̱skahan. 17 Tsꞌinkjísehe xu̱ta̱ judio̱ ko̱ xi najmi judio̱. Najmi 
tsjanté tsa iṉcha tsꞌií̱nꞌuhin. 18 Chjúxꞌánki tunku̱n xu̱ta̱ tu̱ xi ku̱iṯjuhu 
má jyuu̱n nga kju̱a̱sꞌehen má ndzjeeṉ, tu̱ xi ku̱iṯjujihin a̱jin ngaꞌyúhu̱n 
nda̱nindoo̱ nga tsꞌií̱nkjáíhiṉ Ntia̱̱ná. Ntia̱̱ná tsꞌií̱nndyjatꞌaha̱ 
ngatitsuhu̱n ko̱ tsjáha̱ a̱nte a̱jihiṉ xu̱ta̱ xi bichú ma je nginku̱n tu̱ 
nga̱tꞌaha̱ nga sꞌejihiṉ an.”

19 ’Kui bꞌa̱ maha, nda̱ rei ̱Agripa̱, kintꞌeꞌéheṉ ra̱ xi tsakúchjina 
yjoho̱, xi nibaha nkꞌa ján. 20 Títjun yꞌenij̱míhi ̱éheṉ Ntia̱̱ná xu̱ta̱ xi 
tjín nanki Damasco,̱ ko̱ a̱skahan xi tjín nanki Jerusalen ko̱ ngayjee ̱
nanki xi tjín a̱nte Judea̱, ko̱ santaha xu̱ta̱ na̱xiṉantá xi tjín a̱sunntee.̱ 
Bꞌa̱ kixihiṉ nga ngju̱a̱iḵjꞌáha̱ ra̱ anim̱a̱ha̱ ko̱ tsꞌií̱nkjáíhiṉ Ntia̱̱ná, 
ko̱ nga tsꞌií̱n ni xi ku̱a̱kúchji nga ja kitsꞌínkꞌóntjaiya anim̱a̱ha̱. 21 Kui 
kju̱a̱ha nga jakjꞌánijéhena já judio̱ na̱tsihiṉ niṉku̱ ko̱ kama mjehe ̱nga 
tsꞌií̱nkꞌienna.

k 26:23 “Xi kitsꞌín nibá Ntia̱̱ná” tsuhu̱ ra̱ “Cristo”̱.

22 ’Tu̱nga Ntia̱̱náhá tíbasinkoṉa santaha ndꞌa̱i.̱ Kui nga síij̱ñahana 
ei̱ ̱nga tínchjaka̱ xu̱ta̱ xꞌa̱n ko̱ xi nchiṉá. Tíxinya ni xi ta̱ kitsúya já 
profeta̱ ko̱ Moise, ni xi tjíhin nga ku̱iṯjusun. 23 A̱tꞌaha̱ kui xi bꞌa̱ kitsú 
nga tjíhin nga un sku̱eẖe ̱xi kitsꞌín nibá Ntia̱̱ná k ko̱ nga kui xi tjun 
kjꞌu̱a̱íya ngáha̱ ra̱ ngabayoo̱, tu̱ xi bꞌa̱ tsꞌín tsꞌií̱n ndzjeheṉ ra̱ xu̱ta̱ni ̱
ko̱ xu̱ta̱ na̱xiṉantá xi tjín a̱sunntei ̱xi nkú tsꞌín kꞌu̱a̱nkihi.

24 Nkꞌie nga bꞌa̱ kitsú Pablo̱ nga tíbasinko̱ yjoho̱, a̱sꞌa̱i bꞌi ̱kitsú nda̱ 
títjun Festo̱ nga kikjintáya:

—¡Ja tíma luku̱i,̱ nda̱ Pablo!̱ A̱tꞌaha̱ ꞌyún mahi xu̱ju̱n, kui nga ja 
tíma luku̱huni.

25 A̱sꞌa̱i bꞌi ̱kitsú Pablo:̱
—Najmi luka̱, nda̱ títjun Festo̱. Kju̱axi ̱ko̱ bꞌa̱ tjín ni xi tínchja. 

26 Nda̱ rei ̱Agripa̱ be ni xuꞌbi.̱ Kui nga tínchja kixi ̱kixiẖina nginku̱n. 
A̱tꞌaha̱ behe ̱kꞌan nga beyje nda̱ rei ̱ngatentee ̱ni xuꞌbi.̱ Najmi nku a̱nte 
xi tíjña ꞌma má nga bꞌa̱ kamoo.̱ 27 Ji nda̱ rei ̱Agripa̱, ¿a sꞌejihin ni xi 
kitsú já profeta̱? Be nkꞌie nga sꞌejihin.

28 Bꞌi ̱kitsú nda̱ rei ̱Agripa̱:
—Chuba mahá ndyjaha̱ nkꞌie nga nꞌe ̱maní nku nda̱ xi sꞌejihiṉ 

Jesucristo̱.
29 A̱sꞌa̱i bꞌi ̱kitsú Pablo:̱
—Ndaha tsa chuba ndyjaha̱ ko̱ tsa tse ndyjaha̱, tu̱nga tíbankihí 

ra̱ Ntia̱̱ná nga najmi tu̱ nku ji, ko̱ ní ngatentee ̱xi tíbasínñjuna ndꞌa̱i ̱
ku̱ic̱hú ma xi nkúhu an, tu̱nga najmi koẖó nꞌúkic̱ha̱ xuꞌbi ̱sꞌeṯꞌaha̱.

30 A̱sꞌa̱i tsisintjeṉ nda̱ rei,̱ nda̱ títjuu̱n, na̱ Berenice ̱ko̱ ngayjee ̱xi 
iṉcha kabꞌentukoẖo̱ yo̱. 31 Iṉcha ngji nchja̱nij̱míya tꞌaxín kju̱o̱. Bꞌi ̱
iṉcha kitsúhu̱ xinkjín:

—Najmi ngabaya ko̱ ta̱ ndaha nu̱ba̱yá tjeẖeṉ ra̱ ni xi kitsꞌín ndo.̱
32 A̱sꞌa̱i nda̱ rei ̱Agripa̱ bꞌi ̱kitsúhu̱ nda̱ títjun Festo̱:
—Tsa najmi tsanki ndo̱ nga nginku̱n nda̱ títjun kꞌaku̱ Cesa̱r 

nꞌeḵoḵju̱a̱, ka̱ma nꞌe ̱nda̱íhi ̱kai.

Bꞌi ̱tsꞌín kinꞌekjí Pablo ̱nanki Roma̱

27  Nkꞌie nga jꞌai kju̱a̱ nga tjíhin nga nꞌeḵjíni ̱a̱nte Italia̱̱, a̱sꞌa̱i 
kinꞌekjasꞌen Pablo̱ ko̱ kjꞌa̱í sa já nu̱ba̱yá a̱ya ntsja nku nda̱ 

jun kꞌaku̱ xi ꞌmi Julio̱̱. Kui xi tíjñajihiṉ já jun xi ꞌmi Já juhu̱n Nda̱ 
títjuu̱n. 2 Tsitjasꞌei̱ṉ nku tsutsu xi nibaha nanki Adramitio̱̱ xi ja ma 
ku̱iṯjuhú nga ngju̱a̱i ̱nanki xi tjín a̱nte Asia̱̱. A̱sꞌa̱i kinꞌei ̱niy̱á ntá. Ta̱ 
ngjikoṉi ̱Aristarco,̱ kui xi nibáha Tesaloniḵa̱, nanki xi tíjñajihiṉ a̱nte 
Macedonia̱̱. 3 Nis̱tjin xi ma ndyjuu̱n tsichii ̱nanki Sidon, ko̱ nda̱ jun 
Julio̱̱ kitsꞌíhiṉ nku kju̱a̱nda Pablo̱. Kitsjántehe ̱nga ngjitsubekꞌún já xi 
nda nchja̱koẖo̱ ko̱ nga kui jóo̱ tsjáha̱ ni xi machjéheṉ.

4 A̱sꞌa̱i tsitjukoi̱ ̱tsutsu yo̱ ko̱ tsitjandái ̱xjo̱ Chipre,̱ a̱tꞌaha̱ tjeṉ 
kontra̱ni ̱ntjo̱. 5 Tsitjatíkjái ̱ntáchakꞌuu̱n a̱ndaihi ̱Cilicia̱̱ ko̱ Panfilia̱̱ 
ko̱ tsichii ̱nanki Mira̱, nanki xi tíjñajihiṉ Licia̱̱. 6 Yo̱ kisakúhu̱ nda̱ 
jun kꞌaku̱ nku tsutsu xi nibaha nanki Alejandria̱ ko̱ a̱nte Italia̱̱ tífi. 
Yo̱ kitsꞌínkjasꞌenni.̱ 7 Nkjin nis̱tjin kinꞌe nda ndai ̱niy̱á ntá ko̱ tu̱ 
ꞌyaha tsichu tiñai ̱a̱nkjín nanki Gnido̱. Tjeṉ kontra̱ sani ̱ntjo̱, kui nga 
tsitjaha̱ni ̱a̱nkjín nanki Salmon ko̱ yꞌetjindaihi ̱xjo̱ Creta̱. 8 Tu̱ nku 
bꞌa̱há tsꞌín ꞌni kinꞌei ̱niy̱á ntá a̱ndaihi ̱xjo̱ Creta̱. A̱skahan tsichii ̱nku 
a̱nte xi ꞌmi A̱nte Tsjo Kꞌun xi tíjña maha̱ nanki Lasea̱.

9 Nkjin ṉkjún nis̱tjin tsꞌayani ̱nga̱tꞌaha̱ ntjo̱ ko̱ ja tíbichú tiña nis̱tjin 
nga chꞌon ma nga tsutsu bankínka̱á, a̱tꞌaha̱ ja tíbichú tiña nis̱tjin 
chu̱nchꞌóo̱n. Kui nga bꞌa̱ kitsúhu Pablo̱:

10 —Jun já, ndzjen tímana. Tsa kuankínndjaá, chꞌon ka̱matꞌaán. 
Nꞌeṉdyja tsutsuu̱ ko̱ chꞌáha̱, ko̱ santaha kju̱ic̱húkju̱a̱ nga ku̱a̱yáá ko̱ 
ñá.

11 Tu̱nga najmi kitsꞌínsihín ra̱ nda̱ jun kꞌaku̱ ni xi kitsú Pablo.̱ Tu̱ 
ni xi kitsúhu nda̱ xi tsꞌínko̱ tsutsuu̱ ko̱ nda̱ xi tsꞌe ̱yóo̱ tsasínñjuhu̱. 
12 A̱nte xuꞌbo̱ ya najmi nda ma tsa yo̱ nꞌeḵjꞌa nis̱tjin chu̱nchꞌóo̱n. Kui 
nga nkjin iṉcha kamaha xi bꞌa̱ iṉcha kitsú nga tu̱ sahá nda tjín nga 
iṉcha ku̱iṯju yo̱, tsa tu̱ ahá ni bꞌa̱ tsꞌín iṉcha ku̱ic̱hú Fenice,̱ nanki xi 
tíjñajihiṉ xjo̱ Creta̱. Yo̱ má bichú tsutsu ko̱ nda tsꞌín sꞌentu. Bꞌa̱ tsꞌín yo̱ 
ka̱ma iṉcha tsꞌií̱nkjꞌaha nis̱tjin chu̱nchꞌóo̱n.

Bꞌi ̱tsꞌín kamané ntjo ̱tsutsu xi tjíya Pablo̱
13 A̱sꞌa̱i kitsjen nku ntjo̱ xi najmi ꞌyún, xi nibaha a̱jin ntáchakꞌuu̱n. 

Bꞌa̱ kamaha̱ jóo̱ tsa nda tsꞌín ngju̱a̱i ̱tímaha̱. Kui nga tsitjuko̱ho tsutsuu̱ 
ko̱ iṉcha ngjiko̱ tiña a̱ndai xjo̱ Creta̱. 14 Tu̱nga najmi tsꞌandayahá ra̱ 
nga kama nku ntjo̱ xi tu̱ xí ꞌyúhún, xi nibaha a̱sun tꞌanankiu̱. Be jóo̱ 
nkú ꞌmi ntjo̱. 15 Kui xi kikjebéfe tsutsuu̱. Najmi ta̱ kama tsankinko̱hoṉi ̱
má nga mjeni.̱ Kui nga kikꞌa̱iṉteheṉi ̱nga ngju̱a̱iḵoẖoṉi ̱ntjo̱.

16 A̱sꞌa̱i tsitjandái ̱nku xjo̱ ic̱hí xi ꞌmi Cauda̱. Kui xi yꞌéchjaha̱ ic̱hí 
ntjo̱, ko̱ tu̱ ꞌyaha kamani ̱kichjuꞌyúiṉ tsutsu ic̱hí xi yꞌa tsutsuu̱. 17 Nkꞌie 
nga kinꞌekjasꞌeiṉ tsutsu ic̱híu̱, a̱sꞌa̱i nꞌúꞌya̱ yꞌéꞌyúnkjáha̱ jóo̱ tsutsu 
chánka xi tjeṉkoi̱ ̱tu̱ xi najmi ku̱a̱kjahan. Iṉcha kitsankjún tsa tsumí 
xi tjín a̱nte xi ꞌmi Sirte ̱kju̱a̱sꞌenjin. Kui nga iṉcha kikjejeẖen najyuhu̱n 
tsutsuu̱, kui xi basinyaꞌyún ntjo.̱ A̱sꞌa̱i kitsjánte nga ngju̱a̱iḵoẖo̱ ntjo̱.

18 Nis̱tjin xi ma ndyjuu̱n ꞌyún kitsjen sa ntjo.̱ Kui nga iṉcha 
kikjaníkjꞌajin ntáchakꞌuu̱n chꞌáha̱ tsutsuu̱. 19 Nis̱tjin xi ma jahan iṉcha 
kikjꞌaníkjꞌajin santaha ko̱ ni xi tsꞌínchjén nga fiko̱ tsutsuu̱. 20 Jꞌa nkjin 
nis̱tjin nga najmi kama sje ko̱ ta̱ ndaha najmi kama chji niñuu̱ ko̱ ntjo̱ 
xi ꞌyún tjeṉneni.̱ Bꞌa̱ tsixíiṉ nga najmi ta̱ ku̱iṉtsu̱ba̱ha̱ni.̱

21 Nkjin nis̱tjin jꞌa nga najmi chumi nihi kichinei.̱ A̱sꞌa̱i Pablo̱ 
tsasinjña ndju ko̱ bꞌi ̱kitsú:

—Jun já, najmi nda kinꞌo nga najmi tsasinñjunú, nkꞌie nga 
tsitjuko̱o tsutsuu̱ xjo̱ Creta̱. Un tíbenu̱u ndꞌa̱i ̱ko̱ tínꞌe ndyjo ni xi 
kichꞌo. 22 Tu̱nga ndꞌa̱i ̱bꞌa̱ tíxinnu̱u nga tjen ngaꞌyúhu̱un yjonu̱u, 
a̱tꞌaha̱ najmi chꞌa ku̱a̱yá. Tu̱ tsutsuu̱hú xi ndyja̱. 23 A̱tꞌaha̱ nkui jyún 
kabakúchjina yjoho̱ nku ntítsjehe ̱Ntia̱̱ xi tsꞌeṉa ko̱ xi tsꞌinxátꞌaha̱. 
24 Bꞌa̱ katsúna: “Najmi tu̱ binkjuin, Pablo.̱ Tjíhin nga kꞌúín nginku̱n 
nda̱ títjun kꞌaku̱ Cesa̱r. Ntia̱̱ná títsjáhi ̱kju̱a̱nda xuꞌbi ̱nga najmi ku̱a̱yá 
ngayjee ̱já xi tjíntuyáko̱hi tsutsuu̱.” 25 Kui bꞌa̱ maha, jun já, tjen 
ngaꞌyúhu̱un yjonu̱u. A̱tꞌaha̱ sꞌejinna Ntia̱̱ná nga bꞌa̱ ka̱ma xi nkú nga 
kaꞌmina. 26 Tu̱nga tjíhín ni nga nku xjo̱ ku̱ic̱húkoṉá ntjo̱.

27 Nkꞌie nga tsichu nis̱tjeṉ nga ja tjínni ̱jo tuntjáí, ko̱ nga ja 
tífikoṉi ̱ntjo̱ a̱jin ntáchakꞌun Adria̱̱, nkú ra̱ ma masen nis̱tjeṉ kikie já 
xi tíiṉcha tsꞌínko̱ tsutsuu̱ nga ja tíbichú tiñai ̱a̱nte kixiu̱. 28 Kui nga 
kikꞌachu̱ba̱ha nga na̱nka̱ha̱ ntóo̱. Kan tjꞌion nku metru̱ kama. A̱sꞌa̱i 
ngjindju sa ko̱ ta̱ kikꞌachu̱ba̱há ngáha. Kui xi kama kan ún jo metru̱. 
29 Iṉcha kitsankjún tsa na̱xiu̱̱ sa̱tékjokoẖo,̱ kui nga iṉcha kikjaníkjꞌaha 
ñju ni xi fáyaꞌyún tsutsuu̱. Iṉcha mangimjehe ̱nga kiṯsa̱ ka̱ma sen.

30 A̱sꞌa̱i mjehe ̱ku̱a̱nka já xi tíiṉcha tsꞌínko̱ tsutsuu̱. Kui nga iṉcha 
kikjaníkjꞌajihin ntóo̱ tsutsu ic̱hí xi kjitꞌaha̱ tsutsu chánkoo̱. Bꞌa̱ iṉcha 
kitsú nga iṉcha kja̱níkjꞌa sa a̱nkjín tsutsuu̱ ni xi kju̱áyaꞌyúhu̱n tsutsuu̱. 
31 Tu̱nga bꞌa̱há kitsú Pablo̱ nga kinchja̱ko̱ nda̱ jun kꞌaku̱ ko̱ já juu̱n:

—Tsa najmi kꞌúéntu já xuꞌbi ̱a̱ya tsutsuu̱, jun najmi kꞌu̱a̱nkiu.
32 A̱sꞌa̱i iṉcha tsatekjá já juu̱n nꞌúꞌya̱ xi tjítꞌa tsutsu ic̱híu̱. Iṉcha 

kikjanítja̱ꞌba niu̱.
33 Nkꞌie nga ja tínibá ma sen, Pablo̱ bꞌa̱ kitsúhu̱ ngayjee ̱jóo̱ nga 

tjíhin nga iṉcha kjiṉe ̱nichine. Bꞌi ̱kitsúhu̱:
—Ja tjínnu̱u jo tuntjáí ndꞌa̱i ̱nga ꞌyún tínꞌenkjíhu̱un takꞌun ko̱ nga 

tintsu̱ba̱ kjintíó. Najmi tíchino niṉ̃u̱. 34 Tíbankihiṉu̱u nga chiṉeẖenu 
ic̱hí ndꞌa̱i.̱ Ku̱a̱siṉkoṉu̱u tu̱ xi kꞌu̱a̱nkihinu. A̱tꞌaha̱ ndaha nku ntsja̱ku 
najmi ndyja̱.

35 Nkꞌie nga bꞌa̱ kitsú Pablo,̱ a̱sꞌa̱i jakjꞌá nku niṉku̱a̱n ko̱ kitsjáha̱ 
mábꞌa̱chjíhi ̱Ntia̱̱ná nginku̱n ngayjee ̱jóo̱. Tsakjánya ko̱ kikjine. 36 A̱sꞌa̱i 
kama ꞌyún takꞌun ngayjee ̱já xingisoo̱ ko̱ ta̱ iṉcha kikjine niṉku̱o̱n. 
37 Jo unchan ko̱ cháte ko̱ kan ún nku maha̱ni ̱ngayjei ̱xi tintsu̱ba̱yai ̱
tsutsuu̱. 38 Nkꞌie nga ja iṉcha kikjine niṉ̃u̱, a̱sꞌa̱i tu̱ xi ka̱ma kijnaha 
tsutsuu̱ iṉcha kikjaníkjꞌajin ntáchakꞌuu̱n tuniṉ̃u̱ xi yꞌa yóo̱.

Bꞌi ̱tsꞌín tsakjan tsutsu xi tjíya Pablo̱
39 Nkꞌie nga kama seeṉ, najmi kamankjihiṉ jóo̱ má iṉcha tsichu. 

Tu̱nga kikiehé nku a̱nte kixi má nga tjín tsumí ko̱ iṉcha kama 
mjehe ̱nga ngju̱a̱iḵo̱ tsutsuu̱ yo̱, tsa tu̱ ahá ni ku̱ic̱húko.̱ 40 Kui nga 
iṉcha tsateꞌyúhun nꞌúꞌya̱ xi yꞌaha̱ ra̱ ni xi fáyaꞌyúhu̱n tsutsuu̱. Iṉcha 
kikjanítja̱bꞌa niu̱ ko̱ kitsꞌín nda̱íhi ̱ni xi bakú niy̱áha̱ tsutsuu̱. A̱sꞌa̱i 

kingjénnkꞌa najyuhu̱n tsutsuu̱ xi basinyaꞌyún ntjo̱ tu̱ xi ngju̱a̱iḵoẖo̱ ra̱ 
ntjo̱ a̱nte kixiu̱. 41 Tu̱nga nkuhú a̱nte má nga tjín tsumí tsichu yóo̱. Yo̱ 
kisasínkjáꞌyún a̱nkjín tsutsuu̱. Ndaha̱chí najmi ta̱ kama kitsꞌínniy̱áha 
niu̱. A̱sꞌa̱i tꞌéheṉ ntóo̱ kikjexuba a̱stu̱n tsutsuu̱.

42 Bꞌa̱ iṉcha kitsúhu̱ xinkjín já juu̱n nga iṉcha tsꞌií̱nkꞌien já 
nu̱ba̱yóo̱ tu̱ xi najmi iṉcha ku̱a̱nkajin ntáha. 43 Tu̱nga mjehé ra̱ nda̱ 
jun kꞌaku̱ nga tsꞌií̱nkꞌanki Pablo,̱ kui nga najmi kitsjántehe nga bꞌa̱ 
iṉcha tsꞌií̱hin jóo̱. Tu̱ sa ní bꞌa̱ kitsú nga tjun kja̱níkjꞌajin ntá yjoho̱ xi 
maha̱ ntá tu̱ xi ku̱ic̱húhu a̱nte kixiu̱, 44 ko̱ nga já xingisoo̱ ngju̱a̱iḵo̱ 
yáte ko̱ tsa tꞌíáha̱ tsutsuu̱. Bꞌa̱ tsꞌín iṉcha tsichuhu̱ni ̱a̱nte kixiu̱ ko̱ 
iṉcha tsꞌankiyjei.̱

Bꞌi ̱tsꞌín kitsꞌín kju̱a̱nkjún Pablo ̱xjo ̱Malta̱

28  Nkꞌie nga tsitjujin ntái,̱ kikꞌinyani ̱nga Malta̱ ꞌmi yo.̱ 2 Xu̱ta̱ 
xi tjín xjo̱ xuꞌbi ̱nda anim̱a̱ha̱ ko̱ nda kitsꞌínkjáínni.̱ Iṉcha 

kitsꞌínꞌyún nku ndꞌí chánka, a̱tꞌaha̱ nchꞌán ko̱ tsꞌí tíbꞌa kui nis̱tjiu̱n. 
3 Jꞌáya Pablo̱ chuba chikín ko̱ yꞌéntujín ndꞌíu̱. A̱sꞌa̱i tu̱ tsitjuhú nku ye ̱
xi tíbankaha̱ ntꞌa̱iẖi ̱ndꞌíu̱ ko̱ kikjinehe ̱ntsja Pablo̱. 4 Nkꞌie nga kikie 
xu̱ta̱ xi tjín yo̱ nga tjeṉbꞌankitꞌa ye ̱ntsja Pablo̱, bꞌi ̱ngján kinchja̱ko̱ 
xinkjín. Bꞌi ̱iṉcha kitsú:

—Kju̱axi ̱nkꞌie nga anim̱a̱ tsꞌínkꞌien nda̱i.̱ Ndaha tsa kuitjujin 
ntáchakꞌuu̱n tu̱nga Ntia̱̱ná najmi mjehe ̱tsa kꞌúéjña tíkꞌun sa.

5 Tu̱nga yꞌétsujnehé Pablo̱ ye ̱a̱jin ndꞌíu̱. Ndaha̱chí najmi chumi 
nihi xi kamaha̱. 6 Iṉcha kikuyá xu̱to̱ nga ku̱ij̱in Pablo̱ ko̱ a ra̱ tjeṉꞌyún 
ku̱a̱yáha. Tu̱nga bꞌa̱há tsꞌín jꞌaha chu̱ba̱ nga tíiṉcha kuya. Nkꞌie 
nga iṉcha kikie nga najmi chumi nihi xi kamaha̱, kitsꞌínkꞌóntjaiya 
kju̱a̱nkjintakꞌuhu̱n. Bꞌa̱ iṉcha kitsú nga nku ntia̱̱ Pablo̱.

7 Tiña a̱nte xuꞌbo̱ tjíhiṉ niꞌya nku nda̱ xi ꞌmi Publio̱̱, xi nda̱ títjuhu̱n 
xjo̱ Malta̱. Kui xi kitsꞌínkjáínni.̱ Nda tsꞌín kitsꞌínsinni ̱jan nis̱tjin 
tjíhin. 8 Tu̱nga kjijña uhún na̱ꞌmihi ̱Publio̱̱. Chꞌin tíiṉchaha ko̱ tífꞌaha̱. 
A̱sꞌa̱i jasꞌen Pablo̱ má kjijña. A̱skahan nkꞌie nga kinchja̱ko̱ Ntia̱̱ná, 
kingjénne ntsja ko̱ kitsꞌínnkihi.̱ 9 Nkꞌie nga bꞌa̱ kamoo̱, ta̱ iṉcha jꞌai ya 
kjꞌa̱í xu̱ta̱ un xi tjín yo̱. Ta̱ iṉcha kama nkihi.̱

10 Nkjin ni xi kitsjáni ̱xu̱to̱, ko̱ nkꞌie nga kichjubé ngáha̱ni ̱kjꞌa̱í 
tsutsu ta̱ kitsjáni ̱ni xi machjén nga nꞌeé niy̱á.

Bꞌi ̱tsꞌín tsichu Pablo ̱nanki Roma̱
11 Nkꞌie nga jꞌa jan sá, a̱sꞌa̱i tsankinko̱i ̱nku tsutsu xi yo̱ kitsꞌínkjꞌa 

nis̱tjin chu̱nchꞌóo̱n. Alejandria̱ nibaha yóo̱ ko̱ tjítꞌa chjihi ̱sénnis̱tjihiṉ 
ntia̱̱ Casto̱r ko̱ Polu̱x. 12 Tsichii ̱Siracusa̱ ko̱ jan nis̱tjin tsꞌandayani ̱yo̱. 
13 Nkꞌie nga tsitjui ̱yo̱, tsankintꞌá tiñai ̱nanki xi tjín yo̱ ko̱ tsichii ̱nanki 
Regio̱̱. Nis̱tjin xi ma ndyjuu̱n kamanéi ̱nku ntjo̱, ko̱ nis̱tjin xi ma joho 
tsichukoṉi ̱tsutsuu̱ nanki Puteoli.̱ 14 Yo̱ kisakúni ̱kꞌu̱a̱ já ntsꞌeé xi bꞌa̱ 

kitsúni ̱nga ku̱iṉtsu̱ba̱koi̱ ̱nku tuntjáí tjíhin. Nkꞌie nga ja kamoo̱ kinꞌei ̱
niy̱á nga tsankiiṉ nanki Roma̱.

15 Já ntsꞌeé xi tjíntu nanki Roma̱, nkꞌie nga kintꞌé nga tsichii ̱yo̱, 
a̱sꞌa̱i iṉcha jꞌaikjꞌá niy̱áni ̱má nga ꞌmi Na̱tsiṉ Apio̱̱ ko̱ má nga ꞌmi 
Jan Niꞌya, yo̱ má nꞌekjꞌa nis̱tjeṉ. Nkꞌie nga kikie Pablo̱ jóo̱, kitsjáha̱ 
mábꞌa̱chjíhi ̱Ntia̱̱ná ko̱ tsjo kikꞌiehe ̱anim̱a̱ha̱. 16 Nkꞌie nga tsitjasꞌei̱ṉ 
nanki Roma̱, kikꞌa̱iṉtehe ̱Pablo̱ nga tꞌaxín kꞌúéjña ko̱ nku nda̱ jun 
kikunntáha̱.

Bꞌi ̱tsꞌín yꞌénij̱míhi ̱Pablo ̱xu̱ta̱ judio ̱xi tjín Roma̱
17 Nkꞌie nga jꞌa jan nis̱tjin, a̱sꞌa̱i Pablo̱ kinchja̱ ñjakúhu̱ já kꞌaku̱hu̱ 

xu̱ta̱ xi ntje ̱judio̱ tjeẖeṉ ra̱ xi tjín yo̱. Nkꞌie nga kama ñja jóo̱, a̱sꞌa̱i bꞌa̱ 
kitsúhu̱:

—Jun já ntsꞌe, najmi chumi nihi xi kitsꞌihiṉ xu̱ta̱ná ko̱ ta̱ ndaha 
najmi ngji kontra̱ha̱ sin chá xi kitsꞌínkjasꞌenná ntje ̱cháná. Tu̱nga 
xu̱ta̱ xi tjíntuhú Jerusalen kitsꞌínkjasꞌennijéna a̱ya ntsja já Roma̱. 
18 Kingjásjaiyana ko̱ kama mjehe ̱nga tsꞌií̱n nda̱ína, a̱tꞌaha̱ najmi 
chumi nihi xi kitsꞌian xi tjeẖeṉ ra̱ ngabaya. 19 Tu̱nga najmi kitsꞌín 
yuhú já judio̱ xi tíbatéjénena. Kui nga tsankihina nga nginku̱n 
ndatítjun kꞌaku̱ Cesa̱r nꞌeḵoḵju̱a̱hana, ndaha tsa najmi tjín ni xi 
kuatejénehena xu̱ta̱ná. 20 Kui kju̱a̱ha nga kinchjaha̱nu̱u. Mjena 
skuenu̱u ko̱ xínyanu̱u nga tjínkjáꞌyúnna nꞌúkic̱ha̱ i tu̱ nga̱tꞌaha̱ nga 
tíkuyáha̱ ni xi tíchuyáá ngayjeé ñá xi xu̱ta̱ Israel.

21 A̱sꞌa̱i bꞌi ̱iṉcha kitsú jóo̱:
—Ndaha nku xu̱ju̱n xi nibaha a̱nte Judea̱ xi tínchja̱nij̱míyaha ri 

najmi jꞌaini,̱ ko̱ ta̱ ndaha já ntsꞌeé xi iṉcha nibáha ján najmi chumi 
ni chꞌonkꞌuhun xi kinchja̱ nga̱tꞌa tsꞌi.̱ 22 Tu̱nga mjehéni ̱ku̱a̱sinñjúi ̱xi 
nkú tsꞌín nꞌenkjínkꞌuin, a̱tꞌaha̱ yai ̱nga tu̱ má a̱ntehé ni najmi nda 
tíchubanij̱míyaha xu̱ta̱ xi yjankihi ̱én xi tíbꞌenij̱mí.

23 Kui nga iṉcha yꞌéhe ̱ra̱ nku nis̱tjin nga Pablo̱ ku̱a̱kúya ko̱ nkjin 
ṉkjún xu̱ta̱ iṉcha jꞌai kui nis̱tjiu̱n niꞌyaha̱. Nku nis̱tjin kikꞌaha̱ Pablo̱ 
nga yꞌéjña chji ko̱ kitsúya nkú tsꞌín batéxuma Ntia̱̱ná. Kitsꞌínchjén 
xu̱ju̱n kju̱a̱téxumaha̱ Moise ko̱ xu̱ju̱hu̱n já profeta̱ nga yꞌéjña chjihi ̱
xu̱ta̱ yáha Jesu. 24 A̱sꞌa̱i tjín xi kitsꞌínkjáíhiṉ ni xi kitsú Pablo̱ ko̱ tjín xi 
najmi kisꞌejihiṉ.

25 Najmi tsichu ma nkuko̱ xinkjín. Nkꞌie nga iṉcha kikꞌatutsꞌiẖiṉ 
nga iṉcha ngji niꞌyaha̱, bꞌi ̱kitsú Pablo:̱

—Kju̱axi ̱ni xi kitsúhu̱ Espiriṯu̱ Santo̱ ntje ̱chánu̱u nga 
kitsꞌínkinchja̱ nda̱ profeta̱ Isaia̱. Bꞌi ̱kitsú:

 26 Tꞌihiṉsei̱ẖi ̱na̱xiṉantá xuꞌbo̱ ko̱ bꞌa̱ tꞌihiṉ:
ꞌYún ku̱a̱sinñju tu̱nga najmi ka̱mankjihínnu̱u,
ko̱ ꞌyún cha̱so̱o tu̱nga najmi cha̱nú.

 27 A̱tꞌaha̱ ja kama ndjá anim̱a̱ha̱ xu̱ta̱ xuꞌbi,̱

kitsꞌín staya yjoho̱ ko̱ kikꞌíéchja tunku̱n,
tu̱ xi najmi sku̱eẖe ko̱ najmi ku̱iṉtꞌéhe,
ko̱ najmi ka̱mankjihiṉ ra̱,
tsa tsꞌií̱nkꞌóntjaiya anim̱a̱ha̱ ko̱ nga an tsꞌinnkíhi.̱

28 ’Kui nga tjíhin nga cha̱hanu ndꞌa̱i ̱nga Ntia̱̱ná tsꞌií̱nkjihi ̱
ra̱ na̱xiṉantá xi tjín a̱sunntei ̱én xi tsꞌií̱nkꞌankihi.̱ Kuihí xu̱to̱ xi 
ku̱a̱sínñjuhu̱ éeṉ.

29 Nkꞌie nga bꞌa̱ kitsú Pablo,̱ ꞌyún iṉcha kinchja̱tiko̱ xinkjín já judio̱. 
A̱sꞌa̱i iṉcha ngji.

30 Jo nú kamaha̱ Pablo̱ nga yꞌejñaya niꞌya xi yꞌéchjí sá. 
Kitsꞌínkjáíhiṉ ngayjee ̱xi tsichusehe.̱ 31 Yꞌénij̱mí xi nkú tsꞌín batéxuma 
Ntia̱̱ná ko̱ tsakúya nga Jesucristo̱ xi Nda̱ Ntia̱̱ná. Kinchja̱ chji chji ko̱ 
najmi chꞌa xi yꞌéchjaha̱ nga bꞌa̱ kitsꞌín. 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Roma̱

1  An Pablo̱, an nda̱ musu̱ síhiṉ Jesucristo̱. Ntia̱̱ná kitsꞌín mana nku 
nda̱ postru̱hu̱ a tu̱ xi kꞌuenij̱míhina én nda tsuhu̱, 2 én nda tsu xi 

kitsú nga tsjá nkꞌie nga kitsꞌínkinchja̱ já profeta̱ha̱ xi nkú tsꞌín tjítꞌa 
xu̱ju̱n éheṉ Ntia̱̱ná, kui xi tsje.

3 Én nda tsuu̱ tínchja̱nij̱míyaha Ntíhi,̱ kui xi Nda̱ Ntia̱̱ná Jesucristo̱. 
Nkꞌie nga yjoninte kikꞌa, ntjeẖe ̱nda̱ rei ̱David nibaha̱ ra̱. 4 Ko̱ nkꞌie 
nga jꞌáíyaha̱ ngabayoo̱, Espiriṯu̱ Santo̱ yꞌéjña chji nga kui xi Ntíhi ̱
Ntia̱̱ná xi tjíhiṉ ngaꞌyún. 5 Kitsjána kju̱a̱nda ko̱ kitsꞌín mana nku nda̱ 
postru̱ ngajoho̱ tu̱ xi tu̱ má kꞌuenij̱míhi ̱ra̱ xu̱ta̱ nga tjíhin nga sꞌej̱ihiṉ 
ko̱ ku̱iṉtꞌéꞌéheṉ. 6 Jun tintsu̱ba̱jiun xu̱ta̱ xi kisꞌenij̱míhi,̱ kui nga xu̱ta̱ha̱ 
Jesucristo̱ ka̱mahanu.

7 Ngayjoo̱ xu̱ta̱ niṉku̱ xi tintsu̱bo̱o nanki Roma̱ títsꞌinkjínu̱u kui 
xu̱ju̱iṉ. Tjoho̱ Ntia̱̱ná jun ko̱ jꞌájinnu̱u nga kikjátsꞌeṉu̱u.

Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 
Ntia̱̱ná Jesucristo̱.

Bꞌi ̱tsꞌín kitsúya Pablo ̱nga mjehe ̱
ngju̱a̱is̱ehe ̱xu̱ta̱ niṉku̱ Roma̱

8 Kui ni xuꞌbi ̱xi tjun xínnu̱u. Tu̱ nga̱tꞌaha̱ nga Nda̱ Ntia̱̱ná 
Jesucristo̱ tsꞌeṉá, tsjaha̱ mábꞌa̱chjíhi ̱Ntia̱̱ná nga̱tꞌaha̱ nga ja 
kichjubó éheṉ ko̱ nga ngúsuhu̱n a̱sunntee ̱tíchubanij̱míyaha xi nkú 
tsꞌín sꞌejinnu̱u Ntia̱̱ná. 9 Ngayjee ̱anim̱a̱na̱ títsꞌinxátꞌaha̱ Ntia̱̱ná nga 
tíbꞌenij̱míá én nda tsuhu̱ Ntíhi,̱ ko̱ kui xi be nga teheṉte tsꞌinkjónu̱u 
nkꞌie nga nchjaka̱.

10 Bankihi ̱Ntia̱̱ná tsa kui xi mjehe ̱katsjániy̱ána nga ka̱ma 
kfínsenu̱u. 11 A̱tꞌaha̱ mje ṉkjúnna skuenu̱u tu̱ xi kúásiṉkoẖoṉu̱u nga 
sa̱kúnu̱u ni xi tsjáná Espiriṯu̱ Santo̱, tu̱ xi ndjá ku̱iṉchahanu. 12 Mjena 
nga xi nkú tsꞌín nkuhú sꞌejinná kꞌu̱a̱i ̱ngaꞌyúnko̱ho̱ ra̱á xinkiá̱.

Xu̱ju̱n xi kitsꞌínkjihi ̱nda̱ postru̱ 
Pablo̱ xu̱ta̱ niṉku̱ Roma̱

 

 
a 1.1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

13 Jun já ntsꞌe, mjena nga cho̱o nga nkjin niy̱á kama mjena nga 
kfínsenu̱u tu̱nga santahá ni ndꞌa̱i ̱tjín ni xi tíbꞌéchjana. Mjena ta̱ 
tsꞌian xá xi kitsjána Jesucristo̱ a̱jinnu̱u xi nkú nga ta̱ títsꞌian a̱jihiṉ 
xu̱ta̱ na̱xiṉantá xingisoo̱. 14 Tjíhin nga tsꞌian a̱jihiṉ tu̱ mí xu̱ta̱há 
ni xá xi kitsjána, xu̱ta̱ xi nchja̱ én griego̱ ko̱ xi nchja̱ kjꞌa̱í én, xi 
nkjinkꞌuhu̱n ko̱ xi najmi nkjinkꞌuhu̱n. 15 Kui nga mangimjehena 
nga kꞌuenij̱míhiṉu̱u ko̱ ta̱ jun xi tintsu̱bo̱o Roma̱ én nda tsuhu̱ 
Jesucristo̱.

Bꞌi ̱tsꞌín kitsúya Pablo ̱nga tjíhiṉ 
ngaꞌyún én nda tsuhu̱ Jesucristo̱

16 Najmi ma subana nga én nda tsuhu̱ Jesucristo̱ bꞌenij̱míá, a̱tꞌaha̱ 
kui xi ngaꞌyúhu̱n Ntia̱̱ná xi tsꞌínkꞌankikoẖo ngayjee ̱xi sꞌej̱ihiṉ, xi ntje ̱
judio̱ tjeẖeṉ ra̱ ko̱ xi najmi ntje ̱judio̱ tjeẖeṉ ra̱. 17 Én nda tsuhu̱ Ntia̱̱ná 
bakúchji xi nkú tsꞌín Ntia̱̱ná tsjáha̱ xu̱ta̱ nga na̱xu̱ ma nginku̱n tu̱ 
nga̱tꞌaha̱ nga sꞌejihiṉ. Bꞌa̱ ma a̱tꞌaha̱ sꞌejihiṉ, xi nkú tsꞌín tjítꞌa éheṉ 
Ntia̱̱ná nga bꞌi ̱títsu: “Xi ja na̱xu̱ nginku̱n Ntia̱̱ná tu̱ nga̱tꞌaha̱ nga 
sꞌejihiṉ kꞌúéjña tíkꞌun.”

Bꞌi ̱tsꞌín tsakúya Pablo̱ nkꞌie nga ngayjee ̱xu̱ta̱ tjíhiṉ jé
18 Ntia̱̱ná xi tíjña nkꞌa ján bꞌéjña chji kju̱a̱kjaha̱n nga tsꞌín 

nibánehe ̱ngayjee ̱xu̱ta̱ xi najmi benkjúhu̱n ko̱ iṉcha tsꞌín ni xi najmi 
na̱xu̱ nginku̱n. Kui xu̱to̱ xi bꞌéchja nga cha̱ ni xi na̱xu̱ tjín. 19 A̱tꞌaha̱ 
ni xi yaha̱ Ntia̱̱ná, kui ta̱ iṉcha be. Ntia̱̱ná ta̱ yꞌéjña chjihi.̱ 20 Najmi 
tjín xi nkú tsꞌín bꞌa̱ iṉcha ku̱iṯsu̱hu nga najmi be. A̱tꞌaha̱ xi nkúhu nga 
kamanda a̱sunntee ̱tísakúchji ngaꞌyúhu̱n Ntia̱̱ná xi najmi maha̱ ndyja 
ko̱ nga nkuhú kui xi Ntia̱̱ná. Kju̱axi ̱kjáíhin nga najmi ma chji Ntia̱̱ná, 
tu̱nga ka̱mankjihínná tsa cha̱seé̱he ̱ni xi kinꞌenda.

21 Tu̱nga ta̱ ndahá ni tsa iṉcha kikie jóo̱ ni xi tsꞌe ̱Ntia̱̱ná, najmi 
iṉcha kitsꞌínkie yjoho̱ nga Ntia̱̱ná xi tjíhiṉ kju̱a̱chánka ko̱ ta̱ ndaha 
najmi iṉcha kitsjáha̱ mábꞌa̱chjíhi.̱ Tu̱ sa ní ni xi najmi chumi ni chjíhi ̱
ra̱ iṉcha kitsꞌínnkjinkꞌun ko̱ iṉcha kama jyihiṉ. 22 Já nkjinkꞌun chu̱ba̱ 
iṉcha kitsꞌín mahá yjoho,̱ tu̱nga já sihí iṉcha kama. 23 Iṉcha kitsꞌín 
tꞌaxín kju̱a̱chánkaha̱ Ntia̱̱ná, kui xi najmi maha̱ ꞌme. Kitsꞌíntsjoho̱ 
sénnis̱tjihiṉ xu̱ta̱ xi maha̱ ꞌme ko̱ sénnis̱tjihiṉ nis̱ee,̱ chu̱ ko̱ ye.̱

24 Kui nga Ntia̱̱ná kitsꞌín nda̱íhi ̱ra̱ xu̱to̱ nga ni xi najmi ndoo̱ 
iṉcha tsꞌií̱hin, ni xi nchja̱ha̱ anim̱a̱ha̱. Ta̱ kui ta̱ maha najmi iṉcha 
kikienkjún yjonintehe ̱nga chꞌon kitsꞌínko̱. 25 Iṉcha kitsꞌín tꞌaxín éheṉ 
Ntia̱̱ná xi na̱xu̱ tjín. Tu̱ én tsankꞌóo̱hó iṉcha tsakjꞌá. Iṉcha kikienkjún 
ko̱ iṉcha kitsꞌíntsjoho̱ ni xi kinꞌenda a̱ntehe ̱ni nga xi kitsꞌínnda niu̱ 
tsꞌií̱ntsjoho,̱ xi tjíhin nga nꞌeṯsjoho̱ tu̱ nkjéhé ni. Bꞌa̱ tjín.

26 Kui nga Ntia̱̱ná kitsꞌín nda̱íhi ̱ra̱ xu̱to̱ nga ni xi suba maná iṉcha 
tsꞌií̱n. Jminchjíhiṉ jóo̱ iṉcha yꞌéntu xi nkú tsꞌín tjeẖeṉ ra̱ nga iṉcha 

tsꞌií̱nko̱ xꞌiẖiṉ. 27 Já xꞌiṉ ya ta̱ iṉcha yꞌéntu xi nkú tsꞌín tjeẖeṉ ra̱ nga 
iṉcha tsꞌií̱nko̱ jmichjíu̱n. Ta̱ kuihi xinkjín xꞌiṉ iṉcha kitsꞌín mje. Tjíhiṉ 
kju̱a̱suba ni xi iṉcha kitsꞌín. Ta̱ kuihi jáxꞌiṉ iṉcha kikjantuko̱ xinkjín. 
Tu̱nga ta̱ iṉcha kitsꞌínkjáíhín ra̱ chjí xi tjeẖeṉ ra̱ kju̱a̱ngasten xi iṉcha 
kitsꞌín.

28 A̱tꞌaha̱ najmi iṉcha kitsꞌínsihiṉ Ntia̱̱ná, kui nga Ntia̱̱ná kitsꞌín 
nda̱íhi ̱ra̱ nga ku̱a̱tsúhun kju̱a̱nkjinkꞌuhu̱n, tu̱ xi iṉcha tsꞌíhin ni 
xi najmi ma nꞌe. 29 Kui nga kitsejíhiṉ ra̱ ngayje tíkjá ni chꞌonkꞌun. 
Najmi na̱xu̱ iṉcha tsꞌín, fantuko̱ jminchjín xi najmi kjee̱ bixan, iṉcha 
fásihiṉ ni xi tjíhiṉ xinkjín ko̱ chꞌon iṉcha tsꞌín. Kitsejíhin anim̱a̱ha̱ 
kju̱a̱xintakꞌun, iṉcha tsꞌií̱nkꞌien xinkjín, ko̱ ta̱ kitsejíhin kju̱a̱chán, 
kju̱a̱maña̱ ko̱ kju̱a̱chꞌonkꞌun. 30 Nchja̱ne xinkjín, én tsankꞌá tsꞌínne 
xinkjín, tsꞌín unkie Ntia̱̱ná, najmi chꞌa benkjún, ma ngakꞌun, nkꞌa 
bꞌasje yjoho,̱ kju̱a̱nkjintakꞌuhu̱n bꞌasjejin nkjin tíkjá ni xi chꞌonkꞌun, 
najmi ntꞌéꞌéheṉ xi cháha̱, 31 si, najmi tsꞌíntjusun én xi nchja̱, najmi 
chꞌa xi tsꞌíntjo, najmi ma nꞌe jnenta ko̱ najmi ma nim̱a̱ha̱ xinkjín.

32 Be xu̱ta̱ xuꞌbo̱ nga xi bꞌa̱ tsꞌíu̱n ngabaya tjeẖeṉ ra̱, a̱tꞌaha̱ bꞌa̱ 
tsꞌín yꞌéjña Ntia̱̱ná. Tu̱nga tu̱ nku bꞌa̱há tíiṉcha tsꞌín ko̱ santaha tsjo 
iṉcha maha̱ nga kjꞌa̱í xi bꞌa̱ ta̱ tsꞌín.

Bꞌi ̱tsꞌín tsakúya Pablo ̱nkꞌie nga 
Ntia̱̱ná tsꞌií̱nkoḵju̱a̱ ngayjee ̱xu̱ta̱

2  Ji xi chaseihi ̱yá xi nda ko̱ yá xi najmi nda ko̱ tínꞌekꞌanji jé 
xu̱ta̱ xi kjꞌa̱í, najmi tjín nkú tsꞌín nꞌes̱jenkihini yjohi.̱ Nkꞌie nga 

chaseihi ̱yá xi nda ko̱ yá xi najmi nda, ta̱ ji ta̱ maha nꞌekꞌanji jé yjohi,̱ 
a̱tꞌaha̱ ji bꞌa̱ ta̱ nꞌei. 2 Yaá nga kixi ̱tsꞌínkoḵju̱a̱ Ntia̱̱ná xu̱ta̱ xi bꞌa̱ 
tsꞌíu̱n.

3 Ji nda̱, ji xi chaseihi ̱yá xi najmi nda títsꞌín ko̱ nkꞌie nga bꞌa̱ ta̱ nꞌei, 
¿a bꞌa̱ bixín nga ku̱iṯjunkihi yjohi ̱nga tsꞌií̱nkoḵju̱a̱hi Ntia̱̱ná? 4 ¿Á tínꞌe 
tꞌaxíhiṉ ri ̱yjohi ̱kju̱a̱nda chánkaha̱ Ntia̱̱ná ko̱ nkꞌie nga tu̱ xí tsꞌínꞌyún 
takꞌuhúnná ko̱ nkꞌie nga tu̱ xí ndahá tsꞌín? ¿A najmi mankjihín ri nkꞌie 
nga kui kju̱a̱ndaha̱ Ntia̱̱ná títsjániy̱áhi nga kꞌúínchjꞌa̱ha̱ ri ̱anim̱a̱hi?̱

5 Tu̱nga tu̱ nga̱tꞌaha̱ nga ndjá tjíyahi ko̱ nkꞌie nga najmi 
tíꞌmichjꞌaihi ̱anim̱a̱hi,̱ tu̱ sahá tínꞌetsenéí yjohi ̱kju̱a̱ꞌun xi niḇanehe ̱
a̱sunntee ̱nis̱tjin nkꞌie nga tsꞌií̱n nibá Ntia̱̱ná kju̱a̱kjaha̱n ko̱ tsꞌií̱n 
sisin kju̱a̱. 6 Nkꞌie bꞌa̱ ka̱moo,̱ Ntia̱̱ná tsjáha̱ chjíhi ̱nga nkúnkú xu̱ta̱ 
nga̱tꞌaha̱ xi nkú tjín ni xi kitsꞌín.

7 Xu̱ta̱ xi tu̱ nku tíiṉcha títsꞌíhín ni xi nda, xi bꞌa̱ tsꞌín tíbangisjáíhi 
nga sa̱kúhu̱ kju̱a̱chánka xi tsjá Ntia̱̱ná ko̱ nga nda cha̱ ko̱ nga kꞌúéntu 
tíkꞌun sín, kui xu̱ta̱ha xi Ntia̱̱ná tsꞌií̱nkꞌíéntu tíkꞌun síhiṉ. 8 Tu̱nga xu̱ta̱ 
xi sin kju̱a̱ ko̱ najmi ntꞌéꞌéheṉ ni xi na̱xu̱ tjín, xi tu̱ sahá ntꞌéꞌéheṉ ni 
xi najmi ndoo̱, kui xi iṉcha tsꞌií̱nkjáíhiṉ kju̱a̱ꞌun xi tsꞌií̱n nibánehe ̱
Ntia̱̱ná ko̱ kju̱a̱kjaha̱n.

9 Kju̱a̱nim̱a̱ ko̱ kju̱a̱ba sa̱kúhu̱ ngayjee ̱xu̱ta̱ xi tsꞌín ni xi chꞌonkꞌun, 
bꞌaha̱ ra̱ xu̱ta̱ xi ntje ̱judio̱ tjeẖeṉ ra̱ ko̱ xi najmi ntje ̱judio̱ tjeẖeṉ 
ra̱. 10 Tu̱nga ngayjee ̱xu̱ta̱ xi iṉcha tsꞌín ni xi ndoo̱, kui xi sa̱kúhu̱ 
kju̱a̱chánka xi tsjá Ntia̱̱ná, nda cha̱ ko̱ sꞌeẖe ̱kju̱a̱jyu, bꞌaha̱ ra̱ xi ntje ̱
judio̱ tjeẖeṉ ra̱ ko̱ xi najmi ntje ̱judio̱ tjeẖeṉ ra̱. 11 A̱tꞌaha̱ namji ngabi 
tsꞌín Ntia̱̱ná.

12 Ngayjee ̱xi iṉcha kitsꞌín ngatitsun nga najmi be kju̱a̱téxuma 
xi kinꞌekjꞌaseheṉ Moise, tu̱ nkú ndyja̱há ta̱ ndaha tsa najmi 
kitsꞌínkoḵju̱a̱ha̱ kju̱a̱téxumoo̱. Ko̱ ngayjee ̱xi iṉcha kitsꞌín ngatitsun 
nga ja be kju̱a̱téxuma xi kinꞌekjꞌaseheṉ Moise, kui kju̱a̱téxumoo̱ 
tsꞌií̱nkoḵju̱a̱ha̱. 13 Najmi xu̱ta̱ xi tu̱ basínñjuhú ra̱ kju̱a̱téxumoo̱ xi na̱xu̱ 
ma nginku̱n Ntia̱ná. Xu̱ta̱ xi tsꞌíntjusun ní kju̱a̱téxumoo̱ xi na̱xu̱ nꞌe ̱
ma.

14 Xu̱ta̱ xi najmi ntje ̱judio̱ tjeẖeṉ ra̱ najmi kikꞌa̱iẖi ̱kju̱a̱téxuma 
xi kinꞌekjꞌaseheṉ Moise tu̱nga tsꞌíhín ni xi títsu kju̱a̱téxumo̱o, a̱tꞌaha̱ 
mankjihiṉ ni xi nda ko̱ ni xi najmi nda. Bꞌa̱ tsꞌín kuenta̱ tsꞌe ̱suba 
sakúhu̱ ra̱ nku kju̱a̱téxuma, ndaha tsa najmi tíjñaha̱ kju̱a̱téxuma xi 
kinꞌekjꞌaseheṉ Moise. 15 Iṉcha bakúchji xu̱to̱ nga a̱jin anim̱a̱ha̱ tjítꞌa ni 
xi bakúya kju̱a̱téxumoo̱. Anim̱a̱ha̱ tsuyaha̱ tsa nda ko̱ tsa najmi nda 
ni xi tíiṉcha tsꞌín. Ko̱ kju̱a̱nkjintakꞌuhu̱n tsuyaha̱ tsa tjeẖeṉ jé ko̱ tsa 
najmi tjeẖeṉ nga̱tꞌaha̱ ni xi tíiṉcha tsꞌín. 16 Bꞌa̱ ka̱ma nis̱tjin nkꞌie nga 
Ntia̱̱ná kꞌu̱éxáha̱ Jesucristo̱ nga ku̱a̱seẖe ni xi tjíntuꞌmáha̱ xu̱ta̱. Bꞌa̱ 
ka̱ma xi nkú títsu én nda tsu xi tíbꞌenij̱míá.

Bꞌi ̱tsꞌín tsakúya Pablo ̱nkꞌie nga ta̱ tjíhiṉ jé xu̱ta̱ 
judio ̱ndaha tsa kui kikꞌa̱iẖi ̱kju̱a̱téxumoo̱

17 Ji xi bꞌa̱ tíbixín nga ji xi ntje ̱judio̱ tjeẖen ri, nga kju̱a̱téxuma 
xi kinꞌekjꞌaseheṉ Moise kichꞌai ko̱ tsjo mahi a̱tꞌaha̱ Ntia̱̱ nku tutuu̱ 
sꞌejihin. 18 Yai ni xi mjehe ̱Ntia̱̱ná nga nꞌei̱. Yai má nihi xi nda a̱tꞌaha̱ 
kju̱a̱téxumoo̱ kisakúyahi. 19 Behe ̱takꞌuin nga mahi baku niy̱áíhi ̱xu̱ta̱ 
ka̱ ko̱ nga ji xi nkú joyaha nku ndꞌí xi tsꞌín ndzjeheṉ xu̱ta̱ xi tjíma má 
jyuu̱n. 20 Ji xi bakuyáíhi ̱xu̱ta̱ xi najmi be ni xi tsꞌe ̱Ntia̱̱ná. Ji xi nda̱ 
maestru̱hu̱ xu̱ta̱ xi najmi mankjihiṉ, a̱tꞌaha̱ tíjñahi kju̱a̱téxuma xi 
bakúchji kju̱a̱nkjintakꞌuu̱n ko̱ ni xi na̱xu̱ tjín.

21 Ji xi bakuyáí, ¿a najmi bakuyáha̱ ri ̱yjohi?̱ Ji xi bꞌenij̱mí nga 
najmi ma nꞌe ndyjé, ¿a nꞌei ndyjé? 22 Ji xi bꞌa̱ bixín nga cha̱nkjáán 
kju̱a̱bixanná, ¿a bꞌa̱ nꞌei? Ji xi unchai ntia̱̱ xi ntsja xu̱ta̱ tsꞌínnda, ¿a 
najmi nꞌei ndyjé niṉku̱hu̱ ntia̱̱ xuꞌbo̱? 23 Ji xi tsjo mahi a̱tꞌaha̱ yai 
kju̱a̱téxuma xi kinꞌekjꞌaseheṉ Moise, tu̱nga najmi tíyankjúnní Ntia̱̱ná 
nkꞌie nga tíbiyunéí kju̱a̱téxumoo̱. 24 Bꞌi ̱títsu éheṉ Ntia̱̱ná má nga tjítꞌa: 
“Nga̱tꞌanu̱u najmi tíyankjún Ntia̱̱ná a̱jihiṉ xi najmi ntje ̱judio̱ tjeẖeṉ ra̱.”

25 Chjíhi ̱ra̱ nga kinꞌehi circuncision tsa tínꞌetjusuin kju̱a̱téxumoo̱. 
Tu̱nga tsa tíbiyunéí kju̱a̱téxumoo̱, circuncision xi kinꞌehi bꞌa̱ ma 

xi nkúhu tsa najmi kinꞌehi niu̱. 26 Kui nga tsa xi najmi kinꞌehe ̱ra̱ 
circuncision kjꞌu̱átjoho ni xi tjítꞌa kju̱a̱téxumoo̱, ¿a najmi nꞌec̱hjíhí ra̱ 
ni xi títsꞌín nga cha̱seẖe ̱xi nkúhu tsa kinꞌehe ̱circuncision? 27 Xi najmi 
kinꞌehe ̱circuncision yjonintehe ̱tu̱nga títsꞌíntjusuhún kju̱a̱téxumoo̱, 
kui xi kꞌu̱éjñanehi ni xi kanéhi ji xi tíjñahi kju̱a̱téxumoo̱ ko̱ kinꞌehi 
circuncision tu̱nga tíbiyunéní.

28 Najmi yjonintee ̱tsuya yá xi judio̱, ko̱ najmi ni xi nꞌehe ̱yjonintee ̱
xi circuncision xi ndoo.̱ 29 Judio̱ ní xi bꞌa̱ tsꞌín tjíyaha̱ ko̱ circuncision 
xi nda, kui ní xi ma a̱jin anim̱a̱ha̱ xu̱ta̱. Espiriṯu̱hu̱ Ntia̱̱ná bꞌa̱ tsꞌíu̱n, 
najmi ni xi tjítꞌa xu̱ju̱n. Xi bꞌa̱ tsꞌín tjíyaha̱, Ntia̱̱ná nda nchja̱nehe ̱xu̱ta̱ 
xuꞌbo̱, najmi xu̱ta̱.

Bꞌi ̱tsꞌín tsakúya Pablo ̱nkꞌie nga 
tu̱ nkú na̱xu̱hú tsꞌín Ntia̱̱ná

3  Kui bꞌa̱ maha, ¿mí ni xi tjín saha̱ xi ntje ̱judio̱ tjeẖeṉ ra̱ ni ̱ma? 
¿Ko̱ má xi kui chjéheṉ circuncision? 2 Chjíhi ̱ra̱ niu̱, tu̱ xi nkú 

tsꞌín cha̱seẖé ra̱á. Títjun Ntia̱̱ná kitsꞌínkjasꞌeheṉ xu̱ta̱ judio̱ éheṉ. 
3 Tjín xi najmi kisꞌejihiṉ éheṉ Ntia̱̱ná, tu̱nga, ¿a kuihí nihi xi tsꞌií̱n 
nga Ntia̱̱ná najmi tsꞌií̱ntjusuhun éheṉ? 4 ¡Najmi! ¡Ndaha tsa mí yjehe! 
Ndaha tsa tsankꞌá ngayjee ̱xu̱ta̱, tu̱nga Ntia̱̱ná tu̱ nkú tsꞌíhín ni xi 
na̱xu̱ tjín. Xi nkú tsꞌín tjítꞌa xu̱ju̱n éheṉ Ntia̱̱ná nga bꞌi ̱títsu:

Sꞌej̱ña chji nga ji xi na̱xu̱i ̱nkꞌie nga chu̱bai,
ko̱ nꞌe ̱ngana̱i ̱nkꞌie nga nꞌeḵoḵju̱a̱hi.

5 Tsa kju̱a̱chꞌonkꞌunná bꞌéjña chji nga Ntia̱̱ná xi na̱xu̱ tsꞌín, 
¿nkú ku̱ix̱íaán ni ̱ma? ¿A najmi na̱xu̱ tsꞌín Ntia̱̱ná nkꞌie nga tsꞌín 
nibájennená kju̱a̱kjaha̱n a̱tꞌaha̱ chꞌon kꞌaán? Nkꞌie nga bꞌa̱ tíxian, 
tínchja xi nkúhu nku nda̱. 6 ¡Ndaha tsa mí yjehe najmi bꞌa̱ tjín! A̱tꞌaha̱ 
tsa najmi na̱xu̱ tsꞌín Ntia̱̱ná, ¿nkú tsꞌín tsꞌií̱nkoḵju̱a̱ha xu̱ta̱?

7 Tu̱nga tsa nga̱tꞌaha̱ én tsankꞌá xi tínchja, ko̱ tsa bꞌa̱ tsꞌín tísꞌejña 
chjihi nga bꞌa̱ tjín ni xi tsꞌín Ntia̱̱ná ko̱ sakú saha̱ kju̱a̱chánka, ¿á bꞌa̱ 
tíꞌminaha̱ ni ̱ma nga ngatitsun títsꞌian? 8 Ka̱ ma ra̱ bꞌi ̱kꞌúíhií̱n xinkiá̱ 
kai: “Chꞌon nꞌeé̱ tu̱ xi nda ka̱maha a̱sunntei.̱” Bꞌa̱ tíiṉcha tsu xi tíiṉcha 
nchja̱yaneni ̱nga kui niu̱ xi tíiṉcha bakuyái.̱ Nda tjín nga sꞌej̱ñanehe ̱
mí nihi xi kanéhe ̱xi bꞌa̱ tíiṉcha tsuu̱.

Bꞌi ̱tsꞌín tsakúya Pablo ̱nkꞌie nga najmi 
tjín xi bichú ma na̱xu̱ nginku̱n Ntia̱̱ná tu̱ 

nga̱tꞌaha̱ nga tsꞌíntjusun ku̱a̱téxumoo̱
9 ¿Nkú ku̱ix̱íaán ni ̱ma? ¿A ꞌyún nda sai ̱jiṉ xi ntje ̱judio̱ tjeẖeṉni ̱

nga xu̱ta̱ xi najmi ntje ̱judio̱ tjeẖeṉ ra̱? ¡Najmi! ¡Ndaha tsa mí yjehe! 
A̱tꞌaha̱ ja kuayaá nga xi judio̱ ko̱ xi najmi judio̱ nkuhú ngatitsuu̱n 
tjíntujín. 10 Xi nkú tsꞌín tjítꞌa éheṉ Ntia̱̱ná nga bꞌi ̱títsu:

Najmi tjín xi na̱xu̱ nginku̱n Ntia̱̱ná,

ndaha nku najmi tjín.
 11 Najmi tjín xi mankjihiṉ,

najmi tjín xi bangisjai nga sku̱e ̱yáha Ntia̱̱ná.
 12 Ngayjee ̱kindyjajihiṉ niy̱óo̱,

nkuhú nga tsatsuhun anim̱a̱ha̱.
Najmi tjín xi nda tsꞌín, ndaha nku najmi tjín.

 13 Ngabaya yꞌaha̱ ra̱ ni xi tsu,
tu̱ subahá én tsankꞌá nchja̱.
Én xi bitju tsꞌa bꞌa̱ joyaha xáha̱n ye,̱

 14 kitsehe tsꞌa én chꞌon tsu ko̱ én stinta.
 15 Kiṯsa̱ bꞌema nga tsꞌínkꞌien anim̱a̱,
 16 ni xi iṉcha tsꞌín tsꞌín xꞌa̱ha̱n xu̱ta̱ ko̱ kju̱a̱nim̱a̱ tsjáha̱.
 17 Najmi iṉcha be má tjín kju̱a̱jyu,
 18 najmi iṉcha tjínjin takꞌun

nga Ntia̱̱ná xi tjíhin nga cha̱nkjún.
19 Yaá nkꞌie nga xu̱ta̱ xi tíjñanehe ̱kju̱a̱téxuma xi kinꞌekjasꞌeheṉ 

Moise, kju̱a̱téxumoo̱ tínchja̱koẖo̱ xu̱ta̱ xuꞌbo̱ tu̱ xi nkꞌie nga ku̱a̱seẖe ̱ra̱ 
Ntia̱̱ná mí nihi xi kitsꞌín xu̱ta̱ najmi ta̱ iṉcha ku̱iṉchja̱ha nga najmi ta̱ 
ku̱iṯjunkihi ̱ra̱ yjoho̱. 20 A̱tꞌaha̱ ndaha nku najmi na̱xu̱ cha̱ha̱ nginku̱n 
Ntia̱̱ná tu̱ nga̱tꞌaha̱ tsa tsꞌíntjusun ni xi tjítꞌa kju̱a̱téxumoo̱. A̱tꞌaha̱ tu̱ 
sa ní kju̱a̱téxumoo̱ bꞌéjña chjiná nga tjínná ngatitsun.

Bꞌi ̱tsꞌín tsakúya Pablo ̱nkꞌie nga tu̱ 
ngatꞌaha̱ nga sꞌejihiṉ xu̱ta̱ Jesucristo̱ 

na̱xu̱ bichú ma nginku̱n Ntia̱̱ná
21 Tu̱nga ndꞌa̱i ̱ja yꞌéjña chji Ntia̱̱ná xi nkú tsꞌín na̱xu̱ ma xu̱ta̱ 

nginku̱n. Najmi kju̱a̱téxumoo̱ xi maha̱ bꞌa̱ tsꞌín. Santa níhi ma nꞌeya 
nii ̱a̱jihiṉ xu̱ju̱n kju̱a̱téxuma xi kinꞌekjasꞌeheṉ Moise ko̱ ni xi yꞌétꞌa 
já profeta̱. 22 Nga̱tꞌaha̱ ní nga sꞌejihiṉ xu̱ta̱ Jesucristo̱, bꞌa̱ tsꞌín na̱xu̱ 
maha nginku̱n Ntia̱̱ná. Ko̱ bꞌa̱ maha̱ ngayjee ̱xi sꞌej̱ihiṉ, a̱tꞌaha̱ najmi 
ngabi tsꞌín Ntia̱̱ná. 23 Tu̱ nga̱tꞌaha̱ nga ngayjee ̱xu̱ta̱ kitsꞌín ngatitsun, 
ndaha nku najmi sakúhu̱ kju̱a̱chánka xi Ntia̱̱ná tsjá.

24 Tu̱nga chánkahá kju̱a̱ndaha̱ Ntia̱̱ná xi tu̱ títsjáhá nga na̱xu̱ 
ka̱ma xu̱ta̱ nginku̱n, a̱tꞌaha̱ Jesucristo̱ yꞌéchjíntjai xu̱ta̱ ko̱ kitsꞌín 
nda̱íhi ̱jéhe.̱ 25 Kui xi Ntia̱̱ná kitsꞌín ma nku chje.̱ Tsaténdzjo jníhi ̱tu̱ 
xi sa̱kúhuná kju̱a̱nꞌendyjatꞌa nkꞌie nga sꞌej̱inná Jesucristo̱. Bꞌa̱ tsꞌín 
tsakúchjihi Ntia̱̱ná nga na̱xu̱ tsꞌín. Nis̱tjin nkꞌie, tu̱ nga̱tꞌaha̱ nga 
tsenta najmi kitsꞌínnijéhe ̱ra̱ xu̱ta̱ ngatitsun xi kitsꞌín. 26 Tu̱nga nis̱tjin 
ndꞌa̱i ̱ja tsakúchji nga na̱xu̱ tsꞌín ko̱ nga tu̱ nku na̱xu̱hú títsꞌín nkꞌie 
nga títsjáha̱ xu̱ta̱ nga na̱xu̱ ma nginku̱n tu̱ nga̱tꞌaha̱ nga sꞌejihiṉ 
Jesucristo̱.

27 Kui bꞌa̱ maha, ¿a tjín nkú tsꞌín ka̱ma nkꞌa nꞌes̱jehená yjoná 
nginku̱n Ntia̱̱ná a̱tꞌaha̱ nga̱tꞌaha̱ kju̱a̱téxuma xi kinꞌekjasꞌeheṉ Moise 

 Xu̱ju̱n xi kinꞌekjíhi ̱xu̱ta ̱niṉku̱ Roma ̱3 

na̱xu̱ kamahaná nginku̱n? Najmi ka̱ma. Sꞌejña tꞌaxín ni xuꞌbo̱ tu̱ 
nga̱tꞌaha̱ nga sꞌejinná Jesucristo̱. 28 A̱tꞌaha̱ mankjinná nga ma na̱xu̱ 
xu̱ta̱ nginku̱n Ntia̱̱ná tu̱ nga̱tꞌaha̱ nga sꞌejihiṉ Jesucristo̱, najmi 
nga̱tꞌaha̱ tsa tsꞌíntjusun ni xi tjítꞌa kju̱a̱téxumoo̱.

29 ¿A tu̱ nkuhú Ntia̱̱ha̱ xu̱ta̱ xi ntje ̱judio̱ tjeẖeṉ ra̱ Ntia̱̱ná? ¿A 
najmi koẖó Ntia̱̱ha̱ xu̱ta̱ na̱xiṉantá xingisoo?̱ Joho̱n, bꞌa̱ tjín. Ntia̱̱ná 
ta̱ Ntia̱̱ha̱ xu̱ta̱ xi najmi ntje ̱judio̱ tjeẖeṉ ra̱. 30 A̱tꞌaha̱ nkuhú maha 
Ntia̱̱ná xi tsꞌín nga na̱xu̱ ma xu̱ta̱ judio̱ xi kinꞌehe ̱ni circuncision 
a̱tꞌaha̱ sꞌejihiṉ, ko̱ ta̱ tsjá nga na̱xu̱ ma xu̱ta̱ xingisoo̱ xi najmi kinꞌehe ̱
ni circuncision tu̱ nga̱tꞌaha̱ nga sꞌejihiṉ. 31 Kui nga, ¿a tínꞌendyjanáá 
chjíhi ̱kju̱a̱téxumoo̱ tu̱ nga̱tꞌaha̱ nga sꞌejinná? ¡Najmi bꞌa̱ tjín! Tu̱ sa ní 
bꞌa̱ tsꞌín tíꞌba̱iẖi ̱ra̱á chjí xi tjíhiṉ kju̱a̱téxumoo̱.

Bꞌi ̱tsꞌín yꞌéjña chu̱ba̱yaha̱ Pablo ̱nga kitsꞌínchjén 
ntje ̱cháha̱ xu̱ta̱ judio ̱xi ꞌmi Abraham

4  Chu̱banij̱míyahaná ntje ̱cháná Abraham. ¿Mí nihi xi kisakúhu̱? 
2 Tsa Ntia̱̱ná kitsꞌínkjáíhiṉ Abraham nga kui xi na̱xu̱ tu̱ nga̱tꞌaha̱ 

ni nda xi kitsꞌín, ka̱ ma ra̱ nkꞌa kꞌu̱a̱sje yjoho.̱ Tu̱nga̱ najmi ka̱mahá 
nkꞌa kꞌu̱a̱sje yjoho̱ nginku̱n Ntia̱̱ná. 3 ¿Nkú títsu éheṉ Ntia̱̱ná nga̱tꞌa 
tsꞌe ̱ni xuꞌbo̱? Bꞌi ̱títsu: “Kisꞌejihiṉ Abraham Ntia̱̱ná ko̱ kui niu̱ xi 
kitsꞌínchjíhi ̱ra̱ Ntia̱̱ná nga Abraham xi nku nda̱ xi na̱xu̱.”

4 Xi nkúhu xu̱ta̱ xi tsꞌínxá, kui xi chꞌaxkiẖi ̱ni xi tsꞌín ko̱ bꞌa̱ tsꞌín 
sꞌechjíhi ̱ra̱. Najmi tu̱ ꞌba̱iẖi ̱ni xi tsꞌínkjáíhiṉ. 5 Tu̱nga máha xu̱ta̱ xi 
najmi ma ꞌyún kꞌun ni nda xi kitsꞌín, nga tu̱ sahá sꞌejihiṉ Ntia̱̱ná xi 
tsjáha̱ xu̱ta̱ ngatitsuu̱n nga na̱xu̱ ma nginku̱n, Ntia̱̱ná be nga xu̱to̱ 
sꞌejihiṉ ko̱ kui niu̱ xi bꞌaxkiẖi ̱Ntia̱̱ná nga na̱xu̱ basehe.̱

6 Bꞌi ̱kitsú David nga: ¡Á bꞌa̱ nda tjíhin tsꞌe ̱xu̱ta̱ xi Ntia̱̱ná na̱xu̱ 
basehe,̱ najmi tu̱ nga̱tꞌaha̱ ni xi kitsꞌín tsa kui kju̱a̱ha nga na̱xu̱ nꞌe 
ma! 7 Bꞌi ̱tsꞌín yꞌétꞌa:

¡Á bꞌa̱ nda tjíhin tsꞌe ̱xu̱ta̱
xi kinꞌendyjatꞌaha̱ ra̱ jéhe,̱
ko̱ kinꞌendyjajnuhu ngatitsuhu̱n!

  8 ¡Á bꞌa̱ nda tjíhin tsꞌe ̱nda̱
xi Ntia̱̱ná najmi bꞌaxkiẖi ̱ra̱ ngatitsuhu̱n!

9 ¿A tu̱ nkuhú xu̱ta̱ xi kinꞌehe ̱ni circuncision sa̱kúhu̱ kju̱a̱nda 
xi títsu David, a ra̱ koẖó xi najmi kinꞌehe ̱ni circuncision? Ja bꞌa̱ 
kuixíaán nga Abraham kisꞌejihiṉ Ntia̱̱ná ko̱ nga kui niu̱ xi kinꞌechjíhi ̱
ra̱ nga na̱xu̱ kinꞌe ma. 10 Tu̱nga, ¿nkjé kinꞌechjíhi ̱ra̱ Abraham nga kui 
xi nku nda̱ xi na̱xu̱? ¿A nkꞌie nga ja kinꞌehe ̱ni circuncision, a ra̱ nkꞌie 
nga najmi kjeẖé nꞌehe ̱ni circuncision? Nkꞌie nga najmi kjee̱ nꞌehe ̱ni 
circuncision bꞌa̱ kama.

11 A̱skahan kinꞌehe ̱Abraham ni circuncision. Kui niu̱ xi kama 
nku chu̱ba̱ xi kisꞌetꞌaha̱, chu̱ba̱ xi tsuhu̱ ra̱ nga na̱xu̱ kama a̱tꞌaha̱ 

kisꞌejihiṉ Ntia̱̱ná nkꞌie nga najmi kjee̱ nꞌehe ̱ni circuncision. Bꞌa̱ tsꞌín 
jꞌai maha Abraham na̱ꞌmihi ̱ngayjee ̱xu̱ta̱ xi sꞌejihiṉ Ntia̱̱ná, ndaha 
tsa najmi kinꞌehe ̱ni circuncision. Ntia̱̱ná bꞌaxkiẖi ̱xu̱ta̱ xuꞌbo̱ xi 
nkúhu xu̱ta̱ xi na̱xu̱. 12 Ko̱ ta̱ jꞌai ma Abraham na̱ꞌmihi ̱xu̱ta̱ xi kinꞌehe ̱
ni circuncision, xi najmi tu̱ nkú ni circuncision kinꞌehé ra̱, ko̱ ní ta̱ 
sꞌejihiṉ Ntia̱̱ná xi nkú tsꞌín kisꞌejihiṉ ntje ̱cháná Abraham nkꞌie nga 
najmi kjee̱ nꞌehe ̱ni circuncision.

Bꞌi ̱tsꞌín tsakúya Pablo ̱nkꞌie nga kitsꞌíntjusun 
Ntia̱̱ná ni xi kitsúya títjuhu̱n Abraham

13 Ntia̱̱ná kitsúya títjuhu̱n Abraham nga kui ko̱ ntje ̱xi sꞌeẖe ̱
a̱skahan tsꞌií̱nkjáíhiṉ a̱sunntee ̱nga ka̱ma tsꞌe.̱ Tu̱nga najmi nga̱tꞌaha̱ 
ní tsa kitsꞌíntjusun Abraham kju̱a̱téxuma xi kinꞌekjasꞌeheṉ Moise, tsa 
kui kju̱a̱ha nga bꞌa̱ kikꞌin títjuhu̱n ra̱. Bꞌa̱ ní kikꞌihiṉ a̱tꞌaha̱ kisꞌejihiṉ 
Ntia̱̱ná ko̱ kui niu̱ xi kichꞌaxkiẖi ̱ra̱ nga kui xi na̱xu̱. 14 A̱tꞌaha̱ tsa xi 
tíiṉcha tsꞌíntjusun kju̱a̱téxumoo̱, tsa kui xi tsꞌií̱nkjáíhiṉ ni xi kitsúya 
títjun Ntia̱̱ná nga tsjá, kui xi tsuhu̱ ra̱ nga najmi chumi ni chjíhi ̱ra̱ 
nga sꞌejihiṉ xu̱ta̱ Ntia̱̱ná ko̱ najmi ta̱ chumi ni chjí ka̱maha̱ ra̱ én xi 
kitsúya títjun Ntia̱̱ná. 15 Nkꞌie nga biyuné kju̱a̱téxuma xi kinꞌekjasꞌeheṉ 
Moise, kju̱a̱kjaha̱n Ntia̱̱ná tsꞌín nibánehe ̱xu̱ta̱. Tu̱nga má najmi tjín 
kju̱a̱téxumoo̱, najmi tjín xi nkú tsꞌín ku̱iy̱únehe ni xi títsu.

16 Kui bꞌa̱ maha, a̱tꞌaha̱ ní nga sꞌejihiṉ xu̱ta̱ Ntia̱̱ná, kui kju̱a̱ha 
nga sakúhu̱ ra̱ ni xi kichuba títjun, tu̱ xi nga̱tꞌaha̱ kju̱a̱ndaha̱ Ntia̱̱ná 
sakúhu̱ ra̱ ngayjee ̱ntjeẖe ̱Abraham ni xi kichuba títjun. Najmi tu̱ nku 
xi yꞌaha̱ ra̱ kju̱a̱téxumoo̱ xi sakúhu̱ niu̱. Ta̱ sa̱kúhu̱ xi sꞌejihiṉ Ntia̱̱ná 
xi nkú tsꞌín kisꞌejihiṉ Abraham Ntia̱̱ná. Kui xi na̱ꞌminá ngatenteé 
17 nginku̱n Ntia̱̱ná xi nkú tsꞌín tjítꞌa, má nga bꞌa̱ kitsúhu̱ Ntia̱̱ná 
Abraham: “Ji xi kitsꞌin maha na̱ꞌmihi ̱nkjin xu̱ta̱ na̱xiṉantá.” Kisꞌejihiṉ 
Abraham Ntia̱̱ná, kui xi tsꞌínkꞌíéntu tíkꞌun xu̱ta̱ kꞌieṉ ko̱ tu̱ tsꞌínkjohó 
ni xi najmi kjee̱ tjín, a̱sꞌa̱i sꞌe.

18 Abraham kikuyá ni xi kikꞌihiṉ ko̱ kama na̱ꞌmihi ̱nkjin ṉkjún 
xu̱ta̱ na̱xiṉantá a̱tꞌaha̱ kisꞌejihiṉ Ntia̱̱ná, ndaha tsa najmi tjín xi nkú 
tsꞌín ku̱iṯjusuhun niu̱. Kama xi nkú nga kikꞌihiṉ: “Bꞌi ̱tsꞌín nkjin ka̱ma 
ntjeẖi.̱” 19 Tu̱ nkú kisꞌejihín ra̱ Abraham, ndaha tsa kamankjihiṉ nga 
ja tu̱ xí nibajehén ra̱ yjonintehe ̱a̱tꞌaha̱ ja ma kfeẖé ra̱ unchan nú ko̱ 
tsa nga̱tꞌaha̱ nga nti ̱Sara̱ xi chju̱úhu̱n maha. 20 Najmi jo jan kamaha̱ 
tsa najmi ta̱ kisꞌejihiṉ ra̱ ni xi kitsúya títjuhu̱n Ntia̱̱ná nga tsjáha̱. Tu̱ 
sahá ndjá tsasinjña sa nga kisꞌejihiṉ ko̱ kitsꞌínkie yjoho̱ nga chánka 
Ntia̱̱ná. 21 Yꞌénku kꞌun nga tjíhiṉ ngaꞌyún Ntia̱̱ná ko̱ nga ka̱maha̱ 
tsꞌií̱ntjusun ni xi kitsúya títjuhu̱n. 22 Kisꞌejihiṉ Abraham Ntia̱̱ná ko̱ 
Ntia̱̱ná kitsꞌínchjíhi ̱ra̱ niu̱ nga Abraham xi nku nda̱ xi na̱xu̱.

23 Má nga tjítꞌa nga Ntia̱̱ná kitsꞌínchjíhi ̱ra̱ nga kisꞌejihiṉ Abraham, 
najmi tu̱ nkuhú ngandaha̱ Abraham kisꞌetꞌa niu̱. 24 Nganda níná 

kisꞌetꞌaha niu̱. Ta̱ nꞌec̱hjíná ko̱ ñá xi nkúhu xu̱ta̱ xi na̱xu̱ a̱tꞌaha̱ 
sꞌejinná Ntia̱̱ná xi kitsꞌínkjꞌáíyaha̱ ngabayoo̱ Nda̱ Ntia̱̱ná Jesu. 25 Kui xi 
kinꞌekꞌienntjáíhi ngatitsunná ko̱ kinꞌekjꞌáíya ngáha̱ ra̱ ngabayoo̱ tu̱ xi 
ta̱ ka̱mahaná xu̱ta̱ xi na̱xu̱ nginku̱n Ntia̱̱ná.

Bꞌi ̱tsꞌín tsakúya Pablo ̱nkꞌie nga 
ndꞌa̱i ̱tjínkoṉá kju̱a̱jyu Ntia̱̱ná

5  Kui bꞌa̱ maha, na̱xu̱ kamaá nginku̱n Ntia̱̱ná a̱tꞌaha̱ sꞌejihinná 
Ntia̱̱ná ko̱ tjínkoṉá kju̱a̱jyu nga̱tꞌaha̱ ni xi kitsꞌín Nda̱ Ntia̱̱ná 

Jesucristo̱. 2 A̱tꞌaha̱ sꞌejinná Ntia̱̱ná, kui nga Jesucristo̱ kitsꞌíhin nga 
tsitjasꞌeṉjihinná kju̱a̱nda xuꞌbi.̱ Ndjá tinchajián kju̱a̱ndoo̱. Kui nga tsjo 
mahaná nkꞌie nga tíchuyáá kju̱a̱chánka xi tsjáná Ntia̱̱ná.

3 Ko̱ najmi tu̱ nku ni xuꞌbi ̱xi tsjo maná. Ta̱ tsjo maná kju̱a̱ꞌun 
xi tíbitjajíaán, a̱tꞌaha̱ yaá nga kju̱a̱ꞌuu̱n tsjá ngaꞌyúnná tu̱ xi nꞌe 
chúkju̱a̱haná ni xi tímatꞌaán. 4 Ko̱ tsa nꞌe chúkju̱á, kixi ̱bitjuka̱á ni xi 
tímaná. Ko̱ tsa kixi ̱bitjuka̱á ni xi tímaná, ma chuyáá ni nda xi tsjáná 
Ntia̱̱ná. 5 Ko̱ najmi sa̱kúná kju̱a̱suba, ndaha tsa najmi kjee̱ tíyaá ni 
xi tíchuyáá. A̱tꞌaha̱ Espiriṯu̱ Santo̱ xi kikꞌa̱iṉá kitsꞌíntsejíhin anim̱a̱ná 
kju̱a̱tjoho̱ Ntia̱̱ná.

6 Nkꞌie najmi kama kinꞌekꞌanki su̱ba̱á yjoná, Cristo̱ kꞌienntjáíhi 
xu̱ta̱ ngatitsuu̱n nis̱tjin xi kitsú Ntia̱̱ná. 7 ꞌNi tjín tsa tjín xi ku̱a̱yántjai 
nku xu̱ta̱ xi na̱xu̱ tsꞌín, tu̱nga kutsa tjíhín xi ka̱ma kꞌun ku̱a̱yántjai 
nku xu̱ta̱ xi ꞌyún nda. 8 Tu̱nga Cristo̱hó kꞌienntjáíhiná nkꞌie nga xu̱ta̱ 
ngatitsun saá. Bꞌa̱ tsꞌín tsakúchjihi Ntia̱̱ná xi nkú tsꞌín tjoho̱ ñá.

9 Nkꞌie nga ja xu̱ta̱ xi na̱xu̱ kamaá nginku̱n Ntia̱̱ná nga̱tꞌaha̱ jní 
xi tsaténdzjo Cristo,̱ ¿nkú tsꞌín najmi nꞌeḵꞌankihiná nis̱tjin nga tsꞌií̱n 
nibájen kju̱a̱kjaha̱n Ntia̱̱ná? 10 A̱tꞌaha̱ nkꞌie nga kamaá xu̱ta̱ kontra̱ha̱ 
Ntia̱̱ná, nga̱tꞌaha̱ ngabayaha̱ Ntíhi ̱kinchja̱ko̱ ndaná. ¿Nkú tsꞌín najmi 
nꞌeḵꞌankiná nga̱tꞌaha̱ kju̱a̱tíkꞌuhu̱n Ntíhi,̱ ñá xi ja nchja̱ko̱ ndaná 
ndꞌa̱i?̱ 11 Ko̱ najmi tu̱ suba ni xuꞌbi ̱tíchuyáá. Ta̱ tsjo maná nga Ntia̱̱ná 
kju̱átsꞌeṉá, a̱tꞌaha̱ Nda̱ Ntia̱̱ná Jesucristo̱ kitsꞌín nga tíbichúkꞌun 
ngáha̱ ra̱á Ntia̱̱ná.

Bꞌi ̱tsꞌín tsakúya Pablo ̱nkꞌie nga Adan jꞌaiko ̱
ngabayoo ̱tu̱nga Jesucristo̱ kitsꞌínkꞌíéntu tíkꞌunná

12 Nga̱tꞌaha̱ ni xi kitsꞌín nku nda̱ ngatitsuu̱n jasꞌen a̱sunntei ̱ko̱ 
ngatitsuu̱n jꞌaiko̱ ngabayoo̱. Bꞌa̱ tsꞌín ngjindjuhu ngabayoo̱ a̱jihiṉ 
ngayjee ̱xu̱ta̱, a̱tꞌaha̱ ngayjee ̱xu̱ta̱ kitsꞌín ngatitsun. 13 Kintehe ̱ni nga 
Ntia̱̱ná kitsꞌínkjasꞌeheṉ Moise kju̱a̱téxumoo̱ kisꞌe ngatitsun a̱sunntei,̱ 
tu̱nga najmi chꞌaxkiẖí ra̱ ngatitsun xi tsꞌín xu̱ta̱ nkꞌie nga najmi kjee̱ 
tjín kju̱a̱téxumoo̱. 14 Yaha̱ nkꞌie nga nis̱tjihiṉ Adan santaha nis̱tjihiṉ 
Moise tsatéxuma ngabayoo.̱ Ta̱ kꞌien xi najmi kitsꞌín ngatitsun xi 
nkúhu xi kitsꞌín Adan. Adan, kui yꞌéjña chu̱ba̱yaná xi kjꞌu̱a̱í a̱skahan.

15 Kju̱a̱ndaha̱ Ntia̱̱ná najmi bꞌa̱ joyaha xi nkúhu ngatitsun xi 
kitsꞌín Adan. A̱tꞌaha̱ nga̱tꞌaha̱ ngatitsuhu̱n nku nda̱ nkjin xu̱ta̱ kꞌien, 
tu̱nga nga̱tꞌaha̱ kju̱a̱ndaha̱ nku nda̱, kui xi Jesucristo̱, nkjin xu̱ta̱ 
ꞌyún kisakúhu̱ kju̱a̱ndaha̱ Ntia̱̱ná ko̱ ni xi tu̱ kitsjáhá ra̱. 16 Ko̱ ni xi tu̱ 
kitsjáhá Ntia̱̱ná najmi bꞌa̱ joyaha xi nkúhu ni xi yꞌaha̱ ra̱ ngatitsuhu̱n 
Adan. Nga̱tꞌaha̱ nku ngatitsun xi kitsꞌín Adan, Ntia̱̱ná kitsꞌínnijéhe ̱ko̱ 
bꞌa̱ tsꞌín jé yꞌejñajihin. Tu̱nga a̱skahán ni nga kisꞌe ṉkjún ngatitsun, tu̱ 
kitsjáhá Ntia̱̱ná nga na̱xu̱ kama xu̱ta̱ nginku̱n. 17 Nga̱tꞌaha̱ ngatitsun 
xi kitsꞌín nku nda̱ tsatéxuma ngabayoo̱, tu̱nga nga̱tꞌaha̱ ní nku 
nda̱, kui xi Jesucristo̱, iṉcha kꞌúéntu tíkꞌun ko̱ ku̱a̱téxuma xu̱ta̱ xi 
tsꞌií̱nkjáíhiṉ kju̱a̱nda chánkaha̱ Ntia̱̱ná ko̱ kꞌu̱a̱iẖi ̱nga na̱xu̱ ka̱ma 
nginku̱n.

18 Kui bꞌa̱ maha, xi nkú tsꞌín tu̱ nga̱tꞌaha̱ nku ngatitsun xi kitsꞌín 
nku nda̱ jé yꞌentujíhin ngayjee ̱xu̱ta̱, bꞌa̱ ta̱ tsꞌín tu̱ nga̱tꞌaha̱ nku ni 
nda xi kitsꞌín nku nda̱ na̱xu̱ bichú ma ngayjee ̱xu̱ta̱ nginku̱n Ntia̱̱ná ko̱ 
kꞌúéntu tíkꞌun. 19 Xi nkú kama nga najmi kintꞌéꞌén nku nda̱ ko̱ kui nga 
nkjin xu̱ta̱ tsichu maha xu̱ta̱ ngatitsun, bꞌa̱ ta̱ kama nga kintꞌéꞌén nku 
nda̱ ko̱ kui nga nkjin xu̱ta̱ na̱xu̱ ku̱ic̱hú maha nginku̱n Ntia̱̱ná.

20 Ko̱ ta̱ jꞌai sꞌejña kju̱a̱téxuma xi kinꞌekjasꞌeheṉ Moise tu̱ xi 
sáha ngatitsuu̱n, tu̱nga nkꞌie nga ja kisá ngatitsuu̱n, ꞌyún kisá sa 
kju̱a̱ndaha̱ Ntia̱̱ná. 21 A̱tꞌaha̱ xi nkú tsꞌín kisꞌehe ̱ngaꞌyún ngatitsuu̱n ko̱ 
jꞌaiko̱ kju̱a̱bayoo̱, bꞌa̱ ta̱ tsꞌín tjíhiṉ ngaꞌyún kju̱a̱ndaha̱ Ntia̱̱ná, kui xi 
tsꞌín nga na̱xu̱ mahaná nginku̱n ko̱ tsꞌínkꞌíéntu tíkꞌun sínná nga̱tꞌaha̱ 
ni xi kitsꞌín Nda̱ Ntia̱̱ná Jesucristo̱.

Bꞌi ̱tsꞌín tsakúya Pablo ̱nkꞌie nga ja tsayaha̱á 
ngatitsuu̱n ko ̱nga tintsu̱ba̱ tíkꞌunka̱á Cristo̱

6  Kui bꞌa̱ maha, ¿nkú ku̱ix̱íhinná? ¿A tu̱ nku nꞌeṉáhá ngatitsun 
tu̱ xi ꞌyún sꞌej̱ña chji saha kju̱a̱ndaha̱ Ntia̱̱ná? 2 ¡Najmi! ¡Ndaha 

tsa mí yjehe! Ja tsayaha̱á ngatitsuu̱n. ¿Nkú tsꞌín ku̱iṉtsu̱ba̱jin sahaná 
ngatitsuu̱n? 3 ¿A najmi yanú ni xuꞌbi?̱ Ngatenteé xi kisaténtájián 
Jesucristo̱ nkuhú ja maka̱á ko̱ nkuhú ja tsichu majihií̱n ngabayaha̱. 
4 Nkꞌie nga kisaténtájián Cristo,̱ bꞌa̱ tsꞌín tsayako̱honá ko̱ kisꞌeyanjika̱á, 
tu̱ xi ku̱iṉtsu̱ba̱ tíkꞌun tseṯse ̱ngáhaná xi nkú tsꞌín Ntia̱̱ Na̱ꞌminá 
kitsꞌínkjꞌáíyaha̱ Cristo̱ ngabayoo̱ nkꞌie nga tsakúchji kju̱a̱chánkaha̱.

5 A̱tꞌaha̱ tsa nkuhú tsichu maka̱á Cristo̱ nkꞌie nga kꞌien, bꞌa̱ tsꞌín ta̱ 
nkuhú ku̱ic̱hú maka̱á nga kjꞌu̱a̱íya ngáhaná xi nkú tsꞌín jꞌáíya ngáha̱ 
ra̱ ngabayoo̱. 6 Yaá nkꞌie nga kisutꞌa kruu̱ka̱á Cristo̱. Najmi bꞌa̱ ta̱ 
tsꞌín tintsu̱ba̱haná xi nkúhu nkꞌie. Ja tsatsun yjonintená xi tíjñajihiṉ 
ngatitsun tu̱ xi najmi ta̱ ku̱iṉúꞌyáꞌéheṉ ra̱á ngatitsuu̱n. 7 A̱tꞌaha̱ xi ꞌme, 
najmi ta̱ tjín xi nkú tsꞌií̱hiṉ ra̱ ngatitsuu̱n.

8 Tsa ja tsayaka̱á Cristo̱, ta̱ sꞌejinná nga ta̱ ku̱iṉtsu̱ba̱ tíkꞌunka̱á. 
9 Yaá nga Cristo̱ jꞌáíya ngáha̱ ra̱ ngabayoo̱ ko̱ najmi ta̱ ku̱a̱yá saha. 

Najmi ta̱ tjíhiṉ ra̱ ngaꞌyún ngabayoo̱ tsa nkú tsꞌií̱n saha̱. 10 A̱tꞌaha̱ 
nkꞌie nga kꞌien Cristo̱, nkuhú niy̱á kꞌiehen tu̱ xi kikjexíhiṉ ra̱ ngaꞌyún 
xi tjíhiṉ ngatitsuu̱n. Nga̱tꞌa tsꞌe ̱nga tíjña tíkꞌun, tíjña tíkꞌun xi nkú 
tsꞌín mjehe ̱Ntia̱̱ná. 11 Ko̱ máha jun, bꞌa̱ ta̱ tsꞌín nꞌeṉkjíntakꞌun nga ja 
tsayoho̱ ngatitsuu̱n ko̱ tintsu̱ba̱ tíkꞌun xi nkú tsꞌín mjehe ̱Ntia̱̱ná, nga 
nkuhú mako̱o Jesucristo̱.

12 Kui bꞌa̱ maha, najmi tu̱ ꞌba̱iṉtehe ̱ru̱u ngatitsuu̱n tsa kui xi 
ku̱a̱téxumaha̱ yjonintenu̱u xi maha̱ ꞌme, tsa ku̱iṉúꞌyáꞌóho̱on nga nꞌo̱o 
ni xi mjehe ̱yjonintenu̱u. 13 Najmi tu̱ ngatitsuu̱n ꞌboẖo̱ yjonintenu̱u, tsa 
ni xi najmi nda nꞌo̱o. Tu̱ sa ní Ntia̱̱ná tjoho̱n yjonu̱u, jun xi ja tsayo ko̱ 
jꞌáíya ngáha̱nu̱u ngabayoo̱. Tjohoṉ yjonintenu̱u Ntia̱̱ná nkꞌie nga nꞌo̱o 
ni xi na̱xu̱ nꞌe. 14 Najmi ta̱ ku̱a̱téxumaha̱nu̱u ngatitsuu̱n, a̱tꞌaha̱ najmi ta̱ 
kju̱a̱téxumoo̱ tíjñaneheṉu̱u. Kju̱a̱ndaha̱ ní Ntia̱̱ná tintsu̱ba̱nkiu ndꞌa̱i.̱

Bꞌi ̱tsꞌín tsakúya Pablo ̱nkꞌie nga najmi 
ta̱ batéxumahaná ngatitsuu̱n

15 E̱i ̱ni ̱ma, ¿a nꞌeé̱ ngatitsun, tsa najmi ta̱ kju̱a̱téxuma xi 
kinꞌekjasꞌeheṉ Moise tíjñanehená, a̱tꞌaha̱ kju̱a̱ndaha̱ Ntia̱̱ná 
tintsu̱ba̱nkiá? ¡Najmi! ¡Ndaha tsa mí yjehe! 16 ¿A najmi yanú, tsa tjín 
xi nꞌeḵjasꞌoho̱on yjonu̱u nga ku̱iṉúꞌyáꞌóho̱on xi nkúhu xu̱ta̱ musu̱hu̱, 
jun xi bichúmo xu̱ta̱ musu̱hu̱ xi tínuꞌyáꞌóho̱on? Tsa xu̱ta̱ musu̱hu̱ 
ngatitsuu̱n ka̱mo, ku̱a̱yó. Tu̱nga tsa ku̱iṉúꞌyáꞌóho̱on Ntia̱̱ná, na̱xu̱ 
ka̱mo nginku̱n. 17 Jun xi kamo xu̱ta̱ musu̱hu̱ ngatitsuu̱n nis̱tjin nkꞌie, 
tu̱nga ndꞌa̱i ̱mábꞌa̱chjíhi ̱ra̱ Ntia̱̱ná nga tu̱ sahá ngayjehe anim̱a̱nu̱u 
tínuꞌyáꞌóho̱on én xi tsinchiyó, én xi kinꞌekjasꞌennu̱u. 18 Ja kamando̱óho̱ 
ngatitsuu̱n ko̱ tsichumo xu̱ta̱ musu̱hu̱ ni xi na̱xu̱ tjín.

19 Tíbꞌejñá chu̱ba̱yanu̱u ni xuꞌbi ̱nga tínchjako̱nu̱u a̱tꞌaha̱ ꞌni 
mankjinná nii.̱ Nis̱tjin nkꞌie, ni xi chu̱ntí nginku̱n Ntia̱̱ná ko̱ 
kju̱a̱chꞌonkꞌuu̱n kinꞌekjasꞌoho̱on yjonintenu̱u tu̱ xi chꞌon kinꞌehenu. 
Xu̱ta̱ musu̱hu̱ niu̱ kamo, tu̱nga ndꞌa̱i ̱nꞌeḵjasꞌon yjonintenu̱u nga ka̱mo 
xu̱ta̱ musu̱hu̱ ni xi na̱xu̱ tjín tu̱ xi xu̱ta̱ xi tsꞌe ̱Ntia̱̱ná ka̱mahanu.

20 Nkꞌie nga kamo xu̱ta̱ musu̱hu̱ ngatitsuu̱n, kjin tintsu̱boẖo̱ ni xi 
na̱xu̱ tjín. 21 ¿Mí nihi xi kisakúnu̱u nga kinꞌo ni xi kinꞌo nkꞌie, ni xi tu̱ 
subahá manu̱u ndꞌa̱i?̱ Ngabaya yꞌaha̱ ra̱ ni xi kinꞌo. 22 Tu̱nga ndꞌa̱i ̱ja 
kamando̱óho̱ ngatitsuu̱n ko̱ yjankihu̱u Ntia̱̱ná. Tísakúnu̱u kju̱a̱je xi 
tsjánu̱u Ntia̱̱ná tu̱ xi ku̱iṉtsu̱ba tíkꞌun síhinnu. 23 A̱tꞌaha̱ ngabayoo̱, 
kui xi chjíhi ̱ngatitsuu̱n, tu̱nga Ntia̱̱ná tu̱ tsjáhá nga kꞌúéntu tíkꞌun sín 
xu̱ta̱ xi nkuhú mako̱ Nda̱ Ntia̱̱ná Jesucristo̱.

Bꞌi ̱tsꞌín yꞌéjña chu̱ba̱ya Pablo ̱nga 
ja tsayaha̱á kju̱a̱téxumo̱o

7  Jun já ntsꞌe, tínchjako̱nu̱u jun xi yo kju̱a̱téxuma xi kinꞌekjasꞌeheṉ 
Moise. ¿A najmi yanú nkꞌie nga tjíntu tíkꞌun sa xu̱ta̱ yꞌaha̱ 

kju̱a̱téxumoo̱? 2 Xi nkúhu nku ta̱chju̱ún xi tíjñaha̱ xꞌiṉ, tjítꞌa kju̱a̱téxumoo̱ 
nga najmi tjíhin nga kꞌu̱éjña xꞌiẖiṉ. Tu̱nga tsa ku̱a̱yá xꞌiẖiṉ, ka̱ma 
nda̱í ngáha̱ ra̱ yjoho̱ kju̱a̱téxumaha̱ kju̱a̱bixooṉ. 3 Kui nga tsa kjꞌa̱í nda̱ 
kꞌúéjñakoẖo nkꞌie nga tíjña sa xꞌiẖiṉ, tíbangane kju̱a̱bixaha̱n. Tu̱nga tsa 
ku̱a̱yá xꞌiẖiṉ, ka̱ma nda̱í ngáha̱ ra̱ yjoho̱ ni xi tjítꞌa kju̱a̱téxumoo̱. Najmi 
tíbangane kju̱a̱bixooṉ tsa kjꞌa̱í nda̱ kꞌúéjñako̱ ngáha.

4 Bꞌa̱ ta̱ kamanu̱u, já ntsꞌena̱. Xi ja kꞌien najmi ta̱ yꞌaha̱ ra̱ 
kju̱a̱téxumoo̱, ko̱ jun ja tsayako̱o Cristo̱ nkꞌie nga kꞌien tu̱ xi kjꞌa̱í xi 
kama tsꞌe ̱ngáha̱nu̱u. Xi jꞌáíya ngáha̱ ra̱ ngabayoo,̱ kui xi tsꞌeṉu̱u ndꞌa̱i.̱ 
Bꞌa̱ tsꞌín ka̱ma nꞌeẖená ni xi tsꞌe ̱Ntia̱̱ná. 5 Nkꞌie nga kichꞌa saá a̱sunntee,̱ 
ngatitsuu̱n kitsꞌínxájin yjonintená. Ngatitsuu̱n kitsꞌínchjén kju̱a̱téxumoo̱ 
nga kinꞌe mjeé ni xi najmi nda, ko̱ kinꞌeé ni xi tjeẖeṉ ra̱ ngabaya. 
6 Tu̱nga ndꞌa̱i ̱ja najmi ta̱ kju̱a̱téxumoo̱ tíjñanehená, a̱tꞌaha̱ ja tsayaha̱á 
kju̱a̱téxuma xi kikꞌíétꞌaꞌyúnná nis̱tjin nkꞌie. Kui nga tínꞌehená ni xi 
mjehe ̱Ntia̱̱ná ndꞌa̱i ̱xi nkú tsꞌín tíbakú niy̱á tseṯseṉá Espiriṯu̱hu̱ Ntia̱̱ná, 
najmi xi nkú tsꞌín tsakú niy̱áná xu̱ju̱n xi kisꞌetꞌa nis̱tjin nkꞌie.

Bꞌi ̱tsꞌín tsakúya Pablo ̱xá xi tjíhiṉ 
kju̱a̱téxumaha̱ Ntia̱̱ná

7 E̱i ̱ni ̱ma, ¿nkú ku̱ix̱íaán? ¿A kju̱a̱téxuma xi kinꞌekjasꞌeheṉ 
Moise yꞌa ngatitsun? ¡Najmi! ¡Ndaha tsa mí yjehe! Tu̱nga tsa najmi 
kisꞌejña kju̱a̱téxumoo̱, najmi kikie ra̱ ni xi ꞌmihi ̱ngatitsun. Najmi 
be tsa najmi nda tjín nkꞌie nga ni xi tjíhiṉ xu̱ta̱ kjuasíhiṉ tsa najmi 
bꞌi ̱títsu kju̱a̱téxumoo̱: “Najmi tu̱ fasihiṉ ni xi tjíhiṉ xu̱ta̱.” 8 Tu̱nga 
ngatitsuu̱hún kitsꞌínchjén ni xi tjítꞌa kju̱a̱téxumoo̱ ko̱ bꞌa̱ tsꞌín 
kinchja̱hana nga jasíhiṉ nkjin tíkjá ni xi najmi an tsꞌa̱n. A̱tꞌaha̱ tsa 
najmi tjín kju̱a̱téxuma, najmi tjíhiṉ ngaꞌyún ngatitsuu̱n.

9 Xi nkúhu an. Nkꞌie nga najmi kjee̱ sꞌejñanena kju̱a̱téxuma xi 
kinꞌekjasꞌeheṉ Moise, tsátej̱ña tíkꞌan. Tu̱nga nkꞌie nga kamankjinna 
ni xi tjítꞌa kju̱a̱téxumoo̱, kisakú ngaꞌyúhu̱n ngatitsuu̱n, a̱sꞌa̱i tsaya. 
10 Kikie nga kju̱a̱téxuma xi tjíhin nga tsꞌií̱nkꞌíéjña tíkꞌunna, kui xi tu̱ 
sahá kitsꞌínkjina ngabayoo.̱ 11 A̱tꞌaha̱ ngatitsuu̱n kitsꞌínchjén ni xi tjítꞌa 
kju̱a̱téxumoo̱ tu̱ xi tsꞌana̱cha̱hana. Bꞌa̱ tsꞌín kitsꞌínkꞌienkoẖona ni xi 
tjítꞌa kju̱a̱téxumoo̱.

12 Jehé kju̱a̱téxumoo̱, ko̱ ni xi tjítꞌa kju̱a̱téxumoo̱ je ko̱ na̱xu̱ tínchja̱ 
ko̱ nda. 13 Tu̱nga, ¿a ni xi ndoo̱ xi kitsjána ngabaya? ¡Najmi! ¡Ndaha 
tsa mí yjehe! Ngatitsuu̱n ní kitsꞌínchjén ni xi ndoo̱ nga kitsjána 
ngabaya tu̱ xi cha̱ha nga kui xi ngatitsun. Ni xi tjítꞌa kju̱a̱téxumoo̱ 
tsakúchji nga tu̱ xí ꞌyúhún chꞌonkꞌun ngatitsuu̱n.

Bꞌi ̱tsꞌín tsakúya Pablo ̱ni xi tsꞌíhiṉ ngatitsuu̱n
14 Yaá nga kju̱a̱téxumoo̱ a̱jihiṉ Espiriṯu̱hu̱ Ntia̱̱ná tsitjuhu, tu̱nga 

an a̱sunntee ̱yꞌahana. Ja tsꞌatsena ngatitsuu̱n ko̱ an kama nda̱ 

musu̱hu̱. 15 Najmi mankjinna ni xi tsꞌian. A̱tꞌaha̱ najmi ni xi mjena 
tsꞌian. Tu̱ sa ní ni xi najmi sasínna, kui nihi xi tsꞌian. 16 Tu̱nga tsa 
tsꞌian ni xi najmi mjena tsꞌian, ni xi títsꞌian títsꞌinkíékoẖona yjona̱ 
nga nda kju̱a̱téxumoo̱. 17 Kui nga najmi ta̱ an xi bꞌa̱ tsꞌihinna nga bꞌa̱ 
tsꞌian. Ngatitsun xi tíjñajin nína xi bꞌa̱ tsꞌín.

18 Be nga xi nkú tsꞌín yꞌahana a̱sunntee,̱ ndaha nku ni xi nda najmi 
tíjñajinna. A̱tꞌaha̱ ndaha tsa mjena tsꞌian ni xi nda, tu̱nga najmi 
chúkju̱a̱hána bꞌa̱ tsꞌian. 19 Najmi tsꞌian ni xi nda xi mjena tsꞌian, tu̱ sa 
ní ni chꞌonkꞌun xi najmi mjena tsꞌian. 20 Tsa tsꞌian ni xi najmi mjena 
tsꞌian, najmi ta̱ an xi bꞌa̱ títsꞌihinna. Ngatitsun xi tíjñajin nína xi bꞌa̱ 
títsꞌíu̱n.

21 Mankjinna ni xuꞌbi.̱ Nkꞌie nga mjena tsꞌian ni xi nda, tu̱ 
ni chꞌonkꞌun xi tíjñajihínna bitjuchji. 22 Tsjo maha̱ anim̱a̱na̱ 
kju̱a̱téxumaha̱ Ntia̱̱ná, 23 tu̱nga mankjihínna nga kjꞌa̱í kju̱a̱téxuma 
títsꞌínxájin yjonintena̱, kui xi kju̱a̱téxumaha̱ ngatitsuu̱n. Kui xi kjánko̱ 
kju̱a̱téxuma xi tsjániy̱áha̱ kju̱a̱nkjintakꞌunna̱. Fꞌakjꞌánijéna ko̱ tsꞌín 
mana nda̱ nu̱ba̱yáha̱.

24 ¡Nim̱a̱ rú tsꞌihinna! ¿Yá xi ku̱a̱siṉkoṉa tu̱ xi ka̱ma nda̱íhi ̱ra̱ 
yjoninte xuꞌbi ̱xi títsjána ngabaya? 25 ¡Tsjaha̱ mábꞌa̱chjíhi ̱Ntia̱̱ná! 
Nda̱ Ntia̱̱ná Jesucristo̱ kitsꞌín nda̱ína. Títsꞌinchjén kju̱a̱nkjintakꞌunna̱ 
nga tíntꞌeꞌéheṉ kju̱a̱téxumaha̱ Ntia̱̱ná, tu̱nga xi nkúhu nku nda̱, 
kju̱a̱téxumaha̱ ngatitsuu̱n tíntꞌeꞌéheṉ.

Bꞌi ̱tsꞌín tsakúya Pablo ̱nkꞌie nga Espiriṯu̱hu̱ 
Ntia̱̱ná tsꞌínkꞌíéntu tíkꞌunná

8  Kui bꞌa̱ maha, najmi ta̱ chumi nihi ta̱ nꞌeṉijéhe ̱ra̱ xu̱ta̱ xi 
nkuhú mako̱ Cristo̱ Jesu, 2 a̱tꞌaha̱ Espiriṯu̱hu̱ Ntia̱̱ná tsꞌínkꞌíéntu 

tíkꞌunko̱ná Cristo̱ Jesu ko̱ tsjáná nku kju̱a̱téxuma xi tsꞌín nda̱íná 
kju̱a̱téxumaha̱ ngatitsuu̱n ko̱ ngabayoo̱.

3 Ni xi najmi kamaha̱ kitsꞌín kju̱a̱téxuma xi kinꞌekjasꞌeheṉ Moise 
a̱tꞌaha̱ a̱sunntee ̱yꞌaha̱ ra̱ xu̱ta̱ ko̱ najmi ka̱maha̱ tsꞌií̱ntjusun ni xi 
tjítꞌa, kui nihi xi kitsꞌín Ntia̱̱ná nga kitsꞌín nibá Ntíhi.̱ Ntíu̱ kikꞌa 
yjoninte xi nkúhu yjoninte ngatitsuhu̱n xu̱ta̱ tu̱ xi yꞌéchjíntjaihi 
ngatitsuu̱n. Bꞌa̱ tsꞌín kikꞌojeṉnkihi Ntia̱̱ná ngatitsun xi tíjñajihiṉ 
xu̱ta̱. 4 Bꞌa̱ kitsꞌín Ntia̱̱ná tu̱ xi ku̱iṯjusuhun a̱jinná ni nda xi banki 
kju̱a̱téxumoo̱, ñá xi najmi ta̱ tintsu̱ba̱haná xi nkú tsꞌín mjehe ̱
yjonintená. Tintsu̱ba̱ nínáá xi nkú tsꞌín mjehe ̱Espiriṯu̱hu̱ Ntia̱̱ná.

5 A̱tꞌaha̱ xi a̱sunntee ̱yꞌaha̱ ra̱ nga tjíntu, kui xi ni xi tsꞌe ̱a̱sunntee ̱
tsꞌínnkjinkꞌun, tu̱nga xi Espiriṯu̱hu̱ Ntia̱̱ná yꞌaha̱ ra̱ nga tjíntu, kui xi 
ni xi tsꞌe ̱Espiriṯu̱ tsꞌínnkjinkꞌun. 6 Xi ni xi tsꞌe ̱a̱sunntee ̱tsꞌínnkjinkꞌun, 
kui xi ku̱a̱yá, tu̱nga xi ni xi tsꞌe ̱Espiriṯu̱hu̱ Ntia̱̱ná tsꞌínnkjinkꞌun, 
kui xi kꞌúéntu tíkꞌun ko̱ sꞌeẖe ̱kju̱a̱jyu. 7 A̱tꞌaha̱ xi ni xi tsꞌe ̱a̱sunntee ̱
tsꞌínnkjinkꞌun, kui xi unkie Ntia̱̱ná. Najmi tjíntunkí kju̱a̱téxumaha̱ 

Ntia̱̱ná ko̱ najmi maha̱ tsa bꞌa̱ iṉcha tsꞌií̱n. 8 Xi a̱sunntee ̱yꞌaha̱ ra̱ nga 
tjíntu, kui xi najmi maha̱ tsꞌín ni xi tsjoho̱ Ntia̱̱ná.

9 Tu̱nga máha jun, ja najmi ta̱ a̱sunntee ̱yꞌaha̱nu̱u nga tintsu̱boo̱. 
Espiriṯu̱hu̱ ní Ntia̱̱ná yꞌanu̱u nga tintsu̱boo̱ tsa kju̱axi ̱nga kui xi tíjñajinnu̱u. 
Xi najmi tíjñajihiṉ Espiriṯu̱hu̱ Jesucristo̱, kui xi najmi Jesucristo̱ tsꞌeẖe.̱ 
10 Tu̱nga tsa Cristo ̱tíjñajinnu̱u, tsuhu̱ ra̱ nga Espiriṯu̱hu̱ títsꞌínkꞌíéntu 
tíkꞌunnu̱u ko̱ ja na̱xu̱ tsichumo nginku̱n Ntia̱̱ná, ndaha tsa ngatitsuu̱n 
ja kitsꞌínkꞌien yjonintenu̱u. 11 Tsa Espiriṯu̱hu̱ xi kitsꞌínkjꞌáíyaha̱ Jesu 
ngabayoo ̱tíjñajinnu̱u, ta̱ kuihi xi kitsꞌínkjꞌáíyaha̱ Jesu ta̱ tsꞌií̱nkꞌíéntu tíkꞌun 
yjonintenu̱u xi maha̱ ꞌme. Bꞌa̱ tsꞌií̱nkoṉu̱u Espiriṯu̱hu̱ Ntia̱̱ná xi tíjñajinnu̱u.

12 Kui bꞌa̱ maha, já ntsꞌe, ja najmi ta̱ tjíhin tsa ku̱iṉtsu̱ba̱á xi nkúhu 
xu̱ta̱ xi tsꞌín ni xi mjehe ̱yjonintee.̱ 13 A̱tꞌaha̱ tsa ku̱iṉtsu̱bo̱o xi nkúhu 
xu̱ta̱ xi tsꞌín ni xi mjehe ̱yjonintee,̱ ku̱a̱yó. Tu̱nga tsa Espiriṯu̱hu̱ Ntia̱̱ná 
nꞌeḵꞌienkoẖonu ni xi mjehe ̱yjonintenu̱u, ku̱iṉtsu̱ba̱ tíkꞌun.

14 Ngayjee ̱xi Espiriṯu̱hu̱ Ntia̱̱ná bakú niy̱áha̱, kui xi ntíhi ̱Ntia̱̱ná. 
15 A̱tꞌaha̱ Espiriṯu̱ xi kinꞌekjóho̱on najmi kitsꞌín manu̱u xu̱ta̱ musu̱hu̱ 
kju̱a̱binkjuu̱n. Kitsꞌín ma nínu̱u Ntíhi ̱Ntia̱̱ná ko̱ tsꞌín nga: “Na̱ꞌmi 
ic̱hí”, kꞌúíhií̱n Ntia̱̱ná. 16 Kui Espiriṯu̱hu̱ Ntia̱̱ná nkuhú mako̱ anim̱a̱ná 
nga tsuya kixi ̱nga ñá xi ntíhi ̱Ntia̱̱ná. 17 Tsa ñá xi ntíhi ̱Ntia̱̱ná, ta̱ 
sa̱kúná ni xi tsꞌe.̱ Jesucristo̱ nꞌeḵjáínko̱óho̱ ni xi tsꞌe ̱Ntia̱̱ná. Tsa ndꞌa̱i ̱
tíbitjajíaán kju̱a̱nim̱a̱ xi jꞌajin, ta̱ sa̱kúná kju̱a̱chánkaha̱.

Bꞌi ̱tsꞌín tsakúya Pablo ̱nkꞌie nga tíchuyáha̱á 
nis̱tjin nga Ntia̱̱ná tsꞌií̱n ma kikjinná ntíhi ̱

18 Bꞌa̱ mana nga najmi chumi nihi kju̱a̱ꞌun xi tíbená nis̱tjin ndꞌa̱i ̱
tsa chꞌa̱chu̱ba̱koẖoná kju̱a̱chánkaha̱ Ntia̱̱ná xi ka̱ma chjiná a̱skahan. 
19 Ngayjee ̱ni xi kitsꞌínnda Ntia̱̱ná tíiṉcha kuyá ko̱ ꞌyún mjehe ̱nga 
sꞌej̱ña chji yá xu̱ta̱ha xi ntíhi ̱Ntia̱̱ná. 20 A̱tꞌaha̱ ni xi kamandoo̱ najmi 
ta̱ tjíhiṉ ra̱ ngaꞌyún xi kisꞌehe ̱nga tjuhun. Najmi kui kama mjehe ̱nga 
bꞌa̱ kamatꞌain. Ntia̱̱ níná bꞌa̱ tsꞌín yꞌénda nga bꞌa̱ kamatꞌain. Tu̱nga 
ta̱ tíkuyahá ra̱ 21 ni xi kamandoo̱ nis̱tjin nga najmi ta̱ ku̱a̱tsúhun. 
Tíkuyáha̱ nkꞌie nga ka̱ma nda̱íhi ̱chꞌá xi yꞌanji, nis̱tjin nkꞌie nga bꞌa̱ 
tsꞌín ka̱ma nda̱íhi ̱xi nkú tsjo tsꞌín ka̱ma nda̱íhi ̱ntíhi ̱Ntia̱̱ná.

22 Yaá nga santaha ndꞌa̱i ̱un tíbehe ̱ngayjee ̱ni xi kitsꞌínnda Ntia̱̱ná, 
xi nkúhu nku ta̱chju̱ún xi tsíhiṉ ntí. 23 Ko̱ najmi tu̱ nku kui xi un 
tíbehe.̱ Ta̱ un tíbená ko̱ ñá. A̱tꞌaha̱ ja tíjñajinná Espiriṯu̱hu̱ Ntia̱̱ná. Ja 
kikꞌa̱i ̱títjunná a̱jihiṉ ngayjee ̱ni xi nꞌeḵjáíhií̱n a̱skahan. Nkjún tíbehe ̱
anim̱a̱ná nga tíchuyáha̱á nis̱tjin nga tsꞌií̱n ma kikjinná Ntia̱̱ná ntíhi,̱ 
nis̱tjin nga nꞌeḵꞌanki yjonintená.

24 A̱tꞌaha̱ ja kinꞌekꞌankiná ko̱ tíchuyáha̱á ni xi sa̱kúná, tu̱nga tsa 
ja kisuya ntsa̱á ni xi tíchuyáha̱á, najmi ta̱ tíchuyá saha̱ ra̱á ni xuꞌbo̱. 
¿A̱tꞌaha̱ yá xi kuyáha̱ ni xi ja tíjñaha̱? 25 Tu̱nga tsa tíchuyáha̱á ni xi 
najmi kjee̱ yaá, tjíhin nga chuyáha̱á santa nkúhu nga nꞌekjáíhií̱n.

26 Ta̱ basinkoṉá Espiriṯu̱hu̱ Ntia̱̱ná, a̱tꞌaha̱ najmi ndjá tjíntuyáná. 
Najmi yaá ni xi ku̱iṉcháá, tu̱nga Espiriṯu̱hu̱ ní Ntia̱̱ná bankintjáíná. 
Nkꞌie nga nchja̱ntjai unꞌunná Espiriṯu̱ nginku̱n Ntia̱̱ná, najmi tjín én 
xi ku̱ix̱ínyahaná xi nkú tsu. 27 Ntia̱̱ná xi be anim̱a̱ha̱ xu̱ta̱, kui xi be 
mí xi mjehe ̱tsꞌií̱n Espiriṯu̱. A̱tꞌaha̱ xi nkú tsꞌín mjehe ̱Ntia̱̱ná, bꞌa̱ tsꞌín 
banki Espiriṯu̱ nga nchja̱ntjai xu̱ta̱ xi Ntia̱̱ná kikjátsꞌe.̱

Bꞌi ̱tsꞌín tsakúya Pablo ̱xi nkú tsꞌín tjoná Ntia̱̱ná
28 Yaá nga ngayjee ̱ni xi matꞌain xu̱ta̱ xi iṉcha tsꞌíntjo Ntia̱̱ná, 

Ntia̱̱ná tsꞌínchjén niu̱ ngandaha̱ xu̱ta̱ xuꞌbo̱. Ntia̱̱náhá jꞌájihiṉ xu̱ta̱ 
xuꞌbo̱ a̱tꞌaha̱ bꞌa̱ tsꞌín kama mjehe.̱ 29 A̱tꞌaha̱ xu̱ta̱ xi kikie títjun 
Ntia̱̱ná, ta̱ yꞌénda títjun nga bꞌa̱ tsꞌín sꞌey̱aha̱ xi nkúhu Ntíhi,̱ tu̱ 
xi kui Ntíu̱ ka̱maha Ntí tjun a̱jihiṉ já ntsꞌe ̱xi nkjin maha. 30 Ko̱ xi 
yꞌénda títjun Ntia̱̱ná, ta̱ jꞌájin. Ko̱ xi jꞌájin, ta̱ kitsꞌín nga tsichu ma 
na̱xu̱ nginku̱n. Ko̱ xi kitsꞌín nga tsichu ma na̱xu̱ nginku̱n, ta̱ kitsjáha̱ 
kju̱a̱chánka.

31 Kui bꞌa̱ maha, ¿nkú ku̱ix̱ín sahaná? Tsa Ntia̱̱ná makoṉá, ¿yá 
xi ngju̱a̱i ̱kontra̱ná? 32 Kui xi ja yꞌéjña nga tu̱ nkú tsjáhá Ntíhi.̱ 
Kitsꞌínkjasꞌen Ntíhi ̱nga kinꞌekꞌien ngandaná. Kui nga tsa kitsjáná 
Ntíhi,̱ ¿nkú tsꞌín najmi ta̱ tsjáhaná ngayjee ̱ni xi tjín?

33 ¿Yá xi ka̱maha̱ tsꞌií̱nkꞌanji jé xu̱ta̱ xi Ntia̱̱ná jꞌájin? Ntia̱̱ná kitsꞌín 
nga na̱xu̱ xu̱ta̱ xi tsꞌe.̱ 34 ¿Yá xi bꞌa̱ ku̱iṯsu̱ nga ngatitsun yꞌa? Cristo̱ 
Jesu kꞌien ko̱ jꞌáíya ngáha̱ ra̱ ngabayoo̱ ko̱ tíjñatꞌaha̱ Ntia̱̱ná ndꞌa̱i ̱nga 
tíbankintjáíná. 35 Tjoho̱ ñá Cristo̱. ¿Yá xi ka̱maha̱ kjéꞌaná kju̱a̱tjoho̱? 
¿A kju̱a̱nim̱a̱? ¿A kju̱a̱boo?̱ ¿A kju̱a̱ꞌunchoo̱? ¿A kjintío̱? ¿A tu̱ nga̱tꞌaha̱ 
nga xꞌa̱án? ¿A ni chꞌonkꞌun xi matꞌaán? ¿A ra̱ ngahá nꞌeḵꞌienná? 36 Bꞌa̱ 
ma xi nkú tsꞌín tjítꞌa éheṉ Ntia̱̱ná:

Nga̱tꞌa tsꞌi ̱teheṉte tintsu̱ba̱jiiṉ ngabayoo.̱
Xi nkúhu chu̱tsa̱nka̱ xi nꞌekꞌien, bꞌa̱ tsꞌín baseni ̱jóo̱.

37 Tu̱nga a̱jihiṉ ngatentee ̱ni xuꞌbi ̱xi kitsꞌíntjoná ta̱ tsꞌín nga 
tu̱ sahá ꞌyún nꞌe ngana̱ saá. 38 A̱tꞌaha̱ behe ̱kꞌan nga najmi tjín xi 
ka̱maha̱ kjéꞌaná kju̱a̱tjoho̱ Ntia̱̱ná, ndaha tsa ku̱a̱yáá ko̱ ndaha tsa 
ku̱iṉtsu̱ba̱ tíkꞌaán, ta̱ ndaha ntítsjee ̱ko̱ xi batéxuma ko̱ xi tjíhiṉ 
ngaꞌyún, ta̱ ndaha ni xi tíma ndꞌa̱i ̱ko̱ xi ka̱ma a̱skahan, 39 ta̱ ndaha 
ni xi nkꞌa ko̱ xi na̱nka̱, ta̱ ndaha nku ni xi kitsꞌínnda Ntia̱̱ná. Najmi 
tjín xi ka̱maha̱ kjéꞌaná kju̱a̱tjoho̱ Ntia̱̱ná, kju̱a̱tjo xi tsakúchjiná nga 
kitsjáná Nda̱ Ntia̱̱ná Cristo̱ Jesu.

Bꞌi ̱tsꞌín tsakúya Pablo ̱xi nkú tsꞌín Ntia̱̱ná 
jꞌájin xu̱ta̱ xi ntje ̱judio ̱tjeẖeṉ ra̱

9  Cristo ̱be nga kju̱axi ̱ni xi tíxian. Najmi tíbꞌana̱cha̱. Ko̱ Espiriṯu̱ Santo̱ 
bꞌa̱ títsuna nga bꞌa̱ tjín ni xi títsꞌinkjíhiṉ kꞌan. 2 Tjín babana ko ̱ix̱í 

tíneyahá tíma anim̱a̱na̱. 3 Tsa ka̱ma kai, mjena tsa santaha an ka̱ma nku 

b 9.5 “Xi kitsꞌín nibá Ntia̱̱ná” tsuhu̱ ra̱ “Cristo”̱.

xi najmi nda nginku̱n Ntia̱̱ná ko ̱tsa kjin kúátej̱ñaha̱ Jesucristo̱, tsa tu̱ ahá 
ni bꞌa̱ tsꞌín ka̱ma kúásiṉka̱ já ntsꞌé, kui xi ntjeṉa̱. 4 Xi ntje ̱Israel tjeẖeṉ 
ra̱. Ntia̱̱ná kitsꞌín ma ntíhi.̱ Yꞌejñajihiṉ ko ̱tsakúchjihi ̱kju̱a̱chánkaha̱. Ni 
yꞌéndako ̱ntje ̱cháha̱ ko ̱kitsjáha̱ kju̱a̱téxumaha̱. Tsakúchjihi ̱xi nkú tsꞌín 
tjíhin nga tsꞌií̱ntsjoho̱ ko ̱kitsúya títjuhu̱n ni xi tsjáha̱. 5 Nkuhú ntje ̱chá xi 
jꞌájin Ntia̱̱ná, yo̱ nibaha̱ ra̱ xu̱ta̱ Israel ko ̱a̱jihiṉ xu̱to̱ tsitjujin xi kitsꞌín niba 
Ntia̱̱ná b nkꞌie nga kikꞌa yjoninte xi nkúhu xu̱ta̱. Kui xi Ntia̱̱ xi batéxumaha̱ 
ngayjee ̱ni xi tjín. Kanꞌetsjo teheṉtehe ̱tu̱ nkjéhé ni. Bꞌa̱ katuma.

6 Tu̱nga najmi jꞌa tiyahá éheṉ Ntia̱̱ná. A̱tꞌaha̱ najmi ngatentee ̱xu̱ta̱ xi 
yꞌaha̱ ra̱ ntjeẖe ̱Israel, tsa kui xi xu̱ta̱ Israel kikjin. 7 Ko ̱najmi ngatentee ̱
xi yꞌaha̱ ra̱ ntjeẖe ̱Abraham, tsa kui xi ntí kikjihiṉ Abraham. A̱tꞌaha̱ 
Ntia̱̱ná bꞌa̱ kitsúhu̱ Abraham: “Ntje ̱xi sꞌeẖi Isaac niḇaha̱ ra̱.” 8 Kui xi 
tsuhu̱ ra̱ nga najmi ntí xi kisꞌehe ̱Abraham xi nkú tsꞌín sꞌená ntí, tsa kui 
xi ntíhi ̱Ntia̱̱ná. Ntí xi kisꞌe níhi ̱xi nkú tsꞌín kitsúya títjun Ntia̱̱ná, kui xi 
kitsꞌínchjíhi ̱nga kui xi ntjeẖe ̱Abraham. 9 A̱tꞌaha̱ kui én xuꞌbi ̱xi kitsúya 
títjuhu̱n Ntia̱̱ná Abraham: “Núni ̱xi nkú ma nis̱tjin xuꞌbi ̱kuakuchjíhi 
ngaꞌyúnna̱. Nku ntíxꞌiṉ sꞌej̱ñaha̱ Sara̱.”

10 Ko̱ najmi tu̱ nku ni xuꞌbi ̱kama. Bꞌa̱ ta̱ kamatꞌain Rebeca̱ nkꞌie 
nga yꞌa ntíꞌyu̱n. Kui xi kama chju̱úhu̱n Isaac xi ta̱ ntje ̱cháha̱ xu̱ta̱ 
Israel. 11 Ntia̱̱ná kinchja̱ko̱ títjuhu̱n Rebeca̱ nga kinchja̱nij̱míyaha 
ntíhi ̱nkꞌie nga najmi kjee̱ tsin ko̱ najmi kjee̱ tsꞌín ni xi nda ko̱ a ra̱ ni 
xi chꞌonkꞌun, tu̱ xi ku̱iṯjusuhun ni xi yꞌénda títjun Ntia̱̱ná nga jꞌájin 
ntí xi kama mjehe.̱ A̱tꞌaha̱ Ntia̱̱ná fꞌájin xu̱ta̱ xi mjehe,̱ najmi fꞌájin tu̱ 
nga̱tꞌaha̱ ni nda xi tsꞌín xu̱ta̱. 12 Kui nga bꞌa̱ kitsúhu̱ ra̱ Rebeca̱: “Ntí 
xi tjun tsíu̱n, musu̱hu̱ ntí xi tsjénkiu̱ ka̱ma.” 13 Xi nkú tsꞌín tjítꞌa éheṉ 
Ntia̱̱ná nga bꞌi ̱títsu: “Tjo kitsꞌian Jacob ko̱ kitsꞌin unkie Esau.”

14 Kui bꞌa̱ maha, ¿nkú ku̱ix̱íhinná? ¿A tsꞌín Ntia̱̱ná ni xi najmi na̱xu̱ 
tjín? ¡Najmi! ¡Ndaha tsa mí yjehe! 15 A̱tꞌaha̱ bꞌa̱ kitsúhu̱ Moise: “Ka̱ma 
nim̱a̱na xi mjena nga ka̱ma nim̱a̱na, ko̱ kuase nim̱a̱ha̱ xi mjena 
nga kuase nim̱a̱ha̱.” 16 Kui bꞌa̱ maha, najmi nga̱tꞌaha̱ tsa ni xi mjená 
ko̱ tsa ni nda xi tínꞌeé, tsa kui kju̱a̱ha nga nda tsꞌínko̱honá Ntia̱̱ná. 
Nda ní tsꞌínkoṉá a̱tꞌaha̱ ma nim̱a̱ha̱ ñá. 17 A̱tꞌaha̱ bꞌi ̱tsꞌín tjítꞌa má 
nga bꞌa̱ kitsú Ntia̱̱ná nga kinchja̱ko̱ nda̱ faraon: “Kitsja xáha tu̱ xi 
kuakuchjíhina ngaꞌyúnna̱ ko̱ tu̱ xi cha̱hana nga ngúsuhu̱n a̱sunntee.̱” 
18 Kui bꞌa̱ maha, Ntia̱̱ná ma nim̱a̱ha̱ ra̱ xi mjehe ̱nga ka̱ma nim̱a̱ha̱ ko̱ 
tsꞌín ndjá anim̱a̱ha̱ xi mjehe ̱nga tsꞌií̱n ndjá anim̱a̱ha̱.

Bꞌi ̱tsꞌín tsakúya Pablo ̱xi nkú tsꞌín Ntia̱̱ná 
bakúchji kju̱a̱kjaha̱n ko ̱kju̱a̱tsentaha̱

19 Kutsa bꞌa̱há ku̱ix̱ínní: “¿Mí nihi xi tsꞌií̱nnijéhená Ntia̱̱ná yo̱ ni ̱
ma? A̱tꞌaha̱, ¿yá xi ma fi kontra̱ha̱ ni xi mjehe ̱Ntia̱̱ná?”

20 ¿Yáhá ni ji nda̱, tsa ku̱iṉchíhi ̱kuenta̱ Ntia̱̱ná? Nku ndjií̱ najmi 
ma: “¿Á bꞌa̱ nꞌe kinꞌendahaní?”, tsa ku̱iṯsu̱hu̱ xi kitsꞌínndaha̱. 21 ¿A 
najmi tjíhín ra̱ kixi ̱nda̱ xi tsꞌínnda ndií̱u̱ nga tsꞌií̱nko̱ nintee ̱xi nkú 
tsꞌín mjehe?̱ Ta̱ kuihi nintee ̱ka̱ma tsꞌií̱nndako̱ nku ndjií̱ xi sasíjña tsjo 
ko̱ nku xi nꞌechjén teheṉte.

22 Ntia̱̱ná mjehe ̱nga ku̱a̱kúchji kju̱a̱kjaha̱n ko̱ nga kꞌu̱éjña chji 
ngaꞌyúhu̱n. Tu̱nga títsꞌín chúkju̱a̱ha ko̱ títsꞌíntsentako̱ xu̱ta̱ xi 
niḇajennehe ̱kju̱a̱kjaha̱n, kui xi xá nꞌeḵjehe. 23 Bꞌa̱ títsꞌín Ntia̱̱ná tu̱ 
xi cha̱ha̱ ra̱ xi nkú tsꞌín chánka kju̱a̱chánka xi tjínkoẖo̱ xu̱ta̱ xi tíma 
nim̱a̱ha̱, xu̱ta̱ xi ja yꞌénda títjun nga tsjáha̱ kju̱a̱chánkaha̱.

24 Ñá xu̱ta̱ xuꞌbo̱. Ntia̱̱ná jꞌájinná najmi tu̱ nku a̱jihiṉ xu̱ta̱ xi ntje ̱
judio̱ tjeẖeṉ ra̱, tu̱ sa ní ko̱ ta̱ a̱jihiṉ xi najmi ntje ̱judio̱ tjeẖeṉ ra̱. 
25 Bꞌa̱ kama xi nkú tsꞌín yꞌétꞌa éheṉ Ntia̱̱ná nda̱ profeta̱ Osea̱ nga bꞌi ̱
títsu:

Xu̱ta̱ xi najmi xu̱ta̱na̱, kui xi tsꞌin ma xu̱ta̱na̱.
Ko̱ xi najmi kitsꞌintjá, kui xi tsꞌintjá.

 26 Ko̱ xi má nga bꞌa̱ kikꞌihiṉ xu̱ta̱:
“Jun xi najmi xu̱ta̱na̱ mahanu”,
bꞌa̱ kꞌúíiṉ nga kui xi ntíhi ̱Ntia̱̱ná xi tíjña tíkꞌuu̱n.

27 Ko̱ bꞌa̱ ta̱ kitsú nda̱ profeta̱ Isaia̱ nga kinchja̱nij̱míyaha xu̱ta̱ 
Israel: “Ndaha tsa bꞌa̱ tsꞌín nkjin maha xu̱ta̱ Israel xi nkú joyaha 
tsumí xi tjíndai ntáchakꞌuu̱n, tu̱nga tu̱ chubahá xi nꞌeḵꞌanki. 28 A̱tꞌaha̱ 
ja tsꞌií̱ntjusun xatí Ntia̱̱ná ni xi kitsú nga ka̱ma nga ngúsuhu̱n 
a̱sunntee.̱” 29 Xi nkú nga ta̱ kitsú títjun Isaia̱ nkꞌie nga bꞌi ̱kitsú:

Tsa najmi yꞌéjña saná ntje ̱Ntia̱̱ná xi tjíhiṉ ngaꞌyún,
ja ra̱ bꞌa̱ ta̱ kamatꞌaán tsakai xi nkúhu xu̱ta̱ Sodoma̱
ko̱ tsichu ma ra̱á tsakai xi nkúhu xu̱ta̱ Gomorra̱.

Bꞌi ̱tsꞌín tsakúya Pablo ̱yá xi na̱xu̱ 
bichú ma nginku̱n Ntia̱̱ná

30 Kui bꞌa̱ maha, ¿nkú ku̱ix̱íhinná? Xu̱ta̱ xi najmi ntje ̱judio̱ tjeẖeṉ 
ra̱, xi najmi tsangisjai nga na̱xu̱ kꞌúéntu nginku̱n Ntia̱̱ná, kui xi na̱xu̱ 
tsichu ma nginku̱n Ntia̱̱ná. Kisꞌejihiṉ Ntia̱̱ná, kui nga na̱xu̱ tsichu 
maha. 31 Tu̱nga máha xu̱ta̱ xi ntje ̱judio̱ tjeẖeṉ ra̱, iṉcha tsangisjáí nga 
tsꞌií̱ntjusun kju̱a̱téxuma xi kinꞌekjasꞌeheṉ Moise, tu̱ xi bꞌa̱ tsꞌín na̱xu̱ 
kꞌúéntuhu nginku̱n Ntia̱̱ná, tu̱nga najmi tsichukju̱a̱há ra̱.

32 ¿Á bꞌa̱ kamaha? A̱tꞌaha̱ najmi tsangisjáí nga na̱xu̱ kꞌúéntu 
nginku̱n Ntia̱̱ná xi nkúhu xu̱ta̱ xi sꞌejihiṉ Ntia̱̱ná. Tu̱ sa ní iṉcha kama 
mjehe ̱nga tsꞌií̱ntjusun ni xi tjítꞌa kju̱a̱téxumoo̱ tu̱ xi bꞌa̱ tsꞌín na̱xu̱ 
ku̱ic̱hú maha kai. Iṉcha kisaténki ndjio̱̱ xi saténki xu̱ta̱. 33 Bꞌa̱ kama xi 
nkú tsꞌín tjítꞌa:

An kꞌuejñá nanki Sion nku ndjio̱̱ xi sa̱ténki xu̱ta̱,
nku na̱xi ̱xi tsꞌií̱nxuntuhu̱.

Tu̱nga xi sꞌej̱ihiṉ xi tsꞌin nibá,
kui xi najmi sa̱kúhu̱ kju̱a̱suba.

10  Jun já ntsꞌe, nkꞌie nga nchjaka̱ Ntia̱̱ná, bankintjá xu̱ta̱ Israel, 
a̱tꞌaha̱ mjena nga nꞌeḵꞌanki. 2 A̱tꞌaha̱ ka̱ma xínya nga kui xi 

ꞌyún tíiṉcha bangisjai ni xi tsꞌe ̱Ntia̱̱ná, tu̱nga najmi iṉcha mankjihín 
ra̱ xi nkú tsꞌín tjíhin nga iṉcha tsꞌií̱n. 3 Najmi kamankjihiṉ nga Ntia̱̱ná 
tu̱ tsjáhá ra̱ xu̱ta̱ xi sꞌejihiṉ nga na̱xu̱ ka̱ma. Tu̱ sa ní kuenta tsꞌe ̱
suba iṉcha tsangisjai xi nkú tsꞌín na̱xu̱ ku̱ic̱hú ma nginku̱n Ntia̱̱ná. 
Najmi kitsꞌín nim̱a̱kju̱a̱ yjoho̱ tsa tsꞌií̱nkjáíhiṉ nga Ntia̱̱ná tu̱ tsjáhá 
ra̱ xu̱ta̱ nga na̱xu̱ ka̱ma nginku̱n. 4 A̱tꞌaha̱ tsichutjusun kju̱a̱téxuma 
xi kinꞌekjasꞌeheṉ Moise nkꞌie nga jꞌai Cristo,̱ tu̱ xi na̱xu̱ ku̱ic̱hú maha 
nginku̱n Ntia̱̱ná ngayjee ̱xi sꞌej̱ihiṉ.

Bꞌi ̱tsꞌín tsakúya Pablo ̱nkꞌie nga ngayjee ̱xu̱ta̱ xi 
sꞌejihiṉ Ntia̱̱ná na̱xu̱ bichú ma nginku̱n Ntia̱̱ná

5 Bꞌi ̱tsꞌín yꞌétꞌa Moise xi nkú tsꞌín na̱xu̱ bichú maha xu̱ta̱ xi 
tsꞌíntjusun kju̱a̱téxuma xi kinꞌekjasꞌeheṉ Moise. Bꞌi ̱kitsú: “Xi 
tsꞌií̱ntjusun ni xi tjítꞌa kju̱a̱téxumoo̱, nga̱tꞌaha̱ kju̱a̱téxumoo̱ sa̱kúhu̱ 
ra̱ nga kꞌúéjña tíkꞌun.” 6 Tu̱nga bꞌiẖí tsꞌín yꞌétꞌa ngá xi nkú tsꞌín na̱xu̱ 
bichú maha xu̱ta̱ xi sꞌejihiṉ Ntia̱̱ná: “Najmi tu̱ bꞌi ̱tsꞌín nꞌenkjíntakꞌuin: 
¿Yá xi ngju̱a̱iṉji ndjio̱̱jmi ján?” Tsuhu̱ ra̱ éiṉ tsa nꞌe ̱nibájen xi tsꞌií̱n 
niba Ntia̱̱ná ngajoho.̱ 7 Ko̱ bꞌi ̱ta̱ kitsú ya: “Ko̱ najmi tu̱ bꞌi ̱tsꞌín 
nꞌenkjíntakꞌuin: ¿Yá xi ngju̱a̱i ̱kinte tꞌanankiu̱?” Tsuhu̱ ra̱ éiṉ tsa 
chjúsíntjeṉ xi tsꞌií̱n niba Ntia̱̱ná ngajoho̱ a̱jihiṉ xu̱ta̱ kꞌieṉ. 8 Bꞌi ̱kitsú 
Moise: “Tíjñatꞌa tiñahi éheṉ Ntia̱̱ná, tsu̱ꞌbai ko̱ anim̱a̱hi ̱tíjñatꞌa.” Kui 
éiṉ xi tíbꞌenij̱míi ̱ndꞌa̱i,̱ én xi tsu nga xu̱ta̱ tjíhin nga sꞌej̱ihiṉ Ntia̱̱ná.

9 A̱tꞌaha̱ tsa tsu̱ꞌbai ku̱iṯjuhu nga nꞌeḵiei yjohi ̱nga Jesu xi Nda̱ 
Ntia̱̱ná, ko̱ tsa ngayjehe anim̱a̱hi ̱sꞌej̱ihin nga Ntia̱̱ná kitsꞌínkjꞌáíya 
ngáha̱ ra̱ Jesu ngabayoo̱, nꞌeḵꞌankihi. 10 A̱tꞌaha̱ a̱jin anim̱a̱ha̱ ní xu̱ta̱ 
nibáha̱ ra̱ nga sꞌejihiṉ Ntia̱̱ná, tu̱ xi na̱xu̱ bichú maha. Ko̱ tsꞌa bitjuhu 
nga bꞌa̱ tsu nga Jesu xi Nda̱ Ntia̱̱ná, tu̱ xi nꞌekꞌankihi.

11 Bꞌi ̱tsꞌín tjítꞌa éheṉ Ntia̱̱ná: “Xi sꞌej̱ihiṉ Ntia̱̱ná najmi sa̱kúhu̱ 
kju̱a̱suba.” 12 A̱tꞌaha̱ nkuhú chasehe ̱ra̱ xu̱ta̱ xi ntje ̱judio ̱tjeẖeṉ ra̱ ko ̱xi 
najmi ntje ̱judio̱ tjeẖeṉ ra̱. A̱tꞌaha̱ nkuhú maha Nda̱ Ntia̱̱ha̱ ngayjee ̱xu̱ta̱ 
ko ̱tsjáha̱ ngayjee ̱xi ku̱iṉchja̱koẖo ̱kju̱a̱nchiṉá xi tjíhiṉ. 13 A̱tꞌaha̱ bꞌi ̱tsꞌín 
tjítꞌa: “Nꞌeḵꞌanki ngayjee ̱xi tsꞌií̱nkjáíhiṉ nga kui xi Nda̱ Ntia̱̱ná.”

14 Tu̱nga xu̱ta̱ xi najmi kjee̱ sꞌejihiṉ, ¿nkú tsꞌín tsꞌií̱nkjáíhiṉ ra̱ 
nga kui xi Nda̱ Ntia̱̱ná? ¿Nkú tsꞌín sꞌej̱ihiṉ ra̱ xi najmi kjee̱ ntꞌé yáha 
kui? ¿Nkú tsꞌín ku̱iṉtꞌéhe tsa najmi tjín xi kꞌu̱énij̱míhi?̱ 15 ¿Nkú tsꞌín 
kꞌu̱énij̱míhi xu̱ta̱ tsa najmi sꞌeṯꞌa xáha nga kꞌu̱énij̱mí? A̱tꞌaha̱ bꞌi ̱tsꞌín 
tjítꞌa: “Á bꞌa̱ tsjo tjíhin nga fꞌaikꞌúhunná xi bꞌénij̱míná én nda tsu.”

16 Tu̱nga najmi ngayjeeẖé xu̱ta̱ Israel kitsꞌínsihiṉ én nda tsuhu̱ 
Ntia̱̱ná. Bꞌi ̱kitsú Isaia̱: “Ji Ntia̱̱, ¿yá xi kisꞌejihiṉ én xi yꞌenij̱míi?̱” 17 Kui 

bꞌa̱ maha, sꞌejinná Ntia̱̱ná nkꞌie nga nuꞌyáá éheṉ, ko̱ nuꞌyáá éeṉ nkꞌie 
nga sꞌenij̱míná Jesucristo̱. 18 Tu̱nga bꞌa̱há xian: ¿A najmi kinuꞌyáhá 
éeṉ? Joho̱n, kinuꞌyá. A̱tꞌaha̱ bꞌi ̱tsꞌín tjítꞌa:

Nga ngúsuu̱n a̱sunntee ̱kinuꞌyá nta̱ha̱,
santaha má fekuhu̱ a̱sunntee ̱tsichu éheṉ.

19 Ko̱ bꞌi ̱ta̱ xin ya: ¿A najmi iṉcha kikiehé xu̱ta̱ Israel ni xuꞌbi?̱ Tjun 
Moise bꞌi ̱tsꞌín yꞌétꞌa éheṉ Ntia̱̱ná:

An tsꞌian nga jun ka̱ma xintakꞌun
xi tu̱ a xu̱ta̱há,
ko̱ tsꞌian nga nꞌeḵjanko̱o
xi najmi chumi nihi xi mankjihiṉ.

20 Ko̱ a̱skahan kama kꞌun Isaia̱ nga bꞌi ̱ta̱ tsꞌín yꞌétꞌa éheṉ Ntia̱̱ná:
Xi najmi tsangisjaina, kui xi kisakúhu̱ an,
ko̱ xi najmi kingjásjaiyana, kui xi tsakuchjíhi ̱yjona̱.

21 Nga̱tꞌa tsꞌe ̱xu̱ta̱ Israel bꞌi ̱tsꞌín tjítꞌa: “Nku nis̱tjin ntanta kikꞌana 
nga kingjentéhe ̱ntsa̱ nku na̱xiṉantá xi najmi ntꞌéꞌén ko̱ si.”

Bꞌi ̱tsꞌín tsakúya Pablo ̱nkꞌie nga ta̱ tjín a̱jihiṉ 
xu̱ta̱ xi ntje ̱judio ̱tjeẖeṉ ra̱ xi ja tsꞌanki

11  Kui nga bꞌa̱ xihinna, ¿a kitsꞌín tꞌaxíhín Ntia̱̱ná xu̱ta̱ha̱? 
¡Najmi! ¡Ndaha tsa mí yjehe! A̱tꞌaha̱ ta̱ nda̱ Israel ná, ntjeẖe ̱

Abraham. Ntje ̱cháná Benjamin yꞌahana. 2 Najmi yꞌéjña tꞌaxín Ntia̱̱ná 
xu̱ta̱ xi tsꞌe ̱xi jꞌájin títjun. ¿A najmi yanú xi nkú tsꞌín tjítꞌa xu̱ju̱n éheṉ 
Ntia̱̱ná má nga nda̱ profeta̱ Elia̱ kinchja̱ko̱ Ntia̱̱ná ko̱ tsatéjéne xu̱ta̱ 
Israel? Bꞌi ̱tsꞌín tjítꞌa: 3 “Ji Ntia̱̱, ja kitsꞌínkꞌien xu̱ta̱ xuꞌbi ̱já profeta̱ xi 
tsꞌi ̱ko̱ ja kitsꞌínkatsún na̱chan chjeẖi.̱ Tu̱ nkuhú an tíij̱ña sa. Ta̱ iṉcha 
mjehe ̱ta̱ tsꞌií̱nkꞌienna.” 4 Tu̱nga bꞌa̱há kitsú Ntia̱̱ná: “Ja kitsꞌin tsꞌa̱n 
yatu mii ̱já xi najmi tsasinkúnchꞌintꞌaha̱ ntia̱̱ Baal.”

5 Bꞌa̱ ta̱ tíma nis̱tjin ndꞌa̱i.̱ Tu̱ nga̱tꞌaha̱ kju̱a̱ndaha̱ Ntia̱̱ná tjíntu 
sa chuba xu̱ta̱ xi Ntia̱̱ná jꞌájin. 6 Tsa tu̱ nga̱tꞌaha̱ kju̱a̱ndaha̱ Ntia̱̱ná 
kichjꞌajihin xu̱ta̱i,̱ tsuhu̱ ra̱ nga najmi kichjꞌajin tu̱ nga̱tꞌaha̱ ni nda 
xi iṉcha kitsꞌín. A̱tꞌaha̱ tsa tu̱ nga̱tꞌaha̱ ni nda xi iṉcha kitsꞌín xu̱ta̱ 
kichjꞌajihin, kju̱a̱ndaha̱ Ntia̱̱ná najmi ta̱ chjíhi ̱ra̱ ma.

7 Kui bꞌa̱ maha, ¿mí nihi xi kama? Najmi kisakúhu̱ ni xi tsangisjáí 
xu̱ta̱ Israel. Xi jꞌájin ní Ntia̱̱ná, kui ní xi kisakúhu̱ niu̱. Xingisoo̱ kama 
ndjá anim̱a̱ha̱. 8 Bꞌa̱ kama xi nkú tsꞌín tjítꞌa: “Ntia̱̱ná kitsjáha̱ xu̱ta̱ 
xuꞌbo̱ kju̱a̱nkjintakꞌun tiya, tunku̱n xi najmi sku̱eḵoẖo ko̱ tja̱ba̱xínñju 
xi najmi ku̱iṉtꞌékoẖo santaha nis̱tjin ndꞌa̱i.̱”

9 Ko̱ bꞌi ̱ta̱ kitsú ya David:
Kasaténkiko̱ sꞌíhi ̱xu̱ta̱ xuꞌbo̱,
ta̱ kuihi katsꞌínndyjajihiṉ ko̱ katsꞌínkꞌíéchjíhi.̱

 10 Iṉcha katuma ka̱ tu̱ xi najmi ta̱ sku̱eẖe,
ko̱ musu̱ iṉcha katuma sín.

Bꞌi ̱tsꞌín tsakúya Pablo ̱nkꞌie nga ta̱ nꞌeḵꞌanki 
xu̱ta̱ xi najmi ntje ̱judio ̱tjeẖeṉ ra̱

11 Kui nga bꞌa̱ xihinna, ¿a tu̱ niy̱á kisꞌentuhú xu̱ta̱ Israel nkꞌie nga 
kisaténki? ¡Najmi! ¡Ndaha tsa mí yjehe! Bꞌi ̱ní kama. Tu̱ nga̱tꞌaha̱ 
nga najmi kintꞌéꞌéheṉ Ntia̱̱ná xu̱ta̱ Israel, kui nga jꞌaihi ̱ra̱ én xi 
tsꞌií̱nkꞌankihi ̱xu̱ta̱ xi najmi ntje ̱Israel tjeẖeṉ ra̱, tu̱ xi bꞌa̱ tsꞌín ka̱ma 
xintakꞌuhun xu̱ta̱ Israel. 12 Tsa tu̱ nga̱tꞌaha̱ nga najmi kintꞌéꞌéhen 
Ntia̱̱ná xu̱ta̱ Israel, tsa kui nga̱tꞌoo̱ kisakúhu̱ ra̱ kju̱a̱nchiṉáha̱ 
Ntia̱̱ná xu̱ta̱ xi tjín a̱sunntee,̱ ko̱ nkꞌie nga kisaténki Israel kisakúhu̱ 
kju̱a̱nchiṉáha̱ Ntia̱̱ná xu̱ta̱ xi najmi ntje ̱Israel tjeẖeṉ ra̱, ¿nkú sa 
ka̱ma nkꞌie nga sa̱kú ngáha̱ ra̱ xu̱ta̱ Israel a̱nte xi tsꞌe ̱nginku̱n 
Ntia̱̱ná?

13 Tínchjakoṉu̱u jun xi najmi ntje ̱Israel tjeẖeṉnu̱u. Ntia̱̱ná kitsꞌín 
mana nda̱ postru̱hu̱ xu̱ta̱ xi najmi ntje ̱Israel tjeẖeṉ ra̱ ko̱ xinya 
kju̱a̱chánkaha̱ xána̱. 14 Bꞌa̱ tsꞌian tsa tu̱ ahá ni nga̱tꞌanu̱u ka̱ma 
xintakꞌuhun ntjeṉa̱, tsa tu̱ xi bꞌa̱ tsꞌín nꞌeḵꞌankihi kꞌu̱a̱. 15 A̱tꞌaha̱ 
kisakúhu̱ kju̱a̱jyu nginku̱n Ntia̱̱ná xu̱ta̱ xi tjín a̱sunntee ̱nkꞌie nga kinꞌe 
tꞌaxín xu̱ta̱ Israel. Kui nga, ¿nkú sa ka̱ma nkꞌie nga nꞌeḵjáín ngáha̱ 
ra̱? Sa̱kú ngáha̱ ra̱ nga kꞌúéntu tíkꞌun xu̱ta̱ kꞌieṉ.

16 Tsa tsje nginku̱n Ntia̱̱ná na̱ꞌyu̱ xi nꞌendakoẖo niṉku̱a̱n chje ̱xi 
ꞌba̱i ̱tjuhu̱n Ntia̱̱ná, tsuhu̱ ra̱ nga ta̱ tsje ngayjee ̱na̱ꞌyu̱ niṉku̱o̱n. Tsa 
tsje nginku̱n Ntia̱̱ná kja̱ma̱ha̱ nku yá, tsuhu̱ ra̱ nga ta̱ tsje tjiaha̱. 
17 Xu̱ta̱ Israel, kui xi nkú joyaha tjia xi kititꞌáha̱ nku yá olibo̱, ko̱ ji 
xi nkú joyaha tjiaha̱ yá olibo̱ jñá. Tu̱nga jihí kisꞌetꞌai a̱ntehe ̱tjia xi 
kititꞌóo̱ ko̱ kisakútꞌaihi kju̱a̱tíkꞌun xi tíjñajin kja̱ma̱ha̱ yá olibo̱ xi 
ndoo̱. 18 Tu̱nga najmi tu̱ nkꞌahá nꞌesjei yjohi,̱ tsa bꞌa̱ ku̱ix̱ín nga ji xi 
ꞌyún nda sai nga tjia xi kititꞌóo̱. Tsa mjehi nkꞌa nꞌes̱jei yjohi,̱ tu̱ sahá 
nꞌeḵjꞌáítsjein nga kja̱ma̱ha̱ yóo̱ yꞌaha ri. Najmi ji xi kichꞌai kja̱mo.̱

19 Kutsa bꞌa̱há ku̱ix̱ín: “Tu̱ xi an sꞌeṯꞌahana a̱ntehe ̱yóo̱, kui 
nga kititꞌáha.” 20 Bꞌa̱ tjín. Tu̱nga kititꞌáhá a̱tꞌaha̱ najmi kisꞌejihiṉ 
Ntia̱̱ná, ko̱ ji ndjá tisinjñai ndꞌa̱i ̱a̱tꞌaha̱ sꞌejihin. Kui nga najmi tu̱ 
nꞌenkjíntakꞌuhunni tsa ji xi ꞌyún nda sai. Tu̱ sa ní tiṉkjúín Ntia̱̱ná. 
21 A̱tꞌaha̱ tsa Ntia̱̱ná najmi kitsꞌínndyjatꞌaha̱ tjia xi ndaha̱ yá olibo̱, ¿a 
tu̱ kjeẖé ji tsꞌií̱nndyjatꞌahi nga tu̱ kisutꞌaní yóo?̱

22 Cha̱sei̱ ̱xi nkú tsꞌín nda ko̱ ndjá tsꞌínko̱ Ntia̱̱ná xu̱ta̱. Ndjá 
kitsꞌínko ̱xi kisaténki ko ̱ji nda kitsꞌínkoẖi. Ko ̱nda tsꞌií̱nkoẖi tsa tu̱ nku 
ku̱iṉchunjínní kju̱a̱ndaha̱. Tu̱nga tsa najmi bꞌa̱ nꞌei̱,̱ ko̱ ta̱ ji ku̱ic̱hátꞌahi. 
23 Ko ̱ta̱ xu̱ta̱ Israel, tsa ngju̱a̱iḵjꞌáha̱ ra̱ anim̱a̱ha̱ ko ̱sꞌej̱ihiṉ Ntia̱̱ná, 
kꞌu̱a̱i ̱ngáha̱ ra̱ a̱nte xi tsꞌe.̱ A̱tꞌaha̱ tjíhiṉ ngaꞌyún Ntia̱̱ná nga tsjá ngáha̱ 
ra̱ a̱nte xi tsꞌe ̱xu̱ta̱ Israel a̱jihiṉ yá olibo̱. 24 A̱tꞌaha̱ ji xi nkú joyaha tjiaha̱ 
yá olibo ̱jñá tu̱ kisꞌetꞌaní a̱ntehe ̱yá olibo̱ xi ndoo̱. Kui bꞌa̱ maha, ¿a najmi 
ka̱mahá kꞌu̱a̱i ̱ngáha̱ ra̱ xu̱ta̱ Israel a̱ntehe?̱ A̱tꞌaha̱ kui xi tjia xi ndoo.̱

Bꞌi ̱tsꞌín tsakúya Pablo ̱nkꞌie nga kama 
nim̱a̱ha̱ Ntia̱̱ná ngayjee ̱xu̱ta̱

25 Jun já ntsꞌe, mjena nga cho̱o nku ni xi yꞌéjña ꞌma Ntia̱̱ná, tu̱ xi 
najmi nkꞌa nꞌes̱jehenu yjonu̱u. Kꞌu̱a̱ xi tjín a̱jihiṉ xu̱ta̱ Israel kama 
ndjá anim̱a̱ha̱. Bꞌa̱ ka̱ma santa nkúhu nga sa̱kúntehe ̱nginku̱n Ntia̱̱ná 
ngayjee ̱xu̱ta̱ xi najmi ntje ̱Israel tjeẖeṉ ra̱. Kui xi tjíhin nga nꞌeḵꞌanki. 
26 Nkꞌie nga ja bꞌa̱ ka̱ma, ta̱ nꞌeḵꞌanki ngayjee ̱xu̱ta̱ Israel. Xi nkú tsꞌín 
tjítꞌa éheṉ Ntia̱̱ná:

Nanki Sion niḇaha xi tsꞌií̱nkꞌanki xu̱ta̱na̱,
kui xi kjéxihiṉ kju̱a̱chꞌonkꞌuhu̱n ntjeẖe ̱Jacob.

 27 Kui nii ̱xi yꞌendáka̱ xu̱ta̱na̱ nga tsꞌian,
nkꞌie nga ja kjexíán ngatitsuhu̱n.

28 Najmi mjehe ̱xu̱ta̱ Israel én nda tsuhu̱ Ntia̱̱ná. Ngandanu̱u xu̱ta̱ 
kontra̱ha̱ Ntia̱̱ná tsichu ma. Tu̱nga tjohó ra̱ Ntia̱̱ná xu̱ta̱ Israel tu̱ 
nga̱tꞌaha̱ nga Ntia̱̱ná jꞌájin ntje ̱cháha̱. 29 A̱tꞌaha̱ najmi kjeꞌá Ntia̱̱ná ni 
xi tsjá ko̱ ta̱ ndaha najmi tsꞌín tꞌaxín xu̱ta̱ xi jꞌájin.

30 Nis̱tjin nkꞌie, najmi kinuꞌyáꞌóho̱on Ntia̱̱ná, tu̱nga tíbase 
nim̱a̱hánu̱u ndꞌa̱i ̱tu̱ nga̱tꞌaha̱ nga najmi kintꞌéꞌén xu̱ta̱ Israel. 31 Ko̱ 
santaha nis̱tjin ndꞌa̱i ̱najmi tíntꞌéꞌén xu̱ta̱ Israel, tu̱ xi ta̱ cha̱se ̱nim̱a̱ha̱ 
ra̱ tu̱ nga̱tꞌaha̱ nga jun kichase nim̱a̱nu̱u. 32 Bꞌi ̱tjíhiṉ ra̱ nii.̱ Ndaha 
nku xu̱ta̱ xi tjín najmi ntꞌéꞌéheṉ Ntia̱̱ná. Ntia̱̱ná yꞌéjñaha̱ xu̱ta̱ nga 
najmi kintꞌéꞌén, tu̱ xi nkuhú nga ka̱ma nim̱a̱ha̱ ra̱ ngayjee.̱

Bꞌi ̱tsꞌín kitsꞌíntsjoho ̱Pablo ̱Ntia̱̱ná
33 ¡Á bꞌa̱ nkjún tsꞌín chánkaha kju̱a̱nchiṉáha̱ Ntia̱̱ná! ¡Á bꞌa̱ 

nkjún tsꞌín na̱nka̱ tsꞌínnkjinkꞌuhun ko̱ á bꞌa̱ nkjún tsꞌín tsehe 
kju̱a̱nkjintakꞌuhu̱n! Najmi tjín xi mankjihiṉ ni xi tsꞌín Ntia̱̱ná ko̱ najmi 
chꞌa maha̱ tsuya á bꞌa̱ tsꞌíhin.

 34 A̱tꞌaha̱, ¿yá xi be xi nkú tsꞌín tsꞌínnkjinkꞌun Ntia̱̱ná?
¿Yá xi kitsúyaha̱ ni xi tjíhin nga tsꞌií̱n?

 35 ¿Yá xi kitsꞌínkienyaha̱ tsa mí nihi,
tu̱ xi Ntia̱̱ná tjíhin nga tsꞌií̱nkꞌóya ngáha̱ ra̱?

36 A̱tꞌaha̱ Ntia̱̱ná kitsꞌínnda ngayjee ̱ni xi tjín. Nga̱tꞌaha̱ ko̱ nga tsjoho̱ 
tjíhin niu̱. ¡Nꞌeḵié yjoná nga tjíhiṉ kju̱a̱chánka Ntia̱̱ná tu̱ nkjéhé ni! 
Bꞌa̱ katuma.

Bꞌi ̱tsꞌín tsakúya Pablo ̱xi nkú tsꞌín 
tintsu̱ba̱á ndꞌa̱i ̱nga ja yjankiá Cristo̱

12  Kui bꞌa̱ maha, já ntsꞌe, a̱tꞌaha̱ tíbase nim̱a̱ná Ntia̱̱ná, kui 
nga tíbankihiṉu̱u nga ngayjehe takꞌun nꞌeṯsjoho̱o Ntia̱̱ná, 

nga nꞌeḵjasꞌoho̱on yjonu̱u xi nkú joyaha nku chje ̱tíkꞌun xi tsje 
ko̱ xi sasíhiṉ Ntia̱̱ná. 2 Najmi tu̱ bintsu̱bo̱o xi nkú tsꞌín tjíntu xu̱ta̱ 

a̱sunntee.̱ Tu̱ sa ní nꞌeḵꞌóntjaiyo yjonu̱u xi nkú tsꞌín Ntia̱̱ná títsꞌín 
tseṯse ̱kju̱a̱nkjintakꞌunnu̱u, tu̱ xi bꞌa̱ tsꞌín ka̱mankjihiṉnu̱u ni xi mjehe ̱
Ntia̱̱ná, ni xi nda, xi sasíhiṉ ko̱ xi ja nda tsichu ma.

3 Nga nkúnkú jun tínchjako̱nu̱u, a̱tꞌaha̱ Ntia̱̱ná kitsjána kju̱a̱ndaha̱. 
Najmi tu̱ nkꞌa nꞌesjo yjonu̱u. Nkú ní tsꞌín tjíyanu̱u. Bꞌa̱ tsꞌín nꞌes̱jo 
yjonu̱u xi nkú tsꞌín kitsjánu̱u Ntia̱̱ná nga sꞌej̱innu̱u. 4 A̱tꞌaha̱ xi nkú 
tsꞌín nkjin tíkjá maha ni xi yꞌaha̱ yjonintená ko̱ xi nkú tsꞌín kjꞌa̱í kjꞌa̱í 
xá xi kikꞌa̱hi ̱nga nkúnkú, 5 bꞌa̱ ta̱ joyaha ñá. Nkjin mahaná tu̱nga 
nkuhú yjoninte kamaka̱á Cristo̱. Nga nkúnkáá kichꞌaá xinkiá̱.

6 Kjꞌa̱í kjꞌa̱í ni xi maná nꞌeé. Kui kju̱a̱nda xi kitsjáná Ntia̱̱ná 
nga nkúnkáá. Xi Ntia̱̱ná kitsjáha̱ éheṉ tu xi tsꞌií̱nkjasꞌehen, kui xi 
katsúya éheṉ Ntia̱̱ná xi nkú tsꞌín kikꞌa̱iẖi ̱nga sꞌejihiṉ. 7 Xi kikꞌa̱iẖi ̱
nga ku̱a̱siṉko̱ xu̱ta̱, kui xi katasinko̱ xu̱ta̱. Xi kikꞌa̱iẖi ̱nga ku̱a̱kúya, 
kui xi katakúya. 8 Xi kikꞌa̱iẖi ̱nga tsjá ngaꞌyún, kui xi katsjá ngaꞌyún. 
Xi kikꞌa̱iẖi ̱nga tsjá to̱on, kui xi ngayjehe anim̱a̱ha̱ katsjá to̱on. Xi 
kikꞌa̱iẖi ̱nga tsjén títjun, kui xi kixi ̱katjiko̱ xáha̱. Xi kikꞌa̱iẖi ̱nga 
ku̱a̱se ̱nim̱a̱ha̱ xu̱ta̱, kui xi tsjo katꞌehe ̱nga bꞌa̱ katsꞌín.

Bꞌi ̱tsꞌín tsakúya Pablo ̱nkꞌie nga kju̱a̱tjo tíjñajinná
9 Nꞌeṯjó kju̱axi ̱xinkiu̱. Najmi tu̱ nꞌesiuhu̱un ni xi chꞌonkꞌun. 

Ni xi nda chꞌa̱ ntsja ntsjon. 10 Bꞌi ̱ngján nꞌeṯjó xinkiu̱ xi nkú tsꞌín 
tjoho̱ xinkjín xi ntsꞌe ̱maha, a̱tꞌaha̱ ntsꞌohó maha̱nu̱u xinkiu̱. ꞌYún 
cha̱nkjún so xinkiu̱. 11 Kixi ̱nꞌo̱o ni xi tínꞌo ko̱ najmi tu̱ nꞌetsꞌo. Tu̱ xí 
tsjohó katꞌehe ̱anim̱a̱nu̱u nga nꞌo̱o ni xi mjehe ̱Nda̱ Ntia̱̱ná. 12 Tsjo 
katꞌenu̱u nga chúyoho̱o ni xi tsjánu̱u Ntia̱̱ná. Nꞌec̱húkju̱o kju̱a̱ꞌun 
xi tíyo. Najmi tu̱ nꞌekjꞌajiun nga chu̱bako̱o Ntia̱̱ná. 13 Tjoho̱on 
ni xi ndyjatꞌáha̱ xu̱ta̱ xi yjanki Ntia̱̱ná ko̱ nda nꞌeḵjóho̱on xi 
ku̱ic̱húkꞌunnu̱u.

14 Chu̱bantjo xu̱ta̱ xi tjeṉnki unkienu̱u. Bꞌa̱ tꞌihu̱un Ntia̱̱ná nga nda 
katsꞌínkoẖo.̱ Najmi tu̱ ni xi najmi nda binchinó nga ka̱matꞌain. 15 Tsjo 
katꞌeko̱nu̱u xi tsjo tjíhiṉ. Chꞌií̱ko̱ xi tíkjintá. 16 Bꞌi ̱ngján nda cha̱so̱ho̱ 
xinkiu̱. Najmi tu̱ nkꞌa katumanu̱u yjonu̱u. Tu̱ sa ní nda cha̱so̱ho̱ xu̱ta̱ 
xꞌa̱n. Najmi tu̱ xu̱ta̱ nkjinkꞌun nꞌe ma su̱bo̱o yjonu̱u.

17 Najmi tu̱ chꞌon nꞌoho̱o xi chꞌon títsꞌínnu̱u. Cha̱se ̱nínú xi nkú 
tsꞌín nda ka̱ma nꞌoẖo̱ ngayjee ̱xu̱ta̱. 18 Tsa ka̱ma, tsa a̱ya ntso̱o tíjña, 
kasꞌekoṉu̱u kju̱a̱jyu ngayjee ̱xu̱ta̱. 19 Já ntsꞌena̱, najmi tu̱ nꞌe ngajoyo 
ni xi tínꞌenu̱u. A̱ya ntsja ní Ntia̱̱ná tꞌejñayo xi bꞌa̱ títsꞌíu̱n. A̱tꞌaha̱ bꞌi ̱
tsꞌín tjítꞌa éheṉ Ntia̱̱ná: “Ahán xi kꞌuasjé chjíá, an xi tsjaha̱ chjíhi.̱ Bꞌa̱ 
títsu Ntia̱̱ná.” 20 Bꞌi ̱ta̱ tsꞌín tjítꞌa ya: “Tsa tíma bjoho̱ nda̱ kontra̱hi,̱ 
tjeihiṉ ni xi kjiṉe.̱ Tsa tíma xintáha̱, tjeihiṉ ntá xi kꞌúí. A̱tꞌaha̱ tsa bꞌa̱ 
nꞌei̱,̱ tu̱ ni xí ka̱ma subahá ra̱ nda̱ kontra̱hi.̱” 21 Najmi tu̱ ꞌba̱iṉtei tsa 
kju̱a̱chꞌonkꞌuu̱n xi tsꞌií̱n ngana̱hi. Tu̱ sa ní ni xi nda nꞌei̱.̱ Bꞌa̱ tsꞌín nꞌe ̱
ngana̱ha̱ ri ̱ni chꞌonkꞌuu̱n.

Bꞌi ̱tsꞌín tsakúya Pablo ̱nkꞌie nga tjíhin 
nga cha̱nkjún xi batéxuma

13  Ngayjee ̱xu̱ta̱ tjíhin nga ku̱iṉtꞌéꞌéheṉ xi batéxuma. A̱tꞌaha̱ 
xá xi tjíhiṉ xi batéxuma nginku̱n Ntia̱̱ná nibáha̱ ra̱. Ntia̱̱ná 

yꞌéjña xóo̱. 2 Kui nga xi fi kontra̱ha̱ ra̱ xi batéxuma, kui xi tífi 
kontra̱ha̱ ni xi ja yꞌéjña Ntia̱̱ná. Ko̱ xi bꞌa̱ títsꞌín, ta̱ kuihi tíbangisjai 
suba nga nꞌeḵoḵju̱a̱ha̱.

3 A̱tꞌaha̱ já xi batéxumoo̱ najmi tjíntu tsa tu̱ xi ndjá tsꞌínko̱ho 
xu̱ta̱ xi nda ni xi títsꞌín. Xu̱ta̱ xi najmi nda ni xi títsꞌín, kui xi bꞌa̱ 
katsꞌíhiṉ. ¿A mjehi nga najmi ndjá tsꞌií̱nkoẖi já xi batéxumoo̱? Tsa 
bꞌa̱, nda nꞌei̱, ko̱ nda tsꞌín ku̱a̱seẖi já xi batéxumoo̱. 4 A̱tꞌaha̱ ngandahi ̱
ní títsꞌínxátꞌaha̱ ra̱ jóo̱ Ntia̱̱ná. Tu̱nga tsa ni xi najmi nda tínꞌei, 
tjíhin nga ku̱iṉkjúín tu̱ nga̱tꞌaha̱ ni xi tsꞌií̱nkoẖi jóo̱. A̱tꞌaha̱ najmi 
tu̱ a tjíhiṉ xá jóo̱. Ntia̱̱ níná títsꞌínxátꞌaha̱ tu̱ xi tsꞌií̱nkꞌíéchjíhi ko̱ 
tsꞌií̱nkoḵju̱a̱ha xi chꞌon títsꞌín. 5 Kui nga tjíhin nga ku̱iṉúꞌyáꞌéheṉ ra̱á 
já xi batéxumoo̱, najmi tu̱ nga̱tꞌaha̱ ni tsa tsꞌií̱nkꞌíéchjíná ni xi nꞌeé̱. 
Bꞌa̱ ní nꞌeé̱ tu̱ xi je sꞌey̱aha kju̱a̱nkjintakꞌunná nginku̱n Ntia̱̱ná.

6 Kui kju̱a̱ha nga bꞌechjíhinu ni xi fꞌáchjínu̱u já xi tjíhiṉ xá, a̱tꞌaha̱ 
kui xi tíiṉcha tsꞌínxátꞌaha̱ Ntia̱̱ná. Xáha̱ tíiṉcha tsꞌín. 7 Tjoho̱on ni xi 
kanéhe ̱nga nkúnkú jóo̱. Tꞌechjíhu̱u xi fꞌáchjíntjai ni xi tjínnu̱u ko̱ xi 
fꞌáchjíntjai chꞌá nga tsꞌínxátꞌaha̱ já Roma̱. Cha̱nkjún xi nkú tsꞌín tjíhin 
nga cha̱nkjún, ko̱ nda nꞌes̱iuhu̱un xi nkú tsꞌín tjíhin nga nda nꞌes̱ihiṉ.

Bꞌi ̱tsꞌín tsakúya Pablo ̱mí kju̱a̱ha 
nga nꞌeṯjóhoná xinkiá̱

8 Najmi tu̱ chumi nihi xi katsjennu̱u. Tjoho̱on kju̱a̱tjo xinkiu̱. 
A̱tꞌaha̱ xi tjoho̱ xinkjín, kui xi títsꞌíntjusun ngayjee ̱kju̱a̱téxumaha̱ 
Ntia̱̱ná. 9 Bꞌi ̱tsꞌín tjítꞌa kju̱a̱téxumoo̱: “Najmi tu̱ chꞌatꞌaihi ̱chjií̱hiṉ. 
Najmi tu̱ nꞌekꞌiein anim̱a̱. Najmi tu̱ nꞌei ndyjé. Najmi tu̱ fasihiṉ ni 
xi tjíhiṉ xu̱ta̱.” Kui kju̱a̱téxumoo̱ ko̱ ngayjee ̱kju̱a̱téxuma xingisoo̱ 
nkuhú bichú majihiṉ kju̱a̱téxuma xuꞌbi:̱ “Nꞌeṯjóí xu̱ta̱hi ̱xi nkú tsꞌín 
tjohi yjohi.̱” 10 Xi tjoho̱ xinkjín, kui xi najmi chꞌon títsꞌíhiṉ. Kui nga 
bichútjusuhun kju̱a̱téxumoo̱ a̱jihiṉ xu̱ta̱ xi tjíhiṉ ra̱ kju̱a̱tjo.

11 Bꞌa̱ nꞌo̱o a̱tꞌaha̱ yo nis̱tjin xi kichꞌaá ndꞌa̱i.̱ Ja chu̱ba̱ha̱ nga 
nꞌeḵjꞌáha̱á yjoná nga ku̱iṉtsu̱ba̱ ndaá. Ja ꞌyún chuba ndyjaha̱ ndꞌa̱i ̱
nkꞌie nga Ntia̱̱ná tsꞌií̱nkꞌankiná. Najmi bꞌa̱ ta̱ tjín ndyjaha̱ ra̱ xi nkúhu 
nkꞌie nga kisꞌejinná. 12 Ja ma ku̱ic̱húhú chu̱ba̱. Najmi ta̱ nꞌehená 
ngatitsun, a̱taha̱ nkꞌie nga ngatitsun nꞌeé, bꞌa̱ joyaha xi nkúhu tsa má 
jyuu̱n tintsu̱ba̱á. Ni xi nda nꞌeé̱. Kui xi bꞌa̱ ta̱ joyaha xi nkúhu tsa má 
ndzjen tintsu̱ba̱á. Kꞌúéndaá yjoná tu̱ xi ku̱iṉimajíhinná má ndzjeeṉ.

13 Kixi ̱tankínka̱á yjoná xi nkúhu xu̱ta̱ xi tjíma nga nis̱tjiu̱n. 
Najmi ku̱iṉtsu̱ba̱á tsa tu̱ xi sꞌiẖiná ko̱ chiṉeé̱. Najmi tjíhin nga 

chu̱ba̱ súntuko̱náá xinkiá̱ ko̱ tsa nꞌej̱nu nꞌeṯꞌaá. Ko̱ ta̱ ndaha najmi 
tu̱ bixkjanka̱á xinkiá̱ ko̱ tsa ka̱ma xin kꞌaán ni xi tjíhiṉ. 14 Tu̱ sa ní 
tiṉúngijiun yjonu̱u Nda̱ Ntia̱̱ná Jesucristo̱ ko̱ najmi tu̱ nꞌenkjíntakꞌun 
xi nkú tsꞌín nꞌeẖenu ni xi mjehe ̱yjoninte ngatitsuu̱n.

Bꞌi ̱tsꞌín tsakúya Pablo ̱nkꞌie nga najmi 
tjíhin nga nꞌeḵꞌanjiá jé xinkiá̱

14  Nda nꞌeḵjóhoo̱n xi najmi ndjá síjñajin xi nkú tsꞌín sꞌejinná, ko̱ 
najmi tu̱ bꞌesikoo̱ nga̱tꞌaha̱ xi nkú tsꞌín tsꞌínnkjinkꞌun. 2 Tjín xi 

bꞌa̱ tsꞌín sꞌejihiṉ nga ma kjine tu̱ mí nichinehé ni, ko ̱tjín ngá xi najmi 
ndjá síjñajin xi nkú tsꞌín sꞌejinná kui nga tu̱ xka̱há kjinehe. 3 Xi kjine tu̱ 
mí nichinehé ni najmi tjíhin nga chꞌon tsꞌín ku̱a̱seẖe ̱xi bꞌéchꞌoho ̱yjoho̱ ni 
xi kjine. Ko ̱xi bꞌéchꞌoho ̱yjoho̱ ni xi kjine najmi tjíhin nga tsꞌií̱nkꞌanji jé xi 
kjine tu̱ mí nichinehé ni. Bꞌi ̱iṉcha katsꞌín a̱tꞌaha̱ Ntia̱̱ná ja kitsꞌínkjáíhiṉ 
nga joo.̱ 4 ¿Yáha ji xi tínꞌekꞌanjihinni jé nda̱ musu̱hu̱ xi kjꞌa̱í? Tsa ndjá síjña 
nda̱ musu̱ ko ̱tsa tísaténki, Nda̱ Ntia̱̱ha̱ kjinehe ̱ni xuꞌbo̱. Tu̱nga ndjáhá 
ku̱a̱sij̱ña, a̱tꞌaha̱ tjíhiṉ ngaꞌyún Nda̱ Ntia̱̱ná nga ndjá tsꞌií̱nkasíjñaha̱.

5 Tjín xi bꞌa̱ maha̱ nga ꞌyún nkjún sa nku nis̱tjin nga kjꞌa̱í nis̱tjin, 
ko ̱tjín ngá xi tu̱ nku chu̱ba̱ maha̱ nis̱tjiu̱n. Nkúnkú tjíhin nga 
tsꞌií̱nnkjinkꞌun sisin xi nkú tsꞌín behe ̱kꞌun. 6 Xi benkjún nku nis̱tjin, kui 
xi bꞌa̱ tsꞌín tu̱ xi benkjúhun Nda̱ Ntia̱̱ná. Ko̱ xi kjine tu̱ mí nichinehé ni, 
kui xi bꞌa̱ tsꞌín tu̱ xi benkjúhun Nda̱ Ntia̱̱ná. Tsjáha̱ mábꞌa̱chjíhi ̱Ntia̱̱ná 
nga̱tꞌaha̱ nichinehe.̱ Ko̱ xi bꞌéchꞌoho ̱yjoho̱ ni xi kjine, kui xi bꞌa̱ tsꞌín tu̱ 
xi benkjúhun Nda̱ Ntia̱̱ná ko ̱ta̱ tsjáha̱ mábꞌa̱chjíhi ̱Ntia̱̱ná.

7 Najmi tjín a̱jinná xi kuenta̱ tsꞌe ̱suba tíjña tíkꞌuhun ko̱ tsa 
kuenta̱ tsꞌe ̱suba ꞌmehe. 8 Tsa tintsu̱ba̱ tíkꞌaán, Nda̱ Ntia̱̱ná tintsu̱ba̱ 
tíkꞌuhunná. Ko̱ tsa tíbayaá, Nda̱ Ntia̱̱ná tíbayahaná. Kui bꞌa̱ maha, 
ndaha tsa tintsu̱ba̱ tíkꞌaán ko̱ ndaha tsa tíbayaá, Nda̱ Ntia̱̱ná tsꞌeṉá. 
9 A̱tꞌaha̱ kui kju̱a̱ha kꞌiehen Cristo̱ ko̱ jꞌáíya ngáha̱ ra̱ ngabayoo̱, tu̱ xi 
bꞌa̱ tsꞌín ka̱maha Nda̱ Ntia̱̱ha̱ xu̱ta̱ kꞌieṉ ko̱ xi tjíntu tíkꞌuu̱n.

10 Ko̱ máha ji, ¿á ji tíchasehe ̱ri ̱tsa nda ko̱ tsa najmi nda títsꞌíhin 
nda̱ ntsꞌei? Ko̱ ta̱, ¿á kinte nꞌesjeheni nda̱ ntsꞌei? Katumankjihin nga 
ndyjun nkini ̱ku̱a̱seẖe ̱Ntia̱̱ná mí nihi xi kinꞌeé nga nkúkáá. 11 Bꞌi ̱tsꞌín 
tjítꞌa éheṉ Ntia̱̱ná:

Ahán xi tíij̱ña tíkꞌan, títsu Ntia̱̱ná.
Ku̱a̱siṉkúnchꞌin ngayjee ̱xu̱ta̱ nginkán,
ko̱ ngayjee ̱tsꞌií̱nkie yjoho̱ nga an xi Ntia̱̱.

12 Kui bꞌa̱ maha, nga nkúnkáá nꞌeḵjasꞌeheé̱n kuenta̱ Ntia̱̱ná ni xi kinꞌeé.

Bꞌi ̱tsꞌín tsakúya Pablo ̱nkꞌie nga najmi 
tjíhin nga nꞌeṉdyjajihií̱n xinkiá̱

13 Kui nga najmi ta̱ chasehe ̱ra̱á tsa nda ko̱ tsa najmi nda ni xi 
títsꞌín xinkiá̱. Tu̱ sa ní cha̱so̱o xi nkú tsꞌín najmi nꞌeṉdyjajihu̱un nda̱ 

ntsꞌo ko̱ xi nkú tsꞌín najmi nꞌeḵijnejiun ngatitsun. 14 Sꞌejinna Nda̱ 
Ntia̱̱ná Jesu ko̱ be nga ndaha nku ni najmi chu̱ntí nginku̱n. Tu̱nga tsa 
tjín xi: “Chu̱ntí ni xuꞌbi ̱nginku̱n”, tsa ku̱iṯsu̱, tu̱ nginku̱n ndo̱hó chu̱ntí 
niu̱.

15 Tu̱nga tsa tu̱ nga̱tꞌaha̱ ni xi tíchinei títsꞌínndyjajihiṉ ra̱ yjoho̱ 
nda̱ ntsꞌei, najmi ta̱ tínꞌetjóhoni nda̱ ntsꞌei ma. Najmi tu̱ ꞌba̱iṉtei tsa 
tu̱ nga̱tꞌaha̱ nichinehi ̱ndyja̱ha xu̱ta̱ xi kꞌienntjáíhi Cristo.̱ 16 Najmi 
tu̱ ꞌba̱iṉto tsa chꞌon tsꞌín ku̱iṉchja̱yane xu̱ta̱ ni xi nꞌekjóho̱on nga 
nda. 17 A̱tꞌaha̱ ni xi chiṉeé̱ ko̱ ni xi sꞌiá̱ najmi chumi ni chjíhi ̱ra̱. 
Nkꞌie ní Espiriṯu̱ Santo̱ tsjáná nga na̱xu̱ ku̱iṉtsu̱ba̱á nginku̱n Ntia̱̱ná 
ko̱ nga sꞌeṉá kju̱a̱jyu ko̱ kju̱a̱tsjo, kui ní ni xuꞌbi ̱xi bakúchji nga ja 
tsitjasꞌeṉjián nga Ntia̱̱ná tíbatéxumaná. 18 Xi bꞌa̱ tsꞌín tíjña nginku̱n 
Cristo̱, kui nii ̱xi tsjoho̱ Ntia̱̱ná ko̱ xu̱ta̱ ta̱ nda tsꞌín nchja̱yanehe.̱

19 Kui bꞌa̱ maha, tiṉchísjaihiná xi nkú tsꞌín sꞌeẖená kju̱a̱jyu ko̱ xi 
nkú tsꞌín ku̱is̱iṉka̱á xinkiá̱ nga sa̱ájián ni xi tsꞌe ̱Ntia̱̱ná. 20 Najmi tu̱ 
nga̱tꞌaha̱ nichinehi ̱nꞌekatsúhunni xá xi títsꞌín Ntia̱̱ná a̱jihiṉ xu̱ta̱ xi 
tsꞌe.̱ Kju̱axi ̱kjáíhin nga je nginku̱n Ntia̱̱ná ngayjee ̱nichine xi tjín, 
tu̱nga najmi ndahá tjín tsa chiṉei̱ ̱nichine xi tsꞌií̱nkijnejihiṉ ngatitsun 
xu̱ta̱ xingisoo.̱ 21 Tu̱ sahá nda nꞌei̱ ̱tsa najmi chiṉei̱ ̱yjo ko̱ tsa najmi 
sꞌi ̱binu̱ ko̱ tsa najmi nꞌei̱ ndaha nku ni xi tsꞌií̱nkijnejihiṉ ngatitsun já 
ntsꞌei.

22 Xi nkú tsꞌín sꞌejihin ni xuꞌbi,̱ tu̱ ji bꞌa̱ tsꞌín kasꞌejihín ri nginku̱n 
Ntia̱̱ná. ¡Á bꞌa̱ nda tjíhin tsꞌe ̱xi behe ̱kꞌun nga nda tjín ni xi títsꞌín ko̱ 
najmi títsꞌínnijéhe ̱ra̱ kju̱a̱nkjintakꞌuhu̱n a̱skahan! 23 Tu̱nga xi jo jan 
tímaha̱ nga tíkjine tsa mí nihi, ta̱ kuihi títsꞌínkꞌanji jé yjoho, a̱tꞌaha̱ 
najmi títsꞌín xi nkú tsꞌín sꞌejihiṉ. A̱tꞌaha̱ ngayjee ̱ni xi nꞌeé xi fi kontra̱ 
xi nkú tsꞌín sꞌejinná Ntia̱̱ná, kui xi ngatitsun.

Bꞌi ̱tsꞌín tsakúya Pablo ̱nkꞌie nga tjíhin nga 
ku̱is̱iṉka̱á xinkiá̱ tu̱ xi saájihinná ni xi sꞌejinná

15  Ñá xi ja ndjá tinchajián xi nkú tsꞌín sꞌejinná najmi tu̱ nꞌeé̱ 
ni xi tu̱ ñá tsjo su̱ba̱háná. Tjíhin ni nga nꞌeḵjáíhií̱n xi najmi 

kjee̱ ndjá tíiṉchajin xi nkú tsꞌín sꞌejinná. 2 Nga nkúnkáá tjíhin nga 
nꞌeé̱ ni xi tsjoho̱ xinkiá̱ ko̱ ni xi ngandaha̱ nꞌeé̱, tu̱ xi sa̱ájihin xi nkú 
tsꞌín sꞌejinná. 3 A̱tꞌaha̱ ko̱ ta̱ Cristo̱ najmi ni xi tsjoho̱ kitsꞌín. Ni xi tjítꞌa 
ní éheṉ Ntia̱̱ná má bꞌa̱ títsu kitsꞌínkjáíhiṉ: “Én chꞌon tsu xi kitsúhi 
xu̱ta̱, kui xi jꞌaisaténa.” 4 Ni xi kisꞌetꞌa nis̱tjin nkꞌie, kisꞌetꞌa tu̱ xi ku̱a̱kú 
niy̱áhaná. A̱tꞌaha̱ a̱jin xu̱ju̱n éheṉ Ntia̱̱ná sakújinná kju̱a̱tsenta ko̱ 
sakú nga̱ꞌyúnná tu̱ xi chúyaha̱ ra̱á ni xi tsjáná Ntia̱̱ná.

5 Ntia̱̱ná xi tsjáná kju̱a̱tsenta ko̱ tsjá ngaꞌyúnná, kui xi katsjánu̱u 
nga nkuhú nꞌeṉkjínkꞌun xi nkú tsꞌín tjíyaha̱ Cristo̱ Jesu. 6 Nkuhú kasꞌeya 
anim̱a̱nu̱u ko̱ nkuhú katuma nta̱nu̱u. Bꞌa̱ tsꞌín nꞌeḵiehenu yjonu̱u nga 
tjíhiṉ kju̱a̱chánka Ntia̱̱ha̱ ko̱ Na̱ꞌmihi ̱Nda̱ Ntia̱̱ná Jesucristo̱.

Bꞌi ̱tsꞌín tsakúya Pablo ̱nkꞌie nga xu̱ta̱ xi najmi ntje ̱
judio ̱tjeẖeṉ ra̱ tsichujíhiṉ én nda tsuhu̱ Cristo̱

7 Kui bꞌa̱ maha, bꞌi ̱ngján nda nꞌeḵjáíhiṉ ru̱u xinkiu̱ xi nkú tsꞌín 
nda kitsꞌínkjáínnu̱u Cristo̱, tu̱ xi sꞌej̱ña chjihi kju̱a̱chánkaha̱ Ntia̱̱ná. 
8 A̱tꞌaha̱ an bꞌa̱ tíxinnu̱u. Jꞌai Cristo̱ ngandaha̱ xu̱ta̱ xi ntje ̱judio̱ tjeẖeṉ 
ra̱. Tsakúchji nga tsꞌín Ntia̱̱ná ni xi kitsú nga tsꞌií̱n. Jꞌai tsꞌíntjusun ni 
xi kitsúya títjuhu̱n Ntia̱̱ná ntje ̱cháha̱ xu̱ta̱ judio̱. 9 Bꞌa̱ tsꞌín ko̱ ta̱ xu̱ta̱ 
xi najmi ntje ̱judio̱ tjeẖeṉ ra̱ tsꞌií̱nkie yjoho̱ nga tjíhiṉ kju̱a̱chánka 
Ntia̱̱ná, a̱tꞌaha̱ ko̱ ta̱ kui kichase nim̱a̱ha̱ xi nkú tsꞌín tjítꞌa éheṉ 
Ntia̱̱ná:

Kui nga xínyahana kju̱a̱chánkahi ̱a̱jihiṉ xu̱ta̱ xi tjíntu a̱sunntee,̱
ko̱ séhe nga tsꞌintsjoho.

10 Ko̱ bꞌa̱ ta̱ tsꞌín tjítꞌa ya:
Jun xu̱ta̱ xi tintsu̱bo̱o a̱sunntee,̱ nꞌeṯsjoko̱o xu̱ta̱ha̱ Ntia̱̱ná.

11 Ko̱ bꞌa̱ ta̱ títsu sa:
Nꞌeṯsjoho̱o Ntia̱̱ná ngayjee ̱xu̱ta̱ xi tjíntu a̱sunntee.̱
Cha̱ninkꞌo Ntia̱̱ná ngayjee ̱xu̱ta̱ na̱xiṉantá xi tjín.

12 Ko̱ bꞌa̱ ta̱ tsꞌín yꞌétꞌa nda̱ profeta̱ Isaia̱:
Stjúkjá nda̱ xi ka̱ma kja̱ma̱ha̱ Isai,
nda̱ xi kjꞌu̱a̱ítéxumaha̱ xu̱ta̱ xi tjíntu a̱sunntee,̱
kui ka̱ma ꞌyún takꞌun xu̱ta̱.

13 Ntia̱̱ná xi tíma ꞌyún takꞌaán, kui xi katsꞌíntsejínyje anim̱a̱nu̱u 
kju̱a̱tsjo ko̱ kju̱a̱jyu, jun xi sꞌejinnu̱u Ntia̱̱ná. Katsjá ngaꞌyúnnu̱u 
Espiriṯu̱ Santo̱ tu̱ xi tu̱ nku ndjáhá ku̱iṉchajihinnu ni xi tíchuyóho̱o.

Bꞌi ̱tsꞌín tsakúya Pablo ̱nkꞌie nga kui 
xi nku nda̱ postru̱ xi tsꞌínxájihiṉ xu̱ta̱ 

xi najmi ntje ̱judio ̱tjeẖeṉ ra̱
14 Behe ̱kꞌan, já ntsꞌe, nga kitsejíhiṉnu̱u kju̱a̱nda ko̱ kju̱a̱nkjinkꞌun, 

tu̱ xi ka̱ma kꞌu̱a̱i ̱niy̱áha̱ ru̱u xinkiu̱. 15 Tu̱nga tjíhín ni xi tíma kꞌan 
tíbꞌetꞌá xu̱ju̱nnu̱u ei̱ ̱tu̱ xi najmi nꞌec̱hayahanu. A̱tꞌaha̱ Ntia̱̱ná kitsjána 
kju̱a̱nda xuꞌbi ̱16 nga an xi tsꞌinxátꞌaha̱ Cristo̱ Jesu ngandaha̱ xu̱ta̱ xi 
najmi ntje ̱judio̱ tjeẖeṉ ra̱. Tíbꞌenij̱míhi ̱én nda tsuhu̱ Ntia̱̱ná xu̱ta̱ xi 
najmi ntje ̱judio̱ tjeẖeṉ ra̱ tu̱ xi ku̱ic̱hú maha chje ̱xi tsjoho̱ Ntia̱ná, 
chje ̱xi títsꞌín tsje Espiriṯu̱ Santo̱.

17 Tsjo mana nga nchjanij̱míya xá xi kitsjána Cristo̱ Jesu nga 
tsꞌinxátꞌaha̱ Ntia̱̱ná. 18 A̱tꞌaha̱ najmi ma kꞌan nchja ni xi kjꞌa̱í, tu̱ 
nkuhú xi nkú tsꞌín tsꞌínchjénna Cristo̱ tu̱ xi ku̱iṉtꞌéꞌéheṉ ra̱ Ntia̱̱ná 
xu̱ta̱ xi najmi ntje ̱judio̱ tjeẖeṉ ra̱. Cristo̱ tsꞌínchjén nta̱na̱ ko̱ xána̱ 
19 ko̱ nkjin tíkjá kju̱a̱nkjún xi bakúchji ngaꞌyúhu̱n. Ngaꞌyúhu̱n Espiriṯu̱ 
Santo̱ bꞌa̱ títsꞌíu̱n. Bꞌa̱ tsꞌín jehena nga yꞌenij̱míá én nda tsuhu̱ Cristo̱ 
nanki Jerusalen ko̱ santaha má nga ꞌmi Iliric̱o̱.

20 Yꞌenij̱míá én nda tsuhu̱ Cristo̱ a̱nte má nga najmi kjee̱ chꞌa 
bꞌénij̱míhi.̱ Bꞌa̱ kitsꞌian a̱tꞌaha̱ najmi kama mjena yꞌesún saha̱ xá xi 
kikꞌatutsꞌiẖiṉ xu̱ta̱ xi kjꞌa̱í. 21 Tu̱ sa ní títsꞌian xi nkú tsꞌín tjítꞌa éheṉ 
Ntia̱̱ná:

Xi najmi kjee̱ ꞌmiyaha̱ yáha kui, kui xi sku̱eẖe.̱
Ko̱ xi najmi kjee̱ ntꞌé yáha kui, kui xi ka̱mankjihiṉ.

Bꞌi ̱tsꞌín kitsúya Pablo ̱nkꞌie nga mjehe ̱
ngu̱a̱is̱ehe ̱xu̱ta̱ niṉku̱ Roma̱

22 Nkjin niy̱á najmi kisakú niy̱ána nga ka̱ma kfínseheṉu̱u, 23 tu̱nga 
ndꞌa̱i ̱ja kama ndju̱úna xá xi títsꞌian a̱nte xi tjín ei̱ ̱ko̱ ta̱ ja tjíhiṉ nú 
nga mjena kfínsenu̱u. 24 Kui nga mjehena nga skuenu̱u nkꞌie nga kfíán 
España̱, a̱tꞌaha̱ mjena yo̱ kfian. Tsjo ka̱mana nga kúátej̱ñajinnu̱u 
chuba nis̱tjin. Nkꞌie nga kjꞌu̱a̱ yo̱, tis̱iṉkoṉú nga tsꞌinndja̱á niy̱ána̱.

25 Tu̱nga ndꞌa̱i ̱nanki Jerusalen tífia. Xu̱ta̱ xi kikjꞌátsꞌe ̱Ntia̱̱ná 
kfíiṉsiṉka̱ yo̱. 26 A̱tꞌaha̱ ngayjehe kꞌun xu̱ta̱ niṉku̱ xi tjín a̱nte 
Macedonia̱̱ ko̱ a̱nte Akaya̱ iṉcha kitsꞌínsun to̱on tu̱ xi tsꞌií̱nkjihi ̱ra̱ 
xu̱ta̱ xꞌa̱n xi kikjꞌátsꞌe ̱Ntia̱̱ná xi tjíntu Jerusalen. 27 Tsjo kamaha̱ nga 
bꞌa̱ iṉcha kitsꞌín. Ko̱ kju̱axi ̱nga tjeẖeṉ tsꞌe ̱xu̱ta̱ xuꞌbo̱. A̱tꞌaha̱ ndꞌa̱i ̱
títsꞌínkjáíhiṉ xu̱ta̱ xi najmi ntje ̱judio̱ tjeẖeṉ ra̱ ni xi tsꞌe ̱Ntia̱̱ná, ni 
xi Ntia̱̱ná kitsjáha̱ xu̱ta̱ xi ntje ̱judio̱ tjeẖeṉ ra̱. Kui nga xi najmi ntje ̱
judio̱ tjeẖeṉ ra̱ tjíhin nga ku̱a̱siṉkoẖo nga ku̱a̱kjányako̱ xu̱ta̱ xi ntje ̱
judio̱ tjeẖeṉ ra̱ ni xi tjíhiṉ ei̱ ̱a̱sunntei.̱ 28 Kui bꞌa̱ maha, nkꞌie nga 
ja ka̱ma ndju̱úhuna xá xuꞌbi ̱ko̱ nkꞌie nga ja tsꞌinkjasꞌen ni xi kama 
ñjakúu̱, a̱sꞌa̱íhí ní kfíán España̱ ko̱ kjꞌu̱a̱ má nga tintsu̱bo̱o. 29 Be nga 
Cristo̱ tu̱ xí ndahá tsꞌií̱nkoṉá nkꞌie nga ka̱ma ñjakáá.

30 Jun já ntsꞌe, nga̱tꞌaha̱ Nda̱ Ntia̱̱ná Jesucristo̱ ko̱ nga̱tꞌaha̱ kju̱a̱tjo 
xi tsjáná Espiriṯu̱ Santo̱ tíbankinu̱u nga chu̱bantjainú nginku̱n Ntia̱̱ná. 
Bꞌa̱ tsꞌín nꞌeḵoẖonú ngaꞌyún. 31 Tiṉchíhu̱u nga najmi tu̱ kasatéjña xu̱ta̱ 
xi najmi sꞌejihiṉ Nda̱ Ntia̱̱ná xi tjíntu a̱nte Judea̱. Ko̱ ta̱ tiṉchíhu̱u 
nga xu̱ta̱ xi kikjꞌátsꞌe ̱Ntia̱̱ná xi tjíntu nanki Jerusalen nda tsꞌín 
tsꞌií̱nkjáíhiṉ ni xi kfínkoẖo.̱ 32 Bꞌa̱ tsꞌín tsjo tjíhinna nga ku̱ic̱husenu̱u 
ko̱ tsꞌinkjꞌáíya ic̱hí kutju a̱jinnu̱u. Bꞌa̱ katuma tsa bꞌa̱ tsꞌín mjehe ̱
Ntia̱̱ná. 33 Ntia̱̱ná xi tsjáná kju̱a̱jyu katꞌejñajinnu̱u ngatentoo̱. Bꞌa̱ 
katuma.

Bꞌi ̱tsꞌín kikjaniñaha̱ Pablo ̱xu̱ta̱ niṉku̱ xi tjíntu Roma̱

16  Be na̱ nichjaá Febe.̱ Niṉku̱ xi tjín nanki Cencrea̱ tsꞌínxátꞌa. 
2 Nga̱tꞌaha̱ Nda̱ Ntia̱̱ná nda nꞌeḵjóho̱ón xi nkú tsꞌín tjíhin nga 

nꞌeé̱ ñá xi xu̱ta̱ha̱ Ntia̱̱ná mahaná. Tis̱iṉko̱o nga tjoho̱on tu̱ mí nihí ni 
xi machjéheṉ. A̱tꞌaha̱ nkjin ṉkjún xu̱ta̱ tsasinko̱ ko̱ ta̱ tsasinko̱na.

3 Tjoho̱on kju̱a̱suniñana̱ Priscila̱ ko̱ Akila̱, xi ta̱ títsꞌínxátꞌaha̱ 
Cristo̱ Jesu xi nkúhu an. 4 Najmi iṉcha kitsankjún tsa ku̱a̱yá nga̱tꞌana̱. 

Títsjaha̱ mábꞌa̱chjíhi ̱nga̱tꞌaha̱ ni xi iṉcha kitsꞌín. Najmi tu̱ nku an xi 
bꞌa̱ tíxian. Bꞌa̱ ta̱ tíiṉcha tsu ngayjee ̱xu̱ta̱ niṉku̱ xi najmi ntje ̱judio̱ 
tjeẖeṉ ra̱.

5 Tjoho̱on kju̱a̱suniñana̱ xu̱ta̱ niṉku̱ xi ma ñjakú niꞌyaha̱ Priscila̱ 
ko̱ Akila̱. Tjoho̱on kju̱a̱suniñana̱ Epeneto.̱ ꞌYún tjona ndo̱. A̱jihiṉ xu̱ta̱ 
xi tjín a̱nte Asia̱̱, kui xi tjun kisꞌejihiṉ Cristo̱. 6 Tjoho̱on kju̱a̱suniñana̱ 
Maria̱. ꞌYún tse xá xi kitsꞌín a̱jinnu̱u. 7 Tjoho̱on kju̱a̱suniñana̱ 
Androniko̱ ko̱ Junia̱̱s, xi ta̱ ntje ̱judio̱ tjeẖeṉ ra̱. Ta̱ kisꞌeyaꞌyúnka̱ 
nu̱ba̱yá jóo̱. Ta̱ já postru̱hú jóo̱ ko̱ yankjún. Kui tjun kisꞌejihiṉ Cristo̱ 
nga an.

8 Tjoho̱on kju̱a̱suniñana̱ Ampliato̱. ꞌYún tjona ndo̱ a̱tꞌaha̱ ta̱ sꞌejihiṉ 
Nda̱ Ntia̱̱ná. 9 Tjoho̱on kju̱a̱suniñana̱ Urbano,̱ kui xi nkúhu jiṉ ta̱ 
Cristo̱ títsꞌínxátꞌaha̱. Tjoho̱on kju̱a̱suniñana̱ Estakis̱. ꞌYún tjona ndo̱. 
10 Tjoho̱on kju̱a̱suniñana̱ Apeles̱, xi ja tsakúchji nga ꞌyún sꞌejihiṉ 
Cristo̱. Tjoho̱on kju̱a̱suniñana̱ xu̱ta̱ xinkjín Aristobu̱lo̱.

11 Tjoho̱on kju̱a̱suniñana̱ Herodio̱̱n, xi ta̱ ntje ̱judio̱ tjeẖeṉ ra̱. 
Tjoho̱on kju̱a̱suniñana̱ xu̱ta̱ xinkjín Narciso,̱ xi ta̱ sꞌejihiṉ Nda̱ Ntia̱̱ná. 
12 Tjoho̱on kju̱a̱suniñana̱ Trifena̱ ko̱ Trifosa̱, xi ta̱ títsꞌínxátꞌaha̱ Nda̱ 
Ntia̱̱ná. Tjoho̱on kju̱a̱suniñana̱ Persiḏa̱, xi ꞌyún tjona ko̱ xi ꞌyún tse xá 
xi kitsꞌín a̱tꞌaha̱ Nda̱ Ntia̱̱ná tjeṉki.

13 Tjoho̱on kju̱a̱suniñana̱ Rufo̱, xi Nda̱ Ntia̱̱ná jꞌájihiṉ, ko̱ na̱aha̱, xi 
ta̱ ko̱ an basehe ̱xi nkúhu tsa na̱ana̱ maha. 14 Tjoho̱on kju̱a̱suniñana̱ 
Asinkriṯo̱ ko̱ Flegonte ̱ko̱ Hermes̱ ko̱ Patroba̱s ko̱ Herma̱s ko̱ já ntsꞌeé 
xi tjíntujíhiṉ. 15 Tjoho̱on kju̱a̱suniñana̱ Filolo̱go̱ ko̱ Julia̱̱ ko̱ Nereo̱ ko̱ 
na̱ nichja ko̱ Olimpa̱s ko̱ ngayjee ̱xu̱ta̱ha̱ Ntia̱̱ná xi tjíntujíhiṉ.

16 Bꞌi ̱ngján súniñoho̱o xinkiu̱. Títsꞌínkjinu̱u kju̱a̱suniña ngayjee ̱
xu̱ta̱ niṉku̱ xi tsꞌe ̱Cristo̱.

17 Jun já ntsꞌe, tíbankinu̱u nga chúhu̱un yjonu̱u xi bakjánya 
xu̱ta̱ ko̱ xi tsꞌínndyjajihiṉ xu̱ta̱. Kui xi fi kontra̱ha̱ ni xi ja tsinchiyó. 
Nꞌe ̱tꞌaxíhu̱un yjonu̱u xu̱ta̱ xuꞌbo̱. 18 A̱tꞌaha̱ xi bꞌa̱ títsꞌín najmi 
títsꞌínxátꞌaha̱ Nda̱ Ntia̱̱ná Jesucristo̱. Ni xi tsjo níhi ̱tíiṉcha bangisjai. 
Én sin én nda nchja̱ nga bꞌana̱cha̱ha̱ xu̱ta̱ xi najmi kjee̱ ꞌyún 
mankjihiṉ ni xi tsꞌe ̱Ntia̱̱ná.

19 Ya tu̱ má xi tjeẖén ni nga tínuꞌyáꞌón. Kui nga tsjo mahana 
nga̱tꞌa tsꞌa̱jun ko̱ mjena nga ꞌyún ka̱mankjin sanu̱u ni xi nda ko̱ nga 
kuankín tꞌaxíhu̱un ni xi najmi ndoo̱. 20 Ntia̱̱ná xi tsjáná kju̱a̱jyu, kui 
xi tsꞌií̱n nga nꞌe ̱nganoẖo̱ nda̱nindoo̱. Kasꞌenu̱u kju̱a̱ndaha̱ Nda̱ Ntia̱̱ná 
Jesucristo̱.

21 Timoteo̱ títsꞌínkjinu̱u kju̱a̱suniña. Kui xi tjeṉkoṉa nga 
tínꞌexátꞌaiẖi ̱Jesucristo̱. Ta̱ títsꞌínkjinu̱u kju̱a̱suniña Lucio̱̱ ko̱ Jason ko̱ 
Sosipa̱teṟ, xi ta̱ ntje ̱judio̱ tjeẖeṉ ra̱.

22 Ko̱ ta̱ an Tercio̱̱ xi títsꞌinntá xi nkú tsꞌín títsuyana Pablo̱, 
títsꞌinkjínu̱u kju̱a̱suniña, an xi ta̱ sꞌejinna Nda̱ Ntia̱̱ná.

23 Gayo̱ títsꞌínkjinu̱u kju̱a̱suniña. Niꞌyaha̱ tíij̱ña. Yo̱ má nga ma 
ñjakú ngayjee ̱xu̱ta̱ niṉku̱. Ko̱ ta̱ títsꞌínkjinu̱u kju̱a̱suniña Erasto̱, xi 
tjíhiṉ xá nga fꞌátjo to̱ohoṉ xu̱ta̱ na̱ntio̱̱, ko̱ ta̱ nda̱ ntsꞌeé Cuarto̱.

24 Kju̱a̱ndaha̱ Nda̱ Ntia̱̱ná Jesucristo̱ katꞌejñajinnu̱u ngatento. Bꞌa̱ 
katuma.

Bꞌi ̱tsꞌín kitsꞌínkje Pablo ̱xu̱ju̱iṉ
25 Kanꞌetsjoho̱ Ntia̱̱ná. Kui xi ka̱maha̱ nga ndjá tsꞌií̱nkinchánu̱u 

xi nkú tsꞌín tíjña én nda tsuhu̱ Jesucristo̱ xi tíxinya ko̱ tíbꞌenij̱míá. 
Tísꞌejña chji ndꞌa̱i ̱ni xi kisꞌejña ꞌma nkúhu nú chá ján. 26 Ja tísꞌejña 
chji nii ̱xi nkú nga títsu xu̱ju̱hu̱n já profeta̱ ko̱ tínꞌekintꞌé ngayjee ̱xu̱ta̱ 
xi tjín a̱sunntee.̱ Bꞌa̱ kitsú Ntia̱̱ná xi tíjña tíkꞌun sín nga bꞌa̱ nꞌe ̱tu̱ xi 
sꞌej̱ihiṉ ra̱ ko̱ ku̱iṉtꞌéꞌéheṉ ra̱ ngayjee ̱xu̱ta̱.

27 Nga̱tꞌaha̱ Jesucristo̱ kasꞌejña chji síhin kju̱a̱chánkaha̱ Ntia̱̱, kui xi 
nku tutuu̱ ko̱ xi nkjinkꞌuu̱n. Bꞌa̱ katuma. 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Corinto̱

1  An Pablo̱, Ntia̱̱ná kitsꞌín mana nku nda̱ postru̱hu̱ a Jesucristo̱ 
a̱tꞌaha̱ bꞌa̱ tsꞌín kama mjehe.̱ An ko̱ nda̱ ntsꞌeé Sosteṉe ̱2 tísuniñaiẖi ̱

jun xu̱ta̱ niṉku̱hu̱ Ntia̱̱ná xi tintsu̱bo̱o nanki Corinto̱. Cristo̱ Jesu 
kitsꞌín nga Ntia̱̱ná kikjꞌátsꞌeṉu̱u. Kinchja̱nu̱u nga kju̱átsꞌeṉu̱u xi nkú 
ta̱ kitsꞌínko̱ ngatentee ̱xu̱ta̱ xi tu̱ má xi tjeẖén ni sꞌejihiṉ Nda̱ Ntia̱̱ná 
Jesucristo̱. Kui xi Nda̱ Ntia̱̱ná ko̱ ta̱ Nda̱ Ntia̱̱ha̱ xu̱ta̱ xuꞌbo̱.

3 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 
Ntia̱̱ná Jesucristo̱.

Bꞌi ̱tsꞌín tsjáha̱ Pablo ̱mábꞌa̱chjíhi ̱Ntia̱̱ná 
nkꞌie nga fꞌáítsjeheṉ xi nkú tsꞌín nda 

kitsꞌínko̱ho ̱Ntia̱̱ná xu̱ta̱ niṉku̱ Corinto̱
4 Teheṉte tsjaha̱ mábꞌa̱chjí Ntia̱̱ná nga fꞌáítsjenna jun, a̱tꞌaha̱ 

kisakúnu̱u kju̱a̱ndaha̱ Ntia̱̱ná. Cristo̱ Jesu kitsꞌín nga kisakúnu̱u kui 
niu̱. 5 Kitsꞌín nga kinꞌekjóho̱on ngayje tíkjá kju̱a̱nchiṉá xi tsjá Ntia̱̱ná. 
Kui kju̱a̱nchiṉóo̱ xi nkú tsꞌín tjíhin nga chu̱bo ko̱ xi nkú tsꞌín tjíhin 
nga ka̱mankjinnu̱u ni xi tsꞌe ̱Ntia̱̱ná. 6 Bꞌa̱ tsꞌín kisꞌejña chjihi a̱jinnu̱u 
nga kju̱axi ̱én nda tsuhu̱ Cristo̱ xi kisꞌenij̱mínu̱u.

7 Kui nga najmi ndyjatꞌaha̱nu̱u ndaha nku kju̱a̱nda xi tsjá Ntia̱̱ná 
nkꞌie nga tíchuyóho̱o nis̱tjin nga ku̱a̱kúchji yjoho̱ Nda̱ Ntia̱̱ná 
Jesucristo̱. 8 Ko̱ ndjá tsꞌií̱nkinchánu̱u Ntia̱̱ná santaha nis̱tjin xi fekuu̱, 
tu̱ xi najmi tjín ni xi nꞌeṉijéheṉu̱u nis̱tjin nkꞌie nga kjꞌu̱a̱í ngáha Nda̱ 
Ntia̱̱ná Jesucristo̱. 9 Tsꞌíntjusun Ntia̱̱ná ni xi tsu. Kui xi kinchja̱nu̱u nga 
nkuhú ka̱mako̱o Ntíhi,̱ kui xi Nda̱ Ntia̱̱ná Jesucristo̱.

Bꞌi ̱tsꞌín tsakúya Pablo ̱nkꞌie nga najmi nda tjín 
tsa najmi nkuhú kꞌu̱a̱ xinkjín xu̱ta̱ niṉku̱

10 Jun já ntsꞌe, ngajoho̱ Nda̱ Ntia̱̱ná Jesucristo̱ bꞌa̱ tíxinnu̱u nga 
nkuhú ni xi chu̱bo ko̱ nkuhú chꞌo̱o xinkiu̱. Nkuhú kasꞌeyanu̱u ko̱ 

Xu̱ju̱n xi tjun kitsꞌínkjihi ̱nda̱ 
postru̱ Pablo ̱xu̱ta̱ niṉku̱ Corinto̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

nkuhú ni xi nꞌo̱o. 11 Bꞌa̱ tíxian, já ntsꞌe, a̱tꞌaha̱ xinkjín Kloe kitsúyana 
nga kju̱a̱chán rú tjín a̱jinnu̱u. 12 Tjín rú a̱jinnu̱u xi: “An tjeṉnkia 
Pablo”̱, tíiṉcha tsu rú. Ko̱ rú tjín ngá xi: “An tjeṉnkia Apolo̱”, tíiṉcha 
tsu rú. Ko̱ ta̱ tjín rú ngá xi: “An tjeṉnkia Pedro̱”, tíiṉcha tsu rú. Ko̱ ta̱ 
tjín rú ngá kjꞌa̱í xi: “An tjeṉnkia Cristo̱”, tíiṉcha tsu rú.

13 Nga chasehe ̱ra̱á, ¿a tsakjányahá yjoho̱ Cristo̱? ¿A Pablo̱hó 
kisꞌetꞌa kruu̱ ngandanu̱u? ¿A Pablo̱hó kikjꞌátsꞌeṉu̱u nkꞌie nga 
kisaténtó? 14 Tsjaha̱ mábꞌa̱chjíhi ̱Ntia̱̱ná nga najmi tjín a̱jinnu̱u xi an 
tsatentá, nku tutuhú Krispo̱ ko̱ Gayo̱. 15 Bꞌa̱ tsꞌín najmi chꞌa xi bꞌa̱ 
ku̱iṯsu̱hu tsa an kikjꞌatsꞌa̱n.

16 Ta̱ tsatentá xinkjín nda̱ Estefa̱na̱. Najmi ta̱ fꞌáítsjehenna tsa tjín 
sa kjꞌa̱í xi tsatentá. 17 A̱tꞌaha̱ najmi kui xá xi kitsjána Cristo,̱ tsa xu̱ta̱ 
kuatentá. Nkꞌie ní kꞌuenij̱míá én nda tsuhu̱, kui ní xáha xi kitsjána. Ko̱ 
najmi én na̱nka̱ tsꞌinchjén nga nchja, tu̱ xi najmi nku én tiya ka̱maha 
ngabayaha̱ Cristo̱ tꞌa kruu̱.

Bꞌi ̱tsꞌín tsakúya Pablo ̱nkꞌie nga a̱jihiṉ ni 
xi kitsꞌín Cristo ̱kisꞌejña chji ngaꞌyúhu̱n 

ko ̱kju̱a̱nkjintakꞌuhu̱n Ntia̱̱ná
18 Én xi sꞌenij̱mí nga̱tꞌa tsꞌe ̱xi nkú tsꞌín kꞌien Cristo̱ tꞌa kruu̱, kui 

xi tu̱ a éhén maha̱ xu̱ta̱ xi tíndyja. Tu̱nga máha ñá xi kinꞌekꞌankiná, 
ngaꞌyúhu̱n Ntia̱̱ná maná kui éeṉ. 19 A̱tꞌaha̱ bꞌi ̱títsu Ntia̱̱ná má nga 
tjítꞌa xu̱ju̱n:

Tsꞌinndyja kju̱a̱nkjintakꞌuhu̱n já xi na̱nka̱ tsꞌínnkjinkꞌun.
Tsꞌinndyjajian xi nkú tsꞌín tsꞌínnkjinkꞌun já nkjinkꞌuu̱n.

20 ¿Yá nda̱ xi na̱nka̱ tsꞌínnkjinkꞌun? ¿Yá nda̱ xi tu̱ xí mahá ra̱ xu̱ju̱n? 
¿Yá nda̱ xi maha̱ nchja̱nij̱míyaha ni xi tjín a̱sunntei?̱ Tu̱ a nihí kitsꞌín 
ma Ntia̱̱ná kju̱a̱nkjintakꞌun na̱nka̱ xi tjín a̱sunntee.̱ 21 A̱tꞌaha̱ a̱jin 
kju̱a̱nkjintakꞌun na̱nka̱ha̱ Ntia̱̱ná yꞌénda nga najmi kju̱a̱nkjintakꞌun 
xi tjíhiṉ xu̱ta̱ sku̱eḵoẖo̱ ra̱. Kama mje níhi ̱nga xu̱ta̱ xi sꞌej̱ihiṉ én xi 
tísꞌenij̱míu̱, nga kui xi tsꞌií̱nkꞌanki, én xi tu̱ a éhén maha̱ xu̱ta̱.

22 Xu̱ta̱ xi ntje ̱judio̱ tjeẖeṉ ra̱ mjehe ̱sku̱e ̱kju̱a̱nkjúhu̱n Ntia̱̱ná, ko̱ 
xi najmi ntje ̱judio̱ tjeẖeṉ ra̱ mjehe ̱ku̱a̱sínñjuhu̱ nku kju̱a̱nkjinkꞌun 
na̱nka̱. 23 Tu̱nga jiṉ, nga kisꞌetꞌa kruu̱ Cristo̱ tíbꞌenij̱míi.̱ Kui nii ̱xi 
najmi sasíhiṉ xu̱ta̱ xi ntje ̱judio̱ tjeẖeṉ ra̱ ko̱ tu̱ a éhén maha̱ xu̱ta̱ xi 
najmi ntje ̱judio̱ tjeẖeṉ ra̱.

24 Tu̱nga máha xu̱ta̱ xi Ntia̱̱ná kinchja̱ha̱ nga kju̱átsꞌe, ndaha tsa 
xi ntje ̱judio̱ tjeẖeṉ ra̱ ko̱ ta̱ ndaha tsa xi najmi ntje ̱judio̱ tjeẖeṉ ra̱, 
kui xi tsꞌínkjáíhiṉ nga a̱jihiṉ Cristo̱ tsakúchji Ntia̱̱ná ngaꞌyúhu̱n ko̱ 
kju̱a̱nkjintakꞌuhu̱n. 25 A̱tꞌaha̱ ni xi yꞌénda Ntia̱̱ná xi tu̱ a nihí maha̱ 
xu̱ta̱, ꞌyún tjín saha̱ sin nkꞌie nga ni xi tsꞌínnkjinkꞌun xu̱ta̱. Ko̱ má bꞌa̱ 
maha̱ xu̱ta̱ nga tsꞌínnkjinkꞌun nga najmi tjíhiṉ ngaꞌyún Ntia̱ṉá, yo̱ ní 
ꞌyún bakúchji ngaꞌyúhu̱n nga ngaꞌyún xi tjíhiṉ xu̱ta̱.

26 Jun já ntsꞌe, nꞌeḵjꞌáítsjon xi nkú tsꞌín kinchja̱nu̱u Ntia̱̱ná nga 
kju̱átsꞌeṉu̱u. Najmi nkjin mahanu xi yaha̱ nga nkjinkꞌun. Najmi nkjin 
mahanu xi já kꞌaku̱. Najmi nkjin mahanu xi nkꞌa tjo̱on. 27 Tu̱nga xi tu̱ 
a xu̱ta̱há maha̱ xu̱ta̱, kui xi jꞌájin Ntia̱̱ná tu̱ xi tsjáha̱ ra̱ kju̱a̱suba já 
nkjinkꞌuu̱n. Ko̱ jꞌájin xu̱ta̱ xi ̱najmi chumi ni chjíhi ̱ra̱ nginku̱n xu̱ta̱ tu̱ 
xi tsjáha̱ ra̱ kju̱a̱suba já xi nkꞌa tjeṉ. 28 Ta̱ jꞌájin xu̱ta̱ xi najmi bꞌachjíhi ̱
ra̱ xu̱ta̱ ko̱ xi najmi nda tíꞌmihi.̱ Ta̱ jꞌájin santaha ni xi najmi kjee̱ tjín 
tu̱ xi kjéxihin ni xi ja tjín. 29 Bꞌa̱ kitsꞌín Ntia̱̱ná tu̱ xi najmi chꞌa nkꞌa 
ka̱ma kꞌu̱a̱sjehe yjoho̱ nginku̱n.

30 Tu̱nga nkuhú kitsꞌín makoṉu̱u Ntia̱̱ná Cristo̱ Jesu ko̱ kitsꞌín nga 
Cristo̱ tsichu ma kju̱a̱nkjintakꞌunná. Nga̱tꞌaha̱ ni xi kitsꞌín Cristo̱ na̱xu̱ 
tsichu maá nginku̱n Ntia̱̱ná, kikjꞌátsꞌeṉá ko̱ yꞌéchjíntjai jéná. 31 Kui bꞌa̱ 
maha, xi nkú tsꞌín tjítꞌa éheṉ Ntia̱̱ná: “Xi nkꞌa kꞌu̱a̱sje yjoho,̱ nga̱tꞌaha̱ 
ní ni xi kitsꞌínkoẖo̱ Ntia̱̱ná, kui ní nga̱tꞌaha̱ nga nkꞌa katꞌasjehe yjoho.̱”

Bꞌi ̱tsꞌín kitsꞌínkjáítsjeheṉ Pablo ̱xu̱ta̱ niṉku̱ Corinto ̱
xi nkú tsꞌín yꞌénij̱míhi ̱én nda tsuhu̱ Cristo̱

2  Já ntsꞌe, nkꞌie nga tsichukꞌienij̱mínu̱u én xi Ntia̱̱ná tíbꞌéjña chji 
ndꞌa̱i,̱ najmi én tsjo tsu kitsꞌinchjén ko̱ tsa én xi na̱nka̱. 2 Najmi 

kama mjena tsa kjꞌa̱í nihi kinchja a̱jinnu̱u. Nku tutuhú Jesucristo̱ 
kinchjanij̱míya ko̱ á kruu̱ kꞌientꞌáha.

3 Nkꞌie nga tsátej̱ñajinnu̱u najmi nda̱ chánka kamana yjona̱. 
Títsankjun níná ko̱ xí tíbꞌatsénkjúnná. 4 Ko̱ nkꞌie nga yꞌenij̱mínu̱u ko̱ 
tsakuyánu̱u éheṉ Ntia̱̱ná, najmi kitsꞌinchjén én nkjinkꞌun xi sꞌejihiṉ 
xu̱ta̱. Espiriṯu̱hu̱ ní Ntia̱̱ná ko̱ ngaꞌyúhu̱n Ntia̱̱ná yꞌejñá chjikoẖona 
ni xi kinchja, 5 tu̱ xi sꞌej̱ihiṉnu̱u Ntia̱̱ná xi tjíhiṉ ngaꞌyún, najmi 
kju̱a̱nkjinkꞌuhu̱n xu̱ta̱.

Bꞌi ̱tsꞌín tsakúya Pablo ̱nkꞌie nga Espiriṯu̱hu̱ 
Ntia̱̱ná xi yꞌéjña chjiná kju̱a̱nkjinkꞌuhu̱n Ntia̱̱ná

6 Tu̱nga a̱jihiṉ ní xu̱ta̱ xi ja tsichu mankjihiṉ ni xi tsꞌe ̱Ntia̱̱ná 
kju̱a̱nkjinkꞌun nꞌechjéiṉ nkꞌie nga chubako̱i.̱ Najmi kju̱a̱nkjinkꞌun xi 
tsꞌínchjén xu̱ta̱ nꞌechjéiṉ nga chubai,̱ ko̱ ta̱ ndaha najmi kju̱a̱nkjinkꞌun 
xi tsꞌínchjén já xi batéxuma nꞌechjéiṉ, já xi ndyja̱ ndyjun nkini.̱ 7 Nkꞌie 
ní bakuyái ̱éheṉ Ntia̱̱ná, chubanij̱míyai ̱ni xi kitsꞌínnkjinkꞌun Ntia̱̱ná 
nga yꞌéjña ꞌma. Kui niu̱ xi yꞌénda Ntia̱̱ná kintehe ̱ni nga kitsꞌínnda 
a̱sunntee.̱ Bꞌa̱ kitsꞌín tu̱ xi sꞌeẖená kju̱a̱chánka. 8 Ndaha nku xi 
batéxuma a̱sunntei ̱najmi kamankjihiṉ kju̱a̱nkjintakꞌun xuꞌbi.̱ A̱tꞌaha̱ 
tsa kamankjihiṉ niu̱, najmi kingjátꞌa kruu̱ ra̱ Nda̱ Ntia̱̱ná xi tjíhiṉ 
kju̱a̱chánka.

9 Tu̱nga bꞌa̱há kama xi nkú tsꞌín tjítꞌa éheṉ Ntia̱̱ná:
Ni xi najmi kikie xu̱ta̱ ko̱ najmi kintꞌé,
xi ndaha̱chí najmi kjee̱ nꞌenkjínkꞌun,

kui nihi xi Ntia̱̱ná yꞌénda títjun,
ngandaha̱ xu̱ta̱ xi iṉcha tjoho̱ Ntia̱̱ná.

10 Espiriṯu̱hu̱ Ntia̱̱ná yꞌéjña chjiná ni xi yꞌénda títjun Ntia̱̱ná. A̱tꞌaha̱ 
Espiriṯu̱hu̱ Ntia̱̱ná be sisin ngayjee ̱ni xi tjín ko̱ santaha ni xi ꞌyún 
na̱nka̱ha̱ Ntia̱̱ná. 11 A̱tꞌaha̱, ¿yá xi be xi nkú tsꞌín tsꞌínnkjinkꞌun xu̱ta̱ 
xi kjꞌa̱í? Nku tutuhú xu̱ta̱ xuꞌbo̱ xi be xi nkú tsꞌín tsꞌínnkjinkꞌun. Bꞌa̱ 
ta̱ tsꞌín najmi chꞌa be xi nkú tsꞌín tsꞌínnkjinkꞌun Ntia̱̱ná. Nku tutuhú 
Espiriṯu̱hu̱ Ntia̱̱ná be xi nkú tsꞌín tsꞌínnkjinkꞌun.

12 Nga̱tꞌa tsꞌa̱ñá bi, nginku̱n Ntia̱̱ná nibáha Espiriṯu̱ xi 
kinꞌekjáíhií̱n, najmi a̱suntei ̱tsꞌe.̱ Ntia̱̱ná kitsjáná Espiriṯu̱hu̱ tu̱ 
xi ka̱mankjihinná kju̱a̱nda xi kitsjáná. 13 Kui niu̱ xi chubai ̱nkꞌie 
nga bakuyái.̱ Najmi nꞌechjéiṉ én xi bitjuhu kju̱a̱nkjinkꞌuhu̱n xu̱ta̱. 
Kju̱a̱nkjinkꞌun xi bitju níhi ̱Espiriṯu̱hu̱ Ntia̱̱ná nꞌechjéiṉ. Bꞌa̱ tsꞌín 
ꞌmiyaha̱ ri ̱xu̱ta̱ xi tíjñajihiṉ Espiriṯu̱hu̱ Ntia̱̱ná ni xi tsꞌe ̱Espiriṯu̱.

14 Xu̱ta̱ xi najmi tjíhiṉ Espiriṯu̱hu̱ Ntia̱̱ná najmi tsꞌínkjáíhiṉ ni 
xi tsꞌe ̱Espiriṯu̱, a̱tꞌaha̱ tu̱ a nihí maha̱. Najmi tjín nkú tsꞌín ka̱ma 
ka̱mankjihiṉ ra̱, a̱tꞌaha̱ nku tutuhú Espiriṯu̱hu̱ Ntia̱̱ná bꞌéjña chji niu̱. 
15 Xi tíjñajihiṉ Espiriṯu̱hu̱ Ntia̱̱ná, kui xi mankjihiṉ ni xi tjín. Tu̱nga 
xu̱ta̱ xi kꞌoo̱ najmi mankjihiṉ á kjꞌa̱í tsꞌín tsꞌínnkjinkꞌuhun xu̱ta̱ xi 
tíjñajihiṉ Espiriṯu̱hu̱ Ntia̱̱ná.

16 A̱tꞌaha̱ bꞌi ̱tsꞌín tjítꞌa éheṉ Ntia̱̱ná:
¿Yá xi be xi nkú tsꞌín tsꞌínnkjinkꞌun Ntia̱̱ná?
¿Yá xi tsjániy̱áha̱?

Tu̱nga ñá bi, nꞌenkjínkꞌaán xi nkúhu Cristo̱ a̱tꞌaha̱ Espiriṯu̱hu̱ Ntia̱̱ná 
tíjñajinná.

Bꞌi ̱tsꞌín kitsúya Pablo ̱xá xi kikanéhe ̱ko ̱xá xi 
kikanéhe ̱Apolo ̱a̱jihiṉ xu̱ta̱ niṉku̱ Corinto̱

3  Jun já ntsꞌe, najmi kama kinchjakoṉu̱u xi nkú tsꞌín nchjaka̱ 
xu̱ta̱ xi tíjñajihiṉ Espiriṯu̱hu̱ Ntia̱̱ná. Kinchjako̱ nínu̱u xi nkú 

tsꞌín nchjaka̱ xu̱ta̱ xi a̱sunntee ̱tjeẖeṉ ra̱, xi nkúhu xu̱ta̱ xi a̱sꞌa̱i 
kuakatutsꞌiẖín ra̱ nga kuakakjꞌá éheṉ Cristo.̱ 2 Kintehe ̱ni nga ni xi ndjá 
kuakuyánu̱u, tu̱ ni xi najmi ndjáhá tsakuyánu̱u. A̱tꞌaha̱ bꞌa̱ kꞌun ntí xiẖí 
kꞌun, ntí xi tu̱ ntáchikihí ꞌbi, xi najmi ma kjine ni xi ndjá. Ko̱ santaha 
ndꞌa̱i ̱najmi kjee̱ tjíndanu̱u yjonu̱u tsa ka̱mankjinnu̱u ni xi na̱nka̱ tjín.

3 A̱sunntee ̱yꞌa sanu̱u. Nkꞌie nga tjín sa a̱jinnu̱u kju̱a̱nchiṉi ̱ko̱ 
kju̱a̱chán, ¿a najmi a̱sunnteeẖé yꞌaha̱nu̱u? ¿A najmi bꞌa̱há tsꞌín 
tintsu̱bo̱o xi nkú tsꞌín tjíntu xu̱ta̱ a̱sunntee?̱ 4 A̱tꞌaha̱ tjín xi: “An 
tjeṉnkia Pablo”̱, títsu ko̱ tjín ngá xi: “An tjeṉnkia Apolo̱”, títsu. Nkꞌie 
nga bꞌa̱ tínꞌo, ¿a najmi bꞌa̱há tínꞌo xi nkú tsꞌín xu̱ta̱ xi najmi be 
Ntia̱̱ná, xi najmi tíjñajihiṉ Espiriṯu̱hu̱ Ntia̱̱ná?

5 ¿Yáha Pablo̱? ¿Yáha Apolo̱? Tu̱ já musu̱hú niu̱ xi Ntia̱̱ná 
kitsꞌínchjéheṉ tu̱ xi sꞌej̱ihiṉnu̱u. Nga nkúnkúi ̱kinꞌei ̱xá xi kitsjáni ̱

Ntia̱̱ná. 6 Xi nkúhu tsa an yꞌentje ̱yá tuu̱ ko̱ Apolo̱ kikuhu̱n, tu̱nga 
Ntia̱̱náhá xi kitsꞌín nga kisá yóo̱. 7 Kui bꞌa̱ maha, najmi xi bꞌéntje ̱
yóo̱ ko̱ ta̱ ndaha xi kuhu̱n, tsa kui xi chánka. Nku tutuhú Ntia̱̱ná xi 
kitsꞌín nga kisá yóo̱, kui xi chánka. 8 Xi bꞌéntje ̱ko̱ xi kuhu̱n yóo̱ tu̱ nku 
chu̱ba̱há. Sꞌec̱hjíhi ̱nga nkúnkú xi nkú tsꞌín kitsꞌínxá. 9 Nga nkúnkúi ̱
makoi̱ ̱xinki ̱nga tínꞌexátꞌaiẖi ̱Ntia̱̱ná. Jun xi nkú joyaha jñá xi tsꞌe ̱
Ntia̱̱ná xi jiṉ tínꞌexájiiṉ.

Jun xi nkú joyaha niꞌyaha̱ Ntia̱̱ná. 10 Xi nkú tsꞌín tíjña kju̱a̱ndaha̱ 
Ntia̱̱ná xi kitsjána, an xi kama nda̱ maestru̱ chjiṉex̱jó xi kingjájña 
tutsꞌin niꞌyoo̱. Ko̱ kjꞌa̱í ngá xi tíiṉcha kjesíntjeṉ xjóho̱ niꞌyoo̱ 
ndꞌa̱i,̱ tu̱nga ndahá tsꞌín katsꞌínnkjinkꞌun nga nkúnkú xi nkú tsꞌín 
ngju̱a̱iṉdjuko̱ xjóo̱. 11 A̱tꞌaha̱ Jesucristo̱, kui xi tutsꞌin xjóho̱ niꞌyoo̱. 
Najmi ma sꞌejña sa kjꞌa̱í tutsꞌin xjó nga xi ja kjijñoo̱.

12 A̱sun tutsꞌin niꞌyoo̱ ka̱ma chjúsíntjeṉ xjó xi ka̱mandakoẖo 
to̱onsine, ko̱ a ra̱ to̱ontaba, ko̱ a ra̱ ndjio̱̱ tsjo kꞌun, ko̱ a ra̱ yáte, ko̱ a 
ra̱ ndji,̱ ko̱ a ra̱ xka̱. 13 Sꞌej̱ña chji xá xi kitsꞌín nga nkúnkú xu̱ta̱ nis̱tjin 
nga ku̱a̱seẖe ̱Ntia̱̱ná ni xi kitsꞌín xu̱ta̱. A̱tꞌaha̱ ndꞌí xi kjꞌu̱a̱í kui nis̱tjiu̱n 
kꞌu̱éjña chji xi nkú kꞌun xá xi kitsꞌín nga nkúnkú xu̱ta̱. 14 Xi kitsꞌínnda 
xjó xi ku̱ic̱húkju̱a̱ha̱ ndꞌíu̱, kui xi tsꞌií̱nkjáíhiṉ chjíhi.̱ 15 Tu̱nga xi 
kitsꞌínnda xjó xi kꞌu̱étihi ̱ndꞌíu̱, kui xi ndyja̱ ni xi kitsꞌín, ndaha tsa tu̱ 
kui ku̱a̱nkihí xi nkú maha̱ xi ndꞌí bitjujin.

16 ¿A najmi yanú nga jun xi niṉku̱hu̱ Ntia̱̱ná ko̱ nga Espiriṯu̱hu̱ 
Ntia̱̱ná tíjñajinnu̱u? 17 Tsa tjín xi tsꞌií̱nkatsún niṉku̱hu̱ Ntia̱̱ná, Ntia̱̱ná 
tsꞌií̱nkje xi bꞌa̱ tsꞌií̱u̱n. A̱tꞌaha̱ tsje niṉku̱hu̱ Ntia̱̱ná, ko̱ jun bi, jun xi 
niṉku̱hu̱ Ntia̱̱ná.

18 Najmi tu̱ chꞌa kꞌu̱a̱na̱cha̱ha̱ yjoho̱. Tsa tjín a̱jinnu̱u xi bꞌa̱ maha̱ 
nga kui xi nkjinkꞌun xi nkúhu já nkjinkꞌun xi tjín a̱sunntee,̱ tu̱ sa ní 
nku nda̱ xi najmi chumi nihi xi maha̱ katsꞌín ma yjoho̱, tu̱ xi bꞌa̱ tsꞌín 
ku̱ic̱hú ma kju̱axiẖi nku xi nkjinkꞌun. 19 A̱tꞌaha̱ kju̱a̱nkjinkꞌun xi tjín 
a̱sunntee,̱ kui xi tu̱ a nihí nginku̱n Ntia̱̱ná. A̱tꞌaha̱ bꞌi ̱tsꞌín tjítꞌa éheṉ 
Ntia̱̱ná: “Ntia̱̱ná tsꞌín nga ta̱ kuihi kju̱a̱maña̱ha̱ já nkjinkꞌuu̱n jnejin.” 
20 Ko̱ bꞌi ̱ta̱ tsꞌín tjítꞌa ya: “Ntia̱̱ná be nga tu̱ a nihí ni xi tsꞌínnkjinkꞌun 
já nkjinkꞌuu̱n.”

21 Kui bꞌa̱ maha, najmi tu̱ chꞌa nkꞌa kꞌu̱a̱sjehe yjoho̱ nga̱tꞌaha̱ yá 
xi tjeṉnki. Jun kichꞌo ngayjee ̱ni xi tjín. 22 Pablo,̱ Apolo̱ ko̱ Pedro,̱ 
a̱sunntee,̱ kju̱a̱tíkꞌuu̱n ko̱ ngabayoo̱, ni xi tíma ko̱ ni xi ka̱ma, ngayjee ̱
niu̱ jun kichꞌo. 23 Cristo̱ yꞌanu̱u, ko̱ Ntia̱̱ná yꞌaha̱ Cristo̱.

Bꞌi ̱tsꞌín kitsúya Pablo ̱nkú tjíhiṉ ra̱ xáha̱ já postru̱

4  Kui bꞌa̱ maha, já xi tsꞌínxátꞌaha̱ ra̱ Cristo̱ katumanu̱u jiṉ nga 
cha̱seṉi,̱ já xi kikꞌa̱i ̱xáha̱ nga ku̱a̱kúya ni xi yꞌéjña ꞌma Ntia̱̱ná 

nis̱tjin nkꞌie ko̱ mjehe ̱nga kꞌu̱éjña chji ndꞌa̱i.̱ 2 Yahá nga xi ꞌba̱iẖi ̱nku 
xá binchihi ̱nga kixi ̱ngju̱a̱iḵo̱ xáha̱. 3 An bi najmi kjinta̱hana tsa 

cha̱so̱ho̱ mí nihi xi nda ko̱ tsa najmi nda títsꞌian ko̱ tsa nku nda̱ jue xi 
bꞌa̱ tsꞌií̱n. Ta̱ ndaha an najmi be xi nkú tsꞌín tsꞌinnisihi ̱ra̱ yjona̱ tsa mí 
nihi.

4 Nda tjíya kju̱a̱nkjintakꞌunna̱ tu̱nga najmi kuihí niu̱ tsuhu̱ ra̱ tsa 
najmi tjeṉna. A̱tꞌaha̱ Ntia̱̱náhá xi basehe ̱ni xi tsꞌian. 5 Kui nga najmi 
tu̱ chasehe ̱ru̱u yá xi nda títsꞌín ko̱ yá xi najmi nda títsꞌín kintehe ̱ni 
nga kjꞌu̱a̱í Nda̱ Ntia̱̱ná. A̱tꞌaha̱ kuihí xi ku̱a̱kúchji ni xi tíjña ꞌma má 
jyuu̱n ko̱ kꞌu̱éjña chji xi nkú tsꞌín tjíntuyá anim̱a̱ha̱ xu̱ta̱. Kui nis̱tjiu̱n 
Ntia̱̱ná nda tsꞌín ku̱iṉchja̱ne xu̱ta̱ xi nkú tsꞌín kanéhe ̱nga nkúnkú.

6 Jun já ntsꞌe, Apolo̱ ko̱ yjona̱ kuanchjanij̱míyahana tu̱ xi cha̱hanu 
nga najmi tjíhin nga ku̱iṯjátihu̱u xi nkú tsꞌín tjítꞌa. Kui nga najmi tu̱ 
chánka katumaha̱nu̱u yjonu̱u nga̱tꞌaha̱ xi tjeṉnkiu ko̱ a̱sꞌa̱i najmi 
nꞌec̱hjíhi ̱ru̱u xinkuu̱. 7 A̱tꞌaha̱, ¿yá xi bꞌa̱ títsu nga ji xi ꞌyún nda sai 
a̱jihiṉ xu̱ta̱ xingisoo?̱ Ngayjee ̱ni xi tjíhin tu̱ kikꞌa̱iẖíri. Nkꞌie nga tu̱ 
kikꞌa̱iẖí ri ni xi tjíhin, ¿á chu̱ba̱ chánkahá tínꞌesjeheni yjohi,̱ xi nkúhu 
tsa najmi tu̱ kikꞌa̱iẖí ri ni xi tjíhin?

8 Jun ja tjínnu̱u ngayjee ̱ni xi mjenu̱u. Ja kama nchiṉó. Ja 
tsichumo xi nkú joyaha já rei ̱xi najmi ta̱ machjéheṉ ra̱ jiṉ. Mjena tsa 
já rei ̱kju̱axi ̱ka̱mo kai, tu̱ xi bꞌa̱ tsꞌín ko̱ jiṉ sa̱kútꞌaha̱ni ̱xánu̱u nga 
ta̱ ku̱a̱texumai.̱ 9 A̱tꞌaha̱ bꞌa̱ mana nga jiṉ xi tíꞌmini ̱já postru̱ Ntia̱̱ná 
kitsjánte nga kamai ̱xi nkúhu já xi finijé, xi tjín nga nꞌeḵꞌien. Ntítsjee ̱
ko̱ xu̱ta̱ tíbe ni xi tímatꞌaiṉ. 10 Jiṉ xi xu̱ta̱ chiṉi tíꞌmini ̱a̱tꞌaha̱ Cristo̱ 
nꞌexátꞌaiẖi,̱ ko̱ jun xi xu̱ta̱ nkjinkꞌun kamo nga kisꞌejinnu̱u Cristo̱. 
Jiṉ xi najmi tjínni ̱ngaꞌyún, jun xi tjínnu̱u ngaꞌyún. Jun nda tsꞌín 
tsꞌínkjáínnu̱u xu̱ta̱, jiṉ chꞌon tsꞌín tsꞌínkjáínni.̱

11 Santaha nis̱tjin ndꞌa̱i ̱kjintjíá tíyai ̱ko̱ santaha ni xi sꞌi ̱najmi 
tísakúni.̱ Najmi tjínni ̱najyun, tíbichꞌonjinni ̱ko̱ chu̱ba̱ tinimasún níi.̱ 
12 Jiṉ kjineni ̱yjoni.̱ Chꞌon tsuni ̱xu̱ta̱, tu̱nga binchintjáí níi ̱xi bꞌa̱ tsuni ̱
tu̱ xi Ntia̱̱ná nda tsꞌií̱nkoẖo̱ ra̱, ndaha tsa bꞌa̱ títsuni.̱ Tjeṉnki unkieni ̱
xu̱ta̱, tu̱nga nꞌe chúkju̱a̱ níi.̱ 13 Chꞌon tsꞌín nchja̱yaneni ̱xu̱ta̱, tu̱nga 
én ndahá nꞌekꞌóyaiẖi ̱xi bꞌa̱ tsuni.̱ Ja tsichu mai ̱xi nkúhu stjé a̱jihiṉ 
xu̱ta̱ a̱sunntee,̱ xi nkúhu ni xi najmi chumi ni chjíhi ̱ra̱. Bꞌa̱ tímatꞌaiṉ 
santaha nis̱tjin ndꞌa̱i.̱

14 Najmi tíbꞌetꞌánu̱u ni xuꞌbi ̱tsa tu̱ xi tsjaha̱nu̱u kju̱a̱suba. Tíbꞌetꞌá 
níná ni xuꞌbi ̱tu̱ xi títsjaniy̱áha̱nu̱u jun xi ntína̱ xi tjona. 15 A̱tꞌaha̱ 
ndaha tsa sꞌeṉu̱u te mii ̱xi ku̱a̱kúyanu̱u éheṉ Cristo̱, tu̱nga najmi 
nkjihín na̱ꞌmi xi sꞌeṉu̱u. An tsichu ma xi nkúhu tsa na̱ꞌminu̱u nga 
yꞌenij̱mínu̱u én nda tsuhu̱ Cristo̱ Jesu, kui xi kitsꞌínkꞌíéntu tíkꞌunnu̱u.

16 Kui bꞌa̱ maha, tíbankihiṉu̱u nga cha̱se ̱chu̱ba̱yahanú tu̱ xi bꞌa̱ ta̱ 
nꞌeẖenu. 17 Kui kju̱a̱ha nga títsꞌinkjíseheṉu̱u Timoteo̱, xi ta̱ kikjꞌátsꞌeẖe ̱
Nda̱ Ntia̱̱ná. Kui xi xi nkú joyaha ntína̱ xi tjona, xi ma ꞌyún kꞌan. 
Tsꞌií̱nkjꞌáítsjennu̱u xi nkú títsꞌian nga títsꞌinxátꞌaha̱ Cristo̱ Jesu, xi nkú 
tsꞌín bakuyá ngayjee ̱niṉku̱ xi tjín tu̱ má xi tjeẖén ni.

337

18 Tjín xi chu̱ba̱ tíbasin títjuhún a̱jinnu̱u a̱tꞌaha̱ bꞌa̱ títsu nga 
najmi kfínsenu̱u. 19 Tu̱nga tsa Ntia̱̱ná mjehe,̱ kfínse xatínu̱u ko̱ skue 
najmi tu̱ nkú títsu jóo̱. Ta̱ skue nkú tu̱ nkꞌa xáha̱ xi bꞌa̱ tíiṉcha tsu. 
20 Nkꞌie nga Ntia̱̱ná batéxumaha̱ xu̱ta̱, ni xi tsꞌín xu̱to̱ bakúchji nga 
Ntia̱̱ná batéxumaha̱, najmi ni xi tsu. 21 ¿Má nihi xi mjenu̱u? ¿A nkꞌie 
nga kfínsenu̱u, ndjá tsꞌinko̱nu̱u? ¿A ra̱ tu̱ sahá kju̱a̱tjo kfínkoṉu̱u ko̱ 
nim̱a̱kju̱a̱ kuasenu̱u?

Bꞌi ̱tsꞌín tsasehe ̱Pablo ̱kju̱a̱ha̱ nda̱ xi 
tíjñajihiṉ xu̱ta̱ niṉku̱ Corinto̱

5  Kju̱axi ̱nga tínuꞌyá nga tíjñajinnu̱u nku xi ta̱ kuihi na̱júhu̱n 
tíjñako̱, ni xi ta̱ santaha xu̱ta̱ xi najmi be Ntia̱̱ná najmi tsꞌín. 

2 ¿Nkú tsꞌín nga tsjo tímaha̱nu̱u xi nkú tsꞌín tífi niṉku̱? ¿A najmi tjíhín 
ni nga kꞌúé babanu̱u nga̱tꞌaha̱ ni xi tímoo̱ ko̱ najmi ta̱ kꞌu̱a̱iṉtehe ̱ru̱u 
nga kꞌúéjñajinnu̱u nda̱ xi bꞌa̱ titsꞌíu̱n?

3 Ndaha tsa kjin tíij̱ñanu̱u tu̱nga anim̱a̱na̱há tintsu̱ba̱jiun. Kui nga 
bꞌa̱ mahana xi nkúhu tsa tíij̱ñajinnu̱u. Ko̱ xi nkúhu tsa tíij̱ñajinnu̱u, 
ja bꞌa̱ kixian nga najmi nda tjín ni xi títsꞌín ndo̱. 4 Nkꞌie nga ka̱ma 
ñjakú xi nkúhu tsa an kúátej̱ñajinnu̱u ko̱ ta̱ kꞌúéjñajinnu̱u ngaꞌyúhu̱n 
Nda̱ Ntia̱̱ná Jesu, ngajoho̱ Nda̱ Ntia̱̱ná Jesu 5 nꞌeḵjasꞌoho̱on nda̱nindoo̱ 
nda̱ xi bꞌa̱ títsꞌíu̱n. Bꞌa̱ tsꞌín katatsuhun yjoninte ngatitsuhu̱n tu̱ xi 
nꞌeḵꞌankihi anim̱a̱ha̱ ndo̱ nis̱tjin nga kjꞌu̱a̱í ngáha Nda̱ Ntia̱̱ná Jesu.

6 Nga̱tꞌa tsꞌe ̱xi nkú tsꞌín tintsu̱bo̱o, ¿nkú tsꞌín nga tsjo tímaha̱nu̱u 
nkꞌie nga tínꞌekjóho̱on nda̱ xi bꞌa̱ títsꞌíu̱n? ¿A najmi yanú nga kutin 
na̱ꞌyu̱ san tsꞌínsanyje na̱ꞌyu̱ niṉku̱o̱n? 7 Ngatitsuhu̱n ndo̱, kui xi nkú 
joyaha na̱ꞌyu̱ san. Títsꞌínkatsúnnu̱u ngatitsuhu̱n. Chjúxiun ndo̱ xi nkú 
ta̱ tsꞌín xu̱ta̱ xi ntjeẖe ̱judio̱ tjeẖeṉ ra̱ nga kjexín na̱ꞌyu̱ soo̱n kintehe ̱
ni nga kꞌu̱a̱sje Sꞌí Pascu̱a̱. A̱tꞌaha̱ Cristo̱ ja kꞌienntjáí ngandaná, kui xi 
chu̱tsa̱nka̱ha̱ Sꞌí Pascu̱a̱ná ko̱ jun xi nkú joyaha na̱ꞌyu̱ tseṯse ̱xi najmi 
ta̱ tjíhiṉ ra̱ na̱ꞌyu̱ san. 8 Kui bꞌa̱ maha, nꞌes̱jekoẖoná Sꞌíu̱ niṉku̱a̱n xi 
najmi tjíhiṉ na̱ꞌyu̱ san. Kui xi tsuhu̱ ra̱ nga najmi ta̱ kasꞌejñajinná 
kju̱a̱ngakꞌun ko̱ kju̱a̱chꞌonkꞌun. Tu̱ sa ní je kasꞌeyaná ko̱ na̱xu̱.

9 Xu̱ju̱n xi ja kitsꞌinkjínu̱u bꞌa̱ kixinnu̱u nga najmi tu̱ nꞌengujinko̱o 
yjonu̱u xu̱ta̱ xi fantuko̱ jminchjín nga najmi kjee̱ bixan. 10 Tu̱nga najmi 
xu̱ta̱ xi najmi behé Ntia̱̱ná kinchjajihiṉ nga bꞌa̱ kixian. Ta̱ ndaha xi 
ꞌyún mjehe ̱to̱on, ta̱ ndaha xi tsꞌín ndyjé, ko̱ ta̱ ndaha xi tsꞌíntsjoho̱ ntia̱̱ 
xi ntsja xu̱ta̱ tsꞌínndaha. A̱tꞌaha̱ tsa najmi ku̱iṉtsu̱ba̱jihu̱un xu̱ta̱ xi bꞌa̱ 
tsꞌíu̱n, tjíhín ni nga ku̱iṯju ei̱ ̱a̱sunntee ̱ma. 11 Nkꞌie nga kitsꞌinntúnu̱u, 
bꞌa̱ kixinnu̱u nga najmi tu̱ nꞌengujinko̱o yjonu̱u xi chu̱ba̱ já ntsꞌeé tsꞌín 
ma yjoho̱ tu̱nga jminchjíhín fantuko̱ ngá, ko̱ tsa xi ꞌyún mjehe ̱to̱on, ko̱ 
tsa xi tsꞌíntsjoho̱ ntia̱̱ xi ntsja xu̱ta̱ tsꞌínndaha, ko̱ tsa xi nchja̱ én chꞌon 
tsu, ko̱ tsa xi ma chꞌi,̱ ko̱ tsa xi ndyjé tsꞌín. Xi chu̱ba̱ já ntsꞌehé tsꞌín ma 
yjoho̱ tu̱nga bꞌa̱há tsꞌín ngá, santaha niṉ̃u̱ najmi tu̱ chineko̱o.

12 A̱tꞌaha̱ an najmi tjeẖenna nga kuasehe ̱tsa tjeẖeṉ jé ko̱ tsa 
najmi tjeẖeṉ jé xu̱ta̱ xi najmi niṉku̱ nchja̱ha̱ ra̱. Tu̱nga máha jun, 
¿a najmi tjíhín ni nga cha̱so̱ho̱ ni xi tíma a̱ya niṉku̱? 13 Kui nga tiy̱ú 
tjeṉnkihinu nda̱ ngatitsuu̱n. Xu̱ta̱ xi najmi niṉku̱ nchja̱ha̱ ra̱ bi, 
Ntia̱̱ná tjeẖeṉ ra̱ nga ku̱a̱seẖe ̱tsa tjeẖeṉ jé ko̱ tsa najmi tjeẖeṉ jé.

Bꞌi ̱tsꞌín tsakúya Pablo ̱xi nkú tsꞌín tjíhin 
nga sꞌeṉda nku kju̱a̱sti a̱jihiṉ xu̱ta̱ niṉku̱

6  Tsa kju̱a̱sti sa̱kúkoẖo̱ xinkjín já ntsꞌeé, ¿á ma kꞌun fisehe ̱ra̱ já 
jue xi najmi benkjúhun Ntia̱̱ná tu̱ xi kꞌúéndaha kju̱a̱ha̱, a̱ntehe ̱

ni nga xu̱ta̱ xi sꞌejihiṉ Ntia̱̱ná ngu̱a̱is̱ehe ̱ra̱? 2 ¿A najmi yanú nga xu̱ta̱ 
xi sꞌejihiṉ Ntia̱̱ná ku̱a̱seẖe ̱ni xi nda ko̱ tsa xi najmi nda xi kitsꞌín xu̱ta̱ 
xi tjín a̱sunntee ̱ndyjun nkini?̱ Tsa jun xi bꞌa̱ nꞌo̱o, ¿nkú tsꞌín najmi 
ka̱manu̱u kꞌúéndahanu nku ni xi najmi ꞌni tjín? 3 ¿A najmi yanú nga 
ta̱ santaha ntítsjee ̱cha̱seé̱he ̱mí nihi xi kitsꞌín? Kui nga tjíhin nga 
ka̱mahaná kꞌúéndaá kju̱a̱sti xi sakúná a̱sunntei.̱

4 Kui nga tsa tínꞌekoḵju̱a̱hanu xinkiu̱ nga̱tꞌaha̱ kju̱a̱sti xi tjín 
a̱sunntei,̱ ¿á já xi najmi yankjúhun a̱jihiṉ xu̱ta̱ niṉku̱ tíbankísehe ̱
ru̱u nga kꞌu̱éndaha kju̱a̱nu̱u? 5 Bꞌa̱ tíxinnu̱u tu̱ xi ka̱ma subaha̱nu̱u. 
¿A najmi tjíhin a̱jinnu̱u nku xi nkjinkꞌun, xi ka̱maha̱ kꞌu̱énda kju̱a̱ 
xi tjínko̱ho̱ xinkjín já ntsꞌeé? 6 Tu̱ sa ní nginku̱n já xi najmi sꞌejihiṉ 
Ntia̱̱ná tíiṉcha tsꞌínkoḵju̱a̱ xinkjín já ntsꞌeé.

7 Nga ta̱ juhun tjínko̱nu̱u kju̱a̱sti xinkiu̱ tsuhu̱ ra̱ nga ja 
tíndyjajinnu̱u. ¿Á najmi tu̱ sahá tínꞌe chúkju̱a̱hanu ni xi najmi bꞌa̱ 
tjín xi tínꞌenu̱u? ¿Á najmi tu̱ sahá tíꞌba̱iṉtehenu nga nꞌeẖeṉu̱u ndyjé? 
8 Tu̱nga ta̱ juhún ni tínꞌo ni xi najmi bꞌa̱ tjín ko̱ ndyjé. Najmi xu̱ta̱ xi 
kjꞌa̱í xi bꞌa̱ tínꞌoho.̱ Já ntsꞌehé ní xi bꞌa̱ tínꞌoho.̱

9 ¿A najmi yanú nga xu̱ta̱ xi najmi na̱xu̱ tsꞌín nginku̱n Ntia̱̱ná, 
kui xi najmi ka̱ma kju̱a̱sꞌenjin nga Ntia̱̱ná ku̱a̱téxumaha̱? Najmi 
tu̱ chꞌana̱choẖo̱ yjonu̱u. Xi fantuko̱ jminchjín nga najmi kjee̱ 
bixan, xi tsꞌíntsjoho̱ ntia̱̱ xi ntsja xu̱ta̱ tsꞌínndaha, xi najmi benkjún 
kju̱a̱bixaha̱n, já no̱ ya, 10 xi tsꞌín ndyjé, xi ꞌyún mjehe ̱to̱on, xi ma 
chꞌi,̱ xi chꞌon tsꞌín nchja̱ne xu̱ta̱, ko̱ xi bꞌana̱cha̱ha̱ xu̱ta̱ nga kjeꞌáha̱ 
ni xi tjíhiṉ, ngayjee ̱xi bꞌa̱ tsꞌín najmi ka̱ma kju̱a̱sꞌenjin nga Ntia̱̱ná 
ku̱a̱téxumaha̱. 11 Kui ni xuꞌbi ̱kitsꞌín kꞌu̱a̱ xi tjín a̱jinnu̱u nis̱tjin 
nkꞌie, tu̱nga ndꞌa̱i ̱ja kisanéjnunu̱u. Ntia̱̱ná ja kikjꞌátsꞌeṉu̱u. Ja na̱xu̱ 
tsichumo nginku̱n Ntia̱̱ná nga̱tꞌaha̱ ni xi kitsꞌín Nda̱ Ntia̱̱ná Jesucristo̱ 
ko̱ nga̱tꞌaha̱ Espiriṯu̱hu̱ Ntia̱̱ná.

Bꞌi ̱tsꞌín tsakúya Pablo ̱nkꞌie nga 
Ntia̱̱ná tsꞌe ̱yjonintená

12 “Ma tsꞌian tu̱ mí nihí ni”, tsu xu̱ta̱. Bꞌa̱ tjín, tu̱nga najmi 
ngandanáá ngatentee ̱niu̱. Ndaha tsa ma tsꞌian tu̱ mí nihí ni, tu̱nga 

najmi tsjantéhé ra̱ tsa tjín nku ni xi kjéꞌyúnna nga tsꞌií̱ntsꞌeṉa. 
13 “Nichinee ̱ka̱ntsꞌá tjeẖeṉ ra̱ ko̱ ka̱ntsꞌá tjeẖeṉ ra̱ nichinee”̱, tsu xu̱ta̱ 
ko̱ bꞌa̱ tjín kjáíhin, tu̱nga Ntia̱̱náhá tsꞌií̱nkatsún nga joo̱ niu̱. Najmi 
kui xáha̱ yjonintená tsa tu̱ chu̱ba̱ súnntuko̱náá xinkiá̱. Tíjña ní tu̱ xi 
Nda̱ Ntia̱̱ná ka̱ma tsꞌeẖe ko̱ tu̱ xi tsꞌií̱hin xáha̱ Nda̱ Ntia̱̱ná. 14 A̱tꞌaha̱ 
ngaꞌyúhu̱n Ntia̱̱ná kitsꞌínkjꞌáíyakoẖo Nda̱ Ntia̱̱ná ngabayoo̱, ko̱ ñá bi, 
ngaꞌyúhu̱n ta̱ tsꞌií̱nkjꞌáíyakoṉá ngabayoo̱.

15 ¿A najmi yanú nga nku te niṉku̱ nga nkúnkú jun ko̱ nga niṉku̱ 
kui xi yjonintehe ̱Cristo̱? ¿A nda tjín tsa nku te niṉku̱hu̱ Cristo̱ 
ka̱mangujinko̱ nku na̱ská? Najmi. Ndaha tsa mí yjehe. 16 ¿A najmi 
yanú nga xi tsꞌínko̱ nku na̱ská, kui xi nkuhú bichú mako̱ yjonintehe ̱
na̱skóo?̱ A̱tꞌaha̱ bꞌi ̱tsꞌín tjítꞌa éheṉ Ntia̱̱ná: “Nkuhú yjoninte ku̱ic̱hú 
ma nga joo̱.” 17 Tu̱nga xi nkuhú tsꞌín mako̱ yjoho̱ Nda̱ Ntia̱̱ná, kui xi 
nkuhú bichú mako̱ Espiriṯu̱hu̱ Nda̱ Ntia̱̱ná.

18 Kui nga tiy̱ú tꞌaxíhiṉ ru̱u ngayje tíkjá ni xi tsꞌín nga chu̱ba̱ 
fantuko̱hó xinkjín xu̱ta̱. Tu̱ má ngatitsuhún ni xi tsꞌín xu̱ta̱ najmi 
fasꞌenjin yjonintehe,̱ tu̱nga xi chu̱ba̱ fantuko̱hó xinkjín, kui xi 
tsꞌín nku ngatitsun xi tsꞌín chu̱ntí yjonintehe.̱ 19 ¿A najmi yanú 
nga yjonintenu̱u xi niṉku̱hu̱ Espiriṯu̱ Santo̱ xi tíjñajinnu̱u, Espiriṯu̱ 
xi kitsjánu̱u Ntia̱̱ná? Najmi ta̱ tsꞌa̱juhunnu yjonu̱u. 20 A̱tꞌaha̱ 
kisꞌechjíntjainu̱u nga kichꞌatsenu̱u. Kui nga cha̱nkjúnko̱honu 
yjonintenu̱u Ntia̱̱ná.

Bꞌi ̱tsꞌín tsakúya Pablo ̱nga̱tꞌa tsꞌe ̱
nga kꞌúéntuko̱ xinkjín xu̱ta̱

7  Kuinchjako̱ ma ngánu̱u ndꞌa̱i ̱nga̱tꞌaha̱ ni xi kichasjaiyanú nga 
kinꞌe nibánú xu̱ju̱n. Nda tjín tsa nku nda̱ najmi ku̱ix̱an. 2 Tu̱nga 

tu̱ nga̱tꞌaha̱ ní nga ma mjehe ̱nga chu̱ba̱ kjúántuko̱hó xinkjín xu̱ta̱, 
kui nga tu̱ sahá katꞌentukoẖo chju̱ún jáxꞌiu̱̱n ko̱ nga jminchjíu̱n 
kasꞌehe ̱xꞌiṉ. 3 Xi tíꞌmi xꞌiṉ najmi tu̱ katꞌéchoho̱ yjoho̱ chju̱úhu̱n nga 
kjúájñako,̱ ko̱ xi tíꞌmi chju̱ún najmi tu̱ katꞌéchoho̱ yjoho̱ xꞌiẖiṉ nga 
kjúájñako.̱ 4 A̱tꞌaha̱ xi tíꞌmi chju̱ún najmi ta̱ kui batéxuma subaha̱ ra̱ 
yjoho̱. Ko̱ ní xꞌiẖiṉ batéxumaha̱ yjoho̱. Bꞌa̱ ta̱ tjín tsꞌe ̱xi tíꞌmi xꞌiṉ. 
Najmi ta̱ kui batéxuma subaha̱ ra̱ yjoho̱. Ko̱ ní chju̱úhu̱n batéxumaha̱ 
yjoho̱. 5 Najmi tu̱ bꞌechꞌóho̱o yjonu̱u xinkiu̱, nku tutuhú tsa tse 
mjenu̱u chu̱bako̱o Ntia̱̱ná. Tu̱nga tꞌendako̱ títjunnú xinkiu̱ tu̱ xi tu̱ 
chubahá nis̱tjin najmi chjúngajnuhunu xinkiu̱, a̱skahan chjúngajnu 
ngáhanu xinkiu̱. A̱tꞌaha̱ tsa najmi chjúngajnu xinkiu̱, kjútꞌayákꞌunnu̱u 
nda̱nindoo̱ nkꞌie nga najmi ka̱ma ꞌyúhu̱nnu̱u.

6 Tíbꞌejñá nda̱ínu̱u tsa bꞌa̱ nꞌo̱o. Najmi kju̱a̱ꞌyún títsꞌihiṉnu̱u kui nii.̱ 
7 Mjena kai tsa ngatentee ̱xu̱ta̱ kꞌúéntu suba xi nkúhu an, tu̱nga kjꞌa̱í 
kjꞌa̱íhí kju̱a̱nda xi kitsjáná Ntia̱̱ná nga nkúnkáá. Najmi tu̱ nku chu̱ba̱ 
kju̱a̱nda xi kikꞌa̱iṉá.

8 Nga̱tꞌa tsꞌe ̱xi najmi kjee̱ bixan ko̱ jminchín xi ja kꞌien xꞌiẖiṉ, bꞌa̱ 
tíxian nga nda tjín tsa kꞌúéntu suba xi nkúhu an. 9 Tu̱nga tsa najmi 
ka̱ma ꞌyúhu̱n nkꞌie nga mjehe ̱nga chjúngajnu, tu̱ sahá iṉcha katixan. 
A̱tꞌaha̱ tu̱ sahá nda tjín nga ku̱ix̱an tsa chꞌon tsꞌín ku̱iṉchja̱ anim̱a̱ha̱.

10 Nga̱tꞌa tsꞌe ̱xi ja tsixan títsjaha̱ kju̱a̱téxuma xuꞌbi,̱ kju̱a̱téxuma xi 
najmi an tsꞌa̱n, xi Nda̱ Ntia̱̱ná tsꞌe.̱ Xi tíꞌmi chju̱ún najmi tu̱ katꞌéjña 
xꞌiẖiṉ. 11 Tu̱nga tsa ni xi tíbꞌéjñaha xꞌiẖiṉ, najmi ta̱ katixahan ko̱ tsa 
kanchja̱koṉda ngáha. Ko̱ xi tíꞌmi xꞌiṉ najmi tu̱ katꞌéjña chju̱úhu̱n.

12 Nga̱tꞌa tsꞌe ̱xi tjíntuko̱ xinkjín nga sꞌejihiṉ ko̱ xi najmi sꞌejihiṉ 
Ntia̱̱ná, an xi bꞌa̱ tíxihiṉ, najmi Nda̱ Ntia̱̱ná xi bꞌa̱ tsꞌín tíbatéxumaha̱. 
Tsa nku nda̱ ntsꞌeé tíjñaha̱ chju̱ún xi najmi sꞌejihiṉ Ntia̱̱ná ko̱ tsa 
yuhu̱ chju̱úhu̱n nga kꞌúéjñako̱ho,̱ najmi tu̱ katꞌéjña. 13 Ko̱ tsa nku 
ta̱chju̱ún tíjñaha̱ xꞌiṉ xi najmi sꞌejihiṉ Ntia̱̱ná ko̱ tsa yuhu̱ xꞌiẖiṉ nga 
kꞌúéjñakoẖo,̱ najmi tu̱ katꞌéjña. 14 A̱tꞌaha̱ nda̱ xi tíꞌmi xꞌiṉ xi najmi 
sꞌejihiṉ Ntia̱̱ná, fátsꞌeẖe ̱Ntia̱̱ná tu̱ nga̱tꞌaha̱ chju̱úhu̱n xi sꞌejihiṉ. Ko̱ 
ta̱chju̱ún xi najmi sꞌejihiṉ Ntia̱̱ná, fátsꞌeẖe ̱Ntia̱̱ná tu̱ nga̱tꞌaha̱ xꞌiẖiṉ 
xi sꞌejihiṉ. Tsa najmi bꞌa̱ maha niu̱, najmi je ntíhi ̱nginku̱n Ntia̱̱ná. 
Tu̱nga ndꞌa̱i ̱Ntia̱̱ná ja tsꞌe ̱ntíhi.̱

15 Tu̱nga tsa xi najmi sꞌejihiṉ Ntia̱̱ná mjehe ̱kꞌu̱éjña xi sꞌejihiṉ, tsa 
xꞌiẖiṉ ko̱ tsa chju̱úhu̱n maha, najmi tjíhiṉ kju̱a̱ꞌyún nda̱ ntsꞌeé ko̱ a ra̱ 
nichjaá nga kꞌúéjñako̱ xi najmi sꞌejihiṉ Ntia̱̱ná. A̱tꞌaha̱ Ntia̱̱ná mjehe ̱
nga sꞌeṉá kju̱a̱jyu nga ku̱iṉtsu̱ba̱á. 16 A̱tꞌaha̱, ¿nkú nꞌe yahani ji xi 
tíꞌmihi chju̱ún tsa ku̱ij̱nei̱ẖi xꞌiẖiṉ? ¿Ko̱ nkú nꞌe yahani ji xi tíꞌmihi xꞌiṉ 
tsa ku̱ij̱nei̱ẖi chjií̱hiṉ?

Bꞌi ̱tsꞌín tsakúya Pablo ̱nkꞌie nga ja 
játsꞌeṉá Ntia̱̱ná, kui xi ꞌyún chjíhi ̱ra̱

17 Tu̱nga tjíhín ni nga katꞌentu nga nkúnkú xu̱ta̱ xi nkú tsꞌín 
kitsjáha̱ Ntia̱̱ná ko̱ katꞌentu xi nkú tsꞌín tjíntu nkꞌie nga Ntia̱̱ná 
kinchja̱ha̱ nga kju̱átsꞌeẖe.̱ Kui kju̱a̱téxuma xuꞌbi ̱xi tsjaha̱ ngayjee ̱xu̱ta̱ 
niṉku̱. 18 Xi Ntia̱̱ná kikjꞌátsꞌeẖe ̱nkꞌie nga ja kinꞌehe ̱ni circuncision, 
najmi tu̱ katjánta̱ha̱ ra̱ yjoho̱. Ko̱ xi Ntia̱̱ná kikjꞌátsꞌeẖe ̱nkꞌie nga 
najmi kjee̱ nꞌehe ̱ni circuncision, najmi tu̱ katsꞌín ni circuncision. 
19 Najmi chumi ni tsꞌií̱hiṉ tsa kinꞌená ko̱ tsa najmi kinꞌená ni 
circuncision. Nkꞌiehé nga nꞌeṯjusaán kju̱a̱téxumaha̱ Ntia̱̱ná, kuihí xi 
chjíhi ̱ra̱.

20 Katꞌentu saha nga nkúnkú xu̱ta̱ xi nkú tsꞌín tjíntu nkꞌie nga 
Ntia̱̱ná kinchja̱ha̱ nga kju̱átsꞌeẖe.̱ 21 Tsa ja tsatéñahi jóo̱ nkꞌie nga 
kikjꞌátsꞌeẖi Ntia̱̱ná, najmi tu̱ fanta̱ha̱ ri ̱yjohi.̱ Tu̱nga tsa tísakú 
niy̱áhi nga ka̱ma nda̱íhi yjohi,̱ bꞌa̱ nꞌei̱.̱ 22 A̱tꞌaha̱ xi kichꞌatsꞌe nkꞌie 
nga Ntia̱̱ná kikjꞌátsꞌeẖe,̱ kui xi ja nda̱íhi ̱yjoho̱ nginku̱n Nda̱ Ntia̱̱ná. 
Bꞌa̱ ta̱ tjín tsꞌe ̱xi nda̱íhi ̱yjoho̱ nkꞌie nga Ntia̱̱ná kikjꞌátsꞌeẖe.̱ Kui xi 
xu̱ta̱ musu̱hu̱ Cristo̱ ndꞌa̱i.̱ 23 Tse chjí xi kisꞌechjí nga kichꞌatsenu̱u, 

kui nga najmi tu̱ xu̱ta̱ musu̱hu̱ xu̱ta̱ nꞌe mahanu yjonu̱u. 24 Kui bꞌa̱ 
maha, já ntsꞌe, xi nkú tsꞌín tintsu̱bo̱o nkꞌie nga Ntia̱̱ná kitsúyanu̱u nga 
kju̱átsꞌeṉu̱u, bꞌa̱ tsꞌín tiṉtsu̱ba̱ sahanu nginku̱n Ntia̱̱ná.

Bꞌi ̱tsꞌín basehe ̱Pablo ̱nga̱tꞌa tsꞌe ̱tsa 
ku̱ix̱an xu̱ta̱ niṉku̱ ko ̱tsa najmi

25 Nga̱tꞌa tsꞌe ̱xi tíjña xu̱nkú najmi tjínna nku kju̱a̱téxuma xi kitsjá 
Nda̱ Ntia̱̱ná xi tsjaha̱. Tu̱nga xínyahánu̱u xi nkú tsꞌín tsꞌinnkjíhiṉ kꞌan. 
A̱tꞌaha̱ Ntia̱̱ná tsase nim̱a̱na nga kitsꞌín mana nku xi ma nꞌe sꞌejihiṉ 
ni xi tsu. 26 Bꞌa̱ mana nga nda tjín nga katꞌentu saha xu̱ta̱ xi nkú nga 
tsꞌín tjíntu tu̱ nga̱tꞌaha̱ kju̱a̱nim̱a̱ xi tjín ndꞌa̱i.̱

27 ¿A tíjñahi chju̱ún? Najmi tu̱ binchisjáí niy̱áí xi nkú tsꞌín kꞌúéjñai. 
¿A najmi tjíhin chju̱ún? Najmi tu̱ binchisjáí niy̱áí nga ku̱ix̱ain. 28 Tsa 
tíbixain, najmi ngatitsun tínꞌei. Ko̱ tsa nku ta̱kjín xu̱nkú tíbixan, 
najmi ngatitsun títsꞌín. Tu̱nga xi ku̱ix̱an sꞌeẖe ̱kju̱a̱sti xi tjín a̱sunntee.̱ 
An bi, najmi mjena tsa ku̱iṯjájiun kui niu̱.

29 Jun já ntsꞌe, ni xuꞌbi ̱xi mjena xínnu̱u. Tu̱ chubahá nis̱tjin tíjña 
sa. Kui nga nis̱tjin xi ndyja saha, xi tjíhiṉ chju̱ún katsꞌín xi nkúhu tsa 
najmi tjíhiṉ. 30 Xi tíintá katsꞌín xi nkúhu tsa najmi tíintá. Xi tsjo tjíhiṉ 
katsꞌín xi nkúhu tsa najmi tsjo tjíhiṉ. Xi tíbꞌatse tsa mí nihi, katsꞌín xi 
nkúhu tsa najmi kui tsꞌe ̱niu̱. 31 Ko̱ xi títsꞌínchjén tsa mí nihi, katsꞌín 
xi nkúhu tsa najmi kui niu̱ xi ꞌyún chjí. A̱tꞌaha̱ ndyja̱ a̱sunnte xi tíyaá 
ndꞌa̱i.̱

32 Mjena nga najmi kjúánta̱ha̱ ru̱u yjonu̱u. Xi tíjña xu̱nkú, kui xi ni 
xi tsꞌe ̱Nda̱ Ntia̱̱ná fánta̱ha̱ ra̱ yjoho̱ ko̱ xi nkú tsꞌín tsꞌií̱n ni xi tsjoho̱ 
Nda̱ Ntia̱̱ná. 33 Tu̱nga xi tíjñaha̱ chju̱ún, ni xi tjín kui xi fánta̱ha̱ ra̱ 
yjoho̱ ko̱ xi nkú tsꞌín tsꞌií̱n ni xi tsjoho̱ chju̱úhu̱n. 34 Bꞌa̱ tsꞌín najmi 
nkuhú ni xi kjinta̱ha̱ ra̱. Nku ta̱chju̱ún xi najmi tjíhiṉ xꞌiṉ ko̱ a ra̱ 
ta̱kjín xi tíjña xu̱nkú, kui xi fánta̱ha̱ ra̱ yjoho̱ ni xi tsꞌe ̱Nda̱ Ntia̱̱ná 
ko̱ xi nkú tsꞌín ka̱ma je yjonintehe ̱ko̱ anim̱a̱ha̱. Tu̱nga ta̱chju̱ún xi 
tíjñaha̱ xꞌiṉ, ni xi tjín kui xi fánta̱ha̱ ra̱ yjoho̱ ko̱ xi nkú tsꞌín tsꞌií̱n ni 
xi tsjoho̱ xꞌiẖiṉ.

35 Ngandanu̱u bꞌa̱ tíxihiṉnu̱u. Najmi mjena tsa chꞌá tsꞌinkꞌanjinu̱u. 
Mje nína nga nda nꞌe ̱ku̱iṉtsu̱bo̱o ko̱ nꞌeḵjasꞌen sisihu̱un yjonu̱u Nda̱ 
Ntia̱̱ná.

36 Tsa tjín xi bꞌa̱ maha̱ nga najmi títsꞌíntjusunko̱ ni xi yꞌéndako ̱ta̱kjín 
xi ja tjíndako̱ho,̱ ko̱ tsa ja tífꞌa núhu̱ ta̱kjíu̱n ko ̱bꞌa̱ maha̱ nga tu̱ sahá 
nda tjín nga ku̱ix̱anko̱, katsꞌín xi nkú tsꞌín tíma mjehe.̱ Katixan. Najmi 
ngatitsun niu̱. 37 Tu̱nga xi tjínkuhu̱ kꞌun nga najmi ku̱ix̱an ko̱ chúkju̱a̱ha̱ 
tsꞌín jnenta yjoho̱ nga chju̱ún ma mjehe,̱ ko̱ ma ꞌyúhu̱n nga bꞌéchꞌoho̱ 
yjoho̱, ko̱ ja kitsꞌínnkjinkꞌun sisin nga tu̱ sahá nda tjín nga najmi ku̱ix̱an, 
nda tjín nga najmi ku̱ix̱an. 38 Kui bꞌa̱ maha, xi ku̱ix̱anko̱ho xi tjíndakoẖo,̱ 
nda tsꞌií̱n. Tu̱nga ꞌyún nda tjín sa ni xi tsꞌií̱n xi najmi ku̱ix̱an.

39 Nku ta̱chju̱ún xi tíjñaha̱ xꞌiṉ, kui xi tjítꞌaꞌyúnko̱ xꞌiẖiṉ nkꞌie 
nga tíjña sa. Tu̱nga tsa ku̱a̱yá xꞌiẖiṉ, ka̱ma nda̱í ngáha̱ ra̱ yjoho̱ 
ko̱ ka̱ma kꞌúéjñako̱ ngáha xi mjehe,̱ tsa nku xi ta̱ sꞌejihiṉ Ntia̱̱ná 
kꞌúéjñako.̱ 40 Tu̱nga bꞌa̱há xian nga ꞌyún nda tsꞌín kꞌúéjña tsa najmi 
ta̱ kꞌúéjñakoẖo xꞌiṉ. Bꞌa̱ tsꞌín tsꞌinnkjíhiṉ kꞌan ko̱ ndzjen mana nga ta̱ 
tíjñajinna Espiriṯu̱hu̱ Ntia̱̱ná nga bꞌa̱ tíxian.

Bꞌi ̱tsꞌín tsakúya Pablo ̱nga̱tꞌa tsꞌe ̱nichine 
xi chje ̱ꞌba̱iẖi ̱ntia̱̱ xi ntsja xu̱ta̱ tsꞌínnda

8  Kuinchjako̱ ma ngánu̱u ndꞌa̱i ̱nga̱tꞌa tsꞌe ̱nichine xi chje ̱ꞌba̱iẖi ̱
ntia̱̱ xi ntsja xu̱ta̱ tsꞌínnda. Ja yaá nkú tjíhiṉ ra̱ nga̱tꞌa tsꞌe ̱kui 

nii.̱ Tu̱nga ni xi be xu̱ta̱, kui xi tsꞌín ngakꞌuhu̱n. Kju̱a̱tjoo̱ bi, kui xi tsjá 
ngaꞌyúhu̱n xu̱ta̱. 2 Xi bꞌa̱ maha̱ nga be tsa mí nihi, kui xi najmi kjee̱ be 
xi nkú tsꞌín tjíhin nga sku̱e.̱ 3 Tu̱nga xi tjoho̱ Ntia̱̱ná bi, Ntia̱̱ná be yáha 
xu̱ta̱ xuꞌbo̱.

4 Kui bꞌa̱ maha, nga̱tꞌa tsꞌe ̱tsa ma chine nichine xi chje ̱kikꞌa̱iẖi ̱ntia̱̱ 
xi ntsja xu̱ta̱ kitsꞌínndaha, yaá nga ntia̱̱ xuꞌbo̱ najmi chumi ni chjíhi ̱
ra̱ ko̱ nga nku tutuhú maha Ntia̱̱ná. Najmi tjín sa kjꞌa̱í. 5 Kju̱axi ̱nga 
tjín nkꞌa ján ko̱ tꞌanankiu̱ xi ntia̱̱ tsuhu̱ xu̱ta̱, ko̱ santaha nkjin maha xi 
ꞌmi ntia̱̱ ko̱ nkjin maha xi chu̱ba̱ yankjúhún. 6 Ñá bi, nku tutuhú maha 
Ntia̱̱ná. Kui xi Ntia̱̱ Na̱ꞌmiu̱ xi kitsꞌínnda ngayjee ̱ni xi tjín ko̱ a̱tꞌaha̱ 
mjehe ̱kui nga tintsu̱ba̱haná. Ko̱ ta̱ nku tutuhú maha Nda̱ Ntia̱̱ná, kui 
xi Jesucristo̱ xi nga̱tꞌaha̱ tjíhin ni xi tjín ko̱ xi nga̱tꞌaha̱ tintsu̱ba̱haná.

7 Tu̱nga najmi ngatenteeẖé xu̱ta̱ be ni xuꞌbi.̱ Tjín xi ja kama nkaha̱ 
ntia̱̱ xi ntsja xu̱ta̱ tsꞌínndaha̱. Tsa xu̱ta̱ xuꞌbo̱ kjine nichine xi chje ̱
kikꞌa̱iẖi ̱ntio̱̱, tu̱ sa bꞌa̱há tsu ngá kju̱a̱nkjintakꞌuhu̱n nga ja chu̱ntí 
kama nginku̱n Ntia̱̱ná, a̱tꞌaha̱ najmi ndjá tjíya kju̱a̱nkjintakꞌuhu̱n. 
8 Kju̱axi ̱nga najmi nga̱tꞌaha̱ ni xi chineé binchúkꞌun tiñaha̱á Ntia̱̱ná. 
Najmi ꞌyún nda ka̱ma saá tsa chiṉeé̱ ko̱ najmi ꞌyún chꞌonkꞌun ka̱ma 
saá tsa najmi chiṉeé̱.

9 Tíjña nda̱ínu̱u ni xi ma chino, tu̱nga cha̱seṉú nga ni xi chino 
najmi tsꞌií̱nndyjajihiṉ xu̱ta̱ xi najmi ndjá tíiṉcha. 10 A̱tꞌaha̱ tsa nku 
xi najmi ndjá tjíya kju̱a̱nkjintakꞌuhu̱n sku̱eẖi ji xi ja yai ni xuꞌbi ̱nga 
kabinchin nku a̱nte má yankjún ntia̱̱ xi ntsja xu̱ta̱ kitsꞌínndaha ko̱ 
nga tíchinei ni xi tjín yo,̱ ¿a najmi ko̱hó kui ka̱ma kꞌun kjiṉe ̱ni xi 
chje ̱kikꞌa̱iẖi ̱ra̱ ntia̱̱ xuꞌbo̱? 11 Bꞌa̱ tsꞌín nga̱tꞌaha̱ ni xi yai ndyja̱ha nda̱ 
ntsꞌeé xuꞌbi ̱xi najmi ndjá síjña, xi Cristo̱ kꞌienntjáíhi.

12 Nkꞌie nga bꞌa̱ tsꞌín tínꞌekatsúnjiun kju̱a̱nkjintakꞌuhu̱n já ntsꞌeé 
xi najmi ndjá tíiṉcha, ngatitsun xi tífi kontra̱ha̱ já ntsꞌeé tínꞌo ko̱ 
ta̱ xi tífi kontra̱ha̱ Cristo̱. 13 Kui bꞌa̱ maha, tsa nga̱tꞌaha̱ nichinena̱ 
títsꞌinkijnejihinna ngatitsun nda̱ ntsꞌé, tu̱ sahá ndaha nku nis̱tjin 
najmi ta̱ kjíneẖena yjo, tu̱ xi bꞌa̱ tsꞌín najmi tsꞌinkijnejihinna ngatitsun 
nda̱ ntsꞌé.

343

Bꞌi ̱tsꞌín tsasinntjai yjoho ̱Pablo ̱
nga kju̱axi ̱nga nda̱ postru

9  ¿A najmi ka̱mahá tsꞌian ni xi tsꞌín nku nda̱ postru̱? ¿A najmi nda̱ 
postru̱ná? ¿A najmi tunkáhán kikiekoẖona Nda̱ Ntia̱̱ná Jesu? 

¿A najmi juhún nga chjihi ̱xá xi títsꞌian nga Nda̱ Ntia̱̱ná títsꞌin xáha̱? 
2 Ta̱ ndaha tsa tjín xi najmi tsꞌínkjáíhiṉ nga an xi nku nda̱ postru̱, 
tu̱nga jun tjíhin nga nꞌeḵjáínnú. A̱tꞌaha̱ ndꞌa̱i ̱nkꞌie nga sꞌejinnu̱u Nda̱ 
Ntia̱̱ná, kui niu̱ xi bakúchji nga kju̱axi ̱nga an xi nku nda̱ postru̱.

3 Bꞌi ̱tsꞌín básiṉtja yjona̱ nginku̱n xu̱ta̱ xi bꞌaya xána̱. 4 ¿A najmi 
ka̱mahá nꞌeḵjáíhiṉ an ko̱ Bernabe ni xi chiṉei̱ ̱ko̱ ni xi sꞌi?̱ 5 ¿A najmi 
ka̱mahá nga sꞌej̱ñani ̱chju̱ún xi sꞌejihiṉ Ntia̱̱ná, xi tsjénkoṉi ̱nga 
ku̱iṉimai ̱xi nkú iṉcha tsꞌín já postru̱ xingisoo̱ ko̱ já ntsꞌe ̱Nda̱ Ntia̱̱ná 
ko̱ Pedro?̱ 6 ¿A tu̱ nkuhú an ko̱ Bernabe tjíhinni nga nꞌex̱ái ̱tu̱ xi 
sa̱kúhu̱ni ̱ni xi machjénni?̱

7 Nku nda̱ jun, ¿a kuihí bꞌéchjí ni xi fetꞌaha̱ nga tsꞌín xáha̱? Xi 
bꞌéntje ̱tuntsja̱jé, ¿a najmi kjinehé tuu̱? Xi kunntá chu̱tsa̱nka̱, ¿a najmi 
yo̱hó sakútꞌaha̱ ni xi kjiṉe?̱ 8 ¿A kju̱a̱nkjintakꞌun tsꞌa̱hán tíbꞌasjéhena 
ni xi tíxian? ¿A najmi bꞌa̱há ta̱ tsꞌín tjítꞌa kju̱a̱téxumoo̱? 9 A̱tꞌaha̱ 
bꞌa̱ tsꞌín yꞌétꞌa Moise xu̱ju̱n kju̱a̱téxumoo̱: “Najmi tu̱ tsa bꞌeꞌoho̱o 
turu̱ tsa tu̱ xi najmi kjiṉeẖe tuniṉ̃u̱ nkꞌie nga títsꞌínxá nga tíbitjíá 
tuniṉ̃u̱.” ¿A turu̱hú kjinta̱ha̱ ra̱ Ntia̱̱ná? 10 ¿A najmi ngandanáhá bꞌa̱ 
kitsú? Joho̱n, ngandaná bꞌa̱ tsꞌín kisꞌetꞌaha kju̱a̱téxumoo̱. A̱tꞌaha̱ xi 
bakján tꞌanankiu̱ ko̱ xi bitjíá tuniṉ̃u̱, kui xi tjíhin nga kúyaha̱ nga ta̱ 
sa̱kútꞌaha̱ choṉ.

11 Kui kju̱a̱ha, tsa jiṉ tíbꞌentjeẖeṉi ̱a̱jinnu̱u ni xi tsꞌe ̱Ntia̱̱ná, ¿a 
tsehé ni xi tíbinchii ̱tsa ta̱ sakútꞌani ̱chuba cha̱ha̱n ni xi tjínnu̱u ei̱ ̱
a̱sunntei?̱ 12 Tsa kjꞌa̱í ma sakútꞌaha̱ ni xi tjínnu̱u, ¿a najmi ꞌyúhún 
tsuhu̱ni ̱nga sakútꞌani ̱ni xi tjínnu̱u? Ka̱maní ku̱iṉchíi,̱ tu̱nga najmi 
bꞌa̱há tínꞌei.̱ Ni xi nꞌe níi,̱ nꞌe chúkju̱a̱i ̱ngayjee ̱ni xi matꞌaiṉ tu̱ xi 
najmi chumi ni kꞌu̱échꞌoho̱ ra̱ xu̱ta̱ én nda tsuhu̱ Cristo̱.

13 ¿A najmi yanú nga xi tsꞌínxá niṉku̱ kjine ni xi masún niṉku̱ ko̱ 
xi tsꞌínxátꞌa na̱chan chje ̱ta̱ sakútꞌaha̱ yjoho̱ chu̱ xi nꞌekꞌien yo?̱ 14 Bꞌa̱ 
ta̱ tsꞌín yꞌénda Ntia̱̱ná nga xi bꞌénij̱mí én nda tsuhu̱, én xi kꞌu̱énij̱mí 
kꞌúéntuhu. Yo̱ sa̱kúhu̱ ra̱ ni xi kjiṉe.̱

15 Tu̱nga an ndaha̱chí najmi tíbankia ni xi tjíhin nga ka̱néna kai. Ko̱ 
ta̱ ndaha najmi títsꞌinntúnu̱u tsa tu̱ xi ni kꞌu̱a̱iẖinú. Tu̱ sa ní nda tjín tsa 
ku̱a̱yá kintehe ̱ni nga tu̱ nku kꞌu̱a̱iẖína ni, a̱tꞌaha̱ tsjo tjínna nga najmi 
chumi ni tíꞌba̱iṉa. 16 Nkꞌie nga tíbꞌenij̱míá én nda tsuhu̱ Jesucristo̱, 
najmi kui kju̱a̱ha tsa nkꞌa kꞌuasjéhena yjona̱. A̱tꞌaha̱ ja tjínena nga bꞌa̱ 
tsꞌian. ¡Nim̱a̱ rú tsꞌihinna tsa najmi kꞌuenij̱míá én nda tsuhu̱ Jesucristo̱!

17 Kui bꞌa̱ maha, tsa xá an mjehena kꞌuenij̱míhina én nda tsuu̱, 
tsꞌinkjáíhiṉ chjína̱. Tu̱nga tsa tjínena nga kꞌuenij̱míá, a̱ xá xi 

kikꞌa̱iẖína títsꞌian ma. 18 Kui nga, ¿mí chjíhi xi tsꞌinkjáíhín ra̱ ma? 
Chjína̱ nga najmi fꞌachjá nga bꞌenij̱míá én nda tsuhu̱ Jesucristo̱ ko̱ 
nga najmi bankia ni xi kanéna nga̱tꞌaha̱ nga tíbꞌenij̱míá én nda tsuu̱.

Bꞌi ̱tsꞌín kitsúya Pablo ̱ni xi tsꞌín nga tsꞌín xáha̱
19 Ndaha tsa nda̱ína yjona̱, tu̱nga jahá kitsꞌin ma yjona̱ nku nda̱ 

musu̱hu̱ ngayjee ̱xu̱ta̱, tu̱ xi bꞌa̱ tsꞌín nkjin xu̱ta̱ tsꞌin ngana̱ sahana 
nga ku̱a̱kjꞌá éheṉ Cristo̱. 20 A̱jihiṉ xu̱ta̱ xi ntje ̱judio̱ tjeẖeṉ ra̱ bꞌa̱ 
tsꞌian xi nkú tsꞌín xu̱ta̱ xi ntje ̱judio̱ tjeẖeṉ ra̱, tu̱ xi tsꞌin ngana̱hana 
kui xu̱to̱. Ndaha tsa an najmi tíjñanena kju̱a̱téxuma xi kinꞌekjasꞌeheṉ 
Moise, tu̱nga a̱jihiṉ xu̱ta̱ xi tíjñanehe ̱kju̱a̱téxumoo̱ bꞌa̱ tsꞌian xi nkú 
tsꞌín xi tíjñanehe ̱kju̱a̱téxumoo̱, tu̱ xi tsꞌin ngana̱hana kui xu̱to̱.

21 A̱jihiṉ xu̱ta̱ xi najmi tíjñanehe ̱kju̱a̱téxuma xi kinꞌekjasꞌeheṉ 
Moise bꞌa̱ tsꞌian xi nkúhu tsa ko̱ an najmi tíjñanena kju̱a̱téxumoo̱, 
tu̱ xi tsꞌin ngana̱hana xu̱ta̱ xi najmi tíjñanehe ̱kju̱a̱téxumoo̱. Tu̱nga 
najmi tíij̱ña tꞌaxíhín ra̱ kju̱a̱téxumaha̱ Ntia̱̱ná, a̱tꞌaha̱ kju̱a̱téxumaha̱ 
Cristo̱ tíij̱ñajihiṉ. 22 A̱jihiṉ xu̱ta̱ xi najmi ndjá tíiṉcha nginku̱n Ntia̱̱ná 
bꞌa̱ ta̱ tsꞌín tsꞌin ma yjona̱, tu̱ xi tsꞌin ngana̱hana xu̱ta̱ xi najmi kje ̱
ndjá tíiṉcha. Tsꞌin ma yjona̱ xi nkú kꞌun ngayje tíkjá xu̱ta̱ tu̱ xi tjín xi 
kꞌu̱a̱nkihi. 23 Bꞌa̱ títsꞌian a̱tꞌaha̱ xáha̱ én nda tsuhu̱ Jesucristo̱ títsꞌian 
ko̱ tu̱ xi ta̱ sa̱kúhuna kju̱a̱nda xi tsjá.

24 ¿A najmi yanú, nkꞌie nga nkjin maha xi bangatsanka, nkuhú xi 
tsꞌín ngana̱? Kui nga tiy̱útsanka sisihinnu tu̱ xi ka̱ma nꞌeḵjáíhiṉ ru̱u 
chjí xi kꞌu̱a̱iṉá. 25 Ko̱ xi bꞌénda yjoho̱ nga tsúton, nkjin ni xi bꞌéchꞌoho̱ 
yjoho̱. Bꞌa̱ iṉcha tsꞌín tu̱ xi ka̱ma tsꞌií̱nkjáíhiṉ ra̱ nku chjí xi batsun. 
Tu̱nga ñá bi, tíbꞌendaá yjoná tu̱ xi nꞌeḵjáíhiṉ ra̱á nku chjí xi najmi 
maha̱ batsun.

26 An bi, najmi tíbangatsanka xi nkúhu xi chu̱ba̱ tíbangatsankahá 
ko̱ najmi tíkjan xi nkúhu xi chu̱ba̱ tíbꞌéjin séhén. 27 Tu̱ sa ní títsjaha̱ 
kju̱a̱nim̱a̱ yjonintena̱ ko̱ títsꞌinkꞌa niy̱á, tu̱ xi najmi ndyja̱hana an xi 
yꞌenij̱míhi ̱xu̱ta̱ xingisoo.̱

Bꞌi ̱tsꞌín tsakúya Pablo ̱nkꞌie nga kitsꞌínchjén 
ni xi kamatꞌain ntje ̱cháha̱ xu̱ta̱ judio̱

10  Jun já ntsꞌe, najmi mjena nga nꞌec̱hayo ni xi kamatꞌain ntje ̱
cháha̱ xu̱ta̱ judio̱. Ngayjee ̱yꞌema kintehe ̱niṉti ̱xi kitsjániy̱áha̱ 

ko̱ ngayjee ̱jꞌatikjá ntáchakꞌuu̱n. 2 Bꞌa̱ tsꞌín ngayjee ̱nkuhú kamakoẖo 
Moise nga kisaténtájin niṉtiu̱̱ ko̱ ntáchakꞌuu̱n.

3 Nkuhú nichine xi kitsjáha̱ Ntia̱̱ná iṉcha kikjine ngayjee ̱4 ko̱ nkuhú 
ntá xi kitsjáha̱ Ntia̱̱ná iṉcha kikꞌi ngayjee.̱ Iṉcha kikꞌi ntánijua xi 
tsitjuhu̱ nku na̱xi ̱xi kitsjáha̱ Ntia̱̱ná. Kui na̱xiu̱̱ xi Cristo̱ ko̱ kui na̱xiu̱̱ 
xi kitsjenko̱ho.̱ 5 Tu̱nga ndaha tsa bꞌa̱ kama, najmi kisasíhiṉ Ntia̱̱ná xi 
nkú tsꞌín yꞌentu nkjin xu̱to̱. Kui kju̱a̱ha iṉcha kꞌiehen a̱nte kixiu̱.

6 Ni xi kamatꞌain xu̱ta̱ xuꞌbo̱ kisꞌejña chu̱ba̱yaná, tu̱ xi najmi nꞌe ̱
mjehená ni xi najmi nda xi nkú tsꞌín kitsꞌín mje xu̱ta̱ xuꞌbo̱. 7 Najmi 
tu̱ nꞌeṯsjoho̱o ntia̱̱ xi ntsja xu̱ta̱ tsꞌínnda xi nkú kitsꞌín kꞌu̱a̱ xu̱ta̱ xuꞌbo̱, 
xi nkú tsꞌín tjítꞌa éheṉ Ntia̱̱ná: “Yꞌentu xu̱ta̱ nga kikjine ko̱ kikꞌi ko̱ 
a̱skahan iṉcha tsisintjeṉ nga kitenki tsjo.”

8 Najmi tu̱ chu̱ba̱ suntuko̱náá xinkiá̱ xi nkú kitsꞌín kꞌu̱a̱ xu̱ta̱ 
xuꞌbo̱. Kui kju̱a̱ha kꞌiehen kan jan mii ̱nga nkuhú nis̱tjin sa. 9 Najmi 
tu̱ chjutꞌayákꞌaán Nda̱ Ntia̱̱ná xi nkú kitsꞌín kꞌu̱a̱ xu̱ta̱ xuꞌbo̱. Kui 
kju̱a̱ha kꞌiehen nga kikjinehe ̱ra̱ ye.̱ 10 Najmi tu̱ chubayanó Ntia̱̱ná 
xi nkú kitsꞌín kꞌu̱a̱ xu̱ta̱ xuꞌbo̱. Kui kju̱a̱ha nga ntítsje xi tsꞌínkje xu̱ta̱ 
kitsꞌínkꞌieheṉ ra̱.

11 Ni xuꞌbi ̱xi kamatꞌain ntje ̱cháha̱ xu̱ta̱ judio̱, kui xi kisꞌejña 
chu̱ba̱yaná. Xu̱ju̱n éheṉ Ntia̱̱ná kisꞌetꞌa niu̱ tu̱ xi tsjániy̱áhaná ñá xi 
tintsu̱ba̱á ndꞌa̱i ̱nis̱tjin xi fekuu̱. 12 Kui bꞌa̱ maha, xi tsꞌínnkjinkꞌun 
nga najmi ku̱ij̱neṉki, kakuhu̱n yjoho̱ tu̱ xi najmi ku̱ij̱neṉkihi. 13 Ni xi 
tímatꞌon nga tíchjutꞌayákꞌunnu̱u najmi tsꞌati sa nga ni xi matꞌain xu̱ta̱. 
Ma ma ꞌyún takꞌaán Ntia̱̱ná. Najmi tsjánte tsa ꞌyún chjútꞌayákꞌun 
sanu̱u nga kjꞌu̱a̱ínenu̱u nku ni xi najmi ku̱ic̱hjúkju̱a̱nu̱u. Tsjániy̱á 
nínu̱u xi nkú tsꞌín ku̱iṯjunkihinu nkꞌie nga chjútꞌayákꞌunnu̱u, tu̱ xi bꞌa̱ 
tsꞌín nꞌe ̱chúkju̱a̱hanu ni xi niḇanenu̱u.

14 Já ntsꞌena̱ xi tjona̱, kui nga tankín tꞌaxíhiṉ ru̱u ntia̱̱ xi ntsja 
xu̱ta̱ tsꞌínndaha. 15 Tínchjakoṉu̱u xi nkúhu xu̱ta̱ xi be ni xi tsꞌín. 
Nꞌeṉkjínkꞌun sisiun ni xi tíxinnu̱u. 16 Nkꞌie nga ꞌyaá binu̱ nkjúu̱n nga 
ꞌba̱iẖií̱ mábꞌa̱chjíhi ̱Ntia̱̱ná, ¿a najmi nkuhú bichú majihií̱n jníhi ̱
Cristo̱? Ko̱ nkꞌie nga chineé niṉku̱a̱n xi bakjanyáá, ¿a najmi nkuhú 
bichú majihií̱n yjonintehe ̱Cristo̱? 17 Nkuhú maha niṉku̱o̱n, kui nga 
nkuhú yjoninte bichú mahaná ndaha tsa nkjin mahaná. A̱tꞌaha̱ 
ngatenteé sakútꞌaná niṉku̱a̱n xi nkuhú maha.

18 Cha̱se ̱chu̱ba̱yoho̱o xu̱ta̱ xi ntje ̱Israel tjeẖeṉ ra̱. Xi iṉcha kjine 
yjoho̱ chu̱ xi chje ̱ꞌba̱iẖi ̱Ntia̱̱ná, ¿a najmi nkuhú bichú majihiṉ chje ̱xi 
sꞌentusún na̱chan chje?̱ 19 Nkꞌie nga bꞌa̱ tíxian, najmi bꞌa̱ tíxian tsa chjíhi ̱
ra̱ ntia̱̱ xi ntsja xu̱ta̱ tsꞌínndaha ko ̱ta̱ ndaha tsa chjíhi ̱ra̱ yjo xi ꞌba̱iẖi ̱
chje.̱ 20 Ni xi tíxin níná, chje ̱xi tsjáha̱ ntia̱̱ xu̱ta̱, kui xi jánindoo̱ títsjáha̱. 
Najmi Ntia̱̱ná tsjáha̱ niu̱. Najmi mjena tsa tjín ni xi sꞌeḵoṉu̱u jánindoo̱.

21 Najmi ka̱ma sꞌiu̱̱yo chu̱tsín xi tsꞌe ̱Nda̱ Ntia̱̱ná ko̱ ta̱ chu̱tsín xi 
tsꞌe ̱jánindoo̱. Najmi ka̱ma ku̱iṉtsu̱ba̱tꞌo yámixa̱ xi tsꞌe ̱Nda̱ Ntia̱̱ná ko̱ 
ta̱ yámixa̱ xi tsꞌe ̱jánindoo̱. 22 ¿A ra̱ mjehéná nga ka̱ma stihi ̱Ntia̱̱ná? 
¿A ꞌyúhún tjínná ngaꞌyún nga ka̱ma ku̱a̱nkín kontra̱á Ntia̱̱ná?

Bꞌi ̱tsꞌín tsakúya Pablo ̱nkjé chiṉeé̱ 
yjo xi ja kinꞌe ma chje̱

23 “Ma tsꞌian tu̱ mí nihí ni”, tsu xu̱ta̱. Tu̱nga najmi ngandanáhá 
ngayjee ̱niu̱. “Ma tsꞌian tu̱ mí nihí ni”, tsu xu̱ta̱. Tu̱nga najmi 

ngatenteeẖé niu̱ tsjá ngaꞌyúnná. 24 Ndaha nku najmi tu̱ katangisjai 
ngandaha̱. Ni xi ka̱ma ní ngandaha̱ xu̱ta̱ xinkjín katangisjai.

25 Ka̱ma chiṉo̱o tu̱ mí yjohó ni xi tjín má satéña yjo. Najmi tu̱ 
bꞌa̱ bixíún tsa kui niu̱ xi tsꞌií̱nkatsún kju̱a̱nkjintakꞌunnu̱u. 26 A̱tꞌaha̱ 
ngayjee ̱a̱sunntee ̱ko̱ ni xi tjíhiṉ, Ntia̱̱ná tsꞌe.̱

27 Tsa nku xi najmi sꞌejihiṉ Ntia̱̱ná bꞌa̱ ku̱iṯsu̱nu̱u nga kuankín 
chiṉo̱o niṉ̃u̱ niꞌyaha̱ ko̱ tsa mjenu̱u kuankíún yo̱, chiṉo̱o tu̱ mí ni 
xi kꞌu̱éjñatꞌahánu̱u. Najmi tu̱ bꞌa̱ bixíún tsa kui niu̱ xi tsꞌií̱nkatsún 
kju̱a̱nkjintakꞌunnu̱u. 28 Tu̱nga tsa tjín xi bꞌa̱ ku̱iṯsu̱nu̱u: “Ntia̱̱ xi ntsja 
xu̱ta̱ tsꞌínndaha ja kikꞌa̱iẖi ̱chje ̱yjo xuꞌbi”̱, najmi tu̱ chino nkꞌie. 
Tꞌechꞌóho̱o yjonu̱u niu̱ tu̱ nga̱tꞌaha̱ tsa nkú ka̱maha̱ xi bꞌa̱ kuatsúnu̱u 
ko̱ tu̱ nga̱tꞌaha̱ tsa ku̱a̱tsún kju̱a̱nkjintakꞌuhu̱n.

29 Najmi bꞌa̱ tíxian tsa kju̱a̱nkjintakꞌuhu̱n xi kjiṉe ̱niu̱ ku̱a̱tsún. 
Kju̱a̱nkjintakꞌun níhi ̱xi bꞌa̱ kuatsúu̱ tíxian. A̱tꞌaha̱, ¿á xi nkú tsꞌín 
tínchja̱ha kju̱a̱nkjintakꞌuhu̱n xu̱ta̱ xi kjꞌa̱í cha̱seẖe ̱ra̱ nga cha̱ mí 
nihi xi ma tsꞌian? 30 Tsa tsjaha̱ mábꞌa̱chjíhi ̱Ntia̱̱ná a̱tꞌaha̱ títsjána 
ni xi tíiṉe,̱ ¿á ku̱iṉchja̱yanehena xu̱ta̱ tsa kjíne ̱ni xi ja kuatsjaha̱ 
mábꞌa̱chjíhi ̱Ntia̱̱ná?

31 Kui bꞌa̱ maha, tsa chiṉo̱o ko̱ tsa sꞌiu̱ ko̱ tsa tu̱ mí nihí ni xi nꞌo̱o, 
ngayje ni xi nꞌo̱o katakúchji kju̱a̱chánkaha̱ Ntia̱̱ná. 32 Najmi tu̱ nꞌo 
nga ndyja̱jihiṉ xu̱ta̱ xi ntjeẖe ̱judio̱ tjeẖeṉ ra̱ ko̱ xi najmi ntjeẖe ̱judio̱ 
tjeẖeṉ ra̱ ko̱ ta̱ ndaha xu̱ta̱ niṉku̱hu̱ Ntia̱̱ná. 33 An bi, tu̱ mí nihí ni 
xi tsꞌian, ni xi sasíhiṉ ngayjee ̱xu̱ta̱ tsꞌian. Najmi tu̱ ni xi ngandana̱ 
bangisja nga tsꞌian. Ni xi ka̱ma ní ngandaha̱ xu̱ta̱ tsꞌian. Bꞌa̱ tsꞌian tu̱ 
xi kꞌu̱a̱nkihi.

11  Bꞌa̱ ta̱ nꞌo̱o xi nkú nga tsꞌian, a̱tꞌaha̱ an bi, bꞌa̱ ta̱ tsꞌian xi 
nkúhu Cristo̱.

Bꞌi ̱tsꞌín tsakúya Pablo ̱xi nkú tsꞌín 
sku̱eṉkjún jminchjíu̱n

2 Tsjo tsꞌín nchjanij̱míyaha̱nu̱u, já ntsꞌe, a̱tꞌaha̱ teheṉte fꞌáítsjennu̱u 
an ko̱ a̱tꞌaha̱ tínꞌo ni xi tsakuyánu̱u. Kui ni xi kikꞌa̱iṉa ko̱ bꞌa̱ ta̱ 
tsꞌín kitsꞌinkjasꞌennu̱u. 3 Tu̱nga mjehéna nga cho̱o nga Cristo̱ kui xi 
tjeṉ títjuhu̱n nga nkúnkú jáxꞌiṉ, ko̱ xi tíꞌmi xꞌiṉ kui xi tjeṉ títjuhu̱n 
chju̱úhu̱n, ko̱ Ntia̱̱ná kui xi tjeṉ títjuhu̱n Cristo̱.

4 Tu̱ yá nda̱há ni xi kꞌu̱éꞌma nintaku̱ nkꞌie nga ku̱iṉchja̱ko̱ Ntia̱̱ná 
ko̱ tsa nga tsꞌií̱nkjasꞌen én xi tsjáha̱ Ntia̱̱ná, kui xi najmi tíbenkjún xi 
tjeṉ títjuhu̱n. 5 Ko̱ tu̱ yá ta̱chju̱úhún ni xi najmi kꞌu̱éꞌma nintaku̱ nkꞌie 
nga ku̱iṉchja̱ko̱ Ntia̱̱ná ko̱ tsa nga tsꞌií̱nkjasꞌen én xi tsjáha̱ Ntia̱̱ná, 
kui ta̱chjúu̱n xi najmi tíbenkjún xi tjeṉ títjuhu̱n. Nkꞌie nga chasehe ̱
ra̱á, bꞌa̱ joyaha tsa kichjꞌajnu kaha̱. 6 A̱tꞌaha̱ tsa nku ta̱chju̱ún najmi 
kꞌu̱éꞌma nintaku̱, tu̱ sahá katate ntsja̱ha̱. Ko̱ tsa subaha̱ nga ku̱a̱te 
ntsja̱ha̱ ko̱ a ra̱ nga kjꞌu̱ájnu kaha̱ yjoho̱, tu̱ sahá katꞌéꞌma nintaku̱ ma.

7 Xi tíꞌmi nda̱xꞌiṉ najmi tjíhin nga kꞌu̱éꞌma nintaku̱. A̱tꞌaha̱ xi nkú 
tsꞌín tjíyaha Ntia̱̱ná, bꞌa̱ tsꞌín kitsꞌínndaha̱ Ntia̱̱ná nda̱xꞌiṉ xi tjuu̱n, 
ko̱ kui ndo̱ bakúchji kju̱a̱chánkaha̱ Ntia̱̱ná. Tu̱nga xi tíꞌmi ta̱chju̱ún, 
kui xi bakúchji kju̱a̱chánkaha̱ xi tíꞌmi xꞌiṉ. 8 A̱tꞌaha̱ nda̱xꞌiṉ xi tjuu̱n 
najmi yjonintehe ̱ta̱chjúu̱n nibaha̱ ra̱. Ta̱chju̱ún xi tjuu̱n ní xi nibaha̱ 
ra̱ yjonintehe ̱nda̱xꞌiu̱̱n. 9 Najmi ngandaha̱ ta̱chjúu̱n kinꞌendaha 
nda̱xꞌiu̱̱n. Ngandaha̱ ní nda̱xꞌiu̱̱n kinꞌendaha ta̱chjúu̱n. 10 Kui kju̱a̱ha 
tjíhin nga kꞌu̱éꞌmaha nintaku̱ xi tíꞌmi ta̱chju̱ún, tu̱ xi sku̱eṉkjúhun xi 
batéxumaha̱ ko̱ sku̱eṉkjúhun ntítsjee.̱

11 Tu̱nga a̱jinná xi sꞌejinná Nda̱ Ntia̱̱ná, tjín xi chju̱úu̱n a̱tꞌaha̱ ta̱ 
tjín xi xꞌiṉ, ko̱ tjín xi xꞌiṉ a̱tꞌaha̱ ta̱ tjín xi chju̱úu̱n. 12 A̱tꞌaha̱ xi nkú 
tsꞌín yjonintehe ̱nda̱xꞌiu̱̱n nibaha̱ ra̱ ta̱chju̱ún xi tjuu̱n, bꞌa̱ ta̱ tsꞌín 
ndꞌa̱i ̱xi tíꞌmi ta̱chju̱ún tsihiṉ xi xꞌiṉ tíꞌmi. A̱tꞌaha̱ ngatentee ̱ni xi tjín 
nginku̱n Ntia̱̱ná nibáha̱ ra̱.

13 Nꞌeṉkjíntakꞌun sisiun ni xuꞌbi.̱ ¿A nda tjín nga nku ta̱chju̱ún 
najmi kꞌu̱éꞌma nintaku̱ nkꞌie nga ku̱iṉchja̱ko̱ Ntia̱̱ná? 14 Xi nkú tsꞌín 
yaha̱, tsa nku nda̱ tsꞌií̱nndju ntsja̱ha̱, ta̱ kui ta̱ maha títsjáha̱ kju̱a̱suba 
yjoho̱. 15 Tu̱nga tsjohó tjíhiṉ nku ta̱chju̱ún tsa tsꞌií̱nndju ntsja̱ha̱. 
A̱tꞌaha̱ kui xi kikꞌa̱iẖi ̱nga ndju ka̱ma ntsja̱ha̱ tu̱ xi kꞌu̱éꞌmakoẖo 
nintaku̱.

16 Tu̱nga tsa tjín xi mjehe ̱kꞌu̱ésiyáha ni xuꞌbi,̱ najmi bꞌa̱ tsꞌín nkani ̱
ko̱ ta̱ ndaha najmi bꞌa̱ tsꞌín nkaha̱ xu̱ta̱ niṉku̱hu̱ Ntia̱̱ná.

Bꞌi ̱tsꞌín tsakúya Pablo ̱xi nkú tsꞌín tjíhin 
nga nꞌekjꞌáítsjen ngabayaha̱ Nda̱ Ntia̱̱ná 

nkꞌie nga ka̱ma ñjakú xu̱ta̱ niṉku̱
17 Najmi tínchjako̱ tsjo tsjonu̱u ni xi xínnu̱u ndꞌa̱i,̱ a̱tꞌaha̱ najmi 

ngandanu̱u ma ñjakúko̱honu xinkiu̱. Nꞌeꞌun níhi ̱xinkiu̱ nga ma ñjakú. 
18 Kui ni xuꞌbi ̱xi tjun xínnu̱u. Tíꞌmiyana nga bꞌi ̱ngjáhán chꞌachꞌanú 
xinkiu̱ nga nꞌesje tꞌaxíún yjonu̱u nkꞌie nga ma ñjakú niṉku̱. Ko̱ 
santaha tísꞌejinna ni xi tíꞌmina, 19 a̱tꞌaha̱ tjíhín ni nga chꞌa̱chꞌa̱nú 
xinkiu̱ nga nꞌes̱je tꞌaxíún yjonu̱u tu̱ xi cha̱ha yá xi ndjá síjña nginku̱n 
Ntia̱̱ná.

20 Nkꞌie nga ma ñjakúko̱o xinkiu̱, najmi nꞌo xi nkú tsꞌín tsakúyaná 
Nda̱ Ntia̱̱ná nga kikjineko̱ sa já niꞌyakuyáha̱. 21 A̱tꞌaha̱ nkꞌie nga 
chino, bꞌi ̱ngján nkúnkú fakjꞌá ni xi tsꞌe.̱ Tjín xi najmi sakúhu̱ nichinee ̱
ko̱ tjín ngá xi ma chꞌi.̱ 22 ¿A ra̱ najmi tjíhínnu̱u niꞌya má nga ka̱ma 
chiṉo̱o ko̱ sꞌiu̱? ¿Á tu̱ ni xi najmi chumi ni chjíhi ̱ra̱ tínꞌekoẖonu xu̱ta̱ 
niṉku̱hu̱ Ntia̱̱ná ko̱ tíꞌba̱iẖi ̱ru̱u kju̱a̱suba xu̱ta̱ xi najmi chumi ni xi 
tjíhiṉ ra̱? ¿Nkú xínnu̱u? ¿“Nda tínꞌo”, a xínnu̱u? Nkꞌie nga bꞌi ̱tínꞌo, 
najmi tjín xi nkú tsꞌín “Nda tínꞌo” xíhiṉnu̱u.

23 Ta̱ kui ma maha én xi kitsjána Nda̱ Ntia̱̱ná, ta̱ kui ma maha én xi 
tsakuyánu̱u. Bꞌi ̱kixinnu̱u: Ta̱ kuihi nis̱tjeṉ nga kinꞌekjasꞌen Nda̱ Ntia̱̱ná 

Jesu, jakjꞌá niṉku̱a̱n. 24 Nkꞌie nga ja kamaha̱ nga kitsjáha̱ mábꞌa̱chjíhi ̱
Ntia̱̱ná, tsakjánya niṉku̱o̱n ko̱ bꞌi ̱kitsú: “Kui xuꞌbi ̱xi yjonintena̱ xi 
nꞌeḵjasꞌen ngandanu̱u. Bꞌi ̱ta̱ nꞌo̱o tu̱ xi kjꞌu̱a̱ítsjeheṉnu̱u an.”

25 Bꞌa̱ ta̱ tsꞌín jakjꞌá chu̱tsíu̱n nkꞌie nga ja kamaha̱ nga kikjine 
nichinee.̱ Bꞌi ̱kitsú: “Kui chu̱tsíiṉ tíbakúchji jnína̱ xi ja tíbꞌéndako̱ 
tseṯseẖe Ntia̱̱ná ndꞌa̱i ̱xi nkú tsꞌín nda tsꞌií̱nko̱ xu̱ta̱. Bꞌi ̱ta̱ nꞌo̱o tu̱ xi 
kjꞌu̱a̱ítsjeheṉnu̱u an xki ̱xki ̱nga sꞌiu̱.” 26 Kui bꞌa̱ maha, xki ̱nga chiṉo̱o 
niṉku̱o̱n ko̱ sꞌiy̱o chu̱tsíu̱n, bꞌaha̱ ra̱ nga kikꞌatutsꞌiẖiṉ kui nii ̱santa 
nkúhu nga kjꞌu̱a̱í ngáha Nda̱ Ntia̱̱ná, tíbixínyo nga kꞌien.

27 Kui nga tu̱ yáhá ni xi najmi sku̱eṉkjúhun nga kjiṉe ̱niṉku̱o̱n ko̱ 
nga kꞌúíya chu̱tsíu̱n nga tsꞌií̱n xi nkú kitsú Nda̱ Ntia̱̱ná, kui xi títsjeheṉ 
jé nga najmi tíbenkjún yjonintehe ̱ko̱ jníhi ̱Nda̱ Ntia̱̱ná. 28 Kui bꞌa̱ 
maha, kintehe ̱ni nga xu̱ta̱ kjiṉe ̱niṉku̱o̱n ko̱ nga kꞌúíya chu̱tsíu̱n, 
tjíhin ni nga katasejin sisin anim̱a̱ha̱. 29 A̱tꞌaha̱ tsa tjín xi chu̱ba̱ 
kjiṉeẖé ko̱ chu̱ba̱ kꞌúíhí nga najmi tsꞌií̱nkie yjoho̱ nga yjonintehe ̱Nda̱ 
Ntia̱̱ná niu̱, kui xi nꞌeṉijéhe ̱ra̱ a̱tꞌaha̱ chu̱ba̱ tíkjinehé ko̱ tíꞌbi niu̱.

30 Kui kju̱a̱ha nga tjíhin a̱jinnu̱u nkjin xi kjintuꞌun ko̱ xkꞌíén ko̱ 
kꞌu̱a̱ xi ja kꞌien. 31 Tu̱nga tsa cha̱sej̱in sisihií̱n anim̱a̱ná, Ntia̱̱ná najmi 
tsꞌií̱nkꞌanjiná jé. 32 Nkꞌie nga base Nda̱ntia̱ná tsa nda ko̱ tsa najmi nda 
ni xi nꞌeé, yo̱ títsjániy̱áná tu̱ xi najmi nꞌeṉijéhená nis̱tjin nga nꞌeṉijéhe ̱
xu̱ta̱ xi tjín a̱sunntee.̱

33 Kui bꞌa̱ maha, já ntsꞌena̱, nkꞌie nga ka̱ma ñjakú nga chiṉo̱o 
nichinee,̱ bꞌi ̱ngján chúyoho̱o xinkiu̱. 34 Tsa tjín xi tíma bjoho,̱ niꞌyaha̱ 
kakjine. Bꞌa̱ katsꞌín tu̱ xi najmi tsꞌií̱nkꞌa niy̱áha̱ ra̱ Ntia̱̱ná nga̱tꞌaha̱ ni 
xi títsꞌín nkꞌie nga tíma ñjakúko̱o xinkiu̱.

Ni xi tjín sa a̱jinnu̱u, nkꞌie nga kfínsenu̱u kꞌuendá.

Bꞌi ̱tsꞌín tsakúya Pablo ̱nkꞌie nga kjꞌa̱í kjꞌa̱í 
kju̱a̱nda tsjáha̱ Espiriṯu̱hu̱ Ntia̱̱ná xu̱ta̱ niṉku̱

12  Jun já ntsꞌe, mjena nga cho̱o nga nkjin tíkjá kju̱a̱nda xi 
tsjáha̱ Espiriṯu̱hu̱ Ntia̱̱ná xu̱ta̱ niṉku̱.

2 Yo xi nkú nꞌe tintsu̱bo̱o nkꞌie, nga najmi kjee̱ sꞌejinnu̱u Ntia̱̱ná. Xi 
nkúhu tsa kichjuꞌyúnnu̱u nga kitsjennkíhu̱u ntia̱̱ xi najmi maha̱ nchja̱, 
xi ntsja xu̱ta̱ tsꞌínndaha. 3 Kui bꞌa̱ maha, tíxinyaha̱nu̱u nga ndaha nku 
xu̱ta̱ xi Espiriṯu̱hu̱ Ntia̱̱ná títsꞌínkinchja̱ha̱ najmi ma bꞌa̱ tsu: “¡Najmi 
nda Jesu!” Ko̱ ta̱ ndaha nku najmi ma: “¡Jesu xi Nda̱ Ntia̱̱ná!” tsu, tsa 
najmi tíjñajihiṉ Espiriṯu̱hu̱ Ntia̱̱ná.

4 Kjꞌa̱í kjꞌa̱í kju̱a̱nda xi ꞌba̱iẖi ̱xu̱ta̱, tu̱nga nkuhú maha Espiriṯu̱hu̱ 
Ntia̱̱ná xi tsjáha̱. 5 Kjꞌa̱í kjꞌa̱í xá xi maha̱ tsꞌín xu̱ta̱, tu̱nga nkuhú maha 
Nda̱ Ntia̱̱ná xi tsjá xáha̱. 6 Kjꞌa̱í kjꞌa̱í ni xi maha̱ iṉcha tsꞌín, tu̱nga 
nkuhú Ntia̱̱ná xi tsꞌín ngayjee ̱niu̱ nga tsꞌínxájinyjehe ̱xu̱ta̱ niṉku̱.

7 Nga nkúnkú kikꞌa̱iẖi ̱nga Espiriṯu̱hu̱ Ntia̱̱ná ku̱a̱kúchji yjoho̱ 
ngandaha̱ ngayjee ̱xu̱ta̱ niṉku̱. 8 Tjín xi Espiriṯu̱ tsjáha̱ nga ku̱iṯsu̱yaha̱ 

xu̱ta̱ én xi na̱nka̱, ko̱ ta̱ tjín xi ta̱ kuihi Espiriṯu̱ tsjáha̱ nga ku̱iṯsu̱yaha̱ 
xu̱ta̱ ni xi ka̱mankjihiṉ. 9 Tjín xi ta̱ kuihi Espiriṯu̱ tsjáha̱ nga ꞌyún 
sꞌejihiṉ Ntia̱̱ná, ko̱ tjín ngá xi tsꞌií̱nnkihi ̱xu̱ta̱. Ta̱ kuihi Espiriṯu̱ xi 
tsjáha̱ nga bꞌa̱ tsꞌií̱n.

10 Tjín xi maha̱ tsꞌín kju̱a̱nkjún, ko̱ tjín ngá xi Ntia̱̱ná tsjáha̱ éheṉ, 
a̱sꞌa̱i tsꞌínkjasꞌen niu̱. Tjín xi mankjihiṉ tsa kju̱axi ̱nga Espiriṯu̱hu̱ 
Ntia̱̱ná tíjñajihiṉ xu̱ta̱. Tjín xi nchja̱ kjꞌa̱í én xi tsjáha̱ Espiriṯu̱, ko̱ tjín 
ngá xi tsꞌínkꞌatiya én xi tsjá Espiriṯu̱. 11 Nkuhú Espiriṯu̱hu̱ Ntia̱̱ná xi 
tsꞌín ngayjee ̱ni xuꞌbi.̱ Xi nkú tsꞌín mjehe ̱tsjá nii,̱ bꞌa̱ tsꞌín tsjáha̱ nga 
nkúnkú xu̱ta̱ niṉku̱.

Bꞌi ̱tsꞌín tsakúya Pablo ̱nkꞌie nga nkuhú 
kichꞌaá xinkiá̱ ñá xi xu̱ta̱ niṉku̱

12 Xi nkúhu yjonintená, nkuhú maha tu̱nga nkjihín ni xi tjíhiṉ 
nga tjíxanya. Ko̱ ngayjee ̱ni xi tjíhiṉ, ndaha tsa nkjin maha tu̱nga 
nkuhú yjoninte bichú ma. Bꞌa̱ ta̱ tjín nga̱tꞌa tsꞌe ̱Cristo̱. 13 A̱tꞌaha̱ nkuhú 
Espiriṯu̱hu̱ Ntia̱̱ná kisaténtáhaná ngatenteé ko̱ ngayjeé kikꞌa̱iṉá nga 
kiꞌyaá ta̱ kuihi Espiriṯu̱hu̱ Ntia̱̱ná. Bꞌa̱ tsꞌín nkuhú yjoninte tsichu 
mahaná, ndaha tsa xu̱ta̱ xi ntje ̱judio̱ tjeẖeṉ ra̱ ko̱ ta̱ ndaha tsa xi 
najmi ntje ̱judio̱ tjeẖeṉ ra̱, ndaha tsa xu̱ta̱ musu̱ xi kichꞌatse ko̱ ta̱ 
ndaha tsa xi nda̱í yjoho.̱

14 Nku yjoninte najmi nku ndju̱ú maha. Nkjin ní ni xi yꞌaha̱ ra̱ 
nku yjoninte. 15 Tsa bꞌa̱ ku̱iṯsu̱ nku tsu̱kaá: “Najmi yjonintee ̱yꞌahana 
a̱tꞌaha̱ najmi ntsa̱ ꞌmina”, tsa bꞌa̱ ku̱iṯsu̱, ¿a kui kju̱a̱ha nga najmi 
ta̱ yjonintee ̱yꞌaha̱ ra̱? 16 Ko̱ tsa nku tja̱ba̱xínñjaá bꞌa̱ ku̱iṯsu̱: “Najmi 
yjonintee ̱yꞌahana a̱tꞌaha̱ najmi tunku̱n ꞌmina”, tsa bꞌa̱ ku̱iṯsu̱, ¿a kui 
kju̱a̱ha nga najmi yjonintee ̱yꞌaha̱ ra̱?

17 Tsa tu̱ subahá tunku̱n ka̱ma yjonintee,̱ ¿nkú tsꞌín ku̱iṉúꞌyáhaná? 
Ko̱ tsa tu̱ subahá tja̱ba̱xínñju ka̱ma yjonintená, ¿nkú tsꞌín 
kjꞌu̱ántahaná? 18 Xi nkú tsꞌín kisasíhiṉ Ntia̱̱ná, bꞌa̱ tsꞌín yꞌéntu nga 
nkúnkú ni xi tjíhiṉ yjonintená. 19 A̱tꞌaha̱ tsa nkuhú ni xi tíjña, najmi 
ta̱ yjonintehe ma. 20 Kui nga ndaha tsa nkjin maha ni xi yꞌaha̱ ra̱ 
yjonintee,̱ tu̱nga nkuhú maha yjonintee.̱

21 “Najmi machjénna ji”, najmi tsuhu̱ tunkaán ntsa̱á. Ta̱ ndaha: 
“Najmi machjénna jun”, najmi tsuhu̱ nintakaá tsu̱kaá. 22 Tu̱ sa ní 
má najmi ꞌyún machjénná yjonintená bixíhaán, tu̱ sa ní kui xi 
ꞌyún machjén sa. 23 Ko̱ xi bꞌa̱ maná nga kinte tjeṉ, kui xi tu̱ sahá 
tsjo nꞌekꞌíé saá. Ko̱ má najmi mjená nga ka̱ma chji, kui xi bꞌeꞌmaá, 
24 a̱tꞌaha̱ najmi machjéheṉ nga kꞌúéꞌmaá yjonintená má nga ma chji 
bixíaán. Bꞌa̱ kitsꞌínkꞌíé Ntia̱̱ná yjonintená nga ꞌyún nꞌec̱hjí saá xi bꞌa̱ 
maná nga kinte tjeṉ.

25 Bꞌa̱ kitsꞌín Ntia̱̱ná tu̱ xi najmi ka̱ma ngabihi ̱ra̱ xinkjín yjonintená 
ko̱ tu̱ xi bꞌi ̱ngján kúhu̱n ra̱ xinkjín. 26 Nga ngayjee ̱ni xi yꞌaha̱ ra̱ 

yjonintená, tsa tjín xi un tíbehe,̱ ta̱ un sku̱eẖe ̱xi kꞌoo.̱ Ko̱ tsa ꞌyún 
tíchun saha̱á nku, ngayjee ̱xi kꞌoo̱ ta̱ tsjo iṉcha ka̱maha̱.

27 Jun xi yjonintehe ̱Cristo̱. Nga nkúnkú jun, jun xi yjonintee.̱ 
28 Ntia̱̱ná kitsjá nga sꞌe ̱a̱jihiṉ xu̱ta̱ niṉku̱ tjun já postru̱, xi ma joho 
já profeta̱ xi tsuya én xi Ntia̱̱ná tsjáha̱, xi ma jahan já maestru̱, ko̱ 
a̱skahan xi maha̱ tsꞌín kju̱a̱nkjún, ko̱ xi maha̱ tsꞌínnkihi ̱xu̱ta̱, ko̱ xi 
be nkú tsꞌín ku̱a̱siṉko̱ xu̱ta̱, ko̱ xi tsjen títjun, ko̱ xi nchja̱ kjꞌa̱í én xi 
Espiriṯu̱hu̱ Ntia̱̱ná tsjáha̱.

29 ¿A ngatenteeẖé xu̱ta̱ niṉku̱ xi já postru̱? ¿A ngatenteeẖé xi já 
profeta̱? ¿A ngatenteeẖé xi já maestru̱? ¿A ngatenteeẖé xi maha̱ tsꞌín 
kju̱a̱nkjún? 30 ¿A ngatenteeẖé xi kikꞌa̱iẖi ̱nga ka̱maha̱ tsꞌií̱nnkihi ̱xu̱ta̱? 
¿A ngatenteeẖé xi kikꞌa̱iẖi ̱nga nchja̱ kjꞌa̱í én xi tsjáha̱ Espiriṯu̱hu̱ 
Ntia̱̱ná? ¿A ngatenteeẖé xi maha̱ tsꞌínkꞌatiya nkú tsuhu̱ ra̱ kjꞌa̱í én xi 
Ntia̱̱ná tsjáha̱ xu̱ta̱?

31 Kui bꞌa̱ maha, a̱jihiṉ ngayjee ̱kju̱a̱nda xi tsjá Espiriṯu̱hu̱ Ntia̱̱ná, 
nꞌe ̱mjo xi kjennu̱u niy̱á. Tu̱nga xínyahánu̱u nku xi ꞌyún kjennu̱u niy̱á.

Bꞌi ̱tsꞌín tsakúya Pablo ̱nkꞌie nga 
kju̱a̱tjoo ̱xi ꞌyún chjí saha̱

13  Tsa mayjena én xi tjín ko̱ én xi nchja̱ ntítsjee ̱tu̱nga tsa 
najmi tjíhínna kju̱a̱tjo, xi nkú joyaha nku ni xi tu̱ tífanehé 

bichú ma ko̱ a ra̱ nku kic̱ha̱ xi tífanetꞌáha̱ son xi chꞌon tsꞌín nuꞌyá 
nga tínꞌekjane. 2 Tsa tsꞌinkjasꞌen én xi tsjána Ntia̱̱ná, tsa mankjinna 
ngayjee ̱ni xi yꞌéjña ꞌma Ntia̱̱ná, tsa be tu̱ mí nihí ni, ko̱ tsa ꞌyún 
sꞌejinna Ntia̱̱ná nga santaha ka̱ma tsꞌinkjí tꞌaxíán na̱xi,̱ tu̱nga tsa 
najmi tjíhínna kju̱a̱tjo, najmi chumi ni chjíhi ̱ra̱ an. 3 Tsa tsjaha̱ 
xu̱ta̱ xꞌa̱n ngayjee ̱ni xi tjínna ko̱ tsa tsꞌinkjasꞌen yjona̱ tu̱ xi 
ku̱iṯiẖi ngandaha̱ xu̱ta̱ xi kjꞌa̱í, tu̱nga tsa najmi tjíhínna kju̱a̱tjo, tu̱ 
kju̱a̱ndahá bꞌa̱ tsꞌian.

4 Xi tjíhiṉ kju̱a̱tjo, kui xi ta̱ tjíhiṉ kju̱a̱tsenta ko̱ nda anim̱a̱ha̱. Xi 
tjíhiṉ kju̱a̱tjo najmi xintakꞌun, najmi nchja̱ én ngakꞌun, najmi nkꞌa 
bꞌasje yjoho,̱ 5 najmi tsꞌín ni xi najmi sasíhiṉ xu̱ta̱ xingisoo,̱ najmi tu̱ ni 
xi tsꞌe ̱subahá bangisjai, najmi kiṯsa̱ ma kjaha̱n, najmi bꞌéjin takꞌun ni 
xi najmi nda kinꞌehe,̱ 6 najmi tsjo maha̱ ni chꞌonkꞌun xi tsꞌín xu̱ta̱. Tsjo 
ní maha̱ ni xi na̱xu̱ tsꞌín xu̱ta̱. 7 Xi tjíhiṉ kju̱a̱tjo tsꞌínꞌyún takꞌunyje 
ni xi fꞌajin, sꞌejihiṉ ngayjee ̱ni xi tsꞌe ̱Ntia̱̱ná, ma ꞌyún kꞌun teheṉte 
Ntia̱̱ná, ko̱ tsꞌín chúkju̱a̱yje ni xi matꞌain.

8 Najmi ka̱maha̱ kfey̱a kju̱a̱tjoo̱. Ku̱ic̱hú nis̱tjin nga najmi ta̱ 
tsꞌií̱nkjasꞌehen já profeta̱ éheṉ Ntia̱̱ná, ko̱ nga najmi ta̱ tsjáha Ntia̱̱ná 
nga ku̱iṉchja̱ xu̱ta̱ kjꞌa̱í kjꞌa̱í én, ko̱ nga najmi ta̱ ka̱machjéhen nga 
cha̱ xi nkú tsꞌín yaá ndꞌa̱i.̱ 9 A̱tꞌaha̱ tu̱ ic̱híhí yaá ndꞌa̱i ̱ko̱ tu̱ ic̱híhí ni 
xi tsuyaná já profeta̱ ndꞌa̱i,̱ 10 tu̱nga nkꞌie nga ku̱iṯjusun ni xi tjíhin 
nga ka̱ma, nkꞌiehé kfeṯꞌa ni xi tu̱ ic̱híhí yaá ndꞌa̱i.̱

11 Nkꞌie nga ndyjana, kinchja xi nkú tsꞌín nchja̱ jántí xi,̱ 
kitsꞌinnkjíhiṉ kꞌan xi nkú tsꞌín tsꞌínnkjinkꞌun jántí xi,̱ ko̱ kamankjinna 
xi nkú tsꞌín mankjihiṉ jántí xi.̱ Tu̱nga nkꞌie nga ja kama chá, yꞌejñá 
tꞌaxíán ni xi tsꞌín jántí xi.̱ 12 A̱tꞌaha̱ ndꞌa̱i ̱tu̱ tíya xa̱náá ni xi tsꞌe ̱
Ntia̱̱ná xi nkú joyaha tsa nku chu̱tsín tíchaseyaá nga najmi nda tsꞌín 
tíyaá, tu̱nga ku̱ic̱húhú nis̱tjin nga cha̱ sisián Ntia̱̱ná. Ndꞌa̱i ̱chuba 
be, tu̱nga ku̱ic̱húhú nis̱tjin nga skue sisian. Bꞌa̱ tsꞌín skue xi nkú tsꞌín 
bena.

13 Najmi maha̱ feya nga tísꞌejinná Ntia̱̱ná ko̱ nga tíma ꞌyún kꞌaán 
ko̱ nga tjínná kju̱a̱tjo. Tu̱nga kju̱a̱tjoo̱hó xi ꞌyún chjíhi ̱ra̱ nga nga jaa̱n 
nii.̱

Bꞌi ̱tsꞌín tsakúya Pablo ̱xá xi tjíhiṉ 
nga kjꞌa̱í kjꞌa̱í én nchja̱ xu̱ta̱

14  Nꞌe ̱mjo kju̱a̱tjoo̱ ko̱ ta̱ nꞌe ̱mjo nkjin tíkjá kju̱a̱nda xi tsjá 
Espiriṯu̱hu̱ Ntia̱̱ná. Tu̱nga a̱jihiṉ kui niu̱, ꞌyún nꞌe ̱mjo nga 

Ntia̱̱ná tsjánu̱u éheṉ ko̱ nga nꞌeḵjasꞌon. 2 A̱tꞌaha̱ xi tsjáha̱ Espiriṯu̱hu̱ 
Ntia̱̱ná nga kjꞌa̱í én ku̱iṉchja̱, kui xi Ntia̱̱ná nchja̱ko,̱ najmi xu̱ta̱. 
Nkuhú Espiriṯu̱ be ni xi nchja̱. Najmi tíjña chji niu̱. Najmi chꞌa be nkú 
tsuhu̱ ra̱. 3 Tu̱nga xi Ntia̱̱ná tsjáha̱ éheṉ ko̱ nga tsꞌií̱nkjasꞌen, kui xi 
xu̱ta̱ nchja̱ko̱ tu̱ xi kjésíntjeẖen, ku̱a̱siṉko̱ ko̱ tsjá ngaꞌyúhu̱n.

4 Xi kikꞌa̱iẖi ̱nga nchja̱ kjꞌa̱í én xi najmi chꞌa mankjihiṉ, ta̱ kuihi 
tsjá ngaꞌyún subaha̱ yjoho̱. Tu̱nga xi kikꞌa̱iẖi ̱nga Ntia̱̱ná tsjáha̱ 
éheṉ ko̱ nga tsꞌií̱nkjasꞌen, kui xi kjesíntjeṉ xu̱ta̱ niṉku̱. 5 Mjena kai 
tsa ngatentoo̱ kꞌu̱a̱iṉu̱u nga chu̱bo én xi kjꞌa̱í xi tsjá Espiriṯu̱, tu̱nga 
ꞌyúhún mje sana tsa kꞌu̱a̱iṉu̱u nga tsjánu̱u Ntia̱̱ná éheṉ ko̱ nga 
nꞌeḵjasꞌon. A̱tꞌaha̱ ꞌyún chjí saha̱ ra̱ xi tsꞌínkjasꞌen én xi Ntia̱̱ná tsjáha̱ 
nga xi nchja̱ én xi kjꞌa̱í xi najmi chꞌa mankjihiṉ. Tu̱nga ndahá tjín 
tsa tjín xi tsꞌií̱nkꞌatiya én xi kjꞌa̱í xi tsjáha̱ Espiriṯu̱, tu̱ xi bꞌa̱ tsꞌín 
ku̱is̱íntjeẖen xu̱ta̱ niṉku̱.

6 Kui bꞌa̱ maha, já ntsꞌe, tsa kfínsenu̱u ko̱ kuinchjakoṉu̱u kjꞌa̱í én 
xi tsjána Espiriṯu̱ xi najmi chꞌa mankjihiṉ, ¿mí nihi xi sa̱kúnu̱u tsa 
bꞌa̱ tsꞌian? ¿A najmi tu̱ sahá nda tjín nga xínyanu̱u ni xi bꞌéjña chjina 
Ntia̱̱ná, ko̱ a ra̱ ni xi tsꞌe ̱Ntia̱̱ná xi mankjinna, ko̱ a ra̱ tsꞌinkjasꞌennu̱u 
nku én xi kitsjána Ntia̱̱ná, ko̱ a ra̱ tjín ni xi kuakuyánu̱u?

7 Santaha ni xi fane xi nkúhu yána̱xu̱ ko̱ a ra̱ arpa̱, tsa najmi kjꞌa̱í 
kjꞌa̱í tsꞌín fane, ¿nkú tsꞌín cha̱ha suu̱n xi tínꞌekjanekoẖo yána̱xu̱ ko̱ a 
ra̱ arpa̱? 8 Ko̱ tsa najmi kju̱a̱ne ̱sisin tjio xi nchja̱ha̱ já juu̱n nga kján, 
¿yá xi kꞌu̱énda yjoho̱ nga ngju̱a̱i ̱kján? 9 Bꞌa̱ ma a̱jinnu̱u. Tsa chu̱bo 
kjꞌa̱í én xi najmi chꞌa mankjihiṉ, ¿nkú tsꞌín ka̱mankjihiṉ ra̱ xu̱ta̱ ni xi 
chu̱bo? Bꞌa̱ joya xi nkúhu tsa tíchubajihiṉsón.

10 Nkjin maha én xi tjín a̱sunntee ̱ko̱ nkúnkú tjíhiṉ sin. 11 Tu̱nga 
tsa najmi tímankjinna nkú tsuhu̱ ra̱ én xi tínchja̱koṉa nku nda̱, nku 

nda̱ xi najmi yo̱ nankihi ̱ka̱maha̱ an ndo̱ ko̱ an nku nda̱ xi xin nankihi ̱
ka̱mana ndo̱. 12 Bꞌa̱ ta̱ tíma a̱jinnu̱u. Mjenu̱u nga sꞌeṉu̱u nkjin tíkjá 
kju̱a̱nda xi tsjá Espiriṯu̱hu̱ Ntia̱̱ná. ꞌYún ní nꞌe ̱mjo nga nkjin katuma 
kju̱a̱nda xi kjénsíntjeṉ xu̱ta̱ niṉku̱.

13 Kui bꞌa̱ maha, xi nchja̱ha kjꞌa̱í én xi tsjáha̱ Espiriṯu̱, katankihi ̱
Ntia̱̱ná tu̱ xi ka̱maha̱ ra̱ tsꞌínkꞌatiya én xi ku̱iṉchja̱. 14 A̱tꞌaha̱ tsa 
nkꞌie nga kuinchjaka̱ Ntia̱̱ná, kuinchja kjꞌa̱í én xi tsjána Espiriṯu̱, 
najmi tsꞌinchjén kju̱a̱nkjinkꞌunna̱. Tu̱ anim̱a̱na̱ tínchja̱koẖó Ntia̱̱ná. 
15 Kui nga, ¿mí ni xi tsꞌian ni ̱ma? Anim̱a̱na̱ kuinchjakoẖona Ntia̱̱ná, 
tu̱nga ta̱ tsꞌinchjénná kju̱a̱nkjintakꞌunna̱. Anim̱a̱na̱ sékoẖona, tu̱nga 
ta̱ tsꞌinchjénná kju̱a̱nkjintakꞌunna̱. 16 A̱tꞌaha̱ tsa tu̱ anim̱a̱hi ̱ní 
tínꞌetsjokoẖo̱ ri ̱Ntia̱̱ná ko̱ a̱sꞌa̱i tíbasínñjuhi nku xi najmi be ni xi 
tínꞌei, ¿nkú tsꞌín nkuhú tsꞌií̱n makoẖo ri yjoho̱ nga tsꞌií̱ntsjoho̱ Ntia̱̱ná 
nkꞌie nga najmi tímankjihiṉ ni xi tíchubai? 17 A̱tꞌaha̱ kju̱axi ̱nga nda 
tsꞌín tínꞌetsjoihi ̱Ntia̱̱ná nga bꞌa̱ tínꞌei, tu̱nga najmi tíchjusíntjeṉní nda̱ 
xinkuu̱.

18 Tsjaha̱ mábꞌa̱chjíhi ̱Ntia̱̱ná nga ꞌyún nchja sa kjꞌa̱í én xi tsjána 
Espiriṯu̱ nga jun. 19 Tu̱nga nkꞌie nga ma ñjakúka̱ xu̱ta̱ niṉku̱, tu̱ sahá 
mjena kuinchja tsa tu̱ un tsu̱ꞌba én xi ku̱iṯjujin kju̱a̱nkjintakꞌunna̱ 
nga te mii ̱tsu̱ꞌba én xi najmi chꞌa ka̱mankjihiṉ. A̱tꞌaha̱ én xi bitjujin 
kju̱a̱nkjintakꞌunna̱, kui xi tsjániy̱áha̱ xu̱ta̱ xingisoo.̱

20 Jun já ntsꞌe, najmi bꞌa̱ tu̱ tsꞌín nꞌenkjíntakꞌun xi nkú tsꞌín 
tsꞌínnkjinkꞌun jántí xi.̱ Xi nkú ní tsꞌín je tjíyaha̱ ntí xi,̱ bꞌa̱ ní tsꞌín je 
kasꞌeyanu̱u, tu̱nga nꞌeṉkjíntakꞌunnú xi nkú tsꞌín tsꞌínnkjinkꞌun xu̱ta̱ xi 
chá. 21 Bꞌi ̱tsꞌín tjítꞌa xu̱ju̱n kju̱a̱téxumoo̱:

Kjꞌa̱í én ko̱ kjꞌa̱í xu̱ta̱ xi xin nankihi
tsꞌinchjén nga kuinchjaka̱ xu̱ta̱ xuꞌbi.̱
Tu̱nga ndaha tsa bꞌa̱ tsꞌian,
najmi ku̱a̱sínñjuna, kitsú Ntia̱̱ná.

22 Kui bꞌa̱ maha, kjꞌa̱í én xi tsjá Espiriṯu̱ nga nchja̱ xu̱ta̱, kui 
xi bakúchji ngaꞌyúhu̱n Ntia̱̱ná ngandaha̱ xu̱ta̱ xi najmi sꞌejihiṉ 
Ntia̱̱ná, najmi ngandaha̱ xi ja sꞌejihiṉ. Tu̱nga én xi tsjá Ntia̱̱ná nga 
nꞌeḵjasꞌeheṉ xu̱ta̱, kui xi ꞌba̱i ̱ngandaha̱ xu̱ta̱ xi ja sꞌejihiṉ, najmi 
ngandaha̱ xi najmi sꞌejihiṉ.

23 Tsa tíma ñjakú xu̱ta̱ niṉku̱ ko̱ tsa ngayjee ̱ku̱iṉchja̱ kjꞌa̱í kjꞌa̱í 
én xi tsjáha̱ Espiriṯu̱, ko̱ tsa a̱sꞌa̱i kju̱a̱sꞌen yo̱ xu̱ta̱ xi najmi be ni xi 
tínꞌo ko̱ tsa xu̱ta̱ xi najmi sꞌejihiṉ Ntia̱̱ná, ¿a najmi bꞌa̱há ku̱iṯsu̱ nga 
luku̱u? 24 Tu̱nga tsa ngatentoo̱ tínꞌekjasꞌon én xi títsjánu̱u Ntia̱̱ná, tsa 
a̱sꞌa̱i kju̱a̱sꞌen yo̱ xi najmi sꞌejihiṉ ko̱ tsa xi najmi be ni xi tínꞌo, nkꞌie 
nga ku̱iṉtꞌé ni xi tíchubo, bꞌa̱ ku̱iṯsu̱ anim̱a̱ha̱ nga tjíhiṉ ngatitsun ko̱ 
nga nꞌenijéhe ̱ra̱ ni xi tjeẖeṉ. 25 Sꞌej̱ña chji ni xi tjíntuꞌmá anim̱a̱ha̱ ko̱ 
ku̱a̱siṉkúnchꞌin nga tsꞌií̱ntsjoho̱ Ntia̱̱ná ko̱ bꞌa̱ ku̱iṯsu̱ nga kju̱axi ̱nga 
Ntia̱̱ná tíjñajinnu̱u.

Bꞌi ̱tsꞌín tsakúya Pablo ̱xi nkú nꞌe ̱a̱ya niṉku̱
26 Kui nga, ¿nkú ku̱ix̱íaán ni,̱ já ntsꞌe? Nkꞌie nga ma ñjakúko̱o 

xinkiu̱, tjín xi se, tjín xi bakúyaha̱ xu̱ta̱ xingisoo,̱ tjín xi tsuya ni xi 
bꞌéjña chjihi ̱Ntia̱̱ná, tjín xi nchja̱ kjꞌa̱í én xi tsjáha̱ Espiriṯu̱, ko̱ tjín 
xi tsꞌínkꞌatiya éeṉ. Ngatentee ̱ni xi nꞌo̱o nga nkúnkú, bꞌa̱ nꞌo̱o tu̱ xi 
chjúsíntjeẖennu xu̱ta̱ niṉku̱. 27 Tsa tjín xi ku̱iṉchja̱ kjꞌa̱í én xi tsjáha̱ 
Espiriṯu̱, tsa jo ko̱ santaha tsa jan katuma. Nkúnkú bꞌa̱ iṉcha katsꞌín 
ko̱ nku xi katsꞌínkꞌatiya éeṉ. 28 Tsa najmi tjín xi maha̱ tsꞌínkꞌatiya éeṉ, 
xi nchja̱ kjꞌa̱í én xi tsjáha̱ Espiriṯu̱ tu̱ sahá jyu katꞌejña. Kanchja̱ko̱ 
suba yjoho̱ ko̱ kanchja̱ko̱ Ntia̱̱ná.

29 Ko̱ máha xi tsꞌínkjasꞌen én xi tsjáha̱ Ntia̱̱ná, tsa jo ko̱ tsa jan 
katuma ko̱ xu̱ta̱ xingisoo̱ katsꞌínnkjinkꞌun sisin nkú tsuhu̱ ra̱ ni xi 
tíntꞌé. 30 Ko̱ tsa nku xi kabꞌejña yo̱ Ntia̱̱ná kꞌu̱éjña chjihi ̱kjꞌa̱í ni, 
kandjén jyu xi tínchjo̱. 31 Bꞌa̱ tsꞌín nkúnkú jun ka̱ma nꞌeḵjasꞌon én xi 
Ntia̱̱ná tsjánu̱u tu̱ xi ngatentoo̱ cha̱hanu ko̱ sa̱kú ngaꞌyúnnu̱u. 32 Xi 
kikꞌa̱iẖi ̱kju̱a̱nda nga tsꞌií̱nkjasꞌen én xi tsjáha̱ Ntia̱̱ná, kui xi tjíhin 
nga sku̱e ̱chu̱ba̱ nga ku̱iṉchja̱. 33 A̱tꞌaha̱ kju̱a̱jyu tsjoho̱ Ntia̱̱ná, najmi 
ni xi nꞌejnu nꞌetꞌa.

Xi nkú tsꞌín tíjñaha̱ ngayjee ̱xu̱ta̱ niṉku̱ xi tsꞌe ̱Ntia̱̱ná, 34 jminchjíu̱n 
tjíhin nga ngju̱én jyu a̱ya niṉku̱. A̱tꞌaha̱ najmi tjíhiṉ kju̱a̱ tsa 
ku̱iṉchja̱. Kantꞌéꞌéheṉ xꞌiẖiṉ xi nkú nga títsu kju̱a̱téxumoo̱. 35 Tsa tjín 
ni xi mjehe ̱sku̱e,̱ niꞌyaha̱ kandjásjaiyaha̱ xꞌiẖiṉ. A̱tꞌaha̱ najmi nda tjín 
tsa a̱jihiṉ xu̱ta̱ niṉku̱ ku̱iṉchja̱ nku ta̱chju̱ún.

36 ¿A a̱jinnu̱uhú kichꞌatutsꞌiẖiṉ ra̱ nga kisꞌenij̱mí éheṉ Ntia̱ná? 
¿A tu̱ nkuhú jun xi kinꞌekjóho̱on éeṉ? 37 Tsa tjín xi bꞌa̱ maha̱ nga 
Ntia̱̱ná tsjáha̱ éheṉ ko̱ a ra̱ tsa kui xi kitsꞌínkjáíhiṉ nku kju̱a̱nda 
xi tsjá Espiriṯu̱, kui xi katsꞌínkie nga kju̱a̱téxumaha̱ Nda̱ Ntia̱̱ná xi 
tíbꞌetꞌánu̱u ei̱.̱ 38 Tsa tjín xi najmi tsꞌií̱nsihiṉ ni xi tíbꞌetꞌánu̱u ei̱,̱ najmi 
tu̱ nꞌesihu̱un ko̱ kui.

39 Kui bꞌa̱ maha, já ntsꞌena̱, katuma mjenu̱u nga Ntia̱̱ná katsjánu̱u 
éheṉ nga nꞌeḵjasꞌon ko̱ najmi tu̱ bꞌechꞌóho̱o xi ku̱iṉchja̱ kjꞌa̱í én xi tsjá 
Espiriṯu̱. 40 Ngatentee ̱ni xi nꞌo̱o, nꞌes̱isiun ko̱ tankínko̱ chꞌichꞌiun.

Bꞌi ̱tsꞌín kitsꞌínkjꞌáítsjeheṉ Pablo ̱xu̱ta̱ 
niṉku̱ Corinto ̱ni xi tjun tsakúyaha̱

15  Ko̱ ndꞌa̱i ̱já ntsꞌe, mjena tsꞌinkjꞌáítsjennu̱u én nda tsuhu̱ Nda̱ 
Ntia̱̱ná xi yꞌenij̱mínu̱u, xi kinꞌekjóho̱on ko̱ xi ndjá tinchajiun. 

2 Kui én nda tsu xuꞌbi ̱tsꞌií̱n nga kꞌu̱a̱nkinu̱u yjonu̱u. Bꞌa̱ ka̱ma tsa 
nꞌeṯjusun én xi yꞌenij̱mínu̱u. A̱tꞌaha̱ tsa najmi, tsuhu̱ ra̱ ma nga tu̱ 
kju̱a̱ndahá kisꞌejinnu̱u éeṉ.

3 Títjun kitsꞌinkjasꞌenu̱u én xi kitsꞌinkjáíhiṉ, nga nga̱tꞌaha̱ 
ngatitsunná kꞌiehen Cristo̱. Bꞌa̱ kama xi nkú tsꞌín tjítꞌa xu̱ju̱n éheṉ 

Ntia̱̱ná. 4 Kisꞌeyanji ko̱ nis̱tjin xi ma jahan jꞌáíya ngáha̱ ra̱ ngabayoo̱, 
xi nkú tsꞌín tjítꞌa xu̱ju̱n éheṉ Ntia̱̱ná.

5 Tsakúchjihi ̱yjoho̱ Pedro̱ ko̱ a̱skahan já postru̱ xi te joo̱. 6 A̱skahan 
nkuhú nga tsakúchjihi ̱ra̱ yjoho̱ tsꞌati un unchan já ntsꞌeé. Nkjin maha 
xi tjíntu sa xi iṉcha kikie Nda̱ Ntia̱̱ná ko̱ kꞌu̱a̱ xi ja kꞌien. 7 A̱sꞌa̱i ta̱ 
tsakúchjihi ̱yjoho̱ Santiago̱ ko̱ a̱skahan ngayjee ̱já postru̱.

8 Ko̱ xi fekuhu, a̱skahan kjin tsakúchjina yjoho.̱ 9 A̱tꞌaha̱ bꞌa̱ xian 
nga an xi ꞌyún ic̱hí sa a̱jihiṉ já postru̱ ko̱ najmi ma kꞌan tsa nda̱ 
postru̱ xíhiṉ yjona̱, a̱tꞌaha̱ kitsjennkí unkie xu̱ta̱ niṉku̱hu̱ Ntia̱̱ná. 
10 Tu̱nga tu̱ nga̱tꞌaha̱ ní kju̱a̱ndaha̱ Ntia̱̱ná tsichu mahana yáha an 
ndꞌa̱i,̱ ko̱ najmi tu̱ kju̱a̱ndahá kitsjána kju̱a̱ndaha̱ Ntia̱̱ná. An xi ꞌyún 
kitsꞌinxá sa nga ngayjee ̱já postru̱ xingisoo.̱ Tu̱nga najmi ahán xi bꞌa̱ 
kitsꞌian. Kju̱a̱nda xi kikꞌa̱i ̱nína, kui xi bꞌa̱ kitsꞌíu̱n. 11 Kui bꞌa̱ maha, 
tsa an ko̱ tsa já postru̱ xingisoo,̱ én nda tsuu̱ yꞌenij̱míi ̱ko̱ kui xi 
kisꞌejinnu̱u.

Bꞌi ̱tsꞌín tsakúya Pablo ̱nkꞌie nga 
kjꞌu̱a̱íya ngáha̱ ra̱ xu̱ta̱ xi ja kꞌieṉ

12 Tu̱nga tsa ni xi tísꞌenij̱míhi nga jꞌáíya ngáha̱ ra̱ Cristo̱ ngabayoo̱, 
¿nkú tsꞌín bꞌa̱ tíiṉcha tsuhu kꞌu̱a̱ xi tjín a̱jinnu̱u nga najmi ta̱ 
kjꞌu̱a̱íyaha̱ ra̱ xu̱ta̱ xi ja kꞌieṉ? 13 A̱tꞌaha̱ tsa najmi kjꞌu̱a̱íyaha̱ xu̱ta̱ 
xi ja kꞌieṉ, ta̱ ndaha Cristo̱ najmi jꞌáíyaha̱ ngabayoo̱ ma. 14 Ko̱ tsa 
najmi jꞌáíyaha̱ Cristo̱ ngabayoo̱, kui xi tsuhu̱ ra̱ ma nga tu̱ kju̱a̱ndahá 
tíbꞌenij̱míi ̱ko̱ nga tu̱ kju̱a̱ndahá tísꞌejinnu̱u éeṉ. 15 Tsa ni xi bꞌa̱ tjíhin 
nii,̱ já tsankꞌá níi ̱jiṉ, a̱tꞌaha̱ najmi bꞌa̱ tjín ni xi tíbixínyai.̱ Bꞌa̱ tíxian 
a̱tꞌaha̱ jiṉ tsixínyai ̱nga Ntia̱̱ná kitsꞌínkjꞌáíyaha̱ Cristo̱ ngabayoo̱, 
tu̱nga tsa najmi ta̱ kjꞌu̱a̱íyaha̱ ra̱ xu̱ta̱, kui xi tsuhu̱ ra̱ nga najmi 
jꞌáíyaha̱ Cristo̱.

16 A̱tꞌaha̱ tsa najmi ta̱ kjꞌu̱a̱íya ngáha̱ ra̱ xu̱ta̱ xi ja kꞌieṉ, ta̱ 
ndaha Cristo̱ najmi jꞌáíyaha̱. 17 Tsa najmi jꞌáíyaha̱ Cristo̱ ngabayoo̱, 
tu̱ kju̱a̱ndahá kisꞌejinnu̱u ni xi kisꞌejinnu̱u. Tu̱ yje tintsu̱ba̱jihín so 
ngatitsunnu̱u bꞌa̱. 18 Ko̱ ta̱ ja kindyja xu̱ta̱ xi kꞌien xi kisꞌejihiṉ Cristo̱. 
19 Tsa ni xi tu̱ ei̱ẖí a̱sunntei ̱tíchuyáá ni xi sakúná a̱tꞌaha̱ sꞌejinná 
Cristo̱, tu̱ xí kintehé tsjéheé̱n ngayjee ̱xu̱ta̱ xi ta̱ tjín a̱sunntei ̱bꞌa̱.

20 Tu̱nga jꞌáíya kju̱axiẖí ra̱ Cristo̱ ngabayoo̱. Kui xi nkú joyaha 
cha̱n xi tjun xi ꞌba̱iẖi ̱Ntia̱̱ná, a̱tꞌaha̱ kui xi tjun jꞌáíyaha̱ a̱jihiṉ 
xu̱ta̱ kꞌieṉ. 21 A̱tꞌaha̱ xi nkú tsꞌín nga̱tꞌaha̱ ni xi kitsꞌíhin nku nda̱ 
jꞌaikjasꞌehen ngabayoo,̱ bꞌa̱ ta̱ tsꞌín nga̱tꞌaha̱ ni xi kitsꞌíhin kjꞌa̱í 
nda̱ kjꞌu̱a̱íyaha̱ xu̱ta̱ ngabayoo̱. 22 Xi nkú tsꞌín nga̱tꞌaha̱ ni xi kitsꞌín 
Adan fesuhun ngayjee ̱xu̱ta̱, bꞌa̱ ta̱ tsꞌín nga̱tꞌaha̱ ni xi kitsꞌín Cristo̱ 
nꞌeḵꞌíéntu tíkꞌun síhin ngayjee ̱xu̱ta̱.

23 Tu̱nga fꞌáíyahá ra̱ nga nkúnkú xi nkú tsꞌín kanéhe.̱ Tjun jꞌáíyaha̱ 
Cristo̱ ko̱ a̱skahan nkꞌie nga kjꞌu̱a̱í ngáha kjꞌu̱a̱íyaha̱ xu̱ta̱ xi tsꞌe.̱ 

24 Nkꞌiehé ku̱iṯjusunyje ni xi ka̱ma a̱sunntee.̱ Tjun tsꞌií̱nkje Cristo̱ 
ngayjee ̱xi batéxuma ko̱ ngayjee ̱xi tjíhiṉ xá ko̱ xi tjíhiṉ ngaꞌyún, 
ko̱ a̱skahan tsꞌií̱nkjasꞌen má batéxuma a̱ya ntsja Ntia̱̱ná xi Na̱ꞌminá 
maha. 25 Tjíhin nga ku̱a̱téxuma Cristo̱ santaha nkúhu nga kꞌu̱éntu 
kinte sjai ngayjee ̱xi tífi kontra̱ha̱. 26 Kontra̱ xi kfeḵuhu nga nꞌeḵje, kui 
xi ngabayoo.̱

27 A̱tꞌaha̱ Ntia̱̱ná kitsꞌínkꞌíéntu kinte sjai Cristo̱ ngayjee ̱ni xi tjín. 
Tu̱nga nkꞌie nga bꞌa̱ títsu éheṉ Ntia̱̱ná nga kinꞌekꞌíéntu ngayjee ̱ni xi 
tjín kinte sjai Cristo,̱ tínchja̱ chji chji nga najmi ko̱ Ntia̱̱ná xi tíjña kinte 
sjai Cristo,̱ a̱tꞌaha̱ kui xi bꞌa̱ kitsꞌíu̱n. 28 Ntia̱̱ná kitsꞌínkjasꞌeheṉ a̱ya ntsja 
Cristo̱ ngayjee ̱ni xi tjín, ko̱ nkꞌie nga kitsꞌínkꞌíéntu Cristo̱ ngayjee ̱ni xi 
tjín kinte sjai, a̱sꞌa̱i ko̱ ta̱ Cristo̱ xi Ntíhi ̱Ntia̱̱ná tsꞌií̱nkjasꞌeheṉ yjoho̱ 
Ntia̱̱ná. Bꞌa̱ tsꞌín Ntia̱̱ná nkuhú kui ka̱ma tsꞌeẖe ngayjee ̱ni xi tjín.

29 Tjín xi baténtá yjoho̱ ngajoho̱ xu̱ta̱ xi ja kꞌieṉ. Tu̱nga tsa najmi 
kjꞌu̱a̱íyaha̱ xu̱ta̱ xi ja kꞌieṉ, ¿á ngajoho̱ xu̱ta̱ xuꞌbo̱ iṉcha baténtáha 
yjoho̱ xi bꞌa̱ tsꞌíu̱n?

30 Ko̱ jiṉ, ¿á tínꞌekjáíhiṉ ri ̱ni chꞌonkꞌun xi tímatꞌain teheṉteheṉi?̱ 
31 An bi, já ntsꞌe, xki ̱nis̱tjin tíij̱ñajihiṉ ngabayoo.̱ Kju̱axi ̱ni xi tíxinnu̱u 
xi nkú tsꞌín kju̱axi ̱nga tsjo mana nga sꞌejinnu̱u Nda̱ Ntia̱̱ná Jesucristo̱. 
32 Nanki Efes̱o̱ kisꞌekoṉa kju̱a̱sti já xi bꞌa̱ tsꞌín kjan xi nkúhu chu̱ kjan, 
tu̱nga tsa najmi ta̱ kjꞌu̱a̱íya ngáha̱ ra̱ xu̱ta̱ xi ja kꞌieṉ, ¿mí nihi xi 
tsijnena nga bꞌa̱ kitsꞌian? Tu̱ sahá bꞌa̱ nꞌeé̱ xi nkú iṉcha tsu kꞌu̱a̱ já: 
“Sꞌiá̱ ko̱ chiṉeé̱, a̱tꞌaha̱ ndyjunni ̱ku̱a̱yáá.”

33 Najmi tu̱ ꞌba̱iṉto tsa tjín xi kꞌu̱a̱na̱cha̱nu̱u. Yo nga bꞌa̱ tsu én: 
“Xi tsjenko̱ xu̱ta̱ xi chꞌonkꞌun, ta̱ chꞌonkꞌun bitju.” 34 Nꞌeḵꞌóntjaiyo 
kju̱a̱nkjintakꞌunnu̱u ko̱ najmi tu̱ nꞌo ngatitsun. A̱tꞌaha̱ tjín a̱jinnu̱u xi 
najmi be ni xi tsꞌe ̱Ntia̱̱ná. Bꞌa̱ tíxinnu̱u tu̱ xi ka̱ma subaha̱nu̱u.

Bꞌi ̱tsꞌín tsakúya Pablo ̱nkú ka̱ma nkꞌie 
nga kjꞌu̱a̱íya ngáha̱ ra̱ xu̱ta̱ xi ja kꞌieṉ

35 Kutsa tjíhín xi bꞌa̱ ku̱iṯsu̱: “¿Nkú ka̱ma nkꞌie nga kjꞌu̱a̱íya ngáha̱ 
ra̱ xu̱ta̱ kꞌieṉ? ¿Mí yjonintehe xi kꞌu̱a̱ ngáha?”

36 ¡Ji nda̱ nchiṉi xi bꞌa̱ tíbixín! Ni xi bꞌentjei̱ ̱najmi ku̱a̱su̱ tsa najmi 
títjun ku̱a̱yá. 37 Najmi ni xi stjúkjóo̱ bꞌentjei̱.̱ Xujmá ní bꞌentjei̱,̱ tsa 
xujmá tuniṉ̃u̱ ko̱ tsa kjꞌa̱í xujmá. 38 Ntia̱̱ná tsjáha̱ xujmóo̱ yjoninte xi 
mjehe.̱ Nga nkúnkú xujmóo̱ tsjáha̱ yjoninte xi kanéhe.̱

39 Najmi tu̱ nku chu̱ba̱ yjoninte xi tjín. Kjꞌa̱í kꞌun yjonintehe ̱xu̱ta̱ 
ko̱ kjꞌa̱í kꞌun xi tsꞌe ̱chu̱. Kjꞌa̱í kꞌun ngá xi tsꞌe ̱nis̱ee ̱ko̱ ta̱ kjꞌa̱í kꞌun xi 
tsꞌe ̱tiu̱̱. 40 Bꞌa̱ ta̱ tsꞌín kjꞌa̱í kꞌun ni xi tjín nkꞌa ján ko̱ xi tjín tꞌanankiu̱. 
Tsjo kꞌun xi tjín nkꞌa ján ko̱ tsjo kꞌun xi tjín tꞌanankiu̱, tu̱nga kjꞌa̱í kjꞌa̱í 
kju̱a̱tsjo xi tjíhiṉ. 41 Tsꞌíu̱ kjꞌa̱í tsꞌín batꞌai, ko̱ sóo̱ kjꞌa̱í tsꞌín batꞌai, ko̱ 
niñuu̱ kjꞌa̱í tsꞌín batꞌai ngá. Ko̱ nga nkúnkú niñu xi tjín kjꞌa̱í kjꞌa̱í tsꞌín 
batꞌai.

42 Bꞌa̱ ta̱ ka̱ma nkꞌie nga kjꞌu̱a̱íyaha̱ xu̱ta̱ ngabayoo̱. Sꞌeyanji 
yjoninte xi maha̱ batsun, tu̱nga yjoninte xi kjꞌu̱a̱íya ngáha̱ ra̱ najmi 
ta̱ ka̱maha̱ ra̱ ku̱a̱tsúhun. 43 Sꞌeyanji ni xi najmi chumi ni chjíhi ̱ra̱, 
tu̱nga nkꞌie nga kjꞌu̱a̱íya ngáha̱ ra̱ sꞌeẖe ̱kju̱a̱chánka. Sꞌeyanji xi najmi 
tjíhiṉ ngaꞌyún, tu̱nga nkꞌie nga kjꞌu̱a̱íya ngáha̱ ra̱ sꞌeẖe ̱ngaꞌyún. 
44 Sꞌeyanji yjoninte xi kichꞌaá ndꞌa̱i,̱ tu̱nga kjꞌu̱a̱íya ngáha̱ ra̱ yjoninte 
xi Espiriṯu̱hu̱ Ntia̱̱ná kꞌu̱énda xi nkú tsꞌín mjehe.̱ Tsa tjín yjoninte xi 
nkúhu xi kichꞌaá, ko̱ ta̱ tjín ngá xi kꞌu̱énda Espiriṯu̱hu̱ Ntia̱̱ná.

45 Bꞌa̱ tsꞌín tjítꞌa xu̱ju̱n éheṉ Ntia̱̱ná: “Nda̱ xi tjuu̱n kinꞌenda ko̱ 
yꞌejña tíkꞌun.” Kui xi Adan. Tu̱nga Adan xi fekuhu, xi Cristo̱, kui 
xi tsichu ma Espiriṯu̱ xi tsꞌínkꞌíéntu tíkꞌun xu̱ta̱. 46 Tu̱nga najmi 
kju̱a̱tíkꞌun xi tsjáhá Espiriṯu̱ xi tjun. Títjun ní kju̱a̱tíkꞌun xi tsjá 
a̱sunntei,̱ a̱skahan kju̱a̱tíkꞌun xi tsjá Espiriṯu̱.

47 Nda̱ xi tjuu̱n ndyjo tꞌanankiu̱ kinꞌendakoẖo, tu̱nga nda̱ xi ma 
joho ndjio̱̱jmi ján nibaha. 48 Xi nkú tjín nda̱ xi kinꞌendakoẖo ndyjo 
tꞌanankiu̱, bꞌa̱ ta̱ kꞌun ngayjee ̱xi tsꞌe ̱tꞌanankiu̱. Ko̱ xi nkú tjín nda̱ xi 
nibaha ndjio̱̱jmi ján, bꞌa̱ ta̱ kꞌun ngayjee ̱xi tsꞌe ̱ndjio̱̱jmi ján. 49 Xi nkú 
tsꞌín tjíyaná ndꞌa̱i ̱xi nkúhu nda̱ xi kamandakoẖo ndyjo tꞌanankiu̱, bꞌa̱ 
ta̱ tsꞌín sꞌey̱aná xi nkúhu nda̱ xi kinꞌe nibáha ndjio̱̱jmi ján.

50 Jun já ntsꞌe, tíxinyanu̱u nga yjoninte xi kichꞌaá ndꞌa̱i ̱najmi 
ka̱ma kju̱a̱sꞌenjin nga Ntia̱̱ná ku̱a̱téxumaha̱. Ta̱ ndaha ni xi maha̱ 
batsun najmi ma sakúntehe ̱a̱jihiṉ ni xi najmi maha̱ batsun. 51 Xínya 
manu̱u ni xi tíjña ꞌmaná. Najmi ngatenteé ku̱a̱yáá, tu̱nga ngatenteeẖé 
kꞌo̱óntjaiyaá. 52 Xi nkú tsꞌín kiṯsa̱ bꞌechjáá ko̱ chjuxꞌáá tunkaán, bꞌa̱ 
tsꞌín kiṯsa̱ kꞌo̱óntjaiyaá nkꞌie kju̱a̱ne ̱tjio xi fekuu̱. A̱tꞌaha̱ kju̱a̱ne ̱tjioo̱, 
a̱sꞌa̱i kjꞌu̱a̱íyaha̱ ngabayoo̱ xu̱ta̱ xi ja kꞌieṉ tu̱ xi najmi ta̱ ku̱a̱yá saha, 
ko̱ ñá ta̱ kꞌo̱óntjaiyaá. 53 A̱tꞌaha̱ yjoninte xi kichꞌaá ndꞌa̱i ̱xi maha̱ 
batsun tjíhin nga yjoninte xi najmi maha̱ batsun ka̱ma. Yjonintená xi 
maha̱ ꞌme ndꞌa̱i ̱tjíhin nga yjoninte xi najmi ta̱ ku̱a̱yáha ka̱ma.

54 Nkꞌie nga yjonintená xi maha̱ batsun ka̱ma yjoninte xi najmi 
maha̱ batsun, ko̱ nkꞌie nga yjonintená xi maha̱ ꞌme ka̱ma yjoninte xi 
najmi ta̱ ku̱a̱yáha, nkꞌiehé ku̱iṯjusun én xi tjítꞌa:

Ja kuanꞌekje ngabayoo,̱ ja kuanꞌe ngana̱ha̱.
 55 Ji ngabaya, ¿má ni ̱nga kinꞌe ngana̱i?̱

Ji ngabaya, ¿má ni ̱ngaꞌyún
xi nꞌekꞌienkoẖoni xu̱ta̱?

56 A̱tꞌaha̱ ngabayoo̱ tsꞌínchjén ngatitsuu̱n nga tsꞌínkꞌienko̱ho 
xu̱ta̱, ko̱ ngatitsuu̱n tsꞌínchjén kju̱a̱téxumoo̱ nga bakúchji ni xi ꞌmihi ̱
ngatitsuu̱n. 57 Tu̱nga mábꞌa̱chjíhi ̱ra̱ Ntia̱̱ná, kui xi tsjáná nga nꞌe 
ngana̱áha̱ ngabayoo̱ nga̱tꞌaha̱ ni xi kitsꞌín Nda̱ Ntia̱̱ná Jesucristo̱.

58 Kui bꞌa̱ maha, já ntsꞌena̱ xi ꞌyún tjona, ndjá tiṉcho ko̱ tjen 
ngaꞌyúhu̱un yjonu̱u. Teheṉte tankínko̱ ndju so xáha̱ Nda̱ Ntia̱̱ná. Yo 
nga najmi xá tiya tínꞌo nga Nda̱ Ntia̱̱ná tínꞌexátꞌoho̱o.

 Xu̱ju̱n xi tjun kinꞌekjíhi ̱xu̱ta ̱niṉku̱ Corinto̱ 15 

Bꞌi ̱tsꞌín kitsúya Pablo ̱nga nꞌes̱úhu̱n 
to̱on chje ̱xu̱ta̱ niṉku̱ Jerusalen

16  Máha nga̱tꞌa tsꞌe ̱to̱on chje ̱xi tímasúhu̱n xu̱ta̱ niṉku̱ 
Jerusalen, bꞌa̱ ta̱ nꞌo̱o xi nkú nga kixihiṉ xu̱ta̱ niṉku̱ xi tjíntu 

nanki xi tjín a̱nte Galacia̱̱. 2 Xi nkú tjín mahanu, xki ̱tuminku̱ tꞌejña 
tꞌaxíún ic̱hí to̱on nga nkúnkú. Xi nkú tjín sa̱kúnu̱u, bꞌa̱ tjín tꞌejña 
tꞌaxíún. Chꞌa̱tjó to̱oo̱n tu̱ xi nkꞌie nga ku̱ic̱huseheṉu̱u najmi tjíhin nga 
chjꞌa̱súhun to̱on chje.̱

3 Nkꞌie nga ku̱ic̱ha yo̱ tsꞌinkjíá nanki Jerusalen xu̱ta̱ xi jun chjꞌa̱jiun 
ko̱ tsjaha̱ xu̱ju̱n má nga an tíbꞌexá, tu̱ xi ngju̱a̱iḵoẖo̱ ra̱ to̱on xi 
kinꞌesúu̱n xu̱ta̱ niṉku̱ xi tjín ján. 4 Tsa nda tjín nga ko̱ an kfíán yo̱, ta̱ 
tsꞌinka̱ niy̱á jóo̱.

Bꞌi ̱tsꞌín kitsúya Pablo ̱ni xi tjíndaha̱ nga tsꞌií̱n
5 Kfínsenu̱u, tu̱nga nkꞌiehé nga kjꞌu̱a̱ a̱nte Macedonia̱̱ kfínsenu̱u, 

a̱tꞌaha̱ tjíhin nga kjꞌu̱a̱ nanki xi tjín yo̱. 6 Kutsa nkjihín nis̱tjin 
kúátej̱ñajinnu̱u nga ku̱ic̱ha yo̱. Kutsa yo̱hó tsꞌinkjꞌa nis̱tjin chu̱nchꞌóo̱n, 
tu̱ xi bꞌa̱ tsꞌín ka̱ma ku̱is̱iṉkoẖonú má xi tjeẖen kfín ngáhana a̱skahan. 
7 A̱tꞌaha̱ najmi mjena tsa tu̱ skuehénu̱u nga kjꞌu̱a̱ yo̱. Mje nína nkjin 
nis̱tjin kúátej̱ñajinnu̱u. Bꞌa̱ tsꞌian tsa Ntia̱̱ná tsjántena. 8 Tu̱nga 
kúátej̱ñaná nanki Efes̱o̱ santaha nkúhu nga ku̱ic̱hú Sꞌí Pentekoste, 
9 a̱tꞌaha̱ sa̱kúntena nga tsꞌinxá sisian, ndaha tsa nkjin maha xi fi 
kontra̱ha̱ ni xi títsꞌian.

10 Tsa ku̱ic̱húsenu̱u Timoteo̱ yo̱, nda nꞌe ̱nꞌeḵjóho̱on tu̱ xi tsjo kꞌúéhe ̱
ra̱ nga kꞌúéjñajinnu̱u. A̱tꞌaha̱ ta̱ xáha̱ Nda̱ Ntia̱̱ná títsꞌín xi nkúhu 
an. 11 Kui nga najmi tu̱ ꞌba̱iṉto tsa tjín xi tu̱ tohón ka̱maha̱ ndo̱. Tu̱ 
sa ní tis̱iṉko̱o tu̱ xi nda tsꞌín katsꞌínndju̱úhu niy̱áha̱ nga kjꞌu̱a̱ísehena 
ei̱. Kasꞌehe ̱kju̱a̱jyu nga kanibá, a̱tꞌaha̱ tíkuyá nga kjꞌu̱a̱íko̱ já ntsꞌeé 
xingisoo.̱

12 Máha nda̱ ntsꞌeé Apolo̱, bꞌa̱ kixin ṉkjúhu̱n nga ngju̱a̱iḵo̱ já ntsꞌeé 
xi ngju̱a̱iṯsubekꞌúnnu̱u, tu̱nga najmi kitsꞌín yuhú nga ndꞌa̱i ̱ngju̱a̱i.̱ 
Nkꞌie rú nga sa̱kúntehe,̱ nkꞌie rú nga ngju̱a̱i.̱

Bꞌi ̱tsꞌín kitsꞌínkje Pablo ̱xu̱ju̱iṉ
13 Tiṉtsu̱ba̱ ndo ko̱ ndjá tiṉchajiun xi sꞌejinná. Ndjá nꞌes̱jo yjonu̱u 

ko̱ tjen ngaꞌyúhu̱un yjonu̱u. 14 Ngayjee ̱ni xi nꞌeḵo̱o xinkiu̱, katakúchji 
kju̱a̱tjonu̱u.

15 Jun já ntsꞌe, yo nga xu̱ta̱ xinkjín nda̱ Estefa̱na̱ tjun kitsꞌínkjáíhiṉ 
éheṉ Ntia̱̱ná a̱jihiṉ xu̱ta̱ xi tjín a̱nte Akaya̱ ko̱ kitsjáha̱ yjoho̱ nga 
tíiṉcha basinko̱ xu̱ta̱ niṉku̱. 16 Tíbankinu̱u nga ta̱sinñjuhu̱u xu̱ta̱ xi 
bꞌa̱ kꞌun xi nkúhu xu̱ta̱ xuꞌbi ̱ko̱ ngayjee ̱xi ta̱ kuihi xá xi tsꞌín ko̱ xi 
tsꞌínkjasꞌeheṉ yjoho̱ xóo̱.

 Xu̱ju̱n xi tjun kinꞌekjíhi ̱xu̱ta ̱niṉku̱ Corinto̱ 16 

17 Tsjo mana nga jꞌaisena Estefa̱na̱ ko̱ Fortunato̱ ko̱ Akaiḵo,̱ a̱tꞌaha̱ 
ngajonu̱u iṉcha tsasinkoṉa. 18 Kitsꞌín nga kikjenta̱ anim̱a̱na̱ xi nkú 
nga ta̱ kitsꞌín a̱jinnu̱u. Xu̱ta̱ xi nkúhu xuꞌbi ̱kayaha̱ nga nda ṉkjún xá 
xi tsꞌín.

19 Títsꞌínkjinu̱u kju̱a̱suniña xu̱ta̱ niṉku̱ xi tjín a̱nte Asia̱̱. Akila̱ ko̱ 
Priscila̱ ko̱ ngayjee ̱xu̱ta̱ niṉku̱ xi ma ñjakú niꞌyaha̱ ꞌyún títsꞌínkjinu̱u 
kju̱a̱suniña jun xi ta̱ sꞌejinnu̱u Nda̱ Ntia̱̱ná. 20 Ko̱ ngayjee ̱já ntsꞌeé xi 
tjín ei̱ ̱títsꞌínkjinu̱u kju̱a̱suniña. Bꞌi ̱ngján súniñoho̱o xinkiu̱.

21 An Pablo̱ ntuna̱ tíbꞌetꞌáha̱nu̱u kju̱a̱suniñana̱.
22 Tsa tjín xi najmi tjoho̱ Nda̱ Ntia̱̱ná Jesucristo̱, kui najmi nda 

katuma nginku̱n Ntia̱̱ná. ¡Nibáí Nda̱ Ntia̱̱!
23 Kasꞌenu̱u kju̱a̱ndaha̱ Nda̱ Ntia̱̱ná Jesucristo̱. 24 Tjona ngatentoo̱ 

jun xi nkú tsꞌín Cristo̱ Jesu tjoho̱ ñá. 

 Xu̱ju̱n xi tjun kinꞌekjíhi ̱xu̱ta ̱niṉku̱ Corinto̱ 16 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Corinto̱

1  An Pablo̱, an xi kama nku nda̱ postru̱hu̱ a Jesucristo̱ a̱tꞌaha̱ 
Ntia̱̱ná bꞌa̱ tsꞌín kama mjehe. An ko̱ nda̱ ntsꞌeé Timoteo̱ 

tísuniñaiẖi ̱jun xu̱ta̱ niṉku̱hu̱ Ntia̱̱ná xi tintsu̱bo̱o nanki Corinto̱ ko̱ 
ngatentoo̱ xu̱ta̱ha̱ Ntia̱̱ná xi tintsu̱bo̱o nga ngúsuhu̱n a̱nte Akaya̱.

2 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 
Ntia̱̱ná Jesucristo̱.

Bꞌi ̱tsꞌín yꞌéjña chji Pablo ̱nga Ntia̱̱ná kitsjáha̱ 
ngaꞌyúhu̱n a̱jihiṉ kju̱a̱nim̱a̱ xi jꞌajin

3 Kanꞌetsjoho̱ Ntia̱̱ná, kui xi Ntia̱̱ha̱ ko̱ Na̱ꞌmihi ̱Nda̱ Ntia̱̱ná 
Jesucristo̱. Kui xi Na̱ꞌminá ko̱ Ntia̱̱ná xi ma nim̱a̱ha̱ ñá ko̱ xi 
teheṉte tsjá ngaꞌyúnná. 4 A̱jihiṉ ngayjee ̱kju̱a̱nim̱a̱ xi tíbitjajíaán 
tsjá ngaꞌyúnná tu̱ xi ko̱ ta̱ ñá ta̱ ka̱ma kꞌu̱a̱i ̱ngaꞌyúhu̱n ra̱á xu̱ta̱ xi 
kju̱a̱nim̱a̱ tífꞌajin. A̱tꞌaha̱ títsjá ngaꞌyúnná Ntia̱̱ná, kui nga ka̱mahaná 
kꞌu̱a̱i ̱ngaꞌyúhu̱n ra̱á xu̱ta̱.

5 Xi nkú tsꞌín nkjin kju̱a̱nim̱a̱ tíbitjajíiṉ nga̱tꞌaha̱ Cristo̱, bꞌa̱ ta̱ 
tsꞌín tse ngaꞌyún xi tísakújinni ̱Cristo̱. 6 Tu̱ xi sa̱kú ngaꞌyún níhiṉu̱u 
ko̱ tu̱ xi kꞌu̱a̱nkihinu, kui nga tíbitjajíhiṉni ̱kju̱a̱nim̱a̱. Ko̱ nkꞌie nga 
tíꞌba̱i ̱ngaꞌyúnni,̱ tíꞌba̱i ̱ngaꞌyúnni ̱tu̱ xi sa̱kú ngaꞌyúhu̱nnu̱u. Kui 
ngaꞌyúu̱n xi ku̱a̱siṉkoṉu̱u tu̱ xi nꞌe ̱chúkju̱a̱nu̱u nkꞌie nga niḇanenu̱u 
kju̱a̱ꞌun xi tíbitjajíiṉ. 7 Yai ̱xi nkú tsꞌín tjíyanu̱u. Kui niu̱ xi tíma ꞌyún 
takꞌuiṉ. A̱tꞌaha̱ yai ̱nga nkuhú bitjajíaán kju̱a̱ꞌun ko̱ bꞌa̱ ta̱ tsꞌín sakú 
ngaꞌyúnná.

8 Jun já ntsꞌe, najmi mjeni ̱tsa kꞌúéꞌmai ̱kju̱a̱nim̱a̱ xi tsitjajíiṉ 
a̱nte Asia̱̱. Tu̱ xí tsehé ni xi kamatꞌaiṉ nga ta̱ santaha najmi ta̱ 
tíchúkju̱a̱ha̱ni ̱niu̱. “Ja najmi ta̱ ku̱iṯjunkihiná xuꞌbi”̱, tsixíiṉ. 9 Bꞌa̱ 
kamani ̱xi nkú maha̱ já xi nꞌeḵꞌien. Tu̱nga bꞌa̱há kamani ̱tu̱ xi najmi 
jiṉ su̱ba̱ ka̱ma ꞌyún takꞌuhu̱nni ̱yjoni.̱ Bꞌa̱ ní kama tu̱ xi Ntia̱̱ná 

Xu̱ju̱n xi ma joho xi kitsꞌínkjihi ̱nda̱ 
postru̱ Pablo ̱xu̱ta̱ niṉku̱ Corinto̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

ka̱ma ꞌyún takꞌuhu̱nni.̱ Kui xi tsꞌínkjꞌáíyaha̱ xu̱ta̱ kꞌieṉ. 10 Ntia̱̱ná 
kitsꞌínkꞌankini ̱nga ja ma ku̱a̱yá níi ̱ko̱ behe ̱takꞌuiṉ nga tu̱ nku 
tsꞌií̱nkꞌankihíni.̱ Tu̱ nkú bꞌa̱há tsꞌií̱n.

11 Chu̱bantjai saha̱ni ̱nkꞌie nga chu̱bako̱o Ntia̱̱ná. A̱tꞌaha̱ tsa 
nkjin maha xi ku̱iṉchja̱ntjaini ̱nkꞌie nga ku̱iṉchja̱ko̱ Ntia̱̱ná, ta̱ nkjin 
ka̱maha xi tsjáha̱ mábꞌa̱chjíhi ̱Ntia̱̱ná nga̱tꞌaha̱ nga nda títsꞌínko̱ni.̱

Bꞌi ̱tsꞌín kitsúya Pablo ̱mí kju̱a̱ha nga tu̱ 
xu̱ju̱hún kitsꞌínkjihi ̱ra̱ xu̱ta̱ niṉku̱ Corinto̱

12 Tsjo mani ̱nkꞌie nga chasei ̱xi nkú tsꞌín tintsu̱ba̱i ̱ko ̱yai ̱nkꞌie nga 
na̱xu̱ kinꞌei ̱a̱jihiṉnu̱u ko ̱a̱jihiṉ ngayjee ̱xu̱ta̱. Najmi chꞌa kichꞌana̱cha̱iẖi.̱ 
Nkꞌie nga bꞌa̱ kinꞌei ̱a̱jinnu̱u, kju̱a̱ndaha̱ ní Ntia̱̱ná kitsjániy̱áni.̱ Najmi xi 
nkú tsꞌín tíjñaha̱ xu̱ta̱ kitsjániy̱áni.̱ 13 Nkꞌie nga nꞌekjíiẖi ̱xu̱ju̱n, bꞌetꞌaiẖi ̱
ni xi ka̱mankjinnu̱u nga nꞌey̱o. Nda ṉkjún tjín tsa ka̱mankjinyjenu̱u niu̱. 
14 Ja tímankjinnu̱u ic̱hí ndꞌa̱i ̱nga nis̱tjin nga kjꞌu̱a̱í ngáha Nda̱ Ntia̱̱ná 
Jesu tsjo ka̱manu̱u jiṉ xi nkú ta̱ tsꞌín tsjo ka̱mani ̱jun.

15 Tu̱ nga̱tꞌaha̱ nga ja be nga bꞌi ̱tíma a̱jinná, kui nga kama 
mjehena nga tjun kfínseheṉu̱u tu̱ xi sa̱kúhu̱nu̱u kju̱a̱nda nga jo niy̱á 
kfíntsubekꞌúhu̱nnu̱u. 16 Mjena kai nga tjun kjꞌu̱a̱ a̱jinnu̱u nkꞌie nga 
kfíán a̱nte Macedonia̱̱ ko̱ a̱skahan ta̱ kjúáis̱ehé ngáha̱nu̱u nkꞌie nga 
kꞌo̱óya ngáhana yo.̱ Bꞌa̱ tsꞌín ka̱ma ku̱is̱iṉkoẖonú nga tsꞌinndju̱ú 
ngáhana niy̱ána̱ xi tjeẖen a̱nte Judea̱.

17 Kui bꞌa̱ maha, nkꞌie bꞌa̱ tsꞌín yꞌendáhana, ¿a najmi kitsꞌinnkjín 
sisihín ra̱ kꞌan? ¿A ra̱ bꞌendáná ni xi tsꞌian xi nkú tsꞌín bꞌénda xu̱ta̱ 
ni xi tsꞌín, nga ta̱ kuihi chu̱bo̱ “johoṉ” ko̱ tsa “najmi” tsu? 18 Ntia̱̱ná 
xi be nga najmi ta̱ kuihi chu̱bo̱ “johoṉ” ko̱ “najmi” bixíiẖiṉ. 19 A̱tꞌaha̱ 
a̱jinnu̱u an ko̱ Silbano̱ ko̱ Timoteo̱ yꞌenij̱míi ̱Jesucristo̱ xi Ntíhi ̱Ntia̱̱ná, 
ko̱ kui xi najmi ta̱ kuihi chu̱bo̱ “johoṉ” ko̱ “najmi” títsu. Kui ní xi 
“johoṉ” títsuná. 20 A̱tꞌaha̱ ngayjee ̱ni xi tsuya títjun Ntia̱̱ná nga tsꞌií̱n, 
kui xi bitjusun a̱jihiṉ Cristo̱. Kui kju̱a̱ha nga̱tꞌaha̱ Cristo̱ “bꞌa̱ katꞌe” 
bixíhinná tu̱ xi sakúhu̱ ra̱ kju̱a̱chánka Ntia̱̱ná.

21 Ntia̱̱ná tsꞌín nga jun ko̱ jiṉ ndjá binchajián Cristo̱, kui xi jꞌájinná. 
22 Kikjꞌátsꞌeṉá nga yꞌéjñajin Espiriṯu̱hu̱ anim̱a̱ná. Bꞌa̱ tsꞌín yahaná nga 
nꞌeḵjáíhií̱n ni xi tsjáná a̱skahan.

23 Nginku̱n Ntia̱̱ná bꞌa̱ tíxinnu̱u: Nkꞌie nga najmi ngjisenu̱u nanki 
Corinto̱, najmi ngjia a̱tꞌaha̱ najmi mjena tsjanu̱u kju̱a̱ba. Kataya tsa 
najmi kju̱axi ̱ni xi tíxian. 24 Najmi tínꞌe kju̱a̱ꞌyúhu̱n ri ̱xi nkú tsꞌín 
sꞌej̱innu̱u Ntia̱̱ná, a̱tꞌaha̱ ja ndjá tincho. Tu̱ sa ní tíbisinkoi̱ẖi ̱tu̱ xi 
sꞌeẖeṉu̱u kju̱a̱tsjo.

2  Kui nga bꞌa̱ kixihinna nga najmi kfínsenu̱u, tu̱ xi najmi kju̱a̱ba 
kꞌuejñájihiṉnu̱u. 2 A̱tꞌaha̱ tsa tsjanu̱u kju̱a̱ba, ¿yá xi tsꞌií̱n nga 

kꞌúé tsjo tsjona? ¿A najmi nku tutuhú jun xi kitsjanu̱u kju̱a̱ba nꞌo̱o nga 
kꞌúé tsjo tsjona?

3 Kui nga kitsꞌinntúhu̱nu̱u tu̱ xi najmi sa̱kúhuna kju̱a̱ba nkꞌie nga 
ku̱ic̱huseheṉu̱u. A̱tꞌaha̱ jun xi tjíhin nga kꞌu̱a̱iṉú kju̱a̱tsjo. Ko̱ behe ̱kꞌan 
nga kju̱a̱tsjona̱, kui xi ta̱ kju̱a̱tsjonu̱u. 4 A̱tꞌaha̱ ni xi yꞌetꞌánu̱u nkꞌie 
nga kitsꞌinntúnu̱u, bꞌa̱ tsꞌín yꞌetꞌá a̱tꞌaha̱ tu̱ xí bahá tjíhiṉ anim̱a̱na̱ 
ko̱ tu̱ xí nusihín tjíyaha̱ kui chu̱bo̱ nga santaha ix̱í kikjíiṉntaná. 
Najmi kitsꞌinntúnu̱u tsa tu̱ xi kꞌúé babaha̱nu̱u. Kitsꞌinntú nínu̱u tu̱ xi 
cha̱hanu nga tu̱ xí tjohóna jun.

Bꞌi ̱tsꞌín kitsúya Pablo ̱mí kju̱a̱ha nga tjíhin nga 
nꞌeṉdyjatꞌa̱ha̱ ra̱ nda̱ xi najmi nda kitsꞌíu̱n

5 Tsa tjín xi kitsꞌín nga kikꞌie babana, najmi tu̱ nku an xi bꞌa̱ 
kitsꞌínna. Nkꞌie nga chasehe ̱ra̱á, ko̱ ní jun bꞌa̱ ta̱ kitsꞌínnu̱u. Nkꞌie 
nga chasehe ̱ra̱á tíxian, bꞌa̱ tíxian tu̱ xi najmi kꞌu̱a̱tihi ̱ra̱ ni xi tíxian. 
6 Nkjin maha xi tjín a̱jinnu̱u xi ja kitsꞌínkꞌíéchjí nda̱ xi kitsꞌínkꞌíé 
babana. Najmi ta̱ chúkju̱a̱ha̱ ra̱. 7 Tu̱ sahá nꞌeṉdyjatꞌoho̱o ndo̱ ko̱ 
tjon ngaꞌyúhu̱un tu̱ xi najmi kju̱a̱boo̱ tsꞌií̱nkjetꞌaha̱ ra̱ kꞌun. 8 Kui nga 
tíbankihiṉu̱u nga ta̱kúchji ngáha̱ ru̱u ndo̱ nga tjonu̱u.

9 ¿Á kitsꞌinntúhu̱nu̱u? Kitsꞌinntúnu̱u tu̱ xi skuehena tsa 
ku̱iṉúꞌyáꞌénnú. 10 Xi nꞌeṉdyjatꞌoho̱o ko̱ ta̱ an tsꞌinndyjatꞌaha̱. Tsa 
ni xi tjíhin nga nꞌeṉdyjatꞌa nku ni, ja kitsꞌinndyjatꞌa. Bꞌa̱ kitsꞌian 
ngandanu̱u nginku̱n Cristo̱, 11 tu̱ xi najmi tjín xi nkú tsꞌín tsungijihin 
yjoho̱ nda̱nindoo̱. A̱tꞌaha̱ ja yaá xi nkú tsꞌín chꞌon tsꞌín tjíyaha̱.

Bꞌi ̱tsꞌín kitsúya Pablo ̱mí kju̱a̱ha nga najmi 
tsꞌandayaha̱ ra̱ nkꞌie nga ngji nanki Troa̱

12 Nkꞌie nga tsichukꞌienij̱míá nanki Troa̱ én nda tsuhu̱ Cristo̱, 
ndaha tsa kitsjántena Nda̱ Ntia̱̱ná nga kꞌuenij̱míá yo̱, 13 tu̱nga najmi 
kisꞌeya tsjo tsjohó ra̱ anim̱a̱na̱, a̱tꞌaha̱ najmi kisakúna nda̱ ntsꞌeé 
Tito̱ yo̱. Kui nga “ja tífihina”, kixihiṉ ra̱ xu̱ta̱ xi tjín yo̱ ko̱ ngjia a̱nte 
Macedonia̱̱.

Bꞌi ̱tsꞌín kitsúya Pablo ̱nga Ntia̱̱ná kitsꞌínchjéheṉ 
nga ngjindjuko̱ én nda tsuhu̱ Cristo̱

14 Mábꞌa̱chjíhi ̱ra̱ Ntia̱̱ná xi tsꞌín nga teheṉte nꞌe ngana̱koi̱ ̱Cristo̱ 
Jesu ko̱ nga jiṉ títsꞌínchjénni ̱nga tíbꞌéjña chji éheṉ. Kui éeṉ xi nkú 
joyaha ni xi sinjne ̱xi tífꞌánta tu̱ má xi tjeẖén ni. 15 Jiṉ xi nkú joyaha 
nta̱ha̱ chje ̱sinjne ̱xi Cristo̱ tsꞌínkjasꞌeheṉ Ntia̱̱ná, xi tífꞌánta a̱jihiṉ xi 
tíbꞌanki ko̱ a̱jihiṉ xi tíndyja. 16 Xi tíndyjoo̱ jne ̱ngabaya tífꞌántaha̱ 
jiṉ ko̱ kui nto̱ títsꞌínkꞌieheṉ. Tu̱nga jne ̱kju̱a̱tíkꞌuhún tífꞌántaha̱ jiṉ xi 
tíbꞌanki ko̱ títsꞌínkꞌíéntu tíkꞌuhu̱n nto̱. ¿Yá xi ka̱maha̱ tsꞌií̱n xá xuꞌbi?̱ 
17 Jiṉ najmi bꞌa̱ tínꞌei ̱xi nkú iṉcha tsꞌín xi tíbatéña éheṉ Ntia̱̱ná tu̱ xi 
sa̱kúhu̱ ra̱ ni. Ngayjehe ̱ní anim̱a̱ni ̱bꞌenij̱míi ̱Cristo̱. Bꞌa̱ nꞌei ̱nginku̱n 
Ntia̱̱ná xi kitsjá xáni.̱

Bꞌi ̱tsꞌín yꞌéjña chji Pablo ̱mí nihi xi 
yꞌaha̱ ni xi yꞌénda Ntia̱̱ná nga tjuhun 

ko ̱ni tseṯse ̱xi yꞌénda ndꞌa̱i ̱

3  Nkꞌie nga bꞌa̱ tíbixíiṉ, ¿a jiẖín nda tsꞌín tíchubantjái ̱yjoni?̱ ¿A 
ra̱ machjéhénni ̱xi nkúhu xu̱ta̱ xi kjꞌa̱í nku xu̱ju̱n xi nda tsꞌín 

ku̱iṉchja̱ntjaini ̱tu̱ xi jun nꞌeḵjáíhiṉni?̱ ¿Ko̱ a ra̱ machjéhénni ̱tsa jun 
nꞌeṉdo nku xu̱ju̱n tu̱ xi tsꞌií̱nkjáíhiṉni ̱xu̱ta̱ xingisoo?̱ 2 Jun ní xu̱ju̱n 
xi nda ncha̱ntjaini,̱ kui xi yꞌéjñajinni ̱Cristo̱. Be ko̱ tsꞌínya ngayjee ̱
xu̱ta̱, 3 a̱tꞌaha̱ ya chji chjihi ̱nga jun xi xu̱ju̱n xi kitsꞌínntu Cristo̱ xi jiṉ 
kinꞌekjasꞌeiṉ. Najmi kinꞌentú xi nkú tsꞌín nꞌentú xu̱ju̱n. Espiriṯu̱hu̱ ní 
Ntia̱̱ná xi tíjña tíkꞌuu̱n kinꞌentúkoẖo. Ko̱ najmi ndjio̱̱ kisꞌetꞌa éeṉ. A̱jin 
níná xi xu̱ta̱há kisꞌetꞌa.

4 Cristo̱ títsꞌín nga ma kꞌuiṉ nga bꞌa̱ ku̱ix̱íiṉ nga bꞌa̱ tjín ni xi 
tíbixíiṉ nginku̱n Ntia̱̱ná. 5 Najmi tjínni ̱ngaꞌyún kuenta̱ tsꞌa̱jiṉ su̱ba̱i,̱ 
tsa bꞌa̱ ku̱ix̱íiṉ nga tsꞌa̱jiṉ ni xi mani ̱nꞌei.̱ Ntia̱̱ níná tsjáni ̱ngaꞌyún 
nga nꞌei̱ ̱ni xi nꞌei.̱ 6 Kui xi yꞌéndani ̱tu̱ xi ka̱ma nꞌex̱ájihiṉ ri ̱ni tseṯse ̱xi 
Ntia̱̱ná yꞌénda nga nda tsꞌií̱nkoẖo̱ xu̱ta̱ xi tsꞌe.̱ Ni xi tseṯse,̱ najmi nku 
kju̱a̱téxuma xi tjítꞌa niu̱. Ni xi títsꞌín ní Espiriṯu̱hu̱ Ntia̱̱ná niu̱. A̱tꞌaha̱ 
ngabaya fikoṉá kju̱a̱téxuma xi kisꞌetꞌoo̱, tu̱nga Espiriṯu̱hu̱ Ntia̱̱ná 
tsꞌínkꞌíéntu tíkꞌunná bi.

7 Kisꞌehe ̱kju̱a̱chánka xá xi kisꞌehe ̱kju̱a̱téxuma xi kisꞌetꞌa ndjio̱̱ 
nga santaha xu̱ta̱ Israel xi kisꞌe nkꞌie najmi kama tsaseꞌa Moise tu̱ 
nga̱tꞌaha̱ ku̱a̱chánka xi tíbatꞌaijín a̱nkjín, ndaha tsa najmi tse kamaha̱ 
nga tsatꞌai. Tsa kju̱a̱téxuma xi kisꞌehe ̱xá nga tsꞌií̱nnijéhe ̱ra̱ xu̱ta̱ nga 
tjeẖeṉ ngabaya, tsa kui xi bꞌa̱ nkjún tsꞌín kisꞌehe ̱kju̱a̱chánka, 8 ¿a 
najmi ꞌyúhún nkjún tsꞌín tjín saha̱ kju̱a̱chánka ni xi tsꞌín Espiriṯu̱?

9 Tsa kisꞌehe ̱kju̱a̱chánka xáha̱ kju̱a̱téxuma xi tsꞌínnijéhe ̱xu̱ta̱, ¿a 
najmi ꞌyúhún tjín saha̱ kju̱a̱chánka xáha̱ én nda tsuhu̱ Ntia̱̱ná xi tsꞌín 
nga na̱xu̱ tíma xu̱ta̱ nginku̱n Ntia̱̱ná? 10 A̱tꞌaha̱ kju̱a̱chánka xi kisꞌejña 
nkꞌie ja kindyja. Bꞌa̱ tsꞌín mankjinná nga chꞌachu̱ba̱ka̱á kju̱a̱chánka xi 
ꞌyún chánka sa xi tíjña ndꞌa̱i.̱ 11 Tsa kisꞌehe ̱kju̱a̱chánka ni xi najmi tse 
kamaha̱ nga tsatꞌai, ¿a najmi ꞌyúhún tjín saha̱ kju̱a̱chánka ni xi najmi 
maha̱ feya?

12 A̱tꞌaha̱ yai ̱nga bꞌa̱ tjín ni xi sꞌejinni,̱ kui nga najmi tjín ni xi 
títsꞌínkasínꞌyúhu̱nni.̱ 13 Najmi bꞌa̱ nꞌei ̱xi nkú kitsꞌín Moise. Kui xi 
najyun yꞌéꞌmako̱ho a̱nkjín tu̱ xi najmi sku̱eẖe xu̱ta̱ Israel ndꞌíhi ̱
kju̱a̱chánka xuꞌbo̱, kju̱a̱chánka xi najmi tse kamaha̱ nga tsatꞌai. 
14 Tu̱nga kisꞌe jyuhún kju̱a̱nkjintakꞌuhu̱n xu̱ta̱ xuꞌbo̱. Ko̱ santaha ndꞌa̱i,̱ 
nkꞌie nga iṉcha tsꞌínya ni xi yꞌéndako̱ho̱ Ntia̱̱ná nkꞌie, bꞌa̱ ma tsa ta̱ 
kuihi najyuu̱n bꞌéꞌma kju̱a̱nkjintakꞌuhu̱n. Najmi kje ̱chjuxíhiṉ najyun 
xi nkuhú Cristo̱ maha̱ kjexín. 15 Santaha nis̱tjin ndꞌa̱i,̱ nkꞌie nga iṉcha 
tsꞌínya ni xi yꞌétꞌa Moise, kjiꞌma sa kju̱a̱nkjinkꞌuhu̱n.

16 Tu̱nga nkꞌie nga sꞌejihiṉ xu̱ta̱ Nda̱ Ntia̱̱ná, chjuxíhiṉ najyuu̱n. 
17 A̱tꞌaha̱ nkuhú Nda̱ Ntia̱̱ná ko̱ Espiriṯu̱, ko̱ má nga tíjña Espiriṯu̱hu̱ 
Nda̱ Ntia̱̱ná nda̱íhi ̱yjoho̱ xu̱ta̱. 18 Kui bꞌa̱ maha, ngatenteé najmi ta̱ 
tjíꞌmaha a̱nkjíán. Xi nkú ní tsꞌín ma chjiya sénnis̱tjinná nku chu̱tsín, 
bꞌa̱ tsꞌín bakuchjáá kju̱a̱chánkaha̱ Nda̱ Ntia̱̱ná. Tíbichú maá xi nkú 
tjín ko̱ xki ̱nis̱tjin ꞌyún tísakú saná kju̱a̱chánkaha̱. Bꞌa̱ títsꞌínkoṉá Nda̱ 
Ntia̱̱ná xi Espiriṯu̱.

Bꞌi ̱tsꞌín kitsúya Pablo ̱xi nkú tsꞌín yꞌénij̱mí

4  Kui nga najmi nꞌekjehe ̱ri ̱takꞌuiṉ, a̱tꞌaha̱ Ntia̱̱ná tsase nim̱a̱ni ̱
nga kitsjáni ̱xá xuꞌbi.̱ 2 Najmi tjín ni xi kinꞌei ̱xi suba mani.̱ 

Najmi chumi nihi nꞌeꞌmái.̱ Najmi kju̱a̱maña̱ tínꞌechjéiṉ ko̱ najmi 
tínꞌekꞌóntjaiyai ̱éheṉ Ntia̱̱ná. Tíbixínya chji chji níi ̱éheṉ Ntia̱̱ná xi 
na̱xu̱ tjín. Bꞌa̱ tsꞌín nginku̱n Ntia̱̱ná bakuchjíhi ̱ri ̱nkú kꞌuiṉ ngayjee ̱
xu̱ta̱ xi je tjíntuyá kju̱a̱nkjintakꞌuhu̱n. 3 Tsa bꞌa̱ ma tsa tíjña ꞌma sa én 
nda tsuhu̱ Ntia̱̱ná xi tíbꞌenij̱míi,̱ tu̱ a̱jihiṉ ní xu̱ta̱ xi ndyja̱ tíjña ꞌma.

4 A̱tꞌaha̱ ntia̱̱ xi batéxumaha̱ a̱sunntei ̱kitsꞌín jyun 
kju̱a̱nkjintakꞌuhu̱n xu̱ta̱ xi najmi sꞌejihiṉ Ntia̱̱ná tu̱ xi najmi iṉcha 
sku̱eẖe ndꞌíu̱, tsa ka̱mankjihiṉ én nda tsu xi títsuya kju̱a̱chánkaha̱ 
Cristo̱. A̱tꞌaha̱ nkꞌie nga chaseheé̱ Cristo̱, Ntia̱̱ná yaá. 5 Najmi jiṉ 
tíbꞌenij̱míyaha̱ni ̱yjoni.̱ Tíbꞌenij̱mí níi ̱nga Jesucristo̱ xi Nda̱ Ntia̱̱ná 
maha. Ngandanu̱u tínꞌei ̱ni xi tínꞌei ̱a̱tꞌaha̱ tíjñajinni ̱kju̱a̱tjoho̱ Jesu. 
6 A̱tꞌaha̱ Ntia̱̱ná xi kitsjá kju̱a̱ nga ku̱a̱tꞌai ndꞌíu̱ má jyuu̱n, kui xi ta̱ 
kitsꞌínkatꞌaijínná tu̱ xi bꞌa̱ tsꞌín cha̱haná kju̱a̱chánkaha̱ Ntia̱̱ná xi 
tíbatꞌai a̱nkjín Jesucristo̱.

Bꞌi ̱tsꞌín kitsúya Pablo ̱ni xi jꞌajin
7 Kikꞌa̱iṉi ̱kju̱a̱nchiṉá xuꞌbi,̱ tu̱nga bꞌa̱há joya jiṉ xi nkú joyaha 

ndjií̱ ninte xi má nga tíjñaya kju̱a̱nchiṉóo̱. Bꞌa̱ kama tu̱ xi sꞌej̱ña chjihi 
nga Ntia̱̱ná tsꞌe ̱ngaꞌyún chánkoo̱ ko̱ najmi jiṉ tsꞌa̱jiṉ. 8 Nkjin tíkjá 
maha kju̱a̱nim̱a̱ xi tíyai,̱ tu̱nga tísakú niy̱áháni.̱ Kjinta̱ha̱ni,̱ tu̱nga 
najmi tífetꞌahá ra̱ kꞌuiṉ. 9 Tjín xi yjanki unkieni,̱ tu̱nga najmi títsꞌín 
nga maháni ̱Ntia̱̱ná. Tjín xi ꞌyún títsꞌínꞌunni,̱ tu̱nga najmi títsꞌíhin nga 
tíbayai.̱

10 Tu̱ má xi tjeẖén ni nga tíbankíiṉ, ta̱ kuihi kju̱a̱nim̱a̱ tibitjajíiṉ 
xi nkúhu̱ xi jꞌajin Jesu nga kꞌien, tu̱ xi bꞌa̱ tsꞌín ta̱ sa̱kúchjihi a̱jinni ̱
nga Jesu xi tíjña tíkꞌun. 11 A̱tꞌaha̱ jiṉ xi tintsu̱ba̱ tíkꞌuiṉ, teheṉte 
tintsu̱ba̱jiiṉ ngabayoo̱ tu̱ nga̱tꞌaha̱ Jesu, tu̱ xi bꞌa̱ tsꞌín ta̱ sa̱kúchjihi 
nga tíjña tíkꞌun Jesu a̱jihiṉ yjoninteni,̱ yjoninte xi tjíhin nga ku̱a̱yá 
ndyjun nkini.̱ 12 Bꞌa̱ tsꞌín jiṉ xi tíbayaha̱ni ̱ko̱ jun tíbintsu̱ba̱ tíkꞌun.

13 Bꞌi ̱tsꞌín tjítꞌa éheṉ Ntia̱̱ná: “Kisꞌejinna, kui nga kinchjahana.” 
Ko̱ jiṉ bꞌa̱ ta̱ tsꞌín tjíntuyáni.̱ Ta̱ sꞌejinni,̱ kui nga ta̱ chubaha̱ni.̱ 
14 A̱tꞌaha̱ yaá nga Ntia̱̱ná xi kitsꞌínkjꞌáíya ngáha̱ ra̱ Nda̱ Ntia̱̱ná Jesu 

ngabayoo,̱ kui xi ta̱ tsꞌií̱nkjꞌáíyakoṉá Jesu ko̱ tsꞌií̱nkincháná nginku̱n. 
15 Ngandanu̱u ngayjee ̱ni xuꞌbi,̱ tu̱ xi nkjin xu̱ta̱ tsjáha̱ ra̱ mábꞌa̱chjíhi ̱
Ntia̱̱ná tu̱ nga̱tꞌaha̱ kju̱a̱nda xi tíiṉcha sakúhu̱. Bꞌa̱ tsꞌín tísꞌejña chjihi 
kju̱a̱chánkaha̱ Ntia̱̱ná.

16 Kui nga najmi nꞌekjehe ̱ri ̱takꞌuiṉ. Ndaha tsa tífenki ngaꞌyúhu̱n 
yjoninteni,̱ tu̱nga xki ̱nis̱tjihín tísakú ngaꞌyúhu̱n anim̱a̱ni.̱ 17 Ic̱hí ko̱ 
kutjuhú fꞌa kju̱a̱nim̱a̱ xi tíyaá ndꞌa̱i,̱ tu̱nga kuihí niu̱ xi tsꞌií̱n nga nku 
kju̱a̱chánka xi tíjña sín ko̱ xi nda tsꞌati sa sa̱kúná. 18 Najmi ni xi tíyaá 
nꞌesihií̱n. Ni xi najmi tíya nínáá kjinta̱ha̱ná. A̱tꞌaha̱ ni xi ma chji tu̱ 
tífahá, tu̱nga ni xi najmi ma chji sꞌejña sín.

Bꞌi ̱tsꞌín tsakúya Pablo ̱nkꞌie nga 
yjoninte tseṯse ̱chꞌa̱á

5  A̱tꞌaha̱ yjonintená, kui xi nkú joyaha nku niꞌya najyunte xi 
tintsu̱ba̱yaá ei̱ ̱a̱sunntei.̱ Ko̱ nkꞌie nga ku̱a̱tsún niꞌya najyuntee,̱ 

yaá nga ndjio̱̱jmi ján chꞌa̱á nku niꞌya xi ꞌyún nda xi tsjáná Ntia̱̱ná, xi 
najmi xu̱ta̱ kitsꞌínnda ko̱ xi najmi maha̱ batsun. 2 Un tímaná nkꞌie nga 
tintsu̱ba̱á ei̱.̱ Mangimjená nꞌeḵjáíhií̱n niꞌya xi kꞌu̱a̱iṉá ndjio̱̱jmi ján. Kui 
xi nkú joyaha tsa najyun tseṯse ̱ka̱maná nga ndyja̱á. 3 Bꞌa̱ tsꞌín ndaha 
tsa chjúxiná niꞌya najyunte xi kichꞌaá ndꞌa̱i,̱ najmi kisti cha̱ná.

4 A̱tꞌaha̱ nkꞌie nga kichꞌa saá niꞌya najyunte xuꞌbi ̱xi yjonintená, 
xí fꞌáítseꞌuhúnná nga najmi ta̱ chúkju̱a̱haná. Nkꞌie nga najmi mjená 
chꞌa̱á yjoninte xi kichꞌaá ndꞌa̱i,̱ najmi tsuhu̱ ra̱ tsa najmi mjená 
yjoninte. Ni xi mje nínáá, nga chꞌa̱á yjoninte tseṯse ̱tu̱ xi bꞌa̱ tsꞌín 
ni xi tíjña tíkꞌuu̱n kꞌúéjñaha ngajoho̱ ni xi maha̱ ꞌme. 5 Kui nga̱tꞌoo̱ 
kitsꞌínndahaná Ntia̱̱ná ko̱ kitsjáná Espiriṯu̱hu̱, tu̱ xi cha̱ kixiẖiná nga 
nꞌeḵjáíhií̱n ni xi tsjáná a̱skahan.

6 Kui nga teheṉte ndjá tinchahaná ko̱ yaá nkꞌie nga tintsu̱ba̱jin 
saá yjonintee,̱ tintsu̱ba̱ tꞌaxíhií̱n Nda̱ Ntia̱̱ná. 7 Tinimaá tu̱ nga̱tꞌaha̱ 
xi sꞌejinná, najmi nga̱tꞌaha̱ ni xi tíyaá. 8 Ndjá tinchaá ko̱ mangimjená 
nga tu̱ sahá kꞌúéjña tꞌaxíaán yjoninte xi kichꞌaá ndꞌa̱i ̱nga 
ku̱iṉtsu̱ba̱ka̱á Nda̱ Ntia̱̱ná.

9 Kui nga tu̱ nkú mjehéná nga nꞌeé̱ ni xi tsjoho̱ Nda̱ Ntia̱̱ná, tsa 
ni xi tintsu̱ba̱jin saá yjoninte xuꞌbi ̱ko̱ tsa ja kinꞌekjꞌáíyaá. 10 A̱tꞌaha̱ 
ngatenteé tjíhin nga ku̱ic̱háá nginku̱n Cristo̱ nga ku̱a̱seẖe ̱ni xi kinꞌeé, 
tu̱ xi nꞌeḵjáíhiṉ ra̱á ni xi kanéná nga nkúnkáá, ni xi kinꞌeé nga 
tintsu̱ba̱jián yjonintená ei̱ ̱a̱sunntei,̱ tsa nda ko̱ tsa najmi nda kinꞌeé.

Bꞌi ̱tsꞌín tsakúya Pablo ̱ni xi kitsꞌín Cristo ̱ngandaná
11 Kui bꞌa̱ maha, a̱tꞌaha̱ yankjúiṉ Nda̱ Ntia̱̱ná, kui nga tíꞌmiya 

sisihiṉ ri ̱xu̱ta̱ nga ta̱ sꞌej̱ihiṉ. Ntia̱̱ná be xi nkú tsꞌín tjíyani ̱ko̱ mjena 
nga ko̱ ta̱ jun xi nda anim̱a̱nu̱u cho̱o xi nkú tsꞌín tjíyani.̱ 12 Najmi 
ta̱ tíchubantjáí ngáha̱ni ̱yjoni,̱ tsa tu̱ xi jun nꞌeḵjáíhiṉni.̱ Tu̱ sa ní 

tíꞌba̱iṉtei ̱nga jun tsjo tímanu̱u jiṉ. Bꞌa̱ tsꞌín ka̱ma nꞌeḵꞌóyaha̱ ru̱u 
xi chu̱ba̱ tsjohó maha̱ xi nkú tsꞌín tíya, xi ̱najmi nusihiṉ xi nkú tsꞌín 
tjíyaha̱.

13 A̱tꞌaha̱ tsa jiṉ xi luku̱i ̱tsu xu̱ta̱, luku̱ níi ̱a̱tꞌaha̱ xáha̱ Ntia̱̱ná 
tínꞌei.̱ Tunga ngandanu̱u, kui nga nꞌesisihiṉni ̱ni xi nꞌei.̱ 14 A̱tꞌaha̱ 
kju̱a̱tjoho̱ Cristo̱ tíjñajinni ̱ko̱ tíbatéxumani.̱ Behe ̱takꞌuiṉ nga nkuhú 
maha xi kꞌien ngandaha̱ ngatentee ̱xu̱ta̱, ko̱ kui nga kꞌiehen ngatentee ̱
xu̱ta̱. 15 Kꞌien Cristo̱ ngandaha̱ ngatentee ̱xu̱ta̱, tu̱ xi xi tjíntu tíkꞌuhun 
ja najmi ta̱ kuenta̱ tsꞌe ̱suba kꞌúéntu tíkꞌuhun. Kꞌúéntu ní tu̱ xi tsꞌií̱hin 
ni xi tsjoho̱ Cristo̱. Kui xi kꞌien ngandaha̱ xu̱ta̱ ko̱ jꞌáíya ngáha̱ ra̱.

16 Kui nga najmi ta̱ chasehe ̱ri ̱xu̱ta̱ xi nkú tsꞌín basehe ̱xinkjín 
xu̱ta̱. Ndaha tsa nkꞌie bꞌa̱ ta̱ tsꞌín kichaseiẖi ̱Cristo̱, tu̱nga ndꞌa̱i ̱najmi 
bꞌa̱ ta̱ tsꞌín chasehe ̱ri.̱ 17 Kui nga xi nkuhú kamako̱ Cristo̱, kui xi xu̱ta̱ 
tseṯse ̱ngáha. Ja jꞌa ni chóo.̱ Ja jꞌai ni xi tseṯse.̱

18 Ngayjee ̱ni xuꞌbi ̱Ntia̱̱ná nibáha̱ ra̱. Cristo̱ kitsꞌínchjén nga 
tsichukꞌún ngáha̱ ra̱á Ntia̱̱ná. Ko̱ jiṉ kitsjá xáni ̱nga kꞌúénij̱míiẖi ̱xu̱ta̱ 
nga ja ma bichúkꞌun ngáha̱ ra̱. 19 Tsuhu̱ ra̱ nii ̱nga Ntia̱̱ná kitsꞌínchjén 
Cristo̱ nga ka̱ma ku̱ic̱húkꞌun ngáha̱ ra̱ xu̱ta̱ xi tjín ngayjee ̱a̱sunntee,̱ 
nga najmi tsꞌií̱nsihiṉ jéhe.̱ Jiṉ kitsjáni ̱nga kꞌúénij̱míi ̱nga ja ma 
bichúkꞌun ngáha̱ ra̱á Ntia̱̱ná.

20 Jiṉ xi yꞌéxáni ̱Cristo̱ nga ku̱ix̱ínyai ̱éheṉ. Kui nga xi nkúhu 
tsa Ntia̱̱ná tínchja̱koṉu̱u nkꞌie nga tíchubako̱iẖi.̱ Ngajoho̱ Cristo̱ bꞌa̱ 
tíꞌmiiẖi ̱nga tꞌendako̱o Ntia̱̱ná. 21 Cristo̱ najmi kisꞌehe ̱ngatitsun, tu̱nga 
tsasehé ra̱ Ntia̱̱ná xi nkúhu tsa ngatitsun kisꞌehe.̱ Ngandaná bꞌa̱ 
kitsꞌíhin Ntia̱̱ná, tu̱ xi tu̱ nga̱tꞌaha̱ Cristo̱ na̱xu̱ ka̱mahaná nginku̱n.

6  Kui nga tíbinchihi ̱ri ̱jiṉ xi tínꞌexátꞌaiẖi ̱Ntia̱̱ná nga najmi tu̱ 
to̱hón manu̱u kju̱a̱ndaha̱ Ntia̱̱ná. 2 A̱tꞌaha̱ bꞌi ̱títsu éheṉ Ntia̱̱ná:
Nda chu̱ba̱ tsasinñjúhu,
tsásiṉkoẖo nis̱tjin nga kitsꞌinkꞌankia xu̱ta̱.

Bꞌa̱ tíxinnu̱u nga ndꞌa̱i ̱ja kichꞌaá chu̱ba̱ha̱ Ntia̱̱ná. Ja tinchajián 
nis̱tjin nga títsꞌínkꞌanki xu̱ta̱.

Bꞌi ̱tsꞌín kitsúya Pablo ̱ni xi iṉcha 
jꞌajin tu̱ nga̱tꞌaha̱ xáha̱

3 Ndaha nku najmi tínꞌendyjajiiẖiṉ tsa tu̱ xi ndyja̱ha. Bꞌa̱ tínꞌei ̱tu̱ 
xi najmi chꞌon tsꞌín chu̱bayanéhe xá xi tínꞌei.̱ 4 Tu̱ sa ní a̱jihiṉ ngayjee ̱
ni xi nꞌei ̱bakúchji nga Ntia̱̱ná tínꞌexátꞌaiẖi.̱ Tínꞌe chúkju̱a̱i ̱nkjin tíkjá 
kju̱a̱ꞌun ko̱ kju̱a̱nim̱a̱ xi tíyai ̱ko̱ kju̱a̱ba xi tísakúni.̱ 5 Tísꞌeni,̱ nu̱ba̱yá 
tínꞌekjasꞌenni,̱ ko̱ tíma ñjakúneni ̱xu̱ta̱ nga tífi kontra̱ni.̱ Xá ndjá tínꞌei,̱ 
najmi tísuntuféi,̱ ko̱ kjintíá tíyai.̱

6 Na̱xu̱ tíbankínkoi̱ ̱yjoni ̱ko̱ mankjinni ̱ni xi najmi chu̱ba̱ 
mankjiná. Tjínni ̱kju̱a̱tsenta ko̱ nꞌetjóíhi ̱xu̱ta̱. Tíjñajinni ̱Espiriṯu̱hu̱ 
Ntia̱̱ná ko̱ tíjñajinni ̱kju̱a̱tjo xi nda. 7 Én xi bꞌa̱ tjín tíchubai ̱ko̱ 

ngaꞌyúhu̱n Ntia̱̱ná tíjñajinni.̱ Na̱xu̱ tinchai ̱nginku̱n Ntia̱̱ná, kui xi 
nꞌechjéiṉ nga binsinko̱i ̱yjoni.̱

8 Tjín nga yankjúnni ̱ko̱ tjín nga najmi yankjúnni.̱ Tjín nga nda tsꞌín 
chubantjáíni ̱ko̱ tjín nga chꞌon tsꞌín chubantjáíni.̱ Já tsankꞌá nꞌe mani,̱ 
ndaha tsa én xi na̱xu̱ tíchubai.̱ 9 Xu̱ta̱ xi najmi chꞌa xi behe ̱nꞌe mani,̱ 
ndaha tsa ya sisinni.̱ Xu̱ta̱ xi ja tíꞌme nꞌe mani,̱ ndaha tsa tintsu̱ba̱ 
tíkꞌun sai.̱ Tíꞌba̱iṉi ̱kju̱a̱nim̱a̱, tu̱nga najmi tíbaya níi.̱ 10 Tintsu̱ba̱i ̱xi 
nkúhu tsa kju̱a̱ba tjínni,̱ tu̱nga teheṉtehé tjín tsjo tsjoni.̱ Tintsu̱ba̱i ̱xi 
nkúhu xu̱ta̱ xi xꞌa̱n, tu̱nga nkjihín maha xi ja kinꞌe nchiṉái.̱ Tintsu̱ba̱i ̱
xi nkúhu xi najmi chumi nihi xi tjíhiṉ, tu̱nga tjíhínni ̱ni.

11 Jun xu̱ta̱ Corinto̱, jiṉ ja kuachubako̱ kixi ̱kixiẖi.̱ Tíꞌmiyaiẖi ̱ni xi 
tíjñajin anim̱a̱ni.̱ 12 Mje níni ̱jun, tu̱nga jun najmi bꞌa̱ tsꞌín mjenu̱u jiṉ. 
13 Kui nga tínchjako̱hoṉu̱u xi nkúhu tsa ntína̱ jun. Bꞌa̱ ta̱ nꞌo̱o xi nkú 
nga tínꞌei.̱ Bꞌa̱ ta̱ tsꞌín ta̱kúni ̱ni xi tíjñajin anim̱a̱nu̱u.

Bꞌi ̱tsꞌín kitsúya Pablo ̱nga najmi tjíhin 
nga nkuhú tsꞌií̱n mako ̱yjoho ̱xi sꞌejihiṉ 

Ntia̱̱ná ko ̱xi najmi sꞌejihiṉ
14 Najmi tu̱ nkuhú nꞌe mako̱o yjonu̱u xu̱ta̱ xi najmi sꞌejihiṉ Ntia̱̱ná 

nga tsꞌií̱nkoṉu̱u ni xi tsꞌe.̱ A̱tꞌaha̱, ¿a nkuhú mako̱ xinkjín ni xi jee ̱
ko̱ ni xi chꞌonkꞌuu̱n? ¿A mahá má ndzjeeṉ ko̱ má jyuu̱n bꞌatjijihiṉ 
xinkjín? 15 ¿A mahá nda nchja̱ko̱ Cristo̱ nda̱nindoo̱? ¿Mí ni xi nkuhú 
iṉcha yꞌa xi sꞌejihiṉ Ntia̱̱ná ko̱ xi najmi sꞌejihiṉ?

16 ¿A ka̱mahá niṉku̱hu̱ Ntia̱̱ná tsꞌií̱nkjáíhiṉ ntia̱̱ xi ntsja xu̱ta̱ 
tsꞌínnda? A̱tꞌaha̱ ñá xi niṉku̱hu̱ Ntia̱̱ná xi tíjña tíkꞌuu̱n. Bꞌi ̱kitsú 
Ntia̱̱ná nkꞌie:

Kúátej̱ñajihiṉ ko̱ kjuatsúꞌba̱jihiṉ xu̱ta̱ xuꞌbo̱.
An xi ka̱ma Ntia̱̱ha̱ ko̱ kui xi ka̱ma xu̱ta̱na̱.

17 Kui nga bꞌa̱ ta̱ kitsú saha Ntia̱̱ná:
Tiṯjujíúhu̱n xu̱to̱, tankín tꞌaxíún.
Najmi tu̱ nꞌeko̱o ni xi si nginkán,
ko̱ bꞌa̱ tsꞌín an nda tsꞌín tsꞌinkjáínnu̱u.

 18 An xi ka̱ma Na̱ꞌminu̱u ko̱ jun xi ka̱mo ntína̱.
Bꞌa̱ títsu Ntia̱̱ná xi tjíhiṉ ngaꞌyún.

7  Kui bꞌa̱ maha, jun xi tjona, ñá tsꞌa̱ñáá ni xi kitsúya títjun Ntia̱̱ná 
nga tsjáha̱ xu̱ta̱ xi tsꞌe.̱ Kui nga nꞌe ̱jehená yjoná nginku̱n Ntia̱̱ná 

nga nꞌe ̱tꞌaxíaán ngayjee ̱ni xi tsꞌínsi yjonintená ko̱ anim̱a̱ná. Katuma 
je kikjián nginku̱n Ntia̱̱ná nkꞌie nga chja̱nkjáán.

Bꞌi ̱tsꞌín kitsúya Pablo ̱nga tsjo tímaha̱ ni 
xi nda tsꞌín jꞌajin xu̱ta̱ niṉku̱ Corinto̱

2 Tjennteni ̱a̱jin anim̱a̱nu̱u. Ndaha nku najmi chꞌon kinꞌeiẖi.̱ Ndaha 
nku najmi kinꞌeꞌuiẖiṉ. Ndaha nku najmi kichꞌana̱cha̱iẖi.̱ 3 Najmi 

bꞌa̱ tíxinnu̱u tsa tu̱ xi sꞌeṉta̱ha̱nu̱u. A̱tꞌaha̱ xi nkú nga ja kixinnu̱u, 
jun xi tintsu̱ba̱jiun anim̱a̱ni,̱ tu̱ xi nkuhú chꞌa̱haná xinkiá̱ ndaha tsa 
ku̱iṉtsu̱ba̱á ko̱ ndaha tsa ku̱a̱yáá. 4 Ma kꞌan nchjako̱ kixi ̱kixiṉu̱u 
ko̱ tsjo mana jun. A̱jihiṉ ngayjee ̱kju̱a̱nim̱a̱ xi tíyai,̱ ꞌyún tísakúna 
ngaꞌyún ko̱ títsejíhinna kju̱a̱tsjo.

5 Nkꞌie nga jái ̱a̱nte Macedonia̱̱, ndaha̱chí najmi kinꞌekjꞌáíyai.̱ Tu̱ sa 
ní kju̱a̱sti kisakúni ̱tu̱ má xi tjeẖén ni. Iṉcha kikjánko̱ xinkjín xu̱ta̱ xi 
tjíntundáíni ̱ko̱ tsinkjunyai.̱ 6 Tu̱nga Ntia̱̱ná xi tsjá ngaꞌyúhu̱n xu̱ta̱ xi 
tjíhiṉ kju̱a̱ba, kui xi kitsjá ngaꞌyúnni ̱nga kitsꞌín nibáseni ̱Tito.̱ 7 Najmi 
tu̱ nku nga kiyai ̱Tito̱ nga kisakú ngaꞌyúnni.̱ Ta̱ kisakú ngaꞌyún 
níni ̱nga kitsúyani ̱xi nkú tsꞌín kisakú ngaꞌyúhu̱n a̱jinnu̱u. Kitsúyani ̱
nga ꞌyún mjenu̱u cha̱ ngáha̱ni ̱ko̱ nga nusin tjíntuyánu̱u ko̱ nga 
kjinta̱ha̱nu̱u an. Kui niu̱ xi kitsꞌín nga ꞌyún kisꞌe sana kju̱a̱tsjo.

8 Ndaha tsa kitsꞌínkꞌíé babanu̱u xu̱ju̱n xi kitsꞌinkjínu̱u, tu̱nga 
najmi ta̱ kjinta̱hana ndꞌa̱i.̱ Kju̱axi ̱nga kisꞌenta̱na nga tjuhun, 
a̱tꞌaha̱ kamankjinna nga kikꞌie babanu̱u kutju nga̱tꞌaha̱ xu̱ju̱n xi 
kitsꞌinkjínu̱u. 9 Tu̱nga ndꞌa̱i ̱tsjo tímana, najmi tu̱ nga̱tꞌaha̱ nga kikꞌie 
babanu̱u, tu̱ nga̱tꞌaha̱ ní nga kui kju̱a̱boo̱ kitsꞌín nga tsankinchjꞌa 
ngáha̱ ru̱u anim̱a̱nu̱u. Kikꞌie babanu̱u xi nkú tsꞌín sasíhiṉ Ntia̱̱ná. 
Kui nga najmi chumi ni chꞌonkꞌuhun xi kinꞌehe ̱ri.̱ 10 A̱tꞌaha̱ kju̱a̱ba xi 
nibáha̱ ra̱ Ntia̱̱ná tsꞌín nga bankíchjꞌaha̱ ra̱á anim̱a̱ná. Kui niu̱ xi tsꞌín 
nga bꞌankiá. Kui nga najmi tjín xi nkú tsꞌín un ka̱maha takꞌaán nga 
kui kju̱a̱boo̱ niḇanehená. Bꞌa̱ tíxian a̱tꞌaha̱ kju̱a̱ba xi tsjáná a̱sunntee,̱ 
kui xi tsꞌínkꞌienná.

11 Cha̱so̱o ni xi kitsꞌínkoṉu̱u kju̱a̱ba xi kitsꞌín nibánu̱u Ntia̱̱ná. Tu̱ 
xí kjꞌa̱íhí tsꞌín kisꞌeyanu̱u. Nku tutuhú nga bꞌa̱ kamanu̱u, kiyo nga 
najmi chumi nihi tjeṉna. Santaha kichubantjáínú. Kama stinu̱u 
ko̱ tsinkjun nga̱tꞌaha̱ ni xi ka̱ma kai. Kama mjenu̱u nga cha̱nú ko̱ 
kikꞌoẖo̱ xi nkú tsꞌín tjeẖeṉ ra̱ nda̱ xi chꞌon kitsꞌíu̱n. Nkꞌie nga bꞌi ̱nkjún 
kama, tsakuchjíú nga najmi ko̱ jun yꞌaha̱nu̱u ni chꞌon tjín xi kamoo̱. 
12 Kui nga ndaha tsa kitsꞌinkjíhiṉu̱u xu̱ju̱n xuꞌbo̱, najmi bꞌa̱ kitsꞌian tu̱ 
nga̱tꞌaha̱ xi chꞌon kitsꞌín ko̱ ta̱ ndaha nga̱tꞌaha̱ xi chꞌon kinꞌehe.̱ Bꞌa̱ 
ní kitsꞌian tu̱ xi cha̱ha nginku̱n Ntia̱̱ná nga kjinta̱ha̱nu̱u jiṉ. 13 Ni xi 
kamoo̱ kitsjá ngaꞌyúnni.̱

Ko̱ najmi tu̱ nku ni xuꞌbi ̱xi kitsjá ngaꞌyúnni.̱ Ta̱ tu̱ xí tsjo 
ní kamani ̱nga kiyai ̱nga tu̱ xí tsjohó tjíhiṉ Tito̱ a̱tꞌaha̱ kisakú 
ngaꞌyúhu̱n nga yꞌejñajinnu̱u. 14 Ja ní bꞌa̱ kixihiṉ Tito̱ nga tsjo 
mana jun, ko̱ bꞌa̱ tjín ni xi kixian. Najmi tíya tsankꞌána. Xi nkú 
tsꞌín kju̱axi ̱ngayjee ̱ni xi tsixíiẖiṉ, bꞌa̱ ta̱ tsꞌín kju̱axi ̱ni xi kikꞌihiṉ 
Tito̱ nga tsjo mani ̱jun. 15 Tito̱ ꞌyún tjo tsꞌatihi ̱jun ndꞌa̱i,̱ a̱tꞌaha̱ 
fꞌáítsjeheṉ xi nkú tsꞌín ngatentoo̱ kinuꞌyáꞌóho̱on ko̱ xi nkú tsꞌín nda 
kinꞌekjóho̱on ko̱ kiyankjún. 16 Tsjo mana, a̱tꞌaha̱ be nga ma ma ꞌyún 
takꞌunnu̱u.

Bꞌi ̱tsꞌín kitsúya Pablo ̱nga tjíhin nga ka̱makúhu̱ 
to̱on chje ̱xu̱ta̱ niṉku̱ xi tjín a̱nte Judea̱

8  Ko̱ ndꞌa̱i,̱ já ntsꞌe, mjeni ̱nga cho̱o xi nkú tsꞌín Ntia̱̱ná títsjáha̱ 
kju̱a̱ndaha̱ xu̱ta̱ niṉku̱ xi tjín a̱nte Macedonia̱̱. 2 Ndaha tsa ndjá 

kju̱a̱nim̱a̱ xi tíiṉcha satéjin nga tíchjutꞌayákꞌun, tu̱nga tsjohó tjíntuhu̱. 
Ko̱ ndaha tsa xꞌa̱n ṉkjún, tu̱nga iṉcha kitsꞌínsuhún to̱on chje ̱xi nkú 
joyaha tsa nchiṉá.

3 Be nga ngayjehe kꞌun iṉcha kitsjá. Xi nkú tjín kamaha̱ kitsjá, ko̱ 
santaha yꞌésun saha̱ nga kitsjá. 4 ꞌYún tsankini ̱nga kjꞌu̱a̱iṉteiẖi ̱nga 
sa̱kútꞌaha̱ kju̱a̱tsjo xuꞌbi ̱tu̱ xi ku̱a̱siṉkoẖo xu̱ta̱ xi sꞌejihiṉ Ntia̱̱ná xi 
tjíntu a̱nte Judea̱. 5 Ko̱ najmi tu̱ nku ni xi tsixíiṉ nga tsꞌií̱n iṉcha kitsꞌín. 
A̱tꞌaha̱ títjun títjun iṉcha kitsjáha̱ yjoho̱ nga iṉcha tsjénnki Ntia̱̱ná, ko̱ 
ta̱ iṉcha kitsjáha̱ yjoho̱ nga ka̱makoṉi ̱xi nkú tsꞌín mjehe ̱Ntia̱̱ná.

6 Kui nga tsinchiiẖi ̱ri ̱Tito̱ nga tsꞌií̱nndju̱úhu xá nda xi 
kikꞌatutsꞌiẖiṉ ra̱ a̱jinnu̱u, nga kꞌu̱énda chje ̱nda xi tínꞌesún. 7 ꞌYún nda 
nꞌo ngayjee ̱ni xi nꞌo. Sꞌejinnu̱u Ntia̱̱ná. Chubanij̱míyahanu ni xi tsꞌe ̱
Ntia̱̱ná. Mankjinnu̱u éheṉ Ntia̱̱ná. Tjíndanu̱u yjonu̱u nga ku̱is̱iṉko̱o 
xu̱ta̱ xi kjꞌa̱í. Tjonu̱u jiṉ. Kui nga xi nkú tsꞌín teheṉte nda nꞌehenu ni xi 
nꞌo, bꞌa̱ ta̱ tsꞌín ndꞌa̱i ̱nda nꞌes̱ún ngó to̱on chje ̱xuꞌbi.̱

8 Najmi bꞌa̱ tíxian tsa tjíhiṉ kju̱a̱ꞌyún nga bꞌa̱ ta̱ nꞌo̱o. Ni xi mje 
nína, nga cho̱o ni nda xi tíiṉcha tsꞌín já ntsꞌeé xi kꞌoo̱ tu̱ xi bꞌa̱ ta̱ 
tsꞌín ku̱a̱kúchjihinu nga ta̱ ngayjee ̱anim̱a̱nu̱u tínibáha kju̱a̱tjonu̱u. 
9 Ja yo kju̱a̱nda xi yꞌa Nda̱ Ntia̱̱ná Jesucristo̱ nga jꞌai, nga ndaha tsa 
tu̱ xí nkꞌahá tjeṉ tu̱nga tsꞌasje xꞌa̱hán yjoho̱ ngandanu̱u, tu̱ xi a̱jihiṉ 
kju̱a̱xꞌa̱n xi kisꞌehe ̱ra̱ kisakúhu̱nu̱u kju̱a̱nchiṉá.

10 Tsjanu̱u nku kju̱a̱téxuma a̱tꞌaha̱ kjennu̱u niy̱á nga cho̱o kui 
nii.̱ Nkꞌie nú jun tjun kama mjenu̱u nga nꞌes̱ún to̱on chje ̱ko̱ jun tjun 
kinꞌesún. 11 Kui nga nꞌeṉdju̱úhunu ndꞌa̱i ̱ni xi kichꞌatutsꞌiẖiṉru̱u. Xi nkú 
tsꞌín ngayjehe kꞌun kama mjenu̱u nga bꞌa̱ nꞌo̱o, bꞌa̱ tsꞌín ngayjehe kꞌun 
xi nkú tsꞌín tísakúnu̱u tjon niu̱ ndꞌa̱i.̱ 12 A̱tꞌaha̱ tsa ngayjee ̱anim̱a̱ná 
tíꞌba̱á, ko̱ tsa tíꞌba̱á xi nkú tjín tísakúná, Ntia̱̱ná tsꞌínkjáíhiṉ ni xi 
tíꞌba̱á. Najmi tíbankiná ni xi najmi tjínná.

13 Najmi bꞌa̱ tíxian tsa jun tjíhin nga ku̱iṯjájiun kju̱a̱nim̱a̱ ko ̱tu̱ sa 
kjꞌa̱íhí ngá xi nda tsꞌín kꞌúéntu. Ni xi nda ní tjín nga nkuhú nga nda tsꞌín 
ku̱iṉtsu̱boo̱. 14 Ndꞌa̱i ̱tjínnu̱u ko̱ ka̱ma kꞌu̱o̱ho ̱ni xi ndyjatꞌaha̱ xu̱ta̱ xuꞌbo̱, 
ko ̱kjꞌa̱í nis̱tjin ngáha kui sꞌeẖe ̱ni xi ndyjatꞌanu̱u. Bꞌa̱ tsꞌín ta̱ ka̱ma tsjánu̱u. 
Nku chu̱ba̱há sꞌeṉu̱u. 15 Ku̱iṯjusun xi nkú tsꞌín tjítꞌa éheṉ Ntia̱̱ná: “Najmi 
tsꞌanki kamaha̱ xi ꞌyún tse jꞌáya ko ̱najmi kindyjatꞌaha̱ xi chuba jꞌáya.”

Bꞌi ̱tsꞌín kitsúya Pablo ̱yá xi ngju̱a̱iḵo ̱to̱on chje̱
16 Tsjaha̱ mábꞌa̱chjíhi ̱Ntia̱̱ná a̱tꞌaha̱ kitsjáha̱ Tito̱ nga ta̱ 

ngju̱ánta̱ha̱ ra̱ yjoho̱ jun xi nkú ta̱ tsꞌín kjinta̱hana an. 17 Kitsꞌínjꞌo̱ nga 

tsꞌií̱ntjusun ni xi an tsankihi ̱ko̱ ngayjehe kꞌun tífisenu̱u. Ja bꞌa̱ títsu 
koy̱aha anim̱a̱ha̱.

18 Ko̱ ta̱ tínꞌekjíkoi̱ ̱Tito̱ nda̱ ntsꞌeé xi nda tsꞌín nchja̱yanehe ̱ngayjee ̱
xu̱ta̱ niṉku̱, a̱tꞌaha̱ kixi ̱bꞌénij̱mí én nda tsuhu̱ Ntia̱̱ná ndo̱. 19 Ko̱ najmi 
tu̱ nku nda tsꞌín chubanij̱míyaha ndo.̱ Ta̱ yꞌétꞌa xáha̱ xu̱ta̱ niṉku̱ nga 
kui xi ngju̱a̱iḵoṉi ̱nga kuankínko̱i ̱to̱on chje.̱ Bꞌi ̱nda tínꞌei ̱ko̱ bꞌa̱ tsꞌín 
tínꞌetsjoho̱ ra̱ Nda̱ Ntia̱̱ná ko̱ tíbꞌejña chjii ̱nga mjeni ̱ku̱is̱iṉkoi̱ ̱xu̱ta̱. 
20 Najmi mjeni ̱tsa tjín xi ku̱iṉchja̱yaneni ̱nga̱tꞌaha̱ xi nkú tsꞌín tincha 
títjuiẖiṉ to̱on chje ̱chánka xi tímakú. 21 Kui nga nda nda tíchasehe ̱
ri ̱xi nkú tsꞌín kixi ̱tíbankínkoi̱ ̱ni xi tínꞌei ̱nginku̱n Nda̱ Ntia̱̱ná ko̱ ta̱ 
nginku̱n xu̱ta̱.

22 Ko̱ ta̱ tínꞌekjíkoi̱ ̱já xuꞌbi ̱kjꞌa̱í nda̱ ntsꞌeé xi ja nkjin niy̱á 
tsakúchjini ̱nga nda fiko̱ xáha̱. ꞌYún mjehe ̱ku̱a̱siṉkoṉu̱u, a̱tꞌaha̱ ꞌyún 
sasíhiṉ jun. 23 Ko̱ máha Tito,̱ ta̱ kui xáha xi títsꞌín xi nkúhu an, nga ta̱ 
tíbasinkoṉu̱u. Ko̱ já ntsꞌeé xingisoo̱ xi tjeṉko,̱ xu̱ta̱ niṉku̱ kitsꞌínkjihi.̱ 
Kui jóo̱ ta̱ tsꞌín nga yankjún Cristo̱ tu̱ nga̱tꞌaha̱ xá xi tsꞌín. 24 Kui bꞌa̱ 
maha, nda tsꞌín nꞌeḵjáíhiṉ ru̱u jóo̱ tu̱ xi sku̱eẖe ngayjee ̱xu̱ta̱ niṉku̱ xi 
nkú tjín kju̱a̱tjonu̱u ko̱ mí kju̱a̱ha nga tsjo maha̱ni ̱jun.

Bꞌi ̱tsꞌín yꞌénda Pablo ̱xi nkú tsꞌín 
sꞌeḵú to̱on chje ̱xi ka̱makú

9  Ta̱ ndaha najmi machjéheṉ tsa kuetꞌánu̱u nga to̱on chje ̱
tímasúhu̱n xu̱ta̱ xi Ntia̱̱ná kikjꞌátsꞌeẖe ̱xi tjíntu a̱nte Judea̱. 

2 A̱tꞌaha̱ be nga nda anim̱a̱nu̱u. Xí tsjohó tímana nkꞌie nga kixinyaha̱ 
kui nii ̱xu̱ta̱ xi tjín a̱nte Macedonia̱̱. Bꞌa̱ kixihiṉ nga jun xi tintsu̱bo̱o 
a̱nte Akaya̱ nkꞌie nú kjin tintsu̱ba̱ ndahanu nga kꞌu̱o to̱on. Nkꞌie nga 
kintꞌé xu̱ta̱ Macedonia̱̱ kui nii,̱ nkjin xi ta̱ kixinchá tsjoho̱ nga ta̱ 
tsꞌií̱nsun to̱on.

3 Tu̱nga títsꞌinkjísehénu̱u já ntsꞌeé xuꞌbi ̱tu̱ xi najmi tu̱ a éhén 
ka̱maha ni xi kixihiṉ jóo̱ nkꞌie nga bꞌa̱ kixian nga tsjo mana jun 
nga̱tꞌaha̱ ni xi tínꞌo. Tífi jóo̱ yo̱ tu̱ xi ku̱a̱siṉkoẖoṉu̱u nga kꞌúékú to̱on 
xi kꞌu̱o. Bꞌa̱ tsꞌín ka̱maha ni xi kixihiṉ. 4 A̱tꞌaha̱ tsa kuankínkoi̱ ̱yo̱ kꞌu̱a̱ 
xu̱ta̱ Macedonia̱̱, ko̱ tsa a̱sꞌa̱ihi iṉcha sku̱e ̱nga najmi kjee̱ tjíkúnu̱u 
to̱on chje,̱ ka̱ma subani.̱ A̱tꞌaha̱ ja tu̱ xí tíma ꞌyún kꞌun níi ̱ni xi 
tsixíún. Ko̱ jun ta̱ ka̱ma subanu̱u. 5 Kui nga bꞌa̱ kixihinna nga tu̱ sahá 
bꞌa̱ xíhiṉ já ntsꞌeé nga tjun ngju̱a̱is̱eheṉu̱u tu̱ xi kꞌu̱éndakoẖoṉu̱u to̱on 
chje ̱xi tsixínya títjun nga kꞌu̱o. Bꞌa̱ tsꞌian tu̱ xi bꞌa̱ tsꞌín sꞌej̱ña ndaha 
nku to̱on chje ̱xi ngayjee ̱anim̱a̱ tíꞌba̱i,̱ najmi tu̱ kju̱a̱ꞌyúhún tíꞌba̱i.̱

6 Nꞌeḵjꞌáítsjon ni xuꞌbi.̱ Xi chuba ni xi bꞌéntje,̱ kui xi chuba cha̱n 
kjesíntjeṉ, ko̱ xi tse ni xi bꞌéntje,̱ kui xi tse cha̱n kjesíntjeṉ. 7 Nga 
nkúnkú tjon xi nkú tjín nibáha̱ ra̱ anim̱a̱nu̱u. Najmi tu̱ un katuma 
kꞌun ni xi kꞌu̱o nga kꞌu̱o, ko̱ ta̱ ndaha najmi tu̱ kju̱a̱ꞌyún ꞌbo̱o. A̱tꞌaha̱ 
Ntia̱̱ná tjoho̱ xi tsjo tjíhiṉ nga tsjá ni xi tsjá. 8 Tjíhiṉ ngaꞌyún Ntia̱̱ná 

nga tu̱ ni xí tsjáhánu̱u ngayje tíkjá kju̱a̱nda, tu̱ xi tu̱ nkjéhé nihi najmi 
chumi nihi xi ndyja̱tꞌaha̱nu̱u ko̱ bꞌa̱ tsꞌín ka̱ma nꞌeẖenu ngayjee ̱ni xi 
nda. 9 Xi nkú tsꞌín tjítꞌa éheṉ Ntia̱̱ná nga bꞌi ̱títsu:

Kitsꞌínndzjo ni xi tjíhiṉ,
xu̱ta̱ xꞌa̱n kitsjáha̱.
Tu̱ nkjéhé ni nga na̱xu̱ tsꞌín.

10 Ntia̱̱ná xi tsjá xu̱jmá xi sꞌentje ̱ko̱ tsjá nichine, kui xi tse ni xi 
tsjánu̱u tu̱ xi ta̱ ka̱ma ku̱is̱iṉkoẖoṉu̱u xu̱ta̱. Tsꞌií̱n nga ꞌyún tse sꞌeṉu̱u 
ko̱ nga xúbáya ni nda xi tínꞌo. 11 Nkjin tíkjá kju̱a̱nchiṉá sꞌeṉu̱u tu̱ xi 
ngayjehe kꞌun ka̱ma ku̱is̱iṉko̱o xu̱ta̱. Ko̱ máha ni xi nꞌe ̱nibákoṉi,̱ kui 
xi tsꞌií̱n nga já ntsꞌeé tsjáha̱ mábꞌa̱chjíhi ̱Ntia̱̱ná.

12 Nkꞌie nga tíbisinko̱o xu̱ta̱ xi Ntia̱̱ná kikjꞌátsꞌe,̱ tíꞌbo̱ho̱ ni xi 
machjéheṉ ko̱ kui nga nkjin xi títsjáha̱ ra̱ mábꞌa̱chjíhi ̱Ntia̱̱ná. 13 Nkꞌie 
nga sku̱e ̱ni xi tínꞌo, iṉcha tsꞌií̱ntsjoho̱ Ntia̱̱ná, a̱tꞌaha̱ tínuꞌyáꞌóho̱on 
én nda tsuhu̱ Cristo̱ ko̱ a̱tꞌaha̱ ngayje anim̱a̱nu̱u tíbisinko̱o, ko̱ 
najmi tu̱ kui, kjꞌa̱í sa xu̱ta̱. 14 Ko̱ nkꞌie nga iṉcha ku̱iṉchja̱ko̱ Ntia̱̱ná, 
ku̱iṉchja̱ntjainu̱u a̱tꞌaha̱ tjoho̱ jun. Iṉcha sku̱e ̱nga tu̱ xí tsehé 
kju̱a̱ndaha̱ Ntia̱̱ná kitsjánu̱u. 15 ¡Mábꞌa̱chjíhi ̱ra̱ Ntia̱̱ná nga̱tꞌaha̱ ni xi 
tsjáná! ¡Najmi tjínná én xi ku̱ix̱ínyahaná xi nkú tsꞌín chánka ni xi tu̱ 
kitsjáháná!

Bꞌi ̱tsꞌín yꞌéjña chji Pablo ̱nga tsjo 
maha̱ xá xi Ntia̱̱ná kitsjáha̱

10  Nginku̱n Cristo̱ xi tjoho̱ ko̱ xi nda tsꞌínko̱ xu̱ta̱, an Pablo̱ 
tíbankinu̱u nku ni. Bꞌa̱ tíxian a̱tꞌaha̱ tjín xi bꞌa̱ tsu nga najmi 

nda̱ nkjún tjíán nkꞌie nga tíij̱ñajinnu̱u ko̱ nga ndjá nchja nkꞌie nga kjin 
tíij̱ñanu̱u. 2 Tíbankinu̱u nga najmi tu̱ nꞌo nga ndjá kuinchjako̱nu̱u nkꞌie 
nga ku̱ic̱husenu̱u. A̱tꞌaha̱ tjínnkuhu̱ kꞌan nga ndjá kuinchjaka̱ xi bꞌa̱ 
maha̱ nga bꞌa̱ tsꞌín tintsu̱ba̱i ̱xi nkú tsꞌín nkaha̱ xu̱ta̱ a̱sunntei.̱

3 Kju̱axi ̱kjáíhin nga a̱sunntei ̱tintsu̱ba̱i,̱ tu̱nga najmi bꞌa̱há tsꞌín 
tíbixkjaiṉ xi nkú tsꞌín kján xu̱ta̱ a̱sunntei.̱ 4 A̱tꞌaha̱ najmi a̱sunntei ̱
tsꞌe ̱ni xi tínꞌechjéiṉ nga tíbixkjaiṉ. Ngaꞌyúhu̱n ní Ntia̱̱ná tínꞌechjéiṉ, 
ngaꞌyún xi maha̱ tsꞌínkje ngaꞌyúhu̱n já kontra̱ ko̱ basinneꞌyún én 
xi nchja̱ xi fi kontra̱ni.̱ 5 Chjuxubai ̱ngayjee ̱ngaꞌyún chꞌonkꞌun xi 
bꞌéchjaha̱ xu̱ta̱ nga sku̱e ̱Ntia̱̱ná, ko̱ nꞌe ngana̱iẖi ̱ngayjee ̱ni chꞌonkꞌun 
xi tsꞌínnkjinkꞌun xu̱ta̱. Bꞌa̱ nꞌei ̱tu̱ xi ku̱iṉtꞌéꞌéheṉ ra̱ Cristo̱. 6 Tjíndani ̱
yjoni ̱nga nꞌeḵꞌíéchjíi ̱xi nkú tsꞌín tjeẖeṉ ra̱ xi najmi ku̱iṉtꞌéꞌén, tu̱nga 
títjuhún tjíhin nga jun tjun ku̱iṉúꞌyáꞌén sisinnú.

7 Jun xi chase sunnkꞌoho̱o ni xi tjín. Tsa tjín xi behe ̱kꞌun nga Cristo̱ 
yjanki, kui xi ta̱ katsꞌín kuenta̱ nga ko̱ ta̱ jiṉ yjankii ̱Cristo̱ xi nkúhu 
kui. 8 Ndaha tsa nkꞌa bꞌasjé yjona̱ nga̱tꞌaha̱ xáni,̱ tu̱nga najmi subahá 
mana nga bꞌa̱ tsꞌian, a̱tꞌaha̱ Nda̱ Ntia̱̱ná kitsjá xáni.̱ Kui xi mjehe ̱nga 
nꞌei̱ ̱nga sa̱ájin so ni xi tsꞌe ̱Ntia̱̱ná, najmi mjehe ̱tsa nꞌei̱ ̱nga ndyjo̱o.

9 Najmi mjena tsa xu̱ju̱n xi títsꞌinkjínu̱u ku̱iṉchánkjúnnu̱u. 10 A̱tꞌaha̱ 
tjín xi bꞌa̱ tsu nga ndjá rú ko̱ kjan rú én xi bꞌetꞌánu̱u, tu̱nga nkꞌie rú 
nga tíij̱ñajinnu̱u najmi ndjá rú bꞌasjé yjona̱ ko̱ rú najmi chumi ni chjíhi ̱
ra̱ én xi nchja. 11 Tu̱nga xi bꞌa̱ títsuu̱ katsꞌín kuenta̱ nga ni xi bꞌetꞌa 
xu̱ju̱iṉ nga kjin tintsu̱ba̱i,̱ kui niu̱ xi nꞌei̱ ̱nkꞌie nga ku̱iṉtsu̱ba̱jiiẖiṉ.

12 Tjín xi nda tsꞌín nchja̱nij̱míyaha yjoho.̱ Tu̱nga máha jiṉ, najmi 
ma kꞌuiṉ tsa bꞌa̱ bixíiṉ nga jiṉ xi nkú joyaha já xuꞌbo̱, ko̱ tsa ta̱ ñja 
nꞌe makoi̱ ̱yjoni ̱jóo̱. Ta̱ ndaha najmi be ni xi iṉcha tsꞌín jóo̱, a̱tꞌaha̱ ta̱ 
kuihi xinkjín base chu̱ba̱yakoẖo̱ ra̱ yjoho̱ ko̱ iṉcha base chu̱ba̱yaha̱ 
xinkjín. 13 Tu̱nga máha jiṉ, nku tutuhú nga̱tꞌaha̱ xá xi kikꞌa̱iṉi ̱jiṉ, 
kui niu̱ xi chánka nꞌesjekoẖoṉi ̱yjoni.̱ Najmi bitjatíiẖi ̱chjintí xi 
yꞌéjñaha̱ Ntia̱̱ná xáni,̱ xá xi tsichukꞌúnnu̱u santaha ko̱ jun. 14 Tsa najmi 
tsichukꞌúiẖiṉ kai, ja ra̱ tíbitjatíiẖi ̱má tjeẖeṉ ra̱ xáni.̱ Tu̱nga kju̱axiẖí 
kjáíhin nga jiṉ tjun tsichukoi̱ẖi ̱én nda tsuhu̱ Cristo̱.

15 Najmi tífꞌa tsꞌa̱jiṉ xá xi iṉcha kitsꞌín kjꞌa̱í xu̱ta̱ha, tsa tu̱ xi 
nkꞌa nꞌes̱jeheṉi ̱yjoni.̱ Tu̱ sa ní tíchuyáiẖi ̱nga xi nkú tsꞌín ꞌyún sꞌej̱in 
sanu̱u Ntia̱̱ná, bꞌa̱ tsꞌín ka̱ma tse sa a̱jinnu̱u xáni,̱ 16 tu̱ xi ka̱ma 
ku̱a̱nkínkꞌíénij̱míhiṉi ̱én nda tsuhu̱ Cristo̱ a̱jihiṉ xu̱ta̱ xi kjin tjíntu sa 
nga jun. A̱tꞌaha̱ najmi mjeni ̱tsa nꞌe ̱tsꞌa̱jiṉ xá xi kitsꞌín kjꞌa̱í, tsa tu̱ xi 
bꞌa̱ tsꞌín nꞌe ̱chánkaha̱ni ̱yjoni.̱

17 Tsa tjín xi mjehe ̱nkꞌa kꞌu̱a̱sje yjoho,̱ nga̱tꞌaha̱ ní ni xi kitsꞌínkoẖo̱ 
Ntia̱̱ná, kui ní nga̱tꞌaha̱ nga nkꞌa katꞌasjehe yjoho.̱ 18 A̱tꞌaha̱ najmi xi 
nda tsꞌín nchja̱yane suba yjoho,̱ tsa kui xi nda nꞌekjáíhiṉ. Xi nda ní 
tsꞌín nchja̱yanehe ̱Ntia̱̱ná, kui ní xi nda nꞌeḵjáíhiṉ.

Bꞌi ̱tsꞌín kitsúya Pablo ̱ni xi tsꞌín já postru̱ tsꞌankꞌóo̱

11  Nꞌec̱húkju̱o ic̱hí tsa kuinchjajnu kuinchjatꞌa. Johoṉ, nꞌe ̱
chúkju̱a̱nú. 2 A̱tꞌaha̱ nginku̱n Ntia̱̱ná nibáha̱ ra̱ xi nkú tsꞌín 

tíkunnu̱u. A̱tꞌaha̱ jun xi nkú joyaha ta̱kjín xi an kitsꞌinkjasꞌen nga 
ku̱ix̱anko̱ nku nda̱, kui xi Cristo̱. Ko̱ mjena tsꞌinkjasꞌeheṉ jun xi nkú 
joyaha nku ta̱kjín xu̱nkú. 3 Tu̱nga tsankjunná tsa bꞌa̱ ka̱matꞌon xi nkú 
nga kamatꞌain Eva̱ nkꞌie nga kju̱a̱maña̱ha̱ ye ̱tsꞌana̱cha̱koẖo̱ ra̱, tsa 
bꞌa̱ tsꞌínndyja̱jihin kju̱a̱nkjintakꞌunnu̱u ko̱ najmi ta̱ ngayjehe kꞌun ko̱ je 
tsjénnkihi ̱ru̱u Cristo̱.

4 Bꞌa̱ tíxian a̱tꞌaha̱ nda tsꞌín nꞌekjóho̱on já xi kjꞌa̱í én bꞌénij̱mínu̱u, 
kui xi najmi éheṉ Jesu xi jiṉ yꞌenij̱míi.̱ Jun xi ja kinꞌekjóho̱n 
Espiriṯu̱hu̱ Ntia̱̱ná, ta̱ nꞌekjóhoṉ kjꞌa̱í xi najmi Espiriṯu̱hu̱ Ntia̱̱ná. 
Jun xi ja kinꞌekjóhoṉ én nda tsuhu̱ Cristo̱, ta̱ tínꞌekjóhoṉ kjꞌa̱í én. 
5 Najmi ic̱hí mana yjona̱ nginku̱n já postru̱ i xi tjín. 6 Ndaha tsa najmi 
ꞌyún mana nchja nga nchja, tu̱nga bená ni xi tsꞌe ̱Ntia̱̱ná. Ja ní tu̱ xí 
tsakuchjíhí ri ̱nga yai ̱ni xi tsꞌe ̱Ntia̱̱ná.

7 Nkꞌie nga yꞌenij̱mínu̱u én nda tsuhu̱ Ntia̱̱ná, najmi jꞌachjínu̱u. 
Bꞌa̱ tsꞌín tsꞌasjé nim̱a̱kju̱a̱hana yjona̱ ko̱ jun tsꞌasjénkꞌanu̱u. ¿A 

ngatitsuhún kitsꞌian nga bꞌa̱ kitsꞌinnu̱u? 8 Tsakjꞌa to̱on xi kitsjána kjꞌa̱í 
niṉku̱ tu̱ xi ka̱ma tsꞌihinna xána̱ a̱jinnu̱u. 9 Nkꞌie nga tsátej̱ñajinnu̱u 
ko̱ nga kindyjatꞌana tsa mí nihi, najmi kitsꞌinstinu̱u. A̱tꞌaha̱ ni xi 
kindyjatꞌána, já ntsꞌeé xi nibáha a̱nte Macedonia̱̱ kitsjána. Najmi 
yꞌenénu̱u yjona̱ ko̱ tu̱ nkú najmi kꞌuenéhénu̱u yjona̱. 10 Kju̱axi ̱nga 
éheṉ Cristo̱ tíjñajinna ko̱ kju̱axi ̱nga ngúsuhu̱n a̱nte Akaya̱ najmi 
ka̱ma sꞌec̱hꞌónna kju̱a̱tsjo xi tjínna nkꞌie nga najmi fꞌachjá nga 
bꞌenij̱míá én nda tsuhu̱ Cristo̱. 11 ¿Áhan? ¿A a̱tꞌaha̱ najmi tjona jun? 
Ntia̱̱ná be nga tjona jun.

12 Tu̱ nkú kfínndjukoṉá ni xi títsꞌian. Bꞌa̱ tsꞌín najmi tsjantéhe ̱ra̱ 
xi tíiṉcha bangisjai niy̱áha nga xi nkúhu jiṉ tsꞌií̱n ma yjoho,̱ tsa tu̱ xi 
bꞌa̱ tsꞌín nkꞌa kꞌu̱a̱sjehe yjoho.̱ 13 A̱tꞌaha̱ já postru̱ tsankꞌáhá jái.̱ Xá xi 
iṉcha tsꞌín bꞌana̱cha̱koẖo̱ ra̱ xu̱ta̱. Já postru̱hu̱ Cristo̱ tsꞌín ma maña̱ 
yjoho̱. 14 Najmi ni tseṯse ̱ni xi tíiṉcha tsꞌín jóo̱. A̱tꞌaha̱ nda̱nindoo̱ nku 
ntítsjehe ̱Ntia̱̱ná tsꞌín ma maña̱ yjoho̱. 15 Kui nga najmi ma nkjúhunná 
nga já xi tsꞌínxátꞌaha̱ ra̱ nda̱nindoo̱ xu̱ta̱ xi tsꞌín ni xi nda iṉcha tsꞌín 
ma maña̱ yjoho̱. Tu̱nga ku̱ic̱húhú nis̱tjin nga tsꞌií̱nkjáíhiṉ chjíhi ̱ni xi 
tíiṉcha tsꞌín.

Bꞌi ̱tsꞌín kitsúya Pablo ̱nga nkjin 
kju̱a̱nim̱a̱ jꞌajin nga̱tꞌaha̱ xáha̱

16 Bꞌa̱há ta̱ tíxin ngáha̱nu̱u. Ndaha nku najmi bꞌa̱ tu̱ katsú nga 
nchjajnu nchjatꞌa. Tu̱nga tsa jun xi bꞌa̱ ku̱ix̱íún, tu̱ sa ní tjennténú 
nga kuinchjakoṉu̱u xi nkúhu nku xi nchja̱jnu nchja̱tꞌa tu̱ xi chánka 
kꞌuasjéhena ic̱hí yjona̱. 17 Nga ma kꞌan chánka kꞌuasjé yjona̱, najmi 
Nda̱ Ntia̱̱ná tínibáha̱ ra̱ nga bꞌa̱ tíxian. An ní su̱ba̱ chu̱ba̱ tínchjaná. 
18 Xihi ̱nkjihín maha xi chánka iṉcha maha̱ yjoho̱ nga̱tꞌaha̱ xi nkú 
tsꞌín, kui nga ko̱ ta̱ an chánka ka̱mahana yjona̱. 19 A̱tꞌaha̱ jun xi 
nkjinkꞌun, kui nga nda tsꞌín nꞌekjáíhiṉ ru̱u xi nchja̱jnu nchja̱tꞌa. 
20 Santaha ꞌba̱iṉto nga xu̱ta̱ musu̱ nꞌe manu̱u, nga chꞌana̱cha̱nu̱u, nga 
chjuꞌánu̱u ni xi tsꞌa̱jun, ko̱ ꞌba̱iṉtoho̱ xi nkꞌa bꞌasjenu̱u yjoho̱ ko̱ xi 
iṉcha mꞌojinnu̱u.

21 Jiṉ bi najmi bꞌa̱ tsꞌín ndjá kinꞌekoi̱ẖi ̱xi nkúhu já xuꞌbo̱. Xí tíma 
subahána nga bꞌa̱ tíxian. Tsa tjín xi ma kꞌun nga tsjo maha̱ nga̱tꞌa tsꞌe ̱
yáha kui, ta̱ ka̱ma kꞌan bꞌa̱ ta̱ tsꞌian, ndaha tsa tínchjajnu tínchjatꞌa 
nga bꞌa̱ tíxian. 22 ¿A já hebreo̱ niu̱? Ta̱ nda̱ hebreoṉá. ¿A ntje ̱Israel 
tjeẖeṉ ra̱ jóo̱? Ta̱ ntje ̱Israel tjeẖenna. ¿A ntjeẖe ̱Abraham jóo̱? Ta̱ 
ntjeẖe ̱Abraham an. 23 ¿A kui xi tíiṉcha tsꞌínxátꞌaha̱ Cristo̱? An xi 
ꞌyún títsꞌinxátꞌa saha̱, ndaha tsa bꞌa̱ tsꞌín tínchja xi nkú tsꞌín nchja̱ 
xi nchja̱jnu nchja̱tꞌa. An xi ꞌyún kitsꞌinxá sa nga kui jóo̱. ꞌYún nkjin 
niy̱á kinꞌekjína nu̱ba̱yá. ꞌYún nkjin niy̱á kisꞌena. Ko̱ nkjin niy̱á ja ma 
tsayaná kai. 24 Un niy̱á kingjána já kꞌaku̱ xi tjíhiṉ xu̱ta̱ judio̱ kan tjꞌion 
ñju niy̱á. Xi nkú tsꞌín tíjñaha̱, bꞌa̱ kitsꞌín. 25 Jan niy̱á tsichꞌonyána. 

Nku niy̱á yꞌétjítsena ndjio̱̱ jóo̱. Jan niy̱á ngjijintí yábarku̱ xi tjíiy̱a. Nku 
nis̱tjeṉ ko̱ nku nis̱tjin kitsjenbꞌásan ntáchakꞌuu̱n.

26 ꞌYún ṉkjún jatsúu̱ꞌba̱ tu̱ má xi tjeẖén ni. Nkꞌie nga kitsꞌian 
niy̱á kitsankjan ni xi ka̱matꞌan a̱jin ntáje.̱ Kitsankjan tsa já ndyjée ̱
sa̱téjian. Kitsankjan tsa nkú iṉcha tsꞌií̱nna xi ta̱ ntje ̱judio̱ tjeẖeṉ ra̱ 
xi nkúhu an ko̱ ta̱ xu̱ta̱ xi najmi ntje ̱judio̱ tjeẖeṉ ra̱. Kitsankjan tsa 
nkú ka̱matꞌan a̱jin na̱ntio̱̱ ko̱ ngijñóo̱ ko̱ a̱jin ntáchakꞌuu̱n, ko̱ ta̱ a̱jihiṉ 
xi já ntsꞌeé tsꞌín ma maña̱ yjoho̱. 27 Tu̱ xí nchjáhá ni xi kitsꞌian ko̱ tse 
kju̱a̱nim̱a̱ kikie. Tu̱ xí nkjihín niy̱á najmi kikjafe. Kama bjona, kama 
xintána, ko̱ tu̱ xí nkjihín niy̱á tsátej̱ña kjintíá nga najmi chumi nihi xi 
kisakúna nga kjíne.̱ Jꞌajian nchꞌán ko̱ kindyjatꞌána najyun.

28 Ndaha tsa bꞌa̱ tímatꞌan, tu̱nga ta̱ kisꞌenta̱hána ngayjee ̱niṉku̱ 
xki ̱nis̱tjin. 29 Tsa tjín xi saté chꞌin, ko̱ ta̱ an ma unna. Tsa tjín xi 
nꞌendyjajihiṉ ni xi tsꞌe ̱Ntia̱̱ná, tu̱ xí kjahán mana.

30 Tsa ni xi machjéheṉ ra̱ nga chánka kꞌuasjéhena yjona̱, chánka ní 
kꞌuasjé yjona̱ nga najmi tjínna ngaꞌyún xi tsꞌa̱n. 31 Ntia̱̱ha̱ ko̱ Na̱ꞌmihi ̱
Nda̱ Ntia̱̱ná Jesucristo̱ xi tjíhin nga nꞌeṯsjoho̱ tu̱ nkjéhé ni. Kui xi be 
nga najmi tíbꞌana̱cha̱. 32 Nkꞌie nga tsátej̱ña nanki Damasco,̱ kitsjá 
kju̱a̱ nda̱ títjun xi tsꞌínxátꞌaha̱ nda̱ rei ̱Areta̱ nga chúnnta a̱nkju̱a̱ha̱ 
nankiu̱ tu̱ xi chjúbénijéhena. 33 Tu̱nga nkuhú nis̱iṉ kichjujeṉkoẖona 
xjó xi tífꞌa tjindaihi ̱nankiu̱. A̱nkju̱a̱nkꞌa xi tjeṉtꞌa xjóho̱ nankiu̱ 
kinꞌesjehena. Bꞌa̱ tsꞌín tsankaha̱ ra̱ jóo̱.

Bꞌi ̱tsꞌín kitsúya Pablo ̱nga ngaꞌyúhu̱n Cristo̱ tíjñaha

12  Ndaha tsa najmi chumi ni chjíhi ̱ra̱ nga chánka kꞌuasjé 
yjona̱, tu̱nga tjíhín ni nga bꞌa̱ tsꞌian. Kui nga kuinchjahana 

ni xi kikie ko̱ xi tsakúchjina Nda̱ Ntia̱̱ná. 2 Be nku nda̱ xi sꞌejihiṉ 
Cristo̱ xi kichjubéjihiṉ sén nga ngji nkꞌa ján xi ma jahan. Ja tjíhiṉ te 
ñju nú nga bꞌa̱ kamoo.̱ Tsa ngji yjonintehe ̱ko̱ tsa najmi ngji, najmi be. 
Ntia̱̱ná xi be. 3 Be nga nda̱ xuꞌbo̱ ngji ndjio̱̱jmi ján. Tsa ngji yjonintehe ̱
ko̱ tsa najmi ngji, najmi be. Ntia̱̱ná xi be. 4 Yo̱ kintꞌé én xi najmi tjín xi 
nkú tsꞌín chubahaná, xi tíjña nkjún nga kꞌúínyaha̱ xu̱ta̱.

5 Ka̱ma chánka kꞌuasjé yjona̱ nga̱tꞌaha̱ ni xi kamaha̱ nda̱ xuꞌbo̱, 
tu̱nga najmi chu̱ba̱ chánkahá kꞌuasjé yjona̱. Chánka ní kꞌuasjé yjona̱ 
nga̱tꞌaha̱ nga najmi an tsꞌa̱n ngaꞌyún xi tjínna. 6 Tu̱nga tsa chánka 
kꞌuasjé yjona, najmi tínchjajnu tínchjatꞌa tsa bꞌa̱ tsꞌian, a̱tꞌaha̱ bꞌa̱ tjín 
ni xi kuinchja. Tu̱nga najmi bꞌa̱há tsꞌian tu̱ xi najmi chꞌa bꞌa̱ ku̱iṯsu̱hu 
tsa nihi xi nkjún tsꞌian ko̱ nihi xi nkjún tsꞌín nchja, tsa a̱sꞌa̱i najmi bꞌa̱ 
tjín niu̱.

7 Tu̱ xi najmi chánka ka̱mahana yjona̱ nga̱tꞌaha̱ ni chánka xi 
kisꞌejña chjina, Ntia̱̱ná kitsꞌín nibánena nku kju̱a̱ꞌun xi nkú joyaha tsa 
naꞌyá kisasínsꞌeheṉ yjonintena̱. Tsuhu̱ ra̱ nga nda̱ musu̱hu̱ nda̱nindoo̱ 
tsꞌínꞌunna tu̱ xi najmi chánka ka̱mahana yjona̱. 8 Jan niy̱á tsankihi ̱Nda̱ 

Ntia̱̱ná nga kjéxinna kju̱a̱ꞌuu̱n, 9 tu̱nga bꞌa̱há kitsúna: “Kju̱a̱ndana̱há xi 
machjéhin, a̱tꞌaha̱ a̱jihiṉ xi najmi tjíhiṉ ngaꞌyún sꞌejña chji ngaꞌyúnna̱.” 
Kui nga tsjo mahana nga chánka tímahana yjona̱ nga̱tꞌaha̱ nga najmi 
tjínna ngaꞌyún. Bꞌa̱ tsꞌín sꞌejña chjihi ngaꞌyúhu̱n Cristo̱ a̱jinna̱. 10 A̱tꞌaha̱ 
mjena Cristo,̱ kui nga tsjo mahana nga najmi tjíhinna ngaꞌyún, ko̱ nga 
chꞌon tsꞌín nchja̱yanena xu̱ta̱, ko̱ nga ndyjatꞌána ni xi machjénna, ko̱ 
nga tsjennkí unkiena xu̱ta̱, ko̱ nga sakúna kju̱a̱nim̱a̱. A̱tꞌaha̱ nkꞌie nga 
najmi tjínna ngaꞌyún, nkꞌiehé nga tjínna ngaꞌyún.

Bꞌi ̱tsꞌín yꞌéjña chji Pablo ̱nga 
kjinta̱ha̱ ra̱ xu̱ta̱ niṉku̱ Corinto̱

11 Kuanchja xi nkúhu nku nda̱ xi nchja̱jnu nchja̱tꞌa, tu̱nga juhún 
kuanꞌe kju̱a̱ꞌyúnnú nga bꞌa̱ kuatsꞌian. Kutsa juhún xi tjíhin nga nda 
kꞌúínnú. A̱tꞌaha̱ najmi ꞌyún nkꞌa tjeṉna já xi chu̱ba̱ já postru̱hú maha̱ 
yjoho̱ ko̱ chu̱ba̱ ihí maha̱ yjoho̱ nga an, ndaha tsa bꞌa̱ xian nga najmi 
chumi ni chjíhi ̱ra̱ an. 12 Kjitꞌa kjitꞌa kama kju̱a̱nkjún ko̱ kju̱a̱chánka 
ko̱ ni xi tsakúchji ngaꞌyúhu̱n Ntia̱̱ná a̱jinnu̱u. Kui ni xi tsakúchji 
nga nda̱ postru̱ná. 13 ¿Mí nihi xi kisakúhu̱ xu̱ta̱ niṉku̱ xingisoo̱ xi 
najmi kisakúnu̱u? Nku tutuhú nga najmi kikꞌienénu̱u yjona̱ nkꞌie 
nga tsátej̱ñajinnu̱u, xi nkú kitsꞌinka̱ xu̱ta̱ niṉku̱ xingisoo.̱ ¡Nꞌeꞌ̱yún 
takꞌunnú nga bꞌa̱ chꞌon kitsꞌinkoṉu̱u!

14 Ja tjíndana yjona̱ nga kfínsenu̱u niy̱á xi ma jahan ko̱ ta̱ ndaha 
ndꞌa̱i ̱najmi kꞌuenénu̱u yjona̱. A̱tꞌaha̱ najmi ni xi tjínnu̱u tíbangisja. 
Jun ní xi nusinna. A̱tꞌaha̱ najmi xi tíꞌmi ntí tjíhin nga kjꞌu̱átjo to̱on xi 
tsꞌií̱nchjén xi cháha̱. Xi tíꞌmi ní xi chá, kui xi tjíhin nga kjꞌu̱átjo to̱on 
xi tsꞌií̱nchjén ntíhi ̱ndyjun nkini.̱ 15 Kui nga tsjo tjíhinna nga tsꞌinchjén 
ngayjee ̱ni xi tjínna ko̱ santaha yjona̱ katjejnú tsa ma tu̱ nga̱tꞌaha̱ 
ngandanu̱u. Nkꞌie nga ꞌyún mjena jun, ¿á ꞌyún ic̱hí tínꞌe mjehenú?

16 Nꞌeḵjáíhií̱n nga najmi yꞌenénu̱u yjona̱, ndaha tsa bꞌa̱ tsu 
xu̱ta̱ nga nda̱ maña̱ná xi tsꞌana̱cha̱nu̱u. 17 Já xi kitsꞌinkjísenu̱u, ¿a 
kitsꞌinkjíá jóo̱ tu̱ xi kjéꞌaha̱nu̱u ni xi tjínnu̱u? 18 Tsankihi ̱Tito̱ nga 
ngjisenu̱u ko̱ ta̱ kitsꞌinkjíka̱ kjꞌa̱í nda̱ ntsꞌeé. ¿A ra̱ kikjeꞌáhánu̱u Tito̱ ni 
xi tjínnu̱u? ¿A najmi tu̱ nkuhú tjíntuyá anim̱a̱ni ̱an ko̱ Tito?̱ ¿A najmi 
ta̱ kuihí ni xi tínꞌei?̱

19 Kutsa bꞌa̱há tsꞌín tínꞌenkjínkꞌun, nga tíbisinko̱i ̱yjoni ̱nga bꞌi ̱
tíbixíiṉ. Cristo̱ tsꞌeṉi ̱ko̱ nginku̱n Ntia̱̱ná tíchubai.̱ Jun xi tjoni.̱ 
Ngayjee ̱ni xi tínꞌei,̱ bꞌa̱ tínꞌei ̱tu̱ xi sahánu nginku̱n Ntia̱̱ná. 
20 A̱tꞌaha̱ kjinta̱hana tsa nkꞌie nga ku̱ic̱husenu̱u, skue nga najmi bꞌa̱ 
nꞌe tintsu̱bo̱o xi nkú tsꞌín mjena nga skuenu̱u. Ko̱ jun kutsa najmi 
cha̱hánú xi nkú tsꞌín mjenu̱u nga cha̱nú. Kjinta̱hana tsa najmi nkuhú 
kichꞌo xinkiu̱, tsa tjín kju̱a̱xintakꞌun, tsa tjín kju̱a̱kjan, tsa tjín xi nkꞌa 
tífꞌaha̱ xinkjín, tsa tjín én tsankꞌá, tsa tjín xi tínchja̱yane xinkjín, tsa 
tjín xi ngakꞌun, ko̱ tsa tjín xi tíbꞌéntje ̱kju̱a̱chán.

21 Kjinta̱hana tsa nkꞌie nga ku̱ic̱huse ngáha̱nu̱u, sa̱kúna kju̱a̱suba 
nginku̱n Ntia̱̱ná. Kutsa tjíhín ni nga kjíiṉtatꞌá nkjin xi tjín a̱jinnu̱ xi 
kitsꞌín ngatitsun ko̱ najmi kjee̱ fikjꞌáha̱ ra̱ anim̱a̱ha̱ nga̱tꞌaha̱ ni xi 
iṉcha kitsꞌín, xi tsꞌín ni xi chu̱ntí nginku̱n Ntia̱̱ná, xi chu̱ba̱ fantuko̱hó 
xinkjín, xi tu̱ tsꞌínkjasꞌehén ra̱ yjoho̱ tu̱ mí nihí ni xi nchja̱ha̱ anim̱a̱ha̱.

Bꞌi ̱tsꞌín kitsúya Pablo ̱xi nkú tsꞌií̱nko ̱
xu̱ta̱ Corinto ̱nga ku̱ic̱húsehe̱

13  Niy̱á xi ma jahan nga kfínsenu̱u xuꞌbi.̱ Sꞌeṉda tu̱ mí kju̱a̱há ni 
tsa jo ko̱ tsa jan já testiyu̱ ku̱iṉchja̱ ni xi be. 2 Ja bꞌa̱ kixinnu̱u 

nkꞌie nga ngjisenu̱u niy̱á xi ma joho ko̱ ndꞌa̱i ̱nga najmi tíij̱ñajinnu̱u 
bꞌa̱há ta̱ tíxin ngáha̱nu̱u. Nkꞌie nga kfínse ngáha̱nu̱u, najmi ka̱ma 
nim̱a̱na xi kitsꞌín ngatitsun nkꞌie ko̱ ta̱ ndaha tsa kjꞌa̱í sa. 3 Bꞌa̱ tsꞌian 
a̱tꞌaha̱ tíbinchisjó ni xi ku̱a̱kúchji nga éheṉ Cristo̱ tínchja. Tu̱nga 
a̱jinnu̱uhú bakúchji ngaꞌyúhu̱n. Najmi tíjñajinnu̱u Cristo̱ xi nkúhu nku 
xi najmi tjíhiṉ ngaꞌyún. 4 Ndaha tsa najmi tsakúchji ngaꞌyúhu̱n nkꞌie 
nga kꞌientꞌá kruu̱, tu̱nga ndꞌa̱i ̱ngaꞌyúhu̱n Ntia̱̱ná tíjña tíkꞌuhun. Ko̱ 
jiṉ bꞌa̱ ta̱ tsꞌín najmi tjínni ̱ngaꞌyún, xi nkúhu Cristo̱ nkꞌie nga kꞌien. 
Tu̱nga ngandanu̱u ngaꞌyúhu̱n Ntia̱̱ná tintsu̱ba̱ tíkꞌunkoẖoṉi ̱Cristo̱.

5 Jun cha̱se ̱su̱boẖo̱ yjonu̱u tsa sꞌejinnu̱u Jesucristo̱. ¿A najmi 
mankjihínnu̱u nga Jesucristo̱ tíjñajinnu̱u? Nꞌeṉkjínkꞌun sisin 
ní ngáhanu. Nkꞌie nga ja kuanꞌenkjínkꞌun sisin, kutsa najmi 
tíjñajihínnu̱u Cristo̱. 6 Nkꞌie nga ja kuanꞌenkjínkꞌun sisin, tíkuyáha̱ nga 
sꞌej̱ña chji nga éheṉ Cristo̱ tíchubai.̱ 7 Tíbinchiiẖi ̱Ntia̱̱ná nga ndaha̱chí 
najmi chꞌon nꞌeẖenu. Najmi bꞌa̱ tíbixíiṉ tsa tu̱ xi cha̱ha nga tínꞌetjusun 
sisiiṉ xáni.̱ Bꞌa̱ ní tíbixíiṉ tu̱ xi nda nꞌeẖenu, ndaha tsa bꞌa̱ ku̱iṯsu̱ xu̱ta̱ 
nga najmi nda tínꞌei ̱xáni.̱ 8 A̱tꞌaha̱ najmi ma bankín kontra̱iẖi ̱ni xi 
bꞌa̱ tjín xi bakúya Jesucristo.̱ Jiṉ ní tínꞌexátꞌaiẖi ̱kui niu̱.

9 Tsjo mani ̱nkꞌie nga bꞌa̱ tsu xu̱ta̱ nga najmi tjínni ̱ngaꞌyún ko̱ 
nkꞌie nga jun xi tjínnu̱u ngaꞌyún xi tsjá Ntia̱̱ná. Tu̱ nku tíbinchihí ri ̱
Ntia̱̱ná nga ku̱ic̱húmo xi nkú tsꞌín mjehe ̱Ntia̱̱ná. 10 Kui kju̱a̱ha nga 
bꞌi ̱tsꞌín tíbꞌetꞌáha̱nu̱u ni xuꞌbi ̱nkꞌie nga najmi tíij̱ñajinnu̱u, tu̱ xi nkꞌie 
nga ku̱ic̱huseheṉu̱u najmi tjíhin nga ꞌyún ndjá tsꞌinko̱nu̱u. A̱tꞌaha̱ Nda̱ 
Ntia̱̱ná kitsjá xána xi má nga tsꞌian nga sa̱ájiun xi sꞌejinná. Najmi 
kitsjá xána tsa tsꞌinkjénu̱u.

Bꞌi ̱tsꞌín kitsꞌínkje Pablo ̱xu̱ju̱iṉ
11 Ko̱ ni xi fekuhu xi xínnu̱u, já ntsꞌe, kasꞌenu̱u kju̱a̱tsjo. Tiṉchísjo xi 

nkú tsꞌín na̱xu̱ ka̱mo nginku̱n Ntia̱̱ná. Tjen ngaꞌyúhu̱un xinkiu̱. Nkuhú 
kasꞌeyanu̱u. Jyu tiṉtsu̱ba̱ko̱o xinkiu̱. Ko̱ kꞌúéjñajinnu̱u Ntia̱̱ná ma xi 
tsjáná kju̱a̱tjo ko̱ kju̱a̱jyu.

12 Bꞌi ̱ngján súniñoho̱o xinkiu̱. 13 Títsꞌínkjinu̱u kju̱a̱suniña ngayjee ̱
xu̱ta̱ xi kikjꞌátsꞌe ̱Ntia̱̱ná xi tjín ei̱.̱

 Xu̱ju̱n xi ma joho xi kinꞌekjíhi ̱xu̱ta ̱niṉku̱ Corinto̱ 12 , 13 

14 Ngatentoo̱ kasꞌenu̱u kju̱a̱ndaha̱ Nda̱ Ntia̱̱ná Jesucristo̱ ko̱ 
kju̱a̱tjoho̱ Ntia̱̱ná ko̱ katꞌejñajinnu̱u Espiriṯu̱hu̱ Ntia̱̱ná. 

 Xu̱ju̱n xi ma joho xi kinꞌekjíhi ̱xu̱ta ̱niṉku̱ Corinto̱ 13 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín a̱nte Galacia̱̱

1  An Pablo̱, an xi kama nku nda̱ postru̱ a a̱tꞌaha̱ Jesucristo̱ kitsjá 
xána ko̱ Ntia̱̱ Na̱ꞌminá xi kitsꞌínkjꞌáíya ngáha̱ ra̱ Jesucristo̱ 

ngabayoo.̱ Najmi xu̱ta̱ kitsjá xána ko̱ yꞌéxána. 2 An ko̱ ta̱ ngayjee ̱já 
ntsꞌeé xi tjíntukoṉa ei̱ ̱tínꞌekjíiẖi ̱xu̱ju̱iṉ jun xu̱ta̱ niṉku̱ Galacia̱̱.

3 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 
Ntia̱̱ná Jesucristo̱. 4 Kui xi kitsjá yjoho̱ nga kꞌienntjáíhiná a̱tꞌaha̱ 
ngatitsun tjínná. Bꞌa̱ kitsꞌín tu̱ xi tsꞌií̱n nda̱íhiná a̱sunnte chꞌonkꞌun xi 
kichꞌaá ndꞌa̱i.̱ Kitsjá yjoho̱ xi nkú tsꞌín kama mjehe ̱Ntia̱̱ Na̱ꞌminá.

5 ¡Kasꞌehe ̱Ntia̱̱ Na̱ꞌminá kju̱a̱chánka santaha tu̱ nkjéhé ni! Bꞌa̱ 
katuma.

Bꞌi ̱tsꞌín tsakúya Pablo ̱nkꞌie nga tu̱ nkú 
én nda tsuhu̱ Jesucristo̱ xi tíjña

6 Tu̱ bꞌa̱há tu̱ mana nkꞌie nga kutjuhú tíbankín tꞌaxíhu̱un Ntia̱̱ná xi 
jꞌájinnu̱u ko̱ xi kitsjánu̱u kju̱a̱nda xi sakújinná Jesucristo̱. Tínꞌekjóho̱on 
kjꞌa̱í én xi iṉcha tsu jóo̱ nga kui xi én nda tsuhu̱ Ntia̱̱ná. 7 Tu̱nga najmi 
tjíhín kjꞌa̱í én nda tsu. Bꞌa̱ tíxian a̱tꞌaha̱ tjín xi títsꞌínndyjajinnu̱u ko̱ 
mjehe ̱nga tsꞌií̱nkꞌóntjaiya én nda tsuhu̱ Jesucristo̱.

8 Tsa tjín xi najmi bꞌa̱ tsꞌín kꞌu̱énij̱mínu̱u én nda tsuhu̱ Ntia̱̱ná xi 
nkú tsꞌín yꞌenij̱míi,̱ kui xi najmi nda katuma nginku̱n Ntia̱̱ná. Bꞌa̱ ta̱ 
katumani ̱tsa jiṉ kjꞌa̱í tsꞌín kꞌúénij̱míi ̱ko̱ tsa nku ntítsje xi niḇaha 
ndjio̱̱jmi ján. 9 Ja bꞌa̱ kixinnu̱u nga tjuhun ko̱ bꞌa̱há ta̱ tíxin ngáha̱nu̱u 
ndꞌa̱i.̱ Tsa tjín xi kꞌu̱énij̱mínu̱u nku én nda tsuhu̱ Ntia̱̱ná xi kjꞌa̱í nga xi 
kinꞌekjóho̱on, kui xi najmi nda katuma nginku̱n Ntia̱̱ná.

10 ¿Yá xi mjena nga nda tsꞌín ku̱a̱seṉa ndꞌa̱i?̱ ¿A xu̱ta̱ a ra̱ 
Ntia̱̱ná? ¿A ra̱ tíbangisjainá nga tsjaha̱ kju̱a̱tsjo xu̱ta̱? Tsa mjena 
nga tsjaha̱ kju̱a̱tsjo xu̱ta̱, ja najmi ta̱ Cristo̱ títsꞌinxátꞌaha̱ ra̱ ma.

Xu̱ju̱n xi kitsꞌínkjihi ̱nda̱ postru̱ 
Pablo̱ xu̱ta̱ niṉku̱ Galacia̱̱

 

 
a 1:1, 17, 19 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

Bꞌi ̱tsꞌín tsakúya Pablo ̱xi nkú tsꞌín kama 
nku nda̱ postru̱hu̱ Jesucristo̱

11 Tíxinyanu̱u ni xuꞌbi,̱ já ntsꞌe. Én nda tsu xi tíbꞌenij̱míá, najmi 
éheṉ xu̱ta̱ niu̱. 12 Najmi xu̱ta̱ kitsjána éeṉ ko̱ ta̱ ndaha najmi xu̱ta̱ 
tsakúyana. Jesucristo̱ kikjihín yꞌéjña chjina éeṉ.

13 Ja yo xi nkú tsꞌín tsátej̱ña nis̱tjin nkꞌie. Kikienkján Ntia̱̱ná xi nkú 
tsꞌín tíjñaha̱ xu̱ta̱ xi ntje ̱judio̱ tjeẖeṉ ra̱. ꞌYún kitsjennkí unkie xu̱ta̱ 
niṉku̱hu̱ Ntia̱̱ná. Kama mjena nga tsꞌinkjé kai. 14 Xi nkú tsꞌín tíjñaha̱ 
xu̱ta̱ judio̱ nga kꞌúéntu nginku̱n Ntia̱̱ná, an xi ꞌyún nkꞌa kitsjeheṉ 
nkjin já judio̱ xi ta̱ ñja kama cháka̱. Ngayjehe kꞌan kitsꞌintjusan sin 
cháha̱ ntje ̱chána̱.

15 Kintehe ̱ni nga kitsian, a̱tꞌaha̱ chánka kju̱a̱ndaha̱ Ntia̱̱ná, yꞌéjña 
tꞌaxínna ko̱ jꞌájinna. Chu̱ba̱ nkꞌie nga kama mjehe ̱16 tsakúchjina 
Ntíhi,̱ tu̱ xi kꞌuenij̱míhi ̱ra̱ én nda tsuhu̱ xu̱ta̱ xi najmi ntje ̱judio̱ tjeẖeṉ 
ra̱. Ko̱ nkꞌie nga tsakúchjina Ntíhi,̱ najmi xu̱ta̱ ngjingjasjáíyaha̱. 17 Ta̱ 
ndaha najmi ngjia nanki Jerusalen, tsa ngjisehe ̱já postru̱ xi tjun nga 
an. A̱nte Arabia̱̱ ní ngjia. A̱skahan kikꞌóya ngáhana nanki Damasco.̱

18 A̱skahan nkꞌie nga ja jꞌa jan nú, ngjia Jerusalen nga ngjisehe ̱
Pedro.̱ Tjꞌion nis̱tjin tsꞌandayana yo̱ nga tsátej̱ñaka̱. 19 Najmi kikie já 
postru̱ xingisoo.̱ Nkuhú Santiago̱ kikie, kui xi ntsꞌe ̱maha Nda̱ Ntia̱̱ná 
Jesu. 20 ¡Ntia̱̱ná be nga najmi tíbꞌana̱cha̱nu̱u ni xi tíbꞌetꞌá xu̱ju̱nnu̱u ei̱!̱

21 A̱skahan ngjia a̱nte Siria̱̱ ko̱ a̱nte Cilicia̱̱. 22 Kui chu̱bo̱ najmi bena 
xu̱ta̱ niṉku̱hu̱ Cristo̱ xi tjín a̱nte Judea̱. 23 Tu̱ iṉcha behé nkꞌie nga bꞌa̱ 
kitsú én: “Nda̱ xi kitsjennkí unkie rúná nkꞌie, kui rú xi ja ta̱ tíbꞌénij̱mí 
ndꞌa̱i ̱én nda tsu xi sꞌejinná, én xi kama mjehe ̱nga tsꞌií̱nndyja nis̱tjin 
nkꞌie.” 24 Bꞌa̱ tsꞌín, nga̱tꞌaha̱ ni xi kamatꞌan, iṉcha kitsꞌínkiehe yjoho̱ 
nga Ntia̱̱ná xi ꞌyún chánka.

Bꞌi ̱tsꞌín kitsúya Pablo ̱xi nkú tsꞌín iṉcha 
kitsꞌínkjáíhiṉ já postru̱ xingisoo̱

2  Nkꞌie nga ja jꞌa te ñju nú ta̱ ngjihí ngáhana Jerusalen. Ngjikoṉa 
Bernabe ko̱ ta̱ ngjika̱ Tito.̱ 2 Ngjia a̱tꞌaha̱ Ntia̱̱ná tsakúchjina nga 

tjíhin nga bꞌa̱ tsꞌian. Yo̱ kinchjanij̱míko̱ tꞌaxíán já xi yaha̱ nga kui 
xi já kꞌaku̱hu̱ xu̱ta̱ niṉku̱. Kixinyaha̱ xi nkú tsꞌín tíbꞌenij̱míhi ̱én nda 
tsuhu̱ Jesucristo̱ xu̱ta̱ xi najmi ntje ̱judio̱ tjeẖeṉ ra̱. Bꞌa̱ kitsꞌian tu̱ xi 
najmi ndyja̱ha xá xi títsꞌian.

3 Tito,̱ nda̱ xi tjeṉkoṉa xi najmi ntje ̱judio̱ tjeẖeṉ ra̱, najmi kinꞌe 
kju̱a̱ꞌyúhu̱n nga nꞌeẖe ̱ni circuncision, 4 ndaha tsa jasꞌenjinni ̱kꞌu̱a̱ xi 
já ntsꞌeé kitsꞌín ma maña̱ yjoho̱. Kama ñjajinni ̱tu̱ xi tsase maña̱ha 
xi nkú tsꞌín ñá xi sꞌejinná Jesu Cristo̱ najmi tíjñanená kju̱a̱téxuma 
xi kinꞌekjasꞌeheṉ Moise nkꞌie. Bꞌa̱ kitsꞌín jóo̱ a̱tꞌaha̱ mjehe ̱nga 
tsꞌií̱n maná xu̱ta̱ musu̱hu̱ kju̱a̱téxumoo̱. 5 Tu̱nga ndahá ic̱hí najmi 

 Xu̱ju̱n xi kinꞌekjíhi ̱xu̱ta ̱niṉku̱ Galacia̱ ̱1 , 2 

kikꞌa̱iṉteiẖi,̱ a̱ta̱ha̱ mjeni ̱nga xi nkú títsu én nda tsuhu̱ Ntia̱̱ná, kuihí 
xi ngju̱a̱iṉdju a̱jinnu̱u.

6 Máha já xi yaha̱ nga kui xi já kꞌaku̱hu̱ xu̱ta̱ niṉku̱, najmi 
yꞌésuhu̱n ni xi tíbꞌenij̱míá. Tsa já kꞌaku̱ niu̱ a̱ ra̱ najmi, najmi an be. 
A̱tꞌaha̱ tu̱ nku chu̱ba̱náhá nginku̱n Ntia̱̱ná. 7 Iṉcha kamankjihiṉ nga 
Ntia̱̱ná kitsjá xána nga xu̱ta̱ xi najmi ntje ̱judio̱ tjeẖeṉ ra̱ kꞌuenij̱míhi ̱
én nda tsuhu̱, xi nkú ta̱ tsꞌín kikꞌa̱i ̱xáha̱ Pedro̱ nga kui xi kꞌu̱énij̱míhi ̱
xu̱ta̱ xi ntje ̱judio̱ tjeẖeṉ ra̱. 8 A̱tꞌaha̱ xi títsꞌínchjéheṉ Pedro̱ nga ka̱ma 
nda̱ postru̱ a̱jihiṉ xu̱ta̱ judio̱, ta̱ títsꞌínchjénna nga ka̱ma nda̱ postru̱ 
a̱jihiṉ xu̱ta̱ xi tjín a̱sunntee.̱

9 Iṉcha kamankjihiṉ Santiago̱, Pedro̱ ko̱ Jua, xi yaha̱ xi nkúhu já 
kꞌaku̱, nga Ntia̱̱ná kitsjána kju̱a̱nda xuꞌbi.̱ Iṉcha kitsjáni ̱ntsja nga 
bꞌi ̱tsꞌín yꞌejñai ̱nga an ko̱ Bernabe nꞌei̱ ̱xáha̱ Ntia̱̱ná a̱jihiṉ xu̱ta̱ xi 
najmi ntje ̱judio̱ tjeẖeṉ ra̱ ko̱ nga kui iṉcha tsꞌií̱n xáha̱ Ntia̱̱ná a̱jihiṉ 
xu̱ta̱ xi ntje ̱judio̱ tjeẖeṉ ra̱. 10 Nku tutuhú ni xuꞌbi ̱xi tsankini,̱ nga 
katjꞌáítsjenni ̱xu̱ta̱ xꞌa̱n, ni xi ngayjehe kꞌan ja ndꞌa̱i títsꞌintjusuhunna.

Bꞌi ̱tsꞌín kitsúya Pablo ̱xi nkú tsꞌín bꞌa̱ 
kitsúhu̱ Pedro ̱nga najmi nda kitsꞌín

11 Nkꞌie nga tsichu Pedro̱ nanki Antiokia̱, a̱nkjín a̱nkjín bꞌa̱ kixihiṉ 
nga najmi nda tjín ni xi títsꞌín, a̱tꞌaha̱ jé tjeẖeṉ ra̱ ni xi kitsꞌín. 
12 Kintehe ̱ni nga iṉcha tsichu yo̱ kꞌu̱a̱ já xi mako̱ Santiago̱, títjun 
tíkjineko̱ maha xu̱ta̱ xi najmi ntje ̱judio̱ tjeẖeṉ ra̱. Tu̱nga nkꞌie nga 
tsichu jóo̱, a̱sꞌa̱i kikjexín yjoho̱ Pedro̱ ko̱ ngji tꞌaxín. Kitsankjún já xi 
tsu nga ta̱ tjíhin nga nꞌeẖe ̱ni circuncision já xi najmi ntje ̱judio̱ tjeẖeṉ 
ra̱. 13 A̱sꞌa̱i já ntsꞌeé judio̱ xingisoo̱ ta̱ jo kitsꞌín éheṉ xi nkúhu Pedro̱. 
Santaha ko̱ Bernabe ta̱ kama kꞌun nga kitsꞌín jo éheṉ.

14 Kikie nga najmi kixi ̱tíiṉcha fiko̱ én nda tsuhu̱ Ntia̱̱ná xi nkú 
tsꞌín tjeẖeṉ ra̱ éeṉ, a̱sꞌa̱i bꞌi ̱kixihiṉ Pedro̱ nginku̱n ngayjee ̱xu̱ta̱: “Ji 
xi ntje ̱judio̱ tjeẖen ri ko̱ tinchin xi nkú tsꞌín tjíntu xu̱ta̱ xi najmi ntje ̱
judio̱ tjeẖeṉ ra̱, najmi xi nkú tsꞌín tjíntu xu̱ta̱ xi ntje ̱judio̱ tjeẖeṉ ra̱. 
Kui nga, ¿á mjehe ri nꞌe ̱kju̱a̱ꞌyúhu̱n ri ̱xu̱ta̱ xi najmi ntje ̱judio̱ tjeẖeṉ 
ra̱ nga kꞌúéntuhu xi nkú tsꞌín tjíntu xu̱ta̱ xi ntje ̱judio̱ tjeẖeṉ ra̱?”

Bꞌi ̱tsꞌín tsakúya Pablo ̱nkꞌie nga xu̱ta̱ 
judio ̱ta̱ bichú ma na̱xu̱ nginku̱n Ntia̱̱ná 

tu̱ nga̱tꞌaha̱ nga Jesucristo̱ sꞌejihiṉ
15 Jiṉ xi xu̱ta̱ judio̱ nga kitsiiṉ, najmi tintsu̱ba̱jiiṉ ngatitsun xi 

nkúhu xu̱ta̱ xi tjín a̱sunntei.̱ 16 Tu̱nga yaníi ̱nga na̱xu̱ bichú ma xu̱ta̱ 
nginku̱n Ntia̱̱ná tu̱ nga̱tꞌaha̱ nga sꞌejihiṉ Jesucristo̱, najmi tu̱ nga̱tꞌaha̱ 
ni tsa títsꞌíntjusun ni xi tjítꞌa kju̱a̱téxuma xi kinꞌekjasꞌeheṉ Moise. Kui 
nga ko̱ ta̱ jiṉ kinꞌe sꞌejihiṉni ̱Cristo̱ Jesu tu̱ xi na̱xu̱ ku̱ic̱hú maha̱ni ̱
nginku̱n Ntia̱̱ná tu̱ nga̱tꞌaha̱ nga sꞌejinni ̱Cristo̱, najmi tu̱ nga̱tꞌaha̱ tsa 

 Xu̱ju̱n xi kinꞌekjíhi ̱xu̱ta ̱niṉku̱ Galacia̱ ̱2 



380

tínꞌetjusuiṉ ni xi tjítꞌa kju̱a̱téxumoo̱. A̱tꞌaha̱ ndaha nku xu̱ta̱ najmi 
na̱xu̱ ku̱ic̱hú ma nginku̱n Ntia̱̱ná tu̱ nga̱tꞌaha̱ tsa títsꞌíntjusun ni xi 
tjítꞌa kju̱a̱téxumoo̱.

17 Jiṉ xi xu̱ta̱ judio̱ ta̱ tíbinchisjái ̱nga na̱xu̱ ku̱ic̱hú mai ̱nginku̱n 
Ntia̱̱ná nga̱tꞌaha̱ ni xi kitsꞌín Cristo.̱ Tu̱nga nkꞌie nga bꞌa̱ tínꞌei,̱ tíyani ̱
xi nkúhu xu̱ta̱ ngatitsun. ¿A kui xi tsuhu̱ ra̱ nga Cristo̱ yꞌéjñajinni ̱
ngatitsuu̱n? ¡Najmi! ¡Ndaha tsa mí yjehe! 18 Tsa ta̱ tsꞌihín ngáhana 
ni xi ja yꞌejñá tꞌaxíán, nkꞌiehé nga ta̱ ahan títsꞌin ma su̱ba̱ yjona̱ nku 
nda̱ xi tjíhiṉ jé. 19 A̱tꞌaha̱ kju̱a̱téxumoo̱ tsayahana. Kju̱a̱téxumoo̱ xi bꞌa̱ 
kitsꞌínna, tu̱ xi nga̱tꞌaha̱ Ntia̱̱ná kúátej̱ña tíkꞌuhunna ndꞌa̱i.̱

20 Tꞌa kruu̱ tsayaka̱ Cristo̱. Najmi ta̱ an tíij̱ña tíkꞌun sahana. 
Cristo̱hó tíjña tíkꞌunjinna. Sꞌejinna Ntíhi ̱Ntia̱̱ná xi kitsꞌíntjona ko̱ 
kitsꞌínkjasꞌenntjaihina yjoho̱. Bꞌa̱ tsꞌian nga tíij̱ña sa a̱sunntei.̱ 21 Najmi 
tsꞌin tꞌaxíán kju̱a̱ndaha̱ Ntia̱̱ná. A̱tꞌaha̱ tsa kju̱a̱téxumoo̱ maha̱ tsꞌín 
nga na̱xu̱ ma xu̱ta̱ nginku̱n Ntia̱̱ná, kui xi tsuhu̱ ra̱ nga tu̱ kju̱a̱ndahá 
kꞌien Cristo.̱

Bꞌi ̱tsꞌín kitsúya Pablo ̱ni xi kitsꞌínkoẖo ̱
Espiriṯu̱ xu̱ta̱ Galacia̱̱

3  Jun xu̱ta̱ Galacia̱̱, ¡á bꞌa̱ ṉkjún tsꞌín nchiṉihinu! ¿Yá 
tsꞌana̱cha̱nu̱u? Kisꞌejña chjinu̱u xi nkúhu tsa tunkun kiyakoẖonu 

xi nkú tsꞌín kisꞌetꞌa kruu̱ Jesucristo̱. 2 Nku ni mjena kuasjáíyanu̱u. 
¿Nkú tsꞌín kinꞌekjáíhiṉ ru̱u Espiriṯu̱hu̱ Ntia̱̱ná? ¿A a̱tꞌaha̱ kinꞌetjusun 
ni xi tjítꞌa kju̱a̱téxumoo̱ a ra̱ a̱tꞌaha̱ ní nga kisꞌejinnu̱u én nda tsu xi 
kinuꞌyó?

3 ¿A tu̱ xí nchiṉinú? Nga títjuhu̱n ni Espiriṯu̱hu̱ Ntia̱̱ná tsasinkoṉu̱u 
xi nkú tsꞌín ku̱iṉtsu̱bo̱o nginku̱n Ntia̱̱ná, tu̱nga ndꞌa̱i,̱ ¿á jun su̱ba̱ 
bꞌa̱ tínꞌehenu? 4 ¿A tu̱ kju̱a̱ndahá nkjin kju̱a̱nim̱a̱ tsitjajíún? ¡Kutsa tu̱ 
kju̱a̱ndahá bꞌa̱ kama! 5 Ntia̱̱ná tsjánu̱u Espiriṯu̱hu̱ ko̱ tsꞌín kju̱a̱nkjún 
a̱jinnu̱u. ¿Á bꞌa̱ maha? ¿A a̱tꞌaha̱ tínꞌetjusun ni xi tjítꞌa kju̱a̱téxumoo̱ a 
ra̱ a̱tꞌaha̱ ní nga sꞌejinnu̱u én nda tsu xi kinuꞌyó?

Bꞌi ̱tsꞌín tsakúya Pablo̱ nkꞌie nga na̱xu̱ tsichu ma 
Abraham nginku̱n Ntia̱̱ná nkꞌie nga kisꞌejihiṉ Ntia̱̱ná

6 Abraham bi kisꞌejihiṉ Ntia̱̱ná. Kui niu̱ xi kitsꞌínchjíhi ̱ra̱ Ntia̱̱ná 
nga nku nda̱ xi na̱xu̱ kama Abraham. 7 Kui nga katumankjihiṉnu̱u 
nga xu̱ta̱ xi sꞌejihiṉ ra̱ Ntia̱̱ná, kuihí xi ntjeẖe ̱Abraham. 8 Kisꞌetꞌa éheṉ 
Ntia̱̱ná xi má nga Ntia̱̱ná tsjáha̱ nga na̱xu̱ ku̱ic̱hú ma xu̱ta̱ xi najmi 
ntje ̱judio̱ tjeẖeṉ ra̱ tu̱ nga̱tꞌaha̱ nga Ntia̱̱ná sꞌej̱ihiṉ. Ntia̱̱ná kitsúya 
títjuhu̱n Abraham én nda tsuhu̱ nkꞌie nga bꞌi ̱kitsúhu̱: “Tsꞌinchjéhen tu̱ 
xi tu̱ nga̱tꞌahi ̱nda ka̱matꞌaihin ngayjee ̱na̱xiṉantá xi tjín a̱sunntee.̱” 
9 Kui bꞌa̱ maha, xi sꞌejihiṉ ra̱ Ntia̱̱ná ndꞌa̱i,̱ Ntia̱̱ná ta̱ nda tsꞌínko̱ho̱ xi 
nkú tsꞌín nda kitsꞌínko̱ Abraham xi kisꞌejihiṉ nkꞌie.

10 Ngayjee ̱xi tíkuyá nga ku̱ic̱hú ma na̱xu̱ nginku̱n Ntia̱̱ná a̱tꞌaha̱ 
títsꞌíntjusun ni xi tjítꞌa kju̱a̱téxumoo̱, kui xi tíjñanehe ̱nga najmi nda 
ka̱ma nginku̱n Ntia̱̱ná tsa najmi tsꞌií̱ntjusun ngayjee ̱kju̱a̱téxumoo̱. 
A̱tꞌaha̱ bꞌi ̱tsꞌín tjítꞌa: “Najmi nda nginku̱n Ntia̱̱ná ngayjee ̱xu̱ta̱ xi 
najmi tsꞌií̱ntjusun teheṉte nga nkúnkú ni xi tjítꞌa xu̱ju̱n kju̱a̱téxumoo̱.” 
11 Ko̱ tíjña chji chji nga ndaha nku xu̱ta̱ najmi na̱xu̱ bichú ma nginku̱n 
Ntia̱̱ná tu̱ nga̱tꞌaha̱ tsa tsꞌíntjusun ni xi tjítꞌa kju̱a̱téxumoo̱, a̱tꞌaha̱ bꞌi ̱
ta̱ tsꞌín tjítꞌa ya: “Xi ja na̱xu̱ nginku̱n Ntia̱̱ná tu̱ nga̱tꞌaha̱ nga sꞌejihiṉ 
kꞌúéjña tíkꞌun.” 12 Najmi bꞌa̱ títsu kju̱a̱téxumoo̱: Xi sꞌej̱ihiṉ Ntia̱̱ná kui 
xi kꞌúéjña tíkꞌun. Bꞌi ̱ní títsu: “Xi tsꞌií̱ntjusun ni xi tjítꞌa kju̱a̱téxumoo̱, 
kui ní nihi xi tsꞌií̱nkꞌíéjña tíkꞌuhu̱n.”

13 Cristo̱ yꞌéchjíntainá. Ngajoná kitsꞌín ma yjoho̱ nku ni xi najmi 
nda nginku̱n Ntia̱̱ná tu̱ xi tsꞌií̱n nda̱íhiná kju̱a̱ꞌun xi nchja̱nij̱míyaha 
kju̱a̱téxumoo̱. A̱tꞌaha̱ bꞌi ̱ta̱ tsꞌín tjítꞌa ya: “Tu̱ yáhá ni xi tsjén 
tjeṉbꞌankitꞌa nku yá nga nꞌeḵꞌien, kui xi najmi nda katuma nginku̱n 
Ntia̱̱ná.” 14 Bꞌa̱ kitsꞌín Cristo̱ tu̱ xi Ntia̱̱ná tsꞌií̱hin nga nda ka̱matꞌain 
xu̱ta̱ xi tjín a̱sunntee ̱xi nkú nga kitsúya títjuhu̱n Abraham, ko̱ tu̱ 
xi nꞌeḵjáíhiṉ ra̱á Espiriṯu̱hu̱ Ntia̱̱ná xi kitsúya títjun nga tsjáha̱ xi 
sꞌejihiṉ.

Bꞌi ̱tsꞌín tsakúya Pablo ̱nkꞌie nga najmi 
tsꞌínkꞌóntjaiya Ntia̱̱ná ni xi yꞌénda nkꞌie

15 Jun já ntsꞌe, kꞌuejñá chu̱ba̱yanu̱u nku ni. Nkꞌie nga tjín xi bꞌénda 
nku ni ko̱ basínnehe ̱ntsja xu̱ju̱n, najmi ta̱ chꞌa ma banganehe ni xi 
tjítꞌoo̱ ko̱ a ra̱ tsa kꞌu̱ésun saha̱. 16 Ntia̱̱ná kitsúya títjuhu̱n Abraham 
ni xi tsjáha̱ kui ko̱ ntje ̱xi sꞌeẖe.̱ Najmi bꞌa̱ títsu éheṉ Ntia̱̱ná tsa nkjin 
maha ntjeẖe ̱Abraham. Bꞌa̱ ní títsu nga nku ic̱hí maha. “Ntje ̱xi tsꞌi”̱, 
títsu. Kui ntje,̱ kui xi Cristo̱.

17 Kui ni xuꞌbi ̱xi mjena xínnu̱u nga bꞌa̱ tíxian. Ni xi yꞌéndako̱ 
Ntia̱̱ná Abraham najmi maha̱ tsꞌínndyjajnu nku kju̱a̱téxuma xi jꞌai 
sꞌejña ñju unchan ko̱ katé nú a̱skahan. Tsa ni xi bꞌa̱ kamaha, kindyja 
ni xi kitsú Ntia̱̱ná nkꞌie. 18 A̱tꞌaha̱ tsa kju̱a̱téxumoo̱ yꞌaha̱ ra̱ ni xi 
tsjáná Ntia̱̱ná, ja najmi ta̱ én xi kitsúya títjuhun Ntia̱̱ná xi yꞌaha̱ ra̱ ni 
xi tsjá. Tu̱nga bꞌa̱há kitsú títjuhu̱n Ntia̱̱ná Abraham nga tu̱ tsjáhá ra̱ 
niu̱.

Bꞌi ̱tsꞌín tsakúya Pablo ̱xá xi tjíhiṉ 
kju̱a̱téxumaha̱ Ntia̱̱ná

19 Kui bꞌa̱ maha, ¿má xi kui xáha̱ kju̱a̱téxumoo̱? Jꞌai sꞌejña tu̱ 
xi sku̱eẖe xu̱ta̱ nga ngatitsun ni xi tíiṉcha tsꞌín. Kui xá xi kisꞌehe ̱
santa nkúhu nga kisꞌejña ntjeẖe ̱Abraham, kui ntje ̱xi tjíhin nga 
tsꞌií̱nkjáíhiṉ ni xi kitsúya títjun Ntia̱̱ná nga tsjáha̱. Ko̱ najmi ntsja 
Ntia̱̱ná kitsjáha̱ ra̱ xu̱to̱ kju̱a̱téxumoo̱. Tu̱ kitsꞌínkꞌatiyahá. Ntítsjee ̱ko̱ 

Moise kitsꞌínchjén nga bꞌa̱ kitsꞌín. 20 Tu̱nga nkꞌie nga kinchja̱ko̱ Ntia̱̱ná 
Abraham, najmi kitsꞌínkꞌatiya éheṉ.

21 Kui bꞌa̱ maha, ¿a tífi kontra̱há ra̱ kju̱a̱téxumoo̱ ni xi kitsúhu̱ 
Ntia̱̱ná Abraham? ¡Najmi! ¡Ndaha tsa mí yjehe! A̱tꞌaha̱ tsa kisꞌejña 
nku kju̱a̱téxuma xi ka̱maha̱ tsꞌií̱nkꞌíéntu tíkꞌun xu̱ta̱, nkꞌiehé ka̱ma 
tsꞌií̱nchjén xu̱ta̱ kju̱a̱téxumoo̱ ko̱ bꞌa̱ tsꞌín ku̱ic̱hú ma na̱xu̱hu nginku̱n 
Ntia̱̱ná. 22 Ni xi títsu ní éheṉ Ntia̱̱ná, nkꞌie nga ngatitsuu̱n tjíꞌyúhu̱n 
ngayjee ̱xu̱ta̱, tu̱ xi xu̱ta̱ xi sꞌej̱ihiṉ ra̱ Jesucristo̱, kui xi tsꞌií̱nkjáíhiṉ ni 
xi kitsú Ntia̱̱ná nga tu̱ tsjáhá ra̱ xi sꞌej̱ihiṉ.

23 Sꞌejinná Jesucristo̱ ndꞌa̱i,̱ tu̱nga kintehe ̱ni nga kisꞌejña chji 
Jesucristo̱, kju̱a̱téxumoo̱ tjíꞌyúhu̱n ñá. 24 Xi nkú joyaha nku nda̱ 
musu̱ xi kjebénki jántí xi,̱ bꞌa̱ tsꞌín ngjikoṉá kju̱a̱téxumoo̱ nginku̱n 
Cristo̱ tu̱ xi sꞌej̱ihinná ko̱ bꞌa̱ tsꞌín na̱xu̱ ku̱ic̱hú mahaná nginku̱n 
Ntia̱̱ná. 25 Tu̱nga ndꞌa̱i,̱ nkꞌie nga ja sꞌejinná Jesucristo̱, ja najmi ta̱ 
machjéhenná xi kjébénkiná.

Bꞌi ̱tsꞌín tsakúya Pablo ̱nkꞌie nga 
ñá xi ntíhi ̱Ntia̱̱ná ndꞌa̱i ̱

26 Ngatentoo̱ ja ntíhi ̱Ntia̱̱ná mahanu ndꞌa̱i,̱ a̱tꞌaha̱ sꞌejinnu̱u Cristo̱. 
27 Ngatentoo̱ kisaténtájiun Cristo̱ ko̱ Cristo̱ tintsu̱ba̱jiun. 28 Najmi 
chumi ni tsꞌií̱hiṉ yá xi ntje ̱judio̱ tjeẖeṉ ra̱ ko̱ yá xi najmi ntje ̱judio̱ 
tjeẖeṉ ra̱, yá xi musu̱ xi kichꞌatse ko̱ yá xi nda̱íhi ̱yjoho̱, yá xi xꞌiẖiṉ 
ko̱ yá xi chju̱úhu̱n. A̱tꞌaha̱ nkuhú mako̱o Cristo̱ Jesu, kui nga nku 
chu̱ba̱hanu nginku̱n Ntia̱̱ná. 29 Tsa Cristo̱ tsꞌeṉu̱u, ntjeẖe ̱Abraham 
tjeẖeṉnu̱u ko̱ nꞌeḵjóho̱on ni xi kikꞌinya títjuhu̱n Abraham.

4  Bꞌi ̱tsꞌín xínyanu̱u ni xi tíxian. Ntíhi ̱nku nda̱ tsꞌií̱nkjáíhiṉ ni xi 
tsꞌe ̱na̱ꞌmihi ̱santaha nga ka̱ma chá. Nkꞌie nga ndyja saha̱, bꞌa̱ 

ta̱ joya xi nkúhu nku nda̱ chí musu̱ xi kichꞌatse, ndaha tsa kui tsꞌe ̱
ngayjee ̱ni xi tjíhiṉ na̱ꞌmihi.̱ 2 Tjín xi kunntáha̱ ko̱ tjín xi tsꞌín kuenta̱ 
ni xi machjéheṉ. Tu̱nga nkꞌiehé nga bꞌa̱ ku̱iṯsu̱ na̱ꞌmihi ̱nga najmi bꞌa̱ 
ta̱ tsꞌín kꞌúéjñaha, ja nda̱íhi ̱yjoho̱.

3 Bꞌa̱ ta̱ kamatꞌaán ko̱ ñá. Nkꞌie nga najmi kjee̱ yaá Nda̱ Ntia̱̱ná, 
ni xi tsꞌe ̱a̱sunntee ̱tsatéxumaná. Kamaá xi nkúhu musu̱ xi kichꞌatse. 
4 Tu̱nga nkꞌie nga tsichu nis̱tjin xi yꞌéjña Ntia̱̱ná, kitsꞌín nibá Ntíhi.̱ 
Kitsihiṉ nku ta̱chju̱ún ko̱ kisꞌejñanehe ̱kju̱a̱téxumoo̱ nkúhu nga kitsin. 
5 Bꞌa̱ kitsꞌín Ntia̱̱ná tu̱ xi yꞌéchjíntjaihi xu̱ta̱ xi tíjñanehe ̱kju̱a̱téxumoo̱, 
tu̱ xi ko̱ ta̱ ñá Ntia̱̱ná tsꞌií̱n mahaná ntíhi.̱

6 A̱tꞌaha̱ ja ntíhi ̱Ntia̱̱ná mahaná ndꞌa̱i,̱ kui nga Ntia̱̱ná kitsꞌín 
nibáha a̱jin anim̱a̱ná Espiriṯu̱hu̱ Ntíhi,̱ xi: “¡Ji Na̱ꞌmi ic̱hí!”, tsuhu̱ 
Ntia̱̱ná nga nchja̱ko.̱ 7 Kui bꞌa̱ maha ndꞌa̱i ̱ja najmi ta̱ xu̱ta̱ musu̱ 
xi kichꞌatseheni. Ntíhi ̱ní Ntia̱̱ná ji ndꞌa̱i.̱ Ko̱ tu̱ nga̱tꞌaha̱ nga ji 
xi ja ntíhi ̱Ntia̱̱ná, kui nga ta̱ nꞌeḵjáíhiṉ ri ̱ni xi tsjáha̱ ra̱ Ntia̱̱ná 
ntíhi.̱

Bꞌi ̱tsꞌín kitsúya Pablo ̱nkꞌie nga tu̱ bꞌa̱há tu̱ maha̱ 
ni xi títsꞌín xu̱ta̱ niṉku̱ xi tjíntu a̱nte Galacia̱̱

8 Nis̱tjin nkꞌie, nkꞌie nga najmi kjee̱ yo Ntia̱̱ná, nkjin tíkjá ntia̱̱ xi 
najmi Ntia̱̱ná tsatéxumanu̱u. 9 Tu̱nga ndꞌa̱i ̱ja yo Ntia̱̱ná, nkꞌie nga 
kju̱axiẖi Ntia̱̱ níná xi benu̱u. Kui nga, ¿nkú tsꞌín ta̱ tínꞌekꞌótjiyakꞌún 
ngáhanu ni xi najmi tjíhiṉ ngaꞌyún, ni xi najmi chumi ni chjíhi ̱ra̱? 
¿A mjehénu̱u nga ta̱ ku̱a̱téxuma ngáha̱nu̱u ntia̱̱ xi najmi Ntia̱̱ná? 
10 A̱tꞌaha̱ kꞌu̱a̱ nis̱tjin ko̱ sá ko̱ sꞌí ko̱ nú tíyankjún. 11 Tu̱ bꞌa̱há tu̱ mana. 
Kutsa xá tiyahá kitsꞌian a̱jinnu̱u, tjín nga xian.

12 Tíbankinu̱u, já ntsꞌe. Kasꞌeyanu̱u xi nkúhu an. A̱tꞌaha̱ an bi 
ja tjíyana xi nkúhu jun. Najmi bꞌa̱ tíxian tsa a̱tꞌaha̱ tsa tjín ni xi 
kinꞌenú. 13 Xi nkú tsꞌín ja yo, nga tjuhun najmi nda tjínna nkꞌie nga 
ngjikꞌienij̱mínu̱u én nda tsuhu̱ Jesucristo̱. 14 Ko̱ ndaha tsa kju̱a̱sti 
kitsjanu̱u nga̱tꞌaha̱ chꞌin xi kisaténa, tu̱nga najmi chꞌohón tsꞌín 
kichasenú ko̱ ta̱ ndaha najmi kinꞌe tꞌaxínnú. Tu̱ sa ní kinꞌekjáínnú 
xi nkúhu tsa nku ntítsjehe ̱Ntia̱̱ná an, xi nkúhu tsa Cristo̱ Jesu 
kikjin xi kinꞌekjóho̱on. 15 Kui nga, ¿má ngjihi ̱ra̱ ngayjee ̱kju̱a̱tsjo xi 
kisꞌejñajinnu̱u kui nis̱tjin xuꞌbo̱? A̱tꞌaha̱ ka̱ma xínya kixia̱̱ nga santaha 
kama kꞌun kai nga kinꞌesjo tunkun nga kikꞌa̱iṉú kui nis̱tjiu̱n. 16 Kui bꞌa̱ 
maha, ¿a nda̱ kontra̱nu̱uhú an ndꞌa̱i ̱tu̱ nga̱tꞌaha̱ nga tíxinyanu̱u ni xi 
na̱xu̱ tjín?

17 Nda tsꞌín basenu̱u já xi mjehe ̱nga ko̱ kju̱a̱téxumoo̱ chꞌo̱o, tu̱nga 
najmi ngandanu̱u nga bꞌa̱ tíiṉcha tsꞌín. A̱tꞌaha̱ ni xi mje níhi ̱jóo̱ nga 
nꞌe ̱tꞌaxíhií̱n xinkiá̱, tu̱ xi kui jóo̱ nda tsꞌín cha̱seẖeṟu̱u. 18 Nda tjín nga 
nda tsꞌín basehe ̱xinkjín xu̱ta̱. Ñá bi, teheṉte bꞌa̱ nꞌeé̱, najmi tu̱ nku 
nkꞌie nga tíij̱ñajinnu̱u. 19 Mjena jun xi nkúhu tsa ntína̱ mahanu. Nkꞌie 
nga najmi kjee̱ bꞌa̱ tsꞌín sꞌeyanu̱u xi nkú tsꞌín tjíyaha̱ Cristo̱, tíꞌba̱iṉú 
kju̱a̱nim̱a̱ xi nkúhu kju̱a̱nim̱a̱ xi fꞌajin nku ta̱chju̱ún xi tíbꞌéntaha̱ ntí. 
20 ¡Á bꞌa̱ uhun kju̱a̱ nga najmi yo̱ tíij̱ñajihiṉnu̱u ndꞌa̱i ̱tu̱ xi kuinchjako̱ 
sisihiṉnu̱u kai! Najmi ta̱ behena nkú tsꞌinnu̱u, a̱tꞌaha̱ tu̱ bꞌa̱há tu̱ 
mana ni xi tínꞌo.

Bꞌi ̱tsꞌín yꞌéjña chu̱ba̱ya Pablo ̱nga 
tsakúya ni xi yꞌénda Ntia̱̱ná nkꞌie

21 Tꞌinyanú ma, jun xi mjenu̱u nga sꞌej̱ñanenu̱u Kju̱a̱téxuma xi 
kinꞌekjasꞌeheṉ Moise. ¿A najmi kjeẖé nuꞌyó ni xi tjítꞌa yo̱? 22 Bꞌa̱ títsu 
nga jo ntí kisꞌentuhu̱ Abraham, nku xi kitsihiṉ na̱ musu̱ xi kichꞌatse ko̱ 
nku xi kitsihiṉ chju̱úhu̱n. 23 Kitsin ntíhi ̱na̱ musu̱ xi kichꞌatsee ̱a̱tꞌaha 
kikjantuko̱ xinkjín jóo̱, tu̱nga kitsihín ntíhi ̱chju̱úhu̱n Abraham a̱tꞌaha̱ 
Ntia̱̱ná ja bꞌa̱ kitsúhu̱ nga nku ntí tsjáha̱.

24 Ni xi tíxinnu̱u, bꞌi ̱tsꞌín tíjña chu̱ba̱yaná. Nga joo̱ ni xi yꞌéndako̱ 
Ntia̱̱ná xu̱ta̱ xi tsꞌe,̱ kui xi nga joo̱ jminchjíu̱n. Ni xi tjun yꞌénda Ntia̱̱ná 

na̱xi ̱Sinai, kui xi na̱ xi tjuu̱n. Kui xi ꞌmi Agar ko̱ ntíhi ̱no̱, kui xi ma 
xu̱ta̱ musu̱. 25 Na̱ Agar, kui xi na̱xi ̱Sinai xi tíjña a̱nte Arabia̱̱. Kui xi 
nkú joyaha nanki Jerusalen xi tíjña ndꞌa̱i.̱ Xu̱ta̱ musu̱ xi kichꞌatse kui 
ko̱ ntíhi.̱

26 Ni tseṯse ̱xi yꞌénda Ntia̱̱ná, kui xi chju̱úhu̱n Abraham. Kui xi nkú 
joyaha nanki Jerusalen xi tíjña nkꞌa ján. Nda̱íhi ̱yjoho̱ ko̱ ta̱ nda̱íhi ̱
yjoho̱ ntíhi,̱ kui xi ñá. 27 A̱tꞌaha̱ bꞌi ̱tsꞌín tjítꞌa éheṉ Ntia̱̱ná:

Katꞌetsjohi ji ta̱chju̱ún nti ̱xi najmi tjíhiṉ ntí.
Cha̱jnu̱tsin ji xi najmi yai xi nkú tsꞌín nibá chjiṉtiẖi ̱ntí.
A̱tꞌaha̱ ꞌyún sꞌe ̱saha̱ ntí ta̱chju̱ún xi kisꞌejña masen
nga ta̱chju̱ún xi tíjñaha̱ xꞌiṉ.

28 Jun já ntsꞌe, jun xi nkúhu Isaac. Jun xi ntí xi kitsúya títjun 
Ntia̱̱ná nga tsjáha̱ Abraham. 29 Tu̱nga xi nkú kama nkꞌie, bꞌa̱ ta̱ tíma 
ndꞌa̱i.̱ Ntí xi kitsin tu̱ nga̱tꞌaha̱ nga kikjantuko̱ xinkjín jóo̱, kui xi 
kitsjennkí unkie ntí xi kitsin xi nkú tsꞌín mjehe ̱Espiriṯu̱hu̱ Ntia̱̱ná. 
30 Tu̱nga, ¿nkú títsu éheṉ Ntia̱̱ná? Bꞌi ̱títsu: “Tiy̱útjeṉnki na̱ musu̱ xi 
kichꞌatsee ̱ko̱ ntíhi.̱ A̱tꞌaha̱ ntíhi ̱na̱ musu̱ xi kichꞌatsee ̱najmi ka̱ma 
sa̱kútꞌaha̱ ni xi tsꞌií̱nkjáíhiṉ ntíhi ̱chju̱úhu̱n Abraham.” 31 Kui bꞌa̱ 
maha, já ntsꞌe, najmi ntíhi ̱na̱ musu̱ xi kichꞌatsee ̱ñá, ntíhi ̱ní na̱ xi 
nda̱íhi ̱yjoho̱ ñá.

Bꞌi ̱tsꞌín tsakúya Pablo ̱nkꞌie nga Jesucristo̱ kitsꞌín 
nda̱íná kju̱a̱téxuma xi kinꞌekjasꞌeheṉ Moise

5  Cristo̱ kitsꞌín nda̱íná ni xi tíjñanená tu̱ xi ku̱iṉima nda̱íhiná. Kui 
nga ndjá tiṉchahanu ko̱ najmi tu̱ ꞌba̱iṉto tsa tu̱ mí nihí ni xi ta̱ 

kꞌu̱éꞌyún ngáha̱nu̱u.
2 Ta̱sinñjunú. An Pablo̱ bꞌa̱ tíxinnu̱u. Tsa nꞌeṉu̱u ni circuncision, 

najmi sa̱kúnu̱u ni xi mjehe ̱Cristo̱ nga tsjánu̱u. 3 Ta̱ tsꞌinkjꞌáítsjen 
ngáha̱nu̱u nga ngayjee ̱xi nꞌeẖe ̱ni circuncision, kui tjíhin nga 
tsꞌií̱ntjusun ngayjee ̱ni xi tjítꞌa kju̱a̱téxumoo̱. 4 Xi tíbangisjai nga na̱xu̱ 
ku̱ic̱hú ma nginku̱n Ntia̱̱ná tu̱ nga̱tꞌaha̱ nga títsꞌíntjusun kju̱a̱téxumoo̱, 
kui suba suba ngji tꞌaxíhiṉ Cristo̱. Najmi ta̱ tíjñajihin kju̱a̱ndaha̱ 
Ntia̱̱ná. 5 Ñá bi tíjñajinná Espiriṯu̱hu̱ Ntia̱̱ná ko̱ tíchuyáá nga na̱xu̱ 
ku̱ic̱hú maá nginku̱n Ntia̱̱ná tu̱ nga̱tꞌaha̱ nga Cristo̱ sꞌejinná. 6 Nkuhú 
maka̱á Cristo̱ Jesu. Najmi ta̱ chjíhi ̱ra̱ tsa kinꞌená ko̱ tsa najmi kinꞌená 
ni circuncision. Nkꞌie ní sꞌejinná Ntia̱̱ná, kui ní nihi xi chjíhi ̱ra̱ ko̱ kui 
xi bakúyaná xi nkú tsꞌín nꞌetjáá xinkiá̱.

7 Nga tjuhun nda tsꞌín tintsu̱bo̱o, tu̱nga, ¿yá xi yꞌéchꞌonu̱u nga 
najmi ta̱ tínuꞌyáꞌéheṉ ru̱u én xi na̱xu̱ tjín? 8 Én xi tínuꞌyó ndꞌa̱i ̱najmi 
nginku̱n Ntia̱̱ná xi jꞌájinnu̱u nibáha̱ ra̱. 9 Bꞌi ̱tsú xu̱ta̱: “Kutin na̱ꞌyu̱ 
san tsꞌínsanyje na̱ꞌyu̱ niṉku̱o̱n.” 10 Behe ̱kꞌan nginku̱n Ntia̱̱ná nga 
najmi kjꞌa̱í tsꞌín nꞌeṉkjíntakꞌun nga̱tꞌaha̱ ni xi tíxinnu̱u. Tu̱ yáhá ni xi 
títsꞌínndyjajinnu̱u ni xi kisꞌejinnu̱u, Ntia̱̱ná tsꞌií̱nnijéhe.̱

11 Já ntsꞌe, tsa an xi kꞌuenij̱míhina nga tjíhin nga nꞌeẖe ̱ni 
circuncision xu̱ta̱ xi sꞌejihiṉ Jesu, najmi ta̱ kꞌúéma tjeṉki unkiehena 
jóo̱ bꞌa̱. Ko̱ bꞌa̱ tsꞌín najmi iṉcha ka̱ma stihi ̱ra̱ nkꞌie nga kꞌuenij̱míá 
Cristo̱ Jesu xi kꞌientꞌá tꞌa kruu̱. 12 Já xi títsꞌínndyjajinnu̱u, xi mjehe ̱
nga ku̱ic̱hátꞌo yjonintenu̱u nga nꞌeṉu̱u ni circuncision, ¡tu̱ sahá 
katatetꞌayje má nkjúhu̱n ma!

13 Jun já ntsꞌe, Ntia̱̱ná jꞌájinnu̱u tu̱ xi ka̱ma nda̱íhiṉu̱u ntia̱̱ xi najmi 
Ntia̱̱ná, xi tsatéxumanu̱u nkꞌie. Tu̱nga ndaha tsa ja nda̱ínu̱u yjonu̱u, 
najmi tíjña nda̱ínu̱u nga nꞌo̱o ni xi ku̱iṉchja̱ha̱ anim̱a̱nu̱u. Tu̱ sa ní 
tu̱ nga̱tꞌaha̱ kju̱a̱tjo xi tjínnu̱u, bꞌi ̱ngján tis̱iṉko̱o xinkiu̱. 14 A̱tꞌaha̱ 
ngayjee ̱ni xi tjítꞌa kju̱a̱téxumoo̱ nkuhú bichú majihiṉ kju̱a̱téxuma 
xuꞌbi:̱ “Nꞌeṯjóí xu̱ta̱hi ̱xi nkú tsꞌín tjohi yjohi.̱” 15 Tu̱nga tsa ta̱ jun 
tjínko̱nu̱u kju̱a̱sti ko̱ tínꞌeꞌuhu̱un xinkiu̱, chúhu̱n yjonu̱u, a̱tꞌaha̱ kutsa 
ta̱ jun ta̱ mahá nꞌeḵjehenu xinkiu̱.

Bꞌi ̱tsꞌín tsakúya Pablo ̱nkꞌie nga Espiriṯu̱hu̱ 
Ntia̱̱ná tsjániy̱áná xi nkú tsꞌín ku̱iṉtsu̱ba̱á

16 Kui nga bꞌa̱ tíxihiṉnu̱u. Tiṉtsu̱bo̱o xi nkú tsꞌín mjehe ̱Espiriṯu̱hu̱ 
Ntia̱̱ná. Najmi tu̱ nꞌo ni xi tínchja̱ha̱ anim̱a̱nu̱u. 17 A̱tꞌaha̱ ni xi nchja̱ha̱ 
anim̱a̱ná fi kontra̱ha̱ Espiriṯu̱hu̱ Ntia̱̱ná, ko̱ Espiriṯu̱ fi kontra̱ha̱ ni 
xi nchja̱ha̱ anim̱a̱ná. Satékjo nga joo̱, ko̱ tu̱ nga̱tꞌaha̱ nga bꞌa̱ ma 
najmi jun batexumoho̱o yjonu̱u. 18 Tu̱nga tsa Espiriṯu̱hu̱ Ntia̱̱ná 
títsjániy̱ánu̱u, tsuhu̱ ra̱ ma nga najmi tíjñanenu̱u kju̱a̱téxuma xi 
kinꞌekjasꞌeheṉ Moise.

19 Yaha̱ nkꞌie nga ni xi nchja̱ha̱ anim̱a̱ha̱ xu̱ta̱ tsꞌín. Chu̱ba̱ 
fantuko̱hó xinkjín, tsꞌín ni xi si nginku̱n Ntia̱̱ná, najmi chumi nihi 
bꞌéchꞌoho̱ yjoho̱, 20 benkjún ntia̱̱ xi ntsja xu̱ta̱ tsꞌínndaha, tsꞌín tjꞌe, 
fi kontra̱ha̱ xinkjín, bꞌésiko̱ xinkjín, nchiṉi,̱ tsꞌín unkie xinkjín, 
tsꞌínxkíhiṉ xinkjín ni xi tjíhiṉ, kju̱a̱chán bꞌéntje ̱ko̱ xin ma ñjakúko̱ 
xinkjín, 21 ni xi tjíhiṉ xu̱ta̱ xingisoo̱ mjehe,̱ ma chꞌi,̱ ko̱ tu̱ nku 
ngatitsuhún iṉcha mjehe ̱tsꞌií̱n. Ngayjee ̱ni xuꞌbi ̱ko̱ kjꞌa̱í sa ni xi 
nkúhu ni xuꞌbi ̱iṉcha tsꞌín xu̱ta̱ xi tsꞌín ni xi nchja̱ha̱ anim̱a̱ha̱. 
Títsꞌinkjꞌáítsjennu̱u ndꞌa̱i ̱xi nkú nga ta̱ kixinnu̱u nga tjuhun. Xu̱ta̱ xi 
bꞌa̱ tíiṉcha tsꞌín najmi tsuhu̱ ra̱ nga Ntia̱̱ná ku̱a̱téxumaha̱.

22 Tu̱nga Espiriṯu̱hu̱ Ntia̱̱ná bi tsꞌín sꞌená kju̱a̱tjo, kju̱a̱tsjo, kju̱a̱jyu 
ko̱ kju̱a̱tsenta. Tsꞌín ya nga bisinka̱á xinkiá̱, nga nda sꞌeya anim̱a̱ná, 
nga kixi ̱nꞌetjusaán ni xi nda, 23 nga nim̱a̱kju̱a̱ nꞌe maá yjoná, ko̱ nga 
kꞌúéchꞌo su̱ba̱áha̱ yjoná ni xi tjín. Nkꞌie nga nꞌeé̱ ni xuꞌbi,̱ najmi tjín 
kju̱a̱téxuma xi kꞌúéchꞌoná. 24 Ko̱ xu̱ta̱ xi tsꞌe ̱Cristo̱ Jesu ja kingjátꞌa 
kruu̱ anim̱a̱ha̱, anim̱a̱ ngatitsun xi mjehe ̱ko̱ fásihiṉ ni chꞌonkꞌun xi 
tjín a̱sunntee.̱ 25 Tsa Espiriṯu̱hu̱ Ntia̱̱ná tintsu̱ba̱ tíkꞌuhunná ndꞌa̱i,̱ ta̱ 
tjennteheé̱ nga Espiriṯu̱ katsjániy̱áná. 26 Najmi tu̱ nkꞌa nꞌesjeé yjoná. 
Najmi tu̱ nꞌestihií̱ xinkiá̱. Najmi tu̱ kasꞌená kju̱a̱nchiṉi.̱

Bꞌi ̱tsꞌín tsakúya Pablo ̱nkꞌie nga 
tjíhin nga ku̱is̱iṉka̱á xinkiá̱

6  Jun já ntsꞌe, tsa yo nga tjín xi tíjnejin ngatitsun, jun xi ja 
tintsu̱bo̱o xi nkú tsꞌín bakú niy̱áná Espiriṯu̱hu̱ Ntia̱̱ná tis̱iṉko̱o 

nga chjúsíntjeṉ ngáhanu. Cha̱so̱ sisiun ko̱ nim̱a̱kju̱a̱ nꞌes̱jo yjonu̱u nga 
bꞌa̱ nꞌo̱o, tu̱ xi najmi ko̱ ta̱ jun chjútꞌayákꞌuhu̱nnu̱u. 2 Xinkiu̱ xi tífꞌajin 
kju̱a̱nim̱a̱ bꞌi ̱ngján tis̱iṉko̱o. Nkꞌie nga bꞌa̱ nꞌo̱o, kju̱a̱téxumaha̱ Cristo̱ 
tínꞌetjusun.

3 Tsa tjín xi chu̱ba̱ chánka suba kuihí kꞌu̱a̱sje yjoho̱ nkꞌie nga yaha̱ 
nkꞌie nga najmi bꞌa̱ tjín ni xi tíbakú, ta̱ kuihi tíbꞌana̱cha̱ subaha̱ 
yjoho̱. 4 Nga nkúnkáá tjíhin nga cha̱se ̱sisihií̱n tsa bꞌa̱ tjín ni xi tínꞌeé. 
Bꞌa̱ tsꞌín tsjo kꞌúéhená nga̱tꞌaha̱ ni xi tínꞌeé, najmi nga̱tꞌaha̱ ni xi títsꞌín 
kjꞌa̱í xu̱ta̱. 5 A̱tꞌaha̱ nga nkúnkáá chꞌa̱nji chꞌa̱njináá ni xi tínꞌeé.

6 Xi tíbangiya éheṉ Ntia̱̱ná tjíhin nga ku̱a̱kjányako̱ xi tíbakúyaha̱ 
ngayje tíkjá ni xi nda tísakúhu̱.

7 Najmi tu̱ chꞌana̱choo̱ yjonu̱u. Ndaha nku najmi ma tsutonko̱ Ntia̱̱ná. 
A̱tꞌaha̱ ni xi kꞌu̱éntje ̱xu̱ta̱, kui nihi xi sa̱kú ngáha̱ ra̱. 8 Xi títsꞌín ni xi 
nchja̱ha̱ anim̱a̱ha̱, kui xi xi nkú joyaha tsa xujmá xi najmi nda tíbꞌéntje.̱ 
Cha̱n xi kjꞌu̱áya, kui xi ngabayoo̱. Tu̱nga xi títsꞌín ni xi bakúyaha̱ 
Espiriṯu̱hu̱ Ntia̱̱ná, kui xi xi nkú joyaha tsa xujmá xi nda tíbꞌéntje.̱ Cha̱n 
xi kjꞌu̱áya, kui xi kju̱a̱tíkꞌuu̱n. A̱tꞌaha̱ Espiriṯu̱hu̱ Ntia̱̱ná tsꞌií̱nkꞌíéjña tíkꞌun 
síhiṉ. 9 Kui nga najmi tu̱ nꞌekjentaha̱ ra̱á yjoná nga nꞌeé̱ ni xi nda. A̱tꞌaha̱ 
tsa najmi nꞌeḵjeheé̱ takꞌaán, ku̱ic̱hú nis̱tjin nga chjꞌa̱yaá cha̱ha̱n ni xi 
yꞌentjeé̱. 10 Kui bꞌa̱ maha, nda nꞌeẖe ̱ra̱á tu̱ yáhá ni xki ̱xki ̱nga sa̱kúntená 
nga bꞌa̱ nꞌeé̱. Ko ̱ꞌyún nda nꞌe ̱saha̱á já ntsꞌeé xi ta̱ sꞌejihiṉ Ntia̱̱ná.

Bꞌi ̱tsꞌín kitsꞌínkje Pablo ̱xu̱ju̱iṉ
11 An su̱ba̱ su̱ba̱ títsꞌinntúnu̱u. Cha̱so̱o nga xí ihí ntu xi tíbꞌetꞌánu̱u.
12 Xi tíiṉcha tsꞌín kju̱a̱ꞌyúhu̱nnu̱u nga nꞌeṉu̱u ni circuncision, bꞌa̱ 

tíiṉcha tsꞌín a̱tꞌaha̱ mjehe ̱nga nda sku̱eẖe ̱xu̱ta̱. Najmi mjehe ̱nga 
nꞌe ̱unkie, kui nga najmi yꞌénij̱míhi nga nku tutu Cristo̱ xi kisꞌetꞌa 
kruu̱ tsꞌínkꞌanki xu̱ta̱. 13 Ta̱ ndaha já xi nꞌehe ̱ni circuncision najmi 
tsꞌíntjusun ni xi tjítꞌa kju̱a̱téxumoo̱. Ni xi mjehé ra̱ jóo̱ nga nꞌeṉu̱u ni 
circuncision tu̱ xi nkꞌa kꞌu̱a̱sjehe yjoho̱ nkꞌie nga ku̱iṉchja̱nij̱míyaha 
nga kui nga̱tꞌaha̱ tjítꞌaha̱nu̱u kui chu̱bo.̱ 14 An bi, najmi mjena tsa 
nkꞌa kꞌuasjé yjona̱ nga̱tꞌaha̱ ni xi títsꞌian. Nku tutuhú ni xi kitsꞌín Nda̱ 
Ntia̱̱ná Jesucristo̱ tꞌa kruu̱, kui nihi xi bꞌasjé chánkakoẖona yjona̱. 
Tꞌa kruu̱ xuꞌbo̱ kꞌien ni a̱sunnte xi nchja̱na ko̱ an ta̱ tsaya yo̱. 15 Najmi 
chumi ni chjíhi ̱ra̱ tsa kinꞌená ko̱ tsa najmi kinꞌená ni circuncision. 
Ni xi chjí níhi ̱ra̱, nkꞌie nga Ntia̱̱ná kitsꞌín maná xu̱ta̱ tseṯse.̱ 16 Ntia̱̱ná 
katsjáha̱ kju̱a̱jyu ko̱ katasinko̱ ngayjee ̱xu̱ta̱ xi bꞌa̱ tsꞌín tjíntu xi nkú 
tsꞌín títsjániy̱á kju̱a̱téxuma xuꞌbi ̱ko̱ xi kju̱axi ̱nga xu̱ta̱ha̱ Ntia̱̱ná.

17 Ndꞌa̱i ̱tíbꞌaha̱ ra̱ nga najmi ta̱ mjehena tsa tjín xi tsjána kju̱a̱sti. 
A̱tꞌaha̱ yjonintena̱ yjajnu chu̱ba̱ha̱ ni xi kinꞌena. Kui xi tíbakúchji nga 
Jesu títsꞌinxátꞌaha̱.

18 Já ntsꞌe, katsejíhin anim̱a̱nu̱u kju̱a̱ndaha̱ Nda̱ Ntia̱̱ná Jesucristo̱. 
Bꞌa̱ katuma. 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Efes̱o̱

1  An Pablo̱, an xi kama nku nda̱ postru̱hu̱ a Jesucristo̱ a̱tꞌaha̱ 
Ntia̱̱ná bꞌa̱ tsꞌín kama mjehe.̱ Tífaniñanu̱u jun xu̱ta̱ Efes̱o̱ xi 

kikjꞌátsꞌeṉu̱u Ntia̱̱ná, jun xi sꞌejinnu̱u Cristo̱ Jesu.
2 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 

Ntia̱̱ná Jesucristo̱.

Bꞌi ̱tsꞌín tsakúya Pablo ̱kju̱a̱ndaha̱ Ntia̱̱ná
3 Kanꞌetsjoho̱ Ntia̱̱ná xi Ntia̱̱ha̱ ko̱ Na̱ꞌmihi ̱Nda̱ Ntia̱̱ná Jesucristo̱. 

Kui xi kitsꞌín nga a̱jihiṉ Cristo̱ kisakúná ngayje tíkjá ni nda xi nibáha 
ndjio̱̱jmi ján, ni xi tsjáná Espiriṯu̱hu̱. 4 Cristo̱ kitsꞌínchjén nga jꞌájinná 
kintehe ̱ni nga kitsꞌínnda a̱sunntee ̱tu̱ xi kju̱átsꞌeẖeṉá ko̱ tu̱ xi najmi 
sꞌeẖená jé nginku̱n. Tjoho̱ Ntia̱̱ná ñá. 5 Kui nga yꞌénda títjuhun nga 
Jesucristo̱ tsꞌií̱nchjéhen tu̱ xi ntíhi ̱tsichu mahaná. Tsitjusun xi nkú 
tsꞌín kama tsjoho̱ ko̱ kama mjehe.̱ 6 Kui nga kanꞌetsjoho̱ ra̱ Ntia̱̱ná xi 
bakúchji kju̱a̱nda chánkaha̱, kju̱a̱nda xi sakújinná Ntíhi ̱xi tu̱ xí tjohó 
ra̱.

7 Kisaténdzjo jníhi ̱Ntíu̱. Bꞌa̱ tsꞌín kisꞌechjíntjaihi jéná ko̱ 
kinꞌendyjatꞌaná ngatitsunná. Kama xi nkú tjín bichú kju̱a̱chánkaha̱ 
kju̱a̱ndaha̱ Ntia̱̱ná. 8 Kui kju̱a̱ndoo̱ xi tu̱ ni xí kitsjáháná tu̱ xi sꞌeẖená 
ngayje tíkjá kju̱a̱nkjintakꞌun ko̱ tu̱ xi ka̱mankjihinná ni xi tsꞌe.̱ 
9 Yꞌéjña chjiná ni xi kama mjehe ̱nga tsꞌií̱n, xi yꞌéjña ꞌma nis̱tjin nkꞌie. 
Kama tsjoho̱ nga yꞌénda títjun ni xi tsꞌií̱n Cristo̱. 10 Yꞌénda nga nkuhú 
ku̱ic̱húkꞌiekú a̱jihiṉ Cristo̱ ngayjee ̱ni xi tsichuba ndjio̱̱jmi ján ko̱ 
a̱sunntee.̱ Bꞌa̱ ka̱ma nkꞌie nga ja ku̱ic̱hú chu̱ba̱. Tsꞌií̱ntjusun ni xi ja 
yꞌénda.

11 Xi nkú tsꞌín yꞌénda títjun Ntia̱̱ná, bꞌa̱ tsꞌín kitsꞌínchjén Cristo̱ tu̱ 
xi jꞌájihiṉni ̱jiṉ xi ntje ̱judio̱ tjeẖeṉni ̱ko̱ kitsjáni ̱ni xi tsjáha̱ ntíhi.̱ 
Bꞌa̱ kitsꞌín a̱tꞌaha̱ Ntia̱̱ná tsꞌíntjusun ngayjee ̱ni xi bꞌénda. 12 Ko̱ jiṉ 

Xu̱ju̱n xi kitsꞌínkjihi ̱nda̱ postru̱ 
Pablo̱ xu̱ta̱ niṉku̱ Efes̱o̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

kichuyáiẖi ̱ni nda xi sa̱kújinni ̱Cristo̱. Jiṉ tjun bꞌa̱ kinꞌei.̱ Kui nga 
tínꞌetsjoho̱ ra̱ Ntia̱̱ná xi tjíhiṉ kju̱a̱chánka.

13 Jun bi kinuꞌyó ko̱ kisꞌejinnu̱u én xi na̱xu̱ tjín. Kui xi én nda tsuhu̱ 
Jesucristo̱ xi kitsꞌínkꞌankinu̱u. Ko̱ Cristo̱ kitsꞌín nga kinꞌekjóho̱on 
Espiriṯu̱hu̱ Ntia̱̱ná, Espiriṯu̱ xi kitsúya títjun nga tsjá. Bꞌa̱ tsꞌín kisꞌejña 
chjihi nga Ntia̱̱ná tsꞌeṉu̱u. 14 A̱tꞌaha̱ tsjá títjun Espiriṯu̱hu̱ tu̱ xi cha̱ha 
nga nꞌeḵjáíhiṉ ni xi tsjáha̱ ntíhi ̱nkꞌie nga ka̱ma nda̱íyjehe ̱xu̱ta̱ xi ja 
kisꞌechjíntjai. Kui nga kanꞌetsjoho̱ ra̱ Ntia̱̱ná xi tjíhiṉ kju̱a̱chánka.

Bꞌi ̱tsꞌín kinchja̱ntjai Pablo ̱xu̱ta̱ niṉku̱ nanki Efes̱o̱
15 Kui bꞌa̱ maha, nkúhu nga kintꞌe nga sꞌejinnu̱u Nda̱ Ntia̱̱ná Jesu 

ko̱ nga tjonu̱u ngayjee ̱xu̱ta̱ xi tsꞌe ̱Ntia̱̱ná, 16 najmi títsꞌinkjꞌáíya nga 
nchjantjáínu̱u nkꞌie nga nchjaka̱ Ntia̱̱ná ko̱ tsjaha̱ mábꞌa̱chjíhi ̱nga 
nda tímatꞌon. 17 Tíbankihi ̱xi Ntia̱̱ha̱ Nda̱ Ntia̱̱ná Jesucristo̱, Na̱ꞌmi 
xi tjíhiṉ kju̱a̱chánka, nga Espiriṯu̱hu̱ katsjánu̱u kju̱a̱nkjintakꞌun ko̱ 
kꞌu̱éjña chjinu̱u ni xi tsꞌe,̱ tu̱ xi ka̱mankjihiṉnu̱u nkú tjíhiṉ ra̱ nga̱tꞌa 
tsꞌe ̱Ntia̱̱ná.

18 Tíbankihi ̱nga kakjexꞌájin kju̱a̱nkjinkꞌunnu̱u tu̱ xi cha̱hanu 
ni xi tíkuyáha̱ xu̱ta̱ xi Ntia̱̱ná jꞌájihiṉ ko̱ tu̱ xi cha̱hanu xi nkú 
tsꞌín chánka ni xi tsꞌií̱nkjáíhiṉ xu̱ta̱ tsꞌe.̱ 19 Mjena nga cho̱o xi nkú 
tsꞌín chánka tsꞌati ngaꞌyúhu̱n Ntia̱̱ná, ngaꞌyún xi basinkoṉá ñá xi 
sꞌejinná éheṉ. Kui ngaꞌyún xuꞌbo̱ bakúchji ni xi tsꞌín Ntia̱̱ná. 20 Kui xi 
kitsꞌínxájihiṉ Cristo̱ nkꞌie nga Ntia̱̱ná kitsꞌínkjꞌáíyaha̱ ngabayoo̱ ko̱ 
kitsꞌínkꞌíéjñatꞌaha̱ Ntia̱̱ná nkꞌa ján, yo̱ má batéxuma.

21 Kitsjáha̱ a̱nte xi ꞌyún nkꞌa a̱jihiṉ ngayjee ̱xi batéxuma a̱sunntei ̱
ko̱ xi tjíhiṉ xá, xi yankjún, xi nkꞌa tjeṉ ko̱ xi tjíhiṉ tu̱ mí xáhá ni xi 
yankjún. Najmi tu̱ nku nis̱tjin xi kichꞌaá ndꞌa̱i ̱bꞌa̱ tsꞌín nkꞌa tjeṉ, ko̱ 
ní nis̱tjin xi kjꞌu̱a̱í a̱skahan. 22 Ngayjee ̱ni xi tjín a̱ya ntsja Cristo̱ yꞌéya 
Ntia̱̱ná ko̱ yꞌéjña títjun ya Cristo̱ nga ku̱a̱téxumaha̱ ngayjee ̱ni xi tjín 
ngandaha̱ xu̱ta̱ niṉku̱. 23 A̱tꞌaha̱ xu̱ta̱ niṉku̱, kui xi yjonintehe ̱Cristo̱ 
ko̱ Cristo̱ xi tsꞌín nga ka̱ma ndju̱ú tu̱ mí nihí ni. Tsa ni xi najmi tjíhin 
xu̱ta̱ niṉku̱, najmi ma ndju̱ú Cristo̱ kai.

Bꞌi ̱tsꞌín tsakúya Pablo ̱nkꞌie nga nꞌekꞌankiná 
tu̱ nga̱tꞌaha̱ ni xi kitsꞌín Cristo̱

2  Jun bi tu̱ nga̱tꞌaha̱ ngatitsunnu̱u ko̱ jénu̱u xu̱ta̱kꞌien kamo. 2 Nkꞌie 
tintsu̱ba̱jiun jénu̱u xi nkú tsꞌín tíjñaha̱ xu̱ta̱ a̱sunnte xuꞌbi ̱ko̱ xi 

nkú tsꞌín mjehe ̱nda̱ninda kꞌaku̱ xi tjíhiṉ ngaꞌyún a̱jihiṉ séeṉ. Kui xi 
títsꞌínxájihiṉ ndꞌa̱i ̱xu̱ta̱ xi najmi ntꞌéꞌéheṉ Ntia̱̱ná.

3 Ngatenteé bꞌa̱ ta̱ nꞌe tintsu̱ba̱á nis̱tjin nkꞌie xi nkú tsꞌín kinchja̱ha̱ 
anim̱a̱ná a̱sunntee.̱ Kinꞌeé ni xi kama mjehe ̱anim̱a̱ ngatitsunná ko̱ ni 
xi tjínjin kju̱a̱nkjinkꞌunná. Xi nkú kꞌaán nkꞌie, ñá tsuhuná kju̱a̱kjaha̱n 
Ntia̱̱ná xi nkúhu xu̱ta̱ xingisoo.̱ 4 Tu̱nga tu̱ ni xí ma nim̱a̱há ra̱ 

Ntia̱̱ná xu̱ta̱, kui nga ꞌyún kitsꞌíntjohoná. 5 Kui kju̱a̱ha kitsꞌínkꞌíéntu 
tíkꞌunko̱honá Cristo̱ nkꞌie nga ja tsayaha̱á ngatitsunná. Nga̱tꞌaha̱ 
kju̱a̱ndaha̱ tu̱ títsꞌínkꞌankihínu̱u Ntia̱̱ná.

6 Ntia̱̱ná ta̱ ñja kitsꞌínkjꞌáíyakoṉá Cristo̱ ngabaya xi tintsu̱ba̱jián 
kai ko̱ kitsꞌínkꞌíéntukoṉá Cristo̱ ndjio̱̱jmi ján. 7 Bꞌa̱ kitsꞌín tu̱ xi nis̱tjin 
xi nibáha ku̱a̱kúchjihi xi nkú tsꞌín chánka tíjña kju̱a̱ndaha̱, kui xi 
tu̱ xí ndahá, a̱tꞌaha̱ nda tsasená nga̱tꞌaha̱ ni xi kitsꞌín Cristo̱ Jesu. 
8 Nga̱tꞌaha̱ kju̱a̱ndaha̱ Ntia̱̱ná tsꞌankihinu a̱tꞌaha̱ kisꞌejinnu̱u. Ntia̱̱ 
níná tu̱ kitsꞌínkꞌankihínu̱u. Najmi jun manu̱u nꞌo ni xuꞌbi.̱ 9 Najmi 
nga̱tꞌaha̱ ni nda xi kinꞌeé tsꞌankihiná, tsa tu̱ xi bꞌa̱ tsꞌín tjín xi nkꞌa 
kꞌu̱a̱sjehe yjoho.̱ 10 Ntia̱̱ná kitsꞌínndaná. Yꞌéyaná xi nkúhu Cristo̱ 
nga kitsꞌínndaná tu̱ xi nꞌeẖená ni xi nda xi yꞌénda títjun ko̱ tu̱ xi 
ku̱iṉtsu̱ba̱jihinná ni xi ndoo.̱

Bꞌi ̱tsꞌín tsakúya Pablo ̱nkꞌie nga Cristo̱ nkuhú 
ntje ̱kitsꞌín ma xu̱ta̱ judio ̱ko ̱xi najmi judio̱

11 Kui bꞌa̱ maha, jun xi najmi ntje ̱judio̱ kichꞌo nga kitsiun, 
nꞌeḵjꞌáítsjehennu xi nkú nꞌe tintsu̱bo̱o nis̱tjin nkꞌie. Xu̱ta̱ xi najmi 
kinꞌehe ̱ni circuncision kitsúnu̱u xu̱ta̱ xi ntje ̱judio̱ tjeẖeṉ ra̱, a̱tꞌaha̱ 
kui xi tsꞌíhiṉ yjoninintehe ̱ni circuncision. 12 Nꞌeḵjꞌáítsjon nga kui 
nis̱tjiu̱n tintsu̱ba̱ tꞌaxíhu̱un Cristo̱ ko̱ nga najmi ntjeẖe ̱xu̱ta̱ Israel jun. 
Najmi kama tsꞌa̱jun ni xi yꞌéndako̱ títjun Ntia̱̱ná xu̱ta̱ xi tsꞌe,̱ ni xi 
kitsúya títjuhu̱n nga tsjáha̱. Ndaha nku ni xi tsjáha̱ Ntia̱̱ná xu̱ta̱ xi tsꞌe ̱
najmi tíchuyóho̱o nga sa̱kúnu̱u kai. Chu̱ba̱ tintsu̱ba̱nú a̱sunntee ̱nga 
najmi yo Ntia̱̱ná. 13 Kjin tintsu̱bo̱o nis̱tjin nkꞌie, tu̱nga ndꞌa̱i ̱nkuhú ja 
kamako̱o Cristo̱ Jesu ko̱ ja tintsu̱ba̱ tiño tu̱ nga̱tꞌaha̱ jní xi tsaténdzjo 
Cristo̱.

14 Nga̱tꞌaha̱ Cristo̱ tjíhinná kju̱a̱jyu. Kui xi nkuhú ntje ̱kitsꞌín ma xi 
ntje ̱judio̱ tjeẖeṉ ra̱ ko̱ xi najmi ntje ̱judio̱ tjeẖeṉ ra̱. Kikjexuba xjó xi 
yꞌéchjaha̱ xu̱ta̱ nkꞌie tu̱ xi nkuhú ka̱maha. Kikjexín ni xi ngji kontra̱ha̱ 
ra̱ xinkjín xu̱ta̱. Kitsjá yjonintehe ̱15 tu̱ xi yꞌéjña tꞌaxíhin kju̱a̱téxuma 
xi kinꞌekjasꞌeheṉ Moise xi nkjin ni tjítꞌaha̱. Bꞌa̱ tsꞌín nkuhú ntje ̱
tseṯse ̱kitsꞌín maha nga joo̱ ko̱ nkuhú kitsꞌín mako̱ yjoho̱. Kitsꞌín nga 
tsichutꞌáha̱ xinkjín nga nkúnkú. 16 Kꞌientꞌá kruu̱ tu̱ xi nkuhú ntje ̱
tsꞌií̱n maha nga joo̱ ko̱ nga ku̱iṉchja̱ko̱ nda ngáha Ntia̱̱ná. Bꞌa̱ tsꞌín 
kikjexíhin ni xi ngji kontra̱ha̱ ra̱ xinkjín xu̱ta̱.

17 Cristo̱ jꞌai tsjá én nda tsu, kui xi yꞌa kju̱a̱jyu. Bꞌa̱ tsꞌín 
kisakúhu̱nu̱u kju̱a̱jyu jun xi kjin tintsu̱boẖo̱ Ntia̱̱ná nis̱tjin nkꞌie ko̱ ta̱ 
kisakúhu̱ kju̱a̱jyu xi tiña tjíntu. 18 Nga̱tꞌaha̱ Cristo̱ xi ntje ̱judio̱ tjeẖeṉ 
ra̱ ko̱ xi najmi ntje ̱judio̱ tjeẖeṉ ra̱ ma bichútꞌaha̱ Ntia̱̱ná ndꞌa̱i.̱ Nkuhú 
Espiṟiṯu̱hu̱ Ntia̱̱ná xi tsꞌín nga bichútꞌaha̱á.

19 Kui bꞌa̱ maha, najmi ta̱ xu̱ta̱ kjꞌa̱íhinu ko̱ ta̱ ndaha xu̱ta̱ xi 
tjímasún. Ja ní tsichumo ko̱ jun xu̱ta̱ xi tsꞌe ̱Ntia̱̱ná ko̱ nkuhú ja 

 Xu̱ju̱n xi kinꞌekjíhi ̱xu̱ta ̱niṉku̱ Efes̱o̱ 2 

mako̱o xu̱ta̱ xi tjíntunkí nkꞌíéheṉ Ntia̱̱ná. 20 Jun xi nkú joyaha nku 
niꞌya xi tímanda, xi já postru̱ ko̱ já profeta̱ kikꞌatutsꞌiẖiṉ. Tu̱nga 
Jesucristo̱hó kitsjá xáha̱ nga bꞌa̱ iṉcha tsꞌií̱n. 21 Cristo̱ be xi nkú tsꞌín 
ngju̱a̱i ̱niꞌyoo̱. Nkꞌie nga ka̱ma ndju̱ú niꞌyoo̱, nku niṉku̱ xi tsje ka̱maha̱ 
Ntia̱̱ná. 22 Jun xi yꞌaha̱nu̱u Cristo̱ bichúmo niṉku̱ xi má nga tíjñaya 
Espiriṯu̱hu̱ Ntia̱̱ná.

Bꞌi ̱tsꞌín kitsúya Pablo ̱xá xi kikꞌa̱iẖi ̱

3  An Pablo̱ nga̱tꞌaha̱ Cristo̱ Jesu kjíiy̱aꞌyúhunna. Bꞌa̱ tímatꞌan 
tu̱ nga̱tꞌaha̱ ngandanu̱u jun xi najmi ntje ̱judio̱ tjeẖeṉnu̱u. 2 Yo 

nga kikꞌa̱iṉa nga kꞌuenij̱mínu̱u kju̱a̱ndaha̱ Ntia̱̱ná. 3 Tsakúchjina ni 
xi yꞌéjña ꞌma nis̱tjin nkꞌie, xi nkú nga ja ta̱ kuakꞌietꞌánu̱u. 4 Nkꞌie nga 
nꞌey̱o xu̱ju̱iṉ, cho̱o nga be sisian ni xi kisꞌejña ꞌma nga̱tꞌa tsꞌe ̱Cristo̱. 
5 Kui niu̱ xi najmi kikꞌinyaha̱ xu̱ta̱ xi kisꞌe nú chá ján nkꞌie, tu̱nga 
ndꞌa̱i ̱Espiriṯu̱hu Ntia̱̱ná ja tsakúchjihi ̱já postru̱hu̱ ko̱ já profeta̱ha̱ 
Ntia̱̱ná 6 nkꞌie nga xu̱ta̱ xi najmi ntje ̱judio̱ tjeẖeṉ ra̱ ta̱ tsꞌií̱nkjáíhiṉ 
ni xi tsjáha̱ Ntia̱̱ná ntíhi ̱ko̱ ta̱ ku̱ic̱hú ma nku yjonintehe ̱Cristo̱ ko̱ ta̱ 
sa̱kú yaha̱ ni xi kitsúya títjun Ntia̱̱ná nga tsjáha̱ xu̱ta̱ xi tsꞌe.̱ Én nda 
tsuhu̱ Cristo̱ xi bꞌa̱ tsꞌíu̱n.

7 Ntia̱̱ná tu̱ kitsjáhana nga kꞌuenij̱míá én nda tsu xuꞌbi.̱ Kju̱a̱ndaha̱ 
Ntia̱̱ná xi bꞌa̱ kitsꞌíu̱n. Kitsjána xi nkú tsꞌín tjeẖeṉ ra̱ ngaꞌyún 
chánkaha̱. 8 An xi ꞌyún ic̱hí sa a̱jihiṉ ngayjee ̱xu̱ta̱ xi tsꞌe ̱Ntia̱̱ná, 
tu̱nga kikꞌa̱iẖína kju̱a̱ndaha̱ nga tíbꞌenij̱míhi ̱xu̱ta̱ xi najmi ntje ̱judio̱ 
tjeẖeṉ ra̱ kju̱a̱nchiṉáha̱ Cristo̱ xi ndaha nku najmi chꞌa mankjinyjehe.̱ 
9 Tíbꞌejñá chja xi nkú tsꞌín tíbitjusun ni xi yꞌéjña ꞌma Ntia̱̱ná nis̱tjin 
nkꞌie, kui xi kitsꞌínnda ngayjee ̱ni xi tjín. 10 Bꞌa̱ tsꞌín xu̱ta̱ niṉku̱ 
tíbꞌéjña chji ndꞌa̱i ̱xi nkú tjín kju̱a̱nkjinkꞌuhu̱n Ntia̱̱ná, kju̱a̱nkjinkꞌun xi 
kjꞌa̱í kjꞌa̱í tsꞌín yaha̱. Kui ni xuꞌbi ̱tísꞌejña chji nginku̱n xi tjíhiṉ xá ko̱ 
xi tjíhiṉ ngaꞌyún nkꞌa ján.

11 Kui niu̱ xi yꞌénda títjun Ntia̱̱ná nkúhu nis̱tjin nkꞌie ko̱ Nda̱ 
Ntia̱̱ná Jesucristo̱ ja kitsꞌíntjusun niu̱ ndꞌa̱i.̱ 12 A̱tꞌaha̱ nkuhú maka̱á 
Cristo̱ ko̱ a̱tꞌaha̱ sꞌejinná én nda tsuhu̱, kui nga tsuhu̱ ra̱ takꞌaán 
ko̱ najmi binkjaán nga bichúkꞌun tiñaha̱á Ntia̱̱ná. 13 Kui bꞌa̱ maha 
tíbankihiṉu̱u nga najmi tu̱ nꞌekjehe ̱ru̱u takꞌun nga̱tꞌaha̱ nga un 
tíbena ngandanu̱u. Nga̱tꞌaha̱ nga un tíbena, Ntia̱̱ná títsꞌín nga tísꞌejña 
chjinu̱u kju̱a̱chánkaha̱.

Bꞌi ̱tsꞌín kitsúya Pablo ̱xi nkú tsꞌín 
bankintjáí xu̱ta̱ niṉku̱ Efes̱o̱

14 Kui kju̱a̱ha báa̱siṉkúnchꞌihinna nginku̱n Ntia̱̱ Na̱ꞌminá. 15 Kui 
xi bꞌéjña nga sꞌe nga nkúnkú ntje ̱xi tjín ndjio̱̱jmi ján ko̱ a̱sunntee.̱ 
16 Bankihi ̱nga Espiriṯu̱hu̱ Ntia̱̱ná katsjá ngaꞌyúnkoẖoṉu̱u xi nkú tsꞌín 
tíjña kju̱a̱chánka tsjo tjíhiṉ tu̱ xi sꞌeẖe ̱ra̱ ngaꞌyún anim̱a̱nu̱u, 17 ko̱ nga 

 Xu̱ju̱n xi kinꞌekjíhi ̱xu̱ta ̱niṉku̱ Efes̱o̱ 2 , 3 

Cristo̱ katꞌejñajin anim̱a̱nu̱u tu̱ nga̱tꞌaha̱ nga sꞌejinnu̱u. Katji na̱nka̱ 
kja̱ma̱nu̱u a̱jihiṉ kju̱a̱tjoo̱ ko̱ ndjá tiṉchajiun, 18 tu̱ xi bꞌa̱ tsꞌín jun ko̱ 
ngayjee ̱xu̱ta̱ xi tsꞌe ̱Ntia̱̱ná ka̱ma ka̱mankjihiṉnu̱u xi nkú tsꞌín tayá ko̱ 
ndju ko̱ na̱nka̱ ko̱ nkꞌa kju̱a̱tjoho̱ Cristo̱. 19 Mjena nga cho̱o kju̱a̱tjoho̱ 
Cristo̱ tu̱ xi bꞌa̱ tsꞌín katsejín kikjihiṉnu̱u Ntia̱̱ná, ndaha tsa ꞌyún 
chánka sa kju̱a̱tjoho̱ nga ni xi mankjinná.

20 Kanꞌetsjoho̱ Ntia̱̱ná, kui xi tsꞌati ni xi maha̱ tsꞌín nga xi nkúhu 
ni xi binchihií̱ ko̱ tsa xi nkú tsꞌín títsu anim̱a̱ná nga ka̱ma. Bꞌa̱ ma xi 
nkú tsꞌín tíjña ngaꞌyún xi tsꞌe ̱xi títsꞌínxájinná. 21 Katsꞌínkjáíhiṉ Ntia̱̱ná 
kju̱a̱chánka a̱jihiṉ xu̱ta̱ niṉku̱ xi tsꞌe ̱Cristo̱ Jesu. Teheṉte bꞌa̱ katuma 
ko̱ santaha tu̱ nkꞌéhé ni. Johoṉ, bꞌa̱ katuma.

Bꞌi ̱tsꞌín tsakúya Pablo ̱nkꞌie nga 
nkuhú tinchajián Cristo̱

4  Kui bꞌa̱ maha tíbankihiṉu̱u an xi kjíiy̱aꞌyán nga̱tꞌaha̱ Nda̱ 
Ntia̱̱ná. Kixi ̱tankínko̱o yjonu̱u xi nkú tsꞌín tjíhin nga tsꞌií̱n xu̱ta̱ 

xi Ntia̱̱ná jꞌájihiṉ. A̱tꞌaha̱ Ntia̱̱ná jꞌájinnu̱u. 2 Nim̱a̱kju̱a̱ nꞌes̱jo yjonu̱u 
ko̱ nda kasꞌeya anim̱a̱nu̱u. Kasꞌenu̱u kju̱a̱tsenta ko̱ bꞌi ̱ngján nꞌeꞌ̱yún 
takꞌun xinkiu̱. Bꞌa̱ nꞌo̱o tu̱ nga̱tꞌaha̱ kju̱a̱tjo xi tíjñajinnu̱u. 3 Tjen 
ngaꞌyúhu̱un yjonu̱u nga nkuhú katumako̱ teheṉto xinkiu̱ xi nkú tsꞌín 
tsjániy̱ánu̱u Espiriṯu̱hu̱ Ntia̱̱ná ko̱ xi nkú tsꞌín nkuhú tsꞌín manu̱u 
kju̱a̱jyuu̱.

4 Nkuhú maha yjonintehe ̱Cristo̱ ko̱ nkuhú maha Espiriṯu̱hu̱ Ntia̱̱ná 
xi tíjña. Bꞌa̱ ta̱ tsꞌín nkuhú jꞌájinnu̱u Ntia̱̱ná, kui nga nkuhú ni xi 
tíchuyóho̱o. 5 Nkuhú maha Nda̱ Ntia̱̱ xi tíjña. Nkuhú ni xi sꞌejinná 
ko̱ nkuhú Nda̱ Ntia̱̱ná nꞌekjasꞌeheé̱n xu̱ta̱ nga batentáha̱á. 6 Nkuhú 
maha Ntia̱̱ná xi Na̱ꞌminá ngatenteé, kui xi batéxumaha̱, tsꞌínchjén ko̱ 
tíjñajihiṉ ngayjee ̱ni xi tjín.

7 Tu̱nga kinꞌekjáíhín ra̱á kju̱a̱nda nga nkúnkáá. Xi nkú tsꞌín 
kitsꞌíndzjoná Cristo,̱ bꞌa̱ tsꞌín kisakúná. 8 Kui nga bꞌi ̱tsꞌín tjítꞌaha éheṉ 
Ntia̱̱ná:

Ngjinji nkꞌa ján nga ngjiko̱ xi jakjꞌá,
ko̱ tu̱ kitsjáhá ra̱ xu̱ta̱ ni xi nda.

9 ¿Nkú tsuhu̱ ra̱ nga ngjinji? Kui xi tsuhu̱ ra̱ nga tjun ngjijen má 
na̱nka̱ha̱ tꞌanankiu̱. 10 Ko̱ xi ngjijeeṉ, kui xi ta̱ ngjinji má ꞌyún nkꞌaha̱ 
nkꞌa ján tu̱ xi tsꞌií̱ntjusuhun ngayjee ̱ni xi tsichuba.

11 Ko̱ kui kikjin xi kitsjá nga tjín xi ka̱ma já postru̱, ko̱ nga tjín xi 
ka̱ma já profeta̱, ko̱ nga tjín xi kꞌu̱énij̱mí én nda tsuhu̱ Ntia̱̱ná, ko̱ nga 
tjín xi ka̱ma já bastuu̱ ko̱ já maestru̱. 12 Kui kju̱a̱ndoo̱ kikꞌa̱iẖi ̱jóo̱ tu̱ xi 
ku̱a̱kúyaha̱ ra̱ xu̱ta̱ xi tsꞌe ̱Ntia̱̱ná xi nkú tsꞌín ku̱a̱siṉko̱ xinkjín ko̱ tu̱ xi 
bꞌa̱ tsꞌín sa̱kú ngaꞌyúhu̱n ra̱ xu̱ta̱ niṉku̱, kui xi yjonintehe ̱Cristo̱. 13 Bꞌa̱ 
tsꞌín nkuhú sꞌej̱ihinná ko̱ nkuhú cha̱á yáha Ntíhi ̱Ntia̱̱ná. Yo̱hó ni ̱ma 
ku̱ic̱hú maá xi tjíhin nga ku̱ic̱hú maá ko̱ sꞌey̱aná xi nkúhu kui.

14 Nkꞌie nga bꞌa̱ kamoo,̱ najmi sꞌey̱aná xi nkúhu jántí xi ̱xi kjitꞌa 
kjitꞌa kjꞌa̱í tsꞌín sꞌeyaha̱ ko̱ najmi kꞌu̱a̱iṉteé tsa tu̱ mí ni tseṯseẖé xi 
sa̱kúyaná, tsa kui niu̱ xi kjéꞌyúnná nga mjehe ̱kꞌu̱a̱na̱cha̱ná. A̱tꞌaha̱ 
kui niu̱ xi tsꞌínchjén já maña̱ xi ni tsankꞌá bakúya. 15 Tu̱ sa ní én 
xi na̱xu̱ chu̱ba̱á a̱tꞌaha̱ tjoná xiṉkiá̱. Bꞌa̱ tsꞌín sájihinná Cristo,̱ kui 
xi nintaku̱ xu̱ta̱ niṉku̱. 16 Cristo̱ tsꞌín nga ngayjee ̱yjonintee ̱nkuhú 
bichú mako̱ xinkjín ko̱ bꞌaꞌyún sisihiṉ xinkjín ngatentee ̱ni xi tjíhiṉ 
yjonintee.̱ Tsa ngatentee ̱yjonintee ̱tsꞌínxá sisin, ngayjee ̱yjonintee ̱sá 
sisin ko̱ sakú ngaꞌyúhu̱n nga binchajin kju̱a̱tjo.

Bꞌi ̱tsꞌín tsakúya Pablo ̱xi nkú tsꞌín tjíhin 
nga ku̱iṉtsu̱ba̱á nginku̱n Ntia̱̱ná

17 Kui nga bꞌa̱ xíhiṉnu̱u ko̱ ngajoho̱ Nda̱ Ntia̱̱ná bꞌa̱ xíhiṉu̱u 
ma. Najmi bꞌa̱ ta̱ nꞌe bintsu̱ba̱ sahanu xi nkú tsꞌín tjíntu xu̱ta̱ xi 
tjín a̱sunntee,̱ xu̱ta̱ xi ni tiya tsꞌínnkjinkꞌun. 18 Kui xi ja kisꞌejyún 
kju̱a̱nkjintakꞌuhu̱n ko̱ najmi tjíntu tíkꞌun xi nkú tsꞌín tsꞌínkꞌíéntu 
tíkꞌun Ntia̱̱ná xu̱ta̱ xi tsꞌe.̱ A̱tꞌaha̱ ja kitsꞌín ndjá anim̱a̱ha̱ ko̱ najmi ta̱ 
mankjihiṉ ra̱ ni xi tsꞌe ̱Ntia̱̱ná. 19 Ja najmi ta̱ tjíhiṉ ra̱ kju̱a̱suba ko̱ ja 
kitsꞌínkjasꞌeheṉ yjoho̱ ni chꞌonkꞌuu̱n. Najmi ta̱ bꞌéchꞌoho̱ ra̱ yjoho̱ nga 
tsꞌín ngayje tíkjá ni xi chu̱ntí nginku̱n Ntia̱̱ná.

20 Jun bi najmi bꞌa̱ tsu éheṉ Cristo̱ xi tsakuyáiẖi ̱tsa bꞌa̱ no̱o. 
21 A̱tꞌaha̱ ja kinuꞌyó éheṉ Cristo̱ ko̱ tsinchiyó ni xi tsꞌe,̱ ko̱ yo nga 
Jesu tíjñajihiṉ ni xi na̱xu̱ tjín. 22 Najmi bꞌa̱ ta̱ tsꞌín bintsu̱ba̱hanu xi 
nkúhu nkꞌie. Nꞌeḵꞌóntjaiyo anim̱a̱nu̱u. A̱tꞌaha̱ ni xi kama mjenu̱u 
nkꞌie tsꞌana̱cha̱ha̱ ko̱ kitsꞌínkatsúhu̱n. 23 Tjíhin nga nꞌe ̱tseṯse ̱ngáhanu 
anim̱a̱nu̱u ko̱ kju̱a̱nkjintakꞌunnu̱u. 24 Nꞌe ̱tseṯso̱o yjonu̱u, a̱tꞌaha̱ Ntia̱̱ná 
kitsꞌínnda tseṯse ̱ngáha anim̱a̱nu̱u. Xi nkú tsꞌín tjíyaha̱ nga kixi ̱ko̱ je, 
bꞌa̱ kitsꞌínkꞌíé.

25 Kui bꞌa̱ maha, najmi ta̱ chꞌana̱cha̱ha̱ ru̱u xinkiu̱. Najmi tu̱ én 
tsankꞌá chubo, a̱tꞌaha̱ nkuhú yjoninte mahaná ngatenteé.

26 Nkꞌie nga tíma kjannu̱u, najmi tu̱ ngatitsun nꞌo. Najmi tu̱ 
bintsu̱ba̱ kjon nku nis̱tjin tantoo̱. 27 Najmi tu̱ ꞌba̱iṉtoho̱o nda̱nindoo̱.

28 Xi ndyjé tsꞌín nkꞌie, najmi bꞌa̱ ta̱ katsꞌíhin. Katsꞌínxá ní 
ko̱ katsꞌínchjén ntsja nga katsꞌín ni xi nda, tu̱ xi bꞌa̱ tsꞌín ka̱ma 
ku̱a̱siṉkoẖo xu̱ta̱ xi machjéheṉ ra̱ tsa mí nihi.

29 Ndaha nku én chꞌon tsu najmi tu̱ ku̱iṯju tsu̱ꞌbo. Én xi nda ní 
chu̱bo, én xi tsjá ngaꞌyúhu̱n xu̱ta̱, tu̱ xi nda ka̱matꞌaihin xu̱ta̱ xi 
ku̱iṉtꞌé énnu̱u. 30 Najmi tu̱ ni xi tsꞌií̱nꞌuhu̱n Espiriṯu̱hu̱ Ntia̱̱ná nꞌo. 
A̱tꞌaha̱ kui xi kikꞌa̱iṉu̱u tu̱ xi cha̱ha nga jun xi xu̱ta̱ xi tsꞌe ̱Ntia̱̱ná nkꞌie 
nga ku̱ic̱hú nis̱tjin nga ku̱iṯjusun nga ka̱ma nda̱í kikjinnu̱u.

31 Tic̱hꞌonsjo̱o ngayjee ̱ni chꞌonkꞌun xi tjíntujín anim̱a̱nu̱u, 
kju̱a̱kjooṉ ko̱ kju̱a̱stintoo̱. Najmi tu̱ chꞌíya kjon, ko̱ najmi tu̱ chꞌon 
ꞌmihiu̱ xinkiu̱, ko̱ najmi tu̱ nga̱tꞌaha̱ tu̱ mí nihí ni nꞌe ̱uncho xinkiu̱. 

32 Nda ní cha̱so̱ho̱ xinkiu̱ ko̱ cha̱seṉim̱oẖo̱ xinkiu̱. Nꞌe ̱ndyjatꞌoho̱o 
xinkiu̱ xi nkú tsꞌín kisakújinnu̱u kju̱a̱nꞌendyjatꞌa a̱jihiṉ Cristo̱.

Bꞌi ̱tsꞌín tsakúya Pablo ̱nkꞌie nga ñá xi ntíhi ̱Ntia̱̱ná

5  Ntí tjoho̱ Ntia̱̱ná jun, kui nga bꞌa̱ ta̱ nꞌeẖenu xi nkú tsꞌín Ntia̱̱ná. 
2 Xi nkú tsꞌín yꞌejñajin kju̱a̱tjo Cristo̱ nga kitsꞌíntjoná, bꞌa̱ tsꞌín 

tiṉtsu̱ba̱jiun kju̱a̱tjo. Kui xi kitsjá yjoho̱ nga kꞌienntjáíhiná. Kui xi 
kama nku chje ̱sinjne ̱xi kinꞌekjasꞌeheṉ Ntia̱̱ná.

3 Ja kikjꞌátsꞌeṉu̱u Ntia̱̱ná. Kui nga ta̱ santaha najmi tjíhin nga 
chu̱banij̱míyahanu xi nkú tsꞌín chu̱ba̱ fantuko̱hó xinkjín xu̱ta̱ xi tjín, 
ko̱ tsa tu̱ mí nihí ni xi chu̱ntí nginku̱n Ntia̱̱ná, ko̱ tsa kjúásihu̱un ni xi 
tjíhiṉ xu̱ta̱ xingisoo.̱ 4 Ko̱ najmi tu̱ chubo én xi najmi nda tsu, ko̱ tsa 
én ton chꞌon tsu, ko̱ tsa nku én xi najmi nda fane, a̱tꞌaha̱ najmi chumi 
ni chjíhi ̱ra̱ ni xuꞌbo̱. Tu̱ sa ní én xi tsjáha̱ mábꞌa̱chjíhi ̱Ntia̱̱ná chu̱bo. 
5 A̱tꞌaha̱ ja yo nga xi chu̱ba̱ fantuko̱hó xinkjín, ko̱ xi tsꞌín ni xi chu̱ntí 
nginku̱n Ntia̱̱ná, ko̱ xi fásihiṉ ni xi tjíhiṉ xu̱ta̱ xingisoo,̱ kui xi najmi 
tsuhu̱ ra̱ nga Cristo̱ ko̱ Ntia̱̱ná ku̱a̱téxumaha̱. Xi tífásihiṉ ni xi tjíhiṉ 
xu̱ta̱ xingisoo,̱ kui xi kjꞌa̱í ntia̱̱ tjeṉnki.

6 Najmi tu̱ ꞌba̱iṉto tsa tjín xi kꞌu̱a̱na̱cha̱koṉu̱u nku én tiya, a̱tꞌaha̱ 
nga̱tꞌaha̱ ni xuꞌbi ̱kju̱a̱kjaha̱n Ntia̱̱ná nibánehe ̱ra̱ xu̱ta̱ xi najmi 
ntꞌéꞌéheṉ. 7 Kui nga najmi tu̱ jun nꞌengujihiṉ ru̱u yjonu̱u xu̱ta̱ xi bꞌa̱ 
tíiṉcha tsꞌín.

8 A̱tꞌaha̱ nis̱tjin nkꞌie má jyuu̱n tintsu̱bo̱o, tu̱nga ndꞌa̱i ̱ja 
má ndzjeeṉ tintsu̱bo̱o nga nkuhú mako̱o Nda̱ Ntia̱̱ná. Kui nga 
tiṉtsu̱ba̱hanu xi nkú tsꞌín tjíhin nga kꞌúéntu xi tjíntu má ndzjeeṉ. 
9 Nꞌo̱o ni xi nda ko̱ na̱xu̱ ko̱ kixi,̱ a̱tꞌaha̱ kui niu̱ xi bakúchji nga má 
ndzjeeṉ tjeẖeṉná. 10 Tiṉchísjo má nihi xi sasíhiṉ Ntia̱̱ná. 11 Ndaha̱chí 
najmi tu̱ nꞌo ni xi najmi chumi ni chjíhi ̱ra̱, ni xi tsꞌín xu̱ta̱ xi tsꞌe ̱má 
jyuu̱n. Tu̱ sa ní tꞌej̱ñachiu nga najmi nda niu̱.

12 A̱tꞌaha̱ tu̱ ñáhá xí subahá maná nga nꞌekjáá ni xi tsꞌínꞌma xu̱ta̱ 
xuꞌbo̱. 13 Tu̱nga ma chjihí ngayjee ̱ni xi tjín nkꞌie nga sꞌentuchjí má 
ndzjeeṉ, 14 a̱tꞌaha̱ ndꞌíu̱ bꞌéjña chji tu̱ mí nihí ni. Kui nga bꞌa̱ tsꞌín tjítꞌa:

Nꞌeḵjꞌáíhi ̱yjohi,̱ ji xi kisufei.
Tis̱íntjei̱ṉ a̱jihiṉ xu̱ta̱kꞌieṉ.
Tsa bꞌa̱ nꞌei̱,̱ Cristo̱ tsꞌií̱n ndzjehin.

15 Kui bꞌa̱ maha, nda nda cha̱seẖenu xi nkú nꞌe ku̱iṉtsu̱bo̱o. Najmi 
tu̱ ni xi tsꞌín xu̱ta̱ stjeṉ nꞌo. Nꞌe ̱nínú xi nkú tsꞌín xu̱ta̱ nkjinkꞌun. 
16 Nꞌo̱o ni xi nda tu̱ mí chu̱ba̱há ni nga sa̱kúntenu̱u nga bꞌa̱ nꞌo̱o, 
a̱tꞌaha̱ chꞌon chun nis̱tjin xi kichꞌaá ndꞌa̱i.̱ 17 Kui nga najmi tu̱ nchiṉi 
nꞌesjehenu yjonu̱u. Katumankjin nínu̱u mí nihi xi mjehe ̱Nda̱ Ntia̱̱ná 
nga nꞌo̱o.

18 Najmi tu̱ nꞌe chꞌiu̱, a̱tꞌaha̱ kui niu̱ xi tsꞌín nga nꞌeé tu̱ mí nihí ni. 
Tu̱ sa ní Espiriṯu̱hu̱ Ntia̱̱ná katsejíhiṉnu̱u. 19 Salmo̱ ko̱ soho̱n niṉku̱ 

chu̱banij̱míyakoẖonu xinkiu̱ ko̱ só xi nkú tsꞌín ku̱a̱kúyanu̱u Espiriṯu̱hu̱ 
Ntia̱̱ná. Ngayjehe anim̱a̱nu̱u só ko̱ nꞌeṯsjoho̱o Nda̱ Ntia̱̱ná. 20 Tu̱ mí 
kju̱a̱há ni teheṉte tjoho̱on mábꞌa̱chjíhi ̱Ntia̱̱ Na̱ꞌminá. Bꞌa̱ nꞌo̱o a̱tꞌaha̱ 
Nda̱ Ntia̱̱ná Jesucristo̱ tsꞌeṉu̱u.

Bꞌi ̱tsꞌín tsakúya Pablo ̱xi nkú tsꞌín 
kꞌúéntuko̱ xinkjín xu̱ta̱

21 Cha̱nkjún xinkiu̱ a̱tꞌaha̱ Cristo̱ tíyankjún. 22 Jun xi tíꞌminu̱u 
chju̱ún, cha̱nkjún xꞌiṉnu̱u. Bꞌa̱ nꞌo̱o xi nkú tsꞌín tíyankjún Nda̱ Ntia̱̱ná. 
23 A̱tꞌaha̱ xi tíꞌmi xꞌiṉ, kui xi síjña títjuhu̱n chju̱úhu̱n xi nkú ta̱ tsꞌín 
Cristo̱ síjña títjuhu̱n xu̱ta̱ niṉku̱. Xu̱ta̱ niṉku̱ kui xi yjonintehe ̱Cristo̱, 
ko̱ Cristo̱ kui xi kitsꞌínkꞌankihi.̱ 24 Xi nkú tsꞌín xu̱ta̱ niṉku̱ benkjún 
Cristo̱, bꞌa̱ ta̱ tsꞌín xi tíꞌmi chju̱ún tu̱ nkjéhé ni katenkjún xꞌiẖiṉ.

25 Ko̱ jun xi tíꞌminu̱u xꞌiṉ, nꞌeṯjó chju̱únnu̱u xi nkú tsꞌín Cristo̱ 
kitsꞌíntjo xu̱ta̱ niṉku̱ ko̱ kitsjá yjoho̱ ngandaha̱. 26 Bꞌa̱ kitsꞌín tu̱ xi 
kikjꞌátsꞌeẖe. Éheṉ kitsꞌín jekoẖo ko̱ ntánijua tsanéjnuko̱ho 27 tu̱ xi ja 
tjíhiṉ ra̱ kju̱a̱chánka xu̱ta̱ niṉku̱ nkꞌie nga ku̱ic̱hú nginku̱n. Najmi 
sꞌeẖe ̱ni chu̱ntí, najmi chꞌon kꞌúé, ko̱ najmi sꞌeẖe ̱tsa mí nihi. Mje níhi ̱
Cristo̱ nga je ko̱ nga nda kikjin ka̱ma xu̱ta̱ niṉku̱.

28 Bꞌa̱ ta̱ tsꞌín xi tíꞌmi xꞌiṉ tjíhin nga tsꞌií̱ntjo chju̱úhu̱n. Katsꞌíntjo 
xi nkú tsꞌín tjoho̱ yjonintehe.̱ Xi tjoho̱ chju̱úhu̱n, kui xi tjoho̱ yjoho̱. 
29 A̱tꞌaha̱ najmi tjín xi unkie yjonintehe.̱ Tsjá níhi ̱nichine ko̱ kuhu̱n 
xi nkú nga tsꞌíhiṉ Cristo̱ xu̱ta̱ niṉku̱. 30 A̱tꞌaha̱ ta̱ yjonintehe ̱Cristo̱ 
tintsu̱ba̱jián.

31 Bꞌi ̱tsꞌín tjítꞌa: “Kui nga nku nda̱ kꞌu̱éjñaha xi cháha̱ nga 
kꞌúéjñako̱ chju̱úhu̱n ko̱ nkuhú yjoninte ku̱ic̱hú ma nga joo̱.” 32 ꞌYún 
na̱nka̱ ni xuꞌbi,̱ tu̱nga nkꞌiehé nga nchjanij̱míya Cristo̱ ko̱ xu̱ta̱ niṉku̱ 
tsꞌinchjén niu̱. 33 Jun tjíhin nga nꞌeṯjó chju̱únnu̱u xi nkú tsꞌín tjonu̱u 
yjonu̱u. Ko̱ xi tíꞌmi chju̱ún katenkjún xꞌiẖiṉ.

6  Ko̱ jun xi tíꞌminu̱u ntí, tiṉúꞌyáꞌóho̱on xi chánu̱u a̱tꞌaha̱ Nda̱ 
Ntia̱̱ná sꞌejinnu̱u. A̱tꞌaha̱ kui niu̱ xi nda tjín nginku̱n Ntia̱̱ná. 

2 A̱jihiṉ kju̱a̱téxuma xi kinꞌekjasꞌeheṉ Moise kui kju̱a̱téxuma xuꞌbi ̱xi 
tjun títsuya ni xi Ntia̱̱ná tsjáha̱ xi ku̱iṉtꞌéꞌéheṉ. Bꞌa̱ títsu: “Cha̱nkjúín 
na̱ꞌmihi ̱ko̱ na̱ahi ̱3 tu̱ xi nda ka̱matꞌaihinni ko̱ tse nis̱tjin ka̱maha ri 
nga ku̱iṉchin a̱sunntee.̱”

4 Ko̱ jun xi tíꞌminu̱u na̱ꞌmi, najmi tu̱ chu̱ba̱ kjan nꞌeko̱o ntínu̱u. Tu̱ 
sa ní tjen niy̱óho̱o nga nꞌec̱hó ko̱ ta̱kúyoho̱o ni xi tsꞌe ̱Ntia̱̱ná.

5 Ko̱ jun xi tíꞌminu̱u xu̱ta̱ musu̱ xi kichꞌatse, tiṉúꞌyáꞌóho̱on xi já 
ntia̱̱nu̱u ei̱ ̱a̱sunntei.̱ Cha̱nkjún ko̱ tiṉkjún ko̱ ngayjehe anim̱a̱nu̱u 
tiṉúꞌyáꞌóho̱on, xi nkú joyaha tsa Cristo̱ tínuꞌyáꞌóho̱on. 6 Najmi tu̱ nku 
nkꞌie nga tíbasenu̱u nga bꞌa̱ nꞌo̱o, tsa tu̱ xi bꞌa̱ tsꞌín nda sku̱eẖeṉu̱u. 
Nꞌe ̱nínú xi nkúhu xu̱ta̱ musu̱ xi Cristo̱ tsꞌatse. Ngayjehe anim̱a̱nu̱u 
nꞌo̱o ni xi mjehe ̱Ntia̱̱ná. 7 Nkꞌie nga tínꞌo nku xá, ngayjehe kꞌun bꞌa̱ 

no̱o. Bꞌa̱ no̱o xi nkúhu tsa nku xáha̱ Nda̱ Ntia̱̱ná tínꞌo. 8 A̱tꞌaha̱ yo 
nga Ntia̱̱ná tsjá ngajoya ngáha̱ ra̱ ni xi nda kitsꞌín nga nkúnkú xu̱ta̱, 
ndaha tsa musu̱ xi kichꞌatse ko̱ ndaha tsa xi nda̱íhi ̱yjoho̱.

9 Jun xi tíꞌminu̱u já ntia̱̱, bꞌa̱ ta̱ nꞌo̱o xi nkú nga tíxihiṉ xu̱ta̱ musu̱. 
Najmi tu̱ binchankjúhu̱un. Ja yo nga nkuhú maha Nda̱ Ntia̱̱nu̱u xi 
tíjña ndjio̱̱jmi ján ko̱ nga kui xi najmi ngabi tsꞌín a̱jihiṉ xu̱ta̱.

Bꞌi ̱tsꞌín tsakúya Pablo ̱xi nkú tsꞌín kꞌúéndaá yjoná
tu̱ xi najmi tsꞌií̱n ngana̱ha̱ná nda̱nindoo̱

10 Ni xi fekuhu xi xínnu̱u, kasakúnu̱u ngaꞌyún a̱jihiṉ ngaꞌyún 
chánkaha̱ Nda̱ Ntia̱̱ná. 11 Xi nkú joyaha já jun xi bꞌénda yjoho̱ nga 
kján, bꞌa̱ tsꞌín nꞌec̱hꞌokoẖonu yjonu̱u ni xi tsjáná Ntia̱̱ná, tu̱ xi ndjá 
ka̱ma ku̱iṉchahanu nga kuankín kontro̱ho̱ kju̱a̱maña̱ha̱ nda̱nindoo̱.

12 A̱tꞌaha̱ najmi xu̱ta̱ a̱sunnte tíbixkjanka̱á. Xi tjín níhi ̱ngaꞌyún 
tíbixkjanka̱á, xi nkꞌa xáha̱, xi batéxuma a̱sunnte ngatitsun xuꞌbi.̱ Kui 
xi jáninda chꞌonkꞌun ṉkjún xi tjín nkꞌa ján. 13 Kui nga tꞌendahanu 
yjonu̱u xi nkú joyaha já jun xi Ntia̱̱ná kitsjáyjehe ̱ni xi tsꞌií̱nchꞌokoẖo̱ 
ra̱ yjoho̱, tu̱ xi ku̱ic̱húkju̱a̱ha̱nu̱u nkꞌie nga ku̱ic̱hú nis̱tjin xi ndjá niḇa. 
Ko̱ nga ja tjínda sisinnu̱u yjonu̱u, ndjá tiṉcho.

14 Kui bꞌa̱ maha, ndjá tiṉchahanu. Ni xi yꞌéjña Ntia̱̱ná ko̱ ni 
xi na̱xu̱ nginku̱n, kui xi nꞌec̱hꞌokoẖonu yjonu̱u xi nkúhu já jun xi 
tsꞌínchꞌoho̱ yjoho̱. 15 Tꞌendo yjonu̱u nga tꞌenij̱míú én nda tsu xi tsuya 
kju̱a̱jyuhu̱ Ntia̱̱ná. 16 Machjéheṉ nga nꞌe ̱sꞌejiun Ntia̱̱ná, tu̱ xi najmi 
tjín xi nkú tsꞌín tsꞌií̱nꞌuhu̱nnu̱u nda̱nindoo̱. 17 Tꞌejin takꞌun nga Ntia̱̱ná 
kitsꞌínkꞌankinu̱u. Chjúbó éheṉ, kui xi kitsjánu̱u Espiriṯu̱hu̱ Ntia̱̱ná tu̱ xi 
ku̱is̱iṉkoḵoẖonu yjonu̱u.

18 Teheṉte chu̱bako̱o Ntia̱̱ná xi nkú tsꞌín tsjániy̱ánu̱u Espiriṯu̱hu̱. 
Chu̱bako̱o ko̱ tiṉchíhu̱u ni xi machjénnu̱u. Tiṉtsu̱ba̱ ndo ko̱ najmi 
tu̱ nꞌekjioho̱o takꞌun nga chu̱bantjo ngayjee ̱xu̱ta̱ xi tsꞌe ̱Ntia̱̱ná. 
19 Ko̱ ta̱ chu̱bantjainú nkꞌie nga chu̱bako̱o Ntia̱̱ná, tu̱ xi tsjáhana én 
xi kuinchja, tu̱ xi ndjá kuinchjahana nga kꞌuenij̱míá ni xi kisꞌejña 
ꞌma nis̱tjin nkꞌie, xi ja tíbꞌéjña chji én nda tsuhu̱ Ntia̱̱ná ndꞌa̱i.̱ 20 Kui 
nga̱tꞌaha̱ éeṉ kjíiy̱aꞌyúhunna an xi tsúꞌba̱ ngajoho̱ Nda̱ Ntia̱̱ná. 
Chu̱bantjainú nginku̱n Ntia̱̱ná tu̱ xi kuinchjahana xi nkú tsꞌín tjíhin 
nga kuinchja ko̱ tu̱ xi najmi tsankjuhunna.

Bꞌi ̱tsꞌín kitsꞌínkje Pablo ̱xu̱ju̱iṉ
21 Ngatentee ̱ni xi tímatꞌan ko̱ ni xi títsꞌian ku̱iṯsu̱yanu̱u Tikiḵo,̱ 

nda̱ ntsꞌeé xi tjona ko̱ xi kixi ̱títsꞌínxátꞌaha̱ Nda̱ Ntia̱̱ná. 22 Kui kju̱a̱ha 
títsꞌinkjíseheṉu̱u tu̱ xi cha̱hanu nkú tsꞌín tintsu̱ba̱i ̱ko̱ tu̱ xi tsjá 
ngaꞌyúhu̱n ra̱ anim̱a̱nu̱u.

23 Ntia̱̱ Na̱ꞌminá ko̱ Nda̱ Ntia̱̱ná Jesucristo̱ katsjáha̱ já ntsꞌeé 
kju̱a̱jyu ko̱ kju̱a̱tjo, ko̱ katꞌéyaha̱ nga ꞌyún sꞌej̱ihiṉ. 24 Kju̱a̱ndaha̱ 

Ntia̱̱ná kasꞌehe ̱ngatentee ̱xi tjoho̱ Nda̱ Ntia̱̱ná Jesucristo̱, kju̱a̱tjo xi 
najmi maha̱ feya. 

Bꞌi ̱tsꞌín kikjaniñaha̱ Pablo ̱xu̱ta̱ niṉku̱ xi tjín nanki Filipo̱

1  An Pablo̱ ko ̱Timoteo,̱ jiṉ xi tínꞌexátꞌaiẖi ̱Jesucristo̱. Ngayjee ̱jun xi 
tintsu̱boo̱ nanki Filipo,̱ jun xi kikjꞌátsꞌeṉu̱u Jesucristo̱ tísuniñaiẖi ̱ko ̱ta̱ 

tísuniñaiẖi ̱já xi basehe ̱xu̱ta̱ niṉku̱ ko ̱já xi ta̱ tjíhiṉ xá.
2 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 

Ntia̱̱ná Jesucristo̱.

Bꞌi ̱tsꞌín kitsúya Pablo ̱xi nkú tsꞌín 
nchja̱ntjai xu̱ta̱ niṉku̱ Filipo̱

3 Tsjaha̱ mábꞌa̱chjíhi ̱Ntia̱̱ná xki ̱nga fꞌáítsjenna jun. 4 Xki nga 
nchjaka̱ Ntia̱̱ná nchjantjáínu̱u ngatentoo̱. Tsjo mana nga bꞌa̱ tsꞌian 
5 a̱tꞌaha̱ nkuhú maka̱á xinkiá̱ nga tínꞌexátꞌaha̱á én nda tsuhu̱ 
Jesucristo̱. Bꞌaha̱ ra̱ nis̱tjin nga tjun tsichujinnu̱u éeṉ ko̱ santaha 
ndꞌa̱i.̱ 6 Behe ̱kꞌan nga xi kikꞌatutsꞌiẖiṉ ni xi nda a̱jinnu̱u, kui xi tu̱ nku 
ngju̱a̱iḵoṉdjuhú santaha nis̱tjin nga kjꞌu̱a̱í ngáha Jesucristo.̱

7 A̱jin anim̱a̱na̱ tintsu̱ba̱jiun, kui nga fꞌáítsjehenna jun. Xian 
nga nda tsꞌian nga fꞌáítsjenna jun a̱tꞌaha̱ nkuhú kju̱a̱ndaha̱ Ntia̱̱ná 
tísakúná jun ko̱ an, ndaha tsa nu̱ba̱yá kjíiy̱aꞌyán ko̱ ndaha tsa 
nginku̱n já tjíxóo̱ tíxinya chichꞌan én nda tsuhu̱ Jesucristo̱ ko̱ tíbꞌejñá 
chja nga najmi én tiya niu̱. 8 Ntia̱̱ná be xi nkú tsꞌín mjena jun. 
Kju̱a̱tjoho̱ Jesucristo̱ xi tíjñajinna, kui xi tjoko̱hoṉu̱u.

9 Nkꞌie nga nchjantjáínu̱u, bankihi ̱Ntia̱̱ná nga ꞌyún kasaá sa kju̱a̱tjo xi 
tjínnu̱u, ko̱ nga ꞌyún kasꞌenu̱u kju̱a̱nkjintakꞌun, ko̱ nga kixi ̱ka̱mankjinnu̱u ni 
xi tsꞌe ̱Ntia̱̱ná. 10 Bꞌa̱ tsꞌín ka̱ma chjꞌa̱jihinnu má nihi xi kju̱axi ̱nga nda tu̱ xi je 
ku̱iṉtsu̱ba̱hanu ko ̱najmi sꞌe ̱ni xi nꞌeṉijéheṉu̱u nis̱tjin nga kjꞌu̱a̱í ngáha Cristo.̱ 
11 Kui nis̱tjiu̱n ku̱a̱kuchjíú nkjin tíkjá ni xi na̱xu̱ kinꞌo, xi kitsjánu̱u Jesucristo̱ 
nga nꞌoo̱ tu̱ xi sꞌej̱ña chjihi kju̱a̱chánkaha̱ Ntia̱̱ná ko̱ nꞌeṯsjoho̱ ra̱.

Bꞌi ̱tsꞌín kitsúya Pablo ̱nga 
ngandaha̱ tíma ni xi tífꞌajin

12 Mjena nga cho̱o, já ntsꞌe, nga ni xi tímatꞌan ei̱,̱ kui xi tu̱ sahá 
títsꞌín nga tífindju én nda tsuhu̱ Jesucristo̱. 13 A̱tꞌaha̱ tíbe ngayjee ̱

Xu̱ju̱n xi kitsꞌínkjihi ̱nda̱ postru̱ 

já juhu̱n nda̱ títjuu̱n ko̱ ngayjee ̱xu̱ta̱ xingisoo̱ nga nga̱tꞌaha̱ Cristo̱ 
kjíiy̱aꞌyúhunna. 14 Tu̱ nga̱tꞌaha̱ nga kjíiy̱aꞌyán, nkjin já ntsꞌeé ꞌyún 
tíiṉcha ma ꞌyún kꞌun Nda̱ Ntia̱̱ná ko̱ tíiṉcha ma kꞌun tíbꞌénij̱mí éheṉ.

15 Kju̱axi ̱nga tjín xi tíbꞌénij̱mí ni xi kitsꞌín Cristo̱ a̱tꞌaha̱ tíma 
xintakꞌun ko̱ mjehe ̱nga tsꞌií̱n ngana̱. Tu̱nga tjíhín ngá xi ngayjehe 
anim̱a̱ha̱ tíbꞌénij̱mí. 16 Xi tíma xintakꞌun, kui xi tíiṉcha bꞌénij̱mí Cristo̱ 
a̱tꞌaha̱ ngandaha̱ tíiṉcha bangisjai. Najmi kju̱axiẖi ̱nga bꞌa̱ tíiṉcha 
tsꞌín. Ni xi iṉcha mje níhi ̱nkꞌie nga tu̱ sahá ꞌyún sa̱kúna kju̱a̱nim̱a̱ 
nkꞌie nga kjíiy̱aꞌyán. 17 Tu̱nga máha xu̱ta̱ xingisoo,̱ tíiṉcha bꞌénij̱mí 
Cristo̱ a̱tꞌaha̱ tjíhiṉ ku̱a̱tjo. Be nga kjíiy̱a ei̱ ̱tu̱ xi xínya chichꞌihinna én 
nda tsuhu̱ Ntia̱̱ná nginku̱n já tjíxóo̱.

18 Tu̱nga najmi chumi ni tsꞌiẖín ra̱. Ndaha tsa najmi kju̱axiẖi ̱ko̱ 
ndaha tsa ngayjehe kꞌun nga tíiṉcha bꞌénij̱mí, xi tu̱ ja ní tísꞌenij̱míhi 
ni xi kitsꞌín Cristo̱ ko̱ kui niu̱ xi tsjo mana. Ko̱ ꞌyún sꞌe ̱sana kju̱a̱tsjo. 
19 A̱tꞌaha̱ be nkꞌie nga tu̱ nga̱tꞌaha̱ nga tíchubantjáínú nginku̱n 
Ntia̱̱ná ko̱ xi nkú tsꞌín títsjá ngaꞌyúnna Espiriṯu̱hu̱ Jesucristo̱ ku̱iṯjuꞌa. 
20 Mje ṉkjúnna ko̱ tíkuyá nga ndaha̱chí najmi sa̱kúna kju̱a̱suba. Tu̱ 
sa ní ꞌyún ndjá kúásiṉjña ndꞌa̱i ̱xi nkú nga títsꞌin teheṉte, ko̱ cha̱ 
kju̱a̱chánkaha̱ Cristo̱ a̱jihiṉ ni xi tímatꞌain yjonintena̱. Bꞌa̱ ka̱ma tsa 
tíij̱ña ko̱ tsa ja kabaya.

21 A̱tꞌaha̱ an bi nkꞌie nga tíij̱ña tíkꞌun sa, Cristo̱ tíij̱ña tíkꞌuhunna. 
Ko̱ tsa ni xi tíbayahana, tu̱ sahá tsꞌin ngana̱ka̱. 22 Tsa kúátej̱ña tíkꞌun 
sa, ꞌyún xúbáya xána̱. Najmi be má nihi xi kjꞌuajián. 23 A̱tꞌaha̱ síij̱ñaya 
maseheṉ nga joo̱ niu̱. Mjena kꞌuejñá a̱sunntee ̱ko̱ kfínsehe ̱Cristo̱. Tsa 
ni xi kfínsehe ̱ra̱ Cristo̱, tu̱ sahá ꞌyún nda tjín nga̱tꞌa tsꞌa̱n. 24 Tu̱nga 
nga̱tꞌaha̱ ní ngandanu̱u ꞌyún machjén saha̱ nga kúátej̱ña tíkꞌun sa. 
25 Behe ̱kꞌan nga bꞌa̱ tjín niu̱, kui nga behena nga kúátej̱ña tíkꞌun 
sahana ko̱ nga kꞌu̱a̱ndaya sana a̱jinnu̱u, tu̱ xi ꞌyún sꞌej̱in saha̱nu̱u ko̱ 
tsjo kꞌúénu̱u nga bꞌa̱ nꞌo̱o. 26 Bꞌa̱ tsꞌín nkꞌie nga ku̱ic̱huse ngáha̱nu̱u, 
tsjo ka̱manu̱u nga nꞌeṯsjoho̱o Cristo̱ Jesu.

Bꞌi ̱tsꞌín kitsúyaha̱ Pablo ̱xu̱ta̱ niṉku̱ 
nga tu̱ nku ndjáhá ku̱iṉcha

27 Nkuhú nga tiṉtsu̱ba̱hanu xi nkú tsꞌín tjeẖeṉ ra̱ xu̱ta̱ xi yꞌa én 
nda tsuhu̱ Cristo̱. Kui nga tsa kfínsenu̱u, skue, ko̱ tsa kjin kúátej̱ña, 
kuintꞌe én xi nkú tsꞌín tintsu̱bo̱o, nga ndjá tincho, nga nkuhú ni xi 
nꞌeṉkjíntakꞌun, ko̱ nga nkuhú tínꞌe mo yjonu̱u nga ta̱ ñja ta̱ ñja tínꞌo̱o 
ngaꞌyún ngandaha̱ én nda tsuhu̱ Cristo̱ xi sꞌejinná. 28 Ndaha̱chí najmi 
tu̱ binkjun já kontra̱nu̱u. Kui niu̱ xi ku̱a̱kúchjihi ̱xu̱ta̱ xuꞌbo̱ nga ndyja̱ 
ko̱ nga jun xi nꞌeḵꞌankinu̱u. Ntia̱̱ná tsjánu̱u nga nꞌe ̱ngano̱o.

29 A̱tꞌaha̱ jun bi kikꞌa̱iṉu̱u nga sꞌej̱innu̱u Cristo,̱ tu̱nga ta̱ kikꞌa̱iẖínu̱u 
nga nga̱tꞌaha̱ ta̱ cho̱o kju̱a̱nim̱a̱. 30 Bꞌa̱ ta̱ tsꞌín tíbitjajíún kju̱a̱nim̱a̱ 
ndꞌa̱i ̱xi nkúhu kju̱a̱nim̱a̱ xi kiyo nga jꞌa̱jian ko̱ xi tínuꞌyó ndꞌa̱i.̱

Bꞌi ̱tsꞌín tsakúya Pablo ̱xi nkú tsꞌín tjíhin nga sꞌey̱aná

2  Kui bꞌa̱ maha tsa Cristo̱ basinkoṉu̱u, ko̱ tsa kju̱a̱tjoho̱ tsjá 
ngaꞌyúnnu̱u, ko̱ tsa Espiriṯu̱hu̱ nkuhú títsꞌín manu̱u, ko̱ tsa 

nda tíchasoho̱o ko̱ tíma nim̱a̱nu̱u xinkiu̱, 2 kui nga nꞌeẖenu nga tu̱ 
xí tsjohó katꞌena. Nkuhú kasꞌeyanu̱u ko̱ nkuhú kju̱a̱tjo xi kasꞌeya 
anim̱a̱nu̱u. Nkuhú chꞌa̱ xinkiu̱ ko̱ nkuhú ni xi nꞌeṉkjíntakꞌun. 3 Ndaha 
nku ni najmi tu̱ nꞌo tsa tu̱ xi nꞌe ̱ngana̱ha̱ ru̱u xinkiu̱ ko̱ tsa tu̱ xi nkꞌa 
nꞌes̱jehenu yjonu̱u. Tu̱ sa ní nim̱a̱kju̱a̱ nꞌes̱jo yjonu̱u ko̱ cha̱so̱ho̱ xinkiu̱, 
cha̱so̱ho̱ xi nkúhu tsa ꞌyún nkꞌa tjeṉ nga jun. 4 Najmi tu̱ nku ni xi 
tsꞌa̱jun chasoho̱, ta̱ cha̱so̱ho̱ ni xi tsꞌe ̱já ntsꞌo.

5 Bꞌa̱ ta̱ tsꞌín kasꞌeyanu̱u xi nkú tsꞌín kisꞌeyaha̱ Cristo̱ Jesu. 6 Kui xi 
tu̱ bꞌa̱ tsꞌín Ntia̱̱náhá, tu̱nga najmi kitsꞌínnisihí ni nga yꞌéjña chji nga 
kui xi Ntia̱̱ná. 7 Tu̱ sa ní yꞌéchꞌoho̱ yjoho̱ yáha kui ko̱ nku nda̱ musu̱ 
kitsꞌín ma yjoho̱ nga jꞌai tsin xi nkú tsꞌín tsin xu̱ta̱. 8 Ko̱ nkꞌie nga kikꞌa 
yjoninte, kinte tsꞌasje yjoho̱. Kintꞌéꞌéheṉ Ntia̱̱ná santaha nga ngji 
ngabayoo.̱ Kruu̱ kinꞌekꞌientꞌá.

9 Kui kju̱a̱ha Ntia̱̱ná ꞌyún tse kju̱a̱chánka kitsjáha̱ ra̱, ko̱ kitsjáha̱ 
nku jꞌáín xi tu̱ xí ꞌyúhún nkꞌa tjeṉ, 10 tu̱ xi nkꞌie nga ku̱iṉúꞌyáha jꞌáíhiṉ 
Jesu ku̱iṉchakúnchꞌin tu̱ yáhá ni xi tjín ndjio̱̱jmi ján ko̱ a̱sunntee ̱ko̱ 
kinte tꞌanankiu̱. 11 Ko̱ ngayjee ̱xi tjín bꞌa̱ ku̱iṯsu̱ nga Jesucristo̱ xi Ntia̱̱. 
Bꞌa̱ tsꞌín sꞌej̱ña chjihi kju̱a̱chánkaha̱ Ntia̱̱ Naꞌmiu̱.

Bꞌi ̱tsꞌín tsakúya Pablo ̱xi nkú tsꞌín 
kꞌúéntu xu̱ta̱ niṉku̱ a̱jihiṉ xu̱ta̱

12 Kui bꞌa̱ maha, jun já ntsꞌena̱, xi nkú tsꞌín teheṉte kinuꞌyáꞌénnú 
nkꞌie nga tsátej̱ñajinnu̱u, bꞌa̱ ta̱ nꞌo̱o ndꞌa̱i ̱nkꞌie nga kjin tíij̱ñanu̱u. 
Cha̱nkjún Ntia̱̱ná ko̱ katꞌatsó nga nꞌeṉdju̱ú ni xi títsꞌín Ntia̱̱ná a̱jinnu̱u 
nga títsꞌínkꞌankinu̱u. 13 A̱tꞌaha̱ xi nkú tsꞌín sasíhiṉ Ntia̱̱ná, kui xi títsꞌín 
nga nꞌe ̱mjo ko̱ nga nꞌo̱o ni xi mjehe.̱

14 Tsa tjín ni xi nꞌo̱o, najmi tu̱ katuma stinu̱u nga bꞌa̱ nꞌo ko̱ najmi 
tu̱ chubatiko̱o xinkiu̱, 15 tu̱ xi je ko̱ na̱xu̱ sku̱eẖeṉu̱u xu̱ta̱. Jun xi ntíhi ̱
Ntia̱̱ná ko̱ tjíhin nga je ku̱iṉtsu̱ba̱jiuhu̱n xu̱ta̱ xi tjín ndꞌa̱i ̱xi chꞌonkꞌun 
ko̱ xi ja kitsꞌínkatsún kju̱a̱nkjintakꞌuhu̱n. Katumo a̱jihiṉ xu̱ta̱ xuꞌbo̱ 
xi nkúhu niñu xi tíbatꞌai má jyuu̱n. 16 Chu̱banij̱míyahanu én xi 
tsꞌínkꞌíéntu tíkꞌuhu̱n xu̱ta̱. Tsa bꞌa̱ nꞌo̱o, tsjo kꞌúéna nis̱tjin nga kjꞌu̱a̱í 
ngáha Cristo.̱ A̱tꞌaha̱ nkꞌie ka̱ma chji nga najmi tu̱ kju̱a̱ndahá kitsꞌian 
ngaꞌyún nga kitsꞌinxá a̱jinnu̱u.

17 Nkꞌie nga sꞌejinnu̱u Ntia̱̱ná, bꞌa̱ joyaha tsa chje ̱tíꞌbo̱ho̱o 
Ntia̱̱ná. Ko̱ tsa nꞌeḵꞌienna ei̱,̱ an xi ku̱ic̱hú ma xi nkú joyaha chje ̱xi 
tsꞌií̱nndju̱útꞌa chje ̱xi tíꞌbo̱ho̱ Ntia̱̱ná. Tu̱nga tsjohó tjínna ndaha tsa bꞌa̱ 
nꞌeṉa. Ta̱ nꞌeṯsjoko̱ho kju̱a̱tsjona̱. 18 Bꞌa̱ ta̱ tsꞌín tsjo katumanu̱u ko̱ ta̱ 
tjennú kju̱a̱tsjonu̱u.

Bꞌi tsꞌín kitsúyaha̱ Pablo ̱xu̱ta̱ Filipo ̱
nga tsꞌií̱nkjisehe ̱Timoteo̱

19 Tsa Nda̱ Ntia̱̱ná Jesu tsjánte, kiṯsa̱ tsꞌinkjísenu̱u Timoteo̱ tu̱ xi 
tsjo ka̱mahana nga kuintꞌe ni xi tíma a̱jinnu̱u. 20 Najmi tjín sana kjꞌa̱í 
xi nkúhu kui, xi bꞌa̱ ta̱ tsꞌín tsꞌínnkjinkꞌun xi nkúhu an nga kjinta̱ha̱ 
ra̱ jun. 21 A̱tꞌaha̱ kjꞌa̱í xu̱ta̱ha bi ni xi tsꞌe ̱bangisjai, najmi ni xi tsꞌe ̱
Jesucristo̱.

22 Tu̱nga jahá yo xi nkú kꞌun Timoteo̱ ko̱ xi nkú tsꞌín títsꞌínxáko̱na 
nga tíbꞌénij̱míkoṉa én nda tsuhu̱ Jesucristo̱, xi nkú joyaha nku nda̱ti 
xi tsꞌínxáko̱ na̱ꞌmihi.̱ 23 Kui nga tíbꞌendáhana nga kui tsꞌinkjísenu̱u 
chu̱ba̱ nga skue xi nkú tsꞌín sꞌeṉda ni xi tífꞌa̱jian. 24 Ko̱ behe ̱kꞌan nga 
Nda̱ Ntia̱̱ná ta̱ tsjántena nga ka̱ma kfínsenu̱u.

Bꞌi tsꞌín kitsúyaha̱ Pablo ̱xu̱ta̱ Filipo ̱
nga títsꞌínkjisehe ̱Epafrodito̱

25 Tu̱nga ndꞌa̱i ̱títsꞌinnkjíhiṉ kꞌan nga tjíhin nga ta̱ tsꞌinkjísehé 
ngáha̱nu̱u nda̱ ntsꞌeé Epafrodito̱. Kui xi títsꞌínxáko̱na nga tífꞌajinko̱na 
kju̱a̱nim̱a̱ nga̱tꞌaha̱ Cristo̱. Kui xi yꞌexó nga kinꞌe nibásenú tu̱ xi 
ku̱a̱siṉkoẖona nga tsꞌií̱n ni xi machjénna. 26 Tu̱ xí tíma bahá ra̱ jun 
ko̱ kjinta̱ha̱ ra̱ jun, a̱tꞌaha̱ be nga kinuꞌyó nga kisaté chꞌin. 27 Kju̱axi ̱
kjáíhin nga ꞌyún ndjáhá kisaté chꞌin, nga ja ma ku̱a̱yáhá kai. Tu̱nga 
Ntia̱̱náhá tsase nim̱a̱ha̱ nga kitsꞌínnkihi.̱ Ko̱ najmi tu̱ suba kui xi tsase 
nim̱a̱ha̱ Ntia̱̱ná, ta̱ tsase nim̱a̱na ko̱ an, a̱tꞌaha̱ tsa kꞌien ndo̱ ꞌyún 
kama tse kju̱a̱bana̱ kai.

28 Kui nga kiṯsa̱ mjehena nga tsꞌinkjíseheṉu̱u tu̱ xi tsjo kꞌúéheṉu̱u 
nga cha̱ ngáhanu ko̱ tu̱ xi najmi ta̱ ꞌyún sꞌeṉta̱hana. 29 Nꞌeḵjóho̱on ndo̱ 
xi nkú tsꞌín tjeẖeṉ ra̱ xu̱ta̱ xi tsꞌe ̱Nda̱ Ntia̱̱ná. Tsjo katꞌenu̱u nga bꞌa̱ 
nꞌo̱o. Cha̱nkjún xu̱ta̱ xi bꞌa̱ kꞌun xi nkúhu kui. 30 A̱tꞌaha̱ nga̱tꞌaha̱ xáha̱ 
Cristo̱ ja ma kꞌienntjáíhí ni kai. Kitsjá yjoho̱ ndaha tsa ja ma kꞌiehén 
tu̱ xi tsꞌií̱ntjusuhun ngandana̱ xá xi kikꞌa̱iẖiṟu̱u.

Bꞌi ̱tsꞌín kitsúya Pablo ̱nkú tsꞌín yꞌéjña ni xi kisꞌehe̱

3  Kui bꞌa̱ maha, já ntsꞌena̱, tsjo katꞌenu̱u a̱tꞌaha̱ Nda̱ Ntia̱̱ná 
Jesucristo̱ tíjñajinnu̱u. Najmi tífehe ̱kꞌan nga ta̱ kui ta̱ maha ni 

xi tíbꞌetꞌánu̱u, a̱tꞌaha̱ ngandanu̱u niu̱.
2 Chúhu̱un yjonu̱u já chꞌonkꞌun xi ja yo, xi chꞌonkꞌun xá xi títsꞌín, 

xi mjehe ̱nga nꞌe ̱circuncision tiya. 3 A̱tꞌaha̱ circuncision xi ndoo,̱ kui 
xi kichꞌaá ñá xi yankjáán Ntia̱̱ná xi nkú tsꞌín bakúyaná Espiriṯu̱hu̱ 
Ntia̱̱ná ko̱ ma ꞌyún kꞌaán nga̱tꞌaha̱ ni xi kitsꞌín Cristo̱ Jesu, najmi 
nga̱tꞌaha̱ ni xi nꞌehe ̱yjonintená.

4 An bi ka̱ma ṉkjún ka̱ma ꞌyún kꞌan ntje ̱xi yꞌahana. Najmi tjín 
kjꞌa̱í xi bꞌa̱ tsꞌín ka̱ma ꞌyún kꞌun nii ̱xi nkúhu an, 5 nga a̱jihiṉ xu̱ta̱ xi 

ntje ̱Israel tjeẖeṉ ra̱ kitsian ko̱ kinꞌena ni circuncision nga tjínna jin 
nis̱tjin nga kitsian. Ntje ̱cháni ̱Benjamin tjeẖenna. Xu̱ta̱ hebreoẖó xi 
chána̱. Nku nda̱ fariseo̱ xi ꞌyún kitsꞌíntjusun chichꞌin kju̱a̱téxumaha̱ 
Moise kama. 6 Kui kju̱a̱téxumoo̱ ꞌyún kikuhu̱n nga santaha kitsjennkí 
unkie xu̱ta̱ niṉku̱hu̱ Cristo̱. Na̱xu̱ tsátej̱ña xi nkú tsꞌín bakúya 
kju̱a̱téxumoo̱. Najmi tjín xi chꞌon tsꞌín kinchja̱yanena nga̱tꞌa tsꞌe ̱kui 
nii.̱

7 Nkꞌie bi, nga̱tꞌa tsꞌa̱n ꞌyún chjíhi ̱ra̱ ngatentee ̱ni xuꞌbi,̱ tu̱nga 
ndꞌa̱i ̱tu̱ nga̱tꞌa tsꞌe ̱Cristo̱ xi nkú joyaha ni xi najmi chumi ni chjíhi ̱
ra̱ kitsꞌin ma kui niu̱. 8 Ndꞌa̱i ̱bꞌa̱ xian nga najmi chumi ni chjíhí ra̱ 
ngayjee ̱niu̱, a̱tꞌaha̱ ja be Cristo̱ Jesu. Kui xi Nda̱ Ntia̱̱na̱ maha ko̱ kui 
xi ꞌyún chjí saha̱ ra̱ nga tu̱ mí nihí ni. Nga̱tꞌaha̱ Cristo̱ kitsꞌinndyja 
ngayjee ̱ni xi tjínna tu̱ xi ka̱ma tsꞌin ngana̱hana Cristo̱. Ndꞌa̱i ̱
nkꞌie nga basehe ̱ni xi kindyjoo̱, bꞌa̱ mana xi nkúhu tsa stjé niu̱ 
mana. 9 Mjena kúátej̱ñajian ni xi kitsꞌín Cristo.̱ Nkꞌie kitsꞌintjusan 
kju̱a̱téxumoo̱. Kuenta̱ tsꞌa̱n tsangisja nga na̱xu̱ ku̱ic̱hú ma nginku̱n 
Ntia̱̱ná. Tu̱nga ndꞌa̱iẖí sꞌejinna Jesucristo.̱ Kui nga Ntia̱̱ná títsjáhana 
nga na̱xu̱ tíij̱ña nginku̱n tu̱ nga̱tꞌaha̱ nga sꞌejinna.

10 Ni xi mjena ndꞌa̱i,̱ mjena nga skue sisian Cristo̱ ko̱ ngaꞌyúhu̱n 
Ntia̱̱ná xi kitsꞌínkjꞌáíya ngáha̱ ra̱ Cristo̱ ngabayoo̱. Mjena nga ta̱ 
sa̱kúna kju̱a̱nim̱a̱ xi kitsꞌínkjáíhiṉ. Mjena bꞌa̱ kꞌúé xi nkú kikꞌie Cristo̱ 
nkꞌie nga kꞌien 11 tu̱ xi ta̱ kjꞌu̱a̱íyahana ko̱ an a̱jihiṉ xu̱ta̱ kꞌieṉ.

Bꞌi ̱tsꞌín kitsúya Pablo ̱ni xi kingjásihiṉ nga yꞌejña
12 Najmi bꞌa̱ tíxian tsa ja kisakúna ni xi kuaxian ko̱ a ra̱ tsa ja 

kama yá xi tjíhin nga ka̱ma. Tu̱nga tu̱ nku tífi tjeṉnkiná ni xi kuaxian, 
tu̱ xi sa̱kúhuna ni xi kama mjehe ̱Cristo̱ Jesu nkꞌie nga kisakúhu̱ an. 
13 Jun já ntsꞌe, najmi bꞌa̱ mana tsa ja kisakúna niu̱. Ni xi títsꞌinná, 
títsꞌinchaya ni xi chóo̱ ko̱ títsꞌin kju̱a̱ꞌyúhún ra̱ yjona̱ tu̱ xi sa̱kúhuna 
ni xi niḇa a̱skahan. 14 Cristo̱ Jesu tsꞌínchjén Ntia̱̱ná nga tínchja̱ná nkꞌa 
ján. An bi tífi tjeṉnkia ni xi títsu nga tsjáha̱ xi ntꞌé éheṉ.

15 Bꞌa̱ tsꞌín tjíhin nga sꞌey̱ahaná ñá xi ja tsichu maá xi tjíhin nga 
ka̱maá. Ko̱ tsa tjín xi kjꞌa̱í tsꞌín sꞌey̱aha̱, Ntia̱̱ná ta̱ kꞌu̱éjña chjihi ̱
ni xuꞌbo̱. 16 Tu̱nga tjíhín ni nga tu̱ nku ndjáhá ku̱iṉchajián ni xi ja 
kinꞌekjáíhií̱n santaha ndꞌa̱i.̱

17 Jun já ntsꞌe, bꞌa̱ nꞌo̱o xi nkú nga títsꞌian ko̱ ta̱ cha̱se ̱chu̱ba̱yoho̱o 
xu̱ta̱ xi bꞌa̱ ta̱ tíiṉcha tsꞌín xi nkú tsꞌín kikꞌiejña chu̱ba̱yaiẖi.̱ 18 A̱tꞌaha̱ 
nkjin maha xi tjíntu xi nkúhu tsa tu̱ kju̱a̱ndahá kinꞌekꞌien Cristo̱ a̱tꞌa 
kruu̱. Ja ma nkjin niy̱á bꞌa̱ xinnu̱u ko̱ ndꞌa̱i ̱santaha tíiṉta tsꞌíhinna 
nga tíxinyanu̱u xi nkú tsꞌín tjíyaha̱ xu̱ta̱ xuꞌbo̱. 19 Kui xi tíiṉcha fi má 
nga ndyja̱, ko̱ ni xi iṉcha mjehe ̱sꞌeẖe ̱kui xi ntia̱̱ha̱. Tíiṉcha bangisjai 
kju̱a̱chánka a̱jihiṉ ni xi tu̱ subahá maná, ko̱ tu̱ nku ni xi tsꞌeẖé 
a̱sunntee ̱tjíntuyáha̱ kju̱a̱nkjintakꞌuhu̱n.

20 Tu̱nga máha ñá, nanki xi tíjña nkꞌa ján tjeẖeṉná. Yo̱hó 
nankiná má nga tíchuyáha̱á nga niḇajehen Nda̱ Ntia̱̱ná Jesucristo̱ xi 
tsꞌií̱nkꞌankiná. 21 Tjíhiṉ ngaꞌyún nga ku̱a̱téxumaha̱ ngatentee ̱ni xi tjín 
ko̱ tsꞌií̱nchjén ngaꞌyúhu̱n nga tsꞌií̱nkꞌóntjaiya yjoninte xꞌa̱n xi kichꞌaá 
ndꞌa̱i.̱ Xi nkú tsꞌín tjíhiṉ kju̱a̱chánka yjonintehe,̱ bꞌa̱ ta̱ tsꞌií̱nkꞌíé xi 
tsꞌa̱ñá.

Bꞌi ̱tsꞌín kitsúya Pablo ̱ni xi iṉcha 
tsꞌií̱n xu̱ta̱ niṉku̱ Filipo̱

4  Kui bꞌa̱ maha, já ntsꞌena̱, tjo ṉkjúnna jun ko̱ fꞌáítsjenna jun. 
Jun xi kju̱a̱tsjona̱ ko̱ nga chjihi ̱xána̱. Tu̱ nku bꞌa̱ nꞌe ̱ndjáhá 

tiṉchajiun Nda̱ Ntia̱̱ná, jun xu̱ta̱ tjona̱.
2 Tíbankihi ̱na̱ Ebodia̱̱ ko̱ tíbankihi ̱na̱ Sintiḵe ̱nga kanchja̱ko̱ 

nda ngáha xinkjín a̱tꞌaha̱ nkuhú Nda̱ Ntia̱̱ná iṉcha yjanki. 3 Ko̱ ji ta̱ 
tíbankihi nga tis̱iṉkoi̱ ̱jminchjíu̱n, ji xi bꞌa̱ ta̱ tsu xá xi tínꞌei. A̱tꞌaha̱ 
nga yꞌenij̱míá yo,̱ kui jminchjíu̱n ta̱ yꞌénij̱mí én nda tsuhu̱ Ntia̱̱ná, xi 
nkú nga ta̱ kitsꞌín nda̱ Clemente ̱ko̱ xu̱ta̱ xingisoo̱ xi kitsꞌínxákoṉa. 
Kui xi ja tjíntutꞌá jꞌáíhiṉ xu̱ju̱n má nga tjíntutꞌá jꞌáíhiṉ xu̱ta̱ xi kꞌúéntu 
tíkꞌun sín.

4 Kasꞌenu̱u kju̱a̱tsjoho̱ Nda̱ Ntia̱̱ná. Bꞌa̱há ta̱ tíxin ngáha̱nu̱u. Tsjo 
katꞌenu̱u. 5 Ngatentee ̱xu̱ta̱ iṉcha kate nga nda anim̱a̱nu̱u. Ja tíjña tiña 
Nda̱ Ntia̱̱ná.

6 Najmi tu̱ chumi nihi xi fanta̱ha̱ ru̱u yjonu̱u. Tu̱ sa ní teheṉte 
tꞌinyoho̱o Ntia̱̱ná ni xi machjénnu̱u nga chu̱bako̱o. Tiṉchíhu̱u ko̱ 
ta̱ tjoho̱on mábꞌa̱chjíhi ̱ni xi tíꞌba̱iṉu̱u. 7 Kju̱a̱jyuhu̱ Ntia̱̱ná xi najmi 
mankjihiṉ xu̱ta̱, kui xi kúhu̱n anim̱a̱nu̱u ko̱ tsjániy̱á xi nkú tsꞌín 
nꞌeṉkjínkꞌun a̱tꞌaha̱ Cristo̱ Jesu tsꞌeṉu̱u.

8 Ko̱ ni xi fekuhu, já ntsꞌe, tíbankinu̱u nga nꞌeṉkjínkꞌun ni xi 
na̱xu̱ tjín, ni xi yankjún, ni xi nda, ni xi je, ni xi tsjo kꞌun, ni xi 
nda chasehe.̱ Ngayjee ̱ni xi ꞌyún nda ko̱ ni xi sasínná, kui nii ̱xi 
nꞌeṉkjínkꞌun. 9 Nꞌeṯjusun ni xi tsakuyánu̱u ko̱ xi kixinyanu̱u nga 
nꞌo̱o, ni xi kinuꞌyó nga kinchja ko̱ xi kiyo nga kitsꞌian. Bꞌa̱ nꞌo̱o ko̱ 
kꞌúéjñajinnu̱u Ntia̱̱ná xi tsjáná kju̱a̱jyu.

Bꞌi ̱tsꞌín kitsjáha̱ Pablo ̱mábꞌa̱chjíhi ̱xu̱ta̱ 
niṉku̱ Filipo ̱a̱tꞌaha̱ tsasinko̱ho̱

10 ꞌYún títsjána kju̱a̱tsjo Nda̱ Ntia̱̱ná nga ta̱ kisꞌenta̱há ngáha̱nu̱u 
an. Kju̱axi ̱nga teheṉte kjinta̱ha̱nu̱u an, tu̱nga santahá ni ndꞌa̱i ̱
kisakú niy̱ánu̱u nga tsisinkoṉú. 11 Najmi tsuhu̱ ra̱ tsa ndyjatꞌana tsa 
mí nihi, tsa kui nga bꞌa̱ tíxihiṉnu̱u. A̱tꞌaha̱ ja kamankjinna nga tsjo 
kꞌúéna a̱jihiṉ tu̱ mí nihí ni xi ka̱matꞌan. 12 Be xi nkú tsꞌín bintsu̱ba̱jián 
kju̱a̱xꞌa̱n ko̱ ta̱ be xi nkú tsꞌín bintsu̱ba̱jián kju̱a̱nchiṉá. Ja kama 
nkana tu̱ mí nihí ni, tsa tsé sisinna ko̱ tsa ka̱ma bjona, tsa ꞌyún sꞌeṉa 

ni ko̱ tsa najmi chumi nihi xi sꞌeṉa. 13 Tsꞌin chúkju̱a̱ tu̱ mí nihí ni, 
a̱tꞌaha̱ Cristo̱ tsjá ngaꞌyúnna. 14 Tu̱nga ndahá tínꞌo nga tíbisinkoṉú 
a̱jihiṉ kju̱a̱nim̱a̱ xi tífꞌa̱jian.

15 Jun xu̱ta̱ niṉku̱ nanki Filipo,̱ yo ni xuꞌbi.̱ Nkꞌie nga tjun 
yꞌenij̱mínu̱u én nda tsuhu̱ Jesucristo̱ ko̱ nkꞌie nga tsitja a̱nte 
Macedonia̱̱, a̱jihiṉ xu̱ta̱ niṉku̱ xingisoo̱ tu̱ nkuhú jun xi tsisinkoṉú. 
Kikꞌa̱iṉú xi nkú tjín kitsjánu̱u Ntia̱̱ná. 16 Santaha nga tsátej̱ña nanki 
Tesaloniḵa̱, nku jo niy̱á ta̱ kinꞌekjínú ni xi kamachjénna. 17 Najmi 
chje ̱xi tíꞌba̱iṉú tíbangisja. Tíbangisja níná nga ꞌyún kasꞌe sanu̱u 
kju̱a̱nchiṉá nginku̱n Ntia̱̱ná.

18 Ja kitsꞌinkjáíhiṉ ngayjee ̱ni xi kinꞌe nibánú ko̱ santaha tíbꞌanki 
tímana ndꞌa̱i.̱ Ni xi kinꞌe nibákoṉú Epafrodito̱, kui xi kitsꞌínndju̱ú 
ngayjee ̱ni xi machjénna. Kui niu̱ xi nkú joyaha nku chje ̱sinjne ̱xi 
tsꞌínkjáíhiṉ Ntia̱̱ná ko̱ sasíhiṉ. 19 Tsjánu̱u Ntia̱̱ná ngatentee ̱ni xi 
machjénnu̱u, xi nkú tsꞌín tíjñajin kju̱a̱nchiṉá chánka xi sakújinná 
Cristo̱ Jesu. 20 ¡Ntia̱̱ná xi Na̱ꞌminá maha, kui xi kayaha̱ kju̱a̱chánkaha̱ 
santaha tu̱ nkjéhé ni! Bꞌa̱ katuma.

Bꞌi ̱tsꞌín kitsꞌínkje Pablo ̱xu̱ju̱iṉ
21 Tjoho̱on kju̱a̱suniñana̱ ngatentee ̱xu̱ta̱ xi tsꞌe ̱Cristo̱ Jesu. 

Títsꞌínkjinu̱u kju̱a̱suniña já ntsꞌeé xi tjíntuko̱na ei̱.̱ 22 Títsꞌínkjinu̱u 
kju̱a̱suniña ngatentee ̱xu̱ta̱ xi tsꞌe ̱Ntia̱̱ná xi tjín ei̱.̱ Ko̱ xi tíiṉcha 
tsꞌínxá niꞌyaha̱ nda̱ títjun kꞌaku̱ Cesa̱r, kui xi ꞌyún títsꞌínkji sanu̱u 
kju̱a̱suniña.

23 Katꞌejñajinnu̱u kju̱a̱ndaha̱ Nda̱ Ntia̱̱ná Jesucristo̱. 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Colosa̱

1  An Pablo̱, an xi kama nku nda̱ postru̱hu̱ a Jesucristo̱ a̱tꞌaha̱ 
Ntia̱̱ná bꞌa̱ tsꞌín kama mjehe.̱ An ko̱ nda̱ ntsꞌeé Timoteo̱ 

2 tísuniñaiẖi ̱já ntsꞌeé xi tintsu̱bo̱o nanki Colosa̱, jun xi kikjꞌátsꞌeṉu̱u 
Ntia̱̱ná ko̱ sꞌejinnu̱u Cristo̱.

Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá.

Bꞌi ̱tsꞌín kinchja̱ntjai Pablo ̱xu̱ta̱ 
niṉku̱ xi tjín nanki Colosa̱

3 Xki ̱nga chubantjáiẖi ̱nginku̱n Ntia̱̱ná xi Na̱ꞌmihi ̱Nda̱ Ntia̱̱ná 
Jesucristo̱, ꞌba̱iẖi ̱mábꞌa̱chjíhi ̱4 a̱tꞌaha̱ kikꞌinyani ̱xi nkú tsꞌín sꞌejinnu̱u 
Jesucristo̱ ko̱ xi nkú tsꞌín tjonu̱u ngayjee ̱xu̱ta̱ xi tsꞌe ̱Ntia̱̱ná. 5 Bꞌa̱ tínꞌo 
a̱tꞌaha̱ kinuꞌyó én nda tsuhu̱ Jesucristo̱, én xi na̱xu̱ tjín. Yꞌéjña chjinu̱u 
ni xi tjínda ngandanu̱u ndjio̱̱jmi ján. Kui niu̱ xi ja tíchuyóho̱o ndꞌa̱i.̱

6 Kui éiṉ xi tsichujinnu̱u nda títsꞌín ko̱ tífindju a̱jihiṉ xu̱ta̱ nga 
ngúsuhu̱n a̱sunntee.̱ Bꞌa̱ ta̱ tíma a̱jinnu̱u bꞌaha̱ ra̱ nis̱tjin nga kinuꞌyó 
ko̱ tsichu mankjinnu̱u xi nkú tjíhiṉ ra̱ kju̱a̱ndaha̱ Ntia̱̱ná. 7 Kui éiṉ 
xi tsakúyanu̱u nda̱ Epa̱fra̱, nda̱ musu̱ xinki ̱xi ꞌyún tjoni.̱ Na̱xu̱ tífiko̱ 
xáha̱ ei̱ ̱nga títsꞌínxátꞌaha̱ Cristo̱ ngajonu̱u. 8 Kui xi kitsúyani ̱kju̱a̱tjo xi 
yꞌéjñajin anim̱a̱nu̱u Espiriṯu̱hu̱ Ntia̱̱ná.

9 Nkúhu nga kikꞌinyani ̱kui niu̱, najmi tínꞌekjꞌáíyai ̱nga 
tíchubantjáiẖi ̱nkꞌie nga tíchubako̱i ̱Ntia̱̱ná. Tíbinchiiẖi ̱nga 
katumankjinyjenu̱u ni xi mjehe,̱ ko̱ nkꞌie nga Espiriṯu̱hu̱ katsjánu̱u nga 
na̱nka̱ nꞌeṉkjíntakꞌun ko̱ nga ka̱mankjinnu̱u ni xi tsꞌe ̱Ntia̱̱ná. 10 Bꞌa̱ 
katuma tu̱ xi ku̱iṉtsu̱ba̱hanu xi nkú tsꞌín tjeẖeṉ ra̱ xu̱ta̱ xi tsꞌe ̱Nda̱ 
Ntia̱̱ná ko̱ nga nꞌo̱o ni xi sasíhiṉ. Tíbinchiiẖi ̱nga nꞌo̱o ngayje tíkjá ni 
xi nda ko̱ nga ꞌyún ka̱mankjinnu̱u nkú tjíhiṉ ra̱ nga̱tꞌa tsꞌe ̱Ntia̱̱ná. 
11 ꞌYún kasakú ngaꞌyúnnu̱u xi nkú tsꞌín tjeẖeṉ ra̱ ngaꞌyúhu̱n Ntia̱̱ná xi 

Xu̱ju̱n xi kitsꞌínkjihi ̱nda̱ postru̱ 
Pablo̱ xu̱ta̱ niṉku̱ Colosa̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

tjíhiṉ kju̱a̱chánka, tu̱ xi ku̱ic̱húkju̱a̱ha̱nu̱u tu̱ mí nihí ni ko̱ tu̱ xi najmi 
nꞌeḵjehe ̱ru̱u takꞌun.

12 Tsjo katꞌenu̱u ko̱ tjoho̱n mábꞌa̱chjíhi ̱Ntia̱̱ Na̱ꞌminá xi kitsꞌín 
nga ka̱ma sa̱kúnu̱u ni xi tsꞌií̱nkjáíhiṉ xu̱ta̱ xi tsꞌe ̱xi kꞌúéntu má 
ndzjeeṉ. 13 A̱tꞌaha̱ ja kikjexínná a̱jihiṉ ngaꞌyún xi tjín má jyuu̱n ko̱ 
kitsꞌínkjꞌaná má batéxuma Ntí xi tjoho.̱ 14 Kui xi yꞌéchjíntjainá, kui 
nga kinꞌendyjatꞌahaná ngatitsunná ndꞌa̱i.̱

Bꞌi ̱tsꞌín tsakúya Pablo ̱ni xi kitsꞌín Cristo ̱ngandaná
15 Cristo̱ kui xi nkꞌie nga yaá, Ntia̱̱ná yaá. Ntukaán bi najmi ma 

chjihi ̱Ntia̱̱ná. Kui xi Ntíhi ̱Ntia̱̱ná xi tjun kintehe ̱ni nga nꞌeṉda 
ngayjee ̱ni xi kinꞌenda. 16 A̱tꞌaha̱ kui tíjña, kui nga kinꞌendaha ni xi 
tjín ndjio̱̱jmi ján ko̱ a̱sunntee,̱ ni xi ma chji ko̱ ni xi najmi ma chji, xi 
kꞌaku̱ ko̱ xi tjíhiṉ xá, xi batéxuma ko̱ xi nkꞌa tjeṉ. Kui kinꞌechjén nga 
kamanda ni xi tjín ko̱ kui ka̱ma tsꞌe.̱ 17 Kui xi tu̱ bꞌa̱ tsꞌín jahá tíjña 
kintehe ̱ni nga kamanda ngayjee ̱ni xi tjín, ko̱ kui nga̱tꞌaha̱ bꞌa̱ kꞌuhun 
ni xi tjín xi nkú kꞌun.

18 Xi nkú ta̱ tsꞌín nintakaá batéxumaha̱ yjonintená, bꞌa̱ ta̱ tsꞌín 
Cristo̱ batéxumaha̱ xu̱ta̱ niṉku̱. Kui xi tjuhun. Kui xi tjun jꞌáíyaha̱ 
a̱jihiṉ xu̱ta̱ kꞌieṉ tu̱ xi nkꞌa tsjéheṉ ra̱ ngayjee ̱ni xi tjín. 19 A̱tꞌaha̱ 
kama tsjoho̱ Ntia̱̱ná nga yꞌéjñajihiṉ Jesucristo̱ xi nkú tsꞌín tjíyaha̱. 
20 Ntia̱̱ná kitsꞌín nga kju̱a̱íkꞌun ngáha̱ ra̱ ngayjee ̱xi iṉcha ngji tꞌaxín. 
Cristo̱ kitsꞌínchjén, kui nga tu̱ nga̱tꞌaha̱ jní xi tsaténdzjoho Cristo̱ tꞌa 
kruu̱ kitsjáha̱ ra̱ kju̱a̱jyu ngayjee ̱xi tjín tꞌanankiu̱ ko̱ xi tjín nkꞌa ján.

21 Nis̱tjin nkꞌie tsinima tꞌaxíhu̱un Ntia̱̱ná a̱taha̱ ni chꞌonkꞌun 
kinꞌo ko̱ anim̱a̱nu̱u ngji kontra̱ha̱ Ntia̱̱ná. 22 Tu̱nga nga ndꞌa̱i ̱
Ntia̱̱ná ja kitsꞌín nga kjúáiḵꞌun ngáha̱ ru̱u tu̱ nga̱tꞌaha̱ nga Cristo̱ 
kitsꞌínkjasꞌen yjonintehe ̱nga kinꞌekꞌien. Bꞌa̱ kitsꞌín Ntia̱̱ná tu̱ xi ka̱ma 
ku̱ic̱húnchahanu nginku̱n ko̱ ka̱mo xu̱ta̱ xi tsꞌe ̱xi najmi tjíhiṉ chu̱ntí 
ko̱ xi najmi ka̱ma nꞌeṉijéhe ̱ra̱ tsa mí nihi.

23 Bꞌa̱ ka̱ma tsa tu̱ nku kixiẖí ko̱ ndjá ku̱iṉchajiun xi nkú tsꞌín 
sꞌejinnu̱u Ntia̱̱ná ko̱ tu̱ nku chúyahá ru̱u ni xi yꞌéjña chjinu̱u én nda 
tsuhu̱ Jesucristo̱ xi ja kinuꞌyó. Kui éeṉ xi tísꞌenij̱míhi ̱xu̱ta̱ xi tjín nga 
ngúsuhu̱n a̱sunntee.̱ An Pablo̱ kikꞌa̱i ̱xána nga kꞌuenij̱míá éiṉ.

Bꞌi ̱tsꞌín kitsúya Pablo ̱xá xi kikꞌa̱iẖi ̱
24 Ndꞌa̱i ̱tsjo tjínna nga tísakúna kju̱a̱ꞌun ngandanu̱u. A̱jihiṉ 

yjonintena̱ tífindju kju̱a̱ꞌun xi tísakúhu̱ Cristo̱ ngandaha̱ xu̱ta̱ niṉku̱, 
a̱tꞌaha̱ xu̱ta̱ niṉku̱ xi yjonintehe ̱Cristo̱. 25 Títsꞌinxá a̱jihiṉ xu̱ta̱ niṉku̱ 
xi nkú tsꞌín yꞌéjña Ntia̱̱ná nga kitsjána xá xuꞌbi ̱ngandanu̱u, tu̱ xi bꞌa̱ 
tsꞌín sꞌeṉij̱míhi xi nkú tjíhiṉ ra̱ éheṉ Ntia̱̱ná.

26 Tíbꞌenij̱míá ni xi kisꞌejña ꞌma nú chá ján. Najmi kisakúchjihi ̱
niu̱ xu̱ta̱ xi kisꞌe nis̱tjin nkꞌie. Tu̱nga ndꞌa̱i ̱xu̱ta̱ xi Ntia̱̱ná kikjꞌátsꞌe ̱

407

tísꞌejña chjihi ̱niu̱. 27 Kitsꞌín mje nga ku̱a̱kúhu̱ xu̱ta̱ xi tsꞌe ̱xi nkú tsꞌín 
tíjña kju̱a̱nchiṉáha̱ ko̱ kju̱a̱chánkaha̱ a̱jihiṉ xu̱ta̱ xi tjín nga ngúsuhu̱n 
a̱sunntee.̱ Kui nihi xi ja tísꞌejña chji ndꞌa̱i.̱ Ko̱ ni xi tísꞌejña chjiu̱, kui 
xi Cristo̱. Kui xi tíjñajinnu̱u ko̱ títsꞌín nga tíchuyoho̱o nga sa̱kúhu̱nu̱u 
kju̱a̱chánka.

28 Kui Cristo̱ xuꞌbi ̱tíbꞌenij̱míiẖi ̱xu̱ta̱. Ya sisiiṉ xi nkú tsꞌín tíꞌba̱i ̱
niy̱áiẖi ̱ko̱ tíbakuyáiẖi ̱ngayjee ̱xu̱ta̱, tu̱ xi ku̱ic̱hú maha ngayjee ̱xu̱ta̱ 
xi sꞌejihiṉ Cristo̱ xi nkú tsꞌín mjehe ̱Ntia̱̱ná. 29 Kui nii ̱xi títsꞌian nkꞌie 
nga títsꞌinxá. Ngaꞌyún xi títsjána Cristo̱ tíbasinkoṉa, kui nga ndjá 
títsꞌinxáhana.

2  Mjena nga cho̱o nga tu̱ xí tsehé kju̱a̱nim̱a̱ tíbenkínu̱u jun ko̱ 
xu̱ta̱ niṉku̱ nanki Laodicea̱ ko̱ ngayjee ̱xu̱ta̱ xi najmi be xi nkú 

tjíán. 2 Mjena nga sa̱kú ngaꞌyúhu̱n ngayjee ̱xu̱ta̱ niṉku̱, nga nkuhú 
kꞌu̱a̱ xinkjín a̱tꞌaha̱ tjoho̱, ko̱ nga nkuhú bꞌa̱ ku̱iṯsu̱ kju̱a̱nkjintakꞌuhu̱n 
nga nkúnkú, ko̱ nga ka̱mankjinyjehe ̱ni xi mjehe ̱Ntia̱̱ná. Yo̱hó ni ̱ma 
ka̱mankjihiṉ ni xi yꞌéjña ꞌma Ntia̱̱ná, kui nihi xi Cristo̱ ndꞌa̱i.̱ 3 Kui nga 
nkꞌie nga yahaná Cristo̱ yaá ngayjee ̱kju̱a̱nkjinkꞌun xi ꞌyún na̱nka̱ xi 
chjíhi ̱ra̱.

4 Bꞌi ̱tsꞌín tíbꞌetꞌánu̱u tu̱ xi najmi chꞌa én tsjo tsu tsankꞌá 
kꞌu̱a̱na̱cha̱koẖoṉu̱u. 5 Ndaha tsa najmi an kikjin tíij̱ñajinnu̱u, tu̱nga 
kjinta̱hána jun ko̱ tsjo mana nga be xi nkú tsꞌín nda tintsu̱ba̱ko̱o 
xinkiu̱ ko̱ xi nkú tsꞌín ndjá tinchajiun Cristo̱, a̱tꞌaha̱ kui xi sꞌejinnu̱u.

Bꞌi ̱tsꞌín tsakúya Pablo ̱xi nkú 
tsꞌín tintsu̱ba̱ka̱á Cristo̱

6 Kui bꞌa̱ maha, xi nkú tsꞌín kinꞌekjáíhiṉ ru̱u Nda̱ Ntia̱̱ná Jesucristo̱, 
tu̱ nkú bꞌa̱há tsꞌín tsjénkiu. 7 Na̱nka̱ katji kja̱ma̱nu̱u a̱jihiṉ Cristo̱ ko̱ 
ndjá tiṉchajiun, a̱tꞌaha̱ kui xi kisꞌejinnu̱u xi nkú tsꞌín kisakúyanu̱u. Ko̱ 
teheṉte tjoho̱on mábꞌa̱chjíhi ̱Ntia̱̱ná nga ja kamo xu̱ta̱ xi tsꞌe.̱

8 Chúhu̱un yjonu̱u nga najmi tu̱ chꞌa xi kꞌu̱a̱na̱cha̱koẖoṉu̱u én 
na̱nka̱ tiya xi be xu̱ta̱. Kui xi nibáha̱ ra̱ sin chá xi be xu̱ta̱, ni xi 
a̱sunnte yꞌaha̱ ra̱. Najmi Cristo̱ nibáha̱ ra̱.

9 A̱jin yjonintehe ̱Jesucristo̱ tíjñajin kikjin Ntia̱̱ná, 10 ko̱ jun ja 
kisakúnu̱u ni xi ndyjatꞌanu̱u kai a̱tꞌaha̱ nkuhú tsichu mako̱o Cristo̱. 
Kui xi batéxumaha̱ ngayjee ̱xi tjíhiṉ xá ko̱ xi batéxuma.

11 Nkꞌie nga kisꞌejinnu̱u Cristo̱, kinꞌenu̱u nku circuncision, tu̱nga 
najmi circuncision xi nꞌehé ra̱ yjonintee ̱kinꞌenu̱u. Circuncision xi 
kjexín ní jé xi kichꞌo kinꞌenu̱u. Cristo̱ xi bꞌa̱ kitsꞌínnu̱u. 12 Nkꞌie nga 
kisatentó, tsangiyanjiko̱o Cristo̱. Nkꞌie nga kisꞌejinnu̱u ngaꞌyúhu̱n 
Ntia̱̱ná xi kitsꞌínkjꞌáíyako̱ ngáha̱ ra̱ Cristo̱ ngabayoo̱, ta̱ jꞌáíyako̱o ko̱ 
kui a̱jihiṉ ngabayoo.̱

13 Jun xu̱ta̱ kꞌien kamo nis̱tjin nkꞌie tu̱ nga̱tꞌaha̱ ngatitsunnu̱u, nkꞌie 
nga najmi kinꞌenu̱u ni circuncision xuꞌbo̱. Tu̱nga Ntia̱̱ná kitsꞌínkꞌíéntu 

tíkꞌunko̱nu̱u Cristo̱. Kitsꞌínndyjatꞌaná ngayjee ̱ngatitsunná. 14 Kikjetiy̱a 
xu̱ju̱n xi má nga kisꞌetꞌa ni xi tjeṉná, xi ngji kontra̱ná. Kikjexín xu̱ju̱n 
ko̱ kingjátꞌa kruu̱. 15 Cristo̱ kitsꞌínchjén Ntia̱̱ná nga kitsꞌín ngana̱ha̱ 
xi tjíhiṉ xá ko̱ xi nkꞌa tjeṉ. Kiya kju̱a̱suba xi kisakúhu̱ nga kinꞌe 
ngana̱ha̱ xi tjíhiṉ xá ko̱ xi nkꞌa tjeṉ.

16 Kui nga najmi tu̱ chꞌa nꞌesihiṉ ru̱u xi ku̱iṉchja̱yanenu̱u nga̱tꞌaha̱ 
ni xi tíchino ko̱ tsa xi tíꞌyu, ko̱ a ra̱ nga̱tꞌaha̱ nis̱tjin nga tíbitju sꞌí, ko̱ 
a ra̱ nis̱tjin nga tíbꞌatutsꞌiẖiṉ sóo̱, ko̱ tsa nis̱tjin nkjún. 17 Ngayjee ̱ni 
xuꞌbi ̱mjehe ̱ku̱a̱kúchji ni xi nibá a̱skahan, tu̱nga Cristo̱ bi bꞌéjña chji 
sisin ni xi nibóo.̱

18 Najmi tu̱ ꞌba̱iṉto nga xi bꞌasje nim̱a̱kju̱a̱ maña̱ yjoho̱ ko̱ benkjún 
ntítsjee ̱iṉcha kꞌu̱échjanu̱u ni xi nꞌeḵjóho̱on. Kui jóo̱ xi ni xi ma chji 
suba kuihi ̱nchja̱nim̱íyaha ko̱ nkꞌa bꞌasje tiya yjoho̱ nga̱tꞌaha̱ ni 
xi mankjihiṉ ei̱ ̱a̱sunntee.̱ 19 Ja iṉcha ngji tꞌaxíhiṉ xi nintaku̱ xu̱ta̱ 
niṉku̱ maha. A̱tꞌaha̱ xi nintaku̱ xu̱ta̱ niṉku̱ maha, kui xi tsꞌín nga sá 
yjonintee ̱xi nkú tsꞌín mjehe ̱Ntia̱̱ná nga sá. Sá yjonintee ̱a̱tꞌaha̱ iṉcha 
yꞌa yꞌahá ra̱ xinkjín.

Bꞌi ̱tsꞌín tsakúya Pablo ̱nkꞌie nga Cristo̱ 
tsayaka̱á ko ̱jꞌáíyako ̱ngáhaná

20 Ja tsayako̱o Cristo̱, kui nga kama nda̱íhi ̱ru̱u ni xi batéxumaha̱ 
a̱sunntei.̱ Kui nga, ¿á tintsu̱ba̱ saha̱ ru̱u a̱sunntee ̱xi nkú tsꞌín tjíntuhu 
xu̱ta̱ xi tsꞌe?̱ ¿Á tínuꞌyáꞌén saha̱ ru̱u kju̱a̱téxuma xi tsuhu xu̱ta̱? 21 Bꞌa̱ 
tsu éeṉ: “Najmi tu̱ nꞌeko̱o niu̱. Najmi tu̱ chjutꞌo niu̱. Najmi tu̱ chjubó 
niu̱.” 22 Kui ni xuꞌbi ̱nintaku̱ xu̱ta̱ tsitjuhu ko̱ xu̱ta̱ yꞌéjña. Feya nii ̱nga 
nꞌechjén. 23 Bꞌa̱ maha̱ xi kixi ̱mankjihiṉ maha̱ nga bꞌa̱ tsꞌín nchja̱, 
a̱tꞌaha̱ tsꞌín kju̱a̱ꞌyúhu̱n ra̱ xu̱ta̱ nga sku̱eṉkjún Ntia̱̱ná ko̱ nga tsꞌií̱n 
nim̱a̱kju̱a̱ yjoho̱ ko̱ nga ꞌyún tsjáha̱ kju̱a̱nim̱a̱ yjonintehe.̱ Tu̱nga najmi 
chumi ni chjíhi ̱ra̱ tsa basinkoṉá nga bꞌéchꞌoná ni xi nchja̱ha̱ anim̱a̱ná 
a̱sunntei.̱

3  Ja jꞌáíyako̱o Cristo̱ ngabayoo̱, kui nga tiṉchísjaihinu ni xi 
tjín ndjio̱̱jmi ján má tíjñatꞌaha̱ Cristo̱ Ntia̱̱ná. 2 Ni xi tjeẖeṉ ra̱ 

ndjio̱̱jmi ján nꞌeṉkjíntakꞌun, najmi ni xi tsꞌe ̱a̱sunntee.̱ 3 A̱tꞌaha̱ ja 
tsayo ko̱ tintsu̱ba̱ tíkꞌunko̱o Cristo̱ nginku̱n Ntia̱̱ná. Kui nga najmi 
ma chjihi yáha jun ndꞌa̱i.̱ 4 Cristo̱ xi tsꞌín nga tintsu̱bo̱o. Nis̱tjin nga 
kjꞌu̱a̱íkúchji yjoho̱ Cristo̱, kui nis̱tjiu̱n ta̱ cha̱ yáha jun ko̱ ku̱a̱kúchjiu 
kju̱a̱chánkaha̱.

Bꞌi ̱tsꞌín tsakúya Pablo ̱xi nkú tsꞌín chúhu̱ún yjoná
5 Kui nga nꞌeḵꞌiehennu ni xi tjíntujín anim̱a̱nu̱u xi tjeẖeṉ ra̱ 

a̱sunntee.̱ Najmi tu̱ chꞌa xi chu̱ba̱ kjúántuko̱hó xinkjín, ko̱ tsa tsꞌií̱n ni 
xi chu̱ntí nginku̱n Ntia̱̱ná, tsa yjonintee ̱xi ku̱a̱téxumaha̱, tsa mjehe ̱
tsꞌií̱n ni xi chꞌon tjín, tsa kju̱a̱nchiṉá ꞌyún kju̱ásihiṉ. Xi ꞌyún fásihiṉ 

kju̱a̱nchiṉá, kui xi kjꞌa̱í ntia̱̱ tjeṉnki. 6 Tu̱ nga̱tꞌaha̱ nga bꞌa̱ iṉcha tsꞌín 
xu̱ta̱, kui kju̱a̱ha nga iṉcha nibánehe ̱ra̱ kju̱a̱kjaha̱n Ntia̱̱ná. 7 Ko̱ jun 
bꞌa̱ ta̱ kinꞌo nis̱tjin nkꞌie, nkꞌie nga tintsu̱ba̱jiun ni xuꞌbo̱.

8 Ndꞌa̱i ̱ta̱ nꞌe ̱tꞌaxíún kju̱a̱kjooṉ, kju̱a̱stintoo̱, kju̱a̱ꞌunchoo̱, én 
chubatitꞌoo̱n ko̱ én chꞌon tsuu̱. 9 Najmi tu̱ chꞌana̱cho̱ho̱ xinkiu̱. Xi nkú 
tsꞌín tintsu̱bo̱o nis̱tjin nkꞌie, bꞌa̱ joyaha tsa nku najyun chá kinꞌesjo. 
10 Tu̱nga xi nkú tsꞌín tintsu̱bo̱o ndꞌa̱i,̱ bꞌa̱ joyaha tsa najyun tseṯse ̱
kindyja ngáhanu. Xi nkú tsꞌín tjíyaha̱ Ntia̱̱ná, bꞌa̱ tsꞌín tísꞌeyanu̱u nkꞌie 
nga títsꞌín tseṯseṉu̱u ko̱ nga tímankjin sisinnu̱u nkú tjíhiṉ ra̱ nga̱tꞌa 
tsꞌe ̱Ntia̱̱ná. 11 A̱jihiṉ xu̱ta̱ xi ja kama tseṯse ̱najmi ta̱ chumi ni behe yá 
xi ntje ̱judio̱ tjeẖeṉ ra̱ ko̱ yá xi najmi ntje ̱judio̱ tjeẖeṉ ra̱, yá xi kinꞌehe ̱
ni circuncision ko̱ yá xi najmi kinꞌehe,̱ yá xi xin nibáha ko̱ yá xi kinte 
tjeṉ nginku̱n xu̱ta̱, yá xi xu̱ta̱ musu̱ xi kichꞌatse ko̱ yá xi nda̱íhi ̱yjoho̱. 
Ngayjee ̱kui nii ̱nkuhú bichú majín Cristo,̱ ko̱ Cristo̱ tíjñajihiṉ ngayjee.̱

12 Ntia̱̱ná jꞌájinnu̱u, kikjꞌátsꞌeṉu̱u ko̱ tjoho̱ jun. Kui nga nꞌe ̱tseṯse ̱
yahanu xi nkú tsꞌín ku̱iṉtsu̱bo̱o nga cha̱seṉim̱o̱o xinkiu̱, kasꞌenu̱u 
kju̱a̱nda, nim̱a̱kju̱a̱ kasꞌeyanu̱u, nim̱a̱kju̱a̱ nꞌeḵo̱o xinkiu̱ ko̱ najmi tu̱ 
kiṯsa̱ katuma stinu̱u. 13 Nꞌeꞌ̱yún takꞌuhu̱un xinkiu̱ ko̱ nꞌeṉdyjatꞌoho̱o 
xinkiu̱ tsa tjín a̱jinnu̱u kju̱a̱sti. Xi nkú tsꞌín kitsꞌínndyjatꞌanu̱u Nda̱ 
Ntia̱̱ná, bꞌa̱ ta̱ tsꞌín nꞌeṉdyjatꞌoho̱o xinkiu̱. 14 Nꞌeṯjó xinkiu̱, a̱tꞌaha̱ 
kju̱a̱tjoo̱ xi ꞌyún chjí saha̱ ra̱ nga ngayjee ̱ni xingisoo̱ ko̱ nkuhú tsꞌín 
manu̱u.

15 Kichjꞌajinnu̱u tu̱ xi nkuhú yjonintehe ̱Cristo̱ ka̱mahanu ko̱ bꞌa̱ 
tsꞌín sꞌeẖeṉu̱u kju̱a̱jyu. Kju̱a̱jyuhu̱ Cristo̱ katsjániy̱áha̱ anim̱a̱nu̱u 
ko̱ teheṉte tjoho̱on mábꞌa̱chjíhi ̱Ntia̱̱ná nga̱tꞌa̱ tsꞌe ̱kui niu̱. 
16 Katꞌejñajinyjenu̱u éheṉ Cristo. Nꞌeṉkjínkꞌun sisiun xi nkú tsꞌín 
ku̱a̱kúyoho̱o ko̱ nga kꞌu̱a̱i ̱niy̱óho̱o xinkiu̱̱. Tjoho̱on mábꞌa̱chjíhi ̱Ntia̱̱ná 
a̱jin anim̱a̱nu̱u nga sóho̱o salmo̱ ko̱ sohoṉ niṉku̱ ko̱ xi nkú tsꞌín 
ku̱a̱kúyanu̱u Espiriṯu̱ nga só. 17 Ngatentee ̱ni xi nꞌo̱o, tsa chu̱bo ko̱ tsa 
tu̱ mí xáha ni xi nꞌo̱o, Nda̱ Ntia̱̱ná Jesu nꞌeḵasíún títjun nga bꞌa̱ nꞌo̱o 
ko̱ tjoho̱on mábꞌa̱chjíhi ̱Ntia̱̱ Na̱ꞌminá nga̱tꞌa tsꞌe ̱ni xi kisakújinnu̱u 
Jesu.

Bꞌi ̱tsꞌín tsakúya Pablo ̱xi nkú tsꞌín kꞌúéntu xu̱ta̱
18 Jun xi tíꞌminu̱u chju̱ún, cha̱nkjún xꞌiṉnu̱u. Bꞌa̱ nꞌo̱o xi nkú tsꞌín 

tíjñaha̱ xu̱ta̱ xi yjanki Nda̱ Ntia̱̱ná.
19 Jun xi tíꞌminu̱u xꞌiṉ, nꞌeṯjó chju̱únnu̱u ko̱ najmi tu̱ ndjá nꞌeko̱o.
20 Jun xi tíꞌminu̱u ntí, tiṉúꞌyáꞌén teheṉtoho̱o xi chánu̱u. A̱tꞌaha̱ kui 

niu̱ xi sasíhiṉ Nda̱ Ntia̱̱ná.
21 Jun xi tíꞌminu̱u na̱ꞌmi, najmi tu̱ chu̱ba̱ kjahán nꞌeko̱o ntínu̱u, tu̱ 

xi najmi kfeẖe ̱ra̱ kꞌun.
22 Jun xi tíꞌminu̱u xu̱ta̱ musu̱ xi kichꞌatse, tiṉúꞌyáꞌén teheṉtoho̱o xi 

já ntia̱̱nu̱u maha ei̱ ̱a̱sunntei.̱ Najmi tu̱ nkꞌie nga tíbasenu̱u bꞌa̱ nꞌo, tsa 

tu̱ xi nda ku̱a̱seẖeṉu̱u. Ngayjehe ní takꞌun bꞌa̱ nꞌo̱o a̱tꞌaha̱ Nda̱ Ntia̱̱ná 
yankjún. 23 Tu̱ mí xáha ni xi nꞌo̱o, ngayjehe anim̱a̱nu̱u bꞌa̱ no̱o. Bꞌa̱ 
nꞌo̱o xi nkúhu tsa Nda̱ Ntia̱̱ná tínꞌexátꞌoho̱o, najmi tsa xu̱ta̱. 24 Yo nga 
sa̱kúnu̱u ni xi tjíndaha̱ Ntia̱̱ná nga tsjáha̱ ntíhi.̱ Cristo̱ tínꞌexátꞌoho̱o, 
kui xi Nda̱ Ntia̱̱nu̱u. 25 Xi títsꞌín ni xi najmi bꞌa̱ tjín, kui xi tsꞌií̱nkjáín 
ngajoya ngáha̱ ra̱ chjíhi ̱ni xi títsꞌín. Najmi ngabi tsꞌínko̱ Ntia̱̱ná xu̱ta̱.

4  Ko̱ jun xi tíꞌminu̱u já ntia̱̱, nda ko̱ kixi ̱nꞌeḵo̱o xu̱ta̱ musu̱ xi 
kichꞌatso. A̱tꞌaha̱ yo nga ta̱ tíjñanu̱u ko̱ jun nku Nda̱ Ntia̱̱ 

ndjio̱̱jmi ján.
2 Nꞌeḵjasꞌoho̱on yjonu̱u nkꞌie nga chu̱bako̱o Ntia̱̱ná. Najmi tu̱ 

nꞌekjentoho̱o yjonu̱u nga tjoho̱on mábꞌa̱chjíhi ̱nga̱tꞌa tsꞌe ̱ni nda xi 
tsjánu̱u. 3 Ko̱ ta̱ chu̱bantjaini ̱tu̱ xi Ntia̱̱ná tsjánteni ̱má nga kꞌúénij̱míi ̱
éheṉ, tu̱ xi ku̱ix̱ínyaha̱ni ̱ni xi kisꞌejña ꞌma nis̱tjin nkꞌie ko̱ tísꞌejña 
chji ndꞌa̱i ̱nga̱tꞌaha̱ Cristo. A̱tꞌaha̱ kui kju̱a̱ha kjíiy̱aꞌyúhunna ei̱.̱ 
4 Chu̱bantjainú tu̱ xi ka̱ma kuakuchjí sisihinna éheṉ ko̱ xi nkú tsꞌín 
tjíhin nga kuinchja.

5 Na̱nka̱ nꞌeḵjínkꞌun xi nkú tsꞌín ku̱iṉtsu̱ba̱jihu̱un xu̱ta̱ xi najmi 
sꞌejihiṉ Ntia̱̱ná. Xki ̱nis̱tjin xi kju̱a̱ cha̱se ̱sisihu̱un ni xi nꞌo̱o. 6 Teheṉte 
tsjo tsꞌín chu̱bo ko̱ kasꞌehe ̱sin ni xi chu̱bo. Bꞌa̱ tsꞌín cha̱hanu xi nkú 
kꞌúíhu̱un nga nkúnkú xu̱ta̱.

Bꞌi ̱tsꞌín kitsꞌínkje Pablo ̱xu̱ju̱iṉ
7 Xi nkú tsꞌín tíij̱ña ei̱ ̱ku̱iṯsu̱yayjenu̱u nda̱ Tikiḵo,̱ nda̱ ntsꞌeé xi 

tjona, xi kixi ̱títsꞌíntjusun xáha̱, xi ta̱ títsꞌínxátꞌaha̱ Nda̱ Ntia̱̱ná xi 
nkúhu an. 8 Kui xi títsꞌinkjísenu̱u tu̱ xi cha̱hanu xi nkú nꞌe tintsu̱ba̱i ̱
ei̱ ̱ko̱ tu̱ xi sa̱kú ngaꞌyúhu̱nnu̱u. 9 Ko̱ títsꞌinkjíka̱ Onesim̱o,̱ nda̱ ntsꞌeé 
xi tjona̱ xi ta̱ kixi ̱títsꞌíntjusun xáha̱ ko̱ xi nda̱ nankinu̱u maha. Iṉcha 
ku̱iṯsu̱yanu̱u ngatentee ̱ni xi tíma ei̱.̱

10 Títsꞌínkjinu̱u kju̱a̱suniña Aristarko̱, nda̱ xi kjiyaꞌyúnko̱na nu̱ba̱yá 
ei̱,̱ ko̱ Marko̱ xi ntsꞌes̱ti maha Bernabe. Ja ta̱ tsichunu̱u éheṉ Marko.̱ 
Nda nꞌeḵjóho̱on tsa ku̱ic̱húsenu̱u yo̱. 11 Ko̱ títsꞌínkjinu̱u kju̱a̱suniña 
Jesu, kui ndo̱ xi ta̱ ꞌmi ya Justo̱. Tu̱ kuihí já judio̱ xuꞌbi ̱xi yꞌanjikoṉa 
xá xi títsꞌian nga tíbꞌenij̱míá xi nkú tsꞌín batéxuma Ntia̱̱ná. Kui jóo̱ xi 
tsjá ngaꞌyúnna.

12 Ta̱ títsꞌínkjinu̱u kju̱a̱suniña Epa̱fra̱, xi nda̱ nankinu̱u maha. 
Kui xi ta̱ títsꞌínxátꞌaha̱ Cristo̱ Jesu ko̱ teheṉte ngayjehe kꞌun 
tíbankintjáínu̱u nga tínchja̱ko̱ Ntia̱̱ná, tu̱ xi ndjá ku̱iṉchahanu ko̱ 
ka̱ma je kikjiun ko̱ ka̱mo xi nkú tsꞌín mjehe ̱Ntia̱̱ná. 13 An be sisian xi 
nkú tsꞌín Epa̱fra̱ kjinta̱ha̱ ra̱ jun ko̱ ta̱ kjinta̱ha̱ ra̱ xu̱ta̱ xi tjín nanki 
Laodicea̱ ko̱ xi tjín nanki Hierapo̱li.̱

14 Ta̱ títsꞌínkjinu̱u kju̱a̱suniña Luca̱, nda̱ chjiṉeṉki xi tjona, ko̱ Dema̱.
15 Tjoho̱on kju̱a̱suniñana̱ já ntsꞌeé xi tjín nanki Laodicea̱ ko̱ tjoho̱on 

kju̱a̱suniñana̱ ta̱chju̱ún Ninfa̱ ko̱ xu̱ta̱ niṉku̱ xi ma ñjakú niꞌyaha̱. 

16 Nga ja ka̱manu̱u nga nꞌey̱o xu̱ju̱iṉ, ta̱ nꞌeḵjíhu̱u nga katsꞌínya xu̱ta̱ 
niṉku̱ Laodicea̱. Ko̱ jun ta̱ nꞌey̱o xu̱ju̱n xi niḇaha Laodicea̱.

17 Bꞌa̱ tꞌihu̱un Arkipo:̱ “Nꞌeṉkjíntakꞌuin nga nda nꞌeṯjusuin xáha̱ 
Nda̱ Ntia̱̱ná xi kikꞌa̱iẖi.”

18 An Pablo̱ ntuna̱ tíbꞌetꞌáha̱nu̱u kju̱a̱suniñana̱. Nꞌeḵjꞌáítsjon nga 
kjíiy̱aꞌyán.

Kasꞌenu̱u kju̱a̱ndaha̱ Ntia̱̱ná. 

412

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Tesaloniḵa̱

1  An Pablo̱, Silbano̱ ko̱ Timoteo̱ tísuniñaiẖi,̱ jun xu̱ta̱ niṉku̱ 
nanki Tesaloniḵa̱, xi kikjꞌátsꞌeṉu̱u Ntia̱̱ Na̱ꞌminá ko̱ Nda̱ Ntia̱̱ná 

Jesucristo̱.
Kasꞌenu̱u kju̱a̱nda ko̱ kju̱a̱jyu.

Bꞌi ̱tsꞌín títsꞌínkjꞌáítsjen Pablo ̱xi nkú 
tsꞌín kitsꞌínkjáíhiṉ xu̱ta̱ niṉku̱ nanki 
Tesaloniḵa̱ én nda tsuhu̱ Jesucristo̱

2 Teheṉte nkꞌie nga chubako̱i ̱Ntia̱̱ná chubantjáiẖi ̱ko̱ ꞌba̱iẖi ̱
mábꞌa̱chjíhi ̱Ntia̱̱ná a̱tꞌaha̱ kichubó éheṉ. 3 Nginku̱n Ntia̱̱ Na̱ꞌminá 
fꞌáítsjen teheṉteni ̱xi nkú tsꞌín sꞌejinnu̱u Ntia̱̱ná ko̱ tínꞌo xá xi mjehe,̱ 
xi nkú tsꞌín tjonu̱u ko̱ tíbisinko̱o xinkiu̱, ko̱ xi nkú tsꞌín tínꞌechjúkjo̱o 
kju̱a̱nim̱a̱ xi tíbitjajíún nga tíchuyóho̱o nga kjꞌu̱a̱í ngáha Nda̱ Ntia̱̱ná 
Jesucristo̱.

4 Jun já ntsꞌe, tjoho̱ Ntia̱̱ná jun ko̱ yai ̱nga jꞌájinnu̱u. 5 A̱tꞌaha̱ nkꞌie 
nga kikꞌienij̱míi ̱én nda tsuhu̱ Jesucristo̱ a̱jinnu̱u, najmi tu̱ suba 
én kichubai.̱ Kisꞌejña chji ní ngaꞌyúhu̱n Ntia̱̱ná. Espiriṯu̱hu̱ Ntia̱̱ná 
kitsꞌínxá ko̱ ndaha̱chí najmi jo jan kamani ̱nga kichubai.̱ Yo xi nkú nꞌe 
tintsu̱ba̱i ̱a̱jinnu̱u nga ngandanu̱u ni xi kinꞌei.̱

6 Nkꞌie nga kichaseni ̱ta̱ kichasooẖó Nda̱ Ntia̱̱ná, bꞌa̱ tsꞌín tsinchiyó 
xi nkú tsꞌín ku̱iṉtsu̱bo̱o. A̱tꞌaha̱ nkꞌie nga ja kinꞌekjóho̱on éheṉ Ntia̱̱ná, 
ta̱ kisakúnu̱u nkjin tíkjá kju̱a̱nim̱a̱, tu̱nga Espiriṯu̱hu̱ ní Ntia̱̱ná 
kitsjánu̱u kju̱a̱tsjo. 7 Bꞌa̱ tsꞌín yꞌejña chjihi ̱ru̱u ngatentee ̱xu̱ta̱ xi 
sꞌejihiṉ Ntia̱̱ná xi tjín nga ngúsuhu̱n a̱nte Macedonia̱̱ ko̱ a̱nte Akaya̱ xi 
nkú tsꞌín tsjenkíaá Nda̱ Ntia̱̱ná.

8 A̱tꞌaha̱ jun tjun kichjubó éheṉ Ntia̱̱ná ko̱ tífindju éeṉ najmi tu̱ 
suba a̱nte Macedonia̱̱ ko̱ a̱nte Akaya̱. Tu̱ má níhi tíya xi nkú tsꞌín 
tísꞌejinnu̱u Ntia̱̱ná. Kui nga najmi ta̱ machjéheṉ ra̱ tsa nkú ku̱ix̱ín 
saha̱ni ̱jiṉ. 9 A̱tꞌaha̱ xu̱ta̱ tíiṉcha nchja̱nij̱míyaha xi nkú tsꞌín jun 
kinꞌekjáínni ̱nkꞌie nga tsichuseiẖi,̱ ko̱ xi nkú tsꞌín kinꞌekjí tꞌaxíún ntia̱̱ 

Xu̱ju̱n xi tjun kitsꞌínkjihi ̱nda̱ postru̱ 
Pablo̱ xu̱ta̱ niṉku̱ Tesaloniḵa̱

xi ntsja xu̱ta̱ tsꞌínndaha nga kinꞌekjóho̱on Ntia̱̱ná. Ndꞌa̱i ̱yjankiu Ntia̱̱ 
xi tíjña tíkꞌuu̱n. Kju̱axi ̱nga kui xi Ntia̱̱ná. 10 Ndꞌa̱i ̱tíchuyóho̱o Ntíhi ̱
Ntia̱̱ná xi nibá ngáha ndjio̱̱jmi ján. Kui xi Jesu xi Ntia̱̱ná kitsꞌínkjꞌáíya 
ngáha̱ ra̱ ngabayoo̱ ko̱ xi tsꞌií̱nkꞌankiná nis̱tjin nga nibánehe ̱
kju̱a̱kjaha̱n Ntia̱̱ná a̱sunntee.̱

Bꞌi ̱tsꞌín títsꞌínkjꞌáítsjen Pablo ̱xi nkú tsꞌín 
kitsꞌínxá a̱jihiṉ xu̱ta̱ niṉku̱ nanki Tesaloniḵa̱

2  A̱tꞌaha̱ ja yo jun, já ntsꞌe, nkꞌie nga najmi xá tiya kama nkꞌie 
nga tsichii ̱a̱jinnu̱u. 2 Yo nga un kikieni ̱ko̱ chꞌon kamatꞌaiṉ 

nanki Filipo̱ kintehe ̱ni nga tsichii ̱a̱jinnu̱u. Tu̱nga Ntia̱̱náhá kitsjá 
ngaꞌyúnni,̱ kui nga ndjá kinꞌesjeheṉi ̱yjoni ̱nga yꞌenij̱míi ̱én nda tsuhu̱ 
Ntia̱̱ná a̱jinnu̱u. Bꞌa̱ kinꞌei ̱ndaha tsa nkjin maha xi ngji kontra̱ni.̱

3 Najmi ni xi ngasten ko̱ tsa ni xi chꞌonkꞌun nibáha̱ ra̱ ni xi 
bꞌenij̱míi ̱ko̱ ta̱ ndaha najmi chꞌana̱cha̱iẖi ̱xu̱ta̱. 4 Nda ní tsaseni ̱
Ntia̱̱ná ko̱ kinꞌekjasꞌenni ̱nga kꞌúénij̱míi ̱én nda tsuhu̱, ko̱ bꞌa̱ nꞌe 
tíchubai.̱ Najmi xu̱ta̱ tíꞌba̱iẖi ̱kju̱a̱tsjo. Ntia̱̱ níná tíꞌba̱iẖi ̱kju̱a̱tsjo, kui 
xi be xi nkú tsꞌín tjíntuyáni.̱

5 Xi nkú nꞌe ja yo, najmi kichuba un uiṉ ko̱ ta̱ ndaha najmi 
kichꞌana̱cha̱iẖi,̱ tsa tu̱ xi bꞌa̱ tsꞌín kju̱a̱iẖiṉi ̱to̱on. Ntia̱̱ná be nga bꞌa̱ 
tjín ni xi tíxian. 6 Najmi tsinchisjái ̱tsa kju̱a̱chánka sa̱kúni ̱a̱jinnu̱u ko̱ 
ta̱ ndaha a̱jihiṉ xu̱ta̱ xingisoo,̱ 7 ndaha tsa jiṉ xi já postru̱hu̱ Cristo̱ 
kama kai tsinchiiẖi ̱ni xi machjénni.̱ Kichase sisiiẖiṉ. Bꞌa̱ kinꞌei ̱xi nkú 
tsꞌín nku ta̱chju̱ún xi basehe ̱ntíhi.̱

8 ꞌYún ṉkjún tjoni ̱jun, kui nga santaha najmi tu̱ nku én nda tsuhu̱ 
Ntia̱̱ná kinꞌekjasꞌeheṉ ri.̱ Tsa ni xi ku̱a̱yántjaihi ̱ri ̱kai, tsayantjáíhi ̱ri.̱ 
ꞌYún ṉkjún kisasíni ̱jun. 9 ¿A fꞌáítsjennu̱u, já ntsꞌe, xi nkú tsꞌín kinꞌexái ̱
ko̱ kiyai ̱kju̱a̱nim̱a̱ a̱jinnu̱u? Nis̱tjin nis̱tjeṉ kinꞌexái ̱tu̱ xi najmi chꞌá 
ka̱maha̱ni ̱nkꞌie nga yꞌenij̱míiẖi ̱én nda tsuhu̱ Ntia̱̱ná.

10 Jun ko̱ Ntia̱̱ná be xi nkú tsꞌín je ko̱ na̱xu̱ tintsu̱ba̱i ̱a̱jinnu̱u jun xi 
sꞌejinnu̱u Ntia̱̱ná, ko̱ nga najmi tjín xi kja̱níneni ̱tsa mí nihi. 11 Yo xi 
nkú tsꞌín kichiiẖiṉ nga nkúnkú jun, xi nkú tsꞌín kuhu̱n xi tíꞌmi na̱ꞌmi 
ntíhi.̱ 12 Kikꞌa̱i ̱niy̱áiẖi ̱ko̱ kikꞌa̱i ̱ngaꞌyíiẖiṉ. Kikꞌinyaiẖi ̱nga ku̱iṉtsu̱bo̱o 
xi nkú tsꞌín tjíhin nga kꞌúéntu xu̱ta̱ xi tsꞌe ̱Ntia̱̱ná. A̱tꞌaha̱ jun jꞌájinnu̱u 
Ntia̱̱ná nga ku̱iṯjásꞌeṉjiun nga Ntia̱̱ná ku̱a̱téxumanu̱u ko̱ nga sa̱kúnu̱u 
kju̱a̱chánkaha̱.

13 Kui kju̱a̱ha nga najmi nꞌekjꞌáíyai ̱nga teheṉte ꞌba̱iẖi ̱mábꞌa̱chjíhi ̱
Ntia̱̱ná, a̱tꞌaha̱ kichjubó éheṉ Ntia̱̱ná xi kikꞌienij̱míi.̱ Najmi kinꞌekjóho̱on 
xi nkúhu tsa éheṉ xu̱ta̱. Kju̱axi ̱kjáíhin nga kui xi éheṉ Ntia̱̱ná ko̱ 
títsꞌínxájinnu̱u ndꞌa̱i ̱jun xi sꞌejinnu̱u Ntia̱̱ná. 14 Jun já ntsꞌe, bꞌa̱ ta̱ 
kamatꞌon xi nkú kamatꞌain xu̱ta̱ niṉku̱hu̱ Ntia̱̱ná xi tjín a̱nte Judea̱ xi ta̱ 
sꞌejihiṉ Cristo̱ Jesu. Un kikienu̱u a̱ya ntsja xu̱ta̱ nankinu̱u xi nkú tsꞌín ta̱ 
un kikiehe ̱xu̱ta̱ niṉku̱ xuꞌbo̱ a̱ya ntsja xu̱ta̱ judio̱ xinkjín.

15 Kui xi ta̱ iṉcha kitsꞌínkꞌien Nda̱ Ntia̱̱ná Jesu ko̱ já profeta̱, ko̱ 
jiṉ iṉcha kikatjeṉnkini.̱ Najmi maha̱ iṉcha tsꞌín ni xi sasíhiṉ Ntia̱̱ná 
ko̱ fi kontra̱ha̱ ngatentee ̱xu̱ta̱. 16 Bꞌéchꞌoni ̱nga bꞌenij̱míiẖi ̱xu̱ta̱ xi 
najmi ntje ̱judio̱ tjeẖeṉ ra̱ én xi tsꞌínkꞌankihi ̱xu̱ta̱. Teheṉte títsꞌíntsené 
jé yjoho̱ nga bꞌa̱ tíiṉcha tsꞌín, tu̱nga ndꞌa̱i ̱ja jꞌaikꞌúhu̱n xu̱ta̱ xuꞌbo̱ 
kju̱a̱kjaha̱n Ntia̱̱ná.

Bꞌi ̱tsꞌín kitsúya Pablo ̱nkꞌie nga ta̱ mjehé 
ngáha̱ ra̱ ngju̱a̱is̱ehe ̱xu̱ta̱ niṉku̱ Tesaloniḵa̱

17 Jun já ntsꞌe, kama mje ṉkjúnni ̱ko̱ tu̱ ni xí tsinchisjáí niy̱á níi ̱
nga kuankíiṉse ̱ngáha̱ ri ̱nkꞌie nga ja jꞌa chuba nis̱tjin nga tsankin 
tꞌaxíiṉ má nga tintsu̱bo̱o, ndaha tsa najmi ngji tꞌaxíhiṉ xinkjín 
anim̱a̱ná. 18 Kui nga kama mjeheṉi ̱nga kuankíiṉse ̱ngáha̱ ri.̱ An 
Pablo̱ nku jo niy̱á kama mjena nga kfínse ngáha̱nu̱u kai, tu̱nga 
nda̱nindoo̱hó yꞌéchjani.̱ 19 A̱tꞌaha̱, ¿mí nihi xi tíchuyáiẖi ̱ko̱ mí nihi 
xi ka̱ma kju̱a̱tsjoni ̱ko̱ mí nihi xi ka̱ma chánka nꞌes̱jekoẖoṉi ̱yjoni ̱
nginku̱n Nda̱ Ntia̱̱ná Jesucristo̱ nkꞌie nga kjꞌu̱a̱í ngáha? ¿A najmi 
juhún? 20 Kju̱axi ̱nga jun xi kju̱a̱chánkani ̱ko̱ kju̱a̱tsjoni.̱

Bꞌi ̱tsꞌín kitsúya Pablo ̱mí kju̱a̱ha 
nga yꞌéxáha Timoteo̱

3  Kui bꞌa̱ maha nkꞌie nga najmi ta̱ kama ꞌyún saha̱ni,̱ tu̱ xi bꞌa̱ 
tsꞌín cha̱ha̱ni ̱ni xi tímatꞌon yꞌendai ̱nga ku̱iṉtsu̱ba̱ su̱ba̱i ̱nanki 

Atena̱ 2 ko̱ kinꞌekjíi ̱nda̱ ntsꞌeé Timoteo,̱ nga kui xi ngju̱a̱is̱enu̱u. Kui xi 
ta̱ títsꞌínxátꞌaha̱ Ntia̱̱ná nga tíbꞌénij̱mí én nda tsuhu̱ Cristo̱. Kinꞌekjíi ̱
tu̱ xi tsjá ngaꞌyúhu̱nnu̱u nga ku̱a̱siṉkoẖoṉu̱u ko̱ ndjá ku̱iṉchajiun xi 
sꞌejinná. 3 Najmi mjeni ̱tsa tjín xi tjín a̱jinnu̱u kfeẖe ̱kꞌun tu̱ nga̱tꞌaha̱ 
ni xi tífꞌajin. Ja yo nga tjíhin nga bꞌa̱ ka̱matꞌaán.

4 A̱tꞌaha̱ nkꞌie nga tintsu̱ba̱ sai ̱a̱jinnu̱u, tsixínya títjuiẖiṉ nga 
sa̱kúná kju̱a̱ꞌun, xi nkú nga ja kama ko̱ yo. 5 Kui kju̱a̱ha tu̱ xí 
kisꞌenta̱hána. Kui nga kitsꞌinkjíseheṉu̱u Timoteo̱ tu̱ xi skuehena 
tsa tu̱ bꞌa̱ tsꞌín ndjáhá sꞌejin sanu̱u. Najmi mjena tsa nda̱nindoo̱ 
kjútꞌayákꞌunnu̱u, tsa bꞌa̱ tsꞌínndyja̱ha xá xi kinꞌei ̱a̱jinnu̱u.

6 Ja kikꞌóya ngáha Timoteo̱ nga ngjisenu̱u. Én nda tsu jꞌaikoṉi.̱ 
Bꞌa̱ títsu nga tu̱ nkú bꞌa̱há tsꞌín sꞌejinnu̱u Ntia̱̱ná ko̱ nga tu̱ bꞌa̱ tsꞌín 
tjíhínnu̱u kju̱a̱tjo. Kitsúyani ̱nga tsjo ma teheṉtenu̱u nga fꞌáítsjennu̱u 
jiṉ ko̱ nga tu̱ xí mjehénu̱u cha̱ ngáha̱ni ̱xi nkú ta̱ tsꞌín jiṉ ꞌyún mjeni ̱
nga cha̱iẖi ̱jun.

7 Kui kju̱a̱ha, já ntsꞌe, a̱jihiṉ kju̱a̱nusin xi tjínni ̱ko̱ kju̱a̱ꞌun xi tíbeni,̱ 
tísakú ngaꞌyúnni ̱nga tínuꞌyái ̱nga tu̱ nku bꞌa̱há tsꞌín ndjá sꞌejinnu̱u 
Ntia̱̱ná. 8 Títsjá ngaꞌyúnni ̱nga yai ̱nga ndjá tinchajiun Nda̱ Ntia̱̱ná. 
9 Najmi tísakújinni ̱én xi nkú tsꞌín kꞌu̱a̱iẖi ̱ri ̱mábꞌa̱chjíhi ̱Ntia̱̱ná a̱tꞌaha̱ 
ndjá tinchajihu̱un Nda̱ Ntia̱̱ná ko̱ tíꞌba̱iṉi ̱kju̱a̱tsjo nginku̱n Ntia̱̱ná. 

10 Nis̱tjin nis̱tjeṉ ꞌyún ṉkjún binchiiẖi ̱Ntia̱̱ná tu̱ xi katsjánteheṉi ̱nga 
cha̱seꞌ̱a ngáhaná xinkiá̱ ko̱ nga nꞌeṉdju̱útꞌai ̱ni xi sꞌejinnu̱u, tsa tu̱ aha 
tjín ni xi ndyjatꞌa sa.

11 Katsjániy̱áni ̱Ntia̱̱ Na̱ꞌminá ko̱ Nda̱ Ntia̱̱ná Jesu tu̱ xi ka̱ma 
kuankíhiṉse ̱ngáha̱ ri.̱ 12 Ko̱ ꞌyún katsjá sanu̱u kju̱a̱tjo Nda̱ Ntia̱̱ná tu̱ 
xi bꞌi ̱ngján nꞌetjóhonu xinkiu̱ ko̱ xu̱ta̱ xingisoo̱ xi nkú tsꞌín tjoni ̱jun. 
13 Katsjá ngaꞌyúhu̱n anim̱a̱nu̱u tu̱ xi najmi chumi ni sa̱kújihiṉnu̱u ko̱ 
je sꞌey̱aha̱nu̱u nginku̱n Ntia̱̱ Na̱ꞌminá nis̱tjin nga kjꞌu̱a̱íko̱ Nda̱ Ntia̱̱ná 
Jesu ngayjee ̱xu̱ta̱ xi kikjꞌátsꞌe.̱

Bꞌi ̱tsꞌín tsakúya Pablo ̱xi nkú tsꞌín tjíhin 
nga ku̱iṉtsu̱ba̱á nginku̱n Ntia̱̱ná

4  Ndꞌa̱i ̱já ntsꞌe, ngajoho̱ Nda̱ Ntia̱̱ná Jesu tíbinchiiẖi ̱ko̱ tíꞌba̱i ̱
niy̱áiẖi ̱nga nꞌeẖenu xi nkú tsꞌín kisakúyanu̱u ko̱ xi nkú tínꞌo 

tu̱ nkú bꞌa̱há nꞌe ̱so. A̱tꞌaha̱ ja yꞌejña chjiiẖi ̱xi nkú tsꞌín tjíhin nga 
ku̱iṉtsu̱bo̱o ko̱ nga kꞌu̱o̱ho̱o kju̱a̱tsjo Ntia̱̱ná. 2 Yo kju̱a̱téxuma xi 
kinꞌekjasꞌeiẖiṉ, kui kju̱a̱téxumaha xi yꞌéjña Nda̱ Ntia̱̱ná Jesu.

3 Ni xi mjehe ̱Ntia̱̱ná, mjehe ̱nga xu̱ta̱ je ka̱mo nginku̱n. Nꞌe ̱
tꞌaxíhu̱un yjonu̱u nga chu̱ba̱ súntuko̱nú xinkiu̱. 4 Nga nkúnkú xi tjín 
a̱jinnu̱u katumankjihiṉ xi nkú tsꞌín je ko̱ kixi ̱tsꞌií̱nchjén yjonintehe.̱ 
5 Najmi tu̱ nku ni xi fásihiṉ yjonintenu̱u nꞌesihu̱un, xi nkú nga tsꞌín 
xu̱ta̱ xi tjín a̱sunntee ̱xi najmi be Ntia̱̱ná.

6 Ndaha nku najmi tu̱ chꞌa xi ku̱a̱nkikju̱a̱ha̱ nda̱ ntsꞌe ̱ko̱ tsa 
kꞌu̱a̱na̱cha̱ha̱. Xi nkú tsꞌín kikꞌinyaiẖi ̱ko̱ yꞌejña chjiiẖi,̱ Ntia̱̱ná 
tsꞌií̱nnijéhe ̱ra̱ xu̱ta̱ xi tsꞌií̱n kui nii.̱ 7 A̱tꞌaha̱ najmi jꞌájinná Ntia̱̱ná 
tsa tu̱ xi ni xi chu̱ntí ku̱iṉtsu̱ba̱jihinná. Jꞌájin níná tu̱ xi ni xi 
je ku̱iṉtsu̱ba̱jihinná nginku̱n. 8 Kui bꞌa̱ maha, xi tsꞌií̱n tꞌaxíhin 
kju̱a̱téxuma xuꞌbi,̱ kui xi najmi ku̱a̱téxumaha̱ xu̱ta̱ títsꞌín tꞌaxín. 
Kju̱a̱téxumaha̱ ní Ntia̱̱ná xi kitsjánu̱u Espiriṯu̱ Santo̱ títsꞌín tꞌaxín.

9 Nga̱tꞌa tsꞌe ̱kju̱a̱tjo xi tíjñajinná ñá xi ntsꞌeé mahaná, najmi 
machjén tsa kꞌuetꞌá xu̱ju̱nnu̱u. A̱tꞌaha̱ Ntia̱̱ná ja tsakúyanu̱u nga bꞌi ̱
ngján tjíhin nga nꞌeṯjó xinkiu̱. 10 Bꞌa̱ tsꞌín kjáíhin tínꞌetjó ngayjee ̱já 
ntsꞌeé xi tjín nga ngúsuhu̱n a̱nte Macedonia̱̱. Tu̱nga jiṉ tíbinchiiẖi,̱ já 
ntsꞌe, nga ꞌyún ṉkjún kasꞌe sanu̱u kju̱a̱tjo. 11 Tiṉchísjo nga kasꞌenu̱u 
ku̱a̱jyu nga tiṉtsu̱bo̱o, ko̱ nꞌo̱o ni xi tsꞌa̱jun, ko̱ ntso̱o nꞌex̱áko̱honu. Bꞌa̱ 
nꞌo̱ xi nkú tsixíiṉ nga nꞌo̱o, 12 tu̱ xi nda tsꞌín ku̱iṉimahanu a̱jihiṉ xu̱ta̱ 
xi najmi sꞌejihiṉ Ntia̱̱ná ko̱ tu̱ xi najmi chumi nihi xi ndyja̱tꞌaha̱nu̱u.

Bꞌi ̱tsꞌín tsakúya Pablo ̱xi nkú tsꞌín 
kjꞌu̱a̱íkjꞌáná Nda̱ Ntia̱̱ná Jesu

13 Jun já ntsꞌe, mjeni ̱nga cho̱o ni xi ka̱maha̱ xu̱ta̱ xi ja kꞌien, tu̱ xi 
najmi kꞌúé babaha̱ ra̱ yjonu̱u xi nkú tsꞌín ꞌbe babaha̱ xu̱ta̱ xingisoo,̱ 
xu̱ta̱ xi najmi chumi nihi xi tíkuyáha̱. 14 Xi nkú tsꞌín sꞌejinná nga kꞌien 

Jesu ko̱ jꞌáíya ngáha̱ ra̱ ngabayoo̱, bꞌa̱ ta̱ tsꞌín sꞌejinná nga Ntia̱̱ná 
tsꞌií̱nkjꞌáíyako̱ ngáha̱ ra̱ Jesu xu̱ta̱ kꞌieṉ, kui xu̱ta̱ xi kisꞌejihiṉ Jesu.

15 Éheṉ Nda̱ Ntia̱̱ná ni xi tíbixínyai ̱nga ñá xi tintsu̱ba̱á nis̱tjin 
nga kjꞌu̱a̱í ngáha Nda̱ Ntia̱̱ná najmi ku̱iṯjá títjuhu̱ún xu̱ta̱ xi ja kꞌieṉ. 
16 A̱tꞌaha̱ nkꞌa ján niḇaha Nda̱ Ntia̱̱ná. Ku̱iṉúꞌyá nku nta̱ xi kꞌu̱éxá 
ngajoho̱ Ntia̱̱ná, kui xi nta̱ha̱ ntítsje kꞌaku̱, ko̱ kju̱a̱ne ̱tjioho̱ Ntia̱̱ná. 
Tjun xu̱ta̱ xi kisꞌejihiṉ Cristo̱ kintehe ̱ni nga ku̱a̱yá kjꞌu̱a̱íyaha̱ 
ngabayo. 17 Ko̱ a̱skahan ñá xi tintsu̱ba̱ tíkꞌun saá kui nis̱tjiu̱n 
nꞌeḵjínjikoṉá xu̱ta̱ xuꞌbo̱ a̱jin niṉtiu̱̱ xi má nga nꞌeḵjáíhií̱n Nda̱ Ntia̱̱ná 
nkꞌa ján. Yo̱hó ni ̱ma ku̱iṉtsu̱ba̱ka̱ síha̱án Nda̱ Ntia̱̱ná. 18 Kui én xuꞌbi ̱
tjen ngaꞌyúnkoẖo̱ ru̱u xinkiu̱.

Bꞌi ̱tsꞌín kitsúya Pablo ̱xi nkú chun 
nkꞌie nga kjꞌu̱a̱í Nda̱ Ntia̱̱ná

5  Jun já ntsꞌe, nga̱tꞌa tsꞌe ̱nis̱tjin xi nibá ko̱ nkjé ku̱iṯjusun niu̱, najmi 
machjéheṉ tsa kꞌuetꞌá xu̱ju̱nnu̱u. 2 A̱tꞌaha̱ jun ja ya sisiun nis̱tjin 

nga kjꞌu̱a̱í ngáha Nda̱ Ntia̱̱ná, kjꞌu̱a̱í nis̱tjin nga najmi chꞌa xi tíkuyáha̱, 
xi nkú tsꞌín fꞌai nku nda̱ ndyjé nga jyuu̱n. 3 Nkꞌie nga: “Tjínná kju̱a̱jyu 
ndꞌa̱i ̱ko̱ ja nda nꞌe tintsu̱ba̱á”, ku̱iṯsu̱ xu̱ta̱, nkꞌie tjeṉꞌyún niḇanehé ra̱ ni 
xi tsꞌií̱nkjehe ̱xi nkú tsꞌín nibánehe ̱chjiṉti ̱nku ta̱chju̱ún xi ja tsíhiṉ ntí. 
Najmi sꞌe ̱má ku̱a̱nka ꞌma xu̱ta̱ kui nis̱tjin xuꞌbo̱.

4 Tu̱nga máha jun, já ntsꞌe, najmi má jyuu̱n tintsu̱bo̱o, tsa tu̱ 
ndyjahánu̱u nga kjꞌu̱a̱í nis̱tjin xuꞌbo̱ xi nkú joyaha nku nda̱ ndyjé. 
5 Ngatentoo̱ tintsu̱bo̱o má ndzjeeṉ ko̱ má nis̱tjiu̱n. Najmi má nis̱tjeṉ 
ko̱ tsa má jyuu̱n tsꞌeṉá. 6 Kui nga najmi tu̱ sufehená xi nkúhu xu̱ta̱ 
xingisoo.̱ Tiṉtsu̱ba̱ tíkꞌun nínáá ko̱ cha̱seé̱he ̱ni xi nꞌeé̱.

7 A̱tꞌaha̱ xi fantufé, nga jyuu̱n fantufé, ko̱ xi ma chꞌi,̱ nga jyuu̱n 
ma chꞌi.̱ 8 Tu̱nga ñá xi má ndzjeeṉ tsꞌeṉá tjíhin nga nꞌeṉkjín sisihií̱n 
takꞌaán ko̱ kꞌúéndaá yjoná xi nkú joyaha já jun xi kja̱án. Nꞌe ̱sꞌejián 
Ntia̱̱ná, kasꞌená kju̱a̱tjo, ko̱ chúyaha̱á nga kꞌu̱a̱nkiá. Bꞌa̱ tsꞌín chjúhu̱n 
ra̱á yjoná xi nkú tsꞌín kuhu̱n yjoho̱ já jun xi kján.

9 A̱tꞌaha̱ najmi bꞌa̱ tsꞌín yꞌénda Ntia̱̱ná tsa ñá sa̱kúná kju̱a̱kjaha̱n. 
Yꞌéjña ní nga Nda̱ Ntia̱̱ná Jesucristo̱ tsꞌií̱nkꞌankiná. 10 Kui xi 
kꞌienntjáíhiná tu̱ xi ku̱iṉtsu̱ba̱ tíkꞌunkoẖoná, ndaha tsa ja tsayaá ko̱ 
ndaha tsa tintsu̱ba̱ tíkꞌun saá ei̱ ̱a̱sunntei.̱ 11 Kui bꞌa̱ maha, bꞌi ̱ngján 
tjen ngaꞌyúhu̱nru̱ú xinkiu̱ ko̱ tis̱iṉko̱o tu̱ xi ndjá ku̱iṉchunjíhinnu xi 
sꞌejinná. Bꞌa̱ nꞌo̱o xi nkú nga tínꞌo santaha nis̱tjin ndꞌa̱i.̱

Bꞌi ̱tsꞌín tsakúya Pablo ̱ni xi iṉcha tsꞌií̱n xu̱ta̱ niṉku̱
12 Jun já ntsꞌe, tíbinchiiẖi ̱nga katumankjinnu̱u nga Nda̱ Ntia̱̱ná 

títsꞌínxátꞌaha̱ já xi tíiṉcha tsꞌínxájinnu̱u, já xi yja títjunnu̱u ko̱ 
títsjániy̱ánu̱u. 13 ꞌYún cha̱nkjún ko̱ nꞌeṯjó jóo̱ tu̱ nga̱tꞌaha̱ xá xi tíiṉcha 
tsꞌín. Ko̱ bꞌi ̱ngján kasꞌenu̱u kju̱a̱jyu nga tintsu̱ba̱ko̱o xinkiu̱.

14 Jun já ntsꞌe,̱ ta̱ tíbinchiiẖi ̱ni xuꞌbi.̱ Tjen niy̱óho̱o xi najmi mjehe ̱
tsꞌií̱nxá. Tjen ngaꞌyúhu̱un xi tífehe ̱kꞌun. Tis̱iṉko̱o xi najmi ndjá 
tíiṉchajin xi sꞌejinná. Nꞌeꞌ̱yún takꞌuhu̱un ngatentee ̱xu̱ta̱. 15 Tsa tjín 
a̱jinnu̱u xi chꞌon kinꞌehe,̱ cha̱so̱o nga najmi tu̱ tsꞌií̱n ngajoya ngáha 
ni xi kinꞌehe.̱ Bꞌi ̱ngján nda nꞌe ̱teheṉtoho̱o xinkiu̱ ko̱ ngayjee ̱xu̱ta̱ 
xingisoo.̱

16 Teheṉte tsjo katꞌenu̱u. 17 Tu̱ nkú chu̱bakoṉú Ntia̱̱ná. 18 Tu̱ mí nihí 
ni xi ka̱matꞌon, tjoho̱on mábꞌa̱chjíhi ̱Ntia̱̱ná. A̱tꞌaha̱ kui niu̱ xi mjehe ̱
Ntia̱̱ná nga nꞌo̱o jun xi sꞌejinnu̱u Cristo̱ Jesu.

19 Najmi tu̱ nꞌekꞌienyo ndꞌí xi títsꞌínkatꞌai Espiriṯu̱hu̱ Ntia̱̱ná 
a̱jinnu̱u. 20 Najmi tu̱ tohón manu̱u xi nchja̱ én xi tsjá Ntia̱̱ná. 
21 Cha̱so̱ho̱o ngayjee ̱tu̱ mí nihí ni nga tiṉchísjaijiun ni xi nda ko̱ kui 
xi nꞌo̱o. 22 Tꞌechꞌóho̱o yjonu̱u ngayje tíkjá ni xi najmi nda.

23 Ntia̱̱ná xi tsjáná kju̱a̱jyu, kui xi katsꞌín jeyjenu̱u nginku̱n ko̱ 
kakunnu̱u, tu̱ xi ndaha̱chí najmi sꞌeẖe jé a̱jin kju̱a̱nkjintakꞌunnu̱u ko̱ 
tsa a̱jin anim̱a̱nu̱u ko̱ tsa a̱jin yjonintenu̱u nis̱tjin nga kjꞌu̱a̱í ngáha 
Nda̱ Ntia̱̱ná Jesucristo̱. 24 Ntia̱̱ná xi kixi ̱tsꞌíntjusun ni xi nchja̱, kui xi 
jꞌájinnu̱u ko̱ tsꞌií̱ntjusun nii.̱

Bꞌi ̱tsꞌín kitsꞌínkje Pablo ̱xu̱ju̱iṉ
25 Jun já ntsꞌe, nkꞌie nga chu̱bako̱o Ntia̱̱ná, chu̱bantjáíni.̱
26 Ngajoni ̱súniñaha̱ ru̱u ngatentee ̱já ntsꞌeé.
27 Ngajoho̱ Nda̱ Ntia̱̱ná tíbankihiṉu̱u nga kanꞌeya xu̱ju̱iṉ nginku̱n 

ngatentee ̱já ntsꞌeé.
28 Kasꞌenu̱u kju̱a̱ndaha̱ Nda̱ Ntia̱̱ná Jesucristo̱. 

Bꞌi ̱tsꞌín kikjaniñaha̱ Pablo ̱xu̱ta̱ 
niṉku̱ xi tjín nanki Tesaloniḵa̱

1  An Pablo̱, Silbano̱ ko̱ Timoteo̱ tísuniñaiẖi,̱ jun xu̱ta̱ niṉku̱ xi 
tintsu̱bo̱o nanki Tesaloniḵa̱, xi kikjꞌátsꞌeṉu̱u Ntia̱̱ Na̱ꞌminá ko̱ 

Nda̱ Ntia̱̱ná Jesucristo̱.
2 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 

Ntia̱̱ná Jesucristo̱.

Bꞌi ̱tsꞌín kitsúya Pablo ̱ni xi ka̱matꞌain xu̱ta̱ 
nkꞌie nga kjꞌu̱a̱í ngáha Jesucristo̱

3 Jun já ntsꞌe, jiṉ tjíhin nga teheṉte kꞌu̱a̱iẖi ̱mábꞌa̱chjíhi ̱Ntia̱̱ná nga 
ja kichjubó éheṉ. Kixi ̱tjíhin nga bꞌa̱ nꞌei̱,̱ a̱tꞌaha̱ ꞌyún tísꞌejin sanu̱u 
éheṉ Ntia̱̱ná ko̱ a̱tꞌaha̱ bꞌi ̱ngján ꞌyún tínꞌetjó so xinkiu̱. 4 Kui nga tsjo 
maha̱ni ̱jun a̱jihiṉ xu̱ta̱ niṉku̱ xingisoo̱ xi Ntia̱̱ná ta̱ tsꞌe.̱ Tíbixínyai ̱
xi nkú tsꞌín tínꞌe chúkju̱o ni xi tímatꞌon ko̱ xi nkú tsꞌín tínꞌe sꞌejiun 
Ntia̱̱ná, ndaha tsa tínꞌe unchanu̱u ko̱ nkjin tíkjá kju̱a̱nim̱a̱ tísakúnu̱u. 
5 Kui ni xuꞌbi ̱xi bakúchji nga kixi ̱basehe ̱Ntia̱̱ná mí nihi xi nda ko̱ 
tsa xi najmi nda títsꞌín xu̱ta̱. Tíbꞌaxkiṉu̱u nga jun xi tsuhu̱nu̱u má 
batéxuma. Kui kju̱a̱ha nga un tíbeheṉu̱u.

6 Kixi ̱tsꞌií̱n Ntia̱̱ná nga tsjáha̱ kju̱a̱ꞌun xu̱ta̱ xi títsꞌínkjꞌajinnu̱u 
kju̱a̱ꞌun 7 ko̱ nga tsjánu̱u jun xi tínꞌekjꞌajinnu̱u kju̱a̱ꞌun nga 
nꞌeḵjꞌáíyakoṉi.̱ Bꞌa̱ ka̱ma nis̱tjin nga kjꞌu̱a̱íkúchji yjoho̱ Nda̱ Ntia̱̱ná 
Jesu, nkꞌie nga niḇajenko̱ nkꞌa ján ntítsjehe ̱xi tjíhiṉ ngaꞌyún nga 
tjeṉjin tsꞌíhin ndꞌí. 8 Kjꞌu̱a̱í tsꞌínkꞌíéchjí xi najmi be Ntia̱̱ná ko̱ xi najmi 
kintꞌéꞌéheṉ én nda tsuhu̱ Nda̱ Ntia̱̱ná Jesu.

9 Kui xu̱ta̱ha xi tsꞌií̱nkjáíhiṉ kju̱a̱nim̱a̱ nga ndyja̱ sín. Nꞌeḵjí tꞌaxín 
nginku̱n Nda̱ Ntia̱̱ná. Najmi sku̱e ̱kju̱a̱chánkaha̱ ko ̱ngaꞌyúhu̱n. 10 Bꞌa̱ ka̱ma 
kui nis̱tjiu̱n nkꞌie nga ja kjꞌu̱a̱í tsꞌínkjáíhiṉ Nda̱ Ntia̱̱ná kju̱a̱chánkaha̱ 
a̱jihiṉ xu̱ta̱ xi tsꞌe,̱ ko̱ ngayjee ̱xu̱ta̱ xi kisꞌejihiṉ tsjo ka̱maha̱ nga sku̱e.̱ Ta̱ 
cho̱o a̱tꞌaha̱ kinꞌe sꞌejiun éheṉ Ntia̱̱ná xi tsixínyai ̱a̱jinnu̱u.

11 Kui kju̱a̱ha, nkꞌie nga chubako̱hoṉi ̱Ntia̱̱ná teheṉte chubantjáíhi ̱
ri,̱ tu̱ xi kꞌu̱a̱xkiẖiṉu̱u Ntia̱̱ná nga jun xi tsuhu̱nu̱u nga ka̱mankuko̱o 

Xu̱ju̱n xi ma joho xi kitsꞌínkjihi ̱nda̱ 
postru̱ Pablo ̱xu̱ta̱ niṉku̱ Tesaloniḵa̱

xu̱ta̱ xi jꞌájin. Binchiiẖi ̱Ntia̱̱ná nga katsꞌíntjusunko̱ ngaꞌyúhu̱n ngayje 
tíkjá ni xi nda mjenu̱u nga nꞌo̱o ko̱ ngayjee ̱xá xi tínꞌo tu̱ nga̱tꞌaha̱ nga 
sꞌejinnu̱u. 12 Nkꞌie nga bꞌa̱ ka̱ma, sa̱kúhu̱ kju̱a̱chánka Nda̱ Ntia̱̱ná Jesu 
a̱jinnu̱u ko̱ jun ta̱ sa̱kúnu̱u kju̱a̱chánka nga̱tꞌaha̱ Nda̱ Ntia̱̱ná, xi nkú 
tsꞌín tjeẖeṉ ra̱ kju̱a̱ndaha̱ Ntia̱̱ná ko̱ kju̱a̱ndaha̱ Nda̱ Ntia̱̱ná Jesucristo̱.

Bꞌi ̱tsꞌín tsakúya Pablo ̱ni chꞌonkꞌun xi ka̱ma 
kintehe ̱ni nga kjꞌu̱a̱íkúchji yjoho ̱Jesucristo̱

2  Jun já ntsꞌe, nga̱tꞌa tsꞌe ̱nga kjꞌu̱a̱í ngáha Nda̱ Ntia̱̱ná Jesucristo̱ 
ko̱ nga ka̱ma ñjakúka̱á, jiṉ tíbinchiiẖi ̱2 nga najmi tu̱ kiṯsa̱ 

nꞌekꞌóntjaiyo xi nkú tsꞌín nꞌenkjíntakꞌun. Najmi tu̱ fanta̱ha̱ ru̱u yjonu̱u 
tsa ku̱iṉúꞌyó én nga ja kuichu nis̱tjin nga kjꞌu̱a̱í ngáha Nda̱ Ntia̱̱ná, 
ndaha tsa tjín xi bꞌa̱ ku̱iṯsu̱ nga Espiriṯu̱hu̱ Ntia̱̱ná títsꞌínkinchja̱ha̱ ko̱ 
tsa bꞌa̱ ku̱iṯsu̱ nga éheṉ Ntia̱̱ná tíbꞌénij̱mí, ko̱ ndaha tsa nꞌeḵjóho̱on 
nku xu̱ju̱n xi nkúhu tsa jiṉ kinꞌe nibái.̱

3 Ndaha̱chí najmi tu̱ ꞌba̱iṉto tsa tjín xi kꞌu̱a̱na̱cha̱nu̱u. A̱tꞌaha̱ 
kintehe ̱ni nga ku̱ic̱hú kui nis̱tjiu̱n, tjun iṉcha tsꞌií̱n tꞌaxín xu̱ta̱ Ntia̱̱ná 
ko̱ ku̱a̱kúchji yjoho̱ nda̱ xi ngatitsuu̱n tsꞌeẖe,̱ xi nga̱kꞌie̱ṉ tjeẖeṉ ra̱. 
4 Kui xi tsꞌií̱n chánka yjoho̱ ko̱ ngju̱a̱i ̱kontra̱ha̱ ngayjee ̱ni xi tsu 
xu̱ta̱ nga Ntia̱̱ ko̱ ngayjee ̱ni xi benkjún xu̱ta̱. Santaha a̱nte nkjúhu̱n 
niṉku̱hu̱ Ntia̱̱ná kꞌúéjña nga ntia̱̱ tsꞌií̱n ma suba yjoho.̱

5 ¿A najmi ta̱ fꞌáítsjehénnu̱u, nkꞌie nga tsátej̱ñajinnu̱u kixinyanu̱u ni 
xuꞌbi?̱ 6 Ko̱ ja yo ndꞌa̱i ̱mí nihi xi tíbꞌéchjaha̱ nda̱ xi ngatitsuu̱n tsꞌeẖe,̱ 
tu̱ xi ku̱a̱kúchjihi yjoho̱ nga ku̱ic̱hú nis̱tjihiṉ. 7 A̱tꞌaha̱ ja títsꞌínxá ndꞌa̱i ̱
ngaꞌyúhu̱n ngatitsun xi tíjñaꞌmoo̱. Tu̱ ni xi ndyjahá sa, ndyja nga 
chjúxin xi tíbꞌéchjaha̱ ndꞌa̱i.̱ 8 Nkꞌiehé ku̱a̱kúchji yjoho̱ nda̱ chꞌonkꞌuu̱n. 
Tu̱nga ntjo̱ tsꞌahá Nda̱ Ntia̱̱ná Jesu tsꞌií̱n ngana̱koẖo̱ ra̱ ko̱ ndꞌíhi ̱
sénnis̱tjihiṉ tsꞌií̱nkjeko̱o nkꞌie nga kjꞌu̱a̱í.

9 Nda̱nindoo̱ tsꞌií̱nxájihiṉ nda̱ chꞌonkꞌuu̱n nkꞌie nga kjꞌu̱a̱í. 
Chánka ngaꞌyún xi kjꞌu̱a̱íko.̱ Tsꞌií̱n ni xi ku̱a̱kúchji ngaꞌyúhu̱n ko̱ 
kju̱a̱nkjún tsankꞌá tsꞌií̱n. 10 Tsꞌií̱nchjén ngayje tíkjá ni xi najmi nda 
nga kꞌu̱a̱na̱cha̱ha̱ xu̱ta̱ xi tjíhin nga ndyja̱. Kui xu̱ta̱ha xi kitsꞌín tꞌaxín 
én xi na̱xu̱, én xi ka̱ma tsꞌií̱nkꞌankihi ̱kai. 11 Kui kju̱a̱ha nga Ntia̱̱ná 
tsꞌií̱n nibáha̱ ra̱ xu̱ta̱ xuꞌbo̱ nku ngaꞌyún xi kꞌu̱a̱na̱cha̱ha̱ nga sꞌej̱ihiṉ 
én tsankꞌóo̱. 12 Bꞌa̱ tsꞌín nꞌeṉijéhe ̱ra̱ ngatentee ̱xi najmi kisꞌejihiṉ én xi 
na̱xu̱, xi tu̱ sahá kama tsjoho̱ ni xi najmi na̱xu̱ nginku̱n Ntia̱̱ná.

Bꞌi ̱tsꞌín kinchja̱ Pablo ̱nga ndjá ku̱iṉchajin 
xu̱ta̱ Tesaloniḵa̱ ni xi tsꞌe ̱Ntia̱̱ná

13 Tu̱nga máha jiṉ, teheṉte tjíhin nga kꞌu̱a̱iẖi ̱mábꞌa̱chjíhi ̱Ntia̱̱ná 
a̱tꞌaha̱ kichjubó éheṉ. ꞌYún tjoho̱ Nda̱ Ntia̱̱ná jun, já ntsꞌeé. A̱tꞌaha̱ 
santaha nkúhu nga tutsꞌihiṉ ni jꞌájinnu̱u Ntia̱̱ná tu̱ xi nꞌeḵꞌankihiṉu̱u 
nga̱tꞌaha̱ Espiriṯu̱hu̱ Ntia̱̱ná xi títsꞌín jenu̱u nginku̱n ko̱ nga̱tꞌaha̱ 

én na̱xu̱ xi kisꞌejinnu̱u. 14 Kui kju̱a̱ha kinchja̱ha̱nu̱u Ntia̱̱ná nga 
kitsꞌínkintꞌénu̱u én nda tsu xi yꞌenij̱míi ̱a̱jinnu̱u, tu̱ xi bꞌa̱ tsꞌín 
sa̱kúhu̱nu̱u kju̱a̱chánkaha̱ Nda̱ Ntia̱̱ná Jesucristo̱.

15 Kui bꞌa̱ maha, já ntsꞌe, ndjá tiṉchahanu ko̱ nꞌeṯjusun ni xi 
tsinchiyó nga kinꞌekjasꞌeiẖiṉ, ni xi tsixínyaiẖi ̱ko̱ xi yꞌétꞌa xu̱ju̱iẖiṉ. 
16 Tjoho̱ ñá Ntia̱̱ Na̱ꞌminá ko̱ tsjá ngaꞌyúnná ko̱ tsjáná nga chúyaha̱á 
ni xi nda, a̱tꞌaha̱ chánka kju̱a̱ndaha̱. Nda̱ Ntia̱̱ná Jesucristo̱ ko̱ Ntia̱̱ 
Na̱ꞌminá 17 katsjá ngaꞌyúhu̱n anim̱a̱nu̱u ko̱ katsꞌín nga ni xi nda nꞌo̱o 
ko̱ chu̱bo.

Bꞌi ̱tsꞌín tsanki Pablo̱ nga chu̱bako ̱Ntia̱̱ná

3  Ni xi xín yanu̱u, já ntsꞌe, chu̱bantjáíni ̱nkꞌie nga chu̱bako̱o 
Ntia̱̱ná. Tiṉchúhu̱u nga kiṯsa̱ katjitse ko̱ nda tsꞌín kanꞌekjáíhiṉ 

éheṉ Nda̱ Ntia̱̱ná tu̱ má xi tjeẖén ni. Bꞌa̱ katuma xi nkú nga kama 
a̱jinnu̱u. 2 Ko̱ tiṉchíntjaini ̱tu̱ xi Ntia̱̱ná kjéxihiṉni ̱a̱jihiṉ já xi 
kitsꞌínkatsún kju̱a̱nkjintakꞌuhu̱n ko̱ chꞌonkꞌun xi tjín. A̱tꞌaha̱ najmi 
ngayjee ̱xu̱ta̱ sꞌejihiṉ Ntia̱̱ná.

3 Tu̱nga tsꞌíntjusuhún Nda̱ Ntia̱̱ná ni xi nchja̱. Kui xi ndjá 
tsꞌií̱nkinchánu̱u ko̱ kúnnu̱u a̱jihiṉ ni chꞌonkꞌun xi tjín. 4 Xihi ̱nkuhú 
Nda̱ Ntia̱̱ná sꞌejinná behe ̱takꞌuiṉ nga tínꞌetjusun ko̱ nga tu̱ nku 
nꞌeṯjusunnú kju̱a̱téxuma xi kinꞌekjasꞌeiẖiṉ. 5 Nda̱ Ntia̱̱ná katsjániy̱áha̱ 
anim̱a̱nu̱u nga nꞌe ̱mjo xi nkú tsꞌín mjehe ̱ñá Ntia̱̱ná ko̱ nga nꞌe ̱
chúkju̱o ni xi tíbitjajíún xi nkú tsꞌín kitsꞌín chúkju̱a̱ Cristo̱.

Bꞌi ̱tsꞌín tsakúya Pablo ̱nkꞌie nga 
tsꞌií̱nxá xu̱ta̱ niṉku̱ Tesaloniḵa̱

6 Jun já ntsꞌe, ngajoho̱ Nda̱ Ntia̱̱ná Jesucristo̱ bꞌa̱ tíꞌmiiẖi ̱nga nꞌe ̱
tꞌaxíhu̱un yjonu̱u ngatentee ̱já ntsꞌeé xi tjíntu tsꞌe, xi najmi tíiṉcha 
tsꞌín xi nkú tsꞌín tíjña én xi tsakuyáiẖi ̱ko̱ kinꞌekjóho̱on. 7 A̱tꞌaha̱ jun 
ja yo xi nkú tsꞌín tjíhin nga ku̱iṉtsu̱bo̱o nga cha̱se ̱chu̱ba̱yani.̱ Najmi 
tintsu̱ba̱ tsꞌei ̱a̱jinnu̱u.

8 Ndaha nku najmi chu̱ba̱ kichinei ̱nichinehe ̱tsa najmi yꞌechjíiẖi.̱ 
Nis̱tjin nis̱tjeṉ ní kinꞌexái ̱ko̱ kiyai ̱kju̱a̱nim̱a̱ tu̱ xi ndaha nku xi tjín 
a̱jinnu̱u najmi jiṉ yꞌenéhe ̱ri ̱yjoni.̱ 9 Kju̱axi ̱nga kama tsinchiiẖi ̱ni 
xi kamachjénni ̱kai, a̱tꞌaha̱ tjínni ̱kixi ̱nga bꞌa̱ nꞌei̱.̱ Tu̱nga tu̱ sa ní 
kinꞌexái ̱nga yꞌejña chu̱ba̱yaiẖi ̱xu̱ta̱, tu̱ xi bꞌa̱ ta̱ nꞌeẖenu xi nkú nga 
kinꞌei.̱ 10 A̱tꞌaha̱ nkꞌie nga tintsu̱ba̱i ̱a̱jinnu̱u, kikꞌa̱iẖi ̱kju̱a̱téxuma xuꞌbi:̱ 
“Tsa tjín xi najmi mjehe ̱tsꞌií̱nxá, ta̱ najmi kakjine ma.”

11 A̱tꞌaha̱ tínuꞌyái ̱én nga tjín a̱jinnu̱u xi tjíma tsꞌe, xi najmi chumi 
nihi xi tíiṉcha tsꞌín, nga tu̱ sahá chu̱ba̱ tíiṉcha tsungijihín yjoho̱ má 
najmi kui tjeẖeṉ ra̱. 12 Ngajoho̱ Nda̱ Ntia̱̱ná Jesucristo̱ bꞌa̱ tíꞌmiiẖi ̱ko̱ 
tíbinchiiẖi ̱xu̱ta̱ xuꞌbo̱ nga tu̱ sahá jyukjꞌi katsꞌínxá. Bꞌa̱ tsꞌín sa̱kúhu̱ 
ra̱ ni xi machjéheṉ.

13 Ko̱ jun já ntsꞌe, najmi tu̱ nꞌekjentoho̱o yjonu̱u nga nꞌo̱o ni xi nda. 
14 Tsa tjín xi najmi tsꞌií̱nsihiṉ én xi tíbꞌetꞌai ̱xu̱ju̱iṉ, cha̱se ̱sisiun yá xi 
bꞌa̱ tsꞌií̱n ko̱ najmi ta̱ makoẖonu, tu̱ xi katuma subaha̱ ra̱. 15 Tu̱nga 
najmi tu̱ chasehé ru̱u xi nkúhu tsa kui xi xu̱ta̱ kontra̱nu̱u. Tjenniy̱á 
níhu̱u a̱tꞌaha̱ nda̱ ntsꞌo maha.

Bꞌi ̱tsꞌín kitsꞌínkje Pablo ̱xu̱ju̱iṉ
16 Nda̱ Ntia̱̱ná xi tsjáná kju̱a̱jyu, kui xi katsjá teheṉtenu̱u kju̱a̱jyu 

a̱jihiṉ ni xi ku̱iṯjájiun. Nda̱ Ntia̱̱ná katꞌejñajinnu̱u ngatentoo̱.
17 An Pablo̱ ntuna̱ tíbꞌetꞌáha̱nu̱u kju̱a̱suniñana̱. Kui xi bakúchji 

ngayjee ̱xu̱ju̱n xi tsꞌinkjíhi ̱xu̱ta̱. Bꞌa̱ tsꞌín bꞌetꞌá.
18 Ngatentoo̱ kasꞌenu̱u kju̱a̱ndaha̱ Nda̱ Ntia̱̱ná Jesucristo̱. 

Bꞌi ̱tsꞌín kikjaniñaha̱ Pablo ̱Timoteo̱

1  An Pablo̱, an xi kama nku nda̱ postru̱hu̱ a Jesucristo̱ xi nkú 
tsꞌín yꞌéjña Ntia̱̱ná xi tsꞌínkꞌankiná ko̱ Jesucristo̱ xi tíchuyáha̱á. 

2 Tífaniñaha Timoteo,̱ ji xi ntína̱ a̱tꞌaha̱ nkuhú xi sꞌejinná.
Katsjáhi kju̱a̱nda ko̱ kju̱a̱jyu Ntia̱̱ Na̱ꞌminá ko̱ Nda̱ Ntia̱̱ná Cristo̱ 

Jesu ko̱ nda katasehi.

Bꞌi ̱tsꞌín kitsúyaha̱ Pablo ̱Timoteo̱ ni xi 
tjíhin nga tsꞌií̱nko ̱já maestru̱ xi tsankꞌá

3 Xi nkú tsꞌín tsankihi nkꞌie nga ngjia a̱nte Macedonia̱̱, tiṉchin 
nanki Efes̱o̱ kixihin ko̱ tꞌechꞌóíhi ̱xu̱ta̱ xi najmi bꞌa̱ tjín ni xi tíbakúya, 
4 a̱tꞌaha̱ énchá xi nchja̱ xu̱ta̱ ko̱ xi nkú tsꞌín nibatutsꞌiẖiṉ ra̱ ntje ̱cháha̱ 
títsꞌínsihiṉ. A̱tꞌaha̱ yo̱ nibáha̱ ra̱ nga bꞌésiko̱ xinkjín xu̱ta̱. Najmi 
basinkoṉá nga nꞌeé̱ xá xi kitsjáná Ntia̱̱ná. Nga ní sꞌejinná, kui ní nihi 
xi basinkoṉá.

5 Mjena nga sꞌe ̱kju̱a̱tjo, kui kju̱a̱ha nga tsankihi ra nga kꞌúéchꞌoho̱ 
ri ̱xu̱ta̱ xuꞌbo̱. A̱tꞌaha̱ nkꞌie nga je anim̱a̱ha̱ xu̱ta̱ ko̱ je sꞌeya 
kju̱a̱nkjintakꞌuhu̱n ko̱ ngayjehe kꞌun tsꞌín sꞌejin Ntia̱̱ná, yo̱ ní nibáha̱ 
ra̱ kju̱a̱tjo. 6 Tjín xi ja ngji tꞌaxíhiṉ ni xuꞌbi.̱ Kindyjajihiṉ niy̱óo̱ ko̱ 
tsichujnejin én xi najmi tjíhiṉ sin. 7 Já maestru̱hu̱ kju̱a̱téxumaha̱ 
Ntia̱̱ná mjehe ̱tsꞌií̱n ma yjoho,̱ ndaha tsa najmi mankjihiṉ ni xi nchja̱ 
ko̱ chu̱ba̱ bꞌa̱há tsu nga bꞌa̱ tjín ni xi bakúya.

8 Yaá nga nda kju̱a̱téxumaha̱ Ntia̱̱ná tsa sa̱kúya xi nkú tsꞌín tjíhin 
nga sa̱kúya. 9 A̱tꞌaha̱ yaá nga najmi xu̱ta̱ xi ma na̱xu̱ nginku̱n Ntia̱̱ná 
tíjñanehe ̱kju̱a̱téxumoo̱. Xi najmi ntꞌéꞌén ní tíjñanehe ̱kju̱a̱téxumoo̱, xi 
najmi benkjún Ntia̱̱ná ko̱ tsꞌín ngatitsun, xi najmi tsꞌín ni xi na̱xu̱ tjín 
ko̱ najmi benkjún ni xi tsꞌe ̱Ntia̱̱ná, xi tsꞌínkꞌien na̱ꞌmihi ̱ko̱ tsꞌínkꞌien 
na̱aha̱ ko̱ tsꞌínkꞌien anim̱a̱, 10 xi chu̱ba̱ fantuko̱hó xinkjín, xi na̱, xi 
batéña xu̱ta̱ musu̱, xi nchja̱ én tsankꞌá, xi najmi tsꞌíntjusun ni xi 
tsꞌínkie Ntia̱̱ná nga tsꞌií̱n, ko̱ xi tsꞌín tu̱ mí nihí ni xi fi kontra̱ha̱ ni 

Xu̱ju̱n xi tjun kitsꞌínkjihi ̱nda̱ 
postru̱ Pablo ̱Timoteo̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

nda xi bakuyáá. 11 A̱tꞌaha̱ ni nda xi bakuyáá, yo̱ nibáha̱ ra̱ én nda tsu 
chánkaha̱ Ntia̱̱ná xi nꞌetsjoho̱. Ko̱ an kikꞌa̱iṉa nga kꞌuenij̱míá kui én 
nda tsuu̱.

Bꞌi ̱tsꞌín títsjáha̱ Pablo ̱mábꞌa̱chjíhi ̱Cristo̱ 
a̱tꞌaha̱ kui kitsꞌín maha̱ nku nda̱ postru̱

12 Tsjaha̱ mábꞌa̱chjíhi ̱Nda̱ Ntia̱̱ná Jesucristo̱ xi tsjá ngaꞌyúnna, 
a̱tꞌaha̱ tsasejnuna nga ka̱mana tsꞌian xáha̱, 13 ndaha tsa chꞌon tsꞌín 
kinchjané nis̱tjin nkꞌie ko̱ kitsjennkí unkie xu̱ta̱ xi tsꞌe ̱ko̱ én chꞌon tsu 
kixihiṉ. Tu̱nga kama nim̱a̱há ra̱ an a̱tꞌaha̱ najmi be ni xi kitsꞌian ko̱ 
najmi kjee̱ kui sꞌejinna. 14 ꞌYún nda kitsꞌínko̱na Nda̱ Ntia̱̱ná ko̱ kitsjána 
nga kui sꞌej̱inna ko̱ kitsjána kju̱a̱tjo xi kui nibáha̱ ra̱.

15 Én xi ma nꞌe sꞌejin xuꞌbi ̱ko̱ ngayjee ̱xu̱ta̱ tjíhin nga tsꞌií̱n sꞌejin, 
nga Cristo̱ Jesu jꞌai a̱sunntei ̱tu̱ xi jꞌai tsꞌínkꞌankihi xu̱ta̱ ngatitsun, 
bꞌaha̱ ra̱ aṉ xi ꞌyún tjínna jé. 16 Tu̱nga kuihí kju̱a̱ha kama nim̱a̱ha̱ ra̱ 
an Ntia̱̱ná, tu̱ xi nkꞌie nga cha̱hana an xi ꞌyún tjínna jé, ku̱a̱kúchjihi 
Jesucristo̱ ngayjee ̱kju̱a̱tsentaha̱. Bꞌa̱ tsꞌín kisꞌejña chu̱ba̱yaha̱ ra̱ an 
xu̱ta̱ xi a̱skahan sꞌej̱ihiṉ Jesucristo̱ ko̱ sa̱kúhu̱ nga kꞌúéntu tíkꞌun 
sín. 17 Kui bꞌa̱ maha, ¡kayankjún ko̱ katsꞌínkie yjoho̱ xu̱ta̱ nga tjíhiṉ 
kju̱a̱chánka santaha tu̱ nkjéhé ni Ntia̱̱ná xi Nda̱ rei ̱xi batéxuma sín, 
xi najmi maha̱ ꞌme, xi najmi ma chji, xi nku tutu Ntia̱̱ná maha! Bꞌa̱ 
katuma.

18 Ji Timoteo̱, xi nkúhu tsa ntína̱ ji, ja kuaxinyaha ni xi nꞌei̱.̱ Én 
xi kitsjáhi já xi kinchja̱ én xi kitsjáha̱ Ntia̱̱ná nibáha̱ ra̱ kui nii.̱ En 
xi iṉcha kitsú ku̱a̱siṉkoẖi nga nda ku̱iṯjusun xá xi tínꞌei. 19 Ndjá 
tis̱iṉjñajin ni xi sꞌejinná ko̱ je kasꞌeya kju̱a̱nkjintakꞌuhiṉ. A̱tꞌaha̱ tjín xi 
ja kitsꞌín tꞌaxín ni xuꞌbi ̱ko̱ bꞌa̱ tsꞌín kitsꞌínndyjajihiṉ ra̱ yjoho̱. Najmi 
ta̱ sꞌejihiṉ ra̱ Ntia̱̱ná. 20 Bꞌa̱ kamatꞌain nda̱ Himeneo̱ ko̱ nda̱ Alejandro̱. 
Kui jóo̱ xi ja kitsꞌinkjasꞌen a̱ya ntsja nda̱nindoo̱ tu̱ xi katehe nga tjíhin 
nga sku̱eṉkjún Ntia̱̱ná nga ku̱iṉchja̱.

Bꞌi ̱tsꞌín tsakúya Pablo ̱ni xi nꞌe ̱a̱ya niṉku̱

2  Títjun tíbankia nga xu̱ta̱ niṉku̱ katankihi ̱Ntia̱̱ná ni xi 
machjéheṉ. Kanchja̱ko̱ ko̱ katankintjáí ngayjee ̱xu̱ta̱ xi tjín 

ko̱ katsjáha̱ mábꞌa̱chjíhi ̱nga nda títsꞌínko̱ho.̱ 2 Kanchja̱ntai já rei ̱
ko̱ ngayjee ̱já xi tjíhiṉ xá, tu̱ xi kju̱a̱jyu ko̱ kju̱a̱nchꞌán sꞌeẖená nga 
ku̱iṉtsu̱ba̱á ko̱ tu̱ nku cha̱nkjúhúnná Ntia̱̱ná ko̱ nda ku̱iṉtsu̱ba̱á. 
3 A̱tꞌaha̱ kui ni xuꞌbi ̱xi nda ko̱ sasíhiṉ Ntia̱̱ná xi tsꞌínkꞌankiná. 4 Mjehe ̱
Ntia̱̱ná nga nꞌeḵꞌanki ngatentee ̱xu̱ta̱ ko̱ nga ku̱ic̱hú mankjihiṉ ni xi 
na̱xu̱ tjín.

5 A̱tꞌaha̱ nkuhú maha Ntia̱̱ná ko̱ nkuhú maha nda̱ xi nchja̱ntjai 
xu̱ta̱ nginku̱n Ntia̱̱ná. Jesucristo̱, kui xi nda̱ xuꞌbo̱. 6 Kui xi kitsjá yjoho̱ 
nga yꞌéchjíntjai ngayjee ̱xu̱ta̱. Kui niu̱ xi kikꞌinyaha̱ xu̱ta̱ nkꞌie nga 

tsichu nis̱tjin xi yꞌénda Ntia̱̱ná. 7 Kui kju̱a̱ha nga kinꞌe mahana nku 
xi bꞌénij̱mí én nda tsuhu̱ Ntia̱̱ná, nku nda̱ postru̱. Kju̱axi ̱ni xi tíxian. 
Najmi tíbꞌana̱cha̱. Kinꞌe mana nda̱ maestru̱hu̱ xu̱ta̱ xi najmi ntje ̱judio̱ 
tjeẖeṉ ra̱ tu̱ xi kuakuyáha̱ ra̱ ni xi tjíhin nga sꞌej̱ihiṉ, ni xi na̱xu̱ tjín.

8 Kui bꞌa̱ maha, mjena nga tu̱ má a̱ntehé ni kanchja̱ko̱ Ntia̱̱ná 
jáxꞌiu̱̱n, katjénkꞌahá tsꞌíhin ntsja ko̱ je kasꞌeya anim̱a̱ha̱ nga bꞌa̱ 
iṉcha tsꞌií̱n. Najmi tu̱ kju̱a̱kjan tjíntujíhiṉ nga bꞌa̱ iṉcha tsꞌií̱n ko̱ tsa 
kju̱a̱stinta.

9 Ko̱ máha jminchjíu̱n, mjena nga najmi tu̱ ni xi nkjún tsꞌín kꞌu̱énda 
yjoho̱, tsa tu̱ xi bꞌa̱ tsꞌín nda sku̱eẖe ̱ra̱ xu̱ta̱ xingisoo.̱ Katenkjún ní 
yjoho̱ ko̱ nim̱a̱kju̱a̱ katꞌasje. Najmi tu̱ nihi xi nkjún tsꞌín katꞌénda 
ntsja̱ha̱, tsa tsꞌií̱ntsejnúhu yjoho̱ to̱onsine ko̱ tsa ndjio̱̱ tsjo kꞌun perla̱, 
ko̱ tsa ngju̱a̱ najyun xi ꞌyún chjí. 10 Xá xi nda ní nꞌe, kui niu̱ xi tsjo 
tsꞌín katakúhu̱, xi nkú tsꞌín tjeẖeṉ ra̱ jminchjín xi ja kitsjáha̱ yjoho̱ 
nga sku̱eṉkjún Ntia̱̱ná.

11 Jyu katasínñju jminchjíu̱n ni xi tísakúyaha̱ ko̱ kantꞌéꞌéheṉ éeṉ. 
12 Najmi tsjanté tsa nku ta̱chju̱ún ku̱a̱kúya a̱ya niṉku̱ ko̱ tsa kui 
nkꞌa kjꞌu̱a̱ha̱ jáxꞌiu̱̱n. Tu̱ sa ní jyu katꞌejña. 13 A̱tꞌaha̱ najmi Eva̱ tjun 
kinꞌenda, tjun ní Adan kinꞌenda. 14 Ko̱ najmi Adan xi kichꞌana̱cha̱ha̱. 
Ta̱chjúu̱n ní xi kichꞌana̱cha̱ha̱ ko̱ bꞌa̱ tsꞌín tsijnejihin ngatitsun. 
15 Tu̱nga nꞌeḵꞌankihí jminchjíu̱n nga ku̱a̱seẖe ̱ntí xi sꞌeẖe,̱ tsa ndjá 
ku̱iṉchajin ni xi sꞌejinná ko̱ kju̱a̱tjoo̱ ko̱ ni xi je nginku̱n Ntia̱̱ná, ko̱ tsa 
nda sꞌey̱aha̱.

Bꞌi ̱tsꞌín tsakúya Pablo ̱má jáha 
xi ka̱ma tsꞌií̱n xáha̱ niṉku̱

3  Én xi ma nꞌe sꞌejin xuꞌbi.̱ Tsa tjín xi mjehe ̱ku̱a̱seẖe ̱xu̱ta̱ niṉku̱, 
nda tjín xá xi mjehe.̱ 2 Tu̱nga katumahá nda̱ xi ku̱a̱seẖe ̱niṉku̱ 

nku nda̱ xi najmi tjín ni xi chu̱bayanéhe ̱ra̱, xi nkuhú maha chju̱úhu̱n, 
xi kixi ̱fiko̱ yjoho̱, xi nda basehe ̱ni xi tsꞌín, xi benkjúhu̱n xu̱ta̱, xi nda 
tsꞌínkjáíhiṉ xu̱ta̱ niꞌyaha̱, xi maha̱ bakúyaha̱ xu̱ta̱, 3 xi najmi ꞌyún ꞌbi 
binu̱, xi najmi kiṯsa̱ ma kjaha̱n, xi nda anim̱a̱ha̱, xi tsjoho̱ kju̱a̱jyu, ko̱ 
xi najmi to̱on mangimjehe.̱

4 Tjíhin nga nda tsꞌín ku̱a̱téxumaha̱ xu̱ta̱ xi tjín niꞌyaha̱ ko̱ tsꞌií̱n 
nga ntíhi ̱ku̱iṉtꞌéꞌéheṉ ko̱ nga kixi ̱sku̱eṉkjúhu̱n. 5 A̱tꞌaha̱ nku nda̱ xi 
najmi maha̱ batéxumaha̱ xu̱ta̱ xi tjín niꞌyaha̱, ¿nkú tsꞌín ka̱maha̱ ra̱ 
kúnntaha niṉku̱hu̱ Ntia̱̱ná?

6 Ko̱ najmi tjíhin nga sꞌeṯꞌa xá nku nda̱ xi a̱sꞌa̱i kisꞌejihín ra̱ Ntia̱̱ná, 
tu̱ xi najmi nkꞌa kꞌu̱a̱sjehe yjoho̱ ko̱ ku̱ij̱nej̱ihin ngatitsun xi tsijnejin 
nda̱nindoo̱ ko̱ bꞌa̱ tsꞌín nꞌeṉijéhe ̱ra̱. 7 Nda̱ xi mjehe ̱xá xuꞌbi ̱ta̱ tjíhin 
nga ja yankjún a̱jihiṉ xu̱ta̱ xi najmi sꞌejihiṉ Ntia̱̱ná, tu̱ xi najmi chꞌa 
chꞌon tsꞌín ku̱iṉchja̱yanéhe ̱ra̱ ko̱ tu̱ xi najmi ku̱ij̱nej̱ihin kju̱a̱maña̱ha̱ 
nda̱nindoo̱.

8 Bꞌa̱ ta̱ tjín tsꞌe ̱já xi basinko ̱já xi basehe ̱niṉku̱. Tjíhin nga já xi benkjún 
yjoho̱ sꞌeṯꞌa xá, xi najmi nchja̱ én tsankꞌá, xi najmi bꞌatihi ̱nga ꞌbi binu̱, xi 
najmi mjehe ̱to̱on xi chꞌon tsꞌín sakú. 9 Tjíhin nga ndjá katinchajin ni xi 
sꞌejinná, ni xi kisꞌejña ꞌma nis̱tjin nkꞌie ko ̱tísꞌejña chji ndꞌa̱i,̱ ko̱ je kasꞌentuyá 
kju̱a̱nkjintakꞌuhu̱n. 10 Tjun kachase sisihiṉ xi nkú tsꞌín tjíma já xuꞌbi.̱ Tsa 
najmi chumi nihi xi sa̱kújin, kasꞌetꞌa xá nga ku̱a̱siṉko ̱já xi basehe ̱niṉku̱.

11 Ko̱ bꞌa̱ ta̱ tsꞌín jminchjíu̱n, tjíhin nga katenkjún yjoho̱, najmi tu̱ 
én tsankꞌá kꞌu̱a̱sjené xu̱ta̱, kixi ̱katjiko̱ yjoho̱, ko̱ katuma ꞌyún takꞌaán.

12 Nkuhú chju̱ún kasꞌejñaha̱ nda̱ xi kꞌu̱a̱i ̱xáha̱ nga ku̱a̱siṉko ̱já xi basehe ̱
niṉku̱. Tjíhin nga nda tsꞌín ku̱a̱téxumaha̱ ntíhi ̱ko ̱xu̱ta̱ xi tjín niꞌyaha̱. 
13 A̱tꞌaha̱ xi kixi ̱fiko ̱xá xuꞌbi,̱ kui xi yankjún a̱jihiṉ xu̱ta̱ xingisoo ̱ko ̱najmi 
jo jan maha̱ nkꞌie nga bꞌénij̱mí nga ja kisꞌejihiṉ Jesucristo.̱

14 Ndaha tsa mjena kfínse xatíhi, tu̱nga tíbꞌetꞌáhá ra ni xuꞌbi ̱15 tsa 
tu̱ aha kꞌu̱a̱ndayana nga kfínsehe. Tíbꞌetꞌáha kui nii ̱tu̱ xi bꞌa̱ tsꞌín 
cha̱hani xi nkú tsꞌií̱n xu̱ta̱ xi tsꞌe ̱Ntia̱̱ná, kui xi xu̱ta̱ niṉku̱hu̱ Ntia̱̱ná 
xi tíjña tíkꞌuu̱n. Tíiṉcha kjanínkꞌa ko̱ tsjá ngaꞌyúhu̱n én xi na̱xu̱ tjín.

16 Tíjña chji chji nga ꞌyún tse ni xi yꞌaha̱ ra̱ ni xi sꞌejinná, kui nihi 
xi kisꞌejña ꞌma nis̱tjin nkꞌie ko̱ ja yꞌéjña chji Ntia̱̱ná ndꞌa̱i.̱

Tsakúchji yjoho̱ nga kikꞌa yjoninte,
yꞌéjña chji Espiriṯu̱ nga kui xi na̱xu̱.
Ntítsjee ̱kikiehe,̱
kisꞌenij̱míhi ̱a̱jihiṉ xu̱ta̱.
Xu̱ta̱ a̱sunntei ̱kisꞌejihiṉ kui,
ko̱ ngji ngáha má tíjña kju̱a̱chánkaha̱.

Bꞌi ̱tsꞌín kitsúyaha̱ Pablo ̱Timoteo̱ nga sꞌe ̱
xi ngju̱a̱i ̱tꞌaxíhiṉ én nda tsuhu̱ Cristo̱

4  Tsuya chji chji Espiriṯu̱hu̱ Ntia̱̱ná nga nis̱tjin xi fekuu̱ sꞌe ̱xi 
ngju̱a̱i ̱tꞌaxín ko̱ nga najmi ta̱ sꞌej̱ihiṉ ra̱ Ntia̱̱ná. Tsjénnkihi ̱

jáninda xi kꞌu̱a̱na̱cha̱ha̱ xu̱ta̱ ko̱ ni xi ku̱a̱kúya jánindoo̱. 2 Kui niu̱ xi 
ku̱iṯsu̱ya já maña̱ tsankꞌá xi tu̱ tsjohó ra̱ bakúchji xi nkú tsꞌín benkjún 
Ntia̱̱ná, kui já xi ja tsatsun kju̱a̱nkjintakꞌuhu̱n.

3 Kui jóo ̱najmi tsꞌínjꞌo ̱nga bixan xu̱ta̱ ko ̱bꞌéchꞌo má nihi xi najmi ma 
chine, nichine xi Ntia̱̱ná yꞌéjña nga kjiṉe ̱xu̱ta̱ xi sꞌejihiṉ Ntia̱̱ná, xi ja kikie ni 
xi na̱xu̱ tjín ko ̱tsjáha̱ má bꞌa̱chjíhi ̱Ntia̱̱ná nkꞌie nga kjine ni xi tjín. 4 Nda ní 
ngayjee ̱ni xi kitsꞌínnda Ntia̱̱ná. Najmi tjíhin nga nꞌe ̱tꞌaxíaán niu̱ tsa kꞌu̱a̱íhi ̱
mábꞌa̱chjíhi ̱Ntia̱̱ná nga títsjáná. 5 A̱tꞌaha̱ bichú ma je nginku̱n Ntia̱̱ná ni xi 
sakúná nkꞌie nga mankjinná éheṉ Ntia̱̱ná ko ̱nkꞌie nga chubaka̱á Ntia̱̱ná.

Bꞌi ̱tsꞌín kitsúyaha̱ Pablo ̱Timoteo̱ xi 
nkú tsꞌín kꞌúéjñajihiṉ xu̱ta̱ niṉku̱

6 Nda tsꞌín nꞌex̱átꞌaihi ̱Jesucristo̱ tsa bꞌi ̱tsꞌín ku̱a̱kúyaihi ̱já ntsꞌeé. 
Kasakú ngaꞌyúnkoi̱ẖi én xi sꞌejinná, én nda xi tsinchiyáí ko̱ kichꞌai. 

7 Najmi tu̱ nꞌesihiṉ énchá nchiṉi xi tsꞌe ̱a̱sunntei.̱ Nꞌeṉkahi ̱anim̱a̱hi ̱
ni xi tsꞌe ̱Ntia̱̱ná. 8 Kju̱axi ̱kjáíhin nga nkꞌie nga nꞌenkaha̱á yjoná nku 
ni, basinkoẖo̱ yjonintená. Tu̱nga ꞌyúhún basinkoṉá nga nꞌeṉkaha̱á 
anim̱a̱ná nga cha̱nkjáán Ntia̱̱ná. A̱tꞌaha̱ nga tíyankjáán Ntia̱̱ná, kui 
xi basinkoṉá xi nkú tsꞌín tintsu̱ba̱á ndꞌa̱i ̱ko̱ ta̱ xi nkú tsꞌín ku̱iṉtsu̱ba̱á 
a̱skahan.

9 Én xi ma nꞌe sꞌejin xuꞌbi ̱ko̱ ngayjee ̱xu̱ta̱ tjíhin nga tsꞌií̱n sꞌejin. 
10 Kui kju̱a̱ha ꞌyún tínꞌexáhaná ko̱ tíꞌba̱iẖi ̱ra̱á kju̱a̱nim̱a̱ yjoná, 
a̱tꞌaha̱ tíchuyáá ni nda xi tsjáná Ntia̱̱ná xi tíjña tíkꞌun. Kui xi maha̱ 
tsꞌínkꞌanki ngayjee ̱xu̱ta̱, xi sꞌejihiṉ kui bꞌaha̱ ra̱ nga tsꞌínkꞌanki.

11 Bꞌa̱ tsꞌín tjenniy̱áíhi ̱xu̱ta̱ ko̱ ta̱kúyaihi.̱ 12 Najmi tu̱ chꞌa xi tu̱ 
tohón katumaha̱ ji a̱tꞌaha̱ nda̱ti. Nkꞌie nga sku̱eẖi xu̱ta̱ xi sꞌejihiṉ 
Ntia̱̱ná xi nkú tsꞌín chubai, xi nkú tsꞌín tinchin, xi nkú tsꞌín nꞌetjóí 
xu̱ta̱, xi nkú tsꞌín sꞌejihin Ntia̱̱ná, ko̱ xi nkú tsꞌín je tinchin nginku̱n 
Ntia̱̱ná, ta̱ katumaha̱ kui nii.̱

13 Nꞌeyajihiṉ xu̱ta̱ niṉku̱ éheṉ Ntia̱̱ná, ta̱kúyai ko ̱tjen ngaꞌyúíhiṉ 
santaha nga ku̱ic̱há yo̱. 14 Najmi tu̱ nꞌe nga mahi ̱yjohi ̱kju̱a̱nda xi kikꞌa̱iẖi 
nkꞌie nga kitsjáhi éheṉ Ntia̱̱ná já xi Ntia̱̱ná kitsꞌínkinchja̱ha̱. Bꞌa̱ kama 
nkꞌie nga kingjénnehi ntsja jácháha̱ xu̱ta̱ niṉku̱. 15 Nda nꞌes̱ihiṉ ni xuꞌbi ̱
ko ̱tis̱iṉjñajin, tu̱ xi sku̱eẖe ngayjee ̱xu̱ta̱ nga tíxubáya ni xi kikꞌa̱iẖi. 
16 Chíhiṉ yjohi ̱ko ̱nda cha̱seẖi ̱ni xi tíbakuyáí. Nꞌeṯjusun teheṉtei niu̱. Tsa 
bꞌa̱ nꞌei̱,̱ nꞌeḵꞌanki yjohi ̱ko ̱ta̱ nꞌeḵꞌanki xi tíiṉcha basínñjihi.

Bꞌi ̱tsꞌín kitsúyaha̱ Pablo ̱Timoteo̱ xi 
nkú tsꞌín tsꞌií̱nxáko ̱xu̱ta̱ niṉku̱

5  Najmi tu̱ ndjá chubako̱i ̱nku nda̱ chá. Tjenniy̱áíhi ̱xi nkúhu tsa 
na̱ꞌmihi ̱maha. Bꞌa̱ ta̱ nꞌeḵoi̱ já xu̱nkúu̱ xi nkúhu tsa já ntsꞌei 

maha. 2 Ko̱ tjenniy̱áíhi ̱jminchjín chóo̱ xi nkúhu tsa náhi ̱maha, ko̱ 
is̱tinchjín xu̱nkúu̱ xi nkúhu tsa nichjai maha. Je kasꞌeya anim̱a̱hi ̱nkꞌie 
nga tjenniy̱áíhi ̱jminchjíu̱n.

3 Tis̱iṉkoi̱ ̱jminchín xi ja kꞌien xꞌiẖiṉ, kui xi najmi chꞌa xi tjíhiṉ. 
4 Tu̱nga tsa nku ta̱chju̱ún xi ja kꞌien xꞌiẖiṉ xi na̱a ko̱ tsa na̱chá tíꞌmi, 
xi títsu na̱a ko̱ tsa na̱chá, kui xi tjun katuma chu̱ba̱yaha̱ ni xi tjíhin 
nga tsꞌií̱n a̱tꞌaha̱ ja sꞌejihiṉ Ntia̱̱ná. Katsꞌínkꞌóya ngáha̱ ra̱ kju̱a̱nda xi 
kitsjáha̱ xi cháha̱ nkꞌie nga kjintí. A̱tꞌaha̱ kui nii ̱xi sasíhiṉ Ntia̱̱ná.

5 Nku ta̱chju̱ún xi ja kꞌien xꞌiẖiṉ ko̱ xi najmi chꞌa xi tjíhiṉ, kui 
xi kuyá nga Ntia̱̱ná ku̱a̱siṉkoẖo.̱ Nis̱tjin nis̱tjeṉ nchja̱ko̱ Ntia̱̱ná nga 
bankihi ̱ni xi machjéheṉ. 6 Tu̱nga xi ja kitsꞌínkjasꞌeheṉ yjoho̱ kju̱a̱tsjo 
xi tjín, kui xi ja kꞌien ndaha tsa tíjña tíkꞌun sa.

7 Nꞌeḵꞌa niy̱ákoi̱ ̱xu̱ta̱ niṉku̱ ni xi kuaxihin, tu̱ xi najmi 
chu̱bayanéhe nga̱tꞌaha̱ ni xi tíiṉcha tsꞌín. 8 A̱tꞌaha̱ xi najmi nkjún 
maha̱ xu̱ta̱ xinkjín, bꞌaha̱ ra̱ xi tjíntu niꞌyaha̱, kui xi títsꞌín tꞌaxín xi 
sꞌejinná ko̱ ꞌyún chꞌonkꞌun sa nga xu̱ta̱ xi najmi sꞌejihiṉ Ntia̱̱ná.

9 Tu̱ jꞌáíhiṉ ní jminchjín xi kꞌien xꞌiẖiṉ, xi ja tjíhiṉ cháte ko̱ te nú, 
kui xi kasꞌetꞌa xu̱ju̱n, xi nkuhú xꞌiṉ kisꞌejñaha̱, 10 xi behe ̱xu̱ta̱ nga nda 
kitsꞌín, xi ꞌmihi ̱nga nda tsꞌín kitsꞌínchá ntíhi,̱ nga nda tsꞌín kitsjántehe ̱
xu̱ta̱ niꞌyaha̱, nga nda tsꞌín kitsꞌínkjáíhiṉ xu̱ta̱ xi tsꞌe ̱Ntia̱̱ná, nga nda 
tsꞌín tsasinko̱ xu̱ta̱ xi un kikiehe ̱ko̱ nga ngayjehe anim̱a̱ha̱ kitsꞌín 
ngayje tíkjá ni xi nda.

11 Jminchjín xi ja kꞌien xꞌiẖiṉ tu̱nga kjintíhí sa, najmi tu̱ bꞌetꞌa 
xu̱ju̱iṉ. A̱tꞌaha̱ nkꞌie nga ku̱iṉchja̱ anim̱a̱ha̱, ngju̱a̱i ̱tꞌaxíhiṉ Cristo̱ ko̱ 
ka̱ma mjehe ̱nga ku̱ix̱an ngáha. 12 Kui niu̱ nꞌeṉijéhe ̱ra̱, a̱tꞌaha̱ najmi 
ngjikoṉdju ni xi tjun kitsꞌínkjasꞌeheṉ yjoho̱. 13 Ko̱ ni xi iṉcha tsꞌín ya, 
tsꞌe ma ko̱ xki ̱niꞌya iṉcha bꞌema. Ko̱ najmi tu̱ suba tsꞌe ma, én ní ya 
iṉcha bꞌemako̱ ko̱ tsungijin yjoho̱ tu̱ mí nihí ni, ko̱ nchja̱ ni xi najmi 
tjíhin nga ku̱iṉchja̱. 14 Kui bꞌa̱ maha, mjehena nga ku̱ix̱ahan jminchjín 
xi ja kꞌien xiẖiṉ xi ndyja saha̱, ko̱ nga sꞌeẖe ̱ntí ko̱ nga ku̱a̱seẖe ̱
niꞌyaha̱, tu̱ xi bꞌa̱ tsꞌín najmi tsjántehe tsa ku̱iṉchja̱yanéhe ̱ra̱ xi fi 
kontra̱ná. 15 A̱tꞌaha̱ tjín xi ja ngji tꞌaxín ko̱ yjankihi ̱Satana ndꞌa̱i.̱

16 Tsa niꞌyaha̱ xu̱ta̱ xi sꞌejihiṉ Ntia̱̱ná tjíntutꞌá jminchjín xi ja kꞌien 
xꞌiẖiṉ, katsjáha̱ ni xi machjéheṉ, tu̱ xi najmi chꞌá ka̱maha̱ ra̱ xu̱ta̱ 
niṉku̱. Bꞌa̱ tsꞌín xu̱ta̱ niṉku̱ ka̱ma ku̱a̱siṉkoẖo kjꞌa̱í jminchjín xi ja kꞌien 
xꞌiẖiṉ xi najmi chꞌa xi tjíhiṉ.

17 Ko ̱máha jácháha̱ xu̱ta̱ niṉku̱ xi yja títjun nga nda tsꞌín tífindjuko̱ 
xáha̱, kui xi ꞌyún kayankjún, bꞌaha̱ ra̱ xi tjíhiṉ xá tsꞌe ̱sꞌénij̱mí ko ̱xi 
bakúya éheṉ Ntia̱̱ná. 18 A̱tꞌaha̱ bꞌa̱ títsu éheṉ Ntia̱̱ná: “Najmi tu̱ tsa bꞌeꞌai 
tsꞌa chu̱ xi tíbasine tuniṉ̃u̱ nga tíbitjíá.” Ko ̱bꞌa̱ ta̱ tsꞌín tjítꞌa ya: “Nda̱ xi 
títsꞌínxá tjíhiṉ kixi ̱nga ka̱machjíhi.̱” 19 Najmi tu̱ nꞌesihiṉ xi ku̱a̱téjéne 
nku nda̱cháha̱ xu̱ta̱ niṉku̱ tsa najmi tjíhiṉ tsa jo ko̱ tsa jan já testiyu̱. 
20 Tu̱nga máha xi tu̱ nku tíiṉcha tsꞌíhín sa ngatitsun, kui xi nginku̱n 
ngayjee ̱xu̱ta̱ niṉku̱ nꞌeḵꞌa niy̱áí, tu̱ xi kasꞌejña nkjúhu̱n ra̱ xu̱ta̱ niṉku̱.

21 Nginku̱n Ntia̱̱ná ko̱ Jesucristo̱ ko̱ ntítsje xi tsꞌe,̱ tíbankihi nga 
nꞌeṯjusuin ni xi tíxihin. Najmi tu̱ ngabi nꞌei nga cha̱sei̱ẖi ̱xu̱ta̱. Nkuhú 
nꞌei̱.̱ 22 Najmi tu̱ chꞌa chu̱ba̱ mjenéí ntsa̱i ̱nga kꞌu̱a̱i ̱xáíhi.̱ A̱tꞌaha̱ tsa 
chu̱ba̱ kꞌu̱a̱i ̱xáhá ri,̱ nꞌengujin yjohi ̱ngatitsuhu̱n. Je katumai.

23 Najmi ta̱ tu̱ nku ntánijua sꞌihini. Tu̱ sa ní sꞌi ̱ic̱hí ko̱ binu̱ tu̱ xi 
ka̱mandaha ka̱ntsꞌai ko̱ ku̱iṯjuxín chꞌin xi nkjin niy̱á tsjáhi kju̱a̱sti.

24 Tjín ngatitsun xi yaha̱ kintehe ̱ni nga nꞌeḵoḵju̱a̱ xi bꞌa̱ kitsꞌíu̱n, 
ko̱ tjín ngá xi yaha̱ a̱skahan. 25 Bꞌa̱ ta̱ tsꞌín ya chji chji ni nda xi tsꞌín 
xu̱ta̱, ko̱ ni xi najmi tjíntuchjí ndꞌa̱i ̱najmi ka̱ma sꞌeṉtuꞌmá teheṉte.

6  Máha xu̱ta̱ musu̱ xi kichꞌatse, bꞌi ̱tsꞌín katsꞌínnkjinkꞌun nga̱tꞌa 
tsꞌe ̱jántjia̱̱ha̱. Katenkjún kju̱axi ̱jóo̱, tu̱ xi bꞌa̱ tsꞌín cha̱nkjúhun 

Ntia̱̱ná ko̱ ni xi tíbakuyáá. 2 Ko̱ xi tjíhiṉ já ntia̱̱ xi sꞌejihiṉ Ntia̱̱ná, 
kui xi ta̱ katenkjún, ndaha tsa já ntsꞌe ̱ja tsichu ma jóo̱. Tu̱ sa ní nda 
tsꞌín katsꞌínxátꞌa saha̱, a̱tꞌaha̱ tjoho̱ xi títsꞌínkjáíhiṉ xáha̱ ko̱ a̱tꞌaha̱ ta̱ 
sꞌejihiṉ Ntia̱̱ná.

Kui nii ̱xi ta̱kúyaihi ̱ko̱ tix̱ínyaihi ̱xu̱ta̱ niṉku̱.

Bꞌi ̱tsꞌín tsakúya Pablo ̱nga̱tꞌa tsꞌe ̱to̱ooṉ
3 Tsa tjín xi kjꞌa̱í ni tíbakúya, nga ja ngji tꞌaxíhiṉ ni nda xi 

tsakúya Nda̱ Ntia̱̱ná Jesucristo̱ ko̱ kju̱a̱téxuma xi bakúyaná nkú 
tsꞌín cha̱nkjáán Ntia̱̱ná, 4 xi bꞌa̱ tsꞌíu̱n, kui xi chu̱ba̱ nkꞌahá tíbꞌasje 
yjoho̱. Najmi chumi nihi xi be. Najmi nda títsꞌínnkjinkꞌun ko̱ chu̱ba̱ 
mjehé ra̱ kꞌu̱ékjoko̱ xu̱ta̱ ko̱ kꞌu̱ésiyáha tu̱ mí éhen ni. Kui xi bꞌéntje ̱
kju̱a̱xintakꞌuu̱n ko̱ kju̱a̱kjooṉ, nga chꞌon tsuhu̱ xinkjín xu̱ta̱ ko̱ nga 
najmi sꞌejihiṉ xinkjín, 5 nga kjánko̱ teheṉte xinkjín xu̱ta̱ xi ngakjá 
tsꞌínnkjinkꞌun ko̱ xi najmi tjíhiṉ ni xi na̱xu̱ tjín. Kui jóo̱ xi ni xi tsꞌe ̱
Ntia̱̱ná ma nchiṉántjaihi.

6 Nga ní yankjáán Ntia̱̱ná, kui xi kju̱a̱nchiṉá chánkaná, kui nga 
najmi ta̱ kjꞌa̱í nihi fasihiṉ ra̱á. 7 Bꞌa̱ tjín a̱tꞌaha̱ najmi chumi nihi xi 
jáiḵa̱á a̱sunntei ̱ko̱ najmi chumi nihi xi kuankínko̱ ngáhaná. 8 Kui bꞌa̱ 
maha, tsa tísakúná nichine ko̱ najyun xi tíndyjaá, tsjo katꞌená.

9 Xi mjehe ̱ka̱ma nchiṉá, kui xi najmi maha̱ bꞌéchꞌoho̱ yjoho̱ ni xi 
nchja̱ha̱ anim̱a̱ha̱, ko̱ ngayjee ̱ni xi ma mjehe ̱bꞌétꞌaꞌyúhu̱n niu̱. Nkjin 
tíkjá ni xi ma mjehe,̱ tu̱nga tu̱ a nihí niu̱ ko̱ tsꞌínꞌuhu̱n. Tsꞌínkatsúhu̱n 
ko̱ tsꞌínndyjaha̱ niu̱. 10 A̱tꞌaha̱ nkꞌie nga ꞌyún mjehe ̱to̱on xu̱ta̱, yo̱ 
nibáha̱ ra̱ ngayje tíkjá ni chꞌonkꞌun. Tjín xi bꞌa̱ iṉcha kitsꞌín, ꞌyún 
iṉcha kama mje saha̱ to̱on, kui nga ngji tꞌaxíhiṉ ra̱ ko̱ najmi ta̱ 
kisꞌejihiṉ ra̱ Ntia̱̱ná. Bꞌa̱ tsꞌín ta̱ kui ta̱ maha kitsꞌínꞌuhu̱n ra̱ yjoho̱.

Bꞌi ̱tsꞌín kitsjániy̱áha̱ Pablo ̱Timoteo̱
11 Tu̱nga máha ji xi Ntia̱̱ná tsꞌeẖi, tiy̱ú tꞌaxíhiṉ ngayjee ̱ni xuꞌbi.̱ 

Tiṉchinjín ni xi na̱xu̱ nginku̱n Ntia̱̱ná, cha̱nkjúín Ntia̱̱ná, ko̱ tu̱ nku 
nꞌe ̱sꞌejinní Ntia̱̱ná. Kasꞌehi kju̱a̱tjo ko̱ kju̱a̱tsenta ko̱ kju̱a̱nim̱a̱takꞌun. 
12 Nꞌe ̱sahani ngaꞌyún nga chꞌa̱i xi sꞌejinná. Chꞌa̱ ntsjan ntsjain xi 
tsꞌínkꞌíéjña tíkꞌun sínná, a̱tꞌaha̱ jꞌájihin nga ku̱iṉchun tíkꞌuin. Kui 
kju̱a̱ha nga tsixínyahani nga sꞌejihin Jesucristo̱ nginku̱n nkjin xu̱ta̱.

13 Ntia̱̱ná xi tsꞌínkꞌíéntu tíkꞌun ngayjee ̱xi tjín ko̱ Jesucristo̱ xi 
kitsúya yáha kui nkꞌie nga kinꞌeko̱kju̱a̱ nginku̱n Poncio̱̱ Pilato̱, tíiṉcha 
be nga tíbꞌexáha. 14 Nꞌeṯjusun sisin ni xi tíxihin ko̱ najmi tu̱ kasꞌe má 
ndyja̱jihin. Bꞌa̱ nꞌei̱ santaha nkúhu nga kjꞌu̱a̱íkúchji yjoho̱ Nda̱ Ntia̱̱ná 
Jesucristo̱. 15 Kui xi kjꞌu̱a̱í nkꞌie nga ku̱ic̱hú chu̱ba̱, chu̱ba̱ xi Ntia̱̱ná 
yꞌéjña, a̱tꞌaha̱ Ntia̱̱ná xi nꞌetsjoho̱ ko̱ kui xi batéxuma suba, kui xi Nda̱ 
reiẖi ̱já rei ̱ko̱ Ntia̱̱ha̱ já ntia̱̱. 16 Nku tutu kui xi najmi maha̱ ndyja, xi 
tíjñajin ndꞌí nga najmi chꞌa ma bichúkꞌun tiñaha̱, xi najmi kjee̱ chꞌa 
behe ̱ko̱ najmi chꞌa ma baseꞌaha̱. ¡Kui xi tu̱ nkjéhé ni kayankjún ko̱ 
kasakúchji ngaꞌyúhu̱n! Bꞌa̱ katuma.

17 Já nchiṉá xi tjín a̱sunntei ̱nꞌeḵꞌa niy̱áí nga najmi tu̱ nkꞌa kꞌu̱a̱sje 
yjoho̱ ko̱ nga najmi tu̱ kju̱a̱nchiṉáha̱ ka̱ma ꞌyún kꞌun, a̱tꞌaha̱ maha̱ fe 

kju̱a̱nchiṉóo̱. Ntia̱̱ níná katuma ꞌyún kꞌun, kui xi tsjáná ngayje tíkjá 
ni xi machénná tu̱ xi nda tsꞌín ku̱iṉtsu̱ba̱haná. 18 Bꞌa̱ tꞌihiṉ já nchiṉóo̱ 
nga katsꞌín ni xi nda ko̱ nga kui niu̱ xi katuma kju̱a̱nchiṉá ndaha̱. 
Katsjáha̱ xu̱ta̱ xingisoo̱ ni xi machjéheṉ ko̱ najmi tu̱ katsꞌínxkíhiṉ xu̱ta̱ 
ni xi tjíhiṉ. 19 Tsa tsꞌií̱n kui nii,̱ sꞌeẖe ̱kju̱a̱nchiṉá nda xi ku̱a̱siṉkoẖo̱ ko̱ 
sa̱kúhu̱ nga kꞌúéntu tíkꞌun xi nkú tsꞌín tjeẖeṉ ra̱.

20 Ji Timoteo̱, nꞌeṯjusun sisin chꞌá xi kichꞌanji. Najmi tu̱ nungijin 
yjohi ̱én tiya xi tjín a̱sunntei ̱ko̱ ta̱ ndaha ni tsankꞌá xi bꞌésiyáha xu̱ta̱ 
xi bꞌa̱ tsu nga tjíhiṉ kju̱a̱nkjintakꞌun. 21 A̱tꞌaha̱ tjín xi kitsꞌín sꞌejin 
kju̱a̱nkjintakꞌun tsankꞌá xuꞌbo̱ ko̱ bꞌa̱ tsꞌín iṉcha ngji tꞌaxíhiṉ ra̱ xi 
sꞌejinná.

Kju̱a̱ndaha̱ Ntia̱̱ná kasꞌenu̱u. 

Bꞌi ̱tsꞌín kikjaniñaha̱ Pablo ̱Timoteo̱

1  An Pablo̱, an xi kama nku nda̱ postru̱hu̱ a Jesucristo̱ a̱tꞌaha̱ 
Ntia̱̱ná bꞌa̱ tsꞌín kama mjehe.̱ Tíbitjusun ni xi kitsúya títjun nga 

tsꞌií̱nkꞌíéntu tíkꞌun xu̱ta̱ xi sꞌejihiṉ Cristo̱ Jesu. 2 Tífaniñaha Timoteo,̱ ji 
xi nkúhu tsa ntína̱ ko̱ tjo ṉkjúnna ji.

Katsjáhi kju̱a̱nda ko̱ kju̱a̱jyu Ntia̱̱ Na̱ꞌminá ko̱ Nda̱ Ntia̱̱ná Cristo̱ 
Jesu ko̱ nda katasehi.

Bꞌi ̱tsꞌín kitsjá ngaꞌyúhu̱n Pablo Timoteo̱
3 Nis̱tjin nis̱tjeṉ nchjantjáíhi nginku̱n Ntia̱̱ná ko̱ tsjaha̱ mábꞌachjíhi ̱

nga̱tꞌa tsꞌe ̱ni xi tínꞌei. Kui xi títsꞌinxátꞌaha̱ xi nkú nga ta̱ kitsꞌín ntje ̱
chána̱ ko̱ je tjíya kju̱a̱nkjintakꞌunna̱ nga bꞌa̱ títsꞌian. 4 Fꞌáítsjenna 
nga kichꞌí ko̱ mjena skue ngáha ra tu̱ xi bꞌa̱ tsꞌín tséjihinna kju̱a̱tsjo. 
5 Tsꞌinkjꞌáítsjen xi nkú tsꞌín ngayjehe anim̱a̱hi ̱sꞌejihin Ntia̱ná. Tjun 
Loiḏa̱, na̱cháhi,̱ bꞌa̱ ta̱ tsꞌín kisꞌejihiṉ, ko̱ Eunice,̱ náhi.̱ Ndꞌa̱i ̱be sisihiṉ 
kꞌan nga ko̱ ji bꞌa̱ ta̱ tsꞌín sꞌejihin.

6 Kui bꞌa̱ maha, títsꞌinkjꞌáítsjehen ra nga nꞌeꞌ̱yúnyai kju̱a̱nda xi 
kitsjáhi Ntia̱̱ná nkꞌie nga kingjennéhe ntsa̱. 7 A̱tꞌaha̱ najmi kju̱a̱binkjun 
tsjáná Espiriṯu̱ xi kitsꞌín nibáná Ntia̱̱ná. Ngaꞌyún ní tsjáná ko̱ kju̱a̱tjo, 
ko̱ ta̱ tsjáná nga na̱xu̱ sꞌey̱aná.

8 Kui nga najmi tu̱ nꞌe subaha̱ ri ̱yjohi ̱nga kꞌúénij̱mí Nda̱ Ntia̱̱ná ko̱ 
ta̱ ndaha nga kjíiy̱aꞌyán nga̱tꞌaha̱ nga tíbꞌenij̱míá. Ngaꞌyúhu̱n Ntia̱̱ná 
katasinkoẖi nga ku̱iṯjájin kju̱a̱nim̱a̱ nga̱tꞌaha̱ én nda tsuhu̱ Ntia̱̱ná xi 
nkúhu an. 9 Ntia̱̱ná kitsꞌínkꞌankiná ko̱ jꞌájinná nga ka̱maá xu̱ta̱ xi tsꞌe.̱ 
Tu̱nga najmi nga̱tꞌaha̱ ní ni xi kinꞌeé jꞌájihinná. Bꞌa̱ ní kitsꞌín a̱tꞌaha̱ 
bꞌa̱ tsꞌín yꞌénda títjun ko̱ bꞌa̱ tsꞌín nibá kju̱a̱ndaha̱. Kintehe ̱ni nga 
kamanda a̱sunntei,̱ a̱jihiṉ Cristo̱ Jesu kitsꞌín nga ñá tsuhuná kju̱a̱nda 
xuꞌbi.̱ 10 Ndꞌa̱i ̱ni ̱ma ja yꞌéjña chji kju̱a̱ndoo̱ nkꞌie nga ja jꞌai Cristo̱ 
Jesu xi kitsꞌínkꞌankiná nga jꞌai kjexín ngaꞌyúhu̱n ngabayoo̱ ko̱ tsꞌasje 
chji nga ka̱ma ku̱iṉtsu̱ba̱ tíkꞌun síán tu̱ ngatꞌaha̱ én nda tsuhu̱ Ntia̱̱ná.

Xu̱ju̱n xi ma joho xi kitsꞌínkjihi ̱
nda̱ postru̱ Pablo ̱Timoteo̱

 

 
a 1:1 “Xi kisꞌexá” tsuhu̱ ra̱ “nda̱ postru̱” ko̱ a ra̱ “já postru̱”.

11 Ntia̱̱ná kitsꞌín mana nku xi bꞌénij̱mí éheṉ, nku nda̱ postru̱ ko̱ nku 
nda̱ maestru̱. 12 Kui kju̱a̱ha nga tífꞌa̱jihinna kju̱a̱nim̱a̱. Tu̱nga najmi 
subahá mana, a̱tꞌaha̱ be yá xi kitsꞌin sꞌejian ko̱ behe ̱kꞌan nga tjíhiṉ 
ngaꞌyún nga kjꞌu̱átjo ni xi kitsꞌínkjasꞌenna. Bꞌa̱ tsꞌií̱n santaha nkúhu 
nga ku̱ic̱hú nis̱tjin nga cha̱seẖe ̱mí nihi xi kitsꞌín nga nkúnkú xu̱ta̱.

13 Ndjá nꞌe ̱sꞌejin Cristo̱ Jesu ko̱ tiṉchinjín kju̱a̱tjoho̱. Xi nkú 
kitsꞌinkoẖo nga tsakuyáha, ni nda xi tsakuyáha, bꞌa̱ nꞌei̱. 14 Ngaꞌyúhu̱n 
Espiriṯu̱ Santo̱ xi tíjñajinná chúnko̱ho̱ ri ̱én nda tsu xi kinꞌekjasꞌehin.

15 Ja yai nga ja iṉcha kitsꞌín nga mana ngayjee ̱xu̱ta̱ xi tjín nga 
ngúsuhu̱n a̱nte Asia̱̱. Santaha ko̱ nda̱ Figelo̱ ko̱ nda̱ Hermogeṉe ̱bꞌa̱ 
kitsꞌínkoṉa.

16 Ntia̱̱ná katase nim̱a̱ha̱ xu̱ta̱ xinkjín nda̱ Onesifoṟo.̱ Nkjin niy̱á 
kitsjá ngaꞌyúnna ndo̱ ko̱ najmi kama subaha̱ nga̱tꞌaha̱ nga kjíiy̱aꞌyán. 
17 Ni xi kitsꞌín ní, nkꞌie nga jꞌai nanki Roma̱ tsangisjaina santaha 
nkúhu nga kisakúhu̱ an. 18 Nda̱ Ntia̱̱ná katase nim̱a̱ha̱ nis̱tjin nga 
cha̱seẖe ̱mí nihi xi kitsꞌín nga nkúnkú xu̱ta̱. Ko̱ ji ja ya sisin xi nkú 
tsꞌín tsasinkoṉá ndo̱ nanki Efes̱o̱.

Bꞌi ̱tsꞌín yꞌéjña chu̱ba̱ya Pablo ̱nkꞌie 
nga tsakúyaha̱ Timoteo̱

2  Kui bꞌa̱ maha, ji ntína̱, nꞌej̱ahani ngaꞌyún xi sakújinná 
kju̱a̱ndaha̱ Cristo̱ Jesu. 2 Ko̱ ni xi kinuꞌyáí nga kixian nginku̱n 

nkjin xu̱ta̱, kui xi nꞌeḵjasꞌeihiṉ já xi ma ꞌyún takꞌaán, já xi ka̱ma 
ku̱a̱kúya ngáha̱ ra̱ kjꞌa̱í.

3 Nꞌe ̱chúkju̱a̱i ̱kju̱a̱nim̱a̱ xi ku̱iṯjájin, a̱tꞌaha̱ ji xi nkú joya nda̱ 
juhu̱n Cristo̱ Jesu ji, nda̱ jun xi nda tsꞌín xáha̱. 4 Yaá nga ndaha 
nku nda̱ jun xi tíkján najmi tsungijin yjoho̱ ni xi tjín a̱sunntei.̱ Bꞌa̱ 
tsꞌín a̱tꞌaha̱ mjehe ̱nga nda sku̱eẖe ̱xi kitsjá xáha̱. 5 Ko̱ ta̱ máha nku 
nda̱tsuton, najmi ka̱ma tsꞌií̱n ngana̱ tsa najmi tsúton xi nkú tsꞌín tíjña 
nga nuton. 6 Ko̱ ta̱ máha nku xi títsꞌín kju̱a̱nim̱a̱ nga títsꞌínxá, bichú 
nis̱tjin nga sakúhu̱ ni tjun xi bꞌéntje.̱ 7 Nꞌec̱hu̱ba̱yahi ̱yjohi ̱ni xi tíxihin 
ko̱ bꞌa̱ ta̱ tsꞌín Nda̱ Ntia̱̱ná tsꞌií̱n nga ka̱mankjihin ngayjee ̱nii.̱

8 Nꞌeḵjꞌáítsjein Jesucristo̱ xi jꞌáíya ngáha̱ ra̱ ngabayoo̱, xi ntjeẖe ̱
David yꞌaha̱ ra̱. Bꞌi ̱tsu én xi tíbꞌenij̱míá. 9 Ko̱ kui nga̱tꞌaha̱ éeṉ un 
tíbehena ko̱ santaha kjíiy̱aꞌyán xi nkúhu tsa an xi nda̱ chꞌon kꞌan. 
Tu̱nga máha éheṉ Ntia̱̱ná, najmi kjiyaꞌyún. 10 Kui nga ngandaha̱ xu̱ta̱ 
xi Ntia̱̱ná jꞌájin títsꞌin chúkju̱a̱hana ngayjee ̱ni xi tímatꞌan, tu̱ xi ko̱ kui 
iṉcha sa̱kúhu̱ ra̱ nga Cristo̱ Jesu tsꞌií̱nkꞌanki ko̱ tsjáha̱ kju̱a̱chánka xi 
najmi maha̱ feya.

11 Ma nꞌe sꞌejin én xi tsu:
Tsa tsayaka̱á Cristo̱,
ta̱ ku̱iṉtsu̱ba̱ tíkꞌunko̱ ngáhaná.

 12 Tsa tínꞌe chúkju̱á nga un tíbená,

ta̱ ku̱a̱texumaka̱á.
Tsa najmi nꞌeḵié yjoná nga yaá,
ko̱ kui najmi tsꞌií̱nkie yjoho̱ nga bená.

 13 Tsa najmi chꞌa sꞌejihiṉ ñá,
tu̱nga kui ma ma ꞌyún takꞌaán,
a̱tꞌaha̱ kui najmi maha̱ tsꞌínjo éheṉ.

Bꞌi ̱tsꞌín tsakúyaha̱ Pablo ̱Timoteo̱ xi 
nkú tsꞌín tsꞌií̱nxátꞌaha̱ Cristo̱

14 Nꞌeḵjꞌáítsjeihiṉ xu̱ta̱ niṉku̱, nginku̱n Ntia̱̱ná tu̱ xí bꞌa̱há tꞌihiṉ, 
nga najmi tu̱ mí éhen ni iṉcha kꞌu̱ésiyáha, a̱tꞌaha̱ kui ni xuꞌbi ̱xi najmi 
chumi ni chjíhi ̱ra̱. Tu̱ sa ní tsꞌínndyjajihiṉ xu̱ta̱ xi mjéñjuhu̱ kui niu̱. 
15 Ngayjehe kꞌuin nꞌei̱ ni xi nda nginku̱n Ntia̱̱ná tu̱ xi nda sku̱eẖe ni xi 
tínꞌei. Nꞌei̱ xi nkúhu nku nda̱ musu̱ xi najmi ma subaha̱ ni xi títsꞌín ko̱ 
xi nda tsꞌín bakúya én xi na̱xu̱ tjín.

16 Najmi tu̱ nungijin yjohi ̱én tiya xi tjín a̱sunntei,̱ a̱tꞌaha̱ xi bꞌa̱ 
tsꞌín nchja̱, kui xi tu̱ nku fi tꞌaxíhín ra̱ Ntia̱̱ná. 17 Ko̱ kui éheṉ xi nkú 
joyaha tsé xi fina̱nka̱. Najmi maha̱ manda. Bꞌa̱ tsꞌín tsatsun nda̱ 
Himeneo̱ ko̱ nda̱ Fileto.̱ 18 Kui xi ja ngji tꞌaxíhiṉ ni xi na̱xu̱ tjín. Bꞌa̱ 
tíiṉcha tsu nga ja jꞌa nis̱tjin nga kjꞌu̱a̱íya ngáha̱ ra̱ xu̱ta̱ ngabayoo̱. Bꞌa̱ 
tsꞌín títsꞌínndyjajihiṉ ra̱ kꞌu̱a̱ xu̱ta̱ xi sꞌejihiṉ Ntia̱̱ná. 19 Tu̱nga tu̱ nkú 
ndjáhá síjña éheṉ Ntia̱̱ná. Síjña xi nkúhu nku xjó xi: “Nda̱ Ntia̱̱ná be 
xu̱ta̱ xi tsꞌe”̱, tsu ntu xi tjítꞌaha̱. Ko̱ bꞌa̱ ta̱ tsꞌín tjítꞌa yaha̱: “Ngayjee ̱xi 
tsu nga sꞌejihiṉ Cristo̱ katsꞌín tꞌaxíhiṉ yjoho̱ ni xi najmi na̱xu̱ nginku̱n 
Ntia̱̱ná.”

20 Xi nkúhu nku niꞌya chánka, najmi tu̱ suba ni to̱onsine ko̱ 
to̱ontaba tjíhiṉ. Ta̱ tjín níhi ̱ni xi kamandakoẖo yá ko̱ ninte. Kꞌu̱a̱ xi 
nꞌechjén nkꞌie nga tjín sꞌí ko̱ kꞌu̱a̱ xi nꞌechjén teheṉte. 21 Ko̱ bꞌa̱ ta̱ tsꞌín 
tíjña a̱jinná. Tsa tjín xi ja kitsꞌín je yjoho,̱ kui xi nkú joyaha ni xi ma 
nꞌechjén nkꞌie nga tjín sꞌí. Ja je ko̱ Ntia̱̱ná ka̱ma tsꞌií̱nchjéheṉ, a̱tꞌaha̱ 
ja tjíndaha̱ yjoho̱ nga ka̱ma tsꞌií̱n ngayjee ̱ni xi nda.

22 Chíhiṉ yjohi ̱ni xi nchja̱ha̱ anim̱a̱ha̱ já is̱tiu̱. Nꞌei̱ ni xi na̱xu̱ 
nginku̱n Ntia̱̱ná, tu̱ nku nꞌe ̱sꞌejinní Ntia̱̱ná, ko̱ kasꞌehi kju̱a̱tjo ko̱ 
kju̱a̱jyu. Nkuhú nꞌe ̱makoi̱ ̱yjohi ̱xu̱ta̱ xi je tjíntuyá anim̱a̱ha̱ ko̱ 
nchja̱ha̱ Nda̱ Ntia̱̱ná. 23 Najmi tu̱ nꞌesihiṉ én tsujnu tsutꞌa ko̱ én 
xi najmi tjíhiṉ sin xi nchja̱ xu̱ta̱, a̱tꞌaha̱ ja yai nga yo̱ nibáha̱ ra̱ 
kju̱a̱chán. 24 Xi títsꞌínxátꞌaha̱ Nda̱ Ntia̱̱ná najmi tjíhin nga kju̱a̱chán 
kju̱ájin yjoho̱. Nda ní tsꞌín katsꞌínsihiṉ ngayjee ̱xu̱ta̱. Ko̱ tjíhin nga 
ka̱maha̱ ku̱a̱kúyaha̱ xu̱ta̱. Katsꞌín chúkju̱a̱ ni xi ka̱matꞌain.

25 Nim̱a̱kju̱a̱ katꞌasje yjoho ̱nkꞌie nga tsjániy̱áha̱ xi tífi kontra̱ha̱. 
Kutsa Ntia̱̱náhá tsjáha̱ xu̱ta̱ xuꞌbo̱ nga tsꞌií̱nkꞌóntjaiya anim̱a̱ha̱ nga sku̱e ̱
ni xi na̱xu̱ tjín 26 ko ̱nga ku̱a̱nkaha̱ ni xi tsꞌana̱cha̱koẖo ̱ra̱ nda̱nindoo̱. 
A̱tꞌaha̱ iṉcha kjintuyáꞌyún ko̱ ni xi mjehe ̱nda̱nindoo̱ títsꞌínkoẖo.̱

Bꞌi ̱tsꞌín tsakúya Pablo ̱xi nkú ka̱ma kintehe ̱
ni nga kjꞌu̱a̱í ngáha Nda̱ Ntia̱̱ná

3  Katumankjihin ni xuꞌbi.̱ Nis̱tjin xi fekuhu sꞌe ̱nis̱tjin kju̱a̱ꞌun. 
2 A̱tꞌaha̱ ka̱maxkín xu̱ta̱ ko̱ ꞌyún tsꞌií̱n mje to̱on. Ngakꞌun 

ka̱ma ko̱ nkꞌa kꞌu̱a̱sje yjoho.̱ Chꞌon tsꞌín ku̱iṉchja̱ne Ntia̱̱ná ko̱ najmi 
ku̱iṉtꞌéꞌéheṉ xi cháha̱. Ndjá sꞌey̱aha̱ ko̱ najmi sku̱eṉkjún Ntia̱̱ná. 
3 Najmi sꞌeẖe ̱kju̱a̱tjo ko̱ najmi ka̱ma nim̱a̱ha̱ xu̱ta̱. Ku̱iṉchja̱yane xu̱ta̱ 
ko̱ najmi kꞌu̱échꞌoho̱ yjoho̱ ni xi ku̱iṉchja̱ha̱ anim̱a̱ha̱. Kjan ka̱ma 
ko̱ ngju̱a̱i ̱kontra̱ha̱ ngayjee ̱ni xi nda. 4 Tsankꞌá ka̱ma, najmi ka̱ma 
nusihiṉ ni xi iṉcha tsꞌií̱n, ko̱ tséjihiṉ ra̱ kju̱a̱ngakꞌun. Najmi ku̱a̱ngisjai 
Ntia̱̱ná. Ni xi ku̱iṉchja̱ níhi ̱anim̱a̱ha̱ ku̱a̱ngisjai. 5 Bꞌa̱ iṉcha tsꞌií̱n xi 
benkjún Ntia̱̱ná tsꞌií̱n, tu̱nga xi nkú tsꞌín tjíntu kui niu̱ xi ku̱a̱kúchji 
nga najmi tíjñajihiṉ ngaꞌyún xi Ntia̱̱ná tsjáha̱ xu̱ta̱ xi benkjúhu̱n.

Nꞌe ̱tꞌaxíhiṉ yjohi ̱xu̱ta̱ xuꞌbi.̱ 6 A̱tꞌaha̱ xi bꞌa̱ kꞌun, kui xi xki ̱
niꞌya iṉcha fi ko̱ bꞌana̱cha̱ha̱ jminchjín xi najmi ndjá tjíntuyáha̱, xi 
kitsejíhiṉ ra̱ ngatitsun ko̱ ntꞌéꞌéheṉ tu̱ mí nihí ni xi nchja̱ha̱ anim̱a̱ha̱. 
7 Kui jminchjíu̱n xi teheṉte bangiya tu̱nga ndahá ic̱hí najmi ma bichú 
mankjin sisihiṉ ni xi na̱xu̱ tjín. 8 Xi nkú tsꞌín játjꞌe Jane ̱ko̱ Jambre ̱
ngji kontra̱ha̱ Moise nis̱tjin nkꞌie, bꞌa̱ ta̱ tsꞌín ko̱ kui já xuꞌbi ̱tífi 
kontra̱ha̱ ni xi na̱xu̱ tjín. Najmi nda kju̱a̱nkjintakꞌuhu̱n ko̱ yaha̱ nga 
najmi Ntia̱̱ná sꞌejihiṉ. 9 Tu̱nga najmi ngju̱a̱iṉdjuko̱hó ni xi iṉcha yꞌa, 
a̱tꞌaha̱ ngayjee ̱xu̱ta̱ sku̱e ̱kju̱a̱nchiṉihi.̱ Bꞌa̱ ka̱matꞌain xi nkú nga ta̱ 
kamatꞌain Jane ̱ko̱ Jambre.̱

Bꞌi ̱tsꞌín kitsjániy̱áha̱ Pablo ̱Timoteo̱
10 Ji Timoteo̱, ja yai sisin ni xi tsakuyá ko̱ xi nkú tsꞌian. Ta̱ yai ni 

xi mjena tsꞌian, xi nkú tsꞌín sꞌejinna, kju̱a̱tsentana̱, kju̱a̱tjona̱, ko̱ xi 
nkú tsꞌín títsꞌin chúkju̱a̱ ni xi tímatꞌan. 11 Yai xi nkú tsꞌín kitsjennkí 
unkiena xu̱ta̱, ko̱ kju̱a̱ꞌun xi kikie, ko̱ ni xi kamatꞌan nanki Antiokia̱, 
nanki Ikonio̱̱ ko̱ nanki Listra̱. Kitsjennkí unkiena xu̱ta̱ tu̱nga Nda̱ 
Ntia̱̱náhá tsasinkoṉa a̱jihiṉ ngayjee ̱ni xuꞌbi.̱

12 Kju̱axi ̱nga ngayjee ̱xi mjehe ̱sku̱eṉkjún Ntia̱̱ná ko̱ Cristo̱ Jesu, 
kui xi tsjénnki unkiehe ̱xu̱ta̱. 13 Tu̱nga máha xu̱ta̱ chꞌonkꞌuu̱n ko̱ xi 
tsankꞌóo̱, ꞌyún chꞌonkꞌun ka̱ma sa. Kꞌu̱a̱na̱cha̱ ko̱ ta̱ chꞌa̱na̱cha̱ha̱.

14 Tu̱nga máha ji, ndjá tis̱iṉjñajin ni xi tsinchiyáí, ni xi tsichu 
mankjihin. A̱tꞌaha̱ yai yá xi tsakúyahi niu̱. 15 Nꞌeḵjꞌáítsjein nga santa 
nkúhu nga ndyjahi yai nkú títsu xu̱ju̱n éheṉ Ntia̱̱ná. Kui xi tsje. Kui xi 
tjíhiṉ ngaꞌyún nga tsjáhi kju̱a̱nkjintakꞌun, a̱tꞌaha̱ sꞌejihin Cristo̱ Jesu 
ko̱ tíbꞌanki. 16 Espiriṯu̱hu̱ Ntia̱̱ná kitsꞌínxájihiṉ xi yꞌétꞌa ngayjee ̱xu̱ju̱n 
éheṉ Ntia̱̱ná ko̱ kui xu̱ju̱n basinkoṉá nga bakuyáha̱á xu̱ta̱, nga nꞌekꞌa 
niy̱áha̱á, nga bixínyaha̱á má nihi xi najmi nda tjín títsꞌín, ko̱ nga ꞌba̱i ̱
niy̱áha̱á xi nkú tsꞌín na̱xu̱ ngju̱a̱iḵo̱ yjoho̱. 17 Bꞌa̱ tsꞌín xu̱ju̱n tu̱ xi nda̱ 

xi tsꞌínxátꞌaha̱ ra̱ Ntia̱̱ná sku̱e ̱sisihin ni xi tjíhin nga tsꞌií̱n nga tsꞌií̱n 
xá xi nda.

4  Nginku̱n Ntia̱̱ná ko̱ nginku̱n Cristo̱ Jesu, kui xi ku̱a̱seẖe ̱ni xi 
kitsꞌín xu̱ta̱ xi tjíntu tíkꞌun ko̱ xi ja kꞌien nkꞌie nga kjꞌu̱a̱íkúchji 

yjoho̱ nga kjꞌu̱a̱ítéxuma, tu̱ xí tíbankihí ra nga 2 tꞌenij̱mí éheṉ Ntia̱̱ná. 
Tu̱ nkú bꞌa̱há nꞌei̱ ̱tu̱ mí nis̱tjihín ni ko̱ tu̱ mí chu̱ba̱há ni. Tꞌinyaihi ̱
xu̱ta̱ tsa najmi nda tjín ni xi títsꞌín, ko̱ nꞌeḵꞌa niy̱áí, ko̱ tjennniy̱áíhi.̱ 
Kasꞌe teheṉtehi kju̱a̱tsenta nkꞌie nga ku̱a̱kúyai éheṉ Ntia̱̱ná.

3 A̱tꞌaha̱ ku̱ic̱hú nis̱tjin nga najmi ta̱ tsꞌií̱nsihiṉ ra̱ xu̱ta̱ én nda xi 
bakuyáá, xi nda tsꞌínko̱ná. Tu̱ sa ní iṉcha ku̱a̱ngisjai nga nkjin ṉkjún 
já maestru̱ xi ku̱a̱kúyaha̱ ni xi tsjoho̱ nga ku̱iṉtꞌé, a̱tꞌaha̱ kui niu̱ xi 
nchja̱ha̱ anim̱a̱ha̱. 4 Ngju̱a̱i ̱tꞌaxíhiṉ ko̱ najmi ta̱ ku̱a̱sínñjuhu̱ ra̱ én xi 
na̱xu̱ tjín. Énchá xi nchja̱ xu̱ta̱ iṉcha tsꞌií̱nsihiṉ. 5 Tu̱nga máha ji, tu̱ 
nkú cha̱se ̱sisinní ni xi nꞌei̱. Nꞌe ̱chúkju̱a̱i kju̱a̱ꞌuu̱n. Nꞌeḵjasꞌeihiṉ yjohi ̱
nga tꞌenij̱mí éheṉ Ntia̱̱ná. Nda nꞌeṯjusuin xáhi.̱

6 An bi, ja ma ka̱maná nku chje ̱xi ku̱ic̱húsehe ̱Ntia̱̱ná. Ja tíbichú 
tiña chu̱ba̱ nga kꞌuejñá a̱sunntei.̱ 7 Ja tsásiṉchjaha̱ xi fi kontra̱ha̱ 
éheṉ Ntia̱̱ná. Ja tsichu kjetꞌa niy̱ána̱. Tu̱ nkú kisꞌejihínna Ntia̱̱ná. 8 Ja 
tíkuyána ndꞌa̱i ̱chjí xi tsꞌií̱nkjáíhiṉ xu̱ta̱ xi ja na̱xu̱ nginku̱n Ntia̱̱ná. 
Nda̱ Ntia̱̱ná tsjána niu̱, a̱tꞌaha̱ na̱xu̱ tsꞌií̱nko̱ xu̱ta̱ nis̱tjin nga ku̱a̱se ̱mí 
nihi xi kitsꞌín nga nkúnkú. Ko̱ najmi tu̱ nku an tsjána chjí xuꞌbo̱. Ta̱ 
tsjáha̱ ngayjee ̱xu̱ta̱ xi tjoho̱ ko̱ xi tíiṉcha kuyá nga kjꞌu̱a̱í ngáha.

Bꞌi ̱tsꞌín kitsúya̱ha̱ Pablo ̱Timoteo̱ 
ni xi mjehe ̱nga tsꞌií̱n

9 Nꞌe ̱kiṯsa̱ xáíhi ̱yjohi ̱nga nibáa̱se ̱xatíní. 10 A̱tꞌaha̱ nda̱ Dema̱ ꞌyún 
tjo saha̱ ni xi tjín a̱sunntei.̱ Ja kitsꞌín nga mana. Nanki Tesaloniḵa̱ 
ngji. Nda̱ Krescente ̱ngá a̱nte Galacia̱̱ ngji, ko̱ nda̱ Tito̱ ja ngji a̱nte 
Dalmacia̱̱. 11 Tu̱ nkuhú nda̱ Luko̱ tíjñako̱ sana ei̱.̱ Tiṉchísjai nda̱ Marko̱ 
ko̱ nibákoi̱,̱ a̱tꞌaha̱ kui xi ka̱ma ku̱a̱siṉkoṉa a̱jihiṉ xána̱. 12 Nda̱ Tikiḵo̱ 
bi, nanki Efes̱o̱ kitsꞌinkjíá. 13 Nkꞌie nga niḇai, nibáko̱ní najyunna̱ xi 
tsꞌinchjén nis̱tjin chu̱nchꞌóo̱n. Kui xi yꞌejñá nanki Troa̱, niꞌyaha̱ nda̱ 
Karpo.̱ Ko̱ ta̱ nibákoṉí xu̱ju̱nna̱. Tu̱ xí najmi tu̱ nꞌechayaní ic̱hí xi 
tja̱ba̱xín kamandako̱ho.

14 Tse ṉkjún kju̱a̱sti kitsjáná nda̱ Alejandro̱, nda̱ xi tsꞌínnda ni 
kic̱ha̱. Nda̱ Ntia̱̱ná kꞌu̱échjí ngajoya ngáha̱ ra̱ ni xi kitsꞌín. 15 Ko̱ ji, 
chíhiṉ yjohi ̱ndo̱, a̱tꞌaha̱ tu̱ xí ꞌyúhún ngji kontra̱ha̱ én xi tíbꞌenij̱míaá.

16 Nkꞌie nga tjun kinchjantjá yjona̱ nginku̱n já tjíxóo̱, najmi chꞌa 
tsasinkoṉa. Ngayjee ̱yꞌéntu masenna. Najmi tu̱ katꞌaxkiẖi ̱ra̱ Ntia̱̱ná 
ni xi iṉcha kitsꞌín. 17 Tu̱nga Nda̱ Ntia̱̱náhá tsasinkoṉa ko̱ kitsjána 
ngaꞌyún tu̱ xi kama yꞌenij̱míyjehena éheṉ. Bꞌa̱ tsꞌín kintꞌéhe ngayjee ̱
xu̱ta̱ xi najmi ntje ̱judio̱ tjeẖeṉ ra̱. Tsꞌasjeꞌana Nda̱ Ntia̱̱ná ngabayoo̱. 
18 Ko̱ ta̱ kꞌu̱a̱sjejinna a̱jihiṉ ngayjee ̱ni chꞌonkꞌun xi tjín ko̱ ngju̱a̱iḵoṉa 

má batéxuma ndjio̱̱jmi ján. ¡Nꞌeḵié yjoná nga tjíhiṉ kju̱a̱chánka 
santaha tu̱ nkjéhé ni! Bꞌa̱ katꞌe.

Bꞌi ̱tsꞌín kitsꞌínkje Pablo ̱xu̱ju̱iṉ
19 Tjeihiṉ kju̱a̱suniñana̱ na Priska̱ ko̱ nda̱ Akila̱ ko̱ xu̱ta̱ xinkjín 

nda̱ Onesifoṟo.̱ 20 Nanki Corinto̱ yꞌejña nda̱ Erasto̱. Nanki Mileto̱ 
kisatéchꞌin nda̱ Trofim̱o̱ ko̱ yo̱ yꞌejñá. 21 Nꞌeꞌ̱ahi ̱yjohi ̱nga nibáa̱seṉí 
kintehe ̱ni nga kjꞌu̱a̱í nis̱tjin chu̱nchꞌóo̱n. Títsꞌínkjihi kju̱a̱suniña nda̱ 
Eubu̱lo̱ ko̱ nda̱ Pudente ̱ko̱ nda̱ Lino̱ ko̱ na Claudia̱̱ ko̱ ngayjee ̱já ntsꞌeé 
xi tjín ei̱.̱

22 Nda̱ Ntia̱̱ná Jesucristo̱ katꞌejñakoẖi. Ngatentoo̱ kasꞌenu̱u 
kju̱a̱ndaha̱ Ntia̱̱ná. 

Bꞌi ̱tsꞌín kikjaniñaha̱ Pablo ̱Tito̱

1  An Pablo̱, an nda̱ musu̱ síhiṉ Ntia̱̱ná ko̱ nda̱ postru̱hu̱ a 
Jesucristo̱. Xi nkú tsꞌín sꞌej̱ihiṉ xu̱ta̱ xi jꞌájin Ntia̱̱ná ko̱ 

ka̱mankjihiṉ ni xi na̱xu̱ tjín, kui xi xána̱, kui nga kui xu̱ta̱ha xi 
sku̱eṉkjúhun Ntia̱̱ná. 2 Tíchuyáá nga ku̱iṉtsu̱ba̱ tíkꞌun síaán. Kui niu̱ 
xi kitsúya títjun Ntia̱̱ná kintehe ̱ni nga kinꞌenda a̱sunntee,̱ ko̱ yaá nga 
najmi maha̱ bꞌana̱cha̱. 3 Ndꞌa̱i ̱ni ̱ma, nkꞌie nga ja tsichu chu̱ba̱, a̱jihiṉ 
én xi kikꞌa̱iṉa nga kꞌuenij̱míá yꞌéjña chji Ntia̱̱ná ni xi kitsú. Ntia̱̱ná xi 
maha̱ tsꞌínkꞌankiná kitsjána kui xóo.̱

4 Tífaniñaha Tito,̱ ji ntína̱ a̱tꞌaha̱ nkuhú xi sꞌejinná. Kasꞌehi 
kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Jesucristo̱ xi 
tsꞌínkꞌankiná.

Bꞌi ̱tsꞌín kitsúyaha̱ Pablo ̱Tito ̱xá xi tsꞌií̱n
5 Kitsꞌinkꞌíéjñaha xjo̱ Creta̱ tu̱ xi kꞌúéndahani ni xi kindyjatꞌa sa 

yo̱ ko̱ tu̱ xi kꞌu̱a̱i ̱xáha̱ ri ̱jácháha̱ xu̱ta̱ niṉku̱ xi tjín xki ̱nanki xi tjín 
yo̱. Kixinya chichꞌihin ni xi nꞌei̱. 6 Ka̱ma sꞌeṯꞌa xá xi najmi tjín ni xi 
chu̱bayanéhe ̱ra̱, xi nkuhú maha chju̱úhu̱n, xi tjíhiṉ ntí xi sꞌejihiṉ 
Ntia̱̱ná ko̱ na̱xu̱ iṉcha tsꞌín ntíhi ̱ko̱ ntꞌéꞌén.

7 A̱tꞌaha̱ nku nda̱ xi ku̱a̱seẖe ̱niṉku̱, kui xi tíjñaha̱ nga kúnnta ni xi 
tsꞌe ̱Ntia̱̱ná. Kui xáha̱. Kui nga kasꞌetꞌa xáha nku nda̱ xi najmi tjín ni 
xi chu̱bayanéhe ̱ra̱, xi najmi ngakꞌun, xi najmi stinta, xi najmi bꞌatihi ̱
nga ꞌbi binu̱, xi najmi kjánko̱ xu̱ta̱ ko̱ najmi mjehe ̱to̱on xi chꞌon tsꞌín 
sakú. 8 Nda̱ xi tsꞌínkjáín níhi ̱xu̱ta̱ niꞌyaha̱ machjén, xi tsjoho̱ tsꞌín ni 
xi nda, xi nda basehe ̱ni xi tsꞌín, xi na̱xu̱ tsꞌín, xi benkjún Ntia̱̱ná, xi 
maha̱ bꞌéchꞌoho̱ yjoho̱ ni xi mjehe ̱anim̱a̱ha̱. 9 Ni xi ku̱a̱kúya tjíhin nga 
ni xi tsangiya niḇaha̱ ra̱, tu̱ xi bꞌa̱ tsꞌín ka̱ma tsjániy̱á sisihiṉ ra̱ xu̱ta̱ 
ko̱ ka̱ma kꞌu̱éjña chjihi ̱já xi tífi kontra̱ha̱ ni xi bakúya.

10 A̱tꞌaha̱ tjín ṉkjún xi ngji tꞌaxíhiṉ én xi na̱xu̱, xi tu̱ a éhén 
ni xi bakúya ko̱ bꞌana̱cha̱ha̱ xu̱ta̱. Xi iṉcha bakúya nga nꞌe ̱ni 

circuncision, kui xi ꞌyún bꞌa̱ iṉcha tsꞌín. 11 Najmi ta̱ kꞌu̱a̱iṉtehe ̱
ra̱ nga bꞌa̱ iṉcha tsꞌií̱n jái,̱ a̱tꞌaha̱ ni xi najmi tjíhin nga ku̱a̱kúya 
tíiṉcha bakúya. Bꞌa̱ tíiṉcha tsꞌín tu̱ xi títsꞌín ngana̱ ndaha to̱on. Ja 
nkjin xu̱ta̱ tsꞌínndyjajihiṉ.

12 Santaha nku nda̱ profeta̱ xi tsꞌe ̱jóo̱ bꞌa̱ kitsú: “Xu̱ta̱ Creta̱ én 
tsankꞌá nchja̱ teheṉte. Chꞌonkꞌun jóo̱ xi nkúhu chu̱ chꞌonkꞌun, xu̱ta̱ 
tsꞌe xi najmi tsehe.̱” 13 Kju̱axi ̱kjáíhin ni xi kitsú ndo.̱ Kui nga ndjá 
chu̱bakoẖoni jóo̱ tu̱ xi iṉcha sku̱e ̱sisihin ni xi sꞌejinná 14 ko̱ tu̱ xi najmi 
ngju̱énñjuhu̱ ra̱ én tiyaha̱ xu̱ta̱ judio̱ ko̱ ta̱ ndaha ni xi bꞌéneꞌyúhu̱n já 
xi ngji tꞌaxíhiṉ ni xi na̱xu̱ tjín.

15 Je ngayjee ̱ni xi tjín ko̱ ma nꞌechjén tsa je tjíntuyá anim̱a̱ha̱ xu̱ta̱, 
tu̱nga najmi tjíhín ni xi je nga̱tꞌa tsꞌe ̱xu̱ta̱ xi chu̱ntí tjíntuyáha̱ ko̱ 
xi najmi sꞌejihiṉ Ntia̱̱ná. A̱tꞌaha̱ ngasten tsꞌínnkjinkꞌun ko̱ ja tsatsun 
kju̱a̱nkjintakꞌuhu̱n. 16 Kui xi tsu nga be Ntia̱̱ná tu̱nga ni xi iṉcha 
tsꞌíhín bakúchji nga najmi be. Kui xi chꞌonkꞌun, najmi ntꞌéꞌén, ko̱ 
najmi maha̱ tsꞌín ni xi nda.

Bꞌi ̱tsꞌín kitsúyaha̱ Pablo ̱Tito ̱xi nkú tsꞌín 
tjíhin nga ku̱a̱kúyaha̱ xu̱ta̱ niṉku̱

2  Tu̱nga máha ji, ta̱kúyai ni xi yꞌaha̱ ra̱ ni xi nda tsꞌínkoṉá xi 
tsinchiyáí. 2 Bꞌa̱ tꞌihiṉ já xi ja chá nga kixi ̱iṉcha katjiko̱ yjoho̱, 

iṉcha katenkjún yjoho̱, nda iṉcha katasehe ̱ni xi iṉcha tsꞌií̱n, nda iṉcha 
katumankjihiṉ ni xi sꞌejinná, ko̱ iṉcha kasꞌehe ̱kju̱a̱tjo ko̱ kju̱a̱tsenta.

3 Ko̱ jminchjín xi ja chá bꞌa̱ ta̱ tsꞌín iṉcha katenkjún Ntia̱̱ná, najmi 
tu̱ én tsankꞌá iṉcha kꞌu̱a̱sjené xu̱ta̱ ko̱ najmi tu̱ ꞌyún iṉcha kꞌúí binu̱. 
Iṉcha katakúya ni xi nda 4 ko̱ iṉcha katsjániy̱áha̱ jminchjín xi kjintí 
sa nga tsꞌií̱ntjo xꞌiẖiṉ ko̱ ntíhi,̱ 5 ko̱ nga nda iṉcha katasehe ̱ni xi iṉcha 
tsꞌií̱n, nga je kasꞌentuyá anim̱a̱ha̱, nga iṉcha ku̱a̱seẖe ̱niꞌyaha̱ ko̱ nda 
iṉcha sꞌeṉtuyáha̱, ko̱ nga iṉcha sku̱eṉkjún xꞌiẖiṉ. Bꞌa̱ tsꞌín cha̱nkjúhun 
éheṉ Ntia̱̱ná.

6 Ko̱ já is̱tiu̱ bꞌa̱ ta̱ tꞌihiṉ nga nda iṉcha katasehe ̱ni xi iṉcha 
tsꞌií̱n. 7 Ngatentee ̱ni xi nꞌei̱, nda nꞌei̱ tu̱ xi bꞌa̱ ta̱ iṉcha tsꞌií̱hin. Nga 
ku̱a̱kúyai, katuma chji nga kixi ̱tjíyahi ko̱ nga tíyankjúín yjohi.̱ 8 Én 
nda katitju tsu̱ꞌbai, én xi najmi tjín xi nkú tsꞌín nꞌeṉijéhe ri. Kui niu̱ xi 
tsꞌií̱n nga ka̱ma subaha̱ ra̱ já kontra̱, a̱tꞌaha̱ najmi sa̱kúhu̱ nkú tsꞌín 
chꞌon tsꞌín ku̱iṉchja̱yanehená.

9 Ko̱ bꞌa̱ tꞌihiṉ já musu̱ xi kichꞌatse nga teheṉte katenkjún já ntia̱̱ha̱ 
ko̱ katsꞌín ni xi sasíhiṉ jóo̱. Najmi tjíhin tsa ku̱iṉchja̱ tsaꞌako̱ jóo̱ 10 ko̱ 
tsa ndyjé tsꞌií̱hiṉ. Tu̱ sa ní iṉcha katakúchji nga ma ma ꞌyún kꞌaán 
jóo̱, tu xi ngayjee ̱ni xi tsꞌií̱hin cha̱nkjúhun én xi bꞌéjña chjiná Ntia̱̱ná 
xi tsꞌínkꞌankiná.

11 Ntia̱̱ná ja yꞌéjña chjihi ̱ngatentehe ̱xu̱ta̱ kju̱a̱ndaha̱, kui xi 
tsꞌínkꞌankiná 12 ko̱ bakúyaná nga kꞌúéchꞌooẖó yjoná ni xi najmi je 

nginku̱n Ntia̱̱ná ko̱ ni xi nchja̱ha̱ anim̱a̱ná ei̱ ̱a̱sunntei,̱ nga nda 
cha̱seẖé ni xi nꞌeé̱ ko̱ nga na̱xu̱ nꞌeé ko̱ nga cha̱nkjáán Ntia̱̱ná nkꞌie 
nga tintsu̱ba̱ saá ei̱ ̱a̱sunntei.̱ 13 Chúya saha̱ ra̱á ma ni nda xi tíchuyáá, 
kui niu̱ xi nis̱tjin nga cha̱á kju̱a̱chánkaha̱ Jesucristo̱, kui xi Ntia̱̱ná 
xi chánka ko̱ xi tsꞌínkꞌankiná. 14 Kui xi kitsjá yjoho̱ nga kinꞌekꞌien 
ngandaná tu̱ xi kꞌu̱a̱sjejihinná ngayjee ̱ni xi najmi ndoo̱ ko̱ tsꞌií̱n je nku 
na̱xiṉantá xi kui tsꞌe,̱ xi ngayjehe kꞌun mjehe ̱tsꞌií̱n ni xi nda.

15 Kui nii ̱xi ta̱kúyai. Tjenniy̱áíhi ̱xu̱ta̱ ko̱ nꞌeḵꞌa niy̱áí. Najmi tu̱ jo 
jan katumahi nga bꞌa̱ nꞌei̱. Najmi tu̱ chꞌa xi tu̱ tohón katumaha̱ ji.

Bꞌi ̱tsꞌín tsakúya Pablo ̱xi nkú tsꞌín 
tjíhin nga iṉcha tsꞌií̱n xu̱ta̱ niṉku̱

3  Nꞌeḵjꞌáítsjeihiṉ xu̱ta̱ niṉku̱ nga katenkjún já títjuu̱n ko̱ já 
tjíxóo̱. Iṉcha kantꞌéꞌéheṉ ko̱ iṉcha katꞌentu nda nga iṉcha tsꞌií̱n 

ngayje tíkjá ni xi nda. 2 Ndaha nku xu̱ta̱ najmi tu̱ chꞌon tsꞌín iṉcha 
ku̱iṉchja̱ne ko̱ najmi tu̱ chꞌa xi kjaánko̱. Nda ní tsꞌín iṉcha kasꞌeyaha̱. 
Ko̱ kate xu̱ta̱ nga nim̱a̱kju̱a̱ iṉcha tjíntuyáha̱.

3 A̱tꞌaha̱ nis̱tjin nkꞌie ta̱ tu̱ xí sináá. Najmi kinuꞌyáꞌéén, ngakjá 
kinꞌenkjíntakꞌaán, ko̱ nkjin tíkjá ni xi nchja̱ha̱ anim̱a̱ná tjíꞌyúhu̱n ñá 
ko̱ ni xi mjehe ̱yjonintená. Kju̱a̱kjan ya ko̱ kju̱a̱xintakꞌun tintsu̱ba̱jián. 
Kitsꞌín unkiená xu̱ta̱ ko̱ bꞌi ̱ngján kinꞌe unchaá xinkiá̱. 4 Tu̱nga nkꞌiehé 
nga kisꞌejña chji kju̱a̱ndaha̱ Ntia̱̱ná xi tsꞌínkꞌankiná ko̱ kju̱a̱tjo xi tjíhiṉ, 
5 kitsꞌínkꞌankiná. Najmi nga̱tꞌaha̱ tsa nda tjín ni xi kinꞌeé, tsa kui 
kju̱a̱ha nga bꞌa̱ kitsꞌíhin. Bꞌa̱ ní kitsꞌín a̱tꞌaha̱ kama nim̱a̱ha̱ ñá. Kitsꞌín 
jená nkꞌie nga kitsꞌín tsin tseṯse ̱ngáhaná ko̱ Espiriṯu̱hu̱ kitsꞌín tseṯseṉá.

6 Tu̱ nga̱tꞌaha̱ ni xi kitsꞌín Jesucristo̱ xi tsꞌínkꞌankiná, najmi 
kitsꞌínxkín Ntia̱̱ná nga kitsjáná Espiriṯu̱hu̱. 7 Ko̱ tu̱ nga̱tꞌaha̱ kju̱a̱ndaha̱ 
Ntia̱̱ná kitsꞌín nga na̱xu̱ tsichu maá nginku̱n. Bꞌa̱ kitsꞌín tu̱ xi nꞌeḵjáíhiṉ 
ra̱á ni xi tíchuyáha̱á, kui xi tsuhu̱ ra̱ nga ku̱iṉtsu̱ba̱ tíkꞌun síaán.

8 Ma nꞌe sꞌejin én xuꞌbi ̱ko̱ mjena nga ta̱kuyáí sisin nii,̱ tu̱ xi xu̱ta̱ xi 
sꞌejihiṉ ra̱ Ntia̱̱ná tsꞌií̱nkjasꞌeheṉ ra̱ yjoho̱ nga tsꞌií̱hin ni xi nda. Tu̱ xí 
ndahá tjín ko̱ basinkoṉá nga bꞌa̱ nꞌeé̱. 9 Xi mjehe ̱nku én kꞌu̱ésintjáíhi, 
tiy̱ú tꞌaxíhiṉ. Najmi tu̱ nꞌesihiṉ xi bꞌésiyáha ntje ̱chá xi yꞌaha̱ ra̱ ko̱ ta̱ 
ndaha xi bꞌésiyáha ko̱ kjántjaihi kju̱a̱téxuma xi kinꞌekjasꞌeheṉ Moise. 
A̱tꞌaha̱ najmi basinkoṉá kui kju̱a̱stiu̱ ko̱ najmi tjíhiṉ sin.

10 Xi ku̱a̱kjánya xu̱ta̱ niṉku̱, chu̱bakoi̱ ̱tsa nku ko̱ tsa jo niy̱á 
tjíhin. Tu̱nga tsa najmi tsꞌií̱nsihin, najmi ta̱ kꞌu̱a̱iṉtehe ̱ra̱ a̱ya niṉku̱. 
11 Yai nga xi bꞌa̱ títsꞌíu̱n, kui xi ja kitsꞌínkatsún suba yjoho̱ ko̱ niy̱áha̱ 
ngatitsuu̱n tsúꞌbaya. Ta̱ kuihi tífiko̱ yjoho̱ xi má nga ndyja̱.

Bꞌi ̱tsꞌín kitsúyaha̱ Pablo ̱ni xi mjehe ̱nga tsꞌií̱n Tito̱
12 Nkꞌie nga tsꞌinkjísehe nda̱ Artema̱ ko̱ a ra̱ nda̱ Tikiḵo,̱ nꞌe ̱kiṯsa̱ 

xáiẖi ̱yjohi ̱nga nibáa̱seṉí nanki Nikopoḻi.̱ A̱tꞌaha̱ ja tjíndana nga yo̱ 

tsꞌinkjꞌa nis̱tjin chu̱nchꞌóo̱n. 13 Nda tis̱iṉkoi̱ ̱nda̱ Zena̱, nda̱ xi nchja̱ntjai 
xu̱ta̱, ko̱ nda̱ Apolo̱, tu̱ xi tsꞌií̱nndju̱úhu niy̱áha̱ ko̱ tu̱ xi najmi chumi 
nihi xi ndyja̱tꞌaha̱ ra̱. 14 Katangiya xu̱ta̱ tsꞌa̱ñá nga tsꞌií̱n ni xi nda ko̱ 
nga tsjáha̱ xu̱ta̱ ni xi machjéheṉ. Bꞌa̱ tsꞌín iṉcha sa̱ájihin ni xi tsꞌe ̱
Ntia̱̱ná.

Bꞌi ̱tsꞌín kitsꞌínkje Pablo ̱xu̱ju̱iṉ
15 Títsꞌínkjihi kju̱a̱suniña ngayjee ̱xu̱ta̱ xi tjíntuko̱na ei̱.̱ Tjeihiṉ 

kju̱a̱suniña xu̱ta̱ xi tjoho̱ ñá a̱tꞌaha̱ nkuhú xi sꞌejinná.
Ngatento kasꞌenu̱u kju̱a̱ndaha̱ Ntia̱̱ná. 

 Xu̱ju̱n xi kinꞌekjíhi ̱Tito̱ 3 

Bꞌi ̱tsꞌín kikjaniñaha̱ Pablo ̱Filemon
1 An Pablo̱ kjíiy̱aꞌyán nga̱tꞌaha̱ Cristo̱ Jesu. An ko̱ nda̱ ntsꞌeé 

Timoteo̱ tísuniñaiẖi ̱nda̱ Filemon. Tjo ṉkjúnna ji. Ji xi ta̱ tínꞌexátꞌaihi ̱
Cristo̱. 2 Tísuniña yaiẖi ̱nichjaá Apia̱̱, ko̱ nda̱ ntsꞌeé Arkipo̱ xi ta̱ títsꞌín 
ngaꞌyún nga̱tꞌaha̱ Cristo̱, ko̱ xu̱ta̱ niṉku̱ xi ma ñjakú niꞌyahi.̱

3 Kasꞌenu̱u kju̱a̱nda ko̱ kju̱a̱jyu xi tsjáná Ntia̱̱ Na̱ꞌminá ko̱ Nda̱ 
Ntia̱̱ná Jesucristo̱.

Bꞌi ̱tsꞌín kitsúya Pablo ̱xi nkú tsꞌín nchja̱ntjai Filemon
4 Fꞌáítsjenna ji nkꞌie nga nchjaka̱ Ntia̱̱ná. Teheṉte tsja mábꞌa̱chjíhi ̱

5 nga tíꞌmiyana xi nkú tsꞌín tjohi ngayjee ̱xu̱ta̱ xi Ntia̱̱ná kitsꞌín tsꞌe ̱ko̱ 
xi nkú tsꞌín nꞌe sꞌejin Nda̱ Ntia̱̱ná Jesu.

6 Bankihi ̱Ntia̱̱ná nga xi nkú tsꞌín nꞌe sꞌejin ni xi ngujihín nꞌe sꞌejián, 
kui xi katsꞌínxájin kju̱a̱nkjintakꞌuhiṉ tu̱ xi bꞌa̱ tsꞌín ka̱mankjihin ri 
ngayjee ̱ni nda xi tjínná nga̱tꞌaha̱ Cristo̱ Jesu. 7 Tsjo ṉkjún tjínna 
ko̱ sakúna ngaꞌyún nga̱tꞌaha̱ xi nkú tsꞌín tjohi xu̱ta̱ niṉku̱. A̱tꞌaha̱ 
nga̱tꞌahi,̱ nda̱ ntsꞌé, kisakú ngaꞌyúhu̱n anim̱a̱ha̱ xu̱ta̱ xi tsꞌe ̱Ntia̱̱ná.

Bꞌi ̱tsꞌín nchja̱ntjai Pablo ̱Onesim̱o̱
8 Kui bꞌa̱ maha, ndaha tsa ngajoho̱ Cristo̱ ka̱ma kuinchjako̱ masen 

masehen ni xi tjíhin nga nꞌei̱, 9 tu̱nga tu̱ sa ní tíbankihi ni xi xíhin 
a̱tꞌaha̱ tjoná xinkiá̱. An Pablo̱ xi ja kama chá ko̱ kjíiy̱aꞌyán ndꞌa̱i ̱tu̱ 
nga̱tꞌaha̱ Cristo̱ Jesu 10 tíbankihi nku kju̱a̱nda nga̱tꞌa tsꞌe ̱Onesim̱o.̱ Kui 
xi ja tsichu ma xi nkú joyaha tsa ntína̱ ei̱ ̱a̱ya nu̱ba̱yóo̱. 11 Kui xi najmi 
kamachjéhin nis̱tjin nkꞌie tu̱nga ndꞌa̱i ̱ji ko̱ an machénná ndo̱.

12 Títsꞌinkjíse ngáhara. Nꞌeḵjáíhiṉ xi nkúhu tsa an niu̱. 13 Mjena 
nga kꞌúéjñako̱ sana ei̱ ̱tsakai tu̱ xi ngajohi ̱tsꞌií̱nxátꞌahana ei̱ ̱má nga 
kjíiy̱aꞌyán tu̱ nga̱tꞌaha̱ én nda tsuhu̱ Nda̱ Ntia̱̱ná. 14 Tu̱nga ndahá nku 
ni najmi mjena chu̱ba̱ tsꞌian tsa najmi tjínkuhu̱ takꞌuin, tu̱ xi anim̱a̱hi ̱
niḇaha̱ ra̱ kju̱a̱nda xi nꞌeṉí ko̱ najmi an tsꞌin kju̱a̱ꞌyúhunra.

15 Kutsa kuihí kju̱a̱ha ngji tꞌaxíhin ri Onesim̱o̱ chuba nis̱tjin, tu̱ xi 
nꞌeḵjáín sín ngáha̱ ri ̱ndꞌa̱i.̱ 16 Tu̱nga najmi ta̱ xi nkúhú ni tsa nku nda̱ 

musu̱ xi kichꞌatsei cha̱seẖi.̱ Tu̱ sa ní cha̱seẖi ̱xi nkúhu nku nda̱ xi ꞌyún 
chjí saha̱ ra̱ nga nku nda̱ musu̱. Nga̱tꞌa tsꞌa̱n nda̱tsꞌé ja tsichu ma ndo̱ 
ko̱ tjona. Nga̱tꞌa tsꞌi ̱ꞌyún chjí saha̱ ra̱ ndo̱, a̱tꞌaha̱ ta̱ tsꞌií̱nxátꞌa ngáha 
ri ko̱ ta̱ sꞌejihiṉ Nda̱ Ntia̱̱ná xi nkúhu ji.

17 Kui bꞌa̱ maha, xihi ̱yaní nga nkuhú tinchajián ni xi ngujihín 
sꞌejinná, nꞌeḵjáín ngáha̱ ri ̱Onesim̱o̱ xi nkúhu tsa an niu̱. 18 Tsa tjín má 
najmi nda kitsꞌínkoẖi ko̱ tsa tjín ni xi tjeẖeṉ tsꞌi,̱ kuenta̱na̱ tꞌetꞌai niu̱. 
19 An kꞌuechjá ni xi tjeẖeṉ. An Pablo̱ ntuna̱ tíbꞌetꞌáhana xu̱ju̱iṉ nga 
bꞌa̱ tsꞌian, ndaha tsa ka̱ma tsꞌinkjꞌáítsjehen ni xi tjeẖin tsꞌa̱n. Nga̱tꞌana̱ 
tinchihinni. 20 Ji nda̱ ntsꞌe, a̱tꞌaha̱ tjohi ̱Nda̱ Ntia̱̱ná, kasakújinna ji 
nku kju̱a̱nda. Tjen ngaꞌyíhiṉ anim̱a̱na̱ tu̱ nga̱tꞌaha̱ nga nkuhú kichꞌaá 
Cristo̱.

21 Bꞌa̱ tsꞌín tíbꞌetꞌáha a̱tꞌaha̱ behe ̱kꞌan nga ku̱iṉúꞌyáꞌénní. Be 
nga ꞌyún nꞌeṯjusun sai ni xi tíbankihi. 22 Ko̱ ta̱ tíbankihi kjꞌa̱í sa ni. 
Tꞌendaní nku a̱nte niꞌyahi,̱ a̱tꞌaha̱ tíbinchihu̱u Ntia̱̱ná nga ka̱ma 
kfínsenu̱u. Tu̱ tíkuyáhá ra̱ nga bꞌa̱ ka̱ma.

Bꞌi ̱tsꞌín kitsꞌínkje Pablo ̱xu̱ju̱iṉ
23 Títsꞌínkjihi kju̱a̱suniña nda̱ Epa̱fra̱. E̱i ̱ta̱ kjiyaꞌyúnko̱na nga̱tꞌaha̱ 

Cristo̱ Jesu. 24 Ko̱ ta̱ títsꞌínkjihi kju̱a̱suniña nda̱ Marko,̱ nda̱ Aristarko,̱ 
nda̱ Dema̱ ko̱ nda̱ Luko̱. Kui jái ̱ta̱ yꞌanjikoṉa xá xi títsꞌian.

25 Kju̱a̱ndaha̱ Nda̱ Ntia̱̱ná Jesucristo̱ kasꞌeyaha̱ anim̱a̱nu̱u. 

 Xu̱ju̱n xi kinꞌekjíhi ̱Filemon 

Bꞌi ̱tsꞌín tísꞌejña chji nga kinchja̱koṉá 
Ntia̱̱ná nkꞌie nga kitsꞌín nibá Ntíhi ̱

1  Nkjin niy̱á ko̱ kjꞌa̱í kjꞌa̱í tsꞌín kinchja̱ko̱ Ntia̱̱ná ntje ̱cháná. Já 
profeta̱ kitsꞌínchjén nga kinchja̱ nis̱tjin nkꞌie. 2 Tu̱nga nis̱tjin 

fekuhu xi kichꞌaá ndꞌa̱i ̱Ntia̱̱ná kitsꞌín nibá Ntíhi ̱nga jꞌai nchja̱koṉá 
ngajoho̱. Kui Ntíu̱ xi kitsꞌínchjén nga kitsꞌínnda a̱sunntee ̱ko̱ nkꞌa ján, 
ko̱ kitsjáha̱ nga ka̱ma tsꞌe ̱ngayjee ̱ni xi tjín.

3 A̱jihiṉ Ntíu̱ sakúchji kju̱a̱chánkaha̱ Ntia̱̱ná ko̱ kui xi bakúchji 
kju̱a̱tíkꞌuhu̱n Ntia̱̱ná. Kui xi tsꞌín nga sꞌe ngayjee ̱ni xi tjín tu̱ nga̱tꞌaha̱ 
ngaꞌyún chánkaha̱ éheṉ. Nkꞌie nga ja kikjexínná ngatitsunná nga 
kitsꞌín jená nginku̱n Ntia̱̱ná, ngjikꞌiejñatꞌaha̱ Ntia̱̱ná nkꞌa ján.

Bꞌi ̱tsꞌín tísꞌejña chji nga ꞌyún nkꞌa 
tjeṉ Jesu nga ntítsjee̱

4 ꞌYún nkꞌa kinꞌetsjen nga ntítsjee,̱ a̱tꞌaha̱ tu̱ nkuhú kui xi ꞌmi Ntíhi ̱
Ntia̱̱ná. 5 Bꞌi ̱kitsúhu̱ Ntia̱̱ná nga kinchja̱ko:̱

Ji xi Ntína̱,
an xi tsichu ma Na̱ꞌmihi.̱

Ndaha nku ntítsje najmi bꞌa̱ kikꞌihiṉ. Bꞌi ̱tsꞌín kinchja̱nij̱míyaha Ntíhi:̱
An xi ka̱ma Na̱ꞌmihi,
ko̱ kui xi ka̱ma Ntína̱.

Nkꞌie nga bꞌa̱ kitsú, najmi ntítsjee ̱kinchja̱nij̱míyaha.
6 Nkꞌie nga kitsꞌín nibá Ntí tjuhu̱n a̱sunntee,̱ bꞌi ̱kitsú:

Ngatentee ̱ntítsjena̱ katsꞌíntsjoho.̱
7 Ko̱ bꞌi ̱tsꞌín kinchja̱nij̱míyaha ntítsjee:̱

Ntítsjena̱, kui xi xi nkúhu ntjo̱.
Ko̱ xi tsꞌínxátꞌana, kui xi xi nkúhu nja̱i ̱ndꞌí.

8 Tu̱nga bꞌiẖí tsꞌín kinchja̱nij̱míyaha Ntíhi:̱
Ntia̱̱ ní, ji xi ku̱a̱texumai sín,
ko̱ ku̱a̱texumai sisin nkꞌie nga ku̱a̱texumai.

  9 Tsjohi ni xi na̱xu̱ tjín,
ko̱ najmi sasíhin ni xi najmi nda.

Xu̱ju̱n xi kinꞌekjíhi ̱xu̱ta̱ xi 
ntje ̱Hebreo ̱tjeẖeṉ ra̱

Kui nga jꞌajíhin ra an xi Ntia̱̱hi,̱
ko̱ ꞌyún kitsjaha kju̱a̱tsjo nga xi tjíntujíhin.

10 Ko̱ bꞌi ̱ta̱ kitsú sa:
Ji xi Ntia̱̱,
nga tutsꞌihiṉ ni kinꞌendai a̱sunntei,̱
ko̱ ntsa̱i ̱kinꞌendakoẖoni nkꞌa ján.

 11 Kfe ̱ngayjee ̱ni xuꞌbi,̱
tu̱nga ji tu̱ nkú ku̱iṉchunní.
Ka̱ma chá ngayjee ̱niu̱ xi nkú joyaha tsa najyun.

 12 Ka̱ma bꞌa̱ nꞌei̱ẖi ̱xi nkúhu nku najyun,
ko̱ nꞌeḵꞌóntjaiyai
xi nkú tsꞌín nꞌekꞌóntjaiya nku najyun.
Tu̱nga ji bi najmi kꞌo̱óntjaiyai,
ko̱ ndaha nku nis̱tjin najmi ka̱ma cháí.

13 Ndaha nku ntítsje najmi bꞌi ̱kikꞌihiṉ:
Tiṉchintꞌání má batexuma,
kꞌuentú maná xi fi kontra̱hi kinte tsu̱kui.

14 A̱tꞌaha̱ ntítsjee ̱bi, kui xi ntjo̱ xi tsꞌínxátꞌaha̱ Ntia̱̱ná. Kui xi nꞌe nibá 
tu̱ xi basinkoẖo xu̱ta̱ xi tsꞌií̱nkjáíhiṉ nga kꞌu̱a̱nki.

Bꞌi ̱tsꞌín tísꞌejña chji nga tjíhin nga 
nꞌes̱ihií̱n én xi kitsꞌín nibáná Ntia̱̱ná

2  Kui kju̱a̱ha tjíhin nga ꞌyún nꞌes̱ihiṉ ra̱á ni xi kinuꞌyáá, tu̱ xi 
najmi kuankín tꞌaxíhiṉ ra̱á ni xi tsꞌe ̱Ntia̱̱ná. 2 A̱tꞌaha̱ santaha 

én xi kitsꞌínkjasꞌen ntítsjee ̱kisꞌehe ̱ngaꞌyún ko̱ kitsꞌínkjáíhiṉ chjí 
xi kanéhe ̱ngayjee ̱xu̱ta̱ xi kitsꞌín ngatitsun nga najmi kintꞌéꞌéheṉ 
éeṉ. 3 Kui nga ndꞌa̱i,̱ ¿nkú tsꞌín ku̱iṯjunkihinná tsa najmi nꞌes̱ihií̱n 
én chánka xi tsꞌínkꞌankiná? Tjun Nda̱ Ntia̱̱ná kitsúya xi nkú tsꞌín 
ku̱a̱nkihiná ko̱ a̱sꞌa̱i xi iṉcha kintꞌéhe ̱nga bꞌa̱ kitsú kitsúya kixi ̱
ngáhaná kui niu̱. 4 Ko̱ Ntia̱̱ná ta̱ tsakúchji nga kju̱axi ̱éeṉ. Kitsꞌín ni xi 
bakúchji kju̱a̱chánkaha̱ ko̱ ngaꞌyúhu̱n ko̱ nkjin tíkjá kju̱a̱nkjún, ko̱ xi 
nkú tsꞌín mjehe ̱kitsꞌínndzjoná kju̱a̱nda xi tsjá Espiriṯu̱.

Bꞌi ̱tsꞌín tísꞌejña chji nga xi nkúhu 
ñá jꞌai tsꞌín ma yjoho ̱Jesu

5 A̱sunnte xi tíchubanij̱míyahaná, xi a̱sꞌa̱i nibáhá, najmi a̱ya ntsja 
ntítsjee ̱yꞌéjñaya Ntia̱̱ná, tsa kui xi iṉcha ku̱a̱téxumaha̱. 6 Tjítꞌa xu̱ju̱n 
éheṉ Ntia̱̱ná má nga bꞌi ̱kitsú nku xi kinchja̱:

¿Yáha xu̱ta̱, nga najmi ndyjajihin kju̱a̱nkjintakꞌuhiṉ?
¿Á chꞌaxkiẖi ̱ri ̱xu̱ta̱, yáha kui?

  7 Chubahá ꞌyún kinte kinꞌe mai nga ntítsjee,̱
ko̱ kikꞌa̱iẖi ̱kju̱a̱chánka ko̱ nga cha̱nkjún.

  8 A̱ya ntsja yꞌentuyáí ngayjee ̱ni xi tjín a̱sunntee.̱

 Xu̱ju̱n xi kinꞌekjíhi ̱xu̱ta ̱Hebreo̱ 1 , 2 

Nkꞌie nga a̱ya ntsja xu̱ta̱ yꞌéntuyá Ntia̱̱ná ngayjee ̱ni xi tjín, 
ndaha nku ni najmi yꞌéjña nda̱í ma. Tu̱nga nkꞌiehé nga chaseheé̱, 
yaá nga najmi ngayjee ̱niu̱ tjíntuyáyje a̱ya ntsja. 9 Tu̱nga yanáá xi 
nkú tsꞌín Jesu. Tu̱ chubahá ꞌyún kinte kinꞌe ma nga ntítsjee.̱ Kikꞌa̱iẖi ̱
kju̱a̱chánka ko̱ tíyankjún a̱tꞌaha̱ jꞌajin ngabayoo.̱ Tu̱ nga̱tꞌaha̱ 
kju̱a̱ndaha̱ Ntia̱̱ná ngabayaha̱ Jesu ngandaná kamaha.

10 Tu̱ xi nkjin ka̱maha ntíhi ̱Ntia̱̱ná xi sa̱kúhu̱ ra̱ kju̱a̱chánka, 
Ntia̱̱ná xi kitsꞌínnda ngayjee ̱ni xi tjín ko̱ nga̱tꞌaha̱ Ntia̱̱ná tjíntuhu 
niu̱, kitsꞌín nga a̱jihiṉ kju̱a̱ꞌuu̱n kama Cristo̱ xi tjíhin nga ka̱ma, tu̱ xi 
tsꞌií̱nkꞌankihi ̱xu̱ta̱. 11 A̱tꞌaha̱ xi tsꞌín je xu̱ta̱ nginku̱n Ntia̱̱ná ko̱ xu̱ta̱ 
xi nꞌe je, nkuhú maha Na̱ꞌmihi.̱ Kui kju̱a̱ha nga najmi ma subaha̱ ra̱ 
Ntíhi ̱Ntia̱̱ná nga ntsꞌe ̱tsuhu̱ ra̱ xu̱ta̱ xuꞌbo̱.

12 Tjítꞌa xu̱ju̱n éheṉ Ntia̱̱ná má nga bꞌa̱ kitsú:
Ji kꞌuenij̱míhi ̱já ntsꞌé,
ko̱ tsꞌintsjoho a̱jihiṉ xu̱ta̱ xi ma ñjakú nga tsꞌíntsjohi.

13 Ko̱ bꞌi ̱kitsú ya:
Ka̱ma ꞌyún takꞌan Ntia̱̱ná.

Ko̱ bꞌa̱ ta̱ kitsú sa nginku niy̱á:
Á an ei̱ ̱síij̱ñaka̱ ntíhi ̱Ntia̱̱ná xi kitsjána.

14 Xi nkú tsꞌín yjoninte yꞌa ntí xi tíiṉchako̱ Jesu, kui nga bꞌa̱ ta̱ 
kikꞌiehe. Bꞌa̱ kikꞌie tu̱ xi nkꞌie nga ku̱a̱yáha tsꞌií̱nkjehe xi batéxumaha̱ 
ra̱ ngabayoo̱, kui xi nda̱nindoo̱. 15 Bꞌa̱ tsꞌín kitsꞌín nda̱íhi ̱ra̱ ngatentee ̱
xu̱ta̱ xi yꞌentuhu xi nkúhu xu̱ta̱ musu̱ xi kichꞌatse a̱tꞌa̱ha̱ kitsankjún 
ngabayoo.̱

16 A̱tꞌaha̱ tíjña chji chji nga najmi ntítsjee ̱jꞌaisinko.̱ Xi ntjeẖe ̱ní 
Abraham yꞌaha̱ ra̱, kui xi jꞌaisinko.̱ 17 Kui kju̱a̱ha nga jꞌai tsꞌín maha 
yjoho̱ xi nkúhu já ntsꞌe,̱ tu̱ xi nginku̱n Ntia̱̱ná tsichu maha nku nda̱ 
na̱ꞌmi títjun xi ma nim̱a̱ha̱ xu̱ta̱ ko̱ xi kixi ̱fiko̱ xáha̱, tu̱ xi ka̱ma bꞌa̱ 
tsꞌín tsjáha̱ ra̱ chje ̱Ntia̱̱ná nga kꞌu̱échjí ngatitsuhu̱n xu̱ta̱. 18 Kikie 
kju̱a̱nim̱a̱ ko̱ kichjutꞌayákꞌun. Kui kju̱a̱ha nga ta̱ ma basinkoẖo ndꞌa̱i ̱
xi chjutꞌayákꞌuhun.

Bꞌi ̱tsꞌín tísꞌejña chji nga ꞌyún nkꞌa tjeṉ Jesu nga Moise

3  Kui bꞌa̱ maha, já ntsꞌe, jun xi kinꞌe jenu̱u ko̱ jꞌájinnu̱u Ntia̱̱ná 
nga kju̱átsꞌeṉu̱u, nꞌeṉkjíntakꞌun sisiun yáha Jesu. Kui xi yꞌéxáha̱ 

Ntia̱̱ná ko̱ kui xi nda̱ na̱ꞌmi títjun xi sꞌejinná. 2 Kui xi kixi ̱kitsꞌín 
nginku̱n xi kitsjá xáha̱, xi nkú tsꞌín Moise ta̱ kixi ̱ngjiko̱ xáha̱ a̱jihiṉ 
ngayjee ̱xu̱ta̱ xi tsꞌe ̱Ntia̱̱ná.

3 ꞌYún chánka sa kju̱a̱chánka xi kikanéhe ̱Jesu nga xi kikanéhe ̱
Moise. Bꞌa̱ kama xi nkú tsꞌín ꞌyún chánka sa kju̱a̱chánka xi 
tsꞌínkjáíhiṉ nda̱ xi tsꞌínnda nku niꞌya nga kju̱a̱chánka xi sakúhu̱ 
niꞌyoo̱ a̱tꞌaha̱ tsjo tjín. 4 Tu̱ má niꞌyahá ni, tjín xi tsꞌínndaha̱. Tu̱nga 
ngayjee ̱ni xi tjín, Ntia̱̱ná kitsꞌínnda.

 Xu̱ju̱n xi kinꞌekjíhi ̱xu̱ta ̱Hebreo̱ 2 , 3 

5 Nku nda̱ musu̱ xi kixi ̱ngjiko̱ xáha̱ a̱jihiṉ xu̱ta̱ha̱ Ntia̱̱ná kama 
Moise. Kui xi yꞌéjña chji ni xi ku̱iṯsu̱ Ntia̱̱ná a̱skahan. 6 Cristo̱ bi, ta̱ kixi ̱
fiko̱ xáha̱, tu̱nga Ntíhí tíꞌmi bi. Kui nga batéxumaha̱ ra̱ niꞌyaha̱ Ntia̱̱ná. 
Ko̱ niꞌyoo,̱ kui xi ñá ndꞌa̱i.̱ Niꞌyaá tsa tu̱ nku ndjáhá ku̱iṉchajián ni xi 
ma ꞌyún takꞌaán ko̱ tsjo maná a̱tꞌaha̱ tíchuyáha̱á ni xi tsjáná Ntia̱̱ná.

Bꞌi ̱tsꞌín tísꞌejña chji ni xi maha̱ xi fi tꞌaxíhiṉ Ntia̱̱ná
7 Kui bꞌa̱ maha, nꞌes̱ihiṉ ru̱u xi nkú tsꞌín tjítꞌa ni xi títsu Espiriṯu̱hu̱ 

Ntia̱̱ná:
Tsa ndꞌa̱i ̱ku̱iṉúꞌyó nta̱ha̱,

  8 najmi tu̱ ndjá bꞌeyo anim̱a̱nu̱u,
xi nkúhu já xi kitsꞌínkjꞌa tꞌaxín énna̱,
nis̱tjin nga kikjutꞌayákꞌunna nanki kixiu̱.

  9 Yo̱ kikjutꞌayákꞌunna ntje ̱chánu̱u xi nkú kꞌan,
ndaha tsa yachán nú kikie ni xi kitsꞌian.

 10 Kui nga kitsꞌinkjanko̱hona xu̱ta̱ xi kisꞌe nkꞌie
ko̱ bꞌa̱ kixian:
“Ja kindyjajihiṉ jái,̱
ko̱ najmi mjehe ̱iṉcha kꞌúémajin ni xi tsꞌa̱n.”

 11 Kui nga kama kjahanna
ko̱ tsꞌintjusan ni xi kixian,
nga najmi kju̱a̱sꞌen xu̱ta̱ xuꞌbo̱,
má nga tsꞌií̱nkjꞌáíya xu̱ta̱ xi tsꞌa̱n.

12 Chúhu̱un yjonu̱u, já ntsꞌe. Najmi tu̱ kasꞌe a̱jinnu̱u xi najmi nda 
tjíya anim̱a̱ha̱, xi najmi sꞌejihiṉ, xi ngju̱a̱i ̱tꞌaxíhiṉ Ntia̱̱ná xi tíjña 
tíkꞌun. 13 Tu̱ sa ní xki ̱nis̱tjin bꞌi ̱ngján tjen ngaꞌyúhu̱un xinkiu̱ nkꞌie 
nga tíjña sa nis̱tjin xi títsu éheṉ Ntia̱̱ná, tu̱ xi ndaha nku xi tjín 
a̱jinnu̱u najmi kꞌu̱a̱na̱cha̱ha̱ ra̱ ngatitsuu̱n ko̱ ndjá sꞌey̱a anim̱a̱ha̱. 
14 Tísakútꞌaná ndꞌa̱i ̱ni xi tsꞌe ̱Cristo̱, tu̱nga tjíhín ni nga tu̱ nku ndjáhá 
ku̱iṉchajián xi nkú tsꞌín kama ꞌyún takꞌaán Ntia̱̱ná nkꞌie nga tutsꞌihiṉ 
ni. Bꞌa̱ nꞌeé̱ santaha nis̱tjin xi fekuhu.

15 A̱tꞌaha̱ tínchja̱ko̱ saná éheṉ Ntia̱̱ná xi bꞌi ̱tsꞌín tjítꞌa:
Tsa ndꞌa̱i ̱ku̱iṉúꞌyó nta̱ha̱,
najmi tu̱ ndjá bꞌeyo anim̱a̱nu̱u,
xi nkúhu já xi kitsꞌínkjꞌa tꞌaxín énna̱.

16 ¿Yá xu̱ta̱ha xi kintꞌé tu̱nga kitsꞌínkjꞌa tꞌaxíhín éheṉ Ntia̱̱ná? ¿A 
najmi ngatenteeẖé xu̱ta̱ xi tsitjuko̱ Moise Egipto?̱ 17 ¿Ko̱ má xu̱ta̱ha xi 
kitsꞌínkjanko̱ Ntia̱̱ná yachán nú tjíhin? ¿A najmi xi kitsꞌíhín ngatitsun? 
Kui xi kisꞌentu yjoninte kꞌieheṉ a̱nte kixiu̱.

18 Ko̱ nkꞌie nga bꞌa̱ kitsú kixi ̱kixi ̱Ntia̱̱ná nga: “Najmi kju̱a̱sꞌen 
xu̱ta̱ xuꞌbo̱ má nga tsꞌínkjꞌáíya xu̱ta̱ xi tsꞌa̱n”, ¿yá xi kitsꞌínkjó nga 
bꞌa̱ kitsú? ¿A najmi xu̱ta̱ xi najmi kintꞌéꞌéhén? 19 Kui nga yahaná nga 
najmi kama iṉcha jasꞌehen a̱tꞌaha̱ najmi kisꞌejihiṉ Ntia̱̱ná.

 Xu̱ju̱n xi kinꞌekjíhi ̱xu̱ta ̱Hebreo̱ 3 

Bꞌi ̱tsꞌín tísꞌejña chji nga xu̱ta̱ xi tsꞌe ̱Ntia̱̱ná 
kju̱a̱sꞌen a̱nte xi má nga tsꞌií̱nkjꞌáíya

4  Kui bꞌa̱ maha, bꞌa̱ títsu saha ndꞌa̱i ̱éheṉ Ntia̱̱ná xi títsuya títjun 
nga ku̱iṯjásꞌeé̱n má nga tsjá Ntia̱̱ná nga tsꞌií̱nkjꞌáíya xu̱ta̱ xi tsꞌe.̱ 

Tu̱nga tjíhín ni nga kjúánta̱ha̱ ra̱á yjoná tu̱ xi najmi sꞌeẖe xi na̱tsin 
kꞌúéntu. 2 A̱tꞌaha̱ ñá ta̱ kisꞌenij̱míná én nda tsuhu̱ Ntia̱̱ná. Kama xi 
nkú ta̱ tsꞌín kisꞌenij̱míhi ̱xu̱ta̱ xuꞌbo̱. Tu̱nga máha kui, najmi tsakjꞌá 
kju̱a̱nda xi yꞌa éeṉ a̱tꞌaha̱ najmi kisꞌejihiṉ én xi kikꞌinyaha̱.

3 Tu̱nga ñá xi ja kisꞌejinná ku̱iṯjásꞌeé̱n má nga tsꞌií̱nkjꞌáíya xu̱ta̱ xi 
tsꞌe ̱Ntia̱̱ná. Bꞌi ̱kitsú Ntia̱̱ná:

Kui nga kama kjahanna
ko̱ tsꞌintjusan ni xi kixian,
nga najmi kju̱a̱sꞌen xu̱ta̱ xuꞌbo̱,
má nga tsꞌínkjꞌáíya xu̱ta̱ xi tsꞌa̱n.

Bꞌa̱ kitsú ndaha tsa ja kama ndju̱úhu̱ xáha̱ Ntia̱̱ná nis̱tjin nga 
kitsꞌínnda a̱sunntee.̱ 4 A̱tꞌaha̱ bꞌi ̱tsꞌín tjítꞌa xu̱ju̱n éheṉ Ntia̱̱ná nga̱tꞌa 
tsꞌe ̱nis̱tjin xi yatuu̱:

Nis̱tjin xi ma yatuhu
kama ndju̱úhu̱ ngayjee ̱xáha̱ Ntia̱̱ná
ko̱ kitsꞌínkjꞌáíya.

5 Ko̱ bꞌa̱ ta̱ títsu ya:
Najmi kju̱a̱sꞌen xu̱ta̱ xuꞌbo̱,
má nga tsꞌií̱nkjꞌáíya xu̱ta̱ xi tsꞌa̱n.

6 Kui bꞌa̱ maha, ndyjatꞌa sa xu̱ta̱ xi kju̱a̱sꞌen yo̱. A̱tꞌaha̱ xi tjun 
kisꞌenij̱míhi ̱én nda tsuhu̱ Ntia̱̱ná najmi kintꞌéꞌén, kui nga najmi 
jasꞌehen yo.̱ 7 Ko̱ kui nga ta̱ yꞌéjñahá ngáha Ntia̱̱ná kjꞌa̱í nis̱tjin, kui xi 
ndꞌa̱i.̱ A̱skahan nga ja jꞌa nkjin nú, kitsꞌínkinchja̱ David nga bꞌi ̱kitsú 
xi nkú nga tsꞌín ja kabꞌetꞌá ei̱:̱

Tsa ndꞌa̱i ̱ku̱iṉúꞌyó nta̱ha̱,
najmi tu̱ ndjá bꞌeyo anim̱a̱nu̱u.

8 A̱tꞌaha̱ tsa Josue kitsjáha̱ xu̱ta̱ xuꞌbo̱ nga iṉcha tsꞌií̱nkjꞌáíya, 
najmi tjín xi nkú tsꞌín kjꞌa̱í nis̱tjihin ta̱ kꞌu̱éjña ngáha Ntia̱̱ná. 9 Kui 
kju̱a̱ha nga tíjña sa nga tsꞌií̱nkjꞌáíya xu̱ta̱ xi tsꞌe ̱Ntia̱̱ná xi nkú tsꞌín 
kitsꞌínkjꞌáíya Ntia̱̱ná nis̱tjin xi yatuu̱.

10 A̱tꞌaha̱ xi kju̱a̱sꞌen má nga tsjáha̱ Ntia̱ná nga tsꞌií̱nkjꞌáíya, 
kui xi ja kama ndju̱úhu̱ xáha̱ xi nkú ta̱ tsꞌín Ntia̱̱ná kitsꞌínkjꞌáíya 
nga ja kama ndju̱úhu̱ xá xi kitsꞌín. 11 Kui nga nꞌeẖená ngaꞌyún nga 
ku̱iṯjásꞌeé̱n má nga tsꞌií̱nkjꞌáíya xu̱ta̱ xi tsꞌe ̱Ntia̱̱ná, tu̱ xi najmi sꞌeẖe 
a̱jinná nku xi ku̱ij̱ne,̱ tsa bꞌa̱ ta̱ tsꞌií̱n xi nkú nga kitsꞌín xu̱ta̱ xi najmi 
kintꞌéꞌén.

12 Éheṉ Ntia̱̱ná najmi ni kꞌien. Tjíhiṉ ngaꞌyún. Kui xi ꞌyún yjo sa nga 
ngayjee ̱kic̱ha̱ xi yjo nga jo ngaba. Nga maseheṉ anim̱a̱ná ko ̱espiriṯu̱ná 

fasꞌenjin nga bateya, ko̱ nga maseheṉ má tjíxanyaha̱ nintaná ko̱ na̱ꞌyu̱hu̱ 
nintaná fasꞌenjin nga bateya. Base sisin ni xi nꞌenkjíntakꞌaán ko ̱xi nkú tsꞌín 
tjíya anim̱a̱ná. 13 Najmi tjín ni xi kamanda xi najmi tíbe Ntia̱̱ná. Tjíntu chji 
chji. Najmi tjín ni xi tjíntuꞌmáha̱ xi tjíhin nga nꞌeḵjasꞌeheé̱n kuenta̱.

Bꞌi ̱tsꞌín tísꞌejña chji nga Jesu xi nda̱ na̱ꞌmi títjunná
14 Kui nga tjíhin nga tu̱ nku ndjáhá ku̱iṉchajihinná xi sꞌejinná. A̱tꞌaha̱ 

tíjñaná nku nda̱ na̱ꞌmi títjun chánka xi tsichu ndjio̱̱jmi ján, kui xi Jesu Ntíhi ̱
Ntia̱̱ná. 15 Ko ̱Nda̱ na̱ꞌmi títjunná, kui xi maha̱ base nim̱a̱ná nkꞌie nga najmi 
ndjá tjíyaná, a̱tꞌaha̱ ko ̱ta̱ kui ta̱ kichjutꞌayákꞌun xi nkúhu ñá, tu̱nga ndahá 
ic̱hí najmi kitsꞌín ngatitsun. 16 Kui nga najmi tu̱ jo jan kasꞌeyahaná nga 
kfinkꞌúhu̱ún Ntia̱̱ná xi batéxumaná ko̱ xi tjíhiṉ kju̱a̱nda, tu̱ xi bꞌa̱ tsꞌín ka̱ma 
nim̱a̱ha̱ ra̱ ñá ko̱ sa̱kúná kju̱a̱ndaha̱ xi ku̱a̱siṉkoṉá nis̱tjin nga un sku̱eṉá.

5  A̱jihiṉ xu̱ta̱ chjꞌajin ngayjee ̱xi ma nda̱ na̱ꞌmi títjun ko̱ ꞌba̱i ̱xáha̱ 
nga kui xi tsjén títjuhu̱n xu̱ta̱ nginku̱n Ntia̱̱ná, tu̱ xi tsjáha chje ̱

ko̱ tsꞌií̱nkꞌien chu̱ tu̱ xi ka̱ma ndyjatꞌaha ngatitsuu̱n. 2 Be xi nkú tsꞌín 
base nim̱a̱ha̱ xu̱ta̱ xi machjéheṉ nga sa̱kúyaha̱ ko̱ xi kindyjajihiṉ, 
a̱tꞌaha̱ nda̱ na̱ꞌmi títjuu̱n ta̱ xu̱ta̱há niu̱. 3 Kui nga machjéhen nga ta̱ 
tsjáha chje ̱xi tsꞌe ̱tu̱ xi ka̱ma ndyjatꞌaha̱ ra̱ ngatitsuhu̱n, xi nkú tsꞌín 
ta̱ tsjá chjeẖe ̱xu̱ta̱ na̱xiṉantóo̱.

4 Nkꞌie nga bꞌi ̱tsu xá xi tsꞌín jóo̱, najmi kui bꞌetꞌa xá suba yjoho.̱ 
Ntia̱̱ níná tsjá xá xuꞌbi,̱ xi nkú ta̱ kamatꞌain Aaron nis̱tjin nkꞌie. 
5 Cristo̱ bi, nkꞌie nga kama nda̱ na̱ꞌmi títjun, najmi kui suba tsꞌasje 
nkꞌa yjoho̱. Ntia̱̱ níná xi bꞌa̱ kitsꞌín. Bꞌi ̱kitsúhu̱:

Ji xi Ntína̱,
an xi tsichu ma Na̱ꞌmihi.̱

6 Ko̱ bꞌi ̱ta̱ tsꞌín tjítꞌa ya éheṉ Ntia̱̱ná:
Ji xi nda̱ na̱ꞌmi tu̱ nkꞌéhé ni.
Bꞌa̱ tsꞌín tíjña xáhi ̱
xi nkúhu xá xi tsꞌe ̱nda̱ na̱ꞌmi Melkisedec.

7 Nkꞌie nga yꞌejña Cristo̱ a̱sunntei,̱ anim̱a̱ha̱ ngjikjꞌáha̱ ra̱ nga 
kinchja̱ko̱ Ntia̱̱ná ko̱ kikjaníndzjo ntánku̱n. Tsankihi ̱Ntia̱̱ná nga 
tsꞌií̱nkjꞌa tꞌaxíhiṉ ngabayoo,̱ ko̱ tsasínñju Ntia̱̱ná ni xi kitsú a̱tꞌaha̱ tu̱ 
xí kitsꞌínkjasꞌehén ra̱ yjoho̱ Ntia̱̱ná. 8 Ndaha tsa kui xi Ntíhi ̱Ntia̱̱ná, 
tu̱nga jꞌajihín kju̱a̱nim̱a̱. Bꞌa̱ tsꞌín kikiehe ni xi ꞌmihi ̱nga nu̱úꞌyáꞌéén. 
9 Ko̱ nkꞌie nga ja kama xi tjíhin nga ka̱ma, tsichu ma xi tu̱ nkjéhé ni 
tsꞌií̱nkꞌanki ngayjee ̱xu̱ta̱ xi ku̱iṉtꞌéꞌéheṉ. 10 Ko̱ Ntia̱̱ná kitsꞌín maha̱ 
nda̱ na̱ꞌmi títjun nga kitsjáha̱ xá xi tjeẖeṉ ra̱ Melkisedec.

Bꞌi ̱tsꞌín tísꞌejña chji nga tjíhin nga 
kfinndjuka̱á xi sꞌejinná

11 Nga̱tꞌa tsꞌe ̱ni xuꞌbi ̱tjín ṉkjún sa ni xi ku̱ix̱íiṉ kai, tu̱nga ꞌnihí 
tjín nga kꞌúéjña chjiiẖi,̱ a̱tꞌaha̱ ja najmi ta̱ kiṯsa̱ mankjihiṉnu̱u. 12 Ja ní 

ndꞌa̱i tjíhin nga ka̱mo já maestru̱ kai, tu̱nga tu̱ yje machjén saha̱nu̱u 
xi ku̱a̱kúyanu̱u nku niy̱á sa ni xi tjun binchiyáá éheṉ Ntia̱̱ná. Jun ja 
ta̱ tsichu ma ngáhanu xi nkúhu ntínta xi machjéheṉ ntáchiki. Kui xi 
najmi nichine nda machjéheṉ. 13 Ngatentee ̱xi baki, kui xi ntínta ko̱ 
najmi kjee̱ be má nihi xi na̱xu̱ nginku̱n Ntia̱̱ná. 14 Tu̱nga nichine ndoo,̱ 
já xi chóo̱ ma kjine. Kui xi tsꞌínchjén teheṉte kju̱a̱nkjintakꞌuhu̱n ko̱ 
mankjihiṉ má nihi xi nda ko̱ má nihi xi najmi nda.

6  Kui bꞌa̱ maha, ja kuichu chu̱ba̱ nga kꞌúéntaá ni xi tjun binchiyáá 
Cristo̱, tu̱ xi tu̱ nku kfinndjunáá ni xi ndyjatꞌáná nga cha̱á. 

Najmi chu̱ba̱ha̱ nga ta̱ sa̱kúya ngáhaná nga kfinchjꞌa̱ ngáha̱ ra̱á 
anim̱a̱ná, ko̱ tsa ta̱ sa̱kúya ngáhaná nga kꞌúéntaá ni chꞌonkꞌun xi 
ngabayoo̱ fikoṉá, ko̱ tsa tu̱ nku sa̱kúyaháná nga sꞌej̱inná Ntia̱̱ná, 
2 ko̱ ni xi tsꞌe ̱nga mjenéé ntsa̱á xinkiá̱ nga saténtáá, ko̱ nga ni xi 
tsꞌe ̱nga ku̱ic̱hú nis̱tjin nga kjꞌu̱a̱íya ngáha̱ ra̱ xu̱ta̱ ngabayoo̱ ko̱ 
nkꞌie nga ku̱a̱seẖe ̱Ntia̱̱ná mí nihi xi kitsꞌín nga nkúnkú xu̱ta̱. 3 Mjeni ̱
ku̱a̱kúyaiẖi ̱ni xi ndyjatꞌánu̱u. Bꞌa̱ nꞌei̱ ̱tsa Ntia̱̱ná tsjánteni.̱

4 Xu̱ta̱ xi ja tsichu mankjihiṉ ni xi tsꞌe ̱Ntia̱̱ná ko̱ kitsꞌíntsjojín ni xi 
tsjáná Ntia̱̱ná, ko̱ ta̱ kisakútꞌaha̱ Espiriṯu̱hu̱ Ntia̱̱ná, 5 ko̱ kitsꞌíntsjojín 
én ndaha̱ Ntia̱̱ná ko̱ ngaꞌyúhu̱n Ntia̱̱ná xi ka̱ma chji a̱skahan, 6 tsa 
kꞌu̱éjña ni xi tsꞌe ̱Ntia̱̱ná xi ja kikjutꞌa ngayjee ̱ni xuꞌbi,̱ najmi ta̱ tjín xi 
nkú tsꞌín ka̱ma tseṯse ̱saha, tsa ngju̱a̱iḵjꞌá ngáha̱ ra̱ anim̱a̱ha̱. A̱tꞌaha̱ 
ta̱ kuihi kuenta̱ tsꞌe ̱suba tíiṉcha fátꞌa kruu̱ xi ma jo niy̱á ngáha Ntíhi ̱
Ntia̱̱ná ko̱ títsjánte nga tíchajnucha Ntíhi ̱Ntia̱̱ná.

7 Bꞌa̱ maha̱ xu̱ta̱ xi yjanki Ntia̱̱ná, xi nkúhu tꞌananki xi nkjin niy̱á 
bꞌanehe ̱tsꞌí. Tsjáha̱ cha̱n xi kjine xi tsꞌínxásun tꞌanankiu̱, ko̱ Ntia̱̱ná 
nda tsꞌínko̱ tꞌanankiu̱. 8 Tu̱nga tꞌananki xi tu̱ jñáhá tsjá ko̱ naꞌyá, 
ndaha tsa tsꞌíu̱ bꞌanehe,̱ kui xi najmi chumi ni chjíhi ̱ra̱ ko̱ ni xi najmi 
nda nginku̱n Ntia̱̱ná bichú ma. Kui xi sa̱kúhu̱ nga ku̱iṯi.̱

9 Ko̱ máha jun, já ntsꞌe xi tjoni,̱ ndaha tsa bꞌa̱ tsꞌín tíchubai,̱ behe ̱
takꞌuiṉ nga jun xi sa̱kúnu̱u ni xi ꞌyún nda sa. Kui ni xi yꞌaha̱ ra̱ nga 
kꞌu̱a̱nkiá. 10 Kixi ̱tsꞌín Ntia̱̱ná ko̱ najmi tsꞌínchaya ni xi kinꞌo ko̱ xi nkú 
tsꞌín tsakuchjíú nga tjonu̱u Ntia̱̱ná nkꞌie nga nda kinꞌeko̱o xu̱ta̱ xi tsꞌe ̱
nis̱tjin nkꞌie, xi nkú nga ta̱ tínꞌo santaha ndꞌa̱i.̱

11 Mjeni ̱nga tu̱ nkú bꞌa̱ nꞌeṉú santaha nis̱tjin xi fekuu̱ tu̱ xi sa̱kú 
kikjihiṉnu̱u ni xi tíchuyóho̱. 12 Najmi mjeni ̱tsa ka̱ma tsꞌo. Tu̱ sa ní 
bꞌa̱ ta̱ nꞌo̱o xi nkú nga iṉcha tsꞌín xi sakúhu̱ ni xi kitsúhu̱ Ntia̱̱ná nga 
tsjáha̱. Kui xu̱ta̱ha xi tu̱ nkú sꞌejihín ra̱ Ntia̱̱ná ko̱ maha̱ kuyá.

Bꞌi ̱tsꞌín tísꞌejña chji nga tsꞌín Ntia̱̱ná ni xi tsu
13 Nkꞌie nga kitsúya títjun Ntia̱̱ná ni xi tsjáha̱ Abraham, ta̱ yꞌéjña 

nga tsꞌií̱ntjusun ni xi kitsú. Bꞌa̱ kitsꞌín a̱tꞌaha̱ najmi tjín xi ꞌyún chánka 
sa, tsa kui xi tsꞌií̱nkie nga tsꞌií̱ntjusun ni xi kitsú. 14 Bꞌi ̱kitsú Ntia̱̱ná: 
“An tsꞌian nga nda ka̱matꞌain ko̱ an tsꞌian nga ntje ̱xi sꞌeẖi ꞌyún nkjin 

ka̱ma.” 15 Kikuyá kꞌukꞌun Abraham ko̱ kui nga kitsꞌínkjáíhiṉ ra̱ ni xi 
kitsúya títjun Ntia̱̱ná nga tsjáha̱.

16 Xu̱ta̱, tu̱ xi cha̱ha̱ ra̱ nga tsꞌií̱ntjusun ni xi tíbꞌenda, nku xi ꞌyún 
nkꞌa tjeṉ nga kui tsꞌínkie nga tsꞌií̱ntjusun éheṉ. Bꞌa̱ tsꞌín najmi ta̱ 
sꞌehe én. 17 Kui nga yꞌéjñaha Ntia̱̱ná nga tsꞌií̱ntjusun ni xi kitsú, a̱tꞌaha̱ 
kama mjehe ̱nga sku̱e ̱sisihin xi tsꞌií̱nkjáíhiṉ ni xi kitsúya títjun nga 
tsjáha̱ ko̱ nga najmi tsꞌínkꞌóntjaiya éheṉ.

18 Ntia̱̱ná najmi maha̱ bꞌana̱cha̱. Kui nga nga joo̱ ni xi kitsúhu 
Ntia̱̱ná najmi maha̱ bꞌóntjaiyaha, ko̱ kui niu̱ xi tsjá ngaꞌyúnná ñá xi 
kichꞌaá ni xi kikꞌinná nga nꞌeḵjáíhií̱n. 19 Nkꞌie nga bꞌa̱ tsꞌín tíchuyáha̱á 
ni xi tsjáná Ntia̱̱ná, tísasíjña ntsjan ntsjan anim̱a̱ná nga tíma ꞌyún 
takꞌun xi jasꞌen santaha a̱nte xi ꞌyún nkjúhu̱n niṉku̱ xi síjña ndjio̱̱jmi 
ján. 20 Yo̱ má nga jasꞌen Jesu ngajoná, nga ngji títjunná. Ko̱ kui xi 
tsichu ma nda̱ na̱ꞌmi títjun xi nkú tsꞌín tjeẖeṉ ra̱ Melkisedec. Najmi 
ma feya xáha̱.

Bꞌi ̱tsꞌín tísꞌejña chji xáha̱ nda̱ na̱ꞌmi Melkisedec

7  Melkisedec, kui xi kama nda̱ reiẖi ̱nanki Salem ko̱ nda̱ na̱ꞌmi 
xi kitsꞌínxátꞌaha̱ Ntia̱̱ná, Ntia̱̱ná xi tíjña nkꞌa ján. Nkꞌie nga ja 

tíkꞌóya ngáha Abraham nga kitsꞌín ngana̱ha̱ já rei ̱xi ngji kjánko,̱ 
a̱sꞌa̱i Melkisedec ngjikjꞌá niy̱áha̱ ko̱ nda kinchja̱ne nginku̱n Ntia̱̱ná. 
2 Ko̱ Abraham ta̱ kitsjáha̱ nku tíkjá ngayjee ̱ni xi kisakúhu̱.

Jꞌáín Melkisedec, kui xi tsuhu̱ ra̱ “nda̱ rei ̱xi na̱xu̱ tsꞌín”. Ko̱ nda̱ 
reiẖi ̱Salem, kui xi tsu ngáha̱ ra̱ “nda̱ reiẖi ̱kju̱a̱jyu”. 3 Najmi yaha̱ má 
nibaha̱ ra̱. Najmi kisꞌehe ̱na̱ꞌmi ko̱ na̱a ko̱ ntje ̱chá. Kui xi najmi kitsin 
ko̱ najmi kꞌien, nda̱ na̱ꞌmi xi nkú nga tsꞌín nda̱ na̱ꞌmi Ntíhi ̱Ntia̱̱ná. 
Najmi maha̱ feya xáha̱.

4 Cha̱so̱o xi nkú tsꞌín ꞌyún chánka Melkisedec. Santaha ntje ̱cháná 
Abraham kitsjáha̱ nku tíkjá ni xi kisakúhu̱ nga ngji kjánko̱ já rei.̱ 
5 Tjítꞌa kju̱a̱téxumaha̱ Moise nga já na̱ꞌmi xi yꞌaha̱ ra̱ ntjeẖe ̱nda̱ na̱ꞌmi 
Levi tjíhin nga tsꞌií̱nkjáíhiṉ nku tíkjá ni xi sakúhu̱ xu̱ta̱, ndaha tsa 
xinkjín maha xinkjín, a̱tꞌaha̱ nkuhú ntjeẖe ̱Abraham yꞌaha̱ ra̱.

6 Tu̱nga Melkisedec xi najmi ntjeẖe ̱Levi yꞌaha̱ ra̱, kui xi 
kitsꞌínkjáíhiṉ nku tíkjá ni xi kisakúhu̱ Abraham ko̱ nda kinchja̱ne 
nginku̱n Ntia̱̱ná Abraham, nda̱ xi Ntia̱̱ná kitsúya títjuhu̱n ni xi tsjáha̱. 
7 Ko̱ tíjña chji chji nga ꞌyún chánka sa xi nda nchja̱ne xinkjín nginku̱n 
Ntia̱̱ná nga xi nda chubantjáí.

8 Nkꞌie nga nku tíkjá to̱on tsꞌínkjáíhiṉ já na̱ꞌmi xi ntjeẖe ̱Levi yꞌaha̱ 
ra̱, a̱ xu̱ta̱há xi tsꞌínkjáíhiṉ kui niu̱, xi ndyjun nkini ̱ku̱a̱yá. Tu̱nga 
nga̱tꞌa tsꞌe ̱Melkisedec bꞌa̱ títsu éheṉ Ntia̱̱ná nkꞌie nga kui najmi kꞌien. 
9 Ko̱ nkꞌie nga Abraham kitsjáha̱ Melkisedec nku tíkjá ni xi kisakúhu̱, 
ma bꞌa̱ bixíaán nga ko̱ Levi kítsjá, ndaha tsa Levi xi a̱skahan 
tsꞌií̱nkjáíhiṉ nku tíkjá ni xi sakúhu̱ xu̱ta̱. 10 Bꞌa̱ tjín kjáíhin a̱tꞌaha̱ Levi 

tíjñajin sa yjonintehe ̱Abraham nis̱tjin nga jꞌaikjꞌá niy̱áha̱ Melkisedec, 
a̱tꞌaha̱ yaá nga Abraham xi ntje ̱cháha̱ Levi.

Bꞌi ̱tsꞌín tísꞌejña chji á nku nda̱ na̱ꞌmi 
títjun tseṯse ̱kamachjéhen

11 Xu̱ta̱ Israel kitsꞌínkjáíhiṉ kju̱a̱téxumaha̱ Ntia̱̱ná nkꞌie nga tjíhiṉ 
xá já na̱ꞌmi xi yꞌaha̱ ra̱ Levi. Tu̱nga najmi tsichukju̱a̱há ra̱ xáha̱ já 
na̱ꞌmi xuꞌbo̱ nga tsꞌín nga ka̱ma xu̱ta̱ xi tjíhin nga ka̱ma. Kui kju̱a̱ha 
kamachjéhen nga jꞌaihi kjꞌa̱í nda̱ na̱ꞌmi xi kikꞌa̱iẖi ̱xá xi nkúhu xi tsꞌe ̱
Melkisedec, najmi xi nkúhu xi tsꞌe ̱Aaron. 12 Kui nga tsa tíbꞌóntjaiya 
xáha̱ já na̱ꞌmiu̱, ta̱ tjíhin nga ta̱ nꞌekꞌóntjaiya kju̱a̱téxuma xi yꞌaha̱ ra̱ 
Moise.

13 A̱tꞌaha̱ xi títsu éheṉ Ntia̱̱ná ei̱,̱ xi kꞌu̱a̱iẖi ̱xá xi nkúhu xi tsꞌe ̱
Melkisedec, kui xi yꞌaha̱ ra̱ kjꞌa̱í ntjeẖe ̱xu̱ta̱ Israel má nga najmi 
kjee̱ bitjujin ndaha nku nda̱ na̱ꞌmi. 14 Tíjña chji chji nga Nda̱ Ntia̱̱ná 
Jesucristo̱ ntjeẖe ̱Juda nibaha̱ ra̱, ntje ̱xi najmi kitsꞌínkjó Moise nkꞌie 
nga kinchja̱ nga sꞌe ̱já na̱ꞌmi.

15 ꞌYún tíjña chji chji sa ni xi tíchubayaá ei̱.̱ A̱tꞌaha̱ nda̱ na̱ꞌmi 
tseṯse ̱xi jꞌai bꞌa̱ tjín xáha̱ xi nkúhu xi tsꞌe ̱Melkisedec. 16 Najmi kikꞌa̱i ̱
xáha̱ xi nkú tsꞌín tíjña kju̱a̱téxuma xi títsuya má ntje ̱cháha niḇaha̱ 
ra̱ já na̱ꞌmiu̱. Kikꞌa̱i ̱xá níhi ̱a̱tꞌaha̱ tjíhiṉ ngaꞌyún nga tíjña tíkꞌun sín. 
Najmi maha̱ ꞌme.

17 A̱tꞌaha̱ bꞌi ̱tsꞌín tjítꞌa má nga tíchubanij̱míyaha:
Ji xi nku nda̱ na̱ꞌmi santaha tu̱ nkjéhé ni.
Bꞌa̱ tsꞌín tíjña xáhi ̱
xi nkúhu xá xi tsꞌe ̱Melkisedec.

18 Kui bꞌa̱ maha, tsichukjetꞌaha kju̱a̱téxuma chóo,̱ a̱tꞌaha̱ najmi 
kisꞌehe ̱ngaꞌyún ko̱ najmi tsasinkoṉá. 19 A̱tꞌaha̱ najmi kamaha̱ 
kju̱a̱téxumoo̱ nga tsꞌií̱n nga ka̱ma xu̱ta̱ xi tjíhin nga ka̱ma. Tu̱nga 
ndꞌa̱i ̱ꞌyún nda sa ni xi tíchuyáá xi tsjáná Ntia̱̱ná, kui nga tíbichúkꞌun 
tiñaha̱ ra̱á Ntia̱̱ná a̱tꞌaha̱ kui nii ̱tíchuyáá.

20 Nkꞌie nga kama ni xuꞌbi,̱ Ntia̱̱ná kikjihín yꞌéjña nga ku̱iṯjusun. 
21 A̱tꞌaha̱ nkꞌie nga kikꞌa̱i ̱xáha̱ já na̱ꞌmi xi ntjeẖe ̱Levi nibaha̱ ra̱, 
najmi Ntia̱̱ná kikjin yꞌéjña. Tu̱nga nga̱tꞌa tsꞌe ̱nda̱ na̱ꞌmi xuꞌbi,̱ Ntia̱̱ná 
kikjihín yꞌéjña nga kuihí xi ka̱ma nda̱ na̱ꞌmi. A̱tꞌaha̱ bꞌi ̱tsꞌín tjítꞌa má 
nga bꞌa̱ kikꞌihiṉ:

Ntia̱̱ná yꞌejña nii.̱
Najmi tsꞌií̱njo éheṉ nga bꞌi ̱kitsú:
“Ji xi nku nda̱ na̱ꞌmi tu̱ nkjéhé ni.”

22 Kui nga Jesu kitsꞌíhin nga nku ni tseṯse ̱yꞌéndako̱ ngáha Ntia̱̱ná. 
ꞌYún nda sa kju̱a̱ tseṯse ̱xuꞌbi ̱nga kju̱a̱ xi chóo̱.

23 Nkjin ṉkjún kama já na̱ꞌmi xingisoo̱ a̱tꞌaha̱ ngabayoo̱ yꞌéchjaha̱ 
nga ngju̱a̱iṉdjuko̱ xáha̱. 24 Tu̱nga máha Jesu, najmi kfeṯꞌa xáha̱ 

 Xu̱ju̱n xi kinꞌekjíhi ̱xu̱ta ̱Hebreo̱ 7 



451

a̱tꞌaha̱ tíjña tíkꞌun sín. 25 Kui kju̱a̱ha nga maha̱ ra̱ tsꞌínkꞌanki síhin xi 
fꞌaikꞌúhu̱n Ntia̱̱ná tu̱ nga̱tꞌaha̱ ni xi kitsꞌín, a̱tꞌaha̱ kui xi tíjña tíkꞌun tu̱ 
nkjéhé ni ko̱ bankintjáí xu̱ta̱ xi tsꞌe.̱

26 A̱tꞌaha̱ machjénná nku nda̱ na̱ꞌmi títjun xi nkúhu xuꞌbi,̱ nku 
xi je, xi najmi nꞌenijéhe ̱ra̱ tsa mí nihi, xi najmi chu̱ntí, xi najmi 
kinꞌengujihiṉ já ngatitsuu̱n. Kui xi nꞌetsjoho̱ ndjio̱̱jmi ján. 27 Kui 
xi najmi tjíhin nga xki ̱nis̱tjin tjun tsjá chje ̱tu̱ xi nꞌeṉdyjatꞌaha̱ ra̱ 
ngatitsuhu̱n ko̱ a̱skan ngáha tu̱ xi nꞌeṉdyjatꞌaha̱ ra̱ ngatitsuhu̱n 
xu̱to̱, a̱tꞌaha̱ bꞌa̱ iṉcha tsꞌín já na̱ꞌmi xingisoo.̱ Nkuhú niy̱á kitsjá 
sín chje ̱nkꞌie nga kitsꞌínkjasꞌen yjoho̱. 28 Kju̱a̱téxumoo̱ já na̱ꞌmi 
títjun xi yjoninte yꞌa kitsjá xáha̱, tu̱nga a̱skahan nga kitsjá Ntia̱̱ná 
kju̱a̱téxumoo̱, a̱sꞌa̱i yꞌéjña nga kitsjá xáha̱ Ntíhi.̱ Kui xi kinꞌe ma xi 
tjíhin nga ka̱ma. Bꞌa̱ kikꞌie sín.

Bꞌi ̱tsꞌín tísꞌejña chji xáha̱ Jesu ndjio̱j̱mi ján

8  Ndꞌa̱i ̱tíjñaná nda̱ na̱ꞌmi títjun xi bꞌa̱ tjín xáha̱, kui xi Ntia̱̱ná 
kitsjáná. Ngjikꞌiejñatꞌaha̱ Ntia̱̱ná má tíbatéxuma ndjio̱̱jmi 

ján. Kuihí ni xuꞌbi ̱xi mjeni ̱nga cho̱o. 2 Kui xi tjíhiṉ xá a̱nte xi ꞌyún 
nkjúu̱n, a̱nte xi tíjña a̱ya niṉku̱ najyunte xi kui kikjin. Kui xi Ntia̱̱ná 
kitsꞌínnda, najmi xu̱ta̱.

3 ¿Má xi kui xáha̱ já na̱ꞌmi títjun? Chje ̱tsjá ko̱ tsꞌií̱nkꞌien chu̱ xi 
fꞌaiko̱ xu̱ta̱. Kui nga Jesucristo̱ ta̱ tíjñaha̱ ra̱ chje ̱xi tsjáha. 4 Tsa ni xi 
kꞌúéjñaha ei̱ ̱a̱sunntei,̱ najmi ka̱ ma ra̱ nda̱ na̱ꞌmi kai, a̱tꞌaha̱ ja tjín já 
na̱ꞌmi ei̱ ̱xi tsjá chje ̱xi nkú tsꞌín tjítꞌa kju̱a̱téxumoo̱.

5 Niṉku̱ niꞌya najyunte xi kui kikjihin nkꞌa ján tíjña. Kui nga xi 
tíjñaha ei̱,̱ kui xi ma joho. Yo̱ má nga tsꞌínxá já na̱ꞌmi xi tjín a̱sunntei.̱ 
Ko̱ yaá ni xuꞌbi ̱a̱tꞌaha̱ nkꞌie nga tsꞌií̱nnda Moise niṉku̱ najyuntee,̱ 
Ntia̱̱ná bꞌa̱ kitsúhu̱: “Nda nda cha̱sei̱.̱ Bꞌa̱ nꞌeḵꞌíé sisin ngayjee ̱xi nkú 
tjín xi tsakuhu nga tsichukꞌunní a̱sunntu tjeṉnkiu̱̱.” 6 Tu̱nga ndꞌa̱i ̱
ꞌyún nda sa xá xi kikꞌa̱iẖi ̱Jesucristo̱ nga já na̱ꞌmi xi tjín a̱sunntei.̱ Kui 
xi kitsꞌínchjéheṉ Ntia̱̱ná nga yꞌéndako̱ xu̱ta̱ ni tseṯse ̱xi ꞌyún nda sa, 
a̱tꞌaha̱ Ntia̱̱ná kitsúya títjun ni xi ꞌyún nda sa xi tsjáha̱ xu̱ta̱ xi tsꞌe.̱

Bꞌi ̱tsꞌín tísꞌejña chji ni xi yꞌénda tseṯse ̱Ntia̱̱ná
7 Tsa najmi chumi nihi xi kindyjatꞌaha̱ ni xi tjun yꞌéndako̱ Ntia̱̱ná 

xu̱ta̱, najmi ka̱machjén xi ma joho kai. 8 Tu̱nga najmi kisasihín ra̱ 
Ntia̱̱ná ni xi kitsꞌín xu̱ta̱ xi tsꞌe.̱ Bꞌa̱ tsꞌín tjítꞌa éheṉ Ntia̱̱ná:

Bꞌi ̱kitsú Ntia̱̱ná: Ku̱ic̱hú nis̱tjin,
nga kꞌuendáka̱ nku ni tseṯse̱
xu̱ta̱ Israel ko̱ xu̱ta̱ Juda.

  9 Ko̱ ni tseṯse ̱xi tíxian nga kꞌuendá,
najmi bꞌa̱ joyaha xi nkúhu xi yꞌendáka̱ ntje ̱cháha̱,
nga jakjꞌa ntsja nga kikꞌonsje ̱a̱nte Egipto.̱

A̱tꞌaha̱ najmi ndjá tsinchajin ni xi tjun yꞌendáka̱,
kui nga kitsꞌin nga maha̱ ra̱.

 10 Ku̱ichú nis̱tjin nga kuihí ni xuꞌbi ̱
xi kꞌuendáka̱ xu̱ta̱ Israel.
Kꞌuejñájian kju̱a̱téxumana̱ kju̱a̱nkjintꞌakꞌuhu̱n,
ko̱ ta̱ kꞌuetꞌá a̱sun anim̱a̱ha̱.
An xi ka̱ma Ntia̱̱ha̱,
ko̱ kui xi ka̱ma xu̱ta̱na̱.

 11 Najmi ta̱ bꞌi ̱ngján ku̱a̱kúyaha̱ ra̱ já ntsꞌe,̱
ko̱ ta̱ ndaha xinkjín,
tsa tu̱ xi sku̱eẖe nga an xi Ntia̱̱ha̱.
A̱tꞌaha̱ ngatentee ̱sku̱eṉa,
xi ꞌyún ndyjaha̱ ko̱ santaha xi ꞌyún cháha̱.

 12 An tsꞌinndyjatꞌaha̱ ngatitsuhu̱n,
ko̱ najmi ta̱ tsꞌinkjꞌáítsjehenna jéhe.̱

13 Nkꞌie nga Ntia̱̱ná títsꞌínkjó ei̱ ̱nga nku ni tseṯse ̱tíbꞌénda, kui xi 
tsuhu̱ ra̱ nga ja chá xi tjuu̱n. Ni xi ja chá xi najmi ta̱ ndaha, kui xi ja 
najmi ta̱ tse ka̱maha̱ ra̱ ma.

Bꞌi ̱tsꞌín tísꞌejña chji xi nkú chjun niṉku̱ najyuntee̱

9  Ni xi tjun yꞌénda Ntia̱̱ná kitsúya xi nkú tsꞌín tjíhin nga nꞌeṯsjoho̱, 
tu̱nga a̱sunnteiẖí kisasínjña a̱nte nkjún xi má nga nꞌeṯsjoho̱. 2 Bꞌi ̱

tsꞌín kinꞌenda niṉku̱ najyuntee.̱ A̱nte xi tjuu̱n, kui xi kikꞌin a̱nte nkjún. 
Yo̱ kisasínjña ndꞌí setiu̱̱ ko̱ kisꞌejña yámixa̱ xi sꞌentusún niṉku̱a̱n chje.̱

3 Ko̱ a̱nte xi tíjña a̱stu̱n najyun xi ma joho xi tjeṉchja a̱ya niṉku̱ 
najyuntee,̱ kui xi kikꞌin a̱nte xi ꞌyún nkjún. 4 Yo̱ kisꞌejña na̱chan chje ̱
to̱onsine xi má nga sꞌetísun ni xi sinjne.̱ Ko̱ yo̱ ta̱ kisꞌejña kaxa̱ tsje 
xi kjijnuyjehe ̱to̱onsine. Kui xi bakúchji nga Ntia̱̱ná yꞌéndako̱ nku ni 
xu̱ta̱ xi tsꞌe,̱ ko̱ a̱ya kaxo̱ kisasínjñaya chu̱tsín to̱onsine xi má nga 
kisꞌeya nichine manaa̱, ko̱ ta̱ kisꞌejñaya yánisehe ̱Aaron xi kitjuhu̱ 
ntsꞌén, ko̱ ndjio̱̱te xi tjítꞌa kju̱a̱téxumoo̱. 5 A̱sun kaxo̱ kisꞌentusún jo xi 
yjaha̱ tsja̱nka. Kui xi tsakúchji kju̱a̱chánkaha̱ Ntia̱̱ná ko̱ kitsjennéhe ̱
tsja̱nka̱ha̱ a̱nte xi má nga Ntia̱̱ná kikjexín jéhe ̱xu̱ta̱. Nga̱tꞌa tsꞌe ̱ni 
xuꞌbi ̱najmi machjéheṉ tsa ꞌyún tse chu̱banij̱míyaá ndꞌa̱i.̱

Bꞌi ̱tsꞌín tísꞌejña chji xá xi kisꞌehe ̱niṉku̱ najyuntee̱
6 Bꞌa̱ tsꞌín kisꞌenda ni xuꞌbi,̱ a̱sꞌa̱i fasꞌen teheṉte já na̱ꞌmiu̱ a̱nte 

xi tjuu̱n nga tsꞌíntjusun xáha̱. 7 Tu̱nga máha a̱nte xi ma joho, nku 
tutuhú nda̱ na̱ꞌmi títjuu̱n fasꞌen yo̱. Nku niy̱á fasꞌen xki ̱nú. Ko̱ nkꞌie 
nga fasꞌen yo,̱ tjíhin nga ngju̱a̱iḵo̱ jní tu̱ xi tsjáha chje ̱xi kꞌúéchjí 
ngatitsuhu̱n ko̱ ngatitsun xi tu̱ ndyjehé ra̱ kitsꞌín xu̱ta̱. 8 Bꞌa̱ tsꞌín 
bakúchjihi Espiriṯu̱hu̱ Ntia̱̱ná nga nkꞌie nga tíjña sa niṉku̱ najyunte xi 
tjuu̱n, najmi kjee̱ yaha̱ niy̱á xi bichú a̱nte xi ꞌyún nkjúu̱n.

9 Ngayjee ̱niu̱ bakú chu̱ba̱yaná xi nkú ma ndꞌa̱i.̱ A̱tꞌaha̱ chje ̱
ko̱ chu̱ xi nꞌekꞌien najmi maha̱ bꞌéya xi nkú tsꞌín tjíhin nga sꞌey̱a 
kju̱a̱nkjintakꞌuhu̱n xu̱ta̱ xi kui nii ̱tsꞌíntsjoko̱ho̱ ra̱ Ntia̱̱ná. 10 Najmi 
maha̱ bꞌa̱ tsꞌín niu̱ a̱tꞌaha̱ ni xi títsuhú kju̱a̱téxuma xuꞌbo̱ xi tu̱ a 
tjeṉtꞌahá, tu̱ ni chinehé yꞌaha̱ ra̱ ko̱ ni xi sꞌi ko̱ nga kjꞌa̱í kjꞌa̱í tsꞌín tsꞌín 
je yjoho̱ xu̱ta̱ nginku̱n Ntia̱̱ná yꞌaha̱ ra̱. Kui xi nꞌeṯjusun santa nkúhu 
nga kjꞌa̱í kꞌu̱éjña ngáha Ntia̱̱ná.

Bꞌi ̱tsꞌín tísꞌejña chji ni xi kitsꞌín jníhi ̱Jesu
11 Tu̱nga ja jꞌai Cristo̱ ko̱ ndꞌa̱i ̱kui xi nda̱ na̱ꞌmi títjun xi 

bangisjainá ni xi nda kju̱axi.̱ Kui xi jasꞌen niṉku̱ najyunte xi ꞌyún 
nda sa ko̱ xi nda kikjin, xi najmi xu̱ta̱ kitsꞌínnda. Kui xi tsuhu̱ ra̱ nga 
najmi a̱sunntee ̱yꞌaha̱ ra̱. 12 Nkuhú niy̱á jasꞌen a̱nte xi ꞌyún nkjúu̱n. 
Najmi jníhi ̱chu̱tentsu̱ ngjiko̱ yo̱ ko̱ ta̱ ndaha jníhi ̱ntí turu̱. Jní xi tsꞌe ̱
ní ngjiko.̱ Bꞌa̱ tsꞌín yꞌéchjíntjai síhinná.

13 Jníhi ̱turu̱ ko̱ jníhi ̱chu̱tentsu̱ ko̱ nasuhu̱ ntí turu̱ xi kití, kui xi 
saténdzjojnúhu̱ xu̱ta̱ xi najmi je nginku̱n Ntia̱̱ná, ko̱ kju̱axi ̱nga bꞌa̱ 
tsꞌín ma jehe ei̱ ̱a̱sunntei.̱ 14 Tsa ni xi bꞌa̱ tsꞌíhin kui niu̱, ¿a najmi 
ꞌyúhún tjín saha̱ ngaꞌyún jníhi ̱Cristo̱? Kui xi tíjñajihiṉ Espiriṯu̱ xi tíjña 
sín nkꞌie nga kitsjá yjoho̱ xi nkúhu nku chje ̱xi je nginku̱n Ntia̱̱ná. Kui 
nga jníhi ̱Cristo̱ tsꞌín jehe kju̱a̱nkjintakꞌunná, tu̱ xi najmi ta̱ nꞌeẖená ni 
xi fiko̱ná ngabaya nga tu̱ sahá tsjénnkihií̱ Ntia̱̱ná xi tíjña tíkꞌun.

15 Kui bꞌa̱ maha, Cristo̱ kꞌienntjáíhi xu̱ta̱ ko̱ bꞌa̱ tsꞌín kitsꞌín nda̱íhi ̱
ra̱ ngatitsun xi iṉcha kitsꞌín nkꞌie nga chjí saha̱ ra̱ ni xi tjun yꞌénda 
Ntia̱̱ná. Ko̱ Cristo̱ kitsꞌín nga kama chjíhi ̱ra̱ ni tseṯse ̱xi yꞌénda Ntia̱̱ná, 
tu̱ xi xu̱ta̱ xi Ntia̱̱ná jꞌájihin ka̱ma tsꞌií̱nkjáín síhiṉ ra̱ ni xi kitsúya 
títjun nga tsjáha̱.

16 Xi nkúhu xu̱ta̱, kintehe ̱ni nga ku̱a̱yá, bꞌénda títjun ni xi ka̱ma 
tsꞌe ̱ntíhi.̱ Tu̱nga najmi ka̱mahá nꞌeḵjáíhiṉ niu̱ tsa najmi tjun ku̱a̱yá xi 
kitsjá niu̱. 17 A̱tꞌaha̱ nis̱tjin nga ku̱a̱yá xu̱ta̱ xi bꞌa̱ kitsꞌíu̱n chjíhi ̱ra̱ ni 
xuꞌbo̱, tu̱nga tsa tíjña tíkꞌun sa, najmi kjee̱ chjíhi ̱ra̱ niu̱.

18 Ko̱ bꞌa̱ ta̱ kitsꞌín Ntia̱̱ná. Jní ta̱ yꞌéndakoẖo ni xi tjuu̱n. Bꞌa̱ 
tsꞌín kama chjíhi ̱ra̱ kui nii.̱ 19 Bꞌa̱ kitsꞌín Moise nkꞌie nga kitsúyaha̱ 
ngayjee ̱xu̱ta̱ nga nkúnkú kju̱a̱téxuma xi tjítꞌa xu̱ju̱n kju̱a̱téxumoo̱. 
A̱sꞌa̱i jakjꞌá jníhi ̱ntí turu̱ ko̱ jníhi ̱chu̱tentsu̱. Ntánijua kitsꞌíntjijinkoẖo 
ko̱ kitsungijin tsa̱nka̱ xi ni ko̱ yá isopo̱. Kui xi kitsꞌínchjén nga 
tsaténdzjojnúko̱ho̱ ra̱ jníu̱ xu̱ju̱n kju̱a̱téxumoo̱ ko̱ ta̱ ngayjee ̱xu̱to̱. 
20 A̱sꞌa̱i bꞌa̱ kitsú Moise: “Kui jní xuꞌbi ̱xi títsꞌín nga chjíhi ̱ra̱ ni xi 
tíbꞌéndakoṉu̱u Ntia̱̱ná.”

21 Ko̱ Moise ta̱ tsaténdzjojnuhu̱ jníu̱ niṉku̱ najyuntee ̱ko̱ ngayjee ̱ni xi 
nꞌechjén yo̱ nga nꞌetsjoho̱ Ntia̱̱ná. 22 Xi nkú nga tsꞌín tjítꞌa kju̱a̱téxumoo̱ 
nga tu̱ xi nku ni ka̱ma jehe nginku̱n Ntia̱̱ná, jníhí xi maha̱ bꞌa̱ tsꞌín. 
A̱tꞌaha̱ tsa najmi ngju̱a̱i ̱ndzjo jní, najmi tjín kju̱a̱nꞌendyjatꞌa.

Bꞌi ̱tsꞌín tísꞌejña chji nga Jesu 
kitsꞌínkjasꞌen yjoho ̱ngandaná

23 Bꞌa̱ tsꞌín tjíhin nga kinꞌe je nginku̱n Ntia̱̱ná ni xuꞌbo̱. Kui niu̱ xi 
bꞌéjña chu̱ba̱ya ni xi tjín ndjio̱̱jmi ján. Tu̱nga máha ni xi tjín ndjio̱̱jmi 
ján, nku chje ̱xi ꞌyún nda sa nga xuꞌbo̱ kamachjéheṉ nga kinꞌe je. 
24 Cristo̱ najmi a̱nte xi ꞌyún nkjún xi ntsja xu̱ta̱ kitsꞌínndakoẖo jasꞌen, 
ko̱ tsa nku xi bꞌa̱ mama tjín xi nkú nga tjín xi kui kikjin. Ndjio̱̱jmi ján 
ní tsichu ko̱ tíjña nginku̱n Ntia̱̱ná ndꞌa̱i ̱ngandaná.

25 Ko̱ najmi jasꞌen ndjio̱̱jmi ján tsa tu̱ xi nkjin niy̱á tsjáha chje ̱
yjoho̱, xi nkú tsꞌín fasꞌen já na̱ꞌmiu̱ a̱nte xi ꞌyún nkjúu̱n nga xki ̱nú 
fasꞌenko̱ jní xi najmi kui tsꞌe.̱ 26 A̱tꞌaha̱ tsa nkjin niy̱á jasꞌen Cristo̱ yo̱, 
nkjin ra̱ niy̱á kꞌien kai, bꞌaha̱ ra̱ nkúhu nga kamanda a̱sunntee ̱ko̱ 
santaha ndꞌa̱i.̱ Tu̱nga nkuhú niy̱á tsakúchji yjoho̱ ndꞌa̱i,̱ nis̱tjin fekuhu 
xi kichꞌaá ndꞌa̱i,̱ ko̱ kitsꞌínkjasꞌen yjoho̱ xi nkúhu chje ̱tu̱ xi kitsꞌín 
tꞌaxíhin ngatitsuu̱n.

27 Xi nkú nga tsꞌín tíjña nga ngayjee ̱xu̱ta̱ tjíhin nga nkuhú niy̱á 
ku̱a̱yá ko̱ a̱skahan cha̱seẖe ̱mí nihi xi kitsꞌín, 28 kui nga bꞌa̱ ta̱ tsꞌín 
Cristo̱ nkuhú niy̱á kitsjá yjoho̱ xi nkúhu chje ̱nga kikjexín ngatitsuhu̱n 
xu̱ta̱. Ko̱ nkꞌie nga kjꞌu̱a̱í niy̱á xi ma joho, najmi kjꞌu̱a̱í tsa ngatitsun 
tsꞌií̱nndyjatꞌa. Xu̱ta̱ xi tíkuyá níhi ̱kjꞌu̱a̱íkjꞌá.

Bꞌi ̱tsꞌín tísꞌejña chji nga nkuhú niy̱á kitsjá 
Jesu chje ̱tu̱ xi nꞌeṉdyjatꞌaha ngatitsuu̱n

10  Kju̱a̱téxumaha̱ Moise tu ꞌya yꞌéjña chu̱ba̱yahá ni nda xi kjꞌu̱a̱í 
a̱skahan. Najmi kui xi nda kikjiu̱n. Kui nga kju̱a̱téxumoo̱ 

ndaha̱chí najmi maha̱ ra̱ tsꞌíhin nga ka̱ma xi tjíhin nga ka̱ma xu̱ta̱ 
xi xki ̱nú fꞌaikꞌúhu̱n Ntia̱̱ná nga ta̱ kuihi chje ̱tsjá. 2 A̱tꞌaha̱ tsa xu̱ta̱ 
xi chje ̱tsjáha̱ Ntia̱̱ná nkuhú niy̱á ka̱ma je kai, najmi bꞌa̱ ta̱ ku̱iṯsu̱hu 
kju̱a̱nkjintakꞌuhu̱n nga jé tjeẖeṉ ko̱ najmi ta̱ tsjáha chje.̱ 3 Tu̱nga chje ̱
xi tsjá ní xki ̱nú, kui xi tsꞌínkjꞌáítsjeheṉ nga tjíhiṉ ngatitsun. 4 A̱tꞌaha̱ 
jníhi ̱turu̱ ko̱ jníhi ̱chu̱tentsu̱ najmi maha̱ kjexín ngatitsuu̱n.

5 Kui bꞌa̱ maha, nkꞌie nga jꞌaihi Cristo̱ a̱sunntee,̱ bꞌi ̱kitsú:
Najmi kinꞌe mjei chu̱ xi nꞌekꞌien ko̱ chje,̱
kui nga nku yjoninte kinꞌekꞌahaní.

  6 Najmi kama tsjohi chu̱ xi sꞌetíyje,
ko̱ ta̱ ndaha xi nꞌekꞌien nkꞌie nga sꞌechjí ngatitsuu̱n.

  7 Kui nga bꞌa̱ kixihinna: “Á an ei̱.̱
Ji Ntia̱̱na̱, jáa̱ tu̱ xi tsꞌintjusuhunna ni xi mjehi,
xi nkú tsꞌín tínchja̱nij̱míyahana xu̱ju̱n éhiṉ.”

8 Títjun bꞌi ̱kitsú nga kinchja̱: “Najmi kinꞌe mjei ko̱ ta̱ ndaha najmi 
kama tsjohi chu̱ xi nꞌekꞌien ko̱ chje ̱ko̱ chu̱ xi sꞌetíyje ko̱ xi nꞌekꞌien 
nga sꞌechjí ngatitsuu̱n.” Bꞌa̱ kitsú ndaha tsa bꞌa̱ títsu kju̱a̱téxumoo̱ nga 

xu̱ta̱ tjíhin nga tsjá ni xuꞌbo̱. 9 A̱skahan bꞌi ̱ta̱ kitsú sa: “Á an ei̱.̱ Jáa̱ 
tu̱ xi tsꞌintjusuhunna ni xi mjehi.” Bꞌa̱ tsꞌín kitsꞌín tꞌaxíhin chje ̱xi tjun 
kitsꞌínkjó tu̱ xi yꞌéjñaha ni xi kitsú a̱skahan. 10 Ko̱ a̱tꞌaha̱ kitsꞌíntjusun 
Jesucristo̱ ni xi mjehe ̱Ntia̱̱ná, kui nga tsichu ma jehená nginku̱n 
Ntia̱̱ná nkꞌie nga nkuhú niy̱á kitsꞌínkjasꞌen yjonintehe ̱xi nkúhu chje.̱

11 Ngayjee ̱já na̱ꞌmiu̱ xki ̱nis̱tjin tsꞌín xá xi kanéhe.̱ Nkjin niy̱á tu̱ 
nku kuihí xáha xi tsꞌín nga tsjá chje,̱ chje ̱xi ndaha̱chí najmi maha̱ 
kjexín ngatitsun. 12 Tu̱nga Jesucristo̱ nkuhú niy̱á kitsjá chje.̱ Kui 
xi kitsꞌínndyjajnu ngatitsuhu̱n xu̱ta̱ ko̱ tu̱ nkjéhé ni chjíhi ̱ra̱. A̱sꞌa̱i 
ngjikꞌiejñatꞌaha̱ Ntia̱̱ná. 13 Yo̱ tíjña nga tíkuyá santa nkúhu nga 
kꞌu̱éntu Ntia̱̱ná xi fi kontra̱ha̱ kinte tsu̱ku̱. 14 Nkuhú chje ̱kitsjá tu̱ xi 
ka̱maha xu̱ta̱ xi kíkjꞌátsꞌe ̱xi tjíhin nga ka̱ma ko̱ bꞌa̱ kꞌúéntu sín.

15 Ko̱ Espiriṯu̱hu̱ Ntia̱̱ná bꞌéjña chjiná niu̱ nga bꞌi ̱tsu:
 16 Nkꞌie nga bꞌa̱ kama, títsu Ntia̱̱ná,

kuihí ni xuꞌbi ̱xi kꞌuendáka̱ xu̱ta̱ xuꞌbo̱.
Kꞌuejñájian kju̱a̱téxumana̱ kju̱a̱nkjintꞌakꞌuhu̱n,
ko̱ ta̱ kꞌuetꞌá a̱sun anim̱a̱ha̱.

17 Ko̱ bꞌi ̱ta̱ kitsú:
Najmi ta̱ tsꞌinkjꞌáítsjen sahana
ngatitsuhu̱n ko̱ ni chꞌonkꞌuhu̱n.

18 Ko̱ má nga nꞌendyjatꞌa ngatitsun, najmi ta̱ nꞌekꞌien saha chu̱ nga 
sꞌechjí.

Bꞌi ̱tsꞌín tísꞌejña chji nga tjíhin nga 
kfinndjuka̱á ni xi tsjáná Jesu

19 Kui bꞌa̱ maha ndꞌa̱i,̱ já ntsꞌe, nga̱tꞌaha̱ ngabayaha̱ Jesu najmi ta̱ 
binchankjúhu̱n ra̱á yjoná nga ku̱iṯjásꞌeé̱n a̱nte xi ꞌyún nkjúu̱n. 20 A̱tꞌaha̱ 
Jesu kikjexꞌáná niy̱á xi fꞌatikjá najyun xi tjeṉchja a̱nte xi ꞌyún nkjúu̱n, 
nku niy̱á tseṯse ̱xi tíjña tíkꞌun. Kui najyuu̱n, kui xi tsuhu̱ ra̱ yjonintehe ̱
Jesu. 21 Ko ̱kui xi nda̱ na̱ꞌmi kꞌaku̱ná xi basehe ̱niṉku̱hu̱ Ntia̱̱ná. 22 Kui nga 
ngayjehe anim̱a̱ná tjinkꞌúhu̱n ra̱á Ntia̱̱ná ko ̱najmi tu̱ jo jan katumaná 
nga sꞌej̱inná Ntia̱̱ná. A̱tꞌaha̱ ja kinꞌe je anim̱a̱ná. Najmi ta̱ chu̱ntí tjíyaha 
kju̱a̱nkjintakꞌunná ko̱ ja kinꞌe chunkoẖo ntánijua je yjonintená.

23 Ndjá tiṉchajián ni xi tíchuyáá, a̱tꞌaha̱ bꞌa̱ tsꞌín sꞌejinná ko̱ yaá 
nga tsꞌín Ntia̱̱ná ni xi kitsú. 24 Tiṉchísjai niy̱áá xi nkú tsꞌín bꞌi ̱ngjáhán 
ku̱is̱iṉka̱á xinkiá̱ tu̱ xi sꞌe ̱sahaná kju̱a̱tjo ko̱ nga nꞌe ̱saá ni xi nda. 
25 Najmi tu̱ bꞌejñaá nga ka̱ma ñjakúka̱á xinkiá̱, xi nkú iṉcha tsꞌín kꞌu̱a̱. 
Tu̱ sa ní bꞌi ̱ngján tjen ngaꞌyúhu̱ún xinkiá̱, ko̱ ꞌyún bꞌa̱ nꞌe ̱saá a̱tꞌaha̱ 
tíyaá nga tíbichú tiña nis̱tjin nga kjꞌu̱a̱í Nda̱ Ntia̱̱ná.

26 Tsa ja yaá én xi na̱xu̱ tjín ko̱ tu̱ nku tínꞌenáá ngatitsun, najmi ta̱ 
tjín saha chje ̱xi kꞌu̱a̱i ̱tu̱ xi nꞌeṉdyjatꞌaha ngatitsunná. 27 Nku tutuhú 
nkjúhu̱n kju̱a̱ xi nꞌeṉá ndyjun nkini ̱chúyaha̱á ko̱ ndꞌí xi tu̱ xi ꞌyúhún 
xi tsꞌínkjekoẖo Ntia̱̱ná xi fi kontra̱ha̱.

28 Nis̱tjin nkꞌie, xi najmi tsꞌíntjusun kju̱a̱téxumaha̱ Moise, kui 
xi najmi chꞌa ma nim̱a̱ha̱ nga nꞌekꞌien. Bꞌa̱ ma tsa jo ko̱ tsa jan xi 
ku̱iṯsu̱ya jé xi kitsꞌín. 29 Tsa bꞌa̱ tsꞌín nkjún tíjña kju̱a̱téxumoo̱, ¿mí 
ni xi nꞌeẖe ̱xi tíbasinne Ntíhi ̱Ntia̱̱ná? ¿Mí nihi xi nꞌeẖe ̱xi tu̱ a nihí 
tímaha̱ jní xi yꞌéndakoẖo Ntia̱̱ná ni tseṯse ̱xi tsꞌín jehe ̱xu̱ta̱ xi bꞌa̱ 
títsꞌíu̱n? ¿Mí nihi xi ka̱maha̱ xi chꞌon títsuhu̱ Espiriṯu̱ xi tsꞌínndzjo 
kju̱a̱ndaha̱ Ntia̱̱ná? ꞌYún tse kju̱a̱nim̱a̱ xi tsꞌií̱nkjáíhiṉ xi bꞌa̱ tsꞌíu̱n.

30 Yaá nga bꞌi ̱kitsú Ntia̱̱ná: “Ahán xi kꞌuasjé chjíá, an xi tsjaha̱ 
chjíhi.̱” Ko̱ bꞌi ̱ta̱ tsꞌín tjítꞌa ya: “Ntia̱̱ná ku̱a̱seẖe ̱mí nihi xi kitsꞌín 
xu̱ta̱ xi tsꞌe.̱” 31 ¡Tu̱ xí nkjúhún tjín nkꞌie nga Ntia̱̱ná xi tíjña tíkꞌuu̱n 
tsꞌínkꞌíéchjí xi najmi benkjúhu̱n!

32 Nꞌeḵjꞌáítsjoho̱on yjonu̱u nis̱tjin nkꞌie, nkꞌie nga a̱sꞌa̱i 
kamankjihínnu̱u én nda tsuhu̱ Ntia̱̱ná. ꞌYún ndjá tsincho nga kinꞌe 
chúkju̱o kju̱a̱nim̱a̱ xi kisakúnu̱u. 33 Tjín nis̱tjin nga chꞌon kikꞌinnu̱u ko̱ 
kinꞌeꞌunnu̱u nginku̱n ngayjee ̱xu̱ta̱ na̱ntio̱̱, ko̱ kjꞌa̱í nis̱tjin ngáha ta̱ 
kamako̱o xu̱ta̱ xinkiu̱ xi bꞌa̱ ta̱ kamatꞌain. 34 Ta̱ kama nim̱a̱nu̱u xu̱ta̱ xi 
kjintuyáꞌyún ko̱ kinꞌekjón nga kichjuꞌánu̱u ni xi tjínnu̱u. Tsjo kamanu̱u 
nga bꞌa̱ kamatꞌon a̱tꞌaha̱ yo nga ndjio̱̱jmi ján tíjñanu̱u ni xi ꞌyún nda 
sa xi najmi maha̱ fe.

35 Tu̱ nkú katuma ꞌyún takꞌunnú Ntia̱̱ná, a̱tꞌaha̱ tsa bꞌa̱ nꞌo̱o, 
chánka chjí xi nꞌeḵjóho̱on. 36 Tjíhin nga nꞌe ̱chúkju̱o ni xi tímatꞌon, 
tu̱ xi ka̱ma nꞌeẖenu ni xi mjehe ̱Ntia̱̱ná ko̱ bꞌa̱ tsꞌín sa̱kúhu̱nu̱u ni xi 
kitsúya títjun nga tsjá. 37 A̱tꞌaha̱ bꞌi ̱tsꞌín tjítꞌa éheṉ Ntia̱̱ná:

Ndyja sa ic̱hí nga kjꞌu̱a̱í xi tjíhin nga kjꞌu̱a̱í,
najmi ta̱ kꞌu̱a̱ndayaha̱ ra̱.

 38 Xu̱ta̱ xi tsꞌa̱n xi ja na̱xu̱ nginkán
kꞌúéjña tíkꞌun tu̱ nga̱tꞌaha̱ nga sꞌejihiṉ an.
Tu̱nga tsa ngju̱a̱iṉjihis̱tu̱n,
najmi ta̱ sa̱síhinna kui xu̱to̱.

39 Ñá najmi xu̱ta̱ xi finjihis̱tu̱n nga tífi xi má nga ndyja̱. Sꞌejin níná ko̱ 
tíchuhu̱ún anim̱a̱ná.

Bꞌi ̱tsꞌín tísꞌejña chji ni xi ꞌmihi ̱ko ̱nkú 
tsuhu̱ ra̱ nga sꞌejinná Ntia̱̱ná

11  Nkꞌie nga sꞌejinná Ntia̱̱ná, ya kixiá̱ nga nꞌeḵjáíhií̱n ni xi 
tíchuyáha̱á ko̱ behe ̱takꞌaán nga kju̱axi ̱ni xi najmi tíma 

chjiná. 2 A̱tꞌaha̱ kisꞌejihiṉ xu̱ta̱ xi kisꞌe nis̱tjin nkꞌie, kui nga nda tsꞌín 
iṉcha kichubanij̱míyaha.

3 A̱tꞌaha̱ sꞌejinná Ntia̱̱ná, kui nga yahaná nga én xi tsitjuhu 
tsꞌa Ntia̱̱ná kitsꞌínndakoẖo a̱sunntee ̱ko̱ mankjinná nga ni xi tíyaá 
kinꞌendakoẖo ni xi najmi ma chji.

4 A̱tꞌaha̱ kisꞌejihiṉ Abel Ntia̱̱ná, kui nga kitsjáha̱ ra̱ Ntia̱̱ná chje ̱xi 
ꞌyún nda sa nga xi kitsjá Cain. A̱tꞌaha̱ kisꞌejihiṉ, kui nga Ntia̱̱ná bꞌa̱ 

kitsúhu nga kui xi nku nda̱ xi na̱xu̱ ko̱ kitsꞌínkjáíhiṉ chjeẖe.̱ Ko̱ ndaha 
tsa ja kꞌien Abel, tu̱nga tíbakú chu̱ba̱yaháná xi nkú tsꞌín kisꞌejihiṉ.

5 A̱tꞌaha̱ kisꞌejihiṉ Enoc Ntia̱̱ná, kui nga Ntia̱̱ná ngjiko̱ tíkꞌuhu̱n 
ra̱ ndjio̱̱jmi ján ko̱ najmi kꞌien. Najmi ta̱ kisakúhu, a̱tꞌaha̱ 
Ntia̱̱ná jakjꞌájihiṉséheṉ. Ko̱ kintehe ̱ni nga kichjubé, nda tsꞌín 
kichubanij̱míyaha nga kitsꞌín ni xi kisasíhiṉ Ntia̱̱ná. 6 Tsa najmi 
sꞌejihiṉ xu̱ta̱ Ntia̱̱ná, najmi tjín xi nkú tsꞌín sa̱síhiṉ ra̱ Ntia̱̱ná xu̱ta̱ 
xuꞌbo̱. A̱tꞌaha̱ xi mjehe ̱kjꞌu̱a̱íkꞌun tiñaha̱ Ntia̱̱ná, tjíhin nga sꞌej̱ihiṉ 
nga tíjña Ntia̱̱ná ko̱ nga Ntia̱̱ná tsjáha̱ ni xi nda xu̱ta̱ xi bangisjaihi.̱

7 A̱tꞌaha̱ kisꞌejihiṉ Noe Ntia̱̱ná, kui nga kintꞌéꞌéhen nkꞌie nga Ntia̱̱ná 
kitsúya títjuhu̱n ra̱ ni xi najmi kjee̱ ma chji ko̱ kitsꞌínnda tsutsu 
chánkoo̱ nga kitsꞌínkꞌanki xu̱ta̱ xi tsꞌe.̱ Bꞌa̱ tsꞌín kisꞌejñanehe ̱ra̱ xu̱ta̱ 
nga kfe,̱ ko̱ kisakúhu̱ Noe nga na̱xu̱ ka̱ma nginku̱n Ntia̱̱ná a̱tꞌaha̱ 
kisꞌejihiṉ.

8 A̱tꞌaha̱ kisꞌejihiṉ Abraham Ntia̱̱ná, kui nga kintꞌéꞌéhen nkꞌie nga 
kichubaha̱ nga ngju̱a̱i ̱nanki xi tsꞌií̱nkjáíhiṉ a̱skahan, ndaha tsa najmi 
be sisin má nga ngji nga tsutju. 9 A̱tꞌaha̱ kisꞌejihiṉ, kui nga yꞌejñaha 
nanki xi kitsúya títjuhu̱n ra̱ Ntia̱ná nga tsjáha̱, ndaha tsa yꞌejña xi 
nkúhu nku nda̱ xi xin nibáha. Niꞌya najyunte yꞌejñayako̱ Isaac ko̱ 
Jacob, xi a̱skahan ta̱ tsꞌií̱nkjáíhiṉ ni xi kitsúya títjuhu̱n Ntia̱̱ná. 10 Bꞌa̱ 
kitsꞌín Abraham a̱tꞌaha̱ ja tíjñajin kju̱a̱nkjintakꞌuhu̱n nga nanki xi 
najmi ndyja̱ kꞌúéjña, xi Ntia̱̱ná kꞌu̱énda ko̱ tsꞌií̱nnda.

11 Ko̱ a̱tꞌaha̱ kisꞌejihiṉ Abraham Ntia̱̱ná, kui nga kikꞌa̱iẖi ̱ra̱ 
ngaꞌyún nga ka̱maha na̱ꞌmi, ndaha tsa ja chá ṉkjún ko̱ nti ̱Sara̱, 
a̱tꞌaha̱ kisꞌejihiṉ nga Ntia̱̱ná tsꞌií̱ntjusun ni xi kitsúya títjuhu̱n. 12 Kui 
nga nku nda̱ xi najmi ta̱ tjíhiṉ ra̱ ngaꞌyún yjonintehe,̱ kui xi kisꞌehe ̱
ntje ̱xi bꞌa̱ tsꞌín nkjin tsichu ma xi nkúhu niñu xi tjín nkꞌa ján ko̱ xi 
nkúhu tsumí xi tjín a̱ndai ntáchakꞌuu̱n, kui xi najmi maha̱ sꞌexki.̱

13 Ngayjee ̱xu̱ta̱ xuꞌbi ̱iṉcha kꞌien nga najmi kitsꞌínkjáíhiṉ ni xi 
kitsúya títjuhu̱n Ntia̱̱ná nga tsjáha̱. Tu̱nga iṉcha kisꞌejihín ra̱ ko̱ 
kama chu̱ba̱yaha̱ niu̱, ko̱ bꞌa̱ iṉcha kitsú anim̱a̱ha̱ nga kui xi xin 
iṉcha nibáha ko̱ nga tu̱ tjímasúhún a̱sunntei.̱ 14 Xi bꞌa̱ iṉcha tsu, kui 
xi bakúchji nga nanki xi tsꞌe ̱tíiṉcha bangisjai. 15 A̱tꞌaha̱ tsa tu̱ nku 
kama bahá ra̱ má nga iṉcha nibaha, kikꞌóya ra̱ ngáha kai. 16 Tu̱nga 
kama mjehé ra̱ nku a̱nte xi ꞌyún nda sa, kui xi tíjña ndjio̱̱jmi ján. Kui 
nga najmi ma subaha̱ ra̱ Ntia̱̱ná nga ya nga kui xi Ntia̱̱ha̱ xu̱ta̱ xuꞌbo̱, 
a̱tꞌaha̱ Ntia̱̱ná ja yꞌéndaha̱ nku nanki.

17 A̱tꞌaha̱ kisꞌejihiṉ Abraham Ntia̱̱ná, kui nga kitsjáha Isaac xi 
nkúhu tsa chje ̱nkꞌie nga kikjutꞌayákꞌuhu̱n Ntia̱̱ná. Kama kꞌun nga xi 
nkúhu nku chje ̱tsjá ntí nku tutuhu̱, ndaha tsa ntíu̱ kinchja̱jin Ntia̱̱ná 
18 nga bꞌi ̱kitsúhu̱: “Isaac yꞌaha̱ ra̱ ntje ̱xi sꞌeẖi.” 19 Bꞌa̱ kitsú Abraham 
nga Ntia̱̱ná tjíhiṉ ngaꞌyún xi má nga tsꞌínkjꞌáíya ngáha̱ ra̱ xu̱ta̱ 
ngabayoo.̱ Kui nga kisakú ngáha̱ ra̱ ntíhi ̱xi nkúhu tsa jꞌáíya ngáha̱ ra̱.

20 A̱tꞌaha̱ kisꞌejihiṉ Isaac Ntia̱̱ná, kui nga nda kinchja̱nehe Jacob ko̱ 
Esau nginku̱n Ntia̱̱ná nga kitsúyaha̱ ni xi ka̱ma a̱skahan.

21 A̱tꞌaha̱ kisꞌejihiṉ Jacob Ntia̱̱ná, kui nga kintehe ̱ni nga ku̱a̱yáha, 
nda kinchja̱ne nginku̱n Ntia̱̱ná nga nkúnkú ntíhi ̱Kuse. Kitsꞌíntsjoho̱ 
Ntia̱̱ná nga yꞌaꞌyúhún ko̱ ya yánisehe ̱nga tsisintjeṉ.

22 A̱tꞌaha̱ kisꞌejihiṉ Kuse Ntia̱̱ná, kui nga kintehe ̱ni nga ku̱a̱yáha, 
kitsúya títjun nga ku̱ic̱hú nis̱tjin nga ku̱iṯju xu̱ta̱ Israel a̱nte Egipto̱ ko̱ 
kitsúya xi nkú nꞌeẖe ̱nintaha̱.

23 A̱tꞌaha̱ kisꞌejihiṉ xi cháha̱ Moise Ntia̱̱ná, kui nga kingjájña 
ꞌmaha ntíu̱ jan sá tjíhin nkꞌie nga kitsin, a̱tꞌaha̱ iṉcha kikie nga tsjo 
tjín ntíu̱ ko̱ najmi kitsankjún kju̱a̱téxuma xi kitsjá nda̱ reiẖi ̱Egipto.̱

24 A̱tꞌaha̱ kisꞌejihiṉ Moise Ntia̱̱ná, kui nga najmi kitsꞌín yuhu nga 
ntíhi ̱ta̱kjíhiṉ nda̱ faraon kꞌúíhiṉ ra̱ nga ja kama chá. 25 Kama mje 
níhi ̱nga ta̱ sa̱kútꞌaha̱ kju̱a̱ꞌun xi tíbehe ̱xu̱ta̱ha̱ Ntia̱̱ná ko̱ najmi 
nga tsꞌií̱ntsjojin kutju kju̱a̱tsjo xi tsjá ngatitsuu̱n. 26 Kitsꞌínnkjinkꞌun 
nga ꞌyún chjí saha̱ ra̱ kju̱a̱nim̱a̱ xi sa̱kúhu̱ nga kju̱a̱nchiṉá xi tjín 
a̱nte Egipto,̱ a̱tꞌaha̱ kikuyáha̱ chjí xi tsꞌií̱nkjáíhiṉ a̱skahan. Ta̱ kuihi 
kju̱a̱nim̱a̱ xi a̱kahan sa̱kúhu̱ xi tsꞌií̱n nibá Ntia̱̱ná ngajoho.̱

27 Ko̱ a̱tꞌaha̱ kisꞌejihiṉ Ntia̱̱ná, kui nga tsitjuhu a̱nte Egipto̱ ko̱ 
najmi kitsankjún kju̱a̱kjaha̱n nda̱ rei.̱ Najmi kitsꞌínkjehe ̱kꞌun, a̱tꞌaha̱ 
bꞌa̱ kama xi kikie Ntia̱̱ná xi najmi ma chji kamaha̱. 28 Ko̱ a̱tꞌaha̱ ya 
kisꞌejihiṉ Ntia̱̱ná, kui nga tsꞌasjehe Sꞌí Pascu̱a̱ ko̱ kitsjákju̱a̱ nga jní 
nꞌeḵꞌikoẖo a̱nkju̱a̱ha̱ niꞌyaha̱ xu̱ta̱ Israel, tu̱ xi ntítsje xi tsꞌií̱nkꞌiehen 
ntí tjuhu̱n xu̱ta̱ Egipto̱ najmi tsꞌií̱nkoẖo ntí tjuhu̱n xu̱ta̱ Israel.

29 A̱tꞌaha̱ kisꞌejihiṉ xu̱ta̱ Israel Ntia̱̱ná, kui nga jꞌatikjáha 
Ntáchakꞌun Niu̱ xi nkúhu tsa nanki kixi. Tu̱nga kꞌienjinntáhá já jun 
Egipto̱ nkꞌie nga kama mjehe ̱nga bꞌa̱ ta̱ iṉcha tsꞌií̱n ko̱ kui.

30 A̱tꞌaha̱ kisꞌejihiṉ xu̱ta̱ Israel Ntia̱̱ná, kui nga tsixuntuhu xjóho̱ 
nanki Jerico a̱skahan nga yꞌemandai xu̱ta̱ Israel yo̱ yatu nis̱tjin tjíhin. 
31 A̱tꞌaha̱ kisꞌejihiṉ na̱ská Rahab Ntia̱̱ná, kui nga najmi kꞌiehen xi 
nkúhu xu̱ta̱ xi najmi kintꞌéꞌén, a̱tꞌaha̱ nda tsꞌín kitsꞌínkjáíhiṉ já jun 
Israel xi tsichukase maña̱ yo̱.

32 ¿Ko̱ mí nihi xi xín sa? Tse ṉkjún ngju̱a̱iḵoṉa tsa 
kuinchjanij̱míyahana nda̱ Gedeon, nda̱ Barak, nda̱ Sanson, nda̱ Jefte, 
nda̱ David, nda̱ Samuel ko̱ já profeta̱. 33 A̱tꞌaha̱ kisꞌejihiṉ Ntia̱̱ná jóo̱, 
kui nga tjín xi kitsꞌín ngana̱ha̱ ra̱ já rei,̱ ko̱ nga nda tsatéxumaha̱ xu̱ta̱ 
xi tsꞌe,̱ ko̱ nga kitsꞌínkjáíhiṉ ni xi kitsúya títjun Ntia̱̱ná nga tsjáha̱, ko̱ 
nga kitsꞌín ngana̱ha̱ xoo̱, 34 ko̱ nga kitsꞌínkꞌienya ndꞌí xi tu̱ xí ꞌyúhún, 
ko̱ nga tsitjunkihi ̱yjoho̱ nga kisꞌehe ̱kic̱ha̱, ko̱ nga kitsjá ngaꞌyúhu̱n 
yjoho̱ ndaha tsa najmi ta̱ chúkju̱a̱ha̱ ra̱, ko̱ nga ndjá tsꞌasje yjoho̱ nga 
kikján, ko̱ nga tsanka tjeṉnki já jun kontra̱ha̱.

35 Kisꞌe jminchjín xi kitsꞌínkjáín tíkꞌun ngáha̱ ra̱ xu̱ta̱ xinkjín xi ja 
kꞌien. Ko̱ tjín ngá xi un kikiehe ̱nga kꞌien, a̱tꞌaha̱ a̱nte xi ꞌyún nda sa 

nga kjꞌu̱a̱íya ngáha̱ ra̱ mjehe.̱ Kui nga najmi kitsꞌín yuhu nga tsꞌií̱hin 
ni xi kikꞌihiṉ tu̱ xi ka̱ma nda̱íhi ̱ra̱ kai. 36 Ko̱ ta̱ tjín xi kichajnucha ko̱ 
kisꞌehe,̱ ko̱ santaha kisꞌeꞌyún ko̱ kisꞌentuyáꞌyún.

37 Ko̱ tjín xi ndjio̱̱ kisꞌehe,̱ ko̱ xi kic̱ha̱ꞌyá kitikjáha, ko̱ xi kic̱ha̱ ndju 
kinꞌekꞌienkoẖo. Ko̱ tjín xi yꞌemasún nga chu̱ba̱ kingjahá tja̱ba̱xíhiṉ 
chu̱tsa̱nka̱ ko̱ xi tsꞌe ̱chu̱tentsu̱. Xꞌa̱n yꞌentu, ko̱ kitsjennkí uncha, ko̱ 
kinꞌeꞌuhu̱n. 38 Yꞌemasún nanki kixiu̱ ko̱ a̱jin a̱sunntu tjeṉki.̱ Yꞌentuyá 
tix̱a̱ ngijoo̱ ko̱ tix̱a̱ xi yja tꞌanankiu̱. Xu̱ta̱ xuꞌbi,̱ kui xi ꞌyún nda kama 
nginku̱n Ntia̱̱ná. A̱sunntee ̱najmi tjeẖeṉ ra̱ xu̱ta̱ xuꞌbi.̱

39 Nda tsꞌín kichubanij̱míyaha ngayjee ̱xu̱ta̱ xuꞌbi ̱a̱tꞌaha̱ kisꞌejihiṉ 
Ntia̱̱ná, tu̱nga najmi nis̱tjihín kisakúhu̱ ni xi kitsúya títjun Ntia̱̱ná nga 
tsjáha̱. 40 Bꞌa̱ kama a̱tꞌaha̱ kitsꞌín kuenta̱ná Ntia̱̱ná. Najmi kitsjá nga 
nkuhú kui xu̱ta̱ xuꞌbo̱ ka̱ma xi tjíhin nga ka̱ma. Kama mje níhi ̱Ntia̱̱ná 
nga ta̱ ñja ta̱ ñja ka̱maka̱á xu̱ta̱ xuꞌbo̱ xi tjíhin nga ka̱maá.

Bꞌi ̱tsꞌín tísꞌejña chji nga Ntia̱̱ná 
tsꞌínkꞌa niy̱á xi tjoho̱

12  Kui bꞌa̱ maha, kitsendáíhiná xu̱ta̱ xi bakú chu̱ba̱yaná xi nkú 
tsꞌín kisꞌejihiṉ Ntia̱̱ná. Kui nga tꞌentu tꞌaxíhinná tu̱ mí nihí 

ni xi tsꞌínꞌáíná ko ̱ngatitsun xi mjehe ̱kꞌo̱jeṉnkiná, ko ̱tjen ngaꞌyúhu̱ún 
yjoná nga kfin jahaná má tíbankíaán. 2 Nkuhú Jesu xi nꞌes̱ihií̱n. Kui xi 
kikꞌatutsꞌiẖiṉ nga sꞌejinná ko ̱tsꞌín nga sꞌejinná xi nkú tsꞌín tjíhin nga 
sꞌej̱inná. Kikie títjun kju̱a̱tsjo xi sa̱kúhu̱ ko ̱kui nga kitsꞌíhin ngaꞌyún nga 
kꞌientꞌá kruu̱ ko ̱najmi nkjún kamaha̱ nga̱tꞌaha̱ kju̱a̱suba xi kisakúhu̱ 
nga bꞌa̱ tsꞌín kꞌien. Ko ̱a̱skahan yꞌejñatꞌaha̱ Ntia̱̱ná má nga batéxuma.

3 Cha̱se ̱chu̱ba̱yoho̱o Jesu xi ꞌyún ṉkjún kitsꞌín chúkju̱a̱ nkꞌie nga 
kitsújnu kitsútꞌaha̱ já ngatitsuu̱n. Cha̱se ̱chu̱ba̱yoho̱o, tu̱ xi najmi 
kfeṉtaha̱nu̱u ko̱ kfeẖe ̱ra̱ takꞌun. 4 Tíbixkjanko̱o ngatitsuu̱n, tu̱nga 
najmi kjeẖé sakúnu̱u ngabaya nga bꞌa̱ tínꞌo.

5 Ko̱ ja kinꞌechayo én xi tsjániy̱ánu̱u, xi títsuya nga jun xi ntíhi ̱
Ntia̱̱ná. A̱tꞌaha̱ bꞌi ̱tsꞌín tjítꞌa:

Ji ntína̱, najmi tu̱ tohón mahi
éheṉ Ntia̱̱ná xi tsꞌínkꞌa niy̱áhi,
ko̱ najmi tu̱ nꞌekjehi ̱takꞌuin
nkꞌie nga ndjá ku̱iṉchja̱koẖi.

  6 A̱tꞌaha̱ Ntia̱̱ná tsꞌínkꞌa niy̱áha̱ xi tjoho̱,
ko̱ bjáha̱ ngatentee ̱xi bichú ma ntíhi.̱

7 Nꞌec̱húkju̱o nkꞌie nga tsꞌií̱nkꞌa niy̱ánu̱u Ntia̱̱ná, a̱tꞌaha̱ Ntia̱̱ná 
títsꞌínkoṉu̱u xi nkúhu ntíhi.̱ Ngatentee ̱xi tíꞌmi na̱ꞌmi tsꞌínkꞌa niy̱á 
ntíhi.̱ 8 Tu̱nga tsa najmi tsꞌií̱nkꞌa niy̱ánu̱u Ntia̱̱ná xi nkú tsꞌín tsꞌínkꞌa 
niy̱á ngayjee ̱ntíhi,̱ tu̱ a ntínú ma, najmi ntí kikjihiṉ jun.

9 Nkꞌie nga ndyjaná, na̱ꞌminá xi tjín ei̱ ̱a̱sunntei ̱tsꞌínkꞌa niy̱áná ko̱ 
yankjáán. ¿Nkú tsꞌín najmi ꞌyún ku̱iṉúꞌyáꞌéheṉ ra̱á Na̱ꞌminá xi tíjña 

ndjio̱̱jmi ján ma, tu̱ xi sa̱kúhuná nga ku̱iṉtsu̱ba̱ tíkꞌuhunná? 10 Najmi 
tu̱ xí tsehé tsꞌínkꞌa niy̱áná na̱ꞌminá. Tsꞌín xi nkú tsꞌín ma chu̱ba̱yaha̱. 
Tu̱nga nkꞌie nga Ntia̱̱ná tsꞌínkꞌa niy̱áná, ngandaná bꞌa̱ tsꞌín, tu̱ xi bꞌa̱ 
tsꞌín ta̱ je ka̱mahaná xi nkuhu kui. 11 Kju̱axi ̱nga najmi tsjo maná nkꞌie 
nga tjín xi tsꞌínkꞌa niy̱áná. Ma un níná. Tu̱nga xi bꞌa̱ tsꞌín ꞌba̱i ̱niy̱áha̱, 
kui xi a̱skahan bꞌejñajin kju̱a̱jyu ko̱ be xi nkú tsꞌín na̱xu̱ fiko̱ yjoho̱.

12 Kui bꞌa̱ maha, nꞌeẖenu ngaꞌyún. Tjen ngaꞌyúhu̱n ru̱u yjonu̱u. 
13 Niy̱á xi na̱xu̱ tjeṉ tankínyo, tu̱ xi ka̱mandaha tsu̱ku xi nim̱a̱tꞌa ko̱ 
najmi ta̱ tsꞌónki saha.

Bꞌi ̱tsꞌín tísꞌejña chji nga najmi kfi tꞌaxíhií̱n Ntia̱̱ná
14 Tiṉchísjo nga kasꞌekoṉu̱u kju̱a̱jyu ngatentee ̱xu̱ta̱ ko̱ nga kju̱a̱je 

tiṉtsu̱ba̱jiun. A̱tꞌaha̱ xi najmi tíjñajin kju̱a̱je, kui xi najmi sku̱e ̱
Ntia̱̱ná. 15 Nda nda cha̱so̱o nga najmi tu̱ kasꞌe a̱jinnu̱u nku xi najmi 
tsꞌínkjáíhiṉ kju̱a̱ndaha̱ Ntia̱̱ná, tsa xi najmi nda sꞌey̱aha̱ ko̱ a̱sꞌa̱i tsjá 
kju̱a̱sti ko̱ tsꞌií̱n nga a̱jihiṉ nkjin xu̱ta̱ ngju̱a̱iṯse ni xi najmi ndaha̱.

16 Najmi tu̱ kasꞌe a̱jinnu̱u xi chu̱ba̱ kjúántuko̱hó xinkjín ko̱ ta̱ 
ndaha xi najmi sku̱eṉkjún Ntia̱̱ná xi nkú kitsꞌín Esau. Kui xi kama ntí 
tjun ko̱ nga kui tsꞌií̱nkjáíhiṉ ni xi tsꞌe ̱na̱ꞌmihi,̱ tu̱nga nkuhú nichine 
kikatéñaha ni xi kanéhe ̱kai. 17 A̱tꞌaha̱ yo xi nkú tsꞌín a̱skahan kinꞌe 
tꞌaxín, nkꞌie nga kama mjehe ̱nga tsꞌií̱nkjáíhiṉ nga nda ku̱iṉchja̱nehe ̱
na̱ꞌmihi ̱kai. Ndaha tsa kikjintá nga tsangisjai niy̱á, tu̱nga najmi ta̱ 
kisꞌehé ra̱ nki ni xi kitsꞌín.

18 Jun najmi bꞌa̱ kamatꞌon xi nkú nga kamatꞌain xu̱ta̱ Israel. Kui 
xi ngjikꞌúhu̱n nku a̱sunntu tjeṉnki ̱xi tíjña ei̱ ̱a̱sunntei,̱ xi kisꞌejña 
ndzjen ndzjen nga kití, má nga kama nis̱tjeṉ nis̱tjeṉ ko̱ kisꞌejyún ko̱ 
ntjo̱ kama. 19 Ko̱ kinuꞌyá tjio ko̱ nku nta̱ xi kinchja̱. Xu̱ta̱ xi kintꞌé nto̱ 
tsanki nga najmi ta̱ ku̱iṉchja̱ko̱ saha̱ ra̱, 20 a̱tꞌaha̱ najmi tsichukju̱a̱ha̱ 
kju̱a̱téxuma xi bꞌa̱ títsuu̱: “Santaha ko̱ chu̱ xi ku̱a̱síntꞌa tsu̱ku̱ a̱sunntu 
tjeṉnki ̱tjíhin nga ndjio̱̱ sꞌeẖe.̱” 21 Tu̱ ni xí nkjúhún tjín ni xi kama chjiu̱ 
nga santaha Moise: “Tíbꞌatsé nkján”, kitsú.

22 Tu̱nga máha jun, tsankinkꞌúhu̱un A̱sunntu Tjeṉnki ̱Sion, nanki 
xi tsꞌe ̱Ntia̱̱ná xi tíjña tíkꞌuu̱n, nanki Jerusalen xi tíjña ndjio̱̱jmi ján, 
má nga kama ñjakú nkjin ṉkjún ntítsje xi títsꞌíntsjoho̱ Ntia̱̱ná, 23 má 
nga kama ñjakú xi tjun kama ntíhi ̱Ntia̱̱ná, xi tjíntutꞌá jꞌáíhiṉ ndjio̱̱jmi 
ján. Tsankinkꞌúhu̱un Ntia̱̱ná xi ku̱a̱seẖe ̱mí nihi xi kitsꞌín ngayjee ̱
xu̱ta̱, má nga tjíntu anim̱a̱ha̱ xu̱ta̱ xi na̱xu̱ kitsꞌín, xi ja kama xi tjíhin 
nga ka̱ma. 24 Tsankinkꞌúhu̱un Jesu xi kitsꞌínchjéheṉ Ntia̱̱ná nga yꞌénda 
tseṯse ̱nku ni. Ko̱ ta̱ tsankinkꞌúhu̱un jní xi kisaténdzjoo,̱ kui xi bakú 
chu̱ba̱yaná ni xi ꞌyún nda sa nga xi tsakú chu̱ba̱ya jníhi ̱Abel nis̱tjin 
nkꞌie.

25 Chúhu̱un yjonu̱u. Najmi tu̱ nꞌe tꞌaxíún xi tínchja̱. A̱tꞌaha̱ yaá nga 
najmi tsitjunki nis̱tjin nkꞌie xu̱ta̱ xi kitsꞌín tꞌaxín xi ndjá kinchja̱koẖo̱ 

ei̱ ̱a̱sunntei.̱ Kui nga, ¿nkú tsꞌín ku̱iṯjunkihiná ñá tsa najmi nꞌes̱ihií̱n xi 
tíjña ndjio̱̱jmi ján xi ndjá tínchja̱koṉá ndꞌa̱i?̱ Kui xi Ntia̱̱ná. 26 Nis̱tjin 
nkꞌie nta̱ha̱ Ntia̱̱ná kitsꞌínkꞌatsé tꞌanankiu̱, tu̱nga ndꞌa̱i ̱títsuya títjun 
ni xi tsꞌií̱n nga bꞌi ̱títsu: “Nku niy̱á tsꞌinkꞌatsé sa tꞌanankiu̱ ko̱ santaha 
nkꞌa ján.”

27 Nkꞌie nga “nku niy̱á sa” títsu, kui xi tsuhu̱ ra̱ nga chjúxin ni 
xi kinꞌendoo̱, ni xi maha̱ fꞌajniyá, tu̱ xi bꞌa̱ tsꞌín sꞌeṉtuhu ni xi najmi 
maha̱ ra̱ fꞌajniyáha. 28 Najmi ma fꞌajniyá má batéxuma Ntia̱̱ná, ko̱ kui 
xi nꞌeḵjáíhií̱n. Kui nga tjeheṉ ra̱á mábꞌa̱chjíhi ̱Ntia̱̱ná ko̱ nꞌeṯsjoo̱hó 
xi nkú tsꞌín sasíhiṉ nga ꞌyún cha̱nkjáán. 29 A̱tꞌaha̱ Ntia̱̱ná, kui xi nkú 
joyaha nku ndꞌí xi tsꞌínkjeyje tu̱ mí nihí ni.

Bꞌi ̱tsꞌín tísꞌejña chji xi nkú tsꞌín ku̱iṉtsu̱ba̱á

13  Teheṉte bꞌi ̱ngján nꞌeṯjó xinkiu̱, a̱tꞌaha̱ nkuhú maha 
Na̱ꞌminu̱u. 2 Najmi tu̱ nꞌechayo nga nda tsꞌín nꞌeḵjóho̱on xi 

kjꞌu̱a̱ísenu̱u niꞌyanu̱u, a̱tꞌaha̱ tjín xi kitsꞌínkjáíhiṉ ntítsje niꞌyaha̱ nga 
najmi be tsa ntítsje xi jꞌaisehe.̱

3 Tjanta̱ha̱ ru̱u yjonu̱u xi kjintuyáꞌyún, xi nkúhu tsa ko̱ ta̱ jun 
kisuntuyáꞌyúnko̱o. Ko̱ ta̱ tjanta̱ha̱ ru̱u yjonu̱u xi kju̱a̱nim̱a̱ tífꞌajin xi 
nkúhu tsa ko̱ ta̱ jun bꞌa̱ tímatꞌon.

4 Ngatento cha̱nkjún kju̱a̱bixooṉ, cha̱nkjún xi tintsu̱ba̱ko̱o, a̱tꞌaha̱ 
Ntia̱̱ná tsꞌií̱nkoḵju̱a̱ xi tjín xi kjúájñako̱ nga najmi kjee̱ bixan ko̱ xi 
kꞌu̱a̱tꞌaha̱ xinkjín.

5 Najmi tu̱ to̱on nꞌe mjo. Katumaha̱nu̱u ni xi tjínnu̱u. A̱tꞌaha̱ bꞌi ̱
kitsú Ntia̱̱ná: “Ndaha̱chí najmi kꞌuejñáha ko̱ ta̱ ndaha najmi tsꞌin nga 
maha.” 6 Kui nga ma kꞌaán nga bꞌa̱ bixíhinná:

Ntia̱̱ná basinkoṉa,
najmi tjín ni xi ku̱iṉchánkjúnna.
¿Mí nihi xi ka̱ma tsꞌií̱nna xu̱ta̱?

7 Nꞌeḵjꞌáítsjoho̱on yjonu̱u já kꞌaku̱ xi kisꞌenu̱u, xi kitsúyanu̱u 
éheṉ Ntia̱̱ná. Nꞌeṉkjíntakꞌun xi nkú tsꞌín yꞌentu ko̱ xi nkú tsꞌín jetꞌa 
nis̱tjihiṉ, ko̱ bꞌa̱ tsꞌín ta̱ nꞌe ̱sꞌejiun Ntia̱̱ná xi nkú tsꞌín kisꞌejihiṉ 
Ntia̱̱ná.

8 Bꞌa̱ tsꞌín tjíyaha̱ Jesucristo̱ nkꞌie xi nkú tsꞌín tjíyaha̱ ndꞌa̱i,̱ ko̱ tu̱ 
nkú bꞌa̱há tsꞌín sꞌey̱aha̱. 9 Najmi tu̱ ꞌba̱iṉto tsa tjín xi kꞌu̱a̱na̱cha̱nu̱u 
nga ku̱a̱kúyanu̱u kjꞌa̱í kjꞌa̱í ni. Nda tjín nga sakú ngaꞌyúhu̱n anim̱a̱ná 
a̱jin kju̱a̱ndaha̱ Ntia̱̱ná, najmi a̱jihiṉ kju̱a̱téxuma xi tsjá xu̱ta̱ xi bꞌa̱ tsu 
nga nichinee ̱sakújinná ngaꞌyún. Ndaha̱chí najmi basinkoṉá kui nii.̱

10 Nginku̱n Ntia̱̱ná tíjñaná nku na̱chan chje.̱ Yaá nga tíjña nkjúhu̱n 
já na̱ꞌmi xi tsꞌínxátꞌaha̱ niṉku̱ najyuntee ̱nga kjiṉe ̱chje ̱xi sꞌejñasun 
na̱chan chjeṉá. 11 Tíjña nga nda̱ na̱ꞌmi títjuu̱n fasꞌenko̱ jníhi ̱chu̱ a̱nte 
xi ꞌyún nkjúhu̱n niṉku̱ najyuntee ̱nga tsjá chje ̱tu̱ xi nꞌendyjatꞌaha̱ ra̱ 
ngatitsuhu̱n xu̱ta̱, tu̱nga najmi máhá tjíntu xu̱ta̱ sꞌetí yjonintehe ̱chu̱. 

Na̱tsin ní sꞌetí. 12 Kui nga un kikiehe ̱ra̱ Jesu na̱tsin na̱ntio̱̱, tu̱ xi jníhi ̱
kitsꞌín jekoẖo xu̱ta̱. 13 Kui nga tjihiṉseẖe ̱ra̱á Jesu na̱tsihiṉ na̱ntio̱̱ 
ko̱ kasakúná kju̱a̱suba xi ta̱ kisakúhu̱. 14 A̱tꞌaha̱ najmi tjínná ei̱ ̱nku 
nanki xi tíjña sín. Nanki xi sꞌej̱ña ní a̱skahan tjeṉkiá.

15 Kui nga teheṉte nꞌeṯsjoho̱ ra̱á Jesucristo̱, a̱ jahá Ntia̱̱ná 
tínꞌetsjoho̱o nga bꞌa̱ tínꞌeé. Kui xi chjeṉá. Katitju tsu̱ꞌba̱á nga Jesu xi 
Ntíhi ̱Ntia̱̱ná. 16 Ko̱ najmi tu̱ nꞌechayo nga nꞌo̱o ni xi nda ko̱ nga bꞌi ̱
ngján tis̱iṉko̱o xinkiu̱, a̱tꞌaha̱ ta̱ sasíhiṉ Ntia̱̱ná chje ̱xuꞌbi.̱

17 Tiṉúꞌyáꞌóho̱on já kꞌaku̱nu̱u ko̱ cha̱nkjún, a̱tꞌaha̱ kui xi basehe ̱
nga nꞌo̱o ni xi tjíhin nga nꞌo̱o, ko̱ tjíhin nga tsꞌií̱nkjasꞌeheṉ kuenta̱ 
Ntia̱̱ná. Bꞌa̱ nꞌo̱o tu̱ xi tsjo kꞌúéhe ̱ra̱ nga tsꞌií̱hin xáha̱ ko̱ najmi áí 
ka̱maha̱ xóo̱, a̱tꞌaha̱ ta̱ ngandanu̱u tsa najmi áí ka̱maha̱ xáha̱.

18 Nkꞌie nga chu̱bako̱o Ntia̱̱ná, chu̱bantjáíni.̱ Ndahá tjíya 
kju̱a̱nkjintakꞌunni ̱nga tínꞌei ̱xáni ̱ko̱ mjeni ̱nga tu̱ nkú ndahá nꞌei̱.̱

19 Chu̱bantjáínú nginku̱n Ntia̱̱ná nku kju̱a̱nda, tu̱ xi tsjánte 
xatíhina Ntia̱̱ná nga kfínsenu̱u.

Nda̱ xi kitsꞌínnda xu̱ju̱iṉ bꞌi ̱tsꞌín títsꞌínkjetꞌa
20 Ntia̱̱ná xi tsjáná kju̱a̱jyu, kui xi kitsꞌínkjꞌáíya ngáha̱ ra̱ ngabayoo̱ 

Nda̱ Ntia̱̱ná Jesucristo̱. Kui xi Nda̱ bastu chánkaha̱ chu̱tsa̱nko,̱ a̱tꞌaha̱ 
jní xi tsꞌe ̱yꞌéndako̱ho Ntia̱̱ná ni xi najmi maha̱ fe. 21 Ntia̱̱ná katsjánu̱u 
ngayjee ̱ni xi nda xi machjénnu̱u, tu̱ xi ka̱ma nꞌeṯjusuhunnu ni xi 
mjehe.̱ Jesucristo̱ katsꞌínchjén nga katuma a̱jinná ni xi sasíhiṉ. Nꞌeḵié 
yjoná nga tjíhiṉ kju̱a̱chánka Jesucristo̱ santaha tu̱ nkjéhé ni. Bꞌa̱ 
katuma.

22 Jun já ntsꞌe, tíbankinu̱u nga nda nꞌeḵjóho̱on én xi tíbꞌetꞌánu̱u ei̱ ̱
nga títsjaniy̱ánu̱u, a̱tꞌaha̱ najmi ꞌyún tse ni xi kuakietꞌá.

23 Mjena nga cho̱o nga ja tsitjuꞌa nu̱ba̱yóo̱ nda̱ ntsꞌeé Timoteo.̱ Tsa 
kjꞌu̱a̱íse xatína, kfínka̱ ko̱ kui nkꞌie nga kfínsenu̱u.

24 Tífaniñaha̱ ngayjee ̱já kꞌaku̱nu̱u ko̱ ngayjee ̱xi kikjꞌátsꞌeẖe ̱
Ntia̱̱ná. Xu̱ta̱ a̱nte Italia̱̱ ta̱ tífaniñanu̱u.

25 Ngatentoo̱ kasꞌenu̱u kju̱a̱ndaha̱ Ntia̱̱ná. 

Bꞌi ̱tsꞌín kikjaniñaha̱ Santiago ̱xu̱ta̱ niṉku̱

1  An Santiago̱, an nda̱ musu̱ síhiṉ Ntia̱̱ná ko̱ Nda̱ Ntia̱̱ná 
Jesucristo̱, títsꞌinkjínu̱u xu̱ju̱iṉ jun xi yꞌaha̱nu̱u ntje ̱te jo xi 

tsitjujíhiṉ ra̱ ntje ̱cháná Israel. Jun xi kindzjoyo a̱sunntee.̱
Tífaniñanu̱u.

Bꞌi ̱tsꞌín tsakúya Santiago ̱mí nihi xi 
basinkoṉá nga ndjá sꞌej̱inná Ntia̱̱ná

2 Jun já ntsꞌe, tsjo ṉkjún katumanu̱u nkꞌie nga nkjin tíkjá ni 
ku̱iṯjájiun nga niḇanenu̱u. 3 A̱tꞌaha̱ ja yo nga nkꞌie nga niḇanenu̱u 
ni xi ku̱iṯjájiun ko̱ nda bitjunkiu a̱tꞌaha̱ ndjá sꞌejinnu̱u Ntia̱̱ná, bꞌa̱ 
tsꞌín sa̱kúhu̱nu̱u nga ka̱ma nꞌe ̱chúkju̱o tu̱ mí nihí ni xi ka̱matꞌon. 
4 Tjeheṉnto nga nkꞌie nga tínꞌe chúkju̱o, kju̱a̱chúkju̱a̱ xi tjínnu̱u 
katsꞌínndju̱ú xá xi tsꞌe ̱a̱jin anim̱a̱nu̱u. Kui xi ngju̱a̱iḵoṉu̱u nga ka̱mo 
xi tjíhin nga ka̱mo ko̱ sꞌey̱anu̱u xi nkú tsꞌín tjíhin nga sꞌey̱anu̱u, ko̱ 
najmi chumi nihi xi ndyja̱tꞌanu̱u.

5 Tsa tjín a̱jinnu̱u xi ndyjatꞌaha̱ nga na̱nka̱ tsꞌínkjinkꞌun, 
katankihi ̱Ntia̱̱ná ko̱ Ntia̱̱ná tsjáha̱. A̱tꞌaha̱ kui ngayjehe kꞌun tsjáha̱ 
xu̱ta̱ ko̱ najmi bꞌéchꞌoho̱ yjoho̱ nga bꞌa̱ tsꞌín. 6 Tu̱nga xi ku̱a̱nkihi ̱
Ntia̱̱ná tjíhín nga sꞌej̱ihiṉ ko̱ najmi tu̱ jo jan katumaha̱. A̱tꞌaha̱ xi 
jo jan maha̱, kui xi nkú joyaha tꞌéheṉ ntáchakꞌuu̱n, kui xi tu̱ má 
fikoẖó ra̱ ntjo̱. 7 Xi bꞌa̱ tsꞌín tjíyaha̱ najmi tu̱ kakuyá nga Ntia̱̱ná 
tsjáha̱ tsa mí nihi. 8 A̱tꞌaha̱ jo jan tjíyaha̱ ko̱ najmi tsꞌínndju̱ú ni xi 
tsꞌín.

Bꞌi ̱tsꞌín kitsúya Santiago ̱nkú tjíhiṉ ra̱ 
nga̱tꞌa tsꞌe ̱xi xꞌa̱n ko ̱xi nchiṉá

9 Nda̱ ntsꞌeé xi xꞌa̱n, kui xi tsjo katumaha̱, a̱tꞌaha̱ nkꞌa tjeṉ 
nginku̱n Ntia̱̱ná. 10 Ko̱ tsjo katumaha̱ xi tíꞌmi nda̱nchiṉá, a̱tꞌaha̱ 
xꞌa̱n nginku̱n Ntia̱̱ná. A̱tꞌaha̱ xi nchiṉá, kui xi ndyja̱ xi nkú 
joyaha naxú xi tjín a̱jin jñóo̱. 11 Nkꞌie nga bitju tsꞌíu̱ ko̱ ꞌyún 
sje ma nubóo,̱ tsꞌínxi jñóo̱ ko̱ jne naxúhu̱ ko̱ ndyjajihiṉsén 
kju̱a̱tsjotjíhiṉ. Bꞌa̱ ta̱ tsꞌínndyja̱ xi tíꞌmi nda̱nchiṉá a̱jihiṉ xá xi 
títsꞌín.

Xu̱ju̱n xi kitsꞌínntu Santiago̱

Bꞌi ̱tsꞌín tsakúya Santiago ̱nga̱tꞌa tsꞌe ̱ni xi bitjajíaán
12 Á bꞌa̱ nda tjíhin tsꞌe ̱xi títsꞌín chúkju̱a̱ha ni xi tínibánꞌehe,̱ a̱tꞌaha̱ 

kui niu̱ tíbꞌéjña chji yáha kui ko̱ nkꞌie nga nda ku̱iṯjuko̱ kui niu̱, 
tsꞌií̱nkjáíhiṉ nga kꞌúéjña tíkꞌun. Kui chjíu̱ xi kitsúya títjun Ntia̱̱ná nga 
tsjáha̱ xu̱ta̱ xi tjoho̱ Ntia̱̱ná.

13 Nkꞌie nga tjín xi tínibánehe ̱nga tsꞌií̱n ni xi najmi nda, najmi 
tu̱ katsꞌínnkjinkꞌun tsa Ntia̱̱ná xi títsꞌín nibánehe ̱kui niu̱. A̱tꞌaha̱ 
Ntia̱̱ná najmi nchja̱ha̱ nga tsꞌií̱n ni xi najmi nda, ko̱ ta̱ ndaha najmi 
tsꞌií̱n nibánehe ̱xu̱ta̱ nku ni xi nchja̱ha̱ tu̱ xi tsꞌií̱hin ni xi najmi nda. 
14 Ni xi nchja̱ níhi ̱a̱nim̱a̱ha̱ xu̱ta̱, kui xi bꞌana̱cha̱ha̱ ko̱ kjeꞌyúhu̱n 
tu̱ xi tsꞌií̱hin ni xi najmi nda. 15 A̱sꞌa̱i tu̱ nku fásihín ra̱ ni xi nchja̱ha̱ 
anim̱a̱ha̱ ko̱ yo̱ tsihin ngatitsuu̱n. Ko̱ nkꞌie nga ja sá ngatitsuu̱n, yo̱ 
nibáha̱ ra̱ ngabayoo̱.

16 Jun já ntsꞌena̱, najmi tu̱ chꞌana̱choẖo̱ yjonu̱u. 17 Ngayjee ̱ni xi 
ꞌyún nda xi ꞌba̱iṉá, kui nihi xi ꞌyún nda ko̱ ndjio̱̱jmi ján nibáha̱ ra̱. Kui 
xi tsjáná Na̱ꞌminá xi kitsꞌínnda ngayjee ̱ni xi batꞌai nkꞌa ján, xi najmi 
bꞌóntjaiya ko̱ ta̱ ndaha najmi fꞌajniyá xi nkúhu nku nkꞌíén. 18 Kama 
mjehe ̱nga kitsꞌín maná ntíhi.̱ Én xi bakúyaná ni xi na̱xu̱ tjín, kui xi 
kitsꞌínchjén nga kitsꞌíntsinná, tu̱ xi ku̱ic̱hu mahaná xi nkú joyaha tu xi 
tjun chjúsítjeṉ a̱jihiṉ ngayjee ̱ni xi kitsꞌínnda.

Bꞌi ̱tsꞌín tsakúya Santiago ̱xi nkú tsꞌín chúhu̱un nja̱á 
ko ̱xi nkú tsꞌín tjíhin nga nꞌetjusaán éheṉ Ntia̱̱ná

19 Nꞌeḵjꞌáítsjon ni xuꞌbi,̱ já ntsꞌena̱. Tiṉtsu̱ba̱ ndo nga ta̱sinñju, 
chúyako̱o nga chu̱bo ko̱ ꞌni katuma kjannu̱u. 20 A̱tꞌaha̱ kju̱a̱kjoo̱n 
najmi basinkoṉá nga na̱xu̱ nꞌeé nginku̱n Ntia̱̱ná. 21 Kui bꞌa̱ maha, 
tꞌentuhunu ngayjee ̱ni xi si ko̱ ni chꞌonkꞌun xi tjín ṉkjún. Nꞌes̱je 
nim̱a̱kju̱o yjonu̱u nga nꞌeḵjóho̱on én xi kisꞌentjej̱in anim̱a̱nu̱u. Kui xi 
tjíhiṉ ngaꞌyún nga tsꞌií̱nkꞌankinu̱u.

22 Tu̱nga nꞌeṯjusunnú éeṉ. A̱tꞌaha̱ tsa tu̱ nku ku̱a̱sinñjuhú ru̱u 
ko̱ najmi nꞌeṯjusun, yjonu̱u tíchꞌana̱cho.̱ 23 Xi tu̱ basínñjuhú ra̱ 
éeṉ ko̱ najmi tsꞌíntjusun, kui xi xi nkú joyaha xu̱ta̱ xi baseya nku 
chu̱tsín nga basehe ̱sénnis̱tjihiṉ, 24 a̱sꞌa̱i fi ko̱ kutjuhú cha̱yaha̱ ni xi 
kuakie. 25 Tu̱nga máha xu̱ta̱ xi base sisihiṉ kju̱a̱téxuma xi na̱xu̱ tjín, 
kju̱a̱téxuma xi tsꞌín nda̱íná, ko̱ xi tu̱ nku bꞌejñajihín kui kju̱a̱téxumoo̱, 
xi najmi tsꞌínchaya ni xi basínñjuhu̱ nga tu̱ sahá tsꞌíntjusun ni xi títsu 
kju̱a̱téxumoo̱, kui xu̱ta̱ha xi Ntia̱̱ná tsꞌín nga nda ka̱matꞌain a̱jihiṉ ni 
xi tíiṉcha tsꞌín.

26 Tsa tjín xi bꞌa̱ maha̱ nga nda tsꞌín nginku̱n Ntia̱̱ná, tu̱nga tsa 
tu̱ sa najmi mahá ngáha̱ bꞌéchꞌoho̱ tsꞌa xi nkú nga tsꞌín nchja̱, kui xi 
bꞌana̱cha̱ha̱ yjoho̱ ko̱ najmi chumi ni chjíhi ̱ra̱ xi nkú tsꞌín benkjún 
Ntia̱̱ná. 27 Tu̱nga nkꞌie nga bisinka̱á ntí xi ja kꞌien xi cháha̱ ko̱ 

jminchjín xi ja kꞌien xꞌiẖiṉ nga un tíbehe,̱ ko̱ nkꞌie nga najmi nꞌesika̱á 
yjoná ni chꞌonkꞌun xi tjín a̱sunntee,̱ bꞌa̱ tsꞌín je ko̱ nda nꞌeé nginku̱n 
Ntia̱̱ná xi Na̱ꞌminá maha.

Bꞌi ̱tsꞌín tsakúya Santiago ̱nga 
ngúsuhún nꞌeḵa̱á xu̱ta̱

2  Jun já ntsꞌena̱, Nda̱ Ntia̱̱ná Jesucristo̱ tjíhiṉ kju̱a̱chánka ko̱ 
kui xi sꞌejinnu̱u. Kui nga najmi tu̱ ngabi nꞌehenu a̱jihiṉ xu̱ta̱. 

2 Kꞌúéjñaha̱ ra̱á tsa kju̱a̱sꞌenjinnu̱u xi má nga ma ñjakúko̱o xinkiu̱ 
nku nda̱ xi tjíyaha̱ stjiṉkꞌun to̱onsine ko̱ yja najyun tsjo tjín, ko̱ tsa ta̱ 
kju̱a̱sꞌen yo̱ nku nda̱ xꞌa̱n xi yja najyun chá. 3 Tsa nda nꞌeḵjóho̱on nda̱ 
xi yja najyun tsjo tjíu̱n nga: “Tiṉchin a̱nte nda xuꞌbi”̱ kꞌúíhu̱un, ko̱ tsa 
bꞌa̱ kꞌúíhu̱un nda̱ xꞌo̱n: “Tis̱iṉjña ndjui yo̱ ji” ko̱ tsa: “Tiṉchintetꞌání” 
kꞌúíhu̱un, 4 tsa bꞌa̱ nꞌo̱o, ¿a najmi ngabihí tínꞌo? ¿A najmi chꞌohón tsꞌín 
ja tínꞌenkjíntakꞌun nga jun tíchasoho̱o yá xi nkꞌa tjeṉ?

5 Jun já ntsꞌena̱, ta̱sinñjú nga Ntia̱̱ná jꞌájin xu̱ta̱ xi xꞌa̱n xi tjín 
a̱sunntei ̱tu̱ xi sa̱kúhu̱ ra̱ kju̱a̱nchiṉá xi tjíhiṉ xi sꞌejinná ko̱ tu̱ xi 
tsꞌií̱nkjáíhiṉ ra̱ nga Ntia̱̱ná ku̱a̱téxumaha̱. Kui nii ̱xi kitsúya títjun 
Ntia̱̱ná nga tsjáha̱ xi tjoho̱. 6 Tu̱nga máha jun, xi najmi chumi ni 
chjíhi ̱ra̱ nꞌe mo xu̱ta̱ xꞌa̱n. ¿A najmi jánchiṉóo̱hó xi bꞌana̱cha̱nu̱u 
nga ngandaha̱ nꞌo ni xi nꞌo ko̱ a najmi kuihí xi fiko̱ kju̱a̱ꞌyúnnu̱u 
nginku̱n já jue nga batéjénenu̱u? 7 ¿A najmi kuihí jóo̱ xi najmi benkjún 
Jesucristo̱, kui xi ja tsꞌeṉu̱u?

8 Nda nꞌo̱o tsa nꞌeṯjusun kju̱a̱téxuma xi xi ꞌyún nkꞌa tjeṉ, xi 
nkú tsꞌín tjítꞌa xu̱ju̱n éheṉ Ntia̱̱ná: “Nꞌeṯjóí xu̱ta̱hi ̱xi nkú nga tsꞌín 
tjohi yjohi.̱” 9 Tu̱nga tsa ngabi nꞌo̱o a̱jihiṉ xu̱ta̱, ngatitsun tínꞌo ko̱ 
kju̱a̱téxumoo̱ ku̱iṯsu̱yanu̱u nga jé tjeṉnu̱u.

10 A̱tꞌaha̱ tsa tjín xi tsꞌií̱ntjusunyje kju̱a̱téxumoo̱, tu̱nga tsa 
ndyja̱tꞌahá ra̱ nga tsꞌií̱ntjusun nku ni xi tjítꞌa yo̱, kui xi jé tsjeheṉ 
nga̱tꞌaha̱ ngayjee ̱ni xi tjítꞌa kju̱a̱téxumoo̱. 11 A̱tꞌaha̱ xi: “Najmi tu̱ 
chꞌatꞌaihi ̱chjií̱hiṉ” kitsú, kui xi ta̱: “Najmi tu̱ nꞌekꞌiein” kitsú. Máha ji, 
ndaha tsa najmi chꞌa̱tꞌaihi ̱chjií̱hiṉ ko̱ tsa xꞌiẖiṉ, tu̱nga tsa nꞌeḵꞌienní 
anim̱a̱, tsa bꞌa̱ nꞌei̱,̱ jé tjeẖin nga tíbiyunéí kju̱a̱téxumaha̱ Ntia̱̱ná.

12 Chu̱bo ko̱ nꞌo̱o xi nkúhu tsa kju̱a̱téxuma xi tsꞌín nda̱íná 
nꞌeḵoḵju̱a̱koẖoṉu̱u. 13 A̱tꞌaha̱ nis̱tjin nga ku̱a̱seẖe ̱Ntia̱̱ná mí nihi 
xi kitsꞌín xu̱ta̱, najmi ka̱ma nim̱a̱ha̱ xi najmi kama nim̱a̱ha̱ xu̱ta̱ 
xingisoo.̱ Tu̱nga xi kama nim̱a̱ha̱ xu̱ta̱ xingisoo,̱ kui xi nda ku̱iṯju kui 
nis̱tiu̱n.

Bꞌi ̱tsꞌín tsakúya Santiago ̱ni xi ꞌmihi ̱nga sꞌejinná
14 Jun já ntsꞌena̱, ¿mí xi chjíhi ̱ra̱ tsa tjín xi títsu nga sꞌejihiṉ 

Ntia̱̱ná tu̱nga tu̱ sa najmi títsꞌíntjusuhún ngá xi nkú tsꞌín sꞌejihiṉ? ¿A 
ka̱mahá nꞌeḵꞌanki tu̱ nga̱tꞌaha̱ nga bꞌa̱ tsꞌín sꞌejihiṉ? 15 Kꞌúéjñaha̱ ra̱á 

tsa nku nda̱ ntsꞌeé ko̱ tsa nku nichjaá ndyjatꞌáha̱ najyun ko̱ najmi 
tjíhiṉ nichine. 16 Ko̱ tsa tjín a̱jinnu̱u xi: “Tankíhin ndo, tic̱hꞌokjó sisiun 
najyun ko̱ chiṉe ̱sisiun”, tsa ku̱iṯsu̱hu̱ tu̱nga najmi ku̱a̱siṉkoẖó nga 
tsjáha̱ ni xi machjéheṉ, ¿a najmi tu̱ kju̱a̱ndahá bꞌa̱ ku̱iṯsu̱? 17 Bꞌa̱ ta̱ 
tsꞌín tíjña nga̱tꞌa tsꞌe ̱xi nkú tsꞌín sꞌejinná. Tsa najmi tínꞌetjusaán xi 
nkú tsꞌín sꞌejinná, bꞌa̱ ta joya xi nkúhu tsa ndaha̱chí najmi sꞌejinná.

18 Kutsa tjíhín xi bꞌa̱ ku̱iṯsu̱: “Ji xi sꞌejihin Ntia̱̱ná ko̱ an títsꞌintjusan 
ni xi nda.” Tu̱nga ta̱kúchjihíní nga sꞌejihin Ntia̱̱ná nkꞌie nga najmi 
tínꞌetjusuin xi nkú tsꞌín sꞌejihin, ko̱ an ni xi títsꞌintjusan kuakuchjíko̱ho 
ra nga sꞌejinna Ntia̱ṉá. 19 Ji xi sꞌejihin nga nkuhú maha Ntia̱̱ná. Nda 
ṉkjún nꞌei. Tu̱nga jánindoo̱hó bꞌa̱ ta̱ tsꞌín sꞌejihiṉ, ko̱ bꞌatsénkjún.

20 Najmi nda tsꞌín tínꞌenkjíntakꞌuin. ¿A mjehi cha̱i ̱nga najmi 
basinkoṉá nga sꞌejinná Ntia̱̱ná tsa najmi tínꞌetjusaán xi nkú tsꞌín 
sꞌejinná? 21 Ntje ̱cháná Abraham na̱xu̱ tsichu ma nginku̱n Ntia̱̱ná tu̱ 
nga̱tꞌaha̱ ni xi kitsꞌíntjusun nkꞌie nga kitsjá Isaac xi ntíhi ̱xi nkúhu 
chje ̱a̱sun na̱chan chje.̱

22 Tíyai nga nkuhú tsichu ma xi nkú tsꞌín kisꞌejihiṉ Abraham ko̱ 
xi nkú tsꞌín kitsꞌíntjusun ni xi kikꞌihiṉ. Xi nkú tsꞌín kisꞌejihiṉ, kui xi 
tsichu ma ndju̱ú nkꞌie nga kitsꞌíntjusun ni xi kikꞌihiṉ. Kuihí ni xuꞌbi ̱
xi ꞌmihi ̱nga sꞌejinná. 23 Bꞌa̱ tsꞌín tsitjusuhun ni xi tjítꞌa xu̱ju̱n éheṉ 
Ntia̱̱ná: “Kisꞌejihiṉ Abraham Ntia̱̱ná ko̱ kui niu̱ xi kitsꞌínchjíhi ̱ra̱ 
Ntia̱̱ná nga Abraham xi nku nda̱ xi na̱xu̱.” Ko̱ bꞌa̱ kikꞌihiṉ Abraham 
nga kui xi nda̱ꞌamigoẖo̱ Ntia̱̱ná. 24 Tíyo nga na̱xu̱ bichú ma xu̱ta̱ 
nginku̱n Ntia̱̱ná tu̱ nga̱tꞌaha̱ ni xi tsꞌíntjusun ko̱ najmi tu̱ nku nga̱tꞌaha̱ 
nga sꞌejihiṉ Ntia̱̱ná.

25 Ko̱ bꞌa̱ ta̱ kamatꞌain na̱ská Rahab. Na̱xu̱ tsichu ma nginku̱n 
Ntia̱̱ná tu̱ nga̱tꞌaha̱ ni xi kitsꞌíntjusun, nkꞌie nga nda tsꞌín 
kitsꞌínkjáíhiṉ já Israel xi tsichuse ꞌmaha̱ nankihi ̱ko̱ kitsjániy̱áha̱ nga 
xin kitsꞌínkji. 26 Xi nkú tsꞌín najmi tíjña tíkꞌun yjonintehe ̱xu̱ta̱ nga 
ja bitju anim̱a̱ha̱, bꞌa̱ ta̱ tsꞌín najmi tíjña tíkꞌun xi nkú tsꞌín sꞌejinná 
Ntia̱̱ná tsa najmi tínꞌetjusaán xi nkú tsꞌín sꞌejinná.

Bꞌi ̱tsꞌín tsakúya Santiago ̱nkú kꞌuhu̱n njaá

3  Jun já ntsꞌe, najmi tu̱ nkjin xi ka̱ma já maestru̱ kasꞌe a̱jinnu̱u, 
a̱tꞌaha̱ yo nga jiṉ xi já maestru̱i ̱ndyjun nkini ̱ꞌyún ndjá cha̱seẖe ̱ni 

xi tínꞌei ̱nga xu̱ta̱ xingisoo.̱ 2 A̱tꞌaha̱ ngatenteé nꞌeé nkjin tíkjá ni xi najmi 
bꞌa̱ tjín. Tsa tjín xi najmi bitju tsꞌa ni xi najmi bꞌa̱ tjín, kui xi ja tsichu ma 
xi tjíhin nga ka̱ma ko ̱ta̱ maha̱ bꞌéchꞌoyjehe ̱yjoho̱ tu̱ mí nihí ni.

3 Nkꞌie nga bꞌeꞌaha̱á nꞌútsꞌa ndje ̱tu̱ xi ku̱iṉtꞌéꞌéhenná, ndaha tsa 
chánka tu̱nga ntꞌéhéná. 4 Ta̱ cha̱se ̱chu̱ba̱yoho̱o yábarku̱. Ndaha tsa 
i ko̱ ndaha tsa bꞌi ̱ngján ꞌyún nibá ntjo̱ xi kjenimanehe,̱ tu̱nga já 
xi tsꞌínkoẖó yóo̱ fiko̱ xi má nga mjehe,̱ a̱tꞌaha̱ yá ic̱hí xi tjeṉ tutsꞌin 
yábarku̱ xi bate ntóo̱ tsjániy̱ákoẖo̱ ra̱.

5 Bꞌa̱ ta̱ tjín nga̱tꞌa tsꞌe ̱njaá. Kui xi nku tíkjá ic̱híhi ̱yjonintená, 
tu̱nga mahá ra̱ tsꞌín ni xi i. Cha̱se ̱chu̱ba̱yoho̱o xi nkú tsꞌín kutin ic̱hí 
ndꞌí maha̱ bꞌéti nku jñáchá chánka. 6 Xi nkú joyaha nku ndꞌí njaá. 
Tu̱ xí chꞌonkꞌuhún. Yjonintená tíjñajin tu̱nga tsꞌínkatsúnyjehéná. 
Nga̱kꞌie̱ṉ bꞌétꞌa ndꞌíhi ̱njaá, ko̱ kui xi bꞌétꞌa ndꞌí xki ̱nis̱tjin xi kichꞌaá.

7 Ngayje tíkjá chu̱ kjan xi tjín ma nꞌentꞌé, nis̱ee,̱ ye,̱ chu̱ xi tjín a̱jin 
ntáchakꞌuu̱n. Kui xi xu̱ta̱ tsꞌínntꞌéhe.̱ 8 Tu̱nga ndahá nku najmi maha̱ 
tsꞌínntꞌé njaá. Kui xi nku ni chꞌonkꞌun xi najmi ma nꞌekꞌíéjña jyu. Xi 
nkúhu ye,̱ kitsejíhiṉ ra̱ xán xi tsꞌínkꞌienná.

9 Njaá nꞌechjéén nga nꞌetsjoo̱hó Ntia̱̱ Na̱ꞌminá ko̱ ta̱ kuihi xi 
nꞌechjéén nga én xi najmi nda ꞌmihií̱ xu̱ta̱, xu̱ta̱ xi Ntia̱̱ná kitsꞌínnda 
nga kikꞌíéyaha̱ xi nkúhu kui. 10 Ta̱ kuihi tsu̱ꞌbaá bitjuhu̱ én xi 
nꞌetsjokoẖo̱ ra̱á Ntia̱̱ná, ko̱ ta̱ kuihi xi bitjuhu̱ én xi najmi nda ꞌmihií̱ 
xu̱ta̱. Jun já ntsꞌena̱, najmi tjíhin nga bꞌa̱ nꞌeé̱.

11 ¿A mahá ta̱ kuihi ntá tix̱a̱ xi bitjuhu̱ ntánijua xi nda ta̱ bitjuhu̱ 
ntánijua xi sja? 12 Jun já ntsꞌena̱, ¿a mahá tsjá tu olibo̱ nku yá 
higuera̱? ¿A mahá tsjá tu higo̱ nku nꞌú tuntsja̱jé? Bꞌa̱ ta̱ tsꞌín, ta̱ ndaha 
najmi ma bitjuhu̱ ntánijua xi nda nku ntá tix̱a̱ má bitju ntánijua xi 
ntia.

Bꞌi ̱tsꞌín tsakúya Santiago ̱kju̱a̱nkjinkꞌun 
xi nibáha̱ ra̱ Ntia̱̱ná

13 ¿Yá xi na̱nka̱ tsꞌínnkjinkꞌun a̱jinnu̱u ko̱ mankjihiṉ ni xi tjín? Kixi ̱
katjiko̱ yjoho̱ ko̱ katsꞌín ni xi nda nga nim̱a̱kju̱a̱ katꞌasje yjoho,̱ ko̱ bꞌa̱ 
tsꞌín katakúchjihi nga kju̱axi ̱nga kui xi na̱nka̱ tsꞌínnkjinkꞌun. 14 Tu̱nga 
tsa kju̱a̱xintakꞌun tíjñajin anim̱a̱nu̱u ko̱ mjenu̱u nkꞌa kuankíhu̱un 
xinkiu̱, najmi tu̱ tsjo katumanu̱u, a̱tꞌaha̱ bꞌa̱ tsꞌín tíbiyunéhenu én 
xi na̱xu̱ tjín ni xi bakúya. 15 Xi bꞌa̱ tsꞌín tsꞌínkjínkꞌun, najmi Ntia̱̱ná 
xi tíbakúyaha̱ xi nkú tsꞌín na̱nka̱ tsꞌínkjínkꞌun. A̱sunntee ̱ní tsꞌe,̱ 
kju̱a̱nkjintakꞌuhu̱n xu̱ta̱ nibáha̱ ra̱, ko̱ nda̱nindoo̱ tsꞌe.̱ 16 A̱tꞌaha̱ xi 
má nga tjín kju̱a̱xintakꞌun ko̱ xi má nga nkꞌa fihi ̱xinkjín xu̱ta̱, najmi 
nkuhú yꞌa xinkjín ko̱ ngayje tíkjá ni chꞌonkꞌun ma.

17 Tu̱nga xu̱ta̱ xi Ntia̱̱ná tsjáha̱ nga na̱nka̱ tsꞌínnkjinkꞌun, kuihí 
xuꞌbo̱ xi je nginku̱n Ntia̱̱ná, tjíhiṉ kju̱a̱jyu, nda tjíyaha̱, najmi si, nim̱a̱ 
tjíyaha̱ ko̱ ni xi nda tsꞌín, najmi ngabi tsꞌín, ko̱ na̱xu̱ tsꞌín.

18 Xu̱ta̱ xi bꞌéntje ̱kju̱a̱jyu, kju̱jyu sa̱kúhu̱. Kui nii ̱xi nga chjihi ̱nga 
na̱xu̱ tsꞌín xu̱ta̱.

Bꞌi ̱tsꞌín tsakúya Santiago ̱mí nihi xi ngakjá tínꞌeé

4  ¿Má nibáha̱ ra̱ kju̱a̱chán ko̱ kju̱a̱sti xi sꞌe a̱jinnu̱u? ¿A najmi 
nga̱tꞌaha̱ ní ni xi fasihu̱un nibáha̱ ra̱? Kui niu̱ xi kjánko̱nu̱u. 

2 Mjenu̱u tsa mí nihi, tu̱nga najmi sakúhúnu̱u. Nꞌekꞌion anim̱a̱ ko̱ ma 
xintakꞌun, tu̱nga najmi mahá bichú tjeṉnkiu ni xi mjenu̱u. Nꞌestiko̱o 

xinkiu̱ ko̱ bixkjanko̱o. Najmi sakúnu̱u ni xi mjenu̱u a̱tꞌaha̱ najmi 
Ntia̱̱ná binchuhu̱u.

3 Ko̱ nkꞌie nga binchu, najmi nꞌekjóho̱on a̱tꞌaha̱ ngakjá binchu. Ni 
tiya xi mjehénu̱u nꞌeṯsjojíún, kui nihi xi binchu. 4 ¡Jun xi najmi kixi ̱
yjankiu Ntia̱̱ná! ¿A najmi yanú nga xi tjoho̱ a̱sunntee,̱ kui xi kontra̱ha̱ 
Ntia̱̱ná? Tu̱ yáhá ni xi mjehe ̱nga ka̱ma nda̱migoẖo̱ a̱sunntee,̱ kui xi 
nda̱ kontra̱ha̱ Ntia̱̱ná títsꞌín ma yjoho̱.

5 Tjíhiṉ sin nga bꞌi ̱tsꞌín tjítꞌa: “Espiriṯu̱hu̱ Ntia̱̱ná xi yꞌéjñajinná, 
kui xi ꞌyún mje tsꞌatihi ̱ñá.” 6 Ntia̱̱ná tsjá saná kju̱a̱nda. Kui nga bꞌi ̱
títsuhu xu̱ju̱n éheṉ Ntia̱̱ná: “Ntia̱̱ná tsjáha̱ kju̱a̱nda xi nim̱a̱kju̱a̱ ko̱ fi 
kontra̱ha̱ xi ngakꞌun.”

7 Kui nga nim̱a̱kju̱a̱ nꞌes̱jehenu yjonu̱u nginku̱n Ntia̱̱ná. Tankín 
kontroẖo̱o nda̱nindoo̱, ko̱ kui xi ngju̱a̱i ̱tꞌaxínnu̱u. 8 Tankínkꞌun 
tiñoho̱o Ntia̱̱ná, ko̱ Ntia̱̱ná niḇakꞌún tiñanu̱u. Jun xi nꞌo ngatitsun, 
je tiṉtsu̱bo̱o. Jun xi jo jan tjíyanu̱u, nꞌo̱o nga katumaje anim̱a̱nu̱u. 
9 Nꞌeḵio yjonu̱u nga tjeṉnu̱u nginku̱n Ntia̱̱ná. Tankínchjꞌa̱ha̱ ru̱u 
anim̱a̱nu̱u nga chꞌiú̱. A̱ntehe ̱nga cha̱jnu̱u, tu̱ sahá chꞌiú̱. A̱ntehe ̱nga 
tsjo kꞌúénu̱u, tu̱ sahá katꞌe nusin nusinnu̱u. 10 Nꞌe ̱nim̱a̱kju̱o yjonu̱u 
nginku̱n Ntia̱̱ná, ko̱ kui xi kja̱nínkꞌanu̱u.

Bꞌi ̱tsꞌín tsakúya Santiago ̱nkú 
tsꞌín cha̱seé̱he ̱já ntsꞌeé̱

11 Jun já ntsꞌe, najmi tu̱ chubatitꞌón xinkiu̱. Xi nchja̱titꞌain nda̱ 
ntsꞌe ̱ko̱ xi basehe ̱tsa nda ko̱ tsa najmi nda títsꞌín nda̱ ntsꞌe,̱ kui xi 
tínchja̱titꞌain kju̱a̱téxumaha̱ Ntia̱̱ná ko̱ bꞌa̱ títsu nga najmi kixi ̱tínchja̱ 
kju̱a̱téxumoo̱. Tsa bꞌa̱ tíbixín nga najmi kixi ̱tínchja̱ kju̱a̱téxumoo̱, 
najmi tínuꞌyáꞌéíhiṉ. Ji ní xi chu̱ba̱ tíchasehé ri ̱tsa nda ko̱ tsa najmi 
nda títsu kju̱a̱téxumoo̱. 12 Nku tutuhú maha xi kitsjá kju̱a̱téxumoo̱, 
kui xi basehe ̱tsa nda ko̱ tsa najmi nda ni xi tsꞌín xu̱ta̱. Kui xi maha̱ 
tsꞌínkꞌanki xu̱ta̱ ko̱ tsꞌín nga ndyja xu̱ta̱. ¿Tu̱nga yáha ji xi tíchaseihi ̱
tsa nda ko̱ tsa najmi nda ni xi títsꞌín xu̱ta̱ xinki?̱

Bꞌi ̱tsꞌín tsakúya Santiago ̱nga a̱ya 
ntsja Ntia̱̱ná ku̱iṉtsu̱ba̱yaá

13 Máha ndꞌa̱i ̱jun xi bꞌa̱ bixíún: “Ndꞌa̱i ̱ko̱ tsa ndyjunni ̱kuankíaán 
nanki xuꞌbo̱. Tsa nku nú ka̱maná yo̱. Chꞌa̱tseé ko̱ ku̱a̱teñaá ni ko̱ nꞌe ̱
ngana̱saán to̱on.” 14 Bꞌa̱ bixíún, tu̱nga najmi yanú ni xi ka̱matꞌon 
ndyjunni,̱ tsa ku̱iṉtsu̱ba̱ so. Jun xi nkú joyaha niṉti ̱xa̱ xi kutju ma 
chji ko̱ kutjuhú ndyjajihiṉsén.

15 Tu̱ sa ní bꞌi ̱tix̱íún: “Tsa mjehe ̱Ntia̱̱ná, katsjáná nis̱tjín ko ̱cha̱seé̱ 
ni xi nꞌeé̱.” 16 Tu̱nga ndꞌa̱i,̱ nkꞌa tínꞌesjo yjonu̱u a̱jihiṉ kju̱a̱ngakꞌunnu̱u. 
Ngatentee ̱xi bꞌa̱ tsꞌín nkꞌa bꞌasje yjoho,̱ kui xi najmi nda ni xi títsꞌín. 17 Xi 
be xi nkú tsꞌín tsꞌií̱n ni xi nda ko ̱najmi bꞌa̱ títsꞌín, kui xi títsꞌín ngatitsun.

 Xu̱ju̱n xi kitsꞌínntu Santiago̱ 4 

Bꞌi ̱tsꞌín tsakúya Santiago ̱ni xi tjeẖeṉ ra̱ xu̱ta̱ 
nchiṉá xi najmi na̱xu̱ tsꞌínko ̱xu̱ta̱ musu̱hu̱

5  Jun xi ꞌminu̱u xu̱ta̱ nchiṉá, chꞌiú̱ ko̱ chꞌií̱bo nga̱tꞌaha̱ kju̱a̱nim̱a̱ xi 
niḇanenu̱u. 2 Ja tsatsun kju̱a̱nchiṉánu̱u. Ja jehe ̱xubíu̱ najyunnu̱u. 

3 Ja katju tsjíán to̱onsinenu̱u ko̱ to̱ontabanu̱u, ko̱ kui tsjíoṉ xi kju̱a̱kúchji 
nga chꞌon kinꞌo ko̱ tsꞌií̱nkje yjonintenu̱u xi nkú tsꞌín tsꞌínkje ndꞌíu̱ ni xi 
tjín. Jun xi tíchꞌatjó kju̱a̱nchiṉá nis̱tjin ndꞌa̱i ̱xi nis̱tjin xi fekuhu.

4 Cha̱se ̱maru̱u. Najmi yꞌechjíhu̱u xu̱ta̱ musu̱ xi kitsꞌínxájin jñánu̱u, 
ko̱ to̱on xi najmi yꞌechjíhu̱u tíkjintáya nga tífi kontra̱nu̱u. Ni xi 
tíkjintáyaha já musu̱ xi jꞌáya ntjeṉu̱u, kui xi ja tsichu nginku̱n Ntia̱̱ná 
xi tjíhiṉ ngaꞌyún. 5 Ni xi nkjún tsjo tsꞌín tintsu̱bo̱o ei̱ ̱a̱sunntei ̱ko̱ najmi 
tíbꞌechꞌóho̱o yjonu̱u ngayjee ̱ni xi mjenu̱u. Tínꞌe chánko yjonu̱u, tu̱nga 
xi nkú joyahá ni turu̱ jun, xi tínꞌe chánka tu̱ xi nꞌeḵꞌiehen. 6 Bꞌa̱ tsixíún 
nga tjíhiṉ jé xi najmi tjíhiṉ jé ko̱ bꞌa̱ tsꞌín kinꞌekꞌiehennu. Najmi 
ka̱maha̱ tsasinko̱ yjoho̱.

Bꞌi ̱tsꞌín tsakúya Santiago ̱xi nkú 
tsꞌín chúyaha̱á Nda̱ Ntia̱̱ná

7 Tu̱nga máha jun, já ntsꞌena̱, nꞌe ̱chúkju̱a̱ sahanu santa nkúhu 
nga kjꞌu̱a̱í ngáha Nda̱ Ntia̱̱ná. Cha̱se ̱chu̱ba̱yoho̱o xu̱ta̱ xi tsꞌínxájin 
jñáha̱, xi nkú tsꞌín kuyáha̱ ntje ̱xi nda xi tsjá tꞌanankiu̱. Kuyá kꞌukꞌun 
santa nkúhu nga fꞌai tsꞌí xi bꞌa nis̱tjin chu̱tsꞌíu̱. 8 Bꞌa̱ ta̱ tsꞌín jun chúya 
kꞌun kꞌuhu̱un nga ja ma kjꞌu̱a̱íhí Nda̱ Ntia̱̱ná ko̱ tjen ngaꞌyúhu̱un 
anim̱a̱nu̱u, a̱tꞌaha̱ ja tíbichú tiña kui nis̱tjiu̱n.

9 Jun já ntsꞌe, najmi tu̱ kju̱a̱sti binchajoho̱on xinkiu̱, a̱tꞌaha̱ tsa 
bꞌa̱ nꞌo̱o cha̱seẖe ̱kju̱a̱nu̱u. A̱tꞌaha̱ xi ku̱a̱seẖe ̱mí nihi xi tsꞌín xu̱ta̱ ja 
síjñasti a̱nkju̱o̱.

10 Jun já ntsꞌena̱, cha̱se ̱chu̱ba̱yoho̱o xi nkú tsꞌín un kikiehe ̱ko̱ 
xi nkú tsꞌín kitsꞌín chúkju̱a̱ já profeta̱ xi ngajoho̱ Ntia̱̱ná kinchja̱. 
11 “¡Á bꞌa̱ nda tjíhin tsꞌe!̱” Bꞌa̱ ꞌmihií̱ xi tsꞌín chúkju̱a̱ ni xi matꞌain. Ja 
kinuꞌyó xi nkú tsꞌín kitsꞌín chúkju̱a̱ Job ni xi kamatꞌain ko̱ yo xi nkú 
kitsꞌínkoẖo̱ Ntia̱̱ná a̱skahan. A̱tꞌaha̱ ꞌyún tjíhiṉ kju̱a̱nim̱a̱takꞌun Ntia̱̱ná 
ko̱ ma nim̱a̱ha̱ xu̱ta̱, kui nga bꞌa̱ tsꞌíhin.

Bꞌi ̱tsꞌín tsakúya Santiago ̱xi nkú 
ma nga chubaka̱á Ntia̱̱ná

12 Jun já ntsꞌena̱, kui ni xuꞌbi ̱xi ꞌyún tíbankinu̱u. Najmi tu̱ 
nungijiun ndjio̱̱jmi ján ni xi ku̱ix̱íún ko̱ ta̱ ndaha tꞌanankiu̱, ko̱ ta̱ 
ndaha najmi tu̱ nungijiun tu̱ mí nihí ni xi tjín. Tsa tíchasjaiyanu̱u, 
“johoṉ” tix̱íún tsa bꞌa̱ tjín, ko̱ “najmi” tix̱íún tsa najmi bꞌa̱ tjín. Bꞌa̱ 
nꞌo̱o tu̱ xi najmi tsꞌií̱nnijéheṉu̱u Ntia̱̱ná.

 Xu̱ju̱n xi kitsꞌínntu Santiago̱ 5 

13 Tsa tíjñajinnu̱u xi un tíbehe,̱ kanchja̱ko̱ Ntia̱̱ná. Tsa tíjña nku xi 
tsjo tjíhiṉ, kase tsjoho̱ Ntia̱̱ná. 14 Tsa tíjña nku xi kjijña un, kanchja̱ha̱ 
jácháha̱ xu̱ta̱ niṉku̱ tu̱ xi chu̱bantjaihi nga iṉcha ku̱iṉchja̱ko̱ jóo̱ 
Ntia̱̱ná ko̱ ngajoho̱ Nda̱ Ntia̱̱ná katꞌojnuhu̱ seti.̱ 15 Ko̱ nkꞌie nga 
kuinchja̱ko̱ Ntia̱̱ná xi sꞌejihiṉ, ka̱manda xi kjijña uu̱n ko̱ Nda̱ Ntia̱̱ná 
kjésíntjeẖeṉ. Ko̱ tsa tjeẖeṉ ngatitsun xi kjijña uu̱n, ka̱ma ndyjatꞌaha̱. 
16 Kui nga bꞌi ̱ngján tꞌinyaha̱ ru̱u xinkiu̱ ngatitsun xi tjeṉnu̱u, ko̱ bꞌi ̱
ngján chu̱ba̱ntjo xinkiu̱ nga chu̱bako̱ Ntia̱̱ná tu̱ xi ka̱ma nkihiṉu̱u. 
A̱tꞌaha̱ nkꞌie nga ndjá nchja̱ko̱ Ntia̱̱ná xi na̱xu̱ nginku̱n Ntia̱̱ná, ꞌyún 
tjíhiṉ ngaꞌyún ni xi nchja̱.

17 Nda̱ profeta̱ Elia̱, ta̱ xu̱ta̱ kama xi nkúhu ñá. Nkꞌie nga kinchja̱ko̱ 
Ntia̱̱ná ndjá bꞌa̱ kitsꞌín. Kui chu̱bo̱ tsanki nga najmi tu̱ kꞌu̱a̱ tsꞌí, ko̱ 
najmi kikꞌa tsꞌí a̱sun tꞌanankiu̱ jan nú masen. 18 A̱skahan ta̱ kinchja̱ko̱ 
ngáha Ntia̱̱ná, ko̱ kikꞌa tsꞌí ko̱ kama chá ngáha ni a̱sun tꞌanankiu̱.

19 Jun já ntsꞌena̱, tsa tjín a̱jinnu̱u xi ngju̱a̱i ̱tꞌaxíhiṉ ni xi na̱xu̱ 
tjín ko̱ tsa a̱sꞌa̱i tjín xi tsꞌií̱n nga kui nda̱ xuꞌbo̱ kꞌo̱óyakꞌun ngáha ni 
xi na̱xu̱ tjíu̱n, 20 tsa bꞌa̱ ka̱ma, katumankjinnu̱u nga tu̱ yáhá ni xi 
tsꞌií̱n nga kꞌu̱éjña ngáha nku xu̱ta̱ngatitsun niy̱á chꞌonkꞌuhu̱n, kui xi 
tíbꞌasjejihiṉ ngabayoo̱ ko̱ títsꞌín nga nkjin ngatitsun nꞌeṉdyjatꞌa. 

 Xu̱ju̱n xi kitsꞌínntu Santiago̱ 5 

Bꞌi ̱tsꞌín kikjaniñaha̱ Pedro ̱xu̱ta̱ niṉku̱

1  An Pedro̱, an nda̱ postru̱hu̱ Jesucristo̱ títsꞌinkjínu̱u xu̱ju̱iṉ jun xi 
jꞌájinnu̱u Ntia̱̱ná. Jun xi kindzjoyo a̱nte Ponto̱ nga tinimasún, 

ko̱ a̱nte Galacia̱̱ ya, a̱nte Capadocia̱̱, a̱nte Asia̱̱ ko̱ a̱nte Bitinia̱̱. 2 Kikie 
títjunnu̱u Ntia̱̱ Na̱ꞌminá, kui nga jꞌájihiṉnu̱u ko̱ Espiriṯu̱hu̱ kitsꞌín 
jenu̱u, tu̱ xi ku̱iṉúꞌyáꞌéheṉ ru̱u Jesucristo̱ ko̱ tu̱ xi tu̱ nga̱tꞌaha̱ jníhi ̱
Jesucristo̱ kju̱átsꞌeẖeṉu̱u Ntia̱̱ná.

Kasꞌe ṉkjúnnu̱u kju̱a̱nda ko̱ kju̱a̱jyu.

Bꞌi ̱tsꞌín tsakúya Pedro ̱ni xi ñá tjeẖeṉná 
nga ku̱ic̱hú nis̱tjin xi fekuu̱

3 Kanꞌetsjoho̱ Ntia̱̱ná xi Ntia̱̱ha̱ ko̱ Na̱ꞌmihi ̱Nda̱ Ntia̱̱ná Jesucristo̱. 
Nga̱tꞌaha̱ kju̱a̱nim̱a̱takꞌun chánkaha̱ kitsꞌíntsin tseṯse ̱ngáhaná nkꞌie 
nga kitsꞌínkjꞌáíya ngáha̱ ra̱ Jesucristo̱ a̱jihiṉ xu̱ta̱kꞌieṉ. Kui nga 
tíchuyáhaná nga ku̱iṉtsu̱ba̱ tíkꞌaán ko̱ ñá 4 ko̱ nga nꞌeḵjáíhií̱n ni xi 
tsjáná, ni xi najmi maha̱ batsun ko̱ najmi ma chu̱ntí ko̱ najmi maha̱ 
ꞌmeya, ni xi tjítjoho̱ ndjio̱̱jmi ján ngandanu̱u. 5 Ngaꞌyúhu̱n Ntia̱̱ná 
tíkunko̱hoṉu̱u tu̱ nga̱tꞌaha̱ nga sꞌejinnu̱u. A̱tꞌaha̱ tjíndaha̱ yjoho̱ 
Ntia̱̱ná nga ku̱a̱kúchji xi nkú tsꞌín tsꞌií̱nkꞌanki xu̱ta̱ xi tsꞌe ̱nis̱tjin xi 
fekuu̱.

6 Kui kju̱a̱ha nga kitsejíhiṉnu̱u kju̱a̱tsjo, ndaha tsa chuba nis̱tjin 
tjíhin nga nꞌe ̱nibánenu̱u nkjin tíkjá ni xi ku̱iṯjájiun. 7 Kui xi ku̱a̱kúchji 
yáha jun nga kju̱axi.̱ A̱tꞌaha̱ nga sꞌejinnu̱u, kui xi ꞌyún chjí saha̱ ra̱ 
nga to̱onsinee.̱ Ndaha tsa maha̱ batsun to̱onsinee,̱ tu̱nga chasehé ra̱ 
tu̱ xi sꞌejña chjihi tsa kui kju̱axi.̱ Ko̱ nkꞌie nga sꞌej̱ña chji xi nkú tsꞌín 
sꞌejin kju̱axiṉu̱u, nda tsꞌín chu̱bayanénu̱u ko̱ sa̱kúnu̱u kju̱a̱chánka ko̱ 
nda kꞌúínnu̱u nis̱tjin nga kjꞌu̱a̱íkúchji yjoho̱ Jesucristo̱.

8 Tjonu̱u Jesucristo̱, ndaha tsa najmi yo nkú tjín. Ko̱ ndaha tsa 
najmi tíyo ndꞌa̱i,̱ tu̱nga sꞌejihínnu̱u ko̱ tjínnu̱u kju̱a̱tsjo xi tjíhiṉ 
kju̱a̱chánka, xi najmi yaá xi nkú tsꞌín bixíyaá. 9 Tjínnu̱u kui nii ̱
a̱tꞌaha̱ tísakúnu̱u nga tínꞌekꞌankinu̱u, kui xi nibáha̱ ra̱ nga̱tꞌaha̱ nga 
sꞌejinnu̱u.

Xu̱ju̱n xi tjun kitsꞌínntu 
nda̱ postru̱ Pedro̱

10 Já profeta̱ xi kisꞌe nis̱tjin nkꞌie, xi kitsúya títjun kju̱a̱nda xi 
sa̱kúnu̱u, kui xi kitsꞌínnkjinkꞌun nga ka̱ma chu̱ba̱yaha̱ xi nkú tsꞌín 
kꞌu̱a̱nkihi xu̱ta̱, a̱tꞌaha̱ mjehe ̱sku̱e ̱kui nii.̱ 11 Kama mjehe ̱nga iṉcha 
sku̱e ̱yá xu̱ta̱ha ko̱ mí nis̱tjihin xi yꞌéjña chji Espiriṯu̱hu̱ Cristo̱ xi 
yꞌejñajihiṉ já profeta̱ nga kitsúya títjuhu̱n kju̱a̱ꞌun xi tjíhin nga sku̱e ̱
Cristo̱ ko̱ nga a̱skahan sꞌe ̱kju̱a̱chánka. 12 Tu̱nga Ntia̱̱náhá tsakúchjihi ̱
já profeta̱ xuꞌbo̱ nga ni xi tíiṉcha tsuya najmi kui ka̱matsꞌe,̱ nga ní 
ngandanu̱u bꞌa̱ kitsúhu. Kui niu̱ xi ta̱ kitsúyanu̱u já xi yꞌénij̱mínu̱u én 
nda tsuhu̱ Jesucristo̱. Ngaꞌyúhu̱n Espiriṯu̱ xi kinꞌe nibáha ndjio̱̱jmi ján 
yꞌénij̱míhiṉu̱u. Ko̱ ta̱ ntítsjee ̱mje ṉkjúhu̱n nga sku̱e ̱nkú tjíhiṉ ra̱ ni 
xuꞌbi.̱

Bꞌi ̱tsꞌín tsakúya Pedro ̱nga tiṉtsu̱ba̱ 
ndaá a̱tꞌaha̱ Ntia̱̱ná ja tsꞌeṉá

13 Kui bꞌa̱ maha, cha̱se ̱sisihiṉ ru̱u xi nkú nꞌo̱o. Nda nꞌeṉkjíntakꞌun 
ko̱ chúya kꞌunkꞌuhu̱un kju̱a̱nda xi kjꞌu̱a̱ítsjánu̱u Jesucristo̱ nis̱tjin nga 
ku̱a̱kúchji yjoho̱. 14 Bꞌa̱ nꞌo̱o xi nkú tsꞌín ntí xi ntꞌéꞌén. Najmi ta̱ nꞌehenu 
xi nkú tsꞌín kinchja̱ anim̱a̱nu̱u nis̱tjin nkꞌie, nkꞌie nga najmi kjee̱ yo 
Ntia̱̱ná. 15 Tsje katumo nginku̱n Ntia̱̱ná, xi nkú tsꞌín tsje xi jꞌájinnu̱u. 
16 A̱tꞌaha̱ bꞌi ̱tsꞌín tjítꞌa éheṉ Ntia̱̱ná: “Tsje katumo, a̱tꞌaha̱ tsjená.”

17 Xihi ̱“Na̱ꞌmihí” bixíhu̱un xi ngúsuhún basehe ̱tsa nda ko̱ 
tsa najmi nda ni xi tsꞌín nga nkúnkú xu̱ta̱, kui nga kasꞌenu̱u 
kju̱a̱binkjuhu̱n xi nkú tsꞌín kuankínko̱o yjonu̱u nkꞌie nga tiṉimasún 
so ei̱ ̱a̱sunntei.̱ 18 Yo nga kisꞌechjíntjainu̱u tu̱ xi ka̱ma nda̱íhiṉu̱u 
nga chu̱ba̱ tintsu̱ba̱nú. Bꞌa̱ tsꞌín tintsu̱bo̱o nkꞌie a̱tꞌaha̱ kui nihi xi 
yꞌéjñanu̱u ntje ̱chánu̱u. Najmi to̱onsine ko̱ tsa to̱ontaba kinꞌechjén nga 
kisꞌechjíntjainu̱u, ni xi maha̱ batsun. 19 Jníhi ̱ní Cristo̱ kinꞌechjén, kui 
xi ꞌyún chjí. Xi nkúhu nku chu̱tsa̱nka̱ kama Cristo̱, chu̱tsa̱nka̱ xi najmi 
chumi nihi xi kꞌuhu̱n ko̱ xi najmi uhu̱n.

20 Kintehe ̱ni nga kamanda a̱sunntee ̱kisꞌenda títjun ni xi tsꞌií̱n 
Cristo̱, ko̱ nis̱tjin feku xi kichꞌaá ndꞌa̱i ̱jꞌaikúchji yjoho̱ ngandanu̱u. 
21 Nga̱tꞌaha̱ Cristo̱ sꞌejihiṉnu̱u Ntia̱̱ná, kui xi kitsꞌínkjꞌáíya ngáha̱ ra̱ 
Cristo̱ ngabayoo̱ ko̱ kitsjáha̱ kju̱a̱chánka. Kui nga tínꞌe sꞌejihinnu ko̱ 
tíma ꞌyún takꞌuhunnu Ntia̱̱ná.

22 Ndꞌa̱i ̱ni ̱nga ja kamaje anim̱a̱nu̱u a̱tꞌaha̱ kinuꞌyáꞌóho̱on én xi 
na̱xu̱ tjín ko̱ nga tu̱ xí ndahá tsꞌín tjíyanu̱u nga nꞌeṯjó xu̱ta̱ niṉku̱, kui 
nga ngayjee ̱anim̱a̱nu̱u nꞌeṯjóhonu xinkiu̱. 23 A̱tꞌaha̱ ja kitsin tseṯse ̱
ngáhanu. Najmi kitsiun xi nkú tsꞌín tsin xu̱ta̱ xi maha̱ ꞌme. Éheṉ ní 
Ntia̱̱ná kitsꞌíntsin tseṯse ̱ngáha̱nu̱u. Kui xi fi ndju. Najmi ka̱maha̱ kfe.̱

24 A̱tꞌaha̱ bꞌi ̱tsꞌín tjítꞌa xu̱ju̱n éheṉ Ntia̱̱ná:
Ngayjee ̱xu̱ta̱, xi nkú joyaha jñá xi tjín.
Ko̱ ngayjee ̱kju̱a̱chánkaha̱ xu̱ta̱,
xi nkú joyaha naxúhu̱ jñóo̱.

 Xu̱ju̱n xi tjun kitsꞌínntu nda ̱postru̱ Pedro̱ 1 

Xi jñóo̱ ko̱ jne naxúu̱,
 25 tu̱nga éheṉ Ntia̱̱ná santaha tu̱ nkjéhé ni ngju̱a̱i ̱ndju.

Kui éeṉ, kui én nda tsu xi ja kisꞌenij̱mí a̱jinnu̱u.

2  Kui bꞌa̱ maha, nꞌe ̱tꞌaxíhinnu ngayje kju̱a̱chꞌonkꞌun, ngayje 
ni tsankꞌá, kju̱a̱johoṉkjin, kju̱a̱xintakꞌun ko̱ ngayje tíkjá 

kju̱a̱chubatitꞌain. 2 Katumo xi nkú joyaha ntínta xi mje ṉkjúhu̱n 
ntáchiki. Bꞌa̱ tsꞌín katuma mjenu̱u én xi ndoo̱. Kui xi tsjá ngaꞌyúhu̱n 
kju̱a̱nkjintakꞌunnu̱u, tu̱ xi bꞌa̱ tsꞌín sa̱áhanu santaha nkúhu nga 
kju̱átsꞌe ̱sínnu̱u Ntia̱̱ná. 3 Xihi ̱jahá kichjutꞌo ngandaha̱ Nda̱ Ntia̱̱ná.

Bꞌi ̱tsꞌín tsakúya Pedro ̱nga nku ndio̱ ̱kꞌaku̱ 
kitsꞌín ma Jesucristo̱ nga yꞌéjña chu̱ba̱ya

4 Nibákꞌun tiñoho̱o Nda̱ Ntia̱̱ná, kui xi nkú joyaha nku ndjio̱̱ xi 
tíjña tíkꞌun. Kikjaníya xu̱ta̱ ndjio̱̱ xuꞌbo̱, tu̱nga Ntia̱̱náhá jꞌájin ndjio̱̱ 
ko̱ nginku̱n Ntia̱̱ná ꞌyún chjíhi ̱ra̱. 5 Jun xi nkú joyaha ndjio̱̱ xi tjíntu 
tíkꞌun, xi kinꞌendakoẖo nku niṉku̱ xi najmi a̱sunntee ̱yꞌaha̱ ra̱. Kinꞌe 
manu̱u já na̱ꞌmi jehe ̱Ntia̱̱ná xi tsjáha̱ chje ̱Jesucristo̱, chje ̱xi nkꞌa 
ján tjeẖeṉ ra̱. A̱ Ntia̱̱náhá tíꞌbo̱ho̱ kui chje ̱nga bꞌa̱ tínꞌo, kui chje ̱xi 
sasíhiṉ Ntia̱̱ná.

6 A̱tꞌaha̱ bꞌi ̱tsꞌín tjítꞌa xu̱ju̱n éheṉ Ntia̱̱ná:
An kꞌuejñá nanki Sion nku ndjio̱̱ kꞌaku̱,
xi jꞌajián ko̱ xi ꞌyún chjí.
Ndaha̱chí najmi sa̱kúhu̱ kju̱a̱suba
xu̱ta̱ xi sꞌej̱ihiṉ ndjio̱̱.

7 Nga̱tꞌa tsꞌa̱jun xi sꞌejinnu̱u Nda̱ Ntia̱̱ná, chjíhi ̱ra̱ kui ndjio̱̱. 
Tu̱nga xi najmi sꞌejihiṉ, bitjusun má nga bꞌi ̱tsꞌín tjítꞌa xu̱ju̱n éheṉ 
Ntia̱̱ná:

Ndjio̱̱ xi kikjaníya já chjiṉex̱jóo̱,
kui xi ja jꞌai ma ndjio̱̱ kꞌaku̱.

8 Ko̱ bꞌi ̱ta̱ títsu ya:
Tsichu ma nku ndjio̱̱ xi tsꞌín saténki xu̱ta̱,
nku na̱xi ̱xi tsꞌínxuntuhu̱.

Saténki xu̱ta̱ xuꞌbo̱ nga̱tꞌaha̱ éeṉ, a̱tꞌaha̱ najmi ntꞌéꞌéheṉ éeṉ. Bꞌa̱ 
maha̱ xu̱ta̱ xuꞌbo̱ a̱tꞌaha̱ ja bꞌa̱ tsꞌín tíjña nga bꞌa̱ ka̱maha̱.

9 Tu̱nga máha jun, jun xi xu̱ta̱ xi kichjꞌajin, jun já na̱ꞌmi 
xi tsꞌínxátꞌaha̱ xi batéxumaha̱ nkꞌa ján, tsjenú jun xi xu̱ta̱ 
na̱xiṉantáha̱ Ntia̱̱ná, xu̱ta̱ xi ja tsichu ma tsꞌe ̱Ntia̱̱ná. Bꞌa̱ kinꞌe 
manu̱u tu̱ xi ku̱ix̱ínyahanu xi nkú tsꞌín chánka xi jꞌájinnu̱u. 
A̱tꞌaha̱ Ntia̱̱ná jꞌájinnu̱u nga ku̱iṯjujiun má jyuu̱n ko̱ nga 
ku̱iṯjásꞌeṉjiun má nga tsꞌín ndzjen kju̱a̱chánkaha̱. 10 Nis̱tjin nkꞌie, 
najmi xu̱ta̱ na̱xiṉantá kikꞌinnu̱u, tu̱nga ndꞌa̱i ̱ja tsichumo xu̱ta̱ 
na̱xiṉantáha̱ Ntia̱̱ná. Ko̱ nis̱tjin nkꞌie najmi kichase nim̱a̱nu̱u, 
tu̱nga ndꞌa̱i ̱ja tíchase nim̱a̱nu̱u.

 Xu̱ju̱n xi tjun kitsꞌínntu nda ̱postru̱ Pedro̱ 1 , 2 

Bꞌi ̱tsꞌín tsakúya Pedro ̱xi nkú tsꞌín tjíhin nga 
kuankíka̱á yjoná a̱jihiṉ xu̱ta̱ xi tjín a̱sunntei ̱

11 Tjona jun, já ntsꞌe. Tíbankinu̱u nga tꞌechꞌóho̱o yjonu̱u xi nkú 
tsꞌín mjehe ̱anim̱a̱nu̱u. A̱tꞌaha̱ kui nii,̱ kui xi tífi kontra̱nu̱u. Yo nga xin 
nankinu̱u ko̱ tu̱ tínimasúnnú ei̱ ̱a̱sunntei.̱ 12 Tu̱ nku kixiẖí tankínko̱o 
yjonu̱u a̱jihiṉ xu̱ta̱ xi najmi be Ntia̱̱ná. Bꞌa̱ nꞌo̱o ndaha tsa bꞌa̱ iṉcha 
ku̱iṯsu̱ nga najmi nda tínꞌo. Tu̱nga iṉcha sku̱eẖé ni nda xi nꞌo̱o ko̱ 
tsꞌií̱ntsjoho̱ Ntia̱̱ná nis̱tjin nga ku̱a̱nki kuenta̱.

13 Nga̱tꞌaha̱ nga Nda̱ Ntia̱̱ná tsꞌeṉu̱u, kui nga cha̱nkjúhunnu 
ngayjee ̱já xi tjíhiṉ xá ei̱ ̱a̱sunntei.̱ Bꞌa̱ nꞌo̱o nginku̱n nda̱ títjun kꞌaku̱ 
Roma̱ 14 ko̱ bꞌa̱ nꞌo̱o nginku̱n já kꞌaku̱ xi bꞌéxá nda̱ títjun kꞌaku̱ nga 
tsꞌínnijéhe ̱xi chꞌon tsꞌín ko̱ nga kja̱nínkꞌa xi nda tsꞌín. 15 A̱tꞌaha̱ mjehe ̱
Ntia̱̱ná nga nꞌo̱o ni xi nda. Bꞌa̱ tsꞌín kꞌúéchjahanu tsꞌa xu̱ta̱ xi najmi be 
Ntia̱̱ná ko̱ najmi mankjihiṉ ni xi tsꞌe.̱

16 Nda̱ínu̱u yjonu̱u nginku̱n Ntia̱̱ná, tu̱nga najmi tu̱ nꞌechjénnú 
kju̱a̱nda̱ínu̱u tsa kꞌu̱a̱iṉtoho̱o yjonu̱u nga nꞌo̱o ni xi najmi nda. 
Tu̱ sa ní tiṉtsu̱bo̱o xi nkú tsꞌín bꞌentu xu̱ta̱ xi tsꞌínxátꞌaha̱ Ntia̱̱ná. 
17 Cha̱nkjún ngayjee ̱xu̱ta̱. Nꞌeṯjó xi ta̱ Ntíhi ̱Ntia̱̱ná. Cha̱nkjún Ntia̱̱ná. 
Nu̱úꞌyáꞌóho̱on nda̱ títjun kꞌaku̱ Roma̱.

Bꞌi ̱tsꞌín títsuya Pedro ̱ni xi tjíhin nga 
tsꞌií̱n xu̱ta̱ musu̱ xi kichꞌatse

18 Jun xu̱ta̱ musu̱ xi kichꞌatsenu̱u, cha̱nkjún já ntia̱̱nu̱u ko̱ 
nu̱úꞌyáꞌóhoo̱n, najmi tu̱ suba xi nda tjíyaha̱ ko ̱xi ma nim̱a̱ha̱ jun xi bꞌa̱ 
nꞌeḵoo̱. Bꞌa̱ ní ta̱ nꞌeḵoo̱ xi kjan tsꞌínkoṉu̱u. 19 A̱tꞌaha̱ nda nginku̱n Ntia̱̱ná 
nga tsꞌií̱n chúkju̱a̱ jámu̱su̱ kju̱a̱ꞌun xi tífꞌajin, ndaha tsa najmi tjíhin 
nga kjꞌu̱a̱jin niu̱ kai, tu̱nga tsꞌín chúkju̱a̱há a̱tꞌaha̱ ja kitsjáha̱ yjoho̱ 
Ntia̱̱ná. 20 Tu̱nga tsa chꞌon tínꞌo ko ̱tsa a̱sꞌa̱i títsꞌínꞌunnu̱u já ntia̱̱nu̱u ko̱ 
tínꞌechjúkju̱o, ¿mí ni chánkaha xi tínꞌo ma? Tu̱nga tsa nda tínꞌo ko̱ a̱sꞌa̱i 
tínꞌe chúkju̱o kju̱a̱ꞌun xi tíbitjajíún, kuihí ni xuꞌbi ̱xi nda nginku̱n Ntia̱̱ná.

21 Jꞌájinnu̱u Ntia̱̱ná nga nꞌo̱o ni xi nda ko̱ nga nꞌe ̱chúkju̱o ni 
xi tu̱ kju̱a̱ndahá ku̱iṯjájiun, xi nkú ta̱ kitsꞌín Cristo̱ nga un kikiehe ̱
ngandanu̱u. Yꞌéjña chu̱ba̱yanu̱u, tu̱ xi bꞌa̱ ta̱ nꞌeẖenu. 22 Najmi kitsꞌín 
ngatitsun ko̱ najmi kikꞌana̱cha̱. 23 Nkꞌie nga chꞌon kikꞌihiṉ, najmi chꞌon 
tsꞌín kitsꞌínkꞌóya. Nkꞌie nga un kikiehe,̱ najmi bꞌa̱ kitsú nga kꞌu̱a̱sje 
chjí ni xi tínꞌehe.̱ Tu̱ sa ní a̱ya ntsja Ntia̱̱ná yꞌéjñaya yjoho̱, a̱tꞌaha̱ kui 
xi kixi ̱tsꞌín kju̱a̱.

24 Kui kikjin kikꞌanji ngatitsunná nga kisꞌetꞌa kruu̱. Bꞌa̱ kitsꞌín tu̱ xi 
ku̱a̱yáha̱ ra̱á ngatitsuu̱n ko̱ na̱xu̱ nꞌeé̱ nga ku̱iṉtsu̱ba̱á. Ko̱ tu̱ nga̱tꞌaha̱ 
nga kinꞌeꞌuhu̱n Cristo̱, kui nga kinꞌenkihiṉu̱u. 25 Nis̱tjin nkꞌie xi nkú 
joyaha chu̱tsa̱nka̱ xi ngji tꞌaxín kamo, tu̱nga ndꞌa̱i ̱ja kikꞌóyakꞌun 
ngáhanu Nda̱ bastuu̱, kui xi kunnu̱u.

Bꞌi ̱tsꞌín títsuya Pedro ̱xi nkú tsꞌín tjíhin nga
kꞌúéntuko̱ xinkjín xu̱ta̱

3  Ko̱ jun xi tíꞌminu̱u jminchjín, cha̱nkjún xꞌiṉnu̱u. Bꞌa̱ tsꞌín ni xi 
nꞌeẖenu tsꞌií̱hin nga sꞌej̱ihiṉ Ntia̱̱ná xꞌiṉnu̱u. Najmi ni xi chu̱bo 

tsꞌií̱n nga sꞌej̱ihiṉ xꞌiṉnu̱u. 2 Sku̱e ̱xi nkú tsꞌín na̱xu̱ tíbankínko̱o yjonu̱u 
ko̱ nga tíyankjún Ntia̱̱ná.

3 Najmi tu̱ tsjo nꞌekꞌíésunkꞌo yjonu̱u, tsa nihi xi nkjún tsꞌín kꞌúéndo 
ntsja̱nu̱u ko̱ tsa nihi xi nkjún tsꞌín ngjúátꞌo to̱onsine ko̱ tsa najyun xi 
ꞌyún chjí ndyjo̱o. 4 Tu̱ sa ní a̱jin anim̱a̱nu̱u kasꞌe kju̱a̱tsjotjín xi najmi 
maha̱ feya, kui xi tsuhu̱ ra̱ nga nda kasꞌeyanu̱u ko̱ najmi stinta. Kui ni 
xuꞌbi ̱xi ꞌyún chjíhi ̱ra̱ nginku̱n Ntia̱̱ná.

5 Nis̱tjin nkꞌie bꞌa̱ tsꞌín yꞌénda yjoho̱ jminchjín je xi kisꞌe. Kui xi 
kama ꞌyún takꞌun Ntia̱̱ná ko̱ iṉcha kikienkjún xꞌiẖiṉ. 6 Xi nkúhu Sara̱, 
kui xi kintꞌéꞌéheṉ Abraham ko̱ “Chá Ntia̱̱na̱” kitsúhu̱. Tsa ni xi nda 
nꞌeẖenu ko̱ najmi ku̱iṉkjún ni xi ka̱matꞌon, jun xi ntíhi ̱Sara̱ bꞌa̱.

7 Ko ̱jun xi tíꞌminu̱u jáxꞌiṉ, nꞌeṉkjínkꞌun sisiun xi nkú tsꞌín ku̱iṉtsu̱ba̱koo̱ 
chju̱únnu̱u. Cha̱nkjún a̱tꞌaha̱ najmi ndjá tjíyaha̱ xi nkúhu jun, ko̱ a̱tꞌaha̱ jun 
ko ̱kui ta̱ ñja nꞌeḵjáínkoẖoo̱ kju̱a̱ndaha̱ Ntia̱̱ná nga ku̱iṉtsu̱ba̱ tíkꞌun. Bꞌa̱ tsꞌín 
tiṉtsu̱ba̱koo̱ tu̱ xi najmi chumi nihi xi kꞌu̱échjaha̱ ra̱ nga chu̱bakoo̱ Ntia̱̱ná.

Bꞌi ̱tsꞌín tsakúya Pedro̱ xi nkú tsꞌín tjíhin nga ku̱iṉtsu̱ba̱á
8 Ko ̱ni xi fekuhu, nda tsꞌín tiṉtsu̱ba̱koo̱ xinkiu̱. Bꞌi ̱ngján cha̱se ̱nim̱oẖoo̱ 

ko ̱nꞌeṯjó xinkiu̱ a̱tꞌaha̱ ntsꞌo mahanu. Nꞌeꞌ̱yún takꞌun xinkiu̱ ko̱ nim̱a̱kju̱a̱ 
katumo. 9 Najmi tu̱ nꞌesꞌechjíú tsa chꞌon tínꞌenu̱u ko̱ najmi tu̱ én chꞌon tsu 
nꞌekꞌóyo tsa chꞌon tíꞌminu̱u. Tu̱ sa ní chu̱bantjó nginku̱n Ntia̱̱ná xi nkú 
títsꞌínnu̱u, a̱tꞌaha̱ tu̱ xi nda tsꞌií̱nkoẖonu Ntia̱̱ná, kui nga kichjꞌajihiṉnu̱u.

10 A̱tꞌaha̱ bꞌi ̱títsu xu̱ju̱n éheṉ Ntia̱̱ná:
Xi mjehe ̱tsꞌií̱ntjo nis̱tjin xi yꞌa,
ko̱ mjehe ̱nga tsjo tsꞌín kjꞌu̱a̱ha̱ nis̱tjin,
kui xi katꞌéchꞌoho̱ nja̱i ̱én chꞌon tsu,
ko̱ najmi tu̱ katitju tsꞌa én tsankꞌá.

 11 Katsꞌín tꞌaxíhiṉ yjoho̱ kju̱a̱chꞌonkꞌuu̱n,
ko̱ katsꞌín ni xi nda.
Katangisjai kju̱a̱jyu ko̱ katꞌejñajin.

 12 A̱tꞌaha̱ Ntia̱̱ná basehe ̱xu̱ta̱ xi na̱xu̱ tsꞌín,
ko̱ nda basínñjuhu̱ ni xi ꞌmihi ̱nga chubako̱,
tu̱nga fi kontra̱há ra̱ xi chꞌon tsꞌín.

Bꞌi ̱tsꞌín tsakúya Pedro ̱xi nkú tsꞌín 
sꞌey̱aná tsa kju̱a̱nim̱a̱ ku̱iṯjájián

13 ¿Yá xi chꞌon tsꞌií̱nnu̱u tsa ngayjehe kꞌun nꞌo̱o ni xi nda? 14 ¡Á 
bꞌa̱ nda tjíhin tsꞌa̱jun tsa nkꞌie nga tínꞌo ni xi na̱xu̱ tjín tíbitjajíún 

kju̱a̱nim̱a̱! Najmi tu̱ binkjun xu̱ta̱ ko̱ najmi tu̱ nkjún manu̱u. 15 Tu̱ sa ní 
cha̱nkjún Cristo̱ a̱jin anim̱a̱nu̱u, a̱tꞌaha̱ kui xi Nda̱ Ntia̱̱nu̱u maha. Ko̱ 
tiṉtsu̱ba̱ ndo nga ka̱manu̱u kꞌúínyoho̱o xi ngju̱ásjaiyanu̱u nga̱tꞌa tsꞌe ̱
kju̱a̱nda xi tíchuyóho̱o.

16 Tu̱nga nim̱a̱kju̱a̱há nꞌes̱jo yjonu̱u ko̱ cha̱nkjún jóo̱ nga bꞌa̱ 
nꞌo̱o. Najmi tu̱ chumi ni chu̱ba̱ nꞌekꞌanjiu yjonu̱u, tu̱ xi nkꞌie nga 
chu̱bayanéheṉu̱u kju̱a̱suba kasakúhu̱ ra̱ xi tínchja̱titꞌainnu̱u nga̱tꞌaha̱ 
xi nkú tsꞌín na̱xu̱ tíbankínko̱o yjonu̱u nga yjankiu Cristo̱. 17 Tsa ni xi 
kju̱a̱nim̱a̱ tíbitjajíhinnu, bꞌa̱ katuma tsa Ntia̱̱ná bꞌa̱ tsꞌín mjehe.̱ Tu̱nga 
nga̱tꞌaha̱ ní nga nda tínꞌo bꞌa̱ katumanu̱u, najmi nga̱tꞌaha̱ nga chꞌon 
tínꞌo.

18 A̱tꞌaha̱ kui nihi xi ta̱ jꞌajin Cristo̱. Nkuhú niy̱á kꞌien tu̱ xi 
kitsꞌínndyjajnuhu ngatitsuhu̱n xu̱ta̱. Xi na̱xu̱ nginku̱n Ntia̱̱ná un 
kikiehe ̱ngandaha̱ xi najmi na̱xu̱ nginku̱n Ntia̱̱ná. Bꞌa̱ kamaha̱ tu̱ xi 
ngjikoẖoná nginku̱n Ntia̱̱ná. Kui xi nga̱tꞌa tsꞌe ̱yjonintehe ̱kinꞌekꞌien 
tu̱nga nga̱tꞌa tsꞌeẖé espiriṯu̱hu̱ kinꞌekjꞌáíyaha̱. 19 Ko̱ espiriṯu̱ nkꞌie nga 
ngjikꞌíénij̱míhi ̱xi ja kꞌien xi kjintuyáꞌyún, 20 xi najmi kintꞌéꞌén nis̱tjin 
nga yꞌejña Noe nkꞌie, kui nis̱tjiu̱n nga tsakúchji kju̱a̱tsentaha̱ Ntia̱̱ná 
nga kikuyá tsa ngju̱a̱iḵjꞌáha̱ ra̱ anim̱a̱ha̱ xu̱ta̱ nkꞌie nga títsꞌínnda 
tsutsu chánkoo̱ Noe. Jin mahá xu̱ta̱ xi kitsꞌínkꞌankihi ̱ntóo̱ nkꞌie nga 
iṉcha jasꞌen tsutsu chánkoo̱.

21 Ntóo̱ yꞌéjña chji títjun xi nkú tsꞌín kitsꞌínkꞌankinu̱u ntánijuo̱ nkꞌie 
nga saténtáá. Tu̱nga nkꞌie nga saténtáná, nꞌekꞌankiná a̱tꞌaha̱ jꞌáíyaha̱ 
Jesucristo̱ ngabayoo̱. Najmi saténtáá tsa tu̱ xi chjuxíhin kju̱a̱chu̱ntíhi ̱
yjonintená. Bꞌa̱ ní nꞌená tu̱ xi tíbinchisjáíhiná nga je sꞌey̱ahaná 
nginku̱n Ntia̱̱ná. 22 Ngjinji Jesucristo̱ nkꞌa ján ko̱ tíjñatꞌaha̱ Ntia̱̱ná. 
Ntꞌéꞌéheṉ ntítsjee,̱ xi tjín yaha̱ xá ko̱ xi batéxuma.

Bꞌi ̱tsꞌín títsuya Pedro ̱ni xi kꞌúéchꞌoo̱hó yjoná

4  Tu̱ nga̱tꞌaha̱ nga un kikiehe ̱Cristo̱ nga kikꞌa yjoninnte, kui nga 
tjeheṉ ru̱u yjonu̱u nga ta̱ kui niu̱ xi kjꞌu̱a̱jin. A̱tꞌaha̱ xu̱ta̱ xi ja 

jꞌajin kju̱a̱nim̱a̱, kui xi ja yꞌéjña ngatitsuu̱n. 2 Bꞌa̱ iṉcha kitsꞌín tu̱ xi 
nis̱tjin xi kꞌu̱a̱ saha najmi ta̱ kꞌúéntuhu xi nkú tsꞌín nchja̱ha̱ anim̱a̱ha̱. 
Kꞌúéntu ní xi nkú tsꞌín mjehe ̱Ntia̱̱ná. 3 Ja jꞌa xi nkú nꞌe tintsu̱bo̱o 
nis̱tjin nkꞌie, nkꞌie nga kinꞌo ni xi tsjoho̱ xu̱ta̱ xi najmi be Ntia̱̱ná, ko̱ 
kikꞌa̱iṉtoho̱o yjonu̱u nga kinꞌo tu̱ mí nihí ni, ko̱ kinꞌo ni xi nchja̱ha̱ 
anim̱a̱nu̱u, ko̱ kama chꞌiu̱, ko̱ kikꞌoẖo̱o kju̱a̱tsjo anim̱a̱nu̱u, ko̱ tu̱ nku 
kju̱a̱tsjohó kama mjenu̱u, ko̱ kiyankjún ntia̱̱ chꞌonkꞌun xi tsꞌínnda 
xu̱ta̱.

4 Xu̱ta̱ xuꞌbo̱ najmi mankjihiṉ á najmi ta̱ nꞌekoẖonu ni chꞌonkꞌun xi tu̱ 
ni xí jahá kitsꞌínkjasꞌeheṉ yjoho̱. Kui nga ndꞌa̱i ̱chꞌon tsꞌín nchja̱yaneheṉu̱u. 
5 Tu̱nga tjíhín ni nga tsꞌií̱nkjasꞌen kuenta̱ nginku̱n Ntia̱̱ná. Kui xi ja tjíndaha̱ 
yjoho̱ nga ku̱a̱seẖe ̱mí nihi xi kitsꞌín nga nkúnkú xi tjíntu tíkꞌuu̱n ko ̱xi ja 

kꞌieṉ. 6 Kui kju̱a̱ha nga ta̱ kisꞌenij̱míhi ̱ra̱ xi ja kꞌieṉ én nda tsuhu̱ Ntia̱̱ná, 
tu̱ xi kꞌúéntu tíkꞌuhun espiṟiṯu̱hu̱ xi nkú tsꞌín mjehe ̱Ntia̱̱ná, ndaha tsa ja 
kichasehe ̱xi nkú tsꞌín yꞌentu a̱sunntee.̱

Bꞌi ̱tsꞌín tsakúya Pedro ̱nga nda 
nꞌex̱áka̱á ni xi kitsjáná Ntia̱̱ná

7 Ja tíbichú tiña nis̱tjin nga nꞌeḵje ngayjee ̱ni xi tjín. Kui nga cha̱se ̱
sinsihiṉ ru̱u ni xi nꞌo̱o ko ̱najmi tu̱ nꞌekjꞌáíyo nga chu̱bakoo̱ Ntia̱̱ná. 8 ꞌYún 
mjena nga nꞌeṯjó xinkiu̱, a̱tꞌaha̱ kju̱a̱tjoo̱ nkjin ṉkjún ngatitsun tsꞌínndyjajnu. 
9 Nꞌeḵjóhoo̱n xinkiu̱ niꞌyanu̱u ko̱ tsjo katꞌenu̱u nga bꞌa̱ nꞌo̱o.

10 Xi nkú nga tsꞌín xki ̱kju̱a̱nda xi kinꞌekjóho̱on nga nkúnkú, bꞌa̱ 
tsꞌín nꞌe ̱chjónjihii̱n xinkiu̱ kui niu̱. Ngandaha̱ xinkiu̱̱ katumachjén 
kju̱a̱ndoo̱, a̱tꞌaha̱ tjíhin nga nda nꞌe ̱chjón nga nkúnkú kju̱a̱ndaha̱ 
Ntia̱̱ná xi kinꞌekjasꞌennu̱u. 11 Tsa tjín xi ku̱iṉchja̱, én xi títsjáha̱ Ntia̱̱ná 
kui xi kanchja̱. Tsa tjín xi ku̱a̱siṉko̱ xu̱ta̱, katasinko̱ xi nkú tsꞌín tíjña 
ngaꞌyún xi títsjáha̱ Ntia̱̱ná. Bꞌa̱ tsꞌín a̱jihiṉ ngayjee ̱ni xi nꞌo̱o sa̱kúhu̱ 
ra̱ kju̱a̱chánka Ntia̱̱ná. Bꞌa̱ ka̱ma a̱tꞌaha̱ Jesucristo̱ yjankiu. Kui xi 
kasꞌehe ̱kju̱a̱chánka ko̱ ngaꞌyún santaha tu̱ nkjéhé ni. Bꞌa̱ katuma.

Bꞌi ̱tsꞌín tsakúya Pedro ̱xi nkú tsꞌín ndjá 
ku̱iṉchajián ni xi tsꞌe ̱Ntia̱̱ná

12 Tjona jun, já ntsꞌe. Najmi tu̱ katuma nkjúnnu̱u ni xi tímatꞌon 
nga ndjá tíchjutꞌayákꞌunnu̱u, tsa bꞌa̱ kamanu̱u tsa ni xi kjꞌa̱í kui nii.̱ 
13 Tu̱ sa ní tsjo katꞌenu̱u nga tísakútꞌanu̱u kju̱a̱ꞌun, kju̱a̱ꞌun xi ta̱ jꞌajin 
Cristo̱, tu̱ xi ꞌyún tse katumaha kju̱a̱tsjonu̱u nis̱tjin nga ka̱ma chji 
kju̱a̱chánkaha̱ Cristo̱. 14 Tsa chꞌon tíꞌminu̱u a̱tꞌaha̱ Cristo̱ yjankiu, ¡á 
bꞌa̱ nda tjíhin tsꞌa̱jun! A̱tꞌaha̱ Espiriṯu̱hu̱ Ntia̱̱ná tíjñajinnu̱u, Espiriṯu̱ 
xi tjíhiṉ kju̱a̱chánka. 15 Tjín xi un behe ̱a̱tꞌaha̱ anim̱a̱ tsꞌínkꞌien, ko̱ tsa 
ndyjé tsꞌín, ko̱ tsa chꞌon tsꞌín, ko̱ tsa chu̱ba̱ tsungijihín yjoho̱ kju̱a̱ xi 
tjíhiṉ kjꞌa̱í xu̱ta̱ha, tu̱nga najmi bꞌa̱há katuma a̱jinnuu. 16 Tu̱nga tsa 
tjín xi un tíbehe ̱a̱tꞌaha̱ Cristo̱ kitsꞌínkjasꞌeheṉ yjoho̱, najmi tu̱ katuma 
subaha̱. Tu̱ sa ní katsꞌíntsjoho̱ Ntia̱̱ná a̱tꞌaha̱ Cristo̱ tjeṉki.

17 Ja chu̱ba̱ nga ku̱a̱tutsꞌiẖiṉ ra̱ Ntia̱̱ná nga ku̱a̱seẖe ̱mí nihi xi tsꞌín xu̱ta̱. 
Xu̱ta̱ xi tsꞌe ̱kꞌu̱a̱ha̱ ra̱. Tsa ñá ku̱a̱tutsꞌiṉkoẖoṉá, ¿nkú sa tsꞌií̱hiṉ xi najmi 
títsꞌínkjáíhiṉ én nda tsuhu̱ Ntia̱̱ná? 18 Tsa ꞌni bꞌanki xi na̱xu̱ tsꞌín, ¿yá xi behe ̱
nkú kꞌúé tsꞌe ̱xi najmi benkjún Ntia̱̱ná ko ̱xi títsꞌín ngatitsun? 19 Kui bꞌa̱ maha, 
xi fꞌajihin kju̱a̱nim̱a̱ nkꞌie nga Ntia̱̱ná títsjánte, katsꞌínkjasꞌen anim̱a̱ha̱ a̱ya 
ntsja xi kitsꞌínndaha̱, kui xi ma ꞌyún takꞌaán, ko̱ tu̱ nkú ndahá katsꞌín.

Bꞌi ̱tsꞌín títsuya Pedro ̱xi nkú tsꞌín 
cha̱seẖe ̱xu̱ta̱ niṉku̱hu̱ Ntia̱̱ná

5  An xi nda̱chá a̱jihiṉ xu̱ta̱ niṉku̱. Tunkán kikiekoẖona 
kju̱a̱nim̱a̱ha̱ xi jꞌajin Cristo̱ ko̱ ta̱ an xi sa̱kútꞌana kju̱a̱chánka xi 

sꞌej̱ña chji ndyjun nkini.̱ Tíbankihi ̱jácháha̱ xu̱ta̱ niṉku̱ xi tjín a̱jinnu̱u. 
2 Chúhu̱un chu̱tsa̱nka̱ha̱ Ntia̱̱ná xi kinꞌekjasꞌennu̱u. Cha̱so̱ho̱o, tu̱nga 
najmi tu̱ chasehé ru̱u xi nkúhu tsa kju̱a̱ꞌyún tínꞌeheṉu̱u. Ngayje níhi 
kꞌun cha̱so̱ho̱ xi nkú tsꞌín mjehe ̱Ntia̱̱ná. Ko̱ ta̱ ndaha tsa to̱on mjenu̱u, 
tsa kui kju̱a̱ha nga cha̱seẖeṟu̱u. Cha̱so̱ níhi ̱a̱tꞌaha̱ mjenu̱u nga 
cha̱so̱ho̱ xu̱ta̱ niṉku̱.

3 Najmi tu̱ ndjá nꞌeko̱o xu̱ta̱ xi kinꞌekúnntanu̱u. Tu̱ sa ní tꞌejña 
chu̱ba̱yoho̱o xi nkú iṉcha tsꞌií̱n xu̱ta̱ niṉku̱hu̱ Ntia̱̱ná. 4 Bꞌa̱ tsꞌín 
nkꞌie nga kjꞌu̱a̱íkúchjihi yjoho̱ Nda̱ bastu kꞌaku̱, nꞌeḵjóho̱on chjíhi ̱
kju̱a̱chánka xi najmi maha̱ fe.

Bꞌi ̱tsꞌín títsuya Pedro ̱mí nihi xi 
cha̱seé̱he ̱nga ku̱iṉtsu̱ba̱á

5 Ko̱ ta̱ jun xi tíꞌminu̱u já xu̱nkú, tíbankinu̱u nga cha̱nkjún jácháha̱ 
xu̱ta̱ niṉku̱. Ngatento bꞌi ̱ngján nim̱a̱kju̱a̱ nꞌes̱jo yjonu̱u nginku̱n 
xinkiu̱, a̱tꞌaha̱ bꞌi ̱tsꞌín tjítꞌa:

Ntia̱̱ná fi kontra̱ha̱ xi ngakꞌun,
tu̱nga tsjáhá ra̱ kju̱a̱nda xi nim̱a̱kju̱a̱ tjíntuyáha̱.

6 Kui nga nꞌe ̱nim̱a̱kju̱a̱hanu yjonu̱u kinte ngaꞌyún chánkaha̱ 
Ntia̱̱ná, tu̱ xi kui kꞌu̱a̱sjenkꞌaha̱nu̱u nkꞌie nga ku̱ic̱hú chu̱ba̱. 7 Ntia̱̱ná 
nꞌeḵjasꞌoho̱on ngayjee ̱ni xi kjinta̱ha̱nu̱u, a̱tꞌaha̱ kui xi kjinta̱ha̱ ra̱ jun.

8 Cha̱se ̱chu̱ba̱yoho̱o ni xi nꞌo̱o ko̱ tiṉtsu̱ba̱ ndo, a̱tꞌaha̱ nda̱nindoo̱ 
xi nda̱ kontra̱nu̱ maha. Tsúꞌba xi nkú joyaha xa xi tíbꞌéntsji ̱nga 
tíbangisjai xu̱ta̱ xi kjiṉe.̱ 9 Tankín kontroẖo̱o ko̱ ndjá tiṉchajiun nga 
sꞌejinnu̱u Ntia̱ná. A̱tꞌaha̱ yo nga ta̱ kui kju̱a̱ꞌuhun xi títsꞌín chúkju̱a̱ já 
ntsꞌo xi tjín nga ngúsuhu̱n a̱sunntee.̱

10 Nkꞌie nga ja un kabenu̱u chuba nis̱tjin, Ntia̱̱ná kikjin, kui xi 
tsjáná ngayje tíkjá kju̱a̱nda, kui xi Cristo̱ kitsꞌínchjén nga jꞌájinná nga 
sa̱kúná kju̱a̱chánkaha̱ xi najmi maha̱ feya, tsꞌií̱n nga ka̱mo xi tjíhin 
nga ka̱mo, tsjá ngaꞌyúnnu̱u, ndjá tsꞌií̱nkinchánu̱u ko̱ najmi ta̱ tsufi 
ku̱iṉchahanu. 11 Kui xi tu̱ nkjéhé ni tjíhiṉ ngaꞌyún. Bꞌa̱ katuma.

Bꞌi ̱tsꞌín kitsꞌínkje Pedro ̱xu̱ju̱iṉ
12 Silbano̱ xi nda̱ ntsꞌé xihiṉ, xi kixi ̱fiko̱ xáha̱, kui xi tsasinko̱na 

nga kitsꞌinntá xu̱ju̱iṉ. Chubahá ni xi tíbetꞌánu̱u nga títsjaniy̱ánu̱u ko̱ 
tíxinya kixiṉu̱u nkꞌie nga ni xi tjítꞌa ei̱,̱ kuihí xi kju̱a̱ndaha̱ Ntia̱̱ná. 
Ndjá tiṉchajiun kju̱a̱ndoo̱.

13 Títsꞌínkjinu̱u kju̱a̱suniña xu̱ta̱ niṉku̱ xi tjín a̱nte Babilonia̱̱. Kui xi 
ta̱ jꞌájihiṉ Ntia̱̱ná xi nkúhu jun. Ta̱ títsꞌínkjinu̱u kju̱asuniña Marko̱, kui 
xi ntína̱ xihiṉ. 14 Bꞌi ̱ngján tsjo nꞌe ̱súniñoho̱o xinkiu̱.

Kasꞌenu̱u kju̱a̱jyu ngatento jun xi tintsu̱ba̱jihu̱un Cristo̱. 

Bꞌi ̱tsꞌín kikjaniñaha̱ Pedro ̱xu̱ta̱ niṉku̱

1  An Simon Pedro̱, an nda̱ musu̱ síhiṉ ko̱ nda̱ postru̱hu̱ Jesucristo̱ 
títsꞌinkjínu̱u xu̱ju̱iṉ jun xi ja ta̱ kinꞌekjóho̱on nga sꞌejinnu̱u 

Ntia̱̱ná xi nkúhu jiṉ, tu̱ nga̱tꞌaha̱ nga na̱xu̱ kitsꞌín Jesucristo̱, kui xi 
Ntia̱̱ná ko̱ kui xi tsꞌínkꞌankiná. Ndaha̱nkjún tjín nga sꞌejinnu̱u.

2 Kasꞌe ṉkjúnnu̱u kju̱a̱nda ko̱ kju̱a̱jyu a̱tꞌaha̱ yo Ntia̱̱ná ko̱ 
Jesucristo̱ xi Nda̱ Ntia̱̱ná maha.

Bꞌi ̱tsꞌín tsakúya Pedro ̱xi nkú tsꞌín tjíhin 
nga kꞌúéntu xu̱ta̱ xi tsꞌe ̱Ntia̱̱ná

3 Nga̱tꞌaha̱ kju̱a̱chánkaha̱ ko̱ kju̱a̱ndaha̱ Ntia̱̱ná jꞌájihinná. Ko̱ tu̱ 
nga̱tꞌaha̱ nga yaá xi jꞌájinná, bꞌa̱ tsꞌín ngaꞌyúhu̱n kitsjákoẖoná ngayjee ̱
ni xi machjénná, tu̱ xi ku̱iṉtsu̱ba̱ tíkꞌuhunná ko̱ tu̱ xi cha̱nkjúhunná 
Ntia̱̱ná. 4 Bꞌa̱ tsꞌín kitsjáhaná ni xi kitsúya títjun, xi ꞌyún chjí ko̱ xi 
ꞌyún chánka, tu̱ xi bꞌa̱ tsꞌín ku̱iy̱úhu̱ ru̱u ni xi nchja̱ha̱ anim̱a̱ha̱ xu̱ta̱, 
ni xi títsꞌínkatsúhu̱n a̱sunntei,̱ tu̱ xi sa̱kúhu̱nu̱u nga ku̱iṉtsu̱ba̱ tíkꞌun 
xi nkú tsꞌín tíjña tíkꞌun Ntia̱̱ná.

5 Nkꞌie nga ja sꞌejinnu̱u Ntia̱̱ná nꞌe ̱kju̱a̱ꞌyúhu̱n yjonu̱u nga tꞌesún 
soho̱o nga kixi ̱tankínko̱o yjonu̱u. Ko̱ nga kixi ̱tíbankínko̱o yjonu̱u 
tꞌesún soho̱o nga mankjinnu̱u ni xi tsꞌe ̱Ntia̱̱ná. 6 Ko̱ nga mankjinnu̱u 
tꞌesún soho̱o nga ja manu̱u bꞌechꞌó su̱bo̱o yjonu̱u ni xi tjín a̱sunntee.̱ 
Ko̱ nga ma bꞌechꞌó su̱bo̱o yjonu̱u tꞌesún soho̱o nga tjínnu̱u kju̱a̱tsenta. 
Ko̱ kju̱a̱tsentoo̱ tꞌesún soho̱o nga tíyankjún Ntia̱̱ná. 7 Ko̱ nga tíyankjún 
Ntia̱̱ná tꞌesún soho̱o nga tínꞌetjó xu̱ta̱ niṉku̱, a̱tꞌaha̱ kui xi já ntsꞌo 
maha. Ko̱ nga tínꞌetjó xu̱ta̱ niṉku̱ tꞌesún soho̱o nga tjínnu̱u kju̱a̱tjo.

8 A̱tꞌaha̱ tsa bꞌa̱ nꞌe ̱ku̱iṉtsu̱bo̱o ko̱ tsa tu̱ nkú bꞌa̱ nꞌeṉú, ka̱ma 
ndju̱útꞌa ni xi ja yoho̱o Nda̱ Ntia̱̱ná Jesucristo̱. Kui nii ̱xi ku̱a̱siṉkoṉu̱u 
nga nda nꞌeṯjusun ni xi nꞌo ko̱ najmi ku̱iṉtsu̱ba̱ tsꞌo. 9 Tu̱nga xi najmi 
bꞌa̱ tsꞌín tjíntu, kui xi najmi ma chjihi.̱ Ka̱ ma. Títsꞌínchaya nga ja 
tsichu ma jehe ̱ngatitsun xi kisꞌehe ̱nis̱tjin nkꞌie.

10 Kui bꞌa̱ maha, já ntsꞌe, nꞌe ̱kju̱a̱ꞌyún saha̱ ru̱u yjonu̱u nga 
ta̱kúchjiu nga kju̱axi ̱nga Ntia̱̱ná ja kinchja̱nu̱u ko̱ jꞌájinnu̱u. A̱tꞌaha̱ 

Xu̱ju̱n xi ma joho xi kitsꞌínntu 
nda̱ postru̱ Pedro̱

tsa bꞌa̱ nꞌe ̱ku̱iṉtsu̱bo̱o, ndaha̱chí najmi kuankíún tꞌaxíhu̱un Ntia̱̱ná. 
11 Bꞌa̱ tsꞌín kꞌu̱a̱iṉte tsjo tsjohoṉu̱u nga ku̱iṯjásꞌo̱on má batéxuma sín 
Nda̱ Ntia̱̱ná Jesucristo̱. Kui xi tsꞌínkꞌankiná.

Bꞌi ̱tsꞌín títsuya Pedro ̱mí kju̱a̱ha nga 
tu̱ nkú tíbakúyahá ra̱ xu̱ta̱ niṉku̱

12 Kui nga tsꞌinkjꞌáítsjen teheṉteheṉu̱u ni xi tíbꞌetꞌánu̱u, ndaha tsa 
ja yo ko̱ ndaha tsa ja ndjá tinchajiun ni xi na̱xu̱ tjín xi ja yo. 13 An 
kjinena nga tsꞌinkjꞌáítsjennu̱u niu̱ nkꞌie nga tíij̱ñaya sa yjoninte xuꞌbi.̱ 
14 A̱tꞌaha̱ ja be nga chubahá ndyjaha̱ nga kꞌuejñá yjoninte xuꞌbi,̱ xi 
nkú tsꞌín yꞌéjña chjina Nda̱ Ntia̱̱ná Jesucristo̱. 15 Ko̱ tsꞌian ngaꞌyún, nga 
nkꞌie nga ja kꞌuejñá a̱sunntei,̱ tu̱ nkú nꞌeḵjáítsjennú ni xi tíxinu̱u.

16 Nkꞌie nga tsixínyaiẖi ̱xi nkú tsꞌín kjꞌu̱a̱í Ndantia̱̱ná Jesucristo̱, 
xi nkú tsꞌín kjꞌu̱a̱íko̱ ngaꞌyún chánkaha̱, najmi én tsankꞌá xi najmi 
chumi ni chjíhi ̱ra̱ kinꞌechjéiṉ. Kju̱a̱chánkaha̱ ní yꞌejña chjii,̱ kui xi 
tunkuin tunkuin kiyaha̱ni.̱ 17 Ntia̱̱ Na̱ꞌminá kitsjáha̱ nga cha̱nkjún ko̱ 
nga sꞌeẖe ̱kju̱a̱chánka nkꞌie nga kinuꞌyá nta̱ha̱ Ntia̱̱ná xi tu̱ xí tjíhín ra̱ 
kju̱a̱chánka. Bꞌi ̱kitsú: “Kui xuꞌbi ̱xi Ntína̱. Tjona ko̱ tsjo mana.” 18 Jiṉ 
kinuꞌyái ̱nta̱ xuꞌbi ̱xi nibaha nkꞌa ján nkꞌie nga tintsu̱ba̱koi̱ ̱Jesucristo̱ 
tjeṉnki ̱xi má kama kju̱a̱nkjúu̱n. a

19 Bꞌa̱ tsꞌín bitju na̱xu̱hu én xi kinchja̱ já profeta̱ nkꞌie. Nda tínꞌo 
tsa tíbasinñjuhu̱u éeṉ. Kui xi nkú joyaha ndꞌí xi tíbꞌatꞌai má jyuu̱n 
santa nkúhu nga ku̱ic̱hú ma sen nis̱tjin xi ma ndyjuu̱n ko̱ niñu xi ma 
chji nga ta̱ jyuu̱n tsꞌií̱n ndzjen a̱jin anim̱a̱nu̱u. 20 Katumankjinnu̱u 
nga ndaha nku ni xi kinchja̱ já profeta̱, xi tjítꞌa xu̱ju̱n éheṉ Ntia̱̱ná, 
najmi ma mjena̱xa̱á xi nkú tsꞌín mjená. 21 A̱tꞌaha̱ najmi anim̱a̱ha̱ 
xu̱ta̱ nibaha ni xi kinchja̱ já profeta̱. Espiriṯu̱hu̱ ní Ntia̱̱ná kitsꞌín nga 
kinchja̱ xu̱ta̱ én xi nibaha̱ ra̱ Ntia̱̱ná.

Bꞌi ̱tsꞌín tsakúya Pedro ̱ni xi tsꞌín já 
maestru̱ tsankꞌá xi tjínjihiṉ xu̱ta̱ niṉku̱

2  A̱jihiṉ xu̱ta̱ xi ntje ̱judio̱ tjeẖeṉ ra̱ kisꞌe já profeta̱ tsankꞌá, xi 
nkú nga ta̱ tsꞌín sꞌe ̱a̱jinnu̱u já maestru̱ tsankꞌá. Kui xi já maña̱ 

xi ngakjá ku̱a̱kúya ni xi tsꞌe ̱Ntia̱̱ná. Kjꞌa̱í ni xi ku̱a̱kúyanu̱u, kui xi 
tsꞌií̱nkatsúnnu̱u. Najmi tsꞌií̱nkie yjoho̱ nga Nda̱ Ntia̱̱ná xi tsꞌasjejihiṉ. 
Bꞌa̱ tsꞌín kiṯsa̱ tsꞌií̱n nibánehe ̱ra̱ yjoho̱ nga nꞌeḵje. 2 Nkjin xi iṉcha 
tsꞌií̱n ni xi iṉcha tsꞌín jóo̱, ni xi tu̱ subahá maná. Kui nga̱tꞌaha̱ jóo̱ 
chꞌon tsꞌín chu̱bayanéhe ni xi na̱xu̱ tjín. 3 Tu̱ nga̱tꞌaha̱ nga ꞌyún iṉcha 
mjehe ̱to̱on, kui nga kꞌu̱a̱na̱cha̱ha̱nu̱u nga kjéꞌanu̱u ni xi tsꞌa̱jun. 
Nga̱tꞌa tsꞌe ̱jóo̱ ja ndꞌa̱i tjíndaha̱ ra̱ yjoho̱ xi tsꞌií̱nnijéhe ̱ra̱. Ja tíjña 
nda nis̱tjin nga nꞌeḵje.

4 Nis̱tjin nkꞌie Ntia̱̱ná najmi kitsꞌínndyjatꞌaha̱ ntítsje xi iṉcha kitsꞌín 
ngatitsun. A̱jin nga̱kꞌie̱ṉ ní kikjꞌaníkjꞌaya. Má jyuu̱n kingjáyaꞌyún, 
tjíntu nda nga nꞌeḵoḵju̱a̱. 5 Ko̱ ta̱ ndaha najmi kitsꞌínndyjatꞌaha̱ xu̱ta̱ 
xi kisꞌe nú chá ján. Ntá kitsꞌínkjekoẖo xi najmi kikienkjúhu̱n. Tu̱nga 
máha Noe, kui xi yꞌénij̱mí ni xi na̱xu̱ tjín, kui xi kinꞌenkꞌanki ko̱ yatu 
sa xu̱ta̱.

6 Ta̱ yꞌéjñanehe ̱Ntia̱̱ná nga nꞌeḵje nanki Sodoma̱ ko̱ nanki 
Gomorra̱. Tu̱ nasuhú kitsꞌín ma na̱xiṉantóo̱. Bꞌa̱ tsꞌín yꞌéjña 
nkjúhu̱n ra̱ xu̱ta̱ xi sꞌe ̱a̱skahan xi najmi sku̱eṉkjún Ntia̱̱ná. 7 Tu̱nga 
kitsꞌínkꞌankihí Lot, kui xi nku nda̱ xi na̱xu̱ kitsꞌín, xi un kikiehe ̱nga 
kikie xi nkú tsꞌín yꞌentu xu̱ta̱ chꞌonkꞌun xi kitsjántehe ̱yjoho̱ nga 
kitsꞌín tu̱ mí nihí ni. 8 A̱tꞌaha̱ nda̱ xuꞌbi ̱xi na̱xu̱ kitsꞌín, xi yꞌejñajihiṉ 
xu̱ta̱ xuꞌbo̱, xki ̱nis̱tjin un ṉkjún kikiehe ̱nkꞌie nga kikie ko̱ kintꞌé ni 
chꞌonkꞌun xi kitsꞌín jóo̱. Bꞌa̱ kamaha̱ a̱tꞌaha̱ je tjíyaha̱.

9 Kui bꞌa̱ maha, ngayjee ̱nii ̱bakúchji xi nkú tsꞌín Ntia̱̱ná maha̱ 
bꞌasjenki xu̱ta̱ xi benkjúhu̱n a̱jihiṉ ni xi nibánehe,̱ ko̱ be xi nkú tsꞌín 
kuyáko̱ xu̱ta̱ xi najmi na̱xu̱ tsꞌín, xi tjíhin nga un sku̱eẖe ̱nga ku̱ic̱hú 
nis̱tjin nga cha̱seẖe ̱mí nihi xi kitsꞌín nga nkúnkú xu̱ta̱. 10 Ko̱ ꞌyún un 
sku̱eẖe ̱xi tjíntujín ni chu̱ntí xi nchja̱ha̱ anim̱a̱ha̱ ko̱ najmi benkjún xi 
tjíhiṉ xá nkꞌa ján. Kui jóo̱ xi si ko̱ tu̱ mí nihí ni xi iṉcha tsꞌín. Najmi 
tsankjún nga chꞌon tsꞌín nchja̱yane xi i nkꞌa ján. 11 Tu̱nga ntítsjee,̱ 
ndaha tsa ꞌyún tjíhiṉ ngaꞌyún ko̱ nga nkꞌa tjeṉ nga já xuꞌbo̱, najmi 
chꞌon tsꞌín nchja̱yane xi chꞌonkꞌun xi tjíhiṉ kju̱a̱chánka ko̱ najmi 
batéjéne nginku̱n Ntia̱̱ná.

12 Tu̱nga máha já xuꞌbo̱, chu̱ba̱ chꞌohón tsꞌín nchja̱ne ni xi najmi 
mankjihiṉ. Kui xi nkú joyaha chu̱. Najmi maha̱ tsꞌínnkjinkꞌun. Chu̱ba̱ 
tjíntuhú nga tsꞌín ni xi nibá suba kuihi.̱ Kui xi xi nkúhu chu̱ xi nuba 
ko̱ nꞌekꞌien. Kui nga ndyja̱ha jóo̱ xi nkúhu chu̱. 13 Tsꞌií̱nkjáíhiṉ chjíhi ̱
ni chꞌonkꞌun xi iṉcha tsꞌín. Bꞌa̱ tsu nga sakúhu̱ kju̱a̱tsjo nkꞌie nga 
títsꞌíntsjojín tu̱ mí ni chꞌonkꞌuhún ni nga nis̱tjiu̱n. Kui jóo̱ xi nkú 
joyaha chu̱ntí ko̱ tsjíán a̱jinnu̱u. Santaha tsꞌíntsjojín kju̱a̱najmindaha̱ 
nkꞌie nga kjinekoṉu̱u niṉ̃u̱.

14 Najmi ma be nda nku ta̱chju̱ún. Najmi mjétꞌíáha̱ nga tsꞌín 
ngatitsun. Bꞌana̱cha̱ha̱ xu̱ta̱ xi najmi ndjá tíiṉcha. Tu̱ ni xí kiṯsa̱ xáhá 
tsꞌínnkjinkꞌun nkú tsꞌín sa̱kúhu̱ ra̱ to̱on. Ni xi tsꞌín, kui xi ngju̱a̱iḵoẖo̱ 
má nga ndyja̱. 15 Ja ngji tꞌaxíhiṉ ni xi na̱xu̱ tjín ko̱ ja kindyjajihiṉ, 
kui nga bꞌa̱ tíiṉcha tsꞌíhin xi nkú kitsꞌín nda̱ profeta̱ Balaam xi ntíhi ̱
Beor. Kitsꞌín mje to̱on Balaam ko̱ jꞌáchjí nga kitsꞌín ni xi najmi nda. 
16 Tu̱nga kichubatikoẖó nga̱tꞌaha̱ ngatitsuhu̱n. Búrrúhu̱, chu̱ chꞌá xi 
najmi maha̱ nchja̱, nta̱ha̱ xu̱ta̱ kikꞌa nga yꞌéchꞌoho̱ Balaam nga tsꞌií̱n 
kju̱a̱luku̱ xi títsꞌín kai.

17 Já xi tíbꞌana̱cha̱ha̱ xu̱ta̱, kui xi nkú joyaha ntá tix̱a̱ xi najmi tjíhiṉ 
ntá, niṉti ̱xi tu̱ má fikoẖó ra̱ ntjo̱. Kui xi tjeẖeṉ ra̱ má tu̱ xí jyuhún. 

18 Iṉcha nchja̱ én ngakꞌun ko ̱én xi najmi tjíhiṉ sin. Bakúya nga ma nꞌe ni 
xi nchja̱ha̱ xu̱ta̱ ko ̱nga ma tsꞌín tu̱ mí nihí ni. Bꞌa̱ tsꞌín bꞌana̱cha̱ha̱ ra̱ xi 
a̱sꞌa̱i kikjexíhín yjoho ̱a̱jihiṉ xu̱ta̱ xi tjíntujín ni xi najmi bꞌa̱ tjín. 19 Ndaha 
tsa ni xi tsꞌínkatsúhu̱n xu̱ta̱ tjíꞌyúhu̱n, tu̱nga chu̱ba̱ bꞌa̱há iṉcha tsu nga 
tsꞌií̱n nda̱íhi ̱xu̱ta̱. Tjíꞌyún jóo̱, a̱tꞌaha̱ ni xi tsꞌín ngana̱ná, kui xi bꞌéꞌyúnná.

20 Tsa ja iṉcha tsankin tꞌaxíhií̱n ni chꞌonkꞌun xi tjín asunntei ̱
a̱tꞌaha̱ kinꞌekjáíhií̱n Nda̱ Ntia̱̱ná Jesucristo̱ xi bꞌasjejinná, tu̱nga tsa ta̱ 
ku̱ij̱nej̱ihín ngáhaná kui niu̱ ko̱ nꞌeṉdyjaha̱á, ꞌyún chꞌonkꞌun ma sahá 
a̱kahan. 21 Kui nga tu̱ sahá ra̱ nda tjín tsa najmi kikie jóo̱ ni xi na̱xu̱ 
tjín, a̱tꞌaha̱ ꞌyún kama chꞌonkꞌun sa nga kikie ni xi ndoo̱. Bꞌa̱ kamaha̱ 
nga ngji tꞌaxíhiṉ kju̱a̱téxuma je xi kikꞌa̱iẖi.̱ 22 Tíbitjusunjíhiṉ jóo̱ én xi 
nchja̱ xu̱ta̱: “Nañóo̱ ta̱ kjine ta̱ ma ngáha ni xi bisuhu̱. Chiṉka̱ xi a̱sꞌa̱i 
mama kabinguya tímꞌotikjájin yjoho̱ siu̱.”

Bꞌi ̱tsꞌín tsakúya Pedro ̱nkꞌie nga kjꞌu̱a̱í 
tsꞌínkoḵju̱a̱ Nda̱ Ntia̱̱ná Jesucristo̱ a̱sunntee̱

3  Tjona jun, já ntsꞌe. Xuꞌbi ̱xi xi ma joho̱ ra̱ xu̱ju̱n xi títsꞌinkjínu̱u. 
Xu̱ju̱n xuꞌbi ̱ko̱ xi tjuu̱n yꞌetꞌánu̱u tu̱ xi nꞌeḵjꞌáítsjehennu ni xi 

ja tsakuyánu̱u. Bꞌa̱ kitsꞌian tu̱ xi cha̱hanu xi nkú tsꞌín sꞌey̱aha̱nu̱u. 
2 Nꞌeḵjꞌáítsjoho̱on yjonu̱u én xi kinchja̱ já profeta̱ je xi kisꞌe nis̱tjin 
nkꞌie ko̱ kju̱a̱téxuma xi tsakúyanu̱u já postru̱, kju̱a̱téxumaha̱ 
Jesucristo̱ xi Nda̱ Ntia̱̱ná maha ko̱ kui xi tsꞌínkꞌankiná.

3 Katumankjin sisinnu̱u nga nis̱tjin xi fekuu̱ sꞌe ̱xi kꞌúéntujín ni 
chꞌonkꞌun xi nchja̱ha̱ anim̱a̱ha̱ ko̱ ku̱a̱jnu̱kie én xi ja kinꞌekjóho̱on. 4 Bꞌi ̱
iṉcha ku̱iṯsu̱: “¿Á najmi tsitjusuhun én xi kitsúhu nga kjꞌu̱a̱í ngáha? 
Bꞌaha̱ ra̱ nis̱tjin nga kꞌien ntje ̱cháná santaha ndꞌa̱i,̱ tu̱ nkú bꞌa̱há tíma 
a̱sunntei ̱xi nkú kama nkꞌie nga a̱sꞌa̱i kamandahá.”

5 Najmi mjehe ̱tsꞌií̱nkjꞌáítsjen nga nis̱tjin nkꞌie én xi tsitjuhu tsꞌa 
Ntia̱̱ná kitsꞌínndakoẖo nkꞌa ján ko̱ tꞌanankiu̱. Kui tꞌanankiu̱ xi a̱jin 
ntánijuo̱ nibaha̱ha̱ ra̱ ko̱ nga̱tꞌaha̱ ntánijuo̱ kisꞌejñaha. 6 Ko̱ nga̱tꞌaha̱ 
ntánijuaha̱ tsꞌí xi ꞌyún kitsꞌoo̱ kinꞌekjehe tꞌananki xi kisꞌejña nis̱tjin 
nkꞌie. 7 Tu̱nga máha nkꞌa ján ko̱ tꞌananki xi tíjña ndꞌa̱i,̱ kui xi ta̱ kuihi 
éheṉ Ntia̱̱ná tíbꞌejña ndaha̱ tu̱ xi kꞌu̱étihi. Tísꞌejña nda santa nkúhu 
nga ku̱ic̱hú nis̱tjin nga cha̱seẖe ̱mí nihi xi kitsꞌín nga nkúnkú xu̱ta̱ ko̱ 
nga nꞌeḵje xu̱ta̱ xi najmi kikienkjún Ntia̱̱ná.

8 Tu̱nga najmi tu̱ nꞌechayanú ni xuꞌbi,̱ já ntsꞌena̱. Nginku̱n Ntia̱̱ná 
nku nis̱tjin, kui xi nkú joyaha nku mii ̱nú. Ko̱ nku mii ̱nú, kui xi nkú 
joyaha nku nis̱tjin. 9 Najmi títsꞌínkꞌandaya Ntia̱̱ná nga tsꞌií̱ntjusun ni 
xi kitsúya títjun, a̱tꞌaha̱ kꞌu̱a̱ xi bꞌa̱ maha nga títsꞌínkꞌandaya. Tíbakú 
nínu̱u kju̱a̱tsentaha̱ Ntia̱̱ná, a̱tꞌaha̱ najmi mjehe ̱tsa tjín xi ndyja̱. 
Mjehe ̱nga ngatentee ̱xu̱ta̱ ngju̱a̱iḵjꞌáha̱ ra̱ anim̱a̱ha̱.

10 Xi nkú tsꞌín tu̱ ndyjaháná nga fꞌai nku nda̱ ndyjé, bꞌa̱ ka̱ma 
nis̱tjin nga kjꞌu̱a̱í ngáha Nda̱ Ntia̱̱ná. Kui nis̱tjiu̱n ndyja̱jihiṉsén nkꞌa 

ján nga ni xi nkjún tsꞌín kju̱a̱neya, ko̱ ka̱manantá nga ku̱iṯi ̱ni xi 
kamandakoẖo ni xi tjín. Tꞌanankiu̱ ko̱ ngayjee ̱ni xi tjíhiṉ ku̱iṯi.̱

11 Kui bꞌa̱ maha, tsa bꞌa̱ tsꞌín nꞌeḵatsún ngayjee ̱niu̱, ¿nkú tsꞌín 
tjíhin nga ku̱iṯsu̱bo̱o ni ̱ma? Tjíhin nga je ku̱iṉtsu̱bo̱o ko̱ cha̱nkjún 
Ntia̱̱ná 12 ko̱ nga ka̱mangimjenu̱u nga ku̱ic̱hú nis̱tjin nkꞌie nga tsꞌií̱n 
Ntia̱̱ná ni xi kitsú nga tsꞌií̱n, nis̱tjin nkꞌie nga ku̱iṯi ̱ko̱ nꞌeḵje nkꞌa ján 
ko̱ nga ndꞌíu̱ tsꞌií̱nnantá ni xi tjín. 13 Tu̱nga máha ñá, tíchuyáá nku 
nkꞌa tseṯse ̱ko̱ tꞌananki tseṯse,̱ xi nkú tsꞌín kitsúya títjun Ntia̱̱ná. Yo̱hó 
má nga na̱xu̱ ku̱iṉtsu̱ba̱á nginku̱n Ntia̱̱ná.

14 A̱tꞌaha̱ tíchuyóho̱o ni xuꞌbi,̱ jántsena̱, kui nga tjen ngaꞌyúhu̱n 
ru̱u yjonu̱u tu̱ xi sꞌeẖeṉu̱u kju̱a̱jyu nginku̱n Ntia̱̱ná ko̱ tu̱ xi najmi 
sꞌeẖe a̱jinnu̱u ni xi chu̱ntí ko̱ tsa ni xi chu̱bayané. 15 Tꞌejintakꞌun, 
tíbakúchjiná kju̱a̱tsentaha̱ Ntia̱̱ná tu̱ xi títsjántehená nga kꞌu̱a̱nkiá. 
Ni xuꞌbi ̱ja ta̱ yꞌétꞌanu̱u nda̱ ntsꞌena̱ Pablo.̱ Kui xi xi nkú tsꞌín tíjña 
kju̱a̱nkjintakꞌun xi kitsjáha̱ Ntia̱̱ná, bꞌa̱ tsꞌín yétꞌa. 16 Nga nkúnkú 
xu̱ju̱n xi kitsꞌínntu ta̱ kui ni xuꞌbi ̱kinchja̱nij̱míyaha. Tjín ni xi yꞌétꞌa 
xi ꞌni mankjihiṉ xu̱ta̱. Kui niu̱ xi fiko̱ ngakjá xu̱ta̱ xi najmi be sisin ni 
xi tsꞌe ̱Ntia̱̱ná ko̱ xi najmi ndjá tíiṉchajin ni xi sꞌejinná. Fiko̱ ngakjá 
niu̱ xi nkú ta̱ tsꞌín ta̱ fikoṉgakjá ni xi ja ta̱ tjítꞌa. Bꞌa̱ tsꞌín ta̱ kuihi 
títsꞌínkjihi yjoho̱ má ndyja̱.

Bꞌi ̱tsꞌín kitsꞌínkje Pedro ̱xu̱ju̱iṉ
17 Kui bꞌa̱ maha, já ntsꞌena̱, ja yo ni xuꞌbi.̱ Kui nga chúhu̱n ru̱u 

yjonu̱u tu̱ xi najmi kjébéfeheṉu̱u kju̱a̱bꞌana̱cha̱ha̱ já chꞌonkꞌuu̱n, ko̱ 
tu̱ xi najmi kuankín tꞌaxíhiṉ ru̱u ni xi ndjá tinchajiun. 18 Kasájin so 
kju̱a̱ndaha̱ Jesucristo̱ ko̱ kaya so ni xi tsꞌe,̱ a̱tꞌaha̱ kui xi Nda̱ Ntia̱̱ná 
maha ko̱ tsꞌínkꞌankiná.

¡Nꞌeḵié yjoná nga tjíhiṉ kju̱a̱chánka ndꞌa̱i ̱ko̱ santaha tu̱ nkjéhé ni! 
Bꞌa̱ katuma. 

Bꞌi ̱tsꞌín tsakúya Jua yáha Éeṉ

1  Tíbꞌenij̱míiẖi ̱xi tu̱ bꞌa̱ tsꞌín jahá tíjña santa nkúhu nga tutsꞌihiṉ 
ni. Kinuꞌyái ̱nta̱ha̱ ko̱ tukuiṉ kiyakoẖoṉi.̱ Kiyai ̱ko̱ ntsa̱i ̱

kinꞌekoẖoṉi.̱ Kui xi Én xi tsꞌínkꞌíéntu tíkꞌun xu̱ta̱. 2 Yꞌejña tíkꞌun a̱jinni ̱
ko̱ jiṉ kiyai.̱ Tíbixínya kixi ̱ni xi kiyai ̱ko̱ tíbꞌenij̱míi ̱xi tíjña tíkꞌun sín, 
xi yꞌejñajihiṉ Ntia̱̱ Na̱ꞌmiu̱ ko̱ xi jiṉ kisꞌejña chjini.̱

3 Xi kiyai ̱ko̱ kinuꞌyái,̱ kui xi ta̱ tíbꞌenij̱míiẖi ̱ko̱ jun, tu̱ xi bꞌa̱ tsꞌín ko̱ 
jun nkuhú ka̱makoẖoṉi.̱ Bꞌa̱ tsꞌín nkuhú ka̱mangujinka̱á Ntia̱̱ Na̱ꞌmiu̱ ko̱ 
Jesucristo̱ xi Ntíhi ̱maha. 4 Tíbꞌetꞌaiẖi ̱ni xuꞌbi ̱tu̱ xi kꞌúé tsjo tsjohoṉu̱u.

Bꞌi ̱tsꞌín tsakúya Jua nga ni xi nꞌeé 
bakúchji tsa kisꞌejinná Ntia̱̱ná

5 Tsakúyani ̱Jesucristo̱ nga Ntia̱̱ná, kui xi ndꞌí xi tsꞌín ndzjen ko̱ 
ndaha̱chí najmi tjín má jyun a̱jihiṉ. Kui xi tíbꞌenij̱míiẖi.̱ 6 Tsa bꞌa̱ 
ku̱ix̱íaán nga Ntia̱̱ná tsꞌeṉá ko̱ tu̱ sa má jyuu̱hún tintsu̱ba̱ ngáá, 
tíchꞌana̱cha̱á ko̱ najmi tínꞌeé ni xi na̱xu̱ tjín. 7 Tu̱nga tsa tintsu̱ba̱á má 
ndzjeeṉ xi nkú tsꞌín tíjña Ntia̱̱ná má ndzjeeṉ, bꞌa̱ tsꞌín nkuhú maka̱á 
xinkiá̱ ko̱ jníhi ̱Jesucristo̱ xi Ntíhi ̱Ntia̱̱ná tsꞌín jená nga kjexínná 
ngayjee ̱ngatitsunná.

8 Tsa najmi tjínná ngatitsun ku̱ix̱íaán, ta̱ ñáha tíchꞌana̱cha̱ha̱á 
yjoná ko̱ najmi tíjñajinná ni xi na̱xu̱ tjín. 9 Tsa nꞌeḵié yjoná nga tjínná 
ngatitsun, tsꞌií̱nndyjatꞌaná ngatitsunná Ntia̱̱ná ko̱ tsꞌií̱n jená nga 
kjéxinná ngayjee ̱ni xi tjíntujínná xi najmi na̱xu̱ nginku̱n. Bꞌa̱ tsꞌií̱n 
a̱tꞌaha̱ ja kitsjá éheṉ nga bꞌa̱ tsꞌií̱n ko̱ tsꞌín ni xi na̱xu̱ tjín. 10 Tsa najmi 
tjínná ngatitsun ku̱ix̱íaán, tíya tsankꞌáá Ntia̱̱ná ko̱ najmi tíjñajin 
anim̱a̱ná éheṉ.

2  Jun ntína̱, tíbꞌetꞌánu̱u ni xuꞌbi ̱tu̱ xi najmi nꞌeẖenu ngatitsun. 
Tu̱nga tsa tjín xi tsꞌií̱n tjeṉꞌyún ngatitsun, tíjñaná xi 

ku̱iṉchja̱ntjainá nginku̱n Ntia̱̱ Na̱ꞌmiu̱, kui xi Jesucristo̱ xi na̱xu̱ tsꞌín. 
2 Kui xi kitsjá yjoho̱ xi nkúhu chje ̱tu̱ xi nꞌeṉdyjatꞌahaná ngatitsunná 
ñá xi ja kisꞌejinná. Ko̱ najmi tu̱ suba ngatitsunná kitsꞌínndyjatꞌa, ko̱ ní 
ngatitsuhu̱n ngayjee ̱xu̱ta̱ xi tjín a̱sunntee.̱

Xu̱ju̱n xi tjun kitsꞌínntu 
nda̱ postru̱ Jua

a 2:18,22 “Xi kitsꞌín nibá Ntia̱̱ná” tsuhu̱ ra̱ “Cristo”̱.

3 Tsa tínꞌetjusaán ni xi yꞌéjña Ntia̱̱ná, bꞌa̱ tsꞌín yahaná nga ja yaá 
Ntia̱̱ná. 4 Tsa tjín xi: “An be” ku̱iṯsu̱, tu̱nga tu̱ sa najmi tsꞌíntjusuhún 
ngá ni xi yꞌéjña, kui xi nda̱ tsankꞌá. Najmi tíjñajin anim̱a̱ha̱ ni xi na̱xu̱ 
tjín. 5 Tu̱nga xi tsꞌíntjusun éheṉ, kju̱axi ̱nga kui xi tsꞌíntjo Ntia̱̱ná xi 
nkú nga tsꞌín tjíhin nga tsꞌií̱ntjo. Nkꞌie nga bꞌa̱ nꞌe bintsubaá, bꞌa̱ nꞌe 
yahaná nga tintsu̱ba̱jiiẖín. 6 Xi tíjñajin ni xi tsꞌe ̱Ntia̱̱ná ku̱iṯsu̱, kui xi 
xi nkú tsꞌín yꞌejña Jesucristo̱, bꞌa̱ tsꞌín tjíhin nga kꞌúéjña.

Bꞌi ̱tsꞌín tíbatéxumaha̱ Jua xu̱ta̱ niṉku̱
7 Já ntsꞌena̱, ni xi tíbꞌetꞌánu̱u ndꞌa̱i,̱ najmi a̱sꞌa̱i tíbꞌéjñahá Ntia̱̱ná. 

Kju̱a̱téxuma chá xi kinꞌekjasꞌen nínu̱u santaha nga tutsꞌihiṉ ni 
tíbetꞌánu̱u. Kui kju̱a̱téxuma chá xuꞌbi,̱ kui éhen xi ja kinuꞌyó nkꞌie. 
8 Tu̱nga xi nkú tsꞌín yꞌejña Jesucristo̱ ko̱ xi nkú tsꞌín tintsu̱bo̱o bꞌéjña 
chji nku ni tseṯse ̱xi yꞌaha̱ ra̱ ni xi yꞌéjña Ntia̱̱ná. Kui ni xi tíbꞌetꞌánu̱u ei̱ ̱
a̱tꞌaha̱ ja jꞌai tsꞌín ndzjen ndꞌí xi ndoo̱. Kui nga ja tífi ndyjaha má jyuu̱n.

9 Xi bꞌa̱ ku̱iṯsu̱ nga má ndzjeeṉ síjña tu̱nga tu̱ sa unkiehé ngá 
nda̱ ntsꞌe,̱ kui xi má jyuu̱n síjñajin sa. 10 Xi tjoho̱ nda̱ ntsꞌe,̱ kui xi 
má ndzjeeṉ síjña teheṉte, má nga najmi tjín ni xi tsꞌií̱nkijnejihiṉ 
ngatitsun. 11 Tu̱nga xi unkie nda̱ ntsꞌe,̱ kui xi má jyuu̱n síjña ko̱ yo̱ 
tsúꞌba ko̱ najmi be má xi tjeẖen tífi, a̱tꞌaha̱ ja kitsꞌínka̱ha̱ má jyuu̱n.

12 Jun ntína̱, títsꞌinntúnu̱u a̱tꞌaha̱ tu̱ nga̱tꞌaha̱ ni xi kitsꞌín Jesucristo̱ 
kinꞌendyjatꞌaha̱nu̱u ngatitsunnu̱u. 13 Ko ̱jun xi tíꞌminu̱u na̱ꞌmi, títsꞌinntúnu̱u 
a̱tꞌaha̱ ja yo xi tu̱ bꞌa̱ tsꞌín jahá tíjña santaha nga tutsꞌihiṉ ni. Ko̱ jun xi 
tíꞌminu̱u já a̱sti, títsꞌinntúnu̱u a̱tꞌaha̱ kinꞌe nganoẖoo̱ nda̱nindoo̱.

14 Jun ntína̱, ja kuatsꞌinntúnu̱u a̱tꞌaha ja yo Ntia̱̱ Na̱ꞌmiu̱. Ko̱ jun xi 
tíꞌminu̱u na̱ꞌmi, ja kuatsꞌinntúnu̱u a̱tꞌaha ja yo xi tu̱ bꞌa̱ tsꞌín jahá tíjña 
santaha nga tutsꞌihiṉ ni. Ko̱ jun xi tíꞌminu̱u já a̱sti, ja kuatsꞌinntúnu̱u 
a̱tꞌaha̱ tjínnu̱u ngaꞌyún ko̱ tíjñajin teheṉte anim̱a̱nu̱u éheṉ Ntia̱̱ná ko̱ 
a̱tꞌaha̱ ja kinꞌe nganoẖo̱o nda̱nindoo̱.

15 Najmi tu̱ nꞌetjó a̱sunntee ̱ko̱ ta̱ ndaha ni xi tsjá a̱sunntee.̱ Tsa tjín 
xi tjoho̱ a̱sunntee,̱ kui xi najmi tjoho̱ Ntia̱̱ Na̱ꞌmiu̱. 16 A̱tꞌaha̱ ngayjee ̱
ni xi tsjá a̱sunntee ̱najmi má tíjña Ntia̱̱ Na̱ꞌmiu̱ nibáha̱ ra̱. A̱sunntee ̱
ní nibáha̱ ra̱. Yo̱ nibáha̱ ra̱ nga nchja̱ha̱ anim̱a̱ha̱ xu̱ta̱ ni xi tjín ko̱ 
nga mjehe ̱tsꞌií̱ntsꞌe ̱ni xi fásihiṉ ko̱ nga nkꞌa bꞌasje yjoho̱ nga̱tꞌaha̱ ni 
xi tjíhiṉ. 17 Ja tífe nis̱tjihiṉ a̱sunntee ̱ko̱ ni xi nchja̱ha̱ anim̱a̱ha̱ xu̱ta̱, 
tu̱nga máha xi títsꞌín xi nkú tsꞌín mjehe ̱Ntia̱̱ná, kui xi kꞌúéjña sín.

Bꞌi ̱tsꞌín tsakúya Jua nga chúhu̱ún 
yjoná já xi fi kontra̱ha̱ Jesucristo̱

18 Jun ntína̱, ja nis̱tjin xi fekuu̱ tintsu̱ba̱á ndꞌa̱i.̱ Ja kikꞌinyanu̱u nga 
tjíhin nga kjꞌu̱a̱í xi ngju̱a̱i ̱kontra̱ha̱ xi kitsꞌín nibá Ntia̱̱ná, a ko̱ xi nkú 

kikꞌinnu̱u bꞌa̱ tsꞌín ndꞌa̱i ̱ja tíiṉcha fꞌai ṉkjún já kontra̱ha̱ Jesucristo̱. 
Kui nga mankjihinná nga ja tinchajián nis̱tjin xi fekuu̱. 19 Kui xi iṉcha 
tsitjujínni ̱ei̱,̱ tu̱nga najmi já tsꞌa̱jiẖín niu̱. A̱tꞌaha̱ tsa já tsꞌa̱jiṉ niu̱, 
najmi iṉcha ngji tꞌaxín ra̱ kai. Tu̱nga iṉcha tsitjuhú tu̱ xi bꞌa̱ tsꞌín kiya 
chji chjihi nga tjín xi najmi jiṉ makoṉi.̱

20 Máha jun, Jesucristo̱ kitsjánu̱u Espiriṯu̱hu̱ Ntia̱̱ná ko̱ ngatentoo̱ 
mankjinnu̱u ni xi na̱xu̱ tjín. 21 Tíbꞌetꞌá xu̱ju̱nnu̱u a̱tꞌaha̱ mankjinnu̱u 
ni xi na̱xu̱ tjín. Najmi nga̱tꞌaha̱ tsa najmi mankjinnu̱u, a̱tꞌaha̱ ní nga 
mankjinnu̱u, kui nga tíbꞌetꞌáha̱nu̱u. Ko̱ mankjinnu̱u nga ndaha nku 
kju̱a̱tsankꞌá najmi nibáha̱ ra̱ ni xi na̱xu̱ tjín.

22 Xi najmi tsꞌínkjáíhiṉ nga Jesu xi kitsꞌín nibá Ntia̱̱ná, kui xi nku 
nda̱ tsankꞌá. Kui xi nda̱ kontra̱ha̱ Jesucristo̱, a̱tꞌaha̱ najmi tsꞌínkjáíhiṉ 
nga Ntia̱̱ Na̱ꞌminá xi Ntia̱̱ ko̱ nga Jesucristo̱ xi Ntíhi.̱ 23 Tu̱ yáhá ni 
xi najmi tsꞌínkjáíhiṉ nga Jesucristo̱ xi Ntíhi ̱Ntia̱ṉá, kui xi ta̱ ndaha 
najmi tíjñajihiṉ Ntia̱̱ Na̱ꞌmiu̱. Tu̱nga xi tsꞌínkjáíhiṉ nga Jesucristo̱ xi 
Ntíhi ̱Ntia̱ṉá, kui xi ta̱ tíjñajihiṉ Ntia̱̱ Na̱ꞌmiu̱.

24 Kui bꞌa̱ maha, tꞌejñajin teheṉtehenu anim̱a̱nu̱u én xi kinuꞌyó 
santa nkúhu nga tutsꞌihiṉ ni. Tsa sꞌej̱ñajin teheṉte anim̱a̱nu̱u én xi 
kinuꞌyó santa nkúhu nga tutsꞌihiṉ ni, bꞌa̱ tsꞌín ko̱ jun ta̱ ku̱iṉtsu̱ba̱jin 
teheṉtoho̱o Ntíu̱ ko̱ Ntia̱̱ Na̱ꞌmiu̱. 25 Nga ku̱iṉtsu̱ba̱ tíkꞌun síaán, kui 
nihi xi kitsúya títjunná Jesucristo̱ nga tsjáná.

26 Tíbꞌetꞌánu̱u ni xuꞌbi ̱a̱tꞌaha̱ tjín xi mjehe ̱kꞌu̱a̱na̱cha̱nu̱u. 27 Tu̱nga 
máha jun, tíjñajin teheṉtenu̱u Espiriṯu̱hu̱ Ntia̱̱ná xi kitsjánu̱u 
Jesucristo̱. Najmi machjéheṉ tsa tjín xi ku̱a̱kúyanu̱u, a̱tꞌaha̱ ta̱ kuihi 
Espiriṯu̱ bakúyayjenu̱u. Ni xi na̱xu̱ tjín bakúyanu̱u, najmi ni tsankꞌá. 
Kui nga xi nkú tsꞌín tsakúyaha̱nu̱u Espiriṯu̱, bꞌa̱ nꞌe ̱tiṉtsu̱ba̱jin 
teheṉtehe ̱ru̱u Jesucristo̱.

28 Kui bꞌa̱ maha ndꞌa̱i,̱ ntína̱, tiṉtsu̱ba̱jin teheṉtehe ̱ru̱u Jesucristo̱, 
tu̱ xi najmi jo jan ka̱mahaná nkꞌie nga ku̱a̱kúchji yjoho̱ ko̱ najmi 
ka̱ma subaná nginku̱n nkꞌie nga kjꞌu̱a̱í. 29 Yo nga na̱xu̱ tsꞌín Jesucristo̱. 
Kui nga ta̱ tjíhin nga cha̱hanu nga ngayjee ̱xu̱ta̱ xi tsꞌín ni xi na̱xu̱, 
kui xi kitsjáha̱ Ntia̱̱ná nga ntíhi ̱ka̱ma.

Bꞌi ̱tsꞌín tsakúya Jua nga ntíhi ̱Ntia̱̱ná kitsꞌín maná

3  Cha̱so̱o xi nkú tsꞌín tjo tsꞌatihi ̱ñá Ntia̱̱ Na̱ꞌminá, nga santaha ntíhi ̱
Ntia̱̱ná ꞌminá. Ko ̱kju̱axi ̱nga ntíhi ̱Ntia̱̱ná ñá. Kui kju̱a̱ha nga najmi 

behená xu̱ta̱ a̱sunntee,̱ a̱tꞌaha̱ najmi be Ntia̱̱ná. 2 Jun já ntsꞌena̱, ñá xi ntíhi ̱
Ntia̱̱ná ndꞌa̱i.̱ Ko̱ ndaha tsa najmi kjee̱ yaá nkú kꞌúéntaá a̱skahan, tu̱nga 
yanáá nga bꞌa̱ kꞌúéntaá xi nkúhu Jesucristo̱ nkꞌie nga kjꞌu̱a̱íkúchji yjoho,̱ 
a̱tꞌaha̱ cha̱ sisián xi nkú tjín. 3 Ko ̱ngatentee ̱xi bꞌa̱ tsꞌín tíkuyáha̱ Jesucristo̱, 
kui xi títsꞌín nga tínꞌe je nginku̱n Ntia̱̱ná. Bꞌa̱ tíꞌbe xi nkú tsꞌín je Jesucristo̱.

4 Tu̱ yáha ni xi títsꞌín ngatitsun, kui xi tíbangane kju̱a̱téxumaha̱ 
Ntia̱̱ná. Nkꞌie nga biyuné kju̱a̱téxumaha̱ Ntia̱̱ná, kui nii ̱xi ngatitsuu̱n. 

5 Ja yo nga jꞌaikúchji yjoho̱ Jesucristo̱ tu̱ xi jꞌaikjexíhin ngatitsunná. 
Ndaha nku ngatitsun najmi kisꞌehe.̱ 6 Kui bꞌa̱ maha, ngayjee ̱xi tíjñajin 
teheṉtehe ̱ra̱ Jesucristo̱ najmi tsꞌín ngatitsun. Tu̱nga ngayjee ̱xi títsꞌín 
ngatitsun, najmi kjee̱ be Jesucristo̱ ko̱ ta̱ ndaha najmi kjee̱ mankjihiṉ 
yáha kui.

7 Jun ntína̱, najmi tu̱ chꞌa xi kꞌu̱a̱na̱cha̱nu̱u. Xi tsꞌín ni xi na̱xu̱ 
tjín, kui xi na̱xu̱ nginku̱n Ntia̱̱ná xi nkú tsꞌín na̱xu̱ Jesucristo̱. 8 Tu̱nga 
xi tsꞌín ngatitsun, kui xi nda̱nindoo̱ tsꞌeẖe,̱ a̱tꞌaha̱ nda̱nindoo̱ kitsꞌín 
ngatitsun santaha nkúhu nga tutsꞌihiṉ ni. Kui kju̱a̱ha nga jꞌaikúchjihi 
yjoho̱ Ntíhi ̱Ntia̱̱ná, tu̱ xi tsꞌií̱nndyja xáha̱ nda̱nindoo̱.

9 Ngayjee̱ xi Ntia̱̱ná kitsjáha̱ nga ka̱ma ntíhi ̱najmi nkaha̱ tsꞌín 
ngatitsun, a̱tꞌaha̱ kju̱a̱tíkꞌuhu̱n Ntia̱̱ná tíjñajihiṉ. Najmi nkaha̱ tsꞌín 
ngatitsun, a̱tꞌaha̱ Ntia̱̱ná kitsjáha̱ nga ka̱ma ntíhi.̱ 10 Bꞌa̱ tsꞌín sꞌejña 
chjihi yá xi ntíhi ̱Ntia̱̱ná ko̱ yá xi ntíhi ̱nda̱nindoo̱. Tu̱ yáhá ni xi najmi 
na̱xu̱ tsꞌín ko̱ a ra̱ najmi tjoho̱ ntsꞌe,̱ kui xi najmi Ntia̱̱ná tsꞌeẖe.̱

Bꞌi ̱tsꞌín tsakúya Jua nga nꞌeṯjáá xinkiá̱
11 Nga tjíhin nga bꞌi ̱ngjáán nꞌeṯjáá xinkiá̱, bꞌa̱ tsu én xi kinuꞌyó 

santaha nkúhu nga tutsꞌihiṉ ni. 12 Najmi bꞌa̱ha tu̱ nꞌeé xi nkúhu 
Cain. Kui xi nda̱nindoo̱ tsꞌeẖe.̱ Kui nga kitsꞌínkꞌiehen nda̱ ntsꞌe.̱ ¿Á 
kitsꞌínkꞌiehen? Kitsꞌínkꞌien a̱tꞌaha̱ na̱xu̱ ni xi kitsꞌín nda̱ ntsꞌe ̱ko̱ máha 
kui, chꞌon kitsꞌín.

13 Jun já ntsꞌena̱, najmi tu̱ ma nkjúnnu̱u tsa tsꞌií̱n unkienu̱u 
xu̱ta̱ a̱sunntee.̱ 14 Ja yaá ñá nga tsitjujián a̱jihiṉ ngabayoo̱ ko̱ nga 
ku̱iṉtsu̱ba̱ tíkꞌaán nginku̱n Ntia̱̱ná. Yaá ni xuꞌbi ̱a̱tꞌaha̱ tjoná já ntsꞌeé. 
Xi najmi tjíhiṉ kju̱a̱tjo, kui xi tíjñajin sa ngabayoo.̱ 15 Ngayjee ̱xi unkie 
nda̱ ntsꞌe,̱ nda̱tsꞌínkꞌien anim̱a̱há xuꞌbo̱, ko̱ ja yo nga nku nda̱tsꞌínkꞌien 
anim̱a̱ najmi tíjñajihiṉ kju̱a̱tíkꞌun sín.

16 Yaá ni xi ꞌmihi ̱kju̱a̱tjo a̱tꞌaha̱ Jesucristo̱ kitsꞌínkjasꞌen yjoho̱ 
ngandaná. Bꞌa̱ ta̱ tsꞌín ko̱ ñá tjíhin nga nꞌeḵjasꞌeén yjoná ngandaha̱ 
já ntsꞌeé. 17 Tsa nku nda̱nchiṉá tíbe nga ndyjatꞌaha̱ nda̱ ntsꞌe ̱ni xi 
machjéheṉ tu̱nga najmi ka̱ma nim̱a̱há ra̱, ¿a tíjñajin kju̱a̱tjoho̱ Ntia̱̱ná 
anim̱a̱ha̱? 18 Jun ntína̱, najmi tu̱ suba énnu̱u xi bꞌa̱ ku̱iṯsu̱ nga tjínnu̱u 
kju̱a̱tjo nga chu̱bo. Tu̱ sa ní ni xi katakúchji nga tjínnu̱u kju̱a̱tjo nꞌo̱o.

19 Yaá nga a̱jihiṉ ni xi na̱xu̱ tintsu̱ba̱jián ko̱ najmi jo jan maná 
nkꞌie nga tintsu̱ba̱á nginku̱n Ntia̱̱ná. 20 Kui nga ndaha tsa anim̱a̱ná 
bꞌa̱ títsu nga tjínná jé, tu̱nga ꞌyúhún chánka sa Ntia̱̱ná nga 
anim̱a̱ná ko̱ kui xi beyjená. 21 Jun já ntsꞌena̱, tsa najmi chumi nihi 
xi títsꞌínnijéná anim̱a̱ná, najmi jo jan maná nga tinchaá nginku̱n 
Ntia̱̱ná, 22 ko̱ kui tsjáná ngayjee ̱ni xi ku̱iṉchíhií̱, a̱tꞌaha̱ tínꞌetjusaán ni 
xi yꞌéjña ko̱ tínꞌeé ni xi sasíhiṉ.

23 Nga nꞌe ̱sꞌejián Jesucristo̱ xi Ntíhi ̱maha ko̱ nga bꞌi ̱ngján 
nꞌeṯjáá xinkiá̱ xi nkú tsꞌín yꞌéjña, kui xi kju̱a̱téxumaha̱ Ntia̱̱ná. 24 Xi 

b 4:3 “Xi kitsꞌín nibá Ntia̱̱ná” tsuhu̱ ra̱ “Cristo”̱.

títsꞌíntjusun xi nkú tsꞌín yꞌéjña, kui xi tíjñajin teheṉte Ntia̱̱ná ko̱ 
Ntia̱̱ná tíjñajin teheṉtehe ̱xu̱ta̱ xuꞌbo̱. Ko̱ nga̱tꞌaha̱ Espiriṯu̱ xi kitsjáná, 
bꞌa̱ ta̱ nꞌe yahaná nga kui tíjñajin teheṉtená.

Bꞌi ̱tsꞌín tsakúya Jua má xi kui Espiriṯu̱hu̱ Ntia̱̱ná

4  Jun já ntsꞌena̱, najmi tu̱ nꞌe sꞌejiun ngatentee ̱xi bꞌa̱ ku̱iṯsu̱nu̱u 
nga Espiriṯu̱hu̱ Ntia̱̱ná títsꞌín nga tínchja̱. Tu̱ sa ní cha̱se ̱sisihu̱un 

xi nkú ku̱iṯsu̱, tu̱ xi bꞌa̱ nꞌe ̱cha̱hanu tsa kju̱axi ̱nga Espiriṯu̱hu̱ Ntia̱̱ná 
tíjñajihiṉ a ra̱ najmi. A̱tꞌaha̱ kitsejíhin a̱sunntee ̱já profeta̱ tsankꞌá. 
2 Xi bꞌa̱ tsu nga yjoninte kikꞌa Jesucristo̱ nga jꞌai a̱sunntei,̱ kui niu̱ xi 
ku̱a̱kúchjinu̱u nga kui xi tíjñajihiṉ Espiriṯu̱ xi tsꞌe ̱Ntia̱̱ná. 3 Ko̱ xi najmi 
bꞌa̱ tsu nga bꞌa̱ tsꞌín jꞌai Jesucristo̱, kui xi najmi tíjñajihiṉ Espiriṯu̱hu̱ 
Ntia̱̱ná. Espiriṯu̱ chꞌonkꞌun xi tsꞌe ̱ní nda̱ kontra̱ha̱ Cristo̱ tíjñajihiṉ. 
Ja kinuꞌyó nga tjíhin nga kjꞌu̱a̱í xi ngju̱a̱i ̱kontra̱ha̱ xi kitsꞌín nibá 
Ntia̱̱ná. b Kui ja tíjña a̱sunntee ̱ndꞌa̱i.̱

4 Jun ntíntíntína̱, Ntia̱̱ná tsꞌeṉu̱u ko̱ ja kinꞌe nganoẖo̱o já profeta̱ 
tsankꞌá xuꞌbo̱, a̱tꞌaha̱ xi tíjñajinnu̱u ꞌyún tjín saha̱ ngaꞌyún nga xi 
tíjñajihiṉ xu̱ta̱ a̱sunntee.̱ 5 Kui já xuꞌbo̱ xi xu̱ta̱ a̱sunnte. Kui nga ni 
xi tsꞌe ̱a̱sunntee ̱nchja̱nij̱míyaha ko̱ xu̱ta̱ a̱sunntee ̱basínñjuhu̱ ni xi 
nchja̱. 6 Tu̱nga máha jiṉ, Ntia̱̱ná tsꞌeṉi.̱ Xu̱ta̱ xi ja be Ntia̱̱ná, kui xi 
basínñjuni.̱ Xu̱ta̱ xi najmi Ntia̱̱ná tsꞌeẖe,̱ kui xi najmi basínñjuni.̱ Bꞌa̱ 
nꞌe cha̱ha yá xi tíjñajihiṉ Espiriṯu̱ xi tsuya ni xi na̱xu̱ tjín ko̱ yá xi 
tíjñajihiṉ jáninda xi bꞌana̱cha̱.

Bꞌi ̱tsꞌín tsakúya Jua mí nihi xi yꞌaha̱ kju̱a̱tjoo̱
7 Jun já ntsꞌena̱, bꞌi ̱ngján nꞌeṯjáá xinkiá̱, a̱tꞌaha̱ Ntia̱̱ná nibáha̱ ra̱ 

kju̱a̱tjoo̱ ko̱ ngayjee ̱xi tjíhiṉ kju̱a̱tjo, kui xi kitsjáha̱ Ntia̱̱ná nga ntíhi ̱
ka̱ma ko̱ kui xi be Ntia̱̱ná. 8 Xi najmi tjíhiṉ kju̱a̱tjo, najmi kjee̱ be 
Ntia̱̱ná, a̱tꞌaha̱ kju̱a̱tjohó Ntia̱̱ná.

9 Bꞌi ̱tsꞌín tsakúchjiná kju̱a̱tjoho̱ Ntia̱̱ná. Kitsꞌín nibá Ntí nku tutuhu̱ 
a̱sunntei,̱ tu̱ xi nga̱tꞌaha̱ Ntíhi ̱sa̱kúhuná nga ku̱iṉtsu̱ba̱ tíkꞌaán. 10 ¿Mí 
nihi xi ꞌmihi ̱kju̱a̱tjoo̱? Najmi tsa ñá xi kinꞌetjáá Ntia̱̱ná. Kui ní xi 
kitsꞌíntjoná ko̱ kitsꞌín nibá Ntíhi ̱tu̱ xi tsꞌií̱nndyjatꞌaha ngatitsunná 
nkꞌie nga kitsjá yjoho̱ xi nkúhu chje.̱ Kuihí ni xuꞌbi ̱xi tsakúchji 
kju̱a̱tjoo̱.

11 Jun já ntsꞌena̱, tsa bꞌa̱ tsꞌín kitsꞌíntjoná Ntia̱̱ná, kui nga ko̱ ta̱ ñá 
ta̱ tjíhin nga bꞌi ̱ngján nꞌeṯjohoná xinkiá̱. 12 Ndaha nku najmi kjee̱ be 
nkú tjín Ntia̱̱ná, tu̱nga tsa bꞌi ̱ngján nꞌetjáá xinkiá̱, Ntia̱̱ná tíjñajin 
teheṉtená ko̱ kju̱a̱tjoho̱ sꞌejña chji kikjin a̱jinná.

13 Yaá nga tintsu̱ba̱jin teheṉteheé̱ Ntia̱̱ná ko̱ nga kui tíjñajin 
teheṉtená, a̱tꞌaha̱ kitsjáná Espiriṯu̱hu̱. 14 Ko̱ jiṉ kiya kikjiiṉ ko̱ 

c 5:1 “Xi kitsꞌín nibá Ntia̱̱ná” tsuhu̱ ra̱ “Cristo”̱.

tíbixínyakixi ̱nga Ntia̱̱ Na̱ꞌmiu̱ kitsꞌín nibá Ntíhi ̱tu̱ xi tsꞌií̱nkꞌankihi 
xu̱ta̱ xi tjín a̱sunntee.̱ 15 Tu̱ yáhá ni xi tsꞌií̱nkjáíhiṉ nga Jesu xi Ntíhi ̱
Ntia̱̱ná, kui xi tíjñajin teheṉte Ntia̱̱ná ko̱ Ntia̱̱ná tíjñajin teheṉtehe ̱
xu̱ta̱ xuꞌbo̱.

16 Mankjinná ko̱ sꞌejinná nga tjoho̱ ñá Ntia̱̱ná. Ntia̱̱ná kui xi 
kju̱a̱tjo, ko̱ xi tíjñajin teheṉte kju̱a̱tjoo̱, kui xi tíjñajin teheṉte Ntia̱̱ná 
ko̱ Ntia̱̱ná tíjñajin teheṉtehe ̱xu̱ta̱ xuꞌbo̱. 17 Bꞌa̱ tsꞌín sꞌejña chji kikjihin 
kju̱a̱tjoo̱ a̱jinná, tu̱ xi najmi jo jan ka̱mahaná nis̱tjín nkꞌie nga 
ku̱a̱seẖe ̱Ntia̱̱ná mí nihi xi kitsꞌín nga nkúnkú xu̱ta̱. A̱tꞌaha̱ xi nkú 
tsꞌín yꞌejña Jesucristo̱, bꞌa̱ tsꞌín tintsu̱ba̱á a̱sunntei.̱ 18 Má nga tjín 
kju̱a̱tjo najmi tjín kju̱a̱binkjun. Kju̱a̱tjo xi kui kikjiu̱n, kui xi mꞌosje 
kju̱a̱binkjuu̱n, a̱tꞌaha̱ xi tjeṉ kju̱a̱ha̱, kui xi tsankjún. Kui bꞌa̱ maha, xi 
tsankjúhun, kui xi najmi kjee̱ tíjñajihiṉ kju̱a̱tjo xi kui kikjin.

19 Ñá tjoná Ntia̱̱ná a̱tꞌaha̱ Ntia̱̱ná tjun kitsꞌíntjoná. 20 Tsa tjín 
xi: “Tjona Ntia̱̱ná”, ku̱iṯsu̱ ko̱ tu̱ sa unkiehé ngá nda̱ ntsꞌe,̱ kui xi 
tíbꞌana̱cha̱. A̱tꞌaha̱ xi najmi tjoho̱ nda̱ ntsꞌe ̱xi tíma tíbaseꞌa, ¿nkú 
tsꞌín tsꞌií̱ntjoho Ntia̱̱ná nga najmi tíbe? 21 Xi tjoho̱ Ntia̱̱ná tjíhin nga ta̱ 
tsꞌií̱ntjo nda̱ ntsꞌe.̱ Kuihí kju̱a̱téxuma xuꞌbi ̱xi kinꞌekjáií̱n.

Bꞌi ̱tsꞌín tsakúya Jua ni xi tsꞌín xi ntíhi ̱Ntia̱̱ná

5  Ngayjee ̱xi sꞌejihiṉ nga Jesu xi kitsꞌín nibá Ntia̱̱ná, c kui xi 
kitsjáha̱ Ntia̱̱ná nga ntíhi ̱ka̱ma. Ko̱ ngayjee ̱xi tjoho̱ Ntia̱̱ 

Na̱ꞌminá, kui xi ta̱ tjoho̱ ngayjee ̱xi ntíhi ̱Ntia̱̱ná. 2 Nkꞌie nga tjoná 
Ntia̱̱ná ko̱ tínꞌetjusaán ni xi yꞌéjña, ya chji chjiá nga ta̱ tjoná ngayjee ̱
xi ntíhi ̱Ntia̱̱ná. 3 Nga nꞌeṯjáá Ntia̱̱ná, kui xi tsuhu̱ ra̱ nga nꞌeṯjusaán 
ni xi yꞌéjña. Ko̱ najmi chꞌá xi áí ni xi yꞌéjña Ntia̱̱ná, 4 a̱tꞌaha̱ ngayjee ̱
xi ja ntíhi ̱Ntia̱̱ná tsꞌín ngana̱ha̱ a̱sunntei.̱ Ko̱ nga̱tꞌaha̱ nga sꞌejinná 
Jesucristo̱, bꞌa̱ tsꞌín kinꞌe ngana̱ha̱ ra̱á a̱sunntee.̱ 5 Xi sꞌejihiṉ nga Jesu 
xi Ntíhi ̱Ntia̱̱ná, kui xi tsꞌín ngana̱ha̱ a̱sunntee.̱

Bꞌi ̱tsꞌín tsakúya Jua xi nkú tsꞌín 
Ntia̱̱ná yꞌéjña chji Jesu

6 Ntánijua ko̱ jní jꞌai sꞌejña chjihi Jesucristo.̱ Najmi tu̱ suba 
ntánijua, ntánijua ní ko̱ jní. Ko̱ Espiriṯu̱hu̱ Ntia̱̱ná ta̱ tsuya kui nii,̱ 
a̱tꞌaha̱ kju̱axi ̱ni xi nchja̱ Espiriṯu̱. 7 Jan maha xi bꞌéjña chji yáha 
Jesucristo̱: 8 Espiriṯu̱hu̱ Ntia̱̱ná, ntánijuo̱ ko̱ jníu̱. Nkuhú bꞌa̱ iṉcha tsu 
nga joo̱n.

9 Tsa nꞌekjáíhií̱n én xi nchja̱ xu̱ta̱ nga nchja̱nij̱míyaha nku ni, 
tu̱nga yúhún chjíhi ̱ra̱ én xi nchja̱ Ntia̱̱ná. Á ꞌyún chjíhi ̱ra̱, a̱tꞌaha̱ 
Ntia̱̱ná xi kinchja̱ nga yꞌéjña chji Ntíhi.̱ 10 Xi sꞌejihiṉ Ntíhi ̱Ntia̱̱ná, 
kui xi anim̱a̱ha̱ tíjñajihiṉ én xi kinchja̱ Ntia̱̱ná nga yꞌéjña chji Ntíhi.̱ 

Tu̱nga xi najmi sꞌejihiṉ Ntia̱̱ná, kui xi tíbe tsankꞌá, a̱tꞌaha̱ najmi 
sꞌejihiṉ én xi kinchja̱ Ntia̱̱ná nga yꞌéjña chji Ntíhi.̱

11 Nga kitsjáná nga ku̱iṉtsu̱ba̱ tíkꞌun síaán ko̱ nga Ntíhi ̱sakújinná 
kju̱a̱tíkꞌun xuꞌbi,̱ kui én xuꞌbi ̱xi kinchja̱ Ntia̱̱ná. 12 Xi tíjñajihiṉ Ntíhi ̱
Ntia̱̱ná, kui xi tíjñaha̱ kju̱a̱tíkꞌuu̱n. Tu̱nga xi najmi tíjñajihiṉ Ntíhi ̱
Ntia̱̱ná, kui xi najmi tíjñaha̱ kju̱a̱tíkꞌuu̱n.

Bꞌi ̱tsꞌín kitsꞌínkje Jua xu̱ju̱iṉ
13 Kuakꞌietꞌánu̱u ni xuꞌbi,̱ jun xi sꞌejinnu̱u Ntíhi ̱Ntia̱̱ná, tu̱ xi 

cha̱hanu nga tíjñanu̱u kju̱a̱tíkꞌun xuꞌbi ̱ko̱ ku̱iṉtsu̱ba̱ tíkꞌun síún.
14 Maꞌyúnkꞌaán Ntia̱̱ná, a̱tꞌaha̱ yaá tsa ku̱iṉchíhií̱ xi nkú tsꞌín 

mjehe ̱nga ku̱iṉchíhií̱, ku̱a̱sínñjuná. 15 Ko̱ xi nkú tsꞌín yaá nga 
Ntia̱̱ná basínñjuhu̱ tu̱ mí nihí ni xi binchihií̱, bꞌa̱ ta̱ tsꞌín yaá nga ja 
nꞌeḵjáíhií̱n ni xi kuakinchihií̱.

16 Tsa tjín xi tíbe nga ngatitsun títsꞌín nda̱ ntsꞌe,̱ ko̱ tsa ngatitsun 
xi títsꞌín najmi ngabaya tjeẖeṉ ra̱, nkꞌie nga ku̱iṉchja̱ko̱ Ntia̱̱ná 
kanchja̱ntjai ko̱ Ntia̱̱ná tsjá ngáha̱ ra̱ nda̱ ntsꞌe ̱nga kꞌúéjña tíkꞌun. 
Ngatitsun xi najmi tjeẖeṉ ra̱ ngabaya tínchjanij̱míyahana. A̱tꞌaha̱ 
tjín ngatitsun xi tjeẖeṉ ra̱ ngabaya. Najmi tíbankia nga chu̱bantjo xi 
tsꞌií̱n ngatitsun xuꞌbo̱. 17 Ngayjee ̱ni xi najmi nda xi tsꞌín xu̱ta̱, kui xi 
ngatitsun, tu̱nga tjíhín ngatitsun xi najmi tjeẖeṉ ra̱ ngabaya.

18 Yaá nga xi kitsjáha̱ Ntia̱̱ná nga ka̱ma ntíhi ̱najmi nkaha̱ nga 
tsꞌín ngatitsun, a̱tꞌaha̱ Ntíhi ̱Ntia̱̱ná kuhu̱n xu̱ta̱ xuꞌbo̱ ko̱ najmi 
tsꞌínkoẖo̱ nda̱nindoo̱. 19 Ko̱ yaá nga Ntia̱̱ná tsꞌeṉá ko̱ nga nda̱nindoo̱ 
batéxumaha̱ ngayjee ̱a̱sunntee.̱ 20 Ko̱ ta̱ yaá nga jꞌai Ntíhi ̱Ntia̱̱ná 
ko̱ kitsjáná kju̱a̱nkjintakꞌun tu̱ xi cha̱haná Ntia̱̱ xi nku tutuu̱. 
Tintsu̱ba̱jihií̱n xi nku tutuu̱, kui xi Jesucristo̱ Ntíhi ̱Ntia̱̱ná. Kuihí xi 
Ntia̱̱ xi nku tutuu̱ ko̱ kui xi tsjáha̱ nga kꞌúéntu tíkꞌun sín xu̱ta̱.

21 Jun ntína̱, tiy̱ú tꞌaxíhu̱un ntia̱̱ xi xu̱ta̱ tsꞌínnda. 

Bꞌi ̱tsꞌín kikjaniñaha̱ Jua xu̱ta̱ niṉku̱
1 An xi nda̱cháha̱ xu̱ta̱ niṉku̱ títsꞌinkjínu̱u xu̱ju̱iṉ jun xu̱ta̱ niṉku̱ xi 

jꞌájinnu̱u Ntia̱̱ná, xi tjona a̱tꞌaha̱ tintsu̱ba̱jián ni xi na̱xu̱ tjín. Ko̱ najmi 
tu̱ nku an xi tjoho̱ jun. Ko̱ ní ta̱ tjoho̱ jun ngayjee ̱xu̱ta̱ xi ja mankjihiṉ 
ni xi na̱xu̱ tjín. 2 A̱tꞌaha̱ ni xi na̱xu̱ tjín tíjñajin teheṉte anim̱a̱ná ko̱ tu̱ 
nku sꞌej̱ñajihínná tu̱ nkjéhé ni.

3 Katsjánu̱u kju̱a̱nda ko̱ kju̱a̱jyu ko̱ katuma nim̱a̱ha̱ jun 
Ntia̱̱ Na̱ꞌminá ko̱ Nda̱ Ntia̱̱ná Jesucristo̱ xi Ntíhi ̱Ntia̱̱ Na̱ꞌminá. 
Katsꞌíntsꞌejíhiṉnu̱u ni xi na̱xu̱ tjín ko̱ kju̱a̱tjo.

Bꞌi ̱tsꞌín tsakúya Jua nga nꞌeṯjáá xiṉkiá̱
4 Tsjo ṉkjún kamana nkꞌie nga kikie kꞌu̱a̱ xu̱ta̱ tsꞌa̱jun xi tíiṉcha 

tsꞌín ni xi na̱xu̱ tjín, xi nkú tsꞌín yꞌéjña Ntia̱̱ Na̱ꞌminá. 5 Ko̱ ndꞌa̱i ̱já 
ntsꞌena̱, tíbankinu̱u nga bꞌi ̱ngján nꞌeṯjáá xinkiá̱. Ni xi tíbꞌetꞌánu̱u 
ndꞌa̱i,̱ najmi a̱sꞌa̱i tíbꞌéjñahá Ntia̱̱ná. Xi nkú níhi nga tutsꞌihiṉ ni 
kinꞌekjóho̱on ni xuꞌbi.̱ 6 Kju̱a̱tjo ꞌmihi ̱nga nꞌee̱ ni xi yꞌéjña Ntia̱̱ná. 
¿Mí nihi xi yꞌéjña nga nꞌeé̱? Nkꞌie nga nꞌeṯjáá xinkiá̱, xi nkú tsꞌín 
kikꞌinyanu̱u nga tutsꞌihiṉ ni.

Bꞌi ̱tsꞌín tsukúya Jua ni xi iṉcha tsꞌín 
já maestru̱ tsankꞌá xi tjín

7 A̱tꞌaha̱ tjíma ṉkjún a̱sunntee ̱já tsankꞌá xi najmi tsꞌínkjáíhiṉ 
nga yjoninte kikꞌa Jesucristo̱ nga jꞌai a̱sunntei.̱ Xi bꞌa̱ títsu, kui xi 
tíbꞌana̱cha̱ ko̱ kui xi fi kontra̱ha̱ xi kitsꞌín nibá Ntia̱̱ná. a 8 Chúhu̱un 
yjonu̱u tu̱ xi najmi nꞌeḵatsúnyahanu ni xi yꞌentjei̱ ̱a̱jinnu̱u. Tsa 
chúhu̱un kui nii,̱ nꞌeḵjóho̱on ngayjee ̱ni xi kanénu̱u.

9 Tu̱ yáhani xi kꞌu̱ésuhu̱n ni xi tsakúya Cristo̱ nga najmi basinjñajin 
ni xi kisakúya̱ha̱, kui xi najmi be Ntia̱̱ná. Tu̱nga xi síjñajin teheṉte 
ni xi tsakúya Cristo̱, kui xi be Ntia̱̱ Na̱ꞌmiu̱ ko̱ Ntíu̱. 10 Tsa tjín xi 
ku̱ic̱húsenu̱u ko̱ najmi ku̱a̱kúyanu̱u ni xi tsakúya Cristo̱, najmi tu̱ 

Xu̱ju̱n xi ma joho xi kitsꞌínntu 
nda̱ postru̱ Jua

 

 
a 1:7 “Xi kitsꞌín nibá Ntia̱̱ná” tsuhu̱ ra̱ “Cristo”̱.

nꞌekjóho̱on niꞌyanu̱u ko̱ ta̱ ndaha najmi tu̱ suniñoho̱o. 11 A̱tꞌaha̱ 
xi kjúániñaha̱, kui xi tíbasinko̱ xu̱ta̱ xuꞌbo̱ nga tífiko̱ndju xá 
chꞌonkꞌuhu̱n.

Bꞌi ̱tsꞌín kitsꞌínkje Jua xu̱ju̱iṉ
12 Tjín ṉkjún sana ni xi xínnu̱u, tu̱nga najmi mjehéna xu̱ju̱n 

kꞌuetꞌánu̱u. Mjena kfíntsubekꞌúnnu̱u ko̱ kuinchjanij̱míkoṉu̱u nga 
ku̱ic̱husenu̱u, tu̱ xi bꞌa̱ tsꞌín tu̱ xí tsjohó kꞌúéhená.

13 Títsꞌínkjinu̱u kju̱a̱suniña xu̱ta̱ niṉku̱ xinkiu̱ xi tjín ei̱ ̱xi Ntia̱̱ná ta̱ 
jꞌájihiṉ. 

 Xu̱ju̱n xi ma joho xi kitsꞌínntu nda ̱postru̱ Jua 

Bꞌi ̱tsꞌín kikjaniñaha̱ Jua Gayo̱
1 An xi nda̱cháha̱ xu̱ta̱ niṉku̱ títsꞌinkjíhi xu̱ju̱iṉ nda̱ xinkjíán Gayo̱. 

Tjo kju̱axiṉa ji.
2 Ji nda̱ ntsꞌena̱, bankihi ̱Ntia̱̱ná nga xi nkú tsꞌín nda tísájin ni 

xi tsꞌe,̱ bꞌa̱ ta̱ tsꞌín nda kasakú niy̱áhi ngayjee ̱ni xi nꞌei̱ ̱ko̱ nga nda 
nis̱tjin xi tsjáhi nga ku̱iṉchin. 3 A̱tꞌaha̱ tsjo ṉkjún kamana nkꞌie nga 
jꞌaisena kꞌu̱a̱ já ntsꞌeé nga kitsúyana ni xi kikie, nga tu̱ nkú tjeṉnkiní 
Ntia̱̱ná ko̱ nga xi nkú tsꞌín tisinjñajin ni xi yaha̱ ra̱ ni xi na̱xu̱ tjín. 
4 Nga ntꞌe nga ntína̱ tíiṉchajin ni xi na̱xu̱ tjín, kui nihi xi ꞌyún tsjána 
kju̱a̱tsjo.

Bꞌi ̱tsꞌín kitsúya Jua xi nkú tsꞌín Gayo ̱
tsasinko̱ xu̱ta̱ niṉku̱ xi jꞌaikꞌúhu̱n

5 Ji nda̱tsꞌena̱, tínꞌei ni xi bꞌa̱ tjín nkꞌie nga tíbisinkoi̱ ̱já ntsꞌeé ko̱ 
ꞌyún ṉkjún sa nda tínꞌei nga tíbisinko̱i ̱xi nibáha xin nanki. 6 Nginku̱n 
xu̱ta̱ niṉku̱ kitsúya já ntsꞌeé xuꞌbi ̱xi nkú tsꞌín tjohi. Ko̱ nda nꞌei̱ ̱tsa 
ku̱is̱iṉkoi̱ ̱nga tsꞌií̱nndju̱ú ngáha niy̱áha̱, a̱tꞌaha̱ bꞌa̱ tsꞌín tjíhin nga 
ku̱is̱iṉka̱á xu̱ta̱ xi tsꞌínxátꞌaha̱ Ntia̱̱ná.

7 A̱tꞌaha̱ tjoho̱ Jesucristo̱, kui nga iṉcha tsitjuhu nankihi.̱ Najmi 
iṉcha kitsꞌínkjáíhiṉ ni xi tsꞌe ̱xu̱ta̱ a̱sunntee.̱ 8 Kui bꞌa̱ maha, tjíhin nga 
kꞌu̱a̱iṉtehe ̱ra̱á niꞌyaná já ntsꞌeé xi nkúhu xuꞌbi,̱ tu̱ xi ku̱is̱iṉkoẖoná 
nga kꞌu̱énij̱mí ni xi na̱xu̱ tjín.

Bꞌi ̱tsꞌín kitsúya Jua xi nkú chꞌon kitsꞌín Diotref̱e̱
9 Kitsꞌinkjíhi ̱nku xu̱ju̱n xu̱ta̱ niṉku̱, tu̱nga máha Diotref̱e,̱ tsjoho̱ 

nga tu̱ nku kuihí ku̱a̱téxumaha̱ xu̱ta̱ niṉku̱. Najmi títsꞌínkjáíhiṉ xá 
xi tjínni.̱ 10 Kui kju̱a̱ha, tsa kfíhinna yo,̱ tsꞌinnisihi ̱ra̱ ni xi títsꞌín. 
A̱tꞌaha̱ én tsankꞌá tíkjesíntjeṉneni ̱ko̱ chꞌon tsꞌín tínchja̱yaneni.̱ Ko̱ 
najmi tu̱ nku ni xuꞌbi ̱xi títsꞌín. Ta̱ najmi tsꞌínkjáíhiṉ já ntsꞌeé xi 
bichúkꞌuhu̱n. Bꞌéchjaha̱ xi mjehe ̱tsꞌií̱nkjáíhiṉ já ntsꞌeé ko̱ mꞌosje 
a̱jihiṉ xu̱ta̱ niṉku̱.

Xu̱ju̱n xi ma jahan xi 
kitsꞌínntu nda̱ postru̱ Jua

11 Ji nda̱ ntsꞌena̱, najmi tu̱ nꞌei ni xi tsꞌín já chꞌonkꞌuu̱n. Ni xi tsꞌín 
ní já xi nda tsꞌín, kui xi nꞌei̱. Xi nda títsꞌín, kui xi Ntia̱̱ná tsꞌeẖe.̱ Tu̱nga 
xi chꞌon títsꞌín, kui xi najmi kjee̱ be Ntia̱̱ná.

Bꞌi ̱tsꞌín kitsúya Jua nga nda títsꞌín Demetrio̱̱
12 Ngayjee ̱xu̱ta̱ tsuya nga nda títsꞌín Demetrio̱̱, ko̱ kju̱axi ̱kjáíhin ni 

xi iṉcha tsu. Ko̱ jiṉ ta̱ nda chubanij̱míyaha̱ni ̱nkú nda tsꞌín ndo̱. Ji yai 
nga kju̱axi ̱ni xi chubai.̱

Bꞌi ̱tsꞌín kitsꞌínkje Jua xu̱ju̱iṉ
13 Tjín ṉkjún sana ni xi xíhin, tu̱nga najmi mjehéna xu̱ju̱n 

kꞌuetꞌáha, 14 a̱tꞌaha̱ mjena kfínse xatíhi ko̱ kuinchjanij̱míkoẖo.
15 Kasꞌehi kju̱a̱jyu. Xi tjoho̱ ji xi tjín ei̱ ̱tíiṉcha tsꞌínkjihi kju̱a̱suniña, 

ko̱ ta̱ tjeẖiṉ ic̱hí kju̱a̱suniñani ̱nga nkúnkú xi tjoni ̱xi tjín yo̱. 

 Xu̱ju̱n xi ma jahan xi kitsꞌínntu nda ̱postru̱ Jua 

Bꞌi ̱tsꞌín kikjaniñaha̱ Juda̱ xu̱ta̱ niṉku̱
1 An Juda̱, an xi nda̱ musu̱ síhiṉ Jesucristo̱ ko̱ nda̱ ntsꞌé tíxihiṉ 

Santiago,̱ títsꞌinkjínu̱u xu̱ju̱iṉ jun xi kichjꞌajinnu̱u. Ntia̱̱ Na̱ꞌminá tjoho̱ 
jun ko̱ tíkunnu̱u Jesucristo̱.

2 Katuma nim̱a̱ha̱ Ntia̱̱ná jun ko̱ ꞌyún katsjánu̱u kju̱a̱jyu ko̱ kju̱a̱tjo.

Bꞌi ̱tsꞌín tsakúya Juda̱ ni xi tsꞌín já maestru̱ 
tsankꞌá xi tjínjihiṉ xu̱ta̱ niṉku̱

3 Já ntsꞌe, ja ndꞌa̱i mje ṉkjúhunna nga kꞌuetꞌánu̱u xi nkú tsꞌín 
nkuhú tsꞌankiá. Ndꞌa̱i ̱tjíhin nga tíbꞌentúnu̱u ko̱ tíbankinu̱u nga 
nꞌe ̱chúkju̱o̱ nga tiṉchajiun xi nkú tsꞌín sꞌejinná, kui xi nkuhú nga 
kinꞌekjasꞌeheṉ ra̱ xu̱ta̱ xi kikjꞌátsꞌe ̱Ntia̱̱ná. 4 Bꞌa̱ tíxian a̱tꞌaha̱ kꞌu̱a̱ já 
xi jasꞌenjin maña̱nu̱u. Kui xi ja ndꞌa̱i tíjñanehe ̱ra̱ ni xi kanéhe ̱a̱tꞌaha̱ 
najmi nda kitsꞌín. Najmi benkjún Ntia̱̱ná jóo̱ ko̱ tíiṉcha tsꞌínkjꞌóntjaiya 
kju̱a̱ndaha̱ Ntia̱̱ná. Bꞌa̱ tíiṉcha tsu nga nkꞌie nga kju̱a̱ndaha̱ Ntia̱̱ná 
tintsu̱ba̱jián ma nꞌeé tu̱ mí nihí ni. Ko̱ najmi tsꞌínkjáíhiṉ Jesucristo̱ xi 
Nda̱ Ntia̱̱ná maha ko̱ xi batéxumaná.

5 Ndaha tsa ja kisakúyanu̱u ni xi xínnu̱u, tu̱nga mjehéna 
tsꞌinkjꞌáítsjennu̱u. Ntia̱̱ná tsꞌasjejin xu̱ta̱ xi tsꞌe ̱nga kikꞌonsje a̱nte 
Egipto̱ ko̱ a̱skahan kitsꞌínkjesun xi najmi kisꞌejihiṉ. 6 Ko̱ ntítsje xi 
najmi kixi ̱kitsꞌíntjusun xá xi kikꞌa̱iẖi ̱nga tu̱ yꞌéntu masehén a̱ntehe,̱ 
kui xi kjintuyáꞌyún sín má jyuu̱n santa nkúhu nga nꞌeḵoḵu̱a̱ nkꞌie nga 
ku̱ic̱hú nis̱tjin chánka nga cha̱seẖe ̱mí nihi xi kitsꞌín nga nkúnkú xu̱ta̱.

7 Bꞌa̱ ta̱ iṉcha kitsꞌín xu̱ta̱ xi kisꞌe nanki Sodoma̱ ko̱ nanki 
Gomorra̱ ko̱ nanki xi tjíndaihi,̱ xi nkú nga iṉcha kitsꞌín ntítsjee.̱ 
Iṉcha kitsꞌínkasꞌeheṉ yjoho̱ nga chu̱ba̱ kikjantukoẖó xinkjín. Najmi 
kikienkjún yjoho̱ nga ꞌyún tse ni xi iṉcha kitsꞌín. Kui nga kinꞌe 
nibájeneheṉ ra̱ ndꞌí xi najmi maha̱ ꞌmeyaha. Bꞌa̱ tsꞌín kikꞌa̱iẖi ̱ra̱ 
kju̱a̱ꞌun. Kui niu̱ xi bakúyaná nkú maná nkꞌie nga najmi nuꞌyáꞌéheé̱n 
Ntia̱̱ná.

8 Ko̱ bꞌa̱ ta̱ ka̱maha̱ já xi jasꞌejín maña̱nu̱u. Nga̱tꞌaha̱ nchiṉihi ̱
títsꞌín chu̱ntíhi yjoho̱ nginku̱n Ntia̱̱ná, najmi benkjún xi tjíhiṉ xá ko̱ 
chꞌon tsꞌín nchja̱yane xi i nkꞌa ján. 9 Najmi ma bꞌa̱ nꞌe, ta̱ santaha 
ntítsje kꞌaku̱ Miguel najmi bꞌa̱ kitsꞌín. Nkꞌie nga tíkjánko̱ nda̱nindoo̱ 

Xu̱ju̱n xi kitsꞌínntu Juda̱

nga tíkjányaha yjonintehe ̱Moise, najmi kama kꞌun tsa ta̱ kuihi 
kitsꞌíhiṉ kju̱a̱ yjoho̱. Tu̱ sa ní bꞌi ̱kitsú: “¡Ntia̱̱ná katsꞌínnijéhi ni xi 
tínꞌei!” 10 Tu̱nga máha já xi jasꞌejin maña̱nu̱u, chu̱ba̱ chꞌohón tsꞌín 
nchja̱yane ni xi najmi mankjihiṉ. Ko̱ máha ni xi mankjin suba kuihi,̱ 
xi chu̱ba̱ tsꞌínkjáíhín ra̱ xi nkú joyaha chu̱ nga najmi tsꞌínnkjinkꞌun, 
kui nga̱tꞌaha̱ ni xuꞌbi ̱títsꞌínkatsúhun yjoho̱.

11 ¡Nim̱a̱ rú tsꞌíhin jóo̱! Ngakjá tjíma xi nkú tsꞌín ngakjá kikjatsúꞌba 
Cain. A̱tꞌaha̱ ꞌyún mjehe ̱to̱on, kui nga títsꞌínndyjajihiṉ ra̱ yjoho̱ xi 
nkúhu nda̱ profeta̱ Balaam. Ko̱ a̱tꞌaha̱ iṉcha fi kontraha̱ xi tjíhiṉ xá, 
kui nga ku̱a̱yáha xi nkúhu Kore.

12 Nkꞌie nga a̱jihiṉ kju̱a̱tjoho̱ Nda̱ Ntia̱̱ná ma ñjakúko̱ xinkiu̱, ta̱ 
bichú jóo̱ yo̱, tu̱nga najmi kjehén ra̱ niy̱á nga kꞌúéntujínnu̱u jóo̱. 
Chu̱ba̱ kjinehé ko̱ ꞌbi nga najmi chumi nihi xi nusihiṉ. Xi nkú joyaha 
niṉti ̱xi najmi tjíhiṉ tsꞌí jóo̱, xi tu̱ má xi tjeẖén ni fikoẖo̱ ntjo̱. Ko̱ 
xi nkú joyaha yá tu xi najmi bjaha̱ tu nga nis̱tjihiṉ, xi nkúhu yá 
xi kja̱ma̱ha̱ kjin kichjuyanji, yá xi tu̱ xí jahá kꞌien. 13 Xi nkú tsꞌín 
baténdzjo xúhu̱ tꞌéheṉ ntáchakꞌuu̱n nga ꞌyún, bꞌa̱ tsꞌín bakúchji jóo̱ ni 
chꞌonkꞌun xi tsꞌín, ni xi tjíhin nga ka̱ma subaha̱ kai. Kui xi nkú joyaha 
niñu xi kindyjajihiṉ niy̱áha̱. Kui xi tjeṉ síhiṉ má jyuu̱n.

14 Kitsꞌínkjó Ntia̱̱ná jóo̱ nkꞌie nga kitsꞌínkinchja̱ Enoc. Enoc kui 
xi kama ntje ̱xi ma yatuhu̱ ra̱ Adan. Bꞌi ̱kitsú: “An kikie nga jꞌaiko̱ 
Ntia̱̱ná nkjin ṉkjún mii ̱ntítsjehe,̱ 15 tu̱ xi ku̱a̱seẖe ̱ra̱ mí ni xi nda 
kitsꞌín ko̱ mí ni xi najmi nda kitsꞌín ngayjee ̱xu̱ta̱ ko̱ tu̱ xi xi najmi 
benkjúhun Ntia̱̱ná kꞌu̱éjñanehe ̱ra̱ mí nihi xi tjeẖeṉ. Bꞌa̱ nꞌeẖe ̱tu̱ 
nga̱tꞌaha̱ ngayjee ̱ni chꞌonkꞌun xi iṉcha kitsꞌín ko̱ tu̱ nga̱tꞌaha̱ ni 
ngayjee ̱én chꞌon tsu xi iṉcha kitsúhu̱ Ntia̱̱ná.”

16 Najmi tjín ni xi sasíhiṉ já xuꞌbi.̱ Tu̱ mí nihí ni xi bꞌa̱ tsꞌínko.̱ 
Nkuhú ni xi nchja̱ha̱ anim̱a̱ha̱, kui xi bangisjai. Nkꞌa bꞌasje yjoho̱ nga 
nchja̱, ko̱ tu̱ xi sa̱kúhu̱ ra̱ ni xi iṉcha mjehe,̱ nda nchja̱yane kꞌu̱a̱ xu̱ta̱.

Bꞌi ̱tsꞌín kitsjániy̱áha̱ Juda̱ xu̱ta̱ niṉku̱
17 Tu̱nga jun já ntsꞌena̱, nꞌeḵjꞌáítsjon én xi kitsúya títjun já postru̱hu̱ 

Nda̱ Ntia̱̱ná Jesucristo̱. 18 Bꞌa̱ kitsúnu̱u: “Nis̱tjin xi fekuu̱ sꞌe ̱xu̱ta̱ 
xi ku̱a̱jnu̱kie ni xi tsꞌe ̱Ntia̱̱ná ko̱ kꞌúéntujín ni chꞌonkꞌun xi iṉcha 
fásihiṉ.” 19 Kui xu̱ta̱ha xi bakjánya xu̱ta̱ niṉku̱, xi tsꞌín ni chꞌonkꞌun xi 
nchja̱ha̱ anim̱a̱ha̱. Najmi tíjñajihiṉ Espiriṯu̱hu̱ Ntia̱̱ná.

20 Tu̱nga máha jun, já ntsꞌena̱, ndjá tiṉchajiun xi nkú tsꞌín 
sꞌejinnu̱u, kui xi tu̱ xí na̱xu̱hú nginku̱n Ntia̱̱ná. Ko̱ xi nkú tsꞌín 
tsjániy̱ánu̱u Espiriṯu̱hu̱ Ntia̱̱ná, bꞌa̱ tsꞌín chu̱bako̱o Ntia̱̱ná. 
21 Katjindjukoṉu̱u kju̱a̱tjoho̱ Ntia̱̱ná nga chúyoho̱o nis̱tjin nga Nda̱ 
Ntia̱̱ná Jesucristo̱ tsꞌií̱nkꞌíéntu tíkꞌunko̱ sínná kju̱a̱nim̱a̱ takꞌuhu̱n.

22 Katuma nim̱a̱nu̱u xi jo jan tímaha̱. 23 Nꞌes̱jejiun a̱jin ndꞌíu̱ xi yo̱ 
tjíntujín. Xi machjéheṉ nga ka̱ma nim̱a̱nu̱u, katuma nim̱a̱nu̱u. Tu̱nga 

 Xu̱ju̱n xi kitsꞌínntu Juda ̱

chúhún ru̱u yjonu̱u nga bꞌa̱ nꞌo̱, tu̱ xi najmi tsꞌií̱nkatsúhu̱nnu̱u ni 
chꞌonkꞌun xi kitsꞌín.

Bꞌi ̱tsꞌín kitsꞌíntsjoho ̱Juda̱ Ntia̱̱ná
24 Ntia̱̱ná tjíhiṉ ngaꞌyún nga kúnnu̱u tu̱ xi najmi kuankín tꞌaxíhiṉ 

ru̱u ni xi tsꞌe,̱ ko̱ tsꞌií̱n nga najmi chumi nihi xi chju̱ntí sꞌeṉu̱u ko̱ 
tsjánu̱u kju̱a̱tsjo chánka tu̱ xi ku̱iṉchahanu nginku̱n nis̱tjin nkꞌie nga 
kua̱kúchji kju̱a̱chánkaha̱. 25 Nku tutuhú kui xi Ntia̱̱ná xi tsꞌínkꞌankiná. 
Kui xi kanꞌetsjoho,̱ kayaha̱ nga chánka ko̱ nga kui xi batéxuma, ko̱ 
nga kui xi tjíhiṉ ngaꞌyún, tu̱ nga̱tꞌaha̱ Nda̱ Ntia̱̱ná Jesucristo̱. Bꞌa̱ 
kama ko̱ tu nkjéhé ni nga bꞌa̱ tíma. Bꞌa̱ katuma. 

 Xu̱ju̱n xi kitsꞌínntu Juda ̱

Bꞌi ̱tsꞌín bꞌaha̱ ra̱ xu̱ju̱iṉ

1  Jesucristo̱ yꞌéjña chji ni xi tjítꞌa xu̱ju̱n xuꞌbi.̱ Ntia̱̱ná 
kitsꞌínkjasꞌeheṉ tu̱ xi kui ku̱éjña chjihi ̱ra̱ xu̱ta̱ xi tsꞌe ̱ni xi tjíhin 

nga ka̱ma xatí. Kitsꞌín nibá ntítsjehe ̱tu̱ xi ku̱a̱kúchjihi ̱ra̱ nii ̱Jua, 
kui xi nda̱ musu̱hu̱. 2 E̱i ̱títsuya Jua ni xi kama chjihi,̱ kui niu̱ xi éheṉ 
Ntia̱̱ná ko̱ ni xi kitsúya Jesucristo̱.

3 ¡Á bꞌa̱ nda tjíhin tsꞌe ̱xi tsꞌínyaha én xuꞌbi ̱xi kitsꞌín nibá Ntia̱̱ná, 
ko̱ á bꞌa̱ nda tjíhin tsꞌe ̱xi basínñjuhu̱ ra̱ ko̱ tsꞌínsihiṉ ra̱ ni xi tjítꞌaha 
ei̱,̱ a̱tꞌaha̱ ja tífi tiña nis̱tjiu̱n!

Bꞌi ̱tsꞌín kitsꞌínkjihi ̱Jua kju̱a̱suniña xu̱ta̱ niṉku̱
4 An Jua títsꞌinkjínu̱u xu̱ju̱iṉ, niṉku̱ yatu xi tintsu̱bo̱o a̱nte Asia̱̱. 

Katsjánu̱u kju̱a̱nda ko̱ kju̱a̱jyu Ntia̱̱ná xi tíjña, yꞌejña ko̱ kjꞌu̱a̱í. 
Katsjánu̱u kju̱a̱nda ko̱ kju̱a̱jyu espiriṯu̱ xi yatu iṉcha maha xi tjín 
nginku̱n má bꞌejña Ntia̱̱ná nga batéxuma. 5 Katsjánu̱u kju̱a̱nda ko̱ 
kju̱a̱jyu Jesucristo̱ xi títsuya ni xi tsꞌe ̱Ntia̱̱ná. Kui xi tjun jꞌáíyaha̱ 
a̱jihiṉ xu̱ta̱ kꞌieṉ ko̱ batéxumaha̱ já rei ̱xi tjín a̱sunntee.̱ Kui xi tjoho̱ 
ñá ko̱ tsaténdzjo jníhi ̱nga kitsꞌínkjejnú ngatitsunná. 6 Kitsꞌín maná 
xu̱ta̱ xi tsꞌe ̱tu̱ xi ku̱a̱texumahaná ko̱ nꞌeṯsjoo̱hó Ntia̱̱ha̱ ko̱ Na̱ꞌmihi ̱xi 
nkúhu já na̱ꞌmi xi tsꞌe.̱ ¡Kasꞌehe ̱kju̱a̱chánka ko̱ katatéxuma santaha 
tu̱ nkjéhé ni! Bꞌa̱ katuma.

7 ¡Cha̱so̱o, kui xi nibájin niṉtiu̱̱! Ngayjee ̱xu̱ta̱ sku̱eẖe,̱ santaha ko̱ 
já xi kikꞌíénjinkihi ̱kic̱ha̱. Kjiṉtá nkjún ngayjee ̱xu̱ta̱ na̱xiṉantá xi tjín 
a̱sunntee ̱nkꞌie nga sku̱eẖe.̱ Joho̱n, bꞌa̱ katuma.

8 “An xi xi tjuhun ko̱ xi fekuhu”, títsu Ntia̱̱ná xi tjíhiṉ ngaꞌyún, xi 
tíjña, yꞌejña ko̱ kjꞌu̱a̱í.

Bꞌi ̱tsꞌín tsakúchji yjoho ̱Jesu
9 An nda̱ ntsꞌo Jua ta̱ tífꞌa̱jian kju̱a̱ꞌun xi tíiṉcha bitjajíún. Jun 

ko̱ an Ntia̱̱ná tíbatéxumaná. Jun ko̱ an tínꞌe chúkju̱á kju̱a̱nim̱a̱ nga 
nkuhú maka̱á Jesu. Tsátej̱ñanijé xjo̱ xi ꞌmi Patmo̱ a̱tꞌaha̱ yꞌenij̱míá 
éheṉ Ntia̱̱ná ko̱ kitsꞌinkíé yjona̱ nga Jesu tjeṉnkia. 10 Nku tuminku̱ 

Xu̱ju̱n xi tjítꞌa ni xi yꞌéjña 
chji Jesucristo ̱nga ka̱ma

jꞌaijínna Espiriṯu̱hu̱ Ntia̱̱ná ko̱ a̱stán kintꞌe nga nibaha nku nta̱ xi tu̱ xí 
ꞌyúhún jane, xi nkú joyaha nku tjio. 11 Bꞌa̱ kitsúna:

—Tꞌetꞌa xu̱ju̱iṉ ni xi cha̱i ̱ko̱ nꞌeḵjíhi ̱niṉku̱ yatu xi tjín a̱nte Asia̱̱, 
niṉku̱ xi tíjña nanki Efes̱o̱, xi tíjña nanki Esmirna̱, xi tíjña nanki 
Perga̱mo,̱ xi tíjña nanki Tiatira̱, xi tíjña nanki Sardi,̱ xi tíjña nanki 
Filadelfia̱̱, ko̱ xi tíjña nanki Laodicea̱.

12 A̱sꞌa̱i kitsꞌinkꞌótjiya tu̱ xi skuehena yá xi tínchja̱koṉa. Nkꞌie nga 
kitsꞌinkꞌótjiya, kikie yatu ni to̱onsine xi sꞌentusún ndꞌí xi tsꞌín ndzjen. 
13 A̱jihiṉ ndꞌí xi tsꞌín ndzjeeṉ kikie xi bꞌa̱ tjín Ntíhi ̱Nda̱xꞌiu̱̱n tjín. Nku 
najyun ndju yja xi bichú santaha tsu̱ku̱ ko̱ nku ni to̱onsine tjíkjá 
ꞌmeẖe.̱ 14 Taba ntsja̱ha̱ xi nkú joyaha ntsja̱ha̱ chu̱tsa̱nka̱ ko̱ xi nkú 
joyaha nchꞌán. Bꞌa̱ kꞌun tunku̱n xi nkú joyaha ndꞌí.

15 Tíbatꞌai tsu̱ku̱ xi nkú joyaha kic̱ha̱ sine bronce ̱xi kinꞌeꞌna̱ nga 
kinꞌechuhu̱n. Tu̱ xí ꞌyún nta̱ha̱, xi nkú joyaha xi nkú tsꞌín faneya ntáje ̱
nga ꞌyún xu. 16 Ntsja kixi ̱tjítꞌaha̱ yatu niñu ko̱ tsꞌa tsitjuhu nku kic̱ha̱ 
ndju ntsí xi yjo nga jo ngaba. Bꞌa̱ tjín a̱nkjín xi nkú joyaha tsꞌíu̱ nga 
ꞌyún batꞌai.

17 Nkꞌie nga kikie, jáiḵijne kinte tsu̱ku̱ ko̱ bꞌa̱ kama xi tsaya kama. 
Tu̱nga jánehéna ntsja kixi ̱ko̱ bꞌi ̱kitsúna:

—Najmi tu̱ binkjuin. An xi tjuhun ko̱ xi fekuhu 18 ko̱ xi tíjña 
tíkꞌun. Tsaya tu̱nga ndꞌa̱i ̱tíij̱ña tíkꞌan tu̱ nkjéhé ni. An tíjñana yubiẖi ̱
ngabayoo̱ ko̱ a̱ntehe ̱xu̱ta̱ kꞌieṉ. 19 Tꞌetꞌai ni xi kuayai, ni xi tíma ndꞌa̱i ̱
ko̱ ni xi ka̱ma a̱skahan. 20 Bꞌi ̱tsuhu̱ ra̱ ni xi tíjña ꞌma xi kuayai, niñu 
xi yatu xi kuayai ntsa̱ kixia̱̱ ko̱ ni to̱onsine yatu xi sꞌentusún ndꞌí xi 
tsꞌín ndzjeeṉ. Niñu xi yatuu̱, kui xi ntítsje xi basehe ̱niṉku̱ xi yatuu̱. 
Ko̱ ni xi sꞌentusún ndꞌí xi tsꞌín ndzjen xi yatuu̱, kui xi niṉku̱ xi yatuu̱.

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Efes̱o̱

2  ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Efes̱o̱: “Bꞌi ̱
títsu xi tjítꞌaha̱ niñu xi yatuu̱ ntsja kixi,̱ xi tsúꞌbajin kamaseheṉ 

ni to̱onsine xi yatu xi sꞌentusún ndꞌí xi tsꞌín ndzjeeṉ: 2 Be ni xi 
tínꞌei, xi nkú tsꞌín tíbꞌenki kju̱a̱nim̱a̱ xá xi tínꞌei ko̱ xi nkú tsꞌín tínꞌe 
chúkju̱a̱i.̱ Be nkꞌie nga najmi sasíhin ni xi iṉcha tsꞌín já chꞌonkꞌuu̱n. 
Kichjutꞌayákꞌuin já xi já postru̱ tíiṉcha tsꞌín ma maña̱ yjoho̱ ko̱ kiyai 
nga já tsankꞌá niu̱, nga najmi já postru̱. 3 Tínꞌetsentai kju̱a̱nim̱a̱ xi 
tíbitjajín ko̱ tínꞌe chúkju̱a̱i ̱kju̱a̱nim̱a̱ xi tísakúhi nga̱tꞌana̱. Najmi 
tífehe ̱takꞌuin.

4 ’Tu̱nga najmi tísasíhínna nga̱tꞌa tsꞌi ̱nga najmi ta̱ tjíhin ri kju̱a̱tjo 
xi kisꞌejñahi nga tjuhun. 5 Kui nga nꞌeḵjꞌáítsjehenni ni xi ja kinꞌe tꞌaxín. 
Tꞌinchjꞌa̱ha̱ ri ̱anim̱a̱hi ̱ko̱ nꞌe ̱ngáhani xi nkú kinꞌei nga tjuhun. A̱tꞌaha̱ 
tsa najmi bꞌa̱ nꞌei̱,̱ kjúáis̱ehe ko̱ kjexíán ni xi síjñasun ndꞌí xi tsꞌín ndzjen 
xi tsꞌi ̱má nga tíjña. Bꞌa̱ tsꞌian tsa najmi kꞌúínchjꞌaha̱ ri ̱anim̱a̱hi.̱

a 2:17 “Manaa̱” ꞌmi nichine xi kikꞌa̱iẖi ̱xu̱ta̱ Israel nga kjiṉe ̱nkꞌie nga iṉcha yꞌemako̱ Moise a̱nte 
kixiu̱.

6 ’Nda tjín nga najmi sasíhin já nicolaiṯa̱. An ta̱ najmi sasínna 
jóo̱.

7 ’¡Xi tjeṉ tja̱ba̱xíñju katasínñju ni xi títsuhu̱ Espiriṯu̱ xu̱ta̱ niṉku̱! 
Xi tsꞌií̱n ngana̱, kui xi tsjaha̱ nga kjiṉe ̱tuhu̱ yá xi tsꞌínkꞌíéntu tíkꞌuhu̱n 
xu̱ta̱, xi síjña ndjio̱̱jmihi ̱Ntia̱̱ná.”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Esmirna̱

8 ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Esmirna̱: “Bꞌi ̱
títsu xi tjuu̱n ko̱ xi fekuu̱, xi kꞌien ko̱ xi tíjña tíkꞌun ngáha: 9 Be nga 
tíyai kju̱a̱ꞌun ko̱ nga xꞌa̱iṉ, tu̱nga nkꞌie nga basehe, nchiṉá ní. Be nga 
tínchja̱titꞌaihin xu̱ta̱ xi ntje ̱judio̱ tíiṉcha tsꞌín ma maña̱ yjoho̱. Najmi 
xu̱ta̱ judio̱ niu̱. Xu̱ta̱ xi yjanki níhi ̱nda̱nindoo̱ niu̱. 10 Najmi tu̱ binkjuin 
kju̱a̱nim̱a̱ xi ku̱iṯjánki. A̱tꞌaha̱ kꞌu̱a̱ xu̱ta̱ xi tsꞌa̱jun tsꞌií̱nkjasꞌen nu̱ba̱yá 
nda̱nindoo̱ tu̱ xi chjútꞌayákꞌuhu̱nnu̱u. Te nis̱tjin tjíhin nga sa̱kúnu̱u 
kju̱a̱ꞌun. Ndjá tis̱iṉjñai ndaha tsa tjíhin nga ku̱a̱yáí, ko̱ an tsjaha 
corona̱ xi kꞌu̱a̱iẖi ̱xu̱ta̱ xi kꞌúéntu tíkꞌuu̱n.

11 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ niṉku̱! 
Xi tsꞌií̱n ngana̱, kui xi najmi ta̱ sku̱eẖe ngabaya xi ma joo̱.”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Perga̱mo̱

12 ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Perga̱mo:̱ “Bꞌi ̱
títsu xi tíjñaha̱ kic̱ha̱ ndju ntsí xi yjo nga jo ngaba: 13 Be ni xi tínꞌei 
ko̱ nga má tíjña nda̱nindoo̱ nga tíbatéxuma tinchin. Tu̱ nkú kixiẖí 
tisinjñai ko̱ tu̱ nkú tísꞌejihín ri an, bꞌaha̱ ra̱ nis̱tjin nga kinꞌekꞌien 
nda̱ musu̱na̱ Antipa̱ xi yꞌénij̱mína. Kinꞌekꞌien a̱jinnu̱u má nga tíjña 
nda̱nindoo̱.

14 ’Tu̱nga tjíhín ni xi najmi tísasínna xi tínꞌei. A̱tꞌaha̱ tjíntujíhin 
kꞌu̱a̱ xi tíiṉcha tsꞌín ni xi tsakúya nda̱ profeta̱ Balaam. Kui tsincháꞌa 
nda̱ rei ̱Balac xi nkú tsꞌín ka̱ma tsꞌií̱nkijnejihin ngatitsun xu̱ta̱ xi 
ntje ̱Israel tjeẖeṉ ra̱, tu̱ xi iṉcha kjiṉeẖe chje ̱xi kikꞌa̱iẖi ̱ra̱ ntia̱̱ xi 
tsꞌínndaha ntsja xu̱ta̱ ko̱ tu̱ xi chu̱ba̱ iṉcha kjúántuko̱ho xinkjín. 
15 Ko̱ ta̱ tjíntujíhin kꞌu̱a̱ xi tíiṉcha títsꞌín sa ni xi bakúya já nicolaiṯa̱. 
16 Kui bꞌa̱ maha, tꞌinchjꞌa̱ha̱ ri ̱anim̱a̱hi.̱ Tsa najmi bꞌa̱ nꞌei̱,̱ kjúáis̱e 
xatíhi ko̱ kic̱ha̱ xi tíbitjuhu tsu̱ꞌbá kjankoẖona xu̱ta̱ xi bꞌa̱ tíiṉcha 
tsꞌíu̱n.

17 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ niṉku̱! 
Xi tsꞌií̱n ngana̱, kui xi tsjaha̱ nga kjiṉe ̱manaa̱ a xi tíjña ꞌma, ko̱ ta̱ 
tsjaha̱ nku ndjio̱̱ taba má nga tjítꞌa nku jꞌáín tseṯse ̱xi najmi chꞌa be. 
Tu̱ nkuhú xi tsꞌií̱nkjáíhiṉ, kui xi sku̱e.̱”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Tiatira̱

18 ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Tiatira̱: “Bꞌi ̱
títsu Ntíhi ̱Ntia̱̱ná, xi bꞌa̱ kꞌun tunku̱n xi nkú joyaha ndꞌí ko̱ tsu̱ku̱ xi 
nkú joyaha kic̱ha̱ sine bronce ̱xi kinꞌeꞌna̱ nga kinꞌechuhu̱n: 19 Be ni 
xi tínꞌei, nga tjohi ko̱ sꞌejihin an, nga tínꞌexátꞌaní ko̱ xi nkú nꞌe tínꞌe 
chúkju̱a̱i.̱ Be nga ꞌyún tínꞌexá sai ndꞌa̱i ̱nkꞌie nga tutsꞌihiṉ ni.

20 ’Tu̱nga kuihí ni xuꞌbi ̱xi najmi tísasínna nga tínꞌei. Tíꞌba̱iṉteihi ̱
na̱ Jezabel xi na̱ profeta̱ títsꞌín ma maña̱ yjoho̱. Tíbakúyaha̱ ko̱ 
tíbꞌana̱cha̱ha̱ xu̱ta̱ xi tsꞌa̱n, tu̱ xi chu̱ba̱ iṉcha kjúántuko̱hó xinkjín ko̱ 
iṉcha kjiṉe ̱chje ̱xi kikꞌa̱iẖi ̱ntia̱̱ xi tsꞌínndaha ntsja xu̱ta̱. 21 Kitsjantéhe ̱
no̱ nga ngju̱a̱iḵjꞌáha̱ ra̱ anim̱a̱ha̱ tunga tu̱ nkú mjehé ra̱ chu̱ba̱ 
kjúántuko̱hó já. 22 Kui nga nku chꞌin tsꞌin nibánehe ̱no̱ ko̱ chánka 
kju̱a̱nim̱a̱ xi tsjaha̱ já xi fantuko̱ho,̱ tsa najmi iṉcha ngju̱a̱iḵjꞌáha̱ ra̱ 
anim̱a̱ha̱ nga iṉcha kꞌu̱éntu ni xi tsakúyaha̱ no̱. 23 Tsꞌinkꞌíén ntíhi ̱
no̱. Bꞌa̱ tsꞌín sku̱eẖe ngayjee ̱xu̱ta̱ niṉku̱ nga be xi nkú tsꞌín tjíntuyá 
kju̱a̱nkjintakꞌuhu̱n xu̱ta̱ ko̱ anim̱a̱ha̱ ko̱ nga tsjanu̱u nga nkúnkú 
chjíhi ̱ni xi kinꞌo.

24 ’Máha jun xi tintsu̱bo̱o Tiatira̱ xi najmi tínꞌo ni xi tíbakúya no̱ 
ko̱ najmi tsinchiyó ni xi tsu xu̱ta̱ nga tjíhiṉ nda̱nindoo̱, ni xi tjíntuꞌmá, 
bꞌa̱ tíxinnu̱u nga najmi ta̱ tsjaha̱nu̱u kjꞌa̱í chꞌá. 25 Tu̱nga chúhún ru̱u ni 
xi tíjñanu̱u santa nkúhu nga kjúái ̱ngáhana.

26 ’Xi tsꞌií̱n ngana̱ ko̱ tu̱ nku ngju̱a̱iṉdjuko̱hó xá xi mjena nga tsꞌií̱n, 
kui xi tsja xáha̱ nga ku̱a̱téxumaha̱ nanki xi tjín a̱sunntee ̱xi nkú tsꞌín 
kitsjá xána Na̱ꞌmina̱. 27 Ndjá ku̱a̱téxumaha̱ xu̱ta̱. Bꞌa̱ ka̱maha̱ xu̱ta̱ xi 
nkú maha̱ nku ndjií̱ nga kic̱ha̱ bichꞌonnehe.̱ 28 Xi tsꞌií̱n ngana̱, kui xi 
tsjaha̱ niñu xi batꞌai nga ja tífi ma sen.

29 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ niṉku̱!”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Sardi ̱

3  ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Sardi:̱ “Bꞌi ̱títsu 
xi tíjñaha̱ espiriṯu̱ yatu xi tsꞌe ̱Ntia̱̱ná ko̱ niñu xi yatuu̱: Be ni xi 

tínꞌei. Bꞌa̱ iṉcha tsu xu̱ta̱ nga tinchun tíkꞌuin, tu̱nga nkꞌie nga basehe 
ja tsayai. 2 Tiṉchin ndai ko̱ tjen ngaꞌyíhiṉ yjohi ̱kintehe ̱ni nga ku̱a̱yá 
kjin. A̱tꞌaha̱ tíbe nga najmi kixi ̱tíꞌmikoi̱ ̱xáhi ̱nginku̱n Ntia̱̱ná.

3 ’Kui nga nꞌeḵjꞌáítsjeheṉ ri ̱yjohi ̱ko̱ tsjénnki ni xi kikꞌa̱iẖi 
ko̱ kinuꞌyáí, ko̱ tꞌinchjꞌa̱ha̱ ri ̱anim̱a̱hi.̱ Tsa najmi ku̱iṉchinndai, 
kjúáis̱ehe xi nkú joyaha nku nda̱ ndyjé ko̱ najmi cha̱i mí chu̱ba̱ha nga 
kjúáis̱ehe. 4 Tu̱nga tjíntujíhín ri nanki Sardi ̱kꞌu̱a̱ xu̱ta̱ xi najmi iṉcha 
kitsꞌín chu̱ntí najyuhu̱n. Kui xi kꞌúémakoṉa nga ngju̱a̱ najyun taba, 
a̱tꞌaha̱ kui xi iṉcha tjeẖeṉ ra̱ nga kꞌúémako̱na.

5 ’Xi tsꞌií̱n ngana̱, kui xi nꞌeṉgja najyun taba ko̱ najmi tsꞌin 
ndyjájna jꞌáíhiṉ xu̱ju̱n má nga tjíntutꞌá jꞌáíhiṉ xu̱ta̱ xi kꞌúéntu tíkꞌun. 
Tu̱ sa ní tsꞌinkíé yjona̱ nga be xu̱ta̱ xuꞌbo̱ nginku̱n Na̱ꞌmina̱ ko̱ 
nginku̱n ntítsjehe.̱

6 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ niṉku̱!”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Filadelfia̱̱

7 ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Filadelfia̱̱: “Bꞌi ̱
títsu xi tsje ko̱ na̱xu̱ ni xi tsu, xi tíjñaha̱ yubiẖi ̱nda̱ rei ̱David, xi kjexꞌá 
ko̱ najmi chꞌa maha̱ bꞌéchja, xi bꞌéchja ko̱ najmi chꞌa maha̱ kjexꞌá: 
8 Be ni xi tínꞌei. Cha̱sei̱.̱ Nginkuin tjeṉtix̱a̱na nku a̱nkju̱a̱ xi najmi chꞌa 
maha̱ bꞌéchja. Be nga najmi ꞌyún tjíhin ngaꞌyún, tu̱nga tínꞌetjusunní 
énna̱ ko̱ tínꞌekiei yjohi ̱nga yaní. 9 Ndꞌa̱i ̱ni xi tsꞌihiṉ xu̱ta̱ sinagoga̱ha̱ 
nda̱nindoo̱, xu̱ta̱ tsankꞌá xi ntje ̱judio̱ tjeẖeṉ ra̱ tsꞌín ma maña̱ yjoho̱, 
tsꞌin kju̱a̱ꞌyúhu̱n ra̱ nga iṉcha ngju̱a̱is̱inkúnchꞌintꞌahi tu̱ xi bꞌa̱ tsꞌín 
iṉcha sku̱eẖe nga tjona ji.

10 ’Kichꞌatjóí énna̱ nga kinꞌe chúkju̱a̱i.̱ Kui nga an tsꞌinkjꞌa tꞌaxíhin 
ra kju̱a̱nim̱a̱ xi kjꞌu̱a̱í nis̱tjin nga chjútꞌayákꞌun ngayjee ̱xu̱ta̱ xi tjín 
a̱sunntee,̱ kju̱a̱nim̱a̱ xi kjꞌu̱a̱í nga ngúsuhu̱n a̱sunntee.̱ 11 Kjúái ̱xatíá. 
Ndjá tis̱iṉjñajin ni xi tíjñahi, tu̱ xi najmi chꞌa kjéꞌaha ri corona̱ xi tsꞌi.̱

12 ’Xi tsꞌií̱n ngana̱, kui xi tsꞌin ma yásjaihi ̱niṉku̱hu̱ Ntia̱̱na̱. 
Ndaha̱chí najmi ta̱ ku̱iṯjunkihi yo.̱ Ko̱ kꞌuetꞌáha̱ jꞌáíhiṉ Ntia̱̱na̱ ko̱ 
jꞌáíhiṉ na̱xiṉantáha̱ Ntia̱̱na̱, kui xi nanki Jerusalen tseṯse ̱xi Ntia̱̱ná 
tsꞌií̱n nibájehen ndjio̱̱jmi ján. Ko̱ ta̱ kꞌuetꞌáha̱ jꞌáín tseṯseṉa̱.

13 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ 
niṉku̱!”

Bꞌi ̱tsu én xi kitsꞌínkjihi ̱Jesucristo̱
niṉku̱ xi tíjña nanki Laodicea̱

14 ’Bꞌi ̱tsꞌín tꞌetꞌai nga nꞌeṉtúíhi ̱ntítsjehe ̱xu̱ta̱ niṉku̱ Laodicea̱: 
“Bꞌi ̱títsu xi ꞌmi Xi Na̱xu̱, xi ma nꞌe sꞌejihií̱n ni xi tsuya ko̱ xi na̱xu̱ 
ni xi tsu, xi kitsꞌínndako̱ Ntia̱̱ná ni xi tjín: 15 Be ni xi tínꞌei. Ji xi nkú 
joyaha ntánijua xi ndaha najmi nchꞌán ko̱ ta̱ ndaha najmi sje. ¡Tsa tu̱ 
nchꞌáhan mahani kai, ko̱ tsa tu̱ sje mahani kai! 16 Tu̱nga sukꞌie̱ṉní. 
Najmi nchꞌáín ko̱ ta̱ ndaha najmi sjei. Kui nga kuateṯéhera. 17 A̱tꞌaha̱: 
An xi nchiṉá. Nda tsꞌín tíij̱ña. Najmi chumi nihi xi ndyjatꞌana, tíbixín. 
Tu̱nga najmi tímankjihín ri nga najmi tjíhin kju̱a̱tsjo, ko̱ nga najmi 
chumi ni chjíhi ̱ra̱ ji, ko̱ nga xꞌa̱iṉ ko̱ ka̱i ̱ko̱ kisusti.

18 ’Kui nga bꞌa̱ tíxihin ra nga chꞌa̱tseheni ni xi tjínna. Chꞌa̱tsei 
to̱onsine xi ꞌyún nda, tu̱ xi ka̱ma nchiṉáhani. Chꞌa̱tsei najyun taba 
xi ka̱mandyja̱i ̱tu̱ xi kꞌúéꞌmahani yjoninte kistihi ̱xi títsjáhi kju̱a̱suba. 
Chꞌa̱tsei ntánki xi tsꞌií̱nnkihi ̱tunkuin tu̱ xi cha̱hani.

19 ’Ngayjee ̱xi tjona, kui xi si nchjaka̱ ko̱ tsjaniy̱áha̱. Kui nga tjen 
ngaꞌyúhu̱n ri ̱yjohi ̱ko̱ tꞌinchjꞌa̱ha̱ ri ̱anim̱a̱hi.̱ 20 Cha̱sei̱.̱ An síij̱ña a̱sti 
a̱nkju̱o̱ nga títsꞌinkjane. Tsa tjín xi ku̱iṉtꞌé nta̱na̱ ko̱ kjéxꞌá a̱nkju̱o̱, an 
kju̱a̱sꞌeṉ má tíjña ko̱ an kjíneḵa̱ nichine ko̱ kui kjiṉeḵoṉa.

21 ’Xi tsꞌií̱n ngana̱, kui xi tsjantéhe ̱nga kꞌúéjñatꞌako̱na má nga 
batexuma xi nkú tsꞌín an ja kitsꞌin ngana̱ ko̱ tíij̱ñatꞌaka̱ Na̱ꞌmina̱ má 
nga batéxuma.

22 ’¡Xi tjeṉ tja̱ba̱xínñju katasínñju ni xi títsuhu̱ Espiriṯu̱ xu̱ta̱ 
niṉku̱!”

Bꞌi ̱tsꞌín tsakuchjíhi ̱Jua xi nkú tsꞌín 
kinꞌetsjoho ̱Ntia̱̱ná ndjio̱j̱mi ján

4  A̱skahan nga ja jꞌa ni xuꞌbi,̱ a̱sꞌa̱i tsase ko̱ kikie nku a̱nkju̱a̱ xi 
tjeṉtix̱a̱ nkꞌa ján. Ko̱ nta̱ xi tjun kintꞌe, xi bꞌa̱ tsꞌín nuꞌyá xi nkú 

joyaha nga fane tjio, kui xi bꞌa̱ kitsúna:
—Nibánji ei̱.̱ Kuakuchjíhi ni xi tjíhin nga ka̱ma.
2 Ta̱ kuihi chu̱bo̱ jꞌaijínna Espiriṯu̱ ko̱ kikie ndjio̱̱jmi ján xi kabꞌejña 

nga tíbatéxuma. 3 Sénnis̱tjihiṉ xi kabꞌejña yo,̱ kui xi bꞌa̱ tjín xi 
nkú joyaha ndjio̱̱ tsjo kꞌun jaspe ̱ko̱ ndjio̱̱ tsjo kꞌun kornalina̱. Ko̱ 
sínkjántjaihi ̱má kabꞌejña nku yej̱ña̱ xi tíbatꞌai xi nkú joyaha ndjio̱̱ 
tsjo kꞌun esmeralda̱. 4 Ko̱ a̱ndaihi ̱má kabꞌejña kikie sa kan ñju jáchá 
xi ta̱ iṉcha kabꞌentu, xi iṉcha yja najyun taba ko̱ corona̱ to̱onsine 
tjíntuꞌáha̱.

5 Má kabꞌejña xi tíbatéxumoo̱ tsitju ndꞌíchꞌoṉ ko̱ nta̱ xi xa̱áha̱n 
kinuꞌyá ko̱ janeya chꞌoṉ. Ko̱ a̱nkjín xi tíbatéxumoo̱ títi yatu ndꞌí 
sꞌekuyá. Kui xi tsuhu̱ ra̱ espiriṯu̱ xi yatuhu̱ Ntia̱̱ná. 6 Ko̱ a̱nkjín 
má kabꞌejña xi tíbatéxumoo̱ ta̱ kjijña nku ni xi bꞌa̱ tjín xi nkúhu 
ntáchakꞌun xi ꞌna̱ xi nkúhu chu̱tsín.

A̱ndaihi ̱má kabꞌejña xi tíbatéxumoo̱ tjíntu ñju xi tjíntu tíkꞌun, 
xi kitsejnúhu̱ ra̱ tunku̱n a̱nkjín ko̱ a̱stu̱n. 7 Xi tjuu̱n bꞌa̱ tjín xi nkúhu 
xa. Xi ma joho bꞌa̱ tjín xi nkúhu turu̱. Xi ma jahan bꞌa̱ tjín a̱nkjín xi 
nkúhu xu̱ta̱. Ko̱ xi ma ñjuhu bꞌa̱ tjín xi nkúhu ja̱ xi tífi tjeṉ.

8 Nga nkúnkú xi ñju tjíntu tíkꞌuu̱n jun maha tsja̱nka̱ha̱. Kitsejnúhu̱ 
ra̱ tunku̱n kintehe ̱ko̱ a̱sunnkꞌaha̱. Tu̱ nku nga tíiṉcha sehé nis̱tjin 
nis̱tjeṉ nga bꞌa̱ tíiṉcha tsu:

Ntia̱̱ná xi tsje, Ntia̱̱ná xi tsje, Ntia̱̱ná xi tsje.
Ntia̱̱ná xi tjíhiṉ ngaꞌyún.
Kui xi yꞌejña, tíjña ko̱ kjꞌu̱a̱í.

9 Xi ñju tjíntu tíkꞌuu̱n tíiṉcha tsꞌínkie yjoho ̱nga chánka xi 
tíbatéxumoo̱, kui xi tíjña tíkꞌun tu̱ nkjéhé ni. Tíiṉcha benkjún ko ̱tíiṉcha 
tsjáha̱ mábꞌa̱chjíhi.̱ Ko̱ nkꞌie nga bꞌa̱ tíiṉcha tsꞌín xi ñjuu̱, 10 jáchá xi kan 
ñjuu̱ tíiṉcha basinkúnchꞌintꞌaha̱ nga títsꞌíntsjoho ̱xi tíbatéxumoo̱, xi tíjña 
tíkꞌun tu̱ nkjéhé ni. Tíiṉcha bꞌéntu corona̱ha̱ nginku̱n nga bꞌi ̱tíiṉcha tsu:

 11 Ji Ntia̱̱ xi Ntia̱̱ni,̱ ji xi tjeẖen ri nga cha̱nkjúhin
ko̱ nga sꞌeẖi kju̱a̱chánka ko̱ ngaꞌyún.
A̱tꞌaha̱ ji kinꞌendai ngayjee ̱ni xi tjín.
Kama mjehi, kui nga tjíhin ko̱ kamandaha.

Bꞌi ̱tsꞌín tsakuchjíhi ̱Jua nga Chu̱tsa̱nko ̱
tsakjꞌá xu̱ju̱n xi najmi chꞌa maha̱ bakjꞌá

5  A̱sꞌa̱i kikie nku xu̱ju̱n, kui xi ntsja kixi ̱yꞌaha xi tíbatéxumoo̱. Kui 
xu̱ju̱n xi kinꞌentú nga jo ngabaha, ko̱ tjíchjanekoẖo̱ ra̱ yatu sello̱. 

2 Kikie nku ntítsje xi ꞌyún tjíhiṉ ngaꞌyún, kui xi ꞌyún tínchja̱ nga bꞌi ̱
títsu:

—¿Yá xi tjeẖeṉ ra̱ nga kjéntiy̱a sello̱ xi tjíchjanekoẖo xu̱ju̱n ko̱ 
kjéxínnka?

3 Tu̱nga ndahá nku xi tjín ndjio̱̱jmi ján ko̱ ndaha nku xi tjín 
a̱sunntee ̱ko̱ ndaha nku xi tjín kintehe ̱tꞌanankiu̱ najmi kamaha̱ 
kikjexínnka xu̱ju̱n, ko̱ ta̱ ndaha najmi kamaha̱ tsa tu̱ tsasehe ̱ni xi 
tjítꞌa. 4 Tu̱ xí kikjíiṉtaná nga najmi chꞌa kamaha̱ kikjexínnka xu̱ju̱n ko̱ 
ta̱ ndaha tsa tsasehe ̱ni xi tjítꞌa.

5 A̱sꞌa̱i bꞌa̱ kitsúna nku nda̱chá xi kan ñjuu̱:
—Najmi tu̱ chꞌí. Cha̱sei̱.̱ Xa xi yꞌaha̱ ra̱ ntjeẖe ̱Juda, xi ntjeẖe ̱

David yꞌaha̱ ra̱, kui xi kitsꞌín ngana̱ ko̱ ka̱maha̱ kjéntiy̱a sello̱ yatu xi 
tjíchjanekoẖo xu̱juṉ ko̱ kjéxínnka.

6 A̱sꞌa̱i a̱nkjín xi tíbatéxumoo̱ ko̱ kamaseheṉ xi ñju xi tjíntu 
tíkꞌuu̱n ko̱ kamaseheṉ jáchá xi kan ñjuu̱ kikie nku Chu̱tsa̱nka̱ xi 
síjña yo,̱ xi bꞌa̱ tjín xi nkúhu tsa ja kinꞌekꞌien. Yatu ndjia̱̱ tjíhiṉ ko̱ 
yatu tunku̱n. Kui xi tsuhu̱ ra̱ espiriṯu̱ xi yatuhu̱ Ntia̱̱ná xi kinꞌe nibá 
ngayjee ̱a̱sunntee.̱ 7 Ngjikjꞌá Chu̱tsa̱nko̱ xu̱ju̱n xi kjiya ntsja kixi ̱xi 
tíbatéxumoo̱.

8 Nkꞌie nga jakjꞌá xu̱ju̱n Chu̱tsa̱nko,̱ a̱sꞌa̱i xi ñju xi tjíntu tíkꞌuu̱n ko̱ 
jáchá xi kan ñjuu̱ iṉcha tsasinkúnchꞌintꞌaha̱. Nga nkúnkú iṉcha yꞌa 
najní arpa̱ ko̱ tasa̱ to̱onsine xi kitsehe ni xi sinjne.̱ Kui niu̱ xi bakúchji 
ni xi nchja̱ xu̱ta̱ jehe ̱Ntia̱̱ná nkꞌie nga nchja̱ko̱ Ntia̱̱ná.

9 A̱sꞌa̱i iṉcha kise soo̱n tseṯse ̱xuꞌbi:̱
Ji xi tjeẖen ri nga chjúbéí xu̱ju̱n ko̱ nga chjúntiy̱ai sello̱ho,̱
a̱tꞌaha̱ ji xi tsayai nga kinꞌe mahi chje.̱
Jníhi ̱kichꞌatsehe ̱ri ̱Ntia̱̱ná
ngayjee ̱tíkjá xu̱ta̱ xi tjín,
xi kjꞌa̱í kjꞌa̱í én nchja̱,
xi nibá tu̱ má a̱ntehé ni,
ko̱ xu̱ta̱ na̱xiṉantá xi tjín.

 10 Kui xi kinꞌe mai nku na̱xiṉantá xi tíbatexumaihi,̱
kinꞌe mai já na̱ꞌmi xi tsꞌií̱ntsjoho̱ Ntia̱̱ná.
Iṉcha ku̱a̱téxumaha̱ a̱sunntee.̱

11 A̱sꞌa̱i tsase ko̱ kintꞌe nta̱ha̱ nkjin ṉkjún ntítsje xi tíiṉchatꞌa 
a̱ndaihi ̱xi tíbatéxumoo̱ ko̱ a̱ndaihi ̱xi ñju xi tjíntu tíkꞌuu̱n ko̱ jáchá xi 
kan ñjuu̱. Tu̱ ni xí ꞌyúhún nkjin iṉcha maha. 12 ꞌYún iṉcha tínchja̱ nga 
bꞌi ̱tíiṉcha tsu:

Chu̱tsa̱nka̱ xi kinꞌekꞌieṉ tjeẖeṉ ra̱
nga kꞌu̱a̱i ̱xáha̱ nga ku̱a̱téxuma.
Tsꞌií̱nkjáíhiṉ kju̱a̱nchiṉá,
kju̱a̱nkjintakꞌun ko̱ kju̱a̱chánka.
Kui xi ka̱ma cha̱nkjún ko̱ nꞌeṯsjoho̱.

13 A̱sꞌa̱i kintꞌe nta̱ha̱ ngayjee ̱xi kitsꞌínnda Ntia̱̱ná nkꞌa ján ko̱ 
a̱sunntee ̱ko̱ kintehe ̱tꞌanankiu̱ ko̱ a̱jin ntáchakꞌuu̱n nga bꞌi ̱iṉcha 
kitsú:

Chu̱tsa̱nko̱ ko̱ xi tíbatéxumoo̱
nꞌeṯsjoho̱ ko̱ cha̱nkjún.
Kui xi sꞌeẖe ̱santaha tu̱ nkjéhé ni
kju̱a̱chánka ko̱ ngaꞌyún xi tjín.

14 A̱sꞌa̱i —¡Bꞌa̱ katuma! —iṉcha kitsú xi ñju xi tjíntu tíkꞌuu̱n. 
Ko̱ jáchá xi kan ñjuu̱ iṉcha tsasinkúnchꞌin ko̱ iṉcha kitsꞌíntsjoho̱ 
Chu̱tsa̱nko̱ ko̱ xi tíbatéxumoo̱.

Bꞌi ̱tsꞌín tsakuchjíhi ̱Jua nga ñju sello ̱kichjuxꞌá

6  Kikie nkꞌie nga kikjexꞌá Chu̱tsa̱nko̱ sello̱ xi tjuu̱n ko̱ kintꞌe nga 
kinchja̱ nku xi ñju xi tjíntu tíkꞌuu̱n. Nta̱ha̱, kui xi nkú joyaha xi 

nkú tsꞌín nuꞌyá nga faneya chꞌo̱n. Bꞌi ̱kitsú:
—¡Nibái!̱
2 A̱sꞌa̱i tsase ko̱ kikie nku ndje ̱taba. Xi tjísuhu̱n chu̱ yꞌa nku ni xi 

sꞌeko̱ yá. Kikꞌa̱iẖi ̱nku corona̱ ko̱ tsitju tu̱ xi tsꞌií̱n ngana̱ha.
3 Nkꞌie nga kikjexꞌá Chu̱tsa̱nko̱ sello̱ xi ma joho, kintꞌe nga bꞌi ̱kitsú 

xi ma joho xi ñju xi tjíntu tíkꞌuu̱n:
—¡Nibái!̱
4 A̱sꞌa̱i tsitju kjꞌa̱í ndje,̱ nku ndje ̱ni. Xi tjísuhu̱n chu̱ kitsꞌínkjáíhiṉ 

nku kic̱ha̱ chánka ko̱ kikꞌa̱i ̱xáha̱ xi má nga kjéxin kju̱a̱jyu xi tjín 
a̱sunntee,̱ tu̱ xi tsꞌií̱nkꞌiehen xinkjín xu̱ta̱.

5 Nkꞌie nga kikjexꞌá Chu̱tsa̱nko̱ sello̱ xi ma jahan, kintꞌe nga bꞌi ̱
kitsú xi ma jahan xi ñju xi tjíntu tíkꞌuu̱n:

—¡Nibái!̱
A̱sꞌa̱i tsase ko̱ kikie nku ndje ̱jma. Xi tjísuhu̱n chu̱ yꞌa nku 

nisuchúba̱. 6 A̱jihiṉ xi ñju xi tjíntu tíkꞌuu̱n kintꞌe nku nta̱ xi bꞌa̱ kitsú:
—Nku nis̱tjin xánta nku kilu̱ tuniṉ̃u̱ katijnehe,̱ ko̱ nku nis̱tjin xánta 

jan kilu̱ tu cebada̱ katijnehe.̱ Tu̱ xí chjíhí katuma ni. Tu̱nga najmi tu̱ 
nꞌekoṉí binu̱ ko̱ ta̱ ndaha setiu̱̱.

7 Nkꞌie nga kikjexꞌá Chu̱tsa̱nko̱ sello̱ xi ma ñjuhu, kintꞌe nta̱ha̱ xi 
ma ñjuhu xi tjíntu tíkꞌuu̱n nga bꞌi ̱kitsú:

—¡Nibái!̱
8 A̱sꞌa̱i tsase ko̱ kikie nku ndje ̱sine kꞌie̱ṉ. Xi tjísuhu̱n chu̱, kui xi ꞌmi 

Ngabaya ko̱ tjeṉnkihi ̱xi ꞌmi A̱ntehe ̱Xu̱ta̱ Kꞌieṉ. Nga joo̱ iṉcha kikꞌa̱iẖi ̱
kju̱a̱ nkꞌie nga kju̱a̱chán, kjintíá, chꞌin ko̱ chu̱ kjan xi tjín a̱sunntee ̱
iṉcha tsꞌií̱nkꞌienkoẖo nku tíkjá xu̱ta̱ a̱sunntee.̱

Bꞌi ̱tsꞌín tsakuchjíhi ̱Jua nga kichjuxꞌá
sello ̱xi ma uhun

9 Nkꞌie nga kikjexꞌá Chu̱tsa̱nko̱ sello̱ xi ma uhun, kikie kintehe ̱
na̱chan chje ̱anim̱a̱ha̱ xu̱ta̱ xi kinꞌekꞌien nga̱tꞌaha̱ nga iṉcha yꞌénij̱mí 
éheṉ Ntia̱̱ná ko̱ nga̱tꞌaha̱ nga tu̱ nku kitsꞌínkiehé yjoho̱ nga Jesu 
yjanki. 10 ꞌYún iṉcha kinchja̱ nga bꞌi ̱iṉcha kitsú:

—Tsjení ji, Nda̱ Ntia̱̱, ko̱ na̱xu̱ én xi bixín. ¿Nkjé nꞌeḵoḵju̱a̱i ̱xu̱ta̱ xi 
tjíntu a̱sunntee?̱ ¿Nkjé nꞌeḵꞌíéchjí xi kitsꞌínkꞌienni?̱

11 A̱sꞌa̱i iṉcha kikꞌa̱iẖi ̱najyun taba nga nkúnkú. Tu̱ chubahá nis̱tjin 
iṉcha kúya kikꞌihiṉ, santaha nkúhu nga ka̱ma ndju̱ú xkiẖi ̱xu̱ta̱ xi 
ta̱ tjíhin nga nꞌeḵꞌien xi nkúhu nga kui, xi ntsꞌe ̱maha xinkjín xi ta̱ 
tíiṉcha yjankihi ̱Jesu.

Bꞌi ̱tsꞌín tsakuchjíhi ̱Jua nga kichjuxꞌá
sello ̱xi ma juhun

12 Nkꞌie nga kikjexꞌá Chu̱tsa̱nko̱ sello̱ xi ma juhun, tsase ko̱ kama 
nku chón xi tu̱ xí ꞌyúhún. Kama jma tsꞌíu̱ xi nkú joyaha najyun xi jma 
sénsén. Ni kama sóo̱ xi nkú joyaha jní. 13 Niñu xi tjín nkꞌa ján tsixuntu 
tꞌanankiu̱ xi nkú ma nga bixuntu tu chjintéhe ̱yá higuera̱ nkꞌie nga 
bꞌétsujnehe ̱nku ntjo̱ xi ꞌyún. 14 Xi nkú ma nga sꞌekjoya xu̱ju̱n, bꞌa̱ 
tsꞌín kindyjajin sén nkꞌa ján. Ko̱ ngayjee ̱na̱xiu̱̱ ko̱ xjo̱ xi tjín a̱jin 
ntáchakꞌuu̱n iṉcha ngji tꞌaxín.

15 Iṉcha ngjikꞌientuꞌmá a̱ya tix̱a̱ ngijoo̱ ko̱ a̱jin na̱xiu̱̱ já rei,̱ já 
títjuu̱n, já jun kꞌaku̱, já nchiṉóo̱, já i ko̱ ngayjee ̱xu̱ta̱, xi nda̱íhi ̱yjoho̱ 
ko̱ xi musu̱hu̱ xi kichꞌatsehe.̱ 16 Bꞌa̱ iṉcha kitsúhu̱ jñáchóo̱ ko̱ ndjio̱̱ 
na̱xiu̱̱:

—Tix̱u̱ntunéni ̱ko̱ tꞌentuꞌmáni,̱ tu̱ xi najmi sku̱eẖeṉi ̱xi tíbatéxumoo̱ 
ko̱ tu̱ xi najmi cha̱ha̱ni ̱kju̱a̱kjan chánkaha̱ Chu̱tsa̱nko.̱ 17 A̱tꞌaha̱ 
ja kuichu nis̱tjin nga ja ku̱a̱kúchji kju̱a̱kjan chánkaha̱. ¿Yá xi 
ku̱ic̱húkju̱a̱ha̱ ni xi ka̱ma?

Bꞌi ̱tsꞌín tsakuchjíhi ̱Jua nga xu̱ta̱ xi ntje ̱
Israel tjeẖeṉ ra̱ kisꞌetꞌaha̱ chu̱ba̱ha̱ Ntia̱̱ná

7  Nkꞌie nga ja kama ni xuꞌbi,̱ a̱sꞌa̱i kikie ñju ntítsje xi tíiṉcha ndju 
nga ñju tíkjáha̱ a̱sunntee.̱ Kui xi tíbꞌéchjaha̱ ntjo̱ xi nibáha nga 

ñju tíkjáha̱ a̱sunntee ̱tu̱ xi najmi tsjéhen ntjo̱ a̱sun tꞌanankiu̱, ta̱ ndaha 
a̱sun ntáchakꞌuu̱n, ta̱ ndaha a̱jihiṉ yá xi tjín a̱sunntee.̱ 2 Ta̱ kikie kjꞌa̱í 

ntítsje xi tínibáha má tju tsꞌíu̱. Kui xi jꞌai tu̱ xi kꞌu̱étꞌaha̱ ra̱ chu̱ba̱ha̱ 
Ntia̱̱ná xu̱ta̱ xi tsꞌe.̱ Kui ntítsje xuꞌbi ̱ꞌyún kikjintáyaha̱ ntítsje xi ñjuu̱ xi 
kikꞌa̱iẖi ̱xáha̱ xi má nga tsꞌií̱nkatsún tꞌanankiu̱ ko̱ ntáchakꞌuu̱n.

3 Bꞌi ̱kitsúhu̱:
—Najmi tu̱ chumi nihi xi nꞌoho̱o tꞌanankiu̱ ko̱ ta̱ ndaha 

ntáchakꞌuu̱n ko̱ yá xi tjín. Nkꞌiehé nga ja sꞌeṯꞌaha̱ stjen chu̱ba̱ha̱ 
Ntia̱̱ná xu̱ta̱ xi tsꞌe,̱ nkꞌiehé nga ka̱ma kꞌúétꞌa ntso̱o.

4 Kintꞌe xkiẖi ̱xu̱ta̱ xi kisꞌetꞌaha̱ chu̱ba̱. Unchan ko̱ yachán ñju mii ̱
kama ngayjee ̱ntjeẖe ̱Israel. 5 Bꞌi ̱tjín kamaha nga nkúnkú ntje ̱te joo̱: 
te jo mii ̱xi tsꞌe ̱Juda, te jo mii ̱xi tsꞌe ̱Ruben, te jo mii ̱xi tsꞌe ̱Gad, 6 te 
jo mii ̱xi tsꞌe ̱Aser, te jo mii ̱xi tsꞌe ̱Neftali, te jo mii ̱xi tsꞌe ̱Manase, 
7 te jo mii ̱xi tsꞌe ̱Simeon, te jo mii ̱xi tsꞌe ̱Levi, te jo mii ̱xi tsꞌe ̱Isacar, 
8 te jo mii ̱xi tsꞌe ̱Zabulon, te jo mii ̱xi tsꞌe ̱Kuse, ko̱ te jo mii ̱xi tsꞌe ̱
Benjamin.

Bꞌi ̱tsꞌín tsakuchjíhi ̱Jua nga tu̱ xí nkjihín 
xu̱ta̱ iṉcha tsitjujin kju̱a̱nim̱a̱ chánkoo̱

9 Nkꞌie nga ja kama ni xuꞌbi,̱ a̱sꞌa̱i tsase ko̱ kikie nkjin ṉkjún xu̱ta̱. 
Ndaha najmi chꞌa ma bꞌéxkiẖi.̱ Ngayje tíkjá xu̱ta̱ xi tjín a̱sunntee ̱niu̱, 
ngayje tíkjá ntje,̱ ngayje tíkjá nanki ko̱ ngayje tíkjá én. Tíiṉcha ndju 
a̱nkjín xi tíbatéxumoo̱ ko̱ nginku̱n Chu̱tsa̱nko.̱ Najyun taba iṉcha yja 
ko̱ xka̱jén iṉcha yꞌa.

10 ꞌYún tíiṉcha kjintáya nga bꞌi ̱tíiṉcha tsu:
¡Nkuhú Chu̱tsa̱nko̱ ko̱ Ntia̱̱ná xi tíbatéxumoo̱,
kui xi tsꞌínkꞌankiná!

11 Ngayjee ̱ntítsjee ̱xi tíiṉcha ndju a̱ndaihi ̱má kabꞌejña xi 
tíbatéxumoo̱, a̱ndaihi ̱jáchá xi kan ñjuu̱ ko̱ xi ñju xi tjíntu tíkꞌuu̱n, 
iṉcha kingjénsten a̱nkjín nga iṉcha kitsꞌíntsjoho̱ Ntia̱̱ná. 12 Bꞌi ̱iṉcha 
kitsú:

¡Bꞌa̱ tjín!
Nꞌetsjoho̱ ko̱ tjíhin kju̱a̱chánka Ntia̱̱ná,
be nkú tsꞌín tsꞌínnkjinkꞌun ko̱ ꞌba̱iẖi ̱mábꞌa̱chjíhi,̱
yankjún ko̱ bakúchji ngaꞌyúhu̱n santaha tu̱ nkjéhé ni.
¡Bꞌa̱ katuma!

13 A̱sꞌa̱i nku nda̱chá xi kan ñjuu̱ kingjásjaiyana:
—¿Yá xu̱ta̱ha xi yja najyun taboo?̱ ¿Má iṉcha kanibáha?
14 —Ji xi yai, Nda̱ Ntia̱̱ —kixihiṉ.
A̱sꞌa̱i bꞌi ̱kitsúna:
—Kui xi iṉcha kikie kju̱a̱nim̱a̱ chánkoo̱. Jníhi ̱Chu̱tsa̱nko̱ iṉcha 

kitsꞌín tabako̱ho nga tsané najyuhu̱n. 15 Kui kju̱a̱ha nga tíiṉchaha 
a̱nkjín Ntia̱̱ná xi batéxuma ko̱ nis̱tjin nis̱tjeṉ tíiṉcha tsꞌíntsjoho̱ 
a̱ya niṉku̱hu̱. Xi tíbatéxumoo̱ kuhu̱n xu̱ta̱ xuꞌbi ̱a̱ya a̱nte nkjúhu̱n. 
16 Najmi ta̱ sku̱eẖe kjintíá ko̱ ta̱ ndaha najmi ta̱ xintá ka̱maha̱ ra̱. 

Najmi ta̱ tsꞌií̱nchjaha̱n ra̱ tsꞌíu̱ ko̱ najmi ta̱ tsꞌií̱nstihi ̱ra̱ nubóo̱. 
17 A̱tꞌaha̱ Chu̱tsa̱nka̱ xi ta̱ tíbatéxumoo̱, kui xi nda̱ bastu xi kúnntaha̱ 
ko̱ ngju̱a̱iḵoẖo̱ má tjín ntánijua xi tsꞌínkꞌíéntu tíkꞌuhu̱n xu̱ta̱. Ntia̱̱ná 
tsꞌií̱nxijnu ntánku̱n nga nkúnkú.

Bꞌi ̱tsꞌín tsakuchjíhi ̱Jua nkꞌie nga kichjuxꞌá
sello ̱xi ma yatuhu

8  Nkꞌie nga kikjexꞌá Chu̱tsa̱nko̱ sello̱ xi ma yatuhu, a̱sꞌa̱i kisꞌe jyu 
jyu ndjio̱̱jmi ján nkú ra̱ ma masen ora̱. 2 Kikie ntítsje xi yatuu̱ xi 

tíiṉcha ndju nginku̱n Ntia̱̱ná. Kui xi kikꞌa̱iẖi ̱yatu tjio.
3 A̱sꞌa̱i jꞌai kjꞌa̱í ntítsje. A̱nkjín na̱chan chje ̱jꞌai sinjña. Nku ni 

to̱onsine xi má nga tisún ni xi sinjne ̱yꞌa. Kikꞌa̱i ̱ṉkjúhu̱n ni xi sinjne ̱tu̱ 
xi tsjáha̱ ra̱ chje ̱Ntia̱̱ná a̱sun na̱chan chje ̱to̱onsine xi kjijña a̱nkjín xi 
tíbatéxumoo̱. Kui niu̱ kitsꞌíntjijinkoẖo ni xi nchja̱ ngayjee ̱xu̱ta̱ha̱ Ntia̱̱ná 
nkꞌie nga iṉcha nchja̱ko.̱ 4 Yꞌahá tsꞌíhin ntítsjee ̱ni xi títiyá ni xi sinjne ̱
nkꞌie nga ngjisehe ̱Ntia̱̱ná nta̱ha̱ ni xi sinjne ̱ko ̱ni xi iṉcha nchja̱ xu̱ta̱ha̱ 
Ntia̱̱ná nkꞌie nga nchja̱ko.̱ 5 A̱sꞌa̱i jakjꞌá ntítsjee ̱ta̱ba̱ha̱ ni xi sinjne ̱ko̱ 
kitsꞌíntsehe xꞌí xi tjíntusún na̱chan chje.̱ A̱sunntee ̱kikjaníkjꞌasún niu̱. 
A̱sꞌa̱i janeya chꞌoṉ, xa̱áha̱n kama, tsatꞌai ndꞌíchꞌoṉ ko ̱kama chón.

Bꞌi ̱tsꞌín tsakuchjíhi ̱Jua nkꞌie nga jane ñju tjio
6 Iṉcha yꞌénda yjoho̱ ntítsje xi yatuu̱ xi má nga iṉcha tsꞌií̱nkjane 

tjioho.̱ 7 Kitsꞌínkjane tjioho̱ ntítsje xi tjuu̱n. A̱sꞌa̱i kichjanikjꞌa a̱sun 
tꞌanankiu̱ tsꞌí ndjio̱̱ ko̱ ndꞌí xi kinꞌetjijinkoẖo jní. Kití nku tíkjá 
tꞌanankiu̱ ko̱ nku tíkjá yá xi tjín ko̱ ngayjee ̱jñá xi tjín.

8 Kitsꞌínkjane tjioho̱ ntítsje xi ma joo̱. A̱sꞌa̱i kichjanikjꞌajin 
ntáchakꞌuu̱n nku ni xi bꞌa̱ tjín xi nkú joyaha nku na̱xi ̱chánka xi títi. 
Jní kama nku tíkjá ntáchakꞌuu̱n. 9 Kꞌien nku tíkjá xi tjíntu tíkꞌun a̱jin 
ntáchakꞌuu̱n ko̱ kinꞌekje nku tíkjá yábarku̱ xi tjín.

10 Kitsꞌínkjane tjioho̱ ntítsje xi ma jaa̱n. A̱sꞌa̱i jꞌaikijne nku niñu 
chánka xi títi xjo xjo. Kitsꞌínkatsún nku tíkjá ntáje ̱ko̱ ntá tix̱a̱ xi tjín. 
11 Sja ꞌmi niñuu̱. A̱sꞌa̱i nku tjíkjá ntá xi tjín kama sja. Tu̱ nga̱tꞌaha̱ nkꞌie 
nga kama sja ntóo̱ tu̱ xi nkjíhín xu̱ta̱ kꞌien.

12 Kitsꞌínkjane tjioho̱ ntítsje xi ma ñjuu̱. A̱sꞌa̱i nku tíkjá tsꞌíu̱, sóo̱ 
ko̱ niñuu̱ kinꞌekatsún. Bꞌa̱ tjín niu̱ xi kisꞌejyún. Nkꞌie nga iṉcha kitsꞌín 
ndzjen niu̱ nku tjíkjá nis̱tjiu̱n najmi ta̱ kama ndzjeheṉ ra̱ ko̱ ta̱ nku 
tjíkjá nis̱tjeṉ najmi ta̱ kama ndzjeheṉ ra̱.

13 A̱sꞌa̱i tsase ko̱ kintꞌe nta̱ha̱ nku ja̱ xi tífi tjeṉ. ꞌYún tíintáya nga 
bꞌi ̱títsu:

—¡Kju̱a̱nim̱a̱ nibá! ¡Nim̱a̱ rú tsꞌíhin xu̱ta̱ xi tjíntu a̱sunntee ̱nkꞌie 
nga kju̱a̱ne ̱tjio xingisoo̱ xi ja ma ma iṉcha tsꞌií̱nkjanehé ntítsje xi jan 
xi ndyjatꞌóo̱!

Bꞌi ̱tsꞌín tsakuchjíhi ̱Jua nkꞌie 
nga jane tjio xi ma uu̱n

9  Kitsꞌínkjane tjioho̱ ntítsje xi ma uu̱n. A̱sꞌa̱i kikie nku niñu xi 
nibaha nkꞌa ján nga jꞌaikijne a̱sunntee.̱ Kikꞌa̱iẖi ̱yubiẖi ̱tix̱a̱ 

na̱nka̱ xi tjeṉ tꞌanankiu̱. 2 Kikjexꞌá tix̱a̱ na̱nko̱ ko̱ yo̱ tsitjunji niṉti ̱xi 
nkú joyaha niṉti ̱xi bitjuhu̱ nku orno̱ chánka. Kitsꞌín jyun tsꞌíu̱ ko̱ 
nkꞌoo.̱

3 A̱jin niṉtiu̱̱ iṉcha tsitjuhu chju̱ba̱ xi iṉcha jꞌaitsesúhun a̱sunntee.̱ 
Iṉcha kikꞌa̱iẖi ̱ngaꞌyún xi nkúhu ngaꞌyún xi tjíhiṉ chándayá chꞌonkꞌun 
xi tjín a̱sunntee.̱ 4 Bꞌa̱ kikꞌihiṉ nga najmi iṉcha tsꞌií̱nkatsún jñá xi tjín 
tꞌanankiu̱ ko̱ ta̱ ndaha nku ni xkfén xi tjín ko̱ ta̱ ndaha nku yá. Nku 
tutuhú xu̱ta̱ xi najmi kisꞌetꞌaha̱ stjen chu̱ba̱ha̱ Ntia̱̱ná xi ka̱ma iṉcha 
tsꞌií̱nꞌuhu̱n.

5 Najmi kikꞌa̱iẖi ̱kju̱a̱ tsa tsꞌií̱nkꞌien xu̱ta̱. Tu̱ bꞌa̱há kikꞌihiṉ nkꞌie 
nga tu̱ uhún sá tsjáha̱ kju̱a̱nim̱a̱ xu̱ta̱ xi kjiṉeẖe.̱ Kju̱a̱nim̱a̱ xi tsjá chu̱ 
bꞌa̱ joyaha xi nkú tsꞌín kjineya má kjinená chándayá chꞌonkꞌun xi tjín. 
6 Kui nis̱tjiu̱n ku̱a̱ngisjai ngabayoo̱ xu̱ta̱ tu̱nga najmi sa̱kúhú ra̱. Ka̱ma 
mjehe ̱nga ku̱a̱yá tu̱nga ngju̱a̱i ̱tꞌaxíhín ngabayoo.̱

7 Bꞌa̱ kꞌun chju̱bo̱ xi nkú joyaha ndje ̱xi kisꞌenda nga ngju̱a̱i ̱
kju̱a̱chán. Bꞌa̱ kꞌun corona̱ to̱onsine kꞌun ni xi iṉcha tjíntuꞌáha̱. Bꞌa̱ 
kꞌun a̱nkjín xu̱ta̱ kꞌun a̱nkjín. 8 Bꞌa̱ kꞌun ntsja̱ha̱ xi nkúhu ntsja̱ha̱ 
jminchjín. Bꞌa̱ kꞌun niꞌ̱yu̱n xa kꞌun niꞌ̱yu̱n. 9 Bꞌa̱ kꞌun kic̱ha̱ kꞌun ni xi 
kjijnuhu̱ ꞌmeẖe.̱ Bꞌa̱ tsꞌín faneya tsja̱nka̱ha̱ xi nkú tsꞌín faneya nkjin 
ṉkjún yá xi fiko̱ já juu̱n nkꞌie nga iṉcha fi kju̱a̱chán. 10 Bꞌa̱ kꞌun nitsꞌin 
chándayá chꞌonkꞌun kꞌun nitsꞌin chu̱. Ta̱ tjíhiṉ naꞌyá chꞌonkꞌun. Ni 
chꞌonkꞌun xi tjíhiṉ nitsꞌin nga tsꞌií̱nꞌuhu̱n xu̱ta̱ un sá chúkju̱a̱ha̱ 
niu̱. 11 Ntítsje xi tíjña a̱yaha̱ tix̱a̱ na̱nko,̱ kui xi batéxumaha̱ chju̱bo.̱ 
Abadon ꞌmi ntítsjee ̱nga én hebreo,̱ ko̱ nga én griego̱ Apolion ꞌmi. “Xi 
tsꞌínkatsún ni” tsuhu̱ ra̱ jꞌáíhiṉ.

12 Jꞌa kju̱a̱ꞌun xi tjuu̱n, tu̱nga ndyjahá sa jo.

Bꞌi ̱tsꞌín tsakuchjíhi ̱Jua nkꞌie 
nga jane tjio xi ma juu̱n

13 Kitsꞌínkjane tjioho̱ ntítsje xi ma juhun. A̱sꞌa̱i kintꞌe nku nta̱ xi 
nibaha kamaseheṉ ndjia̱̱ xi ñju xi tjíntutꞌá na̱chan chje ̱to̱onsine xi 
kjijña nginku̱n Ntia̱̱ná. 14 Bꞌi ̱kitsúhu̱ ntítsje xi ma juhun xi yꞌa tjio̱:

—Nꞌe ̱nda̱íhi ̱nga ñjuu̱ ntítsje xi tjíntutꞌá ꞌyún a̱ndai ntáje ̱chánka 
Eufra̱te.̱

15 A̱sꞌa̱i kinꞌe nda̱íhi ̱ntítsje xi ñjuu̱, tu̱ xi nku tíkjá xu̱ta̱ xi tjín 
a̱sunntee ̱iṉcha tsꞌií̱nkꞌiehen. A̱tꞌaha̱ ja bꞌa̱ tsꞌín tjínda nga kui xi bꞌa̱ 
iṉcha tsꞌií̱n kui chu̱bo,̱ kui nis̱tjiu̱n, kui sóo̱ ko̱ kui núu̱. 16 Kintꞌe xkiẖi ̱
já jun xi tjíntusúhu̱n ndje.̱ Jo unchan miyoo̱n maha.

17 Kikie ndje ̱ko̱ xi tjíntusúhu̱n, xi nkúhu tsa nchiṉi kikꞌa̱iṉa nga 
kama chjina niu̱. Kic̱ha̱ xi kjijnu ꞌmjeẖe,̱ ni xi nkúhu ndꞌí, su xi nkúhu 
ndjio̱̱ tsjo kꞌun safiro̱ ko̱ sine xi nkúhu sufri.̱ Bꞌa̱ kꞌun nintaku̱ xa kꞌun 
nintaku̱ ndje.̱ Ndꞌí, niṉti ̱ko̱ sufri ̱bitju tsꞌa. 18 Tu̱ nga̱tꞌaha̱ nga jaa̱n 
kju̱a̱ꞌun xi kitsjá chu̱ nku tíkjá xu̱ta̱ xi tjín a̱sunntee ̱kꞌien. Ndꞌíu̱, niṉti ̱
ko̱ sufri ̱xi bitju tsꞌa chu̱ bꞌa̱ kitsꞌíu̱n. 19 Tsꞌa ko̱ nitsꞌin chu̱ xi chꞌonkꞌun. 
Nitsꞌin chu̱ bꞌa̱ kꞌun yꞌe ̱kꞌun, xí yjahá nintaku̱. Kui niu̱ xi tsꞌínꞌunko̱ho̱ 
ra̱ xu̱ta̱.

20 Tu̱nga xu̱ta̱ xi tsꞌankiu̱, xi najmi kitsꞌínkꞌieheṉ kju̱a̱ꞌun xuꞌbi,̱ 
najmi iṉcha ngjikjꞌáha̱ ra̱ anim̱a̱ha̱ ko̱ ta̱ ndaha najmi yꞌéntu 
ni xi iṉcha kitsꞌín. Tu̱ nku kitsꞌíntsjohó ra̱ jánindoo̱ ko̱ ntia̱̱ xi 
kitsꞌínndakoẖo to̱onsine, to̱ontaba, kic̱ha̱, ndjio̱̱ ko̱ yá. Najmi ma chjihi ̱
niu̱, ta̱ ndaha najmi ntꞌé ko̱ ta̱ ndaha najmi ma fi. 21 Ta̱ ndaha najmi 
iṉcha ngjikjꞌáha̱ ra̱ anim̱a̱ha̱ xu̱ta̱ xuꞌbo̱ nga̱tꞌaha̱ nga anim̱a̱ iṉcha 
tsꞌínkꞌien, tjꞌe iṉcha tsꞌín, chu̱ba̱ fantuko̱hó xinkjín ko̱ ndyjé iṉcha 
tsꞌín.

Bꞌi ̱tsꞌín tsakuchjíhi ̱Jua ntítsje xi yꞌa xu̱ju̱n

10  A̱sꞌa̱i kikie kjꞌa̱í ntítsje xi tjeṉjin niṉti.̱ ꞌYún nkꞌa tjeṉ. Ndjio̱̱jmi 
ján nibajehen ko̱ nku yej̱ña̱ síntjaihi.̱ Xi nkúhu tsꞌíu̱ bꞌa̱ tsꞌín 

tíbatꞌai a̱nkjín, ko̱ sjai xi nkúhu yásjai xi títi. 2 Kjiya ntsja nku xu̱ju̱n ic̱hí 
xi kabixꞌá. Tsasíjñasun sjai kixi ̱ntáchakꞌuu̱n ko̱ sjai skjún tsasíjñasun 
tꞌanankiu̱. 3 A̱sꞌa̱i ꞌyún kikjintáya ko̱ kinuꞌyá nta̱ha̱ xi nkú tsꞌín nuꞌyá 
nta̱ha̱ xoo̱ nga kjintá. Nkꞌie nga kikjintáya, yatu niy̱á janeya.

4 Nkꞌie nga janeya yatu niy̱óo̱, ja títsꞌinntá kai, tu̱nga kintꞌená nku 
nta̱ xi nibaha ndjio̱̱jmi ján xi bꞌa̱ kitsúna:

—Najmi tu̱ kayaha̱ ni xi kuatsú chꞌo̱n xi yatuu̱. Najmi tu̱ bꞌetꞌai.
5 A̱sꞌa̱i kingjénnkꞌa ntsja kixi ̱ntítsje xi nku sjai síjñasun 

ntáchakꞌuu̱n ko̱ xi nku sjai síjñasun tꞌanankiu̱. 6 Kitsꞌínkie xi tíjña 
tíkꞌun tu̱ nkjéhé ni, kui xi kitsꞌínnda nkꞌa ján ko̱ ni xi tjín nkꞌa ján, xi 
kitsꞌínnda tꞌanankiu̱ ko̱ ni xi tjín tꞌanankiu̱, xi kitsꞌínnda ntáchakꞌuu̱n 
ko̱ ni xi tjín ntáchakꞌuu̱n. Bꞌi ̱kitsú ntítsjee:̱

—Ja najmi ta̱ kꞌu̱a̱ndayaha̱ ra̱. 7 Nis̱tjin nkꞌie nga tsꞌií̱nkjane tjioho̱ 
ntítsje xi ma yatuhu ku̱iṯjusun ni xi yꞌéjña ꞌma Ntia̱̱ná. Bꞌa̱ ka̱ma xi 
nkú nga tsꞌín kitsúya títjuhu̱n já profeta̱ xi tsꞌe.̱

8 A̱sꞌa̱i ta̱ kinchja̱koẖó ngáhana nta̱ xi kintꞌe, xi nibaha ndjio̱̱jmi 
ján. Bꞌi ̱kitsúna:

—Tꞌin ko̱ chjúbéí xu̱ju̱n xi kabixꞌóo,̱ xi kjiya ntsja ntítsje xi síjñasun 
ntáchakꞌuu̱n ko̱ xi síjñasun tꞌanankiu̱.

9 Kui nga bꞌa̱ ngji xihiṉ ra̱ ntítsjee ̱nga tsjáhana xu̱ju̱n ic̱híu̱. A̱sꞌa̱i 
bꞌi ̱kitsúna:

—Chjúbéí ko̱ chiṉei̱.̱ Xi nkúhu ntsjén ka̱ma a̱ya tsu̱ꞌbai niu̱, tu̱nga 
a̱ya ka̱ntsꞌai sja ka̱ma.

10 A̱sꞌa̱i jakjꞌa xu̱ju̱n ic̱hí xi kjiya ntsja ntítsjee ̱ko̱ kikjíne.̱ Xi kama 
a̱ya tsu̱ꞌbá xi nkúhu ntsjén. Tu̱nga nkꞌie nga ja kitujen, sja kama a̱ya 
ka̱ntsꞌá. 11 A̱sꞌa̱i bꞌa̱ kikꞌinna:

—Tjíhin nga ta̱ ku̱ix̱ínya ngáha̱ ri ̱xu̱ta̱ ni xi Ntia̱̱ná ja 
kitsꞌínkinchja̱ já profeta̱. Ku̱ix̱ínyai ni xi Ntia̱̱ná tsꞌií̱nko̱ xu̱ta̱ xi tjín tu̱ 
má nankihí ni, tu̱ má a̱ntjehé ni, xi nchja̱ tu̱ má éhén ni ko̱ já rei.̱

Bꞌi ̱tsꞌín tsakuchjíhi ̱Jua jo já xi 
kitsꞌínkie yjoho̱ nga Jesu yjanki

11  A̱sꞌa̱i kikꞌa̱iṉa nku yá xá xi chꞌachu̱ba̱ko̱ ko̱ bꞌi ̱kikꞌinna:
—Tis̱íntjei̱ṉ. Chꞌa̱chu̱ba̱i ̱niṉku̱hu̱ Ntia̱̱ná ko̱ na̱chan chje.̱ 

Tꞌexki ̱nkú tjín maha xi iṉcha tsꞌíntsjoho̱ Ntia̱̱ná yo̱. 2 Tu̱nga najmi 
tu̱ chꞌachu̱ba̱ní a̱nte xi tíjña na̱tsihiṉ niṉku̱, a̱tꞌaha̱ xu̱ta̱ xi najmi be 
Ntia̱̱ná ja kikꞌa̱iẖi ̱kui a̱ntee.̱ Kui xi iṉcha ku̱a̱siṉne nga tsꞌií̱nkatsún 
nanki jee ̱yachán jo sá tjíhin. 3 Tsꞌinkjíá jo já xi kꞌu̱éjña chji nga 
yjankina. Iṉcha ngju̱a̱ najyun kfe ko̱ ku̱iṉchja̱ ngajona̱ nku mii ̱ko̱ jo 
unchan ko̱ cháte ko̱ te nis̱tjin.

4 Kui já xi joo̱, kui xi nga joo̱ yá olibo̱ ko̱ nga joo̱ ni xi sꞌetísun ndꞌí 
xi tíiṉcha nginku̱n Nda̱ Ntia̱̱ha̱ a̱sunntee.̱ 5 Tsa tjín xi mjehe ̱tsꞌií̱nꞌuhu̱n 
xi joo̱, tsꞌa ku̱iṯjuhu ndꞌí xi kꞌu̱éti ngayjee ̱já kontra̱ha̱. Bꞌa̱ tsꞌín ku̱a̱yá 
tu̱ yáhá ni xi mjehe ̱iṉcha tsꞌií̱nꞌuhu̱n. 6 Ka̱maha̱ kꞌu̱échja nkꞌa ján tu̱ 
xi najmi ta̱ kꞌu̱a̱ha tsꞌí xi nkú tjín nis̱tjin ka̱maha̱ nga iṉcha ku̱iṉchja̱ 
éheṉ Ntia̱̱ná. Ko̱ ta̱ ka̱maha̱ jní tsꞌií̱n ma ntánijuo̱ ko̱ ka̱maha̱ tsjáha̱ 
kjꞌa̱í kjꞌa̱í kju̱a̱ꞌun a̱sunntee ̱tu̱ xi nkú tjín niy̱á mjehé ra̱ nga bꞌa̱ iṉcha 
tsꞌií̱n.

7 Nkꞌie nga ja ka̱ma ndju̱úhu̱ já xi joo̱ nga kꞌu̱énij̱mí, a̱sꞌa̱i chu̱ xi 
ku̱iṯjunji tix̱a̱ na̱nko̱ kja̱ánko̱ jóo̱. Tsꞌií̱n ngana̱ha̱ ko̱ tsꞌií̱nkꞌien. 8 Sꞌeṉtu 
yjoninte kꞌieheṉ a̱ya niy̱átéhe ̱nanki chánkoo̱ má ta̱ kisꞌetꞌa kruu̱ 
Nda̱ Ntia̱̱ha̱. Kui nankiu̱ xi nanki Sodoma̱ ko̱ a̱nte Egipto̱ chubaha̱ 
nga nkuhú nꞌe mako̱ chu̱ba̱ya. 9 Jan nis̱tjin masen ka̱maha̱ nga iṉcha 
ku̱a̱seẖe ̱yjoninte kꞌieṉ xu̱ta̱ xi tjín nkú tjín nanki xi tjín, nkú tjín 
maha ntjeẖe ̱xu̱ta̱ xi tjín, nkú tjín maha xu̱ta̱ xi nchja̱ tu̱ má éhén 
ni, ko̱ nkú tjín a̱nte má nga tjíntu. Najmi tsjánte nga iṉcha sꞌey̱anji 
yjoninte kꞌieṉ. 10 Tsjo ka̱maha̱ xu̱ta̱ xi tjíntu a̱sunntee ̱nga̱tꞌaha̱ 
ngabayaha̱. Sꞌeẖe ̱kju̱a̱tsjo ko̱ bꞌi ̱ngján tsjáha̱ xinkjín ni, a̱tꞌaha̱ 
kju̱a̱sti kitsjáha̱ xu̱ta̱ xi tjíntu a̱sunntee ̱já profeta̱ xi joo̱.

11 Tu̱nga nkꞌie nga jꞌa jan nis̱tjin masen, Ntia̱̱ná kitsꞌínkꞌíéntu tíkꞌun 
ngáha̱ ra̱. Iṉcha tsisintjeṉ ngáha, ko̱ tu̱ ni xí iṉcha kitsankjúhún 
ngayjee ̱xi kikiehe.̱ 12 A̱sꞌa̱i iṉcha kintꞌé nku nta̱ xi ꞌyún kinchja̱, xi 
nibaha ndjio̱̱jmi ján nga bꞌi ̱kitsúhu̱:

—¡Nibánjiu ei̱!̱
A̱sꞌa̱i nku niṉti ̱ngjinjikoẖo̱ ndjio̱̱jmi ján ko̱ kikiehe ̱xu̱ta̱ kontra̱ha̱. 

13 Ta̱ kuihi chu̱bo̱ kama nku chón xi tu̱ xí ꞌyúhún. Nku tíkjá nankiu̱ 

je. Yatu mii ̱xu̱ta̱ kitsꞌínkꞌieheṉ chóo̱n. Xu̱ta̱ xi tsꞌankihi ̱yjoho̱ tu̱ ni xí 
iṉcha kitsankjúhún. Iṉcha kitsꞌínkie yjoho̱ nga chánka Ntia̱̱ná xi tíjña 
ndjio̱̱jmi ján.

14 Jꞌa kju̱a̱nim̱a̱ xi ma joho, tu̱nga jahá nibá tiña xi ma joo̱n.

Bꞌi ̱tsꞌín tsakuchjíhi ̱Jua ni xi kama 
nkꞌie nga jane tjio xi ma yatuhu

15 Kitsꞌínkjane tjioho̱ ntítsje xi ma yatuhu ko̱ kinuꞌyá ndjio̱̱jmi ján 
nkjin nta̱ xi ꞌyún kinuꞌyá nga bꞌi ̱iṉcha kitsú:

Má tsatéxuma xu̱ta̱,
Ntia̱̱ná ko̱ xi kitsꞌín nibá ngajoho̱
ja tíiṉcha batéxuma yo̱ ndꞌa̱i.̱
Kui xi ku̱a̱téxuma santaha tu̱ nkjéhé ni.

16 Jáchá xi kan ñjuu̱ xi tjíntu nginku̱n Ntia̱̱ná iṉcha kingjénsten ko̱ 
kitsꞌíntsjoho̱ Ntia̱̱ná. 17 Bꞌi ̱iṉcha kitsú:

Tíꞌba̱iẖi ̱mábꞌa̱chjíhi ̱ji, Ntia̱̱ni ̱xi tjíhiṉ ngaꞌyún,
Ntia̱̱ xi tíjña ko̱ yꞌejña.
A̱tꞌaha̱ ja tínꞌechjéín ngaꞌyún chánka xi tsꞌi,̱
ko̱ ja kuachꞌatutsꞌiẖiṉ nga tíbatexumai.

 18 Kama kjaha̱n na̱xiṉantá xi tjín a̱sunntee,̱
tu̱nga jahá kuichu nis̱tjihiṉ kju̱a̱kjan chánkahi,̱
chu̱ba̱ nga ka̱maha̱ kju̱a̱ xu̱ta̱ xi kꞌieṉ.
Ko̱ kꞌu̱a̱iẖi ̱chjí xi sakúhu̱ xu̱ta̱ xi tsꞌi,̱
já profeta̱ ko̱ xu̱ta̱ xi na̱xu̱ kitsꞌín,
ngayjee ̱xi bekjúhin,
xi ihi ̱ko̱ xi xix̱iẖi.̱
Nꞌeḵje xi tsꞌínkatsún a̱sunntee.̱

19 A̱sꞌa̱i tsixꞌá niṉku̱hu̱ Ntia̱̱ná xi síjña ndjio̱̱jmi ján ko̱ kiya a̱ya 
niṉku̱ kaxa̱ tsje xi bakúchji ni xi yꞌéndako̱ Ntia̱̱ná xu̱ta̱ xi tsꞌe.̱ Tsatꞌai 
ndꞌíchꞌoṉ ko̱ xa̱áha̱n kama. Janeya chꞌoṉ, kama nku chón, ko̱ ꞌyún 
kikꞌa tsꞌí ndjio̱̱.

Bꞌi ̱tsꞌín tsakuchjíhi ̱Jua nku 
ta̱chju̱ún ko ̱nku chu̱yatuku̱

12  A̱sꞌa̱i kama chji ndjio̱̱jmi ján nku ni chánka xi tsakúchji ni xi 
ka̱ma. Kiya nku ta̱chju̱ún xi kingja tsꞌíu̱ xi nkúhu xꞌótji. Sóo̱ 

kisꞌejña kinte tsu̱ku̱ ko̱ tjínꞌaha̱ nku corona̱ xi te jo niñu tjíhiṉ. 2 Ntí 
yꞌa ko̱ chjiṉtiẖi ̱ntíu̱ tíkjintáyako̱ nga un tíbehe.̱

3 Ta̱ kama chji ndjio̱̱jmi ján kjꞌa̱í ni xi tsakúchji ni xi ka̱ma. Kiya nku 
ye ̱chánka xi ni. Yatu maha nintaku̱ ko̱ te ndjia̱̱ha̱. Nga nkúnkú nintaku̱ 
nkúnkú corona̱ tjíꞌaha̱. 4 Nitsꞌin kikjeꞌyúnkoẖo nku tjíkjá niñu xi tjín 
nkꞌa ján ko̱ kikjaníkjꞌajen a̱suhu̱n tꞌanankiu̱. Tsasinꞌyún chu̱yatuku̱ 
nginku̱n ta̱chju̱ún xi ja ma tsíhín ntíhi ̱tu̱ xi kjiṉeẖe ntíu̱ nkꞌie nga tsín.

b 12:10 “Xi kitsꞌín nibá Ntia̱̱ná” tsuhu̱ ra̱ “Cristo”̱.

5 A̱sꞌa̱i nku ntíxꞌiṉ kitsihiṉ ta̱chjúu̱n. Kui xi tjíhin nga ndjá 
ku̱a̱téxumaha̱ ngayjee ̱na̱xiṉantá xi tjín a̱sunntee.̱ Tu̱nga kichjuꞌáhá 
ra̱ ntíhi ̱ta̱chjúu̱n. Má bꞌejña Ntia̱̱ná nga batéxuma ngji sꞌejña ntíu̱. 
6 A̱sꞌa̱i a̱nte kixiu̱ ngji ta̱chjúu̱n nga tsanka. Má yꞌéndaha̱ Ntia̱̱ná nku 
a̱nte ngji, tu̱ xi yo̱ nꞌeḵjéhen nku mii ̱ko̱ jo unchan ko̱ cháte ko̱ te 
nis̱tjin.

7 A̱sꞌa̱i kama nku kju̱a̱chán ndjio̱̱jmi ján. Ntítsje Miguel ko̱ ntítsje 
xi tjeṉkoẖo̱ iṉcha kikjánko̱ chu̱yatuku̱. Kikján chu̱yatuku̱ ko̱ ntítsje xi 
tjeṉkoẖo.̱ 8 Tu̱nga kitsꞌínndyjahá ko̱ najmi ta̱ kisꞌehe ̱ra̱ a̱nte ndjio̱̱jmi 
ján. 9 Tsichꞌonsje chu̱yatuku̱ chánkoo̱, kui xi ye ̱chóo̱ xi ꞌmi nda̱ninda 
ko̱ xi ta̱ ꞌmi ya Satana, xi bꞌana̱cha̱ha̱ ngayjee ̱xu̱ta̱ xi tjín a̱sunntee.̱ 
Kui ko̱ ntítsjehe ̱kichjaníkjꞌajen a̱sunntee.̱

10 A̱sꞌa̱i tu̱ xí ꞌyúhún kinuꞌyáha̱ nku nta̱ xi kintꞌe ndjio̱̱jmi ján. Bꞌi ̱
kitsú:

—Ndꞌa̱i ̱kuatsꞌínkꞌanki Ntia̱̱ná xu̱ta̱ xi tsꞌe,̱ kuakakúchji ngaꞌyúhu̱n 
ko̱ nkꞌie nga kui batéxuma. Xi kitsꞌín nibá Ntia̱̱ná b tíbatéxuma. A̱tꞌaha̱ 
ja kuichꞌonsje xi batéjéne já ntsꞌeé. Kui xi nis̱tjin nis̱tjeṉ batéjénehe ̱
nginku̱n Ntia̱̱ná. 11 Nga̱tꞌaha̱ jníhi ̱Chu̱tsa̱nko̱ kuatsꞌín ngana̱ha já 
ntsꞌeé, a̱tꞌaha̱ kuatsꞌínkie yjoho̱ nga yjanki Jesu. A̱tꞌaha̱ najmi iṉcha 
kitsankjún nga ku̱a̱yá. 12 Kui nga nꞌeṯsjohonu xi tintsu̱bo̱o ndjio̱̱jmi ján, 
tu̱nga nim̱a̱ rú nꞌehenu jun xi tintsu̱bo̱o a̱sunntee ̱ko̱ a̱jin ntáchakꞌuu̱n. 
A̱tꞌaha̱ kafꞌaijénkꞌunnu̱u nda̱nindoo̱. ꞌYún kjan tímaha̱ a̱tꞌaha̱ be nga 
chuba nis̱tjin tíjñaha̱.

13 Nkꞌie nga ja kikie chu̱yatuku̱ nga ja kichjanikjꞌajen a̱sunntee,̱ 
a̱sꞌa̱i tsanka tjeṉnki ta̱chju̱ún xi kitsihiṉ ntíxꞌiu̱̱n. 14 Tu̱nga johó tsja̱nka̱ 
ihi ̱ja̱ kikꞌa̱iẖi ̱ta̱chjúu̱n tu̱ xi ka̱ma ngju̱a̱i ̱tjeẖen a̱nte xi tíjñaha̱ 
a̱nte kixiu̱. Ngji tꞌaxín kjihiṉ ye ̱a̱nte má nga kinꞌekjén jan nú masen 
tjíhin. 15 A̱sꞌa̱i tsꞌa chu̱yatuku̱ tsasje xi nkúhu nku ntáje,̱ tu̱ xi kui ntóo̱ 
kjébéfehe ̱ra̱ ta̱chjúu̱n. 16 Tu̱nga tꞌanankiu̱hú tsasinkoẖo̱ ta̱chjúu̱n. 
Kitsjen nku tix̱a̱ má nga jasꞌen ntáje ̱xi tsꞌasje tsꞌa chu̱yatuku̱.

17 A̱sꞌa̱i tu̱ xí kama kjahán ra̱ chu̱yatuku̱ nga̱tꞌaha̱ ni xi kamoo̱ ko̱ 
ngji kjánko̱ ntje ̱xi tjíhiṉ ta̱chjúu̱n, kui xu̱ta̱ha xi fꞌátjo kju̱a̱téxumaha̱ 
Ntia̱̱ná ko̱ tu̱ nku kitsꞌínkiehé yjoho̱ nga Jesu yjanki. 18 A̱sꞌa̱i ngji 
sinjña chu̱yatuku̱ a̱ndai ntáchakꞌuu̱n.

Bꞌi ̱tsꞌín tsakuchjíhi ̱Jua chu̱ xi tsitjujín ntáchakꞌuu̱n

13  A̱sꞌa̱i kikie nku chu̱ xi tsitjujín ntáchakꞌuu̱n. Yatu maha 
nintaku̱ ko̱ te maha ndjia̱̱ha̱. Nga nkúnkú ndjia̱̱ha̱ nkúnkú 

corona̱ tjíntuꞌáha̱, ko̱ nga nkúnkú nintaku̱ nku jꞌáín xi najmi sasíhiṉ 
Ntia̱̱ná tjítꞌaha̱. 2 Chu̱ xi kikie bꞌa̱ tjín xa sine tjín, ko̱ bꞌa̱ kꞌun sjai 
xi nkúhu sjai chu̱ oso̱, ko̱ tsꞌa bꞌa̱ tjín tsꞌa leo̱n tjín. Chu̱yatuku̱ 

kikjanínkꞌa chu̱ xuꞌbo̱ nga kitsjá xáha̱. Yꞌéjña títjun ko̱ chánka kitsꞌín 
ma. 3 Bꞌa̱ tjín xi tu̱ xí kinꞌeꞌuhún ra̱ nku nintaku̱ tjín, tu̱nga kinꞌenkihí 
ra̱ má nga kinꞌeꞌuhu̱n. Ngayjee ̱xu̱ta̱ a̱sunntee ̱iṉcha kama nkjúhu̱n 
ko̱ kitsjennkíhi ̱chu̱. 4 Iṉcha kitsꞌíntsjoho̱ xu̱ta̱ chu̱yatuku̱, a̱tꞌaha̱ kitsjá 
xáha̱ chu̱ xinkuu̱ nga kui xi ku̱a̱téxuma. Ko̱ ta̱ iṉcha kitsꞌíntsjoho̱ chu̱ 
xinkuu̱. Bꞌi ̱iṉcha kitsú:

—Najmi tjín sa kjꞌa̱í xi nkúhu chu̱. ¿Yá xi ka̱ma kja̱ánko̱ho?̱
5 Kikꞌa̱iṉtehe ̱chu̱ nga nkꞌa kꞌu̱a̱sje yjoho̱ ko̱ nga najmi sku̱eṉkjún 

Ntia̱̱ná nga ku̱iṉchja̱, ko̱ kikꞌa̱iẖi ̱nga yachán jo sá ku̱a̱téxuma. 6 A̱sꞌa̱i 
chu̱ najmi kikienkjún Ntia̱̱ná nga kinchja̱. Chꞌon kitsúhu̱ Ntia̱̱ná ko̱ a̱nte 
xi má nga tíjña Ntia̱̱ná ko̱ ngayjee ̱xi tjíntu ndjio̱̱jmi ján. 7 Ta̱ kikꞌa̱iṉtehe ̱
nga kja̱ánko̱ xu̱ta̱ jehe ̱Ntia̱̱ná ko̱ nga tsꞌií̱n ngana̱ha̱. Ta̱ kikꞌa̱iẖi ̱nga 
ku̱a̱téxumaha̱ nkú tjín maha ntjeẖe ̱xu̱ta̱ xi tjín, nkú tjín nanki xi tjín, 
nkú tjín maha xu̱ta̱ xi nchja̱ tu̱ má éhén ni ko̱ nkú tjín a̱nte má nga 
tjíntu. 8 A̱sꞌa̱i iṉcha kitsꞌíntsjoho̱ chu̱ ngayjee ̱xu̱ta̱ xi tjín a̱sunntee ̱xi 
najmi tjíntuntꞌá jꞌáíhiṉ xu̱ju̱n xi tsꞌe ̱Chu̱tsa̱nka̱ xi kinꞌekꞌieṉ. A̱tꞌaha̱ 
kintehe ̱ni nga kamanda a̱sunntee ̱xu̱ju̱hu̱n Chu̱tsa̱nko̱ tjíntutꞌá jꞌáíhiṉ 
ngayjee ̱xi kꞌúéntu tíkꞌuu̱n. Kui xi najmi iṉcha kitsꞌíntsjoho̱ chu̱.

9 Xi tjeṉ tja̱ba̱xínñju katasínñju. 10 Xi tjíhin nga ngju̱a̱iṉijé, kui xi 
ngju̱a̱iṉijé. Xi tjíhin nga nꞌeḵꞌienkoẖo kic̱ha̱, kui xi kic̱ha̱ ku̱a̱yáha. Kui 
nga tjíhin nga tsꞌií̱n chúkju̱a̱ha xu̱ta̱ jehe ̱Ntia̱̱ná ko̱ ndjá ku̱iṉchajin ni 
xi sꞌejihiṉ.

Bꞌi ̱tsꞌín tsakuchjíhi ̱Jua chu̱ xi tsitju tꞌanankiu̱
11 A̱sꞌa̱i kikie kjꞌa̱í chu̱ xi tsitju tꞌanankiu̱. Jo maha ndjia̱̱ha̱. Bꞌa̱ 

kꞌun ndjio̱̱ xi nkúhu tsꞌe ̱chu̱tsa̱nka̱, tu̱nga bꞌa̱há tsꞌín nchja̱ xi nkúhu 
chu̱yatuku̱. 12 Ngajoho̱ chu̱ xi tjuu̱n batéxuma. Kitsꞌín chi ̱nga xu̱ta̱ xi 
tjíntu a̱sunntee ̱iṉcha tsꞌií̱ntsjoho̱ chu̱ xi tjuu̱n, chu̱ xi kinꞌenkihi ̱má 
tu̱ xí uhún ra̱. 13 Kitsꞌín kju̱a̱nkjún chánka chi,̱ santaha kitsꞌín nibájen 
ndꞌí a̱sun tꞌanankiu̱ nginku̱n xu̱ta̱. 14 Ngaꞌyún xi kitsjáha̱ chu̱ xi tjuu̱n 
tsꞌana̱cha̱koẖo̱ ra̱ xu̱ta̱ nginku̱n chu̱ xi tjuu̱n. Kitsꞌín kju̱a̱ꞌyúhu̱n ra̱ 
xu̱ta̱ nga tsꞌií̱nnda nku sénnis̱tjihiṉ chu̱ xi tjuu̱n, tu̱ xi cha̱nkjúhun xi 
najmi kꞌien nkꞌie nga tsichaya.

15 Kikꞌa̱iṉtehe ̱chu̱ xi ma joho nga tsꞌií̱nkꞌíéjña tíkꞌun sénnis̱tjihiṉ 
chu̱ xi tjuu̱n, tu̱ xi ku̱iṉchja̱ha sénnis̱tjiu̱n ko̱ tsꞌií̱n nga nꞌeḵꞌien ngayjee ̱
xi najmi tsꞌií̱ntsjoho.̱ 16 Ko̱ kitsꞌín chu̱ xi ma joho nga sꞌeṯꞌaha̱ chu̱ba̱ 
ntsja kixi ̱ko̱ a ra̱ stjen ngayjee ̱xu̱ta̱, xi ihi ̱ko̱ xi xix̱iẖi,̱ xi nchiṉáha̱ 
ko̱ xi xꞌa̱ha̱n, xi nda̱íhi ̱yjoho̱ ko̱ xi najmi nda̱íhi ̱yjoho̱. 17 Kitsꞌín nga 
najmi chꞌa ka̱ma kꞌu̱a̱tse ko̱ a ra̱ ka̱ma ku̱a̱téña tsa mí nihi, tsa najmi 
tjíhiṉ chu̱ba̱ha̱ chu̱ ko̱ tsa jꞌáíhiṉ chu̱ ko̱ a ra̱ xkiẖi ̱jꞌáíhiṉ chu̱.

18 Kui ni xuꞌbi ̱xi machjéheṉ kju̱a̱nkjintakꞌun. Xi mankjihiṉ katꞌasje 
xkiẖi ̱chu̱, a̱tꞌaha̱ xkiẖi ̱jꞌáíhiṉ nda̱há niu̱. Jun unchan ko̱ cháte ko̱ 
tjꞌion nku niu̱.

Bꞌi ̱tsꞌín tsakuchjíhi ̱Jua já xi Ntia̱̱ná 
kitsꞌínkjasꞌeheṉ yjoho̱

14  A̱sꞌa̱i tsase ko̱ kikie nga Chu̱tsa̱nko̱ síjñasun a̱sunntu tjeṉki ̱
Sioṉ. Tíiṉchatꞌaha̱ unchan ko̱ yachán ñju mii ̱xu̱ta̱ xi 

tjíntutꞌáha̱ stjen jꞌáíhiṉ Chu̱tsa̱nko̱ ko̱ jꞌáíhiṉ Na̱ꞌmihi ̱Chu̱tsa̱nko.̱ 
2 Kintꞌe nku nta̱ xi nibaha ndjio̱̱jmi ján. Janeya nto̱ xi nkú tsꞌín faneya 
ntáje ̱nga ma ꞌyún ko̱ xi nkú tsꞌín faneya chꞌoṉ. Bꞌa̱ ta̱ tsꞌín jane nta̱ xi 
kintꞌe xi nkúhu nkjin ṉkjún arpa̱ xi tínꞌekjane.

3 Nginku̱n xi tíbatéxumoo̱ ko̱ nginku̱n xi ñju xi tjíntu tíkꞌuu̱n ko̱ 
nginku̱n jáchá xi kan ñjuu̱, tjín xi tíiṉcha se nku soo̱n tseṯse.̱ Najmi 
chꞌa tímaha̱ soo̱n xuꞌbo̱, nku tutuhú xi unchan ko̱ yachán ñju mii ̱xi 
tsitjujin a̱jihiṉ xu̱ta̱ a̱sunntee.̱ 4 Kui xi najmi iṉcha kitsꞌínsi yjoho̱ tsa 
jminchjín kikjantuko,̱ a̱tꞌaha̱ najmi yꞌentuko̱ chju̱ún. Tsuhu̱ ra̱ nii ̱nkꞌie 
nga najmi iṉcha kitsꞌíntsjoho̱ kjꞌa̱í ntia̱̱. Iṉcha yjankihi ̱Chu̱tsa̱nko̱ tu̱ 
má nga tífihí. Kui xi kisꞌechjíntjai a̱jihiṉ xu̱ta̱ xi tjín. Kui xi tíꞌba̱iẖi ̱
Ntia̱̱ná ko̱ Chu̱tsa̱nko̱ nga chje ̱xi tjun tíiṉcha nꞌe ma. 5 Ndaha nku én 
tsankꞌá najmi iṉcha kinchja̱, a̱tꞌaha̱ kui xi je nginku̱n Ntia̱̱ná.

Bꞌi ̱tsꞌín tsakuchjíhi ̱Jua nga 
iṉcha kinchja̱ jan ntítsje

6 A̱sꞌa̱i kikie kjꞌa̱í ntítsje xi tsúꞌba tjeṉ nkꞌa ján nga nibáko̱ én nda 
tsuhu̱ Ntia̱̱ná, kui xi tu̱ nkjéhé ni chjíhi ̱ra̱. Kui xi sꞌeṉij̱míhi ̱xu̱ta̱ xi 
tjíntu a̱sunntee,̱ nkú tjín nanki xi tjín, nkú tjín maha ntjeẖe ̱xu̱ta̱ xi 
tjín, nkú tjín maha xu̱ta̱ xi nchja̱ tu̱ má éhén ni ko̱ nkú tjín a̱nte má 
nga tjíntu. 7 ꞌYún kinchja̱ ntítsjee ̱nga bꞌi ̱kitsú:

—Cha̱nkjún Ntia̱̱ná ko̱ nꞌeḵio yjonu̱u nga kui xi chánka, a̱tꞌaha̱ ja 
kuichu chu̱ba̱ nga tsꞌií̱nkoḵju̱a̱ xu̱ta̱. Nꞌeṯsjoho̱o xi kitsꞌínnda nkꞌa ján 
ko̱ tꞌanankiu̱, ntáchakꞌuu̱n ko̱ ntá tix̱a̱ xi tjín.

8 A̱sꞌa̱i nku ntítsje xi ma joho bꞌi ̱kitsú:
—Ja kuanꞌekje, ja kuanꞌekje nanki chánka Babilonia̱̱. Kitsꞌín chꞌi ̱

ngayjee ̱xu̱ta̱, tu̱ xi tu̱ mí ni chꞌonkꞌuhún ni iṉcha tsꞌií̱n xi nkú ta̱ tsꞌín 
kui.

9 A̱sꞌa̱i nku ntítsje xi ma jahan bꞌi ̱kitsú:
—Tsa tjín xi tsꞌií̱ntsjoho̱ chu̱ ko̱ sénnis̱tjihiṉ ko̱ tsjánte nga sꞌeṯꞌaha̱ 

chu̱ba̱ha̱ stjen ko̱ tsa ntsja, 10 kui xi tjíhin nga tsꞌií̱nkjáínyjehe ̱kju̱a̱kjan 
chánkaha̱ Ntia̱̱ná. Bꞌa̱ ka̱maha̱ xi nkú maha̱ xi ꞌyún ꞌbi xán xi najmi 
kichjujeẖeṉ ngaꞌyúhu̱n. Ndꞌí ko̱ sufri ̱kꞌu̱a̱iḵoẖo̱ ra̱ kju̱a̱nim̱a̱ nginku̱n 
ntítsje jehe ̱Ntia̱̱ná ko̱ nginku̱n Chu̱tsa̱nko.̱ 11 Ndaha tsa mí yjehe najmi 
ka̱mandyja̱ya niṉtiẖi ̱ndꞌí xi tsjá kju̱a̱ꞌun. Ndaha nku nis̱tjin ko̱ ndaha 
nku nis̱tjeṉ najmi tsꞌií̱nkjꞌáíya xi tsꞌií̱ntsjoho̱ chu̱ ko̱ sénnis̱tjihiṉ ko̱ xi 
tsꞌií̱nkjáíhiṉ chu̱ba̱ha̱ jꞌáíhiṉ. 12 Kui nga tjíhin nga tsꞌií̱n chúkju̱a̱ha 
xu̱ta̱ jehe ̱Ntia̱̱ná, xi fꞌátjo kju̱a̱téxumaha̱ ko̱ sꞌejihiṉ Jesu.

13 A̱sꞌa̱i kintꞌe nku nta̱ xi nibaha ndjio̱̱jmi ján nga bꞌi ̱kitsúna:
—Tꞌetꞌai ni xuꞌbi:̱ “¡Ndꞌa̱i ̱tíbꞌatutsꞌiṉhiṉ ra̱ nkꞌie nga nda tjín tsꞌe ̱

xu̱ta̱ xi ku̱a̱yá nga sꞌejihiṉ Ntia̱̱ná!”
Ko̱ bꞌi ̱títsu Espiriṯu̱:
—Johoṉ, bꞌa̱ tjín. Kui xu̱ta̱ha xi iṉcha tsꞌií̱nkjꞌáíya a̱tꞌaha̱ ndjá xá 

xi iṉcha kitsꞌín. Ntia̱̱ná tsjáha̱ chjíhi ̱xu̱ta̱ xuꞌbo̱ nga̱tꞌaha̱ ngayjee ̱ni 
nda xi iṉcha kitsꞌín.

Bꞌi ̱tsꞌín tsakuchjíhi ̱Jua nkú tsꞌín 
kichjusítjeṉ cha̱ha̱n a̱sunntee̱

14 A̱sꞌa̱i tsase ko̱ kikie nku niṉti ̱taba. A̱sun niṉtiu̱̱ tíjñasun nku xi 
bꞌa̱ tjín xi nkúhu Ntíhi ̱Nda̱xꞌiu̱n tjín. Tjíꞌaha̱ nku corona̱ to̱onsine. 
Kjiya ntsja ya nku kic̱ha̱ yjo xi nꞌechjén nga ti tuniṉ̃u̱. 15 A̱sꞌa̱i niṉku̱ 
tsitjuhu kjꞌa̱í ntítsje ko̱ ꞌyún kinchja̱ nga bꞌi ̱kitsúhu̱ xi tíjñasun niṉtiu̱̱:

—Ja kama chá ni xi tjíntje ̱a̱sunntee.̱ Kic̱ha̱hi ̱tic̱hákoẖoni niu̱ ko̱ 
chꞌa̱tjóí, a̱tꞌaha̱ ja kuichu chu̱ba̱ nga chꞌa̱tjó cho̱n.

16 A̱sꞌa̱i xi tíjñasun niṉtiu̱̱ kic̱ha̱ha̱ tsatekoẖo ni xi tjíntje ̱a̱sunntee ̱
ko̱ jꞌáya cha̱ha̱n.

17 Niṉku̱ xi síjña ndjio̱̱jmi ján ta̱ tsitju kjꞌa̱í ntítsje xi ta̱ yꞌa nku 
kic̱ha̱ yjo. 18 Ko̱ na̱chan chje ̱ta̱ tsitju kjꞌa̱í ntítsje xi batéxumaha̱ ndꞌíu̱. 
Kui xi ꞌyún kinchja̱ nga bꞌi ̱kitsúhu̱ xi yꞌa kic̱ha̱ yjoo̱:

—Kic̱ha̱ yjo̱hi ̱tic̱hákjákoẖoni éheṉ tuntsja̱jé xi tjín a̱sunntee,̱ 
a̱tꞌaha̱ ja chu̱ba̱ha̱ nga stí tuntsja̱jée.̱

19 A̱sꞌa̱i kic̱ha̱ha̱ ntítsjee ̱tsatekoẖo tuntsja̱jé xi tjín a̱sunntee ̱ko̱ 
kitsꞌínkjꞌa má nga tsꞌíónnki tuu̱, kui xi tsuhu̱ ra̱ má nga sꞌej̱ña chji 
kju̱a̱kjan chánkaha̱ Ntia̱̱ná. 20 Kitsꞌionnkí tuntsja̱jée ̱na̱tsihiṉ nankiu̱, 
tu̱nga tu̱ jníhí kitju. Xi nkú ra̱ ma nku metru̱ masen kama nga 
na̱nka̱ha̱ jníu̱ ko̱ jan ra̱ unchan kilomeṯru̱ kama nga tayáha̱.

Bꞌi ̱tsꞌín tsakuchjíhi ̱Jua yatu ntítsje 
xi iṉcha yꞌa kju̱a̱nim̱a̱ xi fekuhu

15  A̱sꞌa̱i kikie ndjio̱̱jmi ján kjꞌa̱í ni chánka xi ma nkjúnná, xi 
tsakúchji ni xi ka̱ma. Yatu ntítsje kikie xi iṉcha yꞌa yatu 

kju̱a̱nim̱a̱ xi fekuhu. Bꞌa̱ tsꞌín ku̱ic̱hú ma ndju̱úhu kju̱a̱kjan chánkaha̱ 
Ntia̱̱ná xi tíbꞌéjña chji.

2 Kikie nku ni xi bꞌa̱ tjín nku ntáchakꞌun chu̱tsín xi ndꞌí 
kinꞌetjijinkoẖo tjín. Ko̱ a̱ndaihi ̱ntáchakꞌuu̱n tíiṉcha ndju xu̱ta̱ xi 
kitsꞌín ngana̱ha̱ chu̱. Kui xi Najmi kitsꞌíntsjoho̱ sénnis̱tjihiṉ ko̱ najmi 
kitsꞌínkjáíhiṉ nga kisꞌetꞌaha̱ xki ̱jꞌáíhiṉ chu̱. Iṉcha yꞌa xu̱to̱ najní arpa̱ 
xi Ntia̱̱ná kitsjáha̱. 3 Tíiṉcha se sohoṉ Moise, nda̱ xi kitsꞌínxátꞌaha̱ 
Ntia̱̱ná, ko̱ ta̱ tíiṉcha se sohoṉ Chu̱tsa̱nko.̱ Bꞌi ̱tíiṉcha tsu:

Ji Ntia̱̱ni,̱ ji tjíhiṉ ngaꞌyún.
Chánka ni xi kinꞌendai ko̱ ma nkjúnni.̱

Kixi ̱ko̱ na̱xu̱ niy̱á xi tsꞌi.̱
Ji xi nda̱ reiẖi ̱xu̱ta̱ xi tjín.

  4 Ngayjee ̱xu̱ta̱ tjíhin nga tsa̱nkjúhin, Ntia̱̱ni.̱
Ngayjee ̱xu̱ta̱ tjíhin nga tsꞌií̱ntsjohi.
A̱tꞌaha̱ nku tutu ji xi tsjei.
Kjꞌu̱a̱í nginkuin ngayjee ̱xu̱ta̱ xi tjín nga tsꞌií̱ntsjohi,
a̱tꞌaha̱ ja ya nga kixi ̱nꞌei kju̱a̱.

5 Nkꞌie nga ja kama ni xuꞌbi,̱ kikie nga tsixꞌá niṉku̱, a̱nte nkjúhu̱n 
Ntia̱̱ná xi síjña ndjio̱̱jmi ján. 6 Tsitju niṉku̱ yatu ntítsje xi iṉcha yꞌa 
kju̱a̱nim̱o.̱ Iṉcha yja najyun xi je ko̱ xi tíbatꞌai ko̱ ꞌmeẖe ̱tjíntukjáha̱ ni 
sꞌekjá to̱onsine. 7 A̱sꞌa̱i nku xi ñju xi tjíntu tíkꞌuu̱n kitsjáha̱ nga nkúnkú 
ntítsje xi yatuu̱ nku tasa̱ to̱onsine xi kitsehe ni xi tsꞌií̱n nibájennehe ̱
xu̱ta̱. Kui xi kju̱a̱kjan chánkaha̱ Ntia̱̱ná, Ntia̱̱ná xi tíjña tíkꞌun tu̱ 
nkjéhé ni. 8 Kitsehe a̱ya niṉku̱ niṉti ̱xi tsitjujíhin kju̱a̱chánkaha̱ ko̱ 
ngaꞌyúhu̱n Ntia̱̱ná, ko̱ ndaha nku najmi kama jasꞌen a̱ya niṉku̱ santa 
nkúhu nga jeya kju̱a̱nim̱a̱ xi yatuu̱ xi iṉcha yꞌa ntítsje xi yatuu̱.

Bꞌi ̱tsꞌín tsakuchjíhi ̱Jua kju̱a̱nim̱a̱ xi yatuu̱

16  A̱sꞌa̱i kintꞌe nku nta̱ xi tu̱ xí ꞌyúhún xi nibaha a̱ya niṉku̱. Bꞌi ̱
kitsúhu̱ ntítsje xi yatu maha:

—Tankíún. Ta̱tendzjosún a̱sunntee ̱ni xi tíiṉcha tasa̱ xi yatu xi 
kju̱a̱kjan chánkaha̱ Ntia̱̱ná.

2 A̱sꞌa̱i ntítsje xi tjuu̱n ngjiténdzjosún a̱sunntee ̱ni xi tíiṉcha tasa̱ha̱. 
A̱sꞌa̱i xu̱ta̱ xi tjíntutꞌáha̱ chu̱ba̱ha̱ chu̱ ko̱ xi kitsꞌíntsjoho̱ sénnis̱tjihiṉ 
iṉcha kingjaha̱ tsé chꞌonkꞌun xi kitsjáha̱ kju̱a̱ꞌun.

3 A̱sꞌa̱i ntítsje xi ma joho tsaténdzjojín ntáchakꞌuu̱n ni xi tíiṉcha 
tasa̱ha̱. A̱sꞌa̱i jní kama ntáchakꞌuu̱n xi nkúhu jníhi ̱nku nda̱ xi 
kanꞌekꞌien. Kꞌien ngayjee ̱xi tjíntu tíkꞌun a̱jin ntáchakꞌuu̱n.

4 A̱sꞌa̱i ntítsje xi ma jahan tsaténdzjojín ntáje ̱ko̱ a̱jin ntá tix̱o̱ ni 
xi tíiṉcha tasa̱ha̱. A̱sꞌa̱i jní kama. 5 Kintꞌe nga bꞌa̱ kitsú ntítsje xi 
batéxumaha̱ ntánijuo̱:

—Tsje ní ji, Ntia̱̱ xi tíjña ko̱ yꞌejña. Kixi ̱kuanꞌei nga bꞌa̱ tsꞌín 
kuanꞌei kju̱a̱. 6 A̱tꞌaha̱ kui xu̱ta̱ xuꞌbo̱ iṉcha tsaténdzjo jníhi ̱xu̱ta̱ jee ̱ko̱ 
já profeta̱. Ndꞌa̱i ̱ji kuakꞌa̱iẖi ̱nga jní iṉcha kuakꞌi. Bꞌa̱ tsꞌín machjéheṉ.

7 Ta̱ kintꞌe nku xi bꞌi ̱kitsú a̱jin na̱chan chje:̱
—Johoṉ, Ntia̱̱ xi tjíhiṉ ngaꞌyún, ji xi kixi ̱ko̱ na̱xu̱ nꞌei kju̱a̱.
8 A̱sꞌa̱i ntítsje xi ma ñjuhu tsaténdzjojnúhu̱ tsꞌíu̱ ni xi tíiṉcha tasa̱ha̱. 

Kikꞌa̱iẖi ̱kju̱a̱ tsꞌíu̱ nga ndꞌí kꞌu̱étikoẖo xu̱ta̱. 9 A̱sꞌa̱i ꞌyún kitsꞌínchjaha̱n 
nubóo̱ xu̱ta̱. Ndaha tsa bꞌa̱ kama, najmi iṉcha ngjikjꞌáhá ra̱ anim̱a̱ha̱ 
ko ̱najmi iṉcha kitsꞌínkie yjoho ̱nga Ntia̱̱ná xi chánka. Tu̱ sa ní najmi 
kikienkjún Ntia̱̱ná nga kinchja̱. Ntia̱̱ná, kui xi maha̱ tsjá kju̱a̱nim̱a̱ xuꞌbi.̱

10 A̱sꞌa̱i ntítsje xi ma uhun tsaténdzjo ni xi tíiṉcha tasa̱ha̱ 
má tíjñasun chu̱ nga tíbatéxuma. A̱sꞌa̱i kama jyun ngayjee ̱má 

tíbatéxuma chu̱. Iṉcha kikjinene nja̱i ̱xu̱ta̱ nga̱tꞌaha̱ kju̱a̱ꞌun xi tíiṉcha 
be. 11 Chꞌon iṉcha kitsúhu̱ Ntia̱̱ná xi tíjña nkꞌa ján tu̱ nga̱tꞌaha̱ kju̱a̱ꞌun 
xi tíiṉcha be ko̱ tsé xi iṉcha kingjaha̱, tu̱nga tu̱ nkú najmi iṉcha 
ngjikjꞌáhá ra̱ anim̱a̱ha̱.

12 A̱sꞌa̱i ntítsje xi ma juhun tsaténdzjojín ntáje ̱chánka Eufra̱te ̱ni xi 
tíiṉcha tasa̱ha̱. A̱sꞌa̱i kixíya ntáje ̱tu̱ xi tsjántehe ̱ra̱ nga kjꞌu̱a̱ já rei ̱xi 
nibáha má tju tsꞌíu̱.

13 A̱sꞌa̱i kikie jan jáninda xi bꞌa̱ kꞌun cháxkje ̱kꞌun. Tsꞌa chu̱yatuku̱ 
tsitju chu̱ ko̱ tsꞌa chu̱ xi ma joho ko̱ tsꞌa nda̱ profeta̱ tsankꞌóo̱. 14 Kui 
jánindoo̱ xi tsꞌín kju̱a̱nkjún ko̱ iṉcha bitju nga nchja̱ ñjaha̱ já rei ̱
xi tjín ngayjee ̱a̱sunntee,̱ tu̱ xi kꞌu̱éndaha yjoho̱ jóo̱ xi má nga 
iṉcha tsꞌií̱n kju̱a̱chán. A̱tꞌaha̱ kju̱a̱chán chánka sꞌe ̱nis̱tjin nkꞌie nga 
ku̱a̱kúchji yjoho̱ Ntia̱̱ná xi tjíhiṉ ngaꞌyún.

15 “Cha̱so̱o, an kjúa̱ xi nkú joyaha nda̱ ndyjé. ¡Nda tjín tsꞌe ̱xi tíjña 
tíkꞌun ko̱ xi tíjña ndaha̱ najyuhu̱n tu̱ xi najmi kjúátsúꞌba kistihi ko̱ 
najmi ka̱ma subaha̱ ra̱ nga cha̱!”

16 Jáninda xi joo̱n kinchja̱ ñjakúhu̱ já rei ̱a̱nte xi ꞌmi Armagedon 
nga én hebreo.̱

17 A̱sꞌa̱i ntítsje xi ma yatuhu tsaténdzjo ni xi tíiṉcha tasa̱ha̱. 
Kinuꞌyá nku nta̱ xi tu̱ xí ꞌyúhún. A̱ya niṉku̱ má bꞌejña Ntia̱̱ná nga 
batéxuma nibaha nto̱ nga bꞌi ̱kitsú:

—Ja kama.
18 Tsatꞌai ndꞌíchꞌoṉ, xa̱áha̱n kama, janeya chꞌo̱n, ko̱ kama nku chón 

xi tu̱ xí ꞌyúhún. Nkúhu nga tjíntu xu̱ta̱ a̱sunntei ̱najmi kjee̱ ma nku chón 
xi nkúhu xuꞌbo̱, a̱tꞌaha̱ tu̱ xí ꞌyúhún kama chóo̱n. 19 Jan tsitju nanki 
chánkoo ̱nga tsakjanya ko ̱kinꞌekje nanki xi tjín a̱sunntee.̱ Jꞌáítsjeheṉ 
Ntia̱̱ná nanki chánka Babilonia̱̱ xi má nga kitsꞌín nibánehe ̱kju̱a̱kjan 
chánkaha̱. Kinꞌekꞌi nanki Babilonia̱̱ kju̱a̱kjaha̱n Ntia̱̱ná. 20 Najmi ta̱ 
kiyaha̱ ra̱ ngayjee ̱xjo̱ xi tjín ko ̱ta̱ ndaha na̱xiu̱̱. 21 Nkꞌa ján nibaha̱ ra̱ 
tsꞌí ndjio̱̱ i xi kikꞌanehe ̱xu̱ta̱. Tsꞌati yachán kilu̱ áíhi ̱niu̱. Én chꞌon tsu 
kinchja̱ xu̱ta̱ nga najmi kikienkjún Ntia̱̱ná nga̱tꞌaha̱ kju̱a̱nim̱a̱ xi tsꞌe ̱tsꞌí 
ndjio̱̱, a̱tꞌaha̱ un ṉkjún iṉcha kikiehe ̱nga̱tꞌaha̱ kju̱a̱nim̱a̱ chánka xuꞌbi.̱

Bꞌi ̱tsꞌín tsakuchjíhi ̱Jua xi nkú 
tsꞌín kinꞌeko̱kju̱a̱ na̱skóo̱

17  A̱sꞌa̱i jꞌaisena nku ntítsje xi síjñajihiṉ ntítsje xi yatuu̱, ntítsje 
xi iṉcha yꞌa tasa̱ xi yatuu̱. Bꞌi ̱kitsúna:

—Nibái.̱ Kuakuchjíhi xi nkú tsꞌín nꞌeḵoḵju̱a̱ na̱ská kꞌaku̱ xi tíjñasun 
ntáje ̱chánkoo̱. 2 Já rei ̱xi tjín a̱sunntee ̱iṉcha kikjantuko̱ na̱skóo̱ ko̱ 
xu̱ta̱ xi tjíntu a̱sunntee ̱ta̱ iṉcha kikjantuko̱ no̱. Bꞌa̱ tsꞌín kindyjajihiṉ 
ra̱ xi nkú tsꞌínndyjajihiṉ xu̱ta̱ nkꞌie nga ma chꞌi.̱

3 A̱sꞌa̱i jꞌaijínna Espiriṯu̱hu̱ Ntia̱̱ná ko̱ ngjikoṉa ntítsjee ̱a̱nte 
kixiu̱. Yo̱ kikie nku ta̱chju̱ún xi tjísuhu̱n nku chu̱ xi ni. Nkú tsꞌín 

chubaha̱ xu̱ta̱, bꞌa̱ tsꞌín tjítꞌaha̱ chu̱ nga kitsejnúhu̱. Tu̱nga én xi najmi 
tíbenkjúhún Ntia̱̱ná tjítꞌaha̱. Yatu maha nintaku̱ ko̱ te maha ndjia̱̱ha̱. 
4 Nku najyun kuan ko̱ ni yja no̱. Kitsejnúhu̱ ra̱ to̱onsine ko̱ kjꞌa̱í kjꞌa̱í 
ndjio̱̱ tsjo kꞌun. Kjiya ntsja nku tasa̱ to̱onsine xi kitsehe ni xi najmi 
sasíhiṉ Ntia̱̱ná ko̱ ni xi si nginku̱n Ntia̱̱ná, kui xi tsuhu̱ ra̱ kju̱a̱ská xi 
kitsꞌín. 5 Tjítꞌa stjen nku jꞌáín xi najmi chu̱ba̱ mankjihiṉ xu̱ta̱. Bꞌi ̱tsꞌín 
tjítꞌa: “Nanki chánka Babilonia̱̱.” Kui xi na̱aha̱ jminchjín ská ko̱ na̱aha̱ 
xu̱ta̱ xi tsꞌín ni xi najmi sasíhiṉ Ntia̱̱ná. 6 Kikie nga chꞌi ̱no̱. Jníhi ̱xu̱ta̱ 
jehe ̱Ntia̱̱ná ko̱ jníhi ̱xu̱ta̱ xi kinꞌekꞌien nga̱tꞌaha̱ nga kitsꞌínkie yjoho̱ 
nga Jesu yjanki, kui xi kitsꞌín chꞌiẖi.̱ Nkꞌie nga kikie no,̱ tu̱ ni xí kama 
nkjúhúnna.

7 A̱sꞌa̱i bꞌa̱ kitsúna ntítsjee:̱
—¿Á tíma nkjúhun ri? Xínyaha nkú tjíhiṉ ra̱ nga̱tꞌa tsꞌe ̱no̱ ko̱ 

chu̱ xi tjísuhu̱n, xi yatu maha nintaku̱ ko̱ te maha ndjia̱̱ha̱. 8 Chu̱ xi 
kuayai, kui xi yꞌejña nkꞌie. Najmi ta̱ tjíhin ndꞌa̱i.̱ Tu̱nga ku̱iṯjunjihí a̱ya 
tix̱a̱ na̱nko̱ nga ngju̱a̱i ̱má nga ndyja̱. Xu̱ta̱ xi najmi tjíntutꞌá jꞌáíhiṉ 
kintehe ̱ni nga kamanda a̱sunntee ̱xu̱ju̱n xi má nga tjíntutꞌá jꞌáíhiṉ 
ngayjee ̱xi kꞌúéntu tíkꞌun, kui xu̱ta̱ha iṉcha ka̱ma nkjúhu̱n nkꞌie nga 
iṉcha sku̱e ̱chu̱ xi yꞌejña nkꞌie ko̱ najmi ta̱ tjíhin ndꞌa̱i ̱tu̱nga kjꞌu̱a̱í 
ngáha.

9 ’Kui ni xuꞌbi ̱xi machjéheṉ kju̱a̱nkjintakꞌun. Nintaku̱ xi yatuu̱, kui 
xi tsuhu̱ ra̱ a̱sunntu tjeṉki ̱xi yatu xi tíjñasun no̱. 10 Ta̱ tsuhu̱ ra̱ yatu já 
rei.̱ Un já rei ̱xuꞌbi ̱ja iṉcha kitsꞌínndyja, nku xi tjín saha̱ xá ndꞌa̱i,̱ ko̱ 
nku xi najmi kjee̱ fꞌai. Kui xi najmi ꞌyún tse ka̱maha̱ nkꞌie nga kjꞌu̱a̱í. 
11 Chu̱ xi yꞌejña nkꞌie ko̱ najmi ta̱ tjíhin, kui xi nda̱ rei ̱xi ma jiu̱n, xi ta̱ 
nku xi yatuu̱. A̱sꞌa̱i ngju̱a̱i ̱má nga ndyja̱.

12 ’Ndjia̱̱ te xi kuayai, kui xi tsuhu̱ ra̱ te já rei ̱xi najmi kjee̱ ꞌba̱i ̱
xáha̱, tu̱nga kꞌu̱a̱i ̱xáhá ra̱ nga ku̱a̱téxumako̱ chu̱ nku ora̱ tjíhin. 
13 Kui xi nkuhú iṉcha ka̱mako̱ xinkjín ko̱ tsjáha̱ chu̱ ngaꞌyúhu̱n 
ko̱ xá xi tjíhiṉ. 14 Iṉcha kja̱ánko̱ Chu̱tsa̱nko,̱ tu̱nga tsꞌií̱n ngana̱há 
Chu̱tsa̱nko,̱ a̱tꞌaha̱ kui xi Nda̱ Ntia̱̱ha̱ já ntia̱̱ ko̱ Nda̱ reiẖi ̱já rei.̱ Iṉcha 
tjeṉnkihi ̱Chu̱tsa̱nko̱ xu̱ta̱ xi kinchja̱ha̱ Ntia̱̱ná ko̱ jꞌájihiṉ, xi kixi ̱iṉcha 
kitsꞌíntjusun ni xi kitsúhu̱ Ntia̱̱ná.

15 Ko̱ bꞌa̱ ta̱ kitsú yana ntítsjee:̱
—Ntáje ̱xi kuayai má nga tíjñasun na̱skóo,̱ xu̱ta̱há niu̱. Tu̱ mí 

ntjeẖé ni yꞌaha̱ra̱, tu̱ mí éhén ni ko̱ tu̱ mí nankihí ni. 16 Ndjia̱̱ xi te xi 
kuayai xi tjíhiṉ chu̱, kui xi iṉcha tsꞌií̱n unkie na̱skóo.̱ Iṉcha kjéꞌaha̱ 
ngayjee ̱ni xi tjíhiṉ ko̱ kꞌu̱éjña kisti. Kjiṉe ̱yjonintehe ̱no̱ ko̱ ndꞌí iṉcha 
kꞌu̱étikoẖo. 17 A̱tꞌaha̱ Ntia̱̱ná yꞌéjña a̱jin anim̱a̱ha̱ ndjia̱̱ xi tee ̱xi má 
nga iṉcha tsꞌií̱n ni xi mjehe ̱Ntia̱̱ná. Kui nga nkuhú iṉcha tsꞌií̱n maha 
yjoho̱ ko̱ iṉcha tsjáha̱ chu̱ nga kui xi ku̱a̱téxuma santa nkúhu nga 
ku̱iṯjusun én xi kitsú Ntia̱̱ná. 18 Na̱ xi kuayai, kui nanki chánka xi 
batéxumaha̱ já rei ̱xi tjín a̱sunntee.̱

Bꞌi ̱tsꞌín tsakuchjíhi ̱Jua nga kinꞌekje 
nanki chánka Babilonia̱̱

18  Nkꞌie nga ja kama ni xuꞌbi,̱ a̱sꞌa̱i kikie kjꞌa̱í ntítsje xi 
nibajehen ndjio̱̱jmi ján. Kui xi chánka xá xi tjíhiṉ. 

Kju̱a̱chánka xi tjíhiṉ kitsꞌín ndzjeheṉ a̱sunntee.̱ 2 ꞌYún kinchja̱ nga bꞌi ̱
kitsú:

—Ja kuanꞌekje. Ja kuanꞌekje nanki chánka Babilonia̱̱. Ja niꞌyaha̱ 
jánindoo̱ kama, a̱nte má tjíntuyá ngayjee ̱jáninda xi tjín. Ja nu̱ba̱ha̱ 
ngayjee ̱nis̱e xi uncha ko̱ xi si nginku̱n Ntia̱̱ná. 3 A̱jihiṉ nanki xingisoo̱ 
nku na̱ská kama nanki Babilonia̱̱. Xi nkúhu tsa kikꞌi jóo̱ kju̱a̱skáha̱ no̱ 
nga kikjantuko.̱ Já rei ̱xi tjín a̱sunntee ̱iṉcha kikjantuko̱ no̱, ko̱ kama 
nchiṉá já tiyanta̱ xi tjín nga̱tꞌaha̱ ni ṉkjún xi tsꞌatse nga tsjo tsꞌín 
yꞌejña.

4 A̱sꞌa̱i kintꞌe kjꞌa̱í nta̱ xi nibaha ndjio̱̱jmi ján xi bꞌi ̱kitsú:
—Tiṯjusjo̱jiun nankiu̱, jun xi xu̱ta̱ xi tsꞌa̱n, tu̱ xi najmi ko̱ jun 

chꞌa̱njikoẖonu ngatitsuhu̱n ko̱ tu̱ xi najmi cha̱koẖonu kju̱a̱nim̱a̱ xi 
sa̱kúhu̱. 5 A̱tꞌaha̱ santaha ndjio̱̱jmi ján ja tíbichú ngatitsuhu̱n. Ja tjínjin 
kꞌun Ntia̱̱ná jé xi tíiṉcha tsꞌín.

6 ’Nꞌeḵꞌíéchjíú ni xi kitsꞌíhiṉ xu̱ta̱. Jo tjíhin nga nꞌekꞌíéchjíú 
ngatitsuhu̱n. Tiṉchajihu̱un tasa̱ha̱ ni xi kꞌúí, xi jo niy̱á nga ꞌyún kjan 
sa nga xi kitsjáha̱ xi kjꞌa̱í. 7 Xi nkú tsꞌín ꞌyún nkꞌa tsꞌasje yjoho̱ ko̱ 
tsjo tsꞌín yꞌejña, bꞌa̱ ta̱ tsꞌín ꞌyún tjoho̱n kju̱a̱nim̱a̱ ko̱ kju̱a̱ba ndꞌa̱i.̱ 
A̱tꞌaha̱ bꞌa̱ títsu nga kui rú nku na̱ reiṉa̱, najmi na̱ xꞌa̱n rú ko̱ rú najmi 
sꞌeẖe ̱kju̱a̱ba. 8 Kui kju̱a̱ha nkuhú nga niḇane tentehe ̱ra̱ kju̱a̱nim̱a̱, 
ngabaya, kju̱a̱ba ko̱ kjintíá. Ndꞌí sꞌeṯíkoẖo, a̱tꞌaha̱ tjíhiṉ ngaꞌyún 
Ntia̱̱ná xi tsꞌínko̱kju̱a̱ha̱.

9 Ni xi tjíhiṉ na̱ská Babilonia̱̱ já rei ̱xi tjín a̱sunntee ̱kitsꞌínchjénko̱ 
no̱ ko̱ jóo̱ iṉcha kikjantuko̱ no̱. Kui nga nkꞌie nga iṉcha sku̱eẖe jóo̱ 
niṉti ̱xi tíbitju má nga títi nankiu̱, iṉcha kjiṉtátꞌa ko̱ un ka̱ma kꞌun. 
10 Kjin ku̱iṉcha, a̱tꞌaha̱ iṉcha tsa̱nkjún kju̱a̱ꞌun xi tíꞌba̱iẖi ̱nankiu̱ ko̱ 
bꞌa̱ iṉcha ku̱iṯsu̱:

—¡Nim̱a̱ rú tsꞌíhin! ¡Nim̱a̱ rú tsꞌíhin nanki chánkoo̱, nanki 
Babilonia̱̱ xi nkꞌa tjeṉ! A̱tꞌaha̱ nkuhú nga nꞌeko̱kju̱a̱ha.

11 Játiyanta̱ xi tjín a̱sunntee ̱ta̱ kjiṉtátꞌa ko̱ un sku̱eẖe ̱nga̱tꞌaha̱ ni 
xi tímaha̱ nankiu̱, a̱tꞌaha̱ najmi ta̱ tjín xi kꞌu̱a̱tsehe ̱ra̱ chꞌá xi kjꞌu̱a̱íko.̱ 
12 A̱tꞌaha̱ to̱onsine ko̱ to̱ontaba, nkjin tíkjá ndjio̱̱ tsjo kꞌun ko̱ nkjin 
tíkjá najyun chjí, najyun kuan ko̱ xi nihi,̱ nkjin tíkjá yá xi sinjne ̱ko̱ 
nkjin tíkjá ni xi kinꞌendakoẖo yá xi chjí ko̱ kic̱ha̱ ko̱ kjꞌa̱í sa nihi xi 
tjín, 13 nkjin tíkjá ni xi sinjne ̱ko̱ ntá sinjne,̱ tjinkꞌúbjo ko̱ xán, seti,̱ 
ku̱a̱n niṉ̃u̱ xi chjí ko̱ tuniṉ̃u̱, turu̱ ko̱ chu̱tsa̱nka̱, ndje ̱ko̱ yá xi kjeꞌyún 
ndje,̱ ko̱ santaha xu̱ta̱ musu̱ xi satéña, kui niu̱ xi iṉcha fꞌaiko̱ jóo̱. 
14 Bꞌa̱ kꞌúíhiṉ nanki Babilonia̱̱:

—¡Ja najmi ta̱ tjíhin ri tu tsjo kꞌun xi kama mje ṉkjúhin! ¡Ja 
kuanꞌendyja kjin ni tsjo kꞌun xi tjíhin ko̱ kju̱a̱nchiṉáhi!̱ ¡Najmi ta̱ sa̱kú 
saha ri!

15 Kjin iṉcha ku̱iṉcha já tiyanta̱ xi iṉcha kama nchiṉántjaihi 
nankiu̱, a̱tꞌaha̱ iṉcha tsa̱nkjún kju̱a̱ꞌun xi sku̱eẖe ̱nankiu̱. Iṉcha kjiṉtá 
ko̱ un sku̱eẖe ̱nga̱tꞌaha̱ ni xi tímaha̱ nankiu̱ 16 nga bꞌa̱ iṉcha ku̱iṯsu̱:

—¡Nim̱a̱ rú tsꞌíhin! ¡Nim̱a̱ rú tsꞌíhin nanki chánkoo̱! Kui xi kingja 
najyun chjí xi kuan ko̱ xi ni, nayjun xi yjajnuhu̱ to̱onsine ko̱ kjꞌa̱í kjꞌa̱í 
ndjio̱̱ tsjo kꞌun. 17 Nkuhú nga kfehe ngayjee ̱kju̱a̱nchiṉá chánka xuꞌbi.̱

Nkjin iṉcha ku̱iṉcha ngayjee ̱já xi tsꞌínko̱ yábarku̱, xi yá barku̱ 
iṉcha bꞌemayá, xi tsꞌínxáya yábarku̱ ko̱ ngayjee ̱xi ntáchakꞌuu̱n 
sakúhu̱ra̱ ni xi iṉcha kjine. 18 Nkꞌie nga iṉcha sku̱e ̱niṉti ̱xi tíbitju má 
nga títi nankiu̱, ꞌyún iṉcha ku̱iṉchja̱ nga bꞌa̱ iṉcha ku̱iṯsu̱:

—¿Má nankihi xi bꞌa̱ ta̱ tjín xi nkú tjín nanki chánkoo̱?
19 Iṉcha ku̱a̱téꞌa ndyjo nintaku̱ nga ku̱a̱kúchji nga kju̱a̱ba tjíhiṉ, 

iṉcha kjiṉtá ko̱ un sku̱eẖe ̱nga̱tꞌaha̱ ni xi tímaha̱ nankiu̱ nga bꞌi ̱iṉcha 
ku̱iṯsu̱:

—¡Nim̱a̱ rú tsꞌíhin! ¡Nim̱a̱ rú tsꞌíhin nanki chánkoo̱! ꞌYún tsꞌatse 
ni xi chjí. Yo̱ kama nchiṉá ngayjee ̱xi tjíhiṉ yábarku̱. Tu̱ nkuhú nga 
kuanꞌekjehe ngayjee ̱ni xi tjíhiṉ.

20 Katꞌetsjonu̱u, jun xi tintsu̱bo̱o ndjio̱̱jmi ján nga̱tꞌaha̱ ni xi tínꞌehe ̱
nanki chánkoo̱. Katꞌetsjonu̱u, jun xu̱ta̱ jehe ̱Ntia̱̱ná ko̱ já postru̱ 
ko̱ já profeta̱, a̱tꞌaha̱ Ntia̱̱ná kuatsꞌínkoḵju̱a̱ nankiu̱ nga̱tꞌaha̱ ni xi 
kitsꞌínnu̱u.

21 A̱sꞌa̱i nku ntítsje xi nkꞌa tjeṉ kikjesíntjeṉ nku ndjio̱̱ na̱xi ̱áí. Kui xi 
kikjaníkjꞌajin ntáchakꞌuu̱n nga bꞌi ̱kitsú:

—Bꞌi ̱tsꞌín ꞌyún nꞌeḵje nanki chánka Babilonia̱̱ ko̱ najmi ta̱ chꞌa 
sku̱eẖe ̱ra̱. 22 Najmi ta̱ ku̱iṉúꞌyáha a̱ya niy̱átéhe ̱nga kju̱a̱ne ̱najní arpa̱ 
ko̱ yána̱xu̱ ko̱ tjio. Yo̱ najmi ta̱ sꞌeẖe já xi tsꞌínnda nkjin tíkjá ni. Yo̱ 
najmi ta̱ ku̱iṉúꞌyáha nga ku̱a̱kjan tuniṉ̃u̱. 23 Najmi ta̱ tsꞌií̱n ndzjehen 
ndaha nku ndꞌí a̱ya niy̱átéhe ̱ko̱ najmi ta̱ ku̱iṉúꞌyáha sꞌí kju̱a̱bixan. 
Bꞌa̱ ka̱ma ta̱ ndaha tsa já tiyanta̱ xi tjín yo̱ kama já kꞌaku̱ a̱jihiṉ xu̱ta̱ 
xi tjín ko̱ tjꞌe xi maha̱ tsꞌana̱cha̱koẖo̱ ra̱ ngayjee ̱na̱xiṉantá xi tjín. 
24 A̱tꞌaha̱ kui nankiu̱ yꞌanji jníhi ̱já profeta̱, jníhi ̱xu̱ta̱ jehe ̱Ntia̱̱ná ko̱ 
ngayjee ̱xi kinꞌekꞌien a̱sunntee.̱

Bꞌi ̱tsꞌín tsakuchjíhi ̱Jua nga 
kinꞌetsjoho ̱Ntia̱̱ná ndjio̱j̱mi ján

19  Nkꞌie nga ja kama ni xuꞌbi,̱ a̱sꞌa̱i kintꞌe nta̱ha̱ nkjin ṉkjún 
xu̱ta̱ xi ꞌyún kinchja̱ ndjio̱̱jmi ján nga bꞌi ̱iṉcha kitsú:

—¡Kanꞌetsjoho̱ Ntia̱̱ná, kui xi tsꞌínkꞌankiná!
Kui xi tsꞌe ̱kju̱a̱chánka ko̱ ngaꞌyún.

  2 A̱tꞌaha̱ nda tsꞌín ko̱ kixi ̱tsꞌín kju̱a̱,

ja kuatsꞌínkoḵju̱a̱ na̱ská kꞌaku̱
xi ni najmi ndaha̱ kitsꞌínkatsúnkoẖo xu̱ta̱.
Ntia̱̱ná ja kuakasje chjí jníhi ̱xu̱ta̱ xi tsꞌe.̱

3 A̱sꞌa̱i bꞌa̱há ta̱ iṉcha kitsú ngáha:
—¡Kanꞌetsjoho̱ Ntia̱̱ná! Niṉti ̱xi tíbitjuhu̱ nanki chánkoo̱ ngju̱a̱iṉji 

nkꞌa ján tu̱ nkjéhé ni.
4 A̱sꞌa̱i kingjénsten santaha tꞌanankiu̱ jáchá xi kan ñjuu̱ ko̱ xi ñju 

xi tjíntu tíkꞌuu̱n nga kitsꞌíntsjoho̱ Ntia̱̱ná, kui xi tíjñasun a̱nte má 
batéxuma. Bꞌi ̱iṉcha kitsú:

—¡Bꞌa̱ katuma! ¡Kanꞌetsjoho̱ Ntia̱̱ná!
5 A̱sꞌa̱i kinuꞌyá nku nta̱ xi nibaha̱ ra̱ má bꞌejña Ntia̱̱ná nga bꞌi ̱kitsú:

Nꞌeṯsjoho̱ Ntia̱̱ná ngayjo jun xi xu̱ta̱ xi tsꞌe,̱
jun xi yankjún Ntia̱̱ná, xi xix̱iẖi ̱ko̱ xi ihi.̱

6 A̱sꞌa̱i kintꞌe nga xi nkú tsꞌín nuꞌyá nkjin nta̱ha̱ xu̱ta̱, xi nkú tsꞌín 
faneya ntáje ̱nga ma ꞌyún ko̱ xi nkú tsꞌín ꞌyún faneya chꞌoṉ. Bꞌi ̱kitsú 
nto̱:

—¡Kanꞌetsjoho̱ Ntia̱̱ná!
A̱tꞌaha̱ tíbatéxuma Ntia̱̱ná, Ntia̱̱ xi tjíhiṉ ngaꞌyún.

  7 Katꞌetsjoná ko̱ katsejíhinná kju̱a̱tsjo,
nꞌeḵié yjoná nga kui xi chánka.
A̱tꞌaha̱ ja kuichu chu̱ba̱ kju̱a̱bixaha̱n Chu̱tsa̱nko,̱
ja kabꞌénda yjoho̱ xi kꞌúéjñako.̱

  8 Kaꞌba̱iẖi ̱nga ngju̱a̱ najyun xi chjí,
xi je ko̱ xi tíbatꞌai.

Kui niu̱ xi tsuhu̱ ra̱ ni xi nda iṉcha kitsꞌín xu̱ta̱ jehe ̱Ntia̱̱ná. 9 A̱sꞌa̱i 
bꞌa̱ kitsúna ntítsjee:̱

—Tꞌetꞌai ni xuꞌbi:̱ “¡Á bꞌa̱ nda tjíhin tsꞌe ̱xi kikꞌinyaha̱ ra̱ nga 
kjꞌu̱a̱íhi sꞌí kju̱a̱bixaha̱n Chu̱tsa̱nko!̱”

Ko̱ bꞌa̱ ta̱ kitsúna:
—Kju̱axi ̱ni xi tíxihin. Ntia̱̱ná xi bꞌa̱ kitsú.
10 A̱sꞌa̱i tsásiṉkúnchꞌintꞌaha̱ ntítsjee ̱xi má nga tsꞌintsjoho̱, tu̱nga 

bꞌa̱há kitsúna:
—Najmi bꞌa̱ tu̱ nꞌei. An ta̱ tsꞌinxátꞌaha̱ Ntia̱̱ná xi nkúhu ji ko̱ ta̱ 

xi nkúhu já ntsꞌei xi tu̱ nkú tíma ꞌyún takꞌuhún én xi tsakúya Jesu. 
Ntia̱̱náhá xi nꞌeṯsjoihi.̱

A̱tꞌaha̱ én xi tsakúya Jesu, kui éeṉ xi tsꞌínkinchja̱ha̱ já profeta̱.

Bꞌi ̱tsꞌín tsakuchjíhi Jua nku xi tjísuhu̱n ndje̱
11 A̱sꞌa̱i kikie nga tjeṉtix̱a̱ nkꞌa ján. Tsase ko̱ kikie nku ndje ̱taba. 

Xi tjísuhu̱n chu̱ ꞌmi Xi Kixi ̱Tsꞌín ko̱ Xi Kju̱axi ̱Ni xi Tsu. Kixi ̱tsꞌín nkꞌie 
nga kju̱a̱ tsꞌín ko̱ nga kján. 12 Xi tíiṉcha ndꞌí tíiṉcha tunku̱n. Nkjin 
corona̱ tjíꞌaha̱ ko̱ tjítꞌaha̱ nku jꞌáín xi nku tutu kui be. 13 Yja nku 
najyun xi kitsꞌihi ̱jní ko̱ jꞌáíhiṉ, kui xi Éheṉ Ntia̱̱ná. 14 Tjeṉnkihi ̱já jun 

xi tjín ndjio̱̱jmi ján. Ndje ̱taba tjíntusúhu̱n nga yja najyun xi chjí, xi 
taba ko̱ je.

15 Tsꞌa tíbitju nku kic̱ha̱ xi yjo, tu̱ xi kja̱ánko̱ho nanki xi tjín 
a̱sunntee.̱ Ndjá ku̱a̱téxumaha̱ xu̱ta̱ ko̱ tsꞌií̱n nibánehe ̱kju̱a̱kjan 
chánkaha̱ Ntia̱̱ná xi tjíhiṉ ngaꞌyún. 16 Najyun xi yja ko̱ ngasuhu̱ tjítꞌa 
jꞌáín xuꞌbi:̱ “Nda̱ reiẖi ̱já rei ̱ko̱ Nda̱ Ntia̱̱ha̱ já ntia̱̱.”

17 A̱sꞌa̱i kikie nku ntítsje xi síjñasun tsꞌíu̱. Kui xi ꞌyún kinchja̱ nga 
bꞌi ̱kitsúhu̱ ngayjee ̱nis̱e xi bꞌema tjeṉ nkꞌa ján:

—Nibá ma ñjakú nga chiṉo̱o nichine chánka xi tsjá Ntia̱̱ná. 
18 Chiṉo̱o yjonintehe ̱já rei ̱ko̱ já jun kꞌaku̱ ko̱ já xi xꞌiṉ bꞌasje yjoho,̱ 
yjoho̱ ndje ̱ko̱ xi bꞌesúhu̱n chu̱, yjonintehe ̱ngayjee ̱xu̱ta̱, xi tjíma 
nda̱íhi ̱ko̱ xi kichꞌatse, xi ihi ̱ko̱ xi xix̱iẖi.̱

19 A̱sꞌa̱i kikie chu̱ xi tsitjujín ntáchakꞌuu̱n ko̱ já rei ̱xi tjín a̱sunntee ̱
nga tjeṉko̱ já juhu̱n. Iṉcha kama ñjakú tu̱ xi iṉcha kja̱ánko̱ho xi 
tjísuhu̱n ndje ̱ko̱ já jun xi tsꞌe ̱xi tjísuhu̱n ndje.̱ 20 Kichjubénijé chi ̱ko̱ ta̱ 
kichjubénijé nda̱ profeta̱ tsankꞌá xi kitsꞌín kju̱a̱nkjún nginku̱n chi.̱ Kui 
kju̱a̱nkjún xi kitsꞌín tsꞌana̱cha̱koẖo̱ ra̱ xu̱ta̱ xi kitsjánte nga kisꞌetꞌaha̱ 
chu̱ba̱ha̱ chi ̱ko̱ xi kitsꞌíntsjoho̱ sénnis̱tjihiṉ. Iṉcha kichjanikjꞌajin 
tíkꞌun chi ̱ko̱ nda̱ profeta̱ tsankꞌóo̱ a̱jin ntáchakꞌun ndꞌí xi títikoẖo 
sufri.̱ 21 Ko̱ já xingisoo̱ kinꞌekꞌienkoẖo kic̱ha̱ xi tíbitju tsꞌa xi tjísun 
ndje.̱ Ngayjee ̱nis̱ee ̱tu̱ xí iṉcha kikjinehé yjonintehe ̱jóo̱.

Bꞌi ̱tsꞌín tsakuchjíhi ̱Jua nga nku mii ̱nú kjꞌu̱a̱

20  A̱sꞌa̱i kikie nku ntítsje xi nibajehen ndjio̱̱jmi ján nga yꞌa 
yubiẖi ̱tix̱a̱ na̱nko̱ ko̱ kjiya ntsja nku nꞌúkic̱ha̱ chánka. 

2 Jakjꞌá chu̱yatuku̱ ko̱ yꞌétꞌaꞌyún nku mii ̱nú tjíhin. Kui chu̱yatuku̱ 
xi ye ̱chá xi ꞌmi nda̱ninda ko̱ Satana. 3 Kikjaníkjꞌaya tix̱a̱ na̱nko̱ 
ko̱ yꞌéchja. Yꞌénehe ̱nku sello̱ xi yꞌéchjaꞌyún a̱nkju̱o̱ tu̱ xi najmi ta̱ 
kꞌu̱a̱na̱cha̱ha̱ ra̱ nanki xi tjín a̱sunntee ̱santa nkúhu nga kjꞌu̱a̱ nú 
xi nku miu̱. A̱skahan nkꞌie nga ja kjꞌu̱a̱ nú xi nku miu̱, tjíhin nga 
chjúndáya kutju.

4 A̱sꞌa̱i kikie nkjin já xi yꞌentu nga kikꞌa̱i ̱xáha̱ nga iṉcha 
ku̱a̱téxuma. Ta̱ kikie xu̱ta̱ xi kitikjá nintaku̱ nga̱tꞌaha̱ nga tu̱ nkú 
kitsꞌínkiehé yjoho̱ nga Jesu yjanki ko̱ yꞌénij̱mí éheṉ Ntia̱̱ná. Kui 
xi najmi kitsꞌíntsjoho̱ chu̱ ko̱ sénnis̱tjihiṉ ko̱ najmi kitsjánte nga 
kisꞌetꞌaha̱ stjen ko̱ a ra̱ ntsja chu̱ba̱ha̱ chu̱. Iṉcha jꞌáíya ngáha̱ ra̱ 
ngabayoo̱ ko̱ tsatéxumako̱ Jesucristo̱ nku mii ̱nú tjíhin. 5 Tu̱nga xu̱ta̱ 
kꞌien xingisoo̱ najmi jꞌáíyaha̱ ngabayoo̱ santa nkúhu nga jꞌa nú xi nku 
miu̱. Xi ku̱a̱téxumako̱ Jesucristo̱, kui xi tjun kjꞌu̱a̱íyaha̱. 6 ¡Á bꞌa̱ nda 
tjíhin tsꞌe ̱xu̱ta̱ je xi kꞌu̱a̱iẖi ̱ra̱ nga tjun kjꞌu̱a̱íyaha̱! Ngabaya xi ma 
joho najmi ta̱ tjíhiṉ ra̱ ngaꞌyún tsa nkú tsꞌií̱hiṉ xu̱ta̱ xuꞌbo̱. Tu̱ sa ní 
tsꞌií̱ntsjoho̱ Ntia̱̱ná ko̱ Jesucristo̱ xi nkúhu já na̱ꞌmi ko̱ ku̱a̱téxumako̱ 
nku mii ̱nú tjíhin.

Bꞌi ̱tsꞌín tsakuchjíhi ̱Jua nga tsꞌií̱nndyja nda̱nindoo̱
7 Nkꞌie nga ja kjꞌu̱a̱ nú xi nku miu̱, chjúndáya nda̱nindoo̱ má 

kjiyaꞌyún. 8 A̱sꞌa̱i ku̱iṯju nga kꞌu̱a̱na̱cha̱ha̱ xi batéxumaha̱ nanki 
Gog ko̱ nanki Magog, kui xi tsuhu̱ ra̱ tu̱ má nankihí ni. Nda̱nindoo̱ 
ku̱iṉchja̱ ñjakúhu̱ já jun xi tjíhiṉ nankiu̱ nga iṉcha kja̱án. Nkjin ka̱ma 
xi nkú tsꞌín nkjin maha tsumí xi tjín a̱ndai ntáchakꞌuu̱n.

9 Iṉcha kꞌúéma ngayjee ̱a̱sunntee ̱ko̱ kꞌu̱étjindaihi ̱má tjíntu xu̱ta̱ 
jehe ̱Ntia̱̱ná ko̱ nanki xi Ntia̱̱ná tjoho̱. Tu̱nga niḇahá ndꞌí nkꞌa ján xi 
kjꞌu̱a̱íkꞌíétiyjehe.̱ 10 Ko̱ nda̱nindoo̱ xi tsꞌana̱cha̱ha̱ jóo̱ chja̱nikjꞌajin 
ntáchakꞌun xi tjíhiṉ ndꞌí ko̱ sufri,̱ má ta̱ chja̱nikjꞌajin chu̱ ko̱ nda̱ 
profeta̱ tsankꞌóo̱. Yo̱ un sku̱eẖe ̱nis̱tjin nis̱tjeṉ tu̱ nkjéhé nihi.

Bꞌi ̱tsꞌín tsakuchjíhi ̱Jua nga nꞌeḵoḵju̱a̱ xu̱ta̱
11 A̱sꞌa̱i kikie xi tíbatéxuma. Taba ko̱ chánka a̱nte má nga tíjña 

nga batéxuma. A̱sꞌa̱i tꞌanankiu̱ ko̱ nkꞌoo̱ iṉcha ngji tꞌaxín nginku̱n. 
Najmi ta̱ kisꞌehe ̱ra̱ a̱nte. 12 Kikie xu̱ta̱ xi kꞌieṉ, xi ihi ̱ko̱ xi xix̱iẖi,̱ nkꞌie 
nga kabincha nginku̱n xi tíbatéxumoo̱. A̱sꞌa̱i kichjuxꞌá nkjin xu̱ju̱n ko̱ 
ta̱ kichjuxꞌá xu̱ju̱n xi má nga tjíntutꞌá jꞌáíhiṉ xu̱ta̱ xi kꞌúéntu tíkꞌun. 
Xi nkú tsꞌín tjítꞌa xu̱ju̱n ni xi iṉcha kitsꞌín, bꞌa̱ tsꞌín kinꞌekoḵju̱a̱ xu̱ta̱ 
kꞌieṉ.

13 Jꞌáíya ngáha̱ ra̱ xu̱ta̱ xi kꞌienjin ntáchakꞌuu̱n ko̱ xi kjintuyánji 
tꞌanankiu̱, ngayjee ̱xi tjíntu a̱ntehe ̱xu̱ta̱ kꞌieṉ. Xi nkú nga iṉcha 
kitsꞌín, bꞌa̱ tsꞌín iṉcha kinꞌekoḵju̱a̱. 14 A̱sꞌa̱i kichjanikjꞌajin xi ꞌmi 
Ngabaya ko̱ xi ꞌmi A̱ntehe ̱Xu̱ta̱ Kꞌieṉ a̱jin ntáchakꞌun ndꞌíu̱. Ngabaya 
xi ma joho ntáchakꞌun ndꞌíu̱. 15 Xi najmi tjíntutꞌá jꞌáíhiṉ xu̱ju̱n má 
nga tjíntutꞌá jꞌáíhiṉ xu̱ta̱ xi kꞌúéntu tíkꞌuu̱n, kui xi ta̱ kichjanikjꞌajin 
ntáchakꞌun ndꞌíu̱.

Bꞌi ̱tsꞌín tsakuchjíhi ̱Jua nku nkꞌa 
tseṯse ̱ko ̱nku tꞌananki tseṯse̱

21  A̱sꞌa̱i kikie nku nkꞌa tseṯse ̱ko ̱nku tꞌananki tseṯse,̱ a̱tꞌaha̱ 
kindyjajin sén nkꞌa xi tjuu̱n ko ̱tꞌananki xi tjuu̱n, ko̱ najmi ta̱ 

kisꞌehe ntáchakꞌun. 2 Ko ̱kikie nanki Jerusalen tseṯse.̱ Kui xi nanki jehe ̱
Ntia̱̱ná xi Ntia̱̱ná kitsꞌín nibájen ndjio̱̱jmi ján. Bꞌa̱ tsꞌín kasꞌenda xi nkúhu 
nku na̱bixan xi tsjo tjín xꞌótji xi kanꞌengja nga tíkuyaha̱ nda̱ bixooṉ.

3 Kintꞌe nku nta̱ xi ꞌyún xi nibaha má tíjña xi tíbatéxumoo̱ nga bꞌi ̱
kitsú:

—Ntia̱̱ná ja tíjñajihiṉ xu̱ta̱ ndꞌa̱i.̱ Kꞌúéjñajihiṉ xu̱ta̱ ko̱ kui xi ka̱ma 
xu̱ta̱ha̱. Ntia̱̱ná kꞌúéjñajihiṉ ko̱ ka̱ma Ntia̱̱ha̱. 4 Tsꞌií̱nxijnu ntánku̱n. 
Najmi ta̱ iṉcha ku̱a̱yáha ko̱ najmi ta̱ iṉcha kjiṉtáha. Najmi ta̱ 
kjiṉtáyaha nga̱tꞌaha̱ kju̱a̱boo̱ ko̱ najmi ta̱ un sku̱eẖe ̱ra̱. A̱tꞌaha̱ ni xi 
kisꞌe ja najmi ta̱ tjíhin.

5 A̱sꞌa̱i bꞌa̱ kitsú xi tíbatéxumoo̱:
—An títsꞌin tseṯse ̱ngayjee ̱ni xi tjín.
Ko̱ bꞌa̱ ta̱ kitsú:
—Tꞌetꞌai ni xuꞌbi,̱ a̱tꞌaha̱ kju̱axi ̱én xuꞌbi ̱ko̱ ma nꞌe sꞌejin.
6 A̱sꞌa̱i bꞌa̱ kitsúna:
—Ja kama. An xi ntu alfa̱ ko̱ ntu omega̱, an xi tjuu̱n ko̱ xi fekuu̱. 

Xi tíma xintáha̱ an tsjaha̱ nga kꞌúí ntánijuaha̱ ntá tix̱a̱ xi tsꞌínkꞌíéntu 
tíkꞌuhu̱n xu̱ta̱. Tu̱ tsjahá ra̱. 7 Xi tsꞌií̱n ngana̱, kui xi tsꞌií̱nkjáíhiṉ 
ngayjee ̱ni xuꞌbi.̱ An ka̱ma Ntia̱̱ha̱ ko̱ kui ka̱ma ntína̱. 8 Tu̱nga máha 
xi tsankjún ko̱ xi najmi sꞌejihiṉ, xi tsꞌín ni xi najmi sasínna ko̱ xi 
tsꞌínkꞌien anim̱a̱, xi chu̱ba̱ fantuko̱hó xinkjín ko̱ xi tsꞌín tjꞌe, xi benkjún 
ntia̱̱ xi tsꞌínndaha ntsja xu̱ta̱ ko̱ ngayjee ̱xi nchja̱ én tsankꞌá, kui xi 
tjíhin nga ngju̱a̱i ̱a̱jin ntáchakꞌun xi ndꞌí ko̱ sufri ̱títikoẖo. Kui xi 
ngabaya xi ma joho.

Bꞌi ̱tsꞌín tsakuchjíhi ̱Jua Jerusalen tseṯse̱
9 A̱sꞌa̱i jꞌaisena nku ntítsje xi síjñajihiṉ ntítsje xi yatuu̱, ntítsje xi 

iṉcha yꞌa yatu tasa̱ má nga tíiṉcha kju̱a̱nim̱a̱ yatu xi fekuhu. Kui xi 
bꞌa̱ kitsúna:

—Nibái.̱ Kuakuchjíhi na̱bixan xi ka̱ma chju̱úhu̱n Chu̱tsa̱nko.̱
10 A̱sꞌa̱i jꞌaijínna Espiriṯu̱ ko̱ ngjikoṉa ntítsjee ̱nku a̱sunntu tjeṉki ̱

chánka xi ꞌyún nkꞌa. Yo̱ tsakúna nanki Jerusalen, kui xi nanki jehe ̱
Ntia̱̱ná xi Ntia̱̱ná títsꞌín nibájen ndjio̱̱jmi ján. 11 Ndꞌíhi ̱kju̱a̱chánkaha̱ 
Ntia̱̱ná títsꞌín katꞌaihi ̱nankiu̱ xi nkú joyaha ndjio̱̱ tsjo kꞌun chjí, xi nkú 
joyaha nku ndjio̱̱ jaspe ̱xi taba xi nkúhu nchꞌán taba. 12 Tjítjindaihi ̱
nankiu̱ nku xjó chánka ko̱ nkꞌa xi te jo maha a̱nkju̱a̱ha̱. Nkúnkú 
a̱nkju̱o̱ tíiṉchasti nkúnkú ntítsje ko̱ tjíntutꞌáha̱ a̱nkju̱o̱ jꞌáíhiṉ ntjeẖe ̱
xu̱ta̱ Israel xi te jo maha. 13 Jan maha̱ a̱nkju̱a̱ xi yja má tju tsꞌíu̱ ko̱ 
jan yja má xi tjeẖen fintjai tsꞌíu̱ ko̱ jan yja nku ngatehe ̱ko̱ jan yja 
ngate xinkuu̱. 14 Te jo maha tutsꞌin xjóho̱ nankiu̱. Nga nkúnkú tjíntutꞌá 
jꞌáíhiṉ já postru̱ xi te joho̱ Chu̱tsa̱nko.̱

15 Ntítsje xi tínchja̱koṉa yꞌa nku yáchu̱ba̱ to̱onsine xi kꞌu̱a̱ 
chu̱ba̱koẖo nankiu̱, a̱nkju̱a̱ha̱ ko̱ xjóho̱. 16 Nkuhú chu̱ba̱ yꞌa nankiu̱. 
Nga ndjuhu̱ ko̱ nga tayáha̱ tu̱ nkuhú chu̱ba̱ yꞌa. Yáchu̱ba̱ha̱ ntítsjee ̱
tsꞌachu̱ba̱koẖo nankiu̱. Jo mii ̱ko̱ jo unchan kilomeṯru̱ kama. Nga 
ndjuhu̱ ko̱ nga tayáha̱ ko̱ nga nkꞌaha̱ tu̱ nkuhú chu̱ba̱. 17 A̱sꞌa̱i ta̱ 
tsꞌachu̱ba̱ xjóho̱. Cháte ko̱ tjꞌion metru̱ kama. Chu̱ba̱ xi tsꞌínchjén xu̱ta̱, 
ta̱ kui xi kitsꞌínchjén ntítsjee.̱

18 Ndjio̱̱ tsjo kꞌun jaspe ̱kamandakoẖo xjóo̱ ko̱ to̱onsine xi tu̱ xí 
ndahá kamandakoẖo nankiu̱. ꞌNa̱ xi nkúhu chu̱tsín. 19 Ngayje tíkjá 
ndjio̱̱ tsjo kꞌun chjí tjíntutꞌá tsjoho̱ tutsꞌin xjóho̱ nankiu̱, jaspe ̱xi tjuu̱n, 
zafiro̱ xi ma joho, aga̱ta̱ xi ma jahan, esmeralda̱ xi ma ñjuhu, 20 onic̱e ̱
xi ma uhun, cornalina̱ xi ma juhun, crisoliṯo̱ xi ma yatuhu, berilo̱ xi 

ma jihin, topacio̱̱ xi ma ñjaha, crisoprasa̱ xi ma tehe, jacinto̱ xi ma 
te nkuhu, ko̱ amatista̱ xi ma te joho. 21 A̱nkju̱a̱ xi te joo̱, te jo perla̱ 
tjíhin. Nkuhú ndjio̱̱ tsjo kꞌun perla̱ kamandakoẖo nga nkúnkú a̱nkju̱o̱. 
Ko̱ to̱onsine xi nda kamandakoẖo niy̱áté kꞌaku̱hu̱ nankiu̱. ꞌNa̱ xi 
nkúhu chu̱tsín.

22 Najmi kikie niṉku̱ nankiu̱, a̱tꞌaha̱ Chu̱tsa̱nko̱ ko̱ Ntia̱̱ná, Ntia̱̱ xi 
tjíhiṉ ngaꞌyún, kui xi niṉku̱hu̱ nankiu̱. 23 Najmi machjéheṉ nankiu̱ 
tsa tsꞌíu̱ tsꞌií̱n ndzjeheṉ ko̱ tsa sóo̱, a̱tꞌaha̱ ndꞌíhi ̱kju̱a̱chánkaha̱ Ntia̱̱ná 
títsꞌín ndzjeheṉ ko̱ Chu̱tsa̱nko̱ xi ndꞌíhi ̱nankiu̱. 24 Xu̱ta̱ na̱xiṉantá xi 
tjín a̱sunntee ̱iṉcha kꞌúéma má ndzjeheṉ nankiu̱ ko̱ iṉcha kjꞌu̱a̱íko̱ yo̱ 
kju̱a̱nchiṉáha̱ já rei ̱xi tjín a̱sunntee.̱ 25 Najmi sꞌec̱hja a̱nkju̱a̱ha̱ nankiu̱ 
nga nis̱tjiu̱n, ko̱ najmi sꞌe ̱nis̱tjeṉ. 26 Yo̱ nꞌeḵjasꞌen kju̱a̱nchiṉáha̱ ko̱ ni 
tsjo kꞌun xi tjíhiṉ nanki xi tjín a̱sunntee.̱ 27 Tu̱nga ndahá nku ni xi si 
nginku̱n Ntia̱̱ná najmi kju̱a̱sꞌen yo̱, ta̱ ndaha xu̱ta̱ xi tsꞌín ni xi najmi 
sasíhiṉ Ntia̱̱ná, ko̱ ta̱ ndaha xi nchja̱ én tsankꞌá. Tu̱ nkuhú xu̱ta̱ xi 
tjíntutꞌá jꞌáíhiṉ xu̱ju̱hu̱n Chu̱tsa̱nko,̱ yo̱ má nga tjíntutꞌá jꞌáíhiṉ xu̱ta̱ xi 
kꞌúéntu tíkꞌuu̱n, kui xi ka̱ma kju̱a̱sꞌen yo̱.

Bꞌi ̱tsꞌín tsakuchjíhi ̱Jua ntá xi 
tsꞌínkꞌíéntu tíkꞌuhu̱n xu̱ta̱

22  A̱sꞌa̱i tsakúna ntítsjee ̱nku ntáje ̱xi tjíhiṉ ntánijua xi tsꞌínkꞌíéntu 
tíkꞌuhu̱n xu̱ta̱. Kui xi tíbatꞌai xi nkúhu nchꞌán taba. Má bꞌentu 

Ntia̱̱ná ko ̱Chu̱tsa̱nko̱ nga batéxuma, yo̱ tíbitjuhu ntóo.̱ 2 Kamaseheṉ 
niy̱áté kꞌaku̱hu̱ nankiu̱ ko ̱xki ̱a̱ndaihi ̱ntáje ̱tíiṉcha yá tu xi tsꞌínkꞌíéntu 
tíkꞌuhu̱n xu̱ta̱. Nkꞌie nga nku nú te jo niy̱á bjaha̱ tu. Xki ̱sá bjaha̱ tu. 
Xka̱ha̱ yóo̱ maha̱ tsꞌií̱nnkihi ̱xu̱ta̱ na̱xiṉantá xi tjín a̱sunntee.̱

3 Najmi ta̱ sꞌeẖe ni xi najmi nda kinchja̱ne Ntia̱̱ná. Kꞌúéjñajihiṉ 
Ntia̱̱ná ko̱ Chu̱tsa̱nko̱ nankiu̱ nga ku̱a̱téxumaha̱ ko̱ xu̱ta̱ xi tsꞌe ̱iṉcha 
tsꞌií̱ntsjoho̱. 4 Iṉcha ka̱ma ku̱a̱seꞌ̱a Ntia̱̱ná ko̱ stjen sꞌeṯꞌa jꞌáíhiṉ. 5 Najmi 
ta̱ sꞌeẖe nis̱tjeṉ. Najmi ta̱ ka̱machjéheṉ ra̱ ndꞌí xi tsꞌií̱n ndzjeheṉ xu̱ta̱ 
xi kꞌúéntu yo̱ ko̱ ta̱ ndaha tsꞌíu̱, a̱tꞌaha̱ Ntia̱̱ná tsꞌií̱n ndzjeheṉ. Tu̱ 
nkjéhé ni iṉcha ku̱a̱téxuma xu̱ta̱ xuꞌbo̱.

Bꞌi ̱tsꞌín tsakuchjíhi ̱Jua nkꞌie nga ja ma kjꞌu̱a̱íhí Jesu
6 A̱sꞌa̱i bꞌa̱ kitsúna ntítsjee:̱
—Kju̱axi ̱én xuꞌbi ̱ko̱ ma nꞌe sꞌejin. Ntia̱̱ná, Ntia̱̱ xi kitsꞌínkinchja̱ já 

profeta̱, kui xi kuatsꞌín nibá ntítsjehe,̱ tu̱ xi ku̱a̱kúchjihi ̱ra̱ xu̱ta̱ xi tsꞌe ̱
ni xi tjíhin nga ka̱ma xatí.

7 —¡Kjúái ̱xatíá! ¡Á bꞌa̱ nda tjíhin tsꞌe ̱xi títsꞌíntjusuhun én xi tjítꞌa 
xu̱ju̱n xuꞌbi,̱ xu̱ju̱n xi títsuya ni xi tjíhin nga ka̱ma!

8 An Jua kintꞌe ko̱ kikie ni xuꞌbi.̱ A̱skahan nga ja kintꞌe ko̱ kikie, 
tsásiṉkúnchꞌintꞌaha̱ ntítsje xi tsakúna niu̱ nga kitsꞌintsjoho̱. 9 Tu̱nga 
bꞌa̱há kitsúna:

—Najmi bꞌa̱ tu̱ nꞌei. An xi ta̱ tsꞌinxátꞌaha̱ Ntia̱̱ná xi nkúhu ji ko̱ 
xi nkúhu já ntsꞌei xi já profeta̱ ko̱ ngayjee ̱xi títsꞌíntjusun én xi tjítꞌa 
xu̱ju̱iṉ. Ntia̱̱náhá xi nꞌeṯsjoihi.̱

10 Ko̱ bꞌa̱ ta̱ kitsúna:
—Najmi tu̱ chꞌatjó ꞌmai én xi kitsꞌínkjasꞌehin Jesucristo̱ xi tjítꞌa 

xu̱ju̱iṉ. A̱tꞌaha̱ ja tíbichú tiña nis̱tjin nga ku̱iṯjusun niu̱. 11 Xi tsꞌín ni 
xi najmi nda, tu̱ nkú katsꞌíhín ni najmi nda. Xi chꞌonkꞌun, tu̱ nkú 
katsꞌíhín ni chꞌonkꞌuhu̱n. Xi nda, tu̱ nkú katsꞌíhín ni xi ndaha̱. Ko̱ xi 
je, tu̱ nkú katuma jehé.

12 —Joho̱n, kjúái ̱xatíá. Kjúáiḵoẖo̱ chjí xi tsjaha̱ nga nkúnkú xu̱ta̱ 
xi nkú nga iṉcha kitsꞌín. 13 An xi ntu alfa̱ ko̱ ntu omega̱. An nga 
tutsꞌihiṉ ni ko̱ nga fekuhu. An xi tjuhun ko̱ xi fekuhu.

14 ¡Á bꞌa̱ nda tjíhin tsꞌe ̱xu̱ta̱ xi tíbanéhe najyuhu̱n tu̱ xi 
tsꞌií̱nkjáíhiṉ ra̱ tuhu̱ yá xi tsꞌínkꞌíéntu tíkꞌuhu̱n xu̱ta̱ ko̱ tu̱ xi ka̱ma 
kju̱a̱sꞌehen a̱nkju̱a̱ha̱ nankiu̱! 15 Na̱tsin ján ku̱iṉcha xu̱ta̱ xi chꞌonkꞌuu̱n, 
xi tsꞌín tjꞌe, xi chu̱ba̱ fantuko̱hó xinkjín, xi tsꞌínkꞌien anim̱a̱, xi benkjún 
ntia̱̱ xi tsꞌínndaha ntsja xu̱ta̱, ko̱ ngayjee ̱xi tsjoho̱ ko̱ nchja̱ én tsankꞌá.

16 —An Jesu títsꞌin nibá ntítsjena̱ tu̱ xi ku̱iṯsu̱yaha̱ ra̱ xu̱ta̱ niṉku̱ ni 
xuꞌbi.̱ An ntsꞌén xi nibáha̱ ra̱ kja̱ma̱ha̱ David, an xi ntjeẖe ̱David, ko̱ 
an niñu chánka xi tsꞌín ndzjen nga ja tífi ma seeṉ.

17 Bꞌa̱ títsu Espiriṯu̱ ko̱ chju̱úhu̱n Chu̱tsa̱nko:̱
—¡Nibáí!
Xi tíbasínñjuhu̱ bꞌa̱ ta̱ katsú:
—¡Nibáí!
Xi tíma xintáha̱, kanibá. Xi mjehe,̱ tu̱ katakjꞌáhá ntánijua xi 

tsꞌínkꞌíéntu tíkꞌuhu̱n xu̱ta̱.

Bꞌi ̱tsꞌín fekuhu xu̱ju̱n xuꞌbi ̱
18 An bꞌa̱ tíxihiṉ xu̱ta̱ xi tíbasínñjuhu̱ én xi tjítꞌa xu̱ju̱n xuꞌbi ̱xi 

títsuya ni xi tjíhin nga ka̱ma: Tsa tjín xi kꞌu̱ésuhu̱n én xi tjítꞌa ei̱,̱ 
Ntia̱̱ná kꞌu̱ésuhu̱n xu̱ta̱ xi bꞌa̱ tsꞌií̱u̱n kju̱a̱nim̱a̱ xi tjítꞌa xu̱ju̱iṉ. 19 Tsa 
tjín xi kjéxin én xi tjítꞌa xu̱ju̱iṉ xi títsuya ni xi tjíhin nga ka̱ma, Ntia̱̱ná 
kjéxihiṉ xu̱ta̱ xi bꞌa̱ tsꞌií̱u̱n tu xi kꞌu̱a̱iẖi,̱ tu xi tsjá yá xi tsꞌínkꞌíéntu 
tíkꞌuhu̱n xu̱ta̱, ko̱ ta̱ kjéxihiṉ a̱nte xi kꞌu̱a̱iẖi ̱xu̱ta̱ xuꞌbo̱ nanki jehe ̱
Ntia̱̱ná xi tjítꞌa xu̱ju̱iṉ.

20 Xi tíbꞌéjña chji ni xuꞌbi ̱bꞌi ̱títsu:
—Johoṉ, kjúái ̱xatíá.
¡Bꞌa̱ katuma! ¡Nibáí, Nda̱ Ntia̱̱ Jesu!
21 Ngatentoo̱ kasꞌenu̱u kju̱a̱ndaha̱ Nda̱ Ntia̱̱ná Jesu. Bꞌa̱ katuma. 

